
Nsímɛ́ Kɛcirɛ ritɛlɛ́ kɛMɑtiyee uu n wɔ́i
Lɛlɛɛ rítɛlɛ́ ntí kɛḿɛɛ ń we

Mɑtiyee yɛɛ rítɛlɛ́ ntí wɔ́i. Uricuruu yɛ Usuifi lɛ. Pisuifi kuu kɔ ri wɔi. U pɛɛ
ulɑmpooyɔɔ́ lɛ un kɔ Yeesu pipirɛtiki kɛfi nɛ pitɛ́ pɛ̃ kɛcɔpɛ usɛ. U rítɛlɛ́ ntí wɔ́ilɛ un
nfɑsimɛ́mɑ́ rɛ ukɛ́ Pisuifi cereisɛ rɛ Yeesu yɛɛ yɛ́ ɑnɔ́ɔ nyɛ̃ kɛ Nkómɛinɛ Kpurɛ ritɛlɛ́ ɑri
n yikikɛɛ wɑpisi. U nyísɛlɛ rɛ Uléécɑɑ iyɔɔpi yɛɛ Nsímɛ́ Kɛcirɛ riyíkí. Sinyɑ́rũ kuú nɛ pi
símisi.

Ifɑɑci iyɛ̃mɛkériinɛ yɛmmɛ:́
1. Icélɑɑ kuu rikúú kɛcɑ́ɑ́ḿpɑ. I nyísɛlɛ lɛ̃kɑi m pisɛ rɛYeesu pipirɛtiki pikɛ́n sɔ́nɛ (5-7).
2. Isé kuu upipirɛtiki ḿ pɑ uú nɛ pi tum tɛ pikɛ́ hɑ nsímɛ́ kɛcirɛ riyóó (10).
3. Sinyɑ́rũ sɛɛ Uléécɑɑ iyɔɔpi mɛwee rɔ́ ń céreisɛ (13).
4. Kirisi pikɔ́mɛfinɛ Uléécɑɑ icɑ́pinɛ kɛḿɛɛ (18).
5. Ituŋɛ tɔrɔɔ kɛcɑ́ɑ́ icélɑɑ Yeesu ukɛ́ kɛlenɛm pɛɛmɛ (24-25).

Pikɛ́ kɛlenɛ Yeesu m mɑ́ri, pi pɛɛ u sélei rɛ Emɑnuyɛɛli. Liɑsei rɛ Uléécɑɑ yɛ kɛrɔ́mɛɛ́
welɛ (1:23). Tinɔ́ɔ ntí kɛ Nsímɛ́ Kɛcirɛ kɛ Mɑtiyee uu n wɔ́i nń nɛ tɛnɛsɛ rɛ: Ani n nyu
rɛ siyɑ́ɑ nnɛí́ kɑm nɔ́kɛnɛḱúrí we kɛtẽ kɛkɛ́ hɑ nɛ tɛnɛ (28:20). Lɛlɛɛ nyísɛ rɛ Yeesu kɛ
Uléécɑɑ u yɛ nɛ ritiki uú nɛ sisoipipi kɛcɔpɛ n we.

Yeesu Kirisi pikpurɛ ɑnyiri
(Luki 3:23-38)

1 Yeesu Kirisi yɛ Tɑfiti kɛyɑsɛ lɛ, Tɑfiti pɔ́ɔn kɔ Apirɑhɑm kɛyɑsɛ. Upikpurɛ ɑnyiri
yɛ nnyɛ:́ 2 Apirɑhɑm yɛɛ Isɑɑki mɑri, Isɑɑki pɔ́ɔ Yɑkupu mɑru, Yɑkupu pɔ́ɔ Yutɑ nɛ
upimɑrɛcɔ mɑ́rɛi, 3 Yutɑ pɔ́ɔ Perɛsi nɛ Serɑ mɑru. Piuni yɛɛ Tɑmɑɑ. Perɛsi pɔ́ɔ Hɛsirɔɔ
mɑru, Hɛsirɔɔ pɔ́ɔArɑmmɑru, 4Arɑmpɔ́ɔAminɑtɑpimɑru, Aminɑtɑpi pɔ́ɔNɑsɔɔmɑru,
Nɑsɔɔ pɔ́ɔ Sɑlimɑnimɑru, 5Sɑlimɑni pɔ́ɔ Poosimɑru. Pi yɛ Poosi uni sée rɛRɑhɑpi. Poosi
pɔ́ɔOpɛti mɑru. Uyɛ̃uni yɛɛRuuti. Opɛti pɔ́ɔYeseemɑru, 6Yesee pɔ́ɔ uyɔ́ɔpi Tɑfitimɑru,

Tɑfiti pɔ́ɔ Sɑlomɔɔ mɑru. Sɑlomɔɔ uni yɛ mɛkɛɛ-mɛ Urii sɔ́ɔnlɛnlɛ. 7 Sɑlomɔɔ pɔ́ɔ
Ropowɑm mɑru, Ropowɑm pɔ́ɔ Apiyɑ mɑru, Apiyɑ pɔ́ɔ Asɑɑ mɑru, 8 Asɑɑ pɔ́ɔ Yosɑfɑti
mɑru. Yosɑfɑti pɔ́ɔ Yorɑm mɑru. Yorɑm pɔ́ɔ Osiyɑsi mɑru, 9 Osiyɑsi pɔ́ɔ Yotɑm
mɑru, Yotɑm pɔ́ɔ Akɑɑsi mɑru, Akɑɑsi pɔ́ɔ Esekiyɑsi mɑru, 10 Esekiyɑsi pɔ́ɔ Mɑnɑsee
mɑ́ru, Mɑnɑsee pɔ́ɔ Amɔɔ mɑru, Amɔɔ pɔ́ɔ Yosiyɑsi mɑru, 11 Yosiyɑsi pɔ́ɔ Yekoniyɑ nɛ
upimɑrɛcɔmɑ́rɛi. Likumúŋɛ́ kpɛ-i kɑpi Isirɑyɛɛli pikɔ́ cɔ́pii ɑpí nɛ Pɑpilɔɔni kuyu sĩ.

12 Kɑpi Isirɑyɛɛli pikɔ́ n cɔ́pii ɑpí nɛ Pɑpilɔɔni kuyu sĩ mɛmɑ́ɑ́ kɛ Yekoniyɑ pɔ́ɔ pɛɛ
Seɑlitiyɛli mɑri, Seɑlitiyɛli pɔ́ɔ Soropɑpɛɛli mɑru, 13 Soropɑpɛɛli pɔ́ɔ Apihuuti mɑru,
Apihuuti pɔ́ɔ Eliyɑkim mɑru, Eliyɑkim pɔ́ɔ Asɔɔ mɑru, 14 Asɔɔ pɔ́ɔ Sɑtɔki mɑru, Sɑtɔki
pɔ́ɔ Akim mɑru, Akim pɔ́ɔ Eliwuuti mɑru, 15 Eliwuuti pɔ́ɔ Eleyɑsɑɑ mɑru, Eleyɑsɑɑ pɔ́ɔ
Mɑtɑni mɑru, Mɑtɑni pɔ́ɔ Yɑkupu mɑru, 16 Yɑkupu pɔ́ɔ Mɑɑri ulɑ Yosɛfi mɑru. Mɑɑri
kɛḿɛɛ́ kɛ Yeesu kɑpi yɛ kɔ n sée rɛ Kirisi uu léemɛ.

17 Lɛ̃nnyɑ, kɑí nɛ Apirɑhɑm-i n kpísi ɑí nɛ Tɑfiti-i pɑ́, li wɑlɛ ncɔpuri ɑnɑi kɛfi nɛ ɑnɑ.
Kɑi Tɑfiti-i n kpísi ɑí nɛ kumúŋɛ́ kpɛ-i kɑpi Isirɑyɛɛli pikɔ́ n cɔ́pii ɑpí nɛ Pɑpilɔɔni kuyu
sĩ pɑ́, li wɑlɛ ncɔpuri ɑnɑi kɛfi nɛ ɑnɑ. Kɑi kɔ kei n kpísi ɑí nɛ Kirisi imɑrɛtuŋɛ pɑ́, li wɑlɛ
ncɔpuri ɑnɑi kɛfi nɛ ɑnɑ ɑcɔ.

Lɛ̃ kɑpi Yeesu Kirisi m mɑ́ri
(Luki 2:1-7)

18Lɛ̃kɑpi Yeesu Kirisi mmɑ́ri yɛ nní: Uuni Mɑɑri kɑpí pɛɛ Yosɛfi feleilɛ,̃ ɑmɑ́Nfɑ́ɑsɔnɛ
nn tíyɛsɛ uu fɑpisi u nɛ Yosɛfi ɑ́pi kɔ kɑhɑnɛ kulee rimpɛńɛ. 19Uulɑ Yosɛfi yɛ ɑsei ute lɛ,
úu pɛɛ́ lɑ ukɛ́ unɔ́si isɛi lukɛisɛ kuyu kukɛ́ kṍ, uu pɛɛ́ n lɑ ukɛ́ risɛɛ́́ nɛ u lɑkɑsɛ. 20 Kuu
ń we un likɛcɑ́ɑ́músu, Upíimɑ uleecɑɑtumɛ unyinɛ uu kɛlɑ́rɛ-́i u kpɑ́fúmɛ uu u mɑɑ rɛ:
Tɑfiti kɛpirɛ̃ Yosɛfi, Mɑɑri pikpíkɛ́ ɑ́pi kɑpɛ pɔ́ n cɔ́ŋlɛ.̃ Nfɑ́ɑsɔnɛ mɛɛ tíyɛsɛ kuu fɑpisi.

21 U kɛwɑ́ntisi mɑrunɛ ɑɑ kɛ séi rɛ Yeesu. Kɛkɛɛ sɔ́nti kɛkɛ́ kɛmpuri pikɔ́ ɑkópɛ kɛḿɛɛ
lesɛ.

22 Lɛ̃ nnɛí́ ɑi wɑi, Upíimɑ rinɔɔ kuu mɛkɛɛ ɑntepu Esɑyi m mɑ́ɑsɛ rikɛ́ nɛ n li nnyɑ.
Lɛlɛɛ rɛ: 23Ukpére yɛɛ úu utisi n nyu yɛ́ kɛfɑ wɑ, uu kɛwɑ́ntisi mɑru ɑpi kɛ
séi rɛ Emɑnuyɛɛli, liɑsei rɛ Uléécɑɑ yɛ kɛrɔ́mɛɛ́we.

24Kɛ Yosɛfi uu n yisi, uu lɛ̃ kɛ Upíimɑ uleecɑɑtumɛ uu u n símisi wɑi, uu Mɑɑri kunɔ́si
kpísi. 25Amɑ́ u nɛ uyɛ̃ ɑ́pi kulee ripɛńɛ uú hɑ nɛ kɛwɑ́ntisi mɑru. Kuu kɛmmɑ́ri, Yosɛfi
uu kɛ séi rɛ Yeesu.

2
Pinyuwɛ píimɑ pinyinɛ yɛ Yeesu piyɛńɛ hɑ

1 Yutee kɛtẽ kɛḿɛɛ kɑpi Pɛtɛlɛhɛm-pɔ Yeesu mɑri. Erooti yɛɛ pɛɛ kei kumúŋɛ́ kpɛ-i
uyɔ́ɔpi píimɑ. Pinyuwɛ píimɑ pinyinɛ ɑpi kɛtuŋɛleemɛ-mɛmpɔ yisi ɑpi Yerusɑlɛm tulu.
2Apí hɑ pisɛ rɛ: Yei yɛ kɛwɑ̃́ kɛ̃kɑpimmɑ́ri pin tee rɛ kɛkɛɛ sɔ́nti kɛkɛ́ Pisuifi iyɔɔpi tonɛ?
Hɑ́i kɛtuŋɛleemɛ-pɔ kɑri riwɑ́rɛpi tɛɛ n nyísɛlɛ̃ tɛ pi kɛwɑ̃́ kɛ̃mɑri yɛ.̃ Lɛ̃ nnyɑ kɑrí kɑ rɛ
tɔkɛ́ kɛ yɑ́ɑ́si ɑri wúlɑ. 3 Kɛ uyɔ́ɔpi píimɑ Erooti uu lɛ̃ n kṍ, ɑi u nɛ Yerusɑlɛm pikɔ́ nnɛí́
mpɔ́ɔcɑɑi tɑni. 4Uu pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nnɛí́ nɛ isé picélɑɑ cɑ́pinɛ
uu pi pisɛ rɛ kɛlõ kɛýe-i kɑpí uyɛ̃ kɛ Uléécɑɑ uu n wɛɛ́ mɑrunɛ. 5 Api u pɛsɛ rɛ: Yutee
kɛteni-i, Pɛtɛlɛhɛm-pɔ le. Antepu Misee yɛmɛkɛɛ-mɛ wɔi rɛ:
6 Pɔ̃́ Pɛtɛlɛhɛm kuyu!
Ái pɔ́ɔ Yutee kɛtẽ kɛcɑ́ɑ́ ɑyu kɛcɔpɛ ríyu pɑɑlɛ.̃
Li we rɛ kɛpɔ́mɛɛ́ kɛ uyɔ́ɔpi píimɑ uu léerinɛ,
uyɛɛ yɛ́ pinɛśoi Isirɑyɛɛli pikɔ́ n séni.

7Kei kɛ Erooti uu pɛɛ pinyuwɛ píimɑ pɛ̃mɛyɑɑ sée uu pi pisɛ rɛ pikɛ́ u símisi ńsɔnɛ ukɛ́
céri kumúŋɛ́ kpɛ-i kɛ riwɑ́rɛpi tɛ̃ ɑri n léemɛ. 8Uu pɛɛ limɛmɑ́ɑ́ Pɛtɛlɛhɛm-pɔ pi tum uu
pi mɑɑ rɛ: ɑni n ŋme ɑni hɑ kɛwɑ̃́ kɛ̃ kɛcɑ́ɑ́ ńsɔnɛ písɛi ɑni kóm. Nɔn kɛ n yɛ,̃ ɑni pɛɛri
ɑni nɛ́ símisi nɛɛ́kɛ́ hɑ kɔ kɛ yɑ́ɑ́si kɛ́ riwulɑ.

9 Kɛ Erooti uu lɛ̃ pisímɛ́ pi ḿ mɑsí, ɑpi yisi ɑpi ncée pɔlɔ. Kei kɑpi pɛɛ ripɑí, ɑpi yɛńu
riwɑ́rɛpi tɛ̃ kɑpí pɛɛ kɛtuŋɛleemɛ-pɔ n yɛ̃́ tin pikɛyu sɔ́nɛ pin ti tikilɛ.̃ Ari kɛlõ kɛ-i kɛ
kɛwɑ̃́ kɛ̃ ɑkɛ ń we tulu, ɑri nyɛrɛ. 10 Kɑpi kei ri n yɛ̃,́ ɑi mɛyíkíyiki pi lɑrisi. 11 Api kɛýɔ
loni ɑpi kɛwɑ̃́ nɛ kɛuni Mɑɑri yɛnu, ɑpi kɛ yɑ́ɑ́si ɑpí nɛ wulɑ. Api pɛɛ pimɛmɑ́ fénnɛ ɑpi
wurɑ nɛ tulɑɑli ŋmɑɑ-ŋmɑɑ nɛmɛḱpɔ kɑpi yɛ n sée rɛmiiri lesɛ ɑpi kɛ hɛkɛsi. 12Uléécɑɑ
uu pɛɛ́mɑsí kɛlɑ́rɛ́ kɛḿɛɛ pi símisi rɛ ɑ́pi kɑpɛ Erooti kɛḿɛɛ pɛlɛ. Kei kɑpi pɛɛ ncée féé
kpísi ɑpí nɛ pikuyu pɛlɛ.

Pi Yeesu nɛ Esipiti kɛtẽ hɑ
13Kɛ pinyuwɛ pɛ̃ ɑpi n tɔ́mpɔ, Upíimɑ uleecɑɑtumɛ unyinɛ uu kɛlɑ́rɛ-́i Yosɛfi kpɑ́fúmɛ

uu rɛ: A yisi, ɑ kɛwɑ̃́ nɛ kɛuni kpísi ɑɑwuru ɑɑ Esipiti kɛtẽ loni. Erooti yɛ lɑlɛ ukɛ́ kɛ kpu.
Lɛ̃ nnyɑ, ɑni hɑ kei-pɔ n tũ likɛ́ hɑ nɛ tu kumúŋɛ́ kpɛ-i kɑm yɛ́ nɔ́ n símisi rɛ ɑni pɛɛmɛ.
14Yosɛfi uu yisi uu kɛwɑ̃́ nɛ kɛuni kpísi uú nɛ kɛsinɛcɔ wuru uú hɑ Esipiti-pɔ pésu. 15Uu
kei n we Erooti uú hɑ nɛ kpi. Lɛ̃ kɛ Upíimɑ uú pɛɛ uɑntepu m mɑ́ɑsɛ likɛ́ nɛ n wɑ nnyɑ
kɑi lɛ̃wɑ. U pɛɛ rɛ:
Nɛ unɛŋ́mɑ́nɛ sée rɛ ukɛ́ Esipiti kɛteni-i le.

Pi Pɛtɛlɛhɛm kɛtẽ-pɔ siwɑ̃́ síńsɑ́pi kṍ
16 Kɛ Erooti uu ń kɑ uu céru rɛ pinyuwɛ pɛɛ u kirɑɑsɛlɛ, kuwɔ́i píimɑ kunyinɛ ɑku u

wɑi. Uu pɛɛ kumúŋɛ́ kpɛ̃ kɛ pinyuwɛ pɛ̃ ɑpi u n símisi nɛ pɑ́mɛ uu tíyɛsɛ ɑpi siwɑ́ntisi
nnɛí́ sɛɛ ɑŋmɛ̃ ɑtɛ́ n tu nɛ sɛ̃ sisíńsɑ́ Pɛtɛlɛhɛmnɛ ɑyu nyɛɛ nɛ kei n kɔ́lɛ̃kɛḿɛɛ kóni. 17Lɛ̃
kɛ ɑntepu Yeremii uú pɛɛmɛkɛɛ-mɛḿmɑ kɑi lɛ̃wɑ. U pɛɛ rɛ:
18Rɑmɑ-pɔ kɑri nní nnɛ̃́ kómɛiri.
Sicɑ́ɑ́ilɑ nɛ ikpɔtu kɛ unyinɛ uu wɔ́rii

Rɑsɛɛli yɛɛ lɛ̃ usiwɑ̃ kɛcɑ́ɑ́ téni.
Úu nkpɑ́ni lɑ pikɛ́ u kpurɛi.
Nɛ kɛsɛ, ɑ́i nkpɑ́ni u tisɛ.

Pi nɛ Yeesu Isirɑyɛɛli kɛteni-i pɛɛmɛ
19 Upíimɑ uleecɑɑtumɛ unyinɛ uu Esipiti-pɔ Erooti mɛkpɔ-mɑɑ́ kɛlɑ́rɛ-́i Yosɛfi

kpɑ́fúmɛ, 20 uu rɛ: A yisi, ɑ kɛwɑ̃́ nɛ kɛuni kpísi ɑɑ́ nɛ Isirɑyɛɛli kɛtẽ pɛlɛ. Pɛpɛɛ pɛɛ
ń lɑ pikɛ́ kɛwɑ̃́ kɛ̃ kpu yɛ kpínlɛ. 21 Kei kɛ Yosɛfi uu yisi uu kɛwɑ̃́ nɛ kɛuni kpísi uú nɛ
Isirɑyɛɛli pɛlɛ. 22Amɑ́ kɛ Yosɛfi uu n kṍ tɛ Aricelɑyuusi yɛɛ usɑ́ɑ Erooti iyɔɔpi Yutee kɛtẽ
kɛcɑ́ɑ́ tónɛ, iwɑmɛ ii u wɑi uu pɛɛ́ n yulu rɛ úu kei tonɛnɛ. Uléécɑɑ uu kɔ kɛlɑ́rɛ-́i u símisi
uu yisi uu Kɑlilee kɛtẽ-mɛ̃ tɔ́mpɔ, 23 uú hɑ kuyu kpɛ̃ kɑpi yɛ n sée rɛ Nɑsɑrɛti-i tonɛ. Lɛ̃
kɛ ɑntepuyɛ ɑpí pɛɛ ḿ mɑ kɑi lɛ̃ tikilɛ.̃ Pi pɛɛ rɛ: Pi yɛ́ kɑm ɑpi kɛwɑ̃́ kɛ̃ séi rɛ Nɑsɑrɛti
ukɔ́.

3
Yohɑni Úniwolɛ yɛ Uléécɑɑ Nsímɛ́ yóólɛ̃
(Mɑriki 1:1-8; Luki 3:1-18; Yohɑni 1:19-28)

1 Aí weri kumúŋɛ́ kunyinɛ-i, Yohɑni Úniwolɛ uu léeri un Yutee kucɛsi kóimɑ-i yóólɛ̃
tɛ: 2Ani mɛfinɛ consɛ, Uléécɑɑ iyɔɔpi yɛ nyɑhɑimɛlɛ! 3Yohɑni nsímɛ́ kɛ ɑntepu Esɑyi uú
pɛɛmɑɑ rɛ:
Usoi rinɔɔ yɛ ri tɛɛ kucɛsi kóimɑ-i n yóólɛ̃ tɛ:
Ani Upíimɑ ncee nyɔ́ɔnsɛ,
ɑni usiceepi tɛĩisɛ.

4 Kuyooyoo nkpíí kɛtukɑnkɑ kɛ Yohɑni uú pɛɛ tɑnɑɑlɛ̃ un kɛkónɛpɑmpi kɛhɑlɛ-i télɛ.̃
Apɑ́ɑ́ni nɛmɛtɛ̃́ kuú pɛɛ le. 5Yerusɑlɛmpikɔ́ nɛ Yutee kɛtẽ nnɛí́ pikɔ́ nɛ Yuritɛɛ nkoi kɛtẽ
pikɔ́ nnɛí́ yɛ pɛɛ ukɛmɛɛ sɔ́nɑɑpɔlɛ, 6 ɑpi yɛ piɑkópɛ yɑ́mnɛ ɑpi tíyɛsɛ uu Yuritɛɛ nkoi
kɛḿɛɛmíni pi wolɛ.

7Yohɑni uu yɛńu rɛ Pifɑrisi nɛ Pisɑtusee pɛɛ ukɛmɛɛ n sɔ́nɑɑpɔ rɛ ukɛ́míni pi wolɛ ɑ́pi
kusɑ kulúi we. Uu pɛɛ pi mɑɑ rɛ: Nɔ́ ɑkpurii nnyɛ!́ Wóo nɔ́ céesi rɛ ɑni Uléécɑɑ kuwɔi
kpɛɛ n nyɑhɑimɛ kɑɑsɛ? 8 Ani nɔ́mɛnɛẃɑi nɛ nyísɛ rɛ nɔ mɛsei mɛfinɛ consɛlɛ. 9 Áni
kɑpɛ n nyu rɛ kɑni nní ḿ mɑ́ikɛɛ rɛ Apirɑhɑm yɛɛ nɔ́unɛśɑ́ɑyɑhɑ nnyɑ, lɛɛ nɛ nɔ́ piyɛ.
Amɑ́ nɛ kɑlɛ kɛ́ nɔ́ símisi rɛ Uléécɑɑ yɛ́ fe uu ɑpɑrɛ nnyɛ́ pɑnsɛsɛ Apirɑhɑm siyɑsɛ. 10 Isɔ
yɛ pinɑŋɑɑ mɑ́ɑ́lɛnlɛ pikɛ́ nɛ ɑléé iníŋí sémni. Lɛ̃ nnyɑ, kuléé kúye kunsɑ́ ɑpipi sɔnɛ m
mɑru, pi yɛ́ ku riké ɑpi nnɑ-i sɑ́pɔ. 11Míni ŋmɑnɛ kɛ nɛɛ́ nɔ́ wolɛ likɛ́ nyísɛ rɛ nɔmɛfinɛ
consɛlɛ. Amɑ́ uyɛɛ nɛ̃́mɛmɑ́ɑ́ n sɔ́nti yɛ nɛ́ felɛ. Ám tu ricuruu kɛ́ uɑnɛɛ́ŕi u mɑhɑ.̃ Uyɛɛ
sɔ́nti ukɛ́Nfɑ́ɑsɔnɛ nɛ nnɑ nɔ́wolɛ. 12U nkpɑ́ni yɑrɛ usoi nkó yɛɛ kulũ kɑpí nɛ n cɑ́cɑi m
múílɛ.̃ U yɛ́ kukpépi pééi uu mɛlukɛpipi risímɛ-i súúni, uu kɔ ɑcɔ́lɛ́ ilúkɛ́ té ukɛ́ wɑ ukɛ́
nnɑ tɛnɛcirɛ́ kɛḿɛɛ ɑ risɛ.́

Yohɑni yɛ Yeesu míni wolɛ
(Mɑriki 1:9-11; Luki 3:21-22)

13 Kumúŋɛ́ kpɛ-i kɛ Yohɑni uu kei ń we un pisoi míni wolɛ kɛ Yeesu uu Kɑlilee-pɔ yisi
uu Yuritɛɛ nkoi mmɛ-i u lɛɛpɔ rɛ ukɛ́ kɔ uyɛ̃ míni wolɛ. 14 Amɑ́ Yohɑni uu yúlu uu rɛ:
Nɛ̃́ kɑí nɛ sɑ́ rɛ kɛ́ kɛpɔ́mɛɛ́ hɑpɔ pɔkɛ́ nɛ́ wolɛ, ɑ́i pɔ́ɔ yɛ́mɛníŋɛ kɛnɛḿɛɛ́ kɑm. 15Yeesu
uu pɛɛ u pɛsɛ rɛ: A riyɑ́ likɛ́ pɛɛ lɛ̃ n we kɛlenɛ. Lɛ̃ kɑri yɛ́ fe ɑrí nɛ lɛ̃ nnɛí́ kɛ Uléécɑɑ
uu ń lɑ ńsɔnɛ wɑi. Kuu lɛ̃ḿ mɑ, Yohɑni uu pɛɛ kóm uu míni u wolɛ. 16 Kɛ Yohɑni uu
lɛ̃ Yeesu piwólɛ ḿ mɑsí, Yeesu uu míni-i léepɔ. Kɛyómɛ ɑkɛ kei nní wúkulɛ uu Uléécɑɑ
Nfɑɑsɔnɛ yɛnu nn kɛyómɛcɑɑ-pɔ súiri yɑrɛ rilɔ́ɔlɑ,̃ nn ukɛcɑ́ɑ́ tonɛ. 17 Tinɔ́ɔ rinyinɛ ɑri
pɛɛ kɛyómɛcɑɑ-pɔ leeri rɛ: Nkó yɛɛ Kɛnɛṕipi lɑlɑ kɛcirɛ, ɑ́m yɛ ukɛcɑ́ɑ́ kṍ.

4

Setɑni yɛ Yeesu peikɛɛ
(Mɑriki 1:12-13; Luki 4:1-13)

1 Lɛ̃mɛmɑ́ɑ́, Uléécɑɑ Nfɑɑsɔnɛ nn pɛɛ Yeesu kpísi nń nɛ kucɛsi kóimɑ loni rɛ Setɑni
ukɛ́ hɑ u peikɛɛ. 2Kɛ Yeesu uu sitúŋɛ́ ɑfɛɛnɑ nɛ sisinɛ ɑfɛɛnɑ ɑnɔ́ɔmpɑɑsi, nkṹ nn u wɑi.
3 Setɑni yɛɛ m peikɛɛ uú nɛ u kɔ uu u mɑɑ rɛ: Pɔn mɛsei Uléécɑɑ Kɛpipi, ɑ ɑpɑrɛ nnyɛ́
rinɔ́ɔmɑɑ ɑkɛ́ pɑnsɛ ɑkpɔ́nɔ́, ɑɑ le. 4Yeesu uu u pɛsɛ rɛ: Li Nléécɑɑsimɛ́ kɛḿɛɛ wɔ́lɑɑlɛ̃
tɛ:
Ái ilukɛ ŋmɑnɛ yɛɛ yɛ usoi nfɑ́ɑ hɛ, ɑmɑ́ḿpɑ́ nsímɛ́ ń-ye mɛɛ
Uléécɑɑ nnɔɔ-i n léemɛ yɛɛ kɔ usoi nfɑ́ɑ hɛlɛ.

5 Setɑni uu kɔ Yeesu kpísi uú nɛ Uléécɑɑ kuyu Yerusɑlɛm sĩ, uú hɑ kei Uléécɑɑ kɛyɔ
kɛhórɛ-́pɔ u tɔsi 6uu rɛ: Pɔn mɛsei Uléécɑɑ Kɛpipi, ɑmɛpɔ́círɛ kɛteni-i risɑ́pɔ. Li we rɛ li
Nléécɑɑsimɛ́ kɛḿɛɛ wɔ́lɑɑlɛ̃ tɛ:
Uléécɑɑ yɛ́ pɔ̃́ nnyɑ upileecɑɑtumɛ rinɔ́ɔ hɛ
ɑpi pɔ́ yéu
kupɔ́nɑ ɑ́ku kɑpɛ nɛ ripɑrɛ rinyinɛ rinkpɔ́u nnyɑ.

7Yeesu uu kɔ u pɛsɛ rɛ: Li kɔ kɛmɛɛ́ wɔ́lɑɑlɛ̃ tɛ:
Kɑpɛ Upíimɑ Upɔ́léécɑɑ peikɛɛ pɔkɛ́ ukɛtɔ yɛ.̃

8 Setɑni uu kɔ pikpíkɛ́ u kpɑ́ uú hɑ riyɔ́pɛ mɑɑmɑɑ píimɑ rinyinɛ kɛhórɛ-́pɔ tɔsi uu
kɛtẽ nkɛ́ kɛcɑ́ɑ́ ɑyɔɔpiyu nɛ ɑmmulɛ nnɛí́ u nyísɛntɛ 9 uu pɛɛ kɔ u mɑɑ rɛ: Pɔn n ŋmurɛi
ɑɑ wúlɑ ɑɑ nɛ́ yɑ́ɑ́si, ɑm nní nnɛí́ pɔ́ hɛ. 10Yeesu uu u mɑɑ rɛ: A kɛnɛḱúrí yisi, Setɑni. Li
Nléécɑɑsimɛ́ ritɛlɛ-́i wɔ́lɑɑlɛ̃ tɛ:
Upíimɑ Upɔ́léécɑɑmɛcirɛ kóló kɑí pisɛ rɛ usoi ukɛ́ riwulɑ ukɛ́ yɑ́ɑ́si.

11 Kei kɛ Setɑni uu pɛɛ Yeesu riyɑ́, piléécɑɑtumɛ ɑpi ukɛkúrí hɑpɔ ɑpi pɛɛ ukɛcɑ́ɑ́ m
pɑílɛ.̃

Yeesu yɛ upikɛi Kɑlilee kɛteni-i kórɑɑnɛ
(Mɑriki 1:14-15; Luki 4:14-15)

12 Kɛ Yeesu uu n kṍ tɛ Yohɑni yɛ kukpɑniilee-i we, uu yisi uu Kɑlilee kɛtẽ-mɛ̃ pɛlɛ.
13Kuunhɑ́pɔ, úuNɑsɑrɛti-i tónɛ, ɑmɑ́Kɑpɛrinɑwum-mɛ̃kuu tɔ́mpɔ. Kei yɛ kupiyɛ ritimɛ
welɛ, Sɑpilɔɔ nɛ Nɛfitɑlii kɛtẽ-pɔ. 14 Lɛ̃ kɛ ɑntepu Esɑyi uú pɛɛ ḿ mɑ likɛ́ nɛ n wɑ nnyɑ
kɑi lɛ̃wɑ. U pɛɛ rɛ:
15Nɔ̃́ Sɑpilɔɔ nɛ Nɛfitɑlii sitẽ pikɔ́,
nɔ́ɔmínimɑɑ ritimɛ ń we
nɛ nɔ́ɔ Yuritɛɛ nkoi mɛtɛŋ́́ ń we,
nɔ̃́mpuri sɑnɛ pikɔ́, nɔ́ɔ Kɑlilee kɛteni-i ń we,
16nɔ́ɔ pɛɛ kuŋmɑhɑ-i ń we, ɑni kõ tɛ
nɔ nkpéni mɛtɛí́ píimɑ yɛnlɛ.
Nkpɔ kuhorɛ-i kɑní pɛɛ́we,
mɛtɛí́ yɛ nkpéni nɔ́ lɛɛpɔlɛ.

17 Kɑí nɛ kei n kpísi kɛ Yeesu uu pɛɛ piyóó lõ tɛ: Ani mɛfinɛ consɛ, Uléécɑɑ iyɔɔpi yɛ
nyɑhɑimɛlɛ.

Yeesu yɛ pikpíntomɛćɔ́pii pinɑ sée
(Mɑriki 1:16-20; Luki 5:1-11)

18Yeesu yɛ pɛɛ Kɑlilee kupiyɛ ritimɛ sɔ́nɛlɛ uu Simɔɔ kɑpi rinyíri n hɛ rɛ Piyɛɛ nɛ uuwɑ̃
Antiree yɛnu. Pikɛtɛ́ yɛ pikpíntomɛćɔ́pii lɛ. Anyɛŋ́ kɑpí pɛɛ fóm pin nɛ ikpíntomɛ́ cɔ́pii.
19 Uu pɛɛ pi mɑɑ rɛ: Ani nɛ́ ritiki kɛ́ tíyɛsɛ ɑni yɛ pisoi pɛɛ yɛ́ nɛ́ rintíki wɛɛ́śi. 20 Api
mɛsɛ nɛmɛsɛ ɑnyɛŋ́ sɑ́ ɑpi u tiki. 21Kuu kei n yisi, uu kɛýu-mɛ̃ sĩ uu kɔ Sepetee piŋmɑ́nɛ
pitɛ́ Yɑkupu nɛ uuwɑ̃ Yohɑni yɛnu pi nɛ piusɑɑ Sepetee pin pikuninɔi-i we pin piɑnyɛŋ́
nyɔ́ɔnsɛntɛ. Uu pi séi 22 ɑpi mɛsɛ nɛmɛsɛ kúninɔi nɛ piusɑɑ yɑ́ ɑpi u tiki.

Yeesu yɛ céésilɛ un kɔ itói pɔisɛ

23 Yeesu yɛ pɛɛ Kɑlilee kɛtẽ nnɛí́ kɔ́ɔ́núlɛnlɛ un Pisuifi ɑyomɛyɑ́hɑɑlee kɛḿɛɛ céési

un kɔ Uléécɑɑ iyɔɔpi Nsímɛ́ Kɛcirɛ yóólɛ̃ un kɔ itói ncɔpuri nɛ ncɔ́ŋ ncɔpuri mɛɛ pisoi
m pɛkɛsi pɔisɛntɛ. 24 Kei kɛ urinyiri ɑri pɛɛ Sirii kɛtẽ nnɛí́ kɛcɑ́ɑ́ rikɔ́ɔ́nú. Api pɛɛ́ nɛ
pitóikɔ́ nnɛí́ ncɔpuri nɛ pɛ̃ nnɛí́ pɛɛ piipiŋɛ-i ncɔ́ŋ nnyinɛ n kómɛi u n sɔ́nɑɑpɔ un pi
pɔisɛntɛ. Lɛlɛɛ nní yɑrɛ pinírihélɑɑ nɛ rikpínkpĩ ́ pikɔ́ nɛ síkɑnkɑ́lɑ́kɑ́. 25 Asoiwuí píimɑ
nyɛɛ Kɑlilee-pɔ nɛ Ayu Kɛfi kɛtẽ-pɔ nɛ Yerusɑlɛm-pɔ nɛ Yutee-pɔ nɛ Yuritɛɛ nkoi mɛtɛŋ́́-
pɔ n léemɛ ɑɑ pɛɛ u n tikilɛ.̃

5
Isímɛ́ kɛ Yeesu uu upipirɛtiki riyɔ́pɛ kɛcɑ́ɑ́ n símisi
(Luki 6:20-23)

1 Kɛ Yeesu uu lɛ̃ tisoiwuí n yɛ̃,́ uu yisi uu riyɔ́pɛ yopoi uú hɑ tonɛ. Upipirɛtiki ɑpi pɛɛ
kei u lɛɛpɔ, 2 uu pɛɛ picélɑɑ pi loni. Icélɑɑ iyɛɛ nnyí:

Nkíŋniŋɛ yíkíyiki
3 Pɛpɛɛ n nyu rɛ ɑ́pi Uléécɑɑ inipɛɛ-i líkɑ tulɑɑlɛ̃ pɛɛ pínɑrɛkomɛ.
Pɛpɛɛ Uléécɑɑ iyɔɔpi te.
4 Pɛpɛɛ n téni pɛɛ pínɑrɛkomɛ.
Uléécɑɑ yɛ sɔ́ntilɛ ukɛ́ pi kpurɛi.
5 Pɛpɛɛḿ purú pɛɛ pínɑrɛkomɛ.
Uléécɑɑ yɛ́ kɛtẽ kuú nɛ upisoi m mɛ̃́ pi pɑ.
6 Pɛpɛɛ n nɑ́ɑ́si pikɛ́mɛwɑi wɑmɛkɛ́ ɑsei n tikilɛ̃ pɛɛ pínɑrɛkomɛ.
Uléécɑɑ yɛ́ kɑm uu pimɛlɑ pi wɑi.
7 Pɛpɛɛ yɛ picɔ íwɛ n tẽ́ pɛɛ pínɑrɛkomɛ.
Uléécɑɑ yɛ́ kɑm uu kɔ pɛ̃ íwɛ téni.
8 Pɛpɛɛ kɛfɑ n kpɑ̃́iilɛ̃ pɛɛ pínɑrɛkomɛ.
Pi yɛ́ kɑm ɑpi Uléécɑɑ yɛńu.
9 Pɛpɛɛ n wɛɛ́śi rɛ pin yei n we,
likɛ́ kei n niŋú pɛɛ pínɑrɛkomɛ.
Uléécɑɑ yɛ́ kɑm uu pi séi rɛ usipipi.
10 Pɛpɛɛ ɑsei n tíkilɛ,̃ pisoi pin lɛ̃ nnyɑ pi wéékusɛlɛ̃
pɛɛ pínɑrɛkomɛ.
Pɛpɛɛ Uléécɑɑ iyɔɔpi pikɔ́.

11Nɔ́mpí kɑpi n lɑ́misi pin nɔ́ wéékusɛlɛ̃ pin nɛ̃́ nnyɑ nɔ́kɛnɛćɑ́ɑ́ nnɔ́ɔmɛ símɑɑnkɛɛ,
nɔ́ɔ pínɑrɛkomɛ. 12 Likɛ́ nɔ́ n lɑ́ɑ́rú nɔn nɛmpɔ́ɔnɑrɛ cuunkɛɛ. Nɔ́inɛh́ɛɛ yɛ kɛyómɛcɑɑ-
pɔ piyɛlɛ ɑ́i kumúŋɛ́ mɑ́. Limɛcɔ kɑpí pɛɛ ɑntepuyɛ pɛɛ pɛɛ́ ń we ɑni kɛlenɛ weri
wéékusɛlɛ.̃

Nnyɑ́si nɛmɛtɛí́ kɛcɑ́ɑ́ icélɑɑ
(Mɑriki 9:50; Luki 14:34-35)

13 Nɔ́ɔ kɛtẽ kɛcɑ́ɑ́ nnyɑ́si. Nnyɑ́si mɛlõ mɛn nkpéni n kpu, yo kɑpi yɛ́ pɛɛ́ nɛ mɛlõ n
pɛsɛ? Li tisɛ pikɛ́ kɛtɑhɑi-mɛ̃ n fómpɔ pisoi pikɛ́ tɛĺɛisɛ.

14 Nɔ́ɔ kɔ kɛtẽ mɛtɛí́. Kuyu kpɛɛ riyɔ́pɛ kɛcɑ́ɑ́ m mɔ́mɑɑlɛ̃ ɑ́ku yɛ́ fe kukɛ́ m pékɑɑlɛ.̃
15Úkɑ úu yɛ kɛf́irɑ́ɑ risɛ́ uu kucɑ́ri kɛ kipi. Kɛcɑ́cɑ́ kuu yɛ kɛ ritɔsi ɑkɛḿpɑ́ úye kɛýɔ-i n
kpɑ̃́iilɛ.̃ 16Limɛcɔ kɑi pisɛ rɛ nɔ́mɛnɛt́ɛí́ mɛkɛ́ n kpɑ̃́iilɛ̃pisoi nnɛí́ pinmɛ nyɑ́ni. Pisoi pikɛ́
nɔ́mɛnɛẃɑi sɔnɛ n nyɑ́ni pin nɛ Nɔ́unɛśɑ́ɑ Uléécɑɑ yɛɛ kɛyómɛcɑɑ-pɔ ń we ríyu wɑisɛ.

Isé kɛcɑ́ɑ́ icélɑɑ
17Yeesu uu kɔ pimɑ́ɑ pi kpɑ́ rɛ: Áni kɑpɛmmúsu rɛMoisi isé nɛ ɑntepuyɛ icélɑɑ kɑm

pikópɛ kɑ. Ám kɑ rɛ kɛ́ i kpu, ɑmɑ́ nɛ kɑlɛ rɛ likɛ́ lɛ̃ li. 18Asei kɑm nní nɔ́ símisi, kɛtẽ nɛ
kɛyómɛ yɛ kpére we, kɛwɔ́ipi cíú-cíú kɛḱɑ nɛɛ́ kɛsímɛṕi kɛḱɑ ɑ́kɛ isé kɛḿɛɛ mɛĺelɛ mɑ́,
likɛ́ hɑ nɛ ḿpɑ́ yo kɛtɔ tu. 19 Lɛ̃ nnyɑ, úye un isé rinɔɔ rinyinɛ n kɛsi uu kɔ picɔ céési rɛ
pikɛ́ ri kɛsi, ḿpɑ́ rinɔ́ɔ tɛ̃ tinsɑ́ pitíki m pɑ́ɑ́pú, uyɛɛ yɛ́mɑsí Uléécɑɑ iyɔɔpi kɛḿɛɛ usíńsɑ́.

Amɑ́ úye un ti m pɑkɑrɛ un kɔ picɔ n céési rɛ pikɛ́ limɛcɔwɑ, uyɛɛ yɛ́mɑsí Uléécɑɑ iyɔɔpi
kɛḿɛɛ úyukɔɔ́. 20Asei yɛ nyɛ rɛ nɔnsɑ́ Uléécɑɑmɛlɑ n tikilɛ̃ likɛ́ isé picélɑɑ nɛ Pifɑrisi n
fe, ɑ́ni yɛ́ Uléécɑɑ iyɔɔpi kɛḿɛɛ lõ.

Kuwɔ́i kɛcɑ́ɑ́ icélɑɑ
21Yeesu uu kɔ pimɑ́ɑ pi kpɑ́ rɛ: Nɔ kõ tɛ Uléécɑɑ yɛ pirɔ́kpurɛmɑɑ rɛ: Kɑpɛ usoi kpu.

Úye un usoi n kpu, pikɛ́ liute nɛ túhɑɑnɛ. 22 Amɑ́ nɛ̃́ nɛ nɔ́ mɑɑ rɛ: Úye un nɛ uucɔ n
wɔ́ɔsi, pikɛ́ nɛ liute túhɑɑnɛ. Úye un uucɔmmɑɑ rɛ: Pɔ́ uníri nkó, pikɛ́ liute nɛ pɛpɛɛ yɛ
kɛtúhɑɑnɛ píimɑ-i n túhɑɑnɛ kɛḿɛɛ hɑ. Úye un uucɔmmɑɑ rɛ: Pɔ́ uníri nkó, li tu rɛ pikɛ́
liute nnɑ tɛnɛcirɛ́ iwɛ kɛḿɛɛ risɑ́pɔ. 23 Lɛ̃ nnyɑ, pɔn Uléécɑɑ kɛyɔ-i kɛnyɔ́ɔnsɛ-i linyinɛ
nɛ Uléécɑɑ pihɛɛ n hɑ, pɔn n léisɛ rɛ upɔ́cɔ yɛ nɛ pɔ́ wɔ́lɑɑlɛ,̃ 24 li pisɛ rɛ pɔkɛ́ kei ipɔ́hɛɛ
iyɛ̃ tiyɑ́ pɔkɛ́ liute lɛɛpɔ nɔkɛ́ nsímɛ́ nyɔ́ɔnsɛ kɛlenɛ, ɑɑ pɛɛ inyɔ́ɔnsɛ piwɑi pɛlɛ.

25 Pitele pin nɔ́ nɛ unyinɛ kɛcɔpɛ n we, nɔn kɛtɑhɑi pitúhɑɑnɛ n sĩ, ɑ tíyɛsɛ nɔ́ nɛ uyɛ̃
ɑni ncée kómɛinɛ. Insɑ́ lɛ,̃ u yɛ́ nɛ utúhɑɑnɛ-i pɔ́ hɑ, uyɛ̃ uu pɔ́ kpísi uu pisɔ́ɔ́cɑ pɑ, pɛ̃
ɑpi kukpɑniilee pɔ́ tɑni. 26Asei kɑmnní pɔ́ símisi, pɔnsɑ́ ripɔ́wómɛ nnɛí́ n hɛɛ́lɛ tikɛ́ tɛnɛ
cɑ́kɑ́-cɑ́kɑ́ nɛ kɛtɑnkɑ́ tɔrɔɔ-pɔ, ɑ́ɑ kei mɛĺelɛmɑ́.

Iwɑ́sɑ́ kɛcɑ́ɑ́ icélɑɑ
27Yeesu uu kɔ pimɑ́ɑ pi kpɑ́ rɛ: Nɔ kõ tɛ Uléécɑɑ yɛmɑɑ rɛ: Kɑpɛ iwɑ́sɑ́wɑ. 28Amɑ́ nɛ̃́

nɛ nɔ́mɑɑ rɛ: Utisi úye un ucɔ unɔsi n yɛ̃ uu kɑ́ipi, u ukɛmúŋɛ́ kɛḿɛɛ iwɑ́sɑ́ nɛ unɔ́si uyɛ̃
piwɑi mɑsilɛ lɛ.̃ 29 In tɛmɛpɔ́nípɛɛ lukɛ-lukɛmɛɛ ɑkópɛ pɔ́ wɑisɛ, ɑmɛ lesɛ ɑɑ kɛtɑɑ-pɔ
fómpɔ. Li kutɔsi we usoi ukɛ́ uipiŋɛ likɔ́ linyinɛ pɑɑ uú nɛ nfɑ́ɑ yɛnu nɛ kuu yɛ́ uipiŋɛ
nnɛí́ ḿ mɑ́ ɑpí nɛ nnɑ tɛnɛcirɛ́ kɛḿɛɛ u sɑ́pɔ. 30 In tɛ kupɔ́nípɛ lukɛ-lukɛ kpɛɛ yɛ ɑkópɛ
pɔ́ wɑisɛ, ɑ ku riké ɑɑ kɛtɑɑ-pɔ ku fómpɔ. Li kutɔsi we pɔkɛ́ kupɔ́nípɛ lukɛ-lukɛ pɑɑ ɑɑ́
nɛ nfɑ́ɑ yɛnu nɛ kɑɑ yɛ́ ipɔ́piŋɛ nnɛí́ ḿ mɑ́ ɑpí nɛ nnɑ tɛnɛcirɛ́ kɛḿɛɛ pɔ́ sɑ́pɔ.

Utisi nɛ unɔ́si pitúunnɛ kɛcɑ́ɑ́ icélɑɑ
(Mɑtiyee 19:1-12; Mɑriki 10:1-12; Luki 16:18)

31Yeesu uu kɔ pimɑ́ɑ pi kpɑ́ rɛ: Nɔ kõ tɛ pi pɛɛ pirɔ́kpurɛmɑɑ rɛ: Úye un unɔ́si n lɑkɑsɛ,
ukɛ́ rítɛlɛ́wɑ ukɛ́ unɔ́si rimúísɛ rɛ u u yɛlɛ. 32Amɑ́ nɛ̃́ nɛ nɔ́mɑɑ rɛ: Úye un unɔ́si n lɑkɑsɛ
linsɑ́ iwɑ́sɑ́ nnyɑ, iwɑ́sɑ́ kuu lɛ̃ u tɑni. Úye un kɔ unɔ́si kɛ ucɔ uu n lɑ́kɑsɛ n kpísi, iwɑ́sɑ́
kɛ liute uu lɛ̃wɑ.

Tinɔ́ɔ piyekei kɛcɑ́ɑ́ icélɑɑ
33 Yeesu uu kɔ pimɑ́ɑ pi kpɑ́ rɛ: Nɔ kõ tɛ pi pɛɛ pirɔ́kpurɛ mɑɑ rɛ: Pɔn tinɔ́ɔ n yekei,

ɑ ti ritiki. Pɔn tinɔ́ɔ n yekei rɛ pɔ́ Upíimɑ linyinɛ wɑ, kɑpɛ piwɑi li riyɑ́. 34 Amɑ́ nɛ̃́ nɛ
nɔ́ mɑɑ rɛ: Áni kɑpɛ yɛ rinɔ́ɔ yekei rɛ nɔ́ Uléécɑɑ linyinɛ wɑ. Áni kɑpɛ yɛ wéeri ɑní nɛ
kɛyómɛcɑɑ séi. Kɑi nní kei yɛUléécɑɑ riyɔɔpitũ nnyɑ. 35Áni kɑpɛ yɛ kɔwéeri ɑní nɛ kɛtẽ
séi, kɑi nní kei yɛ Uléécɑɑ ritũ nnyɑ. Áni kɑpɛ yɛ kɔ wéeri ɑní nɛ Yerusɑlɛm séi, kɑi nní
kei yɛ uyɔ́ɔpi wɛɛ́śɛ kuyu nnyɑ. 36 Áni kɑpɛ yɛ kɔ wéeri ɑní nɛ nɔ́rinɛýu séi, kɑ́ni yɛ́ nní
n fe nɔkɛ́ ḿpɑ́ nnyúpi cirɛníŋɛ riwɑ́rɑrɑsɛ nɛɛ́ nɔkɛ́ risɔmɑɑsɛ nnyɑ. 37 Nɔn yɛ m mɑɑ
rɛ "ɛɛɛ", likɛ́ "ɛɛɛ"! Nɔn yɛ m mɑɑ rɛ "eehei", likɛ́ "eehei"! Nɔn lɛ̃mɛmɑ́ɑ́ nnyinɛ ncɔ
rinkpɑ́sɛ, Setɑni nkɔ́ yɛmmɛ.̃

Mɛwɑi picɛɛi kɛcɑ́ɑ́ icélɑɑ
(Luki 6:29-30)

38 Yeesu uu kɔ pimɑ́ɑ pi kpɑ́ rɛ: Nɔ kõ tɛ pi mɑɑ rɛ: Úye un ucɔ mɛnípɛɛ n fori, pikɛ́
liute mɛnípɛɛ piforɛ cɛɛi. Úye un ucɔ kunĩ ́ n wɛhɛ, pikɛ́ liute kunĩ ́ piwɛh́ɛ cɛɛi. 39 Amɑ́
nɛ̃́ nɛ nɔ́ mɑɑ rɛ: Áni kɑpɛ yɛ usoi mɛwɑi kópɛ cɛɛi. Usoi un kulukɛ-lukɛ-mɛ̃ kɛpɛsɛ pɔ́
n tɔ, ɑ kumíi-mɛ̃ pɑnsɛ ukɛ́ kɔ kei kɛpɛsɛ pɔ́ tɔ. 40 Usoi un n lɑ ukɛ́ kɛtɑhɑi pɔ́ sée ukɛ́
kɛpɔ́túkɑnkɑ tene yɔsí, ɑɑmɛsɛ kupɔ́kpɛĺɛnku mɑhɑni ɑɑ u múísɛ. 41Usoi un pɔ́ n tĩ un
ilũ pɔ́ n cɔnsɛ rɛ ɑ nɛ rinɑ̃ tisɛ u sɑrumpɔ, ɑɑ mɛsɛ i cɔni ɑɑ́ nɛ tinɑ̃ tɛ̃mɛtɛ́ u sɑrumpɔ.
42Úye un linyinɛ pɔ́ n we, ɑ u hɛ, úye un kɔ rɛ u yɛ́ linyinɛ pɔ́ lõ, ɑ u lonsɛ.

Ani nɔ́pinɛĺɑ́ɑrɔ n lɑ
(Luki 6:27-28, 32-36)

43Yeesu uu kɔ pimɑ́ɑ pi kpɑ́ rɛ: Nɔ kõ tɛ pi mɑɑ rɛ: A upɔ́sɑ́nɛ n lɑ ɑɑ upɔ́lɑ́ɑrɔ ipuri n
yulu. 44 Amɑ́ nɛ̃́ nɛ nɔ́ mɑɑ rɛ: Ani nɔ́pinɛĺɑ́ɑrɔ n lɑ, ɑni yɛ pɛpɛɛ nɔ́ n wéékusɛlɛ̃ kɛcɑ́ɑ́
kɛyómɛ yɑ́ɑ́si. 45Nɔn lɛ̃ n wɑi, nɔ pɛɛ mɛsei Nɔ́unɛśɑ́ɑ Uléécɑɑ yɛɛ kɛyómɛcɑɑ-pɔ ń we
sipipi lɛ. U yɛ tíyɛsɛlɛ ituŋɛ ii pisoi sɔnɛ nɛ pikópɛ leeri, uu kɔ tíyɛsɛ ikónɛ ii cuuni ɑi
pɛpɛɛ u m pɑkɑrɛlɛ̃ nɛ pɛpɛɛ ɑ́pi u m pɑkɑrɛlɛ̃ yoriyɛ. 46 Asei kɛcɑ́ɑ́, in tɛ pɛpɛɛ nɔ́ ń lɑ
ŋmɑnɛ kɑní lɑ, ihɛɛ́́ íye kɑni pɛɛmɛ̃́ tɛUléécɑɑ ukɛ́ nɔ́ pɑ? Pilɑmpooyɔɔ́ ŋmɑɑ ricuruu pɔ̃́
nɛ yɛ kɔ limɛcɔwɑlɛ. 47 In tɛ nɔ́pinɛḿɑ́rɛcɔ ŋmɑnɛ kɑní yɛ yɑ́ɑsi, yo kɑni pɛɛwɑ lisɑ́ŋɑ?
Pɛpɛɛ ɑ́pi Uléécɑɑm pɑkɑrɛlɛ̃ ticuruu yɛɛ kɔ limɛcɔwɑlɛ. 48Ani n nyɑḿ nɛ kɛt́ɔ-pɔ yɑrɛ
kɛ Nɔ́unɛśɑ́ɑ yɛɛ kɛléécɑɑ-pɔ ń we uu ń nyɑḿ nɛ kɛt́ɔ-pɔmɛcɔ.

6
Lɛ̃ kɑpi yɛ píwɛkɔɔ́ linyinɛ n hɛ kɛcɑ́ɑ́ icélɑɑ

1 Yeesu uu kɔ pimɑ́ɑ pi kpɑ́ rɛ: Ani nɔ́mɛnɛćírɛ tĩ, ɑ́ni kɑpɛ yɛ lɛ̃ kɑí nɛ n sɑ́ rɛ nɔkɛ́
Uléécɑɑ nnyɑwɑ pisoi inipɛɛ-i wɑ rɛ pikɛ́ nɔ́ yɛ̃́ pikɛ́ pɑkɑrɛ nnyɑ. Insɑ́ lɛ,̃ Nɔ́unɛśɑ́ɑ yɛɛ
kɛyómɛcɑɑ-pɔ ń we úu ihɛɛ́́ íkɑ nɔ́ pɑnɛ. 2 Lɛ̃ nnyɑ pɔn úwɛkɔɔ́ linyinɛ n hɛ, kɑpɛ kuloo
pi pɔkɛ́ riyóó yɑrɛ kɛ kɛcɑ́ɑ́ kɛcɑ́ɑ́ mɛwɑi pikɔ́ ɑpi yɛ ɑyómɛyɑ́hɑɑlee-i nɛ icée kɛcɑ́ɑ́ n
wɑi rɛ pisoi pikɛ́ pi pɑkɑrɛ mɛcɔ. Asei kɛcɑ́ɑ́, pi piihɛɛ́́ piyɔ́ɔ́ mɑsilɛ lɛ!̃ 3 Amɑ́ pɔ́ɔn yɛ
linyinɛ úwɛkɔɔ́ n hɛ, kupɔ́nípɛmii ɑ́ku kɑpɛ lɛ̃ kɛ kulukɛ-lukɛ ɑku n wɑ ceri. 4A yɛ risɛɛ́́
nɛ hɛ. Upɔ́sɑ́ɑ Uléécɑɑ yɛɛmɛpɔ́wɑi kɑɑ́ nɛ risɛɛ́́ n wɑi n nyɑ́ni yɛ́ pɛɛ pɔ́ hɛɛ́ĺɛ.

Piyómɛyɑ́hɑɑ kɛcɑ́ɑ́ icélɑɑ
(Luki 11:2-4)

5Yeesu uu kɔ pimɑ́ɑ pi kpɑ́ rɛ: Nɔn yɛ kɛyómɛ n yɑ́ɑ́si, ɑ́ni kɑpɛ yɛ kɛcɑ́ɑ́ kɛcɑ́ɑ́mɛwɑi
pikɔ́mɛcɔ nwɑi. Pi yɛ n lɑlɛ pikɛ́ ɑyómɛyɑ́hɑɑlee-i nɛ sicéepɛnɛ-i n nyɛnu pin nɛ kɛyómɛ
yɑ́ɑ́si rɛ pisoi pikɛ́ pi yɛ̃ nnyɑ. Asei yɛ nyɛ kɑm nní nɔ́ símisi rɛ pi piihɛɛ́́ piyɔ́ɔ́ mɑsilɛ.
6Amɑ́ pɔ́ɔn yɛ n lɑ pɔkɛ́ kɛyómɛ yɑ́ɑ́si, ɑ yɛ kupɔ́lee lõ ɑɑ hɑ́nɛsi ɑɑ pɛɛ Upɔ́sɑ́ɑ Uléécɑɑ
kɛ úkɑ úu n nyɑ́ni yɑ́ɑ́si. Upɔ́sɑ́ɑ Uléécɑɑ yɛɛ n nyɑ́ni lɛ̃ kɑɑ́ nɛ risɛɛ́́ n wɑi yɛ́ ipɔ́hɛɛ́́ pɔ́
pɑ.

7Nɔnyɛ kɛyómɛnyɑ́ɑ́si, ɑ́ni kɑpɛ yɛmɛẃoo kusímɛńɑɑpí nwɑi yɑrɛpɛpɛɛ ɑ́piUléécɑɑ
n nyu mɛcɔ. Pi yɛ m músu rɛ pin lɛ̃mɛyɑ̃́ n símɑɑnkɛɛ, Uléécɑɑ yɛ́ nɛ pi kõ. 8 Áni kɑpɛ
pimɛcɔ n wɑi. Nɔ́unɛśɑ́ɑ Uléécɑɑ yɛ lɛ̃ kɑi nɔ́ m pisɛ nyulɛ ɑni yɛ kɛlenɛ li u welu. 9 Lɛ̃
kɑi m pisɛ rɛ nɔkɛ́ yɛ kɛyómɛ n yɑ́ɑ́si yɛ nní:
Urɔ́sɑ́ɑ, pɔ́ɔ kɛyómɛcɑɑ-pɔ ń we,
10 Pisoi pikɛ́ céri rɛ tipɔ́nyíri yɛ kóólɛlɛnlɛ,
Ipɔ́yɔ́ɔpi ikɛ́ kɑm,
Mɛpɔ́lɑmɛkɛ́ kɛtẽ kɛcɑ́ɑ́ wɑ yɑrɛ kɛyómɛcɑɑ-pɔ.
11A yɛḿpɑ́ kɛweesi kɛýe ilukɛ rɔ́ hɛ,
12A ɑrɔ́kópɛ rɔ́ sɑ́rɛi yɑrɛ kɛ tɔ́ɔ yɛ kɔ picɔ n sɑ́rɛi
pin ɑkópɛ rɔ́ n wɑmɛcɔ.
13Kɑpɛ tíyɛsɛ tɔkɛ́ pipeikɛɛ kɛḿɛɛ loó.
Amɑ́ ɑ kuníri ɑnipɛ-i rɔ́ lesɛ.
Li we rɛ pɔ́ɔ iyɔ́ɔpi nɛ ńnɑŋɛ nɛ
ḿmulɛ te ḿpɑ́ píyei-pɔ.
Amí.

14Nɔn yɛ picɔ ɑkópɛ kɑpi nɔ́ n wɑ pi n sɑ́rɛi, Nɔ́unɛśɑ́ɑ yɛɛ kɛyómɛcɑɑ-pɔ ń we yɛ́ kɔ
nɔ́ɑnɛḱɔ́ nɔ́ sɑ́rɛi. 15Amɑ́ nɔnsɑ́ yɛ picɔ ɑkópɛ pi n sɑ́rɛi, Nɔ́unɛśɑ́ɑ pɑ́ɑ yɛ́ kɔ nɔ́ɑnɛḱɔ́ nɔ́
sɑ́rɛi.

Anɔ́ɔpɑhɑɑ kɛcɑ́ɑ́ icélɑɑ
16Yeesu uu kɔ pimɑ́ɑ pi kpɑ́ rɛ: Nɔn yɛ ɑnɔ́ɔmpɑhɑɑlɛ,̃ ɑ́ni kɑpɛ yɛ kɛcɑ́ɑ́ kɛcɑ́ɑ́mɛwɑi

pikɔ́mɛcɔ kɛýu n cɑɑilɛ.̃ Pi yɛ kɛýu n cɔ́hɔnɛlɛnlɛ rɛ pisoi pikɛ́ céri rɛ ɑnɔ́ɔ kɑpi pɑhɑɑlɛ.̃

Asei kɑm nní nɔ́ símisi rɛ pi piihɛɛ́́ lɛ̃ piyɔ́ɔ́ mɑsilɛ. 17 Amɑ́ pɔ́ɔn yɛ ɑnɔ́ɔ m pɑhɑɑlɛ,̃ ɑ
yɛ lihí ɑɑ ríyu tulɑɑli fóm. 18 Pisoi ɑ́pi kɑpɛ nɛ n céri rɛ ɑnɔ́ɔ kɑɑ pɑhɑɑlɛ̃ nnyɑ. Upɔ́sɑ́ɑ
Uléécɑɑ kɛ úkɑ úu n nyɑ́ni ŋmɑnɛ yɛɛ nyɑ́ni lɛ̃ kɑɑ́ nɛ risɛɛ́́ n wɑi. Uyɛɛ yɛ́ pɛɛ ipɔ́hɛɛ́́ pɔ́
pɑ.

Kɛyómɛcɑɑmɛmɑ́
(Luki 12:33-34)

19 Yeesu uu kɔ pimɑ́ɑ pi kpɑ́ rɛ: Áni kɑpɛ n wɛɛ́śi nɔkɛ́ kɛtẽ nté mɛmɑ́ yɛ̃́ nɔkɛ́ curii.
Apɑpi nɛncɑ́mɛ́yɛɛ̀ ̀ntémɛ cɑɑilɛ, piyɑɑpɔ́ɔ ihɑ́nɑɑ foruɑpimɛ yɑ́ɑ́i. 20Amɑ́ kɛyómɛcɑɑ-
pɔ kɑí nɛ sɑ́ rɛ nɔkɛ́ mɛmɑ́ yɛ̃́ nɔkɛ́ curii. Apɑpi nɛ ncɑ́mɛ́ nn yɛ kei fe nkɛ́ mɛ cɑɑi,
piyɑɑ ɑ́pi yɛ́ kɔ fe pikɛ́ ihɑ́nɑɑ fori pikɛ́mɛ yɑ́ɑ́i. 21 Li we rɛ kei kɛmɛpɔ́mɑ́ ɑmɛ ń we kɛ
kɛpɔ́múŋɛ́ ɑkɛ́wepɔ.

Mɛtɛí́ kɛnyɑ́rũ
(Luki 11:33-36)

22Yeesu uu kɔ pimɑ́ɑ pi kpɑ́ rɛ: Inípɛɛ yɛɛ ipiŋɛ kɛfirɑ́ɑ. Ipɔ́nípɛɛ in n nyɑḿ, i yɛ ipiŋɛ
nnɛí́ n kpɑ̃́iilɛnlɛ. 23 Amɑ́ ipɔ́nípɛɛ in m pɔ́ɔ́lú, ipɔ́piŋɛ nnɛí́ yɛɛ yɛ kuŋmɑhɑ-i n we. Lɛ̃
nnyɑ, in tɛmɛtɛí́ mɛ̃ kɑɑmmɑ́ yɛ pɑnsɛlɛ kuŋmɑhɑ, ɑ yɛ̃ tɛ kuŋmɑhɑ píimɑ-i kɑɑ́ we.

Uléécɑɑ nɛ siwóó kɛcɑ́ɑ́ icélɑɑ
(Luki 16:13)

24 Yeesu uu kɔ pimɑ́ɑ pi kpɑ́ rɛ: Úkɑ úu yɛ́ fe ukɛ́ kumúŋɛ́ kusɛ kɛḿɛɛ píyɔsɑɑ pitɛ́ n
tikilɛ.̃ Ḿpɑ́ likɛ́ íye wɑ, u yɛ́ usɛ ipuri yɛ̀ uu ucɔ ikɔ́ n lɑ, nɛɛ́ u yɛ́ usɛ nɛ kutu n cɔlɛ̃ úu yɛ
pɛɛ ucɔ n wɑisɛlɛ.̃ Áni yɛ́ fe nɔkɛ́ kumúŋɛ́ kusɛ kɛḿɛɛ Uléécɑɑ nɛ siwóó n tikilɛ.̃

Ani nɛ Uléécɑɑ n tɑ́lɛ̃
(Luki 12:22-31)

25 Yeesu uu kɔ pimɑ́ɑ pi kpɑ́ rɛ: Lɛ̃ nnyɑ kɑm nɔ́ mɑɑ rɛ ɑ́ni kɑpɛ lɛ̃ kɑni yɛ́ n li nɛ lɛ̃
kɑni yɛ́ ń ntí nɔkɛ́ nɛ nfɑ́ɑ m mɑ́ nɛ ilũ kɑni yɛ́ nɔ́inɛṕiŋɛ n yɑ́rii nfɑsimɛ́ wɑ. Nfɑ́ɑ nn
ilukɛ fee, nɛɛ́ ipiŋɛ yɛɛ ilũ fe? 26 Ani sinúipi ripɑí nkɛ̃.́ Ási yɛ lukɛsi, ɑ́si yɛ kpɑsi, ɑ́si yɛ
líkɑ risímɛ súũ. Amɑ́ Nɔ́unɛśɑ́ɑ yɛɛ kɛyómɛcɑɑ-pɔ ń we yɛ si kpíniilɛ! Yɑrɛ nɔ̃́ ŋmɑɑ ɑ́ni
pɛɛ ríyu mɑ́ lin sinúipi sɛ̃ fee? 27Nɔ́ úye yɛɛ yɛ́ fe uu nfɑsimɛ́ wɑi uú hɑ nɛ unfɑɑ ɑŋmɛ̃
ḿpɑ́ nkɑ́ripi kpɑ́sɛ?

28Yo nnyɑ kɑni pɛɛ nkpɑ́ni ilũ kɑni yɛ́ nɔ́inɛṕiŋɛ n yɑ́rii nfɑsimɛ́wɑi? Ani mɛyúi mɛɛ
yɛ sicɑrɛ-i n fɛlɛsi ripɑí nkɛ̃!́ Ámɛ pikɛi píkɑ wɑi, ɑ́mɛ kɔ ilũ íkɑ nyɛlɑɑnkɛɛ. 29 Amɑ́ kɛ́
nɔ́ símisi rɛ ḿpɑ́ nɛ lɛ,̃ Uyɔ́ɔpi píimɑ Sɑlomɔɔ ricuruu nɛ ummulɛ mmú nnɛí́, úu pɛɛ ilũ
inyinɛ mɑ́ yɛɛ ń nyɑḿ ɑi mɛfɛlɛ mɛnyinɛ tulu. 30 Nɔ́ pisoi mpí nfɑtɛnɛ ńn piyɛ. In tɛ
Uléécɑɑ yɛmɛyúi mɛɛ nɛni kɛcɑrɛ-i ń we pin kɔ kóso nnɑmɛ ŋmɑɑsinɛ lɛ̃ sɔnukusɛ, nɔ̃́
kɛcɑ́ɑ́ kúu yɛ́ pɛɛmɛníŋɛ ripɑíí? 31 Lɛ̃nnyɑ, ɑ́ni kɑpɛ yɛ nfɑsimɛ́wɑ nɔkɛ́mɑɑ rɛ: Yo kɑri
yɛ́ li nɛɛ́ yo kɑri yɛ́ ń ntí nɛɛ́ yo kɑri yɛ́ tɑ.̃ 32 Pɛpɛɛ ɑ́pi Uléécɑɑ n nyu pɛɛ lɛ̃ likɔ́mɛsɛŕɛ
wɛɛ́śi. Amɑ́Nɔ́unɛśɑ́ɑ yɛɛ kɛyómɛcɑɑ-pɔ ńwe yɛ nyulɛ lɛ̃kɑi nɔ́mpisɛ. 33Uléécɑɑ iyɔɔpi
kɑni yɛ́mɛfoí wɛɛ́śi, ɑni kɔ lɛ̃ kuu m pisɛ n wɑi, u yɛ́ kɔ litɔ́rɔɔ nní nnɛí́ mpuri pihɛɛ nɔ́
rikpɑ́. 34 Lɛ̃ nnyɑ, ɑ́ni kɑpɛ yɛ nfɑsimɛ́ wɑ rɛ íye kɑi yɛ́ kóso n we. Li we rɛ ḿpɑ́ kɛyɑ́ɑ
kɛýe nɛ kɛnkɔ́ yɛmu.

7
Ái we rɛ tɔkɛ́ yɛ picɔ ɑkópɛm pɑlɛ̃
(Luki 6:37-38, 41-42)

1 Yeesu uu kɔ pimɑ́ɑ pi kpɑ́ rɛ: Áni kɑpɛ yɛ picɔ nɛ túhɑɑnɛ, Uléécɑɑ úu kɑpɛ nɛ
nɔ̃́ n túhɑɑnɛ nnyɑ. 2 Lɛ̃ kɑni yɛ picɔ ɑkópɛ ḿ pɑ mɛcɔ kɛ Uléécɑɑ uu ɑkópɛ nɔ́ pɑnɛ.
Kɛmúŋɛ́ kɛ̃ kɑni yɛ nɛ picɔ ḿ musí kɑpi kɔ nɛ nɔ̃́ músunɛ. 3 Yo nnyɑ kɑɑ kɛyúipi kɛɛ
upɔ́cɔ mɛnipɛɛ-i ń we nyɑ́ni, ɑ́ɑ pɛɛ kɛnɑwɛlɛṕi kɛɛ mɛpɔ́kɔ́-i ń we nyɑ́ni? 4 Íye kɑɑ yɛ́
fe ɑɑ ucɔmɑɑ rɛ: A nyɛrɛ kɛ́ kɛyúipi mɛpɔ́nípɛɛ-i lesɛ, kɛnɑwɛlɛṕi kɛn kɔ pɛɛ́ nɛmɛpɔ́kɔ́

kɛḿɛɛ́we? 5A tíyɛ pɔ kɛcɑ́ɑ́ kɛcɑ́ɑ́mɛwɑi mɑ́ kpɑ! Kɛnɑwɛlɛṕi kɛɛmɛpɔ́nípɛɛ-i ń we kɑɑ
yɛ́mɛfoí lesɛ ɑɑ pɛɛ ńsɔnɛ n nyɑ́ni ɑɑ́ nɛ kɛyúipi kɛɛ ucɔmɛnipɛɛ-i ń we lesɛ.

6 Áni kɑpɛ yɛ Uléécɑɑ likɔ́ sipɔpi pɑ rɛ sikɛ́ li. Insɑ́ lɛ,̃ si yɛ́ nɛ nɔ́ pɑnsɛ ɑsi nɔ́ kɛh́ɛni.
Áni kɑpɛ yɛ kɔ nɔ́inɛḱólɛ́ kɛcirɛ ɑ́fɔŋ kɛyu-i risɑ́. Insɑ́ lɛ,̃ ɑ yɛ́ i tɛlɛisɛ ii cɑɑi.

Piwei nɛ piyɔ́ɔ́
(Luki 11:9-13)

7Yeesu uu kɔ pimɑ́ɑ pi kpɑ́ rɛ: Ani yɛ Uléécɑɑ we, u yɛ́ nɔ́ hɛ. Ani yɛ ukɛmɛɛ piwɛĺɑɑ
hɑ, u yɛ́ tíyɛsɛ ɑni yɛńu. Ani yɛ ihɑ́nɑɑ u rikóḿkóḿ, u yɛ́ nɔ́ hɑ́nnɛ. 8Úye un u n we, u
yɛ u hɛlɛ. Úye un ukɛmɛɛ linyinɛ n wɛɛ́śi, u yɛ li yɛnlɛ. Úye un kɔ ihɑ́nɑɑ u rinkóḿkóḿ,
u yɛ u hɑ́nnɛlɛ. 9 Nɔ́ úye kɛpipi kɛɛ yɛ́ ilukɛ u we, uu pɛɛ ripɑrɛ kpísi uu kɛ hɛ? 10 Nɛɛ́
nɔ́ úye kɛpipi kɛɛ yɛ́ nkpíntomɛ́ u we, uu pɛɛ iwɑ́ɑ kpísi uu kɛ hɛ? 11Ḿpɑ́ nɔ́ pikpɑ́ɑ́ree
mpí nní, nɔ yɛ felɛ ɑni nɔ́sinɛṕipi lisɔnɛ hɛ. Nɔ́unɛśɑ́ɑ yɛɛ kɛyómɛcɑɑ-pɔ ń we yɛɛ yɛ́ pɛɛ
mɛníŋɛ pɛpɛɛ lisɔnɛ u m pisɛ pihɛɛ riyɑ́ɑ́?

12 Lɛ̃ nnɛí́ kɑni ń lɑ rɛ pisoi pikɛ́ yɛ nɔ́ wɑ, ɑni yɛ limɛcɔ pi wɑ. Lɛ̃ kɛ isé nɛ ɑntepuyɛ
ɑpi pisɛ rɛ nɔkɛ́ yɛ wɑ.

Tinɔnɔɔ tɛɛmmɔ́kú-mɔ́kúlɛ̃
(Luki 13:24)

13 Yeesu uu kɔ pimɑ́ɑ pi kpɑ́ rɛ: Ani nɛ rinɔnɔɔ tɛɛ m mɔ́kú-mɔ́kúlɛ̃ lompɔ. Tinɔnɔɔ
pɛŕɛ-́pɛŕɛ́nɛncéemɛɛn lɑɑnupelele yɛnkpɔ-mɛ̃simpɔlɛ. Pisoi kulúi pɛɛ yɛnɛ kei lompɔ.
14Amɑ́ rinɔnɔɔ tɛɛ yɛ nɛ nfɑ́ɑ-mɛ̃ń hɑ yɛmɔ́kú-mɔ́kúlɛnlɛ. Lincee pɔ̃́ nɛ kɔ nkpɑ́ni mɛsɛ
wɛḱɛ-́wɛḱɛ.́ Pisoi pɛɛ yɛ n n yɛ̃́ ɑ́pi kulúi we.

Antepuyɛ nɔɔmɛ kɛcɑ́ɑ́ icélɑɑ
(Luki 6:43-44)

15Yeesu uu kɔ pimɑ́ɑ pi kpɑ́ rɛ: Ani nɔ́mɛnɛćírɛ tĩ nɛ ɑntepuyɛ nɔɔmɛ. Pi yɛ rikpɑ́rɑ́lɛ
ɑpí n nyísɛlɛ̃ tɛ pi ɑsɑ́ŋpipi lɛ, nɛḿ́pɑ́kɑnɛ pi pisifɑ-i ɑ́kpɛ kpɑ́ɑ́ree lɛ. 16Pimɛwɑi kɑni yɛɛ́́
nɛ pi ceri yɑrɛ kɑpi yɛ ɑléépipi nɛ ɑkuléé ń céri mɛcɔ. Ápi yɛ ɑrɛɛsɛɛ sinípɛleépi kɛcɑ́ɑ́
tɔ. Ápi yɛ kɔ ɑfiiki ɑhííhíí kɛcɑ́ɑ́ tɔ. 17Kuléé sɔnɛ kpɛɛ yɛ ɑpipi sɔnɛmɑri, kuléé kópɛ pɔ́ɔ
ɑpipi kópɛmɑru. 18 Limɛcɔ kɛ kuléé sɔnɛ ɑ́ku yɛ fe kukɛ́ ɑpipi kópɛmɑri, kukópɛ pɑ́ɑ yɛ
kɔ fe kukɛ́ ɑpipi sɔnɛmɑri. 19Pi yɛ kuléé kpɛɛ ɑ́ku ɑpipi sɔnɛmmɑ́ru rikélɛ ɑpi nnɑ-i ku
sɑ́pɔ. 20 Limɛcɔ kɑni yɛɛ́́ ɑntepuyɛ nɔɔmɛmɛwɑi nɛ pi ceri.

Pipirɛtiki yíkíyiki kɛcɑ́ɑ́ icélɑɑ
(Luki 13:25-27)

21Yeesu uu kɔ pimɑ́ɑ pi kpɑ́ rɛ: Ái pɛ̃nnɛí́ pɛɛ nɛ́n sélei rɛUpíimɑ, Upíimɑ pɛɛUléécɑɑ
iyɔɔpi kɛḿɛɛ loninɛ, ɑmɑ́ pɛpɛɛ Unɛśɑ́ɑ yɛɛ kɛyómɛcɑɑ-pɔ ń we mɛlɑ n wɑi ŋmɑnɛ pɛɛ
Uléécɑɑ iyɔɔpi kɛḿɛɛ loninɛ. 22Mɛyɑ̃́ nɛ́ hɑ kɛyɑ́ɑ kɛ̃kɛUléécɑɑ uu pisoi n túhɑɑnɛnɛ nɛ́
mɑɑ rɛ: Upíimɑ, Upíimɑ, ɑ́i tɔ́ɔ ripɔ́nyíri nɛUléécɑɑnsímɛ́pisoi símisi ɑri ɑníri lɑkɑsɛntɛ
ɑri kɔ tipɔ́nyíri nɛ mɛwɑisɑŋɑ kulúi wɑpisii? 23 Kei kɑm yɛ́ pɛɛ pi símisi ńsɔnɛ rɛ: Ám
píkɑi nɔ́ nyu! Nɔ́ pikópɛkɔɔ́mpí. Ani kɛnɛḱúrí nté rinyɔsɔ́!

Síyɔ sitɛ́ sinyinɛ kɛcɑ́ɑ́ nsímɛ́
(Luki 6:47-49)

24Yeesu uu pɛɛ ntɔ́rɔɔ pi mɑɑ rɛ: Úye un nsímɛ́mmú nnɛí́ kutu rincɔ un kɔ n tintiki, u
we yɑrɛ usɔhɔɔ yɛɛ kɛpɑrɛ kɛcɑ́ɑ́ ukɛyɔ mmɔ̃́. 25 Ikónɛ ii cuuni, ikói ii yipu, kuyɔ píimɑ
kunyinɛ ɑku kɛýɔ kɛ-i pépu, ɑ́i nkpɑ́ni líkɑ kɛ wɑ, kɑkɛ kɛpɑrɛ kɛcɑ́ɑ́ m mɔ́mɑɑlɛ̃ nnyɑ.
26 Nkó yɛɛ nsímɛ́ mmú nnɛí́ kutu rińcɔ, úu yɛ pɛɛ n titiki yɛ we yɑrɛ uníri yɛɛ nnyɛnɛ
kɛcɑ́ɑ́ ukɛyɔ mɛẃoo m mɔ̃́. 27 Ikónɛ ii cuuni ikói ii yipu, kuyɔ píimɑ kunyinɛ ɑku kɛýɔ
kɛ-i pépu, ɑkɛ lólu ɑkɛ foru tɛḱɛ-́tɛḱɛ.́

Yeesu nnɑŋɛ kuú nɛ n céési

28Kɛ Yeesu uu ɑnɔ́ɔ nyɛ̃nnɛí́ pimɑ́ɑḿmɑsí, umɛcélɑɑ ɑmɛ pɛɛ pisoi riwúí mɛyɑ̃́ nnɔ́ɔ

n yipɑɑlɛ.̃ 29Uyɛ̃ úu céési yɑrɛ isé picélɑɑ mɛcɔ. Amɑ́ Uléécɑɑ nnɑŋɛ kɛ uyɛ̃ uú pɛɛ́ nɛ
céési.

8
Yeesu yɛ uyɔ̃́ unyinɛ pɔisɛ
(Mɑriki 1:40-45; Luki 5:12-16)

1Kɛ Yeesu uu riyɔ́pɛ rincɛṕimɛmɛmɑ́ɑ́, ɑsoiwuí píimɑ ɑnyinɛ ɑɑ pɛɛ u n tikilɛ.̃ 2Kei kɛ
uyɔ̃́ unyinɛ uu ukɛkúrí hɑ́pɔ uu wúlɑ uu rɛ: Upíimɑ, pɔn n lɑ, pɔ́ nɛ́wolɛ ɑm funi. 3Yeesu
uu kunípɛ sɑɑpɔ uu u cɑ uu rɛ: Nɛ lɑlɛ ɑ peí. Mɛsɛ nɛmɛsɛ, kɛyɔ̃́ ɑkɛ ukɛcɑ́ɑ́ lelu uu funi.
4Yeesu uu pɛɛ rinɔ́ɔ u hɛ rɛ: Kɑpɛwɑ unyinɛ ukɛ́ kṍ. Amɑ́ ɑ uyɛɛUléécɑɑ inyɔ́ɔnsɛ n wɑi
lɛɛpɔ ukɛ́ pɔ́musí ukɛ́ yɛ̃́ tɛ pɔ peí, ɑɑ pɛɛ limɛmɑ́ɑ́ inyɔ́ɔnsɛ kɛMoisi uú nɛ nɔ́ n tíyɛwɑi
likɛ́ḿpɑ́ úye nyísɛ rɛ pɔ peilɛ.

Yeesu yɛ Rɔm usɔ́ɔ́cɑ kpéẽ unyinɛ ukɛikɔ́ pɔisɛ
(Luki 7:1-10; Yohɑni 4:43-54)

5 Yeesu uu pɛɛ limɛmɑ́ɑ́ ncée kpísi uu Kɑpɛrinɑwum kuyu lompɔ. Rɔm usɔ́ɔ́cɑ kpéẽ
unyinɛ uu ukɛkúrí nyɔsɔ́pɔ uú nɛ u téni rɛ ukɛ́ u comɛ. 6 U Yeesu mɑɑ rɛ: Upíimɑ,
unɛḱɛikɔ́ yɛ kɛýɔ-pɔ nɛ kufɔ́ŋ finupɔlɛ lin ɑ́nɑ u pɑhɑɑlɛ,̃ úu nkɛh́ɛ̃nɛ kɛýumɑ́pɔ. 7Yeesu
uu u pɛsɛ rɛ: Nɛ kõ, nɛ́ hɑ u pɔisɛ. 8 Kei kɛ usɔ́ɔ́cɑ kpéẽ uyɛ̃ uu pɛɛ kɔ rɛ: Ám tu rɛ pɔkɛ́
kɛnɛýɔ-i lompɔ, Upíimɑ. Amɑ́ pɔ kpére rinɔ́ɔhɛ, unɛḱɛikɔ́ yɛ lɛ̃peilɛ. 9Li we rɛnɛ̃́ ticuruu
yɛ pinɛẃɛɛ́śɛmɑ́lɛ nɛn pi pɑkɑrɛlɛ.̃ Nɛn kɔ pisɔ́ɔ́cɑmɑ́ pɛɛ nɛ̃́m pɑkɑrɛlɛ.̃ Nɛn piunyinɛ
m mɑɑ rɛ ukɛ́ mɛýe hɑ, u yɛ hɑlɛ. Nɛn kɔ ucɔ m mɑɑ rɛ ukɛ́ kɑm, u yɛ kɑlɛ. Nɛn kɔ
unɛḱɛikɔ́mmɑɑ rɛ ukɛ́ linyinɛ wɑ, u yɛ li wɑlɛ. 10 Kɛ Yeesu uu ɑnɔ́ɔ nyɛ̃ n kṍ, ɑi nnɔ́ɔ u
yipu, uu pɛpɛɛun tíkilɛ̃mɑɑ rɛ: Asei kɑmnní nɔ́ símisi, ɑ́mIsirɑyɛɛli kɛteni-i ricuruu úkɑ
kɛḿɛɛnfɑtɛnɛpíimɑmmúncɔ yɛnɑɑlɛ.̃ 11Nɛ lɑ kɛ́nɔ́ símisi rɛpisoimɛyɑ̃yɛ́kɛtuŋɛleemɛ
nɛ kɛtuŋɛlolɛ-́mɛ̃ leemɛ, pi nɛ pirɔ́sɑ́ɑyɑhɑ Apirɑhɑm nɛ Isɑɑki nɛ Yɑkupu ɑpi Uléécɑɑ
iyɔɔpi-i tonɛ ɑpi kɛsẽ́ ilukɛ le. 12Amɑ́ pi yɛ́pɛ̃kɑí pɛɛ́nɛ n sɑ́ rɛ pikɛ́Uléécɑɑ iyɔɔpi kɛḿɛɛ
lõ kɛtɑhɑi kuŋmɑhɑ-mɛ̃ fómpɔ ɑpi pɛɛ kei m pupukɛɛ pin inĩ ́ tɑkɑi.

13Kei kɛ Yeesu uu pɛɛ usɔ́ɔ́cɑ kpéẽ uyɛ̃mɑɑ rɛ: A n ŋme ɑ kui. Mpɔ́fɑtɛnɛ nnyɑ, lɛ̃ kɑɑ
m pisɛ yɛ́wɑ. Ukɛikɔ́ uu mɛsei ituŋɛ isɛ iyɛ-i pélu.

Yeesu yɛ pitóikɔ́ kulúi pɔisɛ
(Mɑriki 1:29-34; Luki 4:38-41)

14Yeesu uu pɛɛ limɛmɑ́ɑ́ yisi uu Piyɛɛ kɛyɔ sĩ, uu kei uyɛ̃ ulɔ́hɔ́ni lɛɛpɔ un finu uipiŋɛ
in tolú. 15Yeesu uu kunípɛ u cɑ, kupiŋɛtoi ɑku tɛnɛ, unɔ́si uu yisi uu ukɛcɑ́ɑ́ pɑí.

16 Kɑi nnyɔ́ɔ́ n wɑ, ɑpí nɛ pinírihélɑɑ kulúi Yeesu lɛɛpɔ, uu rinɔ́ɔ ɑníri mɑlɛ, ɑɑ wuru
ɑɑ pikɛmɛɛ́ lelu, uu kɔ pitóikɔ́ nnɛí́ pɔisɛntɛ. 17Lɛ̃kɛ ɑntepu Esɑyi uú pɛɛḿmɑ kɛmɛwɑi
mɛ̃ ɑmɛ ritiki rɛ: Tirɔ́nɑ́rɛi kuú yɔsí uu irɔ́tói kpísi uu cɔni.

Yeesu pitiki kɛcɑ́ɑ́ icélɑɑ
(Luki 9:57-62)

18Kɛyɑ́ɑ kɛnyinɛ kɛ Yeesu uu Kɑlilee kupiyɛ ritimɛwe, risoiwuí ɑri u kɑ́lɑɑpɔ. Kei kuu
pɛɛ upipirɛtiki mɑɑ rɛ u nɛ pɛ̃ pikɛ́ ritímɛ ricɔ-mɛ̃ hɑ. 19 Kei kɛ isé ucélɑɑ usɛ uú nɛ u
rikɔ uu u mɑɑ rɛ: Ucélɑɑ, ḿpɑ́ yei kɑɑ sĩ ́ nɛ́ pɔ́ ritiki. 20 Yeesu uu u pɛsɛ rɛ: Sisɑ́ŋɑ́ yɛ
siɑlééri mɑ́lɛ, sinúipi sin siɑyɑ́mɛ́ mɑ́. Amɑ́ nɛ̃́ Usoi Kɛpipi, ɑ́m tíkɑ mɑ́ kɑm yɛ́ ríyu n
tɑmpɔ kɛ́ wéntɛ. 21 Kei kɛ uupirɛtiki usɛ pɔ́ɔ pɛɛ kɔ u mɑɑ rɛ: Upíimɑ, ɑ ncée nɛ́ hɛ kɛ́
hɑ unɛśɑ́ɑ kulɛsi kɛ́ pɛɛ kɛlenɛ pɔ́ ritiki. 22Yeesu uu u pɛsɛ rɛ: A nɛ́ ritiki ɑɑ pikpɔkpɔ yɑ́
pikɛ́ pipikpɔkpɔ kulɑɑnkɛɛ.

Yeesu yɛmɛyɔ píimɑmɛnyinɛ risɛɛ́śɛ
(Mɑriki 4:35-41; Luki 8:22-25)



Mɑtiyee 8:23 11 Mɑtiyee 9:13
23Yeesu uu kúninɔi kɛḿɛɛ lompɔ, upipirɛtiki ɑpi yisi ɑpi u lɛɛpɔ. 24Kɑpi n tɔ́su, mɛyɔ

píimɑ mɛnyinɛ ɑmɛ pipépɛ kɑ́pɑ́ɑ́, míni ɑmɛ kúninɔi yɑrii. Amɑ́ Yeesu pɔ́ɔn pɛɛ lɔni.
25 Upipirɛtiki ɑpi ukɛkúrí nyɔsɔ́pɔ ɑpi u yóŋsɛ ɑpi rɛ: Upíimɑ ɑ rɔ́ comɛ, tɔ kpíninɛ.
26Yeesu uu pɛɛ pi mɑɑ rɛ: Yo nnyɑ kɑni iwɑmɛ wɑi? Nɔ́ pisoi mpí, nɔ́nnɛf́ɑtɛnɛ ńn piyɛ.
Kei kuu pɛɛ yisi uú nɛ kuyɔ nɛmíni cɛśi, ɑi pɛɛ sɛɛ́́ lɛḱɛ-́lɛḱɛ́ keu. 27Ai ḿpɑ́ úye nnɔ́ɔ yipu
ɑpi pɛɛ pimɛcɔpɛcirɛ n tee rɛ: Usoi úye kɛcirɛ yɛ nkó kɑí nɛ kuyɔ nɛ míni ripɛńɛ lin u
pɑkɑrɛlɛ?̃

Yeesu yɛ pinírihélɑɑ pitɛ́ pinyinɛ pɔisɛ
(Mɑriki 5:1-20; Luki 8:26-39)

28Kɛ Yeesu uu kupiyɛ ritimɛ tɛ-i n yisi uu Kɑtɑrɑɑ kɛtẽ-pɔ ritimɛ ricɔ tulu, pinírihélɑɑ
pitɛ́ pinyinɛ ɑpi ɑkpíí kɛcɔpɛ leeri ɑpi u lɛɛpɔ. Pisoi pɛ̃ tikpɑ́kɑ́rɑ́ kɑpi n wɑi nnyɑ, úkɑ
úu yɛ pɛɛ kɑhɑ ukɛ́ ncée mmɛ̃ titiki. 29Kɑpí nɛ Yeesu rinsɑ́nɛ, ɑpi pɛɛ́ n cɑ́ɑ́i rɛ: Uléécɑɑ
Kɛpipi, tɔ́ nɛ mpɔ̃́ nɛ ń-ye? Pɔ kɑ rɛ pɔkɛ́ íwɛ rɔ́ wɑ Uléécɑɑ ituŋɛ iyɛ-i kuú nɛ rɔ́ n
túhɑɑnɛnɛ ikɛ́ kɛlenɛ tuu?

30Áfɔŋ ɑnyinɛ yɛ pɛɛ kei kulúi welɛ ɑn túkuri, ɑ́i mɛyɑ̃́ nɛ kɛtɑɑ pi we. 31Aníri ɑɑYeesu
suúlusɛ rɛ: Pɔn n lɑ pɔkɛ́ pisoi mpí-i rɔ́ lɑ́kɑsɛ, ɑ tíyɛ tɔkɛ́ hɑ ɑ́fɔŋ nnyɛ́ nyɛɛ nté-pɔ nní
kulúi ń we kɛḿɛɛ lompɔ. 32Yeesu uu ɑmɑɑ rɛ: Ani n tɔ́su! Aɑ pɛɛ pisoi pitɛ́ pɛ-i yisi ɑɑ́
hɑ ɑ́fɔŋ nyɛ-i loni. Mɛsɛ nɛ mɛsɛ, ɑ́fɔŋ nyɛ̃ ɑɑ wuru ɑɑ́ nɛ rikúú cɛṕi ɑɑ́ hɑ nɛ kupiyɛ-i
kpúupɔ ɑɑ kpíni. 33 Pɛpɛɛ pɛɛ ɑ́fɔŋ nyɛ̃mmɛ̃́ ɑpi itóó kɑrii ɑpi kuyu sĩ ɑpí hɑ lɛ̃ nnɛí́ lɛɛ
n wɑ nɛ lɛlɛɛ pinírihélɑɑ pɛ̃ n wɑ kɛɛni. 34Kei kɛ kuyu pisoi nnɛí́ ɑpi ripehépɔ ɑpi Yeesu
lɛɛpɔ. Kɑpi u n yɛ̃,́ ɑpi u suúlusɛ rɛ ukɛ́ pikɛteni-i le ukɛ́ tɔ́mpɔ.

9
Yeesu yɛ kɛḱɑnkɑ́lɑ́kɑ́ kɛnyinɛ pɔisɛ
(Mɑriki 2:1-12; Luki 5:17-26)

1Yeesu uu pɛɛ kúninɔi loni uu kupiyɛ pitɛŋ́́ kpɑ́, uu ukuyu pɛlɛ. 2Api pɛɛ kɛḱɑnkɑ́lɑ́kɑ́
kɛnyinɛ risɑ́ŋɑ́ɑ́pɔrɛ́wɑi ɑpí nɛ u lɛɛpɔ. Kuu pinfɑtɛnɛ n yɛ̃,́ uu kɛḱɑnkɑ́lɑ́kɑ́ kɛ̃mɑɑ rɛ: A
n kɑhɑri unɛṕipi, nɛ ɑpɔ́kópɛ pɔ́ sɑ́rɛilɛ. 3Kei kɛ isé picélɑɑ pinyinɛ ɑpi pɛɛ pimɛcɔpɛcirɛ
tee rɛ: Utisi nkó yɛ Uléécɑɑ riyu kopulɛ! 4Yeesu uu pikɛmúŋɛ́ céru uu rɛ: Yo nnyɑ kɑni
lɛ̃ nɔ́sinɛf́ɑ-i simúŋɛ́ kópɛ wɑi? 5Anɔ́ɔ nnyɛ́ kɛtɛ́ kɛcɔpɛ, ríye tɛɛ fɑ́kú nɛ ricɔ: Kɛ usoi uu
yɛ́ kɛḱɑnkɑ́lɑ́kɑ́ ḿ mɑɑ rɛ: Nɛ ɑpɔ́kópɛ pɔ́ sɑ́rɛi nɛɛ́ kuu yɛ́ kɛ ḿ mɑɑ rɛ: A yisi ɑ sɔ́nɛ?
6Nɛ lɑ nɔkɛ́ céri rɛ nɛ̃,́ Usoi Kɛpipi yɛ kɛtẽ kɛcɑ́ɑ́ ńnɑŋɛ mɑ́lɛ kɛ́ nɛ pisoi ɑkópɛ pi sɑ́rɛi.
Kei kuu pɛɛ kɛḱɑnkɑ́lɑ́kɑ́ kɛ̃mɑɑ rɛ: A yisi ɑ nyɛrɛ, ɑ ripɔ́sɑ́ŋɑ́ɑ́pɔrɛ́ pílɛsi ɑɑ́ kulu. 7Utisi
uu yisi uú kulu. 8Kɛ pisoi kulúi pɛɛ kei ń we ɑpi lɛ̃ n yɛ̃,́ ɑi pírí pi wɑi ɑpi pɛɛ Uléécɑɑm
pɑkɑrɛntɛ rɛ u sisoipipi ńnɑŋɛ píimɑmmɛ̃ hɛ nnyɑ.

Yeesu yɛMɑtiyee sée rɛ ukɛ́ u ritiki
(Mɑriki 2:13-17; Luki 5:27-32)

9 Yeesu uu kɛýu-mɛ̃ n tɔ́su uu utisi unyinɛ kɑpi yɛ n sée rɛ Mɑtiyee yɛnu un
pilɑmpooyɔɔ́ kɛkɛi-i tṹ. Uu umɑɑ rɛ: A yisi ɑ nɛ́ ritiki. Mɑtiyee uu yisi uu u tiki. 10Yeesu
uu pɛɛ lɛ̃mɛmɑ́ɑ́ sĩ ́uú hɑMɑtiyee kɛyɔ-i n tũ un ilukɛ le. Pilɑmpooyɔɔ́ nɛ pikópɛkɔɔ́ picɔ
ɑpí hɑpɔ ɑpi kei u nɛ upipirɛtiki kɛkúrí tonɛ. 11Kɛ Pifɑrisi ɑpi lɛ̃n yɛ̃,́ ɑpi Yeesu pipirɛtiki
mɑɑ rɛ: Yo nnyɑ kɛ nɔ́unɛćélɑɑ nɛ pilɑmpooyɔɔ́ nɛ pikópɛkɔɔ́ picɔ ɑpi kɛlõ kɛsɛ tũ pin
le? 12 Yeesu uu kóm pin lɛ̃ símisi uu rɛ: Ái pisoi pɛɛ isɑrɛ n lɑ́ɑ́rú nnyɑ kɛ upɔisɛ uú we,
ɑmɑ́ pitóikɔ́ nnyɑ kuú we. 13Ani hɑ Uléécɑɑ nsímɛ́mmú kuu ḿ mɑ ɑsei wɛɛ́śi ɑni kóm.
U mɑɑ rɛ: Nɛ̃,́ Uléécɑɑ yɛ nɔ́ písɛi rɛ ɑni íwɛ n ténɑɑnɛ, ɑ́m nɔ́ písɛi rɛ ɑni yɛ isɛɛ nɛ nɛ́
nyɔ́ɔnsɛ. Yeesu uu kɔ pimɑ́ɑ pi kpɑ́ rɛ: Ái pɛpɛɛ pimɛcirɛ n nyɑ́ni rɛ pi pisoi lɛ pɛɛ ɑsei n
tikilɛ̃ kɑm piséi kɑ, ɑmɑ́ pikópɛkɔɔ́ nnyɑ kɑḿ kɑ.

Yeesu yɛ ɑnɔ́ɔpɑhɑɑ nsímɛ́wɑi
(Mɑriki 2:18-22; Luki 5:33-39)

14Kei kɛ Yohɑni Úniwolɛ pipirɛtiki ɑpi Yeesu kɛkúrí hɑ́pɔ ɑpi u pisɛ rɛ: Yo nnyɑ kɛ tɔ́

nɛ Pifɑrisi ɑri ɑnɔ́ɔ pɑhɑɑnkɛɛ mɛsɛŕɛ, ɑmɑ́ pɔ̃́ pipirɛtiki ɑ́pi yɛ pɛɛ pɑɑsi? 15 Yeesu uu
pɛɛ pi pɛsɛ rɛ: Nɔmúsu rɛ usoi yɛ́ pisɔ́ɔnnɛ ɑnyɑ̃́ nwɑi uu upisɑnɛ séi ɑpi pɛɛ́ hɑpɔ ɑpí nɛ
mpɔ́ɔcɑɑi n tũ? Aɑi, mmɛ̃ ńn we. Li yɛ́ kɑm ɑpi kumúŋɛ́ kunyinɛ-i unɔ́sikɔ́ uyɛ̃ pikɛcɔpɛ
lesɛ ɑpí nɛ tɔ́mpɔ. Pɛɛ́ uyɛ-i kɑpi yɛ́ pɛɛ ɑnɔ́ɔ pɑɑsi.

16Yeesu uu kɔ pimɑ́ɑ pi kpɑ́ rɛ: Ápi yɛ kusɑ́ŋɑ́ɑ́ fɑlɛ kɛpɑmpi kpísi ɑpí nɛ risípii kpurɛ
tɑŋɛnɛ. Insɑ́ lɛ,̃ kusɑ́ŋɑ́ɑ́ fɑlɛ kɛpɑmpi yɛ́ kusɑ́ŋɑ́ɑ́ kpurɛ nkú m pɑsɑlɛ̃ ɑí cɛɛŕi, kupólɛ
ɑku pɛɛ kufoí feriyɛ. 17 Uu kɔ kpɑ́ rɛ: Úkɑ úu yɛ pítɑ pelẽ ɑkónɛnuŋ́ kpurɛ-i súũ. Insɑ́
lɛ,̃ pítɑ yɛ́ kɑm ɑpi pelu, ɑnúŋ́ ɑɑ kpɑ́fú ɑpi kɛteni-i lúlu, ɑnúŋ́ pɔ́ɔ kɔmɛẃoo wɑi. Amɑ́
ɑkónɛnuŋ́ fɑlɛ kɛḿɛɛ kɑpi yɛ pítɑ fɑlɛ súũ, ɑi lɛ̃ n we ɑpí hɑ nɛ pelu.

Yeesu yɛ Yɑirusi ukpére yukusɛ uu kɔ unɔ́si unyinɛ pɔisɛ
(Mɑriki 5:21-43; Luki 8:40-56)

18Yeesu un lɛ̃weunnɛYohɑni Úniwolɛ pipirɛtiki símisi, Pisuifi uyukɔɔ́ unyinɛ uúhɑpɔ
uu ukɛyu-i wúlɑ uu rɛ: Unɛḱpére yɛɛ nfɑ́ɑni nní kpupɔ ɑ́i kɑhɑnɛ n nɑ́ŋɑi. Amɑ́ ɑ kɑm ɑ
hɑ ɑnípɛ ukɛcɑ́ɑ́ rilɑɑ. U yɛ́ nfɑ́ɑ wɑ. 19Yeesu uu yisi u nɛ upipirɛtiki ɑpi u tiki.

20Unɔ́si unyinɛ yɛɛ mɛńyɛ n foho hɑ́i iŋmɛ̃ kɛfi nɛ itɛ,́ uú nɛ Yeesu kɔ, uu uilũ titimɛ
kɛpirɛ-mɛ̃ cɑ. 21Ái mɛẃoo kuu lɛ̃ ticɑ. U ukɛfɑ-i mɑɑ rɛ: Nɛn pɛɛ́ ŋmɑɑ uilũ kerí n fe ɑḿ
cɑ, nɛ yɛɛ pɛɛ́ peí. 22Yeesu uu pɛɛ kɛpirɛ-mɛ̃ pɑnsɛpɔ uu u yɛnu uu u mɑɑ rɛ: A n kɑhɑri
unɛḱpére, mpɔ́fɑtɛnɛ yɛ pɔ́ péisɛlɛ. Unɔ́si uyɛ̃ uu kei nní pélu.

23KɛYeesu uúhɑ úyukɔɔ́ uyɛ̃kɛyɔn tuipɔ, pisunsímɑɑ pɛɛ pimɛcirɛn cɑ́pinɛ pikɛ́nkpɔ
wɑ nɛ risoiwuí nɛ iwɔ́ɔ líkí-líkí kuu lɛɛpɔ kɛýɔ mɛyipɛ. 24 Uu pi mɑɑ rɛ: Ani nté léepɔ.
Kɛkpérepi nkɛ́ ɑ́kɛ kpu, kɛ lɔnilɛ. Kuu lɛ̃ḿmɑ, ɑpi u sɛńnyi. 25 Kɑpi pisoi kɛtɑhɑi-mɛ̃ n
lésɛpɔ, Yeesu uu pɛɛ kulee lompɔ. Uu kɛkpérepi kunípɛ tini, ɑkɛ yisi ɑkɛ nyɛrɛ. 26Nsímɛ́
nn kei kɛtẽ kɛ̃ nnɛí́ kɔ́ɔ́nú nn tɑ́ŋɛnɛ.

Yeesu yɛ pinyíyɛ pitɛ́ pɔisɛ
27Kɛ Yeesu uu kei n yisi un tɔ́su, pinyíyɛ pitɛ́ pinyinɛ ɑpi u n tikilɛ̃pin cɑ́ɑ́i rɛ: A irɔ́wɛ

yɛ,̃ Tɑfiti Kɛpipi.
28Kuu kɛýɔ n tu, pinyíyɛ pɛ̃ ɑpi ukɛkúrí hɑpɔ. Kei kuu pɛɛ pi pisɛ rɛ: Nɔ nɛ kɛfɑ tɛnɛ rɛ

nɛ́ fe ɑm lɛ̃kɑni ń lɑwɑii? Api u pɛsɛ rɛ: ƐɛɛUpíimɑ, pɔ́ fe. 29Kei kɛYeesu uu pɛɛ piinipɛɛ
ricɑ uu rɛ: Uléécɑɑ ukɛ́ lɛ̃kɑní nɛnní kɛfɑn tɛnɛnɔ́wɑ. 30Kuu lɛ̃ḿmɑ, piinipɛɛ ii wúkulɛ
ɑpí n nyɑ́ni. Uu pɛɛ pi kúrúrúsɛ rɛ: Ani nɔ́mɛnɛćírɛ tĩ ńsɔnɛ, ɑ́ni kɑpɛ tíyɛ unyinɛ ukɛ́ lɛ̃
kõ. 31 Amɑ́ kɑpi yɛ́ kei nní n léepɔ, ɑpi pikɛtẽ kɛ̃ nnɛí́ nɛ Yeesu nsímɛ́ kɔ́ɔ́nú ɑpi ríyu u
wɑisɛ.

Yeesu yɛ usoi yɛɛ úu yɛ n símisi pɔisɛ
32 Pinyíyɛ pɛ̃ pɔ́ɔn nní fɑ́ɑupɔlɛ,̃ pinyinɛ ɑpí nɛ unírihélɑɑ unyinɛ yɛɛ úu yɛ nsímɛ́ n

fe Yeesu lɛɛpɔ. 33 Kɛ Yeesu uu yɛ́ kuníri kpɛ̃ n lɑ́kɑsɛpɔ, utisi uyɛ̃ uu nsímɛ́ kɑ́pɑ́ɑ́. Ai
riwúí tɛ-i ḿpɑ́ úye nnɔ́ɔ yipu, ɑpi pɛɛ rɛ: Ári píkɑi Isirɑyɛɛli kɛteni-i mɛwɑi mmɛ́ mɛcɔ
yɛnɑɑlɛ!̃ 34Amɑ́ Pifɑrisi pɔ́ɔ rɛ: Kunírilɑ̃wɛɛ́śɛ kpɛɛ ńnɑŋɛ u hɛ un nɛ ɑníri lɑkɑsɛ!

Yeesu yɛ pisoi pɛɛ n cɑ́pinɛlɛ̃ íwɛ tẽ́
35 Yeesu yɛ pɛɛ ɑyu nɛ siyupi nnɛí́ kɔ́ɔ́núlɛnlɛ un kei Pisuifi ɑyomɛyɑ́hɑɑlee kɛḿɛɛ

céési un kɔ Uléécɑɑ iyɔɔpi Nsímɛ́ Kɛcirɛ pisoi yóólɛ̃ un kɔ itói ncɔpuri nɛ ncɔ́ŋ ncɔpuri
mɛɛ pisoi m pɛkɛsi pɔisɛntɛ. 36 Uu ɑsoiwuí yɛńu ɑn pɔɔnɛlɛ̃ lin ɑ feriyɛlɛ,̃ ɑn mɛẃoo
tóórinkɛɛ yɑrɛ isɑ́ŋ yɛɛ íi usẽ́ m mɑ́, ɑi íwɛ u wɑi. 37Uu pɛɛ upipirɛtiki mɑɑ rɛ: Kɛcɑrɛ
kɛɛ kúkpɑɑ n tu yɛ lɑɑnulɛ pelele, ɑmɑ́ pɛpɛɛ yɛ́ kɛ ń kpɑsi ɑ́pi pɛɛ kulúi we. 38 Lɛ̃ nnyɑ,
ɑni Upíimɑ pisɛ rɛ ukɛ́ pikɛikɔ́ pɛɛ yɛ́ ń kpɑsi pɑmɛ.

10
Pitumɛ kɛfi nɛ pitɛ́ kɛ Yeesu uu n wɛɛ́
(Mɑriki 3:13-19; Luki 6:12-16)

1Yeesu uu pɛɛ upirɛtiki kɛfi nɛ pitɛ́ séi uu ńnɑŋɛ pi hɛ pikɛ́ yɛ nɛ ɑníri lɑkɑsɛ ɑpi yɛ kɔ

nɛ itói ncɔpuri nɛncɔ́ŋncɔpurimɛɛpisoimpɛkɛsi pɔisɛntɛ. 2Pitumɛ kɛfinɛpitɛ́pɛ̃ɑnyiri
yɛ nnyɛ:́ Ufoí yɛɛ Simɔɔ kɑpi rinyíri n hɛ rɛ Piyɛɛ nɛ uuwɑ̃ Antiree, nɛ Yɑkupu nɛ uuwɑ̃
Yohɑni. Pɛ̃kɛtɛ́ yɛ Sepetee piŋmɑ́nɛ lɛ, 3nɛ Filipu nɛ Pɑtelemii nɛ Tomɑɑ nɛ ulɑmpooyɔɔ́
Mɑtiyee nɛ Alifee uŋmɑ́nɛ Yɑkupu nɛ Tɑtee, 4 nɛ Simɔɔ yɛɛ pɛɛ ukuyu pimúlɛ́ kɛcɑ́ɑ́ n
tɔpu nɛ Yutɑsi Isikɑriyɔɔti yɛɛ Yeesu n tĩ ́uu pilɑ́ɑrɔ ɑnipɛ-i wɑi.

Pikɛi kɛ Yeesu uú nɛ pisoi pɛ̃ n tum
(Mɑriki 6:7-13; Luki 9:1-6)

5 Pisoi kɛfi nɛ pitɛ́ pɛ̃ kɛ Yeesu uú nɛ pikɛi tũ uu pi céési rɛ: Ani silõ sɛ-i kɛmpuri sɑnɛ
pikɔ́ ɑpi ń we n kɑɑsɛ. Áni kɑpɛ Sɑmɑrii pikɔ́ ɑyu kɛḿɛɛ hɑ. 6Amɑ́ Isirɑyɛɛli pikɔ́ pɛɛ ń
we yɑrɛ isɑ́ŋ yɛɛmpɔ kɛḿɛɛ kɑni yɛ́ hɑ. 7Ani icée kɛḿɛɛ pi n símisi rɛ: Uléécɑɑ iyɔɔpi yɛ
nyɑhɑimɛlɛ. 8Ani pitóikɔ́mpɔisɛntɛ, ɑni pikpɔkpɔ yukusɛntɛ, ɑni tíyɛsɛ piyɔ̃́ pikɛ́ pɑnsɛ
pisoi pɛɛ ɑ́pi mɛḱpɛrinkpɛ m mɑ́, ɑni ɑníri lɑkɑsɛ. Fɑɑlɑɑ kɑni yɛ̃,́ fɑɑlɑɑ kɛ nɔ́ɔ yɛ́ kɔ
picɔ hɛ. 9Áni kɑpɛ nkpɑ́ni wurɑ nɛɛ́ nwóóweni nɛɛ́mɛwóópipi kpísi nɔkɛ́ ɑwóólɔɔ-i wɑ
nɔkɛ́ nɛ ripɛńɛ. 10 Áni kɑpɛ kulɔ́ɔ kpísi nɔkɛ́ nɛ ncée ritiki, ɑ́ni kɑpɛ kɔ kɛtúkɑnkɑ kɛsɛ
kpísi. Áni kɑpɛ kɔ ɑnɛɛ́ŕi nɛɛ́ kusɛĺɛ rimúlú. Li we rɛ ukɛikɔ́ yɛɛ yɛ upikɛi pilukɛ li.

11Ḿpɑ́ kuyumɑɑ-i nɛɛ́ kɛyupi-i kɑni lompɔ, ɑni yɛ uyɛɛ yɛ́ ń ŋmurɛi uu nɔ́ yɔ́su wɛɛ́śi.
Un n ŋmurɛi un nɔ́ n yɔsí, ɑni ukɛmɛɛ́ tonɛ ɑí hɑ nɛ nɔ́kɛnɛt́ɔ́ŋɛýɑɑ tulu. 12Nɔn yɛ kɛýɔ
kɛýe-i n lompo, ɑni yɛ kɛpikɔ́ yɑ́ɑ́si rɛ: Likɛ́ nɔ́ n niŋú! 13 Kɛýɔ kɛ̃ pikɔ́ pin nɔ́ n yɔsí,
nkíŋniŋɛ kɑní nɛ pi ń lɑ nkɛ́ pikɛcɑ́ɑ́ n we. Amɑ́ pinsɑ́ nɔ́ n yɔsí, nkíŋniŋɛ kɑní nɛ pi ń lɑ
nkɛ́ nɔ́kɛnɛḿɛɛ pɛɛpɔ. 14Pin kɛýɔ kɛnyinɛ-i nɛɛ́ kuyu kunyinɛ-i n yɛ̀ rɛ ɑ́pi nɔ́ yɔ́sunɛ nɛɛ́
ɑ́pi kɔ nɔ́nnɛśímɛ́ kutu cɔnɛ, ɑni kɛýɔ kɛ-i nɛɛ́ kuyu kpɛ-i léepɔ ɑni nɔ́ɑnɛńɑ nkoŋo péi
ɑni pikuwɛɛ́-́mɛ̃ yɑɑpɔ. 15 Asei kɑm nní nɔ́ símisi rɛ kɛyɑ́ɑ kɛ̃ kɛ Uléécɑɑ uu n sɔ́nti ukɛ́
nɛ pisoi n túhɑɑnɛ, Sotɔm nɛ Komɔɔri pikɔ́ kɛ Uléécɑɑ uu nnɑ n ŋmɑɑsi iwɛ yɛ́ nɛ kuyu
kpɛ̃ ikɔ́ kutɔsi wɑ.

Lɛ̃ kɑpí mɑsí kɛpirɛ pisoi n wéékusɛnɛ
(Mɑriki 13:9-13; Luki 21:12-17)

16 Yeesu uu kɔ pimɑ́ɑ pi kpɑ́ rɛ: Ani ńsɔnɛ kõ tɛ, kɑm nní nɔ́ n tum, ɑni isɑ́ŋ yɛɛ ɑ́kpɛ
kɛcɔpɛ ń we mɛcɔ n sɔ́nɛ. Lɛ̃ nnyɑ, ɑni mɛsɔhɔ m mɑ́ yɑrɛ iwɑ́ɑ, ɑni ɑlɔ́ɔlɑ̃ mɛcɔ kɛýu
m purú. 17Ani nɔ́mɛnɛćírɛ nɛ pisoi tĩ. Li yɛ́ kɑm ɑpi yɛ nɔ́ tini ɑpí nɛ sitúhɑɑnɛ-i sĩ,́ ɑpi
yɛ kɔ piɑyomɛyɑ́hɑɑlee-i isɛí́ nɔ́ súúkɛɛ. 18 Pi yɛ́ kɑm ɑpi yɛ nɛ̃́ nnyɑ píyukɔɔ́ nɛ piyɔ́ɔpi
kɛḿɛɛ nɔ́ séi rɛ nɔkɛ́ kɔ pɛ̃ kɛyu-i nɛ mpuri sɑnɛ pikɔ́ kɛyu-i inɛt́ɑnsei li nnyɑ. 19 Pin yɛ
kɛtɑhɑi nɔ́ n sée, iwɑmɛ íi kɑpɛ yɛ nɔ́ wɑ rɛ ń-ye kɑni yɛ́ hɑ símisi nɛɛ́ íye kɑni yɛ́ hɑ
n símisi. Liituŋɛ in n tu, Uléécɑɑ yɛ́ ḿmɑɑ-mɑɑ nɔ́ hɛ ɑní mɑlɛ. 20 Ái nɔ́kɛnɛḿɛɛ knn
léerinɛ. Amɑ́ Nɔ́unɛśɑ́ɑ Uléécɑɑ Nfɑɑsɔnɛ yɛɛ nɔ́kɛnɛḿɛɛ símisinɛ. 21Usoi yɛ́ umɑ́rɛcɔ
kpísi uú pɑ rɛ pikɛ́ kpu. Usoi uu kɔ ukɛpipi kpísi uú nɛ limɛcɔwɑi. Siwɑ̃́ ɑsi pisɑ́ɑ nɛ píni
kɛcɑ́ɑ́ nyɛrɛ ɑsi pi kpísi ɑsí pɑ rɛ pikɛ́ kpu. 22 Pisoi nnɛí́ yɛ́ kɑm ɑpi nɛ̃́ nnyɑ nɔ́inɛṕuri
yulu. Amɑ́ nkó yɛɛ rinkɑ́hɑ́-kɑ́hɑ́ nɛ kɛt́ɔ-pɔ, Uléécɑɑ yɛ́ uriyu lɔ. 23 In kuyu kúye-i nɔ́ n
wéékusɛlɛ,̃ ɑni wuri ɑni kucɔ tɛŋ́́. Asei kɑm nɔ́ símisi rɛ ɑ́ni Isirɑyɛɛli ɑyu kɔ́ɔ́núnɛ nɔkɛ́
tɑ́ŋɛnɛ Usoi Kɛpipi kɛkɛ́ kɛlenɛ kɑm.

24Upeikɛɛ úkɑ úu uucélɑɑ fe. Limɛcɔ, ukɛikɔ́ úkɑ úu ukɛisɑɑ fe. 25 Li nyɑm tɛ upeikɛɛ
ukɛ́ ucélɑɑ kɛtulɛ tu. Li nyɑm tɛ ukɛikɔ́ ukɛ́ ukɛisɑɑ kɛtulɛ tu. Nɛɛ́ nɔ́unɛýɔsɑɑ, nɛ̃́ kɑ́pi
piséi tíyɛ rɛ Pɛlisepulɛ, wóo pɛɛ nɔ̃́ pinɛýɔkɔ́?

Uyɛ̃ kɑi m pisɛ rɛ usoi ukɛ́ n wuru
(Luki 12:2-7)

26Yeesu uu kɔ pimɑ́ɑ pi kpɑ́ rɛ: Áni kɑpɛ pisoi n wuru. Lɛ̃nnɛí́ lɛɛmpékɑɑlɛ̃nɛ lɛ̃nnɛí́
kɛ úkɑ úu n nyu yɛ́ kɑm ɑi mɛtɛí́ kɛḿɛɛ léeri ḿpɑ́ úye uu li yɛnu uu kɔ li ceru. 27Mmɛ̃
kɑm nní kuŋmɑhɑ-i nɔ́ n símisi, ɑni hɑ mɛtɛí́ kɛḿɛɛ n tiyóó. Ani hɑ kɔ mmɛ̃ kɑm nní
kutu-i nɔ́ rinwɛí́-wɛí́, kɛcɑ́cɑ́-i nyɛrɛ ɑni yóó ḿpɑ́ úye ukɛ́ kṍ. 28Áni kɑpɛ pɛpɛɛ yɛ usoi ń

kpu ɑ́pi yɛ pɛɛ fe pikɛ́ ukumííri kpu n wuru. Amɑ́ Uléécɑɑ kɑni yɛ́mɛníŋɛ n wuru rɛ u yɛ
felɛ uu usoi kopu uu kɔ u nɛ ukumííri kpísi uu nnɑ tɛnɛcirɛ́ kɛḿɛɛ wɑipɔ nnyɑ. 29Ńté pi
yɛ sinúipi yukɛ-yukɛ sitɛ́ yɑ́ɑ ɑí nɛ kɛt́ɑnkɑ́ kumúŋɛ́ sɑ́, nɛɛ́ yo? Ḿpɑ́ nɛ lɛ,̃ kɛḱɑ ɑ́kɛ yɛ
mɛẃoo kpu kɑ́i Nɔ́unɛśɑ́ɑ Uléécɑɑ mɛlɑ. 30 Ticuruu Uléécɑɑ yɛ nɔ́rinɛýu kɛcɑ́ɑ́ nnyúpi
kɛɛnlɛ un n-nnɛí́ nyu. 31 Lɛ̃ nnyɑ, iwɑmɛ íi kɑpɛ yɛ nɔ́ wɑ. Nɔ Uléécɑɑ inipɛɛ-i ríyu mɑ́lɛ
lin sinúipi yukɛ-yukɛ kulúi fe.

Yeesu mɛyɔ́ɔ́ nɛ umɛyulɛ kɛcɑ́ɑ́ nsímɛ́
(Luki 12:8-9)

32Yeesu uu kɔ kpɑ́ rɛ: Úye un pisoi kɛcɔpɛ n ŋmurɛi rɛ u unɛḱɔ́ lɛ, nɛ̃́ nɛ́ kɔ Unɛśɑ́ɑ yɛɛ
kɛyómɛcɑɑ-pɔ ń we kɛyu-i ŋmurɛi rɛ nɛɛ́ u te. 33Amɑ́ úye un kɔ pisoi kɛcɔpɛ n kɛsi rɛ úu
unɛḱɔ́, nɛ̃́ nɛ́ kɔ Unɛśɑ́ɑ yɛɛ kɛyómɛcɑɑ-pɔ ń we kɛyu-i kɛśi rɛ ɑ́m u nyu.

Yeesu úu nɛ nkíŋniŋɛ pisoi kɑ, ɑmɑ́ ɑtɔpi kuú nɛ pisoi kɑ
(Luki 12:51-53; 14:26-27)

34 Yeesu uu kɔ kpɑ́ rɛ: Áni kɑpɛ m músu rɛ ńniŋɛ kɑḿ nɛ kɛtẽ kɛcɑ́ɑ́ kɑ. Ái nkpɑ́ni
ńniŋɛ, ɑmɑ́ ɑtɔpi kɑḿ nɛ kɑ. 35Nɛ kɑlɛ kɛ́ uŋmɑ́nɛ nɛ usɑ́ɑ cɛŋ́sɛ, ɑm kɔ ukpére nɛ úni
nɛ ufɔsi nɛ unyɑ́ɑni cɛŋ́sɛ. 36Usoi kɛyɔ cirɛ pikɔ́ ŋmɑɑ pɛɛ ilɑ́ɑrɔ u wɑinɛ.

37 Usoi nkó yɛɛ usɑ́ɑ nɛɛ́ úni ń lɑ ɑi tɔ́su lɛ̃ kuu nɛ́ ń lɑ úu nɛ sɑ́ rɛ ukɛ́ unɛṕirɛtiki.
Nkó yɛɛ kɔ uuŋmɑ́nɛ nɛɛ́ uukpére ń lɑ ɑi tɔ́su lɛ̃ kuu nɛ́ ń lɑ úu nɛ sɑ́ rɛ ukɛ́ unɛṕirɛtiki.
38Nkó yɛɛ úu n ŋmurɛi rɛ ukɛ́mɛnɛćɔ ukunɑpɛɛ́ḱɔɔ́ riyɑ * ukɛ́ pɛɛ nɛ́ ritiki, úu nɛ sɑ́ rɛ
ukɛ́ unɛṕirɛtiki. 39Nkó yɛɛ ń lɑ ukɛ́ unfɑɑmmúílɛ,̃ yɛ́ kɑm uú nɛ n fómni. Amɑ́ nkó yɛɛ
nɛ̃́ nnyɑ unfɑɑ n fóm, yɛ́ kɑm uu n yɛnu.

Ihɛɛ́́ kɛcɑ́ɑ́ icélɑɑ
(Mɑriki 9:41)

40 Yeesu uu kɔ pimɑ́ɑ pi kpɑ́ rɛ: Nkó yɛɛ nɔ́ n yɔsí, yɛ kɔ nɛ̃́ yɔsilɛ. Nkó yɛɛ nɛ́ n yɔsí,
yɛ kɔ uyɛɛ nɛ́ n tummɛ yɔsilɛ. 41Úye un ɑntepu unyinɛ n yɔsí rɛ ɑntepu lo nnyɑ kuu u
yɔsí, Uléécɑɑ yɛ́ ihɛɛ́́ kuu yɛ́ ɑntepu ḿ pɑ icɔ u hɛɛ́ĺɛ. Nkó yɛɛ kɔ uyɛɛ ɑsei nɛ Uléécɑɑ
pikɛi n wɑi n yɔsí rɛ ɑsei ute lo nnyɑ kuu u yɔsí, Uléécɑɑ yɛ́ ihɛɛ́́ kuu yɛ́ ɑsei ute ḿ pɑ u
hɛɛ́ĺɛ. 42 Asei kɑm nɔ́ símisi rɛ nkó yɛɛ pisoi mpí kɛ úkɑ úu nní n wɑisɛlɛ̃ kɛcɔpɛ unyinɛ
míni rińwuhúsɛ rɛ pi pinɛṕirɛtiki lɛ nnyɑ, Uléécɑɑ yɛ́ liihɛɛ́́ u pɑ.

11
Yohɑni Úniwolɛ pitumɛ
(Luki 7:18-35)

1 Kɛ Yeesu uu upipirɛtiki kɛfi nɛ pitɛ́ pɛ̃ uicélɑɑ pípɑ ḿ mɑsí, uu kei yisi uú hɑ kɛtẽ
kɛ̃ ɑyu kɛḿɛɛ n céési un kɔ Nléécɑɑsimɛ́ yóólɛ.̃ 2Yohɑni Úniwolɛ yɛ pɛɛ likumúŋɛ́ kpɛ-i
kukpɑniilee-i wepɔlɛ. Uu Kirisi pikɛi kuu n wɑi nkɔ́ kóm, uu pɛɛ upipirɛtiki yukusɛ uu
ukɛmɛɛ tum 3 tɛ pikɛ́ hɑ u pisɛ rɛ uyɛɛ usoi uyɛ̃kɑpi mɛkɛɛ-mɛ n tee rɛ u sɔ́nti nɛɛ́ unyinɛ
ucɔ yɛ kɛpirɛ wemɛlɛ? 4 Kei kɛ Yeesu uu pɛɛ pi pɛsɛ rɛ: Ani hɑ lɛ̃ kɑni n kómɛi nɔn kɔ
nyɑ́ni Yohɑni símisi, 5 lɛlɛɛ rɛ pinyíyɛ yɛ nyɑ́nilɛ, síkɑnkɑ́lɑ́kɑ́ sin sɔ́nɛ, piyɔ̃́ pin wolɛ pin
funi, pitusuí pin kómɛi, pikpɔkpɔ pin yisikɛɛ, píwɛkɔɔ́ pin kɔ Nsímɛ́ Kɛcirɛ kɛ pisoi ɑpi pi
n yóólɛ̃ kómɛi. 6Úye unsɑ́ nɛ̃́ nnyɑ n loó, liute yɛ únɑrɛkomɛ lɛ.

7 Kɛ Yeesu uu lɛ̃ pisímɛ́ pi ḿ mɑsí ɑpi tɔ́mpɔ, uu pɛɛ Yohɑni kɛcɑ́ɑ́ nsímɛ́ pisoi pɛɛ
n cɑ́pinɛlɛ̃ n símisi, uu rɛ: Yo kɑni kucɛsi kóimɑ-i piyɛńɛ hɑ? Kɛkpɑ́pi kɛ kuyɔ ɑku n
fíkiisɛɛ? 8Usoi yɛɛmɛlɑpɛ kɛcirɛ n lɑpɑɑlɛ̃ yɛɛ kei we, nɛɛ́ yo? Amɑ́ piyɔ́ɔpi ɑkpɑ́ŋɑ́-i kɛ
pɛpɛɛ mɛlɑpɛ kɛcirɛ m mɑ́ ɑpí we. 9 Yɑrɛ yo kɛcirɛ ŋmɑɑ kɑni mpíí piyɛńɛ hɑ? Antepu
unyinɛ nɛɛ́ yo? Amɑ́ ɑsei kɛcɑ́ɑ́ uyɛ̃ kɑni nní ń yɛ̃́ nɛ ɑntepu felɛ. 10Ukɛcɑ́ɑ́ kɑi wɔ́lɑɑlɛ̃
tɛ: Unɛt́umɛ yɛ nkó kɑmn tummɛ ukɛ́ nɛ kɛkpéẽ pɔ́wɑ ukɛ́mpɔ́cée nyɔ́ɔnsɛ. 11Asei kɑm
nní nɔ́ símisi rɛ kɑí nɛ n wemɛ, ɑ́pi unyinɛmɑrɑɑlɛ̃ yɛɛ Yohɑni Úniwolɛ n fe. Ḿpɑ́ nɛ lɛ,̃
* 10:38 Kunɑpɛɛ́ḱɔɔ́ piyɑ: ɑsei rɛ íwɛ pilukɛ Yeesu mɛcɔ

pɛpɛɛ Uléécɑɑ iyɔɔpi kɛḿɛɛ ń we kɛcɔpɛ, uyɛɛ n fíílɛ̃ yɛ u felɛ. 12 Kɑí nɛ kumúŋɛ́ kpɛ-i
kɛ Yohɑni uu Uléécɑɑ Nsímɛ́ n yóólɛ̃n kpíimɛ ɑí nɛ kumúŋɛ́ nkú-i tuiri, pisoi yɛ Uléécɑɑ
iyɔɔpi nnyɑ tɔpulɛ pin nɑ́ɑ́si pikɛ́ i yɛ,̃ pinɑ́ŋɛ-nɑŋɛ pɛɛ yɛ i yɛ.̃ 13 Antepuyɛ nnɛí́ nɛ isé
yɛ Uléécɑɑ iyɔɔpi nsímɛ́ símɑɑrilɛ ɑí weri ɑí nɛ Yohɑni ikɑmɛtuŋɛ tulu. 14 In tɛ nɔmɛsei
lɑ nɔkɛ́ nnɛśímɛ́ kṍ, Yohɑni yɛɛ Elii uyɛ̃ kɑpí pɛɛ n tee rɛ u wemɛ. 15 Úye un ukómɛ uu
kóm!

16Uu kɔ pimɑ́ɑ pi kpɑ́ rɛ: Yo kɑm yɛ́ fe kɛ́ nɛ nfɑ́ɑni pisoi múŋɛisɛnɛ? Pi nkpɑ́ni yɑrɛ
siwɑ̃́ sɛɛ kɛýɑɑ́lɑ-i n tṹ si nɛ sisicɔ sin nɛ ipupɛi séleinɛ, ɑsi yɛ rɛ: 17 Tɔ ɑsũ nɔ́ símisilɛ
rɛ ɑni yesi, ɑni yúlu, ɑri sikpɔyomɛ yom, ɑ́ni tẽ.́ 18Mɛsei kɛ Yohɑni uú kɑ, úu yɛ ilukɛ li,
úu yɛ pítɑ n ntí, ɑni rɛ ɑníri kuu héesi. 19 Usoi Kɛpipi pɔ́ɔ weri kɛn le kɛn níru, ɑni kɔ
rɛ: Pilukɛ nɛ pítɑ nirɛ́ ŋmɑnɛ nkɔ́mɛɛ uyɛ̃we. U kɔ pilɑmpooyɔɔ́ nɛ pikópɛkɔɔ́ usɑnɛ lɛ.
Amɑ́ li pɛɛ umɛwɑi kɛḿɛɛ nyísɛlɛnlɛ rɛ Uléécɑɑmɛwɛɛ́śɛsɔhɔ yɛmɛ.

Ayu nyɛɛ ɑ́ɑ Yeesu nsímɛ́ ń ŋmurɛi
(Luki 10:13-15)

20 Lɛ̃mɛmɑ́ɑ́, Yeesu uu pɛɛ ɑyu nyɛ-i kuu mɛwɑisɑŋɑ mɛyɑ̃ n wɑpisi pikɔ́ picɛ́ kɑ́pɑ́ɑ́
kɑ́pi nɛ mɛfinɛ n consɛ nnyɑ. U nɛ pi cɛśi rɛ: 21 Nɔ̃́ Korɑsin pikɔ́, íwɛ kɑni topori. Nɔ̃́
Petisɑyitɑ pikɔ́, íwɛ kɑni topori! Likumúŋɛ́ rɛmɛwɑisɑŋɑ kɑpi nɔ́kɛnɛḿɛɛ n wɑpisi mɛn
pɛɛ Tiiri nɛ Sitɔɔ kɛḿɛɛ n wɑ, ɑi nní ń we pin piɑkópɛ kɛpirɛ ritɔ ɑpi ɑ́fɔrɔnti tɑni ɑpi
pimɛcirɛ nfúrɔ̃ kɔikɛɛ likɛ́ nyísɛ rɛ pi consɛ. 22 Lɛ̃ nnyɑ kɑm nɔ́ símisi rɛ Tiiri nɛ Sitɔɔ
pikɔ́ iwɛ yɛ́ hɑ kɛtúhɑɑnɛyɑɑ kɛ̃ nɛ nɔ́inɛḱɔ́ kutɔsi wɑ. 23Ńté nɔ̃́ Kɑpɛrinɑwum pikɔ́, nɔ
músu rɛ kɛléécɑɑ-mɛ̃ kɑní tɑɑ́lɛ?̃ Ái nkpɑ́ni lɛ.̃ Amɑ́ kukúlɑỹu-i kɛ Uléécɑɑ uu kɛtẽ-mɛ̃
nɔ́ lɑ́upɔlɛ. Ái líkɑ nnyɑ, pin pɛɛ mɛwɑisɑŋɑ mmɛ́ kɑpi nní nɔ́kɛnɛḿɛɛ n wɑpisi mɛcɔ
Sotɔm kɛḿɛɛ n wɑpisi, li yɛ́ pɛɛ nní ń we kuyu kpɛ̃ kun nɛ we. 24 Lɛ̃ nnyɑ kɑm nɔ́ símisi
rɛ kɛyɑ́ɑ kɛ̃ kɛ Uléécɑɑ uú nɛ pisoi n túhɑɑnɛnɛ, Sotɔm pikɔ́ iwɛ íi nɔ́inɛḱɔ́ nɛ kutɔsi wɑ.

Yeesu yɛ rɛ pisoi pikɛ́ ukɛmɛɛ piwéntɛ hɑpɔ
(Luki 10:21-22)

25 Yeesu uu pɛɛ likumúŋɛ́ kpɛ-i mɑɑ rɛ: Sɑ́ɑ, kɛtẽ nɛ kɛyómɛ Upiimɑ, nɛ pɔ́ pɑkɑrɛ rɛ
pɔ tíyɛsɛ siwɑ̃́ síńsɑ́pi ɑsi nsímɛ́mmɛ̃ kɑɑ pisɔhɔɔ nɛ pinyuwɛḿ pesí ɑsei kom. 26 Pɔ́ɔ lɑ
rɛ likɛ́ lɛ̃wɑ kɑi kɔmɛsei lɛ̃wɑ, Sɑ́ɑ.

27 Yeesu uu kɔ limɛmɑ́ɑ́ pi mɑɑ rɛ: Unɛśɑ́ɑ yɛ ḿpɑ́ yo nnɛí́ nɛ́ pɑlɛ. Úkɑ ucɔ úu nɛ̃,́
Ukɛpipi nyu Unɛśɑ́ɑ mɛmɑ́ɑ́. Úkɑ ucɔ úu kɔ Unɛśɑ́ɑ nyu insɑ́ nɛ̃́ Ukɛpipi nɛ pɛ̃ kɑm n
tíyɛsɛ ɑpi u ceru. 28Nɔ́mpí nnɛí́ nɔ́ɔ nní ncɔni mulɛ-mulɛ nɛ n nɑ́kɑɑnkɛɛ lin nɔ́ pelɑɑlɛ,̃
ɑni kɛnɛḿɛɛ́ kɑmkɛ́ nɔ́ topilɛ ɑni wéntɛ. 29Ám lɑ kɛ́ nɔ́ n nyikilɛ̃ lin nɔ́ pelɑɑlɛ.̃ Ani ncɔni
kɑḿnɛ nɔ́ ń lɑ ŋmurɛi ɑni cɔni, ɑni tíyɛ kɛ́ nɔ́ n céési. Nɔ́ pɛɛ yɛ̃́ kɑni yɛ́ ń wéntɛ. Nɛ kɛfɑ
lɑ́ɑ́rúlɛ. Mɛnɛḱɔ́ ɑ́mɛ kɔ pɔ́ɔ́lú. 30Ncɔni mmɛ̃ kɑm nní nɛ nɔ́ ń lɑ rɛ ɑni cɔ̃ yɛ fɑ́kúlɛ, ńn
nkpɑ́ni mulú.

12
Yeesu yɛɛ kɛwéntɛyɑɑ ute
(Mɑriki 2:23-28; Luki 6:1-5)

1 Lɛ̃ mɛmɑ́ɑ́, Yeesu uu pɛɛ kɛwéntɛyɑɑ kɛtúŋɛ́ imúí inyinɛ kɛcɑrɛ kɛḿɛɛ n tikilɛ̃ un
tɔ́su. Nkṹ nn upipirɛtiki wɑi, ɑpi pɛɛ iwéhe kpééni ɑpi mɛpipi tɑkɑi. 2 Kɛ Pifɑrisi ɑpi lɛ̃
n yɛ̃,́ ɑpi Yeesu mɑɑ rɛ: A ripɑí kɛ pipɔ́pirɛtiki ɑpi n wɑi lɛ̃ kɛ isé ii ḿ mɑɑ rɛ pisoi ɑ́pi
kɑpɛ yɛ kɛwéntɛyɑɑ kɛtúŋɛ́wɑ. 3Kei kɛ Yeesu uu pɛɛ pi pɛsɛ rɛ: Lɛ̃ nnyɑ, ɑ́ni lɛ̃ kɛ Tɑfiti
uu kumúŋɛ́ kpɛ-i kɛ nkṹ nn u nɛ upikɔ́ n wɑ kɛɛnlɛ,̃ nɛɛ́ yo? 4Uléécɑɑ kɛyɔ-i kuu lompɔ
uu ɑkpɔ́nɔ́ kɑpi Uléécɑɑ n yekei kpísi u nɛ upikɔ́ ɑpi le, ɑ́i kɔ pɛɛ rɛ piunyinɛ yɛ ncée
mɑ́ ukɛ́ ɑ li. Pɛpɛɛ yɛ Uléécɑɑ inyɔ́ɔnsɛ n wɑ ŋmɑnɛ pɛɛ ncée mɑ́ pikɛ́ ɑ li. 5Nɛɛ́ ɑ́ni isé
ɑtɛlɛ́ kɛḿɛɛ kɛɛ́̃ tɛ pɛpɛɛ yɛ Uléécɑɑ inyɔ́ɔnsɛ n wɑ yɛ Uléécɑɑ kɛyɔ-i pikɛi wɑilɛ ɑí nɛ
kɛwéntɛyɑɑ pɛńɛ? Lɛ̃ nnyɑ ɑkópɛ kɑpi lɛ̃wɑɑ? 6 Amɑ́ kɛ́ nɔ́ símisi rɛ uyɛɛ nté nní ń we

yɛ Uléécɑɑ kɛyɔ felɛ. 7 Nɔn pɛɛ Uléécɑɑ ritɛlɛ́ kɛḿɛɛ iwɔ́i nnyí ɑsei mɛyíkíyiki n kõ tɛ
Uléécɑɑ yɛ mɑɑ rɛ: Nɛ̃,́ Uléécɑɑ yɛ nɔ́ písɛi rɛ ɑni íwɛ n ténɑɑnɛ, ɑ́m nɔ́ písɛi rɛ ɑni yɛ
isɛɛ nɛ nɛ́ nyɔ́ɔnsɛ, ɑ́ni yɛɛ́́ pɛɛ nkó yɛɛ úu líkɑ n cɑɑi ɑkópɛ pɑ. 8 Lɛ̃ nnyɑ kɛ nɛ̃,́ Usoi
Kɛpipi ɑm kɛwéntɛyɑɑ ute.

Utisi uyɛɛ kunípɛ kópɛmmɑ́
(Mɑriki 3:1-6; Luki 6:6-11)

9 Yeesu uu kei yisi uu tɔ́mpɔ uú hɑ pikuyomɛyɑ́hɑɑlee loni. 10Utisi unyinɛ yɛ pɛɛ kei
welɛ un kunípɛ kópɛ mɑ́. Pɛpɛɛ kei ń we ɑpi pɛɛ kɛwɑ́ɑ́nɑ́ n wɛɛ́śi pikɛ́ nɛ Yeesu tĩ. Api
Yeesu pisɛ rɛ: Ncée yɛwe rɛ pikɛ́ kɛwéntɛyɑɑ kɛtúŋɛ́ usoi pɔisɛɛ? 11Uu pi pɛsɛ rɛ: Nɔ́ úye
un nkpéni isɑ́ŋ isɛmmɑ́ ii kɛwéntɛyɑɑ kɛtúŋɛ́ kuhórɛ címɛ-́cimɛ́ kunyinɛ-i lóipɔ, úu yɛ́
hɑ kei i lesɛɛ? 12 Kɛsoipipi yɛ kɔ pɛɛ isɑ́ŋ felɛ ɑ́i nkɑ́ripi. Lɛ̃ nnyɑ, irɔ́sé yɛ ncée hɛlɛ rɛ
pikɛ́ yɛ kɛwéntɛyɑɑ kɛtúŋɛ́ usoi lisɔnɛ wɑ. 13Yeesu uu pɛɛ utisi uyɛ̃mɑɑ rɛ: A kupɔ́nípɛ
rituŋɑ́mɛ. Uu ku tuŋɑ́pɔ ɑku pélu ɑku kucɔ mɛcɔ sɔnɛsi. 14 Kɑi lɛ̃ n wɑ, Pifɑrisi ɑpi pɛɛ
léepɔ ɑpí hɑ símɑɑnɛ pikɛ́ yɛ̃́ tɛ íye kɑpi yɛ́wɑ pikɛ́ nɛ Yeesu kpu.

Ukɛikɔ́ kɛ Uléécɑɑ uu n wɛɛ́
15 Kɛ Yeesu uu n kṍ tɛ pi lɑ pikɛ́ u kpu, uu kei yisi uú nyɔsɔ́. Pisoi kulúi ɑpi yisi ɑpi u

tiki, uu pitóikɔ́ nnɛí́ pɔisɛntɛ. 16Amɑ́ uu pɛɛ pi símisi ńsɔnɛ uu kúrúrúsɛ rɛ ɑ́pi kɑpɛ tíyɛ
unyinɛ ukɛ́ kṍ tɛ lɛ̃ kuu wɑ. 17 Lɛ̃ kɛ ɑntepu Esɑyi uu uritɛlɛ́ kɛḿɛɛ ḿ mɑ likɛ́ nɛ n wɑ
nnyɑ. U pɛɛ rɛ:
18Unɛḱɛikɔ́ lɑlɑ yɛ nkó. Uyɛ̃ kɑmwɛɛ́.
Ám kusɑ u lɑ.
Nɛ́ Nnɛf́ɑ́ɑsɔnɛ ukɛmɛɛ wɑ
ukɛ́ nɛ sitẽ nnɛí́ isoipuri ɑsei kɑḿ nɛ i n wemɛ riyóó.
19U nɛ úkɑ ɑ́pi líkɑ kɛcɑ́ɑ́ kɛŋ́ɛnɛ, úu yɛ́ kɔ sɛnkɛɛ.
Ápi yɛ́ unnɛ̃́ icée-i n kómɛi.
20Úu yɛ́ kɛkpɑ́pi kɛɛ pikɔ́nɔ́ɔ́mmɑ́ɑ́lɛ̃ sei.
Úu yɛ́ kɔ kɛf́irɑ́ɑ kɛɛ pinyúḿ-nyúḿ ḿmɑsí kpu.
Lɛ̃ kuu yɛ́ n wɑi ɑí weri ɑí nɛ tulu
kumúŋɛ́ kpɛ-i kɛ ɑsei ɑɑ yɛ́ḿpɑ́ yo n feriyɛ.
21 Sitẽ nnɛí́ isoipuri ii pɛɛ́ nɛ u n tɑ́lɛ.̃

Yeesu yɛ pɛpɛɛ ukɛcɑ́ɑ́ nkópɛ n símisi rinɔ́ɔ pɛsɛ
(Mɑriki 3:22-30; Luki 11:14-23)

22Kei kɛ pinyinɛ ɑpi pɛɛ́ nɛ unírihélɑɑ unyinɛ kɛ ɑníri ɑɑ n nyíinsɛ úu kɔ símisi Yeesu
lɛɛpɔ rɛ ukɛ́ u pɔisɛ. Yeesu uu u pɔisɛ uu pɛɛ fe uu yɛ símisi uu yɛ kɔ yɛnu. 23 Ai pisoi
pɛɛ n cɑ́pinɛlɛ̃ nnɔ́ɔ yipu, pinnɛí́ ɑpi yɛ pɛɛ rɛ: Nɛńtɛ utisi nkó yɛ Tɑfiti Kɛpipi lɛ? 24 Kɛ
Pifɑrisi ɑpi lɛ̃ n kṍ, ɑpi rɛ: Aníri uyɔɔpi Pɛlisepulɛ yɛɛ utisi nkó ńnɑŋɛ hɛ kuú nɛ ɑníri
lɑkɑsɛntɛ. 25 Amɑ́ Yeesu yɛ pɛɛ pikɛmúŋɛ́ nyulɛ. Uu pɛɛ pi mɑɑ rɛ: Kuyɔ́ɔpiyu kunyinɛ
pisoi pin pimɛcɔpɛcirɛ n tɔpu, ku yɛ kpulɛ. Limɛcɔ, kuyu kunyinɛ nɛɛ́ kɛýɔ kɛnyinɛ pikɔ́
pin pimɛcɔpɛcirɛ n tɔpu, pi yɛ kpulɛ. 26 Setɑni un nkpéni ɑníri n lɑkɑsɛntɛ, umɛcirɛ kuu
lɛ̃ nɛ tɔpu, íye kɛ ukuyɔɔpiyu ɑku yɛ́ pɛɛ fe ɑkú nɛ n we? 27 In tɛ Pɛlisepulɛ yɛɛ ńnɑŋɛ nɛ́
hɛ kɑḿnɛ ɑníri lɑkɑsɛntɛ, wóo pɛɛ nɔ́pinɛḱɔ́ pɔ̃́ ńnɑŋɛ hɛ kɑpí nɛ ɑ lɑkɑsɛntɛ? Ani n nyu
rɛ nɔ́pinɛḱɔ́ cirɛ pɛɛ nɔ́ nyísɛnɛ rɛ ɑ́ni ɑlɑri mɑ́. 28 Asei kɛcɑ́ɑ́, Uléécɑɑ Nfɑɑsɔnɛ nnɑŋɛ
kɑḿ nɛ ɑníri lɑkɑsɛntɛ. Lɛlɛɛ nyísɛlɛ̃ tɛ Uléécɑɑ iyɔɔpi yɛ nɔ́kɛnɛḿɛɛ pituimɛmɑsilɛ.

29Úkɑ úu yɛ́ fe ukɛ́ unɑ́ŋɛ-nɑŋɛ kɛyɔ-i lompɔ uu ulikɔ́ yɑ́ɑ́i, kumúŋɛ́ kpɛ-i kúu kɑhɑnɛ
u n tĩ ́ukɛ́ pɑɑsi. Amɑ́ un n fe un u n tĩ uu pɑɑsi, u yɛ́ pɛɛ fe uu kɛýɔ likɔ́ nnɛí́ yɑ́ɑ́i. 30Nkó
yɛɛ úu kɛnɛćɑ́ɑ́ n kpɑ́lɛ̃ yɛ ilɑ́ɑrɔ nɛ́ wɑilɛ. Nkó yɛɛ úu kɔ picɑ́pinɛ nɛ́ n lɛńi yɛ hɑrɛsilɛ.
31 Lɛ̃nnyɑ kɑm nɔ́ símisi rɛ Uléécɑɑ yɛ́ ɑkópɛ nɛ ɑlɛ̃́ nnɛí́ mpuri kɛsoipipi sɑ́rɛi, ɑmɑ́ úye
un Uléécɑɑ Nfɑɑsɔnɛ n lɑ́mɑɑnkɛɛ, Uléécɑɑ úu yɛ́ liute sɑ́rɛi. 32 Uléécɑɑ yɛ́ nkó yɛɛ nɛ̃́

Usoi Kɛpipi kɛcɑ́ɑ́ nkópɛ n símisi, ɑkópɛ u sɑ́rɛi, ɑmɑ́ Uléécɑɑ úu yɛ́ nkó yɛɛ Nfɑ́ɑsɔnɛ
kɛcɑ́ɑ́ nkópɛ n símisi, ɑkópɛ u sɑ́rɛi nɛ kɛweesi-pɔ.

Kuléé nɛ kuɑpipi kɛcɑ́ɑ́ icélɑɑ
(Luki 6:43-45)

33Yeesu uu kɔ pimɑ́ɑ pi kpɑ́ rɛ: Kuléé kun isɑrɛ n lɑ́ɑ́rú, kuɑpipi yɛɛ̀ ̀ n nyɑmlɛ. Kunsɑ́
isɑrɛ n lɑ́ɑ́rú, kuɑpipi yɛɛ̀ ̀ n cɑɑilɛnlɛ. Ḿpɑ́ kuléé kúye ɑpipi kɑpi yɛ nɛ ku ceri. 34 Nɔ́
ɑkpurii nnyɛ!́ Íye kɛ nɔ́ pisoi kpɑ́ɑ́ree mpí ɑni yɛ́ fe ɑni nsímɛ́ sɔnɛmɑlɛ? Li we rɛ nsímɛ́
mɛɛ usoi kɛfɑ-i ń wemɛɛ yɛ nnɔ́ɔ-i léemɛ. 35Usoi sɔnɛ yɛɛ yɛ nsímɛ́ sɔnɛmɛɛ ukɛfɑ sɔnɛ-i
ń we símisi, usoi kópɛ pɔ́ɔ nsímɛ́ kópɛ mɛɛ ukɛfɑ kópɛ-i ń we símisi. 36 Kɛ́ nɔ́ símisi rɛ
kɛyɑ́ɑ kɛ̃ kɛ Uléécɑɑ uú nɛ pisoi n túhɑɑnɛnɛ, isímɛ́ kópɛ kɛ pisoi ɑpi n símɑɑnkɛɛ cirɛ
nnyɑ kɑpí nɛ pi túhɑɑnɛnɛ. 37 Li we rɛ mpɔ́nɔ́ɔsimɛ́ mɛɛ tíyɛsɛnɛ pɔkɛ́ ɑlɑri nɛɛ́ ɑkópɛ
yɛ.̃

Pi Yeesu pisɛ rɛ ukɛ́mɛwɑisɑŋɑ wɑ uu yúlu
(Mɑriki 8:11-12; Luki 11:29-32)

38 Lɛ̃mɛmɑ́ɑ́, isé picélɑɑ kɛcɔpɛ pinyinɛ nɛ Pifɑrisi pinyinɛ ɑpi Yeesu mɑɑ rɛ: Tɔ pɛɛ́
lɑ rɛ ɑ mɛwɑisɑŋɑ mɛnyinɛ wɑ tɔkɛ́ yɛ̃.́ 39 Yeesu uu pi pɛsɛ rɛ: Nfɑ́ɑni kɛtẽ nkɛ́ pisoi
yɛ cɑɑilɛnlɛ hɑ́i. Ápi lɑ pikɛ́ Uléécɑɑ ŋmɑnɛ ritiki, ɑmɑ́ mɛwɑisɑŋɑ kɑpi wɛɛ́śi pikɛ́ yɛ̃.́
Mɛwɑisɑŋɑ mɛ̃ kɛ ɑntepu Yonɑɑsi uu n yɛ̃́mɛnyinɛcɔ kɑpi yɛ́ kɔ yɛ.̃ 40 Asei kɛcɑ́ɑ́, lɛ̃ kɛ
Yonɑɑsi uu mɛkpíntomɛ́ mɑɑmɑɑ kɛfɑ-i sitúŋɛ́ sitɑɑni nɛ sisinɛ sitɑɑni n wɑ mɛcɔ kɛ
Usoi Kɛpipi pɔ́ɔ kɔ sɔ́nti kɛkɛ́ kɛtẽ kɛḿɛɛ wɑ sitúŋɛ́ sitɑɑni nɛ sisinɛ sitɑɑni. 41 Kɛyɑ́ɑ
kɛ̃ kɛ Uléécɑɑ uú nɛ pisoi n túhɑɑnɛnɛ, Niniifi pikɔ́ yɛ́ hɑ yisi ɑpi nfɑ́ɑni kɛtẽ nkɛ́ pisoi
ɑkópɛ pɑ. Li we rɛ kumúŋɛ́ kpɛ-i kɛ Yonɑɑsi uú pɛɛ Nléécɑɑsimɛ́ rin-yóó ɑpi kóm, pi
pɛɛ mɛfinɛ consɛlɛ. Uyɛɛ nté nní ń we yɛ kɔ pɛɛ Yonɑɑsi felɛ. 42 Kɛyɑ́ɑ kɛ̃ kɛ Uléécɑɑ
uú nɛ pisoi n túhɑɑnɛnɛ, unɔ́siyɔɔpi yɛɛ Sɑɑpɑ kɛtẽ kɛcɑ́ɑ́ n tṹ yɛ́ hɑ yisi uu nfɑ́ɑni kɛtẽ
nkɛ́ pisoi ɑkópɛ pɑ. Li we rɛ uyɛɛ pɛɛ hɑ́i kɛtẽ kɛtɔ-pɔ leemɛlɛ uú weri rɛ ukɛ́ Sɑlomɔɔ
mɛwɛɛ́śɛsɔhɔ kõ. Uyɛɛ nté nní ń we yɛ kɔ pɛɛ Sɑlomɔɔ felɛ.

Kuníri yɛ kuripɔhɔ kpurɛ-i pɛlɛ
(Luki 11:24-26)

43 Yeesu uu kɔ kpɑ́ rɛ: Kuníri kun usoi kɛḿɛɛ n yisi, ku yɛ hɑlɛ ɑkú hɑ kɛlõ kóimɑ
kɛnyinɛ-i n kerɑɑi kun kɛwéntɛ wɛɛ́śi. Kɑ́ku nní kɛ n yɛ̃́ nnyɑ, 44 ɑku pɛɛ rɛ: Nɛ́ kɛnɛýɔ
kɛ̃ kɑm n yisimɛ kɛḿɛɛ pɛlɛ. Kun m pɛɛpɔ, ɑku kɛýɔ ŋmɑnɛ lɛɛpɔ kɑpi m péeinkɛɛ ɑpi
nyɔ́ɔnsɛntɛ cɑ́kɑ́-cɑ́kɑ́. 45 Kei kɑku yɛ pɛɛ́ hɑ kuɑcɔ ɑsɛɛi nyɛɛ kuricuruu rikpɑ́kɑ́rɑ́ ń fe
kpíipɔ ɑɑ́ nɛ kɛýɔ kɛ-i tonɛ. Lɛlɛɛ yɛ tíyɛsɛ kɛ liute uyɛ̃mɛwee fɑlɛ ɑmɛ yɛ n cɑɑilɛ̃ ɑmɛ
mɛkpurɛ mɛ-i kuú pɛɛ mɛkɛɛ ń we tɔ́su. Lɛ̃ kɛ nfɑ́ɑni pisoi kópɛ mpí ɑpi sɔ́nti pikɛ́ nɛ
kɛt́ɔ tɛnɛ.

Yeesu uni nɛ upiwɑ̃
(Mɑriki 3:31-35; Luki 8:19-21)

46Yeesu un kei lɛ̃we un nɛ pisoi símisi, uuni nɛ upiwɑ̃ pin tuipɔ, ɑpi kɛtɑhɑi-pɔ nyɛrɛ,
pin lɑ pikɛ́ rinɔ́ɔ umɑɑ. 47 [Unyinɛ uu Yeesumɑɑ rɛ: A ripɑí, upɔ́ni nɛ pipɔ́wɑ̃́ yɛ kɛtɑhɑi-
pɔ nyɛnulɛ pin lɑ pikɛ́ rinɔ́ɔ pɔ́mɑɑ.] 48Yeesu uu liute uyɛ̃ pɛsɛ rɛ: Wóo unɛńi, píye pɛɛ
pinɛẃɑ̃́? 49 Uu pɛɛ upipirɛtiki-mɛ̃ kunípɛ tuŋɑ́pɔ uu rɛ: Unɛńi nɛ pinɛẃɑ̃́ yɛ mpí nté!
50Asei kɛcɑ́ɑ́, úye un Unɛśɑ́ɑ yɛɛ kɛyómɛcɑɑ-pɔ ń wemɛlɑ n wɑi, uyɛɛ unɛẃɑ̃́ nɛɛ́ unɛýɛí
nɛɛ́ unɛńi.

13
Ulukɑɑ kɛnyɑ́rũ
(Mɑriki 4:1-9; Luki 8:4-8)

1Yeesu uu kɛyɑ́ɑ kɛ̃kɛýɔ-i léeri uu sĩ ́uú hɑ kupiyɛ ritimɛ tonɛ. 2Pisoi kulúi ɑpi ukɛkúrí
cɑ́pinɛpɔ uu pɛɛ lɛ̃ nnyɑ kúninɔi loni uú tonɛ. Pisoi pɛ̃ pɔ́ɔ kupiyɛ ritimɛ tonɛ. 3 Uu

sinyɑ́rũ kpísi uú nɛ isímɛ́ isímɛ́ pi símɑɑnkɛɛ. Uu rɛ: Utisi unyinɛ yɛɛ we, uu kɛyɑ́ɑ
ukɛcɑrɛ-i ipuri pifómɛ leepɔ. 4 Kuu lɛ̃ n fóm, ipuri inyinɛ ii ricéetimɛ lólɛsi, sinúipi ɑsí
hɑpɔ ɑsi i kpóuli. 5 Icɔ ii kɛpɑrɛtẽ kɛcɑ́ɑ́ kɛ ntɑɑi ńn m piyɛ lólɛsi. Kɛ kɛtẽ ɑ́kɛ n címú
nnyɑ, ipuri iyɛ̃ ii mɛsɛ nɛ mɛsɛ lɛlu. 6 Amɑ́ kɛ ntuŋɛ nn n tɑ, mɛlɛi fɑlɛ mɛ̃ ɑmɛ iníŋí
kuweecirɛ́ nnyɑ torɛ. 7 Ipuri icɔ ii sinípɛleépi kɛpɑ́ɑ́pɑ́ɑ́ lólɛsi, sinípɛleépi ɑsi pelu ɑsi i
hilɑ. 8 Amɑ́ ipuri icɔ ií hɑ kɛtẽ sɔnɛ kɛcɑ́ɑ́ lólɛsi ii lɛlu ii pelu ii fólu. Mpuri nsɛ nn fólu
ipipi pílɛ, ncɔ ipipi kuwóó nɛ kɛfi, ncɔ ipipi ɑfɛɛtɑɑni. 9Kɛ Yeesu uu lɛ̃ pimɑ́ɑ pi m mɑsí,
uu kɔ pi kpɑ́ rɛ: Úye un ukómɛ uu kóm.

Yo nnyɑ kɛ Yeesu uú nɛ sinyɑ́rũ céési?
(Mɑriki 4:10-12; Luki 8:9-10)

10 Kei kɛ upipirɛtiki ɑpi pɛɛ́ nɛ u rikɔ ɑpi u pisɛ rɛ: Yo nnyɑ kɑɑ sinyɑ́rũ kpísi pɔn
nɛ pisoi símisi? 11 Yeesu uu pi pɛsɛ rɛ: Nɔ̃́ kɛ Uléécɑɑ uu uiyɔɔpi nsímɛ́ mɛɛ m pékɑɑlɛ̃
cereisɛ, úu pɛ̃ cereisɛ. Lɛ̃ nnyɑ kɑḿ nɛ lɛ̃ pi símisi. 12 Li we yɑrɛ kɑpi yɛ ḿ mɑɑ rɛ: Nkó
yɛɛ linyinɛ m mɑ́ kɑpi yɛ licɔ rikpɑ́ ɑi mɛyɑ̃́ wɑi. Amɑ́ nkó yɛɛ úu líkɑ m mɑ́ kɑpi yɛ
likɑ́ripikɔɔ́ lɛ̃ kuummɑ́ yɔsí. 13 Lɛ̃nnyɑ kɑm sinyɑ́rũ kpísi nɛn nɛ pi símisi. Li we rɛ pi yɛ
n wiilɛnlɛ, ɑmɑ́ ɑ́pi pɛɛ nyɑ́ni, ɑpi yɛ kutu n cɔlɛ,̃ ɑmɑ́ ɑ́pi pɛɛ kɔ kómɛi. Ápi kɔ ɑsei ceri.
14 Lɛ̃ kɛ ɑntepu Esɑyi uú pɛɛmɛkɛɛ-mɛḿmɑ yɛɛ lɛ̃wɑi rɛ:
Nɔ́ kɑm ɑni yɛ n kómɛi, ɑ́ni yɛɛ́́ pɛɛ liɑsei ceri.
Nɔ́ kɑm ɑni yɛ n nyɑ́nɛi, ɑ́ni yɛɛ́́ pɛɛ yɛ̃.́
15 Li we rɛmpuri mmú pisoi ɑkiŋ yɛ tɑkɑsilɛ.
Pi pimɛcirɛ ɑtu tɑ́pisilɛ.
Api inípɛɛ wúkɛsi,
ɑpi yúlu rɛ piɑtu ɑ́ɑ kɑpɛ yɛ kõ,
piinipɛɛ íi kɑpɛ yɛ yɛ̃
pimɛsɔhɔ ɑ́mɛ kɑpɛ yɛ kɔ líkɑ ceri.
Lɛ̃ kɛḿɛɛ, ɑ́pi yɛ́ pɛɛ fe pikɛ́ pimɛfinɛ consɛ.
Nɛ̃́ Uléécɑɑ, kɛ́ nɛ pi m pɔisɛ.

16Amɑ́ in nɔ́ɔ, nɔ pínɑrɛkomɛ lɛ rɛ nɔ́inɛńípɛɛ yɛ nyɑ́ni, nɔ́ɑnɛt́u ɑn kómɛi. 17Asei kɑm
nní nɔ́ símisi rɛ ɑntepuyɛ nɛ ɑsei pite Uléécɑɑ inipɛɛ-i yɛ kulúi welɛ pɛɛ pɛɛ́ ń lɑ pikɛ́ lɛ̃
kɑni nní ń nyɑ́ni yɛ,̃ ɑmɑ́ ɑ́pi li yɛ.̃ Pi pɛɛ kɔ lɑlɛ pikɛ́ lɛ̃ kɑni nní nɛ nɔ́ɑnɛt́u n kómɛi kõ,
ɑmɑ́ ɑ́pi li kõ.

Yeesu yɛ ulukɑɑ kɛnyɑ́rũ ɑsei lesɛ uu símisi
(Mɑriki 4:13-20; Luki 8:11-15)

18Kei kɛ Yeesu uu pɛɛ pi mɑɑ rɛ: Ani nkpéni ulukɑɑ kɛnyɑ́rũ kɛ̃ ɑsei kõ: 19Pisoi pɛɛ yɛ
Uléécɑɑ iyɔɔpi nsímɛ́ kutu rińcɔ ɑ́pi yɛ́ nkɛmɛɛ́ kṍ yɛ we yɑrɛ ricéetimɛ tɛ-i kɛ ipuri ii n
lólɛsi. Kuníri yɛɛ̀ ̀ kɑlɛ ɑku nsímɛ́mmɛ̃ pikɛmɛɛ́ lesɛ. 20 Picɔ yɛ kɔ we yɑrɛ kɛpɑrɛtẽ kɛ-i
kɛ ipuri ii n lólɛsi. Lipite yɛɛ̀ ̀ nsímɛ́ kutu ricɔlɛ ɑpi mɛsɛ nɛ mɛsɛ piɑkiŋ kɛḿɛɛ n yɔ́su
nɛ mpɔ́ɔnɑrɛ. 21 Amɑ́ ɑ́pi yɛ tíyɛ nkɛ́ pikɛmɛɛ iníŋí wɑ, ńn yɛ pikɛmɛɛ tónɛ likɛ́ nɑ́ŋɑi.
Ncɔ́ŋ nn nsímɛ́mmɛ̃ nnyɑ pi n lɛɛmɛ nɛɛ́mɛẃee kópɛmɛnyinɛmɛn pi m pɛkɛsi, ɑpi kei
nɛ kɛwɑ́ɑ́nɑ́ yɛńu ɑpí nɛ Uléécɑɑ kɛpirɛ tɔ. 22 Picɔ yɛ kɔ we yɑrɛ ipuri yɛɛ sinípɛleépi
kɛpɑ́ɑ́pɑ́ɑ́ ń loó. Lipite yɛɛ̀ ̀ nsímɛ́ kutu ricɔlɛ, ɑmɑ́ kɛtẽ kɛcɑ́ɑ́ pikɛi kɛ pisoi ɑpí nɛ ń
kpɑrɑ́lɛ̃nɛmɛmɑ́nnɑ́ɑ́pímɛɛ yɛn kírɑɑsɛ yɛɛ̀ ̀nsímɛ́mmɛ̃ tihilɑlɛńn yɛpɛɛ líkɑpi yoriyɛ.
23 Picɔ yɛ kɔ welɛ yɑrɛ ipuri yɛɛ kɛfɛńɛtẽ kɛcɑ́ɑ́ ń loó. Lipite yɛɛ̀ ̀ nsímɛ́mmɛ̃ kutu ricɔlɛ
ɑpi nkɛmɛɛ́ kóm nn pi lɛńi ɑpi pɛɛ́ n we yɑrɛ ɑléé nyɛɛ yɛ ɑpipi m mɑ́ri, kunyinɛ pílɛ,
kucɔ kuwóó nɛ kɛfi, kucɔ ɑfɛɛtɑɑni.

Mɛyúipuri kópɛ kɛnyɑ́rũ
24Yeesu uu kɔ kɛnyɑ́rũ kɛcɔ pi kpɑ́ rɛ: Uléécɑɑ iyɔɔpi yɛwe yɑrɛ usoi nkó nsímɛ́mmú:

Utisi unyinɛ yɛɛ ukɛcɑrɛ-i mɛlukɛpipi lukɛsi. 25Ulɑ́ɑrɔ uu kɛsinɛ kɛnyinɛ hɑpɔ, pisoi pin
lɔni uu ilukɛ kɛpɑ́ɑ́pɑ́ɑ́mɛyúipuri kópɛ uu yɑɑ, uu tɔ́mpɔ. 26Kɛ ilukɛ ii n lɛ ii mɛpɛí leeri
ii fólu, mɛyúipuri pɔ́ɔ kɔ leeri. 27 Pikɛikɔ́ ɑpí weri ɑpi ucɑrɛte uyɛ̃mɑɑ rɛ: Ái ilukɛpuri

kɑɑ kɛpɔ́cɑrɛ-i lukɛsii, Upíimɑ? Kɑi pɛɛ íye wɑ kɛmɛyúipuri kópɛ ɑmɛ́ nɛ n lɛ? 28Uu pi
pɛsɛ rɛ: Unɛĺɑ́ɑrɔ unyinɛ yɛɛ lɛ̃ wɑ. Pikɛikɔ́ ɑpi rɛ: Pɔ lɑ tɔkɛ́ hɑ mɛ wɛhɛɛ? 29 Uu rɛ:
Eehei. Nɛ wuru rɛ nɔ́mɛyúipuri kópɛ pilésɛ n lɑ ɑní nɛ ilukɛ pɛńɛ ɑní wɛhɛ. 30 Lɛ̃ nnyɑ,
ɑni likɛtɛ́ riyɑ́ likɛ́ kɛsẽ́ m pelu ɑí nɛ kúkpɑɑ tulu. Lin kúkpɑɑ n tu, nɛ́ pɛpɛɛ ń kpɑsi mɑɑ
rɛ: Ani mɛyúipuri kópɛmɛfoí lesɛ ɑni ɑpehe mɛ pɑhɑɑnkɛɛ tɔkɛ́mɛ risɛ,́ ɑni pɛɛ kɔ ilukɛ
cɑ́pinɛ ɑni rinɛśímɛ-i súúni.

Mpuri yukɛ-yukɛ nnyinɛ kɛnyɑ́rũ
(Mɑriki 4:30-32; Luki 13:18-19)

31Yeesu uu kɔ kɛnyɑ́rũ pi kpɑ́ rɛ: Uléécɑɑ iyɔɔpi yɛ kɔweyɑrɛmpuri yukɛ-yukɛnnyinɛ
kɛ usoi uu n kpísi uu ukɛcɑrɛ-i lukɛsi. 32 Ipuri kɛcɔpɛmmɛmɛɛ ń-yukɛ icɔ fe. Amɑ́ nn n
lɛ, nkuléé kpɛɛ yɛ kɛcɑrɛ-i ɑyɛh́ɛléé kɛcɔpɛ kumɑ́ɑ. Ai pɛɛwɑi kuléé mɑɑ kpɛ̃ ilesɛ kɛcɑ́ɑ́
kɛ sinúipi ɑsi yɛ ɑyɑ́mɛ́wɑ.

Nkpɔ́nɔ́tɔ pitɛ kɛnyɑ́rũ
(Luki 13:20-21)

33Yeesu uu kɔ kɛnyɑ́rũ pi wɑi rɛ: Uléécɑɑ iyɔɔpi yɛ kɔ we yɑrɛ nkpɔ́nɔ́tɔ pitɛ kɛ unɔ́si
uu ntɔ píimɑ kɛḿɛɛ n cɔ́hɔnɛpɔ uu pulu pikpɛɛ́ ɑpi yisi.

Lɛ̃ kɛ Yeesu uu yɛ pɛɛ sinyɑ́rũ n kpísi uú nɛ pisoi céési
(Mɑriki 4:33-34)

34 Sinyɑ́rũ kɛ Yeesu uu yɛ pɛɛ kpísi uú nɛ pisoi pɛɛ n cɑ́pinɛlɛ̃ n céési. Sinyɑ́rũ ŋmɑnɛ
kuu yɛ pɛɛ kpísi uú nɛ pi céési. 35 Lɛ̃ kɛ ɑntepu uú pɛɛ n wɔ́i likɛ́ nɛ n wɑ nnyɑ. U pɛɛ rɛ:
Sinyɑ́rũ kɑmkpísinɛ kɛ́ nɛ n símisi. Nɛ́ sinyɑ́rũ kpísi ɑḿnɛ lɛ̃nnɛí́ lɛɛḿpɑ́ yo kɛkorɑɑnɛ-

mɛm pékɑɑlɛ̃ yóó.
Yeesu yɛmɛyúipuri kópɛ kɛnyɑ́rũ kɛ̃ ɑsei símisi

36Kei kɛ Yeesu uu pɛɛ yisi uu pisoi pɛɛ n cɑ́pinɛlɛ̃ yɑ́ uu kɛýɔ sĩ. Upipirɛtiki ɑpi u lɛɛpɔ
ɑpi u pisɛ rɛ: A mɛyúipuri kópɛmɛɛ kɛcɑrɛ-i n lɛ kɛnyɑ́rũ kɛ̃ ɑsei rɔ́ símisi. 37Uu pi pɛsɛ
rɛ: Uyɛɛ ilukɛpuri n lukɛsi yɛɛ nní Usoi Kɛpipi. 38 Kɛcɑrɛ kɛɛ nní kɛtẽ, nlukɛpuri sɔnɛ
mɛɛ nní Uléécɑɑ iyɔɔpi pikɔ́, pɛpɛɛ Setɑni n tíkilɛ̃ pɛɛ nní mɛyúipuri kópɛ. 39 Ulɑ́ɑrɔ
uyɛɛ mɛyúipuri kópɛ n lukɛsi yɛɛ nní Setɑni. Kɛtẽ nkɛ́ mɛtɛnɛ yɛɛ nní kúkpɑɑ. Pɛpɛɛ
ń kpɑsinɛ pɛɛ nní piléécɑɑtumɛ. 40 Yɑrɛ kɑpi yɛ nní mɛyúipuri kópɛ n wɛh́ɛ ɑpi nnɑ sɛ́
mɛcɔ kɑi sɔ́nti likɛ́ kɛtẽ mɛtɛnɛ kɛtúŋɛ́ wɑ. 41Nɛ̃,́ Usoi Kɛpipi yɛ́ pinɛĺéécɑɑtumɛ tũ ɑpi
pɛ̃ nnɛí́ pɛɛ inɛýɔ́ɔpi kɛḿɛɛ picɔ ɑkópɛ n wɑisɛ nɛ pɛ̃ nnɛí́ pɛɛ mɛwɑi kópɛ n wɑi lesɛ.
42Api nnɑ píimɑ kɛḿɛɛ pi sɑ́pɔ. Kei kɛ pisoi ɑpi yɛ́mɛyɑ̃́ ténesi pin inĩ ́tɑkɑi. 43Pɛɛ́ uyɛ-i
kɛ pɛpɛɛ ɑsei n tíkilɛ̃ pɔ́ɔ yɛ́ pɛɛ piusɑɑ Uléécɑɑ iyɔɔpi kɛḿɛɛ n we pin tɛĺu yɑrɛ ituŋɛ.
Úye un ukómɛ uu kóm!

Mɛmɑ́ kɛnyɑ́rũ
44 Yeesu uu kɔ upipirɛtiki kɛnyɑ́rũ kɛcɔ kpɑ́ rɛ: Uléécɑɑ iyɔɔpi yɛ kɔ we yɑrɛ nsímɛ́

mmú: Mɛmɑ́ píimɑmɛnyinɛmɛɛ kɛcɑrɛ kɛnyinɛ-i kúlɑɑlɛ.̃ Utisi unyinɛ uu kɛyɑ́ɑmɛmɑ́
píimɑ mɛ̃ yɛnu, uu pikúlɑɑ mɛ pɛsɛ, uu kɔ mpɔ́ɔnɑrɛ nɛ ulikɔ́ nnɛí́ kpísi uu yɑ́i uú nɛ
kɛcɑrɛ kɛ̃ lɔlu. 45Yeesu uu kɔ kpɑ́ rɛ: Uléécɑɑ iyɔɔpi yɛ kɔ we yɑrɛ ukpéénsɛ unyinɛ yɛɛ
kɛyɑ́ɑ ikólɛ́ kɛcirɛ wɛɛ́śi. 46 Kuú hɑ nkólɛ́mɛɛmɛyíkíyiki ń nyɑḿ n yɛ̃,́ uu sĩ ́uú hɑ ulikɔ́
nnɛí́ yɑ́i uú nɛ n lɔlu.

Kunyɛŋ́ kɛnyɑ́rũ
47 Uu kɔ kpɑ́ rɛ: Uléécɑɑ iyɔɔpi yɛ kɔ we yɑrɛ kunyɛŋ́ kunyinɛ kɛ usoi uu mínimɑɑ-i

n fṍ ɑku ikpíntomɛ́ nnyí ncɔpuri pɑɑ́lɑ. 48 Kɑku n yi, pikpíntomɛćɔ́pii ɑpi ku pɑsɑi ɑpi
ritimɛ lesɛri ɑpi pɛɛ́ n tũ pin ikpíntomɛ́ tɛśi, pin isɔnɛ ɑnɛŕɛ-i wɑi pin ikópɛ fóŋɛɛ. 49 Lɛ̃
kɑi sɔ́nti likɛ́ kɛtẽ mɛtɛnɛ kumúŋɛ-́i wɑ. Piléécɑɑtumɛ yɛ hɑ sɔ́ntilɛ pikɛ́ pɛpɛɛ Uléécɑɑ
mɛlɑ n wɑ nɛ pɛpɛɛ ɑ́pi Umɛlɑ n wɑ kóólɛnɛ, 50 ɑpi pɛpɛɛ ɑ́pi Umɛlɑ n wɑ nnɑ píimɑ
kɛḿɛɛ sɑ́pɔ. Kei kɛ pisoi ɑpi yɛ́mɛyɑ̃́ ténesi pin inĩ ́ tɑkɑi.

Isé ucélɑɑ fɑlɛ nɛ ukpurɛ kɛcɑ́ɑ́ nsímɛ́

51Yeesu uu upipirɛtiki pisɛ rɛ: Nɔ pɛɛ lɛ̃ nnɛí́ kɑm nní n símisi ɑsei konlɛ nníí? Api rɛ:
Ɛɛɛ, tɔ konlɛ. 52 Kei kuu pɛɛ pi mɑɑ rɛ: Lɛ̃ nnyɑ, isé ucélɑɑ úye un Uléécɑɑ iyɔɔpi nkɔ́ n
ŋmurɛi, u we yɑrɛ úyɔsɑɑ unyinɛ yɛɛ ulikɔ́ kɛḿɛɛ lifɑ́lɛ nɛ likpurɛ ń lesɛ.

Nɑsɑrɛti pikɔ́ ɑ́pi Yeesu nɛ kɛfɑ tɛnɛ
(Mɑriki 6:1-6; Luki 4:16-30)

53Kɛ Yeesu uu lɛ̃nɛ sinyɑ́rũ sɛ̃picélɑɑ pi mmɑsí, uu kei yisi uu tɔ́mpɔ, 54uu kuyu kpɛ-i
kuu iwɑ̃́ n li kɛḿɛɛ sĩ ́uú hɑ kei Pisuifi kuyomɛyɑ́hɑɑlee-i n céési. Ai pɛpɛɛ kei ń we nnɛí́
nnɔ́ɔ yipu, ɑpi yɛ pɛɛ rɛ: Yei kɛcirɛ kɛ nkó uu mpíí mɛwɛɛ́śɛsɔhɔmmɛ́ tu? Íye kuu yɛ nɛ
mɛwɑisɑŋɑmmɛ́ wɑpisi? 55Nɛńtɛ uyɛɛ usɛŕɛ́ uyɛ̃ uŋmɑ́nɛ? Ái úni yɛɛMɑɑri? Ái upiwɑ̃
pɛɛ nní Yɑkupu nɛ Yosɛfi nɛ Simɔɔ nɛ Yuutii? 56 Ái tɔ́ nɛ upiyɛi nnɛí́ tɔ́ɔ nté kɛsẽ́ wee?
Yei kɛcirɛ kuu pɛɛ mpíí ńnɑŋɛ mmú yɛ̃?́ 57 Nní nnɛí́ ɑi pi tɑpisi ɑ́pi nɛ Yeesu kɛfɑ tɛnɛ.
Yeesu uu pɛɛ pi mɑɑ rɛ: Ápi yɛ ɑntepu kuyu-i nɛ ukɛyɔ-i u n wɑisɛlɛ.̃ 58 Pinfɑtɛnɛ kucírɛ́
nnyɑ, Yeesu úu kei mɛwɑisɑŋɑmɛyɑ̃́ wɑpisi.

14
Yohɑni Úniwolɛ nkpɔ
(Mɑriki 6:14-29; Luki 9:7-9)

1Uyɔ́ɔpi Erooti yɛɛ pɛɛ likumúŋɛ́ kpɛ-i Kɑlilee kɛtẽ kɛcɑ́ɑ́ pɑílɛ.̃ Uu pɛɛ kóm pin Yeesu
nsímɛ́ símisi. 2 Uu upikɛikɔ́ mɑɑ rɛ: Yohɑni Úniwolɛ yɛɛ n kpu nsímɛ́ kɑpi símisi. U
pikpɔkpɔ kɛḿɛɛ yisilɛ. Lɛ̃ nnyɑ kuu nní ńnɑŋɛ yɛ̃ un nɛmɛwɑisɑŋɑ wɑpisi.

3 Asei kɛcɑ́ɑ́, Erooti yɛ pɛɛ tíyɛsɛlɛ ɑpi Yohɑni Úniwolɛ tini ɑpi pɑɑsi ɑpi kukpɑniilee
tɑni. Umɑ́ɑ Filipu unɔsi kɑpi yɛ n sée rɛ Erootiyɑti nnyɑ kuú pɛɛ́ lɛ̃ wɑ. 4 Yohɑni yɛ
pɛɛ Erooti mɑɑ rɛ: Áɑ ncée mɑ́ pɔkɛ́ upɔ́mɑ́ɑ unɔsi kpísi. 5 Lɛ̃ nnyɑ kɛ Erooti uú pɛɛ́ lɑ
ukɛ́ Yohɑni kpu, ɑmɑ́ un pɛɛ pisoi pɛɛ n cɑ́pinɛlɛ̃wuru. Pɛ̃ nɛ pɛɛ nyɑ́nilɛ rɛ Yohɑni yɛ
ɑntepu lɛ. 6 Api pɛɛ kɛyɑ́ɑ kɛnyinɛ Erooti kɛmɑrɛyɑɑ ɑnyɑ̃́ n wɑi, Erootiyɑti ukpére uu
léépɔ uu pisɑ́nɛ pɛɛ n cɑ́pinɛlɛ̃ kɛcɔpɛ yesu ɑi Erooti yúkúlú 7 uu pisoi inipɛɛ iyɛ-i símisi
uu wééri rɛ ukpére uyɛ̃ un yo mpuri n lɑ, un li u m pisɛ, u yɛ́ li u pɑ. 8 Kei kɛ Erootiyɑti
uu ukpére tɑ́lɑɑnkɛɛ, uyɛ̃ uu pɛɛ Erooti mɑɑ rɛ: A nté nní Yohɑni Úniwolɛ riyu kɛcɑ́ripi
tɑ́í-tɑ́í kɛḿɛɛwɑ ɑɑ nɛ́ pɑ. 9Kɛ Erooti uu lɛ̃n kṍ, uripɔɔ ɑri cɑɑi. Amɑ́ uɑwééri nɛ pisɑnɛ
isɛi nnyɑ, uu rinɔ́ɔhɛ rɛ pikɛ́ lɛ̃kuumpisɛ u pɑ. 10Uuunyinɛ tum tɛ pikɛ́hɑ kukpɑniilee-i
Yohɑni riyu tɔ. 11 Apí hɑ ríyu tɔlu ɑpí nɛ weri ɑpi ukpére uyɛ̃ pɑ, uyɛ̃ uu ri kpísi uu úni
pɑ. 12Kei kɛ Yohɑni pipirɛtiki ɑpi pɛɛ́ hɑ ɑpi u kpísi ɑpi kúlɛsi, ɑpi limɛmɑ́ɑ́ pɛɛ sĩ ́ɑpí hɑ
lɛlɛɛ n wɑ nnɛí́ Yeesu kɛɛni.

Yeesu yɛ pisoi ɑ́kotokú ɑnupũ (5.000) kpínii
(Mɑriki 6:30-44; Luki 9:10-17; Yohɑni 6:1-14)

13 Kɛ Yeesu uu nsímɛ́mmɛ̃ n kṍ, uu yisi uu kúninɔi loni rɛ ukɛ́ tɔ́mpɔ ukɛ́ hɑ umɛcirɛ
kei kɛ úkɑ úu ń we n tũ. Pisoi ɑpi kóm ɑpi ɑyu nyɛɛ nɛ kei n kɔ́lɛ̃ kɛḿɛɛ nɛ ɑ́nɑ yisi ɑpi
lɛ̃ kupiyɛ n kɑnɛi ɑpí hɑ nɛ u lɛɛpɔ. 14 Kuu kúninɔi-i ń suí, uu risoiwuí yɛńu, tiicɔ ii íwɛ
u wɑi uu pitóikɔ́ pɛɛ n hɑ́pɔ pipɔisɛntɛ loni. 15 Kɑi nnyɔ́ɔ́ n wɑ, upipirɛtiki ɑpi ukɛkúrí
hɑpɔ ɑpi rɛ: Ituŋɛ yɛ nkpéni pitɛnɛ mɑsilɛ, ɑ́ri kɔ nté nɛ kuyu kúkɑ kɔlɛ.̃ A pisoi kulúi
mpí riyɑ́ pikɛ́ siyupi-i pilukɛlɑlɛ hɑ pikɛ́ li. 16Yeesu uu pi pɛsɛ rɛ: Ái tílɑsi rɛ pikɛ́ tɔ́mpɔ.
Ani nɔ́rinɛćúruu ilukɛ pi hɛ pikɛ́ li. 17Api pɛɛ u mɑɑ rɛ: Akpɔ́nɔ́ ɑnupũ nɛ ikpíntomɛ́ itɛ́
ŋmɑnɛ kɑri nté mɑ́. 18Yeesu uu pi pɛsɛ rɛ: Ani nɛ nté nɛ́ kɑm. 19Kɑpí nɛ n hɑ́pɔ, uu pɛɛ
pisoi riwúí tɛ̃mɑɑ rɛ pikɛ́mɛyúi kɛcɑ́ɑ́ tonɛ. Uu ɑkpɔ́nɔ́ ɑnupũ nyɛ̃ nɛ ikpíntomɛ́ itɛ́ iyɛ̃
kpísi uu kɛléécɑɑ weríí uu Uléécɑɑ pɔɔnɛsɛ, uu ɑkpɔ́nɔ́ kpɔ́kɔrinɛ uu upipirɛtiki pɑ ɑpi
pisoi riwúí hɔ́ɔ́nɛ. 20 Pinnɛí́ ɑpi le ɑpi lɛpu. Upipirɛtiki ɑpi ɑkéri nyɛɛm pɔɔnɛ cɑ́pinɛ ɑi
ɑnɛŕɛ kɛfi nɛ ɑtɛ́ yipu. 21 Pɛpɛɛ ilukɛ iyɛ̃ n li yɛ tu pitisi ŋmɑnɛ ɑ́kotokú ɑnupũ (5.000).
Ápi pinɔ́si nɛ siwɑ̃́ kɛɛ.̃

Yeesu yɛmíni kɛcɑ́ɑ́ sɔ́nɛ
(Mɑriki 6:45-52; Yohɑni 6:15-21)

22 Kɑpi pilukɛḿmɑsí, Yeesu uu upipirɛtiki rinɔ́ɔ hɛ rɛ pikɛ́ kúninɔi lõ pikɛ́ hɑ kupiyɛ
ritimɛ ricɔ-pɔ u fɔsí, uyɛ̃ ukɛ́ pɛɛ kei pisoi riwúí tɛ̃n kpiisɛlɛ̃ kɛlenɛ. 23Kɛ pisoi ɑpi pikúũ
ḿ mɑsí, uu yisi uu riyɔ́pɛ tɑɑ́ rɛ ukɛ́ kei umɛcirɛ n we un kɛyómɛ yɑ́ɑ́si. Uu pɛɛ kei lɛ̃
umɛcirɛ n we ɑí nɛ nnyɔ́ɔ́ wɑi. 24 Kúninɔi yɛ pɛɛ likumúŋɛ́ kpɛ-i míni ritimɛ nɛ kɛtɑɑ
piwɑi mɑsilɛ. Kɛ kuyɔ ɑku nní kukɛyu-mɛ̃m pépuri nnyɑ, ɑ́niwɑlɛ́ ɑɑ pɛɛ ku n tɑ́ŋɑisɛ.
25Yeesu uu riweeki kumúŋɛ́míni kɛcɑ́ɑ́ n sɔ́nɛ un nɛ upipirɛtiki kɛḿɛɛ sĩ.́ 26 Kɑpi lɛ̃ u n
yɛ̃́ un míni kɛcɑ́ɑ́ sɔ́nɛ, piipiŋɛ ii kpi nɛ iwɑmɛ mɛpehẽ, ɑpi pɛɛ pimɛcɔpɛcirɛ n tee rɛ:
Kunírilɑ̃ yɛ ku. Api pɛɛ iwɑmɛ nɛ m pupukɛɛ. 27 Yeesu uu pɛɛ mɛsɛ nɛ mɛsɛ pi mɑɑ rɛ:
Áni kɑpɛ pírí tónɛ. Nɛɛ́ lo, iwɑmɛ íi kɑpɛ nɔ́ wɑ! 28 Piyɛɛ uu u mɑɑ rɛ: In tɛmɛsei pɔ́ɔ lo,
ɑ tíyɛsɛ kɛ́míni kɛcɑ́ɑ́ sɔ́nɛ kɛ́ nɛ pɔ́ lɛɛpɔ, Upíimɑ! 29Uu rɛ: A kɑm!

Piyɛɛ uu kúninɔi-i léepɔ uu míni kɛcɑ́ɑ́ sɔ́nɛ rɛ ukɛ́ Yeesu lɛɛpɔ. 30 Amɑ́ kuu n yɛ̃́ tɛ
kuyɔ yɛ pɑ́ɑ́púlɛ, iwɑmɛ ii u loni, míni ɑmɛ pɛɛ u m muuni. Uu cɑ́ɑ́i rɛ: Upíimɑ, ɑ nɛ́
yóriyɛ! 31Yeesu uumɛsɛ nɛmɛsɛ kunípɛ sɑɑpɔ uu u tini uu u pisɛ rɛ: Mpɔ́fɑtɛnɛ ńn piyɛ.
Yo nnyɑ kɑɑ́ tirí? 32 Kei kɛ pikɛtɛ́ ɑpi pɛɛ kúninɔi kɛḿɛɛ lompɔ, kuyɔ ɑku sɛɛ́.́ 33 Yeesu
pipirɛtiki picɔ pɛɛ kúninɔi kɛḿɛɛ ń we ɑpi pɛɛ́ hɑ Yeesu mɛtene wulɑ ɑpi rɛ: Pɔ mɛsei
Uléécɑɑ Kɛpipi lɛ.

Yeesu yɛ Kenesɑrɛti kɛtẽ kɛḿɛɛ pitóikɔ́ pɔisɛ
(Mɑriki 6:53-56)

34 Kɑpi kupiyɛ pitɛŋ́́ ḿ mɑsí ɑpi Kenesɑrɛti kɛtẽ tulu, 35 kei pikɔ́ ɑpi Yeesu ceru, ɑpi
pitumɛ ḿpɑ́ yei yɛḱɑ́ɑ́sɛ rɛ pikɛ́ pisoi símisi rɛ u kɑ. Pisoi ɑpi pɛɛ pitóikɔ́ nnɛí́ nɛ u
sɔ́nɑɑpɔ. 36 Api u welu rɛ ukɛ́ ŋmurɛi pitóikɔ́ pɛ̃ pikɛ́ ḿpɑ́ ukutukɑnkɑ ritimɛ ŋmɑnɛ
ricɑ. Pɛ̃ nnɛí́ pɛɛ rińcɑ ɑpi pélu cɑ́kɑ́-cɑ́kɑ́.

15
Pifɑrisi nɛ pikpurɛ inyɛkii kɛcɑ́ɑ́ nsímɛ́
(Mɑriki 7:1-13)

1Kei kɛ Pifɑrisi nɛ isé picélɑɑ pinyinɛ ɑpi Yerusɑlɛm-pɔ leemɛ ɑpi Yeesu lɛɛri ɑpi u pisɛ
rɛ: 2Yo nnyɑ kɛ pipɔ́pirɛtiki ɑpi yɛ inyɛḱii kɛ pirɔ́kpurɛ ɑpi n yekei rilɔ́ɔ́? Lɛlɛɛ rɛ ɑ́pi yɛ
nɑlɛ pikɛ́ kɛlenɛ li yɑrɛ kɑi mɛkɛɛ-mɛ n wemɛ? 3 Yeesu uu pi pɛsɛ rɛ: Nɔ̃́ ni, yo nnyɑ kɛ
nɔ́ɔ Uléécɑɑ isé rilɔ́ɔ́ ɑni nɔ́pinɛḱpurɛ inyɛkii n tikilɛ?̃ 4Uléécɑɑ yɛmɑɑ rɛ: A upɔ́sɑ́ɑ nɛ
upɔ́ni ríyu wɑisɛ. Uu kɔ rɛ úye un usɑ́ɑ nɛɛ́ úni ɑnɔ́ɔ n wɑ, li pisɛ rɛ pikɛ́ liute kpu. 5Amɑ́
nɔ̃́ nɛ yɛ rɛ: Úye un usɑ́ɑ nɛɛ́ úni m mɑɑ rɛ u lɛ̃ kuú pɛɛ́ ń lɑ ukɛ́ nɛ u n lɛ̃́ Uléécɑɑ hɛlɛ,
6 u yɛ́ fe uu lɛ̃ nnyɑ usɑ́ɑ nɛɛ́ úni nkpéni pilɛ̃́ yɑ́. Uléécɑɑ nsímɛ́ kɑni lɛ̃ fómpɔ ɑni pɛɛ
nɔ́pinɛḱpurɛ inyɛkii n tikilɛ.̃ 7 Nɔ́ kɛcɑ́ɑ́ kɛcɑ́ɑ́ mɛwɑi pikɔ́ mpí! Antepu Esɑyi yɛ ɑlɑri
mɑ́lɛ ukɛ́ nɔ́kɛnɛćɑ́ɑ́mɑɑ rɛ:
8Nnɔ́ɔ-i ŋmɑnɛ kɛ pisoi mpí ɑpi ríyu nɛ́wɑisɛlɛ,̃
ɑmɑ́ ɑ́pi pɛɛ pisifɑ-i nɛ nɛ́ kɔ́lɛ.̃
9 Piiyɑ́hɑɑ yɛ likpɑ́rɑ́kɔɔ́ lɛ.
Pi rinyɑlɛ pin sisoipipi inyɛkii
kpísi pin céési yɑrɛ inɛḱɔ́ yɛ nyi.

Lɛlɛɛ yɛ usoi mɛḱpɛrinkpɛ n wɑisɛ
(Mɑriki 7:14-23)

10 Yeesu uu pɛɛ risoiwuí cɑ́pinɛ uu pi mɑɑ rɛ: Ani kutu nɛ́ ricɔ ɑni kóm ńsɔnɛ: 11 Ái
lɛlɛɛ yɛ usoi nnɔɔ-i n lompɔ lɛɛ yɛmɛḱpɛrinkpɛ u wɑisɛ, ɑmɑ́ lɛlɛɛ yɛ unnɔɔ-i n léemɛ lɛɛ
yɛmɛḱpɛrinkpɛ u wɑisɛ. 12Kei kɛ upipirɛtiki ɑpi ukɛkúrí rinyɔsɔ́pɔ ɑpi u mɑɑ rɛ: Pɔ nyu
rɛ lɛ̃ kɑɑ nní n símisi yɛ Pifɑrisi mɛyɑ̃́ ticɔ́ŋ? 13Uu pi pɛsɛ rɛ: Kuléé kúye kun n we, kɑ́i
Unɛśɑ́ɑ yɛɛ kɛyómɛcɑɑ-pɔ ń we yɛɛ ku tɑmɛsi, pi ku wɛhɛnɛ. 14Ani pi riyɑ́ kei. Pi nkpɑ́ni
yɑrɛ pinyíyɛ pɛɛ pinyíyɛcɔ n tórikɛɛ? Unyíyɛ un unyíyɛcɔ n tɔrɔi, pi sɔ́ntilɛ pikɛ́ hɑ nɛ

pikɛtɛ́ kúcoŋ́horɛ kunyinɛ-i lóipɔ. 15Piyɛɛ uu pɛɛ rinɔ́ɔ yɔ́su uu Yeesumɑɑ rɛ: A kɛnyɑ́rũ
nkɛ́ ɑsei rɔ́ símisi. 16 Yeesu uu u pɛsɛ rɛ: Aí nɛ nɔ̃́ pɛńɛ ɑ́ni kɑhɑnɛ nkpɑ́ni líkɑ n kõo?
17 Áni kõ tɛ lɛ̃ nnɛí́ lɛɛ yɛ usoi nnɔɔ-i n lompɔ yɛɛ̀ ̀ kɛfɑ-i hɑlɛ uu wɑi uu iyɑɑ leepɔ uu li
lesɛrii? 18 Kɛfɑ kɛḿɛɛ kɛ nsímɛ́ nn yɛ n we, nn pɛɛ nnɔ́ɔ-i tíkimɛ nń nɛ leeri. Mmɛ mɛɛ
yɛ usoi mɛḱpɛrinkpɛwɑisɛ. 19 Lɛ̃nnyɑ, kɛfɑ-i kɛ simúŋɛ́ kópɛ ɑsi léeri. Sɛsɛɛ yɛ tíyɛsɛ kɛ
usoi uu yɛ usoi kpu, uu ucɔ unɔsi nɛɛ́ ucɔ ulɑ kuwɑ́ncɔ wɑi, uu iwɑ́sɑ́ wɑi, uu yɑ́ɑ́i, uu kɔ
ucɔ nɛ nsímɛ́ kpɑ́rɑ́, nɛɛ́ uu ucɔ lɑ́mɑɑnkɛɛ. 20 Lɛlɛɛ yɛ usoi mɛḱpɛrinkpɛ n wɑisɛ yɛ lɛ.̃
Amɑ́ usoi unsɑ́ n nɑlɛ yɑrɛ kɛ irɔ́nyɛḱii ii ḿ mɑ ukɛ́ kɛlenɛ li, ɑ́i yɛ́mɛḱpɛrinkpɛ u wɑisɛ.

Kɑnɑɑ kuyu unɔsi unyinɛ nfɑtɛnɛ
(Mɑriki 7:24-30)

21Yeesu uu limɛmɑ́ɑ́ kei yisi uu Tiiri nɛ Sitɔɔ sitẽ-mɛ̃ tɔ́mpɔ. 22Kɑnɑɑ kɛtẽ unɔsi unyinɛ
yɛɛ kei n hɑ́pɔ uu yisi uu Yeesu lɛɛpɔ, uu pupɛi rɛ: Upíimɑ, Tɑfiti Kɛpipi, ɑ inɛẃɛ yɛ.̃
Kuníri yɛ unɛḱpére lémɑɑpɔlɛnlɛ ɑ́i nyɑḿ! 23 Yeesu uu kɔ lɛ̃ n sɛɛ́ĺɛ̃ lɛḱɛ-́lɛḱɛ.́ Kei kɛ
upipirɛtiki ɑpi ukɛkúrí rinyɔsɔ́pɔ ɑpi rɛ: A unɔ́si nkó nɛ kutu ricɔ ukɛ́ tɔ́mpɔ. U welɛ un
pupukɛɛ un nɛ rɔ́ tíkilɛ!̃ 24Yeesu uu pi pɛsɛ rɛ Isirɑyɛɛli pikɔ́ pɛɛ ń we yɑrɛ isɑ́ŋ yɛɛm pɔ
íi nɛ usẽ́ ŋmɑnɛ kɛḿɛɛ kɛ Uléécɑɑ uu nɛ́ tummɛ.

25Kei kɛ unɔ́si uyɛ̃ uu pɛɛ yisipɔ uú hɑ ukɛnyɑlɛ-i wúlɑ uu u mɑɑ rɛ: A risuúlu ɑ nɛ́ lɛ̃,́
Upíimɑ. 26Yeesu uu u pɛsɛ rɛ: Ái nyɑḿ tɛ pikɛ́ siwɑ̃́ ilukɛ kpísi pikɛ́ sipɔpipi risɑ́. 27Unɔ́si
uyɛ̃ uu kɔ kpɑ́ rɛ: Mɛsei yɛmɛ, Upíimɑ. Amɑ́ḿpɑ́ nɛ lɛ,̃ sipɔpipi pite pin n le, si yɛ lɛlɛɛ
kɛteni-i m póroi n hínilɛ sin le. 28Yeesu uu pɛɛ u pɛsɛ rɛ: A tíyɛmpɔ́fɑtɛnɛ yɛ piyɛ kpɑ!
Uléécɑɑ yɛ́ tíyɛsɛ lɛ̃ kɑɑ ń lɑ ɑi wɑi. Kei nní uukpére uyɛ̃ uu mɛsɛ nɛmɛsɛ pélu.

Yeesu yɛ pitóikɔ́ kulúi pɔisɛ
29Yeesu uu kei yisi uu Kɑlilee kupiyɛ ritimɛ sĩ. Uu pɛɛ rikúú rinyinɛ tɑɑ́ uú tonɛ. 30Kei

kɛ pisoi kulúi ɑpí nɛ pipɑ́íkɔɔ́ nɛ pinyíyɛ nɛ síkɑnkɑ́lɑ́kɑ́ nɛ pisímɛćirɛ́ nɛ pitóikɔ́ picɔ
picɔ u kɑ́lɑɑpɔ ɑpi uɑnɑ-i pi lɑikɛɛ, uu pi pɔisɛntɛ. 31 Kɛ pisoi ɑpi pisímɛćirɛ́ n yɛ̃́ pin
símisi, síkɑnkɑ́lɑ́kɑ́ sin pélɑɑlɛ,̃ pipɑ́íkɔɔ́ pin sɔ́nɛ, pinyíyɛ pin nyɑ́ni, ɑi nnɔ́ɔ pi yipu ɑpi
pɛɛ Isirɑyɛɛli pikɔ́ Uleecɑɑ ríyu n wɑisɛ.

Yeesu yɛ pisoi ɑ́kotokú ɑnɑ (4.000) kpínii
(Mɑriki 8:1-10)

32Yeesu uu pɛɛ upipirɛtiki séi uu pi mɑɑ rɛ: Pisoi mpí icɔ yɛ íwɛ nɛ́welɛ. Siyɑ́ɑ sitɑɑni
yɛ nsí kɑpi kɛnɛḱúrí we ɑ́pi kɔ nkpéni líkɑ mɑ́ pikɛ́ li. Ám kɔ lɑ kɛ́ nɛ nkṹ pi kuisɛ. Insɑ́
lɛ,̃ li yɛ́ hɑ ncée pi feriyɛ. 33 Upipirɛtiki ɑpi pɛɛ u pisɛ rɛ: Yei kɑri yɛ́ kuyúi nkú-i ilukɛ
mɛyɑ̃́ tu pisoi píimɑ mpí pikɛ́ nɛ n lɛ? 34 Yeesu uu pɛɛ pi pisɛ rɛ: Akpɔ́nɔ́ ɑlɛ́ kɑni mɑ́?
Api rɛ: Asɛɛi nɛ sikpíntomɛṕi nkɑ́ripi. 35 Kei kuu pɛɛ pisoi pɛɛ n cɑ́pinɛlɛ̃ tinɔ́ɔ hɛ rɛ
pikɛ́ kɛteni-i tonɛ. 36Kɑpi n tónɛ, uu ɑkpɔ́nɔ́ ɑsɛɛi nyɛ̃nɛ ikpíntomɛ́ iyɛ̃ kpísi uu Uléécɑɑ
pɔɔnɛsɛ uu pɛɛ ɑ kpɔ́kɔrinɛ uu upipirɛtiki pɑ, ɑpi pisoi nnɛí́ hɔ́ɔ́nɛ. 37Ḿpɑ́ úye uu le uu
lɛpu. Pipirɛtiki ɑpi ɑkpɔ́nɔ́ keri nyɛɛ m pɔɔnɛ kɔ́ɔ́i ɑi ɑnɛŕɛ ɑsɛɛi yipu. 38 Pɛpɛɛ pɛɛ n li
yɛ lelɛ pitisi ŋmɑnɛ ɑ́kotokú ɑnɑ (4.000), ɑ́pi pinɔ́si nɛ siwɑ̃́ kɛmɛɛ́ kɛɛ.̃ 39Yeesu uu pɛɛ lɛ̃
mɛmɑ́ɑ́ pi kuisɛ, uyɛ̃ uu pɛɛ kúninɔi loni uú nɛMɑkɑtɑni kɛtẽ-mɛ̃ tɔ́mpɔ.

16
Pifɑrisi nɛ Pisɑtusee yɛ Yeesu pisɛ rɛ ukɛ́mɛwɑisɑŋɑ wɑ
(Mɑriki 8:11-13; Luki 12:54-56)

1KɛYeesu uu kei n tuipɔ, Pifɑrisi nɛ Pisɑtusee ɑpi ukɛkúrí hɑpɔ, pin wɛɛ́śi pikɛ́ ripinɛ u
wɑ. Api u pisɛ rɛ ukɛ́mɛwɑisɑŋɑmɛnyinɛwɑmɛɛ yɛ́ n nyísɛ rɛUléécɑɑ-i kuu léeri. 2 [Kei
kuu pi pɛsɛ rɛ: Ituŋɛ in n lóipɔ kɛyómɛ kɛn n wɔŋnɛ, nɔ yɛmɑɑ rɛ kɛyɑ́ɑ yɛ nɛni nyɑmlɛ.
3Kɛyómɛ kɛnmmɑrɛ n sɑnnyɛ lin n hiihiilɛ,̃ nɔ yɛ kɔmɑɑ rɛ kɛyɑ́ɑ yɛ nɛni cɑɑinɛ. Nɔ yɛ
felɛ ɑni kɛyómɛ mɛwee yɛnu ɑni mɛɑsei kom, ɑmɑ́ ɑ́ni yɛ lɛ̃ kɛ Uléécɑɑ uu ituŋɛ nnyí-i
nɔ́kɛnɛćɔpɛ n wɑi ɑsei kõ!] 4Nfɑ́ɑni kɛtẽ nkɛ́ pisoi yɛ cɑɑilɛnlɛ hɑ́i, ɑ́pi lɑ pikɛ́ Uléécɑɑ

ŋmɑnɛ ritiki. Amɑ́ mɛwɑisɑŋɑ kɑpi wɛɛ́śi pikɛ́ yɛ̃.́ Mɛwɑisɑŋɑ mɛ̃ kɛ Yonɑɑsi uu n yɛ̃́
mɛnyinɛcɔ kɑpi yɛ́ kɔ yɛ.̃ Yeesu uu pɛɛ pi yɑ́ uu tɔ́mpɔ.

Pifɑrisi nɛ Pisɑtusee nkpɔ́nɔ́tɔ pitɛ
(Mɑriki 8:14-21)

5Kɛ Yeesu nɛ upipirɛtiki ɑpi ritimɛ ricɔ-mɛ̃n sĩ,́ upipirɛtiki ɑpi pɑlɛi pikɛ́ ɑkpɔ́nɔ́ kpísi
pikɛ́ nɛ ripɛńɛ. 6Yeesu uu pɛɛ pi mɑɑ rɛ: Ani nɔ́mɛnɛćírɛ tĩ ńsɔnɛ nɛ Pifɑrisi nɛ Pisɑtusee
nkpɔ́nɔ́tɔ pitɛ. 7 Api pɛɛ pimɛcɔpɛcirɛ pipísɛinɛ kɑ́pɑ́ɑ́ rɛ: Kɑ́ri ɑkpɔ́nɔ́ nɛ rimpɛńɛmɛ
nnyɑ kuu lɛ̃ cɛśi. 8 Yeesu uu lɛ̃ ceru uu pi pisɛ rɛ: Nɔ́ pisoi mpí nfɑtɛnɛ ńn piyɛ. Yo
nnyɑ kɑni lɛ̃ símɑɑnɛ rɛ ɑ́ni ɑkpɔ́nɔ́ kpísi? 9 Íye nnyɑ kɑ́ni kómɛi hɑ́i nɛ nkpéni-mɛ? Áni
ɑkpɔ́nɔ́ ɑnupũ nyɛ̃ kɑpi pisoi ɑ́kotokú ɑnupũ n hɔ́ɔnɛ nɛ ɑnɛŕɛ tɔrɔɔ nyɛɛ m pɔɔnɛ ɑni
kɔ́ɔ́i léisɛɛ? 10 Áni ɑkpɔ́nɔ́ nyɛ̃ kɑpi pisoi ɑ́kotokú ɑnɑ n hɔ́ɔnɛ nɛ ɑnɛŕɛ tɔrɔɔ nyɛɛ m
pɔɔnɛ ɑni kɔ́ɔ́i pɔ̃́ kɔ léisɛɛ? 11 Íye kɑi pɛɛwɑ nɛ nkpéni-mɛ ɑ́ni kɑhɑnɛ n kõ tɛ ɑ́i ɑkpɔ́nɔ́
kɑm tee kɑḿ pɛɛ́ nɛmɑɑ rɛ: Ani nɔ́mɛnɛćírɛ tĩ nɛ Pifɑrisi nɛ Pisɑtusee nkpɔ́nɔ́tɔ pitɛ?

12Kei kɛ upipirɛtiki ɑpi pɛɛ kṍ tɛ ɑ́i nkpɔ́nɔ́tɔ pitɛ kɑpi yɛ nɛ ɑkpɔ́nɔ́ ń wɑ kuú pɛɛ tee
rɛ pikɛ́ nɛ pimɛcirɛ tĩ. Amɑ́ lɛ̃ kɛ Pifɑrisi nɛ Pisɑtusee ɑpi n céési kuu rɛ pikɛ́ nɛ pimɛcirɛ
tĩ.

Piyɛɛ yɛ yɑ́mnɛ rɛ Yeesu kɛ Uléécɑɑ uu wɛɛ́
(Mɑriki 8:27-30; Luki 9:18-21)

13 Kɛ Yeesu uu Filipu kɛtẽ-mɛ̃ Sesɑree kuyu-i n lompɔ, uu upipirɛtiki pisɛ rɛ: Pisoi yɛ
rɛ nɛ̃,́ Usoi Kɛpipi nɛɛ́ úye? 14 Api u pɛsɛ rɛ: Pinyinɛ yɛ símisi rɛ pɔ́ɔ Yohɑni Úniwolɛ,
picɔ rɛ pɔ́ɔ Elii, picɔ pɔ́ɔ kɔ rɛ Yeremii nɛɛ́ ɑntepuyɛ kɛcɔpɛ usɛ unyinɛ. 15 Kei kuu pɛɛ
pi pisɛ rɛ: Nɔ̃́ ní, nɔ̃́ nɛ mpíí rɛ nɛɛ́ úye? 16 Simɔɔ Piyɛɛ uu rinɔ́ɔ u yɔ́su rɛ: Pɔ́ɔ Kirisi kɛ
Uléécɑɑ uu n wɛɛ́. Pɔ́ɔ Uléécɑɑ, nfɑ́ɑ ute Kɛpipi. 17 Kei kɛ Yeesu uu pɛɛ rinɔ́ɔ rikpɑ́ uu
rɛ: Pɔ únɑrɛkomɛ lɛ, pɔ̃́ Yonɑɑsi uŋmɑ́nɛ Simɔɔ! Li we rɛ ɑ́i kɛsoipipi kɛɛmmú pɔ́ símisi,
ɑmɑ́ Unɛśɑ́ɑ yɛɛ kɛyómɛcɑɑ-pɔ ń we lo. 18 Lɛ̃ nnyɑ, kɛ́mmú pɔ́ símisi rɛ pɔ́ɔ Piyɛɛ, liɑsei
rɛ ripɑrɛ. Tipɑrɛ tɛ̃ kɛcɑ́ɑ́ kɑm pinɛḱɔ́ cɑ́pinɛnɛ, nkpɔ ŋmɑɑ ricuruu ńn yɛ́ ńnɑŋɛ ńkɑ
pikɛcɑ́ɑ́mmɑ́. 19Nɛ́Uléécɑɑ iyɔɔpi rinɔnɔɔ kɛhɑ́nnɛ pɔ́ rimúísɛ. Pɔn yɛ linyinɛ kɛtẽ nkɛ́
kɛcɑ́ɑ́ n yɛ,̀ Uléécɑɑ yɛ́ kɔ kɛyómɛcɑɑ-pɔ li yɛ.̀ Pɔn yɛ kɔ kɛtẽ nkɛ́ kɛcɑ́ɑ́ yo n ŋmurɛi,
Uléécɑɑ pɔ̃́ nɛ́ kɔ kɛyómɛcɑɑ-pɔ li ŋmurɛi. 20 Kei kɛ Yeesu uu pɛɛ upipirɛtiki rinɔ́ɔ hɛ rɛ
ɑ́pi kɑpɛ úkɑ símisi rɛ uyɛ̃ kɛ Uléécɑɑ uu wɛɛ́.

Yeesu yɛ unkpɔ nɛ umɛyisɛ nsímɛ́ riyóó
(Mɑriki 8:31-9:1; Luki 9:22-27)

21 Kɑí nɛ kei n kpísi kɛ Yeesu uu pɛɛ upipirɛtiki pisímɛ́ kórɑɑnɛ rɛ li pisɛ rɛ ukɛ́
Yerusɑlɛmhɑ, ukɛ́hɑmɛyɑ̃́ Pisuifi piwɛɛ́śɛ nɛ pɛpɛɛ yɛUléécɑɑ inyɔ́ɔnsɛ nwɑ piwɛɛ́śɛ nɛ
isé picélɑɑ ɑnipɛ-i íwɛ li, pikɛ́ u kpu ukɛ́ pɛɛ kɛyɑ́ɑ tɑ́ɑ́nũ tuŋɛ́ nkpɔ kɛḿɛɛ yisi. 22 Piyɛɛ
uu pɛɛ u kpísi uú nɛ iyɑɑ leepɔ uú nɛ u cɛśi rɛ: Uléécɑɑ úu yɛ́ ŋmurɛi, Upíimɑ! Líkɑ ɑ́i
pɔ́ wɑinɛ! 23 Kei kɛ Yeesu uu pɑnsɛpɔ uu Piyɛɛ mɑɑ rɛ: Pɔ́ɔkɛ́ mɛ̃ pɛlɛ, Setɑni! Kɑpɛ nɛ
nɛ́ rikɔ! Pɔ lɑlɛ pɔkɛ́ nɛ́ púnɛisɛntɛ kɛ́ loó! Kɛpɔ́múŋɛ́ yɛ sisoipipi kɛmúŋɛ́ lɛ, ɑ́i Uléécɑɑ
kɛkɔ́.

24 Yeesu uu pɛɛ upipirɛtiki mɑɑ rɛ: Úye un n lɑ ukɛ́ nɛ́ ritiki, ukɛ́ umɛcirɛ pípɑí riyɑ́,
uu ukunɑpɛɛ́ḱɔɔ́ yɑ * uu pɛɛ nɛ́ tíki. 25Ái líkɑ nnyɑ, úye un n lɑ ukɛ́ unfɑɑ lɔ, u n fómnilɛ.
Amɑ́ úye un nɛ̃́ nnyɑ unfɑɑ n fóm, u yɛ kɑlɛ uu n yɛnu. 26Usoi un nkpéni kɛtẽ nté likɔ́
nnɛí́ n yɛ̃uu pɛɛ nfɑ́ɑ pɑɑ, kulɑ́ɑ kúye kuu pɛɛ yɛ̃?́ Nɛɛ́ yo kɛcirɛ kɛ usoi uu yɛ́ fe uu hɛɛ́ĺɛ
uú nɛ unfɑɑ yɛnu? 27Usoi Kɛpipi yɛ hɑ Kɛusɑɑmɛyɔɔpi kɛḿɛɛ sɔ́ntilɛ nɛ piléécɑɑtumɛ,
ɑkɛ pɛɛ ḿpɑ́ úye lɛ̃ kuu n wɑ hɛɛ́ĺɛ. 28 Asei kɑm nní nɔ́ símisi rɛ: Pisoi pɛɛ nté nní ń we
kɛḿɛɛ, pinyinɛ yɛ́ nɛ̃́ Usoi Kɛpipi yɛ̃ kumúŋɛ́ kpɛ-i kɑm inɛýɔ́ɔpi n lenɛ ɑpi kɛlenɛ kpíni.
* 16:24 10:38

Yeesu ipiŋɛ yɛ consɛ
(Mɑriki 9:2-13; Luki 9:28-36)

1 Siyɑ́ɑ sikpuulũ mɛmɑ́ɑ́, Yeesu uu Piyɛɛ nɛ Yɑkupu nɛ uyɛ̃ uwɑ̃ Yohɑni kpísi ɑpí nɛ
riyɔ́pɛ cɑ́cɑ́ rinyinɛ tɑɑ́ ɑpí hɑ kei pimɛcirɛ n we. 2 Kei kɛ uipiŋɛ ii piinipɛɛ iyɛ-i consɛ.
Ukɛyu ɑkɛ́ n tɛĺu yɑrɛ ituŋɛ. Uilũ ii wɑ́rɑrɑ yɑrɛ mɛtɛí́. 3Moisi nɛ Elii ɑpi pɛɛ kpɑ́fúmɛ,
pi nɛ Yeesu pin yɔ́i. 4 Kei kɛ Piyɛɛ uu pɛɛ Yeesu mɑɑ rɛ: Upíimɑ, li nyɑmlɛ rɛ tɔkɛ́ nté n
we. Pɔn n lɑ, nɛ́ sicɑ́ŋíípi sitɑɑni nté kɑrii, pɔ́ɔ kɛsɛ kpísi, Moisi kɛsɛ, Elii kɛsɛ. 5Un kei
lɛ̃ símisi, kuhopɛ pei-pei kunyinɛ ɑkú weri ɑku pi hilɑ. Tinɔ́ɔ rinyinɛ ɑri kuhopɛ kpɛ-i
léeri rɛ: Nkó yɛɛ Kɛnɛṕipi lɑlɑ kɛɛ nnɛṕɔ́ɔnɑrɛ nnɛí́ ń te. Ani kutu kɛ ricɔ! 6 Kɛ Yeesu
pipirɛtiki ɑpi rinɔ́ɔ tɛ̃n kṍ, iwɑmɛ píimɑ ii pi loni ɑpi lólu ɑpi kɛtẽ kɛýu tuhu. 7Yeesu uu
pɛɛ́ nyɔsɔ́pɔ uú nɛ pi kɔ uu rɛ: Ani yisi, iwɑmɛ íi kɑpɛ nɔ́wɑ. 8Kɑpi inípɛɛ rinsíkɑ, Yeesu
mɛcirɛ kɑpi yɛ̃.́ 9Kɑpi riyɔ́pɛ n cɛṕilɛ,̃ Yeesu uu rinɔ́ɔ ntí pi hɛ: Ani n sɛɛ́ĺɛ,̃ ɑ́ni kɑpɛ úkɑ
lɛ̃ kɑni n yɛ̃́ símisi likɛ́ hɑ nɛ kɛyɑ́ɑ kɛ̃ kɛ Usoi Kɛpipi ɑkɛ yɛ́ nkpɔ kɛḿɛɛ n yisi tu.

10 Upipirɛtiki ɑpi pɛɛ u pisɛ rɛ: Yo nnyɑ kɛ isé picélɑɑ ɑpi rɛ Elii yɛɛ mɛfoí sɔ́nti likɛ́
kɛlenɛ kɛtẽ kɛtɔ tu? 11Uu pi pɛsɛ rɛ: Li pisɛ ɑsei kɛcɑ́ɑ́ rɛ Elii ukɛ́mɛfoí pɛɛmɛ ukɛ́ḿpɑ́
yo ripɔhɔ-i li yekei. 12Nɛ̃́ nɛ lɑ kɛ́ nɔ́ símisi rɛ Elii yɛ pipɛɛmɛ mɑsilɛ pisoi ɑ́pi nkpɑ́ni u
ceri, ɑmɑ́ ɑpí nɛ u wɑi yɑrɛ kɑpi ń lɑ. Limɛcɔ kɛ Usoi Kɛpipi ɑkɛ kɔ piɑnipɛ-i íwɛ lenɛ.
13Kei kɛ upipirɛtiki ɑpi pɛɛ kṍ tɛ Yohɑni Úniwolɛ nsímɛ́ kuu pi símisi.

Yeesu yɛ kɛwɑ̃́ kɛ̃ kɛ kuníri ɑku m pɛkɛsi pɔisɛ
(Mɑriki 9:14-29; Luki 9:37-43ɑ)

14 Kɛ Yeesu nɛ upipirɛtiki ɑpi risoiwuí nɛ rińkɔ, utisi unyinɛ uu ukɛkúrí nyɔsɔ́pɔ uu
uɑnɑ-i wúlɑ. 15Uu rɛ: Upíimɑ, ɑ kɛnɛẃɑ̃́ nkɛ́ íwɛ tẽ!́ Kɛ rikpínkpĩ ́pɔ́ɔ́lúlɛ ɑkɛ yɛmɛsɛŕɛ
lóirɛntɛ ɑkɛ́ nɛmíni-i nɛɛ́ nnɑ-i lóipɔ. 16Nɛ nɛ pipɔ́pirɛtiki kɛ lɛɛpɔlɛ ɑ́pi fe pikɛ́ kɛ pɔisɛ.
17 Yeesu uu pɛɛ rɛ: Nɔ́ nfɑtɛnɛcirɛ́ nɛ pikpɑ́ɑ́ree mpuri mmú! Ituŋɛ ilɛ́ kɑm nɔ́kɛnɛḿɛɛ
pitónɛ kpɑ́nɛ? Ituŋɛ ilɛ́ kɑmyɛ́ lɛ̃nɛ nɔ́ n kɑhɑri? Ani nɛ kɛwɑ̃́ kɛ̃nté nɛ́ kɑm. 18Yeesu uu
kuníri sɛnkɛɛ ɑku kɛŋmɑ́nɛpi kɛ-i lelu ɑkɛmɛyénemɛsɛ kei nní pélu. 19Kei kɛ upipirɛtiki
ɑpi pɛɛ ukɛkúrí hɑ́pɔ ɑpi iyɑɑ u pisɛ rɛ: Yo nnyɑ kɑ́ri fe tɔkɛ́ kɛŋmɑ́nɛpi kɛ̃ ɑníri pɛsɛ?
20 Yeesu uu pi pɛsɛ rɛ: Kɛ nɔ́nnɛf́ɑtɛnɛ nn n fíílɛ̃ nnyɑ yɛ ni. Asei kɑm nɔ́ símisi rɛ
nɔ́nnɛf́ɑtɛnɛ nn pɛɛ mpuri yukɛ-yukɛ sei nnyinɛ n tulɑɑlɛ,̃ nɔ́ yɛ pɛɛ fe ɑni riyɔ́pɛ ntí
mɑɑ rɛ: A nté yisi ɑ hɑ nté-pɔ nyɛrɛ, ɑri mɛsei lɛ̃wɑi. Líkɑ ɑ́i yɛ́ pɛɛ n we kɑni yɛ́ piwɑi
m pɔɔnɛ. 21 [Piyómɛyɑ́hɑɑ nɛ pinɔ́ɔpɑhɑɑ kɛ usoi uu yɛ́ nɛ ɑníri nnyɛ́mpuri pɛsɛ.]

Yeesu yɛ unkpɔ nɛ umɛyisɛ nsímɛ́ kpɑ́lɛ̃
(Mɑriki 9:30-32; Luki 9:22-27)

22Kumúŋɛ́ kpɛ-i kɑpi Kɑlilee kɛtẽ n kɔ́ɔ́núlɛ,̃ Yeesu uu pɛɛ pi mɑɑ rɛ: Pi yɛ́Usoi Kɛpipi
tĩ ɑpi pisoi ɑnipɛ-i wɑi 23 ɑpi kɛ kopu, ɑkɛ pɛɛ kɛyɑ́ɑ tɑ́ɑ́nũ tuŋɛ́ nkpɔ kɛḿɛɛ yisi. Kuu lɛ̃
ḿmɑ, upipirɛtiki ɑpɔɔ ɑɑ cɑɑi hɑ́i.

Uléécɑɑ kɛyɔ ulɑmpoo pihɛɛ́lɛ kɛcɑ́ɑ́ nsímɛ́
24KɛYeesu nɛupipirɛtiki ɑpi Kɑpɛrinɑwumn tuipɔ, pɛpɛɛUléécɑɑ kɛyɔ kɛḿɛɛ lɑmpoo

n yɔ́su ɑpi Piyɛɛ kɛkúrí sĩ ́ɑpí hɑ u pisɛ rɛ: Nɔ́unɛẃɛɛ́śɛ úu yɛUléécɑɑ kɛyɔ ulɑmpoo hɛɛ́lɛ
nɛɛ́? 25 Piyɛɛ uu pi pɛsɛ rɛ: U yɛ hɛɛ́lɛlɛ. Kuu kɛýɔ-i m pɛɛpɔ, Yeesu uu u pisɛ rɛ: Íye kɑɑ
músu Simɔɔ? Piyupipi nɛɛ́ pisɑ́nɛ kɑi pisɛ rɛ pikɛ́ kɛtẽ nté piyɔɔpi lɑmpoo nɛ ítɔhɔ m
pɑsii? 26 Piyɛɛ uu u pɛsɛ rɛ: Pisɑ́nɛ yɛ pi. Kei kɛ Yeesu uu pɛɛ rɛ: In lɛɛ ni, ɑ́i pisɛ rɛ
piyupipi pikɛ́ hɛɛ́ĺɛ. 27Amɑ́ ɑ́ri lɑmɛrɔ́wɑi mɛnyinɛmɛkɛ́ pi ricɔ́ŋ. Lɛ̃ nnyɑ, ɑ hɑ kupiyɛ
kɛḿɛɛ kɛhímpi ripɔlɔ ɑɑ nkpíntomɛ́ foí kɑɑ ń tininɛ lesɛri ɑɑ nnɔ́ɔ n hɑɑsɛ. Pɔ́ kɛḿɛɛ
siwóó sɛ̃ kɑi rɔ́m pisɛ lɛɛpɔ, ɑɑ si kpísi ɑɑ́ nɛ tɔ́ nɛmpɔ̃́ ulɑmpoo hɛɛ́ĺɛ.

Wóo Uléécɑɑ iyɔɔpi kɛḿɛɛ uwɛɛ́śɛ?
(Mɑriki 9:33-37; Luki 9:46-48)

1Likumúŋɛ́ kpɛ-i, Yeesu pipirɛtiki ɑpi ukɛkúrí hɑpɔ ɑpi u pisɛ rɛ: Wóo *Uléécɑɑ iyɔɔpi
kɛḿɛɛ uwɛɛ́śɛ? 2 Kei kɛ Yeesu uu pɛɛ kɛwɑ̃́ síńsɑ́pi kɛnyinɛ sée uu pikɛcɔpɛ kɛ nyɛrɛsɛ
3uu rɛ: Asei kɑmnní nɔ́ símisi rɛ nɔnsɑ́mɛfinɛ n consɛ nɔkɛ́ siwɑ̃́ síńsɑ́pi mɛcɔ n we, ɑ́ni
yɛ́ Uléécɑɑ iyɔɔpi kɛḿɛɛ lompɔ. 4 Lɛ̃ nnyɑ, uyɛɛ umɛcirɛ rincɛṕisɛ uú n we yɑrɛ kɛwɑ̃́
síńsɑ́pi nkɛ́ mɛcɔ yɛɛ Uléécɑɑ iyɔɔpi kɛḿɛɛ uwɛɛ́śɛ. 5 Úye un nɛ̃́ nnyɑ kɛwɑ̃́ nkɛ́ kɛcɔ
kusɑ́nɛ n yɔsí, tinɛćúruu ŋmɑɑ kuu lɛ̃ kusɑ́nɛ yɔsí.

Akópɛ pikɑɑsɛ kɛcɑ́ɑ́ nsímɛ́
(Mɑriki 9:42-48; Luki 17:1-2)

6Yeesu uu kɔ upipirɛtiki pimɑ́ɑ kpɑ́ rɛ: Amɑ́ úye un n tíyɛsɛ un siwɑ̃́ nsí kɛnyinɛ kɛɛ nɛ
kɛfɑ nɛ́ n tɛnɛlɛ̃ ɑkópɛ n wɑisɛ, li kutɔsi we in tɛ pi rinɑ́ipɑrɛmulɛ-mulɛ risɑ́ɑ-i u lɛsi ɑpí
nɛmínimɑɑ kɛḿɛɛ u nyikipɔ. 7Kɛ kɛtẽ nkɛ́ pikɔ́ ɑpi pipikɔ́ ɑkópɛ n wɑisɛ nnyɑ, íwɛ kɑpi
topori. Likɛi lɛ̃ ɑ́i piwée yɑ́nɛ. Amɑ́ úye un lɛ̃n wɑ, íwɛ kɛ liute u topori. 8 In tɛ kupɔ́nípɛ
nɛɛ́ kupɔ́nɑ kpɛɛ yɛ ɑkópɛ pɔ́wɑisɛ, ɑ ku riké ɑɑ kɛtɑɑ-pɔ fómni. Li kutɔsi we pɔkɛ́ unípɛ
nɛɛ́ únɑkerikɔ́ ɑɑ́ nɛ nfɑ́ɑ yɛnu nɛ kɑɑ yɛ́ ɑ́nɑ nɛɛ́ ɑnípɛ ɑtɛ́ m mɑ́ ɑɑ́ nɛ nnɑ tɛnɛcirɛ́
kɛḿɛɛ loni. 9 In tɛ mɛpɔ́nípɛɛ mɛɛ yɛ ɑkópɛ pɔ́ wɑisɛ, ɑ mɛ lesɛ ɑɑ kɛtɑɑ-pɔ fómni. Li
kutɔsi we pɔkɛ́mɛnípɛɛmɛsɛmmɑ́ ɑɑ́ nɛ nfɑ́ɑ yɛnu nɛ kɑɑ yɛ́ inípɛɛ itɛ́mmɑ́ ɑɑ́ nɛ íwɛ
píimɑ kɛḿɛɛ loni nnɑ tɛnɛcirɛ́ kɛlõ-pɔ.

Isɑ́ŋ iyɛɛm pɔ ɑpi i heei kɛnyɑ́rũ
(Luki 15:3-7)

10Yeesu uu kɔ pimɑ́ɑ pi kpɑ́ rɛ: Ani nɔ́mɛnɛćírɛ tĩ nɛ siwɑ̃́ nsí kɛcɔpɛ kɛnyinɛ pilómiisɛ.
Asei yɛ nyɛ rɛ *pipileecɑɑtumɛ yɛ mɛsɛŕɛ Unɛśɑ́ɑ yɛɛ kɛyómɛcɑɑ-pɔ ń we lɛɛkɛɛpɔlɛ. [
11 Li we rɛ pisoi pɛɛm pɔlɑɑlɛ̃ piwɛĺɑɑ kɛ Usoi Kɛpipi ɑkɛ́ kɑ kɛkɛ́ piɑyu lɔ.]

12 Íye kɑni yɛ̃?́ Usoi un isɑ́ŋ pílɛ m mɑ́, ikɛmɛɛ isɛ in m pɔ, úu yɛ isɛ íi we pílɛ nnyí
riyɔ́pɛ kɛcɑ́ɑ́ tíyɛ uú hɑ isɛ nnyí yɛɛ nní m pɔ wɛɛ́śii? 13Un n fe un i n heei, ɑsei kɑm nɔ́
símisi rɛ isɛ iyɛ̃ piheei yɛɛ urikiŋ niŋukusɛlɛ ɑi tɔ́su isɛ íi we pílɛ nnyí yɛɛ íi nní m pɔ.
14 Lɛ̃ nnyɑ, Nɔ́unɛśɑ́ɑ yɛɛ kɛyómɛcɑɑ-pɔ ń we úu lɑ rɛ pɛpɛɛ nní nɛ kɛfɑ u n tɛnɛlɛ,̃ úkɑ
úu kɔ pɛɛ pi wɑisɛlɛ̃ kɛcɔpɛ unyinɛ ukɛ́ pɔ.

Ucɔ ɑkópɛ pisɑ́rɛi
15Yeesu uu kɔ pimɑ́ɑ pi kpɑ́ rɛ: Upɔ́cɔ un nɛ pɔ́mpúnnɛ, ɑmɛpɔ́círɛ u lɛɛpɔ ɑɑ u nyísɛ

lɛ̃ kuú nɛ pɔ́ m púnnɛ. Un n ŋmurɛi, upɔ́cɔ kɑɑ lɛ̃ ncée sɔnɛ-i pɛsɛmɛ. 16 Amɑ́ unsɑ́ nɛ
kutu pɔ́ rincɔ, ɑɑ usoi usɛ nɛɛ́ pitɛ́ kpísi ɑɑ́ nɛ u lɛɛpɔ likɛ́ wɑ rɛ pisoi pitɛ́ nɛɛ́ pitɑɑni yɛ
itɑnsei nɔ́ li ɑní nɛ nɔ́nnɛśímɛ́ nyɔ́ɔnsɛ. 17Amɑ́ un pɛ̃ kutu pícɔ n yɛ,̀ ɑɑ Uléécɑɑ icɑ́pinɛ
pikɔ́ símisi. Un kɔ Uléécɑɑ icɑ́pinɛ pikɔ́ kutu pícɔ n yɛ,̀ ɑ u kpísi rɛ usoi yɛɛ úu Uléécɑɑ n
nyu nɛɛ́ *ulɑmpooyɔɔ́ lo.

18 Asei kɑm nní nɔ́ símisi rɛ nɔn yɛ linyinɛ kɛtẽ nkɛ́ kɛcɑ́ɑ́ n yɛ,̀ Uléécɑɑ yɛ́ kɔ
kɛyómɛcɑɑ-pɔ li yɛ.̀ Nɔn yɛ kɔ kɛtẽ nkɛ́ kɛcɑ́ɑ́ yo n ŋmurɛi, Uléécɑɑ pɔ̃́ nɛ́ kɔ kɛyómɛcɑɑ-
pɔ li ŋmurɛi. 19Asei kɑmkɔ nní nɔ́ símisi rɛ pisoi pitɛ́ pin nɔ́kɛnɛćɔpɛ n kómɛinɛ kɛtẽ nté
ɑpí nɛḿpɑ́ yo kɑpi ń lɑ pisɛ, Unɛśɑ́ɑ yɛɛ kɛyómɛcɑɑ-pɔ ń we yɛ́ likɛi lɛ̃ pi pɑ. 20 Li we rɛ
pisoi pitɛ́ nɛɛ́ pitɑɑni pin tinɛńyíri yei n sée pin nɛ n tũ, nɛ pikɛcɔpɛ welɛ.

Ukɛikɔ́ yɛɛ ucɔ ɑkópɛ pisɑ́rɛi ń yɛ̀ kɛnyɑ́rũ
21Kei kɛ Piyɛɛ uu Yeesu kɛyúrí rinyɔsɔ́pɔ uu rɛ: Upíimɑ! Unɛćɔ un nɛ nɛ́m púnnɛntɛ,

mɛlɛ́ kɑm yɛ́ fe ɑm u sɑ́rɛi? Mɛsɛɛi kɛsẽ, nɛɛ́ íye? Yeesu uu u pɛsɛ rɛ: 22 Ám pɔ́ mɑɑ
rɛ mɛsɛɛi ŋmɑnɛ, ɑmɑ́ mɛsɛɛi mɛsɛɛi mɛpehẽ kuwóó nɛ ɑfɛɛrɛ.́ 23 Lɛ̃ nnyɑ kɛ *Uléécɑɑ
iyɔɔpi ií we yɑrɛ nsímɛ́mmú: Uyɔ́ɔpi unyinɛ yɛɛ kɛyɑ́ɑ upikɛikɔ́ pisɛ rɛ pikɛ́ ɑwómɛ kɑpí
nɛ u m mɑ́ hɛɛ́ĺɛntɛ. 24 Kuu yɛ́ pikɛɛ́̃ n kórɑɑnɛ, ɑpí nɛ uukɛikɔ́ unyinɛ hɑpɔ yɛɛ riwómɛ
píimɑ nɛ u m mɑ́. 25 Kɛ ukɛikɔ́ uyɛ̃ úu nní pihɛɛ́lɛ n fenɛ, uukɛisɑɑ uu rinɔ́ɔ hɛ rɛ pikɛ́ u

nɛ unɔ́si nɛ siwɑ̃́ nɛ ulikɔ́ nnɛí́ yɑ́ɑ́ pikɛ́ nɛ riwómɛ hɛɛ́ĺɛ. 26Ukɛikɔ́ uyɛ̃ uu kɛteni-i ɑnui
kɛcɑ́ɑ́ wúlɑ uu ukɛisɑɑ kɛyu-i kpɑrɑ́ uu rɛ: A ísuúlu li kɛlenɛ Upíimɑ, nɛ́ linnɛí́ pɔ́ hɛɛ́ĺɛ.
27Ukɛisɑɑ uu íwɛ u téni uu u yɑ́ uu tɔ́mpɔ, uu kɔ riwómɛ tɛ̃ u hɛ. 28Kɛ ukɛikɔ́ uyɛ̃ uu kei
n léepɔ, uú nɛ uukɛicɔ unyinɛ sɑ́nɛ yɛɛ riwómɛ u n lukɑɑlɛ̃ yɑrɛ siwóó nkɑ́ripi kumúŋɛ.́
Uu uwómɛlukɛ uyɛ̃ kɛmuũ yéu uu rɛ: A lɛ̃ kɑɑ nɛ́ n li nɛ́ hɛɛ́ĺɛ. 29Ukɛicɔ uyɛ̃ uu ɑnui u
finɛ uu u kpurukɛɛ rɛ: A ísuúlu li kɛlenɛ, nɛ́ pɔ́ hɛɛ́ĺɛ. 30Amɑ́ uu yúlu, ticuruu uu tíyɛ ɑpi
kukpɑniilee u tɑni rɛ ukɛ́ kei n we uú nɛ uriwomɛ hɛɛ́ĺɛ. 31 Kɛ pikɛikɔ́ picɔ ɑpi n yɛ̃́ lɛlɛɛ
n wɑi, mpɔ́ɔcɑɑi nn pi loni ɑpi yisi ɑpí hɑ lɛ̃ nnɛí́ lɛɛ n wɑ piukɛisɑɑ kɛɛni. 32Ukɛisɑɑ uu
pɛɛ tum ɑpi ukɛikɔ́ uyɛ̃u séipɔ uu umɑɑ rɛ: Pɔ́ ukɛikɔ́ kpɑ́ɑ́ree nkó! Tipɔ́wómɛ nnɛí́ kɑḿ
pɛɛ pɔ́ hɛ rɛ pɔ rikɛcɑ́ɑ́ ísuúlu nɛ́we nnyɑ. 33 Pɑ́ɑ yɛ pɛɛ upɔ́kɛicɔ nkó íwɛ tẽ́ yɑrɛ kɛ nɛɛ́
íwɛ pɔ́ n tẽ́ mɛcɔɔ? 34Uukɛisɑɑ uu kuwɔ́i nɛ tíyɛ ɑpi kukpɑniilee u tɑni rɛ ukɛ́ íwɛ rilélé
uú nɛ uriwomɛ nnɛí́ hɛɛ́ĺɛ.

35 Yeesu uu kɔ kpɑ́ rɛ: Nɔ́kɛnɛćɔpɛ úye unsɑ́ yɛ uucɔ nɛ kɛfɑ kɛsɛ n sɑ́rɛi, limɛcɔ kɛ
Unɛśɑ́ɑ yɛɛ kɛyómɛcɑɑ-pɔ ń we uu u wɑinɛ.

Utisi nɛ unɔ́si pitúunnɛ kɛcɑ́ɑ́ icélɑɑ
(Mɑriki 10:1-12)

1Kɛ Yeesu uu lɛ̃ pisímɛ́ḿmɑsí, uu Kɑlilee kɛteni-i yisi uu Yutee kɛtẽ kɛɛ Yuritɛɛ nkoi
kuwɛɛ́-́mɛ̃ ń we sĩ. 2 Pisoi kulúi ɑpi kei u tikipɔ uu pitóikɔ́ pɔisɛntɛ. 3 Pifɑrisi pinyinɛ ɑpí
nɛ u kɔ rɛ pikɛ́ ripinɛ u wɑ nnyɑ. Api u pisɛ rɛ: Ncée yɛwe rɛ utisi yɛ́ fe uu ḿpɑ́ yo mpuri
nnyɑ unɔ́si yuluu? 4 Yeesu uu pi pɛsɛ rɛ: Áni Uléécɑɑ Nsímɛ́ ritɛlɛ́ kɛḿɛɛ nsímɛ́ mmú
kɑpi n wɔ́i kɛɛnlɛí? Pi wɔi rɛ: Kɛḱorɑɑnɛ, utisi nɛ unɔ́si kɛ Uléécɑɑ uu wɑ 5 uu rɛ: Lɛ̃
nnyɑ kɛ utisi uu usɑ́ɑ nɛ úni yisinɛ u nɛ unɔ́si ɑpí hɑ pɛńɛ ɑpi pɑnsɛ ipiŋɛ isɛ. 6 Lɛ̃ nnyɑ,
ɑ́pi nkpéni pitɛ,́ ɑmɑ́ piipiŋɛ yɛ isɛ lɛ. Lɛ̃ nnyɑ usoi úu kɑpɛ lɛ̃ kɛ Uléécɑɑ uu rimpɛńɛ
kóólɛnɛ. 7Kei kɛ Pifɑrisi ɑpi pɛɛ u pisɛ rɛ: Yo nnyɑ kɛMoisi uu pɛɛ́mɑɑ rɛ utisi yɛ́ fe uu
pitúunnɛ ritɛlɛ́ unɔ́si wɔlu uu pɛɛ u yulu. 8Yeesu uu pi pɛsɛ rɛ: Nɔ́ɑnɛḱíŋ ntɑkɛ nnyɑ kɛ
Moisi uu ncée nɔ́ hɛ rɛ ɑni yɛ fe ɑni nɔ́pinɛńɔ́si lɑkɑsɛ. Ái pɛɛ kɛḱorɑɑnɛ-mɛ lɛ̃we. 9Asei
kɑm nní nɔ́ símisi: Úye un unɔ́si n lɑkɑsɛ, linsɑ́ iwɑ́sɑ́nkɑí nnyɑ, kuu pɛɛ́ hɑ unɔ́si féé
kpísi, iwɑ́sɑ́nkɑí kuu lɛ̃ wɑ. 10 Kei kɛ upipirɛtiki ɑpi pɛɛ u mɑɑ rɛ: In lɛ̃ kɑi pisɛ rɛ utisi
ukɛ́ nɛ unɔ́si n we, li kutɔsi we rɛ usoi úu kɑpɛ unɔ́si kpísi. 11Yeesu uu pi pɛsɛ rɛ: Ái pisoi
nnɛí́ pɛɛ yɛ́ nsímɛ́mmú ŋmurɛi. Pɛ̃ kɛ Uléécɑɑ uu n tíyɛsɛ rɛ pikɛ́ ŋmurɛi mɛcirɛ pɛɛ yɛ́
ŋmurɛi. 12 Li we rɛ pisoi yɛ welɛ pɛɛ ɑ́pi yɛ pinɔ́si n kpísi rɛ ɑ́pi yɛ́ fe nnyɑ. Lɛ̃ kɑpí nɛ
picɔmɑri. Pisoicɔmɛwɑi mɛɛ lɛ̃ picɔ pɑnsɛsɛ. Picɔ pɔ́ɔ Uléécɑɑ iyɔɔpi nnyɑ pinɔ́sikpikɛ́
yɑ́. Úye un n lɑ ukɛ́ icélɑɑ nnyí kṍ uu kóm.

Yeesu yɛ siwɑ̃́ tinɔ́ɔ sɔnɛ ritikisɛ
(Mɑriki 10:13-16; Luki 18:15-17)

13 Lɛ̃mɛmɑ́ɑ́ pisoi pinyinɛ ɑpí nɛ siwɑ̃́ síńsɑ́pi sinyinɛ Yeesu hɑpɔ rɛ ukɛ́ ɑnípɛ sikɛcɑ́ɑ́
rilɑɑ ukɛ́ kɔ sikɛcɑ́ɑ́ kɛyómɛ yɑ́ɑ́si. Amɑ́ upipirɛtiki ɑpí nɛ pi cɛsi. 14 Kei kuu pɛɛ pi mɑɑ
rɛ: Ani siwɑ̃́ tiyɑ́ sikɛ́ kɛnɛḿɛɛ kɑm. Áni kɑpɛ ncée si tɑ́pisi. Likumúŋɛ́ rɛmpí pɛɛ simɛcɔ
ń we pɛɛ yɛ́ Uléécɑɑ iyɔɔpi kɛḿɛɛ lõ. 15 Kei kuu ɑnípɛ sikɛcɑ́ɑ́ rilɑɑ uu pɛɛ limɛmɑ́ɑ́ kei
yisi uu tɔ́mpɔ.

Uŋmɑ́nɛmɑ́mɑ́ unyinɛ kɛcɑ́ɑ́ nsímɛ́
(Mɑriki 10:17-31; Luki 18:18-30)

16 Kɛyɑ́ɑ kɛ uŋmɑ́nɛ unyinɛ uú nɛ Yeesu rikɔ uu u pisɛ rɛ: Sɑ́ɑ, lisɔnɛ líye kɑi pisɛ rɛ
kɛ́ wɑ kɛ́ nɛ nfɑ́ɑ tɛnɛcirɛ́ n yɛ̃?́ 17Uu u pɛsɛ rɛ: Yo nnyɑ kɑɑ lisɔnɛ kɛcɑ́ɑ́ nkɔ́ nɛ́ písɛi?
Usɛ kóló yɛɛ Usɔnɛ. Uyɛɛ Uléécɑɑ. Pɔn n lɑ pɔkɛ́ nfɑ́ɑ tɛnɛcirɛ́ yɛ̃,́ isé kuu m pɑ́sii kɑɑ
yɛ́ n tikilɛ.̃ 18Uu rɛ: Iyɛɛ íye? Yeesu uu rɛ: Iyɛɛ rɛ: Kɑpɛ usoi kpu, kɑpɛ iwɑ́sɑ́ wɑ, kɑpɛ
nnɔ́ɔmɛ itɑnsei nyɛrɛ, kɑpɛ yɑ́ɑi. 19 A yɛ upɔ́sɑ́ɑ nɛ upɔ́ni ríyu wɑisɛ, ɑɑ kɔ upɔ́cɔ n lɑ
yɑrɛ kɑɑ ripɔ́cúruu ń lɑ. 20Uŋmɑ́nɛ uyɛ̃ uu u pɛsɛ rɛ: Nɛ lɛ̃ nnɛí́ wɑlɛ. Yo icɔ kɑi pisɛ rɛ

kɛ́ wɑ? 21Yeesu uu pɛɛ u mɑɑ rɛ: Pɔn n lɑ pɔkɛ́ wɑ likɛ́ n nyɑḿ nɛ kɛt́ɔ-pɔ, ɑ n ŋme ɑ lɛ̃
kɑɑmmɑ́ yɑ́ɑ́, ɑɑ siwóó sɛ̃ píwɛkɔɔ́ hɔ́ɔnɛ, pɔ́ pɛɛmɛmɑ́ yɛ̃́ kɛyómɛcɑɑ-pɔ. Pɔn lɛ̃ piwɑi
m mɑsí, ɑɑ pɛɛ́ weri ɑɑ nɛ́ tíki. 22 Kɛ uŋmɑ́nɛ uyɛ̃ uu lɛ̃ n kṍ, uú nɛ mpɔ́ɔcɑɑi tɔ́mpɔ, kɛ
ukunipɛ ɑku nní m mulú nnyɑ.

23 Kei kɛ Yeesu uu pɛɛ upipirɛtiki mɑɑ rɛ: Asei kɑm nní nɔ́ símisi rɛ Uléécɑɑ iyɔɔpi
kɛḿɛɛpilonɛ yɛnɛumɑ́mɑ́pɑ́ɑ́púlɛ. 24Kɛ́kɔnɔ́ rikpɑ́ rɛ: Kuyooyoo kunn lɑ kukɛ́kɛhímpi
kupolɛ-i lompɔ, li yɛ́ kutɔsi m purú nɛ kɛ umɑ́mɑ́ uu yɛ́ ń lɑ ukɛ́ Uléécɑɑ iyɔɔpi kɛḿɛɛ n
lompɔ. 25Kɛ upipirɛtiki pɛ̃ ɑpi lɛ̃ n kṍ, ɑi pi muuni síḿ ɑpi pɛɛ rɛ: In lɛ,̃ wóo yɛ́ pɛɛ fe uu
píyulɑlɛ yɛnu? 26Yeesu uu pi nyɑ́nɛi ńsɔnɛ uu pɛɛ rɛ: Lɛlɛɛ ɑ́i sisoipipi kɛḿɛɛ kuwɑi ń we
yɛ Uléécɑɑ kɛḿɛɛ kuwɑi welɛ. 27 Kei kɛ Piyɛɛ uu pɛɛ rinɔ́ɔ yɔsí uu rɛ: A ripɑí kɑri lirɔ́kɔ́
nnɛí́ n tíyɛ tɔn pɔ́ tíkilɛ.̃ Yo kɑri likɛmɛɛ yɛńunɛ? 28Yeesu uu pi pɛsɛ rɛ: Asei kɑm nní nɔ́
símisi rɛ kumúŋɛ́ kpɛ-i kɛ nɛ̃́ Usoi Kɛpipi ɑm n sɔ́nti kɛ́mɛýukɔɔ́ kɛtẽ fɑlɛ kɛ Uléécɑɑ uu
n consɛ kɛḿɛɛ rinɛýɔ́ɔpitũ kɛcɑ́ɑ́ ń tonɛ, nɔ́ kɛfi nɛ pitɛ́mpí nɔ́ɔ nní nɛ́ rintíki, nɔ̃́ nɛ kɔ
ɑtṹ kɛfi nɛ ɑtɛ́ kɛcɑ́ɑ́ túntinɛ ɑní nɛ Isirɑyɛɛli ipuri kɛfi nɛ itɛ́ iyɛ̃ pisoi kɛtɑhɑi túhɑɑnɛ.
29 Pɛpɛɛ nɛ̃́ nnyɑ síyɔ nɛɛ́ pimɑ́ɑ nɛ piwɑ̃́ nɛɛ́ piyɛí nɛɛ́ pisɑ́ɑ nɛɛ́ píni nɛɛ́ pinɔ́si nɛ sipipi
nɛɛ́ sicɑrɛ n tíyɛ, yɛ́ lɛ̃ kɑpi n tíyɛntɛ yɛ̃mɛpehẽ pílɛ, ɑpi kɔ nfɑ́ɑ tɛnɛcirɛ́ yɛńu ɑi likɛcɑ́ɑ́
kpɑ́. 30 Pifoí mɛyɑ̃ yɛ́ pitɔ́rɔɔ pɑnsɛ, pitɔ́rɔɔmɛyɑ̃ ɑpi pifoí.

20
Pikɛikɔ́ pɛɛ ituŋɛ ikɔ́ ikɔ́ kɛkɛi kɛḿɛɛ n hɑ́pɔ kɛnyɑ́rũ

1 Yeesu uu kɔ kpɑ́ rɛ: Lɛ̃ nnyɑ, Uléécɑɑ iyɔɔpi yɛ kɔ we yɑrɛ nsímɛ́ mmú: Ukɛisɑɑ
unyinɛ yɛɛ kɛmɑrɛsinɛ leepɔ rɛ ukɛ́ pikɛikɔ́wɛɛ́śi pikɛ́ uɑléé kɑpi yɛ n sée rɛ fiinyi kɛcɑrɛ
kɛḿɛɛ u kɛisi. 2Unɛ pɛ̃ ɑpi kómɛinɛ rɛ ukɛ́ pi hɛɛ́ĺɛ nnɛí́ mmɛ̃kɑpi yɛ kɛyɑ́ɑ kɛsɛ ukɛikɔ́ n
hɛɛ́lɛ. Kei kuu pɛɛ kɛcɑrɛ-i pi tɔ́ŋsɛpɔ. 3Kɑi ḿ pi yɑrɛ ituŋɛmɛsɛ ɑ́mɛwe kɛfi kumúŋɛ,́ uu
kɔ leepɔ uu pikɛikɔ́ picɔ yɛnu, pɛ̃ pin kɛýɑɑ́lɑ-i mɛẃoo nyɛnu. 4Uu pi mɑɑ rɛ: Nɔ́ɔkɛ́ hɑ
kɔ kɛnɛćɑrɛ-i kɛisi kɛ́ nnɛí́ mmɛ̃ kɑi m pisɛ nɔ́ hɛɛ́ĺɛ. 5 Api yisi ɑpi sĩ.́ Uu kɔ ituŋɛ kɛcírɛ
kumúŋɛ́ nɛ nnyɔ́ɔ́ mɛtɑɑni kumúŋɛ́ piléepɔ kpɑ́, uu kɔ pikɛikɔ́ picɔ kpísi. 6 Kɑi nnyɔ́ɔ́
mɛnupũ ḿ pi, uu kɔ piléepɔ kpɑ́ uu pinyinɛ yɛnu pin kei nyɛnu, uu pi mɑɑ rɛ: Yo nnyɑ
kɑni nté mɛẃoo nyɛnu ituŋɛ nɛ imɛlólɛ?́ 7 Api u pɛsɛ rɛ: Lɛlɛɛ rɛ úkɑ úu pikɛi rɔ́ kpísi.
Uu pi mɑɑ rɛ: Nɔ́ɔkɛ́ kɔ n ŋme ɑni hɑ kɛnɛćɑrɛ-i kɛisi.

8 Kɑi nnyɔ́ɔ́ n wɑ, ucɑrɛte uyɛ̃ uu uyɛɛ ulikɔ́ kɛcɑ́ɑ́ m pɑílɛ̃mɑɑ rɛ: A pikɛikɔ́ pɛ̃ sée
ɑɑ pɛpɛɛmɛtɔ́rɔɔ ń kɑ nɛ pihɛɛ́ĺɛ korɑɑnɛ ɑɑ́ nɛ pifoí kɛt́ɔ pɑ́ɑ́lɑ́. 9 Pɛpɛɛ nnyɔ́ɔ́mɛnupũ
kumúŋɛ́ pikɛi n kórɑɑnɛ ɑpí weri, ḿpɑ́ úye uu nnɛí́ mmɛ̃ kɑpi yɛ kɛyɑ́ɑ kɛsɛ ukɛikɔ́ n
hɛɛ́lɛ yɔ́su. 10 Kɛ pikɛikɔ́ foí pɛ̃ ɑpi ń kɑ, ɑpí m músu rɛ piihɛɛ́́ yɛ́ picɔ ikɔ́ rifɑɑu. Amɑ́
ḿpɑ́ úye uu nnɛí́ nsɛ mmɛ̃ kɑpi yɛ kɛyɑ́ɑ kɛsɛ ukɛikɔ́ n hɛɛ́lɛ yɔ́su. 11 Api kɛwóóyɔɔ́ kɛ-i
iŋmúlɑɑnɛ ukɛisɑɑ uyɛ̃ iwɔ́hɔ́ loni. 12Api rɛ: Mpí pɛɛnní pikɛi mɛtɔ́rɔɔmmɛ́ń kɑ yɛwɑlɛ
ituŋɛmɛkɔ́ɔ́nú mɛsɛ. Aɑ pɛɛ tɔ́ nɛ pɛ̃ nnɛí́ nsɛ hɛɛ́lɛ, in kɔ nɛ tɔ́ɔmɛyɑ̃́ ntuŋɛ nɛmpɔɔnɛ
kõ. 13Ukɛisɑɑ uyɛ̃ uu piusɛ rinɔ́ɔ yɔ́su rɛ: Ám inípɛɛ pɔ́ li, unɛśɑ́nɛ! Ái rɔ kómɛinɛlɛ rɛ
nnɛí́ mmɛ̃ kɑpi yɛ kɛyɑ́ɑ kɛsɛ ukɛikɔ́ n hɛɛ́lɛ kɑɑ yɛ́ yɔsíi? 14A lipɔ́kɔ́ kpísi ɑɑ tɔ́mpɔ! Nɛ
lɑlɛ kɛ́ nɔ́ nɛ uyɛɛ pikɛi mɛtɔ́rɔɔmmɛ́ ń kɑ nnɛí́ nsɛ hɛɛ́ĺɛ. 15Yɑrɛ ɑ́m ncée mɑ́ kɛ́ linɛḱɔ́
nɛ mɛnɛĺɑ wɑ, nɛɛ́ íye? Nɛɛ́ pɔ inípɛɛ wɔŋnɛ rɛ nɛ kɛfɑ lɑ́ɑ́rú nnyɑ? 16 Kei kɛ Yeesu uu
rikpɑ́ rɛ limɛcɔ kɛ pitɔ́rɔɔ ɑpi yɛ́ pɑnsɛ pifoí, pifoí ɑpi pitɔ́rɔɔ.

Yeesu yɛmɛtɑ́ɑ́nũ unkpɔ nɛ umɛyisɛ nsímɛ́ símisi
(Mɑriki 10:32-34; Luki 18:31-34)

17Yeesu nɛ upipirɛtiki ɑpi kɛyɑ́ɑ kɛnyinɛ Yerusɑlɛm n tɔ́su, uu upipirɛtiki kɛfi nɛ pitɛ́
pɛ̃ iyɑɑ séi uu pi mɑɑ rɛ: 18Nɔ nyɑ́nii, Yerusɑlɛm kɑri nní símpɔ pikɛ́ hɑ kei Usoi Kɛpipi
tĩ pikɛ́ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ ɑnipɛ-i wɑ, pɛ̃ pikɛ́ nɛ u
túhɑɑnɛ ɑpi yekei rɛ pikɛ́ u kpu. 19 Pi yɛ́ pɛpɛɛ ɑ́pi Uléécɑɑm pɑkɑrɛlɛ̃ ɑnipɛ-i u wɑ, ɑpi
mɛẃoo u nyɑ́nɛi ɑpi isɛí́ u fopii ɑpi kunɑpɛɛ́ḱɔɔ́ kɛcɑ́ɑ́ u kɑrii, uu pɛɛ kɛyɑ́ɑ tɑ́ɑ́nũ tuŋɛ́
nkpɔ kɛḿɛɛ yisi.

Lɛ̃ kɛ Yɑkupu nɛ Yohɑni uni uu Yeesu m pisɛ
(Mɑriki 10:35-45)

20Kei kɛ unɔsi uu upiŋmɑ́nɛ kɛtɛ,́ Yɑkupu nɛYohɑni kpísi uú nɛYeesu lɛɛpɔ, uu ukɛyu-
i wúlɑ uú nɛ u téni. 21 Yeesu uu pɛɛ u pisɛ rɛ: Yo kɑɑ́ lɑ kɛ́ pɔ́ wɑ? Uu rinɔ́ɔ u yɔ́su rɛ:
Nɛ lɑ rɛ ɑ ŋmurɛi rɛ pɔ́ tíyɛsɛ pinɛŋ́mɑ́nɛ mpí kɛtɛ́ ɑpí mɑsí ipɔ́yɔ́ɔpi kɛḿɛɛ tonɛ, ucɔ
kupɔ́lukɛ-lukɛ, ucɔ kupɔ́míi-mɛ.̃ 22 Yeesu uu pɛɛ pi pɛsɛ rɛ: Áni nyu lɛ̃ kɑni kei nní n
welu. Nɔ́ fe ɑni ntóósi kɛporipi kɑmn nírunɛ níruu? Api rɛ: Ɛɛɛ, tɔ́ fe. 23Yeesu uu pi mɑɑ
rɛ: Nɔ́ mɛsei ntóósi kɛporipi mɛnɛćɔ n ntí. Amɑ́ in kunɛĺukɛ-lukɛ nɛɛ́ kunɛḿíi mɛtonɛ
nkɔ́ mmú, ɑ́i nɛɛ́ yɛ́ tíyɛsɛ likɛ́ nɛ lɛ.̃ Pɛ̃ nnyɑ kɛ Unɛśɑ́ɑ uu sitónɛ sɛ̃ n nyɔ́ɔnsɛlɛ̃ kuu si
pɑnɛ.

24 Kɛ upipirɛtiki kɛfi tɔrɔɔ mpí pɔ́ɔ lɛ̃ n kṍ, piripɔɔ ɑrí nɛ pimɑ́rɛcɔ pitɛ́ mpí cɑɑi.
25Yeesu uu pinnɛí́ séi uu pimɑɑ rɛ: Nɔ nyulɛ rɛ pɛ̃kɑpi n kpíilɛ̃ tɛ ɑyu piwɛɛ́śɛ yɛ pinnɑŋɛ
nɛ ɑ wéékusɛlɛnlɛ, pisoi kɛcirɛ pin pinnɑŋɛ ɑ nyísɛlɛ.̃ 26Amɑ́ ɑ́i limɛcɔ kɑi nɔ̃́ kɛḿɛɛ we.
Úye un n lɑ ukɛ́ nɔ́kɛnɛćɔpɛ uwɛɛ́śɛ, ukɛ́ pɑnsɛ nɔ́unɛḱɛikɔ́. 27 Úye un kɔ nɔ́kɛnɛćɔpɛ
ikpéẽ n lɑ, liute ukɛ́ nɔ́unɛĺɑ́si. 28 Limɛcɔ kɛ Usoi Kɛpipi ɑ́kɛ kɑ rɛ pikɛ́ kɛ n kɛisi. Amɑ́ kɛ
kɑlɛ rɛ kɛkɛ́ picɔ kɛisi kɛkɛ́ kɔ kɛnfɑɑ kpísi kɛkɛ́ piɑkópɛ nnyɑ hɛ likɛ́ nɛ pisoi mɛyɑ̃ ɑyu
lɔ.

Yeesu yɛ pinyíyɛ pitɛ́ pɔisɛ
(Mɑriki 10:46-52; Luki 18:35-43)

29Lɛ̃mɛmɑ́ɑ́, Yeesunɛupipirɛtikiɑpi Yeriko kuyu tulu. Kɑpi kei n yisi pin tɔ́su, tisoiwuí
píimɑ rinyinɛ ɑri un n tikilɛ.̃ 30 Kei kɛ pinyíyɛ pitɛ́ pinyinɛ pɛɛ ricéetimɛ n tṹ ɑpi kṍ tɛ
Yeesu yɛɛ tɔ́su. Api pɛɛ sicɑ́ɑ́ilɑ kɑ́pɑ́ɑ́ rɛ: Upíimɑ, Tɑfiti Kɛpipi, ɑ irɔ́wɛ ripɑí! 31Pisoi pɛɛ
n cɑ́pinɛlɛ̃ ɑpi pi cɛśi rɛ pikɛ́ risɛɛ́,́ ɑmɑ́ ɑpi pɛɛmɛyɑ̃́ n cɑ́ɑ́i ŋmɑɑ nɛ ńnɑŋɛ rɛ: Upíimɑ,
Tɑfiti Kɛpipi, ɑ irɔ́wɛ ripɑí! 32Yeesu uu pɛɛ nyɛrɛ, uu pi séi uu pi pisɛ rɛ: Yo kɑní lɑ kɛ́ nɔ́
wɑ? 33Api u pɛsɛ rɛ: Upíimɑ, tɔ lɑ rɛ ɑ wɑ irɔ́nípɛɛ ikɛ́ wúkulɛ. 34Yeesu uu piiwɛ pɑí uu
piinipɛɛ cɑ, mɛsɛ nɛmɛsɛ, inípɛɛ ii wúkulɛ, pikɛtɛ́ ɑpi pɛɛ u tiki.

Yeesu yɛ Yerusɑlɛm kuyu loni
(Mɑriki 11:1-11; Luki 19:28-40; Yohɑni 12:12-19)

1Kɛ Yeesu nɛ upisencɔ ɑpi Yerusɑlɛm n nyɑhɑipɔ, ɑpi Olifiyee rikúú mɛtene Pɛtifɑsee
kuyu-i lompɔ. Yeesu uu upipirɛtiki pitɛ́ tum 2 uu pi mɑɑ rɛ: Ani kuyu nkú kpɛɛ nní
nɔ́kɛnɛýu-pɔ ń we kɛḿɛɛ hɑpɔ. Nɔ́ mɛsɛ nɛ mɛsɛ kɛminɑɑyɑhɑ kɛnyinɛ lɛɛpɔ, kɛ nɛ
kɛkɛpipi sin torɑɑlɛ.̃ Ani si fénnɛ ɑní nɛ nɛ́ si weri. 3Úye un ń-ye nɔ́ m pisɛ, ɑni u pɛsɛ
rɛ: Upíimɑ yɛ si lɑlɛ. Liute yɛ́ kei nní nɔ́ riyɑ́ ɑni tɔ́mpɔ.

4 Lɛ̃ kɛ ɑntepu uú pɛɛḿmɑ likɛ́ nɛ n wɑ nnyɑ kɑi lɛ̃wɑ. U pɛɛ́mɑɑ rɛ:
5Ani Siyɔɔ kuyu pikɔ́mɑɑ rɛ:

Ani ripɑí, nɔ́unɛýɔ́ɔpi yɛɛ nní nɔ́kɛnɛḿɛɛ wemɛ.
Usoi niŋɛ-niŋɛ lo,
kɛminɑɑ kɛpipi kɛcɑ́ɑ́ kuu túnti.

6 Upipirɛtiki ɑpi yisi ɑpi tɔ́mpɔ, ɑpí hɑ wɑi yɑrɛ kuu pi n forii. 7 Apí nɛ kɛminɑɑ nɛ
kɛkɛpipiweri ɑpi pimɛlɑpɛ sikɛcɑ́ɑ́ lɑ́ɑi ɑpimɛkɛcɑ́ɑ́ u tonsɛ. 8Pisoi kulúi ɑpi pisitukɑnkɑ
lesɛ ɑpi ncée-i tɑ́ŋɛntɛ, picɔ ɑpi ɑpɛí hɛṕiri ɑpi tɑ́ŋɛntɛ rɛ pikɛ́ nɛ ríyu u wɑisɛ. 9 Pisoi
pɛɛ ukɛyu n sɔ́nɛ nɛ pɛpɛɛ ukɛpirɛ n tíkilɛ̃ ɑpi pɛɛ́ n cɑ́ɑ́i rɛ: Tɑfiti Kɛpipi, ɑni uyɛɛ n
sɔ́nti nɛ Upíimɑ rinyiri ritɑɑ́sɛ! Osɑnnɑ, ɑni urinyiri kɛyómɛcɑɑ-pɔ ritɑɑ́sɛ! 10 Kɛ Yeesu
uu Yerusɑlɛm kuyu-i n lompɔ, ɑi pisoi nnɛí́ lémesi ɑpi pɛɛ́m písɛinɛ rɛ: Usoi úye kɛcirɛ
yɛ nkó? 11 Pisoi pɛɛ u n tíkilɛ̃ ɑpi rɛ: Uyɛɛ ɑntepu Yeesu, Kɑlilee kɛtẽ-pɔ Nɑsɑrɛti ukɔ́ lo.

Yeesu yɛ Uléécɑɑ kɛyɔ-i pikpéensɛ lɑkɑsɛ
(Mɑriki 11:15-19; Luki 19:45-48; Yohɑni 2:13-22)

12 Yeesu uu Uléécɑɑ kɛyɔ kɛḿɛɛ lompɔ uu pɛpɛɛ kei n yɑ́lisi nɛ pɛpɛɛ n lɛɛ́ŕi nnɛí́
lɑ́kɑsɛ. Uu pɛpɛɛ siwóó n cɔhɔnɛ ɑtɑɑpili nɛ pilɔ́ɔlɑỹɑ́i situmpi lɑ́uli. 13 Uu pɛɛ pi mɑɑ

rɛ: Li wɔlɑɑlɛ̃ tɛ: Pi yɛ́ Kɛnɛýɔ sée rɛ kɛyómɛyɑ́hɑɑyɔ. Amɑ́ nɔ̃́ nɛ kɛ ripɔ́lɔ́sɛlɛ piyɑɑlukɛ
kuhorɛ. 14 Kɛ Yeesu uu kei lɛ̃ ń we, pinyíyɛ nɛ síkɑnkɑ́lɑ́kɑ́ ɑsí hɑpɔ ɑsí nɛ Uléécɑɑ kɛyɔ
kɛḿɛɛ u kɔ uu si pɔisɛntɛ. 15 Amɑ́ kɛ pɛpɛɛ yɛ Uléécɑɑ inyɔ́ɔnsɛ n wɑ nɛ isé picélɑɑ ɑpi
mɛwɑi píimɑ kɛYeesu uu nwɑpisi n yɛ̃́nɛ siwɑ̃́ sɛɛUléécɑɑ kɛyɔ kɛḿɛɛn cɑ́ɑ́i rɛ: Osɑnnɑ,
Tɑfiti Kɛpipi, ɑi pi tóósi. 16Kei kɑpi pɛɛ u pisɛ rɛ: Pɔ kómɛi lɛ̃ kɑpi nní n cɑ́ɑ́ii? Yeesu uu
rɛ: Ɛɛɛ. Uu pɛɛ pi pisɛ rɛ: Lɛ̃ nnyɑ, ɑ́ni kɑhɑnɛ Uléécɑɑ ritɛlɛ́ kɛḿɛɛ nsímɛ́ mmú n kɛɛ̃
tɛ: Pɔ tíyɛsɛ ɑí nɛ siwɑ̃́ síńsɑ́pi nɛ siwɑ̃́ fɛnfɛí̃ pɛńɛ ɑsi pɔ́m pɑkɑrɛntɛɛ? 17Yeesu uu pɛɛ
limɛmɑ́ɑ́ kei pi yɑ́ uu kuyu lelu uú hɑ Petɑnii-pɔ finɛ.

Yeesu yɛ kúfikiyee ɑnɔ́ɔ wɑ
(Mɑriki 11:12-14, 20-24)

18Kɑi nweesi, Yeesu uu yisi un Yerusɑlɛmtɔ́su, nkṹ nn uwɑi. 19Uu kúfikiyee ricéetimɛ
yɛnupɔ, uu sɔ́nɛpɔ uú nɛ ku kɔ, ɑmɑ́ mɛpɛí ŋmɑnɛ kuu lɛɛpɔ. Uu pɛɛ kuléé kpɛ̃mɑɑ rɛ:
Pɑ́ɑnkpéni kɔ píkɑi mɑ́runɛ! Kei nní, kúfikiyee kpɛ̃ ɑku kóósi. 20Kɛ upipirɛtiki ɑpi lɛ̃n yɛ̃,́
ɑi nnɔ́ɔ pi yipu ɑpi pɛɛ rɛ: Íye kɛ kúfikiyee nkú ɑku nní mɛsɛ nɛmɛsɛ kólɑɑpɔ? 21Yeesu
uu pɛɛ pi mɑɑ rɛ: Kɛ́ ɑsei kɛcɑ́ɑ́ nɔ́ símisi rɛ nɔn Uléécɑɑ nɛ kɛfɑ n tɛnɛlɛ̃nɔnsɑ́ kɔ n tíru,
nɔ́ fe ɑni lɛ̃ kɑm nní kuléé nkú n wɑmɛcɔ wɑi. Ái kɔ lɛ̃ ŋmɑnɛ, ticuruu, nɔ́ fe ɑni riyɔ́pɛ
ntí mɑɑ rɛ: A kei yisi ɑ hɑmínimɑɑ-i ripɔlɔ, ɑi kɔmɛsei lɛ̃wɑi. 22Nɔn Uléécɑɑ nɛ kɛfɑ n
tɛnɛlɛ,̃ nɔ́ yɛ lɛ̃ nnɛí́ kɑni yɛ kɛyómɛyɑ́hɑɑ-i m pisɛ yɛ.̃

Yei kɛ Yeesu nnɑŋɛ nn léeri?
(Mɑriki 11:27-33; Luki 20:1-8)

23Lɛ̃mɛmɑ́ɑ́, Yeesu uu pɛɛUléécɑɑ kɛyɔ-i lompɔunweunpisoi céési, pɛpɛɛ yɛUléécɑɑ
inyɔ́ɔnsɛ n wɑ piwɛɛ́śɛ nɛ kuyu piwɛɛ́śɛ ɑpí hɑpɔ ɑpí nɛ u kɔ ɑpi u pisɛ rɛ: Ńnɑŋɛ ń-ye
kɑɑ́ nɛ nní wɑi? Úye yɛɛ ńnɑŋɛ pɔ́ hɛ pɔkɛ́ nɛ nní n wɑi? 24Yeesu uu pɛɛ pi pɛsɛ rɛ: Nɛ lɑ
kɛ́ nsɛ nɔ́ pisɛ. Nɔn tinɔ́ɔ nɛ́mpɛsɛ, nɛ́ pɛɛ nɔ́ símisi ńnɑŋɛmmɛ̃kɑḿnɛ lɛ̃nwɑi. 25Nɛ lɑ
kɛ́ nɔ́ pisɛ rɛwóo Yohɑni tummɛ rɛ ukɛ́ pisoi míni wolɛ? Uléécɑɑ nɛɛ́ pisoi pɛɛ u tummɛ?
Api pɛɛ símɑɑnɛ rɛ: Tɔn nkpéni m mɑɑ rɛ Uléécɑɑ yɛɛ u tummɛ, u yɛ́ rɔ́ pisɛ rɛ: Kɑi pɛɛ
íye wɑ kɑ́ni nɛ Yohɑni nsímɛ́ ŋmurɛi? 26Tɔn kɔmmɑɑ rɛ pisoi pɛɛ u tummɛ, ɑ́i yɛ́wɑ. Tɔ
pɛɛ risoiwuí wurulɛ. Li we rɛ pisoi nnɛí́ yɛ Yohɑni nyɑ́nilɛ rɛ ɑntepu lo. 27Api pɛɛmɛsɛ
Yeesu rinɔ́ɔ pɛsɛ rɛ: Ári nyu. Uyɛ̃uu kɔ pi pɛsɛ rɛ: Nɛ̃́ ɑ́mkɔ nɔ́ símisinɛ ńnɑŋɛmmɛ̃kɑḿ
nɛ lɛ̃ n wɑi.

Utisi unyinɛ piŋmɑ́nɛ pitɛ́ kɛnyɑ́rũ
28 Yeesu uu kɔ pipisɛ pi kpɑ́ rɛ: Ń-ye kɑni kɛnyɑ́rũ nkɛ-́i yɛ̃?́ Pi rɛ utisi unyinɛ yɛɛ

pɛɛ piŋmɑ́nɛ pitɛ́ mɑ́, uu kɛyɑ́ɑ uŋmɑ́nɛ wɛɛ́śɛ mɑɑ rɛ: Unɛŋ́mɑ́nɛ, ɑ nɛni wɑɑsi ɑ hɑ
ɑnɛĺéé nyɛ̃ kɑpi yɛ n sée rɛ fiinyi kɛcɑrɛ kɛḿɛɛ kɛisi. 29 Uŋmɑ́nɛ uu u pɛsɛ rɛ: Ám sĩ!
Kɑi rinkpɑ́sɛ, uu kɛmúŋɛ́ consɛ, uu yisi uu wɑɑsi. 30Utisi uyɛ̃uu kɔ uŋmɑ́nɛ tɔrɔɔ limɛcɔ
mɑlɛ. Uyɛ̃uu rɛ: Ɛɛɛ, nɛ kõ, Sɑ́ɑ. Amɑ́ úu pɛɛ nkpɑ́ni wɑɑsi. 31Yeesu uu pɛɛ pi pisɛ rɛ: Nɔ
músu rɛ wóo pikɛtɛ́ kɛcɔpɛ usɑ́ɑ mɛlɑ wɑ? Api rɛ ufoí lo. Yeesu uu pɛɛ pi mɑɑ rɛ: Asei
kɑm nní nɔ́ símisi rɛ pilɑmpooyɔɔ́ nɛ piwɑ́sɑ́nkɑí yɛ́ nɛ kɛkpéẽ nɔ́ wɑ ɑpi Uléécɑɑ iyɔɔpi
kɛḿɛɛ lompɔ. 32 Li we rɛ Yohɑni Úniwolɛ yɛ nɔ́kɛnɛḿɛɛ kɑlɛ uu ɑsei ncee nɔ́ nyísɛ, ɑ́ni
nɛ kutu u ricɔ. Amɑ́ pilɑmpooyɔɔ́ nɛ piwɑ́sɑ́nkɑí ɑpi unsímɛ́ ŋmurɛi. Ani kɔ lɛ̃nnɛí́ yɛńu,
ɑmɑ́ ɑ́ni mɛfinɛ consɛ nɔkɛ́ unsímɛ́ ŋmurɛi.

Pikɛikɔ́ pɛɛ rikpɑ́kɑ́rɑ́mmɑ́ kɛnyɑ́rũ
(Mɑriki 12:1-12; Luki 20:9-19)

33 Yeesu uu pimɑ́ɑ pi kpɑ́ rɛ: Ani kɔ kɛnyɑ́rũ kɛcɔ kutu ricɔ: Ucɑrɛte unyinɛ yɛɛ we,
uu ɑléé nyɛ̃ kɑpi yɛ n sée rɛ fiinyi kɛcɑrɛ tɑmɛsi, uu mmɛlɛ wɑi uú nɛ kɛ kɔ́ɔ́nú. Uu kɔ
kɛcɑrɛ kɛ-i kuhórɛ túni uu kɛt́ɑcɛrii mɔm kei kɑpi yɛ́ pítɑ n cɛŕii. Uu kɔ limɛmɑ́ɑ́ kɛmɛŕɛ́
cɑ́cɑ́ kɛnyinɛmɔmuu pɛɛ pikɛikɔ́wɛɛ́śi rɛ pikɛ́ kɛcɑrɛ kɛ̃kɛcɑ́ɑ́ umpɑílɛ̃ukɛ́ ncée hɑ ukɛ́
kɑm. 34Kɑi ɑléépipi nyɛ̃ kutúũ n tu, uu upilɑsi yukusɛ rɛ pikɛ́ hɑ upikɛikɔ́ pɛ-i uɑléépipi
u yɔ́ɔmɛ. 35 Pikɛikɔ́ pɛ̃ ɑpi pilɑ́si mpí cɔ́pii. Api usɛ kɑii ɑpi ucɔ kopu, ɑpi utɑ́ɑ́nũ ɑpɑrɛ

tɑpisi uu kpi. 36Ucɑrɛte uu kɔ pilɑ́si picɔ piyukusɛ kpɑ́, pɛ̃ pin kulúi we nɛ pifoí. Pikɛikɔ́
pɛ̃ ɑpi kɔ pɛ̃wɑi yɑrɛ lɛ̃kɑpi pilɑ́si foí nwɑmɛcɔ. 37Uu picérei pɔɔnɛ uu uuŋmɑ́nɛ yukusɛ
uu pikɛmɛɛ tum, un músu rɛ: Ḿpɑ́ likɛ́ íye wɑ, pi yɛ́ unɛŋ́mɑ́nɛ wuri. 38 Amɑ́ kɛ pikɛikɔ́
ɑpi uuŋmɑ́nɛ uyɛ̃ n yɛ̃,́ ɑpi pimɛcɔpɛcirɛ n tee rɛ: Nkó yɛɛmɑsí usɑ́ɑmɛmɑ́ nnɛí́ te. Ani
kɑm tɔkɛ́ u kpu tɔkɛ́ pɛɛ umɛmɑ́ n te. 39 Kuu n tuipɔ, ɑpi u tini ɑpi kɛcɑrɛ ilúkɛ́ u sɑ́ ɑpi
u kopu. 40 Kɛ Yeesu uu pinyɑ́rũ ḿ mɑsí, uu pi pisɛ rɛ: Ucɑrɛte uyɛ̃ un hɑ n kɑ, yo kuu
yɛ́ pikɛikɔ́ pɛ̃wɑ? 41 Api rinɔ́ɔ u yɔ́su rɛ: U pikɛikɔ́ kpɑ́kɑ́rɑ́ pɛ̃mɛkópɛ kóninɛ. Pilicɔ ɑ́i
yɛ́ nkpɑ́ni íwɛ u wɑ. Uu pɛɛ́ hɑ pikɛikɔ́ féé forii rɛ pikɛ́ kɛcɑrɛ kɛcɑ́ɑ́ u m pɑílɛ,̃ ɑpipi ɑn
m pi, ɑpi yɛ u túúni. 42 Kei kɛ Yeesu uu pi pisɛ rɛ: Áni nsímɛ́mmú píkɑi Uléécɑɑ Nsímɛ́
ritɛlɛ́ kɛḿɛɛ kɛɛ́ńlɛ̃ tɛ:
Tipɑrɛ kɛ pimɔ́mɛ ɑpi n fóm tɛɛ pɑnsɛ ricírɛ-cirɛ tɛɛ kɛnui-i ń wee?
Upíimɑ yɛɛ lɛ̃wɑ. Mɛwɑisɑŋɑ kuu rɔ́ n yɛńɛisɛ yɛmɛ!̃

43 Yeesu uu kɔ pimɑ́ɑ pi kpɑ́ rɛ: Lɛ̃ nnyɑ, nɔ́ mpí, nɔ́ɔ nní Uléécɑɑ iyɔɔpi kɛḿɛɛ ń we,
pi yɛ́ ikɛmɛɛ nɔ́ lesɛ ɑpi mpuri féé mɛɛ Uléécɑɑ mɛlɑ n wɑi tonsɛ. 44 [Lin úye n fóm un
tipɑrɛ tɛ̃ tinkpɔu, u yɛ́ selesi. Lin úye n fóm tin ukɛcɑ́ɑ́ n loó, ti yɛ́ u nɑ]̃. 45 Kɛ pɛpɛɛ yɛ
Uléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi ɑpi Yeesu sinyɑ́rũ sɛ̃ n kṍ, ɑpi céru rɛ pɛ̃ kuú
nɛmɑ́nɛ. 46Api pɛɛ icée n wɛɛ́śi pikɛ́ nɛ u tĩ, pin kɔ pɛɛ risoiwuí wuru rɛ pisoi yɛ u nyɑ́ni
rɛ u ɑntepu lɛ nnyɑ.

22
Pinɔ́sikpikɛ́ ɑnyɑ̃́ ilukɛ kɛnyɑ́rũ
(Luki 14:15-24)

1 Yeesu uu kɔ kɛnyɑ́rũ kɛcɔ pi kpɑ́ rɛ: 2 Uléécɑɑ iyɔɔpi yɛ kɔ we yɑrɛ nsímɛ́ mmú:
Uyɔ́ɔpi unyinɛ yɛɛ kɛyɑ́ɑ uuŋmɑ́nɛ yɛɛ unɔ́si n kpísi ɑnyɑ̃́ píimɑ wɑi. 3Uu upikɛikɔ́ tum
tɛ pikɛ́hɑ pisoi séleimɛ pikɛ́ ɑnyɑ̃́ ilukɛ li. Amɑ́ pisoi ɑpi isɑ́nɛséi iyɛ̃yulu ɑpi ɑnyɑ̃́wéntɛ.
4Uu kɔ pikɛikɔ́ picɔ pitumɛ kpɑ́ uu pi mɑɑ rɛ: Ani pisɑ́nɛ sée ɑni pi símisi rɛ: Anyɑ̃́ ilukɛ
yɛ pipele mɑsilɛ. Anɛńɑ́ɑlɑ nɛ inɛśɛɛ kpɔkɔɔ́ kɑm kṍ. Ḿpɑ́ yo yɛ kɛýu wɑlɛ. Ani kɑm
ɑni pinɔ́sikpikɛ́ ɑnyɑ̃́ ilukɛ li. 5 Ápi nkpɑ́ni isɑ́nɛséi iyɛ̃ kutu ricɔ. Ḿpɑ́ úye uu ulikɔ́-mɛ̃
tɔ́mpɔ. Picɔ ɑpi sicɑrɛ wɑikɛɛ, picɔ ɑpi ɑyɑ́ɑ tɔ́ŋɑɑpɔ 6 pitɔ́rɔɔ pɔ́ɔ pikɛikɔ́ pɛ̃ cɔ́pii ɑpi
isɛi pi wɑisɛ ɑpi pɛɛ pi kóni. 7Ai uyɔ́ɔpi kuwɔ́i wɑi, uu upisɔ́ɔ́cɑ tum ɑpí hɑ pisoi pɛ̃ kóni
ɑpi pikuyu nnɑ ŋmɑɑsi. 8Uu pɛɛ upikɛikɔ́ picɔmɑɑ rɛ: Anyɑ̃́ ilukɛ yɛ pipele mɑsilɛ, ɑmɑ́
pisɑ́nɛ ɑ́pi pɛɛ ikulukɛ tulɑɑlɛ.̃ 9Lɛ̃nnyɑ, ɑni sicéepɛnɛ-i léepɔ, nɔn píye n yɛ,̃ ɑni kusɑ́nɛ
pi séiri. 10Upikɛikɔ́ pɛ̃ ɑpi yisi ɑpi icée tóói ɑpi pisoi nnɛí́ kɑpi n yɛ̃́ sélei, pisɔnɛ nɛ pikópɛ,
pisɑ́nɛ ɑpi pɛɛ kɛnyɑ̃́yɔ yipu. 11 Kei kɛ uyɔ́ɔpi uu pɛɛ lompɔ rɛ ukɛ́ pisɑ́nɛ pɛ̃ yɑ́ɑ́si, uu
usoi unyinɛ yɛnu yɛɛ úu inyɑ́nlũ n tɑnɑɑlɛ.̃ 12Uu u pisɛ rɛ: Unɛśɑ́nɛ, íye kɑɑwɑ ɑɑ́ nɛ nté
lonti ɑ́ɑ kɔ inyɑ́nlũ tɑnɑɑlɛ?̃ Ai utisi muuni uú n sɛɛ́ĺɛ.̃ 13Uyɔ́ɔpi uu pɛɛ pikɛikɔ́mɑɑ rɛ:
Ani ɑ́nɑ nɛ ɑnípɛ u pɑɑsi ɑni kɛtɑhɑi kuŋmɑhɑ-i u sɑ́pɔ. Kei kuu yɛ́ n téni un inĩ ́ tɑkɑi.
14Yeesu uu pɛɛ rɛ: Li we rɛ pisoi kulúi kɑpi sée, ɑmɑ́ pɛ̃ kɑpi pikɛcɔpɛ n wɛɛ́ ɑ́pi pɛɛ kulúi
we.

Lɑmpoo kɑpi yɛ Rɔm uyɔɔpi píimɑ n hɛɛ́lɛ
(Mɑriki 12:13-17; Luki 20:20-26)

15Kei kɛ Pifɑrisi ɑpi pɛɛ símɑɑnɛ rɛ íye kɑpi yɛ́ nɛ Yeesu ripinɛ wɑ pikɛ́ nɛ unnɔɔsimɛ́
cirɛ u n tĩ.́ 16 Api pipirɛtiki pinyinɛ nɛ Erooti pipirɛtiki pinyinɛ lesɛ ɑpi tum tɛ pikɛ́ hɑ
Yeesu mɑɑ rɛ: Upíimɑ, tɔ nyulɛ rɛ ɑsei ŋmɑnɛ kɑɑ yɛ símisi. Pɔ yɛ kɔ Uléécɑɑ ncee pisoi
céesilɛ nɛ ɑsei. Ḿpɑ́ usoi ukɛ́ íye nsɑ́ ńnɑŋɛ m mɑ́, ɑ́ɑ yɛ uinipɛɛ n wuru pɔn nɛ símisi.
17Tɔ lɑ rɛ ɑ kɛpɔ́múŋɛ́ rɔ́ símisi tɔkɛ́ yɛ̃́ tɛ ncée yɛwe rɛ tɔkɛ́ yɛ Rɔmuyɔɔpi lɑmpoo hɛɛ́ĺɛ
nɛɛ́ ɑ́ri kɑpɛ yɛ hɛɛ́lɛ? 18Amɑ́ Yeesu pɔ̃́ nɛ pimɛsɔhɔ kópɛ kɑpi n wɑi pinyuwɛmɑ́ɑ́lɛnlɛ.
Uu pɛɛ pi mɑɑ rɛ: Nɔ́ kɛcɑ́ɑ́ kɛcɑ́ɑ́ mɛwɑi pikɔ́ mpí, yo nnyɑ kɑni nɛ́ peikɛɛ? 19 Ani nɛ
siwóó sɛ̃ kɑni yɛ nɛ lɑmpoo n hɛɛ́lɛ kɑm nkɛ̃!́ Api mɛwóópipi mɛsɛ nɛ u hɑpɔ. 20Uu pɛɛ

pi pisɛ rɛ: Úye riyu nɛ úye rinyiri tɛɛ nní mɛkɛcɑ́ɑ́ we? 21Api u pɛsɛ rɛ: Sesɑɑ lo. Kei kɛ
Yeesu uu kɔ pi mɑɑ rɛ: In lɛ,̃ ɑni Sesɑɑ likɔ́ Sesɑɑ pɑ, ɑni Uléécɑɑ likɔ́ Uléécɑɑ pɑ. 22Kuu
lɛ̃ tinɔ́ɔ tɛ̃ pi m pɛsɛ, ɑi nnɔ́ɔ pi yipu ɑpi pɛɛ u yɑ́ ɑpi tɔ́mpɔ.

Pisɑtusee nɛ nkpɔ kɛḿɛɛmɛyisɛ nsímɛ́
(Mɑriki 12:18-27; Luki 20:27-40)

23Kɛyɑ́ɑ kɛ̃ cirɛ kɛ Pisɑtusee ɑpi Yeesu kɛḿɛɛ hɑ. Pisɑtusee pɛɛ tee rɛ pikpɔkpɔ ɑ́pi yɛ
nkpɔ-i yisi. Api sĩ ́ɑpí hɑ Yeesu lɛɛpɔ, ɑpi u pisɛ rɛ: Sɑ́ɑ, Moisi yɛmɑɑ rɛ: 24Unɔ́sikɔ́ úye
un n kpu unsɑ́ kɛwɑ̃́mmɑ́, li pisɛ rɛ uuwɑ̃ yɛɛ yɛ́ unɔ́si uyɛ̃ kukúmɑnnɔsi kpísi uu umɑ́ɑ
mpuri wɑi. 25Too! Amɑ́ piŋmɑ́nɛ pinyinɛ pɛɛ pɛɛ kɛrɔ́cɔpɛ nté we. Pi pimɑ́rɛcɔ pisɛɛi lɛ.
Umɑ́ɑ uu unɔ́si kpísi, uu kpi úu kɛwɑ̃́ yɛ.̃ Uwɑ̃́ uu pɛɛ umɑ́ɑ ukúmɑnnɔsi kpísi. 26Uyɛ̃ uu
kɔ limɛcɔ kpi, uu ukúmɑnnɔsi uyɛ̃ nɛ utɑ́ɑ́nũ yɑ́. Ai lɛ̃ n wɑi hɑ́i nɛ usɛɛ́í-sɛɛ́í kɛḿɛɛ-pɔ.
27 Pɛ̃mɛmɑ́ɑ́, unɔ́si uyɛ̃ pɔ́ɔ kɔ kpi. 28 Tɔ lɑ tɔkɛ́ nkpéni pɔ́ pisɛ rɛ kɛ pimɑ́rɛcɔ pisɛɛi pɛ̃
ɑpi nní pinnɛí́ unɔ́si uyɛ̃ n kpísi, pi uye unɔsi yɛ hɑ lo, kɛyɑ́ɑ kɛ̃ kɛ pikpɔkpɔ ɑpí hɑ nkpɔ
kɛḿɛɛ n yisinɛ? 29 Kei kɛ Yeesu uu pɛɛ pi pɛsɛ rɛ: Lɛ̃ nnyɑ kɑni nɔ́mɛnɛćírɛ kirɑɑsɛntɛ.
Áni Nléécɑɑsimɛ́ ɑsei kómɛi, ɑ́ni kɔUléécɑɑ nnɑŋɛ nyu. 30Kumúŋɛ́ kpɛ-i kɛ pikpɔkpɔ ɑpí
hɑ n yisinɛ, pitisi ɑ́pi pinɔ́si kpíkɛsinɛ, pinɔ́si pɑ́ɑ kɔ pilɑ sɔ́ɔnkɛɛnɛ. Amɑ́ pimɛfinɛ yɛ́ hɑ
n we yɑrɛ piléécɑɑtumɛ kɛyómɛcɑɑ-pɔ. 31 Áni lɛ̃ kɛ Uléécɑɑ uu pikpɔkpɔ mɛyisɛ kɛcɑ́ɑ́
nɔ́ḿmɑ ɑpi Unsímɛ́ Ritɛlɛ́ kɛḿɛɛwɔ́lu kɛɛ́,̃ nɛɛ́ yo? U mɑɑ rɛ: 32Nɛɛ́ ApirɑhɑmUleecɑɑ
nɛ Isɑɑki Uleecɑɑ nɛ Yɑkupu Uleecɑɑ. Uléécɑɑ úu pikpɔkpɔ Uleecɑɑ ɑmɑ́ u pinyɑ́nnyɑ̃́
Uleecɑɑ lɛ. 33 Kɛ pisoi pɛ̃ nnɛí́ pɛɛ n cɑ́pinɛlɛ̃ pin kutu u cɔlɛ̃ ɑpi lɛ̃ n kṍ, uicélɑɑ iyɛ̃ ii pi
loni ńsɔnɛ.

Isé iyɛɛ Uléécɑɑ isé kɛcɔpɛ icɔ n fe
(Mɑriki 12:28-34; Luki 10:25-28)

34Kɛ Pifɑrisi ɑpi n kṍ tɛ Yeesu yɛ Pisɑtusee feriyɛ uu sɛɛ́śɛ, ɑpi cɑ́pinɛ. 35 Pikɛcɔpɛ isé
ucélɑɑ unyinɛ uu pɛɛ ripinɛ Yeesu wɑi uu u pisɛ rɛ: 36Ucélɑɑ, Uléécɑɑ iseé nnɛí́ kɛḿɛɛ
íye yɛɛ imɑ́ɑ?

37Yeesu uu rɛ: A Upíimɑ, Upɔ́léécɑɑ n lɑ nɛ kɛpɔ́fɑ nnɛí́, nɛ ipɔ́soi nnɛí́, nɛ kɛpɔ́múŋɛ́
nnɛí́. 38 Iyɛɛ isé foí, iyɛɛ kɔ innɛí́ kɛcɔpɛ imɑ́ɑ. 39 Ilírũ yɛɛ ifoí iyɛ̃mɛcɔ n sɑ́ yɛ nnyí: A
upɔ́cɔ n lɑ yɑrɛ kɑɑ ripɔ́cúruu ń lɑ. 40 Isé nnyí kɛtɛ́ yɛɛ isé nɛ ɑntepuyɛ icélɑɑ riyíkí.

Uyɛ̃ kɛ Uléécɑɑ uu n wɛɛ́ nɛ Tɑfiti kɛcɑ́ɑ́ nsímɛ́
(Mɑriki 12:35-37; Luki 20:41-44)

41 Kɛ Pifɑrisi ɑpi lɛ̃ n cɑ́pinɛ, Yeesu uu pɛɛ pi pisɛ rɛ: 42 Íye kɑni uyɛ̃ kɛ Uléécɑɑ uu n
wɛɛ́ kɛcɑ́ɑ́ músu? Úye kɛpipi yɛ kɛ? Api u pɛsɛ rɛ Tɑfiti Kɛpipi yɛ kɛ. 43 Yeesu uu pɛɛ pi
mɑɑ rɛ: In lɛ,̃ íye kɑi wɑ kɛ Nfɑ́ɑsɔnɛ nn Tɑfiti mɛtɛí́ hɛ uú nɛ u séi rɛ Upíimɑ? Tɑfiti yɛ
pɛɛ́mɑɑ rɛ: 44Upíimɑ yɛ Unɛṕíimɑmɑɑ rɛ:
A kunɛĺukɛ-lukɛ-mɛ̃ kɛýukɔɔ́tonɛ-i tonɛ
hɑ́i nɛ kumúŋɛ́ kpɛ-i kɑm yɛ́
pipɔ́lɑ́ɑrɔ kɛpɔ́nyɑ́lɛ-i n cɔ.

45 In tɛ Tɑfiti yɛmɛsei u sée rɛ Upíimɑ, íye kɛ uyɛ̃ cirɛ uu yɛ́ kɔ pɛɛ Tɑfiti Kɛpipi?
46 Pifɑrisi pɛ̃ ɑ́pi fe pikɛ́ ńkɑ Yeesu pɛsɛ. Kɑí nɛ kei n kpísi, úkɑ úu yɛ pɛɛ kɑhɑ ukɛ́

nnyinɛ u pisɛ.
23

Yeesu yɛ rɛ pisoi pikɛ́ pimɛcirɛ nɛ isé picélɑɑ nɛ Pifɑrisi tĩ
(Mɑriki 12:38-39; Luki 11:43,46; 20:45-47)

1Lɛ̃mɛmɑ́ɑ́, Yeesu uu pɛɛ pisoi pɛɛ n cɑ́pinɛlɛ̃nɛ upipirɛtiki-mɛ̃pɑnsɛpɔ uu pi mɑɑ rɛ:
2 Isé picélɑɑ nɛ Pifɑrisi kɑí pɛɛ́we rɛ pikɛ́ isé kɛMoisi uu nɔ́ḿpɑ ɑsei nɔ́ símisi. 3 Li nɛ sɑ́
rɛ nɔkɛ́ piicélɑɑ rimúlú ɑni kɔ i tiki. Amɑ́ ɑ́ni kɑpɛ yɛ pimɛwɑi nɛ yírɑɑnɛ. Li we rɛ pɛ̃nɛ
yɛ picɔ céesi rɛ pikɛ́ piicélɑɑ ritiki, ɑmɑ́ piricuruu ɑ́pi yɛ pɛɛ i ritiki. 4 Pi yɛ limúlɛ-mulɛ
pɑɑsilɛ ɑpi picɔ yɑsɛ, piricuruu ɑ́pi yɛ pɛɛ líkɑ ricɑ. 5 Pi ḿpɑ́ yo wɑi rɛ pisoi pikɛ́ yɛ pi yɛ̃

nnyɑ. Lɛ̃nnyɑ kɑpi yɛ Nléécɑɑsimɛ́ silɔɔpi kɑpi ritii kɛcɑ́ɑ́ riḿmɛɛlú mɛpɛŕɛ́ rikpɑ́sɛ ɑpi
kɔ pisitukɑnkɑ ɑtimɛ nwɛṕí mɛpɛŕɛ́ kpɑ́sɛ ɑi picɔ sikɔ́ feriyɛ. 6 Sitónɛ foí kɑpi yɛ kɛlukɛ
kɛḿɛɛ nɛ Pisuifi ɑyomɛyɑ́hɑɑlee-i n lɑ. 7 Pi lɑ rɛ pisoi pikɛ́ ipɑkɑrɛ nɛ pi n yɑ́hɑɑnkɛɛ
sicɑ́pinɛ kɛḿɛɛ, pikɛ́ yɛ kɔ pi sée rɛ picélɑɑ. 8 Amɑ́ nɔ̃́ ɑ́ni kɑpɛ yɛ tíyɛ pikɛ́ yɛ nɔ́ sée rɛ
picélɑɑ. Nɔ nɔ́nnɛńɛí́ pimɑ́rɛcɔ lɛ. Usoi usɛ kóló yɛɛ kɔ nɔ́unɛćélɑɑ. 9 Áni kɑpɛ yɛ kɛtẽ
kɛcɑ́ɑ́ úkɑ sée rɛ nɔ́unɛśɑ́ɑ. Nɔ́unɛśɑ́ɑ cirɛníŋɛ kɑni m mɑ́ yɛɛ kɛyómɛcɑɑ-pɔ we. 10Áni
kɑpɛ yɛ tíyɛ pikɛ́ yɛ nɔ́ sée rɛ úyukɔɔ́. Nɔ́unɛýukɔɔ́ yɛ usɛ lɛ. Uyɛɛ nní uyɛ̃ kɛ Uléécɑɑ uu
n wɛɛ́. 11Nɔ́kɛnɛćɔpɛ uwɛɛ́śɛ ukɛ́ pɑnsɛ nɔ́unɛḱɛikɔ́. 12Úye un umɛcirɛ rintɑɑ́sɛ, li yɛ u
ricɛpisɛlɛ. Úye un umɛcirɛ rincɛpisɛ, li yɛ u ritɑɑ́sɛlɛ.

Yeesu yɛ isé picélɑɑ nɛ Pifɑrisi kɛcɑ́ɑ́ kɛcɑ́ɑ́mɛwɑi kɛsi
(Mɑriki 12:40; Luki 11:39-52; 20:45-47)

13 Íwɛ kɑni topori, nɔ́ isé picélɑɑ nɛ nɔ́ Pifɑrisi mpí. Nɔ kɛcɑ́ɑ́ kɛcɑ́ɑ́mɛwɑi pikɔ́ lɛ! Nɔ
yɛ pisoi ncée tɑ́pisilɛ rɛ ɑ́pi kɑpɛUléécɑɑ iyɔɔpi kɛḿɛɛ lõ. Nɔ́rinɛćúruu ɑ́ni yɛ lompɔ, ɑ́ni
kɔ pɛɛ pɛpɛɛ ń lɑ yɑ́nɛ pikɛ́ lompɔ.

14 [Íwɛ kɑni topori, nɔ́ isé picélɑɑ nɛ nɔ́ Pifɑrisi mpí. Nɔ kɛcɑ́ɑ́ kɛcɑ́ɑ́ mɛwɑi pikɔ́ lɛ!
Nɔ́ɔ pikúmɑnnɔsi ɑnipɛ-i lɛ̃ kɑpi m mɑ́ yɔ́ɔi, ɑni yɛ kɔ pɛɛ kɛyómɛ yɑ́ɑ́si ɑi nɑ́ŋɑi pisoi
pikɛ́ nɛ nɔ́ n yɛ̃́ nnyɑ. Lɛ̃ nnyɑ kɛ Uléécɑɑ uu íwɛ iyɛɛ íi icɔmmɑ́ nɔ́ wɑinɛ.] 15 Íwɛ kɑni
topori, nɔ́ isé picélɑɑ nɛ nɔ́ Pifɑrisi mpí. Nɔ kɛcɑ́ɑ́ kɛcɑ́ɑ́mɛwɑi pikɔ́ lɛ! Kɛtẽ nkɛ́ nnɛí́ nɛ
mínimɑɑ kɑni kɑ́lɛ̃ tɛ nɔkɛ́ usɛ unyinɛ yɛ̃nɔkɛ́ u pɑnsɛsɛ nɔ́unɛṕirɛtiki. Nɔn liute piyɛńɛ
m mɑsí, ɑni tíyɛsɛ uu pɑnsɛ usoi nkó kɑí nɛ n sɑ́ rɛ pikɛ́ íwɛ tɛnɛcirɛ́ kɛlõ kɛḿɛɛ íwɛ
lukɛisɛ ikɛ́ nɔ́inɛḱɔ́ n fe mɛtɛ.́ 16 Íwɛ kɑni topori, nɔ́ pinyíyɛmpí, nɔ́ɔ nní pisoicɔ n séni!
Nɔ yɛmɑɑ rɛ: Úye un Uléécɑɑ kɛyɔ n sée uú nɛwééri rɛ u yɛ́ linyinɛwɑ, u yɛ́ fe uu lipiwɑi
yɑ́. Amɑ́ úye un wurɑ yɛɛ Uléécɑɑ kɛyɔ-i ń we n sée uú nɛwééri rɛ u yɛ́ linyinɛwɑ, ncée
ńn we rɛ ukɛ́ lipiwɑi riyɑ́. 17Nɔ́ piníri nɛ pinyíyɛ mpí! Wurɑ nɛ Uléécɑɑ kɛyɔ kɛɛ wurɑ
uyɛ̃mpɑnsɛsɛUléécɑɑ likɔ́, yo yɛɛ likɛtɛ́ kɛcɔpɛ ríyu mɑ́ nɛ licɔ? 18Nɔ yɛ kɔmɑɑ rɛ: Úye
un Uléécɑɑ kɛyɔ kɛḿɛɛ kɛnyɔ́ɔnsɛhúúpi n sée uú nɛ wééri rɛ u yɛ́ linyinɛ wɑ, u yɛ́ fe uu
lipiwɑi yɑ́. Amɑ́ úye un inyɔ́ɔnsɛsɛɛ yɛɛ kɛhúúpi kɛcɑ́ɑ́ ń lɑ́ɑlɛ̃ n sée uú nɛ wééri rɛ u yɛ́
linyinɛ wɑ, úu ncée mɑ́ ukɛ́ lipiwɑi riyɑ́. 19 Nɔ́ pinyíyɛ mpí! Isɛɛ kɑpí nɛ n nyɔ́ɔnsɛ ɑpi
kɛhúúpi kɛcɑ́ɑ́ lɑ́ɑ nɛ kɛhúúpi kɛɛ i m pɑnsɛsɛ Uléécɑɑ likɔ́, yo yɛɛ likɛtɛ́ kɛcɔpɛ ríyu mɑ́
nɛ licɔ? 20 Lɛ̃ nnyɑ, úye un kɛnyɔ́ɔnsɛhúúpi n sée uú nɛ wééri, kɛlõ kɛ̃ nɛ lɛ̃ nnɛí́ lɛɛ kei
ń we kuu sée uú nɛ wééri. 21 Úye un Uléécɑɑ kɛyɔ n sée uú nɛ wééri, Uléécɑɑ kɛyɔ nɛ
Uléécɑɑ yɛɛ kɛkɛmɛɛ ń we kuu sée uú nɛ wééri. 22Úye un kɛyómɛcɑɑ n sée uú nɛ wééri,
Uléécɑɑ riyɔɔpitũ nɛ Uléécɑɑ yɛɛ rikɛcɑ́ɑ́ ń tṹ kuu sée uú nɛ wééri.

23 Íwɛ kɑni topori, nɔ́ isé picélɑɑ nɛ nɔ́ Pifɑrisi mpí. Nɔ kɛcɑ́ɑ́ kɛcɑ́ɑ́ mɛwɑi pikɔ́ lɛ.
Nɔ yɛḿpɑ́ yo hɔɔnɛlɛ, ɑní nɛmɑnti nɛ ɑyɛh́ɛpɛi ncɔpuri pɛńɛ ɑni hɔ́ɔ́nɛ ɑwɛĺɛ́ kɛfi, ɑni
Uléécɑɑ kuwɛĺɛ́ kusɛ pɑ. Amɑ́ ɑ́ni yɛ pɛɛ isé nnɛí́ kɛcɔpɛ ipíimɑ yɑrɛ nní ɑsei piwɛĺɑɑ nɛ
usoicɔ piwɛtu nɛ ɑsei pitiki nkɔ́ nɛ pikɛi wɑ. Lɛ̃ kɑí pɛɛ pisɛ rɛ nɔkɛ́ n tikilɛ̃nɔn pɛɛ kɔ nɛ
litɔ́rɔɔ licɔ nní wɑi. 24Nɔ́ pinyíyɛmpí, nɔ́ɔ nní pisoicɔ n séni. Nɔ yɛ kúcɛrii nɛ ńsɔ lesɛlɛ,
ɑni pɛɛ ísu nɛ pɛńɛ ɑni muuni.

25 Íwɛ kɑni topori, nɔ́ isé picélɑɑ nɛ nɔ́ Pifɑrisi mpí! Nɔ kɛcɑ́ɑ́ kɛcɑ́ɑ́mɛwɑi pikɔ́ lɛ. Nɔ
we yɑrɛmpí pɛɛ yɛ kɛhee nɛ kɛcɑ́ripi kɛpirɛ ŋmɑnɛ n hɛɛrɛ ɑpi kɛmɛɛ́ yɑ́mɛcɔ. Lɛ̃ kɑpi
yɛ sikɛmɛɛ n li nɛ kɑpi yɛ ń ntí yɛ pɛɛ liyɑɑ-yɑɑ lɛ kɑpi n kɑ́ipinkɛɛ. 26Nɔ́ Pifɑrisi, pinyíyɛ
mpí! Ani yɛ kɛhee nɛ kɛcɑ́ripi kɛḿɛɛmɛfoí hɛɛrɛ, kɛpirɛ yɛ́ pɛɛ limɛcɔ sɔnɛsi.

27 Íwɛ kɑni topori, nɔ́ isé picélɑɑ nɛ nɔ́ Pifɑrisi mpí! Nɔ kɛcɑ́ɑ́ kɛcɑ́ɑ́ mɛwɑi pikɔ́ lɛ.
Nɔ we yɑrɛ rikpíí mmɛlɛ kɑpi míni tomɛ́ n túkɛi ɑri pɛɛ́ n wɑriyɛ póí-póí ńsɔnɛ mɛcɔ,
nɛḿ́pɑ́kɑnɛ ɑsoikɔhɔ nɛ líkpɛrinkpɛkɔɔ́ lɛɛ rikɛmɛɛ yipɑɑlɛ.̃ 28 Limɛcɔ kɑní we. Nɔ pisoi
kɛyu-i nyísɛlɛ̃ tɛ nɔ isé tíkilɛnlɛ, nɛḿ́pɑ́kɑnɛ kɛcɑ́ɑ́ kɛcɑ́ɑ́ mɛwɑi nɛ mɛwɑi kópɛ mɛɛ
nɔ́sinɛf́ɑ-i yipɑɑlɛ.̃ 29 Íwɛ kɑni topori, nɔ́ isé picélɑɑ nɛ nɔ́ Pifɑrisi mpí! Nɔ kɛcɑ́ɑ́ kɛcɑ́ɑ́
mɛwɑi pikɔ́ lɛ. Nɔ yɛ ɑntepuyɛ ɑkpíí mɔ́nlɛ ɑni pɛpɛɛ ɑsei n tíkilɛ̃ ɑkɔ́ sɔnukusɛ 30 ɑni
pɛɛ rɛ: Tɔn pɛɛ pirɔ́kpurɛ isoi kumúŋɛ́ kpɛ-i n we, ɑ́ri yɛ́ pɛɛ ŋmurɛi tɔkɛ́ pi rikpɑ́ tɔkɛ́

nɛ ɑntepuyɛ kṍ. 31Nɔ pɛɛ lɛ̃ nyísɛlɛ ɑni nɔ́rinɛćúruu yɑ́mnɛ rɛ nɔ pɛpɛɛ ɑntepuyɛ n kṍ
sipirɛ̃ lɛ. 32 Lɛ̃ nnyɑ, ɑni mɛsɛ nɔ́pinɛḱpurɛmɛwɑi kópɛ nɛ kɛýu mɑhɑ̃ nɛ kɛt́ɔ-pɔ! 33Nɔ́
iwɑ́ɑ kpɑ́kɑ́rɑ́ nnyí! Íye kɑni yɛ́wɑ ɑ́ni yɛ́ nɛ nnɑ tɛnɛcirɛ́ kɛḿɛɛ n lompɔ. 34Ani kõ tɛ nɛ́
ɑntepuyɛ nɛ pisoi pɛɛmɛwɛɛ́śɛsɔhɔmmɑ́ nɛ isé picélɑɑ kɛcirɛ nɔ́ pɑ́mɛ. Nɔ́ picɔ kṍ, ɑni
picɔ kunɑpɛɛ́ḱɔɔ́ kɛcɑ́ɑ́ kɑrii, ɑni kɔ nɔ́ɑnɛýómɛyɑ́hɑɑlee-i picɔ isɛí́ súúkɛɛ, ɑni kɔ picɔ
ḿpɑ́ kuyu kúye-i n tikilɛ̃ nɔn wéékusɛlɛ.̃ 35 Lɛ̃ nnyɑ kɛ pɛ̃ nnɛí́ kɑni n kṍ ɑ́pi kɔ líkɑ wɑ
nkpɔ nń nɛ nɔ́ tɛnɛnɛ, kɑi n kpíimɛ usɔnɛ Apɛɛli kɛḿɛɛ ɑí nɛ sĩ Perekiyɑ uŋmɑ́nɛ Sɑkɑrii
kɑni Uléécɑɑ kɛyɔ kɛḿɛɛ kɛlõ sɔnɛ nɛ kɛnyɔ́ɔnsɛhúúpi kɛpɑ́ɑ́pɑ́ɑ́ ń kpu kɛḿɛɛ-pɔ. 36Kɛ́
ɑsei nɔ́ símisi rɛ nfɑ́ɑni pisoi mpí pɛɛmɛwɑi kópɛmɛ̃ ɑkpɑnii yɛnnɛ.

Yeesu ripɔɔ yɛ cɑɑi Yerusɑlɛm nnyɑ
(Luki 13:34-35)

37Lɛ̃mɛmɑ́ɑ́, Yeesu uu pɛɛ Yerusɑlɛmpikɔ́mɑɑ rɛ: Nɔ̃́ Yerusɑlɛmpikɔ́, nɔ yɛ ɑntepuyɛ
kónlɛ ɑni kɔ pɛ̃ kɛ Uléécɑɑ uu nɔ́kɛnɛḿɛɛ n tummɛ ɑpɑrɛ tɑpisi ɑni kóni. Mɛlɛ́ kɛsẽ kɑḿ
pɛɛ́ lɑ kɛ́ nɔ́ cɑ́pinɛ yɑrɛ kɛ kucɑ̃́yɑhɑ ɑku yɛ kuɑmɛŋ́́ mɛtene kusipipi n tɑ̃ líkɑ ɑ́i yɛ si wɑ
mɛcɔ ɑni yúlu? 38 Lɛ̃ nnyɑ, Uléécɑɑ kɛyɔ yɛ́mɛŋmɑnɛ n we úkɑ úu yɛ́ n we. 39Ani kõ tɛ
ɑ́ni nɛni piyɛńɛ nɛ́ kpɑ́nɛ likɛ́ hɑ nɛ tu kumúŋɛ́ kpɛ-i kɑni yɛ́ hɑḿmɑɑ rɛ: Uléécɑɑ ukɛ́
uyɛɛ Upíimɑ rinyiri nɛ n wemɛ rikpɑ́!

24
Yeesu rɛ Uléécɑɑ kɛyɔ yɛ́ fori
(Mɑriki 13:1-2; Luki 21:5-6)

1 Yeesu uu pɛɛ Uléécɑɑ kɛyɔ-i léeri un tɔ́su. Kei kɛ upipirɛtiki ɑpi pɛɛ́ nɛ u rikɔ rɛ
pikɛ́ kɛmɛmɔmɛ u nyísɛ. 2 Amɑ́ Yeesu pɔ́ɔ pɛɛ pi pɛsɛ rɛ: Lɛ̃ nnɛí́ kɑni nní n nyɑ́ni, ɑsei
kɛcɑ́ɑ́, li sɔ́nti likɛ́wɑ ripɑrɛ ríkɑ ɑ́ri yɛ́ ricɔ kɛcɑ́ɑ́ n tɔsilɛ.̃ Linnɛí́ mmú yɛ sɔ́ntilɛ likɛ́ fori
tɛḱɛ-́tɛḱɛ.́

Lɛlɛɛ n nyísɛ rɛ kɛtẽ yɛ kɛtɛnɛ tu
(Mɑriki 13:3-13; Luki 21:7-19)

3 Yeesu uu pɛɛ sĩ ́ uú hɑ Olifiyee rikúú kɛcɑ́ɑ́ tonɛ. Upipirɛtiki ɑpi kei u kɑ́lɑɑpɔ ɑpi u
pisɛ rɛ: A rɔ́ símisi píyei kɑi lɛ̃wɑinɛ, nɛ yo kɑri yɛ́ kɔ nɛ ceri rɛmɛpɔ́pɛɛmɛmɛɛ lɛ̃ tu rɛ
kɛtẽ kɛtɔ yɛ kɛ.̃ 4Yeesu uu pi pɛsɛ rɛ: Ani nɔ́mɛnɛćírɛ tĩ ńsɔnɛ, ɑ́ni kɑpɛ tíyɛ unyinɛ ukɛ́
kuyúi nɔ́ tɑ.̃ 5 Pisoi kulúi yɛ́ sɔ́nɑɑmɛ usɛ usɛ, ɑpi yɛ rinɛńyíri nɛ pisoi mɛyɑ̃ kirɑɑsɛntɛ
ɑpi yɛ pi mɑɑ rɛ: Nɛɛ́ uyɛ̃kɛUléécɑɑ uu nwɛɛ́. Lɛ̃kɛḿɛɛ kɑpi yɛ́ pisoi kulúi kuyúi tɑ.̃ 6Nɔ́
kṍ tɛ ɑtɔpi yɛ nɔ́kɛnɛḱúrí nɛɛ́ kɛtɑɑ-pɔ wɑi, ɑmɑ́ ɑ́ni kɑpɛ nfɑsimɛ́ tónɛ. Lɛ̃ kɑi m pisɛ rɛ
likɛ́wɑ kɑi lɛ̃wɑi. Amɑ́ kɛt́ɔ ɑ́kɛ kɑhɑnɛ n tu. 7Nsoipuri nnyinɛ yɛ́ yisi nn nsoipuri ncɔ nɛ
tɔpu, kɛyɔ́ɔpitẽ ɑkɛ kɛyɔ́ɔpitẽ kɛcɔ nɛ tɔpu, nkṹ nn silõ sinyinɛ leeri, kɛtẽ ɑkɛ silõ sinyinɛ
yeŋesi. 8 Lɛ̃ nnɛí́ yɛ we yɑrɛ kɛ mɛmɑ́rɛnlõ ɑmɛ yɛ unɔ́si pikɛh́ɛ̃ n kórɑɑnɛ. 9 Pɛɛ́ uyɛ-i
kɛ pisoi ɑpi yɛ́ nɔ́ kpísi ɑpi nɔ́pinɛĺɑ́ɑrɔ ɑnipɛ-i wɑi, ɑpi íwɛ nɔ́ wɑi ɑpi nɔ́ kóni. Isoipuri
nnɛí́ ii kɔ nɛ̃́ nnyɑ nɔ́inɛṕuri yulu. 10 Kei kɑi yɛ́ pɛɛ pisoi mɛyɑ̃ nɛ kɛlólɛ-́mɛ̃ hɑ, ɑpi pɛɛ́
n yɑ́mnɛntɛnɛ, ɑpi pɛɛ ipuri n yúinnɛ. 11Antepuyɛ nɔɔmɛ kulúi yɛ́ léemɛ ɑpi pisoi mɛyɑ̃
kirɑɑsɛntɛ. 12 Mɛwɑi kópɛ yɛ́ kɛýu mɑhɑ,̃ pisoi mɛyɑ̃ nlɑ nn pɛɛ hɑ́su. 13 Amɑ́ úye un
tinkɑ́hɑ́-kɑ́hɑ́ nɛ kɛt́ɔ-pɔ Uléécɑɑ yɛ́ uriyu lɔ. 14 Uléécɑɑ iyɔɔpi Nsímɛ́ Kɛcirɛ mɛɛ kɛtẽ
nnɛí́ kɛcɑ́ɑ́ kɔ́ɔ́núnɛ isoipuri nnɛí́ ikɛ́ kṍ. Lɛ̃mɛmɑ́ɑ́, ḿpɑ́ yo kɛtɔ ɑkɛ pɛɛ tulu.

Íwɛ píimɑmɛkɑmɛ
(Mɑriki 13:14-23; Luki 21:20-24)

15 Yeesu uu kɔ pimɑ́ɑ pi kpɑ́ rɛ: Antepu Tɑniyɛɛli yɛ pɛɛ́ mɑɑ rɛ kumúŋɛ́ kunyinɛ yɛ́
kɑm ɑni ncɑɑi píimɑ mɛɛ yɛ n cɔ́kɔi yɛnu nn kɛlõ sɔnɛ riyíkí-i tṹ. Úye un nsímɛ́ mmɛ̃
n kɛɛ,̃ ukɛ́ musí ukɛ́ liɑsei kõ. 16 Lin lɛ̃ n wɑ, pɛpɛɛ Yutee kɛtẽ kɛḿɛɛ ń we pikɛ́ wuri
ɑpi ɑyɔ́pɛ tɑɑ́. 17 Uyɛɛ yɛ́ hɑ kulee ipirɑɑ kɛcɑ́ɑ́ ń we, ukɛ́ wuri úu kɑpɛ rɛ ukɛ́ nkpɑ́ni
kukɛmɛɛ lompɔ ukɛ́ linyinɛ kpísi ukɛ́ nɛ ripɛńɛ. 18Uyɛɛ kɛcɑrɛ-i ń we, úu kɑpɛ nkpɑ́ni rɛ

ukɛ́ wurimɛ ukɛ́ kɛýɔ-i ukɛtukɑnkɑ kpísi. 19 Íwɛ kɛ pifɑni nɛ pimɑ́rɛni ɑpí hɑ siyɑ́ɑ sɛ-i
topori. 20 Ani nɛ Uléécɑɑ tẽ́ tɛ úu kɑpɛ tíyɛ itóó iyɛ̃ ikɛ́ nnyiyɛ kumúŋɛ́ nɛɛ́ kɛwéntɛyɑɑ
kɛtúŋɛ́ rɔ́ lɛɛmɛ. 21 Íwɛ píimɑ iyɛ̃ kɛ sisoipipi ɑsi kumúŋɛ́ kpɛ-i n lenɛ icɔ íi píkɑi léémɛlɛ̃
hɑ́i kɛtẽ kɛkorɑɑnɛ-mɛ nɛ nɛni-mɛ, iicɔ íi kɔ píkɑi léeri. 22Uléécɑɑ unsɑ́ pɛɛ síwɛyɑɑ sɛ̃
n hɑsi, úkɑ úu yɛ́ pɛɛ nfɑ́ɑ yɛ.̃ Amɑ́ pɛ̃ kuu n wɛɛ́ nnyɑ, u yɛ́ siyɑ́ɑ sɛ̃ hɑsi. 23 Lɛ̃ nnyɑ,
úye un nɔ́mmɑɑ rɛ: Ani ripɑí, nté kɛ Kirisi uú we nɛɛ́ uyɛɛ nkó nté-pɔ ɑ́ni kɑpɛ ŋmurɛi.
24 Pikirisi nɔɔmɛ nɛ ɑntepuyɛ nɔɔmɛ yɛ leerinɛ pikɛ́mɛḿɑrɛ píimɑ lesɛ pikɛ́ nyísɛ, pikɛ́
kɔmɛwɑisɑŋɑwɑpisi hɑ́i lin pɛɛ kufee n we, pin yɛ́ fe ricuruu ɑpi pɛ̃kɛUléécɑɑ uu n wɛɛ́
kirɑɑsɛ. 25Ani léisɛ rɛ nɛ pisímɛ́ nɔ́ li mɑsilɛ.

26Lɛ̃nnyɑ, pin nɔ́mmɑɑ rɛ: Ani ripɑí, uyɛɛnkó kucɛsi kóimɑ-i, ɑ́ni kɑpɛhɑ. Nɛɛ́ pin nɔ́
mmɑɑ rɛ: Ani ripɑí, uyɛɛnkókulee-i pékɑɑlɛ,̃ ɑ́ni kɑpɛŋmurɛi. 27Yɑrɛ kɛ kɛkónɛtɛh́ɛ ɑkɛ
yɛ nní kɛléécɑɑ-pɔ n léemɛ ɑkɛmɛyéne mɛsɛ yɛɛŕi kɛtuŋɛleemɛ-pɔ ɑkɛ́ nɛ sĩ kɛtuŋɛlolɛ-́
pɔ, limɛcɔ kɛ Usoi Kɛpipi ɑkɛ sɔ́nti. 28 Li we yɑrɛ kɑpi yɛḿmɑɑ rɛ: Kei kɛ isɑrɛ kópɛ ii ń
we, kɛ ɑ́yemeekú ɑɑ yɛ cɑ́pinɛ.

Usoi Kɛpipi mɛkɑmɛ
(Mɑriki 13:24-27; Luki 21:25-28)

29 Yeesu uu kɔ pimɑ́ɑ pi kpɑ́ rɛ: Síwɛyɑɑ sɛ̃ mɛtɔ́mpɔ kɛ ituŋɛ ií sɔmɑɑnɛ, iwɑ́rɛ ii
mɛtɛí́ pɑɑ, ɑwɑ́rɛpi ɑɑ kɛyómɛcɑɑ-pɔ poroiri, linɑŋɛ-nɑŋɛ lɛɛ kɛyómɛcɑɑ-pɔ ń we ɑi
mɛyɑ̃́ yeŋesi. 30 Linyinɛ ɑi pɛɛ kɛyómɛcɑɑ-pɔ nyísɛ rɛ Usoi Kɛpipi yɛ nyɑhɑimɛlɛ. Kei
kɛ kɛtẽ nnɛí́ kɛcɑ́ɑ́ isoipuri ii yɛ́ pɛɛ itu lõ. Api pɛɛ Usoi Kɛpipi yɛnu, kɛn ɑhopɛ kɛcɑ́ɑ́
wemɛ nɛ kɛnnɑŋɛ nɛ kɛmɛyɔɔpi. 31 Api pɛɛ rinɑ́ɑtɔ́ŋ mɑɑ ténsɛ, uu pɛɛ upitumɛ kɛtẽ
ɑwɛĺɛ́ nnɛí́ kɛḿɛɛ túmɛi. Api pɛ̃ kuu n wɛɛ́kɛɛ kɛtẽ nkɛ́ nɛ kɛkɛtɔ-pɔ cɑ́pinɛ.

Kúfikiyee kɛcɑ́ɑ́ icélɑɑ
(Mɑriki 13:28-31; Luki 21:29-33)

32Yeesu uu kɔ pimɑ́ɑ pi kpɑ́ rɛ: Ani kúfikiyee kɛnyɑ́rũ icélɑɑ kutu ricɔ. Ku yɛ kun ilésɛ
ŋmṹnwɑiri, mɛpɛí mɛnn leeri, nɔ yɛmɛsɛnɛmɛsɛ ceri rɛ kupii yɛnyɑhɑimɛlɛ. 33Limɛcɔ
kɑí we. Nɔn píyei lɛ̃ nnɛí́ mmɛ̃ n yɛ̃ lin n wɑi, ɑni ceri rɛ Usoi Kɛpipi yɛ nyɑhɑimɛlɛ, un
tinɔnɔɔ nɛ kɔlɛ.̃ 34Asei kɑm símisi: Pisoi kunɑi nkú ɑ́ku tɔ́sunɛ kɛlenɛ, nní nnɛí́ likɛ́ nɛ ń
kɑm. 35Kɛtẽ nɛ kɛyómɛ yɛ́ tɔsí, ɑmɑ́ ɑnɛńɔ́ɔ ɑ́ɑmɛtɔ́ŋɛ́mɑ́.

Uléécɑɑ ŋmɑnɛ yɛɛḿpɑ́ yo kɛtɔ nyu
(Mɑriki 13:32-37; Luki 17:26-30; 34-36)

36Yeesu uu kɔ pimɑ́ɑ pi kpɑ́ rɛ: Amɑ́ in kɛtẽ mɛtɛnɛ nkɔ́, úkɑ úu likɛyɑɑ kɛ̃ nɛɛ́ liituŋɛ
iyɛ̃ nyu, ḿpɑ́ piléécɑɑtumɛ pɛɛ kɛyómɛcɑɑ ń we nɛɛ́ Uléécɑɑ Kɛpipi ricuruu. Amɑ́ Usɑ́ɑ
mɛcirɛ yɛɛ nyu. 37 Kumúŋɛ́ kpɛ-i kɛ Usoi Kɛpipi ɑkɛ́ hɑ m pɛɛri, li hɑ wɑinɛ yɑrɛ kɑi
Nowee nfɑɑ kɛḿɛɛ n wɑ mɛcɔ. 38 Nní kɑí pɛɛ Nowee nfɑɑ kɛḿɛɛ wɑ: Kɛyɑ́ɑ kɛ̃ kɛ míni
ɑmɛ́ pɛɛ kɛtẽ nnɛí́ rińfɛ kɛkɛ́ kɛlenɛ n tu, pisoi yɛ pɛɛ́welɛ pin le pin níru, pin sɔ́ɔnnɛ, pin
pisipipi pilɑ nɛ pinɔ́si pɑsii hɑ́i nɛ kɛyɑ́ɑ kɛ̃ kɛ Nowee uu kutɑ́kɑi kɛḿɛɛ n lompɔ. 39Ápi
nkpɑ́ni ńkɑmusí, míni ɑmɛ́ hɑ nɛweri ɑmɛ pinnɛí́ muuni. Limɛcɔ kɑí hɑwɑinɛ pɛɛ́ uyɛ-i
kɛ Usoi Kɛpipi ɑkɛ́ hɑm pɛɛri. 40Pitisi pitɛ́ yɛ́ likumúŋɛ́ kpɛ-i kɛcɑrɛ-i n we, ɑi usɛ kpíípɔ
ɑi ucɔ yɑ́. 41 Pinɔ́si pitɛ́ yɛ́ n we pin nɑm, ɑi usɛ kpíípɔ ɑi ucɔ yɑ́. 42 Lɛ̃ nnyɑ, ɑ́ni kɑpɛ
lɔpilɛ, li we rɛ ɑ́ni nyu kɛyɑ́ɑ kɛ̃ kɛ Nɔ́unɛṕíimɑ uu m pɛɛrinɛ. 43Ani ńsɔnɛ kõ tɛ úyɔsɑɑ
un yɛ pɛɛ́n nyu ituŋɛ iyɛ-i kɛ uyɑɑ uu kɛsinɛ n sɔ́nɛpɔ, u yɛɛ́́ pɛɛ n nyɑ́nilɛ úu yɛ́ tíyɛ uyɑɑ
ukɛ́ kɛýɔ-i lompɔ. 44 Lɛ̃ nnyɑ, nɔ́ɔkɛ́ nɔ́mɛnɛćírɛ mɛsɛŕɛ n cɑ́pinɛlɛ̃ nɔn nɛ mɛ̃.́ Kumúŋɛ́
kpɛ-i kɑ́ni nɛmmúsu kɛ Usoi Kɛpipi ɑkɛ pɛɛri.

Ukɛikɔ́ sɔnɛ nɛ ukɛikɔ́ kópɛ
(Luki 12:41-48)

45Yeesu uu pɛɛ upipirɛtiki pisɛ rɛ: Wóo ukɛikɔ́ yɛɛ ɑsei n tíkilɛ̃un kɔmɛsɔhɔmɑ́? Uyɛɛ
ukɛikɔ́ uyɛ̃ kɛ úyɔsɑɑ uu yɛ nɛ kɛýɔ rin-yɑ́ rɛ ukɛ́ kɛ m pɑílɛ,̃ uu yɛ upikɛicɔ ilukɛ ńsɔnɛ
wɑi yɑrɛ kɑi m pisɛ. 46 In tɛ úyɔsɑɑ yɛ ukɛikɔ́ uyɛ̃ lɛɛmɛ un mɛsei upikɛi kɛcɑ́ɑ́ we, u
únɑrɛkomɛ lɛ! 47Kɛ́ ɑsei nɔ́ símisi ɑni kóm tɛ úyɔsɑɑ uyɛɛ nɛ ulikɔ́ nnɛí́ uukɛikɔ́ yɑ́nɛ rɛ

ukɛ́ likɛcɑ́ɑ́mpɑílɛ.̃ 48Amɑ́ in tɛ ukɛikɔ́ kópɛ lo, u yɛ́ ukɛfɑ-i mɑɑ rɛ: Unɛýɔsɑɑ úumɛkɛɛ
sɔ́nti. 49Uu pɛɛ upikɛicɔ ipépi loni, u nɛ pítɑpomɛ ɑpi pɛɛ́ n le pin níru. 50 Kɛyɑ́ɑ kɛ̃ nɛ
ituŋɛ iyɛ̃ kɛ ukɛikɔ́ uyɛ̃ úu nɛ m músu kɛḿɛɛ kɛ uuyɔsɑɑ uú hɑ sɔ́nti. 51 Kei kuu yɛ́ pɛɛ
ukɛikɔ́ uyɛ̃ lɑkɑsɛ uu íwɛ u wɑi yɑrɛ kɑpi yɛ kɛcɑ́ɑ́ kɛcɑ́ɑ́mɛwɑi pikɔ́ n wɑmɛcɔ. Kei kuu
yɛ́ n téni un inĩ ́ tɑkɑi.

25
Pikpére kɛfi pinyinɛ kɛnyɑ́rũ

1Yeesu uu kɔ upipirɛtiki pimɑ́ɑ kpɑ́ rɛ: Lɛ̃nnyɑ, Uléécɑɑ iyɔɔpi yɛ́ hɑ n we yɑrɛ nsímɛ́
mmú: Pikpére kɛfi pinyinɛ pɛɛ kɛyɑ́ɑ yisi rɛ pikɛ́ uŋmɑ́nɛ unyinɛ yɛɛ pinɔ́sikpikɛ́ ń lɑ
mɛrí. Api sífirɑ́ɑ kpíkɛsi ɑpí nɛ pɛńɛ. 2 Pikɛcɔpɛ pinupũ pɛɛ piníri, pinupũ picɔ pisɔhɔɔ.
3 Kɛ piníri mpí ɑpi pisifirɑ́ɑ n kpísinɛ, ɑ́pi simɛkpɔ mɛḱɑ mɛcɔ iyɑɑ wɑ pikɛ́ nɛ ripɛńɛ,
4 ɑmɑ́ pisɔhɔɔ pɔ́ɔ pisifirɑ́ɑ mɛ súúkɛɛ ɑpi kɔ mɛcɔ sinúḿpi-i wɑi ɑpí nɛ pɛńɛ. 5 Kɛ
uŋmɑ́nɛ uyɛ̃ uú nɛ pikɑ́mɛ n nɑ́ŋɑisɛ, nnɔ̃ nn pi yɑ́ɑ́i ɑpi lɔpilɛntɛ. 6 Kɛ kɛsinɛ ɑkɛ m
pi, kɛcɑ́ɑ́ilɑ ɑkɛ́ lelu rɛ: Uŋmɑ́nɛ uyɛɛ nní wemɛ! Ani leepɔ ɑni u tɛṕɛi! 7 Pikpére pɛ̃
nnɛí́ ɑpi yisi ɑpi pisifirɑ́ɑ pinyɔ́ɔnsɛntɛ loni. 8 Piníri mpí ɑpi pɛɛ pisɔhɔɔ pɛ̃mɑɑ rɛ: Ani
nɔ́mɛnɛḱpɔmɛ̃ tɔ́ hɛ, sírɔ́firɑ́ɑ yɛ lɑlɛ sikɛ́ kpí. 9Pisɔhɔɔ pɛ̃pɔ́ɔ rɛ: Eehei! Mɛ nɛ tɔ́ risɑ́lɛ,
ɑ́mɛ tisɛ tɔkɛ́ nɔ́ hɛ. Li kutɔsi we nɔkɛ́ piyɑ́i kɛḿɛɛ hɑ ɑni kei nɔ́mɛnɛḱɔ́ lɔlu. 10Kumúŋɛ́
kpɛ-i kɑpi pilɑlɛ n tɔ́su, uŋmɑ́nɛ uyɛ̃ un tuiri, u nɛ pinupũ pɛpɛɛ pimɛcirɛ n cɑ́pinɛlɛ̃
pin nɛ u mɛ̃́ ɑpi kɛsẽ́ kulee kpɛ-i kɑpi pinɔ́sikpikɛ́ ɑnyɑ̃́ n wɑi loni, ihɑ́nɑɑ ii hɑ́nɑɑpɔ.
11Likɛpirɛ, pikpére nirimpí pɔ́ɔ tuiri ɑpi cɑ́ɑ́i rɛ: Upíimɑ, ɑ rɔ́hɑ́nnɛ! Upíimɑ, ɑ rɔ́hɑ́nnɛ!
12Kei kɛ uŋmɑ́nɛ uyɛ̃ uu pi mɑɑ rɛ: Nɛ lɑ kɛ́ ɑsei nɔ́ símisi rɛ ɑ́m nɔ́ nyu! 13Yeesu uu pɛɛ
kpɑ́ rɛ: Lɛ̃ nnyɑ, nnɔ̃ ńn we. Li we rɛ ɑ́ni nyu kɛyɑ́ɑ kɛýe nɛɛ́ ituŋɛ íye-i kɑm sɔ́nti.

Pikɛikɔ́ pitɑɑni pinyinɛ kɛnyɑ́rũ
(Luki 19:11-27)

14 Yeesu uu kɔ upipirɛtiki pimɑ́ɑ kpɑ́ rɛ: Uléécɑɑ iyɔɔpi yɛ́ hɑ n we yɑrɛ nsímɛ́mmú:
Utisi unyinɛ yɛɛ pɛɛ ncée pihɑ́pɛ lɑ, uu upikɛikɔ́ sélei uu umɛmɑ́ piɑnipɛ-i wɑi. 15 Uu
usɛ wurɑ mɛwóópipi sipehepi sinupũ pɑ, uu ucɔ wurɑ mɛwóópipi sipehepi sitɛ́ pɑ, uu
utɑ́ɑ́nũ wurɑ mɛwóópipi kɛpehepi kɛsɛ pɑ. U ḿpɑ́ úye nnɑŋɛ nɛ musilɛ uú nɛ lɛ̃ kɑi m
pisɛ u pɑ, uu pɛɛ yɑ́ uu tɔ́mpɔ. 16 Ukɛikɔ́ uyɛɛ wurɑ mɛwóópipi sipehepi sinupũ ń yɔsí
uu mɛsɛ nɛmɛsɛ siwóó sɛ̃ kpísi uú nɛ kpéénsɛ, uu wurɑmɛwóópipi sipehepi sinupũ sicɔ
kulɑ́ɑ yɛnu. 17 Uyɛɛ wurɑ mɛwóópipi sipehepi sitɛ́ ń yɔsí pɔ́ɔ kɔ limɛcɔ wɑi, uu wurɑ
mɛwóópipi sipehepi sitɛ́ sicɔ kulɑ́ɑ yɛnu. 18Amɑ́ uyɛɛ wurɑmɛwóópipi kɛpehepi kɛsɛ ń
yɔsí pɔ́ɔ hɑ kuhórɛ túni uu ukɛisɑɑ siwóó sɛ̃ pésu.

19 Kɑi siyɑ́ɑ sitɛ́ n wɑ, piukɛisɑɑ uu kúiri uu rɛ pikɛ́ ulikɔ́ kɛɛ́̃ ukɛ́ yɛ̃.́ 20 Ukɛikɔ́ uyɛɛ
wurɑmɛwóópipi sipehepi sinupũ ń yɔsí uu ukɛisɑɑ kɛyúrí nyɔsɔ́pɔ nɛ wurɑmɛwóópipi
sipehepi sinupũ féé sicɔ, uu rɛ: Wurɑmɛwóópipi sipehepi sinupũ kɑɑ́ pɛɛ nɛ́ pɑ. Áɑ yɛɛ̃,
Upíimɑ? Wurɑmɛwóópipi sipehepi sinupũ sicɔ yɛ nsí kɑm kulɑ́ɑ n yɛ̃.́ 21Uukɛisɑɑ uu u
mɑɑ rɛ: Nɛ pɑkɑrɛ! Pɔ ukɛikɔ́ sɔnɛ nɛ ɑsei ute lɛ. Likɑ́ripikɔɔ́-i kɑɑ nní wɑ lɛ̃ kɑi m pisɛ.
Lɛ̃nnyɑ, nɛ́ limɑ́ɑ-mɑɑ pɔ́ rimúísɛ. A lommɛ tɔkɛ́ ɑnyɑ̃́ li. 22Ukɛikɔ́ uyɛɛwurɑmɛwóópipi
sipehepi sitɛ́ ń yɔsí pɔ́ɔ kɔ nyɔsɔ́pɔ uu rɛ: Wurɑ mɛwóópipi sipehepi sitɛ́ kɑɑ́ pɛɛ nɛ́ pɑ,
Upíimɑ! Áɑ yɛɛ̃? Wurɑmɛwóópipi sipehepi sitɛ́ sicɔ yɛ nsí kɑm kulɑ́ɑ n yɛ̃.́ 23Uukɛisɑɑ
uu u mɑɑ rɛ: Nɛ pɑkɑrɛ! Pɔ ukɛikɔ́ sɔnɛ nɛ ɑsei ute lɛ. Likɑ́ripikɔɔ́-i kɑɑ nní wɑ lɛ̃ kɑi m
pisɛ. Lɛ̃nnyɑ nɛ́ limɑ́ɑ-mɑɑ pɔ́ rimúísɛ. A lommɛ tɔkɛ́ ɑnyɑ̃́ li. 24Ai nkpéni yɑ́ uyɛɛwurɑ
mɛwóópipi kɛpehepi kɛsɛ ń yɔsí. Uyɛ̃ pɔ́ɔ kɔ nyɔsɔ́pɔ uu rɛ: Nɛ nyulɛ Upíimɑ rɛmɛpɔ́kɔ́
ɑ́mɛ kusɑ pɔ́ɔ́lú. Kɛcɑrɛ kɛ-i kɑ́ɑ n lukɛsi kɑɑ yɛ kpɑsi. Kei kɑ́ɑ n fṍ kɑɑ yɛ kpéẽ. 25 Lɛ̃
nnyɑ kɛ iwɑmɛ ii nɛ́ wɑ ɑm kɛtẽ kɛḿɛɛ sipɔ́wóó kúlɛsi. Áɑ yɛɛ̃! Sipɔ́wóó sɛɛ nsí, ɑ yɔsí!
26Kei kɛ ukɛisɑɑ uu rinɔ́ɔ u pɛsɛ rɛ: Pɔ ukɛikɔ́ kópɛ nɛ ukɑ́nsoi lɛ! Kɑɑ lɛ̃ n nyu rɛ kɛcɑrɛ
kɛ-i kɑ́m n lukɛsi kɑm yɛ kpɑsi. Nɛɛ́ kei kɑ́m n fṍ kɑm yɛ kpéẽ. 27 Pɔ yɛɛ pɛɛ sinɛẃóó
nɛ kɛwóóforɛ piyekei hɑlɛ, ɑḿ pɛɛ́ hɑ pɛɛri ɑm sinɛẃóó sɛ̃ yɔ́su nɛ sikulɑɑ. 28 Ukɛisɑɑ

uyɛ̃ uu pɛɛ pikɛikɔ́ picɔ mɑɑ rɛ: Ani mɛkɛɛ wurɑ mɛwóópipi kɛpehepi kɛ̃ uɑnipɛ-i yɔsí
ɑni nkó yɛɛ nní wurɑ mɛwóópipi sipehepi kɛfi m mɑ́ kpɑ́. 29 Li we rɛ nkó yɛɛ mɛyɑ̃́ m
mɑ́ kɑpi yɛ pípɑ rikpɑ́ ɑí nɛ u fuu, ɑmɑ́ nkó yɛɛ úu líkɑ m mɑ́, pi yɛ lɛ̃ kuu m músu rɛ u
mɑ́ ricuruu u yɔsilɛ. 30 Amɑ́ ukɛikɔ́ nkó yɛɛ úu nní líkɑ n yóriyɛ likɔ́ lɛɛ rɛ ɑni u tĩ ɑni
kɛtɑhɑi-mɛ̃ kuŋmɑhɑ-i u sɑ́pɔ. Kei kuu yɛ́ n téni un inĩ ́ tɑkɑi.

Usoi Kɛpipi yɛ sɔ́ntilɛ kɛkɛ́ nɛ pisoi túhɑɑnɛ
31Yeesu uu kɔ pimɑ́ɑ pi kpɑ́ rɛ: Kɛyɑ́ɑ kɛ̃kɛUsoi Kɛpipi ɑkɛ́ hɑ kɛmmulɛ kɛḿɛɛ n sɔ́nti

nɛ piléécɑɑtumɛ nnɛí́, kɛriyukɔɔ́tũ kɛcɑ́ɑ́ kɑkɛ́ hɑ tonɛnɛ. 32Kɛtẽ nkɛ́ kɛcɑ́ɑ́ isoipuri nnɛí́
yɛ́ hɑ kɛkɛyu-i n cɑ́pinɛlɛnlɛ, ɑkɛ pɛɛ pisoi nɛ pipicɔ kóólɛnɛ yɑrɛ kɛ usɛɛsẽ́ uu yɛ isɑ́ŋ
nɛ ipoi n kóólɛnɛ. 33Uu pɛɛ isɑ́ŋ ukulukɛ-lukɛ-mɛ̃wɑi uu ipoi ukumii-mɛ̃wɑi. 34 Kei kɛ
uyɔ́ɔpi uu yɛ́ pɛɛ pɛpɛɛ ukulukɛ-lukɛ-mɛ̃ń we mɑɑ rɛ: Nɔ́mpí kɛ Unɛśɑ́ɑ Uléécɑɑ uu nní
rinkpɑ́, ɑni kɑm ɑni iyɔ́ɔpi kuu hɑ́i kɛtẽ kɛkorɑɑnɛ-mɛ̃ n yekeilɛ̃ un nɛ nɔ́ mɛ̃́ yɔsí. 35 Li
we rɛ nkṹ yɛ nɛ́ wɑlɛ, ɑni nɛ́ hɛ ɑm le, nnírɛ́ nn nɛ́ wɑi, ɑni nɛ́ hɛ ɑm níru. Nɛ pɛɛ usɑ́nɛ
lɛ, ɑni nɔ́sinɛýɔ-i kusɑ́nɛ nɛ́ yɔ́su, 36nɛ pɛɛmɛŋmɑnɛwelɛ, ɑni ilũ nɛ́ tɑni, nɛ pɛɛ pɔ́ɔ́lúlɛ,
ɑni kɛnɛćɑ́ɑ́ pɑí. Nɛ pɛɛ kukpɑniilee-i welɛ, ɑní hɑpɔ ɑni nɛ́ lóólú. 37Kei kɛ pɛpɛɛ nní ɑsei
n tíkilɛ̃ ɑpi yɛ́ pɛɛ rinɔ́ɔ yɔsí rɛ: Upíimɑ, kɛyɑ́ɑ kɛýe kɑri pɔ́ yɛ̃́ nkṹ nn pɔ́we, ɑri pɔ́ hɛ ɑɑ
le, nɛɛ́ nnírɛ́ nn pɔ́we, ɑri pɔ́ hɛ ɑɑ níru? 38Kɛyɑ́ɑ kɛýe kɑɑ usɑ́nɛ, ɑri sirɔ́yɔ-i kusɑ́nɛ pɔ́
yɔ́su? Kɛyɑ́ɑ kɛýe kɑri pɔ́ yɛ̃́ pɔn mɛŋmɑnɛ we, ɑri ilũ pɔ́ tɑni? 39 Kɛyɑ́ɑ kɛýe kɑri pɔ́ yɛ̃́
pɔn pɔ́ɔ́lú nɛɛ́ pɔn kukpɑniilee-i we, ɑri pɔ́ lóólú? 40Uyɔ́ɔpi yɛ́ pɛɛ rinɔ́ɔ pi pɛsɛ rɛ: Asei
kɛcɑ́ɑ́, kɛ́ nɔ́ símisi rɛ lɛ̃ kɑni pinɛḿɑ́rɛcɔ kɛcɔpɛ usíńsɑ́ unyinɛ n wɑ, nɛ̃́ kɑni lɛ̃ li wɑ.

41Kei kɛ uyɔ́ɔpi uu yɛ́ pɛɛ pɛpɛɛ ukumii-mɛ̃ ń we mɑɑ rɛ: Ani kɛnɛḱúrí yisi ɑni kɛtɑɑ-
pɔ rinyɔsɔ́. Uléécɑɑ yɛ ɑnɔ́ɔ nɔ́ wɑlɛ! Ani hɑ nnɑ tɛnɛcirɛ́ kɛḿɛɛ lompɔ. Kei kɛ Uléécɑɑ
uu n nyɔ́ɔnsɛ un nɛ Setɑni nɛ upitumɛmɛ̃.́ 42Nkṹ yɛ nɛ́wɑlɛ, ɑ́ni nɛ́ hɛ kɛ́ li, nnírɛ́ nn nɛ́
wɑi, ɑ́ni nɛ́hɛ kɛ́n ntí. 43Nɛ pɛɛ usɑ́nɛ lɛ, ɑ́ni nɔ́sinɛýɔ-i kusɑ́nɛ nɛ́ yɔsí. Nɛ pɛɛmɛŋmɑnɛ
welɛ, ɑ́ni ilũ nɛ́ tɑ.̃ Nɛ pɛɛ pɔ́ɔ́lúlɛ nɛɛ́ nɛ pɛɛ kukpɑniilee-i welɛ, ɑ́ni hɑpɔ nɔkɛ́ nɛ́ rilóólú.
44 Kei kɛ pɛ̃ pɔ́ɔ kɔ rinɔ́ɔ yɔsí rɛ: Upíimɑ, kɛyɑ́ɑ kɛýe kɑri pɔ́ yɛ̃́ nkṹ nn pɔ́ we nɛɛ́ nnírɛ́
nn pɔ́ we nɛɛ́ pɔn usɑ́nɛ nɛɛ́ pɔn mɛŋmɑnɛ we nɛɛ́ pɔn pɔ́ɔ́lú nɛɛ́ pɔn kukpɑniilee-i we,
ɑ́ri pɛɛ́ nɛ kutu pɔ́ ricɔ? 45 Kei kɛ uyɛ̃ uu yɛ́ kɔ pi pɛsɛ rɛ: Asei kɛcɑ́ɑ́, kɛ́ nɔ́ símisi rɛ lɛ̃
kɑ́ni pisíńsɑ́ pɛ̃ kɛcɔpɛ unyinɛ n wɑ, nɛ̃́ kɑ́ni lɛ̃ li wɑ. 46Api pɛɛ́ nɛ íwɛ tɛnɛcirɛ́ kɛḿɛɛ pi
tɔ́mpɔ, ɑmɑ́ pɛpɛɛ nní ɑsei n tíkilɛ̃ pɔ́ɔ pɛɛ nfɑ́ɑ tɛnɛcirɛ́ kɛḿɛɛ lompɔ.

26
Pisuifi piwɛɛ́śɛ yɛ kómɛinɛ rɛ pikɛ́ Yeesu tĩ
(Mɑriki 14:1-2; Luki 22:1-2; Yohɑni 11:45-53)

1 Kɛ Yeesu uu lɛ̃ picélɑɑ ḿ mɑsí, uu pɛɛ upipirɛtiki mɑɑ rɛ: 2 Nɔ yɛ̃ tɛ li tisɛ siyɑ́ɑ
sitɛ́ pikɛ́ nɛ nkpɔ mɛlɔ́ɔ́ ɑnyɑ̃́ li. Kei kɑpi Usoi Kɛpipi pilɑ́ɑrɔ ɑnipɛ-i wɑinɛ, pɛ̃ pikɛ́
kunɑpɛɛ́ḱɔɔ́ kɛcɑ́ɑ́ kɛ kɑrii.

3Kei kɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pisuifi piwɛɛ́śɛ ɑpi Uléécɑɑ usinɑ
kɑpi yɛ n sée rɛ Kɑyifu kɛyɔcɔpɛ cɑ́pinɛ, 4 ɑpi rinɔ́ɔ risɛ wɑi rɛ pikɛ́mɛyɑɑ Yeesu tĩ pikɛ́
kpu. 5 Api pɛɛ rɛ: Amɑ́ ɑ́i kɑpɛ pɛɛ ɑnyɑ̃́ kɛḿɛɛ. Insɑ́ lɛ,̃ pisoi pɛɛ n cɑ́pinɛlɛ̃ yɛ́ yisi ɑpi
nyɛrɛ.

Unɔ́si unyinɛ yɛ Yeesu riyu kɛcɑ́ɑ́ tulɑɑli kɔɔnu
(Mɑriki 14:3-9; Yohɑni 12:1-8)

6 Yeesu uu Petɑnii kɛtẽ-mɛ̃ sĩ uú hɑ uyɔ̃́ Simɔɔ kɛyɔ-i topilɛ. 7 Kɑpi n tṹ pin ilukɛ le,
unɔ́si unyinɛ uu kɛnúḿpi sɔnɛ kɛnyinɛ kɛḿɛɛ tulɑɑli nɛí́kɔɔ́ píimɑ unyinɛ múípɔ uú nɛ
sɔ́nɛpɔ uú nɛ Yeesu kɔ. Uu Yeesu riyu kɛcɑ́ɑ́ tulɑɑli uyɛ̃ kɔɔni. 8Kɛ upipirɛtiki ɑpi lɛ̃n yɛ̃,́
ɑ́i nɛ pi risɑ́, ɑpi pɛɛ unɔ́si uyɛ̃mɑɑ rɛ: Yo picɑɑinkɛɛ yɛ nkpéni mpí? 9 Pi yɛ́ pɛɛ fe ɑpi
tulɑɑli nkó yɑ́i nnɛí́ píimɑ ɑpi lisiwóó sɛ̃ píwɛkɔɔ́ hɔ́ɔ́nɛ.

10 Yeesu uu céru rɛ lɛ̃ kɑpi símisi, uu pɛɛ pi mɑɑ rɛ: Yo nnyɑ kɑni lɛ̃ unɔ́si uyɛ̃ cɔ́ŋlɛ?̃

Mɛwɑi sɔnɛ kuu nɛ́ wɑ. 11 Likumúŋɛ́ rɛḿpɑ́ píyei kɛ nɔ́ nɛ píwɛkɔɔ́ ɑní we, ɑ́i ḿpɑ́ píyei
kɛ tɔ́ nɛ nnɔ̃́ ɑrí we. 12 Inɛṕiŋɛ kuu mɛncirɛ tulɑɑli fṍ pikɛ́ kɛlenɛ nhórɛ nɛ́ tɑ.̃ 13 Asei
kɛcɑ́ɑ́, kɛ́ nɔ́ símisi rɛḿpɑ́ yei kɑpi kɛtẽ nnɛí́ kɛcɑ́ɑ́ Nsímɛ́ Kɛcirɛ yóólɛ,̃ pi yɛɛ́́ unɔ́si nkó
mɛwɑi mmɛ́ símisi ɑpí nɛ u n léisɛlɛ.̃

Yutɑsi yɛ lɑlɛ ukɛ́ Yeesu tĩ
(Mɑriki 14:10-11; Luki 22:3-6)

14 Kei kɛ Yeesu pipirɛtiki kɛfi nɛ pitɛ́ pɛ̃ usɛ kɑpi yɛ n sée rɛ Yutɑsi Isikɑriyɔɔti uu
pɛɛ yisi uu pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ lɛɛpɔ 15 uu pi pisɛ rɛ: Nɛn Yeesu
nɔ́ɑnɛńípɛ-i n wɑ, yo kɑni yɛ́ nɛ́ pɑ? Pɛ̃ ɑpi mɛsɛ nɛ mɛsɛ kei nní nwóóweni mɛpipi
ɑfɛɛtɑɑni kɛɛni ɑpi u múísɛ. 16Kɑí nɛ kei n kpísi, Yutɑsi uu pɛɛ icée n wɛɛ́śi ukɛ́ nɛ Yeesu
piɑnipɛ-i n wɑ.

Yeesu nɛ upipirɛtiki yɛ nkpɔmɛlɔ́ɔ́ ɑnyɑ̃́ ilukɛ le
(Mɑriki 14:12-21; Luki 22:7-14, 21-23; Yohɑni 13:21-30)

17 Anyɑ̃́ nyɛ-i kɑpi yɛ ɑkpɔ́nɔ́ nyɛɛ ɑ́ɑ pitɛ m mɑ́ n li kɛyɑɑ foí kɛ Yeesu pipirɛtiki ɑpi
ukɛkúrí hɑ́pɔ, ɑpi u pisɛ rɛ: Yei kɑɑ́ lɑ tɔkɛ́ ɑnyɑ̃́ nyɛ̃ ilukɛ pɔ́ wɑ? 18Uu pi pɛsɛ rɛ: Ani
kuyu-i kɔɔ́ kɛyɔ-i hɑpɔ ɑni u mɑɑ rɛ: Ucélɑɑ yɛ rɛ unkpɔ ituŋɛ yɛ tulɛ. Kɛpɔ́yɔ-i kɛ u nɛ
upipirɛtiki ɑpi sɔ́nti pikɛ́ nkpɔmɛlɔ́ɔ́ ɑnyɑ̃́ li! 19Upipirɛtiki ɑpi mɛsei lɛ̃kuu pi ḿmɑwɑi,
ɑpi nkpɔmɛlɔ́ɔ́ ɑnyɑ̃́ ilukɛwɑi. 20Kɑi nnyɔ́ɔ́ ńwɑ, u nɛ upipirɛtiki kɛfi nɛ pitɛ́ pɛ̃ ɑpí tonɛ
ɑpi ilukɛ n le. 21Kɛlukɛ kɛ-i kuu pi mɑɑ rɛ: Asei kɛcɑ́ɑ́, kɛ́ nɔ́ símisi rɛ nɔ́kɛnɛćɔpɛ unyinɛ
yɛ́ nɛ́ tĩ ́uu pinɛĺɑ́ɑrɔ ɑnipɛ-i wɑi. 22Kuu lɛ̃ḿmɑ, upipirɛtiki ɑpɔɔ ɑɑmɛyíkíyiki cɑɑi ɑpi
usɛ usɛ u m písɛi rɛ: Upíimɑ, yɑrɛ nɛ̃́ nɛɛ́? Ucɔ uu kɔ rɛ: Upíimɑ, yɑrɛ nɛ̃́ nɛɛ́? 23Kei kuu
pɛɛ pi pɛsɛ rɛ: Tɔ́ nɛ uyɛ̃ tɔ́ɔ nní ricɑ́ripi risɛ-i n le yɛɛ sɔ́nti ukɛ́ pinɛĺɑ́ɑrɔ ɑnipɛ-i nɛ́wɑ.
24Usoi Kɛpipi yɛ kɛtẽ nkɛ́ kɛcɑ́ɑ́ tɔ́sulɛ yɑrɛ lɛ̃ kɑi Nléécɑɑsimɛ́ kɛḿɛɛ kɛkɛcɑ́ɑ́ ń wɔ́lɑɑlɛ̃
mɛcɔ. Amɑ́ uyɛɛ pilɑ́ɑrɔ ɑnipɛ-i kɛ n wɑinɛ yɛ íwɛ toporilɛ. Li kutɔsi we ɑ́pi kɑpɛ pɛɛ
liute m mɑri. 25 Yutɑsi yɛɛ pilɑ́ɑrɔ ɑnipɛ-i u n wɑinɛ pɔ́ɔ pɛɛ u pisɛ rɛ: Yɑrɛ nɛɛ́ pɛɛ lo
nɛɛ́, Upíimɑ? Yeesu uu rɛ: Yɑrɛ kɑɑ nní ḿ mɑ.

Yeesu nkpɔ nɛ umɛyisɛ piléisɛ inyɛkii
(Mɑriki 14:22-26; Luki 22:14-20; Kɔrɛnti Foí, 11:23-25)

26Kɛ Yeesu nɛ upipirɛtiki ɑpi lɛ̃n tṹ pin ilukɛ le, uu kukpɔ́nɔ́ kpísi uu kukɛcɑ́ɑ́Uléécɑɑ
pɔɔnɛsɛ uu ku kpɔ́kɔrinɛ uu pi pɑ uu rɛ: Inɛṕiŋɛ yɛ nnyí, ɑni yɔsí ɑni li. 27Uu lɛ̃mɛmɑ́ɑ́
kɛpóripi kpísi uu kɛkɛcɑ́ɑ́ Uléécɑɑ pɔɔnɛsɛ uu pi pɑ uu rɛ: Ani yɔsí ɑni nɔ́nnɛńɛí́ n ntí.
28Mɛnɛńyɛ yɛmmɛ́mɛɛ n kɔɔnu pisoimɛyɑ̃nnyɑ rɛUléécɑɑ ukɛ́piɑkópɛ pi sɑ́rɛi. Mɛńyɛ
mɛ̃ kɑí nɛ ritiki Uléécɑɑ uú nɛ pisoi séi rɛ u nɛ pɛ̃ pikɛ́ kómɛinɛ. 29Kɛ́ nɔ́ símisi rɛ kɑí nɛ
nɛni rimpɑ́, ɑ́m ɑléépipi pitɑ mpí pinírɛ́ kpɑ́nɛ likɛ́ hɑ nɛ tu kɛyɑ́ɑ kɛ̃ kɛ tɔ́ nɛ nnɔ̃́ ɑri
yɛ́ hɑ kɔ pítɑ fɑlɛ Unɛśɑ́ɑ iyɔɔpi kɛḿɛɛ ń ntí. 30Kuu lɛ̃ pisímɛ́ pi ḿ mɑsí ɑpi pɛɛ ipɑkɑrɛ
siyomɛ n yom pin pɑkɑrɛntɛ, ɑpi wɑi ɑpi yisi ɑpi Olifiyee rikúú tɑɑ́.

Yeesu yɛ símisi rɛ Piyɛɛ yɛ́ kɛśi rɛ úu u nyu
(Mɑriki 14:27-31; Luki 22:31-34; Yohɑni 13:36-38)

31 Kei kɛ Yeesu uu pɛɛ upipirɛtiki mɑɑ rɛ: Nɔ́ nɔ́nnɛńɛí́ kɛsinɛ nkɛ́ nɛ́ ŋmɛriyɛ ɑni
wúrunkɛɛ. Li Uléécɑɑ ritɛlɛ-́i wɔ́lɑɑlɛ̃ tɛ: Nɛ́usɛɛsẽ́ kpu, kusɛɛlee isɛɛnnɛí́ ii kpíi. 32Yeesu
uu kɔ kpɑ́ rɛ: Amɑ́ nɛn píyei nkpɔ kɛḿɛɛ piyisɛ m mɑsí, nɛ́ hɑ Kɑlilee kɛtẽ-pɔ nɔ́ m mɛ̃.́
33 Piyɛɛ uu rinɔ́ɔ yɔ́su uu rɛ: Ḿpɑ́ pisoi nnɛí́ pin pɔ̃́ nnyɑ kɛlólɛ́ n yɛ,̃ nɛ̃́ ɑ́m yɛ́ píkɑi loó.
34Yeesu uu u pɛsɛ rɛ: Asei kɛcɑ́ɑ́, kɛ́ pɔ́ símisi rɛ pɔ́ kɛsinɛ nkɛ́ cirɛ kɛsi mɛtɑɑni rɛ ɑ́ɑ nɛ́
nyu, icɑ̃́ ii kɛlenɛ kooi. 35 Kei kɛ Piyɛɛ uu pɛɛ u mɑɑ rɛ: Ḿpɑ́ lin nkpɔ yɛ mu, tɔ́ nɛ mpɔ̃́
tɔkɛ́ kɛsẽ́ kpu, ɑ́m kuŋmɛriyɛ pɔ́ we. Pipirɛtiki nnɛí́ ɑpi limɛcɔmɑlɛ.

Yeesu yɛ Kɛtisemɑnee-pɔ kɛyómɛ yɑ́ɑ́si
(Mɑriki 14:32-42; Luki 22:39-46)

36Lɛ̃mɛmɑ́ɑ́, Yeesu nɛ upipirɛtiki ɑpi kɛlõ kɛnyinɛ kɑpi yɛ n sée rɛ Kɛtisemɑnee kɛḿɛɛ

tuipɔ. Uu upipirɛtiki mɑɑ rɛ: Ani nté n tũ nɛɛ́kɛ́ rinyɔsɔ́ kɛ́ hɑ kɛyómɛ yɑ́ɑ́si. 37Uu Piyɛɛ
nɛ Sepetee piŋmɑ́nɛ kɛtɛ́ kpísi uú nɛ pɛńɛ. Nfɑsimɛ́ píimɑ nɛmpɔ́ɔcɑɑi nnyinɛ nn pɛɛ u
tini. 38Kei kuu pɛɛ pi mɑɑ rɛ: Tinɛṕɔ́ɔ yɛ cɑɑilɛnlɛ hɑ́i lin nɛ nkpɔmɛnyínɛwe. Ani nté n
tũ, ɑ́ni kɑpɛ lɔpilɛ, tɔkɛ́ kɛsẽ́ n nyɑ́ni. 39Kei kuu nkɑ́ripi nɛ kɛtɑɑ pi wɑ, uu wúlɑ uu kɛýu
kɛtẽ kipi uuUléécɑɑ yɑ́ɑ́si rɛ: Unɛśɑ́ɑ, pɔ́ fe ɑɑḿpɑ́ yowɑi, ɑnɛntóósi kɛporipi nkɛ́ kɛtɑɑ
nɛ́ wɑ. Ḿpɑ́ nɛ lɛ,̃ kɑpɛ mɛnɛṕɔ́ɔlɑ wɑ, ɑmɑ́ mɛpɔ́kɔ́ wɑ. 40 Kuu piyómɛyɑ́hɑɑ ḿ mɑsí,
uu upipirɛtiki pɛ̃ kɛḿɛɛ pɛɛpɔ, uu pi lɛɛpɔ pin lɔni. Uu pɛɛ Piyɛɛ pisɛ rɛ: Lɛ̃ nnyɑ, ɑ́ni
nkpɑ́ni fe tɔ́ nɛ nnɔ̃́ tɔkɛ́ kɛnɑmpi kɛsɛ kɛsẽ́ n nyɑ́nii? 41Ani n tũ nɔn nyɑ́ni nɔn kɛyómɛ
yɑ́ɑ́si ɑ́ni kɑpɛ nɛ pipeikɛɛ kɛḿɛɛ ń loó nnyɑ. Li kɛsoipipi ripɔ́ɔ we rɛ kɛkɛ́ yɛ lisɔnɛ wɑ,
ɑmɑ́ kɛ pɛɛ rinɑ́rɛi mɑ́lɛ.

42 Uu kɔ mɛlírũ nkɑ́ripi nɛ kɛtɑɑ pi wɑi, uu kɔ Uléécɑɑ yɑ́ɑ́si rɛ: Unɛśɑ́ɑ, in tɛ ɑ́ɑ yɛ́
ŋmurɛi ntóósi kɛporipi nkɛ́ kɛkɛ́ nɛ kɛtɑɑ nɛ́wɑ rɛ nɛmɛnírɛ́ kɛmɑ́lɛ, mɛpɔ́lɑmɛkɛ́wɑ.
43 Uu pɛɛri uu kɔ pi lɛɛri pin lɔni, likumúŋɛ́ rɛ piinipɛɛ yɛ mulɛsilɛ. 44 Uu kɔ mɛtɑ́ɑ́nũ
piyisɛ kpɑ́ uú nɛ kɛtɑɑ pi wɑi, uú hɑ kɔmɛsɛmɛ̃ nɛ Uléécɑɑ téni 45 uu pɛɛ kɔ upipirɛtiki
kɛḿɛɛ pɛɛpɔ uu pi mɑɑ rɛ: Nɛńtɛ nɔ nkpéni lɔnilɛ nɔn wéntɛlɛ?̃ Ituŋɛ yɛ nkpéni tulɛ rɛ
pikɛ́ Usoi Kɛpipi tĩ pikɛ́ pikópɛkɔɔ́ ɑnipɛ-i wɑ. 46Ani yisi tɔkɛ́ u tɛṕɛi. Uyɛɛ nɛ́ n kpísinɛ
ukɛ́ pikópɛkɔɔ́ ɑnipɛ-i wɑ yɛ nyɑhɑimɛlɛ.

Yeesu mɛtinɛ
(Mɑriki 14:43-50; Luki 22:47-53; Yohɑni 18:3-12)

47Kɛ Yeesu uu lɛ̃ ń we un símisi, upipirɛtiki kɛfi nɛ pitɛ́ pɛ̃ kɛcɔpɛ usɛ kɑpi yɛ n sée rɛ
Yutɑsi un tuipɔ nɛ risoiwuí, ɑtɛh́ɛ nɛ ɑpúnípi ɑn mulɛilɛ.̃ Pɛpɛɛ yɛ Uléécɑɑ inyɔ́ɔnsɛ n
wɑ piwɛɛ́śɛ nɛ Pisuifi piwɛɛ́śɛ pɛɛ lɛ̃pi tumpɔ. 48Yutɑsi uyɛɛ pɛɛ piɑnipɛ-i Yeesu n wɑinɛ
yɛ pɛɛ risoiwuí céesilɛ lɛ̃ kɑpi yɛ́ nɛ Yeesu n céri pikɛ́ tĩ.́ Uu pɛɛ pi mɑɑ rɛ: Nɛn hɑ úye
rimpirɑ ɑḿ u yɑ́ɑ́si, uyɛɛ lo. Ani u tĩ. 49Kuu n tuipɔ, uú nɛ Yeesu kɛḿɛɛ n sɑirilɛ̃ uú hɑ u
mɑɑ rɛ: Nɛ pɔ́ yɑ́ɑsi, Sɑ́ɑ! Uu pɛɛ u pirɑ uu u yɑ́ɑ́si. 50 Yeesu uu pɛɛ u mɑɑ rɛ: Unɛśɑ́nɛ,
ɑ pikɛi pɛ̃ kɑɑ piwɑi ń kɑmɛkɛɛ wɑ! Kei kɛ pɛ̃ ɑpi pɛɛ cɑ́pinɛpɔ, ɑpi Yeesu tini ɑpi múlú.
51 Kei kɛ Yeesu upirɛtiki usɛ uu risɑɑpɔ uu ritɛh́ɛ kpeéu uu Uléécɑɑ usinɑ ukɛikɔ́ kutu
seḿ. 52Yeesu uu u mɑɑ rɛ: A ripɔ́tɛh́ɛ tɛ̃ tikukɑi-i pɛsɛpɔ. Li we rɛ pɛ̃ nnɛí́ pɛɛ nɛ ritɛh́ɛ
n kóni, titɛh́ɛ kɑpi yɛ kɔ nɛ pɛ̃ kpu. 53 Áɑ nyu rɛ nɛn pɛɛ nté Unɛśɑ́ɑ m pisɛ rɛ ukɛ́ nɛ́
lɛḿmɛ, u yɛ́ pɛɛ nté nní piléécɑɑtumɛ nɛ́ pɑmɛ ɑi inɔŋ kɛfi nɛ itɛ́ fɑ́ɑuu? 54Nɛn nkpéni
lɛ̃ n wɑ, li yɛ́ pɛɛmmɛ̃ kɑpi nní Uléécɑɑ ritɛlɛ-́i n wɔ́i rɛ nní kɑi nní n wɑi kɑi pisɛ rɛ likɛ́
wɑ kɛcɑ́ɑ́ ritikii?

55Yeesu uu pɛɛ pisoi pɛɛ n cɑ́pinɛlɛ̃mɑɑ rɛ: Nɔ ɑtɛh́ɛ nɛ ɑpúnípi nɛ pitínɛ nɛ́ kɑ yɑrɛ
usoi kpɑ́ɑ́ree unyinɛ kɑni pitínɛ kɑ. Ḿpɑ́ kɛyɑ́ɑ kɛýe kɛ tɔ́ nɛ nnɔ̃́ ɑrí pɛɛ Uléécɑɑ kɛyɔ-i
we nɛn céési, ɑ́ni nɛ́ tĩ.́ 56Amɑ́ lɛ̃ kɛ ɑntepuyɛ ɑpi Nléécɑɑsimɛ́ kɛḿɛɛ n wɔ́i likɛ́ nɛ n wɑ
nnyɑ kɑi lɛ̃wɑ. Kei kɛ upipirɛtiki nnɛí́ ɑpi pɛɛ u ŋmɛriyɛ ɑpi wuru.

Pi nɛ Yeesu kɛtúhɑɑnɛ píimɑ-i hɑ
(Mɑriki 14:53-65; Luki 22:54-55, 63-71; Yohɑni 18:13-14, 19-24)

57 Pɛpɛɛ Yeesu n tĩ ́ yɛ pɛɛ u kpísilɛ ɑpí nɛ Uléécɑɑ usinɑ Kɑyifu kɛyɔ sĩ. Kei kɛ isé
picélɑɑ nɛ Pisuifi piwɛɛ́śɛ ɑpí pɛɛ cɑ́pinɛlɛ.̃ 58 Piyɛɛ uu kɛtɑɑ-pɔ Yeesu n tikilɛ̃ uú nɛ
Uléécɑɑ usinɑ kɛyɔcɔpɛ tulu, uu lompɔ uu pimɛŕɛ́ kɛkúrí tonɛ un nɛmɛ̃́ ukɛ́ yɛ̃́ lɛ̃ kɑi yɛ́
nɛ kɛt́ɔ ń kpu.

59 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ pitúhɑɑnɛ píimɑ nnɛí́ ɑpi pisoi wɛɛ́śi
pɛɛ yɛ́ Yeesu nɛ nsímɛ́ rinkpɑ́rɑ́ pikɛ́ nɛ u ń kpu nnyɑ. 60Píseérɑkɔɔ́ nɔɔmɛ ɑpi cɑ́pinɛpɔ.
Ḿpɑ́ nɛ lɛ,̃ ɑ́pi ńkɑ yɛ̃ pikɛ́ nɛ u rikpɑ́rɑ́. Kɑi yɛ́ rinkpɑ́sɛ, pitisi pitɛ́ pinyinɛ ɑpí hɑpɔ
61 ɑpi rɛ: Usoi nkó yɛ mɑɑ rɛ u yɛ́ fe uu Uléécɑɑ kɛyɔ foru uu siyɑ́ɑ sitɑɑni nɛ pimɔ́mɛ
kɛ pɛsɛ. 62 Kei kɛ Uléécɑɑ usinɑ uu pɛɛ yisi uu u mɑɑ rɛ: Nsímɛ́ mmú nnɛí́ kɛ pisoi mpí
ɑpi nní kɛpɔ́cɑ́ɑ́ n símisi kɛḿɛɛ, ń-ye kɑɑ yɛ̃́ pɔkɛ́ pɛsɛ? 63 Yeesu uú n sɛɛ́ĺɛ̃ lɛḱɛ-́lɛḱɛ.́
Uléécɑɑ usinɑ uu pɛɛ u mɑɑ rɛ: Nɛ lɑ rɛ ɑ Uléécɑɑ yɛɛ n nyɑ́ni rinyiri sée ɑɑ́ nɛwééri, in

tɛ pɔ̃́ kɛ Uléécɑɑ uu wɛɛ́. Nɛɛ́ pɔ́ɔ Uléécɑɑ Kɛpipii? 64Yeesu uu u pɛsɛ rɛ: Lɛ̃ kɑɑ nní mɑ.
Limɛmɑ́ɑ́, nɛ́ kɔ nɔ́ rikpɑ́sɛ rɛ kɑí nɛ nɛni n kpísi, nɔ́ Usoi Kɛpipi yɛ̃ kɛn Uléécɑɑ, ńnɑŋɛ
nnɛí́ ute kulukɛ-lukɛ-mɛ̃ kɛýukɔɔ́tonɛ-i tṹ. Nɔ́ kɔ u yɛ̃ un kɛyómɛcɑɑ-pɔ ɑhopɛ kɛcɑ́ɑ́ tṹ
un nɛ wemɛ. 65 Kei kɛ Uléécɑɑ usinɑ uu pɛɛ uricuruu ilũ kuu n tɑnɑɑlɛ̃ cɛɛ́ŕii ɑi nyísɛ
rɛ li u tóósilɛ hɑ́i. Uu pɛɛ rɛ: Uléécɑɑ ŋmɑɑ kuu nní lɑ́mɑɑnkɛɛ. Ái nkpɑ́ni nkpéni pisɛ
rɛ tɔkɛ́ píseérɑkɔɔ́ pinyinɛ wɛɛ́śi. Nɔ́rinɛćúruu yɛ ɑlɛ̃́ kuu Uléécɑɑ n lɑ́mɑɑnkɛɛ konlɛ.
66 Lɛ̃ nnyɑ, íye kɑni músu? Api u pɛsɛ rɛ: Li nɛ sɑ́ rɛ pikɛ́ u kpu. 67 Api pɛɛ mɛtɑ kɛýu-i
pitúkɛntɛ u loni. Api ɑkpini u tini, picɔ ɑpi sipɛsɛ u kɑ́pɑ́ɑ́ 68 ɑpi yɛ pɛɛ rɛ: Pɔ̃́ kɛ Uléécɑɑ
uu n wɛɛ́, ɑ ŋmɔinu ɑɑ rɔ́ símisi nkɛ̃́ tɛ wóo pɔ́ pi?

Piyɛɛ yɛ kɛsi rɛ úu Yeesu nyu
(Mɑriki 14:66-72; Luki 22:56-62; Yohɑni 18:15-18, 25-27)

69 Kɛ Piyɛɛ uu kei lɛ̃ tipoo-i n tṹ, unɔ́si kɛikɔ́ unyinɛ uu léepɔ uu kei u lɛɛpɔ uu u mɑɑ
rɛ: Nɛ pɔ́ɔ lo! Pɔ̃́ nɛ kɔ pɛɛ Kɑlilee ukɔ́ Yeesu uyɛ̃ tikilɛnlɛ. 70Uu pinnɛí́ inipɛɛ iyɛ-i kɛśu
uu rɛ: Nɛ̃́ ɑ́m nyu ń-ye kɑɑ símisi. 71Uu limɛmɑ́ɑ́ yisi uu rinɔnɔɔ-mɛ̃ sĩ. Unɔ́si kɛikɔ́ ucɔ
pɔ́ɔ kɔ kei piyɛńɛ u kpɑ́ uu pɛpɛɛ kei n cɑ́pinɛlɛ̃mɑɑ rɛ: Nkó pɔ̃́ nɛ kɔ pɛɛ Nɑsɑrɛti ukɔ́
Yeesu uyɛ̃ tikilɛnlɛ. 72 Piyɛɛ uu kɔ pikɛŋ́ɛ kpɑ́ uu wééri rɛ: Ám usoi nkó nyu.

73 Likɛ́ nɛ rinsɑ́sɛ, pɛpɛɛ kei ń we ɑpí nyɔsɔ́pɔ ɑpí nɛ u kɔ ɑpi u mɑɑ rɛ: Asei kɛcɑ́ɑ́, pɔ
pisoi pɛ̃ usɛ lɛ. Mɛpɔ́símɛ́ kɛḿɛɛ kɑi lɛ̃ nyísɛlɛ.̃ 74 Kei kɛ Piyɛɛ uu kɛśi ŋmɑɑ uú nɛ kɛtẽ
kpɛɛni uu wééri rɛ: Nɛ Uléécɑɑ, ɑ́m usoi nkó nyu. Mɛsɛ nɛ mɛsɛ, icɑ̃́ ii kooi. 75 Piyɛɛ uu
rinɔ́ɔ tɛ̃ kɛ Yeesu uú pɛɛ u ḿ mɑ léisɛ rɛ: Icɑ̃́ ikɛ́ kɛlenɛ n kooi, pɔ́ kɛsi mɛtɑɑni rɛ ɑ́ɑ nɛ́
nyu. Kei kɛ Piyɛɛ uu léepɔ uú nɛmpɔ́ɔcɑɑi téni.

27
Pi nɛ Yeesu Pilɑti kɛḿɛɛ hɑ
(Mɑriki 15:1; Luki 23:1-2; Yohɑni 18:28-32)

1Kɑi kóso nweesimmɑrɛmɑrɛ, pɛpɛɛ yɛUléécɑɑ inyɔ́ɔnsɛnwɑpiwɛɛ́śɛnnɛí́ nɛPisuifi
piwɛɛ́śɛ ɑpi rinɔ́ɔ risɛ wɑi rɛ pikɛ́ Yeesu kpu. 2 Kei kɑpi pɛɛ u pɑɑsi ɑpí nɛ Rɔm uyɔɔpi
Pilɑti lɛɛpɔ.

Yutɑsi nkpɔ kɛcɑ́ɑ́ nsímɛ́
(UPM 1:18-19)

3Yutɑsi yɛɛ Yeesu n kpísi uu pilɑ́ɑrɔ ɑnipɛ-i wɑi uu yɛńu rɛ pi lɑ pikɛ́ Yeesu kpu. Ai u
cɔ́ŋ, uu ukɛfɑ-i téni uu nwóóweni mɛpipi ɑfɛɛtɑɑni mɛ̃ kpísi uú nɛ pɛlɛ uú hɑ pɛpɛɛ yɛ
Uléécɑɑ inyɔ́ɔnsɛ n wɑ piwɛɛ́śɛ nɛ Pisuifi piwɛɛ́śɛ pɛ̃ pɑ. 4Uu pi mɑɑ rɛ: Nɛ ɑkópɛ wɑlɛ.
Nɛ usoi yɛɛ úu líkɑ n cɑɑi yɑ́ɑ́ ɑḿ pɑ ɑpi kópu. Pɛ̃ ɑpi u pɛsɛ rɛ: Mpɔ́kɔ́ yɛmmɛ!̃ Ái nɛ tɔ̃́
yɛ!̃ 5Uu pɛɛ siwóó sɛ̃ kpísi uu Uléécɑɑ kɛyɔ-i sɑ́, uu sĩ ́uú hɑ umɛcirɛ ńŋmɛ wɑi. 6 Pɛpɛɛ
yɛ Uléécɑɑ inyɔ́ɔnsɛ n wɑ piwɛɛ́śɛ ɑpi siwóó sɛ̃ híni ɑpi rɛ: Kɑi nní mɛńyɛ kɛwóó nnyɑ,
ncée ńn irɔ́sé kɛḿɛɛwe rɛ pikɛ́Uléécɑɑ kɛyɔ kuwóótɑkɑi kɛḿɛɛ kɛwɑipɔ. 7Api kómɛinɛ
ɑpi pɛɛ kɛ kpísi ɑpí nɛ utúhumɔmɛ kɛḿɛɛ kɛtẽ lɔlu rɛ pikɛ́ yɛ kei pisɑ́nɛ kulɛsi. 8 Lɛ̃nnyɑ
kɑí nɛ kei n kpíimɛ nɛ nɛni-mɛ,̃ pi kɛtẽ kɛ̃ sélei rɛ: mɛńyɛ kɛcɑrɛ. 9 Lɛ̃ kɛ ɑntepu Yeremii
uú pɛɛ Yeesu kɛcɑ́ɑ́ḿmɑ uu Uléécɑɑ nsímɛ́ ritɛlɛ́ kɛḿɛɛ wɔ́lu kɑi wɑ rɛ:
Pi nwóóweni mɛpipi ɑfɛɛtɑɑni mɛ̃ kpísilɛ. Mɛ̃ kɛ Isirɑyɛɛli pikɔ́
ɑpí musí rɛ pi yɛ́ ukɛcɑ́ɑ́ hɛɛ́ĺɛ.
10Apí nɛ utúhumɔmɛ kɛḿɛɛ kɛtẽ lɔlu. Lɛ̃ kɛ Upíimɑ uu rɛ kɛ́ pi símisi.

Pilɑti yɛ Yeesu nsímɛ́ písɛisɛ
(Mɑriki 15:2-5; Luki 23:3-5, Yohɑni 18:33-38)

11 Kɑpi uyɔɔpi Pilɑti kɛḿɛɛ nɛ Yeesu pitúhɑɑnɛ ń hɑ, uyɔ́ɔpi uyɛ̃ uu u pisɛ rɛ: Pɔ́ɔ
Pisuifi uyɔɔpii? Yeesu uu rinɔ́ɔ u yɔ́su rɛ: Mmɛ̃ kɑɑ nní mɑ. 12Amɑ́ kɛ pɛpɛɛ yɛ Uléécɑɑ
inyɔ́ɔnsɛ n wɑ piwɛɛ́śɛ nɛ Pisuifi piwɛɛ́śɛ ɑpí nɛ nsímɛ́ u rinkpɑ́rɑ́, úu ríkɑ pi pɛsɛ. 13Kei

kɛ Pilɑti uu pɛɛ u pisɛ rɛ: Áɑmmɛ̃ kɑpi nní nɛ pɔ́ n kpɑrɑi kómɛi, nɛɛ́? 14Uu kɔ lɛ̃ n sɛɛ́ĺɛ̃
úu ríkɑ pɛsɛ. Ai pɛɛ Pilɑti pírí wɑi.

Pi túhɑɑnɛ ɑí tonɛ rɛ pikɛ́ Yeesu kpu
(Mɑriki 15:6-15; Luki 23:13-25; Yohɑni 18:39-19:16)

15 Ḿpɑ́ nkpɔ mɛlɔ́ɔ́ ɑnyɑ̃́ ɑ́ye, Pilɑti yɛɛ̀ ̀ ukpɑniikɔ́ uyɛ̃ kɛ risoiwuí ɑri ń lɑ ukɛ́ lesɛ
ɑkpɑnii kɛḿɛɛ lésɛlɛ. 16 Utisi unyinɛ kɑpi ḿpɑ́ yei n nyu yɛ pɛɛ ɑnyɑ̃́ kumúŋɛ́ kpɛ-i
ɑkpɑnii kɛḿɛɛ welɛ. Pi yɛ u sée rɛ Yeesu Pɑrɑpɑsi. 17 Pilɑti uu pɛɛ pisoi pɛɛ n cɑ́pinɛlɛ̃
pisɛ rɛ: Yeesu Pɑrɑpɑsi nɛYeesu kɑpi n sélei rɛKirisi kɛcɔpɛ, úye kɑní lɑ kɛ́ ɑkpɑnii kɛḿɛɛ
lesɛ? 18U pɛɛ nyulɛ ŋmɑɑ ńsɔnɛ rɛ nfɑpɔlɛ nnyɑ kɑpi Yeesu uɑnipɛ-i wɑ. 19 Pilɑti un kei
lɛ̃ kɛtúhɑɑnɛ kɛ-i we, likɛ́ nɛ rinsɑ́sɛ, uunɔsi uu pisoi tumpɔ rɛ pikɛ́ u mɑɑ rɛ: Usoi nkó
úu ncɑɑi ńkɑ wɑ. A unsímɛ́ kɛḿɛɛ ɑpɔ́nípɛ mɑhɑ.̃ Nɛ kɛsinɛ nkɛ́ uyɛ̃ nnyɑ kɛlɑ́rɛ́ kópɛ
kɛnyinɛ kɛḿɛɛ íwɛ lilɛ hɑ́i.

20Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pisuifi piwɛɛ́śɛ pin likumúŋɛ́ kpɛ-i pisoi
pitɑ́lɑɑnkɛɛ mɑsí rɛ pikɛ́ Pilɑti símisi rɛ ukɛ́ Pɑrɑpɑsi ɑkpɑnii kɛḿɛɛ lesɛ uu Yeesu pɔ̃́
kopu. 21 Uyɔ́ɔpi uu pipisɛ pi kpɑ́ rɛ: Pikɛtɛ́ kɛcɔpɛ, úye kɑní lɑ kɛ́ lesɛ? Api u pɛsɛ
rɛ Pɑrɑpɑsi lo. 22 Kɛ́ íye Yeesu kɑpi n sélei rɛ Kirisi pɔ̃́ wɑ? Api pinnɛí́ u pɛsɛ rɛ: A
kunɑpɛɛ́ḱɔɔ́ kɛcɑ́ɑ́ u kɑrii! 23 Kei kuu kɔ pipisɛ pi rikpɑ́ rɛ: Ncɑɑi ń-ye kuu mpíí wɑ?
Api pɛɛ sicɑ́ɑ́ilɑ nɑ́kíísɛ ŋmɑɑ rɛ: A kunɑpɛɛ́ḱɔɔ́ kɛcɑ́ɑ́ u kɑrii! 24Kɛ Pilɑti uu n yɛ̃́ tɛḿpɑ́
un nɛ n símisi, ɑ́i nkpɑ́ni líkɑ yoriyɛnɛ, iwɔ́ɔ in mɛníŋɛmɛyɑ̃́ cɑ́lɛ,̃ uu míni kpísi uu pisoi
nnɛí́ inipɛɛ-i ɑnípɛ nɑlɛ uu rɛ: Ái nɛɛ́ ncée hɛ rɛ pikɛ́ usoi nkó yɛɛ úu ncɑɑi ńkɑ n wɑ kpu.
Nɔ́nnɛḱɔ́ yɛmmɛ!̃ 25Pisoi pɛɛ n cɑ́pinɛlɛ̃nnɛí́ ɑpi u pɛsɛ rɛ: Ɛɛɛ! Tɔ́ nɛ sirɔ́wɑ̃́ tɔkɛ́ unkpɔ
ncɔni n te! 26Kei kɛ Pilɑti uu pɛɛ ɑkpɑnii kɛḿɛɛ Pɑrɑpɑsi pi lesɛ, uu tíyɛsɛ ɑpi Yeesu isɛí́
súúkɛɛ, uu pi u pɑ rɛ pikɛ́ hɑ kunɑpɛɛ́ḱɔɔ́ kɛcɑ́ɑ́ kɑrii.

Pisɔ́ɔ́cɑ yɛ Yeesu kɛcɑ́ɑ́ nyɑ́nɛi
(Mɑriki 15:16-20; Yohɑni 19:2-3)

27Uyɔ́ɔpi pisɔ́ɔ́cɑ ɑpi Yeesu kpísi ɑpí nɛ kei kɑpi yɛ n túhɑɑnɛ lompɔ, pisɔ́ɔ́cɑ nnɛí́ ɑpi
kei u kɑ́lɑɑpɔ. 28Api ilũ u mɑhɑni ɑpi kukpɛĺɛnku wɛɛ́ u tɑni. 29Api pɛɛ sinípɛleépi rikɔŋ
pɑrii ɑpi u kipisɛ, ɑpi kɔ kɛnɑɑpi kunípɛ lukɛ-lukɛ-mɛ̃ u múísɛ. Api pɛɛ ukɛyu-i wúlɑ ɑpi
sɛńnyi ɑpi rɛ: Tɔ pɔ́ yɑ́ɑsi, Pisuifi uyɔɔpi! 30Api pɛɛmɛtɑ u n túkɛntɛ. Api yɛ kɔ kɛnɑɑpi
kɛ̃ kpísi ɑpí nɛ ríyu kɛcɑ́ɑ́ u pepu. 31Kɑpi nnyei u m mɑsí, ɑpi kukpɛĺɛnku u mɑhɑni ɑpi
uilũ pitɑnɛ u pɛsɛ ɑpí nɛ kunɑpɛɛ́ḱɔɔ́ kɛcɑ́ɑ́ pikɑrii u tɔ́mpɔ.

Pi Yeesu kunɑpɛɛ́ḱɔɔ́ kɛcɑ́ɑ́ kɑrii
(Mɑriki 15:21-32; Luki 23:26-43; Yohɑni 19:17-27)

32Kɑpi kuyu-i n léeri pin nɛ Yeesu pikɑrii tɔ́su, ɑpí nɛ Sirɛɛni kɛtẽ utisi unyinɛ sɑ́nɛ. Pi
yɛ u sée rɛ Simɔɔ. Api ńnɑŋɛ nɛ Yeesu kunɑpɛɛ́ḱɔɔ́ u cɔnsɛ. 33Api pɛɛ́ hɑ nɛ kɛlõ kɛnyinɛ
tulu. Pi yɛ kei sée rɛ Kɔlikɔtɑ. Liɑsei rɛ: Kúyu Koŋoo kɛlõ. 34 Api pítɑ nɛ pitɛ tulɛ-tulɛ
pinyinɛ cɔ́hɔnɛ ɑpi u pɑ rɛ ukɛ́ n ntí. Uu lélé uu yúlu rɛ úu nírunɛ. 35 Api u kpísi ɑpí
hɑ kunɑpɛɛ́ḱɔɔ́ kɛcɑ́ɑ́ kɑrii, ɑpi pɑŋɑi ɑpí nɛ pimɛcɔpɛcirɛ uilũ hɔɔnɛntɛ. [...] 36Api pɛɛ
kei n tũ pin u mɛ̃.́ 37 Api kɛkpénkpélépi kɛnyinɛ kɛcɑ́ɑ́ wɔ́lu lɛ̃ nnyɑ kɑpi u ń kpu ɑpi
kunɑpɛɛ́ḱɔɔ́-i uriyu kɛcɑ́ɑ́ kɑrii. Pi wɔi rɛ: Nkó yɛɛ Yeesu, Pisuifi uyɔɔpi. 38 Api pɛɛ kɔ
limɛmɑ́ɑ́ pisoi kpɑ́ɑ́ree pitɛ́ pinyinɛ kɛsẽ́ kɑrii, ucɔ ukulukɛ-lukɛ-mɛ̃ ucɔ ukumii-mɛ̃ ɑpí
nɛ u kɔ.

39Picéetɔŋɛ́ ɑpi u lɑ́mɑɑnkɛɛ ɑpi ríyu m pɔuli. 40Api yɛ umɑɑ rɛ: Pɔɔ́ yɛ Uléécɑɑ kɛyɔ
n forii ɑɑ siyɑ́ɑ sitɑɑni nɛ pimɔ́mɛ kɛ pɛsɛ, pɔn mɛsei Uléécɑɑ Kɛpipi, ɑ nkpéni ripɔ́yu
lɔ ɑɑ kunɑpɛɛ́ḱɔɔ́ kɛcɑ́ɑ́ súiri! 41 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ
nɛ Pisuifi piwɛɛ́śɛ pɔ́ɔ kɔ limɛcɔ kɛcɑ́ɑ́ u nyɑ́nɛi ɑpi yɛ nɛ mɑɑ rɛ: 42U picɔ yoriyɛntɛlɛ
ɑmɑ́ úu pɛɛ fe ukɛ́ uricuruu yoriyɛ! Nɛńtɛ Isirɑyɛɛli Uyɔɔpi lo! Ukɛ́ kɔ kunɑpɛɛ́ḱɔɔ́ kɛcɑ́ɑ́
súimɛ tɔkɛ́ pɛɛ́ nɛ kɛfɑ u tɛnɛ. 43Uléécɑɑ kuú nɛ ritɑ́ uu yɛ nɛmɑɑ rɛ: Nɛ Uléécɑɑ Kɛpipi

lɛ. Lɛ̃ nnyɑ, in tɛ Uléécɑɑ yɛ ukɛcɑ́ɑ́ kpɑ́lɛ,̃ ukɛ́ nkpéni u yoriyɛ tɔkɛ́ yɛ̃́ nkɛ̃!́ 44Hɑ́i ɑí nɛ
pisoi kpɑ́ɑ́ree pɛ̃ kɛtɛ́ kɑpi kɛsẽ́ n kɑrii pɛńɛ ɑpi kɔ lɛ̃ u lɑ́misi.

Yeesu nkpɔ
(Mɑriki 15:33-41; Luki 23:44-49; Yohɑni 19:28-30)

45 Ituŋɛ kɛcírɛ kumúŋɛ́ hɑ́i nɛ kɛtúŋɛ́ mɛtɑɑni kumúŋɛ́ kɛ kuŋmɑhɑ ɑku kɛtẽ nnɛí́
kɛcɑ́ɑ́ cɔ.̃ 46 Kɑi kɛtúŋɛ́ mɛtɑɑni kumúŋɛ́ ń tu, Yeesu uu kɛcɑ́ɑ́ilɑ píimɑ kɛnyinɛ súúni
rɛ Elii, Elii lɑmɑ sɑpɑtɑni? Lɛlɛɛ rɛ: Unɛĺéécɑɑ, Unɛĺéécɑɑ, yo nnyɑ kɑɑ nɛ́ ŋmɛriyɛ?
47 Pisoi pɛɛ kei n cɑ́pinɛlɛ̃ kɛcɔpɛ, pinyinɛ ɑpi lɛ̃ kom ɑpi rɛ: Elii kuu nní sélei. 48Mɛsɛ nɛ
mɛsɛ, pikɛcɔpɛ unyinɛ uu wuru uú hɑ sinɛɛ́̃ kpísi uu pítɑ nyɛpɛ-nyɛpɛ pinyinɛ fɛ uú nɛ
kɛnɑɑpi kɛnyinɛ kɛcɑ́ɑ́ tuhu uu u pɑ rɛ ukɛ́ n ntí. 49 Picɔ ɑpi pɛɛ rɛ: Ani riyɑ́ tɔkɛ́ yɛ̃́ tɛ
Elii yɛ́ kɑm uu u yoriyɛ nɛɛ́.

50 Yeesu uu mɛyɑ̃́ pipupɛi kpɑ́ uu pɛɛ kpi. 51 Likumúŋɛ́ kpɛ-i kɛ kusɑ́ŋɑ́ɑ́ kɑpí nɛ
Uléécɑɑ kɛyɔ kɛḿɛɛnkénɛlɛ̃ɑku ricɛɛŕinɛmɛtɛ́hɑ́i kɛcɑ́ɑ́nɛmɛtene-pɔ. Kɛtẽ ɑkɛ yéŋesi,
ɑpɑrɛcɑŋɑɑ ɑɑ forɛsi, 52 ɑkpíí mɛyɑ̃ ɑɑ wúkulɛntɛ, Uléécɑɑ pisoi kulúi pɛɛ n kpí ɑpi
yisikɛɛ. 53 Api ɑkpíí kɛḿɛɛ léenti. Kɛ Yeesu uu ń kɑ uu nkpɔ kɛḿɛɛ yisi, ɑpi Uléécɑɑ
kuyu lompɔ, pisoi mɛyɑ̃ ɑpi pi yɛnu. 54 Kɛ Rɔm usɔ́ɔ́cɑ kpéẽ nɛ pisɔ́ɔ́cɑ picɔ pɛɛ kei ń
we pin kɛsẽ́ Yeesu mɛ̃́ ɑpi n yɛ̃́ lɛ̃ kɛ kɛtẽ ɑkɛ n yéŋesi nɛ licɔ licɔ lɛɛ n wɑpisi, iwɑmɛ ii
mɛyíkíyiki ŋmɑɑ pi loni ɑpi rɛ: Usoi nkó yɛ pɛɛmɛsei Uléécɑɑ Kɛpipi lɛ. 55 Pinɔ́si yɛ pɛɛ
kulúi welɛ, pin kɛtɑɑ-pɔ nyɛnu pin nyɑ́nɛi. Pimɛyɑ̃ pɛɛ hɑ́i Kɑlilee-pɔ u ritikimɛ pin u
lɛńi. 56Pikɛcɔpɛ pinyinɛ pɛɛ nníMɑkitɑlɑ kuyu ukɔ́Mɑɑri nɛYɑkupu nɛYosɛfi uniMɑɑri
nɛ Sepetee piŋmɑ́nɛ uni.

Yeesu mɛkulɑɑ
(Mɑriki 15:42-47; Luki 23:50-56; Yohɑni 19:38-42)

57 Kɑi nnyɔ́ɔ́ n wɑ, utisi mɑ́mɑ́ uyɛ̃ kɑpi yɛ n sée rɛ Yosɛfi un Arimɑtee kuyu ukɔ́, uú
hɑpɔ. Uyɛ̃ nɛ kɔ pɛɛ Yeesu upirɛtiki lɛ. 58Uu Pilɑti kɛḿɛɛ sĩ ́uú hɑ u pisɛ rɛ ukɛ́ Yeesu u
pɑ. Kei kɛ Pilɑti uu ŋmurɛi uu ncée hɛ rɛ pikɛ́ hɑ Yeesu u pɑ. 59Yosɛfi uu Yeesu kpísi uu
kɛsɑ́ŋɑ́ɑ́pi tomɛ́ kɛcirɛ-i wɑi 60 uú hɑ nɛ nhórɛ fɑlɛ kuu kupɑrɛpoo-i n wɑ kɛḿɛɛ u finsɛ,
uu pɛɛ mɛpɑrɛ píimɑ mɛnyinɛ pímiisɛ uu rinɔnɔɔ fi, uu pɛɛ yɑ́ uu tɔ́mpɔ. 61 Likumúŋɛ́
kpɛ-i, Mɑkitɑlɑ kuyu ukɔ́Mɑɑri nɛMɑɑri ucɔ uyɛ̃ pɔ́ɔn kei rikpíí kɛyúrí tṹ.

Tikpíí pimɛŕɛ́
62 Kɛ kɛyɑ́ɑ kɛɛ yɛ nɛ kɛwéntɛyɑɑ n tisɛ ɑkɛ n tu, pɛpɛɛ yɛ Uléécɑɑ inyɔ́ɔnsɛ n wɑ

piwɛɛ́śɛ nɛ Pifɑrisi ɑpi yisi ɑpi Pilɑti kɛyɔ sĩ, 63ɑpi umɑɑ rɛ: Urɔ́sɑ́ɑ, tɔ léisɛ rɛ kɛ unɔ́ɔmɛ
nkó uú pɛɛ nfɑ́ɑmmɑ́, u pɛɛ́mɑɑ rɛ u yɛ́ unkpɔmɛmɑ́ɑ́ kɛyɑ́ɑ tɑ́ɑ́nũ tuŋɛ́ yisi. 64Lɛ̃nnyɑ,
ɑ ncée hɛ rɛ pisoi pikɛ́ hɑ siyɑ́ɑ sitɑɑni urikpíí ńsɔnɛ m mɛ̃,́ upipirɛtiki ɑ́pi kɑpɛ nɛ u n
yɑ́ɑi pikɛ́ lesɛ, pikɛ́ pɛɛ́ nɛ pisoi n kirɑɑsɛ rɛ: u nkpɔ kɛḿɛɛ yisilɛ nnyɑ. Lin lɛ̃ n wɑ,
nnɔ́ɔmɛ mmɛ̃ nɛ́ pɛɛ cɑɑi ɑi nfoí feriyɛ. 65 Pilɑti uu pi pɛsɛ rɛ: Pimɛŕɛ́ yɛ mpí! Ani nɛ pi
hɑ pikɛ́ hɑ rikpíí m mɛ̃́ yɑrɛ kɑni ń lɑ. 66 Kei kɑpi yisi ɑpí hɑ músu, ɑpi yɛńu lɛ̃ kɑpi yɛ́
pimɛŕɛḱɛi pɛ̃n wɑ. Api mɛpɑrɛmɛɛ rinɔnɔɔ n fílɛ̃ńsɔnɛ kɑrii ɑpi pɛɛ pimɛŕɛ́ tónsɛntɛ rɛ
pikɛ́mmɛ̃.́

28
Yeesu yɛ nkpɔ kɛḿɛɛ yisi
(Mɑriki 16:1-10; Luki 24:1-12; Yohɑni 20:1-10)

1 Kɛyɑ́ɑ kɛɛ nɛ kɛwéntɛyɑɑ rintíki kɛtúŋɛ,́ Mɑɑri Mɑkitɑlɑ ukɔ́ nɛ Mɑɑri ucɔ ɑpi yisi
rɛ pikɛ́ hɑ rikpíí rilóólú. 2 Kei nní, kɛtẽ ɑkɛ yéŋesi, Upíimɑ uleecɑɑtumɛ unyinɛ uu
kɛyómɛcɑɑ-pɔ súiri uu mɛpɑrɛ mɛɛ rikpíí rinɔnɔɔ n fílɛ̃ pímiisɛ uu rikɛcɑ́ɑ́ tonɛ. 3 U
pɛɛ tɛĺulɛ yɑrɛ kɛkónɛtɛh́ɛ, uilũ in wɑriyɛ póí-póí. 4 Liiwɑmɛ píimɑ inyinɛ ii pimɛŕɛ́ tini,
ɑpi pɛɛ́ n tɛrii nfɑ́ɑ nń nɛ pɑ́rí yɑrɛ pi kpulɛ. 5 Uléécɑɑtumɛ uyɛ̃ uu pɛɛ pinɔ́si pɛ̃mɑɑ
rɛ: Iwɑmɛ íi kɑpɛ nɔ̃́ n we. Nɛ yɛ̃ tɛ Yeesu uyɛ̃ kɑpi kunɑpɛɛ́ḱɔɔ́ kɛcɑ́ɑ́ n kɑrii kɑni wɛɛ́śi.

6Úu nté we. U nkpɔ kɛḿɛɛ yisilɛ yɑrɛ kuu ḿ mɑ. Ani kɑm ɑni kei kɑpí pɛɛ u n finsɛ yɛ,̃
7 ɑni mɛkɛɛ sĩ ɑní hɑ upipirɛtiki símisi rɛ u nkpɔ kɛḿɛɛ yisilɛ. U yɛ́ Kɑlilee-pɔ pi m mɛ̃.́
Kei kɑni yɛ́ hɑ u yɛ.̃ Mmɛ̃ kɑmmmɑ́ kɛ́ nɔ́ n símisi yɛ mmɛ.̃ 8 Api pɛɛ rikpíí kɛkúrí yisi,
iwɑmɛ nɛ mpɔ́ɔnɑrɛ píimɑ nn pi we ɑpí hɑ mɛkɛɛ nsímɛ́ mmɛ̃ upipirɛtiki símisi. 9 Likɛ́
nɛ rinsɑ́sɛ, Yeesu uú nɛ pinɔ́si pɛ̃ sɑ́nɛ uu pi mɑɑ rɛ: Nɛ nɔ́ yɑ́ɑsi. Api ukɛkúrí hɑpɔ, ɑpi
wúlɑ ɑpi uɑnɑ tini ɑpí nɛ ríyu u wɑisɛ. 10Yeesu uu pɛɛ pi mɑɑ rɛ. Iwɑmɛ íi kɑpɛ nɔ́ n we.
Ani hɑ pinɛḿɑ́rɛcɔmɑɑ rɛ pikɛ́ Kɑlilee hɑ. Kei kɑpi yɛ́ hɑ nɛ́ yɛ̃.́

Pimɛŕɛ́ yɛ lɛ̃ kɑpi n yɛ̃́ símisi
11 Kumúŋɛ́ kpɛ-i kɛ pinɔ́si pɛ̃ ɑpi ncée ń we pin tɔ́su, rikpíí pimɛŕɛ́ pinyinɛ ɑpi yisi

ɑpi kuyu pɛlɛ, ɑpí hɑ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ lɛ̃ nnɛí́ lɛɛ n wɑ kɛɛnkɛɛ.
12 Pɛ̃ nɛ piwɛɛ́śɛ ɑpí tonɛ ɑpi kómɛinɛ, ɑpi siwóó píimɑ sinyinɛ pimɛŕɛ́ pɛ̃ hɛ 13 ɑpi kɔ pi
tɑ́lɑɑnkɛɛ rɛ pikɛ́mɑɑ rɛ: Tɔ kɛsinɛ lɔpilɛlɛ, upipirɛtiki ɑpí weri ɑpi u yɑ́ɑ́i ɑpí nɛ tɔ́mpɔ.
14 Piwɛɛ́śɛ pɛ̃ ɑpi kɔ pi kpɑ́ rɛ: Uyɔ́ɔpi píimɑ un lɛ̃ n kõ, tɔ́ u símisi uu kóm ɑ́ni yɛ́ ncɔ́ŋ
ńkɑ yɛ.̃ 15 Pimɛŕɛ́ pɛ̃ ɑpi mɛsei siwóó sɛ̃ yɔ́su ɑpi lɛ̃ kɑpi pi n céesi wɑi. Lɛ̃ nnyɑ kɛ nsímɛ́
mmɛ̃ nń we nɛ nɛni-mɛ nn nɛ Pisuifi kɛḿɛɛ kɔ́ɔ́núlɛ.̃

Yeesu yɛ umɛcirɛ upipirɛtiki nyísɛ
(Mɑriki 16:14-18; Luki 24:36-49; Yohɑni 20:19-23; UPM 1:6-8)

16Yeesu pipirɛtiki kɛfi nɛ usɛ ɑpi yisi ɑpi Kɑlilee-pɔ riyɔ́pɛ tɛ-i kɛ Yeesu uú pɛɛḿmɑɑ
rɛ pikɛ́ hɑ sĩ. 17Kɑpi u n yɛ̃,́ ɑpi u yɑ́ɑ́si ɑpi ukɛyu-i wúlɑ. Amɑ́ picɔ pin nɛwe pin céreisɛ.
18 Yeesu uú nɛ pi kɔ uu pi mɑɑ rɛ: Uléécɑɑ yɛ kɛyómɛcɑɑ-pɔ nɛ kɛtẽ nté ḿpɑ́ yo kɛcɑ́ɑ́
ńnɑŋɛ nɛ́ hɛlɛ. 19Lɛ̃nnyɑ, ɑni isoipuri nnɛí́ kɛḿɛɛ hɑ, ɑni tíyɛsɛ pisoi pikɛ́ kɛnɛṕirɛ ritiki.
Ani Sɑ́ɑ Uléécɑɑ nɛ Kɛpipi nɛ Nfɑ́ɑsɔnɛ rinyiri nɛmíni pi wolɛ. 20Ani kɔ pi céési rɛ pikɛ́
isé iyɛ̃ nnɛí́ kɑm nɔ́ n kɑrii ritiki. Ani n nyu rɛ siyɑ́ɑ nnɛí́ kɑm nɔ́kɛnɛḱúrí we kɛtẽ kɛkɛ́
hɑ nɛ tɛnɛ.



Mɑriki 1:1 43 Mɑriki 1:13

Nsímɛ́ Kɛcirɛ ritɛlɛ́ kɛMɑriki uu n wɔ́i
Lɛlɛɛ rítɛlɛ́ ntí kɛḿɛɛ ń we

Pisoi mɛyɑ̃ yɛmúsu rɛMɑriki yɛɛ rítɛlɛ́ ntí wɔ́i. U kɔ pɛɛ Pɔɔli nɛ Piyɛɛ ukɛicɔ lɛ (UPM
12:25). Pɛ̃ kuu ńsɔnɛ písɛi uú nɛ Nsímɛ́ mmú wɔ́lu. Tɔ kɔ yɛ̃ tɛ u Yeesu rɔ́ nyísɛlɛ yɑrɛ
Uléécɑɑ Kɛpipi (1:1). Mɛẃɔlɛ kɛtɔ-pɔ, Rɔm usɔ́ɔ́cɑ wɛɛ́śɛ pɔ́ɔ hɑ́ɑ rɛ "Usoi nkó yɛ mɛsei
Uléécɑɑ Kɛpipi lɛ" (15:39). Ái rɛ ríyu kuú lɑ ukɛ́ yɛ̃́ nnyɑ kuu pírí pikɛi pɛ̃ wɑpisi, ɑmɑ́
u kɑlɛ ukɛ́ kɛisi ukɛ́ kɔ unfɑɑ kpísi ukɛ́ hɛ ukɛ́ pisoi ɑyu lɔ (10:45). Lɛ̃ nnyɑ kɛMɑriki uu
Yeesu isoi nɛ unsẽ tɔ́ nyísɛ yɑrɛ unkpɔ isɔɔlú. Uɑyu mɛtɛŋni, kɑi n kpísi Kɑlilee kɛtẽ hɑ́i
nɛ Yutee-pɔ yɛ nyísɛlɛ̃ tɛ Yerusɑlɛm-pɔ kuú hɑ n kpinɛ kɑí nɛ u sĩ.

Ifɑɑci iyɛ̃mɛkériinɛ yɛmmɛ:́
1. Yohɑni Úniwolɛ yɛ Yeesu nsímɛ́ riyóó uu kɔmíni u wolɛ (1:1-11).
2. Kunírilɑ̃ yɛ kucɛsi kóimɑ-i Yeesu peikɛɛ (1:12-13).
3. Yeesu yɛ sinyɑ́rũ nɛ símisi un kɔ Kɑlilee-pɔmɛwɑisɑŋɑ wɑpisi (1:14-8:26).
4. Yeesu yɛ unkpɔ nɛ umɛyisɛ nsímɛ́ símisi, un kɔ upipirɛtiki símisi lɛ̃ kuu íwɛ n lenɛ. Uu

kɔ pi mɑɑ rɛ piricuruu pikɛ́ pinfɑɑ kpísi pikɛ́ Yeesu mɛcɔ hɛ (8:27-10:52).
5. Yeesu yɛ Yerusɑlɛm kuyu-i lompɔ Pisuifi piwɛɛ́śɛ ɑpi pitele u wɑi (11-13).
6. Yeesu yɛ íwɛ mɛyɑ̃́ lelɛ. Pisuifi piwɛɛ́śɛ yɛ u tinlɛ rɛ pikɛ́ u kpu. Pi kunɑpɛɛ́ḱɔɔ́ kɛcɑ́ɑ́

u kɑriilɛ ɑpi kɔ nhórɛ nnyinɛ kɛḿɛɛ u wɑi (14-15). Yeesu uu nkpɔ kɛḿɛɛ yisi uu
umɛcirɛ upipirɛtiki nyísɛ (16).

Yohɑni Úniwolɛ yɛ Uléécɑɑ Nsímɛ́ yóólɛ̃
(Mɑtiyee 3:1-12; Luki 3:1-18; Yohɑni 1:19-28)

1Nté kɑi wɔ́lɑɑlɛ̃ lɛ̃ kɛ Yeesu Kirisi, Uléécɑɑ Kɛpipi Nsímɛ́ Kɛcirɛ nn n kóri. 2 Li ɑntepu
Esɑyi ritɛlɛ-́i wɔ́lɑɑlɛ̃ tɛ:
Nɛ́ unɛt́umɛ kɛpɔ́kpéẽ wɑisɛ
ukɛ́ ncée pɔ́ nyɔ́ɔnsɛ.
3Usoi rinɔɔ yɛ ri tɛɛ kucɛsi kóimɑ-i n yóólɛ̃ tɛ:
Ani Upíimɑ ncee nyɔ́ɔnsɛ,
ɑni usiceepi tɛĩisɛ.

4Lɛ̃kɑi wɑ Yohɑni uu kucɛsi kóimɑ-i pisoi míni wolɛ, un pi símisi rɛ: Ani mɛfinɛ consɛ,
ɑni tíyɛsɛ kɛ́ míni nɔ́ wolɛ, Uléécɑɑ uu nɔ́ɑnɛḱópɛ nɔ́ sɑ́rɛi. 5 Yutee kɛtẽ pikɔ́ nnɛí́ nɛ
Yerusɑlɛm pikɔ́ nnɛí́ ɑpi ukɛmɛɛ́ n sɔ́nɑɑpɔ pin piɑkópɛ yɑ́mnɛntɛ, Yohɑni uu Yuritɛɛ
nkoi kɛḿɛɛmíni pi wolɛ.

6 Kuyooyoo nkpíí kɛtukɑnkɑ kɛ Yohɑni uú pɛɛ tɑnɑɑlɛ̃ un kɛkónɛpɑmpi kɛhɑlɛ-i tɛĺɛ.̃
Apɑ́ɑ́ni nɛmɛtɛ̃́ kuú pɛɛ le 7 un yóólɛ̃ tɛ: Uyɛɛ nɛ̃́mɛmɑ́ɑ́ n sɔ́nti yɛ ńnɑŋɛ nɛ̃́ felɛ. Inɛśoi
íi tu rɛ kɛ́ ripɛ kɛ́ ukunɛɛ́ŕi nŋmɛ fénnɛ. 8Míni kɛ nɛɛ́ nɛ nɔ́ wólɛ, ɑmɑ́ Nfɑ́ɑsɔnɛ kɛ uyɛ̃
uu yɛ́ nɛ nɔ́ wolɛ.

Yohɑni yɛ Yeesu míni wolɛ
(Mɑtiyee 3:13-17; Luki 3:21-22)

9Yeesu uu pɛɛ Kɑlilee kuyu kunyinɛ kɑpi yɛ n sée rɛ Nɑsɑrɛti leeri, Yohɑni uu Yuritɛɛ
nkoi kɛḿɛɛ míni u wolɛ. 10 Kɛ Yeesu uu mɛsɛ nɛ mɛsɛ míni-i n léemɛ, uu kɛyómɛ yɛnu
kɛn wúkulɛlɛ,̃ Nfɑ́ɑsɔnɛ nn ukɛcɑ́ɑ́ súiri yɑrɛ tilɔ́ɔlɑ.̃ 11Uu rinɔ́ɔ kɛyómɛcɑɑ-pɔ komti rɛ:
Pɔ́ɔ Kɛnɛṕipi lɑlɑ kɛcirɛ. Nɛ pɔ́ wɛɛ́lɛ.

Setɑni yɛ Yeesu peikɛɛ
12Mɛsɛ nɛmɛsɛ Nfɑ́ɑsɔnɛ nń nɛ kucɛsi kóimɑ-pɔ Yeesu sĩ. 13Uu kei n we hɑ́i nɛ siyɑ́ɑ

ɑfɛɛnɑ. Kei kɛ Setɑni uu u peikɛɛ. Icɑrɛsɛɛ kɛpɑ́ɑ́pɑ́ɑ́ kuu yɛ n we, piléécɑɑtumɛ pin
ukɛcɑ́ɑ́ pɑílɛ.̃

Yeesu yɛ pikpíntomɛćɔ́pii pinɑ sée
(Mɑtiyee 4:18-22; Luki 5:1-11)

14 Kɑpi Yohɑni kukpɑniilee n tɑ̃mɛmɑ́ɑ́, Yeesu uu Kɑlilee sĩ uu Uléécɑɑ Nsímɛ́ Kɛcirɛ
n yóólɛ̃ 15 un símisi rɛ ituŋɛ yɛ tulɛ, Uléécɑɑ iyɔɔpi yɛ nyɑhɑimɛlɛ, ɑni mɛfinɛ consɛ ɑni
Nsímɛ́ Kɛcirɛ ŋmurɛi.

16KɛYeesu uu Kɑlilee kupiyɛmɛcɑ́ɑ n tíkilɛ,̃ uu Simɔɔ nɛ uuwɑ̃Antiree yɛnu pin ɑnyɛŋ́
fóm pin nɛ ikpíntomɛ́ cɔ́pii. Pi pɛɛ pikpíntomɛćɔ́pii lɛ. 17Yeesu uu pɛɛ pi mɑɑ rɛ: Ani nɛ́
ritiki, nɛ́ tíyɛsɛ ɑni pisoi pɛɛ yɛ́ nɛ́ rintíki wɛɛ́śi. 18 Api mɛsɛ nɛ mɛsɛ piɑnyɛŋ́ sɑ́ ɑpi u
tiki. 19 Kɛ Yeesu uu nsẽ́ ń nɔŋ́lɛ,̃ uú hɑ Sepetee sipipi Yɑkupu nɛ uuwɑ̃ Yohɑni yɛnu pin
piɑnyɛŋ́ nyɔ́ɔnsɛ. 20Yeesu uumɛsɛnɛmɛsɛ pi séi, ɑpi piusɑɑ Sepetee nɛ pikɛikɔ́ kúninɔi-i
tíyɛ ɑpi u tiki.

Unírihélɑɑ unyinɛ nsímɛ́
(Luki 4:31-37)

21Yeesunɛupipirɛtiki ɑpi Kɑpɛrinɑwumsĩ. Yeesuuumɛsɛnɛmɛsɛ kɛwéntɛyɑɑ kɛtúŋɛ́
Pisuifi kuyomɛyɑ́hɑɑlee loni uu pisoi picélɑɑ kɑ́pɑ́ɑ́. 22 Pírí kɛ umɛcélɑɑ ɑmɛ kɛyɑ́ɑ kɛ̃
pisoi pɛ̃nnɛí́ pɛɛ kutu u n cɔ́lɛ̃we, likumúŋɛ́ rɛ umɛcélɑɑ nɛ isé picélɑɑmɛcélɑɑ ɑ́mɛ sɑ́.
Amɑ́ uyɛ̃nɛ pɛɛ pisoi céésilɛ nɛ n-yɔ́ɔpinɑŋɛ. 23Kumúŋɛ́ kpɛ-i, usoi unyinɛ kɛ ɑníri ɑɑm
pɛkɛsi uu Pisuifi kuyomɛyɑ́hɑɑlee-i lompɔ, uu pupɛi rɛ: 24Ń-ye kɑɑ́ nɛ rɔ́wɛɛ́śi, Nɑsɑrɛti
ukɔ́ Yeesu? Pɔ kɑlɛ rɛ pɔkɛ́ rɔ́ nɑ̃́ɑ? Nɛ pɔ́ nyulɛ rɛ Uléécɑɑ yɛ pɔ́ wɛɛ́lɛ uu iyɑɑ yekei.
25Yeesu uu kuníri kpɛ̃ sɛmni uu rinɔ́ɔ ku hɛ rɛ: A kei risɛɛ́,́ ɑɑ usoi uyɛ-i lelu. 26Kuníri kpɛ̃
ɑku usoi uyɛ̃ lémesi ɑku ukɛmɛɛ́ lelu kun pupukɛɛ. 27 Ai pinnɛí́ nnɔ́ɔ yipu ɑpí m písɛinɛ
rɛ: Yoo nní? Icélɑɑ fɑlɛ inyinɛ yɛ nyi nɛ innɑŋɛ! Ḿpɑ́ ɑníri kuu rinɔ́ɔ hɛ, ɑ́ɑ yɛ ti rilɔ́ɔ́.
28Mɛsɛ nɛmɛsɛ Yeesu nsímɛ́ nn Kɑlilee kɛtẽ nnɛí́ kɔ́ɔ́nú.

Yeesu yɛ pitóikɔ́ kulúi pɔisɛ
(Mɑtiyee 8:14-17; Luki 4:38-41)

29Api Pisuifi kuyomɛyɑ́hɑɑlee-i léeri ɑpí nɛ Simɔɔ nɛ Antiree kɛyɔ n tɔ́su, Yɑkupu nɛ
Yohɑni pin tikilɛ.̃ 30 Api Simɔɔ ulɔ́hɔ́ni lɛɛpɔ un finu nɛ kupiŋɛtoi. Kɛ Yeesu uu n tuipɔ,
ɑpi unɔ́si uyɛ̃ nsímɛ́ u wɑi. 31Yeesu uú nyɔsɔ́pɔ, uu ukunipɛ tini uu u yukusɛ. Kupiŋɛtoi
ɑku mɛsɛ nɛmɛsɛ tɛnɛ, uu yisi uu pikɛcɑ́ɑ́ pɑí.

32 Mɛtuŋɛlolɛ-́mɑɑ́, pisoi ɑpí nɛ pitóikɔ́ ncɔpuri nɛ pinírihélɑɑ Yeesu lɛɛpɔ. 33 Kuyu
pikɔ́ nnɛí́ ɑpi kɛýɔ kɛ̃ tipoo yipu. 34Yeesu uu pisoi mɛyɑ̃ itói ncɔpuri pɔisɛntɛ, uu kɔ ɑníri
mɛyɑ̃ lɑkɑsɛ. Úu tíyɛsɛ ɑníri ɑkɛ́ rinɔ́ɔmɑlɛ, kɛ ɑricuruu ɑɑ u nyu nnyɑ.

Yeesu yɛ Kɑlilee kuyu kɔ́ɔ́núlɛ̃
35Kɑi n weesi, Yeesu uú nɛ kɛsinɛ tɔrɔɔ kɛýɔ lelu. Uu iyɑɑ sĩ uú hɑ kei umɛcirɛ kɛyómɛ

n yɑ́ɑ́si. 36 Simɔɔ nɛ upicɔ ɑpi pɛɛ piwɛĺɑɑ u loni. 37 Kɑpi u n yɛ̃́ ɑpi u mɑɑ rɛ: Pisoi nnɛí́
pɛɛ pɔ́ wɛɛ́śi. 38 Amɑ́ Yeesu uu pi mɑɑ rɛ: Tɔkɛ́ kɛlõ féé hɑ, ɑyu ɑcɔ-i, li pisɛ rɛ kɛ́ kɔ kei
Nléécɑɑsimɛ́ símisi, likumúŋɛ́ rɛ lɛlɛɛ nɛ nɛ́ kɑ. 39 Lɛ̃ kɑi wɑ Yeesu uu Kɑlilee kɛtẽ nnɛí́
kɔ́ɔ́nú un Pisuifi ɑyomɛyɑ́hɑɑlee-i Nléécɑɑsimɛ́ símisi un ɑníri lɑkɑsɛ.

Yeesu yɛ uyɔ̃́ unyinɛ pɔisɛ
(Mɑtiyee 8:1-4; Luki 5:12-16)

40Uyɔ̃́ unyinɛ uu Yeesu lɛɛpɔ uu ukɛyu-i wúlɑ uú nɛ u téni rɛ: Pɔn n lɑ, pɔ́ nɛ́wolɛ ɑm
funi. 41Uicɔ ii Yeesu íwɛwɑi hɑ́i, Yeesu uu pɛɛ kunípɛ sɑɑpɔ uu u cɑ, uu lɛ̃mɛmɑ́ɑ́ umɑɑ
rɛ: Nɛ lɑ rɛ ɑ peí. 42Mɛsɛ nɛmɛsɛ, utisi uyɛ̃ kɛyɔ̃́ ɑkɛ tɛnɛ uu funi. 43Yeesu uu lɛ̃mɛmɑ́ɑ́
u cɛśi uu u lɑkɑsɛ 44 un u kúrúrúsɛlɛ̃ tɛ: A ńsɔnɛ kutu ricɔ, kɑpɛ wɑ unyinɛ ukɛ́ mɛwɑi
mɛ̃ kõ. Amɑ́ ɑ hɑ uyɛɛ yɛ Uléécɑɑ inyɔ́ɔnsɛ n wɑ mɛpɔ́círɛ nyísɛ ukɛ́ yɛ̃́ lɛ̃ kɑɑ ń we. Lɛ̃
mɛmɑ́ɑ́, ɑɑ inyɔ́ɔnsɛ kɛ Moisi isé ii m pisɛ wɑi pɔkɛ́ nɛ ḿpɑ́ úye nyísɛ rɛ pɔ peí. 45 Amɑ́
utisi uyɛ̃ uu sĩ ́uu lɛ̃ nnɛí́ kɑi n wɑḿpɑ́ yei kɛɛ́ńkɛɛ. Lɛ̃ nnyɑ, Yeesu úu yɛ fe ukɛ́ umɛcirɛ
riwúí-i pinyísɛ rikpɑ́, ɑmɑ́ iyɑɑ kuú le, kei kɛ úkɑ úu ń we. Pisoi pin ḿpɑ́mɛýe léenti pin
ukɛmɛɛ sɔ́nɑɑpɔ.

Yeesu yɛ kɛḱɑnkɑ́lɑ́kɑ́ kɛnyinɛ pɔisɛ
(Mɑtiyee 9:1-8; Luki 5:17-26)

1 Kɑi siyɑ́ɑ rinkɔ́ɔ́nú, Yeesu uu Kɑpɛrinɑwum-i pɛɛri. Pisoi ɑpi kóm tɛ kɛýɔ-i kuú we.
2Api cɑ́pinɛpɔmɑ́ḿ, kɛńɑcɔpɛ ɑ́kɛ nkpɑ́ni ripoo ricuruu-i we. Yeesu un Nsímɛ́ Kɛcirɛ pi
céési. 3 Pinyinɛ ɑpí nɛ kɛḱɑnkɑ́lɑ́kɑ́ u weri kɛ pisoi pinɑ ɑpi n topori. 4 Amɑ́ ɑpi pɔɔnɛ
pikɛ́Yeesu kɛ nyísɛ, kɛ pisoi ɑpi kulúi ń tɔsí nnyɑ. Api kulee kpɛ-i kɛYeesu uu ńwe piriyɛ,
ɑpi kupólɛ kpɛ̃ kumúŋɛ́ kɛ Yeesu uu n nyɛnu kɛḱɑnkɑ́lɑ́kɑ́ kɛ̃ cɛpisɛpɔ nɛ kɛrisɑ́ŋɑ́ɑ́pɔrɛ.́
5KɛYeesu uu pinfɑtɛnɛ n yɛ̃,́ uu kɛḱɑnkɑ́lɑ́kɑ́mɑɑ rɛ: Kɛnɛṕipi, nɛ ɑpɔ́kópɛ pɔ́ sɑ́rɛi. 6 Isé
picélɑɑ pinyinɛ pɛɛ kei n tṹ ɑpi pisifɑ-i túhɑɑnɛ rɛ: 7Yo nnyɑ ŋmɑɑ kɛ usoi nkó uu nní lɛ̃
símisi? Uléécɑɑ kuu lɑ́misi. Wóo yɛ́mpíí fe ukɛ́ ɑkópɛ sɑ́rɛi, Uléécɑɑmɛmɑ́ɑ́? 8Yeesu uu
pinfɑsimɛ́ cérupɔ uu pimɑɑ rɛ: Yo nnyɑ kɑni nfɑsimɛ́mmúmpuri mɑ́? 9Kɛ́ kɛḱɑnkɑ́lɑ́kɑ́
ḿ mɑɑ rɛ: Nɛ ɑpɔ́kópɛ pɔ́ sɑ́rɛi yɛɛ pɔ́ɔ́lú nɛɛ́ kɛ́ kɛ ḿ mɑɑ rɛ: A yisi ɑɑ ripɔ́sɑ́ŋɑ́ɑ́pɔrɛ́
pílɛsi, ɑɑ sɔ́nɛ yɛɛ yɛ́m pɔ́ɔ́lú? 10Nɛ lɑ kɛ́ nɔ́ céreisɛ rɛ Usoi Kɛpipi yɛ kɛtẽ kɛcɑ́ɑ́ ńnɑŋɛ
mɑ́lɛ kɛkɛ́ nɛ pisoi ɑkópɛ pi sɑ́rɛi. 11Uu pɛɛ kɛḱɑnkɑ́lɑ́kɑ́ rinɔ́ɔ pimɑ́ɑ kpɑ́ rɛ: Nɛɛ́ pɔ́mɑ,
ɑ yisi ɑɑ ripɔ́sɑ́ŋɑ́ɑ́pɔrɛ́ pílɛsi ɑɑ́ kulu. 12 Utisi uyɛ̃ uu ḿpɑ́ úye inipɛɛ-i yisi uu mɛsɛ nɛ
mɛsɛ urisɑ́ŋɑ́ɑ́pɔrɛ́ sɑ́kɑɑ uú kulu. Ai pisoi mɑɑmɑ́ɑ́ci wɑi ɑpi Uléécɑɑ ríyu wɑisɛ pin
mɑ́ikɛɛ rɛ: Ári píkɑi mɛwɑi mmɛ́mɛcɔ yɛnɑɑlɛ.̃

Yeesu yɛ Lefi sée rɛ ukɛ́ u ritiki
(Mɑtiyee 9:9-13; Luki 5:27-32)

13 Kɛ Yeesu uu Kɑlilee kupiyɛ ritimɛ-mɛ̃m pɛlɛ, pisoi kulúi ɑpi ukɛmɛɛ́ n sɔ́nɑɑpɔ un
pi céési. 14 Kuu n tɔ́su, uu Alifee uŋmɑ́nɛ Lefi yɛnu un lɑmpoo kɛyɔ́ɔ́-i tṹ. Yeesu uu u
mɑɑ rɛ: A nɛ́ ritiki. Lefi uu yisi uu u tiki. 15 Kɛ Yeesu uu Lefi kɛyɔ-i ilukɛ n le, u nɛ
pilɑmpooyɔɔ́ mɛyɑ̃ nɛ pikópɛkɔɔ́ nɛ upipirɛtiki pɛɛ kɛsẽ́ li. Pisoi mɛyɑ̃ pɛɛ yɛ u n tikilɛ.̃
16 Kɛ isé picélɑɑ pɛɛ Pifɑrisi kulɑmɑɑsinɛlee-i ń we ɑpi Yeesu n yɛ̃́ un nɛ pisoi pɛ̃mpuri
ilukɛ le, ɑpi upipirɛtiki mɑɑ rɛ: Yo nnyɑ kɛ Yeesu nɛ pilɑmpooyɔɔ́ nɛ pikópɛkɔɔ́ ɑpi kɛsẽ́
le? 17Yeesu uu pinsímɛ́ kóm uu rinɔ́ɔ pi yɔ́su rɛ: Ái pisoi pɛɛ isɑrɛ n lɑ́ɑ́rú nnyɑ kɛ upɔisɛ
uú we, ɑmɑ́ pitóikɔ́ nnyɑ kuú we. Ái pisoi pɛɛ ɑsei n tíkilɛ̃ piséi kɑḿ kɑ, ɑmɑ́ pikópɛkɔɔ́
nnyɑ kɑḿ kɑ.

Yeesu yɛ ɑnɔ́ɔpɑhɑɑ nsímɛ́wɑi
(Mɑtiyee 9:14-17; Luki 5:33-39)

18 Kɛyɑ́ɑ kɛnyinɛ kɛ Yohɑni Úniwolɛ pipirɛtiki nɛ Pifɑrisi ɑpi ɑnɔ́ɔ pɑhɑɑlɛ,̃ pisoi ɑpi
pɛɛ́ hɑ Yeesu pisɛ rɛ: Yo nnyɑ kɛ Yohɑni Úniwolɛ pipirɛtiki nɛ Pifɑrisi ɑpi yɛ ɑnɔ́ɔ pɑɑsi,
pɔ̃́ pikɔ́ ɑ́pi yɛ pɛɛ ɑ pɑɑsi? 19Yeesu uu rinɔ́ɔ pi yɔ́su rɛ: Nɔmúsu rɛ usoi yɛ́ pisɔ́ɔnnɛ ɑnyɑ̃́
n wɑi upisɑnɛ ɑpi pɛɛ ɑnɔ́ɔm pɑhɑɑlɛɛ̃? Aɑí, mmɛ̃ ńn we. Kumúŋɛ́ kpɛ̃ nnɛí́ kɛ unɔ́sikɔ́
uu ɑnyɑ̃́ n wɑi, ɑ́pi ɑnɔ́ɔ pɑɑsinɛ. 20Amɑ́ kɛyɑ́ɑ yɛwemɛ kɑpi yɛ́ unɔ́sikɔ́ pikɛcɔpɛ ń lesɛ.
Kɛyɑ́ɑ kɛ̃ kɛn n tu, pi yɛ́ ɑnɔ́ɔ pɑɑsi.

21Úkɑ úu yɛ kusɑ́ŋɑ́ɑ́ fɑlɛ kɛpɑmpi nɛ kusɑ́ŋɑ́ɑ́ kpurɛ tɑ́pisi. Li yɛ kukpurɛ iŋmɛ túúnlɛ
ɑi kupólɛ pérésɛ. 22Úkɑ úu yɛ kɔ pítɑ pelẽ kukónɛnuŋ́ kpurɛ-i súũ, lin lɛ̃n wɑ, pítɑ pɛ̃nɛ
yɛ ɑnúŋ́ tikpɑ́fúsɛlɛ, ɑi wɑi pítɑ nɛ liɑnúŋ́ yɛ mɛẃoo wɑ. Amɑ́ kunúŋ́ fɑlɛ-i kɑpi yɛ pítɑ
pelẽ súũ.

Yeesu yɛɛ kɛwéntɛyɑɑ ute
(Mɑtiyee 12:1-8; Luki 6:1-5)

23 Kɛwéntɛyɑɑ kɛtúŋɛ́ kɛnyinɛ kɛ Yeesu nɛ upipirɛtiki ɑpi imúí inyinɛ kɛcɑrɛ-i sɔ́nɛ.
Upipirɛtiki ɑpi pɛɛ ricéetimɛ mɛpipi n kpééni pin nɛ tɔ́su. 24 Pifɑrisi ɑpi pɛɛ Yeesu mɑɑ
rɛ: A ripɑí mmɛ-i kɛ pipɔ́pirɛtiki ɑpi ń we. Yo nnyɑ kɛ pipɔ́pirɛtiki ɑpi lɛ̃ kɛ irɔ́sé ii
kɛwéntɛyɑɑ kɛtúŋɛ́ n yúlu wɑi? 25 Yeesu uu rinɔ́ɔ pi yɔ́su rɛ: Áni lɛ̃ kɛ Tɑfiti uu n wɑ
kɛyɑ́ɑ kɛ̃kɛ nkṹ nn u nɛ upikɔ́mpɛkɛsi píkɑi kɛɛ́ńlɛɛ? 26UUléécɑɑ kɛyɔ lonlɛ, uu ɑkpɔ́nɔ́

kɑpi Uléécɑɑ n yekei tɑkɑi. Apiyɑtɑɑ yɛɛ yɛ kumúŋɛ́ kpɛ-i Uléécɑɑ usinɑ. Irɔ́sé kɛḿɛɛ,
pɛpɛɛ yɛ Uléécɑɑ inyɔ́ɔnsɛ n wɑ ŋmɑnɛ pɛɛ ncée mɑ́ rɛ pikɛ́ ɑkpɔ́nɔ́ nyɛ̃ tɑkɑi. Ḿpɑ́ nɛ
lɛ,̃ Tɑfiti nɛ upikɔ́ yɛ ɑ tɑkɑilɛ. 27Yeesu uu kɔ pimɑ́ɑ pi kpɑ́ rɛ: Ái kɛwéntɛyɑɑ nnyɑ kɑpi
usoi wɑ, ɑmɑ́ usoi nsɔnɛ nnyɑ kɑpi kɛwéntɛyɑɑ wɑ. 28 Lɛ̃ nnyɑ kɛ nɛ̃́ Usoi Kɛpipi ɑm
kɛwéntɛyɑɑ ute.

3
Utisi uyɛɛ kunípɛ kópɛmmɑ́
(Mɑtiyee 12:9-14; Luki 6:6-11)

1 Lɛ̃mɛmɑ́ɑ́, Yeesu uu kuyómɛyɑ́hɑɑlee-i pɛɛri. Utisi unyinɛ yɛ pɛɛ kei welɛ un kunípɛ
kópɛ mɑ́. 2 Pɛpɛɛ kɛyɑ́ɑ kɛ̃ kei ń we, ɑpi kutu n cɔlɛ̃ tɛ Yeesu yɛ́ kɛwéntɛyɑɑ kɛtúŋɛ́
utisi uyɛ̃ pɔisɛɛ? Likumúŋɛ́ rɛ kɛwɑ́ɑ́nɑ́ kɑpi yɛ n wɛɛ́śi pikɛ́ nɛ Yeesu n tĩ.́ 3 Yeesu uu
unípɛkópɛkɔɔ́ uyɛ̃mɑɑ rɛ: A yisi, ɑ nyɛrɛḿpɑ́ úye ukɛ́ pɔ́ yɛ̃.́ 4Yeesu uu pɛɛ pɛpɛɛ nní n
nyɑ́nɛi pisɛ rɛ: Íye kɑi irɔ́sé kɛḿɛɛ pisɛ? Li pisɛ rɛ tɔkɛ́ lisɔnɛ wɑ kɛwéntɛyɑɑ nɛɛ́ likópɛ
kɑi pisɛ rɛ tɔkɛ́ wɑ mɑ́? Li pisɛ rɛ tɔkɛ́ usoi nfɑɑ lɔ nɛɛ́ li pisɛ rɛ tɔkɛ́ u kpu? Amɑ́ ɑ́pi
ŋmurɛi pikɛ́ Yeesu rinɔ́ɔ yɔsí. 5Yeesu uu pinnɛí́ nyɑ́nɛi, piicɔ ii kuwɔ́i u wɑi hɑ́i. Uripɔɔ
ɑri cɑɑi, ɑtu kɑpi m mɑ́ nnyɑ. Yeesu uu lɛ̃ mɛmɑ́ɑ́ u utisi uyɛ̃ mɑɑ rɛ: A kupɔ́nípɛ nɛ́
rituŋɑ́mɛ. Kuu yɛ́ kunípɛ rińtuŋɑ́pɔ, kunípɛ ɑku pélu. 6 Pifɑrisi ɑpi kuyómɛyɑ́hɑɑlee-i
léeri, pi nɛ pɛpɛɛ Erooti kɛmúŋɛ́ ń tíkilɛ̃ ɑpi mɛsɛ nɛ mɛsɛ cɑ́pinɛ pikɛ́ yɛ̃́ tɛ íye kɑpi yɛ́
wɑ pikɛ́ nɛ Yeesu kpu.

Pisoi kulúi yɛ Yeesu-i sɔ́nɑɑpɔ
7 Lɛ̃mɛmɑ́ɑ́, Yeesu uu kei pi yɑ́, u nɛ upipirɛtiki ɑpi Kɑlilee kupiyɛ ritimɛ sĩ. Kɑlilee

pikɔ́mɛyɑ̃ pɛɛ pɛɛ u tikilɛ.̃ 8Yutee nɛ Yerusɑlɛm nɛ Itumee nɛ Yuritɛɛmɛtɛŋ́́ nɛ Tiiri nɛ
Sitɔɔ sitẽ pikɔ́mɛyɑ̃ pɛɛ pɛɛ kɔ ukɛmɛɛ sɔ́nɑɑpɔ. Uliwɑiwɑi kɑpi n kṍ yɛɛ nɛ pi sɔ́nɑɑpɔ.
9Yeesu uu pɛɛ upipirɛtiki mɑɑ rɛ pikɛ́ kúninɔi kunyinɛ u nyɔ́ɔnsɛ, pisoi ɑ́pi kɑpɛ u nyikii
nnyɑ. 10Ái líkɑ, kuu pisoi m pɔisɛntɛmɛyɑ̃́ nnyɑ kɛ pitóikɔ́ tɔrɔɔ ɑpi yɔ́ɔnɛpɔ, ḿpɑ́ úye
un nɑ́ɑ́si ukɛ́ u ricɑ. 11Ḿpɑ́ kumúŋɛ́ kúye-i kɛ ɑníri ɑɑ u yɛ,̃ ɑ yɛ u riwulɑlɛ, ɑn pupukɛɛ
rɛ: Pɔ Uléécɑɑ Kɛpipi lɛ. 12Yeesu uu rinɔ́ɔ ɑ hɛ nɛ ńnɑŋɛ rɛ: Áni kɑpɛ tíyɛsɛ unyinɛ ukɛ́
céri rɛ nɛɛ́ úye.

Yeesu yɛ pitumɛ kɛfi nɛ pitɛ́wɛɛ́
(Mɑtiyee 10:1-4; Luki 6:12-16)

13 Yeesu uu lɛ̃mɛmɑ́ɑ́ riyɔ́pɛ tɑɑ́ uu pisoi pɛ̃ kuu ń lɑ séi ɑpi u tiki. 14Uu pisoi kɛfi nɛ
pitɛ́ wɛɛ́. U pi wɛɛ́lɛ rɛ u nɛ pɛ̃ pikɛ́ n we ukɛ́ yɛ kɔ pi tũ pikɛ́ nɛ Nléécɑɑsimɛ́ rikɔ́ɔ́nú.
15Uu kɔ ńnɑŋɛ pi hɛ pikɛ́ yɛ nɛ ɑníri lɑkɑsɛ. 16 Pisoi kɛfi nɛ pitɛ́ pɛ̃ kuu n lésɛ pɛɛ Simɔɔ
kɛ Yeesu uu rinyíri n hɛ rɛ Piyɛɛ, 17 nɛ Sepetee sipipi Yɑkupu nɛ uuwɑ̃ Yohɑni kɛ Yeesu
uu rinyíri n hɛ rɛ Pɔwɑnɛrɛkɛsɛ. Tinyíri tɛ̃ ɑsei rɛ ikónɛ pisɛnkɛɛ. 18Nɛ Antiree nɛ Filipu
nɛ Pɑtelemii nɛ Mɑtiyee nɛ Tomɑɑ, nɛ Alifee kɛpipi Yɑkupu, nɛ Tɑtee nɛ Simɔɔ yɛɛ pɛɛ
ukuyu pimúlɛ́ kɛcɑ́ɑ́ n tɔpu, 19nɛYutɑsi Isikɑriyɔɔti yɛɛYeesu n tĩ ́uu pilɑ́ɑrɔ ɑnipɛ-i wɑi.

Yeesu pikɔ́ yɛ piwɛĺɑɑ u hɑ
20 Lɛ̃mɛmɑ́ɑ́, Yeesu uu kɛýɔ-i pɛɛri. Pisoi ɑpi kɔ pikɑ́lɑɑ u kpɑ́, u nɛ upipirɛtiki ɑ́pi pɛɛ

kɛýu yɛ̃ pikɛ́ ilukɛ li. 21Kɛ Yeesu pikɔ́ ɑpi lɛ̃ n kṍ, ɑpi piwɛĺɑɑ u sĩ pikɛ́ nɛ u kui pin músu
rɛ li yɛ́ u m pɑnsɛlɛ.

Yeesu yɛ pɛpɛɛ ukɛcɑ́ɑ́ nkópɛ n símisi rinɔ́ɔ pɛsɛ
(Mɑtiyee 12:22-32; Luki 11:14-23; 12:10)

22Uléécɑɑ isé picélɑɑ pɛɛ Yerusɑlɛm n léeri ɑpí mmɑ́ikɛɛ rɛ Pɛlisepulɛ kuu héesi. Api
kɔ rɛ ɑníri uyɔɔpi nnɑŋɛ kuu yɛ nɛ ɑníri lɑkɑsɛ. 23Yeesu uu pɛɛ pi séi uu kɛnyɑ́rũ pi mɑɑ
rɛ: Íye kɛ Setɑni uu yɛ Setɑni lɑkɑsɛmɑ́? 24 Kuyɔ́ɔpiyu kusɛ pisoi pin n tɔpu, kuyɔ́ɔpiyu
kpɛɛ kpinɛ. 25 Lɛ̃ cirɛ kɛýɔ kɛsɛ pisoi pin n tɔpu, kɛýɔ kɛɛ kpinɛ. 26 In lɛɛ ni, Setɑni un nɛ

uricuruu n tɔpu, pihɔ́ɔnɛnɛ pin ukuyɔɔpiyu-i n we, unnɑŋɛ ńn nɔŋ́nɛ. Amɑ́mɛẃoo knn
wɑinɛ.

27 Úye un n lɑ ukɛ́ unɑ́ŋɛ-nɑŋɛ kɛyɔ-i lõ ukɛ́ ulikɔ́ yɔsí, u yɛ unɑ́ŋɛ-nɑŋɛ uyɛ̃ íŋmɛ
pɑɑsilɛ. Umɛpɑhɑɑmɑɑ́ kuu yɛ́ fe uu lɛlɛɛ ukɛyɔ-i ń we nnɛí́ yɔ́su. 28Asei kɑm nɔ́ símisi,
ɑkópɛ nnɛí́ nɛ ɑlɛ̃́ yɛ kusɑ́rɛi welɛ. 29 Amɑ́ úye un Nfɑ́ɑsɔnɛ n lɑ́mɑɑnkɛɛ, ɑkópɛ nyɛ̃ ɑ́ɑ
kusɑ́rɛi we, ɑtɛnɛcirɛ́ yɛ nyɛ. Mɛsɛŕɛ kɑɑ yɛ́ u m pɔ́riilɛ.̃

30Kɑpi Yeesu ḿ mɑɑ rɛ u ɑníri héesilɛ nnyɑ kuu mmú pi rihɑɑ.
Yeesu uni nɛ upiwɑ̃
(Mɑtiyee 12:46-50; Luki 8:19-21)

31Yeesu uni nɛ upiwɑ̃ ɑpi pɛɛ́ hɑpɔ, ɑpi kɛtɑhɑi nyɛrɛ, ɑpi usoi tumpɔ rɛ pikɛ́ u séemɛ.
32Aí nɛ sɑ́ pisoi kulúi pin Yeesu kɑ́lɑɑlɛ.̃ Api pɛɛ u mɑɑ rɛ: A nyɛrɛ nkɛ̃,́ upɔ́ni nɛ pipɔ́wɑ̃́
yɛ pɔ́ wɛɛ́śi. 33 Yeesu uu rinɔ́ɔ pi yɔ́su rɛ: Wóo unɛńi? Píye pɛɛ pinɛẃɑ̃́? 34 Uu pɛɛ lɛ̃
mɛmɑ́ɑ́ pisoi pɛɛ nní u n kɑ́lɑɑlɛ̃wérii uu rɛ: Unɛńi nɛ pinɛẃɑ̃́ yɛmpí. 35Úye un Uléécɑɑ
mɛlɑ n wɑi, uyɛɛ unɛẃɑ̃́ nɛɛ́ unɛýɛí nɛɛ́ unɛńi.

4
Ulukɑɑ kɛnyɑ́rũ
(Mɑtiyee 13:1-9; Luki 8:4-8)

1 Kɛ Yeesu uu icélɑɑ Kɑlilee kupiyɛ ritimɛ-i n kpɑ́lɛ,̃ pisoi kulúi ɑpi u kɑ́lisi ɑi tɔ́su uu
mɛsɛ hɑ kúninɔi kɛcɑ́ɑ́ tonɛ. Míni kɛcɑ́ɑ́ kɛ kúninɔi kpɛ̃ ɑku tɔ́silɛ,̃ pisoi pin mɛritimɛ
nyɛnu. 2 Sinyɑ́rũ kuú nɛ icélɑɑ mɛyɑ̃ pi céesi. Uu icélɑɑ iyɛ̃ kɛḿɛɛ pi mɑɑ rɛ: 3 Ani
kutu ricɔ ɑni kóm! Utisi unyinɛ yɛɛ ilukɛpuri pifómɛ leemɛ. 4 Kuu n fóm, ilukɛpuri icɔ
ii ricéetimɛ-i lólu, sinúipi ɑsi i le. 5 Icɔ ii kɛpɑrɛ kɛcɑ́ɑ́ kei kɛ ntɑɑi ńn m piyɛ lólu. Kɛ
kɛtẽ ɑ́kɛ n címú nnyɑ, ipuri iyɛ̃ ii mɛsɛ nɛmɛsɛ lɛlu. 6Ntuŋɛ nn tɑpu. Kɛ iníŋí íi m pɑpisi
nnyɑ, mɛlɛi ɑmɛ kóósi. 7 Icɔ ii sinípɛleépi kɛpɑ́ɑ́pɑ́ɑ́ lóipɔ. Sinípɛleépi sɛ̃ ɑsi mɛlɛi hilɑ,
ɑ́mɛ pɛɛ ɑpipi torɛsi. 8 Amɑ́ ipuri icɔ ii kɛtẽ sɔnɛ nɛ sɑ́, ii lɛlu ii pɑpisi ii kɔ ɑpipi torɛsi,
iwéhe icɔ ɑfɛɛtɑɑni, icɔ kuwóó nɛ kɛfi, icɔ pílɛ. 9Yeesu uu pi mɑɑ rɛ: Úye un ukómɛ ukɛ́
kṍ.

Yo nnyɑ kɛ Yeesu uú nɛ sinyɑ́rũ céési?
(Mɑtiyee 13:10-17; Luki 8:9-10)

10Kɛ Yeesu uu lɛ̃mɛmɑ́ɑ́ iyɑɑ n léepɔ, pɛpɛɛ nɛ u n kɔ́lɛ̃ nɛ upipirɛtiki kɛfi nɛ pitɛ́ ɑpi
u pisɛ rɛ ukɛ́ sinyɑ́rũ sɛ̃ ɑsei pi símisi. 11Yeesu uu rinɔ́ɔ pi pɛsɛ rɛ: Nɔ̃́ nɛ Uléécɑɑ iyɔɔpi
nsímɛ́mɛɛm pékɑɑlɛ̃ picére mɑsilɛ, ɑmɑ́ picɔ yɛḿpɑ́ yo kómɛilɛ yɑrɛ sinyɑ́rũ.
12 Pi yɛ n wiilɛnlɛ, ɑmɑ́ ɑ́pi kɔ pɛɛ nyɑ́ni.
Pi yɛ kutu n cɔlɛnlɛ, ɑmɑ́ ɑ́pi kɔ pɛɛ kómɛi.
Lɛlɛɛ rɛ ɑ́pi yɛ ŋmurɛi pikɛ́ piisoi consɛ,
Uléécɑɑ ukɛ́ piɑkópɛ pi sɑ́rɛi.

Yeesu yɛ ulukɑɑ kɛnyɑ́rũ ɑsei lesɛ uu símisi
(Mɑtiyee 13:18-23; Luki 8:11-15)

13 Yeesu uu pɛɛ pi mɑɑ rɛ: Áni kɛnyɑ́rũ kɛ̃ kõo? Nɔnsɑ́ kɛ n kõ, íye kɑni yɛ́ pɛɛ́ nɛ
sitɔ́rɔɔ nsí nnɛí́ kṍ mɑ́? 14 Kei kɛ Yeesu uu pɛɛ kɛnyɑ́rũ kɛ̃ ɑsei pi lesɛ rɛ: Li nkpɑ́ni
yɑrɛ nléécɑɑsimɛ́ kɛ utisi uyɛ̃ uu fóm. 15 Pisoi picɔ isoi yɛ ricéetimɛ tɛ̃ mɛcɔ welɛ.
Pin nléécɑɑsimɛ́ n kõ, Setɑni uu mɛsɛ nɛ mɛsɛ nléécɑɑsimɛ́ kɑpi pikɛmɛɛ n fṍ kpóupɔ.
16 Kɛpɑrɛtẽ kɛɛ we yɑrɛ pɛpɛɛ nléécɑɑsimɛ́ n kṍ ɑpi mɛsɛ nɛ mɛsɛ piɑkiŋ kɛḿɛɛ n yɔ́su
nɛ mpɔ́ɔnɑrɛ. 17 Amɑ́ ɑ́pi yɛ tíyɛsɛ nkɛ́ pikɛmɛɛ iníŋí wɑ. Ńn yɛ pikɛmɛɛ nɑ́ŋɑi. Ncɔ́ŋ
ń-ye nɛɛ́ íwɛ íye in n kɑ nléécɑɑsimɛ́ nnyɑ, nfɑtɛnɛ nń nɛ pi kpi mɛsɛ nɛ mɛsɛ. 18 Pisoi
picɔ yɛ we yɑrɛ kɛtẽ kɛɛ sinípɛleépi m mɑ́. Pi yɛ nléécɑɑsimɛ́ kónlɛ, 19 ɑmɑ́ kɛtẽ kɛcɑ́ɑ́
likɔ́ nfɑsimɛ́ nɛ lílɑlɑ lɛɛ rɔ́ n kírɑɑsɛntɛ nɛmɛmɑ́ ɑi nléécɑɑsimɛ́ hílɑ, ńn yɛ pɛɛ kɛrɔ́mɛɛ
líkɑ yoriyɛ. 20 Pisoi picɔ pin we yɑrɛ kɛtẽ sɔnɛ. Pi yɛ nléécɑɑsimɛ́ kónlɛ ɑpi n yɔ́su nn

pikɛmɛɛ pelu nn linyinɛ yoriyɛ. Nléécɑɑsimɛ́ nn picɔ kɛḿɛɛ nkɑ́ripi wɑi, nn picɔ kɛḿɛɛ
nɛ kumúŋɛ́wɑi, nn picɔ kɛḿɛɛmɛyɑ̃́ wɑi.

Kɛf́irɑ́ɑ kɛnyɑ́rũ
(Luki 8:16-18)

21 Yeesu uu lɛ̃ mɛmɑ́ɑ́ pi pisɛ rɛ: Unyinɛ yɛɛ kɛf́irɑ́ɑ risɛĺɛ uu kucɑ́ri kɛ kipi nɛɛ́ uu
ukɛfinɛmɛtene kɛ pésu mɑ́? Nɛńtɛ kɛlõ cɑ́cɑ́ kɑpi yɛ kɛ ritɔsi ɑkɛ pɛɛḿpɑ́ úye n kpɑ̃́iilɛ?̃
22 Lɛ̃ nnɛí́ lɛɛ pɛɛ m pékɑɑlɛ̃ ɑi kúyɛnɛ wɑi, lɛ̃ kɛ ḿpɑ́ úye úu pɛɛ kúyɛnɛ ń we ɑi mɛtɛí́
kɛḿɛɛ léeri. 23Úye un ukómɛ ukɛ́ kṍ. 24Yeesu uu pimɑ́ɑ pi kpɑ́ rɛ: Ani nɔ́mɛnɛćírɛ tĩ nɛ
lɛ̃ nnɛí́ kɑni n kómɛi. Kulũ kpɛ̃ kɑni yɛ nɛḿmusí kɛ Uléécɑɑ uú nɛ nɔ́músunɛ. Ticuruu
u yɛ́ kusɑ́ nɔ́ rikpɑ́. 25 Likumúŋɛ́ rɛ uyɛɛ m mɑ́ kɑpi yɛ pípɑ rikpɑ́ ɑmɑ́ úye unsɑ́ m mɑ́,
ḿpɑ́ nkɑ́ripi ń-ye kuu mɑ́, pi n yɔ́sunɛ.

Ilukɛpuri yɛɛ nɛ iricuruu n lɛ kɛnyɑ́rũ
26 Yeesu uu pimɑ́ɑ kpɑ́ rɛ: Uléécɑɑ iyɔɔpi yɛ kɔ we yɑrɛ usoi unyinɛ yɛɛ ilukɛpuri

ukɛcɑrɛ-i n fṍ. 27 Lɛ̃mɛmɑ́ɑ́, ḿpɑ́ un kɛsinɛ nɛɛ́ kɛtúŋɛ́ n lɔni nɛɛ́ un n nyɑ́ni, ilukɛpuri
yɛ lɛlulɛ in pelu úu nyu lɛlɛɛ i m peisɛ. 28 Kɛtẽ ticuruu kɛɛ ilukɛ peisɛ. Kuhɛŕɛ kpɛɛ yɛ
mɛfoí pi, lɛ̃mɛmɑ́ɑ́ ripipi ɑri tórɛsi, ɑri mɛtɔ́rɔɔ pelu. 29 Tin m pi, usoi uu ritɛh́ɛ múlú.
Kúkpɑɑ kpɛɛ lɛ̃ tu.

Mpuri yukɛ-yukɛ nnyinɛ kɛnyɑ́rũ
(Mɑtiyee 13:31-32, 34; Luki 13:18-19)

30Yo kɑri yɛ́ kɔ nɛUléécɑɑ iyɔɔpi múŋɛisɛnɛ? Kɛnyɑ́rũ kɛýe kɑri yɛ́ nɛ linsímɛ́wɑmɑ́?
31Uléécɑɑ iyɔɔpi yɛ we yɑrɛmpuri yukɛ-yukɛ nnyinɛ. Kɛlukɑɑ-i, mmɛmɛɛ yɛ kɛtẽ nnɛí́
kɛcɑ́ɑ́ ipuri kɛcɔpɛ nsíńsɑ́. 32 Amɑ́ mɛlukɑɑ-mɑɑ́, n yɛ lɛlɛ nn pɑpisi nn wɑi kuléé kpɛɛ
kɛcɑrɛ-i ɑcɔmpiyɛ n fe. Nkuléé yɛɛ ilésɛ kɛcirɛ wɑlɛ, sinúipi ɑsi ikɛcɑ́ɑ́ ɑyɑ́mɛ́wɑpisi.

33Sinyɑ́rũ nsí sicɔ kɛYeesu uu yɛ nɛḿpɑ́ úye céesi. Pɛpɛɛ kutu u n cɔ́lɛ̃mɛkomɛ kuu yɛ
ripɑí uú nɛ céési. 34Úu yɛ píkɑi símisi kúu kɛnyɑ́rũ n wɑ, ɑmɑ́ lin u nɛ upipirɛtiki ŋmɑnɛ
rin-yɑ́, ḿpɑ́ yo ɑsei kuu yɛ pi lesɛ.

Yeesu yɛmɛyɔ píimɑmɛnyinɛ risɛɛ́śɛ
(Mɑtiyee 8:23-27; Luki 8:22-25)

35 Kɛyɑ́ɑ kɛ̃ cirɛ nnyɔ́ɔ́, Yeesu uu upipirɛtiki mɑɑ rɛ: Tɔkɛ́ míni kuwɛĺɛ́ kucɔ-mɛ̃ hɑ.
36 Api risoiwuí yɑ́, upipirɛtiki ɑpi kúninɔi kpɛ-i kuú pɛɛ n tṹ nɛ n tɛŋ́́lɛ.̃ Áninɔi ɑcɔ ɑn
kɔ pikɛyúrí we. 37 Kei kɛ mɛyɔ píimɑ mɛnyinɛ ɑmɛ pipépɛ kori ɑ́niwɑlɛ́ ɑɑ kúninɔi-i n
lééripɔmíni ɑmɛ pɛɛ ku n yipu. 38Kumúŋɛ́ kpɛ-i, Yeesu un kúninɔi kɛḿɛɛ kɛpirɛ-pɔ we,
un lɔni, tíyu tin tíyulɑɑ kɛcɑ́ɑ́ lɑ́ɑlɛ.̃ Upipirɛtiki ɑpi pɛɛ u yóŋsɛ ɑpi u mɑɑ rɛ: Sɑ́ɑ, pɔ
sɛɛ́ĺɛnlɛ tɔkɛ́ kpii? 39 Yeesu uu yɑ́kɑ-yɑkɑ uu kuyɔ cɛśi uu míni mɑɑ rɛ: Sɛɛ́,́ ɑ niŋɛsi.
Kuyɔ ɑku kéu ɑi níŋɛsi. 40Yeesu uu lɛ̃mɛmɑ́ɑ́ upipirɛtiki pisɛ rɛ: Yo nnyɑ kɛ iwɑmɛ ii nɔ́
wɑ? Nɔn nɛ nfɑtɛnɛ mɑ́ɑ? 41 Amɑ́ ɑi iwɑmɛ píimɑ pi wɑi ɑpí m mɑ́ikɛɛnɛ rɛ: Usoi úye
kɛcirɛ yɛ nkó kɑí nɛ kuyɔ nɛmíni ripɛńɛ lin u pɑkɑrɛlɛ?̃

5
Yeesu yɛ unírihélɑɑ pɔisɛ
(Mɑtiyee 8:28-34; Luki 8:26-39)

1 Lɛ̃ mɛmɑ́ɑ́, ɑpi Kɑlilee kupiyɛ tɛŋ́́ ɑpi Kerɑsɑɑ kɛtẽ loni. 2 Kɛ Yeesu uu kúninɔi-i
rincúlɑmɛ, uú nɛ usoi unyinɛ yɛɛ ɑkpíí-mɛ̃ n léeri sɑ́nɛ. Kunírilɑ̃ kunyinɛ kpɛɛ yɛ utisi
uyɛ̃mpɛkɛsi. 3Akpíí-i kuu yɛ n sói. Usoi uyɛ̃úu kupɑhɑɑwe. Ḿpɑ́ ɑkpɑnii, ɑ́pi yɛ fe pikɛ́
u pɑɑsi. 4Mɛpehẽ kulúi kɑpi yɛ uɑnɑ nɛ nweni hɔpi ɑpi uɑnipɛ nɛ ɑkpɑnii pɑɑsi, ɑmɑ́ u
yɛ ipehe iyɛ̃nnɛí́ túúnlɛ. Úkɑ nnɑŋɛ ńn pɛɛ tulɑɑlɛ̃nkɛ́ nɛ utisi uyɛ̃ tĩ. 5Kɛtúŋɛ́ nɛ kɛsinɛ
kuu yɛ ɑkpíí-i nɛ ɑkúú kɛcɑ́ɑ́ n kɔɔnii un pupukɛɛ, un umɛcirɛ itói wɑi nɛ ɑpɑrɛ. 6 Uu
Yeesu kɛtɑɑ-pɔ yɛnu uu pɛɛ wurupɔ uú hɑ ukɛyu-i wúlɑ 7 uu pupɛi rɛ: Uléécɑɑ yɛɛḿpɑ́
yo kɛcɑ́ɑ́ n tṹ Kɛpipi Yeesu, tɔ́ nɛmpɔ̃́ nɛ ń-ye? Nɛ nɛ pɔ́ ténilɛ, nɛ Uléécɑɑ rinyiri, kɑpɛ

íwɛ nɛ́ wɑ. 8 Yeesu yɛ kunírilɑ̃ kpɛ̃ tinɔ́ɔ hɛ rɛ kukɛ́ utisi uyɛ̃ kɛḿɛɛ le. Lɛ̃ nnyɑ kɑku lɛ̃
mɑ́ikɛɛ. 9Yeesu uu kɔ ku pisɛ rɛ: Íye kɑpi yɛ pɔ́ sée? Aku rinɔ́ɔ u yɔ́su rɛ: Pi yɛ nɛ́ sée rɛ
kulúi, likumúŋɛ́ rɛ tɔ kulúi welɛ. 10Akú nɛ Yeesu téni rɛ úu kɑpɛ ɑ lɑkɑsɛ ɑkɛ́ kuyu kɛtɔ
rilɔ́ɔ́.

11Kúfɔŋlee píimɑ kunyinɛ yɛ pɛɛ kei rikúuésɑɑ-i túkurilɛ. 12Aníri ɑɑ pɛɛ́ nɛ Yeesu téni
rɛ: A ncée rɔ́ hɛ tɔkɛ́ ɑ́fɔŋ nnyɛ́ lõ. 13Yeesu uu ncée hɛ. Aníri ɑɑ utisi uyɛ-i léeri ɑɑ ɑ́fɔŋ
loni. Kúfɔŋlee kpɛɛ tu yɑrɛ ɑ́fɔŋ ɑ́kotokú ɑtɛ́ (2.000). Áfɔŋ nyɛ̃ nnɛí́ ɑɑ wuru ɑɑ́ nɛ rikúú
cɛṕi ɑɑ́ hɑ nɛmínimɑɑ-i kpúupɔ. 14Pisoi pɛɛ pɛɛ ɑ n séni ɑpi wuru ɑpí hɑ nɛ nsímɛ́ kuyu
nɛ siyupi kɔ́ɔ́nú. Pisoi ɑpi sĩ ́ pikɛ́ lɛlɛɛ n wɑ yɛ.̃ 15 Api Yeesu-i sĩ ́ɑpi utisi uyɛɛ pɛɛ ɑníri
kulúi n héesi yɛnu un tũ nɛ ukɛyu cɑ́kɑ́-cɑ́kɑ́ un kɔ lɑpɑɑlɛ̃ ńsɔnɛ, ɑi iwɑmɛ pi wɑi. 16 Pɛ̃
nnɛí́ inipɛɛ-i kɑi lɛ̃ n wɑpisi ɑpi lɛ̃ kɛ ɑníri ɑɑ́ nɛ utisi uyɛ-i ń le kɛɛnkɛɛ nɛ lɛ̃ kɑi ɑ́fɔŋ n
wɑ. 17Api pɛɛ Yeesu suúlusɛ rɛ ukɛ́ pikɛteni-i le. 18Kɛ Yeesu uu kúninɔi-i n loni, utisi uyɛ̃
uu u suúlusɛ rɛ u yɛ́ u ritiki. 19Yeesu úu ncée u hɛ, ɑmɑ́ u rinɔ́ɔ u hɛ rɛ: A kui ɑɑ pipɔ́kɔ́
lɛɛpɔ. Aɑ lɛ̃ kɛ Upíimɑ uu íwɛ pɔ́ n tẽ́ uu pɔ́ wɑi pi kɛɛnkɛɛ. 20Utisi uu mɛsei pɛlɛ uú hɑ
nɛ nsímɛ́mmɛ̃ kɔ́ɔ́nú kuwɛĺɛ́ kpɛ-mɛ̃ kɑpi yɛ n sée rɛ Ayu Kɛfi kɛtẽ. Pɛ̃ nnɛí́ pɛɛ yɛ n kṍ,
nnɔ́ɔ kɑi yɛ pi yi.

Yeesu yɛ Yɑirusi ukpére yukusɛ uu kɔ unɔ́si unyinɛ pɔisɛ
(Mɑtiyee 9:18-26; Luki 8:40-56)

21 Lɛ̃ mɛmɑ́ɑ́, Yeesu uú nɛ kúninɔi míni ritimɛ ricɔ tɛŋ́́. Pisoi kulúi ɑpi kɔ kei lɛ̃ u n
kɑ́lɑɑlɛ.̃ 22 Kei kɛ Pisuifi kuyomɛyɑ́hɑɑlee uwɛɛ́śɛ unyinɛ kɑpi yɛ n sée rɛ Yɑirusi uu
Yeesu yɛ̃ uu uɑnɑ mɛtene wulɑ. 23 Uú nɛ Yeesu mɛyɑ́nsei téni, uu rɛ: Kɛnɛḱpérepi yɛ
kɛkpɔ tulɛ, ɑ kɑm, ɑɑ ɑnípɛ kɛkɛcɑ́ɑ́ lɑ́ɑ likɛ́ kɛ yoriyɛ ɑ́kɛ kɑpɛ kpu. 24Yeesu uú nɛ nsẽ́ u
pɛńɛ. Pisoi kulúi pin u nyikii pin nɛ u tikilɛ.̃

25Kumúŋɛ́ kpɛ-i, unɔ́si unyinɛ kɛmɛńyɛ ɑmɛ n foho hɑ́i iŋmɛ̃ kɛfi nɛ itɛ-́mɛ un kei we.
26 Pipɔisɛmɛyɑ̃ kuu rikɑ ɑi u pelu, usiwóó nnɛí́ ɑsi kɔ itói iyɛ-i tɛnɛ, úu kɔ pɛɛ peí. Amɑ́
itói in nɑ́kíísɛlɛ.̃ 27Kuu nní Yeesu nsímɛ́ n kómɑɑlɛ,̃ uu pɛɛ riwúí tɛ-i lompɔ uu kɛpirɛ-mɛ̃
Yeesu ilũ cɑ. 28Likumúŋɛ́ rɛ u ukɛfɑ-i pisímɛ́mɑsí rɛ: Ḿpɑ́Yeesu ilũ ŋmɑnɛ kɑmfe ɑḿcɑ,
nɛ́ peí. 29Kuu lɛ̃ tińcɑ, mɛńyɛmɛɛ pɛɛ n foho ɑmɛmɛsɛ nɛmɛsɛ nyɛrɛ, uu pélu. 30Yeesu
uu cérupɔ rɛ unnɑŋɛ yɛ pikɛi yisilɛ. Uu riwúí tɛ̃ kɛcɔpɛ pɑnsɛ uu pisɛ rɛ: Wóo inɛĺũ ticɑ?
31Upipirɛtiki ɑpi rinɔ́ɔ u yɔ́su rɛ: Pɔ nyɑ́nilɛ rɛ pisoi yɛ pɔ́ nyíkiilɛ,̃ ɑɑ kɔ pɛɛ́m písɛi rɛ
wóo pɔ́ ricɑɑ? 32 Yeesu uu uilúkɛ́ pɑí ukɛ́ uyɛɛ u rińcɑ yɛ.̃ 33Unɔ́si uyɛ̃ uu pitɛŕii kɑ́pɑ́ɑ́
nɛ iwɑmɛmɛpehẽ. U lɛlɛɛ n wɑ nyulɛ. Uu lɛ̃ nnyɑ Yeesu ɑnɑmɛtene wulɑ uu ɑsei nnɛí́
u símisi. 34 Amɑ́ Yeesu pɔ́ɔ u mɑɑ rɛ: Unɛḱpére, mpɔ́fɑtɛnɛ yɛ pɔ́ yóriyɛlɛ. A n ŋme nɛ
nkíŋniŋɛ ipɔ́tói ikɛ́ tɛnɛ.

35 Úu kɑhɑnɛ nkpɑ́ni nsímɛ́ n tɛnɛ kɛ pisoi pɛɛ Pisuifi kuyomɛyɑ́hɑɑlee uwɛɛ́śɛ uyɛ̃
kɛyɔ-i n léeri ɑpí mɑɑ rɛ: Kɛpɔ́wɑ̃́ yɛ nkpɔ mɑsilɛ. Yo nnyɑ kɑɑ nkpɑ́ni Ucélɑɑ mɛẃoo
cɔ́ŋlɛ?̃ 36 Amɑ́ Yeesu úu nkpɑ́ni piɑnɔɔ nyɛ̃ kutu ricɔ, uu kuyómɛyɑ́hɑɑlee uwɛɛ́śɛ mɑɑ
rɛ: Kɛpɔ́wuu ɑ́kɛ kɑpɛ tɔ, mpɔ́kɔ́ yɛɛ rɛ ɑ nɛ kɛfɑ tɛnɛ. 37Lɛ̃mɛmɑ́ɑ́, úu úkɑ ncée hɛ rɛ ukɛ́
u sɑrũ, insɑ́ Piyɛɛ nɛ Yɑkupu nɛ Yɑkupu uwɑ̃ Yohɑni. 38 Kɑpi kuyómɛyɑ́hɑɑlee uwɛɛ́śɛ
uyɛ̃ kɛyɔ n tuipɔ, iwɔ́ɔ kɛ Yeesu uu kṍ. Pisoi yɛ pɛɛ ikpɔtu wɔ́riilɛ pin pupukɛɛ. 39 Uu
lompɔ uu pi mɑɑ rɛ: Yo nnyɑ kɑni iwɔ́ɔ likirɛlɛ̃ nɔn kɔ téni? Kɛkpérepi kɛ̃ ɑ́kɛ kpu ɑmɑ́
kɛ lɔnilɛ. 40Api pɛɛ Yeesu n sɛńnyi. Yeesu uu pɛɛ lɛ̃mɛmɑ́ɑ́ pi lesɛri. U nɛ kɛwɑ̃́ kɛ̃ usɑɑ
nɛ kɛuni nɛ upipirɛtiki pitɑɑni pɛ̃ kuú pɛɛ n tɛśi ɑpi kei kɛ kɛwɑ̃́ kɛ̃ ɑkɛ́ ń we lompɔ. 41Uu
kɛwɑ̃́ kunipɛ tini uu kɛmɑɑ rɛ: Tɑlitɑ kum, li ɑsei rɛ kɛkpérepi, ɑ yisi, nɛɛ́ rinɔ́ɔ pɔ́ hɛ.

42 Kɛkpérepi ɑkɛ mɛsɛ nɛ mɛsɛ yisi ɑkɛ nsẽ́ kɑ́pɑ́ɑ́. Aŋmɛ̃ kɛfi nɛ ɑtɛ́ kɑkɛ yɛ m mɑ́.
Kɑpi mɛwɑi mɛ̃ lɛ̃ n yɛ̃,́ ɑi ḿpɑ́ úye nnɔ́ɔ yipu. 43 Yeesu uu lɛ̃mɛmɑ́ɑ́ pi kúrúrúsɛ rɛ ɑ́pi
kɑpɛ tíyɛsɛ unyinɛ ukɛ́ céri. Uu kɔ pimɑ́ɑ pi kpɑ́ rɛ pikɛ́ kɛkpérepi kɛ̃ ilukɛ hɛ.

Nɑsɑrɛti pikɔ́ ɑ́pi Yeesu nɛ kɛfɑ tɛnɛ
(Mɑtiyee 13:53-58; Luki 4:16-30)

1Kɛ Yeesu uu kɛlõ kɛ-i n yisi uu kuyu kpɛ-i kuu iwɑ̃́ n li kɛḿɛɛ sĩ,́ upipirɛtiki ɑpi u tiki.
2 Kɛ kɛwéntɛyɑɑ kɛtúŋɛ́ ɑkɛ n tu, uu Pisuifi kuyomɛyɑ́hɑɑlee-i lompɔ uu pisoi n céési.
Nsímɛ́ nn nnɔ́ɔ pisoi píimɑ pɛ̃ nnɛí́ pɛɛ kutu u n cɔ́lɛ̃ yipu. Apí m písɛinɛ rɛ: Yei kɛ nní
yɛ nnɛí́ ɑi mpíí u léenti mɑ́? Mɛwɛɛ́śɛsɔhɔ mɛýe mpuri kɑi nkó nní hɛ mɑ́? Íye kuú nɛ
mɛwɑisɑŋɑmmɛ́mpuriwɑpisimɑ́? 3 In nɛMɑɑri kɛpipi usɛŕɛɛ́? Nɛńtɛupiwɑ̃pɛɛYɑkupu
nɛ Yosee nɛ Yuuti nɛ Simɔɔ? Ái upiyɛi pɛɛ nní kɛrɔ́cɔpɛ wee? Nní nnɛí́ ɑi pi tɑpisi ɑ́pi
nɛ Yeesu kɛfɑ tɛnɛ. 4Yeesu uu pɛɛ rinɔ́ɔ pi pɛsɛ rɛ: Antepu kuyu cirɛ-i kɑpi yɛ u lómiisɛ.
Umpuri pikɔ́ nɛ upiyɔkɔ́ pɛɛ ɑ́pi yɛ uwɑisɛ. 5Yeesu úu lɛ̃mɛmɑ́ɑ́ fe ukɛ́mɛwɑisɑŋɑ piwɑi
rikpɑ́, insɑ́ pitóikɔ́ pinyinɛ kɛcɑ́ɑ́ kuu ɑnípɛ rinlɑ́ɑ uu pi pɔisɛ. 6Ai Yeesu pírí wɑi kɑ́pi nɛ
kɛfɑ u n tɛnɛ.

Yeesu yɛ pitumɛ kɛfi nɛ pitɛ́ túmɛi
(Mɑtiyee 10:5-15; Luki 9:1-6)

Lɛ̃mɛmɑ́ɑ́, Yeesu uu ɑyu ɑcɔ nyɛɛ nɛ kei n kɔ́lɛ̃ kɛḿɛɛ sĩ ́uu ɑpisoi nléécɑɑsimɛ́ céési.
7 Uu pɛɛ upipirɛtiki kɛfi nɛ pitɛ́ séi uu pi tum pitɛ́ pitɛ,́ uu ńnɑŋɛ pi hɛ rɛ pikɛ́ ɑníri n
lɑkɑsɛ. 8Uu rinɔ́ɔ pi hɛ rɛ: Áni kɑpɛ kunɑɑpi mɛmɑ́ɑ́ líkɑ rimúlú yɑrɛ ilukɛ nɛɛ́ kulɔ́ɔ nɛɛ́
kɛwóó rɛ ncée kɑni nɛ sĩ. 9Amɑ́ uu rɛ: Ani ɑnɛɛ́ŕi mɛtɑnɛmɛsɛmɛsɛ tɑ́nti, ɑmɑ́ ɑ́ni kɑpɛ
sitúkɑnkɑ sitɛ́ sitɛ́ tɑ́nti.

10Uu pimɑ́ɑ pi kpɑ́ rɛ: Nɔn kɛýɔ kɛýe-i n topilɛ, ɑni kei n tũ hɑ́i nɛ kumúŋɛ́ kpɛ-i kɑni
kuyu kpɛ̃n yisinɛ. 11 Pisoi pin yei kusɑ́nɛ piyɔ́ɔ́ nɔ́ n yɛ̀nɛɛ́ kutu kɑ́pi nɔ́ ricɔ, nɔn n tɔ́su,
ɑni nɔ́ɑnɛńɑ nkoŋo péi. Likɛ́ pi nyísɛ rɛ pi Uléécɑɑ nsímɛ́ pipɑkɑrɛ yɛ.̀ 12 Pipirɛtiki pɛ̃
ɑpi ncée pɔlɔ ɑpi pisoi nléécɑɑsimɛ́ n símisi pin tee rɛ pikɛ́ pimɛfinɛ consɛ. 13Aníri mɛyɑ̃
kɑpi lɑ́kɑsɛ, ɑpi pitóikɔ́mɛyɑ̃ kɛcɑ́ɑ́mɛḱpɔ kɔɔni itói ii tɛnɛntɛ.

Yohɑni Úniwolɛ nkpɔ
(Mɑtiyee 14:1-12; Luki 9:7-9)

14 Lɛ̃ kɑi wɑ Yeesu rinyiri ɑri ḿpɑ́ yei kɔ́ɔ́nú, uyɔ́ɔpi Erooti uú nɛ Yeesu nnɛ̃́ kóm. Pisoi
ɑpi pɛɛ́ n símɑɑnkɛɛ rɛ: Yohɑni Úniwolɛ yɛ pikpɔkpɔ kɛḿɛɛ yisilɛ, lɛ̃nnyɑ kuu nní ńnɑŋɛ
mɑ́ unmɛwɑisɑŋɑwɑpisi. 15Picɔ pin mɑ́ikɛɛ rɛ Elii lo. Picɔ pɔ̃́ tɛmɛkɛɛ ɑntepuyɛ kɛcɔpɛ
usɛ unyinɛ lo. 16 Amɑ́ kɛ Erooti uu lɛ̃ n kṍ, uu rɛ: Yohɑni uyɛ̃ tiyu kɑm n tíyɛsɛ ɑpi tɔ́lu
yɛɛ yisi.

17 Likumúŋɛ́ rɛ Erooti ricuruu yɛɛ rinɔ́ɔ hɛ ɑpi Yohɑni pɑɑsi ɑpi kukpɑniilee-i sɑ́pɔ. Ái
líkɑ nnyɑ kɛ Erooti uu lɛ̃ wɑ. Erooti yɛ pɛɛ uumɑɑ Filipu unɔsi Erootiyɑti yɔsilɛ. 18 Kɑi
lɛ̃ n wɑ, Yohɑni uu pɛɛ u mɑɑ rɛ ɑ́i nɛ risɑ́ rɛ ukɛ́ uumɑɑ unɔsi yɔsí. 19 Erootiyɑti uu lɛ̃
nnyɑ Yohɑni ukɛfɑ-i wɑi uu ncée wɛɛ́śi ukɛ́ nɛ u kpu. Amɑ́ úu fe. 20 Kɛ Erooti uú pɛɛ
Yohɑni m pɑkɑrɛlɛ̃ un kɔ nyu rɛ u ɑsei tikilɛnlɛ, uisoi in kɔ kɛcirɛ we nnyɑ, Erooti úu yɛ
pɛɛ Yohɑni kɛcɑ́ɑ́ kṍ, un unsímɛ́ kutu n cɔlɛ̃ n yɛ u ricɔ́ŋlɛ, ḿpɑ́ nɛ lɛ̃ u kɔ pɛɛmpikomɛ
lɑlɛ. 21Amɑ́ kɛyɑ́ɑ sɔnɛ ɑkɛ Erootiyɑti leeri. Kɛ Erooti uu ukɛmɑrɛyɑɑ ɑnyɑ̃́ n wɑi, uu lɛ̃
nnyɑ sɔ́ɔ́ni uu ukuyu pinɑŋɛ-nɑŋɛ nɛ pisɔ́ɔ́cɑ piwɛɛ́śɛ nɛ Kɑlilee kɛtẽ pisoi kɛcirɛ sélei.
22Kei kɛ Erootiyɑti ukpére uu kɛnyɑ́nkɑlɛ-i lompɔuuyésu ɑi Erooti nɛupisɑnɛnnɛí́ lɑrisi.
Uyɔ́ɔpi Erooti uu ukpére uyɛ̃mɑɑ rɛ: A lɛlɛɛ ripɔ́ɔ pɔ́ ń we nɛ́we, kɛ́ pɔ́ li hɛ. 23Ai wɑi uú
hɑ nɛ wééri rɛ: Pɔn yo nɛ́ n we, nɛ́ pɔ́ li hɛ, ḿpɑ́ in kɛnɛýɔ́ɔpitẽ kuwɛĺɛ,́ nɛ́ pɔ́ hɛ. 24 Kɛ
ukpére uyɛ̃ uu kɛkɑ́lɛ-i n léepɔ, uú hɑ úni pisɛ rɛ: Yo kɑm yɛ́ pisɛ? Uyɛ̃ uu u pɛsɛ rɛ: A
Yohɑni Úniwolɛ riyu pisɛ. 25Uu mɛkɛɛkɛɛ uyɔ́ɔpi-mɛ̃ pɛlɛ uu u mɑɑ rɛ: Nɛ lɑ rɛ ɑ nfɑ́ɑni
Yohɑni Úniwolɛ riyu kɛcɑ́ripi-i nɛ́ ritɔsi. 26Uyɔ́ɔpi ripɔɔ ɑri cɑɑi, ɑmɑ́ uɑwééri nɛ pisɑ́nɛ
isɛi nnyɑ, ɑ́i kúyulɛ we. 27Uu mɛsɛ nɛ mɛsɛ uumɛŕɛ́ usɛ yukusɛ rɛ ukɛ́ nɛ Yohɑni riyu u
kɑm. Umɛŕɛ́ uú hɑ uriyu tɔlu kukpɑniilee-i. 28Uu ríyu kɛṕɛlɛntɛ kɛcɑ́ɑ́ tɔ́si uú hɑ ukpére

uyɛ̃ ti múísɛ, ukpére pɔ́ɔ úni ri pɑ. 29Kɛ Yohɑni pipirɛtiki ɑpi lɛ̃n kṍ, ɑpí weri ɑpi u kpísi
ɑpí hɑ kulɛsi.

Yeesu yɛ pisoi ɑ́kotokú ɑnupũ (5.000) kpínii
(Mɑtiyee 14:13-21; Luki 9:10-17; Yohɑni 6:1-14)

30 Yeesu pitumɛ ɑpi Yeesu kɛyúrí cɑ́pinɛ, ɑpi lɛ̃ nɛ lɛ̃ kɑpi n wɑpisi nɛ lɛ̃ kɑpi pisoi n
céesi u kɛɛnkɛɛ. 31 Pisoi pɛɛ Yeesu-i n sɔ́nɑɑpɔ nɛ pɛpɛɛ ukɛmɛɛ n léeri yɛ kulúi tɔsilɛ. U
nɛ upipirɛtiki ɑ́pi yɛ pɛɛ nkpɑ́ni kɛýu yɛ̃pikɛ́ ilukɛ li. Lɛ̃nnyɑ kɛ Yeesu uu pipirɛtiki mɑɑ
rɛ: Tɔkɛ́ iyɑɑ le, kei kɛ pisoi ɑ́pi ń we ɑní hɑ nkɑ́ripi wéntɛ. 32 Api kúninɔi loni pikɛ́ kei
kɛ úkɑ úu ń we hɑ. 33 Pisoi mɛyɑ̃ ɑpi pimɛtɔ́ŋɛ́ yɛńu ɑpi kɔ pi ceru. Ayu nyɛɛ nɛ pi n kɔ́lɛ̃
nnɛí́ pisoi ɑpi ntóó wɑi ɑpi kei kɑpi n sĩ ́pi fɔ́su.

34Kɛ Yeesu uu kúninɔi-i n léemɛ, uu pisoi kulúi yɛnu ɑi íwɛ u wɑi rɛ pi pɛɛwe yɑrɛ isɛɛ
yɛɛ íi usẽ́mmɑ́nnyɑ. Uumɛsɛpicélɑɑpi loni ɑi nɑ́ŋɑi hɑ́i. 35Kɛ ituŋɛ ii n tɛnɛ, upipirɛtiki
ɑpí nɛ u kɔ ɑpi uu mɑɑ rɛ: Líkɑ ɑ́i kɛlõ nkɛ-́i we. Lɛ̃mɛmɑ́ɑ́, ituŋɛ yɛ kɔ tɛnɛlɛ. 36 A pi
mɑɑ rɛ pikɛ́hɑ siyupi nɛ ɑyu nyɛɛ nɛ rɔ́ n kɔ́lɛ̃kɛḿɛɛ lilukɛ-lukɛ lɛɛ́ŕi. 37Yeesu uu rinɔ́ɔ pi
yɔ́su rɛ: Ani nɔ́rinɛćúruu lilukɛ-lukɛ pi hɛ. Api u pisɛ rɛ: Tɔ nkpéni sínlɛ tɔkɛ́ nwóóweni
mɛpipi pílɛ pílɛmɛtɛ́ nɛ ɑkpɔ́nɔ́ lɔ ɑri pi pɑ pikɛ́ li nɛɛ́? 38Yeesu uu pi pisɛ rɛ: Akpɔ́nɔ́ ɑlɛ́
kɑni mɑ́? Ani hɑ ripɑí. Api písɛinɛ ɑpi limɛmɑ́ɑ́ Yeesu rinɔ́ɔ yɔ́su rɛ: Akpɔ́nɔ́ ɑnupũ nɛ
ikpíntomɛ́ itɛ.́ 39Uu pɛɛ rinɔ́ɔ pi hɛ rɛ pikɛ́ mɛyúi pɛńi kɛcɑ́ɑ́ ɑwúí ɑwúí pi tonsɛ 40 ɑpi
ɑnɑ́i ɑnɑ́i túnti, ɑcɔ pisoi pílɛ pílɛ, ɑcɔ kuwóó kuwóó. 41Uu ɑkpɔ́nɔ́ ɑnupũ nɛ ikpíntomɛ́
itɛ́ iyɛ̃ kpísi, uu kɛyómɛ weríí, uu ilukɛ iyɛ̃ kɛcɑ́ɑ́ Uléécɑɑ pɔɔnɛsɛ. Uu lɛ̃mɛmɑ́ɑ́ ɑkpɔ́nɔ́
kpɔ́kɔrinɛ uu upipirɛtiki pɑ rɛ pikɛ́ pisoi hɔɔnɛ. Uu kɔ ikpíntomɛ́ itɛ́ iyɛ̃ pinnɛí́ hɔ́ɔ́nɛ.
42Api pinnɛí́ le ɑpi lɛpu. 43Upipirɛtiki ɑpi ɑkpɔ́nɔ́ nɛ ikpíntomɛ́ keri cɑ́pinɛntɛ ɑi ɑnɛŕɛ
kɛfi nɛ ɑtɛ́ yipu. 44 Pɛpɛɛ ilukɛ iyɛ̃ n li kɛḿɛɛ pitisi yɛ lelɛ ɑ́kotokú ɑnupũ (5.000).

Yeesu yɛmíni kɛcɑ́ɑ́ sɔ́nɛ
(Mɑtiyee 14:22-33; Yohɑni 6:15-21)

45 Yeesu uu lɛ̃ mɛmɑ́ɑ́ mɛsɛ nɛ mɛsɛ upipirɛtiki rinɔ́ɔ hɛ rɛ pikɛ́ kúninɔi lõ pikɛ́ hɑ
rikóitimɛ ricɔ-pɔ u m mɛ̃,́ Petisɑyitɑ kuyu kuwɛɛ́-́mɛ,̃ uyɛ̃ ukɛ́ pɛɛ kumúŋɛ́ kpɛ-i pisoi n
kúúnsɛ. 46Kuu pisoi rin-yɑ́, uu riyɔ́pɛ tɑɑ́ ukɛ́ kɛyómɛ yɑ́ɑ́si. 47Kɑi nnyɔ́ɔ́ ń wɑ, kúninɔi
kun mínimɑɑ kɛcɔpɛwe. Yeesu pɔ́ɔn umɛcirɛ kɛtẽ mmɛ́we. 48Uu yɛńu rɛ kúninɔi pitíkíí
yɛ íwɛ pi wɑilɛ, likumúŋɛ́ rɛ mɛ̃ kɑpi n sĩ ́ kɛ kuyɔ píimɑ kunyinɛ ɑku pépuri. Tiweeki
kumúŋɛ,́ uu pikuwɛĺɛ-́mɛ̃ n sɔ́nɛpɔ míni kɛcɑ́ɑ́, un lɑ ukɛ́ pi rifɑɑu. 49 Kɑpi u n yɛ̃́ un
míni kɛcɑ́ɑ́ sɔ́nɛ, ɑpi músu rɛ kɛṕirii-pirii kɛnyinɛ yɛ kɛ, ɑpi pipupukɛɛ loni. 50 Pinnɛí́
pɛɛmɛyíkíyiki u yɛ̃ ɑi pi túítúísɛ. Yeesu uu pɛɛ rinɔ́ɔ pi mɑɑ rɛ: Iwɑmɛ íi kɑpɛ nɔ́ wɑ, nɛ̃́
ŋmɑɑ lo. 51Uu limɛmɑ́ɑ́ kúninɔi-i pi lɛɛpɔ, kuyɔ ɑku kéu. Ai pírí pi wɑi hɑ́i 52 likumúŋɛ́
rɛ piɑkiŋ ntɑkɛ nnyɑ, ɑ́pi pɛɛ ɑkpɔ́nɔ́mɛwɑisɑŋɑmɛ̃ kõ.

Yeesu yɛ Kenesɑrɛti kɛtẽ kɛḿɛɛ pitóikɔ́ pɔisɛ
(Mɑtiyee 14:34-36)

53Mɛtɛŋ́́-mɑɑ́ ɑpi Kenesɑrɛti kɛtẽ tulu, ɑpi rikóitimɛ pikuninɔi kɑrii. 54Kɑpi kúninɔi-i
n léemɛ, pisoi ɑpi mɛsɛ nɛmɛsɛ Yeesu ceru. 55Api kɛtẽ kɛ̃ nnɛí́ kɔ́ɔ́nú, ɑpí yɛ pin n kõ tɛ
u yei we, ɑpi kei nnɛí́ nɛ ɑsɑ́ŋɑ́ɑ́pɔrɛ́ kɛḿɛɛ pitóikɔ́ u n sɔ́nɑɑpɔ. 56Pi yɛ kɛýɑɑ́lɑ-i pitóikɔ́
nɑ́ŋɑisɛlɛ siyupi nɛ ɑyu nɛ ɑwosoo nyɛ-i kuu n sɔ́nɛ ɑpí nɛ u n téni rɛ ukɛ́ tíyɛsɛ pitóikɔ́
pikɛ́ḿpɑ́ ukɛtukɑnkɑ nnɔɔ ricɑ. U yɛ pɛ̃ nnɛí́ pɛɛ u rińcɑ pɔisɛntɛlɛ.

7
Pifɑrisi nɛ pikpurɛ inyɛkii kɛcɑ́ɑ́ nsímɛ́
(Mɑtiyee 15:1-9)

1 *Pifɑrisi nɛ *isé picélɑɑ pinyinɛ pɛɛ *Yerusɑlɛm n léeri ɑpi Yeesu kɛwúípi wɑi. 2Api
upipirɛtiki pinyinɛ yɛnu pin ilukɛ le nɛ ɑnípɛ kpɛrinkpɛkɔɔ́, ɑ́pi piɑnipɛ nɑlɛ yɑrɛ kɑi
piinyɛkii kɛḿɛɛm pisɛ. 3Kɛ Pifɑrisi nɛ *Pisuifi picɔ nnɛí́ ɑpi mɛyɑ́nsei pikpurɛ inyɛkii m

múílɛ̃ nnyɑ, pinsɑ́ ńsɔnɛ n nɑlɛ, ɑ́pi yɛ li. 4 Pin kɔ kuyɑ́ɑ n leemɛ, pi yɛ piinyɛkii mɛnɑlɛ
mɛ̃ nɑlɛlɛ ɑpi kɛlenɛ le. Pi nɛ pimɛkpurɛwɑi mɛyɑ̃ yɑrɛ nní piheehɛɛrɛ nɛ sicɑ́ripi nɛ
ɑpɔ́ri pihɛɛrɛmúílɛnlɛ. 5 Pifɑrisi nɛ isé picélɑɑ ɑpi pɛɛ u pisɛ rɛ: Yo nnyɑ kɛ pipɔ́pirɛtiki
ɑ́pi pirɔ́kpurɛ inyɛkii tikilɛ̃ pin nɛ ɑnípɛ kpɛrinkpɛkɔɔ́ ilukɛ le? 6 Yeesu uu rinɔ́ɔ pi pɛsɛ
rɛ: Asei kɛ *ɑntepu *Esɑyi uu mɛkɛɛ-mɛ nɔ́nnɛśímɛ́ yɛḿmɛ. Nɔ kɛcɑ́ɑ́ kɛcɑ́ɑ́mɛwɑi pikɔ́
lɛ yɑrɛ kɛ Esɑyi uu n wɔ́i rɛ Uléécɑɑ yɛmɑɑ rɛ:
Nnɔ́ɔ-i ŋmɑnɛ kɛ pisoi mpí ɑpi ríyu nɛ́wɑisɛlɛ,̃ ɑmɑ́ ɑ́pi pɛɛ pisifɑ-i nɛ nɛ́ kɔ́lɛ.̃
7 Piiyɑ́hɑɑ yɛ likpɑ́rɑ́kɔɔ́ lɛ.
Pi rinyɑlɛ pin sisoipipi inyɛkii kpísi
pin céési yɑrɛ inɛḱɔ́ yɛ nyi.

8Uléécɑɑ isé kɑni kɛpirɛ ritɔ ɑni sisoipipi inyɛkii m múílɛ.̃
9 Uú nɔŋ́ tɛ: Ani riŋmɔ́ɔ́pú ɑni Uléécɑɑ isé kɛpirɛ tɔ ɑní nɛ nɔ́inɛńyɛḱii picélɑɑ kɛýu

mɑhɑni. 10 Ticuruu *Moisi yɛ mɛkɛɛ-mɛ mɑɑ rɛ: A upɔ́sɑ́ɑ nɛ upɔ́ni ríyu wɑisɛ. Uu kɔ
rɛ úye un usɑ́ɑ nɛɛ́ úni ɑnɔ́ɔ n wɑ, li pisɛ rɛ pikɛ́ liute kpu. 11 Amɑ́ nɔ̃́ nɛ yɛ rɛ: Usoi un
usɑ́ɑ nɛɛ́ úni m mɑɑ rɛ: Lɛ̃ kuú pɛɛ́ ń lɑ ukɛ́ nɛ u lɛ̃́ Uléécɑɑ hɛlɛ, 12 ɑ́ni yɛ liute riyɑ́ ukɛ́
linyinɛ licɔ piwɑi usɑ́ɑ nɛɛ́ úni rikpɑ́. 13Mɛẃee mɛ̃ yɛɛ tíyɛsɛlɛ ɑni Uléécɑɑ Nsímɛ́ cɔ́kɔi
nɛ nɔ́inɛńyɛḱii isé kɑni n yekeilɛ.̃ Mɛwɑi mɛ̃mɛcɔ kɑni n wɑpisi yɛ kɔ piyɛlɛ.

Lɛlɛɛ yɛ usoi mɛḱpɛrinkpɛ n wɑisɛ
(Mɑtiyee 15:10-20)

14 Yeesu uu limɛmɑ́ɑ́ pisoi picɑ́pinɛ kpɑ́ uu rɛ: Ani nɔ́nnɛńɛí́ kutu nɛ́ ricɔ ɑni kóm.
15Litɑhɑikɔ́ líkɑ ɑ́i we lɛɛ yɛ́ lin usoi kɛḿɛɛ n lõ, ɑi Uléécɑɑ inipɛɛ-i mɛḱpɛrinkpɛ uwɑisɛ,
ɑmɑ́ lɛlɛɛ usoi kɛḿɛɛ n léenti lɛɛ yɛ Uléécɑɑ inipɛɛ-i mɛḱpɛrinkpɛ u wɑisɛ. [ 16 Úye un
ukómɛ ukɛ́ kṍ.]

17Kɛ Yeesu uu pisoi pɛ̃ kɛcɔpɛ n yisi, u nɛ upirɛtiki ɑpi kɛýɔ loni ɑpi kɛnyɑ́rũ kɛ̃ ɑsei u
pisɛ. 18Uu rinɔ́ɔ pi pɛsɛ rɛ: Nɔ̃́ ticuruu ɑ́ni kɔmɛsɔhɔmɑ́ɑ? Lɛ̃nnyɑ, ɑ́ni nyu rɛ lɛ̃nnɛí́ lɛɛ
usoi kɛḿɛɛ n léeripɔ ɑ́i yɛ́ fe likɛ́Uléécɑɑ inipɛɛ-i mɛḱpɛrinkpɛ u wɑisɛɛ? 19 Likumúŋɛ́ rɛ
ɑ́i urikiŋ kɛḿɛɛ kɑi léeripɔ, ɑmɑ́ kuloi-i le, uu kɔ pɛɛ́ cukú. Yeesu mɛmɑɑ mɛɛ nyísɛlɛ̃
tɛ ilukɛ nnɛí́ yɛ kulukɛ welɛ. 20 Uu pimɑ́ɑ pi kpɑ́ rɛ lɛlɛɛ usoi kɛḿɛɛ n léenti lɛɛ yɛ
mɛḱpɛrinkpɛ u wɑisɛ. 21 Liriyíkí rɛ usoi kɛfɑ-i kɛ simúŋɛ́ kópɛ nfɑsimɛ́ nɛ iwɑ́sɑ́ nɛ piyɑɑ
nɛ pisoikõ 22 nɛ ucɔ unɔsi nɛɛ́ ucɔ ulɑ kuwɑ́ncɔ piwɑi nɛ mɛmɑ́ nnɑ́ɑ́pí nɛ rikpɑ́kɑ́rɑ́ nɛ
piyɑɑlukɛ nɛ nturi nɛ inípɛɛ cɑɑ-cɑɑ nɛ picɔ ɑlɛ̃nɛ rikɔ́kɔri nɛ píyuwɛĺɑɑ ɑi léenti. 23Nní
nnɛí́, usoi kɛfɑ-i kɛ nní nnɛí́ ɑi léenti, lɛlɛɛ yɛ kɔmɛḱpɛrinkpɛ u wɑisɛ.

Kɑnɑɑ kuyu unɔsi unyinɛ nfɑtɛnɛ
(Mɑtiyee 15:21-28)

24 Kɛ Yeesu uu kei n yisi, uu Tiiri kuyu kuwɛĺɛ-́mɛ̃ sĩ. Uu kɛýɔ kɛnyinɛ-i tonɛ. Úu lɑ
unyinɛ ukɛ́ u yɛ.̃ Amɑ́ḿpɑ́ nɛ lɛ,̃ úu fe ukɛ́ umɛcirɛ pesí. 25Unɔ́si unyinɛ kɛwɑ̃ kɛɛ kuníri
n héesi uu kóm pin Yeesu nsímɛ́ wɑi. Uu pɛɛ́ hɑ Yeesu kɛyu-i wúlɑ. 26Unɔ́si uyɛɛ usɑ́nɛ
lɛ, úu *Usuifi. Sirii kɛteni-i kɑpi umɑri. U Fenisii ukɔ́ lɛ. Uú nɛ Yeesu téni rɛ ukɛ́ uukpére
kuníri lɑkɑsɛ. 27 Yeesu uu pɛɛ u mɑɑ rɛ: Ái nyɑḿ tɛ pikɛ́ siwɑ̃́ ilukɛ kpísi pikɛ́ sipɔpipi
risɑ́. 28Unɔ́si uu rinɔ́ɔ u pɛsɛ rɛ: Mɛsei yɛmɛ Sɑ́ɑ, ɑmɑ́ siwɑ̃́ sin pilukɛmmɑsí, sipɔpipi
yɛɛ lɛ̃ kɛ siwɑ̃́ ɑsi kɛteni-i m póroisɛ hínɛilɛ ɑsi le. 29Yeesu uu pɛɛ u mɑɑ rɛ: Tipɔ́nɔ́ɔ ntí
nnyɑ, ɑ n ŋme, kuníri yɛ upɔ́kpére kɛḿɛɛ léepɔlɛ. 30 Kuu kɛýɔ n kúi, uu kɛwɑ̃́ lɛɛpɔ kɛn
nɛ kɛripɔɔ finu, kuníri kun tɔ́mpɔ.

Yeesu yɛ utusuí yɛɛ úu ńsɔnɛ n símisi pɔisɛ
31 Yeesu uu limɛmɑ́ɑ́ Tiiri kɛtẽ yisi uu Sitɔɔ kuyu cɔpu, uu kuwɛĺɛ́ kpɛ̃ kɑpi yɛ n sée

rɛ Ayu Kɛfi kɛtẽ-mɛ̃ wɑlɑ́ uu Kɑlilee kupiyɛ-mɛ̃ pɛlɛ. 32 Api pɛɛ́ nɛ utusuí yɛɛ úu nsímɛ́
n fe ńsɔnɛ Yeesu weri. Apí nɛ u téni rɛ ukɛ́ ɑnípɛ ukɛcɑ́ɑ́ rilɑɑ. 33 Yeesu uú nɛ iyɑɑ u
lelu, uú nɛ pisoi kɛtɑɑwɑi uu usinipɛpi ɑtu-i u tɑmpɔ uu rilémpi kɛcɑ́ɑ́mɛtɑ u tɛŋ́. 34Uu
lɛ̃ mɛmɑ́ɑ́ nfɑ́ɑ tɔ́ɔ́ri uu rɛ: Efɑɑtɑ, liɑsei rɛ: A tɑ́pilɛ. 35 Mɛsɛ nɛ mɛsɛ uɑtu ɑɑ tɑ́pilɛ,

tilémpi ɑri fénnɛ, uu nsímɛ́ loni ńsɔnɛ. 36 Yeesu uu lɛ̃ mɛmɑ́ɑ́ rinɔ́ɔ pi hɛ rɛ ɑ́pi kɑpɛ
tíyɛsɛ unyinɛ ukɛ́ kṍ. Amɑ́ ḿpɑ́ Yeesu mɛmɑlɛ mɛýe kɛ pɛ̃ ɑpi nsímɛ́ piyóó ŋmɔ́ɔ́púlɛ.̃
37Pírí píimɑ kɑi mɛyɑ́nsei pi wɑ ɑpí mmɑ́ikɛɛ rɛ: Lɛ̃nnɛí́ kuu n wɑ, ɑsɑɑ lo, ḿpɑ́ pitusuí,
u yɛ pi komɛisɛlɛ, uu pɛ̃ ɑlempi nyɛɛm pɑhɑɑlɛ̃ símɑɑsɛ.

8
Yeesu yɛ pisoi ɑ́kotokú ɑnɑ (4.000) kpínii
(Mɑtiyee 15:32-39)

1 Pisoi kulúi ɑpi kɔ kumúŋɛ́ kpɛ-i picɑ́pinɛ kpɑ́ ńsɔnɛ ɑ́pi kɔ líkɑ mɑ́ pikɛ́ li. Yeesu uu
upipirɛtiki séi uu pi mɑɑ rɛ: 2 Pisoi mpí icɔ yɛ íwɛ nɛ́ welɛ. Siyɑ́ɑ sitɑɑni yɛ nsí kɑpi nɛ́
tíkilɛ̃ ɑ́pi kɔ líkɑmɑ́ pikɛ́ li. 3 Pimɛyɑ̃ yɛ kɛtɑɑ leerilɛ. Lɛ̃ nnyɑ, nɛn nkpéni nɛ nkṹ mmú
pi m mɑɑ rɛ pikɛ́ kúi, pi yɛ́ hɑ nsẽ́ pɔɔnɛ. 4Kei kɛ upipirɛtiki ɑpi rinɔ́ɔ u yɔsí rɛ: Yei kɑri
yɛ́ pisoi píimɑmpí nnɛí́ ilukɛ yɛ̃ kɛlõ kóimɑ nkɛ-́i? 5Yeesu uu pi pisɛ rɛ: Akpɔ́nɔ́ ɑlɛ́ kɑni
mɑ́? Api rinɔ́ɔ yɔ́su rɛ: Asɛɛi. 6 Uu limɛmɑ́ɑ́ pisoi pɛ̃ tinɔ́ɔ hɛ rɛ pikɛ́ kɛteni-i tonɛ, uu
ɑkpɔ́nɔ́ ɑsɛɛi nyɛ̃ yɔ́su, uu ɑkɛcɑ́ɑ́ Uléécɑɑ pɔɔnɛsɛ uu pɛɛ ɑ kpɔ́kɔrinɛ uu upipirɛtiki ɑ
pɑ pikɛ́ hɔ́ɔ́nɛntɛ, ɑpi pisoi ɑ hɔɔnɛ. 7 Pi kɔ pɛɛ ikpíntomɛ́ inyinɛ mɑ́lɛ. Yeesu uu kɔ iyɛ̃
kɛcɑ́ɑ́ Uléécɑɑ pɔɔnɛsɛ uu rɛ pikɛ́ kɔ iyɛ̃ hɔɔnɛ. 8 Api le ɑpi lɛpu, ɑpi ilukɛ pɔɔnɛ-pɔɔnɛ
kɔ́ɔ́i ɑnɛŕɛ ɑsɛɛi. 9 Pisoi pɛɛ tu yɑrɛ ɑ́kotokú ɑnɑ (4.000). Kɑpi ḿ mɑsí, Yeesu uu pɛɛ rɛ
pikɛ́ kúi. 10U nɛ upipirɛtiki ɑpi mɛsɛ nɛmɛsɛ kúninɔi loni ɑpi Tɑlimɑnutɑ kɛtẽ sĩ.

Pifɑrisi yɛ Yeesu pisɛ rɛ ukɛ́mɛwɑisɑŋɑ wɑ
(Mɑtiyee 16:1-4)

11 Pifɑrisi ɑpi Yeesu lɛɛpɔ ɑpí nɛ íkɛŋɛnɛ u kɑ́pɑ́ɑ́ ɑpi pɛɛ ripinɛ u wɑi rɛ ukɛ́ nyísɛ rɛ
Uléécɑɑ kɛḿɛɛ kɛ unnɑŋɛ nn léeri. 12 Yeesu uu mɛyɑ̃́ nfɑ́ɑ tɔ́ɔ́ri, uu ukɛfɑ-i mɑɑ rɛ yo
nnyɑ kɛ nfɑ́ɑni pisoi mpí ɑpi mɛwɑisɑŋɑ piyɛńɛ lɑ? Asei kɑmnɔ́ símisi, nfɑ́ɑni pisoi mpí
ɑ́pi mɛwɑisɑŋɑmɛḱɑ yɛnunɛ. 13Uu lɛ̃mɛmɑ́ɑ́ kei pi yɑ́ uu kúninɔi loni uu rikóitimɛ ricɔ
sĩ.

Pifɑrisi nɛ Erooti nkpɔ́nɔ́tɔ pitɛ
(Mɑtiyee 16:5-12)

14Upipirɛtiki yɛ pɛɛ ɑkpɔ́nɔ́ kɛcɑ́ɑ́ pɑlɛilɛ. Kusɛ ŋmɑnɛ kɑpi múílɛ̃ kúninɔi-i. 15Yeesu
uu rinɔ́ɔ pi hɛ rɛ: Ani nɔ́mɛnɛćírɛ tĩ ńsɔnɛ nɛ Pifɑrisi nɛ Erooti nkpɔ́nɔ́tɔ pitɛ. 16Pipirɛtiki
yɛ pimɛcɔpɛcirɛ símisi rɛ ɑ́pi ɑkpɔ́nɔ́mɑ́. 17Kɛ Yeesu uu lɛ̃ n céri, uu pi pisɛ rɛ: Yo nnyɑ
kɑni mɑ́ikɛɛ rɛ ɑ́ni ɑkpɔ́nɔ́mɑ́? Ái kɑhɑnɛ nɔ́ rikpɑ̃́ii nɛɛ́ ɑ́ni kɑhɑnɛ n ceri? Nɔ́ɑnɛt́u yɛ
tɑkɑsilɛɛ? 18Nɔ inípɛɛmɑ́lɛ, ɑ́ni kɔ pɛɛ nyɑ́ni, nɔ ɑtu mɑ́lɛ ɑ́ni kɔ pɛɛ kómɛi. Áni léisɛɛ?
19 Kumúŋɛ́ kpɛ-i kɑm ɑkpɔ́nɔ́ n kpɔ́kɔrinɛ ɑm pisoi ɑ́kotokú ɑnupũ (5.000) hɔɔnɛ, ɑnɛŕɛ
ɑlɛ́ kɑni ilukɛ tɔrɔɔ yípũ ɑní nɛ tɔ́mpɔ? Api u mɑɑ rɛ ɑnɛŕɛ kɛfi nɛ ɑtɛ.́ 20Yeesu uu kɔ pi
pisɛ rɛ: Kɑm ɑkpɔ́nɔ́ ɑsɛɛi pisoi ɑ́kotokú ɑnɑ (4.000) n kpɔ́kɔrinɛ ní, ɑnɛŕɛ ɑlɛ́ kɑni ilukɛ
tɔrɔɔ yi? Api rɛ: Asɛɛi. 21Uu pɛɛ pi mɑɑ rɛ: Ái kɑhɑnɛ nɔ́ n hemnɛɛ?

Yeesu yɛ Petisɑyitɑ-pɔ unyíyɛ pɔisɛ
22 Kɛ Yeesu nɛ upipirɛtiki ɑpi Petisɑyitɑ n tu, pisoi ɑpí nɛ unyíyɛ unyinɛ u lɛɛpɔ ɑpí

nɛ u téni rɛ ukɛ́ u ricɑ. 23 Yeesu uu unyíyɛ kunípɛ tini uu u tɔrɔi uú nɛ kuyu ilúkɛ́ sĩ ́ uu
pɛɛ mɛtɑ inípɛɛ-i u wɑi, uu ɑnípɛ ukɛcɑ́ɑ́ lɑ́ɑ uu u pisɛ rɛ: Pɔ linyinɛ nyɑ́nii? 24Unyíyɛ
uú weríí uu rɛ: Nɛ pisoi nyɑ́nilɛ, ɑmɑ́ pi pɛɛ́welɛ yɑrɛ ɑléé, pin sɔ́nɛ. 25Yeesu uu uinipɛɛ
pícɑ kpɑ́, kɛ unyíyɛ uu n nyɑ́nɛi tíkí-tíkí, uu pélu uu ḿpɑ́ yo n nyɑ́ni cɑ́í-cɑ́í. 26Yeesu uu
pɛɛ u mɑɑ rɛ ukɛ́ kúi, ɑmɑ́ úu kɑpɛ kuyu lõ.

Piyɛɛ yɛ yɑ́mnɛ rɛ Yeesu kɛ Uléécɑɑ uu wɛɛ́
(Mɑtiyee 16:13-20; Luki 9:18-21)

27 Yeesu nɛ upipirɛtiki ɑpi Sesɑree Filipu siyupi kɛḿɛɛ sĩ.́ Uu ncée kɛḿɛɛ pi pisɛ rɛ:
Pisoi yɛmɑ́ikɛɛ rɛ nɛɛ́ úye? 28 Pi mɑ́ikɛɛ rɛ pɔ́ɔ Yohɑni yɛɛmíni pisoi ń wolɛ, picɔ rɛ pɔ́ɔ
Elii, picɔ rɛ pɔ ɑntepuyɛ kɛcɔpɛ unyinɛ lɛ. 29Yeesu uu pi pisɛ rɛ: Nɔ̃́ ni? Nɔmpíí mɑ́ikɛɛ

rɛ nɛɛ́ wóo? Piyɛɛ uu rinɔ́ɔ u yɔ́su rɛ pɔ̃́ kɛ Uléécɑɑ uu mɛkɛɛ-mɛ wɛɛ́. 30Yeesu uu pi nyi
rɛ ɑ́pi kɑpɛ linkɑ úkɑ símisi.

Yeesu yɛ unkpɔ nɛ umɛyisɛ nsímɛ́ riyóó
(Mɑtiyee 16:21-28; Luki 9:22-27)

31 Uu mɛncirɛ picélɑɑ pi koru rɛ li pisɛ rɛ Usoi Kɛpipi kɛkɛ́ mɛyɑ́nsei íwɛ li. Pisuifi
piwɛɛ́śɛ nɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ pikɛ́ kɛ ŋmɛriyɛ. Li kɔ
pisɛ rɛ pikɛ́ kɛ kpu ɑkɛ kɔ kɛyɑ́ɑ tɑ́ɑ́nũ tuŋɛ́ yisi. 32U símisilɛ ńsɔnɛ kpɑ̃́ii. Kei kɛ Piyɛɛ
uu iyɑɑ u sée uu rɛ ɑ́i lɛ̃ kuu yɛ́ pɛɛwɑ. 33Yeesu uú ŋmɛɛlú uu upipirɛtiki pɑí uú nɛ Piyɛɛ
cɛśi rɛ: Setɑni, ɑ nɛ kɛtɑɑ nɛ́ wɑ, likumúŋɛ́ rɛ sipɔ́múŋɛ́ ɑ́si Uléécɑɑ sikɔ́, ɑmɑ́ sisoipipi
sikɔ́ yɛ si.

34 Yeesu uu pɛɛ lɛ̃mɛmɑ́ɑ́ pisoi nɛ upipirɛtiki séi uu pi mɑɑ rɛ: Uɑye un n lɑ ukɛ́ nɛ́
ritiki, ukɛ́ umɛcirɛ pípɑí riyɑ́, uu ukunɑpɛɛ́ḱɔɔ́ yɑ * uu pɛɛ nɛ̃́ tiki. 35Ái líkɑ nnyɑ, úye un
n lɑ ukɛ́ unfɑɑ lɔ, u n fómnilɛ, ɑmɑ́ úye un unfɑɑ n fóm nɛ̃́ nɛ Nsímɛ́ Kɛcirɛ nnyɑ, liute
yɛɛ yɛ́ unfɑɑ lɔ. 36Usoi kulɑɑ yɛ kúye in tɛ u kɛtẽ nté mɛmɑ́ nnɛí́ yɛ̃́ uu pɛɛ kpi. 37 Linyinɛ
yɛ we kɛ usoi uu yɛ́ n hɛɛ́ĺɛ ukɛ́ nɛ unfɑɑ n lɔɔ? 38Úye un nɛni inɛśɛi nɛ nnɛśímɛ́ isɛi n
wɑ, piwɑ́sɑ́nkɑí nɛ pikópɛkɔɔ́ mpí kɛcɔpɛ, Usoi Kɛpipi yɛ́ kɔ uisɛi wɑ, kɛn píyei m pɛɛri
nɛ kɛusɑɑmɛyɔɔpi nɛ piléécɑɑtumɛ.

9
1Uu pimɑ́ɑ pi kpɑ́ rɛ: Asei kɑm nɔ́ símisi, pinyinɛ yɛ nté welɛ pɛɛ yɛ́ Uléécɑɑ iyɔɔpi n

yɛ̃́ in nɛ innɑŋɛ wemɛ ɑpi kɛlenɛ kpíni.
Yeesu ipiŋɛ yɛ consɛ
(Mɑtiyee 17:1-13; Luki 9:28-36)

2 Siyɑ́ɑ sikpuulũ mɛmɑ́ɑ́, Yeesu uu Piyɛɛ nɛ Yɑkupu nɛ Yohɑni kpísi ɑpí nɛ riyɔ́pɛ
cɑ́cɑ́ rinyinɛ tɑɑ́ ɑpí hɑ kei pimɛcirɛ n we. Uipiŋɛ ii consɛ piinipɛɛ-i. 3 Uilũ ií n tɛĺu,
ii wɑ́rɑrɑ póí-póí, ntómɛ́mmɛ̃ ńn ncɔmɑ́ kɛtẽ nkɛ́ nɛ kɛnkinii. 4 Kei kɛ Elii nɛMoisi ɑpi
pɛɛ rikpɑ́fúmɛ, pi nɛ Yeesu pin yɔ́i. 5 Piyɛɛ uu pɛɛ Yeesu mɑɑ rɛ: Sɑ́ɑ, li nyɑmlɛ rɛ tɔkɛ́
pɛɛ nté n we. Tɔ lɑ rɛ tɔkɛ́ sicɑ́ŋíípi sitɑɑni kɑrii, pɔ̃́ kɛsɛ, Moisi kɛsɛ, Elii kɛsɛ. 6 Piyɛɛ úu
nkpɑ́ni nyu mmɛ̃ kuu yɛ́ pɛɛ ḿ mɑlɛ, likumúŋɛ́ rɛ iwɑmɛ yɛ u nɛ Yeesu pipirɛtiki tɔrɔɔ
wɑlɛ hɑ́i. 7Kuhopɛ kunyinɛ ɑkú weri ɑku pi hilɑ. Tinɔ́ɔ rinyinɛ ɑri kuhopɛ kpɛ-i léeri rɛ:
Nkó yɛɛ Kɛnɛṕipi lɑlɑ, ɑni kutu kɛ ricɔ. 8Mɛsɛ nɛmɛsɛ ɑpi piilúkɛ́ nnɛí́ pɑ́ii, ɑmɑ́ ɑ́pi úkɑ
yɛ,̃ Yeesu yɛɛ pikɛkúrí ń we mɛmɑ́ɑ́. 9 Kɑpi riyɔ́pɛ n cɛṕilɛ,̃ Yeesu uu rinɔ́ɔ pi hɛ rɛ ɑ́pi
kɑpɛ tíyɛsɛ unyinɛ ukɛ́ lɛ̃ kɑpi n yɛ̃́ kõ hɑ́i nɛ kɛyɑ́ɑ kɛ̃ kɛ Usoi Kɛpipi ɑkɛ yɛ́ pikpɔkpɔ-i
n yisi. 10 Api nsímɛ́ mmɛ̃ nyi, ɑmɑ́ ɑpi pimɛcɔpɛcirɛ m písɛinɛ rɛ yoo pikpɔkpɔ kɛḿɛɛ
mɛyisɛ?

11 Lɛ̃ mɛmɑ́ɑ́, upipirɛtiki ɑpi u pisɛ rɛ: Yo nnyɑ kɛ isé picélɑɑ ɑpi mɑ́ikɛɛ rɛ Elii yɛɛ
pɛɛrinɛ likɛ́ kɛlenɛ kɛtẽ kɛtɔ tu? 12 Uu pi pɛsɛ rɛ: Mɛsei yɛ mɛ rɛ Elii yɛ pɛɛrinɛ kɛlenɛ
ukɛ́ḿpɑ́ yonyɔ́ɔnsɛ. Yo nnyɑ kɑimpííwɔ́lɑɑlɛ̃ tɛUsoi Kɛpipi yɛ íwɛ lenɛmɛyɑ̃́ ɑpi kɛipuri
yulu? 13 Amɑ́ nɛ lɑ kɛ́ nɔ́ símisi rɛ Elii yɛ pipɛɛmɛ mɑsilɛ pisoi ɑpí nɛ u wɑi lɛ̃ kɑpi ń lɑ
yɑrɛ kɑi ukɛcɑ́ɑ́ n wɔ́lɑɑmɛlɛ.̃

Yeesu yɛ kɛwɑ̃́ kɛ̃ kɛ kuníri ɑku m pɛkɛsi pɔisɛ
(Mɑtiyee 17:14-21; Luki 9:37-43ɑ)

14 Kɑpi pipirɛtiki tɔrɔɔ n nyɑhɑipɔ, ɑpi pisoi kulúi yɛnu pin kɛwúípi pi wɑilɛ,̃ isé
picélɑɑ pin nɛ pi kɛŋɛnɛ. 15 Kɛ pisoi ɑpi mɛsɛ nɛ mɛsɛ Yeesu n yɛ̃,́ ɑi pi kɑikɑi, ɑpi pɛɛ
n wúrunkɛɛpɔ pikɛ́ u yɑ́ɑ́si. 16Yeesu uu upipirɛtiki pisɛ rɛ: Yoo mpíí nɔ́ nɛ pɛ̃ kɛŋɛnɛsɛ?
17Utisi unyinɛ uu pɛɛ riwúí tɛ-i rinɔ́ɔ yɔ́ɔri rɛ: Sɑ́ɑ, kɛpɔ́mɛɛ́ kɑrí nɛ kɛnɛṕipi kɑ. Kuníri
kpɛɛ kɛ n lõ yɛ nsímɛ́ kɛ pɔɔnɛsɛlɛnlɛ. 18 Ḿpɑ́ yei kɑi kɛ yisi, ku yɛ kɛtẽ kɛ tɑlɛ ɑkɛ
ɑtɑlɑlɑɑ́ léeri, kɛn ɑnĩ ́ tɑkɑi, ipiŋɛ ii nɑ́nu. Aḿ nɛ pipɔ́pirɛtiki téni rɛ pikɛ́ kuníri kpɛ̃
* 8:34 Mɑt. 10:38

lɑkɑsɛ, ɑmɑ́ ɑ́pi fe. 19 Yeesu uu rinɔ́ɔ pi yɔ́su rɛ: Nɔ́ nfɑtɛnɛcirɛ́ pikɔ́ mpuri mmú, ituŋɛ
ilɛ́ kɑm nɔ́kɛnɛḿɛɛ pitónɛ kpɑ́nɛ? Ituŋɛ ilɛ́ kɑm yɛ́ lɛ̃ nɛ nɔ́ n kɑhɑri? Ani nɛ kɛwɑ̃́ nɛ́
kɑm. 20 Apí nɛ kɛ u hɑpɔ. Kɛ kɛwɑ̃́ ɑkɛ Yeesu n yɛ̃,́ kuníri ɑku kei nní kɛ lémesi, ɑkɛ
kɛteni-i lólu ɑkɛ́m pímiisɛ kɛn ɑtɑlɑlɑɑ́ léeri. 21Yeesu uu kɛusɑɑ pisɛ rɛ: Píyei-mɛ kɑi yɛ
nní kɛ wɑ? Uu rinɔ́ɔ yɔ́su rɛ: Hɑ́i uiwɑ-̃mɛ le. 22Mɛpehẽ kulúi kɛ kuníri kpɛ̃ ɑku yɛ nnɑ
nɛmíni-i kɛ risɑ́pɔ kɛkɛ́ nɛ n kpu nnyɑ. Amɑ́ in tɛ pɔ́ fe ɑɑ linyinɛwɑi, ɑ kɑm ɑɑ rɔ́ comɛ.
A irɔ́wɛ ripɑí. 23 Yeesu uu rinɔ́ɔ u pɛsɛ rɛ: In tɛ pɔ́ fe nɛɛ́? Úye un nɛ ukɛfɑ Uléécɑɑ n
tɛnɛ, úu líkɑ pɔɔnɛnɛ. 24Mɛsɛ nɛmɛsɛ, kɛwɑ̃́ kɛ̃ usɑɑ u pupɛi rɛ: Nɛ̃́ nɛ kɛfɑ tɛnɛlɛ! Amɑ́
ɑ kɑm ɑ nɛ́ comɛ, nnɛf́ɑtɛnɛ ńn piyɛ.

25 Kɛ Yeesu uu risoiwuí n yɛ̃́ tin u kɑ́lɑɑri, uu kuníri semni rɛ: Pɔ̃́ kuníri kpɛ,̃ pɔ́ɔ yɛ
ɑtusuí usoi n wɑisɛ ɑɑ nsímɛ́ u pɔɔnɛsɛ, ɑ kɛwɑ̃́ kɛ-i le, kɑpɛ píkɑi kɛkɛmɛɛ pɛɛpɔ, nɛɛ́
rinɔ́ɔ pɔ́ hɛ. 26 Akú lelu kun pupukɛɛ, kun kɔ kɛwɑ̃́ nɑnɛisɛlɛ.̃ Kɛwɑ̃́ ɑkɛ́ n we yɑrɛ kɛ
kpulɛ, pisoi mɛyɑ̃ ɑpi wɑisɛ rɛ kɛ kpulɛ. 27 Amɑ́ Yeesu uu kɛkunipɛ múlú uu kɛ yukusɛ,
ɑkɛ yisi ɑkɛ nyɛrɛ. 28 Kɛ Yeesu uu lɛ̃mɛmɑ́ɑ́ kɛýɔ n lõ, upipirɛtiki ɑpi pimpehencirɛ u
pisɛ rɛ: Yo nnyɑ kɑ́ri fe tɔkɛ́ kuníri nkú lɑ́kɑsɛ? 29Uu pi mɑɑ rɛ: Kɛyómɛmɛcirɛ kɛ usoi
uu yɛ́ yɑ́ɑ́si uú nɛ kuníri nkú mpuri lɑkɑsɛ.

Yeesu yɛ unkpɔ nɛ umɛyisɛ nsímɛ́ kpɑ́lɛ̃
(Mɑtiyee 17:22-23; Luki 9:43b-45)

30Api kei yisi ɑpi Kɑlilee kɛtẽ tɛŋ́́. Yeesu úu pɛɛ́ lɑ pikɛ́ kei kuu ń we ceri. 31 Likumúŋɛ́
rɛ u yɛ pɛɛ upipirɛtiki céésilɛ uu yɛ pi mɑɑ rɛ: Pi Usoi Kɛpipi tininɛ ɑpi pisoi ɑnipɛ-i kɛ
wɑi pikɛ́ kɛ kpu. Kɛmɛkpɔ-mɑɑ́, kɛ yɛ́ kɛyɑ́ɑ tɑ́ɑ́nũ tuŋɛ́ nkpɔ kɛḿɛɛ yisi. 32 Amɑ́ Yeesu
pipirɛtiki ɑ́pi mɛyu mɛ̃ kõ. Iwɑmɛ íi kɔ ŋmurɛi pikɛ́ pisɛ.

Wóo pipirɛtiki kɛcɔpɛ uwɛɛ́śɛ?
(Mɑtiyee 18:1-5; Luki 9:46-48)

33Api Kɑpɛrinɑwum tulu. Kɑpi kɛýɔ n tu, Yeesu uu pi pisɛ rɛ: Yoo pɛɛ ncée kɛḿɛɛ nɔ́
kɛŋ́ɛnɛsɛ? 34Amɑ́ ɑpi sɛɛ́́ keu. Ái líkɑ nnyɑ, pi pɛɛ ncée kɛḿɛɛ kɛŋ́ɛnɛ rɛ úye yɛɛ pikɛcɔpɛ
uwɛɛ́śɛ? 35 Yeesu uu pɛɛ́ tonɛ, uu upipirɛtiki kɛfi nɛ pitɛ́ séi uu pi mɑɑ rɛ: Úye un n lɑ
ukɛ́ ufoí, li pisɛ rɛ ukɛ́ nɔ́nnɛńɛí́ utɔrɔɔ uu nɔ́nnɛńɛí́ ukɛikɔ́. 36 Uu kɛwɑ̃́ kɛnyinɛ kpísi
uu pikɛcɔpɛ nyɛrɛsɛ, uu kɛ kpísi uu pɛḱɛŕí uu pɛɛ pi mɑɑ rɛ: 37 Úye un siwɑ̃́ nsí kɛcɔpɛ
kɛýe kusɑ́nɛ n yɔsí nɛ̃́ nnyɑ, tinɛćúruu kuu kusɑ́nɛ yɔsí, úye un kɔ kusɑ́nɛ nɛ́ n yɔsí, ɑ́i
rinɛćúruu kuú yɔsí, ɑmɑ́ uyɛɛ nɛ́ n tummɛ kuú yɔsí.

Úye un kɛrɔ́cɑ́ɑ́ n kpɑ́lɛ,̃ uyɛ̃ úu urɔ́lɑ́ɑrɔ
(Luki 9:49-50)

38 Yohɑni uu u mɑɑ rɛ: Sɑ́ɑ, tɔ unyinɛ yɛnlɛ un ɑníri lɑkɑsɛ nɛ ripɔ́nyíri nnɑŋɛ úu kɔ
pɛɛ rɔ́ tíkilɛ.̃ Kúu rɔ́ n tíkilɛ̃ nnyɑ, ɑrí nɛ u yulu. 39 Amɑ́ Yeesu uu rinɔ́ɔ yɔ́su rɛ: Áni
kɑpɛ nɛ u yɛ,̀ likumúŋɛ́ rɛ úkɑ úu we yɛɛ yɛ rinɛńyíri nɛmɛwɑisɑŋɑ n wɑ uu kei nní cirɛ
nnɛḱópɛ símisi. 40Úye un kɛrɔ́pirɛ n we uyɛ̃úu urɔ́lɑ́ɑrɔ. 41Kɑni nɛ̃́ Kirisi pikɔ́ nnyɑ, úye
un kɔ rinɛńyíri nnyɑmíni nírɛ-́nirɛ́ nɔ́ n hɛ, ɑsei kɑm nɔ́ símisi, liute úu uihɛɛ́́ pɑɑnɛ.

Akópɛ pikɑɑsɛ kɛcɑ́ɑ́ nsímɛ́
(Mɑtiyee 18:6-9; Luki 17:1-2)

42Amɑ́ úye un siwɑ̃́ sɛɛ nɛ nní kɛfɑ nɛ́ n tɛnɛ kɛnyinɛ ɑkópɛ n wɑisɛ, li kutɔsi we pikɛ́
rinɑ́ipɑrɛ mulɛ-mulɛ ńŋmɛ wɑ ɑpi ripɔ́ɔ u lɛsi ɑpi mínimɑɑ-i u sɑ́pɔ. 43 In tɛ kupɔ́nípɛ
kpɛɛ ɑkópɛ pɔ́wɑisɛ, ɑ ku riké. Li kutɔsi we ɑ nfɑ́ɑ yɛ̃nɛ kunípɛ keri nɛ kɑɑ yɛ́ ɑnípɛ kɛtɛ́
mmɑ́ ɑɑ́ nɛ nnɑ kpɔcirɛ́ kɛlõ loni, kei kɛ nnɑ ńn yɛ píkɑi n kpu. 44 [Kei kɛ ɑpɑpi nyɛɛ yɛ
ipiŋɛ n li ɑ́ɑ yɛ n kpí, kei kɛ nnɑ ńn yɛ kɔ n kpu.] 45 In tɛ kupɔ́nɑ kpɛɛ ɑkópɛ pɔ́wɑisɛ, ɑ ku
riké, li kutɔsi we ɑ kúnɑ kusɛmmɑ́ ɑɑ́ nɛ nfɑ́ɑ yɛnu nɛ kɑɑ yɛ́ ɑ́nɑ kɛtɛ́mmɑ́ ɑpí nɛ nnɑ
kpɔcirɛ́ kɛlõ kɛḿɛɛ pɔ́ sɑ́pɔ, kei kɛ nnɑ ńn yɛ píkɑi n kpu. 46 [Kei kɛ ɑpɑpi nyɛɛ yɛ ipiŋɛ
n li ɑ́ɑ yɛ n kpí, kei kɛ nnɑ ńn yɛ kɔ n kpu.] 47 In tɛmɛpɔ́nípɛɛmɛɛ ɑkópɛ pɔ́ wɑisɛ, ɑmɛ

lesɛ ɑɑ kɛtɑɑ-pɔ fómni. Li kutɔsi we pɔkɛ́ Uléécɑɑ iyɔɔpi kɛḿɛɛ lõ nɛ mɛnípɛɛ mɛsɛ nɛ
kɑɑ yɛ́ inípɛɛ itɛ́mmɑ́ ɑpi pɛɛ nnɑ kpɔcirɛ́ kɛlõ kɛḿɛɛ pɔ́ sɑ́pɔ, kei kɛ nnɑ ńn yɛ píkɑi n
kpu. 48Kei kɛ ɑpɑpi nyɛɛ yɛ ipiŋɛ n li ɑ́ɑ yɛ n kpí, kei kɛ nnɑ ńn yɛ kɔ n kpu. 49 Likumúŋɛ́
rɛ: Pisoi nnɛí́ kɛcɑ́ɑ́ kɑpi nnɑ kɔɔnunɛ yɑrɛ kɑpi yɛ nní ilukɛ kɛcɑ́ɑ́ nnyɑ́si n fulɛi.

50 Nnyɑ́si yɛ linyinɛ kɛcirɛ lɛ, ɑmɑ́ mmɛlõ mɛn n kpu, yo kɑpi yɛ nɛ n lɑrukusɛ? Ani
nnyɑ́si mɛcɔ n lɑ́ɑ́rú, nkíŋniŋɛ nkɛ́ kɔ nɔ́kɛnɛćɔpɛ n we.

10
Utisi nɛ unɔ́si pitúunnɛ kɛcɑ́ɑ́ icélɑɑ
(Mɑtiyee 19:1-12; Luki 16:18)

1Yeesu uu ncée pɔlɔ uu Yutee kɛtẽ loni uu kɔYuritɛɛ rikoitimɛ ricɔ kuwɛĺɛ-́mɛ̃ sĩ. Pisoi
kulúi ɑpi kɔ pikɑ́lɑɑ u kpɑ́ uu kɔ pɛ̃picélɑɑ loni yɑrɛ kuu yɛ n céesi. 2Pifɑrisi pinyinɛ ɑpí
nɛ u kɔ pikɛ́ nɛ ripinɛ u n wɑ nnyɑ, ɑpi u pisɛ rɛ in tɛ ncée yɛ we rɛ utisi ukɛ́ uunɔsi yɛ.
3Uu rinɔ́ɔ pi pɛsɛ rɛ: Íye kɛMoisi uu nɔ́ pisɛ rɛ ɑni wɑ? 4Api rinɔ́ɔ yɔ́su rɛ: Moisi yɛ utisi
ncée hɛlɛ rɛ u yɛ́ fe uu pitúunnɛ ritɛlɛ́ unɔ́si wɔlu uu pɛɛ u yulu. 5 Yeesu uu pɛɛ pi mɑɑ
rɛ: Nɔ́ɑnɛḱíŋ ntɑkɛ nnyɑ kɛ Moisi uu isé nnyí nɔ́ wɔ́i. 6 Amɑ́ ḿpɑ́ yo mɛwɑi kɛkorɑɑnɛ,
Uléécɑɑ yɛ utisi nɛ unɔ́si wɑlɛ. 7 Lɛ̃nnyɑ kɛ utisi uu usɑ́ɑ nɛ úni yisinɛ uu unɔ́si kpísi ɑpi
pɛńɛ, 8 u nɛ uyɛ̃ ɑpi pɑnsɛ ipiŋɛ isɛ. Kɑi nní lɛ̃ n wɑ, ɑ́pi nkpéni pitɛ,́ ɑmɑ́ piipiŋɛ yɛ isɛ
lɛ. 9 Lɛ̃ nnyɑ usoi úu kɑpɛ lɛ̃ kɛ Uléécɑɑ uu rimpɛńɛ kóólɛnɛ. 10 Kɑpi kɛýɔ ń hɑ, Yeesu
pipirɛtiki ɑpi kɔ nsímɛ́ mmɛ̃ kɛcɑ́ɑ́ pipisɛ u kpɑ́. 11 Uu pɛɛ pi mɑɑ rɛ: Úye un uunɔsi n
yɛ̀ un uféé n kpísi, u nɛ unɔ́si foí púnnɛlɛ, iwɑ́sɑ́nkɑí kuu lɛ̃wɑ. 12Unɔ́si un uulɑ n yɛ̀ un
uféé n sɔ́ɔ,̃ iwɑ́sɑ́nkɑí kuu lɛ̃wɑ.

Yeesu yɛ siwɑ̃́ tinɔ́ɔ sɔnɛ ritikisɛ
(Mɑtiyee 19:13-15; Luki 18:15-17)

13 Pisoi ɑpí nɛ Yeesu siwɑ̃́ lɛɛpɔ rɛ ukɛ́ si ricɑ. Amɑ́ upipirɛtiki ɑpí nɛ pi cɛśi. 14 Kɛ
Yeesu uu lɛ̃ n yɛ̃,́ ɑ́i nɛ u risɑ́, uu pi mɑɑ rɛ: Ani riyɑ́ siwɑ̃́ sikɛ́ kɛnɛḿɛɛ́ kɑm, ɑ́ni kɑpɛ
si tɑ́pisi, likumúŋɛ́ rɛ mpí pɛɛ simɛcɔ ń we pɛɛ yɛ́ Uléécɑɑ iyɔɔpi kɛḿɛɛ lõ. 15 Asei kɑm
nɔ́ símisi, úye unsɑ́ Uléécɑɑ iyɔɔpi n ŋmurɛi yɑrɛ kɛ kɛwɑ̃́ ɑkɛ yɛ n ŋmurɛi, úu uiyɔɔpi
kɛḿɛɛ loninɛ. 16Uu pɛɛ lɛ̃mɛmɑ́ɑ́ si sɑkɑɑ uu ɑnípɛ si lɑɑ uú nɛ rinɔ́ɔ sɔnɛ si tikisɛ.

Uŋmɑ́nɛmɑ́mɑ́ unyinɛ kɛcɑ́ɑ́ nsímɛ́
(Mɑtiyee 19:16-30; Luki 18:18-30)

17 Kɛ Yeesu uu ncée m pɔ́lɔlɛ,̃ utisi unyinɛ uu u tulu nɛ ntóó, uú hɑ ukɛyu-i wúlɑ uu
pɛɛ u pisɛ rɛ: Sɑ́ɑ sɔnɛ, íye kɑm wɑinɛ kɛ́ nɛ nfɑ́ɑ tɛnɛcirɛ́ yɛ̃?́ 18 Yeesu uu u mɑɑ rɛ:
Yo nnyɑ kɑɑ nɛ́ sée rɛ Usɔnɛ? Úkɑ úu usɔnɛ, insɑ́ Uléécɑɑ mɛcirɛ. 19Ḿpɑ́ likɛ́ íye wɑ,
pɔ Uléécɑɑ isé nyulɛ rɛ: Kɑpɛ usoi kpu, kɑpɛ iwɑ́sɑ́ wɑ, kɑpɛ yɑ́ɑi, kɑpɛ nnɔ́ɔmɛ itɑnsei
nyɛrɛ, kɑpɛ unyinɛ ncɑɑi ńkɑ wɑ, ɑ upɔ́sɑ́ɑ nɛ upɔ́ni ríyu wɑisɛ. 20 Uu rinɔ́ɔ u yɔ́su rɛ:
Sɑ́ɑ, hɑ́i inɛẃɑ̃́-mɛ kɑm lɛ̃múílɛ.̃ 21Yeesu uu u nyɑ́nɛi nɛ ńlɑ, uu pɛɛ u mɑɑ rɛ: Likɛi lisɛ
lɛɛ pɔ́ pɑ́rílɛ,̃ ɑ n ŋme ɑ lɛ̃ nnɛí́ kɑɑmmɑ́ yɑ́ɑ́, ɑɑ siwóó sɛ̃ píwɛkɔɔ́ hɔ́ɔ́nɛ, pɔ́ pɛɛmɛmɑ́
yɛ̃́ kɛyómɛcɑɑ-pɔ. Pɔn lɛ̃piwɑi mmɑsí, ɑɑ pɛɛ́weri ɑɑ nɛ́ tíki. 22Kɛ utisi uyɛ̃uu ɑnɔ́ɔ nyɛ̃
n kṍ, kɛ ukunipɛ ɑku nní ḿ mulú nnyɑ, ukɛyu ɑkɛ cɔ́hɔnɛ uú nɛmpɔ́ɔcɑɑi tɔ́mpɔ.

23 Yeesu uu upipirɛtiki pɛɛ u n kɑ́lɑɑlɛ̃ nyɑ́nɛi, uu pi mɑɑ rɛ: Uléécɑɑ iyɔɔpi kɛḿɛɛ
pilonɛ yɛ nɛ pimɑ́mɑ́ pɑ́ɑ́pú kpɑ! 24Anɔ́ɔ nnyɛ́ ɑɑYeesu pipirɛtiki pírí wɑi. Amɑ́Yeesu uu
pimɑ́ɑ pi kpɑ́ rɛ: Sinɛṕipi, ɑ tíyɛ Uléécɑɑ iyɔɔpi kɛḿɛɛ pilonɛ yɛ pɔ́ɔ́lú kpɑ! 25Kuyooyoo
kun n lɑ kukɛ́ kɛhímpi kupolɛ-i lompɔ, li yɛ́ kutɔsi m purú nɛ kɛ umɑ́mɑ́ uu yɛ́ ń lɑ ukɛ́
Uléécɑɑ iyɔɔpi kɛḿɛɛ n lompɔ. 26 Ai kɔ mɛyɑ́nsei pírí Yeesu pipirɛtiki kpɑ́, ɑpi pɛɛ́ m
píseinɛ rɛ: In lɛɛ ni, wóo yɛ pɛɛ píyulɑlɛ yɛ?̃ 27 Yeesu uu pi nyɑ́nɛi uu rɛ: Usoi kɛḿɛɛ, lɛ̃
ɑ́i kuwɑi we, ɑmɑ́ ɑ́i Uléécɑɑ kɛḿɛɛ. Likumúŋɛ́ rɛḿpɑ́ yo yɛ kuwɑi welɛ Uléécɑɑ kɛḿɛɛ.
28Piyɛɛ uu pɛɛ umɑɑ rɛ: A ripɑí kɑri lirɔ́kɔ́ nnɛí́ n tíyɛ tɔn pɔ́ tikilɛ.̃ 29Yeesu uu rinɔ́ɔ yɔ́su
rɛ: Asei kɑmnɔ́ símisi, úkɑ úuwe yɛɛ yɛ́ nɛ̃́ nɛNsímɛ́ kɛcirɛ nnyɑ, kɛýɔ nɛ pimɑ́ɑ nɛ piwɑ̃́,

nɛ piyɛí nɛ píni nɛ pisɑ́ɑ nɛ siwɑ̃́ nɛ sicɑrɛ n tíyɛ 30 úu yɛ́ pɛɛ nɛni mɛwee mmɛ-́i síyɔ nɛ
pimɑ́ɑ nɛ piwɑ̃́ nɛ piyɛí nɛ píni nɛ siwɑ̃́ nɛ sicɑrɛmɛpehẽ pílɛ n yɛ̃.́ Úu yɛ́ kɔ Yeesu pitiki
iwɛ pɑɑ. U yɛ́ kɔ ɑŋmɛ̃ nyɛɛ n wémɛ kɛḿɛɛ nfɑ́ɑ tɛnɛcirɛ́ yɛ̃.́ 31 Pifoí mɛyɑ̃ yɛ́ pitɔ́rɔɔ
pɑnsɛ, pitɔ́rɔɔmɛyɑ̃ ɑpi pifoí.

Yeesu yɛmɛtɑ́ɑ́nũ unkpɔ nɛ umɛyisɛ nsímɛ́ símisi
(Mɑtiyee 20:17-19; Luki 18:31-34)

32Ncée kɛḿɛɛ kɑpí pɛɛ́ we pin Yerusɑlɛm-mɛ̃ sĩ. Yeesu un pikɛkpeẽ sɔ́nɛ, upipirɛtiki
pin kɛwuu pirɑlɛ,̃ iwɑmɛ in pɛpɛɛ pi n tíkilɛ̃we. Yeesu uu kɔ upipirɛtiki kɛfi nɛ pitɛ́ kpísi
uu lɛlɛɛ u n lɛɛrinɛ pi símisi 33 uu rɛ: Nɔ nyɑ́nii, Yerusɑlɛm kɑri nní símpɔ pikɛ́ hɑ kei
Usoi Kɛpipi tĩ pikɛ́ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ ɑnipɛ-i wɑ, pɛ̃
pikɛ́ nɛ u túhɑɑnɛ ɑpi yekei rɛ pikɛ́ u kpu. Pi yɛ́ pɛpɛɛ ɑ́pi Uléécɑɑm pɑkɑrɛlɛ̃ ɑnipɛ-i u
wɑ. 34 Pi yɛ́mɛẃoo u nyɑ́nɛi ɑpi ukɛcɑ́ɑ́ mɛtɑ tukɛ, ɑpi isɛí́ u fopii ɑpi pɛɛ u kopu. Amɑ́
siyɑ́ɑ sitɑɑni mɛmɑ́ɑ́, u yɛ́ nkpɔ kɛḿɛɛ yisi.

Lɛ̃ kɛ Yɑkupu nɛ Yohɑni ɑpi Yeesu m pisɛ
(Mɑtiyee 20:20-28)

35 Sepetee sipipi kɛtɛ,́ Yɑkupu nɛ Yohɑni ɑpí nɛ Yeesu kɔ ɑpi u mɑɑ rɛ: Sɑ́ɑ, tɔ lɑ rɛ ɑ
lɛ̃ kɑri pɔ́ n welunɛ rɔ́ wɑ. 36 Uu pi mɑɑ rɛ: Yo kɑni mpíí lɑ rɛ kɛ́ nɔ́ wɑ? 37 Api u mɑɑ
rɛ: Pɔn píyei ipɔ́yɔ́ɔpi kɛḿɛɛ n tonɛ, tɔ lɑ rɛ ɑ tíyɛsɛ usɛ ukɛ́ kupɔ́lukɛ-lukɛ-mɛ̃ n tũ, ucɔ
kupɔ́míi-mɛ.̃ 38Yeesu uu pi mɑɑ rɛ: Áni nyu lɛ̃ kɑni nní n welu. Nɔ́ fe ɑni ntóósi kɛporipi
kɑm n nírunɛ níruu? Nɛɛ́ nɔ́ fe ɑni íwɛ tɑkɑi yɑrɛ kɑm i n tɑkɑinɛ? 39Api rinɔ́ɔ yɔ́su rɛ:
Tɔ́ li fe. Yeesu uu rinɔ́ɔ pi pɛsɛ rɛ: Mɛsei yɛmɛ rɛ nɔ́ ntóósi kɛporipi kɑm n nírunɛ n ntí,
tɛ íwɛ kɑmn tɑkɑinɛ kɑni tɑkɑinɛ. 40Amɑ́ in kunɛĺukɛ-lukɛ nɛɛ́ kunɛḿíi-mɛ̃mɛtonɛ nkɔ́
mmú ɑ́i nɛɛ́ yɛ́ tíyɛsɛ likɛ́ nɛ lɛ.̃ Pɛ̃ nnyɑ kɛ sitónɛ sɛ̃ ɑsi n nyɔ́ɔnsɛlɛ̃ kuu si pɑnɛ.

41 Kɛ Yeesu pipirɛtiki kɛfi tɔrɔɔ ɑpi lɛ̃ n kṍ, piɑpɔɔ ɑɑ́ nɛ Yɑkupu nɛ Yohɑni cɑɑi.
42Yeesu uu pɛɛ pi séi uu pi mɑɑ rɛ: Nɔ nyulɛ rɛ pɛ̃kɑpi n kpíilɛ̃ tɛ ɑyu piwɛɛ́śɛ yɛ pinnɑŋɛ
nɛ ɑwéékusɛlɛnlɛ, pisoi kɛcirɛ pin pinnɑŋɛ ɑ nyísɛlɛ.̃ 43Amɑ́ ɑ́i li mɛcɔ kɑi nɔ̃́ kɛḿɛɛwe.
Uɑye un n lɑ ukɛ́ nɔ́kɛnɛćɔpɛ uwɛɛ́śɛ, ukɛ́ pɑnsɛ nɔ́unɛḱɛikɔ́. 44 Úye un kɔ nɔ́kɛnɛćɔpɛ
ikpéẽ n lɑ, ukɛ́ nɔ́nnɛńɛí́ ulɑsi. 45 Limɛcɔ kɛ Usoi Kɛpipi ɑ́kɛ kɑ rɛ pikɛ́ kɛ kɛisi, ɑmɑ́ kɛ
kɑlɛ rɛ kɛkɛ́ picɔ kɛisi, ɑkɛ kɔ kɛnfɑɑ nɛ riwómɛ hɛɛ́ĺɛmɛyɑ̃́mɛkɛ́ nɛ píyulɑlɛ ń yɛ̃́ nnyɑ.

Yeesu yɛ unyíyɛ kɑpi yɛ n sée rɛ Pɑtimee pɔisɛ
(Mɑtiyee 20:29-34; Luki 18:35-43)

46Api Yeriko tuipɔ. Kumúŋɛ́ kpɛ-i kɛ Yeesu nɛ upipirɛtiki nɛ risoiwuí ɑpi kuyu ń lelu,
unyíyɛ unyinɛ yɛɛ nwélei kɑpi yɛ n sée rɛ Pɑtimee, Timee uŋmɑ́nɛ un ticéetimɛ tũ. 47Uu
kóm tɛ Nɑsɑrɛti ukɔ́ Yeesu yɛɛ tɔ́su, uu sicɑ́ɑ́ilɑ kɑ́pɑ́ɑ́ rɛ: Tɑfiti kɛpipi, Yeesu, ɑ inɛẃɛ
ripɑí! 48Mɛyɑ̃́ ɑmɛnɛ u cɛśi rɛ ukɛ́ risɛɛ́,́ ɑmɑ́ uumɛyɑ̃́ cɑ́sɛ rɛ: Tɑfiti kɛpipi, ɑ inɛẃɛ ripɑí!
49 Yeesu uu nyɛrɛ uu rɛ: Ani u séemɛ. Api unyíyɛ séipɔ, pin u mɑ́ikɛɛ rɛ: A n kɑhɑri, ɑ
yisi, u pɔ́ séilɛ. 50Unyíyɛ uu ukɛtukɑnkɑ sɑ́ uu wɑ́kɑsi uu Yeesu-mɛ̃ sĩ, 51Yeesu uu u pisɛ
rɛ: Yo kɑɑ́ lɑ kɛ́ pɔ́ wɑ? Unyíyɛ uu rɛ: Unɛśɑ́ɑ, nɛ lɑ rɛ inɛńípɛɛ ikɛ́ yɛ yɛ.̃ 52 Yeesu uu u
mɑɑ rɛ: A n ŋme, mpɔ́fɑtɛnɛ yɛ pɔ́ yóriyɛ. Mɛsɛ nɛmɛsɛ inípɛɛ ii wúkulɛ uu Yeesu tiki.

11
Yeesu yɛ Yerusɑlɛm kuyu loni
(Mɑtiyee 21:1-11; Luki 19:28-40; Yohɑni 12:12-19)

1 Kumúŋɛ́ kpɛ-i kɑpi Yerusɑlɛm n nyɑhɑipɔ pin Pɛtifɑsee nɛ Petɑnii ɑyu kɛyúrí we,
ɑléé nyɛ̃ kɑpi yɛ n sée rɛ Olifiyee rikúú kuwɛĺɛ-́mɛ,̃ Yeesu uu upipirɛtiki pitɛ́ tum 2 un pi
tee rɛ: Ani kuyu kpɛɛ nní nɔ́kɛnɛýu ń wepɔ kɛḿɛɛ hɑ. Nɔn píyei n tuipɔ, nɔ́ kɛminɑɑpipi
kɛnyinɛ lɛɛpɔ kɛn torɑɑlɛ.̃ Usoi úkɑ úu kɛ tonɛlɛ.̃ Ani kɛ fénnɛ ɑní nɛ nɛ́ kɛ weri. 3Úye
un nɔ́mmɑɑ rɛ: Yo nnyɑ kɑni lɛ̃wɑi? Ani rinɔ́ɔ u yɔ́su rɛ: Upíimɑ yɛɛ kɛ lɑ. U yɛ́mɛsɛ
nɛmɛsɛ nɔ́ riyɑ́ ɑní nɛ nté kɛ weri.

4Api sĩ ́ɑpi kɛminɑɑpipi lɛɛpɔ ncée-i kɛn kɛtɑhɑi torɑɑlɛ̃ tinɔnɔɔ rinyinɛ kɛyúrí, ɑpi kɛ

toriyɛ. 5Pɛpɛɛ kei ńwe pinyinɛ ɑpi pimɑɑ rɛ: Yo kɑni kei wɑi? Yo nnyɑ kɑni kɛminɑɑpipi
kɛ̃ toriyɛ? 6 Api rinɔ́ɔ yɔ́su yɑrɛ kɛ Yeesu uú pɛɛ ḿ mɑ. Api pi tíyɛ ɑpi tɔ́su. 7 Apí nɛ
kɛminɑɑpipi kɛ̃ Yeesu sĩ ɑpi kɛkɛcɑ́ɑ́ piilũ lɑɑi, Yeesu uu kɛ tonɛ. 8 Pisoi mɛyɑ̃ ɑpi piilũ
tɑ́ŋɛntɛ ncée kɛcɑ́ɑ́, picɔ ɑpi ɑpɛí kɑpi sicɑrɛ-i n kpɑ́si tɑ́ŋɛntɛ. 9 Pisoi pɛɛ Yeesu kɛyu n
sɔ́nɛ nɛ pɛpɛɛ ukɛpirɛ n tíkilɛ̃ pin pupukɛɛ rɛ:
Osɑnnɑ! Ani Uléécɑɑ uyɛɛ n sɔ́nti nɛ Upíimɑ rinyiri ritɑɑ́sɛ. 10 Uléécɑɑ ukɛ́ rinɔ́ɔ sɔnɛ

uyɛɛ n sɔ́nti ukɛ́ urɔ́sɑ́ɑ Tɑfiti mɛcɔ
iyɔ́ɔpi ń tonɛ ritikisɛ, Osɑnnɑ! Ani urinyiri kɛyómɛcɑɑ-pɔ ritɑɑ́sɛ.

11Yeesu uu Yerusɑlɛm kuyu tulu, uu Uléécɑɑ kɛyɔ sĩ. Kɛ ituŋɛ ii n tɛnɛ nnyɑ, uu ḿpɑ́
yo pinyɑ́nɛi mɑ́su, u nɛ upipirɛtiki kɛfi nɛ pitɛ́ ɑpi Petɑnii tɔ́mpɔ.

Yeesu yɛ kúfikiyee ɑnɔ́ɔ wɑ
(Mɑtiyee 21:18-19)

12 Kɑi n weesi, Yeesu nɛ upipirɛtiki ɑpi Petɑnii kuyu n leeri nkṹ nn Yeesu wɑi. 13Uu
kɛtɑɑ-pɔ kúfikiyee yɛnu nɛ mɛpɛí. Uu rɛ u yɛ́ hɑ ɑpipi wɛɛ́śi. Amɑ́ kuu n tuipɔ, mɛpɛí
ŋmɑnɛ kuu lɛɛpɔ, likumúŋɛ́ rɛ ituŋɛ iyɛ-i kɛ ɑléé nyɛ̃ ɑɑ yɛm pi íi kɑhɑnɛ n tu. 14Yeesu
uu pɛɛ kumɑɑ rɛ: Úkɑ úu kɑpɛ píkɑi ripɔ́pipi pilukɛ rikpɑ́. Upipirɛtiki ɑpi ɑnɔ́ɔ nyɛ̃kom.

Yeesu yɛ Uléécɑɑ kɛyɔ-i pikpéensɛ lɑkɑsɛ
(Mɑtiyee 21:12-17; Luki 19:45-48; Yohɑni 2:13-22)

15Api lɛ̃mɛmɑ́ɑ́ Yerusɑlɛm tulu, Yeesu uu Uléécɑɑ kɛyɔ loni. Uu pɛpɛɛ Uléécɑɑ kɛyɔ-i
n yɑ́lisi nɛ pɛpɛɛ n lɛɛ́ŕi pilɑ́kɑsɛ kɑ́pɑ́ɑ́, uu pɛpɛɛ siwóó n cɔhɔnɛ ɑtɑɑpili nɛ pilɔ́ɔlɑỹɑ́i
situmpi lɑ́uli. 16Úu tíyɛsɛ unyinɛ ukɛ́ nɛ ilũ inyinɛ Uléécɑɑ kɛyɔ-mɛ̃ titiki. 17Uu pi céési
rɛ: Li wɔlɑɑlɛ̃ tɛ: Pi yɛ́ kɛnɛýɔ sée rɛ sitẽ nnɛí́ pisoi kɛyomɛyɑ́hɑɑyɔ. Amɑ́ nɔ̃́ nɛ kɛ
ripɔ́lɔ́sɛlɛ piyɑɑlukɛ kuhorɛ. 18 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ
ɑpi uɑnɔɔ nyɛ̃ kom, ɑpi ncée wɛɛ́śi pikɛ́ nɛ u kpu. Amɑ́ pin u wuru rɛ uicélɑɑ yɛ pɛɛ pisoi
nnɛí́ pírí wɑ nnyɑ. 19Kɑi nnyɔ́ɔ́ n wɑ, Yeesu nɛ upipirɛtiki ɑpi kuyu lelu.

Yeesu nɛ kúfikiyee kóimɑ
(Mɑtiyee 21:20-22)

20 Kɑi n weesi pin tɔ́su, Yeesu pipirɛtiki ɑpi kúfikiyee kpɛ̃ yɛnu kɑku n kóosi nɛ iníŋí-
pɔ. 21 Piyɛɛ uu lɛlɛɛ n wɑ léisɛ, uu Yeesu mɑɑ rɛ: Sɑ́ɑ, ɑ ripɑí, kuléé kɑɑ ɑnɔ́ɔ n wɑ yɛ
kóosilɛ. 22 Yeesu uu upipirɛtiki rinɔ́ɔ yɔ́su rɛ: Ani nɛ Uléécɑɑ kɛfɑ tɛnɛ. 23 Asei kɑm nɔ́
símisi: Úye un tikúú ntí m mɑɑ rɛ: A kei yisi ɑ hɑmínimɑɑ-i ripɔlɔ, unsɑ́ ukɛfɑ-i n tíru,
ɑmɑ́ un n wɑisɛ rɛ lɛ̃ kuu nní ḿ mɑ yɛ wɑinɛ, li yɛ́ mɛsei wɑ. 24 Lɛ̃ nnyɑ kɑm nɔ́ tee rɛ:
Ani yɛ wɑisɛ rɛ nɔ lɛ̃ nnɛí́ kɑni kɛyómɛyɑ́hɑɑ-i n welu piyɛńɛmɑsilɛ, Uléécɑɑ yɛ́ kɔ nɔ́ li
yɛnɛisɛ. 25Nɔn kɔ píyei n nyɛnu nɔn kɛyómɛ n yɑ́ɑ́si, nɔn nɛ unyinɛ nnyinɛ m mɑ́, ɑni
u sɑ́rɛi, Nɔ́unɛśɑ́ɑ yɛɛ kɛyómɛcɑɑ-pɔ ń we ukɛ́ kɔ nɛ nɔ́rinɛćúruu ɑkópɛ nɔ́ n sɑ́rɛi nnyɑ.
26 [Amɑ́ nɔnsɑ́ yɛ ɑkópɛ n sɑ́rɛi, Nɔ́unɛśɑ́ɑ yɛɛ kɛyómɛcɑɑ-pɔ ń we úu kɔ nɔ́rinɛćúruu
ɑkópɛ nɔ́ sɑ́rɛinɛ.]

Yei kɛ Yeesu nnɑŋɛ nn léeri?
(Mɑtiyee 21:23-27; Luki 20:1-8)

27 Api kɔ Yerusɑlɛm pihɑ́pɛ kpɑ́, kumúŋɛ́ kpɛ-i kɛ Yeesu uu Uléécɑɑ kɛyɔ-i n kɔɔnii,
pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ nɛ Pisuifi piwɛɛ́śɛ ɑpi u lɛɛpɔ.
28 Api u mɑɑ rɛ: Ńnɑŋɛ ń-ye kɑɑ́ nɛ nní wɑi? Úye yɛɛ ńnɑŋɛ pɔ́ hɛ pɔkɛ́ nɛ nní n wɑi?
29Yeesu uu rinɔ́ɔ pi yɔ́su rɛ: Kɛ́ nsɛ nɔ́ pisɛ. Nɔn tinɔ́ɔ nɛ́m pɛsɛ, nɛ́ pɛɛ nɔ́ símisi ńnɑŋɛ
mmɛ̃ kɑḿ nɛ lɛ̃ n wɑi. 30 Uléécɑɑ nɛɛ́ pisoi pɛɛ Yohɑni tummɛ rɛ ukɛ́ pisoi míni wolɛ?
Ani rinɔ́ɔ nɛ́ pɛsɛ. 31Api pɛɛ pimɛcɔpɛcirɛ n kɛŋɛnɛ rɛ: Tɔnmmɑɑ rɛ: Uléécɑɑ, u yɛ́mɑɑ
rɛ: Kɑi pɛɛ íye wɑ kɑ́ni nɛ Yohɑni nsímɛ́ ŋmurɛi? 32Tɔn mmɑɑ rɛ: Pisoi, ɑ́i yɛ́wɑ. Pi pɛɛ
kuyu pikɔ́ wurulɛ, likumúŋɛ́ rɛ pinnɛí́ yɛ pɛɛ Yohɑni kpíilɛnlɛ yɑrɛ ɑntepu kɛcirɛ. 33Api

Yeesu rinɔ́ɔ yɔ́su rɛ: Ári nyu, Yeesu pɔ́ɔ pi mɑɑ rɛ: Nɛ̃́ ɑ́mkɔ nɔ́ símisinɛ ńnɑŋɛmmɛ̃kɑḿ
nɛ lɛ̃ n wɑi.

Pikɛikɔ́ pɛɛ rikpɑ́kɑ́rɑ́mmɑ́ kɛnyɑ́rũ
(Mɑtiyee 21:33-46; Luki 20:9-19)

1Yeesu uu pɛɛ lɛ̃mɛmɑ́ɑ́ sinyɑ́rũ pi loni, uu rɛ: Utisi unyinɛ yɛɛwe, uu ɑléé nyɛ̃kɑpi yɛ
n sée rɛfiinyi kɛcɑrɛ tɑmɛsi. Uummɛlɛwɑi uú nɛ kɛ kɔ́ɔ́nú. Uu kɔ kɛcɑrɛ kɛ-i kuhórɛ túni
uu kɛt́ɑcɛrii mɔmkei kɑpi yɛ́ pítɑ n cɛŕii. Uu kɔ limɛmɑ́ɑ́ rikúsi cɑ́cɑ́ rinyinɛmɔmuu pɛɛ
pikɛikɔ́ wɛɛ́śi rɛ pikɛ́ kɛcɑrɛ kɛ̃ kɛcɑ́ɑ́ u m pɑílɛ̃ ukɛ́ ncée hɑ ukɛ́ kɑm. 2 Kɑi ɑléépipi nyɛ̃
kutúũ n tu, uu ulɑ́si unyinɛ upikɛikɔ́ pɛ̃ kɛḿɛɛ tumpɔ rɛ pikɛ́ ɑléépipi ɑnyinɛ u yɔ́ɔmɛ.
3Api u tini ɑpi kɑ́ii, ɑpi mɛnípɛ ŋmɑnɛ u lɑkɑsɛ. 4Uu kɔ ulɑ́si ucɔ pikɛmɛɛ tumpɔ, ɑpi uyɛ̃
tíyu kɛcɑ́ɑ́ kɑ́ii ɑpi u lɑ́misi. 5Uu utumɛ tɑ́ɑ́nũ tum, ɑpi uyɛ̃ kopu. Uu lɛ̃mɛmɑ́ɑ́ pitumɛ
mɛyɑ̃ túmɛipɔ, ɑpi picɔ kɑiinkɛɛ ɑpi kɔ picɔ kóni. 6Ucɑrɛte uyɛ̃ uŋmɑ́nɛ lɑlɑmɛcirɛ kɑí
pɛɛ u pɔɔnɛ. Uu pɛɛmɛtɔ́rɔɔ uyɛ̃ tumpɔ un tee rɛ: Pi yɛ́unɛŋ́mɑ́nɛwuri. 7Amɑ́ pikɛikɔ́ pɛ̃
ɑpi símɑɑnɛ rɛ: Nkó yɛɛmɑsí usɑ́ɑ ikulɑnlũ nnɛí́ te. Ani kɑm tɔkɛ́ u kpu ɑri pɛɛ uikulɑnlũ
iyɛ̃ n te. 8Kuu n tuipɔ ɑpi u tini, ɑpi kópu ɑpi kɛcɑrɛ ilúkɛ́ u sɑ́.

9 Íye kɛ ucɑrɛte uu wɑinɛ? U werinɛ ukɛ́ pikɛikɔ́ pɛ̃ kṍ uu ɑléé nyɛ̃ picɔ pɑ. 10 Áni
Uléécɑɑ Nsímɛ́ ritɛlɛ́ kɛḿɛɛ kɛɛ́ńlɛ̃ tɛ:
Tipɑrɛ kɛ pimɔ́mɛ ɑpi n fóm tɛɛ pɑnsɛ ticírɛ-cirɛ
tɛɛ kɛnui-i ń wee?
11Upíimɑ yɛɛ lɛ̃wɑ. Mɛwɑisɑŋɑ kuu rɔ́ n yɛńɛisɛ yɛmɛ.̃

12Pisuifi piwɛɛ́śɛ ɑpi céru rɛ pɛ̃ kɛ Yeesu kɛnyɑ́rũ ɑkɛ́ nɛmɑ́nɛ. Api pɛɛ lɛ̃ kɑpi yɛ́ nɛ u
n tĩ ́wɛɛ́śi, ɑmɑ́ risoiwuí ɑri iwɑmɛ pi wɑi. Api u tíyɛ ɑpi tɔ́su.

Lɑmpoo kɑpi yɛ Rɔm uyɔɔpi píimɑ n hɛɛ́lɛ
(Mɑtiyee 22:15-22; Luki 20:20-26)

13Api Yeesu kɛḿɛɛ Pifɑrisi pinyinɛ nɛ pɛpɛɛ Erooti kɛpirɛ ń we tumpɔ rɛ pikɛ́ ripinɛ u
wɑ ɑpí nɛ uɑnɔɔlempi cirɛ u tini. 14Apí weri ɑpi Yeesu pisɛ rɛ: Sɑ́ɑ, tɔ yɛ̃ tɛ pɔ́ɔ ɑsei ute
ɑ́ɑ kɔ úkɑ kɛwuu túúni. Likumúŋɛ́ rɛ ɑ́i pisoi mɛwee kɑɑ́ nɛmúsu pɔn nɛ símisi. Pɔ yɛ kɔ
Uléécɑɑ ncee pisoi céesilɛ nɛ ɑsei. Ncée yɛwe rɛ tɔkɛ́ yɛ Sesɑɑ lɑmpoo hɛɛ́ĺɛɛ? Li pisɛ rɛ
tɔkɛ́ yɛ hɛɛ́ĺɛ nɛɛ́ ɑ́ri kɑpɛ yɛ hɛɛ́ĺɛ? 15Yeesu yɛɛ pikɛcɑ́ɑ́ kɛcɑ́ɑ́mɛwɑi n nyu uu rinɔ́ɔ pi
yɔ́su rɛ: Yo nnyɑ kɑni ripinɛ nɛ́wɑi? Ani nɛmɛwóópipi mɛnyinɛ nɛ́ kɑm kɛ́mɛ yɛ.̃ 16Apí
nɛmɛnyinɛ u hɑpɔ. Yeesu uu pɛɛ pi pisɛ rɛ: Úye riyu nɛ úye rinyiri yɛɛ kɛwóó nkɛ́ kɛcɑ́ɑ́
we? Api rinɔ́ɔ yɔ́su rɛ Sesɑɑ lo. 17Uu pɛɛ pi mɑɑ rɛ: Ani Sesɑɑ likɔ́ Sesɑɑ pɑ, ɑni Uléécɑɑ
likɔ́ Uléécɑɑ pɑ. Urinɔɔmɛyɔ́ɔ́ ɑmɛmɛyɑ̃́ nnɔ́ɔ pi yipu.

Pisɑtusee nɛ nkpɔ kɛḿɛɛmɛyisɛ nsímɛ́
(Mɑtiyee 22:23-33; Luki 20:27-40)

18 Pisɑtusee pɛɛ n tee rɛ pikpɔkpɔ ɑ́pi yɛ nkpɔ-i yisi, ɑpi Yeesu kɛḿɛɛ sĩ ́ ɑpi u pisɛ
rɛ: 19 Sɑ́ɑ, lɛ̃ kɛ Moisi uu isé ń wɔ́i yɛ nní: Úye umɑɑ un n kpu uu unɔ́si tíyɛ úu nɛ
kɛwɑ̃́, uuwɑ̃ yɛɛ yɛ́ unɔ́si uyɛ̃ kukúmɑnnɔsi kpísi uu umɑ́ɑmpuri wɑi. 20 Pimɑ́rɛcɔ pisɛɛi
pinyinɛ pɛɛ pɛɛ́ we. Ufoí uu unɔ́si kpísi uu kpi úu nɛ kɛwɑ̃́. 21 Ulírũ uu ukúmɑnnɔsi
kpísi, uu kpi úu nɛ kɛwɑ̃́. Lɛ̃mɛcɔ kɑi kɔ utɑ́ɑ́nũ titiki. 22 Pikɛsɛɛi kɛ,̃ úkɑ úu kɛwɑ̃́ nɛ u
mɑri. Pɛ̃mɛmɑ́ɑ́ unɔ́si uyɛ̃ pɔ́ɔ kɔ kpi. 23 Pikpɔkpɔ kɛyisɛyɑɑ kɛtúŋɛ,́ pikɛcɔpɛ úye yɛɛ
yɛ́ unɔ́si n te, likumúŋɛ́ rɛ pikɛsɛɛi kɑpi kunɔ́si u kpíkɛsi. 24Yeesu uu pi mɑɑ rɛ: Lɛ̃ nnyɑ
kɑni nɔ́mɛnɛćírɛ kírɑɑsɛntɛ: Áni Nléécɑɑsimɛ́ ɑsei kómɛi, ɑ́ni kɔ Uléécɑɑ nnɑŋɛ nyu.
25 Mɛseisei kɛ̃ kɛ pisoi ɑpi pikpɔkpɔ kɛḿɛɛ n yisinɛ, pitisi ɑ́pi pinɔ́si kpíkɛsinɛ, pinɔ́si
pɔ̃́ ɑ́pi kɔ pilɑ sɔ́ɔnkɛɛnɛ, ɑmɑ́ pimɛfinɛ yɛ́ n we yɑrɛ piléécɑɑtumɛ kɛyómɛcɑɑ-pɔ. 26Yo
nnyɑ kɑni tee rɛ pikpɔkpɔ ɑ́pi yɛ́ yisi? Áni kɛlõ kɛ-i kɑi Moisi ritɛlɛ-́i n wɔ́lɑɑlɛ̃ tɛUléécɑɑ
yɛ kuhííhíí kpɛɛ ń torɛ kɛḿɛɛwe un nɛMoisi símisi kɛɛnlɛɛ̃? Li kei wɔ́lɑɑlɛ̃ tɛ, Uléécɑɑ yɛ

Moisi mɑɑ rɛ: Nɛɛ́ Apirɑhɑm Uleecɑɑ nɛ Isɑɑki Uleecɑɑ nɛ Yɑkupu Uleecɑɑ. 27Uléécɑɑ
úu pikpɔkpɔ Uleecɑɑ, ɑmɑ́ u pinyɑ́nnyɑ̃́ Uleecɑɑ lɛ. Nɔ́nnɛṕúnnɛ yɛ piyɛlɛ.

Isé iyɛɛ Uléécɑɑ isé kɛcɔpɛ icɔ n fe
(Mɑtiyee 22:34-40; Luki 10:25-28)

28Uléécɑɑ isé ucélɑɑ unyinɛ yɛɛ pɛɛ Pisɑtusee nɛ Yeesu ikɛŋɛnɛ n kṍ, uu yɛńu rɛ Yeesu
yɛ rinɔ́ɔ pi yɔsilɛ ńsɔnɛ, uú nɛ u kɔ, uu u pisɛ rɛ: Isé nnɛí́ kɛḿɛɛ íye yɛɛ imɑ́ɑ? 29 Yeesu
uu rinɔ́ɔ yɔ́su rɛ: Isé mɑɑ yɛ nnyí: Isirɑyɛɛli, ɑ kutu ricɔ, Upíimɑ, Urɔ́léécɑɑ, Upíimɑ yɛ
ucírɛníŋɛ lɛ. 30 A Upíimɑ, Upɔ́léécɑɑ n lɑ nɛ kɛpɔ́fɑ nnɛí́, nɛ ipɔ́soi nnɛí́ nɛ kɛpɔ́múŋɛ́
nnɛí́ nɛmpɔ́nɑŋɛ nnɛí́ kɔ. 31 Ilírũ yɛ nnyí: A upɔ́cɔ n lɑ yɑrɛ kɑɑ ripɔ́cúruu ń lɑmɛcɔ. Isé
íkɑ íi we yɛɛ nnyí n fe. 32 Isé ucélɑɑ uyɛ̃uu umɑɑ rɛ: Li nyɑmlɛ, sɑ́ɑ. Asei yɛ nyɛ kɑɑ́mɑɑ
rɛ Uléécɑɑ yɛ ucírɛníŋɛ lɛ úu kɔ ucɔ mɑ́. 33Ḿpɑ́ úye ukɛ́ u n lɑ nɛ kɛfɑ nnɛí́, nɛ mɛsɔhɔ
nnɛí́ nɛ ńnɑŋɛ nnɛí́ kɔ. Ḿpɑ́ úye ukɛ́ kɔ uucɔ n lɑ yɑrɛ kuu uricuruu ń lɑ. Lɛ̃ nɛ isɛɛ kɑpi
yɛ nɛ Uléécɑɑ n nyɔ́ɔnsɛ ɑpi tóroisɛmúkú-múkú nɛ inyɔ́ɔnsɛ icɔ nnɛí́ tɔsilɛ. 34Kɛ Yeesu
uu n yɛ̃́ tɛ mɛsɔhɔ kuú nɛ rinɔ́ɔ yɔsí, uu u mɑɑ rɛ: Pɔ mɛpɔ́círɛ ńsɔnɛ cɑ́pinɛlɛ. Áɑ nɛ
Uléécɑɑ kuyɔɔpiyu kɛtɑɑ we. Úkɑ úu pɛɛ ikɑri piwɑi rikpɑ́ ukɛ́ nnyinɛ u pisɛ.

Uyɛ̃ kɛ Uléécɑɑ uu n wɛɛ́ nɛ Tɑfiti kɛcɑ́ɑ́ nsímɛ́
(Mɑtiyee 22:41-46; Luki 20:41-44)

35Yeesu yɛ Uléécɑɑ kɛyɔ-i céésilɛ uu pi pisɛ rɛ: Íye kɛ isé picélɑɑ ɑpi yɛ́ fe ɑpí mɑɑ rɛ
uyɛ̃ kɛ Uléécɑɑ uu n wɛɛ́ yɛ Tɑfiti kɛpipi lɛ. 36Nfɑ́ɑsɔnɛ yɛ Tɑfiti ricuruu mɑɑsɛ rɛ:
Upíimɑ yɛ Unɛṕíimɑmɑɑ rɛ:
A kunɛĺukɛ-lukɛ-mɛ̃ kɛýukɔɔ́tonɛ-i tonɛ,
hɑ́i nɛ kumúŋɛ́ kpɛ-i kɑm yɛ́ pipɔ́lɑ́ɑrɔ kɛpɔ́nyɑ́lɛ-i n cɔ. 37 Tɑfiti ricuruu yɛɛ u sée rɛ

"Upíimɑ". Íye kuu yɛ́ pɛɛ́ nɛ Tɑfiti kɛpipi?
Yeesu yɛ rɛ pisoi pikɛ́ pimɛcirɛ nɛ isé picélɑɑ tĩ
(Mɑtiyee 23:1-36; Luki 20:45-47)

Pisoi kulúi yɛ pɛɛ kutu u cɔlɛnlɛ lin pi lɑ́ɑ́rú. 38 Uicélɑɑ kɛḿɛɛ kuu pi símisi rɛ: Ani
nɛ isé picélɑɑ nɛ nɔ́mɛnɛćírɛ tĩ. Pikɛ́ nɛ ɑtúkɑnkɑ cɑɑ-cɑɑ n kɔɔnii nɛ pisoi pikɛ́ pi n
yɑ́hɑɑnkɛɛ ɑyɑ́ɑ kɛḿɛɛ yɛɛ ripɔ́ɔ pi we. 39 Ayómɛyɑ́hɑɑlee sitonɛ foí nɛ kɛlukɛ kɛḿɛɛ
sitonɛ foí yɛɛ pilikɑ́ipi-kɑ́ipi. 40 Pi yɛ lɛ̃ kɛ pikúmɑnnɔsi ɑpi m mɑ́ nnɛí́ yɔ́ɔilɛ ɑpi yɛ pɛɛ
kɛyómɛ yɑ́ɑ́si mɛcɑ́ɑ yɑrɛ pi pisoi sɔnɛ lɛ. Uléécɑɑ yɛ́ nɛ pi túhɑɑnɛ uu íwɛ pi wɑi ɑ́i
kumúŋɛ́mɑ́.

Ukúmɑnnɔsi ihɛɛ
(Luki 21:1-4)

41 Yeesu uu lɛ̃mɛmɑ́ɑ́ Uléécɑɑ kɛyɔ-i, kei kɑpi yɛ ihɛɛ n sɑriipɔ kɛyúrí tonɛ. Uu lɛ̃ kɛ
pisoi ɑpi siwóó n sɑriipɔmpɑílɛ.̃ Pimɑ́mɑ́mɛyɑ̃ ɑpi mɛyɑ̃́ hɛkɛsi. 42Ukúmɑnnɔsi unyinɛ
pɔ́ɔ kɔ weri uu sitɑnkɑ́ sitɛ́ sɑ́pɔ. 43 Yeesu uu pɛɛ upipirɛtiki séi uu pi mɑɑ rɛ: Asei kɑm
nɔ́ símisi, ukúmɑnnɔsi wɛkɔɔ́ nkó yɛ hɛlɛ ɑi ḿpɑ́ úye tɔ́su. 44 Likumúŋɛ́ rɛ mpí nnɛí́, lɛ̃
kɑ́pi nɛ líkɑ n wɑi kɑpi hɛ, ɑmɑ́ uyɛ̃ pɔ̃́, ulikɔ́ kɛcirɛ, lɛ̃ kuu m mɑ́ nnɛí́ ukɛ́ nɛ ilukɛ n lɔ
kuu hɛ.

13
Yeesu rɛ Uléécɑɑ kɛyɔ yɛ́ fori
(Mɑtiyee 24:1-2; Luki 21:5-6)

1Kɛ Yeesu uu Uléécɑɑ kɛyɔ-i n léeri, upirɛtiki usɛ uu umɑɑ rɛ: Sɑ́ɑ, ɑ ripɑí, kɛýɔ kɛcirɛ
nɛ ɑpɑrɛ sɔnɛ-sɔnɛ, nɛɛ́ yo? 2Yeesu uu rinɔ́ɔ u yɔ́su rɛ: Pɔ kɛýɔ píimɑ nkɛ́nyɑ́nii? Li sɔ́nti
likɛ́wɑ ripɑrɛ ríkɑ ɑ́ri yɛ́ ricɔ kɛcɑ́ɑ́ n tɔsilɛ.̃ Linnɛí́ mmú yɛ sɔ́ntilɛ likɛ́ fori tɛḱɛ-́tɛḱɛ.́

Lɛlɛɛ n nyísɛ rɛ kɛtẽ yɛ kɛtɛnɛ tu
(Mɑtiyee 24:3-14; Luki 21:7-19)



Mɑriki 13:3 61 Mɑriki 13:31
3Uu Olifiyee rikúú kɛcɑ́ɑ́ tonɛ Uléécɑɑ kɛyɔ kɛyu-mɛ.̃ Piyɛɛ nɛ Yɑkupu nɛ Yohɑni nɛ

Antiree mɛcirɛ nɛ uyɛ̃ pin we, ɑpi u pisɛ rɛ: 4A rɔ́ símisi kumúŋɛ́ kpɛ-i kɛ lɛ̃ ɑi ń werinɛ.
Yo yɛɛ rɔ́ nyísɛnɛ rɛ lɛ̃ nnɛí́ yɛ́ tɛnɛ?

5Yeesu uu pɛɛ pi mɑɑ rɛ: Ani nɔ́mɛnɛćírɛ tĩ ńsɔnɛ, ɑ́ni kɑpɛ tíyɛ unyinɛ ukɛ́ kuyúi nɔ́
tɑ.̃ 6 Pisoi mɛyɑ̃́ yɛ́ sɔ́nɑɑmɛ usɛ usɛ nɛ rinɛńyíri, ḿpɑ́ úye uu yɛ mɑɑ rɛ nɛ̃́ kɛ Uléécɑɑ
uu wɛɛ́. Lɛ̃ kɛḿɛɛ kɑpi yɛ́ pisoi kulúi kuyúi tɑ.̃ 7 Nɔn píyei n kõ tɛ ɑtɔpi yɛ nnyɑ́ɑ̃ nɛ
kɛtɑɑ-pɔ wemɛ, ɑ́ni kɑpɛ nfɑsimɛ́ tónɛ, likumúŋɛ́ rɛ lɛlɛɛ sɔ́nti. Amɑ́ kɛt́ɔ ɑ́kɛ kɑhɑnɛ n
tu. 8 Nsoipuri nnyinɛ yɛ́ yisi nn nsoipuri ncɔ nɛ tɔpu, kɛyɔ́ɔpitẽ ɑkɛ kɛyɔ́ɔpitẽ kɛcɔ nɛ
tɔpu, kɛtẽ yɛɛ́́ silõ silõ yeŋesi, nkṹ yɛ́ kɔ wɑ. Limpɔlɛ yɛ́ n we yɑrɛ kɛmɛmɑ́rɛnlõ ɑmɛ yɛ
unɔ́si pikɛh́ɛ̃ n kórɑɑnɛ. 9 Ani nɔ́mɛnɛćírɛ tĩ. Pi yɛ́ nɛ sitúhɑɑnɛ nɔ́ hɑ, ɑpí nɛ sipɔ́pí nɔ́
kɑ́ii ɑyómɛyɑ́hɑɑlee-i. Pi yɛ́ nɛ̃́ nnyɑ kuyu piwɛɛ́śɛ kɛḿɛɛ nɛ pitúhɑɑnɛ kɛḿɛɛ nɔ́ sɔ́nɛ.
Nɔ́ kɔ pikɛyu-i inɛt́ɑnsei li. 10Li pisɛ rɛ pikɛ́Nsímɛ́Kɛcirɛ isoipuri nnɛí́ riyóó kɛlenɛ. 11Pin
nɔ́ n tĩ ɑpí nɛ kɛtúhɑɑnɛ nɔ́ sĩ,́ ɑ́ni kɑpɛ pírí tónɛ kɛlenɛ nɛmmɛ̃ kɑni yɛ́mmɑɑ, ɑmɑ́ ɑni
mmɛ mɛɛ kumúŋɛ́ kpɛ-i nɔ́ n kɑ mɑɑ, likumúŋɛ́ rɛ ɑ́i nɔ́ɔ símisi, ɑmɑ́ Nfɑ́ɑsɔnɛ yɛ mu.
12Usoi yɛ́ umɑ́ɑ nɛɛ́ uwɑ̃́ tĩ uu tíyɛsɛ ɑpi u kopu. Pisɑ́ɑ yɛ́ kɔ limɛcɔ pisipipi wɑ. Siwɑ̃́ yɛ́
pisɑ́ɑ nɛ píni kɛcɑ́ɑ́ nyɛrɛ ɑsi tíyɛsɛ ɑpi pi kóni. 13Tinɛńyíri nnyɑ, ḿpɑ́ úye yɛ nɔ́inɛṕuri
yulunɛ, ɑmɑ́ úye un tinkɑ́hɑ́-kɑ́hɑ́ hɑ́i nɛ kɛt́ɔ-pɔ, Uléécɑɑ yɛ́ u yoriyɛ.

Íwɛ píimɑmɛkɑmɛ
(Mɑtiyee 24:15-28; Luki 21:20-24)

14Kumúŋɛ́ kunyinɛ yɛ́ kɑm ɑni ncɑɑi píimɑmɛɛ yɛ n cɔ́kɔi yɛnu, kei kɑ́i nɛ n sɑ́ rɛ nkɛ́n
we. Úye un nsímɛ́mmɛ̃n kɛɛ,̃ ukɛ́musí ukɛ́ liɑsei kõ. Lin lɛ̃nwɑ, pɛpɛɛ Yutee kɛtẽ kɛḿɛɛ
ń we pikɛ́wuri ɑpi ɑyɔ́pɛ tɑɑ́. 15Úye un kɛýɔ ipirɑɑ kɛcɑ́ɑ́ n we, úu kɑpɛ kɛýɔ-i ricɛpimɛ
rɛ ukɛ́ linyinɛ kpísi. 16Úye un kɔ kɛcɑrɛ-i n we, úu kɑpɛ kɛpirɛ pɛlɛ rɛ ukɛ́ hɑ ukɛtukɑnkɑ
kpísi. 17 Íwɛ kɛ pifɑni nɛ pimɑ́rɛni ɑpí hɑ siyɑ́ɑ sɛ-i topori. 18Ani kɛyómɛ yɑ́ɑ́si, ɑ́i kɑpɛ
nnyiyɛ kumúŋɛ́ kɑ. 19 Likumúŋɛ́ rɛ siyɑ́ɑ sɛɛ íwɛ píimɑ sikɔ́ lɛ. Kɛ Uléécɑɑ uú nɛ kɛtẽ
n wɑ, ɑ́pi íwɛ iyɛ̃ icɔ yɛnɑɑlɛ,̃ iicɔ íi kɔ píkɑi léeri. 20 Uléécɑɑ unsɑ́ pɛɛ siyɑ́ɑ sɛ̃ n hɑsi,
úkɑ úu yɛ́ pɛɛ nfɑ́ɑ yɛ.̃ Pɛ̃ kuu n tɛśi uú n te nnyɑ kuu si hɑsi. 21Úye un pɛɛ nɔ́ m mɑɑ
rɛ: Ukirisi kɛ Uléécɑɑ uu n wɛɛ́ yɛ nté nɛɛ́ nté-pɔ welɛ, ɑ́ni kɑpɛ wɑisɛ. 22 Likumúŋɛ́ rɛ
pikirisi nɔɔmɛ nɛ ɑntepuyɛ nɔɔmɛ yɛ leerinɛ. Pi yɛɛ́́mɛwɑisɑŋɑ nɛmɛwɑi píimɑ wɑpisi
pikɛ́ nɛḿpɑ́ pɛ̃ kɛ Uléécɑɑ uú n te pɔisɛ. 23Áni kɑpɛ lɔpilɛ, ḿpɑ́ yo kɑm nní mɛncirɛ nɔ́
símisi.

Usoi Kɛpipi mɛkɑmɛ
(Mɑtiyee 24:29-31; Luki 21:25-28)

24Amɑ́ siyɑ́ɑ sɛ̃ kɛḿɛɛ, íwɛ píimɑ iyɛ̃mɛmɑ́ɑ́ kɛ
ituŋɛ ií sɔmɑɑnɛ, iwɑ́rɛ ii mɛtɛí́ pɑɑ.
25Awɑ́rɛpi ɑɑ kɛyómɛcɑɑ-pɔ poroiri,
linɑ́ŋɛ-nɑŋɛ lɛɛ kɛyómɛcɑɑ-pɔ ń we
ɑi mɛyɑ̃́ yeŋesi.
26 Pi yɛ́ pɛɛ Usoi Kɛpipi yɛ̃
kɛn ɑhopɛ kɛcɑ́ɑ́ wemɛ nɛ kɛnnɑŋɛ nɛ kɛmɛyɔɔpi. 27 U yɛ́ pɛɛ upitumɛ pɛɛ kɛtẽ nɛ

kɛyómɛ-pɔ ń we ɑwɛĺɛ́ nnɛí́ túmɛi ɑpi pɛ̃ kuu n wɛɛ́kɛɛ kɛtẽ nkɛ́ nɛ kɛkɛtɔ-pɔ
cɑ́pinɛ.

Kúfikiyee kɛcɑ́ɑ́ icélɑɑ
(Mɑtiyee 24:32-35; Luki 21:29-33)

28 Ani kúfikiyee kɛnyɑ́rũ icélɑɑ kutu ricɔ. Ku yɛ kun ilésɛ ŋmṹ n wɑiri, mɛpɛí mɛn n
leeri, nɔ yɛ mɛsɛ nɛ mɛsɛ ceri rɛ kupii yɛ nyɑhɑimɛlɛ. 29 Limɛcɔ kɑí we, nɔn píyei likɛi
nní mɛwɑi n yɛ,̃ ɑni ceri rɛ Usoi Kɛpipi yɛ nyɑhɑimɛlɛ un tinɔnɔɔ nɛ kɔlɛ.̃ 30Asei kɑm nɔ́
símisi: Pisoi kunɑi nkú ɑ́ku tɔ́sunɛ kɛlenɛ nní nnɛí́ likɛ́ nɛ ń kɑm. 31 Kɛtẽ nɛ kɛyómɛ yɛ́
tɔsí, ɑmɑ́ ɑnɛńɔ́ɔ ɑ́ɑmɛtɔ́ŋɛ́mɑ́.

Uléécɑɑmɛcirɛ yɛɛ kɛtẽ kɛtɛnɛ ituŋɛ nyu
(Mɑtiyee 24:36-44)

32 Amɑ́ in kɛtẽ mɛtɛnɛ nkɔ́, úkɑ úu likɛyɑɑ kɛ̃ nɛɛ́ liituŋɛ iyɛ̃ nyu, ḿpɑ́ piléécɑɑtumɛ
pɛɛ kɛyómɛcɑɑ-pɔ ń we nɛɛ́ Uléécɑɑ Kɛpipi ricuruu. Amɑ́ Usɑ́ɑ mɛcirɛ yɛɛ nyu. 33 Ani
nɔ́mɛnɛćírɛ tĩ, ɑ́ni kɑpɛ ripɔ́ɔ fóm, (ɑni yɛ kɛyómɛ yɑ́ɑ́si), likumúŋɛ́ rɛ ɑ́ni nyu píyei kɛ
liituŋɛ ii yɛ́ kɑm. 34 Li yɛ́ n we yɑrɛ usoi yɛɛ ncée ń hɑ uu ukɛyɔ tíyɛ, uu upikɛikɔ́ ńnɑŋɛ
hɛ, uuḿpɑ́ úye pikɛi umúísɛ, uu rinɔnɔɔ umɛŕɛ́ rinɔ́ɔ hɛ rɛ úu kɑpɛ ripɔ́ɔ fóm. 35Lɛ̃nnyɑ,
ɑ́ni kɑpɛ ripɔ́ɔ fóm, likumúŋɛ́ rɛ ɑ́ni nyu píyei kɛ úyɔsɑɑ uu pɛɛri, nnyɔ́ɔ́ nɛɛ́ kɛsinɛ pele
nɛɛ́ mɛcɑ́nkooi nɛɛ́ mmɑrɛ. 36 Ái kɑpɛ wɑ rɛ u mɛkɑ́ikɑi kɑ uu nɔ́ lɛɛri nnɔ̃ kɛḿɛɛ. 37 Lɛ̃
kɑm nní nɔ́ n símisi, ḿpɑ́ úye kɑḿ nɛmɑ́nɛ, ɑ́ni kɑpɛ ripɔ́ɔ fóm.

14
Pisuifi piwɛɛ́śɛ yɛ kómɛinɛ rɛ pikɛ́ Yeesu tĩ
(Mɑtiyee 26:1-5; Luki 22:1-2; Yohɑni 11:45-53)

1 Li riyɑ́lɛ siyɑ́ɑ sitɛ́ Isirɑyɛɛli pikɔ́ pikɛ́ nɛ nkpɔ mɛlɔ́ɔ́ nɛ ɑkpɔ́nɔ́ nyɛɛ ɑ́ɑ pitɛ m mɑ́
ɑnyɑ̃́ li. Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ ɑpi ncée n wɛɛ́śi kɑpi yɛ́
nɛ Yeesu n tĩ ́nɛmɛsɔhɔ pikɛ́ u kpu. 2Api símɑɑnɛ rɛ: Ái kɑpɛ ɑnyɑ̃́ kumúŋɛ-́i rɛ pisoi yɛ́
yisi ɑpi pitele wɑi nnyɑ.

Unɔ́si unyinɛ yɛ Yeesu riyu kɛcɑ́ɑ́ tulɑɑli kɔɔnu
(Mɑtiyee 26:6-13; Yohɑni 12:1-8)

3 Kɛ Yeesu uu Petɑnii kuyu-i uyɔ̃́ Simɔɔ kɛyɔ kɛḿɛɛ ń we un ilukɛ le, unɔ́si unyinɛ uu
lompɔ. Unɔ́si uyɛ̃ un kɛnúḿpi sɔnɛ kɛɛ tulɑɑli pɑpɛ-pɑpɛ yɛɛ nnɛí́ píimɑ m mɑ́ múílɛ.̃
Uu kɛnúḿpi kɛ̃ foru uu tulɑɑli Yeesu riyu kɛcɑ́ɑ́ kɔɔni. 4Mɛwɑi mɛ̃ ɑ́mɛ nɛ picɔ risɑ́, ɑpi
pɛɛ pimɛcɔpɛcirɛ m mɑ́ikɛɛ rɛ: Linsɔnɛ yɛ ń-ye kuu nní tulɑɑli nkó n cɑɑi? 5 Tɔ́ pɛɛ fe
ɑri u yɑ́i nɛ nnɛí́ píimɑ ɑri siwóó sɛ̃ píwɛkɔɔ́ hɛ. Apí nɛ unɔ́si uyɛ̃wɔ́ɔ́si. 6Amɑ́ Yeesu uu
pi mɑɑ rɛ: Ani u riyɑ́. Yo nnyɑ kɑni u cɔ́ŋlɛ?̃ Mɛwɑi sɔnɛ kuu nɛ́wɑ. 7 Likumúŋɛ́ rɛḿpɑ́
píyei kɛ nɔ́ nɛ píwɛkɔɔ́ ɑní we, nɔ́ fe ɑni lisɔnɛ pi wɑi pɛɛ́ uyɛ-i kɑni ń lɑ, ɑmɑ́ nɛ̃,́ ɑ́i ḿpɑ́
píyei kɑm yɛ́ nɛ nɔ́ n we. 8 Lɛ̃ kɛ unɔ́si nkó uu n fenɛ kuu wɑ. Inɛṕiŋɛ kuumɛncirɛ tulɑɑli
fṍ pikɛ́ kɛlenɛ nhórɛ i tɑ.̃ 9Asei kɛcɑ́ɑ́, kɛ́ nɔ́ símisi rɛḿpɑ́ yei kɑpi kɛtẽ nnɛí́ kɛcɑ́ɑ́Nsímɛ́
Kɛcirɛ yóólɛ,̃ pi yɛɛ́́ unɔ́si nkó mɛwɑi mmɛ́ símisi ɑpí nɛ u n léisɛlɛ.̃

Yutɑsi yɛ wɛɛ́śilɛ pikɛ́ Yeesu tĩ
(Mɑtiyee 26:14-16; Luki 22:3-6)

10 Yeesu pipirɛtiki kɛfi nɛ pitɛ́ kɛcɔpɛ usɛ kɑpi yɛ n sée rɛ Yutɑsi Isikɑriyɔɔti uú hɑ
pɛpɛɛ yɛUléécɑɑ inyɔ́ɔnsɛ n wɑ piwɛɛ́śɛ lɛɛpɔ rɛ ukɛ́ Yeesu tĩ ukɛ́ pi rimúísɛ. 11Nkíŋniŋɛ
kɑpí nɛ kutu u ricɔ ɑpi rinɔ́ɔ yekei rɛ pi yɛ́ siwóó u hɛ. Yutɑsi uu icée sɔnɛ wɛɛ́śi ukɛ́ nɛ
Yeesu piɑnipɛ-i n wɑ.

Yeesu nɛ upipirɛtiki yɛ nkpɔmɛlɔ́ɔ́ ɑnyɑ̃́ ilukɛ le
(Mɑtiyee 26:17-25; Luki 22:7-14; 21-33; Yohɑni 13:21-30)

12 Kɛnyɑ̃́yɑɑ foí kɛ̃ kɑpi yɛ ɑkpɔ́nɔ́ nyɛɛ ɑ́ɑ pitɛ m mɑ́ n li, kɛyɑ́ɑ kɛ̃ kɑpi yɛ kɔ nkpɔ
mɛlɔ́ɔ́ ɑnyɑ̃́ isɑŋ n kṍ, Yeesu pipirɛtiki ɑpi u pisɛ rɛ: Yei kɑɑ́ lɑ tɔkɛ́ hɑ ɑnyɑ̃́ ilukɛ pɔ́wɑ?
13Uu upipirɛtiki pitɛ́ tum uu pi mɑɑ rɛ: Ani kuyu-i hɑ, utisi unyinɛ yɛɛ kɛcɔ́rípi nɛmíni
n topori yɛ́ nɛ nɔ́ risɑ́nɛ, ɑni u ritiki. 14 Un yei n lõ ɑni úyɔte mɑɑ rɛ: Urɔ́sɑ́ɑ yɛ pisɛ
rɛ yei yɛ kulee kpɛ-i kɛ u nɛ upipirɛtiki ɑpi nkpɔ mɛlɔ́ɔ́ ɑnyɑ̃́ ilukɛ n lenɛ? 15U yɛ́ kɛýɔ
kɛcɑ́ɑ́ kulee mɑɑ kunyinɛ kɑpi ńsɔnɛ n nyɔ́ɔnsɛ nɔ́ nyísɛ. Ilũ kɑpi yɛ nɛ ɑnyɑ̃́ n li nnɛí́ yɛ
kukɛmɛɛ́ welɛ. Kei kɑni yɛ́ ɑnyɑ̃́ ilukɛ wɑ. 16 Yeesu pipirɛtiki ɑpi tɔ́su ɑpi kuyu tulu, ɑpi
ḿpɑ́ yo lɛɛpɔ yɑrɛ kɛ Yeesu uú pɛɛ pi ḿmɑ, ɑpi nkpɔmɛlɔ́ɔ́ ɑnyɑ̃́ ilukɛwɑi. 17Kɑi nnyɔ́ɔ́
n wɑ, Yeesu nɛ upipirɛtiki kɛfi nɛ pitɛ́ ɑpí weri. 18Kumúŋɛ́ kpɛ-i kɑpi ilukɛ n le, Yeesu uú
mɑɑ rɛ: Asei kɑm nɔ́ símisi, nɔ́kɛnɛćɔpɛ unyinɛ yɛɛ nɛ ilukɛ nɛ́ n le yɛ́ nɛ́ yɑ́ɑ́. 19 Piɑpɔɔ

ɑɑ cɑɑi ɑpi pɛɛ usɛ usɛ u m písɛi rɛ: Yɑrɛ nɛ̃́ nɛɛ́? 20Uu rinɔ́ɔ pi yɔ́su rɛ: Nɔ́ kɛfi nɛ pitɛ́
pɛ̃ usɛ lo, tɔ́ nɛ uyɛ̃ tɔɔ ricɑ́ripi risɛ-i n le. 21Usoi Kɛpipi yɛ tɔ́sulɛ yɑrɛ lɛ̃ kɑi kɛkɛcɑ́ɑ́ n
wɔ́lɑɑmɛlɛ.̃ Amɑ́ usoi nkó yɛɛ yɛ́ Usoi Kɛpipi n yɑ́ɑ́, íwɛ kɛ liute uu topori. Li kutɔsi we
ɑ́pi kɑpɛ pɛɛ liute m mɑri.

Yeesu nkpɔ nɛ umɛyisɛ piléisɛ inyɛkii
(Mɑtiyee 26:26-30; Luki 22:14-20; Kɔrɛnti Foí, 11:23-25)

22 Kɑpi n le, Yeesu uu kukpɔ́nɔ́ kpísi, uu kukɛcɑ́ɑ́ Uléécɑɑ pɔɔnɛsɛ uu limɛmɑ́ɑ́ ku
kpɔkɔ́ri uu pi ku pɑ uu rɛ: Ani yɔsí, inɛṕiŋɛ yɛ nnyí. 23 Uu lɛ̃mɛmɑ́ɑ́ kɛpóripi kpísi uu
kɛkɛcɑ́ɑ́Uléécɑɑ pɔɔnɛsɛ. Uu pi kɛ pɑ ɑpi pinnɛí́ níru. 24Uu pimɑɑ rɛ: Mɛnɛńyɛ yɛmmɛ,́
mɛńyɛ mɛmɛɛ pisoi mɛyɑ̃ nnyɑ kɔɔnu, Uléécɑɑ uú nɛ pi séi rɛ u nɛ pɛ̃ pikɛ́ kómɛinɛ.
25 Asei kɑm nɔ́ símisi, ɑ́m píkɑi ɑléépipi pitɑ mpí pinírɛ́ kpɑ́nɛ hɑ́i nɛ kɛyɑ́ɑ kɛ̃ kɑm yɛ́
pifɑ́lɛ ń ntí Uléécɑɑ iyɔɔpi kɛḿɛɛ. 26 Kuu lɛ̃ pisímɛ́ pi ḿ mɑsí, ɑpi pɛɛ ipɑkɑrɛ siyomɛ n
yom pin pɑkɑrɛntɛ ɑpi wɑi ɑpi Olifiyee rikúú sĩ.́

Yeesu yɛ símisi rɛ Piyɛɛ yɛ́ kɛśi rɛ úu u nyu
(Mɑtiyee 26:31-35; Luki 22:31-34; Yohɑni 13:36-38)

27Yeesu uu pi mɑɑ rɛ: Nɔ́ nɔ́nnɛńɛí́ kɛpirɛ nɛ́ ritɔ, likumúŋɛ́ rɛ li Nléécɑɑsimɛ́ ritɛlɛ-́i
wɔ́lɑɑlɛ̃ tɛ:
Nɛ́ usɛɛsẽ́ kpu,
isɑ́ŋ pɔ́ɔ kpíi. 28 Amɑ́ nɛn píyei nkpɔ kɛḿɛɛ piyisɛ m mɑsí, nɛ́ hɑ Kɑlilee kɛtẽ-pɔ nɔ́ m

mɛ̃.́ 29 Piyɛɛ uu u mɑɑ rɛ: Ḿpɑ́ pinnɛí́ pin kɛpirɛ pɔ́ rintɔ, ɑ́i nɛ nɛ̃.́ 30Yeesu uu u
mɑɑ rɛ: Asei kɑmpɔ́ símisi, nɛni kɛsinɛ nkɛ́ cirɛ icɑ̃́ ikɛ́ kɛlenɛmɛtɛ́ n kooi, pɔ́ kɛśi
nnɔ́ɔmɛtɑɑni rɛ ɑ́ɑ nɛ́ nyu. 31Amɑ́ Piyɛɛ uú n kɛŋɑɑlɛ̃ tɛ: Ḿpɑ́ lin nkpɔ yɛmu, tɔ́
nɛmpɔ̃́ tɔkɛ́ kɛsẽ́ kpu, ɑ́m kuŋmɛriyɛ pɔ́ we. Pinnɛí́ ɑpi kɔ nsɛmmɛ̃mmɑ́ikɛɛ.

Yeesu yɛ Kɛtisemɑnee-pɔ kɛyómɛ yɑ́ɑ́si
(Mɑtiyee 26:36-46; Luki 22:39-46)

32Yeesu nɛ upipirɛtiki ɑpi lɛ̃mɛmɑ́ɑ́ kɛlõ kɛnyinɛ kɑpi yɛ n sée rɛ Kɛtisemɑnee sĩ. Uu
upipirɛtiki mɑɑ rɛ: Ani nté n tũ, nɛɛ́kɛ́ hɑ kɛyómɛ n yɑ́hɑɑpɔ. 33Uú nɛ Piyɛɛ nɛ Yɑkupu
nɛ Yohɑni pɛńɛ. Kei kɛ iwɑmɛ nɛ mpɔ́ɔcɑɑi yíkíyiki nn u tĩ. 34 Uu pi mɑɑ rɛ: Tinɛṕɔ́ɔ
yɛ cɑɑilɛnlɛ hɑ́i lin nɛ nkpɔ mɛnyínɛ we. Ani nté tonɛ ɑ́ni kɑpɛ lɔpilɛ. 35 Uu lɛ̃mɛmɑ́ɑ́
kɛyu-mɛ̃ nyɔsɔ́pɔ nkɑ́ripi, uu wúlɑ uu Uléécɑɑ yɑ́ɑ́si rɛ lin íye n we, ɑ tíyɛsɛḿpɔlɛ ituŋɛ
iyɛ̃ íi kɑpɛ kɑ. 36Uu kɛyómɛ yɑ́ɑ́si rɛ: Unɛśɑ́ɑ, pɔ́ fe ɑɑḿpɑ́ yo wɑi, ɑ nɛ ntóósi kɛporipi
nkɛ́ kɛtɑɑ nɛ́ wɑ. Ḿpɑ́ nɛ lɛ,̃ kɑpɛ mɛnɛṕɔ́ɔlɑ wɑ, ɑmɑ́ ɑ mɛpɔ́kɔ́ wɑ. 37 Uu lɛ̃ mɛmɑ́ɑ́
upipirɛtiki-mɛ̃ pɛlɛ, uu pi lɛɛpɔ pin lɔni. Uu Piyɛɛmɑɑ rɛ: Simɔɔ, pɔ lɔnilɛɛ? Áɑ nkpɑ́ni
fe pɔkɛ́ n nyɑ́ni kɛnɑmpi kɛsɛɛ? 38 Ani n tũ nɔn nyɑ́ni nɔn kɛyómɛ yɑ́ɑ́si, ɑ́ni kɑpɛ nɛ
pipeikɛɛ kɛḿɛɛ ń loó nnyɑ. Li kɛsoipipi ripɔ́ɔwe rɛ kɛkɛ́ yɛ lisɔnɛwɑ, ɑmɑ́ kɛ pɛɛ rinɑ́rɛi
mɑ́lɛ.

39Uú nɛ kɛtɑɑ piwɑi pi kpɑ́, uú hɑ kɛyómɛ yɑ́ɑ́si, uu umɛwelɛ foí mɛ̃mɛcɔ welu. 40Uu
pɛɛri uu kɔ pi lɛɛri pin lɔni, likumúŋɛ́ rɛ piinipɛɛ yɛmulɛsilɛ. Ápi ceri mmɛ̃ kɑpi yɛ́ rinɔ́ɔ
u n yɔsí. 41 Uu mɛtɑ́ɑ́nũ pɛɛri uu pi mɑɑ rɛ: Nɛńtɛ nɔ nkpéni lɔnilɛ nɔn wéntɛlɛ?̃ Li lɛ̃
tulɛ, ituŋɛ yɛ tulɛ, lɛɛ nní, pi Usoi Kɛpipi pikópɛkɔɔ́ ɑnipɛ-i wɑlɛ. 42 Ani yisi tɔkɛ́ tɔsí,
uyɛɛ nɛ́ n yɑ́inɛ yɛ nyɑhɑimɛlɛ.

Yeesu mɛtinɛ
(Mɑtiyee 26:47-56; Luki 22:47-53; Yohɑni 18:3-12)

43 Yeesu úu kɑhɑnɛ nsímɛ́ n tɛnɛ kɛ upipirɛtiki kɛfi nɛ pitɛ́ pɛ̃ usɛ kɑpi yɛ n sée rɛ
Yutɑsi nɛ risoiwuí ɑpi mɛsɛ nɛ mɛsɛ rikpɑ́fúmɛ, pin ɑtɛh́ɛ nɛ ɑpúnípi mulɛilɛ.̃ Pɛpɛɛ yɛ
Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ nɛ Pisuifi piwɛɛ́śɛ yɛɛ pi tumpɔ. 44 Yutɑsi
yɛɛ pɛɛ piɑnipɛ-i Yeesu n wɑinɛ, yɛ pɛɛ risoiwuí mɛsɔhɔmɛ̃ kuú nɛ u ń tininɛ céesilɛ. U
pɛɛ pi céesi rɛ: Nɛn hɑ úye rimpirɑ ɑm u yɑ́ɑ́si, uyɛɛ lo, ɑni u tĩ, ɑni u múlú ńsɔnɛ ɑní nɛ
tɔ́su. 45 Kuu n tuipɔ uú nɛ mɛsɛ nɛ mɛsɛ Yeesu kɔ, uu rɛ: Sɑ́ɑ! Uu pɛɛ u pirɑ uu u yɑ́ɑ́si.
46 Pisoi pɛ̃ ɑpi Yeesu kɛcɑ́ɑ́ kunípɛ wɑi ɑpi u tini. 47Kei kɛ Yeesu upirɛtiki usɛ uu risɑɑpɔ

uu uritɛh́ɛ kpeéu, uu Uléécɑɑ usinɑ ukɛikɔ́ kutu seḿ. 48 Yeesu uu rinɔ́ɔ yɔ́su uu pi mɑɑ
rɛ: Yo nnyɑ kɑni pitínɛ nɛ́ kɑ nɛ ɑtɛh́ɛ nɛ ɑpúnípi yɑrɛ usoi kpɑ́ɑ́ree? 49Ḿpɑ́ kɛyɑ́ɑ kɛýe
kɑm yɛ nɔ́kɛnɛćɔpɛ n we, nɛn Uléécɑɑ kɛyɔ-i céési, ɑ́ni nɛ́ tĩ.́ Amɑ́ lɛ̃ kɑi Nléécɑɑsimɛ́
ritɛlɛ-́i n wɔ́lɑɑmɛlɛ̃ likɛ́ nɛ n wɑ nnyɑ kɑi lɛ̃wɑi. 50 Yeesu pipirɛtiki nnɛí́ ɑpi u ŋmɛriyɛ
ɑpi wuru. 51Uŋmɑ́nɛ unyinɛ yɛɛ̀ ̀ pɛɛ Yeesu n tikilɛnlɛ un kusɑ́ŋɑ́ɑ́ ŋmɑnɛ yɑriilɛ.̃ Api rɛ
pikɛ́ u tĩ, 52 uu kusɑ́ŋɑ́ɑ́ tɔpíri uu mɛŋmɑnɛ wuru.

Pi nɛ Yeesu kɛtúhɑɑnɛ píimɑ-i hɑ
(Mɑtiyee 26:57-68; Luki 22:54-55, 63-71; Yohɑni 18:13-14, 19-24)

53Apí nɛYeesu Uléécɑɑ usinɑ kɛḿɛɛ sĩ.́ Kei kɛ pɛpɛɛ yɛUléécɑɑ inyɔ́ɔnsɛ nwɑ piwɛɛ́śɛ
nɛ Pisuifi piwɛɛ́śɛ nɛ isé picélɑɑ ɑpi pinnɛí́ cɑ́pinɛlɛ.̃ 54 Piyɛɛ uu kɛtɑɑ-pɔ Yeesu n tikilɛ̃
hɑ́i nɛ Uléécɑɑ usinɑ kɛyɔcɔpɛ-pɔ. U nɛ pimɛŕɛ́ ɑpi kei kɛsẽ́ n tũ un nnɑ wéni.

55 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ pitúhɑɑnɛ píimɑ nnɛí́ ɑpi pisoi wɛɛ́śi
pɛɛ yɛ́ Yeesu nɛ nsímɛ́ rinkpɑ́rɑ́. Pitúhɑɑnɛ pɛ̃ ɑ́pi nkópɛ ńkɑ yɛ̃ kɑpi yɛ́ nɛ u n kpu.
56 Likumúŋɛ́ rɛ mɛyɑ̃́ mɛɛ nɛ nsímɛ́ u kpɑrɑi, ɑmɑ́ mmɛ̃ kɑpi n símisi ńn ncée nsɛ ritiki.
57 Picɔ ɑpi yɛ yisi ɑpí nɛ u wɑ́ɑ́nɑ́ rɛ: 58 Tɔ kõ un tee rɛ: Nɛ̃́ nɛ́ Uléécɑɑ kɛyɔ nkɛ́ kɛ usoi
kunipɛ ɑku n wɑ fori, ɑm siyɑ́ɑ sitɑɑni kɛcɔpɛ kɛféé mɔm kɛ usoi kunipɛ ɑ́ku yɛ́ n wɑ.
59Ḿpɑ́ nɛ kei ricuruu, pinsímɛ́ ńn ncée nsɛ ritiki. 60Uléécɑɑ usinɑ uu icɑ́pinɛ iyɛ̃ kɛcɔpɛ
yisi uu Yeesu pisɛ rɛ: Áɑ rinɔ́ɔ ríkɑ yɔ́sunɛɛ? Mpɔ́kópɛ ń-ye kɛ pisoi mpí ɑpi nní símisi?
61Yeesuuu sɛɛ́,́ úu rinɔ́ɔ ríkɑ yɔsí. Uléécɑɑusinɑuupipisɛukpɑ́ rɛ: Pɔ́ɔuyɛ̃kɛUléécɑɑuu
nwɛɛ́? Uléécɑɑ yɛɛ ipɑkɑrɛ n te Kɛpipii? 62Yeesu uu rinɔ́ɔ yɔ́su rɛ: Nɛɛ́ lo. Nɔ́Usoi Kɛpipi
yɛ̃ kɛn Uléécɑɑ, ńnɑŋɛ nnɛí́ ute kulukɛ-lukɛ-mɛ̃ kɛýukɔɔ́tonɛ-i tṹ. Nɔ́ kɔ kɛyómɛcɑɑ-pɔ
ɑhopɛ kɛḿɛɛ u yɛ̃un nɛwemɛ. 63Kei kɛ Uléécɑɑ usinɑ uu pɛɛ uricuruu ilũ kuu n tɑnɑɑlɛ̃
cɛɛ́ŕii ɑi nyísɛ rɛ li u tóósilɛ hɑ́i uu rɛ: Píseérɑkɔɔ́ píye picɔ kɑri nkpéni wɛɛ́śi? 64Nɔ konlɛ
kuu Uléécɑɑ kɛcɑ́ɑ́ ɑnɔ́ɔ kópɛ n símisi. Íye kɑni músu? Pinnɛí́ ɑpí mɑɑ rɛ li nɛ sɑ́ rɛ pikɛ́
u kpu. 65 Picɔ ɑpi ukɛcɑ́ɑ́ mɛtɑ pitúkɛntɛ loni, ɑpi ukɛyu pɑɑsi ɑpi ɑkpini pinɛí u kɑ́pɑ́ɑ́
pin u tee rɛ: A uyɛɛ lɛ̃ pɔ́ n wɑi ŋmɔinu! Pimɛŕɛ́ ɑpi u tini ɑpí nɛ sipɛsɛ u tɛṕɛi.

Piyɛɛ yɛ kɛsi rɛ úu Yeesu nyu
(Mɑtiyee 26:69-75; Luki 22:56-62; Yohɑni 18:15-18, 25-27)

66 Kumúŋɛ́ kpɛ-i kɛ Piyɛɛ uu mɛtene ripoo-i ń we, unɔ́si unyinɛ yɛɛ Uléécɑɑ usinɑ n
kɛisi uú weri. 67Uu Piyɛɛ yɛnu un nnɑwéni, uu ukɛyu-i nyɑ́nɛi uu umɑɑ rɛ: Pɔ̃́ nɛ kɔ pɛɛ
Nɑsɑrɛti ukɔ́ Yeesu uyɛ̃ tikilɛnlɛ. 68 Uu kɛśu rɛ: Ám nyu, ɑ́m mmɛ̃ kɑɑ ń lɑ pɔkɛ́ símisi
kómɛi. Uu pɛɛ kei yisi uu kupookpɑŋɑ́-i sĩ.́ 69Unɔ́si uyɛ̃ uu piyɛńɛ u kpɑ́ uu pɛpɛɛ kei ń
we mɑɑ rɛ: U pisoi pɛ̃ usɛ lɛ. 70 Piyɛɛ uu kɔ pikɛŋ́ɛ kpɑ́. Kɑi nkɑ́ripi rinkpɑ́sɛ, pɛpɛɛ kei
ń we ɑpi pimɑ́ɑ u kpɑ́ rɛ: Mɛsei yɛmɛ, pɔ pisoi pɛ̃ usɛ lɛ. Likumúŋɛ́ rɛ pɔ Kɑlilee ukɔ́ lɛ.
71 Uu kɛśu ŋmɑɑ uú nɛ kɛtẽ kpɛɛni uu wééri rɛ: Nɛ Uléécɑɑ, ɑ́m usoi nkó nyu. 72 Icɑ̃́ ii
mɛsɛ nɛmɛsɛmɛlírũ kooi, Piyɛɛ uu léisɛ rɛ Yeesu yɛ umɑɑ rɛ: Icɑ̃́ ikɛ́ kɛlenɛmɛtɛ́ n kooi,
pɔ́ kɛśi mɛtɑɑni rɛ ɑ́ɑ nɛ́ nyu. Kei kuu pɛɛmɛsɛ nɛmɛsɛ itu ripɛ.

15
Pi nɛ Yeesu Pilɑti kɛḿɛɛ hɑ
(Mɑtiyee 27:1-2, 11-14; Luki 23:1-5; Yohɑni 18:28-38)

1 Piwɛɛ́śɛ nnɛí́ ɑpi mmɑrɛ mɑrɛ cɑ́pinɛ: pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ
Pisuifi piwɛɛ́śɛ nɛ isé picélɑɑ nɛ pitúhɑɑnɛ píimɑ nnɛí́. Kei kɑpi pɛɛ Yeesu pɑɑsi ɑpí nɛ
u tɔ́su ɑpi Pilɑti ɑnipɛ-i u wɑi. 2 Pilɑti uu u pisɛ rɛ: Pɔ́ɔ Pisuifi uyɔɔpii? Yeesu uu rinɔ́ɔ u
yɔ́su rɛ: Mmɛ̃ kɑɑ nní mɑ. 3 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ ɑpí nɛ nsímɛ́mɛyɑ̃
u kpɑrɑi. 4 Pilɑti uu kɔ pipisɛ u kpɑ́ rɛ: Áɑ rinɔ́ɔ yɔ́sunɛɛ? A ripɑí mmɛ̃ nɛ mmɛ̃ kɑpi
kɛpɔ́cɑ́ɑ́ n símisi. 5Yeesu úu rinɔ́ɔ ríkɑ piyɔ́ɔ́ rikpɑ́. Ai Pilɑti pírí wɑi.

Pi túhɑɑnɛ ɑí tonɛ rɛ pikɛ́ Yeesu kpu
(Mɑtiyee 27:1-2, 11-14; Luki 23:1-5; Yohɑni 18:28-38)

6Ḿpɑ́ nkpɔ mɛlɔ́ɔ́ ɑnyɑ̃́ ɑ́ye, Pilɑti yɛɛ pɛɛ ukpɑniikɔ́ uyɛ̃ kɛ pisoi ɑpi n wɛɛ́ ɑkpɑnii

tɔlɛ. 7 Utisi unyinɛ kɑpi yɛ n sée rɛ Pɑrɑpɑsi yɛ kukpɑniilee-i welɛ nɛ pinyinɛ pɛɛ ɑ́pi
pɛɛ uyɔ́ɔpi kɛcɑ́ɑ́ n kpɑ́lɛ.̃ Pitele pinyinɛ-i kɑpi pɛɛ usoi kpu. 8 Tisoiwuí ɑri Pilɑti-mɛ̃
tɔ́mpɔ, ɑpi lɛ̃ kuu yɛ ḿpɑ́ ɑnyɑ̃́ ɑ́ye pi n wɑ pisɛ. 9 Pilɑti uu pi pisɛ rɛ: Nɔ́ lɑ kɛ́ Pisuifi
uyɔɔpi ɑkpɑnii nɔ́ tɔɔ? 10 Likumúŋɛ́ rɛ Pilɑti yɛ ceri rɛ nfɑpɔlɛ nnyɑ kɛ pɛpɛɛ yɛ Uléécɑɑ
inyɔ́ɔnsɛ n wɑ piwɛɛ́śɛ ɑpi uɑnipɛ-i Yeesu wɑ. 11 Amɑ́ pɛpɛɛ yɛ Uléécɑɑ inyɔ́ɔnsɛ n wɑ
piwɛɛ́śɛ ɑpi pisoi Pilɑti-i teriipɔ pikɛ́u ricɔ́ŋ ukɛ́nɛ Pɑrɑpɑsi ɑkpɑnii tɔ. 12Pilɑti uu pipisɛ
pi kpɑ́ rɛ: Íye kɑnimpíí lɑŋmɑɑ kɛ́uyɛ̃kɑni nní n sélei rɛPisuifi uyɔɔpiwɑ? 13Api pipupɛi
kpɑ́ rɛ: A kunɑpɛɛ́ḱɔɔ́ kɛcɑ́ɑ́ u kɑrii. 14 Pilɑti uu pi mɑɑ rɛ: Ncɑɑi ń-ye kuu mpíí wɑ? Api
mɛyɑ̃́ pipupɛi kpɑ́ rɛ: A kunɑpɛɛ́ḱɔɔ́ kɛcɑ́ɑ́ u kɑrii. 15 Pilɑti uu risoiwuí mɛpɔɔlɑ tiki uu
Pɑrɑpɑsi ɑkpɑnii tɔlu. Kɑpi Yeesu nɛ isɛí́ pikɑ́ii ḿmɑsí, ɑpi pisoi ɑnipɛ-i u wɑi rɛ pikɛ́ hɑ
kunɑpɛɛ́ḱɔɔ́ kɛcɑ́ɑ́ u kɑrii.

Pisɔ́ɔ́cɑ yɛ Yeesu kɛcɑ́ɑ́ nyɑ́nɛi
(Mɑtiyee 27:27-31; Yohɑni 19:2-3)

16 Pisɔ́ɔ́cɑ ɑpí nɛ kɛýɔcɔpɛ, kei kɑpi yɛ n túhɑɑnɛ u sĩ ɑpi pisɔ́ɔ́cɑ tɔrɔɔ nnɛí́ séi. 17Api
kuyɔ́ɔpikpɛlɛnku wɛɛ́ u tɑni ɑpi sinípɛleépi nɛ riyɔ́ɔpikɔŋ pɑrii ɑpi u kipisɛ. 18 Api pɛɛ
lɛ̃ mɛmɑ́ɑ́ u yɑ́hɑɑnkɛɛ rɛ: Tɔ pɔ́ yɑ́ɑsi, Pisuifi uyɔɔpi. 19 Api ríyu kɛcɑ́ɑ́ nɛ kɛnɑɑpi u
pepu ɑpi mɛtɑ ukɛcɑ́ɑ́ tukɛ, ɑpi ukɛyu-i ńsɔnɛwulɑ ɑpi u yɑ́ɑ́si. 20Kɑpi kɛcɑ́ɑ́ pinyɑ́nɛi u
ḿ mɑsí, ɑpi kuyɔ́ɔpikpɛlɛnku wɛɛ́ kpɛ̃ u lɑpilɛ ɑpi uilũ pitɑnɛ u pɛsɛ ɑpí nɛ kunɑpɛɛ́ḱɔɔ́
kɛcɑ́ɑ́ pikɑrii u tɔ́mpɔ.

Pi Yeesu kunɑpɛɛ́ḱɔɔ́ kɛcɑ́ɑ́ kɑrii
(Mɑtiyee 27:32-44; Luki 23:26-43; Yohɑni 19:17-27)

21 Api ucéetɔŋɛ́ unyinɛ yɛɛ sicɑrɛ-mɛ̃ n lééri ńnɑŋɛ Yeesu kunɑpɛɛ́ḱɔɔ́ cɔnsɛ. Pi yɛ
utisi uyɛ̃ sée rɛ Simɔɔ, Sirɛɛni kuyu ukɔ́ lo. Uyɛɛ Alɛkisɑntiri nɛ Rufuusi usɑɑ. 22 Apí
nɛ kɛlõ kɛ̃ kɑpi yɛ n sée rɛ Kɔlikɔtɑ Yeesu sĩ. Kɔlikɔtɑ ɑsei rɛ Kúyu Koŋoo kɛlõ. 23 Api
pítɑ kɑpí nɛ pitɛ kɑpi yɛ n sée rɛ miiri n cɔ́hɔnɛ u pɑ rɛ ukɛ́ n ntí, ɑmɑ́ úu n ntí. 24 Api
kunɑpɛɛ́ḱɔɔ́ kɛcɑ́ɑ́ u kɑrii ɑpi uilũ hɔɔnɛ. Pi pɑŋɑilɛ ḿpɑ́ úye uú nɛ uikpíkɛḱpikɛ́ céru.
25 Ituŋɛ in mɛsɛ ɑ́mɛwe kɛfi kumúŋɛ́ pepu kɑpi u kɑrii kunɑpɛɛ́ḱɔɔ́ kɛcɑ́ɑ́. 26Api lɛ̃nnyɑ
kɑpi Yeesu ń kpu wɔlu rɛ: Pisuifi uyɔɔpi. 27 U nɛ pisoi kpɑ́ɑ́ree pitɛ́ pinyinɛ kɑpi kɛsẽ́
kɑrii, ucɔ ukulukɛ-lukɛ-mɛ,̃ ucɔ ukumii-mɛ.̃ 28 [Lɛ̃ kɑi Nléécɑɑsimɛ́ kɛḿɛɛ rintíki yɛ lɛ:̃
Piwɑikópɛkɔɔ́ kunɑi-i kɑpi u wɑ.]

29Picéetɔŋɛ́ ɑpi u lɑ́mɑɑnkɛɛ pin tíyu pɔuli pinmɑ́ikɛɛ rɛ: Yéee! Pɔ́ɔ yɛUléécɑɑ kɛyɔ n
fori ɑɑ siyɑ́ɑ sitɑɑni nɛ pimɔ́mɛ kɛ pɛsɛ, 30ɑ ripɔ́cúruu yoriyɛ ɑɑ kunɑpɛɛ́ḱɔɔ́ kɛcɑ́ɑ́ súiri.
31 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ ricuruu nɛ isé picélɑɑ ɑpi kɛcɑ́ɑ́ u nyɑ́nɛi pin
pimɛcɔpɛcirɛ tee rɛ: U picɔ yóriyɛntɛlɛ ɑmɑ́ úu pɛɛ fe ukɛ́ uricuruu yoriyɛ. 32 Ukirisi,
Isirɑyɛɛli uyɔɔpi ukɛ́ nkpéni kunɑpɛɛ́ḱɔɔ́ kɛcɑ́ɑ́ súimɛ tɔkɛ́ yɛ̃́ ɑrí nɛ kɛfɑ tɛnɛ. U nɛ pɛ̃
kɑpi kɛsẽ́ n kɑrii pɔ́ɔ kɔ u lɑ́mɑɑnkɛɛ.

Yeesu nkpɔ
(Mɑtiyee 27:45-56; Luki 23:44-49; Yohɑni 19:28-30)

33 Ituŋɛ kɛcírɛ kumúŋɛ,́ kuŋmɑhɑ ɑku kɛtẽ nnɛí́ cɔni hɑ́i nɛ ituŋɛmɛtɑɑni kumúŋɛ-́pɔ.
34 Kɛtúŋɛ́ mɛtɑɑni kumúŋɛ́ kpɛ-i, Yeesu uu kɛcɑ́ɑ́ilɑ píimɑ kɛnyinɛ súúni rɛ: Eloi, Eloi,
lɑmɑ sɑpɑtɑni? Lɛlɛɛ rɛ Uléécɑɑ, Uléécɑɑ, yo nnyɑ kɑɑ nɛ́ ŋmɛriyɛ? 35 Pisoi pɛɛ kei n
cɑ́pinɛlɛ̃ kɛcɔpɛ pinyinɛ ɑpi lɛ̃ kom ɑpi rɛ: Ani ripɑí, Elii kuu nní sélei. 36Kei kɛ pikɛcɔpɛ
unyinɛ uu wuri uú hɑ pítɑ nyɛpɛ-nyɛpɛ pinyinɛ-i sinɛɛ́̃ fɛ uu kɛnɑɑpi tuhu uu u pɑ rɛ
ukɛ́ n ntí un tee rɛ: Tɔkɛ́ yɛ̃́ nkɛ̃,́ in tɛ Elii yɛ́ kɑm uu u súisɛri. 37 Amɑ́ Yeesu uu mɛyɑ̃́
kɛpupɛilɑ seḿ uu pɛɛ kpi.

38 Kusɑ́ŋɑ́ɑ́ kɑpí nɛ Uléécɑɑ kɛyɔ kɛḿɛɛ n kénɛlɛ̃ ɑkú cɛɛŕinɛmɛtɛ,́ kɛcɑ́ɑ́ nɛmɛtene-
pɔ. 39Kɛ Rɔm usɔ́ɔ́cɑ kpéẽ yɛɛ pɛɛ Yeesu kɛyu-i n nyɛnu uu unkpɔmmɛ̃ n yɛ̃́ uu rɛ: Usoi
nkó yɛ pɛɛ mɛsei Uléécɑɑ Kɛpipi lɛ. 40 Pinɔ́si pinyinɛ yɛ kɔ pɛɛ welɛ pin kɛtɑɑ nyɑ́nɛi.

Pinɔ́si pɛ̃ kɛcɔpɛ kɛ Mɑkitɑlɑ kuyu ukɔ́ Mɑɑri nɛ Mɑɑri Yɑkupu Síńsɑ́ nɛ Yosee uni nɛ
Sɑlomee ɑpí pɛɛ we. 41 Kɛ Yeesu uú pɛɛ Kɑlilee-pɔ ń we, pinɔ́si pɛ̃ pɛɛ yɛ pɛɛ u n tikilɛ̃
pin u kɛisi. Pinɔ́si picɔ yɛ kɔ pɛɛ u tikilɛnlɛ ɑpí nɛ Yerusɑlɛm sĩ.

Yeesu mɛkulɑɑ
(Mɑtiyee 27:57-61; Luki 23:50-56; Yohɑni 19:38-42)

42-43Nnyɔ́ɔ́ nn pitulɛmɑsí kɛYosɛfi, Arimɑtee kuyu ukɔ́ uú kɑ. Yosɛfi yɛ pɛɛ pitúhɑɑnɛ
pɛ̃ kɛḿɛɛ usoi kɛcirɛ lɛ. Uyɛ̃ ticuruu yɛ kɔ pɛɛ Uléécɑɑ iyɔɔpi mɛkɑmɛ mɛńlɛ. Kɛyɑ́ɑ kɛ̃
ɑí nɛ sɑ́ ɑnyɑ̃́ isɔɔlú kɛyɑɑ yɛ kɛ, likɛ́ nɛ kóso weesi kɛwéntɛyɑɑ. Lɛ̃ nnyɑ kɛ Yosɛfi uu
ikɑri wɑ uu Pilɑti kɛḿɛɛ sĩ ́ uú hɑ u pisɛ rɛ ukɛ́ Yeesu u pɑ. 44 Ai Pilɑti pírí wɑi kuú nɛ n
kṍ tɛ Yeesu yɛ nkpɔ mɑsí. Uu Rɔm usɔ́ɔ́cɑ kpéẽ séi uu u pisɛ rɛ in tɛ li nɑ́ŋɑi kɛ Yeesu
uú nɛ n kpu. 45 Kɛ Rɔm usɔ́ɔ́cɑ kpéẽ uu pisímɑɑ u ḿ mɑsí lɛ̃ kɑi ń we, Pilɑti uu ncée hɛ
rɛ pikɛ́ Yeesu kpísi pikɛ́ Yosɛfi pɑ. 46 Uyɛ̃ uu kusɑ́ŋɑ́ɑ́ lɔlu uu kunɑpɛɛ́ḱɔɔ́ kɛcɑ́ɑ́ Yeesu
súisɛri uu kusɑ́ŋɑ́ɑ́ u pílɛsi uú hɑ rikpíí kɑpi kupɑrɛcɑŋɑɑ-i n wɑ kɛḿɛɛ u yekei, uu pɛɛ
lɛ̃mɛmɑ́ɑ́ mɛpɑrɛ píimɑ mɛnyinɛ pímiisɛ uu rinɔnɔɔ fi. 47Mɑkitɑlɑ kuyu ukɔ́ Mɑɑri nɛ
Mɑɑri Yosee uni ɑpi kei kɑpi u n wɑipɔ n nyɑ́nɛi.

16
Yeesu yɛ nkpɔ kɛḿɛɛ yisi
(Mɑtiyee 28:1-8; Luki 24:1-12; Yohɑni 20:1-10)

1 Kɛ kɛwéntɛyɑɑ kɛtúŋɛ́ ɑkɛ ń tɔsí, Mɑkitɑlɑ kuyu ukɔ́ Mɑɑri nɛ Mɑɑri Yɑkupu uni
nɛ Sɑlomee ɑpi tulɑɑli lɔlu pikɛ́ hɑ Yeesu yɑkɑsi. 2 Kɛwéntɛyɑɑ ukóso, ɑpi mɛkɛɛkɛɛ
mɛtuŋɛleemɛ rikpíí sĩ.́ 3Api pimɛcɔpɛcirɛ písɛinɛ rɛ: Wóo yɛ́ hɑ ripɑrɛ tɛɛ rikpíí rinɔnɔɔ
n fílɛ̃ tɔ́ pímiisɛ? 4Kɑpi yɛ́ inípɛɛ rinsíkɑ, ɑpi yɛńu rɛ li mɛpɑrɛcɑŋɑɑmɛ̃ pímiisɛlɛ. 5Api
rikpíí-i lompɔ ɑpi kɛŋmɑ́nɛpi kɛnyinɛ yɛnu kɛn kulukɛ-lukɛ-mɛ̃ tũ kɛn kɛtúkɑnkɑ tomɛ́
tɑnɑɑlɛ,̃ iwɑmɛ ii pi wɑi. 6Akɛ pi mɑɑ rɛ: Iwɑmɛ íi kɑpɛ nɔ́ wɑ, nté Yeesu Nɑsɑrɛti kuyu
ukɔ́ uyɛ̃ kɑpi kunɑpɛɛ́ḱɔɔ́ kɛcɑ́ɑ́ n kɑrii kɑni wɛɛ́śi? U nkpɔ kɛḿɛɛ yisilɛ, úu nté we. Ani
nyɑ́nii, kɛlõ nkɛ-́i kɑpi u finsɛ. 7 Amɑ́ ɑni hɑ Piyɛɛ nɛ upipirɛtiki tɔrɔɔ mɑɑ rɛ u yɛ́ hɑ
Kɑlilee-pɔ pi mmɛ̃,́ kei kɑpi yɛ́ hɑ u yɛ̃ yɑrɛ kuu pi n símɑɑlɛ.̃ 8Api rikpíí-i léeri ɑpi ntóó
sɛ́ pin tɛrii nɛ iwɑmɛ, ɑmɑ́ ɑ́pi úkɑ ríkɑmɑ nɛ iwɑmɛmɛpehẽ.

Yeesu yɛ umɛcirɛMɑkitɑlɑ kuyu ukɔ́Mɑɑri nyísɛ
(Mɑtiyee 28:9-10; Yohɑni 20:11-18)

9 [Kɛ Yeesu uu kɛwéntɛyɑɑ ukóso mmɑrɛ nkpɔ kɛḿɛɛ n yisi, u tíyɛsɛlɛMɑɑri Mɑkitɑlɑ
uumɛfoí u yɛnu. MɑɑriMɑkitɑlɑ uyɛ̃kɛḿɛɛ kuú pɛɛ ɑníri ɑsɛɛi lɑkɑsɛ. 10MɑɑriMɑkitɑlɑ
uú hɑ nsímɛ́ mmɛ̃ pɛpɛɛ pɛɛ Yeesu rintíki símisi. Pɛ̃ pin kumúŋɛ́ kpɛ-i nkpɔ tũ pin kɔ
ténesi. 11Kɑpi n kṍ tɛ Yeesu yɛ nfɑ́ɑmɑ́lɛ, tɛMɑɑri Mɑkitɑlɑ yɛ u yɛ,̃ ɑ́pi nɛ kɛfɑ tɛnɛ.

Yeesu yɛ umɛcirɛ upipirɛtiki pitɛ́ nyísɛ
(Luki 24:13-35)

12 Lɛ̃ mɛmɑ́ɑ́, Yeesu uu mɛẃee féé mɛcɔ kpísi uu tíyɛsɛ upipirɛtiki pitɛ́ pinyinɛ pɛɛ
kɛcɑrɛ-mɛ̃ n sĩ ́ɑpi u yɛnu. 13 Pɛ̃ ticuruu ɑpí weri ɑpi picɔ nsímɛ́mmɛ̃ símisi, picɔ pɛ̃ ɑpi
kɔ nɛ kɛfɑ tɛnɛ.

Yeesu yɛ umɛcirɛ upipirɛtiki kɛfi nɛ usɛ nyísɛ
(Mɑtiyee 28:16-20; Luki 24:36-49; Yohɑni 20:19-23; UPM 1:6-8)

14Yeesu uumɛtɔ́rɔɔ umɛcirɛ upipirɛtiki kɛfi nɛ usɛ nyísɛ kumúŋɛ́ kpɛ-i kɑpi ilukɛ n le.
Uú nɛ pinfɑtɛnɛ kucírɛ́ nɛ pinkiŋtɑkɛ pi cɛśi, kɑ́pi pɛpɛɛ pɛɛ nkpɔ kɛḿɛɛ mɛyisɛ-mɑɑ́ u
n yɛ̃́ nɛ kɛfɑ u tɛnɛ nnyɑ. 15Uu pɛɛ lɛ̃mɛmɑ́ɑ́ pi mɑɑ rɛ: Ani kɛtẽ nnɛí́ rikɔ́ɔ́nú ɑni pisoi
nnɛí́ Nsímɛ́ Kɛcirɛ símisi. 16Uléécɑɑ yɛ́ nkó yɛɛ nɛ kɛfɑ u n tɛnɛ uu kɔmíni wolɛ yoriyɛ.
Amɑ́ u yɛ́ nɛ nkó yɛɛ úu nɛ kɛfɑ u n tɛnɛ túhɑɑnɛ ɑí nɛ u kpi. 17Mɛwɑisɑŋɑ kɛ pɛpɛɛ nɛ
kɛfɑ Uléécɑɑ n tɛnɛ ɑpi yɛ́ ń wɑpisi yɛmmɛ:́ Pi yɛ́ rinɛńyíri nɛ ɑníri lɑkɑsɛ, ɑpi mɛyu féé

símisi. 18 Pin iwɑ́ɑ n cɔ́pii, íi yɛ́ líkɑ pi wɑ. Ḿpɑ́ pin kɔ linírɛ-́nirɛ́ lɛɛ yɛ́ n kpu n ntí, ɑ́i yɛ́
nkpɑ́ni líkɑ pi wɑi. Pi yɛ́ pitóikɔ́ kɛcɑ́ɑ́ ɑnípɛ rilɑɑ, pitóikɔ́ pɛ̃ ɑpi pélu.

19 Kɛ Upíimɑ uu pisímɛ́ pi ḿ mɑsí, ɑi kɛyómɛcɑɑ-mɛ̃ u kpíípɔ uú hɑ Uléécɑɑ kulukɛ-
lukɛ-mɛ̃ kɛýukɔɔ́tonɛ-i tonɛ. 20 Upipirɛtiki ɑpi sĩ ́ ɑpí hɑ ḿpɑ́ yei Nléécɑɑsimɛ́ símisi.
Upíimɑ uu pikɛi pi n lɛńi, uu tíyɛmɛwɑisɑŋɑ kɑpi n wɑpisi ɑmɛ pinsímɛ́ ɑsei n nyísɛ.]

Nsímɛ́ Kɛcirɛ ritɛlɛ́ kɛ Luki uu n wɔ́i
Lɛlɛɛ rítɛlɛ́ ntí kɛḿɛɛ ń we

Nsímɛ́Kɛcirɛ ritɛlɛ́nɛUléécɑɑ PitumɛMɛwɑi ritɛlɛ́ kɛ Luki uuwɔ́i. Pɛ̃ inipɛɛ-i kɛYeesu
uu umɛwɑi n wɑpisi kɛ Luki uu písɛi ńsɔnɛ uu kɛlenɛ rítɛlɛ́ ntí uusɑnɛ Teofiili wɔlu rɛ
ukɛ́ Yeesu icélɑɑ ɑsei kõ ńsɔnɛ (Luki 1:1-4). Luki yɛ pɛɛ Ukirɛki lɛ. U kɔ pɛɛ upɔisɛ píimɑ
unyinɛ lɛ yɛɛ pɛɛ Pɔɔli n sɑ́rikɛɛ. Luki yɛYeesu nyísɛlɛ yɑrɛUsoi Kɛpipi. Yeesu yɛ pɑnsɛlɛ
kɛsoipipi uú nɛ sisoipipi íwɛ téni. U pɛɛ pisoi ipiŋɛ nɛ piɑmííri pɔisɛntɛlɛ. Tíyu 24 kɛḿɛɛ
kɛ isímɛ́ tɔrɔɔ yɛɛ ḿ mulú ii wɔ́lɑɑlɛ,̃ iyɛ̃ kɛ pɛpɛɛ Yeesu mɛwɑi n yɛ̃́ ɑpi Luki rintɛŋ́́sɛ.
Iyɛɛ nní Yeesumɛyisɛ nkpɔ kɛḿɛɛ nɛ umɛkpɑ́fúmɛ upipirɛtiki nɛ pinɔ́si nɛ pipirɛtiki picɔ
pɛɛ pɛɛ unkpɔ n téni kɛyu-i. Uu lɛ̃ nɛ lɛ̃ kɛ ɑ́tɛlɛ́ ɑɑ ukɛcɑ́ɑ́ ń símisi pi pérésɛ uu pɛɛ pi
tum tɛ pikɛ́ hɑḿpɑ́ úye símisi rɛ uyɛɛ Úyulɑlɛ.

Ifɑɑci iyɛ̃mɛkériinɛ yɛmmɛ:́
1. Luki yɛ símisilɛ lɛ̃ kɛ Yeesu uu sisoipipi kɛḿɛɛ n lompɔ (1:1-4:13). Umɛmɑrɛ nɛ

ukɛleemɛ nkɔ́mɛɛ kei we.
2. Upíimɑ yɛ kɛtẽ kɛcɑ́ɑ́ unfɑɑ nnɛí́ kɛḿɛɛ sisoipipi wɛɛ́śilɛ. Luki yɛ símisilɛ lɛ̃ kuú nɛ

pinɑ́rɛi nɛ píwɛkɔɔ́ nɛ pitóikɔ́ kutu rińcɔ (4:14-19:27). Sinyɑ́rũ kulúi kuu kpísi uú
nɛ sisoipipi li céési: Uŋmɑ́nɛ yɛɛmpɔ kɛnyɑ́rũ (15), Sɑmɑrii kɛtẽ usoi unyinɛ yɛɛ
kusoi n nyu kɛcɑ́ɑ́ nsímɛ́ (10:25-37).

3. Unkpɔ kunɑpɛɛ́ḱɔɔ́ kɛcɑ́ɑ́ nɛ umɛyisɛ nkpɔ kɛḿɛɛ kɛ Upíimɑ uú nɛ sisoipipi yoriyɛ
(19:28–24).

Luki yɛ Teofiili rítɛlɛ́wɔ́i
1 Umɑ́rɛcɔ Teofiili, pisoi mɛyɑ̃ yɛ mɛwɑi mɛɛ kɛrɔ́cɔpɛ n wɑpisi nkɔ́ piwɔ́lɛ peenlɛ.

2 Pi mɛwɑi mɛ̃ nsímɛ́ tɔ́ ritɔ́sɛlɛ yɑrɛ lɛ̃ kɛ pɛpɛɛ kɛḱorɑɑnɛ-mɛ n yɛ̃́ pin nɛni nɛ Uléécɑɑ
nsímɛ́ kɔ́ɔ́núlɛ̃ ɑpi rɔ́ n n kɛɛ́nkɛɛ. 3 Lɛ̃ nnyɑ kɛ rinɛćúruu ɑm ńsɔnɛ písɛi kɛ́ lɛ̃ nnɛí́ lɛɛ
kɛḱorɑɑnɛ-mɛ n wɑ ceri, ɑi nɛ́ sɔnɛsi rɛ kɛ́ linkɔ́ pɔ̃́ umɑ́rɛcɔ Teofiili wɔi kélé-kélé. 4Nɛ
wɔlulɛ nɔkɛ́ nɛ n céri rɛ icélɑɑ kɑɑ n kṍ yɛ nsímɛśei lɛ.

Uléécɑɑtumɛ yɛ símisi rɛ pi yɛ́ Yohɑni Úniwolɛmɑri
5 Kumúŋɛ́ kpɛ-i kɛ Erooti uú pɛɛ Yutee kɛtẽ uyɔɔpi kɛ Uléécɑɑ unyɔ́ɔnsɛ unyinɛ kɑpi

yɛ n sée rɛ Sɑkɑrii uú pɛɛ́we. U pɛɛ Apiyɑ piléékɔɔ́ kunɑi ukɔ́ usɛ lɛ. Uunɔsi yɛ pɛɛ pɛpɛɛ
yɛ Uléécɑɑ inyɔ́ɔnsɛ n wɑ uwɛɛ́śɛ Arɔɔ kɛpirɛ ukɔ́ lɛ. Pi yɛ u sée rɛ Elisɑpɛti. 6 Pikɛtɛ́ yɛ
pɛɛ Uléécɑɑ inipɛɛ-i kɛcírɛ sɔ́nɛlɛ pin kɔ Upíimɑ isé nɛ uicélɑɑ nnɛí́ múílɛ̃ ńsɔnɛ. 7Amɑ́
ɑ́pi pɛɛ kɛwɑ̃́ mɑ́, Elisɑpɛti yɛ pɛɛ unyɑpi lɛ. Lɛ̃mɛmɑ́ɑ́, u nɛ ulɑ kɛtɛ́ yɛ pɛɛ kpurunulɛ.

8 Kɛyɑ́ɑ kɛnyinɛ kɑi Sɑkɑrii kunɑi mɛnyɔ́ɔnsɛ tu, uu pɛɛ kɛyɑ́ɑ kɛ̃ Uléécɑɑ kɛyu-i
upinyɔ́ɔnsɛkɛi n wɑi. 9 Lɛ̃ kɑi pɛpɛɛ yɛ Uléécɑɑ inyɔ́ɔnsɛ n wɑ inyɛkii-i m pisɛ kɑpi ritiki
ɑpí nɛ Sɑkɑrii wɛɛ́ rɛ ukɛ́ Uléécɑɑ kunyɔ́ɔnsɛlee lõ ukɛ́ tulɑɑli ŋmɑɑsi. 10 Kumúŋɛ́ kpɛ-
i kɑpi tulɑɑli n ŋmɑɑlɛ,̃ pisoi riwúí yɛ pɛɛ cɑ́pinɛlɛnlɛ pin kɛtɑhɑi mmɛ́ kɛyómɛ yɑ́ɑ́si.
11 Upíimɑ uleecɑɑtumɛ unyinɛ uu mɛsɛ nɛ mɛsɛ Sɑkɑrii kɛyu-i kpɑ́fúmɛ, uu kɛhúú kɛ-
i kɑpi tulɑɑli n ŋmɑɑlɛ̃ kuwɛĺɛ́ lukɛ-lukɛ-mɛ̃ nyɛrɛ. 12 Kɛ Sɑkɑrii uu u n yɛ̃,́ uú túí-túí,
iwɑmɛ ii u tini. 13 Amɑ́ Upíimɑ uléécɑɑtumɛ uu u mɑɑ rɛ: Sɑkɑrii, iwɑmɛ íi kɑpɛ pɔ́
wɑ. Uléécɑɑ yɛ ipɔ́welɛ konlɛ. Upɔ́nɔ́si Elisɑpɛti yɛ́ kɛwɑ́ntisi pɔ́mɑ́ri ɑɑ rinyíri kɛ hɛ rɛ
Yohɑni. 14Mɛyíkíyiki kɑkɛ ripɔ́pɔ́ɔ lɑrukusɛnɛ. Pisoi mɛyɑ̃ ɑpɔɔ yɛ́ kɔ lɑrisi nɛ kɛpimɑrɛ.
15 Likumúŋɛ́ rɛ u yɛ́ kɑm uu Upíimɑ inipɛɛ-i wɑi usoi píimɑ unyinɛ. Fɛɛ̃́ nɛ pítɑ pomɛ-
pomɛ píkɑ ɑ́pi unnɔɔ-i loninɛ. Nfɑ́ɑsɔnɛ yɛ́ mɛyɑ̃́ u n yipɑɑlɛnlɛ kumúŋɛ́ kpɛ-i kɑpi u
n cuunsɛnɛ. 16 U yɛ́ Isirɑyɛɛli pikɔ́ mɛyɑ̃ pi-Uleecɑɑ, Upíimɑ-mɛ̃ pɛsɛmɛ. 17 U yɛ́ mɑsí
Uléécɑɑ kɛyu-i n sɔ́nɛlɛnɛmɛwɛɛ́śɛsɔhɔnɛńnɑŋɛ kɛ Elii uú pɛɛmmɑ́, uu pisɑ́ɑnɛ pisiwɑ̃
nfɑsimɛ́ pɛńɛ, uu tíyɛsɛ pɛpɛɛ ɑsei pite mɛwɛɛ́śɛsɔhɔ n hɑ́ikusɛ ɑpi pɛpɛɛ mɛ n tíkilɛ̃

kɛmúŋɛ́ ŋmurɛi. U lɛ̃ nnɛí́ wɑinɛ ukɛ́ nɛ nsoipuri mɛɛ Upíimɑmɛkɑmɛmmɛ̃́ n yɛ̃́ nnyɑ.
18 Amɑ́ Sɑkɑrii uu uléécɑɑtumɛ mɑɑ rɛ: Íye kɑm yɛ́ nɛ ceri rɛ ɑsei yɛ nyɛ? Likumúŋɛ́ rɛ
nɛ kpurunulɛ, unɛńɔ́si ricuruu yɛ kɔ kpurunulɛ. 19Uléécɑɑtumɛ uu rinɔ́ɔ u pɛsɛ rɛ: Nɛɛ́
Kɑpiriyɛɛli, Uléécɑɑ kɛyu-i kɑḿwe nɛn upikɛi wɑi. U nɛ́ tummɛlɛ rɛ kɛ́ ifɑɑci kɛcirɛ nnyí
pɔ́ símisi. 20Amɑ́ ɑ́ɑ nɛ nsímɛ́ kɑpi n yekei rɛ nkɛ́ kumúŋɛ́ kunyinɛ-i wɑ nɛ kɛfɑ tɛnɛ. Lɛ̃
nnyɑ kɑi yɛ́ ripɔ́lémpi pɑɑsi ɑ́ɑ yɛ́ fe pɔkɛ́ rinɔ́ɔmɑlɛ hɑ́i nɛ kɛ̃ kɛmɛwɑi mɛ̃ nnɛí́ ɑmɛ n
wɑinɛ.

21Kumúŋɛ́ kpɛ̃nnɛí́ kɛḿɛɛ, pisoi pɛɛ n cɑ́pinɛlɛ̃pin kɛtɑhɑi Sɑkɑrii mɛ̃́ yɛ pɛɛ pírí túnlɛ
rɛ pi kunyɔ́ɔnsɛlee-i mɛyɑ̃́ nɑ́ŋɑi nnyɑ. 22Amɑ́ kuu n léemɛ, úu fe ukɛ́ rinɔ́ɔ pimɑlɛ. Pisoi
ɑpi céru rɛUléécɑɑ yɛ linyinɛ u yɛnɛisɛlɛ kunyɔ́ɔnsɛlee-i. Anípɛ kuú nɛ pi símisi, tilémpi
tin pɑhɑɑlɛ.̃

23 Kɛ Sɑkɑrii uu kumúŋɛ́ kpɛ̃ kɑi m pisɛ rɛ ukɛ́ Uléécɑɑ pikɛi wɑ kɛtɔ n tu, uu ukɛyɔ
pɛlɛ. 24Kɑi rinkpɑ́sɛ, uunɔsi Elisɑpɛti uu fɑpisi, uu umɛcirɛ kɛýɔ-i pɛśu hɑ́i nɛ iwɑ́rɛ inupũ
kumúŋɛ,́ un tee rɛ: 25 Lɛ̃ kɛ Upíimɑ uu nɛ̃́ n wɑ yɛ nní: Li nkpéni ripɔ́ɔ u wɑ rɛ ukɛ́ lɛlɛɛ
pɛɛ pisoi kɛcɔpɛ inɛśɛi n tesɛ nɛ́ lesɛ.

Uléécɑɑtumɛ yɛ símisi rɛ pi yɛ́ Yeesu mɑri
26 Iwɑ́rɛ kpúúlũ kɛḿɛɛ, Uléécɑɑ uu uléécɑɑtumɛ Kɑpiriyɛɛli Kɑlilee kɛtẽ kuyu kunyinɛ

kɑpi yɛ n sée rɛ Nɑsɑrɛti kɛḿɛɛ tum. 27Ukpére unyinɛ yɛɛ úu utisi n nyu kɑpí pɛɛ Yosɛfi
yɛlɛilɛ.̃ Pi yɛ u sée rɛMɑɑri. Ukɛmɛɛ́ kɛUléécɑɑ uu u tũ. Yosɛfi yɛ pɛɛ uyɔ́ɔpi Tɑfiti kɛpirɛ
ukɔ́ lɛ. 28 Uléécɑɑtumɛ uyɛ̃ uu Mɑɑri kɛyɔ-i lompɔ, uu u mɑɑ rɛ: Nɛ pɔ́ yɑ́ɑsi, Uléécɑɑ
yɛ ípɛɛlɛɛ́ pɔ́ nyísɛlɛ un kɛpɔ́pirɛ we. 29 Anɔ́ɔ nyɛ̃ ɑɑ Mɑɑri túí-túísɛ, un umɛcirɛ písɛi
rɛ: Iyɑ́hɑɑ íye mpuri yɛ nnyí? 30 Uléécɑɑtumɛ uu pɛɛ u mɑɑ rɛ: Mɑɑri, iwɑmɛ íi kɑpɛ
pɔ́ wɑ, Uléécɑɑ yɛ uipɛɛlɛɛ́ pɔ́ nyísɛlɛ. 31 Pɔ kómɛi, pɔ fɑpisinɛ ɑɑ kɛwɑ́ntisi mɑru, ɑɑ
kɛ séi rɛ Yeesu. 32 Kɛ yɛ́ isoi wɑ ɑpi yɛ kɛ séi rɛ Uléécɑɑ yɛɛ ḿpɑ́ yo kɛcɑ́ɑ́ ń tṹ Kɛpipi.
Upíimɑ Uléécɑɑ yɛ́ tíyɛsɛ ɑkɛ usɑ́ɑyɑhɑ Tɑfiti iyɔɔpi tonɛ. 33 Kɛ yɛ́ Yɑkupu kɛpirɛ pikɔ́
kɛḿɛɛ iyɔ́ɔpi tɛnɛcirɛ́ li. Kɛiyɔɔpi íi kɛt́ɔ mɑ́nɛ. 34 Mɑɑri uu uléécɑɑtumɛ mɑɑ rɛ: Íye
kɑi yɛ́ lɛ̃ wɑ, ɑ́m utisi nyu? 35 Uléécɑɑtumɛ uu rinɔ́ɔ u pɛsɛ rɛ: Uléécɑɑ Nfɑɑsɔnɛ yɛ
kɛpɔ́cɑ́ɑ́ súirinɛ, Uléécɑɑ yɛɛḿpɑ́ yo kɛcɑ́ɑ́ ń tṹ uu unnyɛŕɛ́ pɔ́ yɑ́rii. Lɛ̃nnyɑ kɛwɑ̃́ kɛ̃nɛ
Uléécɑɑ kɛkɔ́ lɛ. Pi yɛ́ kɛ sée rɛ Uléécɑɑ Kɛpipi. 36Upɔ́mɑ́rɛcɔ Elisɑpɛti kɑpí pɛɛ n sélei
rɛ unyɑpi ricuruu yɛ nɛ riwɛɛ́śɛ kɛwɑ́ntisi kɛfɑmɑ́lɛ. Uiwɑrɛ kpúúlũ kɛḿɛɛ kuu nní we.
37 Likumúŋɛ́ rɛ Uléécɑɑ úu líkɑ kupɔɔnɛ we. 38Kei kɛMɑɑri uu pɛɛ u pɛsɛ rɛ: Nɛ Upíimɑ
ukɛikɔ́ lɛ. Likɛ́wɑ yɑrɛ kɑɑ nní ḿ mɑ. Uléécɑɑtumɛ uu pɛɛ u yɑ́ uu tɔ́mpɔ.

Mɑɑri yɛ Elisɑpɛti pilóólú hɑ
39 Lisiyɑɑ sɛ-i, Mɑɑri uu mɛkɛɛkɛɛ Yutɑ kɛtẽ kɛɛ ɑkúú ḿ mɑ́ kuyu kunyinɛ ncee pɔlɔ.

40 Uu Sɑkɑrii kɛyɔ-i lompɔ uu Elisɑpɛti yɑ́ɑ́si. 41 Kumúŋɛ́ kpɛ-i kɛ Elisɑpɛti uu Mɑɑri
iyɑ́hɑɑ n kṍ, kɛwɑ̃́ ɑkɛ ukɛfɑ-i lémesi, Nfɑ́ɑsɔnɛ nn Elisɑpɛti yipu 42uu pupɛi rɛ: Uléécɑɑ
yɛ lisɔnɛ pɔ́wɑlɛ ɑi tɔ́su pinɔ́si tɔrɔɔ nnɛí́. Uléécɑɑ rinɔɔ sɔnɛ yɛ kɛwɑ̃́ kɛ̃ kɑɑmmɑ́runɛ
kɛcɑ́ɑ́ welɛ. 43 Nɛɛ́ úye Unɛṕíimɑ uni ukɛ́ nɛ pilóólú nɛ́ ń kɑm? 44 Kumúŋɛ́ kpɛ-i kɑm
ipɔ́yɑ́hɑɑ n kṍ, kɛwɑ̃́ yɛ kɛnɛf́ɑ-i lémesilɛ nɛmpɔ́ɔnɑrɛ. 45 Pɔ únɑrɛkomɛ lɛ, kɑɑ́ nɛ kɛfɑ
n tɛnɛ rɛ Upíimɑ yɛ lɛ̃ kuu ḿ mɑ ɑpi pɔ́ símisi wɑinɛ nnyɑ.

Mɑɑri kɛyomɛ
46Mɑɑri uu pɛɛ rɛ:

Nɛ lɑ kɛ́ Upíimɑ rinyiri ritɑɑ́sɛ,
47 tinɛṕɔ́ɔ ɑrí nɛ Uléécɑɑ, Unɛýulɑlɛ lɑrisi.
48 Likumúŋɛ́ rɛ u nɛ̃́ uukɛikɔ́ nɛɛ ɑ́m líkɑ n tulɑɑlɛ̃ íwɛ ténlɛ.
Kɑí nɛ nɛni rimpɑ́, nsoipuri nnɛí́ yɛ́ nɛ́mɑɑ rɛ únɑrɛkomɛ.
49Uléécɑɑ ńnɑŋɛ nnɛí́ ute yɛ likɛi sɔnɛ kɛcirɛ nɛ́wɑlɛ.
Urinyiri nsɔnɛ yɛ nɛmmpehẽ lɛ.
50Uyɛɛ yɛ hɑ́i kɑí nɛ n wémɛ pɛpɛɛ u n wuru ɑnɑi íwɛ tẽ.́

51Uu mɛwɑi nɑŋɛ-nɑŋɛ wɑpisi nɛ unnɑŋɛ, uu unnɑŋɛ nyísɛ pɛpɛɛ
ɑkɔ́kɔri m mɑ́ ɑpi kpíi.
52Uu piyɔ́ɔpi iyɔ́ɔpi-i lesɛ,
uu pɛpɛɛ ɑ́pi líkɑ n tulɑɑlɛ̃ tɑɑ́sɛ.
53Uu pɛpɛɛ nkṹ n tṹ nɛ lisɔnɛ lɛpɛisɛ,
uu pimɑ́mɑ́ lɑ́kɑsɛmɛnípɛ ŋmɑnɛ.
54Uu upikɛikɔ́ Isirɑyɛɛli pikɔ́ picomɛ weri.
55Úu pɑlɛi rɛ ukɛ́ Apirɑhɑm nɛ ukɛpirɛ pikɔ́ íwɛ tẽ́
hɑ́i nɛḿpɑ́ píyei-pɔ yɑrɛ kuú pɛɛ pirɔ́kpurɛḿmɑ.

56Mɑɑri nɛ Elisɑpɛti ɑpí tonɛ hɑ́i nɛ iwɑrɛ itɑɑni kumúŋɛ,́ uu lɛ̃mɛmɑ́ɑ́ ukɛyɔ pɛlɛ.
Yohɑni Úniwolɛ kɛmɑrɛ nsímɛ́

57Kɛ Elisɑpɛti kɛmɑrɛ ɑkɛ n tu, uu kɛwɑ́ntisi mɑru. 58 Elisɑpɛti pipɛrɛcɔ nɛ upimɑrɛcɔ
ɑpi kóm tɛ Upíimɑ yɛ íwɛ u tẽ,́ ɑi Elisɑpɛti mɛcɔ pi lɑrisi. 59 Kɛyɑ́ɑ pɑ́hɑ-pɑhɑ tuŋɛ,́ ɑpí
nɛ kɛwɑ̃́weri pikɛ́ kɛ riké, ɑpimúsu rɛ pikɛ́ usɑ́ɑ rinyiri kɛ hɛ rɛ Sɑkɑrii. 60Amɑ́ úni uu rɛ:
Aɑi, pi yɛ kɛ sée rɛ Yohɑni. 61Api u mɑɑ rɛ: Íye lɛ̃mɑ́, úkɑ úu kɛpɔ́yɔ-i rinyíri tɛ̃ ticɔmɑ́.
62Api pɛɛ́ nɛ ɑnípɛ usɑ́ɑ pisɛ rɛ íye kuú lɑ pikɛ́ yɛ kɛwɑ̃́ kɛ̃ sée. 63 Sɑkɑrii uu pisɛ rɛ pikɛ́
kukpɑ́ncúkú u pɑ. Kɑpi ku u ḿ pɑ, uu kukɛcɑ́ɑ́ wɔ́lu rɛ: Kɛrinyiri tɛɛ Yohɑni. Ai pinnɛí́
nnɔ́ɔ yipu. 64Mɛsɛ nɛmɛsɛ, Sɑkɑrii rilempi ɑri fénnɛ, uu símisi uu Uléécɑɑ rinyiri tɑɑ́sɛ
lin cɑ́lɛ.̃ 65Ai pɛɛ upipɛrɛcɔ nnɛí́ iwɑmɛwɑi. Yutee kɛtẽ kɛɛ ɑkúúmmɑ́ nnɛí́ kɛḿɛɛ, pisoi
ɑpi mɛwɑi mɛ̃ nsímɛ́ nɛ n túntilɛ.̃ 66 Pɛ̃ nnɛí́ pɛɛ ifɑɑci iyɛ̃ n kṍ ɑpi ikɛcɑ́ɑ́ m músu pin
pimɛcɔpɛcirɛ písɛinɛ rɛ: Íye kɛ kɛwɑ̃́ kɛ̃ ɑkɛ́mɑsí nɛ tɛnɛnɛ? Asei kɛcɑ́ɑ́, Upíimɑ yɛ pɛɛ
kɛkɛpirɛ welɛ.

Sɑkɑrii yɛ Uléécɑɑ pɑkɑrɛ
67Nfɑ́ɑsɔnɛ nn kɛwɑ̃́ usɑɑ Sɑkɑrii yipu, uu Uléécɑɑ rinyiri nɛ pisímɛ́ loni rɛ:

68Upíimɑ, Isirɑyɛɛli pikɔ́ Uleecɑɑ rinyiri tikɛ́ n tɑɑ́lɛ̃
kuú nɛ upikɔ́ kutu rińcɔ uu piriyu lɔlu.
69U uyóriyɛ yɛɛ ńnɑŋɛmmɑ́ rɔ́ hɛlɛ
uukɛikɔ́ Tɑfiti kɛyɔ kɛḿɛɛ.
70U pɛɛ hɑ́i mɛkɛɛ-mɛ nsímɛ́mmɛ̃ ɑntepuyɛ kuu n wɛɛ́ símɑɑsɛlɛ.
71U rinɔ́ɔ yekei rɛ u yɛ́ pirɔ́lɑ́ɑrɔ
nɛ pɛpɛɛ irɔ́puri n yúlu ɑnipɛ-i rɔ́ ŋmɛh́ɛrɛɛsɛ.
72Uléécɑɑ yɛ nfɑnɑrɛ pirɔ́sɑ́ɑyɑhɑ nyísɛlɛ,
úu uricuruu rinɔ́ɔ kuu
u nɛ pɛ̃ kɛcɔpɛ n yekei pɑlɛi.
73 Likumúŋɛ́ rɛ Uléécɑɑ yɛ urɔ́sɑ́ɑyɑhɑ Apirɑhɑmwéeri rɛ
74 u yɛ́ pirɔ́lɑ́ɑrɔ ɑnipɛ-i rɔ́ lesɛ,
uu tíyɛsɛ ɑ́ri yɛ́ nɛ iwɑmɛ u n yɑ́ɑ́si.
75Ai tíyɛsɛ ɑrí n kpɑ̃́iilɛ̃ tɔn kɛcirɛ sɔ́nɛ uinipɛɛ-i hɑ́i nɛ
ntɔ́fɑ́ɑ siyɑɑ kɛtɔ-pɔ.
76 Pɔ̃́ kɛnɛẃɑ̃́, pi yɛ́ pɔ́ sée rɛ Uléécɑɑ yɛɛ
ḿpɑ́ yo kɛcɑ́ɑ́ ń tṹ ɑntepu.
Likumúŋɛ́ rɛ pɔ́ɔ yɛ́ Upíimɑ kɛkpeẽ wɑ ɑɑ ncée u nyɔ́ɔnsɛ,
77 ɑɑ upikɔ́ céreisɛ rɛ u yɛ́ piriyu lɔ uu piɑkópɛ pi sɑ́rɛi.
78Uléécɑɑ nfɑnɑrɛ toi-toi nnyɑ,
u nɛ umɛtɛí́ sɔ́ntilɛ ɑmɛ rɔ́ kpɑ̃́ii yɑrɛ ntuŋɛ
79 ukɛ́ pɛpɛɛ kuŋmɑhɑ-i nɛ pɛpɛɛ nkpɔ kuhorɛ-i ń we rikpɑ̃́iisɛ,
uu ɑrɔ́nɑ nkíŋniŋɛ ncee tikisɛ.

80 Kɛwɑ̃́ kɛn pɑpisi, kɛmɛsɔhɔmɛn kɔ pɑpisi. Uu ɑcɛsi kóimɑ-i n finu hɑ́i nɛ kɛyɑ́ɑ kɛ̃
kuu upikɛi Isirɑyɛɛli pikɔ́ kɛcɔpɛ n kórɑɑnɛ.

Lɛ̃ kɑpi Yeesu Kirisi m mɑ́ri
(Mɑtiyee 1:18-25)

1Kɛtẽ nnɛí́ uyɔɔpi Okusiti uu kumúŋɛ́ kpɛ-i rinɔ́ɔ hɛ rɛ pikɛ́ kɛtẽ nnɛí́ pisoi kɛɛ.̃ 2Pikɛɛ́̃
pɛpɛɛpifoí. Pi wɑlɛ kumúŋɛ́ kpɛ-i kɛKiriniisi uú pɛɛ Sirii kɛtẽ kɛcɑ́ɑ́ iyɔ́ɔpi n le. 3Ḿpɑ́úye
uu ukuyu pikɛɛ́̃ sĩ. 4 Yosɛfi uu Kɑlilee kɛtẽ kɛḿɛɛ Nɑsɑrɛti kuyu-i yisi uu Yutee kɛteni-
i Tɑfiti kuyu kɑpi yɛ n sée rɛ Pɛtɛlɛhɛm sĩ. Kuyu kpɛ-i kɑpi uyɔ́ɔpi Tɑfiti mɑri. Yosɛfi
ricuruu yɛ Tɑfiti kɛyɔ nɛ ukɛpirɛ ukɔ́ lɛ. 5 Uu kei pikɛɛ́̃ sĩ, u nɛ uunɔsi felei-felei Mɑɑri
yɛɛ kɛfɑmmɑ́. 6Pin Pɛtɛlɛhɛm-i we, ukɛmɑrɛyɑɑ ɑkɛ tulu 7uu ukɛwɑ̃ foí mɑ́ru kɛtisi, uu
ɑsɑ́ŋɑ́ɑ́ kɛ yɑrii uu kuhɔpi kɛcɑ́ɑ́ kɛ finsɛ, kɑpi picéetɔŋɛ́ kulee-i kɛtónɛm pɑɑ nnyɑ.

Uléécɑɑtumɛ unyinɛ yɛ Pɛtɛlɛhɛm-pɔ rikpɑ́fúmɛ
8 Kɛlõ kɛsɛ kɛ-i kɛ pisɛɛsẽ́ pinyinɛ ɑpí pɛɛ kɛsinɛ we pin sicɑrɛ-i piisɛɛ kɛcɑ́ɑ́ pɑílɛ.̃

9Upíimɑ uleecɑɑtumɛ uu pikɛyu-i kpɑ́fúmɛ, Upíimɑ mɛyɔɔpi ɑmɛ́ n tɛĺu mɛn kɛkɑ́lɛ pi
wɑilɛ.̃ Iwɑmɛ ii pi wɑi mɛyɑ́nsei. 10 Uléécɑɑtumɛ uu pɛɛ pi mɑɑ rɛ: Iwɑmɛ íi kɑpɛ nɔ́
wɑ. Nsímɛ́ sɔnɛmɛɛ yɛ́ Isirɑyɛɛli pikɔ́ nnɛí́ ripɔɔmɛyɑ̃́ n níŋukusɛ kɑḿ nɛ nɔ́ kɑ. 11Nɛni
kɛyɑɑ nkɛ́ kɑpi Tɑfiti kuyu-i Nɔ́unɛýulɑlɛ mɑri, uyɛ̃ kɛ Uléécɑɑ uu n wɛɛ́, Upíimɑ. 12 Lɛ̃
kɑni yɛ́ nɛ u n céri yɛ nní: Nɔ́ kɛwɑ̃́ fɛnfɛí̃ lɛɛpɔ kɑpi kusɑ́ŋɑ́ɑ́ ḿ pílɛsi ɑpi kuhɔpi kɛcɑ́ɑ́
finsɛ. 13Mɛsɛ nɛmɛsɛ, piléécɑɑtumɛ picɔ ɑpi ufoí nkó kɛcɑ́ɑ́ kpɑ́pɔ ɑpi kulúi wɑi, ɑpi pɛɛ
Uléécɑɑmɛyɔɔpi n yom tɛ 14Uléécɑɑ yɛɛ kɛyómɛcɑɑ-pɔ ipɑkɑrɛ te. Nkíŋniŋɛ nkɛ́ pɛ̃kuu
kɛtẽ kɛcɑ́ɑ́ ń lɑ kɛcɔpɛ n we.

Pisɛɛsẽ́ yɛ Pɛtɛlɛhɛm sĩ
15 Kɛ piléécɑɑtumɛ ɑpi pi rin-yɑ́ ɑpi kɛyómɛcɑɑ-mɛ̃ pɛlɛ, pisɛɛsẽ́ ɑpi pɛɛ símɑɑnɛ rɛ:

Tɔkɛ́ Pɛtɛlɛhɛm hɑ. Li pisɛ rɛ tɔkɛ́ lɛlɛɛ n wɑ kɛ Upíimɑ uu rɔ́ n céreisɛ yɛ.̃ 16 Api kei
mɛkɛɛkɛɛ sĩ ɑpí hɑ Mɑɑri nɛ Yosɛfi lɛɛpɔ, kɛwɑ̃́ kɛn kuhɔpi kɛḿɛɛ finu. 17 Kɑpi kɛ n yɛ̃,́
ɑpi lɛ̃ kɛ uléécɑɑtumɛ uu kɛwɑ̃́ kɛ̃ nsímɛ́ n símisi kɛɛnkɛɛ. 18 Lɛ̃ kɛ pisɛɛsẽ́ ɑpi n símisi ɑi
pɛ̃ nnɛí́ pɛɛ kutu pi n cɔ́lɛ̃ pírí wɑi. 19Mɑɑri uu mmɛ̃ nnɛí́ ukɛfɑ-i múlú un nkɛcɑ́ɑ́músu
ńsɔnɛ. 20 Pisɛɛsẽ́ ɑpi lɛ̃mɛmɑ́ɑ́ nkúlɛcee pɔlɔ. Api Uléécɑɑ rinyiri tɑɑ́sɛ ɑpi umɛyɔɔpi n
yom tɛ u tíyɛsɛ ɑpi kóm ɑpi kɔ yɛnu nnyɑ. Linnɛí́ yɛ wɑ yɑrɛ lɛ̃ kɛ uléécɑɑtumɛ uu pi n
símisi.

Pi Yeesu rinyíri hɛ
21 Siyɑ́ɑ sisɛɛi mɛmɑ́ɑ́, kɛwɑ̃́ kɛkéyɑɑ ɑkɛ tulu, ɑpi rinyíri kɛ hɛ rɛ Yeesu. Tinyíri tɛ̃ kɛ

uléécɑɑtumɛ uu pi céesi Mɑɑri uu kɛlenɛ fɑpisi.
Pi Yeesu Uléécɑɑ kɛyɔ-i nyísɛ

22 Lɛ̃ mɛmɑ́ɑ́, ituŋɛ ii tulu rɛ pikɛ́ inyɛḱii wɑ pikɛ́ nɛ pimɛcirɛ hɛɛrɛ yɑrɛ kɑi Moisi
isé kɛḿɛɛ m pisɛ, Mɑɑri nɛ Yosɛfi ɑpi pɛɛ́ nɛ kɛwɑ̃́ Yerusɑlɛm kuyu sĩ tɛ pikɛ́ Upíimɑ kɛ
nyísɛ. 23 Likumúŋɛ́ rɛ li Upíimɑ isé kɛḿɛɛ wɔ́lɑɑlɛ̃ tɛ: Upíimɑ yɛɛ kɛwɑ́ntisi foí te. 24Api
kɔ inyɔ́ɔnsɛ kɛ isé isɛ iyɛ̃ ii m pisɛ wɑi: Sikpéékpeepi sitɛ́ nɛɛ́ ɑlɔ́ɔlɑ̃ síńsɑ́ ɑtɛ́ kɑpi yɛ́ nɛ
wɑ.

25Utisi unyinɛ kɑpi yɛ n sée rɛ Simeyɔɔ yɛ pɛɛ Yerusɑlɛm-i welɛ. Utisi uyɛ̃ yɛ pɛɛ usoi
sɔnɛ lɛ un Uléécɑɑ riwurɛmɑ́ un uyɛ̃kɑí pɛɛmpisɛ rɛ ukɛ́ Isirɑyɛɛli yoriyɛmɛ̃.́ Nfɑ́ɑsɔnɛ
yɛ pɛɛ ukɛmɛɛ́ welɛ. 26Uléécɑɑ uú nɛ Nfɑ́ɑsɔnɛ tiki uú nɛ u símisi rɛ u yɛ́ uyɛ̃ kɛ Upíimɑ
uu n wɛɛ́ uu tumti nɛ uinipɛɛ yɛ̃uu kɛlenɛ kpi. 27Nfɑ́ɑsɔnɛ nn tíyɛsɛ Simeyɔɔ uu Uléécɑɑ
kɛyɔ sĩ. Kɛ Yeesu pikɔ́ ɑpí nɛ u n hɑ́pɔ pikɛ́ inyɛḱii iyɛ̃ kɛ isé ii m pisɛ wɑ, 28 Simeyɔɔ uu
u kpísi, uu Uléécɑɑ pɑkɑrɛ uu rɛ:
29Upíimɑ, tipɔ́nɔ́ɔ kɑɑ n yekei yɛ nkpéni lilɛ.
Pɔ́ fe ɑɑ nkpéni nɛ̃́ upɔ́kɛikɔ́ tíyɛ ɑm nkíŋniŋɛ-i kpi.
30 Likumúŋɛ́ rɛ nɛ nɛ inɛńípɛɛ pipɔ́yulɑlɛ yɛnlɛ.
31 Pɔ Uyóriyɛ kpíimɛlɛ ɑɑ isoipuri nnɛí́ kɛyu-i wɑi.

32Uyɛɛmɛtɛí́ mɛɛ yɛ́ n tíyɛsɛ kɛtẽ nnɛí́ ɑyu ɑɑ pɔ́ céru.
Uyɛɛ yɛ́ tíyɛsɛmpɔ́puri Isirɑyɛɛli rinyiri ɑrí tɑɑ́.

Lɛ̃ kɛ Simeyɔɔ uu Yeesu kɛcɑ́ɑ́ n símisi
33Yeesu usɑɑ nɛ uuni ɑpi pírí wɑi nɛ lɛ̃kɛ Simeyɔɔ uu Yeesu kɛcɑ́ɑ́ n símisi. 34Simeyɔɔ

uu ɑnɔ́ɔ sɔnɛ pi tikisɛ, uu Yeesu uni Mɑɑri mɑɑ rɛ: Uléécɑɑ yɛ kɛwɑ̃́ nkɛ́ wɛɛ́ rɛ kɛkɛ́
tíyɛsɛ pisoi mɛyɑ̃ pikɛ́ loó, pimɛyɑ̃ pikɛ́ kɔ Isirɑyɛɛli-i yisi. Kɛkɛɛ Uléécɑɑ linyísɛ-nyísɛ
lɛɛ yɛ́ pisoi nɛ Uléécɑɑ kɛcɔpɛ m pɑ́sɑisɛnɛ. 35U yɛ́ lɛ̃ kɛ pisoi mɛyɑ̃ ɑpi risɛɛ́́ nɛ pisifɑ-i
m músu yɑ́mnɛ. Amɑ́ pɔ̃́ kɛuni, pɔ́ ntóósi kõ yɑrɛ kɛtɛh́ɛ kɑpi pɔ́ tuhu.

Antepu Aɑni kɛcɑ́ɑ́ nkɔ́
36Unɔ́si unyinɛ kɑpi yɛ n sée rɛ Aɑni yɛ kɔ pɛɛ́ welɛ. U ɑntepu lɛ. Fɑnuwɛɛli ukpére

lo Asɛɛ kumɑrɛ-i. U pɛɛ kpurunulɛ ńsɔnɛ. Aŋmɛ̃ ɑsɛɛi kɛ u nɛ uulɑ pɛɛ n sɔ́ɔnnɛ unnɑŋɛ
kɛḿɛɛ ɑpi wɑ. 37 Lɛ̃mɛmɑ́ɑ́, uu ikúmɑnnɔsi tonɛ uú hɑ nɛ ɑŋmɛ̃ kuwóó nɛ ɑfɛɛtɑɑni nɛ
ɑnɑ tulu. Úu yɛ píkɑi Uléécɑɑ kɛyɔ riyɑ́, ɑmɑ́ kɛtúŋɛ́ nɛ kɛsinɛ kuu yɛ Uléécɑɑ pikɛi n
wɑi un ɑnɔ́ɔ pɑɑsi unwelu. 38Uu kumúŋɛ́ kpɛ-i Uléécɑɑ kɛyɔ-i hɑpɔ uuUléécɑɑ pipɑkɑrɛ
loni. Uu pɛ̃ nnɛí́ pɛɛ pɛɛmmɛ̃́ tɛ Uléécɑɑ ukɛ́ Yerusɑlɛm riyu lɔ kɛwɑ̃́ kɛ̃ nsímɛ́ símisi.

Nɑsɑrɛti kɛḿɛɛmɛpɛɛmɛ
39 Kɛ Yeesu pikɔ́ ɑpi lɛ̃ kɛ Upíimɑ isé ii m pisɛ rɛ pikɛ́ wɑ piwɑi ḿ mɑsí, ɑpí nɛ Kɑlilee

u pɛlɛ, pikuyu Nɑsɑrɛti kɛḿɛɛ. 40 Kɛwɑ̃́ ɑkɛ́m pɑpisi kɛn kɔ ńnɑŋɛ kpɑ́lɛ.̃ Mɛwɛɛ́śɛsɔhɔ
píimɑ kuú pɛɛmɑ́, Uléécɑɑ ipɛɛlɛɛ́ in kɔ ukɛcɑ́ɑ́ we.

Yeesu yɛ ɑŋmɛ̃ kɛfi nɛ ɑtɛ́mɑ́ uú nɛ Uléécɑɑ kɛyɔ kɛḿɛɛ lompɔ
41Ḿpɑ́ kuŋmɛ̃kúye-i, Yeesu usɑɑ nɛ uuni yɛɛ̀ ̀pɛɛ nkpɔmɛlɔ́ɔ́ ɑnyɑ̃́ hɑlɛ Yerusɑlɛm-pɔ.

42Kumúŋɛ́ kpɛ-i, Yeesu yɛ pɛɛ ɑŋmɛ̃ kɛfi nɛ ɑtɛ́mɑ́lɛ. Usɑ́ɑ nɛ úni ɑpí nɛ u pɛńɛ ɑpi ɑnyɑ̃́
sĩ ́yɑrɛ kɑpi yɛ ń hɑ. 43Kɛ ɑnyɑ̃́ ɑɑ n tɛnɛ, usɑ́ɑ nɛ úni ɑpi pɛlɛ, ɑmɑ́ Yeesu uu Yerusɑlɛm-i
mɛśuni, upikɔ́ ɑ́pi kɔ nkpɑ́ni céri. 44Api músu rɛ Yeesu yɛ́ pipisencɔ pinyinɛ rintikilɛ, ɑpi
sɔ́nɛ yɑrɛ kɛyɑ́ɑ kɛsɛ kumúŋɛ,́ ɑpi pɛɛ lɛ̃mɛmɑ́ɑ́ pipimɑrɛcɔ nɛ pipisɑnɛ kɛḿɛɛ piwɛĺɑɑ
u sĩ. 45Amɑ́ ɑ́pi u yɛ,̃ ɑpi Yerusɑlɛm-mɛ̃pɛlɛ pin piwɛĺɑɑ u nɔŋ́lɛ.̃ 46Api kɛyɑ́ɑ tɑ́ɑ́nũ tuŋɛ́
Uléécɑɑ kɛyɔ-i u yɛnu un isé picélɑɑ kɛcɔpɛ tũ un kutu pi cɔlɛ̃un kɔ nsímɛ́ pi písɛi. 47Pírí
kɛ Yeesu mɛsɔhɔ nɛ uɑnɔɔmɛyɔ́ɔ́i ɑi pɛ̃ nnɛí́ pɛɛ kutu u n cɔ́lɛ̃wɑ. 48 Kɛ usɑ́ɑ nɛ úni ɑpi
u n yɛ̃,́ ɑi pírí pi wɑi, úni uu u mɑɑ rɛ: Kɛnɛẃɑ̃́, yo nnyɑ kɑɑ lɛ̃wɑ? Tɔ́ nɛ upɔ́sɑ́ɑ yɛ pɛɛ
pɔ́ wɛɛ́śilɛ kɛrɔ́wuu kɛn túúni. 49Uu rinɔ́ɔ pi yɔ́su rɛ: Yo nnyɑ kɑni nɛ́wɛɛ́śi? Áni nyu rɛ
li pisɛ rɛ kɛ́ unɛśɑ́ɑ pikɛi wɑɑ? 50Amɑ́ ɑ́pi lɛ̃ kuu pi ḿ mɑ ɑsei kõ.

51Yeesuuupi tikiɑpiNɑsɑrɛti pɛlɛ. U pɛɛusɑ́ɑnɛúni pɑkɑrɛlɛnlɛ. Úni uu kɔmɛwɑimɛ̃
nnɛí́ ukɛfɑ-i n wɑilɛ.̃ 52Yeesu uú m pelu, umɛsɔhɔmɛn kpɑ́lɛ̃ un kɔ isoi sɔnɛ le, Uléécɑɑ
nɛ sisoipipi inipɛɛ-i, Uléécɑɑ ipɛɛlɛɛ́ in kɔ ukɛcɑ́ɑ́ we.

3
Yohɑni Úniwolɛ yɛ Uléécɑɑ Nsímɛ́ yóólɛ̃
(Mɑtiyee 3:1-12; Mɑriki 1:1-8; Yohɑni 1:19-28)

1-2 Kumúŋɛ́ kunyinɛ-i, Uléécɑɑ uu Sɑkɑrii uŋmɑ́nɛ Yohɑni kucɛsi kóimɑ-i rinɔ́ɔ mɑɑ.
Rɔm uyɔɔpi píimɑ kɑpi yɛ n sée rɛ Tipɛɛ yɛ pɛɛ likumúŋɛ́ kpɛ-i iyɔ́ɔpi kɛḿɛɛ ɑŋmɛ̃ kɛfi
nɛ ɑnupũ piwɑi mɑsilɛ. Pɔnsi Pilɑti yɛɛ pɛɛ Yutee kɛtẽ kɛcɑ́ɑ́ pɑílɛ,̃ Erooti pɔ́ɔn Kɑlilee
kɛkɔ́ kɛcɑ́ɑ́ pɑílɛ.̃ Uumɑɑ Filipu yɛɛ pɛɛ Itumee nɛ Tɑrɑkoni sitẽ kɛcɑ́ɑ́ pɑílɛ,̃ Lisɑniyɑ un
Apitɛɛni kɛtẽ kɛcɑ́ɑ́ pɑílɛ.̃ Likumúŋɛ́ kpɛ-i kɛ Aɑni nɛ Kɑyifu ɑpí pɛɛ pɛpɛɛ yɛ Uléécɑɑ
inyɔ́ɔnsɛ n wɑ piwɛɛ́śɛ. 3 Yohɑni uu Yuritɛɛ ɑyu pikɔ́ɔ́nú loni un yóólɛ̃ tɛ: Ani mɛfinɛ
consɛ, ɑni tíyɛsɛ pikɛ́míni nɔ́ wolɛ Uléécɑɑ ukɛ́ nɔ́ɑnɛḱópɛ nɔ́ sɑ́rɛi.

4Ai wɑi yɑrɛ lɛ̃ kɛ ɑntepu Esɑyi uú pɛɛ uritɛlɛ́ kɛḿɛɛ n wɔ́i rɛ:
Usoi rinɔɔ yɛ ri tɛɛ kucɛsi kóimɑ-i n yóólɛ̃ tɛ:
Ani Upíimɑ ncee nyɔ́ɔnsɛ,
ɑni uicee tɛĩisɛ ikɛ́ kɛcirɛ wɑ.

5Ahórɛ-horɛ nnɛí́ yɛ sírunɛ,
ɑkúú nɛ sikúúpi nnɛí́ ɑsi foru,
icée sikɔ́ɔ́nú nnɛí́ ɑsi tɛ̃íi,
icée ɑhorɛ-horɛ nnɛí́ ɑɑ síru.
6Ḿpɑ́ úye uu pɛɛ yɛńu rɛ Uléécɑɑ yɛ usoi riyu lɔlɛ.

7Asoiwuí ɑɑYohɑni kɛḿɛɛ n sɔ́nɑɑpɔ ukɛ́míni pi wolɛ. Uu pimɑɑ rɛ: Nɔ́ ɑkpurii nnyɛ!́
Wóonɔ́ céesi rɛnɔ́ fe ɑniUléécɑɑ kɛtɑhɑi kɛɛn tu kɑɑsɛmɑ́? 8Ani yɛmɛwɑimɛɛnnyísɛlɛ̃
tɛ nɔ mɛfinɛ consɛ wɑ. Áni kɑpɛ nɔ́mɛnɛćírɛ m mɑ́ikɛɛ rɛ: Apirɑhɑm yɛɛ urɔ́sɑ́ɑyɑhɑ.
Uléécɑɑ yɛ́ fe uu wɑisɛ ɑpɑrɛ nnyɛ́ nní ɑɑ pɑnsɛ Apirɑhɑm sipirɛ.̃ 9 Isɔ isɔɔlu yɛ pilɛ ikɛ́
ɑléé sémni hɑ́i iníŋí-pɔ. Pi kuléé nkú kpɛɛ ɑ́ku ɑpipi sɔnɛmmɑ́rɛi kénɛ ɑpi nnɑ-i sɑ́pɔ.

10Asoiwuí ɑɑ pɛɛ u pisɛ rɛ: In lɛɛ ni, íye kɑi nkpéni pisɛ rɛ tɔkɛ́wɑ? 11Uu rinɔ́ɔ pi yɔ́su
rɛ: Úye un sitúkɑnkɑ sitɛ́ m mɑ́, li pisɛ rɛ ukɛ́ uyɛɛ úu m mɑ́ kɛsɛ hɛ, úye un kɔ ilukɛ m
mɑ́, li pisɛ rɛ ukɛ́ uucɔ yɛɛ úu mmɑ́ hɛ.

12 Pilɑmpooyɔɔ́ ricuruu ɑpi símpɔ pikɛ́míni pi wolɛ, ɑpi Yohɑni pisɛ rɛ: Urɔ́célɑɑ, íye
kɑi pisɛ rɛ tɔ́ɔkɛ́ wɑ? 13Uu rinɔ́ɔ pi yɔ́su rɛ: Áni kɑpɛ yɛ lɛ̃ kɛ isé ii rinké rɛ pisoi pikɛ́ yɛ
hɛɛ́ĺɛ kɛcɑ́ɑ́ rilɑɑsɛ.

14 Pisɔ́ɔ́cɑ pɔ̃́ ticuruu ɑpi u pisɛ rɛ: Tɔ̃́ ní, íye kɑi pisɛ rɛ tɔkɛ́ wɑ? Uu pi mɑɑ rɛ: Áni
kɑpɛ yɛ úkɑ siwóó yɔsí nɛ ńnɑŋɛ nɛɛ́ ɑní nɛ nsímɛ́ liute wɑ́ɑ́nɑ́, ɑmɑ́ ɑni nɛ nɔ́inɛh́ɛɛ́́ ripɑ́.

15 Kuyu nnɛí́ yɛɛ pɛɛ tɑ́lɛ̃ tɛ lipíimɑ linyinɛ yɛ wɑinɛ. Ḿpɑ́ úye uu pɛɛ́m músu rɛ nɛɛ́
Yohɑni yɛɛ uyɛ̃ kɛ Uléécɑɑ uu n wɛɛ́. 16Yohɑni uu pɛɛ pi mɑɑ rɛ: Míni kɛ nɛɛ́ nɛ nɔ́wólɛ,
ɑmɑ́ unyinɛ yɛɛ ńnɑŋɛ nɛ́ n fe yɛ sɔ́nti. Inɛśoi íi tu rɛ kɛ́ uɑnɛɛ́ŕi nŋmɛ fénnɛ. Nfɑ́ɑsɔnɛ
nɛ nnɑ kuu yɛ́ nɛ nɔ́ wolɛ. 17 U ukunipɛ-i kuhóólo kɑpi yɛ nɛ n cɑ́cɑi múílɛnlɛ ukɛ́ nɛ
mɛpipi nɛ ɑcɔ́lɛ́ kóólɛnɛ. U mɛpipi risímɛ-i súúninɛ uu ɑyúi pɔ̃́ nnɑ mɛɛ ńn yɛ píkɑi n
kpu kɛḿɛɛ toroisɛ.

18 Yohɑni yɛ pɛɛ pisoi itisi kpɑriisɛlɛ un nɛ Nsímɛ́ Kɛcirɛ pi símisi. 19 Erooti yɛ pɛɛ
umɑ́rɛcɔ cirɛ unɔsi Erootiyɑti kpísilɛ uu kɔmɛwɑi kópɛmɛcɔmɛyɑ̃wɑpisi. Lɛ̃nnɛí́ nnyɑ
kɛ Yohɑni uú pɛɛ́ nɛ u cɛśi. 20 Erooti uu kɔmɛwɑi kópɛmɛcɔ kpɑ́ uu Yohɑni kukpɑniilee
wɑi.

Yohɑni yɛ Yeesu míni wolɛ
(Mɑtiyee 3:13-17; Mɑriki 1:9-11)

21 Kɑpi pisoi nnɛí́ míni piwólɛ ḿ mɑsí, ɑpi kɔ Yeesu ricuruu wolɛ. Kumúŋɛ́ kpɛ-i kuu
kɛyómɛ n yɑ́ɑ́si, ɑi kɛyómɛ hɑ́nnɛ. 22Nfɑ́ɑsɔnɛ nn ukɛcɑ́ɑ́ súiri yɑrɛ rilɔ́ɔlɑ,̃ pin ti nyɑ́ni
nɛ inípɛɛ. Tinɔ́ɔ ɑri kɛyómɛcɑɑ-pɔmɑɑri rɛ: Pɔ́ɔ Kɛnɛṕipi lɑlɑ kɛcirɛ. Ám yɛ kɛpɔ́cɑ́ɑ́ kṍ.

Yeesu Kirisi pikpurɛ ɑnyiri
(Mɑtiyee 1:1-17)

23Aŋmɛ̃ ɑfɛɛtɑɑni kumúŋɛ́ kɛ Yeesu uu mɑ́ uú nɛ upikɛi koru. Yɑrɛ kɑpí pɛɛmmúsu,
u pɛɛ Yosɛfi kɛpipi lɛ. Yosɛfi un Elii kɛpipi, 24 Elii un Mɑtɑti kɛpipi, Mɑtɑti un Lefi
kɛpipi, Lefi un Mɛlisi kɛpipi, Mɛlisi un Yɑnɑyi kɛpipi, Yɑnɑyi un Yosɛfi kɛpipi, 25 Yosɛfi
un Mɑtɑtiyɑsi kɛpipi, Mɑtɑtiyɑsi un Amosi kɛpipi, Amosi un Nɑhum kɛpipi, Nɑhum un
Esili kɛpipi, Esili un Nɑkɑi kɛpipi, 26Nɑkɑi un Mɑɑti kɛpipi, Mɑɑti un Mɑtɑtiyɑsi kɛpipi,
Mɑtɑtiyɑsi un Simeyi kɛpipi, Simeyi un Yosee kɛpipi, Yosee un Yotɑ kɛpipi, 27 Yotɑ un
Yowɑnɑɑ kɛpipi, Yowɑnɑɑ un Resɑ kɛpipi, Resɑ un Soropɑpɛɛli kɛpipi, Soropɑpɛɛli un
Sɑlɑtiyɛɛli kɛpipi, Sɑlɑtiyɛɛli un Neri kɛpipi, 28Neri unMɛlisi kɛpipi, Mɛlisi un Ati kɛpipi,
Ati un Kosɑm kɛpipi, Kosɑm un Elimɑtɑm kɛpipi, Elimɑtɑm un Eri kɛpipi, 29 Eri un
Yosuwee kɛpipi, Yosuwee un Eliyesɛɛ kɛpipi, Eliyesɛɛ un Sorim kɛpipi, Sorim un Mɑtɑtɑ
kɛpipi, Mɑtɑtɑ un Lefi kɛpipi, 30Lefi un Simeyɔɔ kɛpipi, Simeyɔɔ un Yutɑ kɛpipi, Yutɑ un
Yosɛfi kɛpipi Yosɛfi un Yonɑm kɛpipi, Yonɑm un Eliyɑkim kɛpipi, 31 Eliyɑkim un Meleyɑ
kɛpipi, Meleyɑ un Menɑ kɛpipi, Menɑ un Mɑtɑtɑ kɛpipi, Mɑtɑtɑ un Nɑtɑɑ kɛpipi, Nɑtɑɑ
un Tɑfiti kɛpipi, 32Tɑfiti un Sese kɛpipi, Sese un Opɛti kɛpipi, Opɛti un Poosi kɛpipi, Poosi
un Sɑlɑ kɛpipi, Sɑlɑ unNɑsɔɔ kɛpipi, 33Nɑsɔɔ unAminɑtɑpi kɛpipi, Aminɑtɑpi un Atimɛɛ
kɛpipi, Atimɛɛ un Esirɔmkɛpipi, Esirɔmun Fɑrɛsi kɛpipi, Fɑrɛsi un Yutɑ kɛpipi 34Yutɑ un



Luki 3:35 74 Luki 4:23
Yɑkupu kɛpipi, Yɑkupu un Isɑɑki kɛpipi, Isɑɑki un Apirɑhɑm kɛpipi, Apirɑhɑm un Terɑ
kɛpipi, Terɑ un Nɑhɔɔ kɛpipi 35Nɑhɔɔ un Seruki kɛpipi, Seruki un Rɑkɑu kɛpipi, Rɑkɑu
un Fɑlɛki kɛpipi, Fɑlɛki un Epɛɛ kɛpipi, Epɛɛ un Sɑlɑ kɛpipi, 36 Sɑlɑ un Kenɑm kɛpipi,
KenɑmunAripɑkisɑɑti kɛpipi, Aripɑkisɑɑti un Sɛmkɛpipi, SɛmunNowee kɛpipi, Nowee
un Lemɛki kɛpipi, 37 Lemɛki un Mɑtusɑlɛm kɛpipi, Mɑtusɑlɛm un Enɔki kɛpipi, Enɔki un
Yerɛti kɛpipi, Yerɛti un Mɑlɑleyɛɛli kɛpipi, Mɑlɑleyɛɛli un Kenɑɑ kɛpipi, 38 Kenɑɑ un
Enɔɔsi kɛpipi, Enɔɔsi un Sɛɛti kɛpipi, Sɛɛti un Atɑm kɛpipi, Atɑm un Uléécɑɑ kɛpipi.

4
Setɑni yɛ Yeesu peikɛɛ
(Mɑtiyee 4:1-11; Mɑriki 1:12-13)

1 Yeesu uu Yuritɛɛ nkoi-mɛ̃ n leeri Nfɑ́ɑsɔnɛ nn u yipɑɑlɛ.̃ Nfɑ́ɑsɔnɛ nn u kpísi nń nɛ
kucɛsi kóimɑ-mɛ̃ sĩ. 2 Setɑni uú hɑ kei u peikɛɛ siyɑ́ɑ ɑfɛɛnɑ. Úu siyɑ́ɑ sɛ̃ kɛḿɛɛ líkɑ li.
Lɛ̃mɛmɑ́ɑ́ nkṹ nn u wɑi. 3 Setɑni uu pɛɛ u mɑɑ rɛ: Pɔn Uléécɑɑ Kɛpipi, ɑ rinɔ́ɔ ripɑrɛ ntí
hɛ rikɛ́ ripɔ́lɔ́ kukpɔ́nɔ́. 4Yeesu uu rinɔ́ɔ ku yɔ́su rɛ: Li rítɛlɛ-́i wɔ́lɑɑlɛ̃ tɛ: Ái ilukɛ ŋmɑnɛ
yɛɛ yɛ usoi nfɑ́ɑ hɛ.

5Setɑni uú nɛ kɛlõ cɑ́cɑ́ u sĩ, uumɛyénemɛsɛ kɛtẽ nnɛí́ ɑyɔɔpiyu u nyísɛntɛ 6uu umɑɑ
rɛ: Nɛ́ ɑyɔ́ɔpiyu nnyɛ́ nnɑŋɛ nɛ ɑmmulɛ pɔ́ hɛ. Anɛńípɛ-i kɑpi lɛ̃ nnɛí́ wɑ, nɛ́ fe ɑḿ uyɛ̃
kɑm ń lɑ hɛ. 7 Pɔn nɛ́ rinwulɑ ɑɑ nɛ́ yɑ́ɑ́si, lɛ̃ nnɛí́ yɛ́ lipɔ́kɔ́ wɑ. 8Yeesu uu rinɔ́ɔ ku yɔ́su
rɛ: Li rítɛlɛ-́i wɔ́lɑɑlɛ̃ tɛ: Upíimɑmɛcirɛ kóló kɑí nɛ sɑ́ rɛ usoi ukɛ́ riwulɑ ukɛ́ yɑ́ɑ́si.

9Kuníri ɑku lɛ̃mɛmɑ́ɑ́ u kpɑ́ú nɛ Yerusɑlɛm-pɔ, ɑkú hɑ Uléécɑɑ kɛyɔ kɛcɑ́ɑ́ u tɔsi, ɑku
u mɑɑ rɛ: Pɔn Uléécɑɑ Kɛpipi, ɑ kɛcɑ́ɑ́ nkɛ-́i mɛpɔ́círɛ risɑ́pɔ. 10 Likumúŋɛ́ rɛ li rítɛlɛ-́i
wɔ́lɑɑlɛ̃ tɛ:
Uléécɑɑ yɛ́ upitumɛ rinɔ́ɔ hɛ
11Api pɔ́ yéu
kupɔ́nɑ ɑ́ku kɑpɛ nɛ ripɑrɛ rinyinɛ rinkpɔ́u nnyɑ.

12Yeesu uu rinɔ́ɔ u yɔ́su rɛ: Li rítɛlɛ-́i wɔ́lɑɑlɛ̃ tɛ:
Kɑpɛ Upíimɑ Upɔ́léécɑɑ peikɛɛ pɔkɛ́ ukɛtɔ yɛ.̃ 13 Kɛ Setɑni uu mɛẃee mpehẽ mpehẽ nɛ

Yeesu m peikɛɛ, uu lɛ̃mɛmɑ́ɑ́ nɛ kɛtɑɑ u wɑi un nɛ kɛpolɛ kɛcɔmɛ̃.́
Yeesu yɛ upikɛi Kɑlilee kɛteni-i kórɑɑnɛ
(Mɑtiyee 4:12-17; Mɑriki 1:14-15)

14Yeesu uu Kɑlilee kɛtẽ pɛlɛ. Nfɑ́ɑsɔnɛ nnɑŋɛ nn ukɛcɑ́ɑ́ we. Urinyiri ɑri kɛtẽ kɛ̃ nnɛí́
kɔ́ɔ́nú. 15Uu ɑyómɛyɑ́hɑɑlee-i n céési, ḿpɑ́ úye un ríyu u wɑisɛ.

Nɑsɑrɛti pikɔ́ yɛ Yeesu yɛ̀
(Mɑtiyee 13:53-68; Mɑriki 6:1-6)

16 Yeesu uu Nɑsɑrɛti-i kɑpí pɛɛ u rimmúlú uú hɑ nɛ pɑpisi pɛlɛ. Uu kɛwéntɛyɑɑ tuŋɛ́
kuyómɛyɑ́hɑɑlee-i loni yɑrɛ kuu yɛ n lõ mɛcɔ. Uu yisi rɛ ukɛ́ Nléécɑɑsimɛ́ kɛɛ́.̃ 17 Api
ɑntepu Esɑyi ritɛlɛ́ u múísɛ. Uu ripínnɛ uu yɛńu kei kɑi n wɔ́lɑɑlɛ̃ tɛ:
18Upíimɑ Nfɑɑsɔnɛ yɛ kɛnɛḿɛɛ welɛ.
U nɛ́wɛɛ́lɛ rɛ [kɛ́ pɛpɛɛ nɛ
mpɔ́ɔcɑɑi n tṹ ncɔ́ŋ pi lesɛ] kɛ́ kɔ píwɛkɔɔ́ Nsímɛ́ Kɛcirɛ
riyóó, kɛ́ pikpɑniikɔ́ símisi rɛ pi yɛ́ ɑkpɑnii kɛḿɛɛ pi lesɛ,
ɑm kɔ pinyíyɛ símisi rɛ pi yɛ́ kɑm ɑpi yɛ yɛnu.
Am pɛ̃ kɑpi íwɛ n wɑi ŋmɛh́ɛrɛɛsɛ
19 tɛ kɛ́ kuŋmɛ̃ kpɛ̃ kɛ Upíimɑ uu uipɛɛlɛɛ́ n nyísɛnɛ
nkɔ́ símisi.

20 Yeesu uu lɛ̃ mɛmɑ́ɑ́ rítɛlɛ́ pílɛsi uu ukɛikɔ́ ri múísɛ uú tonɛ. Pisoi pɛ̃ nnɛí́ pɛɛ
kuyómɛyɑ́hɑɑlee-i ń we ɑpi inípɛɛ u wii. 21 Uu pɛɛ pi mɑɑ rɛ: Nléécɑɑsimɛ́ mmú kɑni
nní n kṍ, nɛni kɛ rinɔ́ɔ tɛ̃ ɑri li. 22Anɔ́ɔ nyɛ̃kɛ Yeesu uummɑ́ikɛɛ ɑɑḿpɑ́ úye loni, ɑi pírí
pi wɑi kuú nɛ nsímɛ́ sɔnɛmmú n símisi, ɑpi yɛ pɛɛmɑɑ rɛ: In nɛ Yosɛfi Kɛpipii? 23Yeesu

uu pi mɑɑ rɛ: Nɛ nyu rɛ nɔ́ kɛnyɑ́rũ kɛɛ n tee rɛ “Upɔisɛ, ɑ mɛpɔ́círɛ pɔisɛ” nɛ́ mɑlɛ.
Nɔ́ kɔ nɛ́ mɑɑ rɛ: Tɔ konlɛ lɛ̃ nɛ lɛ̃ kɑɑ Kɑpɛrinɑwum-pɔ n wɑpisi. A kɔ limɛcɔ kupɔ́yu-
i wɑpisi. 24 Uu lɛ̃mɛmɑ́ɑ́ kpɑ́ rɛ: Asei kɑm nɔ́ símisinɛ: Ápi yɛ ɑntepu úkɑ kusɑ́nɛ yɔsí
ukuyu cirɛ-i. 25Asei kɑmnɔ́ símisi, pikúmɑnnɔsi yɛ pɛɛ Elii kumúŋɛ́ piyɛlɛ Isirɑyɛɛli-i, kɛ
nkpei nn n wɑ ɑŋmɛ̃ ɑtɑɑni nɛ kuwɛĺɛ́ kumúŋɛ,́ nkṹ píimɑ nn kuyu nnɛí́ loni. 26Uléécɑɑ
úu pikúmɑnnɔsi pɛ̃ unyinɛ kɛḿɛɛ Elii tũ, insɑ́ uyɛɛ Sitɔɔ kɛtẽ kɛḿɛɛ Sɑrɛpitɑ-pɔ ń we.
27 Piyɔ̃́ yɛ kɔ pɛɛ kulúi welɛ Isirɑyɛɛli-i ɑntepu Elisee kumúŋɛ,́ ḿpɑ́ nɛ lɛ,̃ piukɑ úu wolɛ
ukɛ́ fũ, insɑ́ Sirii ukɔ́ Nɑɑmɑmɛcirɛ.

28Kɛ pɛ̃ nnɛí́ pɛɛ kuyómɛyɑ́hɑɑlee-i ń we ɑpi lɛ̃ n kṍ, kuwɔ́i ɑku pi wɑi. 29Api yisi ɑpi
u tɔrɔi ɑpí nɛ kuyu lelu, ɑpí nɛ rikúú tɛ̃ kɛcɑ́ɑ́ kɛ pikuyu ɑku m mɔ́mɑɑlɛ̃ tɑɑ́ rɛ pikɛ́ hɑ
kei-pɔ u rilɑ́umɛ. 30Amɑ́ uu nnɑ́nnɑ́ri wɑi uu pikɛpɑ́ɑ́pɑ́ɑ́ tiki uu tɔ́mpɔ.

Unírihélɑɑ unyinɛ nsímɛ́
(Mɑriki 1:21-28)

31 Yeesu uu pɛɛ Kɑlilee kɛtẽ kɛḿɛɛ Kɑpɛrinɑwum-pɔ sĩ. Uu kɛwéntɛyɑɑ kɛtúŋɛ́ pisoi
Nléécɑɑsimɛ́ céési. 32 Umɛcélɑɑ yɛ pɛɛ pírí pi welɛ, liriyíkí rɛ u céésilɛ nɛ ńnɑŋɛ.
33 Kuyómɛyɑ́hɑɑlee kɛḿɛɛ, unírihélɑɑ unyinɛ un we. Uu pipupukɛɛ kɑ́pɑ́ɑ́. 34 Ah! Ń-
ye kɑɑ́ nɛ rɔ́ wɛɛ́śi, Nɑsɑrɛti ukɔ́ Yeesu? Pɔ kɑlɛ rɛ pɔkɛ́ rɔ́ nɑ̃́ɑ? Nɛ pɔ́ nyulɛ rɛ Uléécɑɑ
yɛ pɔ́wɛɛ́lɛ uu iyɑɑ yekei. 35Yeesu uú nɛ ku cɛśi uu ku mɑɑ rɛ: A risɛɛ́́ ɑɑ usoi uyɛ̃ kɛḿɛɛ́
lelu. Kuníri ɑku pisoi kɛcɔpɛ kɛtẽ u tɑpu ɑku pɛɛ ukɛmɛɛ́ lelu ɑ́ku líkɑ u wɑ. 36Ai pinnɛí́
nnɔ́ɔ yipu ɑpi pimɛcɔpɛcirɛ m mɑ́ikɛɛnɛ rɛ: kpí! Nsímɛ́ ń-ye mpuri yɛ mmú? Usoi nkó
yɛ ɑníri rinɔ́ɔ hɛlɛ nɛ ńnɑŋɛ ɑɑ́ lelu. 37Api Yeesu rinyiri nɛ kɛtẽ kɛ̃ nnɛí́ kɔ́ɔ́nú.

Yeesu yɛ pitóikɔ́ kulúi pɔisɛ
(Mɑtiyee 8:14-17; Mɑriki 1:29-34)

38 Yeesu uu Pisuifi kuyomɛyɑ́hɑɑlee-i léeri uu Simɔɔ kɛyɔ sĩ, Simɔɔ ulɔ́hɔ́ni ipiŋɛ in
mɛyɑ̃́ tolú lin u pɛkɛsi. Apí nɛ Yeesu téni rɛ ukɛ́ u pɔisɛ. 39Uu ukɛcɑ́ɑ́ pɛ, uu kupiŋɛtoi
rinɔ́ɔ hɛ nɛ kuwɔ́i, kupiŋɛtoi ɑku u kpɑ̃́ii, uu mɛsɛ nɛmɛsɛ yisi uu pikɛcɑ́ɑ́ pɑí.

40 Ituŋɛ mɛlólɛ-́mɑɑ́, pɛ̃ nnɛí́ pɛɛ itói ncɔpuri pitoikɔ́ m mɑ́ ɑpí nɛ Yeesu pi lɛɛpɔ. Uu
ḿpɑ́ úye kɛcɑ́ɑ́ ɑnípɛ lɑɑ uu pi péisɛ. 41Aníri ɑɑ kɔ pisoi mɛyɑ̃ kɛḿɛɛ́ lelu ɑn pupukɛɛ rɛ:
Pɔ́ɔ Uléécɑɑ Kɛpipi. Amɑ́ Yeesu uú nɛ ɑ cɛśi uu nsímɛ́ nɛ ɑ yulu, ɑníri ricuruu yɛ nyu rɛ
Yeesu kɛ Uléécɑɑ uu wɛɛ́.

Yeesu yɛ Pisuifi ɑyomɛyɑ́hɑɑlee-i Nléécɑɑsimɛ́ yóólɛ̃
(Mɑriki 1:35-39)

42Kɑi n weesi, Yeesu uu kuyu lelu uu kei kɛ úkɑ úu ń we sĩ. Tisoiwuí ɑri piwɛĺɑɑ u loni.
Kɑpi u n lɛɛpɔ, ɑpí n lɑ yɑrɛ ukɛ́ pikɛkúrí n we, úu kɑpɛ pi riyɑ́. 43Amɑ́ Yeesu uu pi mɑɑ
rɛ: Li pisɛ rɛ kɛ́ Uléécɑɑ iyɔɔpi Nsímɛ́ Kɛcirɛ ɑyu ɑcɔ símisi. Lɛ̃ nnyɑ kɛ Uléécɑɑ uu nɛ́
tummɛ. 44Uu Kɑlilee Pisuifi ɑyomɛyɑ́hɑɑlee-i Nléécɑɑsimɛ́ n símisi.

5
Yeesu yɛ pipirɛtiki foí séi
(Mɑtiyee 4:18-22; Mɑriki 1:16-20)

1 Kɛyɑ́ɑ kɛnyinɛ kɛ Yeesu uu Kenesɑrɛti kupiyɛ ritimɛ nyɛnu, pisoi pin u kɑ́lɑɑpɔ rɛ
pikɛ́ Nléécɑɑsimɛ́ kutu ricɔ. 2Uu ɑ́ninɔi ɑtɛ́ kuritimɛ yɛnu, pikpíntomɛćɔ́pii pin ɑkɛmɛɛ
léemɛ ɑpi piɑnyɛŋ́ n hɛɛrɛ. 3Yeesu uu kúninɔi kusɛ-i loni ɑí nɛ sɑ́ Simɔɔ kukɔ́. Uu u mɑɑ
rɛ ukɛ́ nɛ nkɑ́ripi ritímɛ kɛtɑɑwɑ. Yeesu uu kúninɔi kɛḿɛɛ tonɛ uu risoiwuí icélɑɑ koru.

4 Kuu nsímɛ́ m mɑsí, uu Simɔɔ mɑɑ rɛ: A nɛ kúninɔi kɛcímɛ-́cimɛ-́mɛ̃ hɑ, nɔ́ nɛ
pipɔ́séncɔ ɑni pɛɛ nɔ́ɑnɛńyɛŋ́ fóm ɑni ikpíntomɛ́ cɔ́pii. 5 Simɔɔ uu rinɔ́ɔ u yɔ́su rɛ: Sɑ́ɑ,
kɛsinɛ nkɛ́ nnɛí́ kɑri kɛisi ɑ́ri kɔ pɛɛ líkɑ yɛ.̃ Amɑ́ kɑi nní pɔ́ɔ rɛ kɛ́ ɑnyɛŋ́ fṍ, nɛ́ fṍ. 6Api
ɑnyɛŋ́ fóm ɑpi ikpíntomɛ́ pɑɑ́lɑ íi kumúŋɛ́mɑ́, ɑnyɛŋ́ ticuruu ɑɑ́ n cɛɛ́ŕii. 7Api pipisencɔ
pɛɛ kúninɔi kucɔ-i ń we séiri rɛ pikɛ́ pi lɛ̃.́ Pɛ̃ ɑpí hɑpɔ ɑpi ɑ́ninɔi kɛtɛ́ ikpíntomɛ́ yipu,

ɑ́ninɔi ricuruu ɑn lɑ ɑkɛ́ mirii. 8 Kɛ Simɔɔ Piyɛɛ uu lɛ̃ n yɛ̃,́ uu Yeesu kɛyu-i wúlɑ uu rɛ:
Upíimɑ, ɑ nɛ kɛtɑɑ nɛ́wɑ, nɛ ukópɛkɔɔ́ lɛ! 9 Iwɑmɛ yɛ Simɔɔ nɛ pɛ̃ ticuruu pɛɛ ukɛkúrí ń
we wɑlɛ, ikpíntomɛ́ píimɑ iyɛ̃ kɑpi kɛyɑ́ɑ kɛ̃ n cɔ́pii nnyɑ. 10 Lɛ̃ cirɛ kɑi kɔ Simɔɔ pisencɔ
Yɑkupu nɛ Yohɑni nɛ Sepetee sipipi wɑ. Amɑ́ Yeesu uu Simɔɔmɑɑ rɛ: Iwɑmɛ íi kɑpɛ pɔ́
wɑ. Kɑí nɛ nɛni rimpɑ́, nɛ́ tíyɛsɛ ɑɑ pisoi pɛɛ yɛ́ nɛ́ rintíki wɛɛ́śi. 11 Api pɛɛ piɑninɔi nɛ
kɛtẽ-mɛ̃ sĩ, ɑpi ḿpɑ́ yo yɑ́ ɑpi Yeesu tiki.

Yeesu yɛ uyɔ̃́ unyinɛ pɔisɛ
(Mɑtiyee 8:1-4; Mɑriki 1:40-45)

12Kɛ Yeesu uu kuyu kunyinɛ-i ń we, utisi unyinɛ yɛɛ kɛyɔ̃́mpɔ́ɔ́lú uú hɑpɔ. Kuu Yeesu
n yɛ̃,́ uu kɛteni-i pɑ uu kɛýu kɛtẽ tuhu uú nɛ u téni rɛ: Upíimɑ, pɔn n lɑ, pɔ́ nɛ́ wolɛ ɑm
funi. 13 Yeesu uu kunípɛ sɑɑpɔ uu u cɑ uu rɛ: Nɛ lɑlɛ, ɑ peí! Kɛyɔ̃́ ɑkɛ mɛsɛ nɛ mɛsɛ
tɛnɛ. 14 Yeesu uu rinɔ́ɔ u hɛ rɛ: Kɑpɛ úkɑ nsímɛ́ mmú símisi. Amɑ́ ɑ hɑ mɛpɔ́círɛ uyɛɛ
yɛ Uléécɑɑ inyɔ́ɔnsɛ n wɑ nyísɛ ukɛ́ yɛ̃́ lɛ̃ kɑɑ ń we, ɑɑ limɛmɑ́ɑ́ ihɛɛ hɛ ɑɑ́ nɛ mɛpɔ́círɛ
nyɔ́ɔnsɛ yɑrɛ kɑi Moisi isé kɛḿɛɛ m pisɛ, ḿpɑ́ úye ukɛ́ yɛ̃́ tɛ pɔ peí. 15 Yeesu rinyiri ɑri
pɛɛ kumúŋɛ́ kpɛ-i kuyu n kɔ́ɔ́núlɛ̃hɑ́i, ɑsoiwuí ɑɑ yɛ u kɑ́lisi ɑkɛ́ unsímɛ́ kutu ricɔ ukɛ́ kɔ
nɛ ɑitoi ɑ pɔisɛ. 16Amɑ́ Yeesu uu yɛ kei kɛ pisoi ɑ́pi ń we sĩ uú hɑ kɛyómɛ yɑ́ɑ́si.

Yeesu yɛ kɛḱɑnkɑ́lɑ́kɑ́ kɛnyinɛ pɔisɛ
(Mɑtiyee 9:1-8; Mɑriki 2:1-12)

17Kɛyɑ́ɑ kɛnyinɛ kɛ Yeesu uú we un pisoi céési. Pifɑrisi nɛ pɛpɛɛ isé n nyu pin ukɛkúrí
tṹ. Kɑlilee nɛ Yutee sitẽ ɑyu-i nɛ Yerusɑlɛm kɑpi léenti. Upíimɑ nnɑŋɛ yɛ pɛɛ Yeesu
kɛcɑ́ɑ́ welɛ, un nɛ pisoi pɔisɛntɛ. 18 Pisoi pinyinɛ ɑpí hɑpɔ pin kɛḱɑnkɑ́lɑ́kɑ́ risɑ́ŋɑ́ɑ́pɔrɛ́
wɑilɛ.̃ Api wɛɛ́śi lɛ̃ kɑpi yɛ́ nɛ kɛýɔ kɛ-i n lompɔ pikɛ́ Yeesu kɛyu-i kɛ yekei. 19 Amɑ́ ɑ́pi
ceri mɛ̃ kɑpi yɛ́ nɛ kɛ n lompɔ, kɛ pisoi ɑpi kulúi n tɔsí nnyɑ. Apí nɛ itúhɑɑ kɛcɑ́ɑ́ kɛ tɑɑ́,
ɑpi itúhɑɑ péré, ɑpí nɛ risɑ́ŋɑ́ɑ́pɔrɛ́ tɛ̃pisoi pɛɛ n cɑ́pinɛlɛ̃ kɛcɔpɛ Yeesu kɛyu-i cɛṕisɛpɔ.
20 Kɛ Yeesu uu pinfɑtɛnɛ n yɛ̃,́ uu utóikɔ́ mɑɑ rɛ: Nɛ ɑpɔ́kópɛ pɔ́ sɑ́rɛi. 21 Isé picélɑɑ nɛ
Pifɑrisi ɑpi kɛmúŋɛ́ loni, pin tee rɛ: Usoi úye kɛcirɛ yɛ nkó un Uléécɑɑ lɑ́misi? Wóo yɛ́ fe
ukɛ́ ɑkópɛ sɑ́rɛi? Uléécɑɑ mɛcirɛ yɛɛ yɛ́ fe. 22 Yeesu uu pinfɑsimɛ́ cérupɔ uu pi mɑɑ rɛ:
Yo nnyɑ kɑni nfɑsimɛ́ mmú mpuri mɑ́? 23 Anɔ́ɔ nnyɛ́ kɛtɛ́ kɛcɔpɛ, ríye tɛɛ fɑ́kú nɛ ricɔ.
Kɛ usoi uu yɛ́ kɛḱɑnkɑ́lɑ́kɑ́ḿmɑɑ rɛ: Nɛ ɑpɔ́kópɛ pɔ́ sɑ́rɛi nɛɛ́ kuu yɛ́ kɛḿmɑɑ rɛ: A yisi
ɑ sɔ́nɛ? 24Nɛ lɑ pɔkɛ́ céri rɛ Usoi Kɛpipi yɛ kɛtẽ kɛcɑ́ɑ́ ńnɑŋɛmɑ́lɛ kɛkɛ́ nɛ pisoi ɑkópɛ pi
sɑ́rɛi. Uu pɛɛ kɛḱɑnkɑ́lɑ́kɑ́ rinɔ́ɔ hɛ rɛ: A yisi ɑ ripɔ́sɑ́ŋɑ́ɑ́pɔrɛ́ pílɛsi ɑɑ́ kulu. 25Mɛsɛ nɛ
mɛsɛ, usoi uu ḿpɑ́ úye kɛyu-i yisi uu risɑ́ŋɑ́ɑ́pɔrɛ́ tɛ̃ kɛḿɛɛ kɑpí pɛɛ u n finsɛlɛ̃ sɑkɑɑ, uu
nkúlɛcee pɔlɔ un Uléécɑɑ rinyiri tɑɑ́sɛlɛ.̃ 26 Ai ḿpɑ́ úye nnɔ́ɔ yipu. Api Uléécɑɑ rinyiri
tɑɑ́sɛ, iwɑmɛ ii pi súúni pin tee rɛ: Tɔ nɛni mɛwɑi kɛcirɛ yɛ!̃

Yeesu yɛ Lefi sée rɛ ukɛ́ u ritiki
(Mɑtiyee 9:9-13; Mɑriki 2:13-17)

27 Lɛ̃ mɛmɑ́ɑ́, Yeesu uu léeri, uu ulɑmpooyɔɔ́ unyinɛ kɑpi yɛ n sée rɛ Lefi yɛnu un
lɑmpoo kɛyɔ́ɔ-i tṹ. Yeesu uu u mɑɑ rɛ: A nɛ́ ritiki. 28 Lefi uu yisi uu linnɛí́ yɑ́ uu u tiki.
29 Lefi uu limɛmɑ́ɑ́ ilukɛ kɛcirɛ ukɛyɔ-i u wɑi. Pilɑmpooyɔɔ́ mɛyɑ̃ nɛ pisoi picɔ pin kɛsẽ́
kɛlukɛ kɛ-i we. 30 Ái nɛ Pifɑrisi nɛ isé picélɑɑ risɑ́, ɑpi Yeesu pipirɛtiki mɑɑ rɛ: Yo nnyɑ
kɛ nɔ́ nɛ pilɑmpooyɔɔ́ nɛ pikópɛkɔɔ́ ɑni kɛsẽ́ le? 31 Yeesu uu rinɔ́ɔ pi yɔ́su rɛ: Pisoi pɛɛ
isɑrɛ n lɑ́ɑ́rú ɑ́pi upɔisɛ pisɛ, ɑmɑ́ pitóikɔ́ pɛɛ upɔisɛ pisɛ. 32Ám kɑ rɛ kɛ́ pisoi pɛɛ ɑsei n
tíkilɛ̃ sée, ɑmɑ́ pikópɛkɔɔ́ nnyɑ kɑḿ kɑ rɛ pikɛ́ pimɛfinɛ consɛ.

Yeesu yɛ ɑnɔ́ɔpɑhɑɑ nsímɛ́wɑi
(Mɑtiyee 9:14-17; Mɑriki 2:18-22)

33 Pisoi pinyinɛ ɑpi Yeesu mɑɑ rɛ: Yo nnyɑ kɛ Yohɑni pipirɛtiki nɛ Pifɑrisi ɑpi yɛ ɑnɔ́ɔ
pɑɑsi ɑpi yɛ kɔ kɛyómɛ yɑ́ɑ́si ḿpɑ́ píyei. Amɑ́ pɔ̃́ pipirɛtiki pin le pin kɔ níru? 34Yeesu uu
rinɔ́ɔ pi yɔ́su rɛ: Nɔmúsu rɛ usoi yɛ́ unɔ́si kpísi un we, upisɑnɛ ɑpi pɛɛ ɑnɔ́ɔ pɑɑsii? Aɑi,

mmɛ̃ ńn we. 35 Li yɛ́ kɑm ɑpi kumúŋɛ́ kunyinɛ-i unɔ́sikɔ́ uyɛ̃ pikɛcɔpɛ lesɛ ɑpí nɛ tɔ́mpɔ.
Pɛɛ́ uyɛ-i kɑpi yɛ́ pɛɛ ɑnɔ́ɔ pɑɑsi.

36 Yeesu uu kɛnyɑ́rũ pimɑ́ɑ pi kpɑ́ rɛ: Úkɑ úu yɛ kusɑ́ŋɑ́ɑ́ fɑlɛ kɛpɑmpi nɛ kusɑ́ŋɑ́ɑ́
kpurɛ tɑ́pisi. Lin lɛ̃nwɑ, kusɑ́ŋɑ́ɑ́ fɑlɛ kuu lɛ̃ticɛɛŕi, kɛpɑ́mpi kɛ̃kuun lésɛ ɑ́kɛ kɔ kukpurɛ
kɛḿɛɛ wɑinɛ. 37Úkɑ úu yɛ pítɑ pelẽ kukónɛnuŋ́ kpurɛ-i súũ. Lin lɛ̃ n wɑ, pítɑ pɛ̃ nɛ yɛ
ɑnúŋ́ tikpɑ́fúsɛlɛ, ɑi wɑi pítɑ nɛ liɑnúŋ́ yɛmɛẃoowɑ. 38Amɑ́ ɑnúŋ́ fɑlɛ-i kɑpi yɛ pítɑ pelẽ
súũ. 39Úkɑ úu yɛ kɔ pítɑ fɑlɛ kɑ́ipi un pipelẽ pinírɛ́mmɑsí. Pi yɛ rɛ pipelẽ pɛɛ pikɛcirɛ.

6
Yeesu yɛɛ kɛwéntɛyɑɑ ute
(Mɑtiyee 12:1-8; Mɑriki 2:23-28)

1 Kɛwéntɛyɑɑ tuŋɛ́ kɛnyinɛ kɛ Yeesu uu kɛcɑrɛ kɛḿɛɛ sɔ́nɛ un tɔ́su. Upipirɛtiki ɑpi
mɛpipi n kpééni pin piɑnipɛ-i tɛkɛisɛ pin tɑkɑi. 2 Pifɑrisi pinyinɛ ɑpi pi mɑɑ rɛ: Yo nnyɑ
kɑni lɛ̃ kɛ isé ii ḿ mɑɑ rɛ pisoi ɑ́pi kɑpɛ yɛ kɛwéntɛyɑɑ kɛtúŋɛ́wɑwɑi? 3Kei kɛ Yeesu uu
pɛɛ pi pɛsɛ rɛ: Lɛ̃nnyɑ ɑ́ni lɛ̃kɛ Tɑfiti uu kumúŋɛ́ kpɛ-i kɛ nkṹ nn u nɛ upikɔ́ nwɑ kɛɛnlɛ,̃
nɛɛ́ yo? 4U Uléécɑɑ kɛyɔ-i lonlɛ uu ɑkpɔ́nɔ́ kɑpi Uléécɑɑ n yekei kpísi uu le, uu kɔ upikɔ́
pɑ, lin kɔ nɛ irɔ́sé-i wɔ́lɑɑlɛ̃ tɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ ŋmɑnɛ pɛɛ yɛ́ fe
ɑpi ɑ le. 5Yeesu uu kɔ pimɑ́ɑ pi kpɑ́ rɛ: Nɛ̃,́ Usoi Kɛpipi, nɛɛ́ kɛwéntɛyɑɑ ute.

Utisi uyɛɛ kunípɛ kópɛmmɑ́
(Mɑtiyee 12:9-14; Mɑriki 3:1-6)

6Kɛwéntɛyɑɑ kɛtúŋɛ́ kɛcɔ kɛnyinɛ, Yeesu uu kuyómɛyɑ́hɑɑlee kunyinɛ-i loni un pisoi
céési. Uu kei utisi unyinɛ lɛɛpɔ nɛ kunípɛ lukɛ-lukɛ kópɛ. 7 Isé picélɑɑ nɛ Pifɑrisi ɑpi
Yeesu kutu n cɔlɛ̃ pikɛ́ yɛ̃́ in tɛ u yɛ́ kɛwéntɛyɑɑ kɛtúŋɛ́ usoi pɔisɛ, likumúŋɛ́ rɛ pi pɛɛ
kɛwɑ́ɑ́nɑ́ wɛɛ́śilɛ pikɛ́ nɛ ɑkópɛ u n lɑpɑɑsɛ. 8 Amɑ́ Yeesu yɛ pɛɛ pinfɑsimɛ́ cérilɛ. Uu
unípɛkópɛkɔɔ́ mɑɑ rɛ: A yisi ɑ nyɛrɛ ḿpɑ́ úye ukɛ́ pɔ́ yɛ̃.́ Utisi uu yisi uu nyɛrɛ. 9 Yeesu
uu pɛɛ pi mɑɑ rɛ: Nɛ nɔ́ pisɛ rɛ íye kɑi irɔ́sé kɛḿɛɛ pisɛ? Li pisɛ rɛ tɔkɛ́ kɛwéntɛyɑɑ
kɛtúŋɛ́ lisɔnɛ nɛɛ́ likópɛ wɑ? Tɛ tɔkɛ́ usoi nfɑɑ lɔ nɛɛ́ tɔkɛ́ u kpu? 10Uu pinnɛí́ nyɑ́nɛi uu
pɛɛ limɛmɑ́ɑ́ usoi uyɛ̃mɑɑ rɛ: A kupɔ́nípɛ rituŋɑ́mɛ. Uu kunípɛ tuŋɑ́pɔ, kunípɛ ɑku pélu.
11Amɑ́ ɑi mpí pɔ̃́ tóósi ɑpi pimɛcɔpɛcirɛ n kɛŋɛnɛ pin lɛ̃ kɑpi yɛ́ nɛ Yeesu n wɑ tɑikɛɛ.

Yeesu yɛ pitumɛ kɛfi nɛ pitɛ́wɛɛ́
(Mɑtiyee 10:1-4; Mɑriki 3:13-19)

12Yeesu uu likumúŋɛ́ kpɛ-i kɛkúúpi tɑɑ́ rɛ ukɛ́ kɛyómɛ yɑ́ɑ́si. Kɛsinɛ nnɛí́ kuu kei tonɛ
un Uléécɑɑ yɑ́ɑ́si. 13 Kɑi n weesi, uu upipirɛtiki séi, uu pikɛcɔpɛ kɛfi nɛ pitɛ́ wɛɛ́ uu pi
séi rɛ pitumɛ. 14 Pɛpɛɛ Simɔɔ kuu rinyíri n hɛ rɛ Piyɛɛ nɛ uyɛ̃ uwɑ̃ Antiree nɛ Yɑkupu nɛ
Yohɑni nɛ Filipu nɛ Pɑtelemii 15nɛMɑtiyee nɛ Tomɑɑ, nɛ Alifee kɛpipi Yɑkupu nɛ Simɔɔ
yɛɛ ukuyu ń lɑ 16nɛ Yɑkupu kɛpipi Yutɑsi Isikɑriyɔɔti yɛɛ ń kɑ uu kɛpirɛ Yeesu yɑ́i.

Yeesu yɛ céésilɛ un kɔ itói pɔisɛ
(Mɑtiyee 4:23-25; 5:1-12)

17Yeesu nɛ upipirɛtiki ɑpi kɛkúúpi cɛpimɛ ɑpi kutẽ mmɛ́weri, kei kɛ upipirɛtiki mɛyɑ̃
ɑpi ń we. Yutee kɛtẽ nnɛí́ pisoi mɛyɑ̃ pin kɔ kei we, nɛ Yerusɑlɛm pikɔ́ nɛ Tiiri nɛ Sitɔɔ
mɛnimɑɑ ritimɛ ɑyu pikɔ́. 18 Pi cɑ́pinɛmɛlɛ pikɛ́ Yeesu icélɑɑ kutu ricɔ, ɑpi kɔ piitoi pi
pɔisɛ. Pɛ̃ kɛ ɑníri ɑɑ m pɛkɛsi ɑpi pélu. 19Ḿpɑ́ úye uu nɑ́ɑ́si ukɛ́ u ricɑ, liriyíkí rɛ u pɛɛ
ńnɑŋɛ nnyinɛmɑ́lɛ un nɛ pinnɛí́ pɔisɛntɛ.

Ńnɑrɛ nɛ píwɛlukɛ
20Yeesu uu upipirɛtiki inípɛɛ wii uu rɛ:

Nɔ́mpí nɔ́ɔ nní íwɛmmɑ́, nɔ pínɑrɛkomɛ lɛ.
Nɔ́ɔ Uléécɑɑ iyɔɔpi te.
21Nɔ́mpí nɔ́ɔ nní nkṹ n tṹ,
nɔ pínɑrɛkomɛ lɛ, nɔ kɛyɑ́ɑ lɛpunɛ.

Nɔ́mpí nɔ́ɔ nní n téni, nɔ kɛyɑ́ɑ sɛńnyinɛ.
22 In tɛ pisoi yɛ nɔ́inɛṕuri yulu,
ɑpi nɔ́ lɑ́kɑsɛ, pin lɑ́misi pin
kɔ nɔ́nnɛḱópɛ símisi rɛ nɔ Usoi Kɛpipi nɛ kɛfɑ tɛnɛ nnyɑ,
nɔ pínɑrɛkomɛ lɛ.

23 Tikpɑ́kɑ́rɑ́ tɛ̃ ticɔ kɛ pipisɑɑ ɑpí pɛɛ ɑntepuyɛ wɑ. In tɛ lɛlɛɛ nɔ́ lɛɛmɛ, nɔ́rinɛṕɔ́ɔ
rikɛ́ n lɑ́ɑ́rú, ɑni nɛmpɔ́ɔnɑrɛ cɔ, nɔ́inɛh́ɛɛ yɛ kɛyómɛcɑɑ-pɔ piyɛlɛ ɑ́i kumúŋɛ́mɑ́.
24Amɑ́ nɔ́mpí nɔ́ɔ nní ḿ mɑ́, íwɛ kɑni topori,
nɔ nɔ́nnɛńɑrɛ pilukɛmɑsilɛ.
25Nɔ́mpí nɔ́ɔ nɛni nní n lɛpɑɑlɛ,̃ íwɛ kɑni topori,
nkṹ yɛ sɔ́ntilɛ nkɛ́ nɔ́ wɑ.
Nɔ́mpí nɔ́ɔ nɛni nní n sɛńnyi, íwɛ kɑni topori,
nɔmpɔ́ɔcɑɑi-i loninɛ ɑni ténisi.
26 In tɛḿpɑ́ úye yɛ nɔ́nnɛśɔnɛ símisi, íwɛ kɑni topori,
likumúŋɛ́ rɛ lɛ̃ kɛ pipisɑɑ ɑpí pɛɛ ɑntepuyɛ nɔɔmɛ wɑi.

Ani nɔ́pinɛĺɑ́ɑrɔ n lɑ
(Mɑtiyee 5:38-48; 7:12ɑ)

27 Nɔ́ɔ nní kutu nɛ́ n cɔ́lɛ,̃ nɛ nɔ́ símisilɛ rɛ ɑni nɔ́pinɛĺɑ́ɑrɔ n lɑ, ɑni pɛpɛɛ nɔ́ n yúlu
lisɔnɛ n wɑi, 28 ɑni pɛpɛɛ ɑwééri nɔ́ n wɑi ɑnɔ́ɔ sɔnɛ ritikisɛ, ɑni pɛpɛɛ íwɛ nɔ́ n wɑi
kɛcɑ́ɑ́ n welu. 29 In tɛ usoi yɛ kumɔ́rí kusɛ-i kɛpɛsɛ pɔ́ tɔ, ɑ kutɔ́rɔɔ u rituŋɑ́, usoi un
kupɔ́kpɛĺɛnku pɔ́ n yɔsíé, ɑ tíyɛsɛ ukɛ́ kɔ kɛpɔ́túkɑnkɑ tene kpísi. 30Ḿpɑ́ úye yɛɛ linyinɛ
pɔ́ we ɑ li u hɛ, úye un kɔ lipɔ́kɔ́ linyinɛ pɔ́ n yɔsí, kɑpɛ li u korí. 31 Lɛ̃ kɑni ń lɑ picɔ pikɛ́
nɔ́ wɑ, ɑni yɛ limɛcɔ pi wɑ. 32 In tɛ pɛpɛɛ nɔ́ ń lɑ ŋmɑnɛ kɑní lɑ, ihɛɛ́́ íye icɔ kɑni pɛɛ
mɛ̃.́ Pikópɛkɔɔ́ ricuruu yɛ pɛpɛɛ pi ń lɑ lɑlɛ. 33 In tɛ pɛpɛɛ lisɔnɛ nɔ́ n wɑi ŋmɑnɛ kɑni yɛ
lisɔnɛ wɑ, ihɛɛ́́ íye icɔ kɑni pɛɛ mɛ̃?́ Pikópɛkɔɔ́ yɛɛ̀ ̀ kɔ lɛ̃wɑlɛ. 34 In tɛ nɔ tɑ́lɛ̃ tɛ pɛ̃ kɑni
n lonsɛ yɛ́ nɔ́ hɛɛ́lɛ, ihɛɛ́́ íye icɔ kɑni pɛɛ mɛ̃?́ Pikópɛkɔɔ́ ricuruu yɛɛ̀ ̀ pikópɛkɔɔ́ lonsɛlɛ
pin tɑ́lɛ̃ tɛ pi yɛ́ lɛ̃ kɑpi n lonsɛ ritísí linyinɛ pi hɛɛ́ĺɛ. 35Amɑ́ nɔ́ɔkɛ́ nɔ́pinɛĺɑ́ɑrɔ n lɑ, ɑni
lisɔnɛ pi n wɑi. Áni kɑpɛ yɛ n tɑ́lɛ̃ tɛ pi yɛ́ nɔ́ hɛɛ́ĺɛ ɑni kɛlenɛ pi lonsɛ. Nɔ́ ihɛɛ́́ kɛcirɛ yɛ̃
ɑni pɔ́lɔ́ Uléécɑɑ yɛɛ ḿpɑ́ yo kɛcɑ́ɑ́ n tṹ sipipi, likumúŋɛ́ rɛ u pɛpɛɛ ɑ́pi rícere m mɑ́ nɛ
pisoi kpɑ́kɑ́rɑ́ lɑlɛ. 36Ani yɛ nɔ́mɛnɛćɔpɛcirɛ íwɛ ténɑɑnɛ yɑrɛ kɛ Nɔ́unɛśɑ́ɑ uu yɛ íwɛ nɔ́
n tẽ́ mɛcɔ.

Ái we rɛ tɔkɛ́ yɛ picɔ ɑkópɛm pɑlɛ̃
(Mɑtiyee 7:1-5)

37 Áni kɑpɛ yɛ picɔ ɑkópɛ m pɑlɛ,̃ Uléécɑɑ úu kɑpɛ kɔ nɛ nɔ̃́ ɑkópɛ m pɑ́lɛ̃ nnyɑ. Áni
kɑpɛ yɛ picɔ nɛ túhɑɑnɛ, Uléécɑɑ úu kɑpɛ nɛ nɔ̃́ n túhɑɑnɛ nnyɑ. Ani yɛ picɔ ɑkópɛ pi
sɑ́rɛi, Uléécɑɑ uu nɔ́ɑnɛḱɔ́ nɔ́ sɑ́rɛi. 38Ani yɛ picɔ hɛ, Uléécɑɑ uu nɔ́ hɛ. Pi nɔ́músunɛ ɑi
yipu ɑí wurɛ ɑpi tíŋɑ-tiŋɑ ɑpi nɔ́ kópɔ. Kɛmúŋɛ́ kɛ̃ kɑni yɛ nɛ picɔḿmusí kɑpi kɔ nɛ nɔ̃́
músunɛ. Ái líkɑ nnyɑ, Uléécɑɑ yɛmúsunɛ ɑi yipu uu tíŋɑ-tiŋɑ uu tírii uu nɔ́ kópɔ. Kulũ
kpɛ̃ kɑni yɛ nɛ picɔḿmusí kucɔ kɛ Uléécɑɑ uu kɔ nɛ nɔ̃́músunɛ.

39Yeesu uu kɔ kɛnyɑ́rũ kpɑ́ rɛ: Unyíyɛ úu yɛ́ fe ukɛ́ unyíyɛcɔ tɔrɔi. Lin lɛ̃ n wɑ, pinnɛí́
yɛ hɑ kuhórɛ-i lóipɔnɛ. 40Uyɛɛ pikɛi m peikɛɛ úu yɛ uyɛɛ pi u m peikɛɛsɛ n fe. Amɑ́ uyɛɛ
pimpeikɛɛ un pikɛi n ceri ńsɔnɛ, u nɛ uyɛɛ pi umpeikɛɛsɛ yɛ́n sɑ́. 41Yo nnyɑ kɑɑ kɛyúipi
kɛɛ upɔ́mɑ́rɛcɔmɛnipɛɛ-i ń we nyɑ́ni ɑ́ɑ pɛɛ kɛnɑwɛlɛṕi kɛɛmɛpɔ́kɔ́-i ń we nyɑ́ni? 42 Íye
kɑɑ yɛ́ fe ɑɑ upɔ́mɑ́rɛcɔmɑɑ rɛ: Unɛḿɑ́rɛcɔ, ɑ riyɑ́ kɛ́ kɛyúipi kɛɛmɛpɔ́nípɛɛ-i ń we lesɛ,
pɑ́ɑ pɛɛ kɛnɑwɛlɛṕi kɛɛ mɛpɔ́nípɛɛ-i ń we lesɛ kɛlenɛ. A tíyɛ pɔ kɛcɑ́ɑ́ kɛcɑ́ɑ́ mɛwɑi mɑ́
kpɑ! Kɛnɑwɛlɛṕi kɛɛ mɛpɔ́nípɛɛ-i ń we kɑɑ yɛ́ mɛfoí lesɛ ɑɑ pɛɛ ńsɔnɛ n nyɑ́ni ɑɑ́ nɛ
kɛyúipi kɛɛ ucɔmɛnipɛɛ-i ń we lesɛ.

Kuléé nɛ kuɑpipi kɛcɑ́ɑ́ icélɑɑ
(Mɑtiyee 7:16-20; 12:33-35)

43 Kuléé kpɛɛ isɑrɛ n lɑ́ɑ́rú ɑ́ku yɛ ɑpipi kópɛ mɑri, kuléé toikɔ́ ɑ́ku yɛ kɔ ɑpipi sɔnɛ

mɑri. 44 Pi yɛ ḿpɑ́ kuléé kúye nɛ kuɑpipi cerilɛ. Ápi yɛ sinípɛleépi kɛcɑ́ɑ́ ɑfiiki tɔ, ɑ́pi
yɛ kɔ ɑhííhíí kɛcɑ́ɑ́ ɑrɛɛsɛɛ tɔ. 45 Lisɔnɛ kɛ usoi sɔnɛ uu yɛ ukɛfɑ-i lésɛmɛ, usoi kópɛ pɔ́ɔ
likópɛ ukɛfɑ-i lésɛri, likumúŋɛ́ rɛ lɛlɛɛ usoi kɛfɑ-i n yipɑɑlɛ̃ kɛ nnɔ́ɔ nn yɛ símisi.

Síyɔ sitɛ́ sinyinɛ kɛcɑ́ɑ́ nsímɛ́
(Mɑtiyee 7:24-27)

46 Yo nnyɑ kɑni nɛ́ sélei rɛ Upíimɑ, Upíimɑ ɑ́ni pɛɛ lɛ̃ kɑm nɔ́ n céesi wɑi? 47 Ani tíyɛ
kɛ́ nɔ́ nyísɛ lɛ̃ kɛ uyɛɛ nnɛśímɛ́ kutu n cɔ́lɛ̃ un nɛ n kɛisi uú nɛ mɛnyínɛ ń we. 48 Liute
yɛ we yɑrɛ usoi yɛɛ kɛýɔmmɔ́m uu túni ɑi cimisi uu kɛpɑrɛ tulu, uu kɛkɛcɑ́ɑ́ rikúi tɔsi.
Kɛ ikói ii n yi ii wɑɑ, míni ɑmɛ kɛ fɛ, ɑmɑ́ ɑ́mɛ kɔ fe mɛkɛ́ kɛ ritiŋɑ-tiŋɑ, likumúŋɛ́ rɛ kɛ
mɔmɑɑlɛnlɛ ńsɔnɛ. 49Amɑ́ uyɛɛ nnɛśímɛ́ kutu n cɔ́lɛ̃úu pɛɛ́ nɛ n kɛisi yɛwe yɑrɛ usoi yɛɛ
kɛýɔ m mɔ́m uu ntɑɑi purɛ-purɛ kɛcɑ́ɑ́ kɛ tɔsi, rikúi ɑ́ri we. Kɛ ikói mɛni ɑmɛ kɛ rińfɛ,
mɛsɛ nɛmɛsɛ kɑkɛ tɔhɔ̃ ɑkɛ foru tɛḱɛ-́tɛḱɛ.́

7
Yeesu yɛ Rɔm usɔ́ɔ́cɑ kpéẽ unyinɛ ukɛikɔ́ pɔisɛ
(Mɑtiyee 8:5-13)

1KɛYeesu uu pisoi pɛɛ un kɑ́lɑɑlɛ̃ ifɑɑci piwɑiḿmɑsí, uu yisi uu Kɑpɛrinɑwum tɔ́mpɔ.
2Rɔmusɔ́ɔ́cɑ kpéẽ unyinɛ yɛ pɛɛ ukɛikɔ́ unyinɛmɑ́lɛ, úu yɛ uukɛikɔ́ uyɛ̃kɛcɑ́ɑ́ kṍ. Ukɛikɔ́
uyɛ̃ un pɔ́ɔ́lú, ticuruu un kɛkpɔ nyɑhɑi. 3 Kɛ usɔ́ɔ́cɑ kpéẽ uyɛ̃ uu n kṍ pin Yeesu nsímɛ́
símisi, uu Pisuifi piwɛɛ́śɛ tum tɛ pikɛ́ hɑ u séemɛ ukɛ́ uukɛikɔ́ pɔisɛ. 4 Api Yeesu kɛḿɛɛ
tuipɔ ɑpí nɛmɛyɑ̃́ u téni rɛ: Usoi uyɛɛ nɛ sɑ́ rɛ pɔkɛ́ u lɛ̃.́ 5U ntɔ́puri lɑlɛ ńsɔnɛ. Uyɛɛ kɔ
kurɔ́yómɛyɑ́hɑɑlee mɔ.̃ 6 Yeesu uu pɛɛ pi tikipɔ. Kuu kɛýɔ n nyɑhɑipɔ, usɔ́ɔ́cɑ kpéẽ uu
upisɑnɛ tumpɔ rɛ pikɛ́ u mɑɑ rɛ: Upíimɑ, kɑpɛmɛpɔ́círɛ ricɔ́ŋ. Ám nɛ sɑ́ rɛ pɔkɛ́ kɛnɛýɔ
lõ. 7Nɛ rinɛćúruu yɛnlɛ rɛ ɑ́m tu rɛ kɛ́ kɛpɔ́mɛɛ hɑpɔ. Amɑ́ ɑ rinɔ́ɔ hɛ unɛḱɛikɔ́ ukɛ́ peí.
8Nɛ̃́ ticuruu yɛ piwɛɛ́śɛmɑ́lɛ nɛn pi pɑkɑrɛlɛ,̃ nɛn kɔ pisɔ́ɔ́cɑmɑ́ pɛɛ nɛ̃́m pɑkɑrɛlɛ,̃ nɛn
piunyinɛmmɑɑ rɛ ukɛ́mɛýe hɑ, u yɛ hɑlɛ. Nɛn kɔ ucɔmmɑɑ rɛ ukɛ́ kɑm, u yɛ kɑlɛ. Nɛn
kɔ unɛḱɛikɔ́ m mɑɑ rɛ ukɛ́ linyinɛ wɑ, u yɛ li wɑlɛ. 9 Kɛ Yeesu uu ɑnɔ́ɔ nyɛ̃ n kṍ, usɔ́ɔ́cɑ
kpéẽ uyɛ̃ isoi ii u sɔnɛsi. Uu pɑnsɛ uu pisoi kulúi pɛɛ u n tíkilɛ̃mɑɑ rɛ: Nɛ nɔ́mɑɑ rɛḿpɑ́
Isirɑyɛɛli kɛḿɛɛ, ɑ́m píkɑi nfɑtɛnɛmmú ncɔ yɛnɑɑlɛ.̃ 10 Pɛ̃ kuu n tũ ɑpi kɛýɔ-i pɛɛpɔ ɑpi
ukɛikɔ́ uyɛ̃ lɛɛpɔ un isɑrɛ lɑ́ɑ́rú.

Yeesu yɛ ukúmɑnnɔsi unyinɛ kɛwɑ̃ nfɑɑ pɛsɛmɛ
11 Kɑi kóso n weesi, Yeesu uu kuyu kunyinɛ kɑpi yɛ n sée rɛ Nɑini sĩ. Upipirɛtiki

nɛ risoiwuí tin u tikilɛ.̃ 12 Kumúŋɛ́ kpɛ-i kuu kuyu kɛpoo n nyɑhɑipɔ, uu yɛńu pin nɛ
kɛsoikópɛ pikúlɑɑ tɔ́su. Ukúmɑnnɔsi unyinɛ kɛwɑ̃ cirɛníŋɛ kɑpi lɛ̃ nɛ tɔ́su. Kuyu pikɔ́
kulúi pin nɛ unɔ́si uyɛ̃ tũ. 13KɛYeesu uu u n yɛ̃,́ íwɛ ii u wɑi uu umɑɑ rɛ: Kɑpɛ tẽ!́ 14Yeesu
uú nyɔsɔ́pɔ uu ɑsoikópɛmulɛ cɑ, pɛpɛɛ n topori ɑpi nyɛrɛ, Yeesu uu rɛ: Kɛŋmɑ́nɛpi, nɛ
rinɔ́ɔ pɔ́ hɛ, ɑ yisi! 15 Kɛsoikópɛ ɑkɛ cɑ́ŋɑ́rɑ́ɑ́ ɑkɛ nsímɛ́ kɑ́pɑ́ɑ́. Yeesu uu kɛuni kɛ pɑ.
16 Iwɑmɛ ii pinnɛí́ loni ɑpi Uléécɑɑ rinyiri tɑɑ́sɛ pin tee rɛ: Antepu píimɑ yɛ kɛrɔ́cɔpɛ
rikpɑ́fúmɛlɛ. Uléécɑɑ yɛ kɑlɛ ukɛ́ umpuri comɛ! 17 Nsímɛ́ mmɛ̃ nn Yutee kɛtẽ nnɛí́ nɛ
kɛmɛkɔ sitẽ kɛḿɛɛ kɔ́ɔ́nú rɛ lɛ̃ kɛ Yeesu uu wɑ.

Yohɑni Úniwolɛ pitumɛ
(Mɑtiyee 11:2-19)

18 Yohɑni pipirɛtiki ɑpi lɛ̃ nnɛí́ u símisi. Yohɑni uu pikɛcɔpɛ pitɛ́ séi, 19 uu Upíimɑ
kɛḿɛɛ pi tum tɛ pikɛ́ hɑ u pisɛ rɛ: Pɔ́ɔ usoi uyɛ̃kɑpi mɛkɛɛ-mɛ n tee rɛ u sɔ́nti nɛɛ́ unyinɛ
ucɔ yɛ kɛpirɛwemɛlɛ? 20Kɑpi Yeesu kɛḿɛɛ n tuipɔ, ɑpi u mɑɑ rɛ: Yohɑni Úniwolɛ yɛɛ rɔ́
tummɛ rɛ tɔkɛ́ pɔ́ pisɛ rɛ: Pɔ́ɔ usoi uyɛ̃ kɑpi mɛkɛɛ-mɛ n tee rɛ u sɔ́nti nɛɛ́ unyinɛ ucɔ yɛ
kɛpirɛwemɛlɛ? 21Kumúŋɛ́ kpɛ̃kɛḿɛɛ, Yeesu un pisoimɛyɑ̃ itói pɔisɛntɛ, un ɑníri pi pɛśɛi
un pinyíyɛ mɛyɑ̃ inipɛɛ wúkulɛntɛ. 22Uu pɛɛ Yohɑni pitumɛ mɑɑ rɛ: Ani mpɔ ɑni hɑ lɛ̃
kɑni n yɛ̃́ ɑni kɔ kom Yohɑni kɛɛnkɛɛ: Lɛlɛɛ rɛ pinyíyɛ yɛ nyɑ́nilɛ, síkɑnkɑ́lɑ́kɑ́ sin sɔ́nɛ,

piyɔ̃́ pin wolɛ pin funi, pitusuí pin kómɛi, pikpɔkpɔ pin yisikɛɛ, piwɛḱɔɔ́ pin kɔ Nsímɛ́
Kɛcirɛ kɛ pisoi ɑpi pi n yóólɛ̃ kómɛi. 23Úye unsɑ́ nɛ̃́ nnyɑ n loó, liute yɛ únɑrɛkomɛ lɛ.

24 Kɛ Yohɑni pitumɛ ɑpi pitɔ́ŋɛ́ ḿ mɑsí, Yeesu uu Yohɑni nsímɛ́ pisoi pɛɛ n cɑ́pinɛlɛ̃
n símisi rɛ: Yo kɑni kucɛsi kóimɑ-i piyɛńɛ hɑ? Kɛkpɑ́pi kɛ kuyɔ ɑku n fíkiisɛɛ, nɛɛ́ yo?
25Yɑrɛ yo kɑni pɛɛ piyɛńɛ hɑ? Usoi yɛɛmɛlɑpɛ kɛcirɛ n lɑpɑɑlɛ̃ yɛɛ kei we, nɛɛ́ yo? Amɑ́
siyɔ́ɔpiyɔ-i kɛ pɛpɛɛ ilũ nɛí́kɔɔ́ n tɑ́nti pin isoi le ɑpí we. 26Yɑrɛ yo kɛcirɛ ŋmɑɑ kɑni pɛɛ
piyɛńɛ hɑ? Antepu unyinɛ, nɛɛ́ yo? Amɑ́ ɑsei kɛcɑ́ɑ́ uyɛ̃ kɑni nní ń yɛ̃́ nɛ ɑntepu felɛ.
27 Likumúŋɛ́ rɛ Yohɑni nsímɛ́ kɑi Nléécɑɑsimɛ́ ritɛlɛ-́i wɔ́lɑɑlɛ̃ tɛ:
Unɛt́umɛ yɛ nkó kɑm n tummɛ
ukɛ́ nɛ kɛkpéẽ pɔ́ wɑ
ukɛ́mpɔ́cée nyɔ́ɔnsɛ.

28 Yeesu uu pimɑ́ɑ kpɑ́ rɛ: Nɛ nɔ́ símisilɛ rɛ ɑ́pi unyinɛ mɑrɑɑlɛ̃ yɛɛ Yohɑni n fe, ḿpɑ́
nɛ lɛ,̃ pɛpɛɛ Uléécɑɑ iyɔɔpi kɛḿɛɛ ń we kɛcɔpɛ uyɛɛ n fíílɛ̃ yɛ u felɛ. 29 Kuyu nnɛí́ nɛ
pilɑmpooyɔɔ́ pɛɛ Yohɑni nsímɛ́ kutu rińcɔ ɑpi tíyɛsɛ uumíni pi wolɛ. Pi cerilɛ rɛUléécɑɑ
yɛɛ ɑsei ute. 30Kɛ Pifɑrisi nɛ pɛpɛɛ Uléécɑɑ isé n nyu ɑpi ń yɛ̀ rɛ Yohɑni úu kɑpɛmíni pi
wolɛ, li nyísɛlɛ rɛ lɛ̃ kɛ Uléécɑɑ uú nɛ pi ń lɑ kɑpi kɛpirɛ ritɔ.

31 Yeesu uu pimɑ́ɑ pi kpɑ́ rɛ: Úye kɑm yɛ́ nɛ nfɑ́ɑni pisoi múŋɛisɛnɛ? Úye kɑpí nɛ
mɛnyínɛ we? 32 Pi nkpɑ́ni yɑrɛ siwɑ̃́ sɛɛ kɛýɑɑ́lɑ-i n tṹ, si nɛ sisicɔ sin séleinɛ ɑsi yɛ rɛ:
Tɔ ɑsũ símisilɛ, ɑni yúlu ɑ́ni yesi,
ɑri sikpɔyomɛ yom, ɑ́ni tẽ.́

33 Likumúŋɛ́ rɛ Yohɑni Úniwolɛ yɛ kɑlɛ úu yɛ ilukɛ li, úu yɛ kɔ pítɑ n ntí, ɑni rɛ u
unírihélɑɑ lɛ. 34 Usoi Kɛpipi pɔ́ɔ weri kɛn le kɛn níru, ɑni kɔ rɛ: Ani usoi nkó nyɑ́nii,
pilukɛ nɛ pítɑ nkɔ́ ŋmɑnɛmɛɛ uyɛ̃we. Ticuruu u kɔ pilɑmpooyɔɔ́ nɛ piwɑikópɛkɔɔ́ picɔ
usɑnɛ lɛ. 35Amɑ́ pɛpɛɛ u n ŋmurɛi yɛ nyísɛlɛnlɛ rɛ Uléécɑɑmɛwɛɛ́śɛsɔhɔ yɛmɛ.

Yeesu yɛ Ufɑrisi Simɔɔ kɛyɔ-i we
36Ufɑrisi unyinɛ uu Yeesu séi rɛ pikɛ́ kɛsẽ́ ilukɛ li. Yeesu uu usoi uyɛ̃kɛyɔ sĩ uú tonɛ uu

le. 37 Kuyu kpɛ̃ unɔsi unyinɛ yɛɛmɛfinɛ kópɛmmɑ́ un we. Kuu n kṍ tɛ Yeesu yɛ Ufɑrisi
uyɛ̃ kɛyɔ-i we un ilukɛ le, uú nɛ kɛnúḿpi nɛ tulɑɑli mɛyipɛ sĩ 38 uu Yeesu kɛpirɛ nyɛrɛ,
uɑnɑ-mɛ.̃ Uú n téni uu Yeesu ɑnɑmɛńini fɔlu, uu limɛmɑ́ɑ́ nɛ unnyúpi ɑ tinnɛntɛ, uu ɑ
pirɑ uu tulɑɑli ɑkɛcɑ́ɑ́ kɔɔni. 39Kɛ Ufɑrisi uyɛɛ Yeesu kusɑ́nɛ n wɑi uu lɛ̃n yɛ̃,́ uu ukɛfɑ-i
n tee rɛ: Usoi nkó un pɛɛmɛsei ɑntepu, u yɛ́ pɛɛ unɔ́si nkó yɛɛ nní u n cɑ́rii ceri rɛ wóo
lo, u yɛ́ kɔ pɛɛ céri isoi íye mpuri kuu le. Unɔ́si lo yɛɛmɛfinɛ kópɛmmɑ́. 40Yeesu uu pɛɛ
Ufɑrisi rinɔ́ɔ yɔ́su rɛ: Simɔɔ, nɛ nnyinɛ mɑ́lɛ kɛ́ pɔ́ mɑlɛ. Simɔɔ uu rinɔ́ɔ pɛsɛ rɛ: Sɑ́ɑ, ɑ
mɑlɛ. 41 Yeesu uu rɛ: Pisoi pitɛ́ pɛɛ nɛ uwóólonsɛ riwómɛ mɑ́. Usɛ un nɛ riwómɛ u mɑ́
nwóóweni siwóó pílɛ pílɛmɛnupũ, ucɔ pɔ́ɔn nɛ riwómɛ u mɑ́ nwóóweni mɛpipi kuwóó.
42 Pikɛtɛ́ kɛ̃ úkɑ úu kɔ pɛɛ fenɛ ukɛ́ uriwomɛ hɛɛ́ĺɛ. Uwóólonsɛ uu pikɛtɛ́ sɑ́rɛi. Pikɛtɛ́ kɛ̃
kɛcɔpɛ úye yɛɛ yɛ́mɛyɑ́nsei uwóólonsɛ uyɛ̃n lɑ? 43 Simɔɔ uu rinɔ́ɔ u yɔ́su rɛ: Nɛmúsu rɛ
uyɛ̃ tiwomɛ tɛɛm piyɛ yɛɛ yɛ́mɛyɑ̃́ u n lɑ. Yeesu uu rɛ: Pɔ ɑlɑri mɑ́lɛ.

44Uu lɛ̃mɛmɑ́ɑ́ unɔ́si uyɛ-̃mɛ̃pɑnsɛpɔ, uu Simɔɔmɑɑ rɛ: Pɔ unɔ́si nkó yɛ̃ɛ́? Nɛ kɛpɔ́yɔ-
i lommɛlɛ ɑ́ɑmíni nɛ́ hɛ rɛ kɛ́ ɑnɛńɑ rikɛ,́ ɑmɑ́ uyɛ̃nɛ ɑnɛńɑ umɛnini fɔilɛ uú nɛ unnyúpi
ɑ tinnɛntɛ. 45 Áɑ nɛ́ ripirɑ rɛ kusɑ́nɛ kɑɑ nɛ́ yɔ́su, ɑmɑ́ kɑḿ nɛ n lommɛ kuu nní nɛ́
yɑ́hɑɑnkɛɛ uú nɛ ɑnɛńɑ tini. 46Áɑmɛḱpɔ rinɛýu kɛcɑ́ɑ́ kɔɔnu *, ɑmɑ́ uyɛ̃nɛ tulɑɑli ɑnɛńɑ
kɛcɑ́ɑ́ kɔɔnulɛ. 47Lɛ̃nnyɑ kɑmpɔ́ tee rɛ: Ńlɑ píimɑ kuu nɛ́ ń nyísɛ yɛ nyísɛlɛ rɛ pi uɑkópɛ
nnɛí́ u sɑ́rɛi. Amɑ́ uyɛ̃ kɑpi nkɑ́ripi n sɑ́rɛilɛ, nkɑ́ripi kuu yɛ unlɑ nyísɛ. 48 Yeesu uu pɛɛ
unɔ́si uyɛ̃mɑɑ rɛ: Nɛ ɑpɔ́kópɛ pɔ́ sɑ́rɛi. 49 U nɛ pɛpɛɛ kɛsẽ́ n le ɑpi pisifɑ-i n símisi rɛ:
Usoi úye mpuri lo yɛɛ ɑkópɛ n sɑ́rikɛɛ? 50Yeesu uu pɛɛ unɔ́si uyɛ̃mɑɑ rɛ: Mpɔ́fɑtɛnɛ yɛ
pɔ́ yóriyɛlɛ, ɑ n ŋme nɛ nkíŋniŋɛ.
* 7:46 Mɛḱpɔ pikɔɔnu ríyu kɛcɑ́ɑ́: Kusɑ́nɛ piyɔ́ɔ́ yɛ pi Pisuifi kɛḿɛɛ. Tíyu piwɑisɛ yɛ pi.

Pinɔ́si pɛɛ pɛɛ Yeesu n tíkilɛ̃
1Lɛ̃mɛmɑ́ɑ́ kɛ Yeesu uu ɑyumɑɑ nɛ ɑyu síńsɑ́ rikɔ́ɔ́nú un Uléécɑɑ iyɔɔpi Nsímɛ́ Kɛcirɛ

yóólɛ.̃ Upirɛtiki kɛfi nɛ pitɛ́ 2 nɛ pinɔ́si pɛ̃ kuu ɑníri m pɛśɛi nɛ pɛ̃ kuu m pɔisɛntɛ pin
u tikilɛ.̃ Mɑɑri kɑpi n sélei rɛ Mɑkitɑlɑ ukɔ́ kɑpi ɑníri ɑsɛɛi m pɛsɛ nɛ 3 Cusɑ yɛɛ Erooti
kɛyɔ kɛcɑ́ɑ́ ḿ pɑílɛ̃ unɔsi Yohɑnɑ nɛ Susɑɑni nɛ pinɔ́si mɛyɑ̃ pɛɛ pɛɛ pilikɔ́ nɛ Yeesu nɛ
upipirɛtiki n lɛńi.

Ulukɑɑ kɛnyɑ́rũ
(Mɑtiyee 13:1-9; Mɑriki 4:1-9)

4 Ayu kulúi kɛḿɛɛ kɛ pisoi ɑpi yɛ pɛɛ léepɔ ɑpi Yeesu lɛɛpɔ. Kɛ pisoi ɑpi n cɑ́pinɛ, uu
kɛnyɑ́rũmɑɑ rɛ: 5Utisi unyinɛ yɛɛ ilukɛpuri pifómɛ leepɔ, icɔ ii ricéetimɛ lólu ɑpi ikɛcɑ́ɑ́
cɔpisi sinúipi ɑsi i le. 6 Ilukɛpuri icɔ ii kɛpɑrɛ kɛcɑ́ɑ́ lólu. Kii n lɛ, ii kóósi, kɛ ńniŋɛ ńn ń
we nnyɑ. 7 Icɔ ii sinípɛleépi kɛḿɛɛ lóipɔ ii lɛlu, sinípɛleépi ɑsi mɛsɛ nɛmɛsɛ i hilɑ. 8Amɑ́
ilukɛpuri icɔ ií nɛ kɛtẽ sɔnɛ sɑ́, ii lɛlu ii pɑpisi ii mɑ́ru ńsɔnɛ. Yeesu uu pimɑ́ɑ kpɑ́ rɛ: Ani
kutu ricɔ ńsɔnɛ, úye un ukómɛ uu kóm.

Yo nnyɑ kɛ Yeesu uú nɛ sinyɑ́rũ céési?
(Mɑtiyee 13:10-17; Mɑriki 4:10-12)

9 Yeesu pipirɛtiki ɑpi kɛnyɑ́rũ kɛ̃ ɑsei u pisɛ. 10Uu rinɔ́ɔ pi yɔ́su rɛ: Nɔ̃́ kɛ Uléécɑɑ uu
uiyɔɔpi nsímɛ́ mɛɛ m pékɑɑlɛ̃ cereisɛ, úu pɛ̃ cereisɛ. Amɑ́ picɔ yɛ ḿpɑ́ yo kómɛilɛ yɑrɛ
sinyɑ́rũ likɛ́wɑ rɛ pi ńsɔnɛ pɑílɛ̃ ɑmɑ́ ɑ́pi kɔ pɛɛ ńsɔnɛ nyɑ́ni, pin ńsɔnɛ kutu cɔlɛ̃ ɑ́pi kɔ
pɛɛ ńsɔnɛ kómɛi.

Yeesu yɛ ulukɑɑ kɛnyɑ́rũ ɑsei lesɛ uu símisi
(Mɑtiyee 13:18-23; Mɑriki 4:13-20)

11Kɛnyɑ́rũ kɛ̃ɑsei yɛnnyɛ:́ Ilukɛpuri yɛɛNléécɑɑsimɛ.́ 12Pisoi pinyinɛ isoi yɛ ricéetimɛ
tɛ̃mɛcɔ welɛ. Pi yɛ konlɛ, ɑmɑ́ kuníri ɑkú weri ɑku nsímɛ́mmɛ̃ pisifɑ-i lesɛ ɑ́pi kɑpɛ nɛ
kɛfɑ n tɛnɛ likɛ́ pi n yóriyɛ nnyɑ. 13 Picɔ yɛ kɛpɑrɛcɑɑ kɛ̃mɛcɔ welɛ: Pi yɛ Nléécɑɑsimɛ́
kónlɛ ɑpi n yɔ́su nɛ mpɔ́ɔnɑrɛ, ɑmɑ́ ɑ́pi yɛ n tíyɛ nkɛ́ pikɛmɛɛ iníŋí wɑ, ɑ́pi yɛ kɛfɑ tɛnɛ
likɛ́ nɑ́ŋɑi. Ncɔ́ŋ nn n kɑ, ɑpi nfɑtɛnɛ yɑ́lɑlɑpɔ. 14 Ilukɛpuri iyɛɛ sinípɛleépi-i ń loó yɛ
we yɑrɛ pɛpɛɛ yɛ n kṍ, ɑmɑ́ ɑpi tíyɛsɛ nfɑsimɛ́ nɛ mɛmɑ́ nɛ kɛtẽ kɛcɑ́ɑ́ lilɑlɑ ɑi n hilɑ
ɑ́pi yɛ pɛɛ rikɑ́hɑ́kɑ́hɑ́ nɛ kɛt́ɔ-pɔ. 15 Ilukɛpuri iyɛɛ kɛtẽ sɔnɛ-i ń loó yɛ we yɑrɛ pɛpɛɛ
Nléécɑɑsimɛ́ kutu rińcɔ ɑpi pisifɑ-i n múlú, ɑpi n n tikilɛ̃ nɛ kɛfɑ kɛsɛ ɑpi ŋmɔ́ɔ́pú nn
kulɑɑ pi wɑi.

Kɛf́irɑ́ɑ kɛnyɑ́rũ
(Mɑriki 4:21-25)

16Yeesu uu rɛ: Úkɑ úu yɛ kɛf́irɑ́ɑ risɛ́ uu kucɑ́ri kɛ kipi nɛɛ́ uu kɛfinɛmɛtene kɛ pésu.
Amɑ́ kɛlõ cɑ́cɑ́ kɑpi yɛ kɛ ritɔsi likɛ́ nɛ n wɑ rɛ pɛ̃ nnɛí́ pɛɛ kɛýɔ-i n lompɔ yɛ mɛtɛí́ yɛ̃.́
17 Lɛ̃ nnɛí́ lɛɛ pɛɛ m pékɑɑlɛ̃ ɑi kúyɛnɛ wɑi, lɛ̃ kɛ ḿpɑ́ úye úu pɛɛ kúyɛnɛ ń we ɑi mɛtɛí́
kɛḿɛɛ léeri. 18Ani nɔ́mɛnɛćírɛ tĩ nɛ lɛ̃ kɑni yɛ nsímɛ́ n kṍ. Likumúŋɛ́ rɛ uyɛɛmmɑ́ kɑpi
yɛ pípɑ rikpɑ́, ɑmɑ́ úye unsɑ́mmɑ́, nkɑ́ripi mmɛ̃ kuu m mɑ́ kɑpi u yɔ́sunɛ.

Yeesu uni nɛ upiwɑ̃
(Mɑtiyee 12:46-50; Mɑriki 3:31-35)

19 Yeesu uni nɛ upiwɑ̃ ɑpí weri ɑpi u lɛɛri, ɑmɑ́ ɑ́pi fe pikɛ́ ukɛmɛɛ tuipɔ, kɛ pisoi ɑpi
kulúi ń tɔsí nnyɑ. 20 Api pimɛkɑmɛ Yeesu símisi rɛ: Upɔ́ni nɛ pipɔ́wɑ̃́ yɛ kɛtɑhɑi nyɛnu
pin lɑ pikɛ́ pɔ́ yɛ̃.́ 21Amɑ́Yeesu uu pinnɛí́ mɑɑ rɛ: Unɛńi nɛ pinɛẃɑ̃́ pɛɛ nní pɛpɛɛUléécɑɑ
Nsímɛ́ kutu n cɔ́lɛ̃ pin lɛ̃ knn pi m pisɛ tikilɛ.̃

Yeesu yɛmɛyɔ píimɑmɛnyinɛ risɛɛ́śɛ
(Mɑtiyee 8:23-27; Mɑriki 4:35-41)

22 Kɛyɑ́ɑ kɛnyinɛ kɛ Yeesu nɛ upipirɛtiki ɑpi kúninɔi lõ uu pi mɑɑ rɛ: Tɔkɛ́ kupiyɛ

kuwɛĺɛ́ kucɔ-mɛ̃ hɑ. Api mɛ̃ tɛŋ́́. 23 Kumúŋɛ́ kpɛ-i kɑpi n tɛŋ́́lɛ,̃ Yeesu uu lɔpilɛ. Kuyɔ
píimɑ kunyinɛ ɑkupipépɛ kɑ́pɑ́ɑ́. Míni ɑmɛ kúninɔi yipu lin nɛnkpɔpiwɛɛ́śi. 24Pipirɛtiki
ɑpi Yeesu lɛɛpɔ ɑpi u yóŋsɛ ɑpi u mɑɑ rɛ: Sɑ́ɑ, Sɑ́ɑ, tɔ kpíninɛ! Yeesu uu yisi, uu kuyɔ
nɛ ɑ́niwɑlɛ́ cɛśi nɛ kuwɔ́i, ɑi níŋɛsi, ɑi sɛɛ́́ lɛḱɛ-́lɛḱɛ.́ 25 Yeesu uu upipirɛtiki mɑɑ rɛ: Yei
yɛ nɔ́nnɛf́ɑtɛnɛ? Amɑ́ iwɑmɛ ii pi wɑi, ɑsɛkɛ́ uu kɔ nnɔ́ɔ pi yipu ɑpi pimɛcɔpɛcirɛ m
mɑ́ikɛɛnɛ rɛ: Usoi úye mpuri yɛ nkó, ɑí nɛ kuyɔ nɛ míni pɛńɛ lin u pɑkɑrɛlɛ̃ un tinɔ́ɔ n
hɛ.

Yeesu yɛ unírihélɑɑ pɔisɛ
(Mɑtiyee 8:28-34; Mɑriki 5:1-20)

26Api Kerɑsɑɑ pikɔ́ kɛtẽ kɛɛ kupiyɛmɛtɛŋ́́ mɛcɔ ń we kɛn Kɑlilee kɛtẽ lorólɛ̃ loni. 27Kɛ
Yeesu uu kúninɔi-i rincúlɑmɛ, kuyu kpɛ̃utisi unyinɛ uu u tɛṕɛi. Hɑ́i mɛkɛɛ-mɛ kúu yɛ ilũ
tɑ,̃ ɑníri ɑn u pɛkɛsi. Úu pɛɛ kɛýɔ mɑ́, ɑmɑ́ ɑkpíí kɛḿɛɛ kuú pɛɛ sói. 28 Kuu Yeesu n yɛ̃,́
uu pupɛi, uu uɑnui kɛcɑ́ɑ́wúlɑ uu mɛyɑ̃́mɑɑ rɛ: Tɔ́ nɛmpɔ̃́ nɛ ń-ye, Uléécɑɑ yɛɛḿpɑ́ yo
kɛcɑ́ɑ́ ń tṹ Kɛpipi Yeesu? Nɛ nɛ pɔ́ ténilɛ rɛ kɑpɛ íwɛ nɛ́ wɑ. 29Ái líkɑ nnyɑ kuu lɛ̃mɑlɛ,
Yeesu yɛ rinɔ́ɔ hɛ rɛ ɑníri ɑkɛ́ ukɛmɛɛ́ le. Li yɛ lin nɛ u n yisi, pi yɛ ɑ́nɑ nɛ ɑnípɛ ɑkpɑnii u
pɑɑsilɛ, ɑmɑ́ uu ɑ túúni, ɑníri ɑɑ kucɛsi kóimɑ-mɛ̃ u kpɑ́ú. 30Yeesu uu u pisɛ rɛ: Íye kɑpi
yɛ pɔ́ sée? Uu rinɔ́ɔ yɔ́su rɛ: Pi yɛ nɛ́ sée rɛ “kulúi”, likumúŋɛ́ rɛ ɑníri yɛ ukɛmɛɛ kulúi
welɛ. 31Aníri nyɛ̃ ɑɑ́ nɛ Yeesu téni rɛ úu kɑpɛ nkpɔ kuhorɛ-mɛ̃ ɑ rilɑ́upɔ.

32 Kúfɔŋlee píimɑ kunyinɛ kun tikúú kɛcɑ́ɑ́ we kun túkuri. Aníri ɑɑ́ nɛ Yeesu téni rɛ
ukɛ́ tíyɛsɛ ɑkɛ́ ɑ́fɔŋ nyɛ-̃i lõ. Yeesu uu ncée ɑ hɛ. 33 Aníri ɑɑ pɛɛ usoi uyɛ-i lelu ɑɑ ɑ́fɔŋ
loni. Áfɔŋ ɑɑ kɛkúúcɑɑ-pɔ ntóó sɛ́ ɑɑ́ hɑmíni-i sɛɛ́.́ 34Kɛ pisoi pɛɛ ɑ́fɔŋ n kpɑ́úlɛ̃ ɑpi lɛ̃ n
yɛ̃,́ ɑpi wuru ɑpí hɑ nɛ nsímɛ́ mmɛ̃ kuyu mɑɑ-i nɛ siyupi nnɛí́-i kɔ́ɔ́nú. 35 Pisoi ɑpi léeri
pikɛ́ lɛlɛɛ n wɑ yɛ.̃ Api Yeesu kɛḿɛɛ tuipɔ ɑpi lɛɛpɔ utisi uyɛ̃ un peí, un Yeesu ɑnɑ kɛyúrí
tṹ un lɑpɑɑlɛ,̃ nɛ ukɛyu cɑ́kɑ́-cɑ́kɑ́. Iwɑmɛ ii pi wɑi. 36Pɛ̃nnɛí́ inipɛɛ-i kɑi lɛ̃n wɑpisi ɑpi
lɛ̃ kɛ ɑníri ɑɑ́ nɛ utisi uyɛ-i ń le kɛɛnkɛɛ. 37Kerɑsɑɑ kɛtẽ pikɔ́ nnɛí́é ɑpi Yeesu mɑɑ rɛ ukɛ́
pikuyu-i le, kɛ iwɑmɛ ii pi n wɑ nnyɑ. Yeesu uu kúninɔi yopoi ukɛ́ tɔ́mpɔ. 38Utisi uyɛ̃ kɛ
ɑníri ɑɑ n tíyɛ uú nɛ Yeesu téni rɛ ukɛ́ ncée u hɛ ukɛ́ u ritiki, ɑmɑ́ Yeesu uu u lɑkɑsɛ uu u
mɑɑ rɛ: 39A kupɔ́yu pɛlɛ ɑɑ lɛ̃ kɛ Uléécɑɑ uu pɔ́ ń wɑ kɛɛnkɛɛ. Utisi uyɛ̃uu sĩ ́uú hɑ kuyu
nnɛí́ kɛḿɛɛ lɛ̃ kɛ Yeesu uu u n wɑ símɑɑnkɛɛ.

Yeesu yɛ Yɑirusi ukpére yukusɛ uu kɔ unɔ́si unyinɛ pɔisɛ
(Mɑtiyee 9:18-26; Mɑriki 5:21-43)

40 Kumúŋɛ́ kpɛ-i kɛ Yeesu uu kupiyɛ ritimɛ ricɔ-mɛ̃ n léemɛ un pɛɛri, pisoi pɛɛ pɛɛ n
cɑ́pinɛlɛ̃ ɑpi u tɛṕɛi. Pi nnɛí́ yɛ pɛɛ u mɛńlɛ. 41Utisi unyinɛ kɑpi yɛ n sée rɛ Yɑirusi uu
pɛɛ́weri. U pɛɛ ukuyu Pisuifi kuyomɛyɑ́hɑɑlee uwɛɛ́śɛ lɛ. Uu Yeesu ɑnɑmɛtene wulɑ uú
nɛ u téni rɛ ukɛ́ ukɛyɔ-i hɑ rɛ 42 ukɛwɑ̃ kpérepi cirɛníŋɛ kɛɛmmɑ́ yɑrɛ ɑŋmɛ̃ kɛfi nɛ ɑtɛ́
yɛ lɑlɛ kɛkɛ́ kpu.

Kumúŋɛ́ kpɛ-i kɛ Yeesu uu kei n sĩ,́ pisoi pin ɑwɛĺɛ́ nnɛí́ u nyikii pin nɛ u tikilɛ.̃
43 Kumúŋɛ́ kpɛ-i, unɔ́si unyinɛ kɛ mɛńyɛ ɑmɛ n léenti hɑ́i iŋmɛ̃ kɛfi nɛ itɛ-́mɛ un kei
we. [Pipɔisɛ píimɑ nnɛí́ kuu rikɑ uu umɛmɑ́ nnɛí́ cɑɑi], ɑmɑ́ úkɑ úu fe ukɛ́ u pɔisɛ. 44Uu
Yeesu kɛpirɛ-mɛ̃nyɔsɔ́pɔ uu ukɛtukɑnkɑ ritimɛ cɑ. Kuu lɛ̃ tińcɑ, mɛńyɛmɛɛ n foho ɑmɛ
mɛsɛ nɛ mɛsɛ nyɛrɛ. 45 Yeesu uu pisɛ rɛ: Wóo nɛ́ ricɑ? Api pinnɛí́ kɛŋ́ɛsi rɛ ɑ́pi u ricɑ.
Piyɛɛ uu rɛ: Sɑ́ɑ, pisoi yɛ pɔ́ kɑ́lɑɑlɛnlɛ ɑwɛĺɛ́ nnɛí́. 46Yeesu uú mɑɑ rɛ: Usoi yɛ nɛ́ ricɑlɛ.
Liriyíkí rɛ nɛ ceri rɛ ńnɑŋɛ nnyinɛ yɛ kɛnɛḿɛɛ́ lelɛ. 47Unɔ́si uu yɛńu rɛ li u yɑ́mnɛlɛ. Uu
Yeesu-i sĩ ́un tɛrii uu uɑnɑmɛtene wulɑ. Uu ḿpɑ́ úye kɛyu-i lɛ̃ nnyɑ kuu Yeesu rińcɑ nɛ
lɛ̃ kuu mɛsɛ nɛ mɛsɛ ḿ peí símisi. 48 Yeesu uu u mɑɑ rɛ: Unɛḱpére, mpɔ́fɑtɛnɛ mɛɛ pɔ́
yóriyɛ. A n ŋme nɛ nkíŋniŋɛ.

49 Kumúŋɛ́ kpɛ-i kɛ Yeesu uu lɛ̃ n símisi, utumɛ un Yɑirusi kɛyɔ leeri uu Yɑirusi mɑɑ
rɛ: Upɔ́kpére yɛ kpulɛ, kɑpɛ nkpɑ́ni urɔ́sɑ́ɑ pɛkɛsi. 50Yeesu uu kóm, uu kuyómɛyɑ́hɑɑlee
uwɛɛ́śɛ Yɑirusi mɑɑ rɛ: Kɛpɔ́wuu ɑ́kɛ kɑpɛ tɔ, mpɔ́kɔ́ yɛɛ rɛ ɑ nɛ kɛfɑ tɛnɛ. Upɔ́kpére yɛ

pélunɛ. 51Kɑpi kɛýɔ n tuipɔ, úu úkɑ ncée hɛ rɛ u nɛ uyɛ̃pikɛ́ lompɔ, insɑ́ Piyɛɛ nɛ Yohɑni
nɛ Yɑkupu nɛ kɛwɑ̃́ kɛ̃ usɑɑ nɛ kɛuni. 52Ḿpɑ́ úye un téni kɛwɑ̃́ kɛ̃ nnyɑ. Yeesu uu pɛɛ́
mɑɑ rɛ: Áni kɑpɛ tẽ,́ ɑ́kɛ kpu, kɛ lɔnilɛ. 53Api u n sɛńnyi, likumúŋɛ́ rɛ pi nyu rɛ kɛkpérepi
yɛ kpulɛ. 54 Yeesu uu kɛkunipɛ tini, uu mɛyɑ̃́ pupɛi rɛ: Kɛwɑ̃́, ɑ yisi! 55 Kɛwɑ̃́ nfɑɑ nn
pɛɛri, ɑkɛmɛsɛ nɛmɛsɛ yisi. Yeesu uu rinɔ́ɔ hɛ rɛ pikɛ́ ilukɛ kɛ hɛ. 56Ai kɛwɑ̃́ pikɔ́ nnɔ́ɔ
yipu, ɑmɑ́ Yeesu uu rinɔ́ɔ pi hɛ rɛ ɑ́pi kɑpɛ lɛlɛɛ n wɑ úkɑ símisi.

9
Yeesu yɛ pitumɛ kɛfi nɛ pitɛ́wɛɛ́
(Mɑtiyee 10:5-15; Mɑriki 6:7-13)

1 Yeesu uu upitumɛ kɛfi nɛ pitɛ́ cɑ́pinɛ uu ńnɑŋɛ pi hɛ rɛ pikɛ́ ɑníri n fe ɑpi kɔ itói m
pɔisɛntɛ. 2Uu pɛɛ pi tum tɛ pikɛ́ hɑUléécɑɑ iyɔɔpi nsímɛ́ símisi ɑpi pitóikɔ́ pɔisɛntɛ. 3Uu
pi mɑɑ rɛ: Áni kɑpɛ linyinɛ rimúlú yɑrɛ kunɑɑpi nɛɛ́ kulɔ́ɔ nɛɛ́ ilukɛ nɛɛ́ kɛwóó nɔkɛ́ nɛ
ncée hɑ. Áni kɑpɛ sitúkɑnkɑ sitɛ́ sitɛ́ rimúlú. 4Nɔn kɛýɔ kɛýe-i n topilɛ, ɑni kei n tũ hɑ́i
nɛ nɔ́kɛnɛt́ɔ́ŋɛ́ tuŋɛ.́ 5Pin yei kusɑ́nɛ piyɔ́ɔ́ nɔ́ n yɛ,̀ ɑni pikuyu le, ɑni nɔ́ɑnɛńɑ nkoŋo péi
likɛ́ nyísɛ rɛ pi Uléécɑɑ pipɑkɑrɛ yɛlɛ. 6Upitumɛ ɑpi tɔ́su, ɑpi ɑyu nnɛí́ kɛḿɛɛ sɔ́nɛ ɑpi
Nsímɛ́ Kɛcirɛ símisi pin ḿpɑ́ yei pitóikɔ́ pɔisɛntɛ.

Erooti yɛ pírí tṹ
(Mɑtiyee 14:1-12; Mɑriki 6:14-29)

7 Uyɔ́ɔpi Erooti uu lɛ̃ nnɛí́ lɛɛ n wɑi nsímɛ́ kóm. Úu ceri lɛ̃ kuu yɛ́ m musí, likumúŋɛ́
rɛ pinyinɛ yɛ pɛɛ tee rɛ: Yohɑni Úniwolɛ yɛɛ pikpɔkpɔ-i yisi. 8 Picɔ pin tee rɛ: Elii yɛɛ
leemɛ. Picɔ pin kɔ tee rɛ: Pɛɛ mɛkɛɛ ɑntepu unyinɛ yɛɛ nkpɔ-i yisi. 9 Amɑ́ Erooti uu rɛ:
Nɛ tíyɛsɛlɛ ɑpi Yohɑni ríyu tɔlu. Usoi úye mpuri nsímɛ́ kɑm pɛɛ nní kómɛi mɑ́? Uú n
wɛɛ́śi ukɛ́ Yeesu yɛ.̃

Yeesu yɛ pisoi ɑ́kotokú ɑnupũ (5.000) kpínii
(Mɑtiyee 14:13-21; Mɑriki 6:30-44; Yohɑni 6:1-14)

10 Pitumɛ ɑpi pɛɛri ɑpi lɛ̃ nɛ lɛ̃ kɑpi n wɑpisi Yeesu kɛɛnkɛɛ. Uú nɛ pimɛcirɛ iyɑɑ lelu
kuyu kpɛ̃ kɑpi yɛ n sée rɛ Petisɑyitɑ kɛkúrí. 11 Amɑ́ pisoi pɛɛ n cɑ́pinɛlɛ̃ ɑpi kóm ɑpi u
tiki. Yeesu uu Uléécɑɑ iyɔɔpi nsímɛ́ pi símisi uu kɔ pɛpɛɛm pɔ́ɔ́lú pɔisɛntɛ. 12Kɛ ituŋɛ ii
n tɛnɛ, upitumɛ kɛfi nɛ pitɛ́ ɑpí nɛ u kɔ ɑpi umɑɑ rɛ: A pisoi mɑɑ rɛ pikɛ́ hɑ ɑyu nɛ siyupi
sɛɛ nɛ nní rɔ́ ń kɔ́lɛ̃ kɛḿɛɛ ilukɛ nɛ sifinɛ wɛɛ́śi, likumúŋɛ́ rɛ kucɛsi kɛcɔpɛ kɑri nté we.
13Amɑ́ Yeesu uu pi mɑɑ rɛ: Ani nɔ́rinɛćúruu lilukɛ-lukɛ pi hɛ. Api rinɔ́ɔ yɔ́su rɛ: Akpɔ́nɔ́
ɑnupũ nɛ ikpíntomɛ́ itɛ́ ŋmɑnɛ kɑri nté mɑ́. Nɛɛ́ pɔ lɑ rɛ tɔkɛ́ hɑ pisoi mpí nnɛí́ ilukɛ lɔ?
14Pisoi ɑ́kotokú ɑnupũ (5.000) pɛɛ pɛɛ kei we. Yeesu uu upitumɛmɑɑ rɛ: Ani pi tonsɛntɛ
pisoi kuwóó kuwóó ɑnɑi. 15 Pitumɛ ɑpi lɛ̃ kuu pi n forii wɑi, ɑpi pisoi tonsɛntɛ. 16Yeesu
uu ɑkpɔ́nɔ́ ɑnupũ nɛ ikpíntomɛ́ itɛ́ kpísi, uu kɛyómɛ weríí, uu ilukɛ iyɛ̃ kɛcɑ́ɑ́ Uléécɑɑ
pɔɔnɛsɛ. Uu kpɔ́kɔrinɛ uu upitumɛ pɑ rɛ pikɛ́ pisoi pɛɛ n cɑ́pinɛlɛ̃ hɔɔnɛ. 17 Pinnɛí́ ɑpi le
ɑpi lɛpu. Upitumɛ ɑpi ɑkéri nyɛɛm pɔɔnɛ cɑ́pinɛ ɑi ɑnɛŕɛ kɛfi nɛ ɑtɛ́ yipu.

Piyɛɛ yɛ yɑ́mnɛ rɛ Yeesu kɛ Uléécɑɑ uu wɛɛ́
(Mɑtiyee 16:13-19; Mɑriki 8:27-29)

18Kɛyɑ́ɑ kɛnyinɛ kɛ Yeesu uu umɛcirɛ kɛyómɛ yɑ́ɑ́si, upipirɛtiki ɑpi u lɛɛpɔ, uu pi pisɛ
rɛ: Pisoi yɛmɑ́ikɛɛ rɛ nɛɛ́ úye? 19Api rinɔ́ɔ yɔ́su rɛ: Pinyinɛ yɛ tee rɛ pɔ Yohɑni Úniwolɛ
lɛ, picɔ rɛ pɔ Elii lɛ, picɔ pin kɔ tee rɛ pɔ pɛɛ mɛkɛɛ ɑntepu unyinɛ lɛ yɛɛ nkpɔ kɛḿɛɛ n
yisi. 20Yeesu uu pi pisɛ rɛ: Nɔ̃́ ní, nɔmpíí rɛ nɛɛ́ úye? Piyɛɛ uu rinɔ́ɔ yɔ́su rɛ: Pɔ́ɔ uyɛ̃ kɛ
Uléécɑɑ uu n wɛɛ́.

Yeesu yɛ unkpɔ nɛ umɛyisɛ nsímɛ́ riyóó
(Mɑtiyee 16:20-28; Mɑriki 8:30-9:1)

21 Yeesu uu pi nyi rɛ ɑ́pi kɑpɛ úkɑ nsímɛ́ mmɛ̃ símisi. 22 Uu pimɑ́ɑ kpɑ́ rɛ: Li pisɛ rɛ
nɛ̃́ Usoi Kɛpipi kɛ́ mɛyɑ́nsei íwɛ li. Pisuifi piwɛɛ́śɛ nɛ pɛpɛɛ yɛ Uléécɑɑ inyɔ́ɔnsɛ n wɑ
piwɛɛ́śɛ nɛ isé picélɑɑ yɛ́ kɛ kɛsi. Li kɔ pisɛ rɛ pikɛ́ kɛ kpu ɑkɛ kɛyɑ́ɑ tɑ́ɑ́nũ tuŋɛ́ yisi.

23 Uu pɛɛ pinnɛí́ mɑɑ rɛ: Úye un n lɑ ukɛ́ nɛ́ ritiki, ukɛ́ umɛcirɛ pípɑí riyɑ́ uu ḿpɑ́
kɛyɑ́ɑ kɛýe ukunɑpɛɛ́ḱɔɔ́ n yɑlɛ,̃ uu pɛɛ nɛ́ tíki. 24Ái líkɑ nnyɑ, úye un n lɑ ukɛ́ unfɑɑ lɔ,
u n fómnilɛ. Amɑ́ úye un nɛ̃́ nnyɑ unfɑɑ n fóm, liute yɛɛ yɛ́ unfɑɑ lɔ. 25 Usoi kulɑɑ yɛ
kúye in tɛ u kɛtẽ nté likɔ́ nnɛí́ yɛ̃,́ uu pɛɛ kpi nɛɛ́ uu umɛcirɛ ɑ́sɑ́lɑ́ú tɑni. 26Úye un nɛni
inɛśɛi nɛ nnɛśímɛ́ isɛi n wɑi, Usoi Kɛpipi yɛ́ kɔ uisɛi wɑ kɛn píyei kɛmɛyɔɔpi nɛ kɛusɑɑ
nɛ piléécɑɑtumɛ kɛ Uléécɑɑ uu n wɛɛ́ mɛyɔɔpi-i m pɛɛri. 27 Asei kɑm nɔ́ símisi, pinyinɛ
yɛ nté welɛ pɛɛ yɛ́ Uléécɑɑmɛyɔɔpi n yɛ̃́ ɑpi kɛlenɛ kpíni.

Yeesu ipiŋɛ yɛ consɛ
(Mɑtiyee 17:1-8; Mɑriki 9:2-8)

28 Kɛ Yeesu uu lɛ̃ pisímɛ́ ḿ mɑsí, ɑi wɑi yɑrɛ siyɑ́ɑ sipɑhɑ kumúŋɛ,́ uu Yohɑni nɛ
Yɑkupukpísi uúnɛ rikúú tɑɑ́pikɛ́kɛyómɛ yɑ́ɑ́si. 29Kuukɛyómɛnyɑ́ɑ́si, ukɛyuɑkɛmɛẃee
consɛ, uilũ ii wɑ́rɑrɑ póí-póí. 30-31Mɛsɛ nɛmɛsɛ, pisoi pitɛ́ pinyinɛ ɑpi Uléécɑɑmɛyɔɔpi-i
léeri, pi nɛ Yeesu pin yɔ́i. Pikɛi kɑi m pisɛ rɛ ukɛ́ wɑ nɛ unkpɔ Yerusɑlɛm-pɔ ifɑɑci kɑpi
lɛ̃wɑi. PɛpɛɛMoisi nɛ Elii. 32 Piyɛɛ nɛ upicɔ pin nɛ nnɔ̃ kɛtɑɑ tu, ɑmɑ́ ɑpi yɑ́kɑ-yɑkɑ ɑpi
Yeesu mɛyɔɔpi nɛ pisoi pitɛ́ pɛɛ ukɛkúrí ń nyɛnu yɛnu. 33 Kɛ pisoi pɛ̃ ɑpi Yeesu rin-yɑ́,
Piyɛɛ uu u mɑɑ rɛ: Sɑ́ɑ, li nyɑmlɛ rɛ tɔkɛ́ nté n we. Tɔ lɑ rɛ tɔkɛ́ sicɑ́ŋíípi sitɑɑni kɑrii,
pɔ̃́ kɛsɛ, Moisi kɛsɛ, Elii kɛsɛ. Úu nkpɑ́ni nyu mmɛ̃ kuu n símisi. 34 Kumúŋɛ́ kpɛ-i kuu lɛ̃
n símisi, kuhopɛ kunyinɛ ɑkú weri ɑku pi hilɑ. Kɛ pipirɛtiki ɑpi ń yɛ̃́ kuhopɛ kun lɛ̃ pi
hilɑlɛ,̃ iwɑmɛ ii pi loni. 35 Tinɔ́ɔ rinyinɛ ɑri kuhopɛ kpɛ-i léeri rɛ: Nkó yɛɛ Kɛnɛṕipi kɑm
nwɛɛ́, ɑni kutu kɛ ricɔ! 36Kɑpi rinɔ́ɔ tɛ̃ lɛ̃n kómɛi Yeesu ŋmɑnɛ kɑpi pɛɛ nyɑ́ni. Pipirɛtiki
ɑpi sɛɛ́,́ ɑ́pi kumúŋɛ́ kpɛ-i úkɑ lɛ̃ kɑpi n yɛ̃́ símisi.

Yeesu yɛ kɛwɑ̃́ kɛ̃ kɛ kuníri ɑku m pɛkɛsi pɔisɛ
(Mɑtiyee 17:14-18; Mɑriki 9:14-27)

37Kɑi kóso n weesi, ɑpi rikúú cɛṕimɛ, risoiwuí píimɑ rinyinɛ ɑri Yeesu tɛṕɛipɔ. 38Utisi
unyinɛ uu riwúí tɛ̃ kɛcɔpɛ sicɑ́ɑ́ilɑ kɑ́pɑ́ɑ́ rɛ: Sɑ́ɑ, nɛ nɛ pɔ́ téni rɛ ɑ kɛnɛẃɑ̃́ kɛcɑ́ɑ́ ripɑí,
kɛnɛćírɛníŋɛ yɛ kɛ. 39 Kuníri kunyinɛ kpɛɛ yɛ kɛ yisi, ɑkɛ mɛsɛ nɛ mɛsɛ pipupukɛɛ loni,
ɑku kɛ kpɑpɑmnisɛmɛyɑ̃́, ɑku ɑtɑlɑlɑɑ́ kɛwɔ́isɛ. Áku yɛmɛsɛ nɛmɛsɛ kɛ riyɑ́, ku yɛ íwɛ
kɛ wɑlɛ kɛlenɛ. 40Aḿ nɛ pipɔ́pirɛtiki téni rɛ pikɛ́ kuníri kpɛ̃ lɑkɑsɛ, ɑmɑ́ ɑ́pi fe. 41Yeesu
uu pɛɛ rɛ: Nɔ́ nfɑtɛnɛcirɛ́ nɛ pikpɑ́ɑ́ree mpuri mmú! Ituŋɛ ilɛ́ kɑm nɔ́kɛnɛḿɛɛ pitónɛ
kpɑ́nɛ? Ituŋɛ ilɛ́ kɑm yɛ́ lɛ̃ nɛ nɔ́ n kɑhɑri? Ani nɛ kɛwɑ̃́ kɛ̃ nté nɛ́ kɑm. 42Kɛ kɛwɑ̃́ ɑkɛ n
nyɑhɑipɔ, kuníri ɑku kɛ pɛpirɛ ɑku kɛ lémesi mɛyɑ̃́. Amɑ́ Yeesu uú nɛ kuníri cɛśi hɑ́i, uu
kɛwɑ̃́ pɔisɛ uu kɛusɑɑmúísɛ. 43Uléécɑɑ nnɑŋɛ píimɑ nn ḿpɑ́ úye pírí wɑi.

Yeesu yɛ unkpɔ nsímɛ́ kpɑ́lɛ̃
(Mɑtiyee 17:22-23; Mɑriki 9:30-32)

Yeesu mɛwɑi mɛ̃mɛn kɔ lɛ̃ḿpɑ́ úye pírí we, uu upipirɛtiki mɑɑ rɛ: 44Ani nkpéni ɑsei
nyɛ̃ kɑm ń lɑ kɛ́ nɔ́ símisi rimúlú ńsɔnɛ. Pi yɛ́ Usoi Kɛpipi pisoi ɑnipɛ-i wɑ pikɛ́ kɛ kpu.
45 Amɑ́ ɑ́pi nsímɛ́ mmɛ̃ kõ. Pi pi m pesilɛ rɛ ɑ́pi kɑpɛ n kõ, iwɑmɛ íi kɔ ŋmurɛi pikɛ́ nɛ
Yeesu m pisɛ.

Wóo pipirɛtiki kɛcɔpɛ uwɛɛ́śɛ?
(Mɑtiyee 18:1-5; Mɑriki 9:33-37)

46 Pipirɛtiki ɑpi pimɛcɔpɛcirɛ kɛyɑ́ɑ kɛnyinɛ n kɛŋɛnɛ pikɛ́ céri rɛ úye yɛɛ pikɛcɔpɛ
uwɛɛ́śɛ. 47Yeesu uu pinfɑsimɛ́ céru. Uu pɛɛ kɛwɑ̃́ kɛnyinɛ kpísi uu ukɛkúrí nyɛrɛsɛ. 48Uu
pimɑɑ rɛ: Úye un nɛ̃́ nnyɑ kɛwɑ̃́ nkɛ́ kusɑ́nɛ n yɔsí, tinɛćúruu kuu kusɑ́nɛ yɔsí. Úye un kɔ
kusɑ́nɛ nɛ́ n yɔsí, uyɛɛ nɛ́ n tummɛ kuu kɔ kusɑ́nɛ yɔsí. Likumúŋɛ́ rɛ úye un nɔ́kɛnɛćɔpɛ
usíńsɑ́, uyɛɛ uwɛɛ́śɛ.

Úye un kɛrɔ́cɑ́ɑ́ n kpɑ́lɛ,̃ uyɛ̃ úu urɔ́lɑ́ɑrɔ
(Mɑriki 9:38-40)

49Yohɑni uu rinɔ́ɔ yɔ́su rɛ: Sɑ́ɑ, tɔ unyinɛ yɛnlɛ yɛɛ ɑníri n lɑ́kɑsɛ nɛ ripɔ́nyíri nnɑŋɛ
ɑrí n lɑ tɔkɛ́ nɛ u yɛ,̀ kúu kɛrɔ́cɔpɛ ń we tɔn nɛ pɔ́ tíkilɛ̃ nnyɑ. 50 Amɑ́ Yeesu uu rinɔ́ɔ u
pɛsɛ rɛ: Áni kɑpɛ nɛ u yɛ,̀ liriyíkí rɛ úye un nɔ́kɛnɛćɑ́ɑ́ n kpɑ́lɛ,̃ uyɛ̃ úu nɔ́unɛĺɑ́ɑrɔ.

Sɑmɑrii kuyu kunyinɛ yɛ Yeesu piyɔ́ɔ́ yɛ̀
51 Kɛ kumúŋɛ́ kpɛ̃ kɛ Yeesu uu kɛyómɛ-mɛ̃ ń tɑɑ́nɛ ɑku n tu, Yeesu uu hɔ́ rɛ ukɛ́

Yerusɑlɛm hɑ. 52 Uu pisoi pinyinɛ kɛkpéẽ tɔ́ŋsɛ, ɑpi Sɑmɑrii kuyu kunyinɛ sĩ tɛ pikɛ́
lɛ̃ nɛ lɛ̃ kɑi u m pisɛ u wɛɛ́śi ukɛ́ kɛlenɛ tuipɔ. 53 Amɑ́ kuyu kpɛ̃ pikɔ́ ɑ́pi ŋmurɛi pikɛ́
kusɑ́nɛ u yɔsí, kuu Yerusɑlɛm-mɛ̃ n símpɔ nnyɑ. 54Kɛ upipirɛtiki Yɑkupu nɛ Yohɑni ɑpi
lɛ̃n yɛ̃́ ɑpi umɑɑ rɛ: Upíimɑ, pɔ lɑlɛ rɛ tɔkɛ́ nnɑ rinɔ́ɔ hɛ nkɛ́ pikɛcɑ́ɑ́ cuunu nkɛ́ pi torɛɛ?
55Yeesu uu pikuwɛĺɛ-́mɛ̃ pɑnsɛpɔ uú nɛ pi cɛśi [uu pɛɛ pi mɑɑ rɛ: Áni nyu kɛmúŋɛ́ kɛkɛɛ
nɔ́kɛnɛḿɛɛ ń we. Usoi Kɛpipi ɑ́kɛ kɑ rɛ kɛkɛ́ pisoi fóm, ɑmɑ́ kɛ kɑlɛ rɛ kɛkɛ́ piɑyu lɔ].
56Api pɛɛ yisi ɑpi kuyu féé-mɛ̃ sĩ.

Yeesu pitiki kɛcɑ́ɑ́ icélɑɑ
(Mɑtiyee 8:19-22)

57 Pin ncée-i we kɛ utisi unyinɛ uu Yeesu mɑɑ rɛ: Nɛ pɔ́ tíkinɛ kei kɑɑ n símpɔnɛ nnɛí́.
58Yeesu uu umɑɑ rɛ: Sisɑ́ŋɑ́ yɛ siɑléérimɑ́lɛ, sinúipi sin siɑyɑ́mɛ́mɑ́, ɑmɑ́nɛ̃,́ Usoi Kɛpipi
ɑ́m tíkɑmɑ́ kɑm yɛ́ ríyu n tɑmpɔ kɛ́ wéntɛ. 59Uu usoi ucɔmɑɑ rɛ: A nɛ́ ritiki. Amɑ́ usoi
uu rɛ: Sɑ́ɑ, ɑ ncée nɛ́ hɛ kɛ́ hɑ unɛśɑ́ɑ kulɛsi kɛ́ pɛɛ kɛlenɛ pɔ́ ritiki. 60 Yeesu uu rinɔ́ɔ u
pɛsɛ rɛ: A tíyɛ pikpɔkpɔ pikɛ́ pikpɔkpɔ kulɛsi, pɔ́ɔkɛ́ hɑ Uléécɑɑ iyɔɔpi nsímɛ́ símisi.

61Usoi ucɔ uu umɑɑ rɛ: Nɛ pɔ́ tíkinɛUpíimɑ, ɑmɑ́ ɑ ncée nɛ́ hɛ kɛ́ hɑmɛnɛt́ɔ́ŋɛ́ pinɛḱɔ́
símisi. 62 Yeesu uu pɛɛ u pɛsɛ rɛ: Uyɛɛ nɛ inɑ́ɑ n kɔ́lɔi un pɛɛ kɛpirɛ ŋmɛɛ́ńi úu nɛ sɑ́ rɛ
ukɛ́ Uléécɑɑ iyɔɔpi kɛḿɛɛ ukɛikɔ́.

10
Yeesu yɛ pipirɛtiki kuwóó nɛ ɑfɛɛrɛ́ nɛ pitɛ́ tum

1 Lɛ̃mɛmɑ́ɑ́, Upíimɑ uu pisoi kuwóó nɛ ɑfɛɛrɛ́wɛɛ́ uu pitɛ́ pitɛ́ pi tum ɑyu nɛ silõ nnɛí́
kɛḿɛɛ kɑi m pisɛ rɛ uricuruu ukɛ́ kɔ sɔ́nɛ. 2Uu pi mɑɑ rɛ: Ilukɛ kɑpi ń kpɑsinɛ yɛ piyɛlɛ,
ɑmɑ́ pikɛikɔ́ pɛɛ yɛ́ i n kpɑsi ɑ́pi piyɛ. Ani nɛ ucɑrɛte tẽ́ ukɛ́ pɛpɛɛ yɛ́ i n kpɑsi rikpɑ́. 3Ani
ncée kpísi! Nɛ nɔ́ tumlɛ rɛ ɑni isɑ́ŋ yɛɛ ɑ́kpɛ kɛcɔpɛ ń we mɛcɔ n sɔ́nɛ. 4Áni kɑpɛ siwóó
nɛɛ́ kulɔ́ɔ nɛɛ́ ɑnɛɛ́ŕi rimúlú, ɑ́ni kɑpɛ ncée-i nyɛrɛ rɛ nɔkɛ́ unyinɛ yɑ́ɑ́si. 5Nɔkɛ́ kɛlenɛ
kɛýɔ kɛnyinɛ-i n lompɔ, ɑni yɛ mɑɑ rɛ: Nkíŋniŋɛ nkɛ́ kɛýɔ nkɛ-́i n we. 6 In tɛ nkíŋniŋɛ
ukɔ́ unyinɛ yɛ kɛýɔ kɛ-i we, nɔ́nnɛḱíŋniŋɛ yɛ́u ritiki. Insɑ́ lɛ,̃ nɔ́kɛnɛḿɛɛ kɛ nɔ́nnɛḱíŋniŋɛ
nn pɛlɛnɛ. 7Ani kɛýɔ kɛ-i tonɛ, ɑni lɛ̃ kɑpi kei nɔ́ n hɛ le ɑni níru, likumúŋɛ́ rɛ ukɛikɔ́ yɛ
uihɛɛ́́ mɑ́lɛ. Áni kɑpɛ síyɔ n tɔrii. 8Nɔn kuyu kúye-i n lompɔ pin kusɑ́nɛ nɔ́ n yɔ́su, pin
yo nɔ́ m pɑ, ɑni li. 9 Ani pitóikɔ́ m pɔisɛntɛ, ɑni kuyu pikɔ́ mɑɑ rɛ: Uléécɑɑ iyɔɔpi yɛ nɔ́
nyɑhɑimɛlɛ. 10Amɑ́ nɔn kuyu kúye-i n lompɔ pin piyɔ́ɔ́ nɔ́ n yɛ,̀ ɑni icée-i léepɔ ɑní mɑɑ
rɛ: 11 Tɔ nɔ́kunɛýu nkoŋo mɛɛ ɑrɔ́nɑ riḿmɛɛlú nɔ́kɛnɛćɑ́ɑ́ ripéi. Ḿpɑ́ nɛ lɛ,̃ ɑni ceri rɛ
Uléécɑɑ iyɔɔpi yɛ nɛ nɔ́ rikɔlɛ. 12Asei kɑmnní nɔ́ símisi rɛ kɛyɑ́ɑ kɛ̃kɛUléécɑɑ uu n sɔ́nti
ukɛ́ nɛ pisoi n túhɑɑnɛ, Sotɔm pikɔ́ kɛ Uléécɑɑ uu nnɑ n ŋmɑɑsi iwɛ yɛ́ nɛ kuyu kpɛ̃ ikɔ́
kutɔsi wɑ.

Ayu nyɛɛ ɑ́ɑ yɛ Yeesu nsímɛ́ ń ŋmurɛi
(Mɑtiyee 11:20-24)

13Nɔ̃́ Korɑsin pikɔ́, íwɛ kɑni topori. Nɔ̃́ Petisɑyitɑ pikɔ́, íwɛ kɑni topori! Likumúŋɛ́ rɛ
mɛwɑisɑŋɑ kɑpi nɔ́kɛnɛḿɛɛ n wɑpisi mɛn pɛɛ Tiiri nɛ Sitɔɔ kɛḿɛɛ n wɑ, ɑi nní ń we pin
piɑkópɛ kɛpirɛ ritɔ ɑpi ɑ́fɔrɔnti tɑni ɑpi pimɛcirɛ nfúrɔ̃ kɔikɛɛ likɛ́ nyísɛ rɛ pi consɛ. 14Lɛ̃
nnyɑ kɛ Tiiri nɛ Sitɔɔ pikɔ́ iwɛ ii yɛ́ hɑ kɛtúhɑɑnɛ kɛḿɛɛ́ nɛ nɔ́inɛḱɔ́ kutɔsi wɑ. 15Ńté nɔ̃́
Kɑpɛrinɑwum pikɔ́, nɔ músu rɛ kɛléécɑɑ-mɛ̃ kɑní tɑɑ́lɛ?̃ Ái nkpɑ́ni lɛ.̃ Amɑ́ kukúlɑỹu-i

kɛ Uléécɑɑ uu kɛtẽ-mɛ̃nɔ́ lɑ́upɔlɛ. 16Uu upipirɛtiki pimɑ́ɑ kpɑ́ rɛ: Úye un kutu nɔ́ n cɔlɛ,̃
nɛ̃́ kuu kutu cɔlɛ,̃ úye un nɔ́ n yulu nɛ̃́ kuu yúlu. Úye un kɔ nɛ̃́ n yulu, uyɛɛ nɛ́ n tummɛ
kuu yúlu.

Pisoi kuwóó nɛ ɑfɛɛrɛ́ nɛ pitɛ́mɛpɛɛmɛ
17 Pisoi kuwóó nɛ ɑfɛɛrɛ́ pɛ̃ kɑpi n tũ ɑpi pɛɛri nɛmpɔ́ɔnɑrɛ, ɑpi rɛ: Sɑ́ɑ, ɑníri ricuruu

yɛɛ rɔ́ pɑkɑrɛlɛ, tɔn tinɔ́ɔ ɑ n hɛ nɛ ripɔ́nyíri. 18Yeesu uu rinɔ́ɔ pi yɔ́su rɛ: Nɛ pɛɛ Setɑni
yɛnlɛ un kɛyómɛcɑɑ-pɔ lóiri yɑrɛ kɛkónɛsɛípi. 19Ani kutu ricɔ! Nɛɛ́ ńnɑŋɛ nɔ́ hɛ rɛ nɔkɛ́
iwɑ́ɑ nɛ inɑ̃ kɛcɑ́ɑ́ sɔ́nɛ ɑni ulɑ́ɑrɔ nnɑŋɛ nnɛí́ tɛḱɛɛ́́ líkɑ ɑ́i yɛ́ kɔ nɔ́wɑ. 20Amɑ́ ɑ́i kɑpɛ nɔ́
n lɑ́ɑ́rú rɛ ɑníri yɛ nɔ́wuru nnyɑ. Lɛlɛɛ yɛ́ nɔ́ n lɑ́ɑ́rú lɛɛ rɛUléécɑɑ yɛ nɔ́ɑnɛńyíri uritɛlɛ́
kɛḿɛɛ wɔ́i.

Yeesu ripɔɔ yɛ lɑrisi
(Mɑtiyee 11:25-27; 13:16-17)

21 Kumúŋɛ́ kpɛ-i, Nfɑ́ɑsɔnɛ nn Yeesu rikiŋ niŋukusɛ uú mɑɑ rɛ: Sɑ́ɑ, kɛtẽ nɛ kɛyómɛ
Upiimɑ, nɛ pɔ́ pɑkɑrɛ rɛ pɔ tíyɛsɛ siwɑ̃́ síńsɑ́pi ɑsi nsímɛ́ mmɛ̃ kɑɑ pisɔhɔɔ nɛ pinyuwɛ
ḿ pesí ɑsei kom. Pɔ́ɔ mpɔ́fɑnɑrɛ kɛḿɛɛ lɑ rɛ likɛ́ lɛ̃ wɑ nnyɑ kɑi kɔ mɛsei lɛ̃ wɑ, Sɑ́ɑ.
22 Unɛśɑ́ɑ yɛ ḿpɑ́ yo nnɛí́ nɛ́ pɑlɛ. Úkɑ ucɔ úu nɛ́ nyu Unɛśɑ́ɑ mɛmɑ́ɑ́. Úkɑ ucɔ úu
kɔ Unɛśɑ́ɑ nyu insɑ́ nɛ̃́ Ukɛpipi nɛ pɛ̃ kɑm n tíyɛsɛ ɑpi u ceru. 23 Yeesu uu lɛ̃ mɛmɑ́ɑ́
upipirɛtiki-mɛ̃ pɑnsɛpɔ uu pi mɑɑ rɛ: Pɛpɛɛ lɛ̃ kɑni nní n nyɑ́ni n nyɑ́ni yɛ pínɑrɛkomɛ
lɛ. 24Asei kɛcɑ́ɑ́, ɑntepuyɛ nɛ piyɔ́ɔpi mɛyɑ̃ yɛ kɑ́ipilɛ pikɛ́ lɛ̃ kɑni n yɛ̃́ yɛ,̃ ɑmɑ́ ɑ́pi li yɛ,̃
ɑpi kɑ́ipi rɛ pikɛ́ lɛ̃ kɑni nní n kṍ kõ, ɑmɑ́ ɑ́pi li kõ.

Sɑmɑrii kɛtẽ usoi unyinɛ yɛɛ kusoi n nyu kɛcɑ́ɑ́ nsímɛ́
25 Isé ucélɑɑ unyinɛ uu rinɔ́ɔmɑɑ un lɑ ukɛ́ Yeesu ripinɛ wɑ, uu u pisɛ rɛ: Sɑ́ɑ, íye kɑi

pisɛ rɛ kɛ́ wɑ kɛ́ nɛ nfɑ́ɑ tɛnɛcirɛ́ n yɛ̃?́ 26 Yeesu uu rinɔ́ɔ u yɔ́su rɛ: Íye kɑi irɔ́sé kɛḿɛɛ
wɔ́lɑɑlɛ?̃ Kɑɑ yɛ isé ritɛlɛ́ n kɛɛ́,̃ íye kɑɑ yɛ mpíí i kõ. 27 Usoi uyɛ̃ uu rinɔ́ɔ yɔ́su rɛ: A
Upíimɑ Upɔ́léécɑɑ n lɑ nɛ kɛpɔ́fɑ nnɛí́, nɛ ipɔ́soi nnɛí́, nɛ mpɔ́nɑŋɛ nnɛí́ nɛ kɛpɔ́múŋɛ́
nnɛí́, ɑɑ kɔ upɔ́cɔ n lɑ yɑrɛ kɑɑ ripɔ́cúruu ń lɑ. 28Yeesu uu pɛɛ u mɑɑ rɛ: Pɔ ńsɔnɛ rinɔ́ɔ
nɛ́ pɛsɛlɛ. A lɛ̃ titiki, pɔ́ nfɑ́ɑ yɛ.̃ 29Amɑ́ isé ucélɑɑ uu ɑlɑri n wɛɛ́śi uu lɛ̃ nnyɑ Yeesu pisɛ
rɛ: Wóo unɛśoicɔ? 30Yeesu uu rinɔ́ɔ u pɛsɛ rɛ: Utisi unyinɛ yɛɛ kɛyɑ́ɑ Yerusɑlɛm leeri un
Yeriko-mɛ̃ cɛpilɛ,̃ piyɑɑ ɑpi u tini ɑpi uilũ yɔ́su ɑpi u kpɑfui ɑpi itói u wɑi, ɑpi kɛteni-i u
lɑlɛi hɛihɛi ɑpi tɔ́mpɔ. 31 Aí nɛ sɑ́ uyɛɛ yɛ Uléécɑɑ inyɔ́ɔnsɛ n wɑ unyinɛ un ncée mmɛ̃
tikilɛ.̃ Kuu utisi uyɛ̃n yɛ̃,́ uu kɛŋ́ɛɛ́́ uu fɑ́ɑu. 32Lefi ukɔ́ unyinɛ uu kɔ limɛcɔ kɛlõ kɛ-i tuipɔ,
uu utisi uyɛ̃ yɛnu, uyɛ̃ uu kɔ kɛŋ́ɛɛ́́ uu fɑ́ɑu. 33Amɑ́ Sɑmɑrii ukɔ́ unyinɛ yɛɛ ncée mmɛ̃ n
tíkimɛlɛ̃ uu utóikɔ́ uyɛ̃ kɛlõ tuipɔ. Kuu u n yɛ̃,́ ɑi mɛyíkíyiki íwɛ u wɑi. 34Uú nyɔsɔ́pɔ uu
mɛḱpɔ nɛ fɛɛ̃́ uitoi kɛcɑ́ɑ́ kɔikɛɛ, uu i pɑhɑɑnkɛɛ. Uu lɛ̃mɛmɑ́ɑ́ ukɛminɑɑ kɛcɑ́ɑ́ u tonsɛ
uú nɛ picéetɔŋɛ́ kɛyɔ kɛnyinɛ-i u sĩ uú hɑ kei ukɛcɑ́ɑ́ pɑí. 35 Kɑi n weesi, uu mɛwóópipi
mɛtɛ́ lesɛ uu uyɛɛ picéetɔŋɛ́ kɛyɔ kɛcɑ́ɑ́ḿ pɑílɛ̃ pɑ uu u mɑɑ rɛ: A usoi nkó kɛcɑ́ɑ́ ripɑí,
nɛn hɑ píyei nté m pɛɛmɛ, nɛ́ riwómɛ tɛɛ n tisɛ pɔ́ hɛɛ́ĺɛ. 36Yeesu uu pimɑ́ɑ kpɑ́ rɛ: Pisoi
pitɑɑni mpí kɛcɔpɛ úye yɛɛ uyɛ̃ kɛ piyɑɑ ɑpi nní itói n wɑ usoicɔ? 37 Isé ucélɑɑ uu rinɔ́ɔ
yɔ́su rɛ: Uyɛɛ kusoi u n wɑ yɛɛ uusoicɔ. Yeesu uu pɛɛ u mɑɑ rɛ: A n ŋme, ɑɑ yɛ limɛcɔ
wɑi.

Yeesu yɛMɑritɑ nɛMɑɑri kɛyɔ hɑ
38-39 Kɛ Yeesu nɛ upipirɛtiki ɑpi pinsẽ ń nɔŋ́lɛ,̃ ɑpi kuyu kunyinɛ tulu, unɔ́si unyinɛ

kɑpi yɛ n sée rɛMɑritɑ un kei we, uu ukɛyɔ-i kusɑ́nɛ pi yɔ́su. Mɑritɑ yɛ pɛɛ uwɑ̃́ unyinɛ
mɑ́lɛ ɑpi yɛ u séi rɛMɑɑri. U pɛɛ kei welɛ. Uu Upíimɑ ɑnɑmɛtene tonɛ un uicélɑɑ kutu
cɔlɛ.̃ 40Mɑritɑ pɔ́ɔn nɛ pisɔ́ɔ̃ kɛýu mɑhɑni. Uu yisi uu rɛ: Upíimɑ, ɑ́i pɔ́ cɔ́ŋlɛ̃ kɛ unɛẃɑ̃́
uú nɛmɛnɛćírɛ pihúúkɛi n nyɑ́nɛii? A umɑɑ rɛ ukɛ́ nɛ́ lɛ̃.́ 41Upíimɑ uu umɑɑ rɛ: Mɑritɑ,
Mɑritɑ, pɔmɛpɔ́círɛḿpɑ́ yo kɛḿɛɛ picɔ́ŋ tɔsilɛ nɛ pinɑ́kɑɑnkɛɛ. 42Amɑ́ likɛi lisɛ kɑi usoi
pisɛ. Likɛi kɛcirɛ kɛMɑɑri uu wɛɛ́, úkɑ úu yɛ́ fe ukɛ́ li u yɔsí.

Yeesu yɛ piyómɛyɑ́hɑɑ upipirɛtiki céési
(Mɑtiyee 6:9-13; 7:7-11)

1Kɛyɑ́ɑ kɛnyinɛ kɛYeesu uu kɛlõ kɛnyinɛ kɛyómɛ yɑ́ɑ́si. Kuuḿmɑsí, uupirɛtiki unyinɛ
uu u pisɛ rɛ: Upíimɑ, ɑ piyómɛyɑ́hɑɑ rɔ́ céési yɑrɛ kɛ Yohɑni uu upipirɛtiki n céesi mɛcɔ.
2Yeesu uu pi mɑɑ rɛ: Nɔn yɛ kɛyómɛ n yɑ́ɑ́sinɛ, ɑni yɛmɑɑ rɛ:
Sɑ́ɑ, tipɔ́nyíri tikɛ́ n kóólɛlɛ.̃
Ipɔ́yɔ́ɔpi ikɛ́ lommɛ.
3A ḿpɑ́ kɛyɑ́ɑ kɛýe ilukɛ rɔ́ hɛ.
4A ɑrɔ́kópɛ rɔ́ sɑ́rɛi,
Yɑrɛ kɛ tɔ́ɔ yɛ kɔ picɔ n sɑ́rɛi pin ɑkópɛ rɔ́ n wɑmɛcɔ.
Kɑpɛ tíyɛsɛ tɔkɛ́ pipeikɛɛ kɛḿɛɛ loó.

5Yeesu uu kɔ pimɑ́ɑ pi kpɑ́ rɛ: Nɔ́ unyinɛ un nkpéni usɑ́nɛmmɑ́ uu kɛsinɛ u lɛɛpɔ uu u
mɑɑ rɛ: Unɛśɑ́nɛ, ɑ ɑkpɔ́nɔ́ ɑtɑɑni nɛ́ lonsɛ. 6Unɛśɑ́nɛ unyinɛ yɛɛ ncée leeri uu kɛnɛýɔ-i
weri, ɑ́m kɔ pɛɛ líkɑmɑ́ kɛ́ u pɑ. 7 In n lɑ uusɑnɛ uyɛ̃ yɛ́ hɑ́i kɛýɔ kɛmɛɛ-pɔ rinɔ́ɔ u yɔ́ɔmɛ
rɛ: Kɑpɛ nɛ́ ricɔ́ŋ! Nɛ rinɔnɔɔ hɑ́nɛsilɛ ɑm kɑ́, tɔ́ nɛ sinɛẃɑ̃́ yɛ lonlɛ, ɑ́m fenɛ kɛ́ yisi kɛ́
ɑkpɔ́nɔ́ pɔ́ pɑ. 8 Asei kɑm nɔ́ símisinɛ rɛ in n lɑ úu yɛ́ yisi ukɛ́ ɑ u pɑ rɛ u uusɑnɛ nnyɑ,
ɑmɑ́ u yɛ́ yisi uu lɛ̃nnɛí́ kɑi u m pisɛ u pɑ rɛ uusɑnɛ yɛ picɔ́ŋ u nɔŋ́lɛ̃nnyɑ. 9Nɛ̃́ nɛ nɔ́ tee
rɛ: Ani yɛ we, pi yɛ́ nɔ́ hɛ, ɑni yɛ wɛɛ́śi, nɔ́ yɛ̃,́ ɑni yɛ rikóḿkóḿ, pi yɛ́ rinɔnɔɔ nɔ́ hɑ́nnɛ.
10 Likumúŋɛ́ rɛ usoi uyɛɛ n we kɑpi yɛ hɛ, uyɛɛ n wɛɛ́śi yɛɛ yɛ yɛ,̃ uyɛɛ rinkóḿkóḿ kɑpi
yɛ hɑ́nnɛ. 11Nɛɛ́ usɑ́ɑ úye kɛwɑ̃́ kɛɛ yɛ́ nkpíntomɛ́ uwe, uu pɛɛ iwɑ́ɑ kɛ pɑ? 12Nɛɛ́ úye yɛɛ
yɛ́ ukɛwɑ̃ inɑ̃ hɛ, kɛn tipele u n we? 13Ḿpɑ́ nɔ́ pikpɑ́ɑ́ree mpí, nɔ yɛ felɛ ɑni nɔ́sinɛṕipi
lisɔnɛ hɛ. Nɔ́ pɛɛ rɛ urɔ́sɑ́ɑ yɛɛ kɛyómɛcɑɑ-pɔ ń we yɛɛ yɛ́ pɛɛmɛníŋɛ pɛpɛɛ Nfɑ́ɑsɔnɛ u
m pisɛ pihɛɛ riyɑ́ɑ́?

Yeesu yɛ pɛpɛɛ ukɛcɑ́ɑ́ nkópɛ n símisi rinɔ́ɔ pɛsɛ
(Mɑtiyee 12:22-30; Mɑriki 3:22-27)

14 Kɛyɑ́ɑ kɛnyinɛ kɛ Yeesu uú we un kuníri kunyinɛ kpɛɛ utisi unyinɛ nsímɛ́ ḿ
pɔɔnɛsɛlɛ̃ lɑkɑsɛ. Kɑku ń le, utisi uyɛ̃ uu nsímɛ́ loni ɑi pisoi pɛɛ n cɑ́pinɛlɛ̃ mɛyíkíyiki
nnɔ́ɔ yipu. 15 Amɑ́ pikɛcɔpɛ pinyinɛ ɑpí mɑɑ rɛ: Aníri uyɔɔpi Pɛlisepulɛ nnɑŋɛ kuu yɛ
nɛ ɑníri lɑkɑsɛ! 16 Amɑ́ picɔ pɔ́ɔn lɑ pikɛ́ ripinɛ u wɑ, ɑpi pɛɛ u pisɛ rɛ ukɛ́ mɛwɑisɑŋɑ
mɛnyinɛ wɑ ukɛ́ nɛ nyísɛ rɛ Uléécɑɑ kɛḿɛɛ kuu léeri. 17Amɑ́ Yeesu pɔ̃́ nɛ pɛɛ pikɛmúŋɛ́
nyulɛ. Uu pɛɛ pi mɑɑ rɛ: Kuyɔ́ɔpiyu kunyinɛ pisoi pin pimɛcɔpɛcirɛ n tɔpu, ku yɛ kpulɛ,
kusiyɔ ɑsi kɛsɛ kɛsɛ lólɛsi. 18 Lɛ̃ nnyɑ in tɛ Setɑni yɛ nɛ umɛcirɛ tɔpu, íye kɛ ukuyɔɔpiyu
ɑku yɛ́ pɛɛ fe ɑkú nɛ n we? Nɔ mɑɑ rɛ Pɛlisepulɛ nnɑŋɛ kɑḿ nɛ ɑníri lɑkɑsɛ nnyɑ kɑm
lɛ̃mɑ. 19 In tɛ Pɛlisepulɛ yɛɛ ńnɑŋɛ nɛ́ hɛ kɑḿ nɛ ɑníri lɑkɑsɛntɛ, wóo pɛɛ nɔ́pinɛḱɔ́ pɔ̃́
ńnɑŋɛ hɛ kɑpí nɛ ɑ lɑkɑsɛntɛ? Ani n nyu rɛ nɔ́pinɛḱɔ́ cirɛ pɛɛ nɔ́ nyísɛnɛ rɛ ɑ́ni ɑlɑri mɑ́.
20 Asei kɛcɑ́ɑ́, Uléécɑɑ nnɑŋɛ kɑḿ nɛ ɑníri lɑkɑsɛntɛ. Lɛlɛɛ nyísɛlɛ̃ tɛ Uléécɑɑ iyɔɔpi yɛ
nɔ́kɛnɛḿɛɛ pituimɛmɑsilɛ.

21Usoi nɑŋɛ-nɑŋɛ un itɔpilũ m mɑ́ un nɛ ukɛyɔ m mɛ̃,́ úkɑ úu yɛ́ fe ukɛ́ ulikɔ́ linyinɛ
yɑ́ɑ́i. 22Amɑ́ unyinɛ un ńnɑŋɛ u n feriyɛ, liute yɛɛ̀ ̀uitɔpilũ iyɛ̃ kuú pɛɛ́ nɛ n tɑ́lɛ̃ yɔsilɛ uu
umɛmɑ́mɛ̃ kpísi uu hɔ́ɔ́nɛntɛ.

23 Nkó yɛɛ úu kɛnɛćɑ́ɑ́ n kpɑ́lɛ̃ yɛ ilɑ́ɑrɔ nɛ́ wɑilɛ, nkó yɛɛ úu picɑ́pinɛ nɛ́ n lɛńi yɛ
hɑrɛsilɛ.

Kuníri yɛ kuripɔhɔ kpurɛ-i pɛlɛ
(Mɑtiyee 12:43-45)

24 Kuníri kun usoi kɛḿɛɛ́ n le, kɛlõ kóimɑ kɛnyinɛ-i kɑku yɛ hɑ n kerɑɑi kun kɛwéntɛ
wɛɛ́śi. Kunsɑ́ kɛwéntɛ n yɛ,̃ ku yɛ kukɛfɑ-i mɑɑ rɛ: Nɛ kɛnɛýɔ kpurɛ kɑm n tíyɛmɛ-i
pɛlɛnɛ. 25 Kun m pɛɛpɔ, ɑku kɛýɔ lɛɛpɔ kɛn pééilɛ̃ kɛn kɔ nyɔ́ɔnsɛlɛ̃ cɑ́kɑ́-cɑ́kɑ́. 26 Kei
kɑku yɛ pɛɛ́ hɑ kuɑcɔ ɑsɛɛi nyɛɛ kuricuruu rikpɑ́kɑ́rɑ́ ń fe kpíipɔ ɑɑ́ nɛ kɛýɔ kɛ-i tonɛ.

Lɛlɛɛ yɛ tíyɛsɛ kɛ liute uyɛ̃mɛwee fɑlɛ ɑmɛ yɛ n cɑɑilɛ̃ ɑmɛmɛkpurɛmɛ-i kuú pɛɛ ń we
tɔ́su.

Mpɔ́ɔnɑrɛ kɛcirɛ
27 Kɛ Yeesu uu lɛ̃ pisímɛ́ ḿ mɑsí, unɔ́si unyinɛ uu riwúí kɛcɔpɛ mɑɑri rɛ: Unɔ́si uyɛ̃

kɛfɑ-i kɑɑ n tónɛ uu kɔ pɔ́ nyɛnsɛ yɛ únɑrɛkomɛ lɛ. 28Yeesu uu rinɔ́ɔ u yɔ́su rɛ: Pɛpɛɛ yɛ
Nléécɑɑsimɛ́ kutu rińcɔ ɑpi lɛ̃ knn m pisɛ tiki pɛɛmɛníŋɛ pínɑrɛkomɛ.

Pi Yeesu pisɛ rɛ ukɛ́mɛwɑisɑŋɑ wɑ uu yúlu
(Mɑtiyee 12:38-42)

29 Kumúŋɛ́ kpɛ-i kɛ ɑsoiwuí ɑɑ Yeesu n kɑ́lɑɑlɛ,̃ Yeesu uú mɑɑ rɛ: Nfɑ́ɑni kɛtẽ nkɛ́
pisoi yɛ cɑɑilɛnlɛ hɑ́i. Pi mɛwɑisɑŋɑ kórulɛ. Mɛwɑisɑŋɑ mɛ̃ kɛ ɑntepu Yonɑɑsi uu n yɛ̃́
mɛnyinɛcɔ kɑpi yɛ́ kɔ yɛ.̃ 30 Yɑrɛ kɛ Yonɑɑsi uu Niniifi pikɔ́ mɛwɑisɑŋɑ n nyísɛ, limɛcɔ
kɛ Usoi Kɛpipi ɑkɛ yɛ́ nfɑ́ɑni kɛtẽ nkɛ́ pisoi mɛ nyísɛ. 31Kɛyɑ́ɑ kɛ̃ kɛ Uléécɑɑ uú nɛ pisoi
n túhɑɑnɛnɛ, unɔ́siyɔɔpi yɛɛ Sɑɑpɑ kɛtẽ kɛcɑ́ɑ́ n tṹ yɛ́ hɑ yisi, uu nfɑ́ɑni kɛtẽ nkɛ́ pisoi
ɑkópɛpɑ. Li we rɛuyɛɛpɛɛhɑ́i kɛtẽ kɛtɔ-pɔ leemɛlɛuúweri rɛukɛ́ Sɑlomɔɔmɛwɛɛ́śɛsɔhɔ
kõ. Uyɛɛ kɔ nté nní ń we yɛ kɔ pɛɛ Sɑlomɔɔ felɛ! 32Niniifi pikɔ́ yɛ́ hɑ kɛyɑ́ɑ kɛ̃ yisi, ɑpi
nfɑ́ɑni kɛtẽ nkɛ́ pisoi ɑkópɛ pɑ. Li we rɛ kumúŋɛ́ kpɛ-i kɛ Yonɑɑsi uú pɛɛ Nléécɑɑsimɛ́
rin-yóó ɑpi kóm, pi pɛɛmɛfinɛ consɛlɛ. Uyɛɛ nté nní ń we yɛ kɔ pɛɛ Yonɑɑsi felɛ.

Mɛtɛí́ kɛnyɑ́rũ
(Mɑtiyee 5:15; 6:22-23)

33 Yeesu uu kɔ rɛ: Úkɑ úu yɛ kɛf́irɑ́ɑ risɛ́ uu kɛ pésu nɛɛ́ uu kucɑ́ri kɛ kipi, ɑmɑ́ kɛlõ
cɑ́cɑ́ kuu yɛ kɛ ritɔsi rɛ pɛpɛɛ n lompɔ pikɛ́mɛtɛí́ yɛ̃́ nnyɑ. 34 Ipɔ́nípɛɛ yɛ ipɔ́piŋɛ kɛfirɑ́ɑ
lɛ. Ipɔ́nípɛɛ in n nyɑ́ni ńsɔnɛ, ipɔ́piŋɛ nnɛí́ kɑi yɛ n kpɑ̃́iilɛ,̃ ɑmɑ́ ipɔ́nípɛɛ insɑ́ ńsɔnɛ n
nyɑ́ni, kuŋmɑhɑ-i kɛ ipɔ́piŋɛ ii yɛ́ n we. 35 Lɛ̃ nnyɑ ɑ mɛpɔ́círɛ tĩ, mɛtɛí́ mɛɛ kɛpɔ́mɛɛ ń
we ɑ́mɛ kɑpɛ nɛ riŋmɑhɑ rimpɔ́lɔ́ nnyɑ. 36 Ipɔ́piŋɛ nnɛí́ in mɛtɛí́ m mɑ́ kɛ ikɛlõ kɛḱɑ ɑ́kɛ
kuŋmɑhɑ-i we, innɛí́ yɛ́mɛtɛí́-i m pɔlɔlɛnlɛ yɑrɛ lɛ̃ kɛ kɛf́irɑ́ɑ ɑkɛ yɛ nɛ kɛmɛtɛí́ nnɛí́ pɔ
n kpɑ̃́iilɛ.̃

Yeesu yɛ nɛ Pifɑrisi nɛ isé picélɑɑ cɛśi
(Mɑtiyee 23:1-36; Mɑriki 12:38-40)

37KɛYeesu uu ńwe un símisi, Ufɑrisi unyinɛ uu ukɛyɔ-i u séi rɛ pikɛ́ kɛsẽ́ ilukɛ li. Yeesu
uu lompɔ uu pilukɛ kɑ́pɑ́ɑ́. 38Ai Ufɑrisi uyɛ̃ pírí wɑi kɛ Yeesu uú nɛ n le úu kɔ pɛɛ ɑnípɛ
nɑlɛ kɛlenɛ yɑrɛ kɛ piinyɛkii ii m pisɛ. 39Upíimɑ uu pɛɛ u mɑɑ rɛ: Lɛ̃ kɛ nɔ̃́ Pifɑrisi ɑni ń
we yɛ lɛ.̃ Kɛpóripi nɛ ricɑ́ripi kɛpirɛ kɑni yɛ hɛɛrɛ, ɑmɑ́ nɔ́sinɛf́ɑ kɛḿɛɛ, piyɑɑ nɛmɛwɑi
kópɛ nfɑsimɛ́mɛɛ yipɑɑlɛ.̃ 40Nɔ piníri lɛ. In nɛUléécɑɑ yɛɛ kɛpirɛ nwɑ cirɛ yɛɛ kɔ kɛmɛɛ́
wɑɑ? 41 Lɛ̃ nnyɑ, ɑni lɛlɛɛ nɔ́sinɛṕóripi nɛ nɔ́ɑnɛćɑ́ripi-i ń we píwɛkɔɔ́ hɛkɛsi, li yɛ́ pɛɛ
ḿpɑ́ yo nɔ́ sɔnukusɛ.

42 Nɔ̃́ Pifɑrisi, íwɛ kɑni topori! Nɔ yɛ iyɛh́ɛ yɑrɛ mɑnti nɛ ruu nɛ ɑyɛh́ɛpɛi ncɔpuri
ripɛńɛlɛ ɑni hɔ́ɔ́nɛ ɑwɛĺɛ́ kɛfi, ɑni kuwɛĺɛ́ kusɛ Uléécɑɑ pɑ. Amɑ́ ɑ́ni pɛɛ Uléécɑɑ ɑsei nɛ
unlɑ wɑisɛlɛ.̃ Lɛ̃ kɑi kɔ pɛɛm pisɛ rɛ ɑni n wɑi nɔn kɔ pɛɛ́ nɛ litɔ́rɔɔ kɛcɑ́ɑ́ léisɛlɛ.̃

43 Nɔ̃́ Pifɑrisi, íwɛ kɑni topori. Síyukɔɔ́tonɛ kɑni yɛ ɑyómɛyɑ́hɑɑlee-i n lɑ. Nɔ kɔ lɑ
pikɛ́ yɛ kɛýɑɑ́lɑ-i nɔ́ n yɑ́hɑɑnkɛɛ. 44 Íwɛ kɑni topori! Nɔ we yɑrɛ ihórɛ iyɛ̃ kɛcɑ́ɑ́ kɑpi n
sɔ́nɛ ɑ́pi kɔ pɛɛ ikɛcɑ́ɑ́ nyu.

45 Isé ucélɑɑ usɛ uu umɑɑ rɛ: Sɑ́ɑ, pɔn lɛ̃n símisi, tɔ̃́ kɑɑ kɔ lɛ̃ lɑ́misi. 46Yeesu uu rinɔ́ɔ
yɔ́su rɛ: Nɔ̃́ isé picélɑɑ, íwɛ kɛ nɔ́ɔ kɔ topori! Ncɔni mulɛ-mulɛ kɑni yɛ picɔ cɔnsɛ, ɑ́ni
yɛ kɔ pɛɛ ḿpɑ́ fíí nɛ nɔ́kɛnɛńípɛpi ricɑ. 47 Íwɛ kɑni topori! Akpíí sɔnɛ kɑni yɛ ɑntepuyɛ
kɛ nɔ́pinɛśɑ́ɑyɑhɑ ɑpi n kṍ mɔ́mti. 48Nɔ́mɛnɛẃɑi mɛɛ nyísɛlɛnlɛ rɛ lɛ̃ kɛ nɔ́pinɛśɑ́ɑyɑhɑ
ɑpi n wɑ yɛ nɛ nɔ́ risɑ́lɛ, likumúŋɛ́ rɛ pi ɑntepuyɛ kónlɛ, nɔ́ɔ piɑkpíí mɔ́mti. 49 Lɛ̃nnyɑ kɛ
Uléécɑɑ uú pɛɛ́ nɛ umɛwɛɛ́śɛsɔhɔmɑɑ rɛ: Nɛ̃́ Uléécɑɑ, nɛ́ ɑntepuyɛ nɛ pitumɛ pi pɑ, ɑpi
pikɛcɔpɛ picɔ kóni ɑpi picɔ íwɛ wɑi. 50 Kɑi nní lɛ,̃ nfɑ́ɑni kɛtẽ nkɛ́ pisoi pɛɛ yɛ́ ɑntepuyɛ

pɛɛ hɑ́i kɛtẽ kɛkorɑɑnɛ-mɛ n kpí nkpɔ nnyɑ ɑkpɑnii yɛ.̃ 51 Kɑi n kpíimɛ Apɛɛli nkpɔ-mɛ
hɑ́i nɛ Sɑkɑrii kɑpi kɛnyɔ́ɔnsɛhúúpi nɛ Uléécɑɑ kɛyɔ kɛpɑ́ɑ́pɑ́ɑ́ ń kpu nkpɔ-pɔ. Asei kɑm
nɔ́ símisi, nfɑ́ɑni kɛtẽ nkɛ́ pisoi mpí kɑpi ɑntepuyɛ pɛ̃ nkpɔ riwomɛ kórunɛ.

52 Íwɛ kɑni topori, nɔ̃́ isé picélɑɑ! Nɔ rinɔnɔɔ tɛ̃ kɑpi yɛ nɛ rintíki ɑpí nɛ Uléécɑɑ céru
kɛhɑ́nnɛ lesɛlɛ, nɔ̃́ ɑ́ni kɔ pɛɛ fenɛ nɔkɛ́ lompɔ, ɑni kɔ pɛɛ pɛpɛɛ pilompɔ ń lɑ ncée tɑ́pisi.

53 Kɛ Yeesu uu kɛlõ kɛ-i n yisi, isé picélɑɑ nɛ Pifɑrisi ɑpí nɛ u wɔ́ɔsi, ɑpi isímɛ́ mpehẽ
mpehẽ kɛcɑ́ɑ́ u m písɛisɛ. 54Api ɑpinɛ u n wɑpisi rɛ ukɛ́ nkópɛ nnyinɛmɑlɛ.

12
Yeesu yɛ kɛcɑ́ɑ́ kɛcɑ́ɑ́mɛwɑi kɛsi
(Mɑtiyee 10:26-27)

1Kumúŋɛ́ kpɛ-i, pisoi ɑpi cɑ́pinɛ kulúi, ɑi tulu ricuruu pin ɑ́nɑ cɔpɑɑnɛ. Yeesu uu pɛɛ
mɛfoí upipirɛtiki mɑɑ rɛ: Ani nɔ́mɛnɛćírɛ tĩ nɛ Pifɑrisi nkpɔ́nɔ́tɔ pitɛ. Lɛlɛɛ rɛ pi kɛcɑ́ɑ́
kɛcɑ́ɑ́ mɛwɑi yɛ mɛ. 2 Lɛ̃ nnɛí́ lɛɛ m pékɑɑlɛ̃ nɛ lɛ̃ nnɛí́ kɛ úkɑ úu n nyu yɛ́ kɑm ɑi mɛtɛí́
kɛḿɛɛ léeri, ḿpɑ́ úye uu li yɛnu uu kɔ li ceru. 3Lɛ̃nnyɑ, lɛ̃kɑni yɛ́mɛyɑɑḿmɑlɛ, mɛtɛí́-i
kɑpi yɛ́ li kõ. Lɛ̃ nnɛí́ kɑni yɛ́ ɑlee kɛḿɛɛ picɔ ɑtu-i rinwɛí́wɛí́, ɑlee nɛ itúhɑɑ kɛcɑ́ɑ́ kɑpi
yɛ́ kɛyɑ́ɑ li riyóó.

Uyɛ̃ kɑi m pisɛ rɛ usoi ukɛ́ n wuru
(Mɑtiyee 10:28-31)

4Nɛ nɔ̃́ pinɛśɑ́nɛ símisi rɛ: Áni kɑpɛ pɛpɛɛ yɛ usoi ń kpu, ɑmɑ́ ɑ́pi yɛ pɛɛ fe pikɛ́ linyinɛ
licɔ wɑ n wuru. 5Kɛ́ nɔ́ céési uyɛ̃ kɑi m pisɛ rɛ nɔkɛ́ n wuru. Uléécɑɑ yɛɛ yɛ n fe uu usoi
kopu, uu limɛmɑ́ɑ́ nnɑ tɛnɛcirɛ́ kɛḿɛɛ u sɑ́pɔ kɑi pisɛ rɛ nɔkɛ́ n wuru. Ɛɛɛ, nɛ nɔ́mɑɑ rɛ
uyɛ̃ kɑi pisɛ rɛ nɔkɛ́ n wuru.

6 In nɛ sítɑnkɑ́ sitɛ́ kɑpi yɛ nɛ sinúipi yukɛ-yukɛ sinupũ lɔɔ? Ḿpɑ́ nɛ lɛ,̃ Uléécɑɑ úu
yɛ kɛḱɑ kɛcɑ́ɑ́ pɑlɛi. 7 Pi nɔ́nnɛńyúpi nnɛí́ ricuruu kɛɛnlɛ. Iwɑmɛ íi kɑpɛ yɛ nɔ́ wɑ. Nɔ
Uléécɑɑ inipɛɛ-i ríyu mɑ́lɛ lin sinúipi yukɛ-yukɛ kulúi fe.

Yeesu mɛyɔ́ɔ́ nɛ umɛyulɛ kɛcɑ́ɑ́ nsímɛ́
(Mɑtiyee 10:32-33; 12:32; 10:19-20)

8Nɛ nɔ́mɑɑ rɛ: Úye un pisoi kɛcɔpɛ n ŋmurɛi rɛ u unɛḱɔ́ lɛ, nɛ̃́ Usoi Kɛpipi ricuruu yɛ́
Uléécɑɑ pileecɑɑtumɛ-i ŋmurɛi rɛ nɛɛ́ u te. 9Amɑ́ úye un pisoi kɛyu-i n kɛsi rɛ úu nɛ́ nyu,
nɛ̃́ Usoi Kɛpipi ricuruu yɛ́ Uléécɑɑ pileecɑɑtumɛ-i kɛśi rɛ ɑ́m liute nyu. 10 Úye un Usoi
Kɛpipi ricuruu kɛcɑ́ɑ́ nkópɛ n símisi, pi yɛ́ ɑkópɛ nyɛ̃ liute sɑ́rɛi, ɑmɑ́ úye un Nfɑ́ɑsɔnɛ n
lɑ́misi, liute ɑkópɛ ɑ́ɑ kusɑ́rɛi we.

11 Pin píyei nɔ́ n tɔrɔi rɛ pi nɛ ɑyómɛyɑ́hɑɑlee-i nɛɛ́ piyɔ́ɔpi-i nɛɛ́ kuyu piwɛɛ́śɛ-i
pitúhɑɑnɛ nɔ́ sĩ,́ ɑ́ni kɑpɛ pírí tónɛ nɛ mmɛ̃ kɑni yɛ́ hɑ ḿ mɑlɛ nɔkɛ́ nɛ kɛtɑhɑi ń le.
12Nfɑ́ɑsɔnɛmɛɛ yɛ́ kumúŋɛ́ kpɛ-i mmɛ̃ kɑi m pisɛ rɛ nɔkɛ́mɑlɛ nɔ́ céési.

Umɑ́mɑ́ niri kɛnyɑ́rũ
13 Unyinɛ uu riwúí kɛcɔpɛ Yeesu mɑɑri rɛ: Sɑ́ɑ, ɑ unɛḿɑ́rɛcɔ mɑɑ rɛ tɔ́ nɛ uyɛ̃ tɔkɛ́

ikúlɑnlũ kɛ urɔ́sɑ́ɑ uú nɛ rɔ́ n tíyɛ hɔɔnɛ. 14Yeesu uu rinɔ́ɔ u yɔ́su rɛ: Unɛśɑ́nɛ, wóo nɛ́ tĩ ́
tɛ kɛ́ nɔ́nnɛśímɛ́ n túhɑɑnɛ nɛɛ́ kɛ́ yɛ ikúlɑnlũ nɔ́ hɔ́ɔ́nɛ? 15Uu pɛɛ lɛ̃mɛmɑ́ɑ́ pinnɛí́ mɑɑ
rɛ: Ani nɔ́mɛnɛćírɛ tĩ nɛmɛmɑ́ nnɑ́ɑ́pí. Ḿpɑ́ usoi un íye nsɑ́mmɑ́, ɑ́i umɛmɑ́mɛɛ unfɑɑ
tesɛ.

16 Uu pɛɛ kɛnyɑ́rũ pi wɑi rɛ: Umɑ́mɑ́ unyinɛ yɛɛ pɛɛ sitẽ mɑ́ sin ilukɛ u wɑi. 17 Uu
músu uu nfɑsimɛ́ wɑi rɛ: Íye kɑm wɑinɛ? Kɛwɑi ɑ́kɛ nɛ nɛ́ we kei kɑm yɛ́ inɛĺukɛ nnɛí́
n súúkɛɛ. 18 Uu lɛ̃ mɛmɑ́ɑ́ umɛcirɛ mɑɑ rɛ: Nɛ ɑnɛśímɛ forɛsinɛ ɑm ɑmɑ́ɑ mɔ́mti, ɑm
kei mɛnɛĺukɛpipi nɛ linɛḱɔ́ tɔrɔɔ nnɛí́ súúkɛɛ. 19 Am pɛɛ limɛmɑ́ɑ́ mɛnɛćírɛ mɑɑ rɛ: Nɛ
mɛyíkíyiki nkpéni ilukɛ yɛɛ yɛ́ ɑŋmɛ̃ kulúi nɛ́ n wɑ mɑ́lɛ. Lɛ̃ nnyɑ nɛ́ n wéntɛlɛ̃ nɛn le
nɛn níru nɛn mpɔ́ɔnɑrɛ-i we. 20 Amɑ́ Uléécɑɑ uu u mɑɑ rɛ: Pɔ́ uníri nkó! Kɛsinɛ nkɛ́
cirɛ kɛ mpɔ́fɑ́ɑ nn kɛt́ɔ wɑinɛ. Lin lɛ̃ n wɑ, wóo yɛ́ pɛɛ lɛ̃ kɑɑ nní mɛpɔ́círɛ n yikikɛɛ n

te? 21 Yeesu uu kpɑ́ rɛ: Limɛcɔ kɑi we nɛ uyɛɛ nní mɛmɑ́ umɛcirɛ n cɑ́pinɛ, ɑmɑ́ úu pɛɛ
Uléécɑɑ kɛḿɛɛ líkɑmɑ́.

Ani nɛ Uléécɑɑ n tɑ́lɛ̃
(Mɑtiyee 6:24-34)

22Yeesu uu pɛɛ upipirɛtiki mɑɑ rɛ: Lɛ̃ nnyɑ kɑm nɔ́mɑɑ rɛ ɑ́ni kɑpɛ yɛ lɛ̃ kɑni yɛ́ n li
nɔkɛ́ nɛ nfɑ́ɑ m mɑ́ nɛ ilũ kɑni yɛ́ nɔ́inɛṕiŋɛ kɛcɑ́ɑ́ ń yɑ́rii nfɑsimɛ́ wɑ. 23 Likumúŋɛ́ rɛ
nfɑ́ɑ yɛ ilukɛ felɛ, ipiŋɛ in ilũ fe. 24Ani ɑ́kpɑɑ́ŋ-kpɑɑ́ŋ tipɑí, ɑ́ɑ yɛ lukɛsi ɑ́ɑ yɛ kɔ kpɑsi, ɑ́ɑ
kɛlukɛyekei mɑ́ ɑ́ɑ kɔ risímɛmɑ́, ɑmɑ́ Uléécɑɑ yɛ ɑ kpíniilɛ. Nɔ nɛmɛyɑ́nsei sinúipi ríyu
mɑ́lɛ. 25Nɔ́ úye yɛɛ yɛ́ fe uu nfɑsimɛ́ wɑi uú hɑ nɛ unfɑɑ ɑŋmɛ̃ḿpɑ́ nkɑ́ripi kpɑ́sɛ? 26 In
tɛ ɑ́ni líkɑ kuwɑi we likɛi síńsɑ́ lɛ̃kɛḿɛɛ, yo nnyɑ kɑni pɛɛ litɔ́rɔɔ nní kɛḿɛɛ nfɑsimɛ́wɑi?
27Ani sicɑrɛ sɛɛ yɛ n fɛlɛsi ripɑí nkɛ̃.́ Mɛfɛlɛmɛ̃ ɑ́mɛ yɛ pikɛi píkɑwɑ ɑ́mɛ yɛ kɔ líkɑ yóõ,
ɑmɑ́ kɛ́ nɔ́ símisi rɛḿpɑ́ nɛ lɛ,̃ uyɔ́ɔpi Sɑlomɔɔ ricuruu nɛ umɛmɑ́ nnɛí́ úu pɛɛ ilũ inyinɛ
mɑ́ yɛɛ ń nyɑḿ ɑi mɛfɛlɛmɛnyinɛ tulu. 28Nɔ́ pisoi mpí nfɑtɛnɛ ńn piyɛ. In tɛ Uléécɑɑ yɛ
mɛyúi mɛɛ nɛni kɛcɑrɛ-i ń we pin kɔ kóso nnɑmɛ ŋmɑɑsinɛ lɛ̃ sɔnukusɛ, nɔ̃́ kɛcɑ́ɑ́ kúu yɛ́
mɛníŋɛ ripɑíí? 29Áni kɑpɛ nɔ́mɛnɛćírɛ nfɑsimɛ́ tɑ̃ tɛ yo kɑni yɛ́ li nɛɛ́ yo kɑni yɛ́ n ntí. Lɛ̃
ɑ́i kɑpɛ nfɑsimɛ́ nɔ́ n we. 30 Pɛpɛɛ ɑ́pi Uléécɑɑm pɑkɑrɛlɛ̃ pɛɛ lɛ̃ likɔ́mɛsɛŕɛ wɛɛ́śi. Amɑ́
Nɔ́unɛśɑ́ɑ yɛɛ kɛyómɛcɑɑ-pɔ ń we yɛ nyulɛ lɛlɛɛ nɔ́ ḿ pɑ́rílɛ.̃ 31Uléécɑɑ iyɔɔpi kɑni yɛ́
mɛníŋɛ wɛɛ́śi, uu pɛɛ litɔ́rɔɔ nní nnɛí́ mpuri nɔ́ hɛ.

Kɛyómɛcɑɑmɛmɑ́
(Mɑtiyee 6:19-21)

32Yeesu uu kɔ upipirɛtiki pimɑ́ɑ kpɑ́ rɛ: Áni kulúi we, ɑmɑ́ iwɑmɛ íi kɑpɛ nɔ́wɑ. Li we
rɛ Nɔ́unɛśɑ́ɑ yɛ lɑ rɛ ɑni uiyɔɔpi kɛḿɛɛ lompɔ. 33Ani nɔ́linɛḱɔ́ yɑ́lisi ɑni lisiwóó píwɛkɔɔ́
hɔ́ɔ́nɛntɛ. Ani ɑwóólɔɔ kpɔcirɛ́mulɛi, ɑni nɔ́mɛnɛćírɛ mɛmɑ́ cɑ́pinɛ kɛyómɛcɑɑ-pɔ, kei
kɑ́mɛ píkɑi m pɔlunɛ. Piyɑɑ ɑ́pi píkɑi mɛ cɑnɛ, ɑpɑpi ɑ́ɑ kɔ mɛ cɑɑinɛ. 34 Likumúŋɛ́ rɛ
kei kɛ nɔ́mɛnɛḿɑ́ ɑmɛ ń we, kei kɛ nɔ́nnɛf́ɑsimɛ́ nn yɛ n we.

Pikɛikɔ́ pɛɛ ɑ́pi yɛ n lɔpilɛ
35 Ani nɔ́mɛnɛćírɛ n cɑ́pinɛlɛ̃ nɔn nɛ we, ɑni nɔ́ɑnɛt́ɑmpɑ́lɑ sihɑlɛ n télɛ,̃ ɑni

nɔ́sinɛf́irɑ́ɑ n sɛĺɛ.̃ 36 Ani pikɛikɔ́ pɛɛ piuyɔsɑɑ m mɛ̃́ mɛcɔ n we. Pinɔ́sikpikɛ́ ɑnyɑ̃́ kuu
léérinɛ ukɛ́ rinɔnɔɔ rikóḿkóḿ nɔkɛ́ mɛsɛ nɛ mɛsɛ u hɑ́nnɛ ukɛ́ lompɔ. 37 Pínɑrɛkomɛ
yɛ pi, pikɛikɔ́ pɛ̃ kɛ ukɛisɑɑ uu yɛ́ n lɛɛmɛ pin nɛ nyɑ́ni. Asei kɑm nɔ́ símisi, u umɛcirɛ
nyɔ́ɔnsɛnɛ uu pi tonsɛ, uu ilukɛ pi wɑi rɛ pikɛ́ li. 38Un kɛsinɛcɔ nɛ likɛpirɛ n kɑ uu pi lɛɛri
pin nyɑ́ni, pínɑrɛkomɛ yɛ pi.

39Ani ńsɔnɛ ceri rɛ in tɛ kɛýɔ usɑɑ yɛ pɛɛ nyu ituŋɛ iyɛ-i kɛ uyɑɑ uu n sɔ́nti, u yɛ́ pɛɛ́ n
nyɑ́nilɛ úu yɛ́ tíyɛ uyɑɑ ukɛ́ kulee fori ukɛ́ lompɔ. 40Nɔ́ɔkɛ́ nɔ́mɛnɛćírɛmɛsɛŕɛ n cɑ́pinɛlɛ̃
nɔn nɛmɛ̃.́ Kumúŋɛ́ kpɛ-i kɑ́ni nɛmmúsu kɛ Usoi Kɛpipi ɑkɛ pɛɛri.

Ukɛikɔ́ sɔnɛ nɛ ukɛikɔ́ kópɛ
(Mɑtiyee 24:45-51)

41 Piyɛɛ uu pɛɛ u mɑɑ rɛ: Upíimɑ, yɑrɛ tɔ̃́ ŋmɑnɛ nnyɑ kɑɑ kɛnyɑ́rũ nkɛ́ wɑ nɛɛ́ nɛ
pisoi tɔrɔɔ nnɛí́? 42Upíimɑ uu rinɔ́ɔ yɔ́su rɛ: Wóo we yɑrɛ ukɛikɔ́ yɛɛ ɑsei n tíkilɛ̃ un kɔ
mɛwɛɛ́śɛsɔhɔmɑ́? Uyɛɛ ukɛikɔ́ uyɛ̃ kɛ úyɔsɑɑ uu yɛ́ nɛ kɛýɔ rin-yɑ́ rɛ ukɛ́ kɛm pɑílɛ,̃ uu
yɛ upikɛicɔ ilukɛ pɑ kumúŋɛ́ kpɛ-i kɑim pisɛ. 43 In tɛ úyɔsɑɑ yɛ ukɛikɔ́ uyɛ̃ lɛɛmɛ unmɛsei
upikɛi kɛcɑ́ɑ́ we, u únɑrɛkomɛ lɛ. 44Asei kɑm nɔ́ símisi: Úyɔsɑɑ yɛ ulikɔ́ nnɛí́ u múísɛnɛ
rɛ ukɛ́ likɛcɑ́ɑ́ m pɑílɛ.̃ 45 Amɑ́ ukɛikɔ́ uyɛ̃ un umɛcirɛ m mɑɑ rɛ: Unɛýɔsɑɑ mɛkɑmɛ yɛ
nɑ́ŋɑilɛ. Un upikɛicɔ pikpɑ́fii rinkɑ́pɑ́ɑ́, un le un pom, 46 kɛyɑ́ɑ kɛ̃ nɛ ituŋɛ iyɛ̃ kúu nɛm
músu kɛḿɛɛ kɛ úyɔsɑɑ uú hɑ sɔ́nti. Kei kuu yɛ́ pɛɛ ukɛikɔ́ uyɛ̃ lɑkɑsɛ uu íwɛ u wɑi yɑrɛ
kɑpi yɛ pɛpɛɛ ɑ́pi ɑsei n tíkilɛ̃n wɑmɛcɔ. 47Ukɛikɔ́ nkó yɛɛ uuyɔsɑɑmɛpɔɔlɑ n nyu, ɑmɑ́
úu kɔ pɛɛ píkɑi umɛcirɛ cɑ́pinɛnɛ ukɛ́ nɛ n we, úu kɔ pɛɛ uuyɔsɑɑmɛlɑwɑinɛ, pi yɛ́ liute
mɛyɑ̃́ fɑpii. 48Ukɛikɔ́ nkó yɛɛ úu úyɔsɑɑ lilɑlɑ n nyu uu pɛɛ ncɑɑi mɛɛ nɛ ipépi n sɑ́ wɑi,

pi yɛ́ liute fíí fɑ́pii. Pin úye mɛyɑ̃́ m pɑ, mɛyɑ̃́ kɑpi liute pisɛnɛ, pin úye mɛyɑ̃́ timmúísɛ,
mɛyɑ̃́ kɑpi liute kórunɛ.

Yeesu nnyɑ pisoi yɛ kériinɛnɛ
(Mɑtiyee 10:34-36)

49Yeesu uu pimɑ́ɑ kpɑ́ rɛ: Nɛ kɑlɛ kɛ́ kɛtẽ kɛcɑ́ɑ́ nnɑ risɛ.́ Li nkpɑ́ni yɑrɛ nkɛ́ pɛɛ pisɛ́
mɑ́ɑ́lɛ.̃ 50 Li kɔ pisɛ rɛ kɛ́míni wolɛ. Lɛlɛɛ íwɛ iyɛ̃kɑmn lenɛ. Mɛyíkíyiki kɑḿ lɑ rɛ liituŋɛ
iyɛ̃ ikɛ́ pɛɛ pitulɛ m mɑ́ɑ́lɛ.̃ 51Nɔ músu rɛ nkíŋniŋɛ kɑḿ nɛ kɛteni-i kɑɑ? Nɛ nɔ́ mɑɑ rɛ
“ɑɑí”, ɑmɑ́ pikériinɛ kɑḿ nɛ nɔ́ kɑ. 52 Kɑí nɛ nɛni rimpɑ́, kɛýɔ kɛɛ pisoi pinupũ m mɑ́
yɛ́ rikénɛ, kuwɛĺɛ́ kusɛ pitɑɑni, kuwɛĺɛ́ kucɔ pitɛ,́ pin nɛ tɔpu. 53Usɑ́ɑ yɛ́ nɛ ukɛpipi tɔ,
kɛpipi pɔ́ɔ kɔ nɛ usɑ́ɑ tɔpu, úni uú nɛ uukpére tɔpu, ukpére pɔ́ɔ nɛ úni tɔpu, unyɑ́ɑni uú
nɛ ufɔsi tɔpu, ufɔsi pɔ́ɔ nɛ unyɑ́ɑni tɔpu.

Ani yɛmɛconsɛntɛ ɑsei kõ
(Mɑtiyee 16:2-3)

54Yeesu uu kɔ pisoi pɛɛ n cɑ́pinɛlɛ̃pimɑ́ɑ kpɑ́ rɛ: Kɑni yɛ ɑhopɛ n yɛ̃́ ɑn kɛtuŋɛlolɛ-́mɛ̃
leeri, nɔ yɛmɛsɛ nɛmɛsɛmɑɑ rɛ: “Ikónɛ yɛ cuuninɛ”. Lɛ̃ kɑi yɛ kɔmɛsei wɑ. 55Nɔn kɔ n
yɛ̃ tɛ kuyɔ yɛ ituŋɛ kumii-mɛ̃ pepuri, nɔ yɛmɑɑ rɛ: “Kutói yɛ wɑinɛ”. Lɛ̃ kɑi yɛ kɔmɛsei
wɑ. 56Nɔ́ kɛcɑ́ɑ́ kɛcɑ́ɑ́mɛwɑi pikɔ́mpí! Nɔ yɛ felɛ ɑni kɛtẽ nɛ kɛyómɛmɛconsɛntɛ ceru.
Yo nnyɑ kɑ́ni pɛɛ kumúŋɛ́ nkú-i kɑri nní ń we ɑsei kómɛi mɑ́?

Usoi nɛ uucɛćɔ pikómɛinɛ
(Mɑtiyee 5:25-26)

57Yo nnyɑ kɑ́ni yɛ pɛɛ nɔ́rinɛćúruu lɛlɛɛ ɑsei mmɑ́ céri. 58Usoi un tiyɔ́ɔpipoo pɔ́ n sée,
nɔn nsẽ́ timpɛńɛ rɛ kɛtúhɑɑnɛ kɑni sĩ,́ li pisɛ rɛ pɔkɛ́ riŋmɔ́ɔ́pú ɑni kómɛinɛ ncée kɛcɔpɛ,
upɔ́cɛćɔ úu kɑpɛ nɛ utúhɑɑnɛ-i pɔ́ n hɑ, utúhɑɑnɛ ukɛ́ pisɔ́ɔ́cɑ pɔ́ rimúísɛ, pisɔ́ɔ́cɑ pɔ́ɔkɛ́
kukpɑniilee-i pɔ́ rinsɑ́pɔ nnyɑ. 59 Asei kɑm pɔ́ símisi, pɔn kukpɑniilee n lõ, ɑ́ɑ leerinɛ
kɑ́ɑ riwómɛ nnɛí́ n hɛɛ́lɛ hɑ́i nɛ kɛt́ɑnkɑ́ tɔrɔɔ-pɔ.

13
Li pisɛ rɛ nɔkɛ́mɛfinɛ consɛ

1 Pisoi pinyinɛ ɑpi kumúŋɛ́ kpɛ-i Yeesu lɛɛpɔ, ɑpi u símisi lɛ̃ kɛ uyɔ́ɔpi Pilɑti uu rinɔ́ɔ
n hɛ rɛ pikɛ́ Kɑlilee pikɔ́ pɛɛ ń we pin Uléécɑɑ inyɔ́ɔnsɛ wɑi kṍ. 2Yeesu uu pi mɑɑ rɛ: Nɔ
músu rɛ kɛ pisoi pɛ̃ ɑpi pikópɛkɔɔ́ píimɑ ɑpi Kɑlilee pikɔ́ tɔrɔɔ tɔ́su nnyɑ kɑpi lɛ̃ pi kṍo?
3Nɛ nɔ́mɑɑ rɛ “ɑɑí”, ɑmɑ́ nɔnsɑ́mɛfinɛ n consɛ, nɔ nɔ́nnɛńɛí́ kpíninɛ pimɛcɔ. 4Pisoi pitɛ́
ɑ́pi we ɑfɛɛrɛ́ pɛ̃ kɛcɑ́ɑ́ kɛ Silowee kulee cɑ́cɑ́ ɑku ń loó ɑku kóni ní? Nɔmúsu rɛ piɑkópɛ
nyɛɛ Yerusɑlɛm kuyu pikɔ́ tɔrɔɔ ɑkɔ́ tɔsii? 5 Nɛ nɔ́ mɑɑ rɛ “ɑɑí”, ɑmɑ́ nɔnsɑ́ mɛfinɛ n
consɛ, nɔ nɔ́nnɛńɛí́ kpíninɛ pimɛcɔ.

Kúfikiyee kpɛɛ ɑ́ku yɛ ɑpipi m mɑ́ri nsímɛ́
6 Yeesu uu lɛ̃mɛmɑ́ɑ́ kɛnyɑ́rũ nkɛ́ pi mɑɑ rɛ: Utisi unyinɛ yɛɛ pɛɛ kúfikiyee kunyinɛ

tɑmɑɑlɛ̃ uɑfikiyee kɛcɑrɛ kɛḿɛɛ. Uu kɛyɑ́ɑ sĩ ukɛ́ kukɛcɑ́ɑ́ ɑpipi túúnu, ɑmɑ́ úu líkɑ yɛ.̃
7Uu pɛɛ uléétɑmɑɑmɑɑ rɛ: A ripɑí, ɑŋmɛ̃ ɑtɑɑni yɛ nnyɛ́ kɑm sɔ́nɑɑri rɛ kɛ́ yɛ kúfikiyee
nkú kɛcɑ́ɑ́ ɑpipi túúnu ɑ́m yɛ kɔ líkɑ yɛ.̃ A ku riké. Yo nnyɑ kɑku yɛ́ mɛẃoo kɛtẽ nɛ́ n
cɑɑi? 8Uléétɑmɑɑ uu u mɑɑ rɛ: Sɑ́ɑ, ɑ nɔŋɔni kuŋmɛ̃nkú pikɑŋnɛ ku rikpɑ́, nɛ́ tṹ ɑm ku
kɔ́ɔ́núsɛ, ɑm pɛɛ ntɑɑi mɛɛmɛfɛńɛmmɑ́ súúni. 9 Lin lɛ̃n wɑ, in n lɑ ku yɛ́ kɛlɑɑnɛmɑri,
insɑ́ lɛ̃ n wɑ, ɑɑ ku ké.

Yeesu yɛ kɛwéntɛyɑɑ unɔ́si toikɔ́ unyinɛ pɔisɛ
10 Kɛwéntɛyɑɑ kɛtúŋɛ́ kɛnyinɛ kɛ Yeesu uu Pisuifi kuyomɛyɑ́hɑɑlee kunyinɛ-i céési.

11 Unɔ́si toikɔ́ unyinɛ un kei we. Li wɑlɛ ɑŋmɛ̃ ɑtɛ́ ɑ́ɑ we ɑfɛɛrɛ́ kɛ kuníri kunyinɛ ɑkú
nɛ u n lõ kun u kpɑrɑ́sɛlɛ̃ un kɛcírɛ pinyɛrɛ pɔɔnɛlɛ.̃ 12 Kɛ Yeesu uu unɔ́si uyɛ̃ n yɛ̃,́ uu u
séi uu u mɑɑ rɛ: Uléécɑɑ yɛ pɔ́ pɔisɛlɛ. 13 Uu ɑnípɛ ukɛcɑ́ɑ́ lɑ́ɑ, unɔ́si uu mɛsɛ nɛ mɛsɛ
kɛcírɛ nyɛrɛ uu Uléécɑɑ pítɑɑ́sɛ kɑ́pɑ́ɑ́. 14Amɑ́ ɑ́i nɛ kuyómɛyɑ́hɑɑlee uwɛɛ́śɛ risɑ́, kɑi n

wɑ rɛ Yeesu yɛ kɛwéntɛyɑɑ kɛtúŋɛ́ usoi pɔisɛ nnyɑ. Uu pɛɛ rinɔ́ɔ yɔ́su, uu risoiwuí mɑɑ
rɛ: Siyɑ́ɑ sikpuulũ kɑri mɑ́, sɛ-i kɑi pisɛ rɛ tɔkɛ́ kɛisi. Lɛ̃ nnyɑ, ɑni yɛ siyɑ́ɑ sɛ-i kɑm pikɛ́
nɔ́ pɔisɛ, ɑ́i kɑpɛ pɛɛ kɛwéntɛyɑɑ kɛtúŋɛ.́ 15 Upíimɑ uu pɛɛ rinɔ́ɔ u yɔ́su rɛ: Nɔ kɛcɑ́ɑ́
kɛcɑ́ɑ́mɛwɑi pikɔ́ lɛ. Ḿpɑ́ nɔ́ úye yɛɛ̀ ̀kɛwéntɛyɑɑ kɛtúŋɛ́ kusɛɛlee-i uinɑɑ nɛɛ́ ukɛminɑɑ
toriyɛlɛ uú nɛ kɛńinirɛ́ sĩ,́ nɛɛ́ ɑ́i lɛ?̃ 16Unɔ́si nkó yɛɛ nní Apirɑhɑm kɛpirɛ ukɔ́ kɛ Setɑni
uu n tórɑɑlɛ̃hɑ́i ɑŋmɛ̃ ɑtɛ́ ɑ́ɑwe ɑfɛɛrɛ-́mɛ, ɑ́i pisɛ rɛ pikɛ́ kɛwéntɛyɑɑ kɛtúŋɛ́ u toriyɛɛ?
17Yeesu rinɔɔmɛyɔ́ɔ́mɛ̃ ɑmɛ upilɑɑrɔ isɛi wɑi hɑ́i, ɑmɑ́ risoiwuí nnɛí́ ripɔɔ ɑrí nɛ umɛwɑi
píimɑ kuu n wɑpisi nnɛí́ lɑrisi.

Mpuri yukɛ-yukɛ nnyinɛ kɛnyɑ́rũ
(Mɑtiyee 13:31-32; Mɑriki 4:31-32)

18 Yeesu uú mɑɑ rɛ: Yo kɛ Uléécɑɑ iyɔɔpi ií nɛ mɛnyínɛ we? Yo kɑm yɛ́ fe kɛ́ nɛ i
múŋɛisɛnɛ? 19 I we yɑrɛ mpuri yukɛ-yukɛ nnyinɛ kɛ usoi uu ukɛcɑrɛ-i n lukɛsi nn lɛlu,
nn kuléé wɑi, sinúipi ɑsi kuilesɛ kɛcɑ́ɑ́ ɑyɑ́mɛ́wɑpisi.

Nkpɔ́nɔ́tɔ pitɛ kɛnyɑ́rũ
(Mɑtiyee 13:33)

20 Yeesu uu pimɑ́ɑ kpɑ́ rɛ: Yo kɑm yɛ́ fe kɛ́ nɛ Uléécɑɑ iyɔɔpi múŋɛisɛnɛ? 21Uléécɑɑ
iyɔɔpi yɛ kɔ we yɑrɛ nkpɔ́nɔ́tɔ pitɛ kɛ unɔ́si uu ntɔ píimɑ * kɛḿɛɛ n cɔ́hɔnɛpɔ uu pulu
pikpɛɛ́ ɑpi yisi.

Tinɔnɔɔ tɛɛmmɔ́kú-mɔ́kúlɛ̃
(Mɑtiyee 7:13-14; 21-23)

22 Yeesu uu ɑyu mɑɑ nɛ ɑsíńsɑ́ n tɛŋni un céési un nɛ Yerusɑlɛm-mɛ̃ sĩ. 23Unyinɛ uu
u pisɛ rɛ: Sɑ́ɑ, mɛsei yɛ mɛ rɛ pisoi nkɑ́ripi kɛ Uléécɑɑ uu yɛ́ yóriyɛɛ? Yeesu uu rinɔ́ɔ
pi yɔ́su rɛ: 24 Ani riŋmɔ́ɔ́pú ɑní nɛ rinɔnɔɔ tɛɛ mmɔ́kú-mɔ́kúlɛ̃ loni, ɑsei kɑm nɔ́ símisi.
Mɛyɑ̃́ yɛ́ nɑ́ɑ́si rɛmɛkɛ́ lompɔ, ɑmɑ́ ɑ́mɛ kɔ fenɛ.

25Úyɔte un píyei n yisi uu rinɔnɔɔ kɑ́, nɔ́ kɛtɑhɑi nyɛrɛ, ɑni rinɔnɔɔ n komnɛntɛ nɔn
mɑ́ikɛɛ rɛ: Sɑ́ɑ, ɑ rɔ́ hɑ́nnɛ! Uu rinɔ́ɔ nɔ́ yɔ́su rɛ: Ám nyu rɛ nɔ yei pikɔ́ lɛ. 26 Ani pɛɛ u
mɑɑ rɛ: Kɛsẽ́ kɑri li ɑri níru, ɑrɔ́yu icee kɛḿɛɛ kɑɑ tóói pɔn céési. 27 Uu pimɑ́ɑ nɔ́ kpɑ́
rɛ: Ám nyu rɛ nɔ yei pikɔ́ lɛ. Ani nɛ kɛtɑɑ nɛ́ wɑ, nɔ́ pɛ̃ nnɛí́ nɔ́ɔ nní likópɛ n wɑi. 28 Kei
kɑni yɛ́ ténesi, ɑni ɑnĩ ́ tɑkɑi kumúŋɛ́ kpɛ-i kɑni yɛ́ Apirɑhɑm nɛ Isɑɑki nɛ Yɑkupu nɛ
ɑntepuyɛ nnɛí́ n yɛ̃́ Uléécɑɑ iyɔɔpi-i, ɑi pɛɛ n we rɛ kɛtɑhɑi kɑpi nɔ́ fómpɔnɛ. 29 Pisoi yɛ́
kɛtuŋɛleemɛ-mɛ̃nɛ kɛtuŋɛlolɛ-́mɛ̃nɛ ituŋɛ kumii-mɛ̃nɛ ituŋɛ kulukɛ-lukɛ-mɛ̃ leemɛ ɑpi
weri ɑpi Uléécɑɑ iyɔɔpi kɛḿɛɛ tonɛ ɑpi ilukɛ le. 30 Ai pɛɛ wɑi rɛ pɛpɛɛ nɛni nní pitɔ́rɔɔ
pinyinɛ yɛ́ hɑ pifoí, pɛpɛɛ nɛni nní pifoí ɑpí hɑ pitɔ́rɔɔ.

Yeesu ripɔɔ yɛ cɑɑi Yerusɑlɛm nnyɑ
(Mɑtiyee 23:37-39)

31 Kumúŋɛ́ kpɛ-i, Pifɑrisi pinyinɛ ɑpí nɛ Yeesu kɔ ɑpi u mɑɑ rɛ: A nté yisi ɑɑ kɛlõ féé
sĩ. Erooti yɛ lɑlɛ ukɛ́ tíyɛsɛ pikɛ́ pɔ́ kpu. 32 Yeesu uu rinɔ́ɔ pi yɔ́su rɛ: Ani n ŋme ɑni
hɑ kɛsɑ́ŋɑ́mpuri mmɛ̃mɑɑ rɛ nɛ nɛni nɛ kóso ɑníri lɑkɑsɛntɛlɛ nɛn pisoi pɔisɛntɛ kɛ́ pɛɛ
kɛyɑ́ɑ tɑ́ɑ́nũ tuŋɛ́pikɛi mpí tɛnɛsɛ. 33Li pisɛ rɛ kɛ́nɛni kɛyɑɑ nɛ kóso nɛ likɛweeki nnɛćée
rinɔŋ́, likumúŋɛ́ rɛ ɑ́i nɛ sɑ́ rɛ ɑntepu ukɛ́ kɛlõ féé kpu kɑ́i Yerusɑlɛm-i.

34Nɔ̃́ Yerusɑlɛmpikɔ́, nɔ ɑntepuyɛ kónlɛ ɑni kɔ pɛ̃ kɛ Uléécɑɑ uu nɔ́kɛnɛḿɛɛ n tummɛ
ɑpɑrɛ tɑpisi ɑni kóni. Mɛlɛ́ kɛsẽ kɑḿ pɛɛ́ lɑ kɛ́ nɔ́ cɑ́pinɛ kɛ́ rimúlú líkɑ ɑ́i kɑpɛ nɔ́ wɑ,
nɔkɛ́nwe yɑrɛ kɛ kucɑ̃́yɑhɑ ɑku yɛ kuɑmɛŋ́́ mɛtene kusipipi n tɑ̃ líkɑ ɑ́i yɛ́ si wɑmɛcɔ, ɑni
yúlu. 35 Lɛ̃ nnyɑ kɑi yɛ́ nɔ́kɛnɛýɔ riyɑ́ kɛkɛ́mɛŋmɑnɛ n nyɛnu. Ani kõ tɛ ɑ́ni nɛni piyɛńɛ
nɛ́ kpɑ́nɛ likɛ́ hɑ nɛ tu kumúŋɛ́ kpɛ-i kɑni yɛ́ hɑ ḿ mɑɑ rɛ: Uléécɑɑ ukɛ́ uyɛɛ Upíimɑ
rinyiri nɛ n wemɛ rikpɑ́!
* 13:21 Ntɔ píimɑ: Sikiloo ɑfɛɛrɛ́ nɛ sinupũ kumúŋɛ́ ntɔ yɛmu.

Yeesu yɛ utóikɔ́ unyinɛ pɔisɛ
1 Kɛwéntɛyɑɑ kɛtúŋɛ́ kɛnyinɛ, Yeesu uu Pifɑrisi uwɛɛ́śɛ unyinɛ kɛyɔ sĩ tɛ ukɛ́ ilukɛ li.

Pɛpɛɛ kɛyɑ́ɑ kɛ̃ kei ń we ɑpi ńsɔnɛ u m pɑílɛ.̃ 2 Utisi unyinɛ yɛɛ mɛpílɛ́ itoi m pɔ́ɔ́lú un
ukɛyu-i nyɛnu. 3 Yeesu uu nsímɛ́ kpísi uu isé pinyuwɛ nɛ Pifɑrisi pisɛ rɛ: Irɔ́sé yɛ ncée
hɛ nɛɛ́ íi hɛ rɛ pikɛ́ usoi kɛwéntɛyɑɑ kɛtúŋɛ́ pɔisɛ? 4 Amɑ́ ɑ́pi ŋmurɛi pikɛ́ rinɔ́ɔ yɔsí.
Yeesu uu pɛɛ utóikɔ́ kpísi uu u pɔisɛ uu u yɑ́pɔ. 5 Uu pɛɛ pi mɑɑ rɛ: In tɛ nɔ́kɛnɛćɔpɛ
unyinɛ kɛwɑ̃ nɛɛ́ uinɑɑ yɛɛ kɛlúkɑnkɑ-i lóipɔ, liute úu yɛ́mɛsɛ nɛmɛsɛ kɛ pɔɔnɛmɛḿpɑ́
lin kɛwéntɛyɑɑ kɛtúŋɛɛ́? 6Api rinɔ́ɔ piyɔ́ɔ́ u pɔɔnɛ.

Kusɑ́nɛ piséi nɛ usɑ́nɛ kɛtonɛ piwɛɛ́
7Yeesu uu yɛńu lɛ̃kɛ pisɑ́nɛ kɑpi n sée ɑpi sitónɛ nwɛɛ́kɛɛ. Uu pɛɛ pinnɛí́ kɛnyɑ́rũ nkɛ́

mɑɑ rɛ: 8Usoi un pisɔ́ɔnnɛ pilukɛ pɔ́ n sée, kɑpɛ hɑ kɛtónɛ kɛcirɛ kɛḿɛɛ tónɛ. In n lɑ, pi
yɛ́ úyukɔɔ́ unyinɛ yɛɛ pɔ́ n fe n sée. 9Ai wɑi rɛ uyɛɛ nní nɔ́kɛnɛt́ɛ́ n sée uú weri uu rɛ: A
kɛtónɛ kɛ̃ nɛ uyɛ̃ tiyɑ́. Isɛi kɑɑ yɛ́ hɑ pɛɛ́ nɛ kɛtónɛ tɔrɔɔ-i tonɛ. 10Amɑ́ li nyɑmlɛ rɛ usoi
un kusɑ́nɛ pɔ́ n sée, ɑ hɑ kɛtónɛ tɔrɔɔ-i tonɛ, likɛ́ wɑ rɛ kumúŋɛ́ kpɛ-i kɛ uyɛɛ nní pɔ́ n
sée uu ń kɑ, ukɛ́ pɔ́ mɑɑ rɛ: Unɛśɑ́nɛ, ɑ kɛýu-mɛ̃ kɑm kɛtónɛ kɛcirɛ kɛḿɛɛ. Lin lɛ̃ n wɑ,
pɔ́ pɛɛ pipɔ́sɑ́nɛcɔ kɛyu-i ríyu yɛ.̃ 11 Lɛ̃ nnyɑ úye un umɛcirɛ rintɑɑ́sɛ, li yɛ u ricɛpisɛlɛ.
Úye un umɛcirɛ rincɛpisɛ, li yɛ u ritɑɑ́sɛlɛ.

12Yeesu uu pɛɛ uyɛɛ kusɑ́nɛ u n sée mɑɑ rɛ: Pɔn pisoi pilukɛ n séinɛ, kɑpɛ yɛ pipɔ́sɑ́nɛ
nɛ kupɔ́mɑ́rɛ pikɔ́ nɛ pipɔ́pɛŕɛcɔ pɛɛ m mɑ́ sée. Pɛ̃ nɛ́ fe ɑpi kɔ pɔ̃́ kusɑ́nɛ séi. Lin lɛ̃ n
wɑ, pi lɛ̃ kɑɑ pi ḿ pɑ pɔ́ pɛsɛlɛ. 13 Amɑ́ pɔn ɑnyɑ̃́ ilukɛ n wɑi, ɑ yɛ píwɛkɔɔ́ nɛ pinɑ́rɛi
nɛ síkɑnkɑ́lɑ́kɑ́ nɛ pinyíyɛ sélei. 14 Pɔ́ pɛɛmpɔ́ɔnɑrɛ yɛ,̃ likumúŋɛ́ rɛ pɛ̃ ɑ́pi fenɛ pikɛ́ pɔ́
li pɛsɛ. Uléécɑɑ yɛɛ yɛ́ pɔ́ li pɛsɛ kumúŋɛ́ kpɛ-i kɛ pɛ̃ nnɛí́ pɛɛ umɛlɑ n wɑpisi ɑpi nkpɔ
kɛḿɛɛ n yisinɛ.

Pinɔ́sikpikɛ́ ɑnyɑ̃́ ilukɛ kɛnyɑ́rũ
(Mɑtiyee 22:1-10)

15Anɔ́ɔ nyɛ̃mɛkomɛ-mɑɑ́, pɛ̃ nɛ pɛ̃ pɛɛ pɛɛ kɛsẽ́ ilukɛ n le usɛ uu Yeesu mɑɑ rɛ: Uyɛɛ
yɛ́ hɑ Uléécɑɑ iyɔɔpi-i ilukɛ n li yɛ únɑrɛkomɛ lɛ. 16Yeesu uu pɛɛ kɛnyɑ́rũ nkɛ́ u wɑi rɛ:
Utisi unyinɛ yɛɛ kɛyɑ́ɑ ilukɛ kɛcirɛ sɔ́ɔnkɛɛ uu pisoi kulúi séi. 17 Kɑi pilukɛ kumúŋɛ́ n
tu, uu uukɛikɔ́ tum tɛ ukɛ́ hɑ pɛ̃ kuu n sélei mɑɑ rɛ: Ani kɑm, ḿpɑ́ yo yɛ nkpéni pipele
mɑsilɛ. 18Amɑ́ pinnɛí́ mmɛ,̃ ḿpɑ́ úye uu uncɔ́ŋ pinyísɛ koru. Ufoí uu ukɛikɔ́mɑɑ rɛ: Nɛ
kɛcɑrɛ lɔlɛ, li kɔ pɛɛ pisɛ rɛ kɛ́ hɑ kɛ yɛ.̃ Lɛ̃ nnyɑ, ɑ u mɑɑ rɛ úu kɑpɛ wɔ́ɔsi. 19Ucɔ uu u
mɑɑ rɛ: Nɛ inɑ́ɑ lɑmɛ-lɑmɛ kɛfi lɔlɛ, nɛ lɑ kɛ́nɛ pikɛi i peenu. Lɛ̃nnyɑ, ɑ umɑɑ rɛ úu kɑpɛ
wɔ́ɔsi. 20Ucɔ uu kɔ u mɑɑ rɛ: Nfɑ́ɑni kɑm unɔ́si kpísi, lɛ̃ nnyɑ kɑ́m fenɛ kɛ́ hɑ. 21Ukɛikɔ́
uu uuyɔsɑɑ kɛḿɛɛ pɛlɛ uú hɑ ɑnɔ́ɔ nyɛ̃ u símisi. Ai úyɔsɑɑ kuwɔ́i wɑi uu uukɛikɔ́ mɑɑ
rɛ: A mɛkɛɛ ɑyɑ́ɑ-i nɛ icée kɛḿɛɛ hɑ, ɑɑ píwɛkɔɔ́ nɛ pinɑ́rɛi nɛ pinyíyɛ nɛ síkɑnkɑ́lɑ́kɑ́
séleiri. 22Kɑi rinkpɑ́sɛ, ukɛikɔ́ uu pɛɛri uu úyɔsɑɑmɑɑ rɛ: Nɛ lɛ̃ kɑɑm pisɛ piwɑi mɑsilɛ,
ɑmɑ́ sitónɛ yɛ kɔ pɔɔnɛlɛ. 23Úyɔsɑɑ uu pɛɛ ukɛikɔ́mɑɑ rɛ: A sicɑrɛyupi siceepi ritiki ɑɑ
pɛ̃ kɑɑ ncée-i n yɛńtinɛ nɛ kɛýu mɑhɑni pikɛ́ kɑm, kɛnɛýɔ kɛkɛ́ nɛ n yi nnyɑ. 24 Nɛ nɔ́
símisilɛ rɛ pɛ̃ nnɛí́ kɑḿ pɛɛ nní n sélei, úkɑ úu inɛĺukɛ lenɛ.

Lɛ̃ kɑi m pisɛ rɛ usoi ukɛ́ n wɑ ukɛ́ nɛ Yeesu upirɛtiki
(Mɑtiyee 10:37-38)

25Asoiwuí píimɑ ɑn Yeesu tikilɛ̃pin nsẽ́ pɛńɛlɛ,̃ Yeesu uu pɑnsɛpɔ uu pi mɑɑ rɛ: 26Úye
un kɛnɛḿɛɛ n kɑ, li pisɛ rɛ ukɛ́ nɛ́ n lɑ ɑi tɔ́su uusɑɑ nɛ uuni nɛ uunɔsi nɛ usiwɑ̃ nɛ upiwɑ̃
nɛ upimɑɑ nɛ upiyɛi nɛ uricuruu isoi. Insɑ́ lɛ̃ úu fenɛ ukɛ́ unɛṕirɛtiki. 27 Nkó yɛɛ úu n
ŋmurɛi ukɛ́mɛnɛćɔ ukunɑpɛɛ́ḱɔɔ́ cɔ̃ ukɛ́ nɛ nɛ́ ritiki, úu nɛ sɑ́ rɛ ukɛ́ unɛṕirɛtiki. 28 In tɛ
nɔ́kɛnɛćɔpɛ unyinɛ yɛ lɑ ukɛ́ kulee cɑ́cɑ́mɔ̃́, liute yɛɛ̀ ̀ tonɛlɛ uu músu, uu yɛńu rɛ ɑlɛ́ kɛ
pikɛi pɛ̃ ɑpiwɑ, ɑi tíyɛsɛ uu céru, in tɛ usiwóó yɛ piyɛ un yɛ́ fe uu pikɛi pɛ̃kɛtɔ tulu. 29 Insɑ́
lɛ,̃ un tikúi n yekei kúu pɛɛ kulee cɑ́cɑ́ pimɔ́mɛ tɛnɛsɛ, pɛ̃ nnɛí́ pɛɛ yɛ́ lɛ̃ n yɛ̃́ yɛ́ u sɛńnyi.

30Pi yɛ́mɑɑ rɛ: Usoi nkó yɛ pimɔ́mɛ korɑɑnɛ ɑmɑ́ úu fe ukɛ́ tɛnɛsɛ. 31Lɛ̃ cirɛ yɛ ni, uyɔ́ɔpi
úye un n lɑ ukɛ́ hɑ nɛ ucɔ tɔ, u yɛ tonɛlɛ uu músu kɛlenɛ, in tɛ u yɛ́ nɛ upisoi ɑ́kotokú
kɛfi (10.000) fe uú hɑ nɛ uulɑɑrɔ yɛɛ pisoi ɑ́kotokú ɑfɛɛrɛ́ (20.000) m mɑ́ tɔpu. 32Unsɑ́ n
fenɛ, u yɛ uuyɔɔpicɔ-i pitumɛ tunlɛ úu kɑhɑnɛ u n nyɑhɑimɛ, uu u pisɛ rɛ pikɛ́ kómɛinɛ
pikɛ́ ɑtɔpi riyɑ́. 33Yeesu uu pimɑ́ɑ kpɑ́ rɛ: Kɑi nní lɛ,̃ nɔ́ úkɑ úu fenɛ ukɛ́ unɛṕirɛtiki, liute
unsɑ́ lɛ̃ kuu m mɑ́ nnɛí́ n ŋmɛriyɛ.

Nnyɑ́si mmɛ̃mɛlõ mɛɛ n kpu
(Mɑtiyee 5:13; Mɑriki 9:50)

34 Nnyɑ́si yɛ likɛi kɛcirɛ lɛ. Amɑ́ mmɛlõ mɛn n kpu, yo kɑpi yɛ nɛ n lɑrukusɛ? 35 Ńn
pɛɛ kɛtẽ nɛɛ́mɛfɛńɛ kɛḿɛɛ linyinɛ yoriyɛnɛ. Pi yɛ kɛtɑhɑi n fómpɔlɛ. Úye un ukómɛ, uu
kóm.

15
Isɑ́ŋ iyɛɛm pɔ ɑpi i heei kɛnyɑ́rũ
(Mɑtiyee 18:12-14)

1 Pilɑmpooyɔɔ́ nnɛí́ nɛ pikópɛkɔɔ́ ɑpí nɛ Yeesu kɔ rɛ pikɛ́ kutu u ricɔ. 2 Ai Pifɑrisi nɛ
isé picélɑɑ cɔ́ŋ pin mɑ́ikɛɛ rɛ: Usoi nkó yɛ kusɑ́nɛ pikópɛkɔɔ́ séelɛ pin kɛsẽ́ le! 3 Yeesu
uu pɛɛ kɛnyɑ́rũ nkɛ́ pi mɑɑ rɛ: 4 In tɛ nɔ́kɛnɛćɔpɛ unyinɛ yɛ isɑ́ŋ pílɛ mɑ́, isɛ ii pɛɛ́ nɛ u
pɔlu, liute úu yɛ isɛ íi we pílɛ nnyí tíyɛ uú hɑ isɛ nnyí yɛɛ nní ḿ pɔ piwɛĺɑɑ sĩ hɑ́i uú hɑ
nɛ i yɛnuu? 5Un kɔ i n yɛ,̃ li yɛ u lɑrisilɛ uu i kpísi uú yɑ 6 uú nɛ kulu, uu pɛɛ upisɑnɛ nɛ
upipɛrɛcɔ sélei uu pi mɑɑ rɛ: Ani ɑnyɑ̃́ nɛ́ lɛ̃,́ nɛ inɛśɑ́ŋ iyɛɛ pɛɛm pɔ heeilɛ. 7 Lɛ̃ cirɛ yɛ
ni, nɛ nɔ́ mɑɑ rɛ ukópɛkɔɔ́ usɛ mɛfinɛ mɛconsɛ yɛ ɑnyɑ̃́ píimɑ lɛ kɛyómɛcɑɑ-pɔ ɑi tɔ́su
pisɔnɛ usɛ úu we pílɛ kɑ́i m pisɛ rɛ pikɛ́mɛfinɛ consɛ.

Kɛwóó kɛɛm pɔ ɑpi kɛ heei kɛnyɑ́rũ
8Nɛɛ́ in tɛ unɔ́si unyinɛ yɛ nwóóweni mɛpipi kɛfi mɑ́, mɛsɛ ɑmɛ pɛɛ́ nɛ u pɔlu, unɔ́si

uyɛ̃ úu yɛ kɛf́irɑ́ɑ risɛ́ uu kɛýɔ pééi, uu ńsɔnɛ kɛ perei uú hɑ nɛ mɛpipi mɛsɛ mɛ̃ yɛnuu?
9 Un píyei mɛ n yɛ,̃ u yɛ upisɑnɛ nɛ upipɛrɛcɔ séleilɛ uu pi mɑɑ rɛ: Ani ɑnyɑ̃́ nɛ́ lɛ̃.́ Nɛ
kɛwóó kɛɛ nɛ nɛ́ḿ pɔ heeilɛ. 10 Lɛ̃ cirɛ yɛ ni, nɛ nɔ́mɑɑ rɛ ukópɛkɔɔ́ usɛmɛfinɛmɛconsɛ
yɛ ɑnyɑ̃́ píimɑ lɛ piléécɑɑtumɛ kɛḿɛɛ.

Kɛwɑ̃́ kɛɛm pɔ ɑpi kɛ heei kɛnyɑ́rũ
11 Yeesu uu pimɑ́ɑ kpɑ́ rɛ: Utisi unyinɛ yɛɛ pɛɛ piŋmɑ́nɛ pitɛ́mɑ́. 12Usíńsɑ́ uu u mɑɑ

rɛ: Unɛśɑ́ɑ, ɑ lɛ̃ kɑḿ mɑsí mɛpɔ́kpɔ-mɑɑ́ mɛpɔ́mɑ́ kɛḿɛɛ n yɛńunɛ nɛ́ pɑ. Usɑ́ɑ uu pɛɛ
umɛmɑ́ pikɛtɛ́ hɔ́ɔ́nɛ. 13Kɑi siyɑ́ɑ rinkɔ́ɔ́nú, uŋmɑ́nɛ síńsɑ́ uu ulikɔ́ nnɛí́ cɑ́pinɛntɛ uú nɛ
kuyu tɑɑ-tɑɑ kunyinɛ sĩ, uú hɑ kei mɛfinɛ kópɛ-i loni ɑi wɑi rɛ u umɛmɑ́ cɑɑinkɛɛ. 14Kuu
usiwóó nnɛí́ pilukɛḿmɑsí, nkṹ píimɑ nnyinɛ nn kuyu kpɛ̃ loni, ḿpɑ́ yo ɑí pipɑ́rí u koru.
15 Uu pɛɛ́ hɑ kuyu kpɛ̃ utisi unyinɛ kɛḿɛɛ pikɛi loni. Uyɛ̃ uu usicɑrɛ-mɛ̃ u yekei rɛ ukɛ́
uɑfɔŋ kɛcɑ́ɑ́m pɑílɛ.̃ 16 Li yɛ pɛɛ ripɔ́ɔ u wɑ rɛḿpɑ́ ɑ́fɔŋpomɛ́ kuu yɛ̃́ ukɛ́ li, ɑmɑ́ úkɑ úu
yɛ kɔ ɑ u pɑ. 17Uu pɛɛ nfɑsimɛ́ loni, uu umɛcirɛmɑɑ rɛ: Unɛśɑ́ɑ pikɛikɔ́ nnɛí́ yɛɛ̀ ̀ lilɛ ɑpi
pɔɔnɛntɛ, nɛɛ́n nɛ nté nkṹ kpinɛ. 18Nɛ unɛśɑ́ɑ-i pɛlɛnɛ, ɑḿ hɑ u mɑɑ rɛ: Unɛśɑ́ɑ, nɛ nɛ
Uléécɑɑ púnnɛlɛ ɑmkɔ nɛ pɔ̃́ púnnɛ. 19Ám tu rɛ pɔkɛ́ nɛ́ kpísi yɑrɛ kɛpɔ́pipi. A nɛ́ rimúlú
yɑrɛ upɔ́kɛikɔ́. 20Uu yisi ukɛ́ usɑ́ɑ-i pɛlɛ.

Úu kɑhɑnɛ nkpɑ́ni kɛýɔ nɛ rinkɔ, usɑ́ɑ uu kɛtɑɑ-pɔ u yɛnu, ɑi íwɛ u wɑi, uu wurupɔ uú
hɑ u pirɑ. 21Kɛwɑ̃́ ɑkɛ pɛɛ u mɑɑ rɛ: Unɛśɑ́ɑ, nɛ nɛ Uléécɑɑ púnnɛlɛ ɑm kɔ nɛ pɔ̃́ púnnɛ.
Ám tu rɛ pɔkɛ́ nɛ́ kpísi yɑrɛ kɛpɔ́pipi. 22Amɑ́ usɑ́ɑ uu upikɛikɔ́mɑɑ rɛ: Ani mɛkɛɛkɛɛ nɛ
kukpɛĺɛnku kɛcirɛ kɑm ɑni ku u tɑni, ɑni ukɛnipɛpi kɛpɑlɛ tɑni, ɑni ɑnɛɛ́ŕi u tɑni. 23Ani
nɛ rinɑ́ɑlɑ kpɔkɔɔ́ kɑm, ɑni ri kopu tɔkɛ́ nɛ ilukɛ kɛcirɛwɑ tɔkɛ́ li nɛmpɔ́ɔnɑrɛ. 24Ái líkɑ
nnyɑ, unɛŋ́mɑ́nɛ nkó yɛ pɛɛ kpulɛ, uu nɛni nfɑ́ɑ yɛnu, u pɛɛ pɔlɛ, ɑm nkpéni u heei. Api
ɑnyɑ̃́ kóru nɛmpɔ́ɔnɑrɛ.

25 Kumúŋɛ́ kpɛ-i, utisi uyɛ̃ uŋmɑ́nɛ foí un sicɑrɛ-mɛ̃ wepɔ. Kuu kɛýɔ n nyɑhɑipɔ, uu

inyɑ́nlũ nɛ nnyɑ́ɑ nnɛ̃́ kóm 26 uu ukɛikɔ́ usɛ séi uu u pisɛ rɛ yo nnyɑ kɑi lɛ̃wɑi. 27Ukɛikɔ́
uu rinɔ́ɔ u yɔ́su rɛ: Upɔ́wɑ̃́ yɛɛ pɛɛmɛ. Kɛ upɔ́sɑ́ɑ uu ukɛpipi n yɛ̃́ nɛ nsɑrɛnɑrɛ nnyɑ,
uu pɛɛ rinɑ́ɑlɑ kpɔkɔɔ́ kopu. 28Uŋmɑ́nɛ foí uu pɛɛ wɔ́ɔ́si uu kɛýɔ pilonɛ yulu. Usɑ́ɑ uu
léépɔ ukɛ́ kɛýɔ u tɑmpɔ. 29 Amɑ́ uŋmɑ́nɛ uu usɑ́ɑ rinɔ́ɔ yɔ́su rɛ: A kutu ricɔ, ɑŋmɛ̃ yɛ
kulúi wɑlɛ kɑm pɔ́ n kɛisi, ɑ́m kɔ píkɑi pɔ́ hɑ́ikusɛ. Ḿpɑ́ nɛ lɛ,̃ ɑ́ɑ píkɑi ḿpɑ́ ripoilɑ nɛ́
hɛ rɛ tɔ́ nɛ pinɛśɑ́nɛ tɔkɛ́ nɛ ɑnyɑ̃́ li. 30 Amɑ́ kɛ upɔ́ŋmɑ́nɛ nkó uu m pɛɛmɛ, upɔ́ŋmɑ́nɛ
yɛɛ mɛpɔ́mɑ́ nnɛí́ ń cɑɑi nɛ piwɑ́sɑ́nkɑí pitóoi, uyɛ̃ kɑɑ rinɑ́ɑlɑ kpɔkɔɔ́ kpu. 31Usɑ́ɑ uu
u mɑɑ rɛ: Kɛnɛẃɑ̃́, tɔ́ nɛmpɔ̃́ tɔ́ɔḿpɑ́ píyei we, pɔ́ɔ lɛ̃ kɑmmmɑ́ nnɛí́ te. 32Amɑ́ li pisɛ
rɛ tɔkɛ́ ɑnyɑ̃́ kɛcirɛ wɑ nɛmpɔ́ɔnɑrɛ rɛ upɔ́wɑ̃́ nkó yɛ pɛɛ kpulɛ, uu nkpéni nfɑ́ɑ yɛnu, u
pɛɛ pɔlɛ, ɑm nkpéni u heei.

16
Ukɛikɔ́ kópɛ yɛɛ ukɛisɑɑmɛmɑ́ kɛcɑ́ɑ́ḿ pɑílɛ̃

1 Yeesu uu kɔ upipirɛtiki mɑɑ rɛ: Umɑ́mɑ́ unyinɛ yɛɛ pɛɛ ukɛikɔ́ mɑ́, uu uɑnipɛ-i
umɛmɑ́ wɑi. Pisoi ɑpi u símisi rɛ ukɛikɔ́ uyɛɛ umɛmɑ́ cɑɑinkɛɛlɛ. 2 Ukɛisɑɑ uu u séi
uu u mɑɑ rɛ: Ń-ye kɑm nní kómɛi pin kɛpɔ́cɑ́ɑ́ símisi? A nɛ́ símisi lɛ̃ kɑɑ pipɔ́kɛi n kɛisi.
Áɑ nkpéni linɛḱɔ́ kɛcɑ́ɑ́ pípɑí kpɑ́nɛ. 3Ukɛikɔ́ uu ukɛfɑ-i kɔpu rɛ: Unɛḱɛisɑɑ yɛ pinɛḱɛi-i
nɛ́ lesɛnɛ. Íye kɑmwɑinɛ? Ám tikɔhɔmɑ́ rɛ nɛ́ fe ɑm lum. Isɛi yɛ́ kɔ nɛ́ n we rɛ kɛ́wélei.
4 Too, nɛ́ céri lɛ̃ kɑm yɛ́ ń wɑ, ḿpɑ́ nɛnsɑ́ kɛyɑ́ɑ n kɛisi, pisoi pikɛ́ nɛ pisiyɔ-i kɛnɛćɑ́ɑ́m
pɑílɛ.̃ 5Uu pɛ̃ nɛ pɛ̃ pɛɛ uukɛisɑɑ nɛ riwómɛmmɑ́ sélei usɛ usɛ. Uu ufoí mɑɑ rɛ: Alɛ́ kɑɑ́
nɛ unɛýɔsɑɑ riwómɛmɑ́?

6Uyɛ̃ uu u pɛsɛ rɛ: Mɛḱpɔ sɔnɛ ɑpɔri pílɛ. Ukɛikɔ́ uyɛ̃ uu u mɑɑ rɛ: Tipɔ́wómɛtɛlɛ́ yɛ
ntí, ɑ mɛkɛɛkɛɛ tonɛ ɑɑ wɔ́lu rɛ kuwóó yɛ ku. 7 Uu lɛ̃mɛmɑ́ɑ́ ucɔ pisɛ rɛ: Pɔ̃́ ní, ɑlɛ́ kɛ
ripɔ́wómɛ ɑrí le? Uyɛ̃ uu rinɔ́ɔ yɔ́su rɛ: Mɛlukɛpipi ɑ́fɔrɔnti pílɛ. Ukɛikɔ́ uu u mɑɑ rɛ:
Tipɔ́wómɛtɛlɛ́ yɛ ntí, ɑ wɔi rɛ ɑ́fɔrɔnti kuwóó nɛ ɑfɛɛtɑɑni. 8 Ukɛikɔ́ kópɛ uyɛ̃ uyɔsɑɑ
uu u pɑkɑrɛ umɛsɔhɔ píimɑ mɛ̃ nnyɑ. Likumúŋɛ́ rɛ kɛtẽ nté pisoi yɛ piwóówɛĺɑɑ ncee
kɛḿɛɛmɛsɔhɔ nɛ pipicɔ sɔ́nɛlɛ ɑi tɔ́su pɛpɛɛmɛtɛí́ kɛḿɛɛ ń we.

9 Yeesu uu kpɑ́ rɛ: Nɛ̃́ nɛ nɔ́ mɑɑ rɛ: Ani kɛwóó kópɛ kpísi ɑní nɛ pisɑ́nɛ wɛɛ́śi. Kɛn n
kɑ kɛn nɛ nɔ́ n ŋmɛh́ɛrɛɛ, Uléécɑɑ ukɛ́ síyɔ sɛɛ ɑ́si píkɑi n forunɛ kɛḿɛɛ nɔ́ yɔsí. 10Uyɛɛ
likɛi síńsɑ́ kɛḿɛɛ ɑsei m mɑ́ yɛ kɔ limɑ́ɑ kɛḿɛɛ ɑ mɑ́lɛ uyɛɛ úu likɛi síńsɑ́ kɛḿɛɛ ɑsei m
mɑ́ úu kɔ limɑ́ɑ kɛḿɛɛ ɑmɑ́. 11Nɔnsɑ́mɛmɑ́ kópɛ pimúlɛ́ kɛḿɛɛ ɑsei m mɑ́, wóo yɛ́ pɛɛ
mɛyíkíyiki nɔ́ rimúísɛ? 12 Pɔnsɑ́ kɔ ucɔ likɔ́ pimúlɛ́ kɛḿɛɛ ɑsei m mɑ́, wóo yɛ́ pɛɛ pɔ̃́ likɔ́
pɔ́ rimúísɛ?

13Ukɛikɔ́ úu fenɛ ukɛ́ pikɛisɑɑ pitɛ́ m mɑ́. U unyinɛ yulunɛ uu ucɔ n lɑ. U yɛ́ unyinɛ
n tikilɛ̃ nɛ kɛfɑ kɛsɛ un ucɔ ipuri yulu. Áni yɛ́ fe nɔkɛ́ Uléécɑɑ nɛ siwóó n tikilɛ̃ kumúŋɛ́
kusɛ.

Isímɛ́ icɔ kɛ Yeesu uu Pifɑrisi n símɑɑnkɛɛ
(Mɑtiyee 11:12-13)

14 Pifɑrisi ɑpi isímɛ́ iyɛ̃ nnɛí́ kóm. Kɑpi siwóó ń lɑ nnyɑ, ɑpi Yeesu sɛńnyi. 15 Yeesu
uu pi mɑɑ rɛ: Nɔ pisoi lɛ pɛɛ yɛ sisoipipi inipɛɛ-i n wɑi yɑrɛ pisoi sɔnɛ, ɑmɑ́ Uléécɑɑ yɛ
nɔ́sinɛf́ɑ nyulɛ. Lɛ̃ kɛ sisoipipi ɑsi yɛ n wɑisɛ yɑrɛ limɑ́ɑ-mɑɑ yɛ Uléécɑɑ inipɛɛ-i likópɛ
lɛ.

16Moisi isé nɛ ɑntepuyɛ ɑtɛlɛ́ kɑpí pɛɛ n céesi yɛ kɛt́ɔwɑlɛ Yohɑni Úniwolɛ kumúŋɛ-́i.
Hɑ́i kumúŋɛ́ kpɛ-i-mɛ kɛUléécɑɑ iyɔɔpi Nsímɛ́ Kɛcirɛ nn pikɔ́ɔ́nú kóri, ḿpɑ́ úye un nɑ́ɑ́si
ukɛ́Uléécɑɑ iyɔɔpi-i lõ. 17Kɛtẽ nɛ kɛyómɛmɛtɛnɛ yɛ́wɛlɛsi ɑi tɔ́su kɛUléécɑɑ isé kɛwɔipi
ɑkɛ yɛ́ n tɔsí.

18Úye un uunɔsi n lɑkɑsɛ uu uféé kpísi, liute yɛ iwɑ́sɑ́ wɑlɛ, uyɛɛ kɔ unɔ́si kɛ ulɑ uu n
lɑ́kɑsɛ n kpísi yɛ kɔ iwɑ́sɑ́ wɑlɛ.

Umɑ́mɑ́ nɛ Lɑsɑɑ nsímɛ́

19 Lɛ̃ mɛmɑ́ɑ́, Yeesu uu kɛnyɑ́rũ nkɛ́ pi wɑi rɛ: Utisi mɑ́mɑ́ unyinɛ yɛɛ pɛɛ́ we. Ilũ

kɛcirɛ yɛɛ nnɛí́ m mɑ́ kuu yɛ tɑ.̃ Ńnɑrɛ kɛḿɛɛ kuú pɛɛ fɛĺɛ̃ un kɔ ilukɛ sɔnɛ le. 20 Utisi
wɛkɔɔ́ unyinɛ kɑpi yɛ n sée rɛ Lɑsɑɑ kɛ sitóipi ɑsi ipiŋɛ nnɛí́ ḿ mɔ́mɑɑlɛ̃un umɑ́mɑ́ kɛyɔ
rinɔnɔɔ kɛyúrí finu. 21 Ai yɛ ripɔ́ɔ u wɑi rɛ ukɛ́ umɑ́mɑ́ ilukɛ poroi-poroi hĩ ́ ukɛ́ li. Lɛ̃
mɛmɑ́ɑ́, sipɔpi sin sɔ́nɑɑpɔ sin uitoi lɑ́ni. 22 Úwɛkɔɔ́ uu kɛyɑ́ɑ kpi, piléécɑɑtumɛ ɑpi u
sɑkɑɑ ɑpí nɛ kɛlõ sɔnɛ kɛ̃ kɛḿɛɛ kɛ Apirɑhɑm uu ń we sĩ. Umɑ́mɑ́ ricuruu uu kɔ kɛyɑ́ɑ
kpi, ɑpi u kulɛsi. 23Umɑ́mɑ́ uu mɛyɑ̃́ íwɛ n le pikúlɑ̃ kuyu-i, uu inípɛɛ síkɑ uu kɛtɑɑ-pɔ
Apirɑhɑm yɛnupɔ, Lɑsɑɑ un ukɛkúrí we. 24Uu pɛɛ pupɛi rɛ: Sɑ́ɑ Apirɑhɑm, ɑ íwɛ nɛ́ tẽ́
ɑɑ Lɑsɑɑ tumti rɛ ukɛ́ nɛ ukɛnipɛpi míni ritɑ ukɛ́ rinɛĺémpi niŋukusɛ. Nɛ mɛyɑ́nsei íwɛ
lelɛ nnɑ mmú kɛḿɛɛ. 25 Amɑ́ Apirɑhɑm uú mɑɑ rɛ: Kɛnɛẃɑ̃́, ɑ léisɛ rɛ pɔ pɛɛ mɛyɑ́nsei
ńnɑrɛ kómɛilɛ pɛɛ́ uyɛ-i kɑɑ́ pɛɛ kɛteni-i ń we. Kumúŋɛ́ kpɛ-i kɛ Lɑsɑɑ pɔ́ɔ pɛɛ íwɛ píimɑ
tɑkɑi. Nkpéni kɑi urikiŋ niŋukusɛ, pɔ́ɔn íwɛ tɑkɑi. 26 Lɛ̃mɛmɑ́ɑ́, kuhórɛ-horɛ píimɑ yɛ
tɔ́ nɛ nnɔ̃́ kénɛlɛnlɛ. Kɑi nní lɛ,̃ pɛpɛɛ ń lɑnɛ rɛ pikɛ́ tɔ́mmɛ́ yisi pikɛ́ nɔ́-mɛ̃ hɑ ɑ́pi fenɛ.
Úkɑ úu kɔ fenɛ ukɛ́ kei kɑɑ nní ń we yisimɛ ukɛ́ tɔ́ mmɛ́ kɑm. 27Umɑ́mɑ́ uú mɑɑ rɛ: In
lɛ,̃ nɛ nɛ pɔ́ ténilɛ rɛ ɑ Lɑsɑɑ unɛśɑ́ɑ kɛyɔ-i tumpɔ. 28Nɛ kei piwɑ̃́ pinupũ mɑ́lɛ. Ukɛ́ hɑ
ńsɔnɛ pi símisi ɑ́i kɑpɛ wɑ rɛ pɛ̃ ticuruu yɛ íwɛ kɛlõ nkɛ-́i kɑ. 29Apirɑhɑm uu rinɔ́ɔ yɔ́su
rɛ: Pipɔ́wɑ̃́ yɛ Moisi nɛ ɑntepuyɛ ɑtɛlɛ́ mɑ́lɛ. Pikɛ́ ɑ kɛɛ̃ pikɛ́ kṍ. 30 Umɑ́mɑ́ uu rɛ: Lɛ̃
ŋmɑnɛ ɑ́i tu, Sɑ́ɑ Apirɑhɑm. Amɑ́ in tɛ unyinɛ yɛ pikúlɑ̃ kuyu-i yisi uú hɑ pi lɛɛpɔ, pi yɛ́
pɛɛ mɛfinɛ consɛ. 31 Pinsɑ́ n lɑ pikɛ́ Moisi nɛ ɑntepuyɛ ɑtɛlɛ́ kɛɛ́̃ pikɛ́ kṍ, ḿpɑ́ ukpɔkpɔ
unyinɛ ukɛ́ pikpɔkpɔ kɛḿɛɛ yisi, ɑ́pi pɑkɑrɛnɛ.

17
Akópɛ piwɑi nɛ pisɑ́rɛi
(Mɑtiyee 18:6-7, 21-22; Mɑriki 9:42)

1Yeesuuuupipirɛtikimɑɑ rɛ: Mɛwɑimɛɛ yɛ́n tíyɛsɛpisoi pikɛ́nɛ ɑkópɛnwɑ yɛ́mɛsɛŕɛ
n welɛ. Amɑ́ úye un n tíyɛsɛ unyinɛ uú nɛ ɑkópɛ kɛḿɛɛ loni, íwɛ kuu topori. 2 Li kutɔsi
we pikɛ́ rinɑ́ipɑrɛ mulɛ-mulɛ ńŋmɛ wɑ ɑpi ripɔ́ɔ u lɛsi ɑpi mínimɑɑ-i u sɑ́pɔ nɛ kuu yɛ́
siwɑ̃́ sɛ̃ kɛnyinɛ ɑkópɛ n wɑisɛ. 3Ani ńsɔnɛ nɔ́mɛnɛćírɛ tĩ!

Upɔ́mɑ́rɛcɔ un nɛ pɔ́ m púnnɛ, ɑ ńsɔnɛ nɛ u símisi. Un n ceri rɛ u cɑɑilɛ, ɑ uɑkópɛ u
sɑ́rɛi. 4Ḿpɑ́ un nɛ pɔ́mpúnnɛntɛmɛpehẽmɛsɛɛi kɛyɑ́ɑ kɛsɛ kɛḿɛɛ, uu yɛḿpɑ́mɛpúnnɛ
mɛýe nɛ pɔ́ téni rɛ u cɑɑilɛ, ɑ uɑkópɛ u sɑ́rɛi.

Nfɑtɛnɛ
5 Pitumɛ ɑpi Upíimɑmɑɑ rɛ: A nfɑtɛnɛ tɔ́ rikpɑ́sɛ. 6Upíimɑ uu rinɔ́ɔ yɔ́su rɛ: Nɔn pɛɛ

nfɑtɛnɛmmɑ́ nkɛ́m piyɛ yɑrɛ riléépipi síńsɑ́pi rinyinɛ, nɔ́ pɛɛ fe ɑni kuléé nkú mɑɑ rɛ:
“A wɛhɛ ɑɑ́ hɑmínimɑɑ-i nyɛrɛ” ɑku nɔ́rinɛńɔ́ɔ tiki.

Lɛ̃ kɑi m pisɛ rɛ ukɛikɔ́ ukɛ́wɑ
7 Tɔkɛ́ wɑisɛ rɛ nɔ́ unyinɛ yɛ ukɛikɔ́mɑ́ un u cɑ́kɑripɔ nɛɛ́ un uisɛɛ sémpɔ. Un píyei u

n yɛmmɛ un kɛcɑrɛ n leeri, liute yɛ́ ukɛikɔ́ uyɛ̃mɑɑ rɛ ɑmɛkɛɛkɛɛ kɑm ɑ ilukɛ lii? 8Aɑí,
ɑ́i yɛ́ lɛ̃wɑ. Amɑ́ u mɛníŋɛ u mɑɑnɛ rɛ: A ilukɛ nɛ́ wɑ ɑɑ ilũ consɛ ɑɑ nɛ́ i yekei kɛ́ li, pɔ́
pɛɛ lɛ̃mɛmɑ́ɑ́ fe ɑɑ ipɔ́kɔ́ le. 9U yɛ́ fe uu uukɛikɔ́ yɑ́ɑ́si rɛ nɛ upikɛi kuú nɛ pikɛi pɛ̃ kɑí
pɛɛmpisɛ rɛ ukɛ́wɑ n wɑɑ? 10 Lɛ̃ cirɛ yɛ ni nɛ nɔ̃́ ticuruu. Nɔn píyei lɛ̃ kɑi m pisɛ rɛ nɔkɛ́
wɑ n wɑ, ɑni yɛmɑɑ rɛ: Tɔ̃́ nɛ pikɛikɔ́ lɛ, ɑ́i pisɛ rɛ pikɛ́ rɔ́ pɔɔnɛsɛ. Lɛ̃ kɑi m pisɛ rɛ tɔkɛ́
wɑ kɑri wɑ.

Yeesu yɛ piyɔ̃́ kɛfi pɔisɛ
11 Kɛ Yeesu uu Yerusɑlɛm-mɛ̃ n sĩ,́ uu Sɑmɑrii nɛ Kɑlilee ɑyu kɛpɑ́ɑ́pɑ́ɑ́ n tikilɛ.̃ 12Uu

kuyukunyinɛ-i lompɔ, piyɔ̃́ kɛfipinyinɛ ɑpi u tɛṕɛipɔ ɑpi kɛtɑɑ-pɔnyɛrɛ 13ɑpímpupukɛɛ
rɛ: Yeesu, Sɑ́ɑ, ɑ íwɛ rɔ́ tẽ!́ 14Yeesu uu pi yɛnu uu rɛ: Ani hɑ nɔ́mɛnɛćírɛ pɛpɛɛ yɛUléécɑɑ
inyɔ́ɔnsɛ n wɑ nyísɛ. Kɑpi kei-pɔ n sĩ,́ ɑpi pelu. 15 Kɛ piusɛ uu n céri rɛ u peilɛ, uu uɑnɑ

kɛpirɛ pɛlɛ un Uléécɑɑ mɛyɔɔpi yom lin cɑ́lɛ.̃ 16Uu Yeesu ɑnɑ mɛtene wulɑpɔ uu kɛýu
kɛtẽ kɑm, uu u yɑ́ɑ́si rɛ nɛ upikɛi. Utisi uyɛɛ pɛɛ Sɑmɑrii ukɔ́ lɛ. 17 Yeesu uu pi mɑɑ rɛ:
Nɛńtɛ pikɛfi kɑm pɔisɛ? Yei yɛ pɛɛ usɛ úu we kɛfi tɔrɔɔ mpí? 18 Piukɑ úu nfɑsimɛ́ wɑ rɛ
ukɛ́ pɛɛmɛ ukɛ́ Uléécɑɑ ríyu wɑisɛ rɛ nɛ upikɛi, insɑ́ usɑ́nɛ nkó mɛcirɛ. 19 Yeesu uu lɛ̃
mɛmɑ́ɑ́ u mɑɑ rɛ ɑ yisi, ɑ n ŋme, mpɔ́fɑtɛnɛ yɛ pɔ́ yóriyɛlɛ.

Uléécɑɑ iyɔɔpi mɛkɑmɛ nsímɛ́
(Mɑtiyee 24:23-28, 37-41)

20 Pifɑrisi ɑpi Yeesu pisɛ rɛ: Píyei kɛ Uléécɑɑ iyɔɔpi ii sɔ́nti? Uu rinɔ́ɔ pi yɔ́su rɛ:
Uléécɑɑ iyɔɔpi íi we rɛ nɔ́ fe ɑni imɛkɑmɛ yɛnu. 21Ái rɛ pi yɛ́ nɔ́mɑɑ rɛ: Ani ripɑí, nté kií
we nɛɛ́ nté-pɔ le. Ani ceri rɛUléécɑɑ iyɔɔpi yɛ nɔ́kɛnɛćɔpɛwelɛ. 22Uu pɛɛ pipirɛtiki mɑɑ
rɛ: Kɛyɑ́ɑ yɛ sɔ́ntilɛ kɑni yɛ́ ń lɑ rɛ nɔkɛ́ḿpɑ́ kɛyɑ́ɑ kɛsɛ Usoi Kɛpipi yɛ,̃ ɑmɑ́ ɑ́ni yɛ́ kɔ kɛ
yɛ.̃ 23 Pi yɛ́ nɔ́mɑɑ rɛ: Nté nní kuú we nɛɛ́ nté-pɔ kuú we, ɑmɑ́ ɑ́ni kɑpɛ kei hɑ, ɑ́ni kɑpɛ
kɔmɛ̃wurupɔ. 24Yɑrɛ kɛ kɛkónɛsɛípi ɑkɛ yɛ nní mɛyéne mɛsɛ riń-yɛɛŕi kɛyómɛ kɛtɔ nɛ
kɛt́ɔ, ɑi kpɑ̃́ii mɛcɔ kɛ Usoi Kɛpipi ɑkɛ sɔ́nti. 25 Amɑ́ li pisɛ rɛ kɛkɛ́ mɛyɑ̃́ íwɛ li, nfɑ́ɑni
pisoi mpí pikɛ́ kɛ ŋmɛriyɛ. 26 Lɛlɛɛ pɛɛ Nowee kumúŋɛ́ n wɑ licɔ lɛɛ Usoi Kɛpipi kumúŋɛ́
wɑinɛ. 27 Pisoi yɛ pɛɛ lelɛ pin níru pin sɔ́ɔnnɛ pin pilɑ nɛ pinɔ́si pɑsiinɛ hɑ́i nɛ kɛyɑ́ɑ kɛ̃
kɛ Nowee uu kutɑ́kɑi kɛḿɛɛ n lompɔ, ikónɛ mɑɑ ií nɛ weri, míni ɑmɛ pisoi kpísi. 28 Li
yɛ́ hɑ n we yɑrɛ Lɔti kumúŋɛ:́ Pisoi yɛ pɛɛ lelɛ pin níru, pin lɛɛ́ŕi pin kɔ yɑ́lisi, pin ɑléé
tɑ́mɑɑnkɛɛ pin kɔmɔ́mti. 29Amɑ́ kɛyɑ́ɑ kɛ̃ kɛ Lɔti uu Sotɔm-i ń le kɛ nnɑ nɛ linyinɛ yɑrɛ
nfúrɔ̃ toi ɑi kɛyómɛcɑɑ-pɔ leemɛ ɑi pisoi kóni. 30Mɛsɛmɛ̃ kɑí hɑ kɛyɑ́ɑ kɛ̃ kɛ Usoi Kɛpipi
ɑkɛ́ hɑ n léerinɛ pikɛ́ kɛ yɛ̃wɑinɛ.

31 Úye un kɛyɑ́ɑ kɛ̃ ukulee ipirɑɑ kɛcɑ́ɑ́ n we, úu kɑpɛ rɛ ukɛ́ mɛtene ricɛpi ukɛ́ uilũ
iyɛɛ kei ń we kpísi nɛɛ́, úye un sicɑrɛ-mɛ̃n we, úu kɑpɛ rɛ ukɛ́ kɛýɔ pɛlɛ. 32Ani Lɔti unɔsi
nkɔ́ kɛcɑ́ɑ́ léisɛ. 33Úye un n lɑ ukɛ́ nfɑ́ɑ mɛsɛŕɛ m mɑ́, u yɛ́ n fóm. Amɑ́ úye un unfɑɑ n
fóm, u yɛ́ n yɛ.̃ 34 Nɛ nɔ́ símisi rɛ kɛsinɛ kɛ,̃ pisoi pitɛ́ yɛ́ kuhɑ̃́ kusɛ kɛcɑ́ɑ́ n finu, ɑí usɛ
kpíípɔ ɑi ucɔ yɑ́. 35 Pinɔ́si pitɛ́ yɛ́ n we pin nɑm ɑi usɛ kpíípɔ ɑi ucɔ yɑ́. 36 [Pitisi pitɛ́ yɛ́
likumúŋɛ́ kpɛ-i kɛcɑrɛ-i n we, ɑi usɛ kpíípɔ ɑi ucɔ yɑ́.] 37 Pipirɛtiki ɑpi u pisɛ rɛ: Upíimɑ,
yei kɑí hɑ lɛ̃ wɑinɛ mɑ́? Uu rinɔ́ɔ yɔ́su rɛ: Kei kɛ isɑrɛ kópɛ ii ń we kɛ ɑ́yemeekú ɑɑ yɛ
cɑ́pinɛ.

18
Ukúmɑnnɔsi nɛ utúhɑɑnɛ kɛnyɑ́rũ

1Yeesu uu lɛ̃mɛmɑ́ɑ́ kɛnyɑ́rũ nkɛ́ pi wɑi ukɛ́ nɛ pi céési rɛ pikɛ́ yɛḿpɑ́ píyei Uléécɑɑ
yɑ́ɑ́si, ɑ́i kɑpɛ yɛ píkɑi sikɑ̃́ pi wɑ. 2 Uu rɛ: Kuyu kunyinɛ-i kɛ utúhɑɑnɛ unyinɛ uú pɛɛ
we. Úu Uléécɑɑ wuru úu kɔ úkɑ pɑkɑrɛlɛ.̃ 3 Ukúmɑnnɔsi unyinɛ un kɔ kuyu kpɛ-i we.
Uu mɛsɛŕɛ u n lɛɛkɛɛpɔ rɛ ukɛ́ u nɛ uucɛćɔ kɛtɑhɑi rikénɛ. Ḿpɑ́ píyei kuu yɛ u lɛɛpɔ uu
u mɑɑ rɛ: A tɔ́ nɛ unɛćɛćɔ kɛtɑhɑi rikénɛ. 4 Ai nɑ́ŋɑi hɑ́i, ɑmɑ́ utúhɑɑnɛ úu nɛ kutu u
cɔlɛ,̃ uu pɛɛ kɛyɑ́ɑ umɛcirɛmɑɑ rɛmɛsei yɛmɛ rɛ ɑ́mUléécɑɑwuru ɑ́m kɔ úkɑ pɑkɑrɛlɛ.̃
5Amɑ́ kɛ ukúmɑnnɔsi uu nní picɔ́ŋ nɛ́ n tɔ́ŋsɛ nnyɑ, li pisɛ rɛ kɛ́ lɛ̃ ɑlɑri u pɑ, insɑ́ lɛ,̃ u yɛ́
pisɔ́nɑɑmɛ n nɔŋ́lɛnlɛ uú hɑ nɛ kunɔnkũ nɛ́ finsɛ. 6Upíimɑ uu lɛ̃mɛmɑ́ɑ́ kpɑ́ rɛ: Ani lɛ̃kɛ
utúhɑɑnɛ kópɛ uyɛ̃ uu ḿmɑ kutu ricɔ! 7Uléécɑɑ yɛɛ úu yɛ́ pɛɛ upikɔ́ ɑlɑri pɑ pin nɛ u n
téni kɛtúŋɛ́ nɛ kɛsinɛɛ? U yɛ́ nɑ́ŋɑisɛ ukɛ́ nɛ pi n lɛ̃ɛ́? 8Nɛ nɔ́mɑɑ rɛ u yɛ́mɛkɛɛkɛɛ ɑlɑri
pi pɑ. Amɑ́ Usoi Kɛpipi kɛn píyei m pɛɛmɛ, kɛ yɛ́ pɛɛ kɛtẽ kɛcɑ́ɑ́ pisoi lɛɛmɛ pɛɛ nfɑtɛnɛ
mmɑ́ɑ?

Ufɑrisi nɛ ulɑmpooyɔɔ́ kɛnyɑ́rũ
9 Yeesu uu kɛnyɑ́rũ pɛpɛɛ nní pimɛcirɛ n wɑisɛlɛ̃ yɑrɛ pisoi sɔnɛ pin picɔ kósɛlɛ̃mɑɑ

rɛ: 10 Pisoi pitɛ́ pinyinɛ pɛɛ Uléécɑɑ kɛyɔ-i lompɔ rɛ pikɛ́ kɛyómɛ yɑ́ɑ́si, usɛ yɛ Ufɑrisi
lɛ, ucɔ ulɑmpooyɔɔ́. 11Ufɑrisi uu nyɛrɛ uu ukɛfɑ-i rɛ: Uléécɑɑ, nɛ pɔ́ yɑ́ɑsi kɑ́m nɛ pisoi
tɔrɔɔmɛnyínɛ ń we nnyɑ, pɛɛ piyɑɑ nɛ piwɑikópɛkɔɔ́ nɛ piwɑ́sɑ́nkɑí lɛ. Nɛ pɔ́ yɑ́ɑsi kɑ́m
nɛ ń we yɑrɛ ulɑmpooyɔɔ́ nkó. 12 Siyɑ́ɑ sisɛɛi kɛḿɛɛ, sitɛ́ kɑm yɛ ɑnɔ́ɔ pɑɑsi, lɛ̃nnɛí́ kɑm

yɛ n yɛ̃́ kɑm yɛ hɔɔnɛ ɑwɛĺɛ́ kɛfi ɑm kusɛ pɔ́ pɑ. 13Ulɑmpooyɔɔ́ uyɛ̃ pɔ́ɔ kɛtɑɑ-pɔ nyɛrɛ,
úu nkpɑ́ni kɛyómɛ-mɛ̃ inípɛɛ pisíkɑ peenu, ɑmɑ́ kɛwuu kuu ripirɑ uu rɛ: A nɛ̃́ ukópɛkɔɔ́
íwɛ tẽ.́ 14Yeesu uu kpɑ́ rɛ: Nɛ nɔ́mɑɑ rɛ usoi nkó ukɛ́ kɛlenɛ n kúi, Uléécɑɑ yɛ uɑkópɛ u
sɑ́rɛilɛ, ɑmɑ́ ɑ́i lɛ̃Ufɑrisi wɑ. Likumúŋɛ́ rɛ úye un umɛcirɛ rintɑɑ́sɛ, li yɛ u ricɛpisɛlɛ, úye
un umɛcirɛ rincɛpisɛ, li yɛ u ritɑɑ́sɛlɛ.

Yeesu yɛ siwɑ̃́ síńsɑ́pi rinɔ́ɔ sɔnɛ ritikisɛ
(Mɑtiyee 19:13-15; Mɑriki 10:13-16)

15 Pisoi ɑpí nɛ siwɑ̃́ fɛnfɛí̃ ricuruu Yeesu hɑpɔ rɛ ukɛ́ si ricɑ. Pipirɛtiki ɑpi pi yɛnu, ɑpí
nɛ pi cɛśi. 16Amɑ́ Yeesu uu tíyɛsɛ ɑpí nɛ siwɑ̃́ u hɑpɔ, uu rɛ: Ani riyɑ́ siwɑ̃́ sikɛ́ kɛnɛḿɛɛ
kɑm, ɑ́ni kɑpɛ si tɑ́pisi. Likumúŋɛ́ rɛmpí pɛɛ simɛcɔ ńwe pɛɛ yɛ́Uléécɑɑ iyɔɔpi kɛḿɛɛ lõ.
17 Asei kɑm nɔ́ símisi, úye unsɑ́ Uléécɑɑ iyɔɔpi n ŋmurɛi yɑrɛ kɛ kɛwɑ̃́ ɑkɛ yɛ n ŋmurɛi,
úu ikɛmɛɛ loninɛ.

Uŋmɑ́nɛmɑ́mɑ́ unyinɛ kɛcɑ́ɑ́ nsímɛ́
(Mɑtiyee 19:16-30; Mɑriki 10:17-31)

18 Pisuifi uwɛɛ́śɛ unyinɛ uu Yeesu pisɛ rɛ: Sɑ́ɑ sɔnɛ, íye kɑmwɑinɛ kɛ́ nɛ nfɑ́ɑ tɛnɛcirɛ́
yɛ̃?́ 19 Yeesu uu u mɑɑ rɛ: Yo nnyɑ kɑɑ nɛ́ sée rɛ Usɔnɛ? Úkɑ úu usɔnɛ insɑ́ Uléécɑɑ
mɛcirɛ. 20Ḿpɑ́ likɛ́ íye wɑ, pɔ Uléécɑɑ isé nyulɛ rɛ: Kɑpɛ iwɑ́sɑ́ wɑ, kɑpɛ usoi kpu, kɑpɛ
yɑ́ɑi, kɑpɛ nnɔ́ɔmɛ itɑnsei nyɛrɛ, ɑ upɔ́sɑ́ɑ nɛ upɔ́ni ríyu wɑisɛ? 21 Utisi uu rinɔ́ɔ yɔ́su
rɛ: Hɑ́i inɛẃɑ̃́-mɛ kɑm lɛ̃múílɛ.̃ 22Kɛ Yeesu uu lɛ̃ pikómɛḿmɑsí, uu u mɑɑ rɛ: Likɛi lisɛ
lɛɛ pɔ́ pɑ́rílɛ.̃ A lɛ̃ nnɛí́ kɑɑmmɑ́ yɑ́ɑ́, ɑɑ siwóó sɛ̃ píwɛkɔɔ́ hɔ́ɔnɛ, pɔ́ pɛɛ kɛyómɛcɑɑ-pɔ
mɛmɑ́ yɛ̃.́ Pɔn lɛ̃ piwɑi m mɑsí, ɑɑ pɛɛ́ weri ɑɑ nɛ́ tíki. 23 Amɑ́ kɛ utisi uu ɑnɔ́ɔ nyɛ̃ n
kṍ, uripɔɔ ɑri mɛyɑ́nsei cɑɑi, ɑ́i líkɑ nnyɑ, u pɛɛ umɑ́mɑ́ píimɑ lɛ. 24 Kɛ Yeesu uu n yɛ̃́
tɛ uripɔɔ yɛ cɑɑi, uu rɛ: A tíyɛ Uléécɑɑ iyɔɔpi kɛḿɛɛ pilonɛ yɛ nɛ pimɑ́mɑ́ pɑ́ɑ́pú kpɑ!
25Kuyooyoo kun n lɑ kukɛ́ kɛhímpi kupolɛ-i lompɔ, li yɛ́ kutɔsi m purú nɛ kɛ umɑ́mɑ́ uu
yɛ́ ń lɑ ukɛ́Uléécɑɑ iyɔɔpi kɛḿɛɛ n lompɔ. 26Pɛpɛɛ pɛɛ kutu u n cɔ́lɛ̃ ɑpi rɛ: In lɛɛ ni, wóo
yɛ pɛɛ píyulɑlɛ yɛ?̃ 27 Yeesu uu rinɔ́ɔ pi yɔ́su rɛ: Lɛlɛɛ ɑ́i sisoipipi kɛḿɛɛ kuwɑi ń we yɛ
Uléécɑɑ kɛḿɛɛ kuwɑi welɛ. 28 Piyɛɛ uu pɛɛ rɛ: Lɛɛ nní, lɛ̃ kɑrí pɛɛ mmɑ́ kɑri tíyɛ ɑri pɔ́
tíki. 29 Yeesu uu pi mɑɑ rɛ: Asei kɑm nɔ́ símisi. Úye un Uléécɑɑ iyɔɔpi nnyɑ ukɛyɔ, nɛɛ́
uunɔsi nɛ upiwɑ̃ nɛ upimɑɑ nɛ upimɑrɛcɔ, nɛ usiwɑ̃ tin-yɑ́, 30 liute yɛ́ nɛni mɛweemmɛ-́i
lɛ̃mɛpehẽ kulúi yɛ̃ uu kɔ ɑŋmɛ̃ nyɛɛ n wemɛ kɛḿɛɛ nfɑ́ɑ tɛnɛcirɛ́ yɛńu.

Yeesu yɛmɛtɑ́ɑ́nũ unkpɔ nɛ umɛyisɛ nsímɛ́ símisi
(Mɑtiyee 20:17-19; Mɑriki 10:32-34)

31Yeesu uu upipirɛtiki kɛfi nɛ pitɛ́ séi uu pi mɑɑ rɛ: Tɔ Yerusɑlɛm sinlɛ. Kei kɛ lɛ̃ nnɛí́
kɛ ɑntepuyɛ ɑpi Usoi Kɛpipi kɛcɑ́ɑ́ ń wɔ́i ɑí hɑ wɑinɛ. 32 Pi yɛ́ pɛpɛɛ ɑ́pi Uléécɑɑ n wuru
ɑnipɛ-i kɛwɑ ɑpi kɛcɑ́ɑ́ kɛ nyɑ́nɛi, ɑpi kɛ lɑ́misi, ɑpi kɛkɛcɑ́ɑ́mɛtɑ tukɛ 33ɑpi nsɛí́ kɛ fɑpii
ɑpi pɛɛ kɛ kopu, ɑmɑ́ kɛyɑ́ɑ tɑ́ɑ́nũ tuŋɛ́ ɑkɛ nkpɔ kɛḿɛɛ yisi. 34Amɑ́ Yeesu pipirɛtiki ɑ́pi
nsímɛ́ mmɛ̃ ɑsei kõ. Li ɑnɔ́ɔ nyɛ̃ ɑsei pi pesilɛ ɑ́pi nkpɑ́ni céri lɛ̃ nsímɛ́ kɛ Yeesu uu n
símisi.

Yeesu yɛ unyíyɛ unyinɛ pɔisɛ
(Mɑtiyee 20:29-34; Mɑriki 10:46-52)

35Kɛ Yeesu uu Yeriko n nyɑhɑipɔ, unyíyɛ unyinɛ un ticéetimɛ tũ un wélei. 36Uu kóm
tisoiwuí tin sɔ́nɛpɔ, uu pisɛ rɛ yoo ni? 37Api u símisi rɛ Nɑsɑrɛti ukɔ́ Yeesu yɛɛ kei tɔ́su.
38Uu pɛɛ pupɛi rɛ: Tɑfiti Kɛpipi Yeesu, ɑ inɛẃɛ ripɑí! 39 Pɛpɛɛ pɛɛ kɛkpéẽ n sɔ́nɛ ɑpí nɛ
u cɛśi rɛ ukɛ́ risɛɛ́,́ ɑmɑ́ uu mɛyɑ̃́ cɑ́sɛ rɛ: Tɑfiti Kɛpipi, ɑ inɛẃɛ ripɑí! 40Yeesu uu nyɛrɛ,
uu rinɔ́ɔ hɛ rɛ pikɛ́ nɛ u u kɑm. Kɛ unyíyɛ uu ukɛkúrí ń hɑ́pɔ, Yeesu uu u pisɛ rɛ: 41 Yo
kɑɑ́ lɑ kɛ́ pɔ́ wɑ? Uu rinɔ́ɔ yɔ́su rɛ: Sɑ́ɑ, nɛ lɑ rɛ inɛńípɛɛ ikɛ́ yɛ yɛ.̃ 42 Yeesu uu u mɑɑ
rɛ: Ipɔ́nípɛɛ ikɛ́ wúkulɛ! Mpɔ́fɑtɛnɛ yɛ pɔ́ yóriyɛlɛ. 43Mɛsɛ nɛmɛsɛ, inípɛɛ ii wúkulɛ, uu

Yeesu tiki un Uléécɑɑmɛyɔɔpi yom. Tisoiwuí nnɛí́ ɑri lɛ̃ yɛnu, pɛ̃ ticuruu ɑpi kɔ Uléécɑɑ
mɛyɔɔpi piyómɛ kɑ́pɑ́ɑ́.

19
Yeesu nɛ Sɑsee kɛcɑ́ɑ́ nkɔ́

1 Yeesu uu Yeriko-i lompɔ uu uncee n tɔ́su. 2 Utisi unyinɛ kɑpi yɛ n sée rɛ Sɑsee un
kuyu kpɛ-i we. U pɛɛ pilɑmpooyɔɔ́ uwɛɛ́śɛ lɛ un kɔ umɑ́mɑ́. 3Uu nɑ́ɑ́si ukɛ́ uyɛ̃ kɑpi yɛ n
sée rɛ Yeesu yɛ,̃ ɑmɑ́ úu fe. Pisoi yɛ pɛɛ riwúí cɑ́pinɛlɛnlɛ, uyɛ̃ úu kɔ pɛɛmɛcɑ́ɑ we. 4Uu
pɛɛ kɛýu-mɛ̃wuru uú hɑ kuléé kunyinɛ kɑpi yɛ n sée rɛ Sikomɔɔ yopoi ukɛ́ Yeesu yɛɛ kei
n tíkinɛ yɛ.̃ 5 Kɛ Yeesu uu kɛlõ kɛ-i n tu, uu uinipɛɛ síkɑ uu Sɑsee mɑɑ rɛ: A mɛkɛɛkɛɛ
súimɛ Sɑsee, li pisɛ rɛ kɛ́ nɛni kɛpɔ́yɔ-i tonɛ. 6 Sɑsee uu mɛkɛɛkɛɛ súiri uú hɑ kusɑ́nɛ u
yɔ́su nɛ mpɔ́ɔnɑrɛ. 7 Ai pɛ̃ nnɛí́ pɛɛ lɛ̃ n yɛ̃́ pírí wɑi, ɑpi pɛɛ́ n tee rɛ: Ukópɛkɔɔ́ kɛyɔ kɛ
usoi nkó uu nní lõ. 8 Sɑsee un Upíimɑ kɛyúrí nyɛnu uu rɛ: A kutu ricɔ, Sɑ́ɑ nɛ́mɛnɛḿɑ́
rikénɛ ɑm kuwɛĺɛ́ píwɛkɔɔ́ pɑ. Nɛn kɔ úye mɛnípɛɛ n li ɑm usiwóó yɔ́su, nɛ́ liute si hɛɛ́ĺɛ
mɛpehẽ mɛnɑ. 9 Yeesu uu u mɑɑ rɛ: Píyulɑlɛ yɛ nɛni kɛyɑɑ nkɛ́ kɛýɔ nkɛ-́i lommɛlɛ, ɑ́i
líkɑ nnyɑ, Sɑsee ricuruu yɛ kɔ Apirɑhɑm kɛpirɛ ukɔ́ lɛ. 10 Likumúŋɛ́ rɛ Usoi Kɛpipi yɛ
kɑlɛ kɛkɛ́ pɛpɛɛm pɔlɑɑlɛ̃ tiyu lɔ.

Wurɑmɛwóópipi kɛnyɑ́rũ
(Mɑtiyee 25:14-30)

11Pisoi pɛɛ Yeesu kutu rińcɔ yɛ pɛɛ́musí rɛ kuu nní nɛ Yerusɑlɛm tińkɔ nnyɑ, Uléécɑɑ
yɛ lɛ̃ tuimɛlɛ ukɛ́ iyɔ́ɔpi n le pin u nyɑ́ni. Lɛ̃ nnyɑ kuu kɛnyɑ́rũ pi mɑɑ rɛ: 12 Kɛýɔ kɛcirɛ
usoi unyinɛ yɛɛ kuyu tɑɑ-tɑɑ kunyinɛ-i hɑ rɛ pikɛ́ iyɔ́ɔpi u tĩ ukɛ́ pɛɛ limɛmɑ́ɑ́ pɛɛmɛ.
13 Ukɛ́ kɛlenɛ ń tɔsí, uu upikɛikɔ́ kɛfi pinyinɛ séi uu ḿpɑ́ úye wurɑ kɛwóó múísɛ uu pi
mɑɑ rɛ: Ani siwóó nsí nɛ kpéénsɛ hɑ́i nɛ mɛnɛṕɛɛmɛ. 14 Amɑ́ ukuyu pisoi ɑpi uipuri
yulu, ɑpi pitumɛ yukusɛ pikɛ́ ukɛpirɛ ritikipɔ pikɛ́ rɛ: Ári lɑ rɛ usoi nkó ukɛ́ urɔ́yɔ́ɔpi.
15Api iyɔ́ɔpi u tini uu ukuyu pɛlɛ. Uu pɛɛ pikɛikɔ́ pɛ̃ kuú pɛɛ siwóó m mulɛisɛ séi rɛ ukɛ́
yɛ̃́ kulɑ́ɑ kpɛ̃ kɑpi n yɛ̃.́ 16 Ufoí uú hɑpɔ uú mɑɑ rɛ: Sɑ́ɑ, wurɑ kɛwóó kɑɑ nɛ́ rimmúísɛ
kulɑɑ yɛ wɑlɛ wurɑ siwóó kɛfi. 17Uyɔ́ɔpi uu u mɑɑ rɛ: Li nyɑmlɛ, ukɛikɔ́ sɔnɛ. Kɑɑ nní
likɛi síńsɑ́ pimúlɛ́ ń céri ńsɔnɛ nnyɑ, nɛ́ ɑyu kɛfi pɔ́ pɑ ɑɑ ɑkɛcɑ́ɑ́m pɑílɛ.̃ 18Ukɛikɔ́ lírũ
uú hɑpɔ uu rɛ: Sɑ́ɑ, wurɑ kɛwóó kɑɑ nɛ́ rimmúísɛ kulɑɑ yɛ wɑlɛ wurɑ siwóó sinupũ.
19Uyɔ́ɔpi uú uyɛ̃mɑɑ rɛ: Nɛ́ pɔ̃́ ɑyu ɑnupũ pɑ ɑɑ ɑkɛcɑ́ɑ́m pɑílɛ.̃ 20Ukɛikɔ́ ucɔ uú hɑpɔ
uu rɛ: Sɑ́ɑ, upɔ́wurɑ kɛwóó yɛ nkɛ.́ Kɛnírípi-i kɑm kɛ pɑɑsi ɑm pésu. 21 Ipɔ́wɑmɛ yɛ nɛ́
wɑlɛ, kɑm mɛpɔ́kɔ́ n nyu rɛ ɑ́ɑ yɛ nkɑ̃́ usoi wɑ nnyɑ. Lɛ̃ kɑ́ɑ n yekei kɑɑ yɛ kpísi, lɛ̃ kɑ́ɑ
n lukɛsi kɑɑ yɛ kpɑsi. 22 Uyɔ́ɔpi uu u mɑɑ rɛ: Pɔ́ ukɛikɔ́ kópɛ nkó, ɑpɔ́nɔ́ɔ cirɛ kɑḿ nɛ
kɛtɑhɑi pɔ́ pɛpirɛnɛ. Pɔ nyu rɛ ɑ́m yɛ usoi nkɑ̃́ wɑ, tɛ nɛ yɛ lɛ̃ kɑ́m n yekei kpísilɛ, ɑm lɛ̃
kɑ́m n lukɛsi kpɑsi. 23Yo nnyɑ kɑ́ɑ pɛɛ siwóó kɛyekei-i yekei? Nɛ́ pɛɛ fe ɑmmɛnɛṕɛɛmɛ
mmɛ-́i si yɔ́su nɛ kulɑ́ɑ. 24 Uu pɛɛ pɛpɛɛ kei ń we mɑɑ rɛ: Ani wurɑ kɛwóó kɛ̃ yɔsí ɑni
uyɛɛmɛwóópipi kɛfi m mɑ́múísɛ. 25Api u mɑɑ rɛ: Uyɛ̃ nɛmɛwóópipi kɛfi mɑ́lɛ. 26Asei
kɑm nɔ́ símisi, uyɛɛ m mɑ́ kɑpi yɛ pípɑ rikpɑ́, ɑmɑ́ úye unsɑ́ m mɑ́, nkɑ́ripi kuu m mɑ́
kɑpi u yɔ́sunɛ. 27 Amɑ́ pinɛĺɑ́ɑrɔ pɛɛ ɑ́pi nɛ iyɔ́ɔpi nɛ́ n lɑ pɔ̃́ nkɔ́ yɛ mmú: Ani nɛ nté pi
kɑm ɑni kɛnɛýu-i pi kóni.

Yeesu yɛ Yerusɑlɛm kuyu loni
(Mɑtiyee 21:1-11; Mɑriki 11:1-11; Yohɑni 12:12-19)

28 Kɛ Yeesu uu lɛ̃ pisímɛ́ ḿ mɑsí, uu risoiwuí kɛkpeẽ wɑi un Yerusɑlɛm simpɔ.
29Kumúŋɛ́ kpɛ-i kuu Pɛtifɑsee nɛ Petɑnii ɑyu kuwɛĺɛ-́mɛ̃ tikúú tɛ̃kɑpi yɛ n sée rɛ Olifiyee
rikúú kɛyúrí ń we, uu upipirɛtiki pitɛ́ tum 30 un pi tee rɛ: Ani kuyupi kpɛɛ nní kɛrɔ́yu ń
wepɔ kɛḿɛɛ hɑ. Nɔn kei n tuipɔ, nɔ́ kɛminɑɑpipi kɛnyinɛ lɛɛpɔ kɛn torɑɑlɛ.̃ Usoi úkɑ úu
kɛ tonɛlɛ.̃ Ani kɛ fénnɛ ɑní nɛ nɛ́ kɛ weri. 31Úye un nɔ́m pisɛ rɛ yo nnyɑ kɑni kɛ fénnɛ,
ɑni liute mɑɑ rɛ Upíimɑ yɛɛ kɛ lɑ.

32 Pitumɛ ɑpi sĩ ́ ɑpí hɑ lɛɛpɔ yɑrɛ lɛ̃ kɛ Yeesu uu pi n símisi. 33 Kumúŋɛ́ kpɛ-i kɑpi

kɛminɑɑpipi n fénnɛ, kɛpite ɑpi pi mɑɑ rɛ: Yo nnyɑ kɑni kɛminɑɑpipi kɛ̃ toriyɛ? 34 Api
rinɔ́ɔ yɔ́su rɛ: Upíimɑ yɛɛ kɛ lɑ. 35 Api kɛminɑɑpipi kɛ̃ nɛ sĩ, ɑpi kɛkɛcɑ́ɑ́ piilũ lɑɑi ɑpi
Yeesu kɛkɛcɑ́ɑ́ tónsɛ. 36 Kɑpi kɛýu-mɛ̃ n sĩ,́ pisoi ɑpi piilũ ncée kɛcɑ́ɑ́ n tɑ́ŋɛntɛ. 37 Kɑpi
Yerusɑlɛm n nyɑhɑipɔ pin ncée mmɛɛ Olifiyee rikúú ń cɛṕilɛ̃ tikilɛ̃ pipirɛtiki kulúi pɛɛ u
n tíkilɛ,̃ ɑpi Uléécɑɑmɛyɔɔpi n yom lin cɑ́lɛ,̃ mɛwɑisɑŋɑmɛ̃nnɛí́ kɑpi n yɛńti nnyɑ. 38Pi
pɛɛmɑ́ikɛɛ rɛ:
Uléécɑɑ ukɛ́ Uyɔ́ɔpi uyɛɛ nɛ Upíimɑ rinyiri n sɔ́nti rikpɑ́.
Nkíŋniŋɛ nkɛ́ kɛyómɛcɑɑ-pɔ n we,
Uléécɑɑ rinyiri tikɛ́ kei-pɔ n tɑɑ́lɛ.̃

39 Pifɑrisi pinyinɛ pɛɛ risoiwuí tɛ-i ń we ɑpi Yeesu mɑɑ rɛ: A pipɔ́pirɛtiki rinɔ́ɔ hɛ rɛ
pikɛ́ risɛɛ́.́ 40Yeesu uu rinɔ́ɔ pi yɔ́su rɛḿpɑ́ pin tinsɛɛ́,́ ɑpɑrɛ yɛ́ ricɑ́ɑ́i.

Yeesu yɛ Yerusɑlɛm nnyɑ téni
41Kɛ Yeesu uu Yerusɑlɛm kuyu n nyɑhɑipɔ, uu ku yɛnu, uu kpɛ̃ nnyɑ téni 42 un tee rɛ:

Yerusɑlɛm, pɔn pɛɛ nɛni kɛyɑɑ nkɛ́ n ceri lɛlɛɛ yɛ́ nɛ nkíŋniŋɛ pɔ́ n kɑm! Amɑ́ li nkpéni
pékɑɑlɛnlɛ, ɑ́ɑ yɛ́ fe pɔkɛ́ li yɛ.̃ 43 Siyɑ́ɑ sɛ-i kɛ pipɔ́lɑ́ɑrɔ ɑpi itɔpilũ kɛcirɛ nɛ kɛkɑ́ípi pɔ́ n
wɑinɛ yɛ sɔ́ntilɛ, ɑpi ɑwɛĺɛ́ nnɛí́ pɔ́ n cɔ́ŋlɛ.̃ 44Pi yɛ́ nɔ́ nɛ pipɔ́kɔ́ nnɛí́ nɑ̃́ kpɑ́tɑ́-kpɑ́tɑ́, ɑ́pi
ripɔ́pɑrɛ ríkɑ pɔ́ yɑ́nɛ tikɛ́ ricɔ kɛcɑ́ɑ́ n tɔsilɛ.̃ Kɑ́ɑ kumúŋɛ́ kpɛ-i kɛ Uléécɑɑ uu picomɛ
pɔ́ ń kɑ n ceri nnyɑ kɑi lɛ̃ pɔ́ wɑinɛ.

Yeesu yɛ Uléécɑɑ kɛyɔ-i pikpéensɛ lɑkɑsɛ
(Mɑtiyee 21:12-17; Mɑriki 11:15-19; Yohɑni 2:13-22)

45Yeesu uu Uléécɑɑ kɛyɔ loni uu pikpéensɛ pilɑ́kɑsɛ kɑ́pɑ́ɑ́ 46 un pi tee rɛ:
Li wɔlɑɑlɛ̃ tɛ: Pi yɛ́ kɛnɛýɔ sée rɛ kɛyómɛyɑ́hɑɑyɔ.
Amɑ́ nɔ̃́ nɛ kɛ ripɔ́lɔ́sɛlɛ piyɑɑlukɛ kuhorɛ!

47Ḿpɑ́ kɛyɑ́ɑ kɛýe kɛ Yeesu uu yɛ Uléécɑɑ kɛyɔ-i n céési. Pɛpɛɛ yɛ Uléécɑɑ inyɔ́ɔnsɛ
n wɑ piwɛɛ́śɛ nɛ isé picélɑɑ nɛ kuyu pisoi kɛcirɛ ɑpí n wɛɛ́śi pikɛ́ Yeesu kpu. 48Amɑ́ ɑ́pi
ceri lɛ̃ kɑpi yɛ́ n wɑ likɛ́ nɛ lɛ,̃ likumúŋɛ́ rɛ kuyu nnɛí́ yɛ pɛɛ kutu u cɔlɛnlɛ ńsɔnɛ.

20
Yei kɛ Yeesu nnɑŋɛ nn léeri?
(Mɑtiyee 21:23-27; Mɑriki 11:27-33)

1 Kɛ Yeesu uu kɛyɑ́ɑ kɛnyinɛ Uléécɑɑ kɛyɔ-i n céési un Nsímɛ́ Kɛcirɛ símisi, pɛpɛɛ yɛ
Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ nɛ kuyu piwɛɛ́śɛ ɑpi kpɑ́fúpɔ 2 ɑpi u pisɛ
rɛ: A rɔ́ símisi, ńnɑŋɛ ń-ye kɑɑ́ nɛ nní wɑi? Wóo ncée pɔ́ hɛ rɛ ɑ lɛ̃wɑ? 3 Yeesu uu pɛɛ
pi pɛsɛ rɛ: Nɛ lɑ kɛ́ nsɛ nɔ́ pisɛ. Ani nɛ́ símisi: 4 Nɛ lɑ kɛ́ nɔ́ pisɛ rɛ Uléécɑɑ nɛɛ́ pisoi
pɛɛ Yohɑni tummɛ rɛ ukɛ́ pisoi míni wolɛ? 5 Api pimɛcɔpɛcirɛ n kɛŋɛnɛ rɛ: Tɔn nkpéni
m mɑɑ rɛ Uléécɑɑ yɛɛ u tummɛ, u yɛ́ rɔ́ pisɛ rɛ: Kɑi pɛɛ íye wɑ kɑ́ri nɛ Yohɑni nsímɛ́
ŋmurɛi? 6Amɑ́ tɔn kɔmmɑɑ rɛ: Pisoi pɛɛ u tummɛ, kuyu nnɛí́ pikɔ́ yɛ ɑpɑrɛ rɔ́ tɔ́ɔ́kɛɛnɛ
ɑpi rɔ́ kóni, likumúŋɛ́ rɛ pi nɛ kɛfɑ tɛnɛlɛ rɛYohɑni yɛ ɑntepu lɛ. 7Api pɛɛ rinɔ́ɔ u yɔ́su rɛ:
Ári nyu uyɛɛ píniwolɛ u n tummɛ. 8Yeesu uu rinɔ́ɔ pi pɛsɛ rɛ: Nɛ̃́ ɑ́m nɔ́ símisinɛ ńnɑŋɛ
mmɛ̃ kɑḿ nɛ lɛ̃ n wɑi.

Pikɛikɔ́ pɛɛ rikpɑ́kɑ́rɑ́mmɑ́ kɛnyɑ́rũ
(Mɑtiyee 21:33-46; Mɑriki 12:1-12)

9Yeesu uu lɛ̃mɛmɑ́ɑ́ kɛnyɑ́rũ nkɛ́ pisoi mɑɑ rɛ: Utisi unyinɛ yɛɛ we, uu ɑléé nyɛ̃ kɑpi
yɛ n sée rɛ fiinyi kɛcɑrɛ tɑmɛsi uu pikɛikɔ́wɛɛ́si rɛ pikɛ́ kɛkɛcɑ́ɑ́mpɑílɛ,̃ uu pɛɛ ncée tɑɑ-
tɑɑ sĩ ukɛ́ hɑ nɑ́ŋɑipɔ. 10 Kɑi ɑléépipi nyɛ̃ kutúũ n tu, uu ukɛikɔ́ unyinɛ pɛpɛɛ ɑléé nyɛ̃
kɛcɑrɛ kɛcɑ́ɑ́ ḿ pɑílɛ̃ kɛḿɛɛ tum tɛ ukɛ́ hɑ ɑléépipi ɑnyinɛ u yɔ́ɔmɛ. Amɑ́ ɑpi u kɑii ɑpi
mɛnípɛ ŋmɑnɛ u lɑkɑsɛ. 11 Ucɑrɛte uu kɔ ukɛikɔ́ féé tumpɔ, ɑmɑ́ pɛpɛɛ ɑléé nyɛ̃ kɛcɑ́ɑ́
ḿ pɑílɛ̃ ɑpi kɔ uyɛ̃ ticuruu kɑii ɑpi u lɑ́misi ɑpi mɛnípɛ ŋmɑnɛ u lɑkɑsɛ. 12Uu kɔ ukɛikɔ́
tɑ́ɑ́nũ pitumɛ kpɑ́, ɑpi uyɛ̃ pɔ̃́ itói wɑi ɑpi lɑ́kɑsɛ. 13Ucɑrɛte uu pɛɛ rɛ: Íye kɑm nkpéni

wɑinɛ? Nɛ́ unɛŋ́mɑ́nɛ lɑlɑ tũ. In n lɑ, pi yɛ́ u wuri. 14 Amɑ́ kɛ pɛpɛɛ ɑléé nyɛ̃ kɛcɑ́ɑ́ ḿ
pɑílɛ̃ ɑpi u n yɛ̃,́ ɑpi símɑɑnɛ rɛ: Nkó yɛɛ yɛ́mɑsí usɑ́ɑ ikulɑnlũ nnɛí́ n te. Ani kɑm tɔkɛ́
u kpu ɑri pɛɛ ikúlɑnlũ iyɛ̃ n té. 15Api kɛcɑrɛ kɛ̃ ilúkɛ́ u lesɛpɔ, ɑpi u kopu.

Íye kɛ ucɑrɛte uu wɑinɛ? 16U sɔ́ntilɛ ukɛ́ pi kṍ, uu pisoi féé kɛcɑrɛmúísɛ. Kɛ pisoi ɑpi
ɑnɔ́ɔ nyɛ̃ n kṍ, ɑpi rɛ: Asei kɛcɑ́ɑ́, ɑ́i lɛ̃wɑinɛ. 17Amɑ́ Yeesu uu pi nyɑ́nɛi uu rɛ: In lɛɛ ni,
lɛ̃ kɑpi nní Nléécɑɑsimɛ́ ritɛlɛ́ kɛḿɛɛ n wɔ́i ɑsei rɛ íye? Ái pi wɔi rɛ:
Tipɑrɛ kɛ pimɔ́mɛ ɑpi n fóm
tɛɛ pɑnsɛ ricírɛ-cirɛ
tɛɛ kɛnui-i ń wee?

18 Lin úye n fóm un tipɑrɛ tɛ̃ tinkpɔu, u yɛ́ selesi. Lin úye n fóm tin ukɛcɑ́ɑ́ n loó, ti yɛ́
u nɑ.̃

Lɑmpoo kɑpi yɛ Rɔm uyɔɔpi píimɑ n hɛɛ́lɛ
(Mɑtiyee 22:15-22; Mɑriki 12:13-17)

19 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ ɑpi kumúŋɛ́ kpɛ-i n wɛɛ́śi
pikɛ́ Yeesu tĩ, ɑmɑ́ pin pɛɛ kuyu pikɔ́ wuru. Pi ceri rɛ pɛ̃ kɛ Yeesu kɛnyɑ́rũ ɑkɛ́ nɛmɑ́nɛ.
20Api pɛɛ Yeesu pimúŋɑɑ loni. Api lɛ̃ nnyɑ pisoi pinyinɛ ukɛmɛɛ tumpɔ, ɑpí n wɑi yɑrɛ
pisoi pɛɛ ɑsei n wɛɛ́śi. Li pɛɛ lɛ̃wɑilɛ pikɛ́ nɛ n fe pikɛ́ u n tĩ ́pikɛ́ uyɔ́ɔpi yɛɛ ńnɑŋɛmmɑ́
ukɛ́ nɛ u n túhɑɑnɛ ɑnipɛ-i u n wɑ nnyɑ. 21Api pɛɛ u pisɛ rɛ: Sɑ́ɑ, tɔ yɛ̃ tɛ lɛ̃ kɑɑ n símisi
pɔn céesi yɛ ɑsei lɛ, ɑ́ɑ nkpɑ́ni usoi úkɑ kɛwuu túúni. Pɔ yɛ Uléécɑɑ ncee pisoi céesilɛ
nɛ ɑsei. 22 Lɛ̃ nnyɑ, ɑ rɔ́ símisi in tɛ irɔ́sé yɛ ncée hɛ rɛ pikɛ́ Sesɑɑ lɑmpoo hɛɛ́lɛ nɛɛ́ ɑ́pi
kɑpɛ hɛɛ́ĺɛ? 23Amɑ́ Yeesu uu pimɛsɔhɔ ceru, uu pi mɑɑ rɛ: 24Ani kɛwóó kɛnyinɛ nɛ́ nyísɛ
nkɛ̃.́ Úye ríyu nɛ úye rinyiri tɛɛ kɛkɛcɑ́ɑ́ we? Api rinɔ́ɔ yɔ́su rɛ Sesɑɑ lo. 25Yeesu uu pɛɛ
pi mɑɑ rɛ: In lɛ,̃ ɑni Sesɑɑ likɔ́ Sesɑɑ pɑ, ɑni Uléécɑɑ likɔ́ Uléécɑɑ pɑ. 26Ápi fe pikɛ́ u tĩ,
mmɛ̃ kuu nní kuyu pikɔ́ kɛyu-i n símisi nnyɑ. Amɑ́ umɛyɔ́ɔ́mɛ̃ ɑmɛ nnɔ́ɔ pi yipu ɑpi sɛɛ́.́

Pisɑtusee nɛ nkpɔ kɛḿɛɛmɛyisɛ nsímɛ́
(Mɑtiyee 22:23-33; Mɑriki 12:18-27)

27Pisɑtusee pinyinɛ ɑpi Yeesu kɛḿɛɛ hɑpɔ. Pɛpɛɛmúílɛ̃ tɛ pikpɔkpɔ ɑ́pi nkpɔ-i yisinɛ.
28Api nní Yeesu pisɛ rɛ: Sɑ́ɑ, lɛ̃ kɛMoisi uu isé ń wɔ́i yɛ nní: Úye umɑɑ un n kpu uu unɔ́si
tíyɛ úu nɛ kɛwɑ̃́, uuwɑ̃ yɛɛ yɛ́ unɔ́si uyɛ̃ kukúmɑnnɔsi kpísi uu umɑ́ɑmpuri wɑi. 29Amɑ́
pimɑ́rɛcɔ pisɛɛi pinyinɛ pɛɛ pɛɛ́ we. Ufoí uu unɔ́si kpísi, uu kpi úu nɛ kɛwɑ̃́. 30 Ulírũ
uu ukúmɑnnɔsi kpísi, 31 utɑ́ɑ́nũ pɔ́ɔ kɔ pikpíkɛ́ u kpɑ́, uyɛ̃ uu kɔ kpi. Pikɛsɛɛi kɛ̃ ɑpi lɛ̃
kukúmɑnnɔsi u kpíkɛsi ɑpi kpíni úkɑ úu kɔ pɛɛ́ nɛ kɛwɑ̃́ u mɑri. 32Unɔ́si pɔ́ɔ kɔmɛtɔ́rɔɔ
kpi. 33Kɛyɑ́ɑ kɛ̃kɛ pikpɔkpɔ ɑpi nkpɔ kɛḿɛɛ n yisinɛ, pitisi pɛ̃kɛsɛɛi kɛcɔpɛ úye yɛɛ yɛ́hɑ
uulɑ? Liriyíkí rɛ pinnɛí́ pɛɛ kunɔ́si u kpíkɛsi! 34Yeesu uu rinɔ́ɔ pi yɔ́su rɛ: Kɛtẽ nté pitisi
yɛ pinɔ́si kpíkɛsilɛ, pinɔ́si pɔ́ɔn kɔ pilɑ sɔ́ɔnkɛɛ. 35Amɑ́ pitisi nɛ pinɔ́si pɛɛ nɛ n sɑ́ rɛ pikɛ́
pikpɔkpɔ kɛḿɛɛ yisi pikɛ́ hɑ kɛtẽ fɑlɛ-i n we ɑ́pi pinɔ́si kpíkɛsinɛ, ɑ́pi kɔ pilɑ sɔ́ɔnkɛɛnɛ.
36 Ápi píkɑi kpinɛ, piléécɑɑtumɛ kɑpí nɛ mɛnyínɛ we. Pi Uléécɑɑ sipipi lɛ, liriyíkí rɛ pi
kpulɛ ɑpi kɔ nkpɔ kɛḿɛɛ yisi. 37Moisi yɛ pɛɛ pikpɔkpɔ mɛyisɛ nkpɔ kɛḿɛɛ nkɔ́ pisímɛ́
mɑsilɛ uritɛlɛ́ tɛ-i kuu kuhííhíí kpɛɛ n torɛ nsímɛ́ ń símisi. U pɛɛ́ mɑɑ rɛ: Upíimɑ yɛ
ApirɑhɑmUleecɑɑ nɛ Isɑɑki Uleecɑɑ nɛ Yɑkupu Uleecɑɑ lɛ. 38Yeesu uu kpɑ́ rɛ: Uléécɑɑ
úu pikpɔkpɔ Uleecɑɑ, ɑmɑ́ u pinyɑ́nnyɑ̃́ Uleecɑɑ lɛ. Liriyíkí rɛ uyɛ̃ nnyɑ kɛ pinnɛí́ ɑpi
nyɑ́ni. 39 Isé picélɑɑ pinyinɛ ɑpi rinɔ́ɔ yɔ́su ɑpí mɑɑ rɛ: Sɑ́ɑ, pɔ símisilɛ lin nyɑḿ. 40 Lɛ̃
mɛmɑ́ɑ́, ɑ́pi ńkɑ ncɔ pipisɛ u peenu.

Uyɛ̃ kɛ Uléécɑɑ uu n wɛɛ́ nɛ Tɑfiti kɛcɑ́ɑ́ nsímɛ́
(Mɑtiyee 22:41-46; Mɑriki 12:35-37)

41Yeesu uu pi mɑɑ rɛ íye kɛ usoi uu yɛ́ fe uú mɑɑ rɛ uyɛ̃ kɛ Uléécɑɑ uu n wɛɛ́ yɛ Tɑfiti
kɛpipi lɛ. 42 Likumúŋɛ́ rɛ Tɑfiti yɛ siyómɛ ritɛlɛ-́i rihɑɑ rɛ:
Upíimɑ yɛ Unɛṕíimɑmɑɑ rɛ:
A kunɛĺukɛ-lukɛ-mɛ̃ kɛýukɔɔ́tonɛ-i tonɛ

43hɑ́i nɛ kumúŋɛ́ kpɛ-i kɑm yɛ́ pipɔ́lɑ́ɑrɔ kɛpɔ́nyɑ́lɛ-i n cɔ.

44 Tɑfiti yɛɛ̀ ̀ u sée rɛ Upíimɑ. Íye kɛ uyɛ̃ cirɛ uu yɛ́ kɔ pɛɛ Tɑfiti Kɛpipi?
Yeesu yɛ rɛ pisoi pikɛ́ pimɛcirɛ nɛ isé picélɑɑ tĩ
(Mɑtiyee 23:1-36; Mɑriki 12:38-40)

45 Kɛ risoiwuí nnɛí́ ɑri kutu n cɔ́lɛ,̃ Yeesu uu upipirɛtiki mɑɑ rɛ: 46 Ani isé picélɑɑ
nɛ nɔ́mɛnɛćírɛ tĩ. Pikɛ́ nɛ ɑtúkɑnkɑ cɑɑ-cɑɑ n kɔɔnii nɛ pisoi pikɛ́ ɑyɑ́ɑ kɛḿɛɛ pi n
yɑ́hɑɑnkɛɛ yɛɛ ripɔ́ɔ pi we. Ayómɛyɑ́hɑɑlee sitonɛ foí nɛ kɛlukɛ kɛḿɛɛ sitonɛ foí kɑpí
lɑ. 47 Pi yɛ lɛ̃ kɛ pikúmɑnnɔsi ɑpi m mɑ́ nnɛí́ yɔ́ɔilɛ ɑpi yɛ pɛɛ kɛyómɛ yɑ́ɑ́si mɛcɑ́ɑ yɑrɛ
pi pisoi sɔnɛ lɛ. Uléécɑɑ yɛ́ nɛ pi túhɑɑnɛ uu íwɛ pi wɑi ɑ́i kumúŋɛ́mɑ́.

21
Ukúmɑnnɔsi ihɛɛ
(Mɑriki 12:41-44)

1Yeesu uu inípɛɛ síkɑ, uú yɛńu pin kei kɑpi yɛ ihɛɛ Uléécɑɑ kɛyɔ-i n wɑ piihɛɛ sɑriipɔ.
2Uu kɔ ukúmɑnnɔsi wɛkɔɔ́ unyinɛ yɛnu un sítɑnkɑ́ sitɛ́ sɑ́pɔlɛ.̃ 3Uu pɛɛ́mɑɑ rɛ: Asei kɑm
nɔ́ símisi, unɔ́si nkó yɛ hɛlɛ ɑi pisoi picɔmpí tɔ́su. 4 Likumúŋɛ́ rɛ lɛ̃ kɑ́pi nɛ líkɑ n wɑi kɛ
mpí nnɛí́ ɑpi kei risɑ́pɔ, ɑmɑ́ ulikɔ́ kɛcirɛ, lɛ̃ kuu m mɑ́ nnɛí́ ukɛ́ nɛ ilukɛ n lɔ kɛ uyɛ̃ uu
wɑipɔ.

Yeesu rɛ Uléécɑɑ kɛyɔ yɛ́ fori
(Mɑtiyee 24:1-2; Mɑriki 13:1-2)

5 Pisoi pinyinɛ ɑpi Uléécɑɑ kɛyɔ nsímɛ́ n símisi pin tee rɛ kɛ nyɑmlɛ hɑ́i, nɛ kɛɑpɑrɛ
kɛcirɛnɛ ilũ kɑpi Uléécɑɑnhɛkɛsi. Amɑ́Yeesu uúmɑɑ rɛ: 6Siyɑ́ɑ yɛ sɔ́ntilɛ kɛ ɑpɑrɛnyɛɛ
nní ń tɔ́siinɛlɛ̃ tikɑ ɑ́ri m mɛśuninɛ. Lɛ̃ kɑni nní n nyɑ́ni yɛ sɔ́ntilɛ likɛ́ fori tɛḱɛ-́tɛḱɛ.́

Lɛlɛɛ n nyísɛ rɛ kɛtẽ yɛ kɛtɛnɛ tu
(Mɑtiyee 24:3-14; Mɑriki 13:3-13)

7Api pɛɛ u pisɛ rɛ: Sɑ́ɑ, píyei kɛ lɛ̃ nnɛí́ ɑí hɑ sɔ́nti? Yo yɛɛ yɛ́ kumúŋɛ́ kpɛ-i kɛ lɛ̃ nnɛí́
ɑí hɑ n sɔ́nti rɔ́ nyísɛ? 8 Yeesu uu rinɔ́ɔ yɔ́su rɛ: Ani nɔ́mɛnɛćírɛ tĩ ńsɔnɛ, ɑ́ni kɑpɛ tíyɛ
unyinɛ ukɛ́ kuyúi nɔ́ tɑ.̃ Likumúŋɛ́ rɛ pisoi mɛyɑ̃́ yɛ́ sɔ́nɑɑmɛ nɛ rinɛńyíri pin tee rɛ: “Nɛɛ́
uyɛ̃kɛUléécɑɑ uu nwɛɛ́”. Likumúŋɛ́ yɛ kɔnyɑhɑimɛlɛ, ɑmɑ́ ɑ́ni kɑpɛ pi ritiki. 9Nɔn píyei
ɑtɔpi nɛ pitele nnɛ̃́ n kõ, nɔ́sinɛẃuu ɑ́si kɑpɛ tɔ. Li pisɛ rɛ lɛ̃ nnɛí́ likɛ́ kɑm kɛlenɛ, ɑmɑ́
kɛtẽ kɛtɔ ɑ́kɛ kɑhɑnɛ n tu. 10Uu pɛɛ lɛ̃mɛmɑ́ɑ́ kpɑ́ rɛ: Nsoipuri nnyinɛ yɛ́ yisi nn nsoipuri
ncɔ nɛ tɔpu, kɛyɔ́ɔpitẽ ɑkɛ kɛyɔ́ɔpitẽ kɛcɔ nɛ tɔpu. 11 Kɛtẽ yɛ́ yéŋesi ɑ́i nyɑḿ, itói yɛɛ n
tɛŋni nɛ nkṹ nn silõ silõ leeri, mɛwɑi mɛwɑi mɛɛ iwɑmɛ ń we yɛ́ kɔ wɑpisi, nɛ linyísɛ-
nyísɛ lɛɛ kɛyómɛcɑɑ-pɔ n léeri yɛ́ kɔwɑpisi. 12Amɑ́ likɛ́ kɛlenɛ lɛ̃n wɑ, pi yɛ́ nɔ́ cɔ́pii ɑpi
íwɛ nɔ́ wɑi piyómɛyɑ́hɑɑ nnyɑ, ɑpi ɑyómɛyɑ́hɑɑlee-i nɛ piyɔ́ɔpi nɛ kuyu piwɛɛ́śɛ kɛḿɛɛ
nɛ nɔ́ túhɑɑnɛ ɑpi nɛ̃́ nnyɑ kukpɑniilee nɔ́wɑi. 13 Lɛlɛɛ yɛ́ kɛpolɛ nɔ́ hɛ nɔkɛ́ nɛ ɑnɛśeérɑ
n lesɛ. 14Lɛ̃nnyɑ, ɑnimmúílɛ̃ńsɔnɛ. Áni kɑpɛmmɛ̃kɑni yɛ́ḿmɑlɛ nɔkɛ́nɛ nsímɛ́ kɛḿɛɛ
ń le kɛcɑ́ɑ́ m músu. 15 Nɛ́ rinɛćúruu ɑnɔ́ɔ nyɛ̃ kɑi m pisɛ rɛ nɔkɛ́ mɑlɛ nɛ mɛwɛɛ́śɛsɔhɔ
nɔ́ hɛ, ɑi tíyɛsɛ nɔ́unɛĺɑ́ɑrɔ úkɑ úu yɛ́ fe ukɛ́ nɔ́nnɛḱɔ́ rikósɛ. 16 Nɔ́pinɛśɑ́ɑ nɛ nɔ́pinɛńi
nɛ nɔ́pinɛẃɑ̃́ nɛ nɔ́pinɛḿɑ́ɑ nɛ nɔ́pinɛḿɑ́rɛcɔ nɛ nɔ́pinɛśɑ́nɛ yɛ́ nɔ́pinɛĺɑ́ɑrɔ ɑnipɛ-i nɔ́
wɑ ɑpi nɔ́mɛnɛýɑ̃́ kóni. 17 Tinɛńyíri nnyɑ, ḿpɑ́ úye yɛ nɔ́inɛṕuri yulunɛ. 18 Amɑ́ ḿpɑ́
nɔ́nnɛńyúpi nsɛ ńn pɔlunɛ. 19Ani n ŋmɔ́ɔ́púlɛ,̃ lɛlɛɛ yɛ́ tíyɛsɛ ɑní nɛ nɔ́nnɛf́ɑ́ɑ lɔlu.

Íwɛ píimɑmɛkɑmɛ
(Mɑtiyee 24:15-21; Mɑriki 13:14-19)

20Nɔn hɑ píyei n yɛ̃ ɑtɔpilee ɑn Yerusɑlɛmkɛkɑ́ípi wɑilɛ,̃ ɑni ceri rɛ umɛforɛ yɛ nnyɑ́ɑ̃
wɑlɛ. 21Pɛɛ́ uyɛ-i, pɛpɛɛYutee-i ń we yɛ́ hɑwúrumpɔ, ɑpi ɑkúú-mɛ̃ tɑɑ́, pɛpɛɛYerusɑlɛm
kuyu kɛcɔpɛ ń we, ɑpi kɛtɑɑ sĩ, pɛpɛɛ sicɑrɛ-mɛ̃ ń we ɑ́pi fenɛ pikɛ́ kuyu-mɛ̃ kuimɛ.
22 Likumúŋɛ́ rɛ siyɑ́ɑ sɛ̃ kɛḿɛɛ kɛ Uléécɑɑ uu sisoipipi mɛwɑi kópɛ si cɛɛinɛ. Sikɛmɛɛ́
kɛ lɛ̃ nnɛí́ lɛɛ ɑ́tɛlɛ-́i n wɔ́lɑɑlɛ̃ ɑi wɑinɛ. 23 Íwɛ kɛ pifɑni nɛ pimɑ́rɛni ɑpí hɑ siyɑ́ɑ sɛ-i

topori. Mpɔ́ɔcɑɑi píimɑ yɛ hɑ kuyu kpɛ-i wenɛ, Uléécɑɑ yɛ́ kuyu kpɛ̃ pikɔ́ ukuwɔi nyísɛ.
24 Pi yɛ́ nɛ ɑtɛh́ɛ cɑɑcɑɑ pi kṍ, ɑpi sitẽ nnɛí́ kɛḿɛɛ ilɑ́si pi cɔ́pii, piyómɛyɑ́hɑɑcirɛ́ ɑpi
Yerusɑlɛm cɔpisi hɑ́i nɛ siyɑ́ɑ sɛ̃ kɛtɔ-pɔ.

Usoi Kɛpipi mɛkɑmɛ
(Mɑtiyee 24:29-31; Mɑriki 13:24-27)

25 Li yɛ́ ituŋɛ nɛ iwɑ́rɛ nɛ ɑwɑ́rɛpi-i linyinɛ nyísɛ. Mpɔ́ɔcɑɑi yɛ́ kɛtẽ kɛcɑ́ɑ́ pisoi nnɛí́
lõ, mínimɑɑ iwɔɔ píimɑ ii nfɑsimɛ́ pi tɑni. 26Pisoi yɛ́ nɛ iwɑmɛ kpí pin lɛlɛɛ kɛtẽ kɛcɑ́ɑ́ n
sɔ́nti nfɑsimɛ́wɑi, likumúŋɛ́ rɛ li yɛ́ kɛyómɛcɑɑ-pɔ linɑŋɛ-nɑŋɛ lémesi. 27 Pi yɛ́ pɛɛ Usoi
Kɛpipi yɛ̃ kɛn kuhopɛ kɛcɑ́ɑ́wemɛ nɛ kɛnnɑŋɛ nɛ kɛmɛyɔɔpi. 28Mɛwɑi mɛ̃mɛn hɑ piwɑi
n korɑɑnɛnɛ, ɑni kɛcírɛ nyɛrɛ ɑni ɑ́yu síkɑ, likumúŋɛ́ rɛ nɔ́kɛnɛŋ́mɛh́ɛrɛɛ yɛ lɛ̃ tulɛ.

Kúfikiyee kɛcɑ́ɑ́ icélɑɑ
(Mɑtiyee 24:32-35; Mɑriki 13:28-31)

29 Yeesu uu lɛ̃mɛmɑ́ɑ́ kɛnyɑ́rũ nkɛ́ pi wɑi rɛ: Ani kúfikiyee nkú nɛ ɑléécɔ nnɛí́ ripɑí.
30 Nɔn píyei n yɛ̃ ɑpɛí fɑlɛ ɑn n torɑɑlɛ,̃ nɔ yɛ nɔ́rinɛćúruu cerilɛ rɛ kupii yɛ nyɑhɑilɛ.
31 Lɛ̃ cirɛ yɛ ni, nɔn hɑ píyei n yɛ̃mɛwɑi mɛ̃mɛn n wɑpisi, ɑni ceri rɛ Uléécɑɑ iyɔɔpi yɛ
nyɑhɑilɛ. 32 Asei kɑm símisi: Pisoi kunɑi nkú ɑ́ku tɔ́sunɛ kɛlenɛ nní nnɛí́ likɛ́ nɛ ń kɑm.
33Kɛtẽ nɛ kɛyómɛ yɛ́ tɔsí, ɑmɑ́ ɑnɛńɔ́ɔ ɑ́ɑmɛtɔ́ŋɛ́mɑ́.

Li pisɛ rɛḿpɑ́ úye ukɛ́ n nyɑ́ni
34Ani nɔ́mɛnɛćírɛ tĩ, ɑ́ni kɑpɛ tíyɛsɛ nɔ́nnɛf́ɑsimɛ́ nkɛ́mɛyɑ́nsei ɑnyɑ̃́ nɛ pítɑnirɛ-́mɛ̃

pɛlɛ. Áni kɑpɛ kɔ mɛyɑ́nsei kɛtẽ kɛcɑ́ɑ́ likɔ́ nfɑsimɛ́ n wɑi. Insɑ́ lɛ,̃ kɛtúhɑɑnɛyɑɑ yɛ́
nɔ́ rikɑikɑi 35 yɑrɛ ripinɛ. Likumúŋɛ́ rɛ kɛtẽ nté pisoi nnɛí́ kɛ kɛyɑ́ɑ kɛ̃ ɑkɛ lɛɛrinɛ. 36Áni
kɑpɛ lɔpilɛ, ɑni yɛḿpɑ́ píyei Uléécɑɑwe nɔkɛ́nɛ ńnɑŋɛ n yɛ̃,́ ɑní nɛ lɛ̃nnɛí́ lɛɛ nwɑpisinɛ
kɛḿɛɛ ŋmɛh́ɛrɛɛ ɑni kɔ hɑ nɛ Usoi Kɛpipi kɛyu-i nyɛrɛ.

37Kɛtúŋɛ́ kɛ Yeesu uu yɛ pɛɛ Uléécɑɑ kɛyɔ-i céesi, ɑmɑ́ lin kɛsinɛ n wɑ, uú hɑ kɛkúúpi
kɑpi yɛ n sée rɛ Olifiyee rikúú kɛcɑ́ɑ́ n we. 38Kuyu pikɔ́ nnɛí́ ɑpi yɛmmɑrɛmɑrɛ Uléécɑɑ
kɛyɔ-i weri pikɛ́ kutu u ricɔ.

22
Pisuifi piwɛɛ́śɛ yɛ kómɛinɛ rɛ pikɛ́ Yeesu tĩ
(Mɑtiyee 26:1-5; Mɑriki 14:1-2; Yohɑni 11:45-53)

1Kɛ ɑnyɑ̃́ nyɛ-i kɑpi yɛ ɑkpɔ́nɔ́nyɛɛ ɑ́ɑpitɛmmɑ́n li ɑɑnnyɑhɑimɛ, 2pɛpɛɛ yɛUléécɑɑ
inyɔ́ɔnsɛ n wɑ piwɛɛ́śɛ nɛ isé picélɑɑ ɑpi ncée n wɛɛ́śi kɑpi yɛ́ nɛ Yeesu ń kpu, ɑmɑ́ pin
pɛɛ kuyu pikɔ́ wuru.

Yutɑsi yɛ wɛɛ́śilɛ pikɛ́ Yeesu tĩ
(Mɑtiyee 26:14-16; Mɑriki 14:10-11)

3 Setɑni uu Yutɑsi kɑpi yɛ n sée rɛ Isikɑriyɔɔti loni. U pɛɛ pipirɛtiki kɛfi nɛ pitɛ́ pɛ̃
usɛ lɛ. 4 Yutɑsi nɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ kuyómɛyɑ́hɑɑlee pimɛŕɛ́
piwɛɛ́śɛ ɑpi lɛ̃kuu yɛ́ Yeesu n tĩ ́ukɛ́ piɑnipɛ-i n wɑ kɛcɑ́ɑ́ kómɛinɛ. 5Ai pi lɑrisi ńsɔnɛ ɑpi
rinɔ́ɔ yekei rɛ pi yɛ́ siwóó u hɛɛ́ĺɛ. 6Yutɑsi uu ŋmurɛi uu icée sɔnɛ n wɛɛ́śi ukɛ́ nɛ Yeesu
pi rimúísɛ risoiwuí ɑ́ri kɑpɛ n nyu.

Yeesu yɛ tíyɛsɛ ɑpi nkpɔmɛlɔ́ɔ́ ɑnyɑ̃́ ilukɛ wɑi
(Mɑtiyee 26:17-25; Mɑriki 14:12-21; Yohɑni 13:21-30)

7Kɛyɑ́ɑ kɛ̃kɑpi yɛ ɑkpɔ́nɔ́ nyɛɛ ɑ́ɑ pitɛmmɑ́ n li, kɛyɑ́ɑ kɛ̃kɑpi yɛ kɔ nkpɔmɛlɔ́ɔ́ ɑnyɑ̃́
isɑŋ n kṍ ɑkɛ tulu. 8 Yeesu uu pɛɛ Piyɛɛ nɛ Yohɑni tum uu rɛ: Ani hɑ nkpɔ mɛlɔ́ɔ́ ɑnyɑ̃́
ilukɛ rɔ́wɑ tɔkɛ́ li. 9Api u pisɛ rɛ: Yei kɑɑ́ lɑ tɔkɛ́ hɑ liilukɛwɑ? 10Uu rinɔ́ɔ pi yɔ́su rɛ: Ani
kutu ricɔ: Nɔn hɑ píyei kuyu n lompɔnɛ, utisi unyinɛ yɛɛ kɛcɔ́rípi nɛmíni n topori yɛ́ nɛ
nɔ́ risɑ́nɛ. Ani u ritiki hɑ́i nɛ kɛýɔ kɛ-i kuú hɑ n loninɛ. 11 Ani úyɔte mɑɑ rɛ: Urɔ́sɑ́ɑ yɛ
pɔ́ pisɛ rɛ yei yɛ kulee kpɛ-i kɛ u nɛ upipirɛtiki ɑpi nkpɔmɛlɔ́ɔ́ ɑnyɑ̃́ ilukɛ n lenɛ? 12U yɛ́

kɛýɔ kɛcɑ́ɑ́ kulee mɑɑ kunyinɛ kɑpi n nyɔ́ɔnsɛ nɔ́ nyísɛ. Kei kɑni yɛ́ ɑnyɑ̃́ ilukɛwɑ. 13Api
símpɔ ɑpi ḿpɑ́ yo lɛɛpɔ yɑrɛ kɛ Yeesu uú pɛɛ pi ḿ mɑ, ɑpi nkpɔmɛlɔ́ɔ́ ɑnyɑ̃́ ilukɛ wɑi.

Yeesu nkpɔ nɛ umɛyisɛ piléisɛ inyɛkii
(Mɑtiyee 26:26-30; Mɑriki 14:22-26; Kɔrɛnti Foí 11:23-25)

14Kɛ ituŋɛ ii n tu, Yeesu nɛ upitumɛ ɑpí tonɛ rɛ pikɛ́ li. 15Uu pimɑɑ rɛ: Li pɛɛmɛyɑ́nsei
ripɔ́ɔ nɛ́ wɑ rɛ tɔkɛ́ kɛsẽ́ nkpɔ mɛlɔ́ɔ́ ɑnyɑ̃́ ilukɛ nnyí li kɛ́ kɛlenɛ íwɛ li! 16 Asei kɑm nɔ́
símisi rɛ ɑ́mpilukɛ i kpɑ́nɛ hɑ́i nɛ kumúŋɛ́ kpɛ-i kɛUléécɑɑ uu yɛ́ uiyɔɔpi kɛḿɛɛ rɔ́ i n wɑ
ɑri pɛɛ iɑsei nnɛí́ kóm. 17Uu pɛɛ kɛpóripi nɛ pítɑ kpísi uu Uléécɑɑ pɔɔnɛsɛ uu rɛ ɑni yɔsí
ɑni hɔɔnɛ. 18Asei kɑm nɔ́ símisi rɛ ɑ́m píkɑi ɑléépipi pitɑmpí pinírɛ́ kpɑ́nɛ hɑ́i nɛ kɛyɑ́ɑ
kɛ̃ kɑm yɛ́ Uléécɑɑ iyɔɔpi kɛḿɛɛ pi ń ntí. 19 Uu kukpɔ́nɔ́ kpísi, kuu Uléécɑɑ m pɔɔnɛsɛ
mɛmɑ́ɑ́, uu ku kpɔkɔ́ri uu pi ku pɑ uu rɛ: Inɛṕiŋɛ yɛ nnyí kɑm nɔ̃́ nnyɑm pɑ́lɛ.̃ Ani yɛ lɛ̃
wɑ ɑní nɛ kɛnɛćɑ́ɑ́ léisɛ. 20 Ilukɛmɛlukɛ-mɑɑ́, uu kɔ kɛt́ɑporipi pi pɑ uu rɛ: Mɛnɛńyɛ yɛ
mmɛ,́ mɛńyɛmɛɛ nɔ̃́ nnyɑ n kɔɔnu Uléécɑɑ uú nɛ nɔ́ séi rɛ nɔ́ nɛ uyɛ̃ ɑni kómɛinɛ. 21Amɑ́
ɑni ripɑí, uyɛɛ nɛ́ n yɑ́inɛ yɛ nté welɛ, tɔ́ nɛ uyɛ̃ tɔn kɛsẽ́ le. 22Mɛsei yɛmɛ rɛ Usoi Kɛpipi
yɛ tɔ́sulɛ yɑrɛ kɑi kɛkɛcɑ́ɑ́ n wɔ́lɑɑmɛlɛ.̃ Amɑ́ usoi nkó yɛɛ yɛ́ Usoi Kɛpipi n yɑ́ɑ́, íwɛ kɛ
liute uu topori. 23Api pɛɛ pimɛcɔpɛcirɛ pipísɛinɛ koru rɛ pikɛcɔpɛ úye yɛɛ yɛ́mɛwɑi mɛ̃
wɑ.

Wóo Uléécɑɑ iyɔɔpi kɛḿɛɛ uwɛɛ́śɛ?
24Pipirɛtiki ɑpi íkɛŋɛnɛ kɑ́pɑ́ɑ́ rɛ pikɛ́ yɛ̃́ tɛ pikɛcɔpɛ úye yɛɛ yɛ́ uwɛɛ́śɛ. 25Yeesu uu pi

mɑɑ rɛ: Sitẽ piyɔɔpi yɛ sikɛcɑ́ɑ́ túnlɛ, pɛpɛɛ sikɛcɑ́ɑ́ iyɔ́ɔpi n le yɛɛ̀ ̀ tíyɛlɛ ɑpi pi n sélei
rɛ “lisɔnɛ piwɑi.” 26Amɑ́ ɑ́i kɑpɛ lɛ̃ nɔ́kɛnɛḿɛɛ́ n we. Nɔ́kɛnɛćɔpɛ úyukɔɔ́ kɑi pisɛ rɛ ukɛ́
usíńsɑ́. Li pisɛ rɛ úyukɔɔ́ ukɛ́ n we yɑrɛ ukɛikɔ́. 27Ukɛikɔ́ yɛɛ ilukɛ n wɑi nɛ uyɛ̃ kuu ilukɛ
n wɑi kɛcɔpɛ úye yɛɛ úyukɔɔ́? Ái uyɛ̃ kuu i n wɑii? Too, nɛ̃́ nɛ nɔ́kɛnɛćɔpɛwe yɑrɛ ukɛikɔ́
uyɛɛ ilukɛ n wɑi. 28Nɔ nɛ́ ritikilɛ nɛ ɑsei, nɔn kɑhɑri tɔ́ nɛ nnɔ̃́ tɔn nɛ ituŋɛ iyɛ-i kɑi nɛ́
ḿ peikɛɛ kɛḿɛɛ we. 29 Lɛ̃ nnyɑ kɑmUléécɑɑ iyɔɔpi nɔ́ pɑnɛ yɑrɛ kɛ Unɛśɑ́ɑ uu nɛ́ i ḿ pɑ
mɛcɔ. 30Tɔ́ nɛ nnɔ̃́ yɛ́ inɛýɔ́ɔpi-i kɛsẽ́ tonɛ ɑri le ɑri kɔ níru, ɑni sinɛýɔ́ɔpitonɛ-i tonɛ ɑni
Isirɑyɛɛli ɑmɑrɛ kɛfi nɛ ɑtɛ́ nyɛ̃ túhɑɑnɛ.

Yeesu yɛ símisi rɛ Piyɛɛ yɛ́ kɛśi rɛ úu u nyu
(Mɑtiyee 26:31-35; Mɑriki 14:27-31; Yohɑni 13:36-38)

31 Simɔɔ, Simɔɔ, ɑ kutu ricɔ, Setɑni yɛ ncée we rɛ ukɛ́ pɔ́ pɑ́ŋɑi yɑrɛ kɑpi yɛ ɑsírɛ́ m
pɑ́ŋɑi ɑpi ɑcɔ́lɛ́ lésɛ. 32 Amɑ́ nɛ nɛ Uléécɑɑ pɔ́ tẽ́ tɛ ɑ́i kɑpɛ wɑ rɛ mpɔ́fɑtɛnɛ yɛ nɛ pɔ́
kpu. Amɑ́ pɔn píyei kɛnɛḿɛɛm pɛɛmɛ, ɑ pipɔ́mɑ́rɛcɔ itisi rikpɑ́sɛ. 33 Piyɛɛ uu u mɑɑ rɛ:
Upíimɑ, nɛ ŋmurɛi rɛ ḿpɑ́ in kukpɑniilee yɛ ku kɛ́ pɔ́ ritiki, nɛɛ́ ḿpɑ́ nkpɔ yɛ mu tɔkɛ́
kɛsẽ́ kpu. 34 Yeesu uu rɛ: Piyɛɛ, nɛ pɔ́ mɑɑ rɛ icɑ̃́ ikɛ́ kɛlenɛ n kooi, pɔ́ mɛpehẽ mɛtɑɑni
kɛsi rɛ ɑ́ɑ nɛ́ nyu.

Siwóó nɛ kulɔ́ɔ nɛ ritɔpitɛh́ɛ pimúlɛ́ nsímɛ́
35Yeesu uu pɛɛ pi mɑɑ rɛ: Kɑmnɔ́ n tũ, ɑ́ni kɛwóó nɛ kulɔ́ɔ nɛ ɑnɛɛ́ŕi rimmúlú, linyinɛ

yɛ nɔ́ ripɑ́rílɛɛ? Api rɛ: Líkɑ ɑ́i tɔ́ ripɑ́rí. 36Uu pɛɛ pi mɑɑ rɛ: Amɑ́ úye un nkpéni kɛwóó
mmɑ́, li pisɛ rɛ ukɛ́ kɛ rimúlú, úye un kɔ kulɔ́ɔmmɑ́, li pisɛ rɛ ukɛ́ ku kpísi. Úye unsɑ́ kɔ
titɔpitɛh́ɛmmɑ́, li pisɛ rɛ ukɛ́ uilũ yɑ́ɑ́ uú nɛ risɛ lɔlu. 37Likumúŋɛ́ rɛ rinɔ́ɔ tɛ̃kɑi kɛnɛćɑ́ɑ́
rítɛlɛ-́i n wɔ́lɑɑlɛ̃ tɛ: Pi piwɑikópɛkɔɔ́ kɛcɔpɛ u yekei yɛwɑlɛ. Lɛlɛɛ kɛnɛćɑ́ɑ́ n wɔ́lɑɑmɛlɛ̃
yɛ tulɛ. 38 Pipirɛtiki ɑpi u mɑɑ rɛ: Upíimɑ, ɑtɔpitɛh́ɛ ɑtɛ́ yɛ nnyɛ.́ Uu rinɔ́ɔ pi yɔ́su rɛ: Li
wɑlɛ.

Yeesu yɛ Olifiyee rikúú kɛcɑ́ɑ́ kɛyómɛ yɑ́ɑ́si
(Mɑtiyee 26:36-46; Mɑriki 14:32-42)

39Yeesu uu yisi uu Olifiyee rikúú kɛcɑ́ɑ́ sĩ ́yɑrɛ kuu yɛ pɛɛ kei n sɔ́nɛmɛcɔ. Upipirɛtiki
ɑpi u tiki. 40Kɑpi kɛlõ kɛ̃n tuipɔ, uu pi mɑɑ rɛ: Ani yɛ kɛyómɛ yɑ́ɑ́si ɑ́ni kɑpɛ nɛ pipeikɛɛ
kɛḿɛɛ ń loó nnyɑ. 41 Uu lɛ̃ mɛmɑ́ɑ́ nɛ kɛtɑɑ pi wɑi, tinɑ̃ tɛɛ pikɛcɔpɛ ń we yɛ tu yɑrɛ

kunípɛ ripɑrɛmɛfomɛ kumúŋɛ,́ uú hɑwulɑ uu kɛyómɛ yɑ́ɑ́si rɛ: 42Sɑ́ɑ, in tɛ pɔ ŋmurɛi, ɑ
tíyɛsɛntóósi kɛporipi nkɛ́ kɛkɛ́nɛ kɛtɑɑnɛ́wɑ. Ḿpɑ́nɛ lɛ,̃ ɑ́i kɑpɛmɛnɛĺɑmɛɛ yɛ́wɑ, ɑmɑ́
likɛ́mɛpɔ́kɔ́. 43Uléécɑɑtumɛ uu pɛɛ kɛyómɛcɑɑ-pɔ kpɑ́fúmɛ rɛ ukɛ́ itisi u hɛ. 44Mpɔ́ɔcɑɑi
píimɑ nn Yeesu tini, uú nɛ piyómɛyɑ́hɑɑ kɛýu m mɑhɑnlɛ,̃ urikɑhɑ ɑri pɔ́lɔ́ yɑrɛmɛńyɛ,
tin cɔlɔi.

45Kuu piyómɛyɑ́hɑɑḿmɑsí, uu upipirɛtiki-mɛ̃ pɛlɛ uu pi lɛɛpɔ pin lɔni nɛmpɔ́ɔcɑɑi.
46Uu pi mɑɑ rɛ: Yo nnyɑ kɑni lɔni? Ani yisi ɑni kɛyómɛ yɑ́ɑ́si ɑ́i kɑpɛwɑ rɛ nɔ pipeikɛɛ-i
lóipɔ.

Yeesu mɛtinɛ
(Mɑtiyee 26:47-56; Mɑriki 14:43-50; Yohɑni 18:3-11)

47 Un kei lɛ̃ símisi risoiwuí ɑri tuipɔ, upipirɛtiki kɛfi nɛ pitɛ́ pɛ̃ usɛ kɑpi yɛ n sée rɛ
Yutɑsi un pikɛyu we. Uú nɛ Yeesu kɔ uu u pirɑ. 48Amɑ́ Yeesu uu umɑɑ rɛ: Pɔ́Usoi Kɛpipi
ripirɑ ɑɑ́ nɛ pilɑ́ɑrɔ ɑnipɛ-i kɛwɑi, nɛɛ́ yo? 49Kɛ Yeesu pisencɔ ɑpi n yɛ̃́ lɛlɛɛ n wɑinɛ, ɑpi
u pisɛ rɛ: Upíimɑ, tɔkɛ́ ɑtɛh́ɛ kpísii? 50Piusɛ uu Uléécɑɑ usinɑ ukɛikɔ́ kutu lukɛ-lukɛ seḿ.
51 Amɑ́ Yeesu uu rɛ: Áni kɑpɛ lɛ̃ tikpɑ́, li wɑlɛ. Uu usoi uyɛ̃ kutu cɑ uu u pɔisɛ. 52 Yeesu
uu lɛ̃mɛmɑ́ɑ́ pɛpɛɛ yɛUléécɑɑ inyɔ́ɔnsɛ nwɑ piwɛɛ́śɛ nɛ pimɛŕɛ́ uwɛɛ́śɛ nɛ kuyu piwɛɛ́śɛ
pɛɛ pitínɛ u n hɑ́pɔ mɑɑ rɛ: Li pisɛ rɛ nɔkɛ́ pitínɛ nɛ́ kɑm nɔn ɑtɛh́ɛ nɛ ɑpúnípi mulɛilɛ̃
yɑrɛ usoi kpɑ́ɑ́ree? 53 Siyɑ́ɑ nnɛí́ kɛ tɔ́ nɛ nnɔ̃́ ɑri yɛ kɛsẽ́ Uléécɑɑ kɛyɔ-i n we, ɑ́ni kei
ncée wɛɛ́si nɔkɛ́ nɛ nɛ́ tĩ.́ Amɑ́ ituŋɛ nnyí yɛ nɔ́ nɛ kuŋmɑhɑ uyɔɔpi ikɔ́ lɛ.

Piyɛɛ yɛ kɛsi rɛ úu Yeesu nyu
(Mɑtiyee 26:57-58, 69-75; Mɑriki 14:53-54, 66-72; Yohɑni 18:12-18, 25-27)

54 Api Yeesu tini ɑpí nɛ Uléécɑɑ usinɑ kɛyɔ sĩ, Piyɛɛ un kɛtɑɑ-pɔ pi tikilɛ.̃ 55 Api
kɛýɔcɔpɛ nnɑ wénesi ɑpí tonɛ, Piyɛɛ uu pɛpɛɛ nnɑ n wéni kɛcɔpɛ tonɛ. 56 Unɔ́si kɛikɔ́
unyinɛ uu u yɛnu un nnɑ kɛkúrí tṹ, uu u nyɑ́nɛi tíḿḿ uu rɛ: Usoi nkó ricuruu yɛ pɛɛ
Yeesu tikilɛnlɛ. 57 Piyɛɛ uu kɛśu, uu unɔ́si uyɛ̃mɑɑ rɛ: Ám u nyu, unɔ́si. 58 Kɑi rinkpɑ́sɛ,
unyinɛ ucɔ uu u yɛnu uu rɛ: Pɔ pisoi pɛ̃ usɛ lɛ! Amɑ́ Piyɛɛ uu rinɔ́ɔ yɔ́su rɛ: Ám pikɛcɔpɛ
we. 59 Likɛ́ nɛ mɛsɛ pipépɛ rinkpɑ́, unyinɛ ucɔ uu kɔ ń-yupɑpɛ nɛ pimɑ́ɑ kpɑ́ rɛ: Asei
kɛcɑ́ɑ́, usoi nkó yɛ pɛɛ u tikilɛnlɛ, likumúŋɛ́ rɛ u Kɑlilee ukɔ́ lɛ. 60Amɑ́ Piyɛɛ uu rinɔ́ɔ yɔ́su
rɛ: Ám nyu lɛ̃ kɑɑ ń lɑ pɔkɛ́mɑlɛ. Kumúŋɛ́ kpɛ-i kuu nní n símisi, icɑ̃́ ii kooi. 61Upíimɑ
uu pɛɛ́ ŋmɛɛlú uu Piyɛɛweríí. Piyɛɛ uu léisɛ rɛUpíimɑ yɛ umɑɑ rɛ: Icɑ̃́ ikɛ́ kɛlenɛ n kooi,
pɔ́ kɛsi mɛtɑɑni rɛ ɑ́ɑ nɛ́ nyu. 62Kei kɛ Piyɛɛ uu léepɔ uú nɛmpɔ́ɔcɑɑi téni.

Pi Yeesu lɑ́misi ɑpi u kɑii
(Mɑtiyee 26:67-68; Mɑriki 14:65)

63 Pisoi pɛɛ pɛɛ Yeesu m mɛ̃́ ɑpi kɛcɑ́ɑ́ u nyɑ́nɛi ɑpi u kɑii. 64Api kɛýu u pi, ɑpi u mɑɑ
rɛ: Wóo pɔ́ kɑ́ii, ɑ ŋmɔinu. 65Api kɔ ɑlɛ̃́ u kpɑ́mɛyɑ̃́.

Pi nɛ Yeesu kɛtúhɑɑnɛ píimɑ-i hɑ
(Mɑtiyee 26:59-66; Mɑriki 14:55-64; Yohɑni 18:19-24)

66Kɑi nweesi, Pisuifi piwɛɛ́śɛ nɛ pɛpɛɛ yɛUléécɑɑ inyɔ́ɔnsɛ nwɑ piwɛɛ́śɛ nɛ isé picélɑɑ
ɑpi cɑ́pinɛ. Api nɛ Yeesu pikɛtúhɑɑnɛ píimɑ-i sĩ.́ 67Api u pisɛ rɛ: Pɔ́ɔ uyɛ̃ kɛ Uléécɑɑ uu
n wɛɛ́? A rɔ́ símisi. Uu rinɔ́ɔ yɔ́su rɛ: Nɛn nɔ́ m mɑɑ rɛ lɛɛ ni, ɑ́ni ŋmurɛinɛ. 68 Nɛn kɔ
nnyinɛ nɔ́mpisɛ, ɑ́ni rinɔ́ɔ nɛ́ yɔ́sunɛ. 69Amɑ́ kɑí nɛ nkpéni rimpɑ́, nɔ́Usoi Kɛpipi yɛ̃kɛn
Uléécɑɑ, ńnɑŋɛ nnɛí́ ute kulukɛ-lukɛ-mɛ̃ kɛýukɔɔ́tonɛ-i tṹ. 70 Pinnɛí́ ɑpi pɛɛ rɛ: Lɛ̃nnyɑ,
pɔ Uléécɑɑ Kɛpipi lɛɛ? Uu rinɔ́ɔ yɔ́su rɛ: Lɛ̃ kɑni nní mɑ, nɛ Uléécɑɑ Kɛpipi lɛ. 71Api pɛɛ
rɛ: Píseérɑkɔɔ́ píye picɔ kɑri nkpéni wɛɛ́śi? Tirɔ́cúruu yɛ uɑnɔɔlempi konlɛ!

23
Pi nɛ Yeesu Pilɑti kɛḿɛɛ hɑ
(Mɑtiyee 27:1-2, 11-14; Mɑriki 15:1-5; Yohɑni 18:28-38)

1 Pisoi nnɛí́ pɛɛ n cɑ́pinɛlɛ̃ ɑpi yisi ɑpí nɛ Yeesu Pilɑti kɛḿɛɛ sĩ.́ 2 Api kei nɛ nsímɛ́ u

wɑ́ɑ́nɑ́ pin tee rɛ: Tɔ usoi nkó lɛɛpɔlɛ un kurɔ́yu pikɔ́ tɑ́lisi rɛ pikɛ́ ncée kópɛ ritiki. U pi
símɑɑnkɛɛ rɛ ɑ́pi kɑpɛ lɑmpoo Rɔm uyɔɔpi Sesɑɑ hɛɛ́lɛ, un kɔ tee rɛ uyɛ̃ kɛ Uléécɑɑ uu
wɛɛ́, uyɔ́ɔpi. 3 Pilɑti uu u pisɛ rɛ: Pɔ́ɔ Pisuifi uyɔɔpii? Yeesu uu rinɔ́ɔ u yɔ́su rɛ: Mmɛ̃ kɑɑ
nní mɑ. 4 Pilɑti uu pɛɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ risoiwuí mɑɑ rɛ: Ám
ncɑɑi ńkɑ nyɑ́ni mɛɛ yɛ́ usoi nkó ɑkpɑnii n tɑ.̃ 5Amɑ́ ɑpi pimɑ́ikɛɛ n kpɑ́lɛ̃ nɛ ńnɑŋɛ rɛ:
Usoi nkó yɛɛ kuyu pikɔ́ pihɑ́ikusɛ tɑ́lɑɑnkɛɛ, Kɑlilee-pɔ kuu kóri uu Yutee kɛtẽ nnɛí́ cɔpu
uú nɛ nté tuiri.

Pi nɛ Yeesu Erooti kɛḿɛɛ hɑ
6 Kɛ Pilɑti uu ɑnɔ́ɔ nyɛ̃ n kṍ, uu pisɛ rɛ: Usoi nkó yɛ Kɑlilee ukɔ́ lɛɛ? 7 Kuu n céri rɛ

Erooti yɛɛ Kɑlilee kɛtẽ-pɔ Yeesu uyɔɔpi, uu Yeesu u pɑ́ɑ́ipɔ, liriyíkí rɛ Erooti ricuruu yɛ
siyɑ́ɑ sɛ̃ kumúŋɛ-́i Yerusɑlɛm-i welɛ. 8Kɛ Erooti uu Yeesu n yɛ̃,́ ɑi u lɑrisi, liriyíkí rɛ u pɛɛ
mɛkɛɛ-mɛ Yeesu nnɛ̃́ kómɛilɛ lin tipɔ́ɔ u we rɛ ukɛ́ u yɛ.̃ U pɛɛ tɑ́lɛ̃ tɛ Yeesu yɛ́ uinipɛɛ-i
mɛwɑisɑŋɑmɛnyinɛwɑ. 9Uu u písɛisɛ ɑi nɑ́ŋɑi, ɑmɑ́ Yeesu úu rinɔ́ɔ ríkɑ u yɔsí. 10Pɛpɛɛ
yɛ Uléécɑɑ inyɔ́ɔnsɛ n wɑ piwɛɛ́śɛ nɛ isé picélɑɑ pin kei we pin nɛ Yeesu isímɛ́ piwɑɑnɑi
kɛýu mɑhɑni. 11Erooti nɛ upisɔ́ɔ́cɑ ɑpi kɛcɑ́ɑ́ u nyɑ́nɛi ɑpi u n sɛńnyi yɑrɛ kɛsoi kpɑ́rɑ́pi.
Api kɛtúkɑnkɑ kɛcirɛ u tɑni ɑpi Pilɑti-mɛ̃ u pɛsɛpɔ. 12 Erooti nɛ Pilɑti yɛ pɛɛ pilɑ́ɑrɔ lɛ,
ɑmɑ́ ɑpi kɛyɑ́ɑ kɛ̃ kusɑ́nɛ tonɛ.

Pi túhɑɑnɛ ɑí tonɛ rɛ pikɛ́ Yeesu kpu
(Mɑtiyee 27:15-26; Mɑriki 15:6-15; Yohɑni 18:39-19:16)

13 Pilɑti uu pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ kuyu piyukɔɔ́ nɛ kuyu pikɔ́
cɑ́pinɛ, 14 uu pi mɑɑ rɛ: Nɔ nɛ usoi nkó nɛ́ kɑlɛ nɔn tee rɛ u pisoi tɑ́lisi rɛ pikɛ́ ncée kópɛ
ritiki. Too, nɔ́kɛnɛýu-i kɑm u písɛi ɑ́m kɔ ncɑɑi kɑni rɛ u wɑi ńkɑ yɛ.̃ 15 Erooti úu kɔ
uncɑɑi ńkɑ yɛ,̃ liriyíkí rɛ u rɔ́ u pɛsɛmɛlɛ. Kɑi nní lɛ,̃ usoi nkó úu ncɑɑi ńkɑ mɑ́ mɛɛ yɛ́
ń tíyɛsɛ pikɛ́ u ń kpu. 16 Lɛ̃ nnyɑ nɛ́ tíyɛsɛ ɑpi kuyíyɑɑ u fɑpii ɑm lɛ̃mɛmɑ́ɑ́ u tíyɛ. 17 [Li
pɛɛ tílɑsi lɛ rɛ Pilɑti ukɛ́ ukpɑniikɔ́ usɛ pi riyɑ́ ḿpɑ́ nkpɔ mɛlɔ́ɔ́ ɑnyɑ̃́ ɑ́ye.] 18 Api pinnɛí́
pipupukɛɛ kpɑ́ rɛ: A usoi nkó rɔ́ kpu ɑɑ Pɑrɑpɑsi yɑ́! 19 Pihɑ́ikusɛ mɛwɑi mɛnyinɛ kɛ
Pɑrɑpɑsi pɔ́ɔ pɛɛ kuyu-i tɑmmɛ uu kɔ usoi kopu. Lɛ̃ nnyɑ kɑpí pɛɛ uyɛ̃ kukpɑniilee tɑ.̃
20Kɛ Pilɑti uu nní ń lɑ ukɛ́Yeesu ŋmɛh́ɛrɛɛsɛ nnyɑ, uu risoiwuí nɛ pisímɛ́ kpɑ́. 21Amɑ́ ɑpi
pupɛi rɛ: A kunɑpɛɛ́ḱɔɔ́ kɛcɑ́ɑ́ u kɑrii, ɑ kunɑpɛɛ́ḱɔɔ́ kɛcɑ́ɑ́ u kɑrii. 22 Pilɑti uu mɛtɑ́ɑ́nũ
pimɑ́ɑ pi kpɑ́ rɛ: Ncɑɑi ń-ye kuu mpíí wɑ? Ám ncɑɑi ńkɑ ukɛcɑ́ɑ́ yɛ̃́mɛɛ yɛ́ ń tíyɛsɛ pikɛ́
nɛ u ń kpu. Lɛ̃nnyɑ nɛ́ tíyɛsɛ pikɛ́ nɛ kuyíyɑɑ u kɑii ɑmpɛɛ u yɑ́pɔ. 23Amɑ́ ɑpi pipupukɛɛ
nɔŋ́ tɛ pikɛ́ Yeesu kunɑpɛɛ́ḱɔɔ́ kɛcɑ́ɑ́ kɑrii. Ai Pilɑti feriyɛ. 24 Pilɑti uu hɔ́ rɛ ukɛ́ lɛ̃ kɑpi u
m pisɛ pi wɑ. 25Uu usoi uyɛ̃ kɑpi n tee rɛ ukɛ́ riyɑ́ yɑ́, uu Yeesu pi múísɛ rɛ pikɛ́ nɛ u li
lɛ̃ kɑpi ń lɑ. Uyɛ̃ kuu nní rin-yɑ́ yɛ pɛɛ pihɑ́ikusɛmɛwɑi mɛnyinɛ kuyu-i tɑmmɛlɛ uu kɔ
usoi kopu. Lɛ̃ nnyɑ kɑpí pɛɛ uyɛ̃ kukpɑniilee tɑ.̃

Pi Yeesu kunɑpɛɛ́ḱɔɔ́ kɛcɑ́ɑ́ kɑrii
(Mɑtiyee 27:32-44; Mɑriki 15:21-32; Yohɑni 19:17-27)

26Kɑpí nɛ Yeesu n tɔ́su, ɑpí nɛ Sirɛɛni kuyu ukɔ́ unyinɛ kɑpi yɛ n sée rɛ Simɔɔ sɑ́nɛ un
sicɑrɛ-mɛ̃ leeri. Api u tini ɑpi Yeesu kunɑpɛɛ́ḱɔɔ́ u cɔnsɛ rɛ ukɛ́ nɛ u n tikilɛ.̃ 27Pisoi kulúi
nɛ pinɔ́si pin u tikilɛ.̃ Pinɔ́si pin siwuu pirɑlɛ̃pin nɛ ukɛcɑ́ɑ́ téni pin kɔnɛ u tikilɛ.̃ 28Yeesu
uu pinɔ́si kuwɛĺɛ-́mɛ̃ pɑnsɛpɔ uu rɛ: Yerusɑlɛm pinɔsi, ɑ́ni kɑpɛ nɛ̃́ nnyɑ n ténisi. Amɑ́
ɑni nɔ́rinɛćúruu nɛ nɔ́sinɛẃɑ̃́ nnyɑ ténisi. 29 Likumúŋɛ́ rɛ siyɑ́ɑ yɛ sɔ́ntilɛ, sɛ-i kɑpi yɛ́ḿ
mɑɑ rɛ: Pinɔ́si nyɑpi pɛɛ ɑ́pi píkɑi m mɑ́rɑɑlɛ̃ ɑ́pi kɔ píkɑi n nyɛnsɛlɛ̃ yɛ pínɑrɛkomɛ lɛ.
30 Pisoi yɛ́ pɛɛ ɑkúú pimɑ́ikɛɛ lõ tɛ: Ani kɛrɔ́cɑ́ɑ́ loó, ɑpi sikúúpi mɑ́ikɛɛ rɛ: Ani tɔ́ yɑ́rii.
31 Likumúŋɛ́ rɛ pin nɛɛ́ ń we yɑrɛ kunɑ ŋmṹ nní n wɑ, íye kɑpi yɛ́ pɛɛ nɔ́ɔ nní ń we yɑrɛ
kunɑ kóimɑ pɔ̃́ wɑ?

32 Api kɔ nɛ piwɑikópɛkɔɔ́ pitɛ́ pinyinɛ n tɔ́su pikɛ́ hɑ pi nɛ Yeesu kɛsẽ́ kpu. 33 Kɑpi
kɛlõ kɛ̃ kɑpi yɛ n sée rɛ Kúyu Koŋoo n tu, ɑpi kei Yeesu kunɑpɛɛ́ḱɔɔ́ kɛcɑ́ɑ́ kɑrii, ɑpi

kɔ piwɑikópɛkɔɔ́ pitɛ́ pɛ̃ kɑrikɛɛ ɑnɑpɛɛ́ḱɔɔ́ kɛcɑ́ɑ́, usɛ ukulukɛ-lukɛ, ucɔ ukumii-mɛ.̃
34Yeesu uu pɛɛ rɛ: Sɑ́ɑ, ɑ piɑkópɛ pi sɑ́rɛi, likumúŋɛ́ rɛ ɑ́pi nyu lɛ̃ kɑpi n wɑi. Api pɑŋɑi
ɑpí nɛ pimɛcɔpɛcirɛ uilũ hɔɔnɛntɛ. 35 Piyukɔ́ pin kei nyɛnu pin nyɑ́nɛi. Pisuifi piwɛɛ́śɛ
ɑpi kɛcɑ́ɑ́ u nyɑ́nɛi pin tee rɛ: U picɔ yoriyɛntɛlɛ, ukɛ́ uricuruu yoriyɛ, in tɛ u Kirisi lɛ, uyɛ̃
kɛ Uléécɑɑ uu n wɛɛ́. 36 Pisɔ́ɔ́cɑ ricuruu ɑpi kɛcɑ́ɑ́ u nyɑ́nɛi ɑpí nɛ u kɔ ɑpi pítɑ nyɛpɛ-
nyɛpɛ pinyinɛ u tuŋɑ́ 37 ɑpi rɛ: Pɔn Pisuifi uyɔɔpi, ɑ ripɔ́cúruu yoriyɛ. 38 Api pɛɛ uriyu
kɛcɑ́ɑ́ wɔ́lu rɛ: Nkó yɛɛ Pisuifi uyɔɔpi.

39Uwɑikópɛkɔɔ́ usɛ kɑpi kunɑpɛɛ́ḱɔɔ́ kɛcɑ́ɑ́ ń kɑriilɛ̃ uu u lɑ́misi un tee rɛ: Nɛńtɛ pɔ́ɔ
uyɛ̃ kɛ Uléécɑɑ uu n wɛɛ́? A ripɔ́cúruu yoriyɛ ɑɑ kɔ tɔ̃́ yoriyɛ! 40 Amɑ́ ucɔ nkó uú nɛ u
cɛśi rɛ: Pɔn nɛ Uléécɑɑ wuruu? Pɔ́ɔ nní uɑkpɑnii ɑcɔ kɛḿɛɛ ń we. 41 Tɔ̃́ ɑkpɑnii piwɑi
yɛ nɛ risɑ́lɛ, likumúŋɛ́ rɛ mɛrɔ́wɑi kópɛ kulɑɑ kɑri nní le, ɑmɑ́ uyɛ̃ úu ncɑɑi ńkɑ wɑ.
42Uu limɛmɑ́ɑ́ kpɑ́ rɛ: Yeesu ɑ kɛnɛćɑ́ɑ́ léisɛ pɔn píyei ipɔ́yɔ́ɔpi pilukɛ n wemɛ. 43Yeesu
uu rinɔ́ɔ u yɔ́su rɛ: Asei kɑm pɔ́ símisi, nɛni kɛyɑɑ nkɛ,́ tɔ́ nɛ mpɔ̃́ nɛ pi Uléécɑɑ iyɔɔpi
kɛḿɛɛ.

Yeesu nkpɔ
(Mɑtiyee 27:45-46; Mɑriki 15:33-41; Yohɑni 19:28-30)

44-45 Ituŋɛ kɛcírɛ kumúŋɛ,́ kuŋmɑhɑ ɑku kɛtẽ nnɛí́ kɛcɑ́ɑ́ cɔni hɑ́i nɛ ituŋɛ mɛtɑɑni
kumúŋɛ-́pɔ. Kusɑ́ŋɑ́ɑ́ kɑpí nɛ Uléécɑɑ kɛyɔ n kénɛlɛ̃ ɑku kɛcɔpɛ cɛɛŕinɛ. 46 Yeesu uu
mɛyɑ̃́ pupɛi rɛ: Sɑ́ɑ, nɛ nnɛf́ɑ́ɑ ɑpɔ́nípɛ-i wɑ. Kuu ɑnɔ́ɔ nyɛ̃pimɑ́ɑḿmɑsí, uu kpi. 47Rɔm
usɔ́ɔ́cɑ wɛɛ́śɛ uu lɛ̃ nnɛí́ lɛɛ n wɑpisi yɛnu, uu Uléécɑɑ ríyu wɑisɛ uu rɛ: Asei kɛcɑ́ɑ́, usoi
nkó yɛ pɛɛ ɑsei ute lɛ. 48Pɛ̃nnɛí́ pɛɛ pɛɛ ń kɑ ɑwúí ɑwúí pikɛ́ nyɑ́nɛi, ɑpi lɛlɛɛ n wɑ yɛnu,
ḿpɑ́ úye uu pɛɛ pɛlɛ un mpɔ́ɔcɑɑi nɛ kɛwuu pirɑlɛ.̃ 49 Yeesu pisɑnɛ nnɛí́ nɛ pinɔ́si pɛɛ
pɛɛ u n sɑ́rummɛ hɑ́i Kɑlilee-pɔ, ɑpi iyɑɑ-pɔ nyɛrɛ ɑpi lɛlɛɛ n wɑi n nyɑ́nɛi.

Yeesu mɛkulɑɑ
(Mɑtiyee 27:57-61; Mɑriki 15:42-47; Yohɑni 19:38-42)

50-51Pisuifi kuyu Arimɑtee kɛḿɛɛ kɛ utisi unyinɛ uú pɛɛ́we. Pi yɛ u sée rɛ Yosɛfi. U pɛɛ
kɛtúhɑɑnɛ píimɑ uwɛɛ́śɛ usɛ lɛ, ɑmɑ́ lɛ̃ kɛ upiwɛɛ́śɛcɔ ɑpi rinhɔ́ ɑpi wɑi ɑ́i nɛ u risɑ́. Utisi
uyɛ̃nɛ pɛɛ ɑsei ute lɛ un kɔUléécɑɑ iyɔɔpi mɛkɑmɛmɛ̃.́ 52Uu Pilɑti kɛḿɛɛ sĩ ́uú hɑ u pisɛ
rɛ ukɛ́ Yeesu u pɑ. 53Uu limɛmɑ́ɑ́ kunɑpɛɛ́ḱɔɔ́ kɛcɑ́ɑ́ Yeesu súisɛri, uu kusɑ́ŋɑ́ɑ́ u pílɛsi
uu nhórɛ kɑpi kupɑrɛcɑŋɑɑ-i n wɑ kɛḿɛɛ u finsɛ. Ápi nhórɛmmɛ-i úkɑ kulɑɑlɛ.̃ 54Kɛyɑ́ɑ
kɛɛ nɛ risɑ́lɛ kɛwéntɛyɑɑ usé, kɛwéntɛyɑɑ kɛn nɛ korɑɑnɛnɛ. 55 Pinɔ́si pɛɛ pɛɛ Yeesu n
sɑ́rummɛ hɑ́i Kɑlilee-mɛ nɛ Yosɛfi ɑpi rikpíí-i símpɔ pikɛ́ yɛ̃́ lɛ̃ kɑpi Yeesu n finsɛ. 56Api
pɛɛ kɛýɔpɛlɛ ɑpí hɑmɛḱpɔnɛ tulɑɑli ncɔpuriwɑi pikɛ́Yeesuníŋɛsi. Amɑ́ ɑpi kɛwéntɛyɑɑ
kɛtúŋɛ́wéntɛ yɑrɛ kɛ isé ii m pisɛ ɑpi kɛlenɛ simpɔ.

24
Yeesu yɛ nkpɔ kɛḿɛɛ yisi
(Mɑtiyee 28:1-10; Mɑriki 16:1-8; Yohɑni 20:1-10)

1 Kɛwéntɛyɑɑ ukóso kɛmɑrɛsinɛ, pinɔ́si ɑpi mɛḱpɔ nɛ tulɑɑli kɑpi n wɑ múlú ɑpí nɛ
rikpíí símpɔ. 2 Api lɛɛpɔ lin tipɑrɛ tɛɛ pɛɛ rikpíí n fílɛ̃ pímiisɛ ɑi iyɑɑ yekei. 3 Api lompɔ
ɑmɑ́ ɑ́pi UpíimɑYeesu lɛɛpɔ. 4Ápi ceri íye kɑpi yɛ́wɑ. Kumúŋɛ́ kpɛ-i kɛ pisoi pitɛ́pinyinɛ
ɑpi rikpɑ́fúmɛ pin ilũ yɛɛ n tɛĺu tɑnɑɑlɛ.̃ 5Kɛ iwɑmɛ ii pi n wɑ ɑpi kpɑ́rɑi, pisoi pɛ̃ ɑpi pi
mɑɑ rɛ: Yo nnyɑ kɑni pikpɔkpɔ kɛcɔpɛ uyɛɛ n nyɑ́ni wɛɛ́śi? 6 [Úu nté we, u nkpɔ kɛḿɛɛ
yisilɛ un nfɑ́ɑmɑ́]. Ani léisɛ lɛ̃kuu nɔ́ḿmɑ pɛɛ́ uyɛ-i kuú pɛɛ Kɑlilee-pɔ ńwe. 7Li pisɛ rɛ
pikɛ́ pikópɛkɔɔ́ ɑnipɛ-i Usoi Kɛpipi wɑ, ɑpi kunɑpɛɛ́ḱɔɔ́ kɛcɑ́ɑ́ kɛ kɑrii Uléécɑɑ ukɛ́ kɛyɑ́ɑ
tɑ́ɑ́nũ tuŋɛ́ nkpɔ kɛḿɛɛ kɛ yukusɛ.

8 Api pɛɛ Yeesu ɑnɔɔ léisɛ. 9 Api rikpíí-i yisi ɑpi lɛ̃ nnɛí́ pipirɛtiki kɛfi nɛ usɛ nɛ picɔ
nnɛí́ kɛɛ́ńkɛɛ. 10Mɑɑri Mɑkitɑlɑ ukɔ́ nɛ Yohɑnɑ nɛ Yɑkupu uni Mɑɑri yɛ pɛɛ pi. Pi nɛ
pinɔ́si picɔ pɛɛ pɛɛ kɛsẽ́ ń we ɑpi nsímɛ́ pitumɛ kɛɛni. 11 Amɑ́ pitumɛ ɑpi pinɔ́si nsímɛ́

mmɛ̃ yɛnu rɛ nnírisimɛ́ yɛ mu, ɑ́pi pɛɛ pɑkɑrɛ. 12 Kumúŋɛ́ kpɛ-i, Piyɛɛ uu yisi uu rikpíí-
mɛ̃wurupɔ, uú kpɑrɑ́pɔ uu ɑsɑ́ŋɑ́ɑ́ ŋmɑnɛ yɛnu ɑn cúlɛ.̃ Uu pɛɛ ukɛyɔ pɛlɛ. Lɛ̃ nnɛí́ lɛɛ
nní n wɑpisi lin nnɔ́ɔ u yipɑɑlɛ.̃

Lɛlɛɛ Emɑyusi ncee kɛcɑ́ɑ́ ń wɑ
(Mɑriki 16:12-13)

13 Kɛyɑ́ɑ kɛ̃ cirɛ, pipirɛtiki pitɛ́ ɑpi kɛyupi kɛnyinɛ kɑpi yɛ n sée rɛ Emɑyusi n simpɔ.
Ituŋɛ nwɔi mɛkɔ́ɔ́númɛtɛ́ kɑpi yɛ kei nɛYerusɑlɛmsɔ́nɛ. 14Lɛ̃nnɛí́ lɛɛ pɛɛ nwɑpisi nsímɛ́
kɑpí pɛɛ símisi. 15 Kumúŋɛ́ kpɛ-i kɑpi lɛ̃ n símisi pin kɛŋɛnɛ, Yeesu ricuruu uú nɛ pi kɔ
ɑpi kɛsẽ́ n sɔ́nɛ, 16 pin u nyɑ́ni ɑmɑ́ linyinɛ lin pi hilɑlɛ̃ ɑ́pi pɛɛ u ceri. 17Yeesu uu pi pisɛ
rɛ: Yo yɛɛ nɔ́ kɛŋ́ɛnɛsɛ nɔn nɛ sɔ́nɛ? Api nyɛrɛ nɛmpɔ́ɔcɑɑi. 18 Pikɛcɔpɛ unyinɛ kɑpi yɛ
n sée rɛ Keleopɑsi uu u mɑɑ rɛ: Yɑrɛ pɔ̃́ mɛcirɛ yɛɛ Yerusɑlɛm kuyu-i we ɑ́ɑ nyu lɛlɛɛ
siyɑ́ɑ tɔrɔɔ nsí kɛḿɛɛ kuyu kpɛ-i n wɑii? 19Yeesu uu pi pisɛ rɛ: Yɑrɛmɛwɑi mɛýe mpuri
yɛmɛ? Api rinɔ́ɔ u yɔ́su rɛ: LɛlɛɛNɑsɑrɛti ukɔ́ Yeesu n lɛɛmɛmɑ́. Antepu lo yɛɛ ńnɑŋɛm
mɑ́. U Uléécɑɑ nɛ pisoi kɛyu-i unnɑŋɛ nyísɛlɛ uliwɑiwɑi nɛ uɑnɔɔlempi kɛḿɛɛ. 20 Pɛpɛɛ
yɛ Uléécɑɑ inyɔ́ɔnsɛ n wɑ piwɛɛ́śɛ nɛ kurɔ́yu piyukɔɔ́ ɑpi u tini ɑpi nsímɛ́ u cɔnsɛ ɑi wɑi
rɛ pikɛ́ u kpu. Api kunɑpɛɛ́ḱɔɔ́ kɛcɑ́ɑ́ u kɑrii. 21 Tɔ pɛɛ tɑ́lɛ̃ tɛ uyɛɛ yɛ́ Isirɑyɛɛli riyu lɔ.
Amɑ́ kɛyɑ́ɑ tɑ́ɑ́nũ yɛ nkɛ́ kɛ mɛwɑi mɛ̃ ɑmɛ́ nɛ n wɑpisi. 22 Asei kɛcɑ́ɑ́, kɛrɔ́cɔpɛ, pinɔ́si
pinyinɛ yɛ tíyɛlɛ ɑi pírí rɔ́wɑi. Kɛmɑrɛsinɛ kɑpi rikpíí-i hɑ. 23Amɑ́ ɑ́pi u lɛɛpɔ. Api pɛɛri
ɑpi rɔ́ símisi rɛ piléécɑɑtumɛ pinyinɛ yɛ pikɛyu-i rikpɑ́fúmɛlɛ ɑpi pi mɑɑ rɛ u nyɑ́nilɛ.
24 Pirɔ́séncɔ pinyinɛ ɑpi rikpíí-i símpɔ ɑpi lɛɛpɔ yɑrɛ lɛ̃ kɛ pinɔ́si ɑpi rɔ́ ń kɛɛ́.̃ Amɑ́ ɑ́pi
pɛɛ uricuruu yɛ.̃ 25 Yeesu uu pɛɛ pi mɑɑ rɛ: Nɔ́ piníri mpí, ɑ tíyɛ nɔ́ ɑtu mɑ́ ɑ́ni lɑ nɔkɛ́
mmɛ̃ kɛ ɑntepuyɛ ɑpi nɔ́ n símisi nɛ kɛfɑ tɛnɛ. 26Ái pɛɛ pisɛ rɛ uyɛ̃ kɛ Uléécɑɑ uu n wɛɛ́
ukɛ́ lɛ̃ íwɛ li uu kɛlenɛ umɛyɔɔpi-i lonii? 27 Uu pɛɛ limɛmɑ́ɑ́ mmɛ̃ nnɛí́ kɑi uriyu kɛcɑ́ɑ́
ɑ́tɛlɛ-́i n wɔ́lɑɑlɛ̃ pi kpɑ̃́iisɛ, Moisi ritɛlɛ́ kuú nɛ kori uú nɛ ɑntepuyɛ ɑkɔ́ tɛnɛsɛ. 28 Kɑpi
kuyu kpɛ-i kɑpi n símpɔ n nyɑhɑi, Yeesu uu wɑi yɑrɛ u lɑlɛ ukɛ́ kɛtɑɑ-tɑɑ hɑ. 29 Amɑ́
ɑpi u nyɛrɛsɛ pin tee rɛ: A kɛrɔ́kúrí tonɛ, li nnyɔ́ɔ́ wɑlɛ kɛsinɛ ɑkɛ nyɑhɑi. Uu kɛýɔ pi
tiki ɑpí hɑ kɛsẽ́ tonɛ. 30 Apí tonɛ rɛ pikɛ́ ilukɛ li, uu kukpɔ́nɔ́ kpísi uu Uléécɑɑ pɔɔnɛsɛ
uu pɛɛ ku kpɔkɔ́rinɛ uu pi ku pɑ. 31 Piinipɛɛ ii pɛɛwúkulɛ ɑpi u ceru, ɑmɑ́ uu pikɛyu kɛ-i
mílu. 32Api pimɛcɔpɛcirɛmmɑ́ikɛɛnɛ rɛ: Pɔ̃́ tɛ piyo kɛ nsímɛ́ kuú pɛɛ ncée-i n símisi nɛ
Nléécɑɑsimɛ́ ɑsei kuú pɛɛ rɔ́ ń símisi nn tɔ lõ ŋmɑɑ.

33 Api mɛsɛ nɛ mɛsɛ yisi ɑpi Yerusɑlɛm simpɔ. Api pipirɛtiki kɛfi nɛ usɛ nɛ pipisencɔ
lɛɛpɔ pin cɑ́pinɛlɛ,̃ 34pin tee rɛ: Mɛsei yɛmɛ, Upíimɑ yɛnkpɔ kɛḿɛɛ yisilɛ uu tíyɛsɛ Simɔɔ
uu u yɛnu! 35Pɛ̃ ticuruu ɑpi lɛlɛɛ ncée-i n wɑ pi kɛɛnkɛɛ nɛ lɛ̃ kɑi n wɑ ɑpí nɛ Yeesu ceru
kumúŋɛ́ kpɛ-i kuú pɛɛ kukpɔ́nɔ́ rińkpɔkɔ́rinɛ.

Yeesu yɛ umɛcirɛ upipirɛtiki nyísɛ
(Mɑtiyee 28:16-20; Mɑriki 16:14-18; Yohɑni 20:19-23; UPM 1:6-8)

36Ápi kɑhɑnɛ nkpɑ́ni nsímɛ́ n tɛnɛ, Yeesu ricuruu uu pikɛcɔpɛ kpɑ́fúmɛ uu pi mɑɑ rɛ:
Nɔ́ɑnɛḱíŋ ɑkɛ́ n niŋú. 37 Pikɛwuu ɑkɛ tɔ́lu, iwɑmɛ píimɑ ii pi tini, likumúŋɛ́ rɛ li pi wɑ
yɑrɛ kuníri kunyinɛ kɑpi nyɑ́ni. 38 Amɑ́ Yeesu uu pi mɑɑ rɛ: Yo nnyɑ kɑi nɔ́ ricɔ́ŋ? Yo
nnyɑ kɑni nɔ́sinɛf́ɑ-i tíru? 39 Ani ɑnɛńípɛ nɛ ɑnɛńɑ ripɑí. Mɛsei nɛɛ́ lo. Ani nɛ́ ricɑ ɑni
yɛńu. Kuníri ɑ́ku ipiŋɛsɑrɛ nɛɛ́ ɑkɔhɔmɑ́, yɑrɛ kɑni nní lɛ̃ nnɛí́ kɛnɛćɑ́ɑ́ n nyɑ́ni. 40 [Uu
ɑnɔ́ɔ nyɛ̃mɑlɛ uu uɑnipɛ nɛ uɑnɑ pi nyísɛ.] 41Mpɔ́ɔnɑrɛ nɛ pírí píimɑ yɛɛ pi ń we nnyɑ,
ɑ́pi nkpɑ́ni fe pikɛ́ nsímɛ́ mmɛ̃ pɑkɑrɛ. Uu pi pisɛ rɛ: Nɔ nté lilukɛ-lukɛ linyinɛ mɑ́lɛɛ?
42 Api nkpíntomɛ́ ŋmɑ́ɑ́-ŋmɑ́ɑ́ keri u pɑ. 43 Uu n kpísi uu tɑkɑi piinipɛɛ-i. 44 Uu pɛɛ pi
mɑɑ rɛ: Mmɛ̃ kɑḿ pɛɛ nɔ́ ń símisi kumúŋɛ́ kpɛ-i kɑrí pɛɛ kɛsẽ́ ń we yɛ mmú. Li pisɛ rɛ
lɛ̃ nnɛí́ kɑi kɛnɛćɑ́ɑ́ n wɔ́lɑɑlɛ̃Moisi isé kɛḿɛɛ nɛ ɑntepuyɛ ɑtɛlɛ́ kɛḿɛɛ nɛ siyómɛ ɑtɛlɛ́
kɛḿɛɛ likɛ́ wɑ. 45Uu pɛɛ mɛsɔhɔ pi tɑ́pilɛ pikɛ́ nɛ Nléécɑɑsimɛ́ ɑsei n kṍ nnyɑ. 46Uu pi
mɑɑ rɛ: Lɛ̃ kɑi n wɔ́lɑɑlɛ̃ yɛ nní: Li pisɛ rɛ uyɛ̃ kɛ Uléécɑɑ uu n wɛɛ́ ukɛ́ íwɛ li, uu pɛɛ
kɛyɑ́ɑ tɑ́ɑ́nũ tuŋɛ́ pikpɔkpɔ kɛḿɛɛ yisi. 47 Li kɔ pisɛ rɛ pikɛ́ urinyiri nɛ sitẽ nnɛí́ kɛḿɛɛ
pisoi riyóó rɛ pikɛ́mɛfinɛ consɛUléécɑɑ ukɛ́ piɑkópɛ pi sɑ́rɛi. Amɑ́ Yerusɑlɛmkuyu kɑpi

yɛ́ nɛ korɑɑnɛ. 48Nɔ́ɔ lɛ̃ piseérɑkɔɔ́. 49 [Iyɛɛ nnyí], ihɛɛ iyɛ̃ kɛ Unɛśɑ́ɑ uu rinhɔ́ rɛ u yɛ́ nɔ́
hɛ. Nɛɛ́ rinɛćúruu nɔ́ i pɑmɛnɛ. Amɑ́ li pisɛ rɛ nɔkɛ́ kuyu-i n tũ hɑ́i nɛ kumúŋɛ́ kpɛ-i kɛ
kɛyómɛcɑɑ nnɑŋɛ nn yɛ́ nɔ́kɛnɛćɑ́ɑ́ n súimɛ.

Yeesu yɛ kɛyómɛ tɑɑ́lɛ̃
(Mɑriki 16:19-20; UPM 1:9-11)

50 Yeesu uu limɛmɑ́ɑ́ nɛ kuyu iyɑɑ pi simpɔ, Petɑnii kɛkúrí, uu ɑnípɛ síkɑ uu rinɔ́ɔ
sɔnɛ pi tikisɛ. 51 Kumúŋɛ́ kpɛ-i kuu rinɔ́ɔ sɔ́nɛ pi n tíkisɛlɛ,̃ uú nɛ pi tɔlu, ɑi kɛyómɛ-mɛ̃
u sɑkɑɑpɔ. 52 Pɛ̃ ɑpi Uléécɑɑ yɑ́ɑ́si ɑpi pɛɛ Yerusɑlɛm pɛlɛ nɛmpɔ́ɔnɑrɛ píimɑ. 53Api yɛ
pɛɛmɛsɛŕɛ Uléécɑɑ kɛyɔ-i n cɑ́pinɛlɛ̃ pin Uléécɑɑ pɑkɑrɛntɛ.

Nsímɛ́ Kɛcirɛ ritɛlɛ́ kɛ Yohɑni uu n wɔ́i
Lɛlɛɛ rítɛlɛ́ ntí kɛḿɛɛ ń we Yohɑni yɛɛ Nsímɛ́mmú wɔ́i. U Yeesu upirɛtiki nɛ uusɑnɛ

lɛ. Efɛɛsi kuyu-pɔ, pɛɛmɛkɛɛ Asii kɛteni-i kuu Nsímɛ́ Kɛcirɛ ritɛlɛ́ ntí wɔ́i.
Ifɑɑci iyɛ̃mɛkériinɛ yɛmmɛ:́

1. Yohɑni yɛ símisilɛ uú nɛ nyísɛ rɛ Yeesu Kirisi yɛɛ Uléécɑɑ rinɔɔ. Uléécɑɑ rinɔɔ tɛ̃ ɑrí
weri ɑri kɛrɔ́cɔpɛ n we (1:1-18).

2. Yohɑni yɛ nyísɛ rɛ Yeesu yɛUléécɑɑ Kɛpipi lɛ. Yeesu yɛ kɔ uicélɑɑ kɛḿɛɛ nyísɛ rɛ uyɛɛ
ilukɛ yɛɛ yɛ nfɑ́ɑ n hɛ nɛ usɛɛsẽ́ yɛɛ yɛ pisoi nɛ Sɑ́ɑ Uléécɑɑ kɛḿɛɛ ń hɑ, nɛmɛtɛí́
mɛɛ kɛtẽ nnɛí́ n kpɑ̃́iilɛ.̃ Lɛ̃ kɛ Yeesu uú nɛḿpɑ́ úye nyísɛ rɛ uyɛɛ úye (1:19–12).

3. Yeesu yɛ umɛcirɛ cɑ́pinɛ ukɛ́ kpu uu kɔ upipirɛtiki icélɑɑ tɔrɔɔ pɑ (13–21).

Tinɔ́ɔ tɛɛ yɛmɛtɛí́ nɛ nfɑ́ɑ n hɛ
1 Uléécɑɑ ukɛ́ kɛlenɛ ḿpɑ́ yo n wɑ, Tinɔ́ɔ yɛ pɛɛ welɛ. Tinɔ́ɔ nɛ Uléécɑɑ pɛɛ pɛɛ́ we.

Tinɔ́ɔ yɛ pɛɛ Uléécɑɑ lɛ. 2 Ti nɛ Uléécɑɑ pɛɛ pɛɛ́ we Uléécɑɑ uu kɛlenɛḿpɑ́ yo wɑi. 3 Tɛ̃
kɛ Uléécɑɑ uú nɛ ritiki uú nɛ ḿpɑ́ yo wɑi. Líkɑ ɑ́i we kɛ Uléécɑɑ uu n wɑ kɑ́i pɛɛ tɛ̃
kuú nɛ ritiki. 4 Tɛtɛɛ nfɑ́ɑ riyíkí mɛɛ pisoi mɛtɛí́ n wɑi. 5 Mɛtɛí́ ɑmɛ kuŋmɑhɑ-i léeri,
ɑmɑ́ kuŋmɑhɑ ɑ́ku fe kukɛ́mɛ yɑrii. 6Uléécɑɑ uu kɛyɑ́ɑ utisi unyinɛ tum. Pi yɛ u sée rɛ
Yohɑni. 7U kɑlɛ rɛ ukɛ́mɛtɛí́ mɛ̃ pisoi nyísɛ, ḿpɑ́ úye ukɛ́ nɛ kɛfɑmɛ tɛnɛ. 8Ái uricuruu
ŋmɑɑ yɛɛmɛtɛí́, ɑmɑ́ u kɑlɛ rɛ ukɛ́mɛtɛí́ mɛ̃nsímɛ́ pisoi símisi. 9Mɛtɛí́ mɛ̃mɛcirɛ ŋmɑnɛ
mɛɛmɛtɛí́ yíkíyiki. Mɛ kɛtẽ kɛcɑ́ɑ́ kɑlɛ rɛmɛkɛ́ pisoi nnɛí́ n kpɑ̃́iilɛ.̃ 10Tinɔ́ɔ yɛ kɛtẽ kɛcɑ́ɑ́
kɑlɛ. Tɛ̃ kɛ Uléécɑɑ uú nɛ ritiki uú nɛ kɛwɑi, ɑmɑ́ kɑri ń kɑ, kɛtẽ pikɔ́ ɑ́pi ri ceri. 11Tinɔ́ɔ
yɛ tipikɔ́ kɛḿɛɛ kɑlɛ, ɑmɑ́ tipikɔ́ ɑ́pi ri yɔsí. 12 Amɑ́ pɛ̃ nnɛí́ pɛɛ ri ń yɔsí ɑpí nɛ kɛfɑ ri
tɛnɛ kɑri ńnɑŋɛ hɛ rɛ pikɛ́ pɑnsɛ Uléécɑɑ sipipi. 13 Ái mɛsoimɑrɛ kɑpi pi mɑri nnyɑ, ɑ́i
kɔ lɛ̃ kɛ pisoi ɑpi ń lɑ pikɛ́ yɛ pisiwɑ̃mɑri nnyɑ kɑpi fe ɑpi lɛ̃ pɑnsɛ. Ápi pɑnsɛ Uléécɑɑ
sipipi yɑrɛ kɛ sisoipipi ɑsi yɛ m mɑ́ri nɛɛ́ yɑrɛ kɛ sisoipipi ɑsi ń lɑ mɛcɔ. Amɑ́ Uléécɑɑ
yɛɛ umɛlɑ kɛḿɛɛ nfɑ́ɑ fɑlɛ pi hɛ.

14Tinɔ́ɔ yɛ pɑnsɛlɛ kɛsoipipi tin kɛrɔ́cɔpɛ tũ. Ti ípɛɛlɛɛ́mɑ́lɛ tin kɔ nsímɛśei mɑ́ ńsɔnɛ.
Tɔ umɛyɔɔpi yɛnlɛ. Mɛyɔ́ɔpi kɛ Kɛpipi cirɛníŋɛ ɑkɛ Sɑ́ɑ Uléécɑɑ kɛḿɛɛ n yɛ̃.́ 15 Yohɑni
yɛ ukɛcɑ́ɑ́ ɑseérɑ lesɛlɛ uu cɑ́ɑ́i rɛ: Nkó nsímɛ́ kɑḿmɑɑ rɛ: Uyɛɛ kɛnɛṕirɛ n wemɛ yɛ nɛ́
felɛ. Uyɛ̃ nɛ pɛɛ́ welɛ ɑpi kɛlenɛ nɛ̃́mɑru. 16U ípɛɛlɛɛ́ rɔ́ nyísɛlɛ uu lɛ̃ nnɛí́ kuu m mɑ́ rɔ́
hɛ fɑɑlɑɑ, líkɑ ɑ́i tɔ́ ripɑ́rí. 17 Asei kɛcɑ́ɑ́, Moisi kɛ Uléécɑɑ uú nɛ ritiki uú nɛ isé rɔ́ pɑ.
Amɑ́ Yeesu Kirisi kuú nɛ ritiki uú nɛ ípɛɛlɛɛ́ rɔ́ nyísɛ uu kɔ nsímɛśei rɔ́ símisi. 18Úkɑ úu
Uléécɑɑ yɛńɑɑlɛ.̃ Insɑ́ Ukɛpipi cirɛníŋɛ kɛɛ ukɛmɛɛ́ ń we, kɛn kɔ Uléécɑɑ, kɛɛ rɔ́ u nyísɛ.

Aseérɑ kɛ Yohɑni Úniwolɛ uu Yeesu kɛcɑ́ɑ́ ń lésɛ
(Mɑtiyee 3:1-12; Mɑriki 1:1-8; Luki 3:1-8)

19Yohɑni ɑseérɑ kuu n lésɛ yɛ nnyɛ:́ Pɛɛ́ uyɛ-i kɛ Pisuifi piwɛɛ́śɛ pɛɛ Yerusɑlɛm–i ń we
ɑpi pɛpɛɛ yɛUléécɑɑ inyɔ́ɔnsɛ n wɑ nɛ Lefimpuri pikɔ́ n tũ tɛ pikɛ́ hɑ u pisɛ rɛ uyɛɛ úye?
20Yohɑni úu kɛsi, u pinnɛí́ kɛyu-i ɑseérɑ lesɛlɛ rɛ: Ái nɛ̃́ Yohɑni kɛUléécɑɑ uu wɛɛ́. 21Kei
kɑpi kɔ pipisɛ u rikpɑ́ rɛ: Pɔmpíí úye kɛcirɛ lɛ? Pɔ́ɔ Elii nɛɛ́? Uu rɛ: Eehei. Api kɔ pipisɛ
u kpɑ́ rɛ: Pɔ́ɔ ɑntepu uyɛ,̃ nɛɛ́ yo? Uu rɛ: Eehei. 22Api kɔ pipisɛ u kpɑ́ rɛ: Pɔ́ɔ pɛɛ nkpéni
úye ŋmɑɑ? A rɔ́ símisi tɔkɛ́ hɑ pɛpɛɛ rɔ́ n tummɛ símisi. Pɔ ripɔ́cúruu ŋmɑɑmpíí rɛ pɔ́ɔ
úye kɛcirɛ? 23Kei kɛ Yohɑni uu pɛɛ pi pɛsɛ rɛ: Nɛɛ́ nní uyɛ̃nsímɛ́ kɛ ɑntepu Esɑyi uú pɛɛ
n tee rɛ:
Unyinɛ yɛ kucɛsi kóimɑ-i yóólɛ̃ tɛ ɑni Upíimɑ ncee ritɛĩisɛ.

24 Pɛ̃ kɑpí pɛɛ Yohɑni kɛḿɛɛ n tũ yɛ pɛɛ Pifɑrisi lɛ. 25 Pɛ̃ ɑpi pɛɛ u pisɛ rɛ: In tɛ ɑ́i pɔ̃́
kɛ Uléécɑɑ uu wɛɛ́, ɑ́i kɔ pɔ́ɔ Elii, ɑ́ɑ kɔ ɑntepu uyɛ,̃ yo nnyɑ kɑɑ pɛɛ pisoi míni wolɛ?
26 Yohɑni uu pɛɛ pi pɛsɛ rɛ: Míni kɛ nɛɛ́ pisoi wolɛ. Amɑ́ unyinɛ yɛ nɔ́kɛnɛćɔpɛ nkɛ-́i

welɛ kɑ́ni n nyu. 27U kɛnɛṕirɛ wemɛlɛ un nɛ́ fe. Inɛśoi íi tu rɛ kɛ́ ukunɛɛ́ŕi nŋmɛ fénnɛ.
28 Petɑnii kɛyupi kɛɛ Yuritɛɛ mɛtɛŋ́́ kɛtuŋɛleemɛ kuwɛɛ́-́mɛ̃ ń we kɛḿɛɛ kɛ lɛ̃ nnɛí́ ɑi lɛ̃
wɑi. Kei kɛ Yohɑni uu yɛ pɛɛ Yuritɛɛ nkoi kɛḿɛɛ pisoi míni wolɛ.

Yeesu yɛ Uléécɑɑ Risɑŋpipi lɛ
29Kɑi kóso n weesi, Yohɑni uu Yeesu yɛnu un ukɛkúrí wépɔ, uu rɛ: Ani ripɑí, Uléécɑɑ

Risɑŋpipi yɛɛ yɛ pisoi nnɛí́ ɑkópɛ n lésɛ yɛ ntí. 30Uyɛ̃ kɑḿpɛɛ tee rɛ: Unyinɛ yɛ kɛnɛṕirɛ
wemɛlɛ un nɛ́ fe. Uyɛ̃ nɛ pɛɛ́ welɛ ɑpi kɛlenɛ nɛ̃́ mɑru. 31 Nɛ pɛɛ lɛ̃ símisilɛ ɑ́m nyu
úye kɛcirɛ lo. Amɑ́ nɛ nkpéni kɑlɛ nɛn Isirɑyɛɛli pikɔ́ míni wolɛ pikɛ́ nɛ u n céri nnyɑ.
32 Yohɑni uu kɔ kpɑ́ rɛ: Nɛ Uléécɑɑ Nfɑɑsɔnɛ yɛnlɛ nn kɛyómɛcɑɑ-pɔ súiri yɑrɛ tilɔ́ɔlɑ̃
ɑrí nɛ ukɛcɑ́ɑ́ tonɛ. 33 Ám pɛɛ kɑhɑnɛ n ceri rɛ uyɛɛ úye kɛcirɛ, ɑmɑ́ Uléécɑɑ yɛɛ nɛ́ n
tummɛ rɛ kɛ́ pisoi míni wolɛ yɛ nɛ́ mɑɑ rɛ: Pɔ́ Uléécɑɑ Nfɑɑsɔnɛ yɛ̃ nn súiri nn unyinɛ
kɛcɑ́ɑ́ tonɛ. Uyɛɛ sɔ́nti ukɛ́ Uléécɑɑ Nfɑɑsɔnɛ pisoi hɛ pikɛ́ nkɛmɛɛ́ m pɔlɔlɛ.̃ 34 Yohɑni
uu kɔ kpɑ́ rɛ: Nɛ nkpéni li yɛnlɛ. Lɛ̃ nnyɑ kɑm ɑseérɑ lesɛ rɛ uyɛɛ Uléécɑɑ Kɛpipi.

Yeesu pipirɛtiki foí kɛcɑ́ɑ́ nsímɛ́
35Kɑi kóso n weesi, Yohɑni nɛ upipirɛtiki pitɛ́ pinyinɛ ɑpi kɛlõ kɛ-i n we. 36Yohɑni uu

Yeesu yɛnu un tɔ́su uu rɛ: Ani ripɑí, Uléécɑɑ Risɑŋpipi yɛ ntí. 37Kɛ Yohɑni pipirɛtiki pitɛ́
pɛ̃ ɑpi lɛ̃ n kṍ, ɑpi yisi ɑpi Yeesu tiki. 38 Yeesu uú ŋmɛɛlú uu yɛńu rɛ pi u tikilɛnlɛ, uu pi
pisɛ rɛ: Yo kɑni wɛɛ́śi? Pɛ̃ ɑpi kɔ uyɛ̃ pisɛ rɛ: Yei kɑɑ́ we, Rɑɑpi? Rɑɑpi ɑsei nyɛɛ Ucélɑɑ.
39 Uu pɛɛ pi mɑɑ rɛ: Ani kɑm ɑni yɛ.̃ Api yisi ɑpi u tiki ɑpí hɑ yɛnu kei kuu n sói. Api
kɛyɑ́ɑ kɛ̃ ukɛkúrí kei tonɛ. Inyɔ́ɔ́tuŋɛ kɛfi nɛmɛkpuulũ kumúŋɛ-́i kɑi lɛ̃wɑi.

40 Pipirɛtiki pitɛ́ pɛɛ pɛɛ Yohɑni nsímɛ́ n kṍ ɑpi yisi ɑpi Yeesu tiki, usɛ yɛɛ Simɔɔ Piyɛɛ
uwɑ̃ Antiree. 41Antiree uu mɛfoí umɑ́ɑ Simɔɔ piwɛĺɑɑ sĩ kɛlenɛ. Uú nɛ u sɑ́nɛ uu u mɑɑ
rɛ: Tɔ Umɛsii yɛnlɛ. Mɛsii ɑsei nyɛɛ uyɛ̃ kɛ Uléécɑɑ uu n wɛɛ́. 42Uu pɛɛ umɑ́ɑ kpísi uú
nɛ Yeesu lɛɛpɔ, Yeesu uú hɑ u nyɑ́nɛi tíḿḿ uu rɛ: Pɔ́ɔ Yonɑɑsi uŋmɑ́nɛ Simɔɔ. Pikɛ́ yɛ
nkpéni pɔ́ sée rɛ Sefɑɑsi. Liɑsei rɛ Ripɑrɛ.

Yeesu yɛ Filipu nɛ Nɑtɑnɑyɛɛli sée
43 Kɑi kóso n weesi, Yeesu uu hɔ́ rɛ u yɛ́ Kɑlilee kɛtẽ-pɔ hɑ. Kuu n tɔ́su, uú nɛ Filipu

sɑ́nɛ uu u mɑɑ rɛ: A yisi ɑ nɛ́ ritiki. 44 Filipu yɛ Petisɑyitɑ kɛyupi ukɔ́ lɛ Antiree nɛ Piyɛɛ
mɛcɔ. 45 Filipu pɔ́ɔ kɔ nɛ Nɑtɑnɑyɛɛli sɑ́nɛ uu u mɑɑ rɛ: Tɔ uyɛ̃ nsímɛ́ mɛɛ Moisi isé
ritɛlɛ-́i n wɔ́lɑɑlɛ,̃ ɑntepuyɛ ɑpi kɔ n símisi yɛnlɛ. Uyɛɛ Yosɛfi uŋmɑ́nɛ, Nɑsɑrɛti ukɔ́
Yeesu. 46Nɑtɑnɑyɛɛli uu u mɑɑ rɛ: Lisɔnɛ linyinɛ yɛ́ fe ɑi Nɑsɑrɛti-pɔ leerii? Filipu uu u
pɛsɛ rɛ: A kɑm ɑ nɛ ipɔ́nípɛɛ yɛ.̃

47Yeesu uu Nɑtɑnɑyɛɛli yɛnu un ukɛkúrí sɔ́nɛpɔ uu rɛ: Isirɑyɛɛli ukɔ́ yíkíyiki ŋmɑɑ yɛ
nkó. Úu piyɑɑlukɛmɑ́. 48Kei kɛNɑtɑnɑyɛɛli uu pɛɛ Yeesu pisɛ rɛ: Yei kɑɑ nɛ́ nyu? Yeesu
uu u pɛsɛ rɛ: Hɑ́i kɑɑ́ pɛɛ kúfikiyee riyíkí ń tṹ, nɛ pɛɛ pɔ́ nyulɛ Filipu uu kɛlenɛ pɔ́ séi.
49Nɑtɑnɑyɛɛli uu pɛɛ Yeesu mɑɑ rɛ: Ucélɑɑ, pɔ Uléécɑɑ Kɛpipi lɛ. Pɔ́ɔ Isirɑyɛɛli uyɔɔpi!
50Yeesu uu u pɛsɛ rɛ: Nɛńtɛ kɑmpɔ́ḿmɑɑ rɛ hɑ́i kɑɑ́ pɛɛ kúfikiyee riyíkí ń tṹ kɑmpɔ́ yɛ̃́
nnyɑ kɑɑ́ nɛ kɛfɑ nɛ́ tɛnɛ? Pɔ́ kɑm ɑɑ lɛ̃ litɔ́ŋɛ-́tɔŋɛ́ yɛńu. 51Asei kɛcɑ́ɑ́, kɛ́ nɔ́ símisi rɛ nɔ́
kɑm ɑni kɛyómɛcɑɑ yɛńu kɛn wúkulɛlɛ,̃ piléécɑɑtumɛ pin nɛ̃́ Usoi Kɛpipi kɛcɑ́ɑ́ tóói pin
nɛ kɛyómɛcɑɑ tɑ́ɑ́i pin kɔ nɛ súlɑɑri!

2
Pinɔ́sikpikɛ́ ɑnyɑ̃́ nsímɛ́ Kɑnɑɑ kuyu-pɔ

1Siyɑ́ɑ sitɑɑnimɛmɑ́ɑ́, ɑpi pinɔ́sikpikɛ́ ɑnyɑ̃́ Kɑlilee kɛtẽ-pɔKɑnɑɑ kuyu-i nwɑi. Yeesu
uni un ɑnyɑ̃́ nyɛ-i we. 2 Pi Yeesu nɛ upipirɛtiki pɔ̃́ kɔ kei kusɑ́nɛ séelɛ. 3 Pítɑ ɑpí weri ɑpi
kumúŋɛ́ kunyinɛ-i tɛnɛ. Úni uu pɛɛ u mɑɑ rɛ: Pítɑ yɛ nɛ pi tɛnɛlɛ. 4 Yeesu uu u pɛsɛ rɛ:
Unɔ́si! Nɛ nyulɛ, ɑ́i pɔ́ɔ yɛ́ nɛ́ símisi lɛ̃ kɑm yɛ́ ń wɑ. Inɛt́uŋɛ íi kɑhɑnɛ n tu. 5 Kei kɛ úni
uu pɛɛ upikɛikɔ́ pɛɛ kei ń we mɑɑ rɛ: Ani lɛ̃ nnɛí́ kuu nɔ́ m pisɛnɛ wɑ. 6 Mɛpɛŕɛ́ ɑpɔri
ɑkpuulũ ɑnyinɛ yɛ pɛɛ welɛ. Kei kɛ Pisuifi ɑpi yɛmíni wɑ ɑpí nɛ pimɛcirɛ nyɔ́ɔnsɛ. Ḿpɑ́

kupɔ́ri kúye yɛ́ fe ɑku ɑ́nicɑri ɑtɛ́ nɛɛ́ ɑtɑɑni * yɔ́su. 7Yeesu uu upikɛikɔ́mɑɑ rɛ: Ani míni
lṹ, ɑni ɑpɔ́ri nnyɛ́ yípũ. Pɛ̃ ɑpi mɛsei lúni ɑi ɑ yípuni ɑí wurɛ. 8 Yeesu uu pɛɛ pi mɑɑ rɛ:
Ani nkpéni kpɛhɛ̃ ɑní hɑ uyɛɛ ɑnyɑ̃́ ilukɛ kɛcɑ́ɑ́ m pɑílɛ̃ pɑ. Pɛ̃ ɑpi kpɛhɛni ɑpí hɑ u pɑ.
9Kɑpi uḿ pɑ, uu lélé míni mɛn pɑnsɛ pítɑ. Úu nyu kei kɛ pítɑ pɛ̃ ɑpi n léeri. Amɑ́ pikɛikɔ́
pɛɛ n kpɛhɛ̃ ɑpí nɛ hɑpɔ pɔ́ɔn n nyu kei kɑpi n léeri. Kei kɛ uyɛɛ ɑnyɑ̃́ ilukɛ kɛcɑ́ɑ́mpɑílɛ̃
uu pɛɛ unɔ́sikɔ́ uyɛ̃ sée, 10 uu u mɑɑ rɛ: Pítɑ lɑri-lɑri kɛ pisoi ɑpi yɛ nɛ pinírɛ́ kórɑɑnɛ.
Pin n lɛ, ɑpi pɛɛ pikópɛ lesɛri. Amɑ́ pítɑ lɑri-lɑri kɛ pɔ́ɔ yekei ɑí nɛ nkpéni tulu!

11 Lɛ̃ kɛ Yeesu uu Kɑlilee kɛteni-i Kɑnɑɑ-pɔmɛwɑisɑŋɑ piwɑi kori. Lɛ̃ kuú nɛ ummulɛ
nyísɛ upipirɛtiki ɑpi pɛɛ́ nɛ kɛfɑ u tɛnɛ. 12 Lɛ̃ mɛmɑ́ɑ́, Yeesu nɛ úni nɛ upimɑrɛcɔ nɛ
upipirɛtiki ɑpi yisi ɑpi Kɑpɛrinɑwum tɔ́mpɔ ɑpí hɑ kei siyɑ́ɑ sinyinɛ wɑi, ɑ́pi nɑ́ŋɑi.

Yeesu yɛ Uléécɑɑ kɛyɔ-i pikpéensɛ lɑkɑsɛ
(Mɑtiyee 21:12-13; Mɑriki 11:15-17; Luki 19:45-46)

13 Kɛ Pisuifi nkpɔ mɛlɔ́ɔ́ ɑnyɑ̃́ ɑɑ nnyɑ́ɑ̃ n wɑ, Yeesu uu pɛɛ yisi uu Yerusɑlɛm tɔ́mpɔ.
14Uu kei Uléécɑɑ kɛyɔ kɛḿɛɛ pikpéensɛ lɛɛpɔ pin inɑ́ɑ nɛ isɑ́ŋ nɛ ɑlɔ́ɔlɑ̃ yɑ́i, picɔ pɔ́ɔn
túntilɛ̃pin nɛ siwóó foru. 15Kei kuu íŋmɛ kpísi uú nɛ nsɛí́ wɑi uú nɛ pi nɛ piisɑŋ nɛ piinɑɑ
Uléécɑɑ kɛyɔ kɛḿɛɛ lɑ́kɑsɛ ɑpí lelu. Uu piwóóforɛ ɑtɑɑpili lɑ́uli, siwóó ɑsi yɛḱɑ́ɑ́. 16Uu
pɛɛ pilɔ́ɔlɑỹɑ́i pɔ̃́ mɑɑ rɛ: Kɛ́ nté nɔ́ pɑɑ nfɑ́ɑni, ɑ́ni kɑpɛ Unɛśɑ́ɑ kɛyɔ kuyɑ́ɑ pɑnsɛsɛ.
17Kei kɛ upipirɛtiki ɑpi pɛɛ nsímɛ́mmúmɛɛ Nléécɑɑsimɛ́ ritɛlɛ́ kɛḿɛɛ n wɔ́lɑɑlɛ̃ léisɛ rɛ:
Hɑi Uléécɑɑ! Lɛ̃ kɑm nní kɛpɔ́yɔ ń lɑ yɛ nɛ́ torɛlɛ yɑrɛ nnɑ.

18 Kei kɛ Pisuifi piwɛɛ́śɛ ɑpi pɛɛ u pisɛ rɛ: Mɛwɑisɑŋɑ mɛýe kɑɑ yɛ́ fe ɑɑ wɑi ɑɑ́ nɛ rɔ́
nyísɛ rɛ pɔ ncée mɑ́lɛ pɔkɛ́ lɛ̃ wɑ? 19 Yeesu uu pi pɛsɛ rɛ: Ani Uléécɑɑ kɛyɔ nkɛ́ fori kɛ́
siyɑ́ɑ sitɑɑni nɛ pimɔ́mɛ kɛ pɛsɛ. 20Api u pisɛ rɛ: Aŋmɛ̃ ɑfɛɛnɑ nɛ ɑkpuulũ kɑpí nɛ kɛýɔ
nkɛ́mɔ̃́. Kɛ̃ kɛ pɔ́ɔmúsu rɛ pɔ́ fe ɑɑ siyɑ́ɑ sitɑɑni nɛmɔmm? 21Nɛḿ́pɑ́kɑnɛ umɛcirɛ kuú
pɛɛ́ nɛ lɛ̃mɑ́nɛ kuú nɛ Uléécɑɑ kɛyɔ nkɔ́ símisi. 22 Kɛ Uléécɑɑ uu Yeesu nkpɔ kɛḿɛɛ n
yukusɛ, upipirɛtiki ɑpi pɛɛ léisɛ rɛ u pɛɛ ɑnɔ́ɔ nyɛ̃mɑlɛ. Api pɛɛ Nléécɑɑsimɛ́ nɛ ɑnɔ́ɔ
nyɛ̃ kɛ uricuruu uu ḿ mɑ nɛ kɛfɑ tɛnɛ.

Yeesu yɛ pisoi kɛmúŋɛ́ nyulɛ
23 Nkpɔ mɛlɔ́ɔ́ ɑnyɑ̃́ kumúŋɛ,́ Yeesu un Yerusɑlɛm-i we. Pisoi ɑpi mɛwɑisɑŋɑ kuu n

wɑpisi yɛńti ɑpi pɛɛ́ nɛ kɛfɑ u tɛnɛ. 24Amɑ́ kɛ Yeesu pɔ́ɔ pikɛmúŋɛ́ nnɛí́ n nyu nnyɑ, úu
nɛ ripɔ́ɔ pi lɑrisi. 25 Ái we rɛ pikɛ́ pisoi kɛcɑ́ɑ́ nsímɛ́ u símisi. Uricuruu yɛ lɛlɛɛ sisoipipi
sifɑ-i ń we nyulɛ.

3
Mmɛ̃ kɛ Yeesu nɛ Nikotɛm ɑpi n símisi

1Utisi unyinɛ yɛɛ pɛɛ́ we, ɑpi yɛ u séi rɛ Nikotɛm. U pɛɛ Pifɑrisi kunɑi kɛḿɛɛ welɛ un
kɔ Pisuifi uwɛɛ́śɛ usɛ unyinɛ. 2Uu kɛsinɛ kɛnyinɛ Yeesu-i sĩ ́ uú hɑ u mɑɑ rɛ: Ucélɑɑ, tɔ
nyulɛ rɛ Uléécɑɑ yɛɛ pɔ́ tummɛ rɛ ɑ rɔ́ céési. Uléécɑɑ unsɑ́ usoi kɛpirɛ n we, úu yɛ́ fe ukɛ́
mɛwɑisɑŋɑmmɛ́ kɑɑ nní n wɑi mɛcɔ n wɑi. 3Yeesu uu u pɛsɛ rɛ: Kɛ́ pɔ́ símisi ɑsei kɛcɑ́ɑ́
rɛ pinsɑ́ úye pimɑ́rɛ rinkpɑ́, úu Uléécɑɑ iyɔɔpi yɛnunɛ. 4Kei kɛ Nikotɛm uu pɛɛ u pisɛ rɛ:
Íye kɑpi yɛ́ kɔ fe ɑpi usoi yɛɛ pikpurũ ḿ mɑsí pimɑ́rɛ kpɑ́? Yɑrɛ u yɛ́ fe uu kɔ úni kɛfɑ-i
pɛɛpɔ ɑpi kɔ pimɑ́rɛ u kpɑ́ nɛɛ́? 5 Yeesu uu u pɛsɛ rɛ: Kɛ́ pɔ́ símisi ɑsei kɛcɑ́ɑ́ rɛ pinsɑ́
míni nɛ Uléécɑɑ Nfɑɑ kɛcɑ́ɑ́ rintiki pikɛ́ nɛ usoi pimɑ́rɛ rikpɑ́, úu Uléécɑɑ iyɔɔpi yɛnunɛ.
6 Lɛ̃ kɛ kɛsoipipi ɑkɛ m mɑ́ri yɛ lisoikɔ́ lɛ. Lɛ̃ kɛ Uléécɑɑ Nfɑɑ nn nfɑ́ɑ n hɛ yɛ Nfɑ́ɑsɔnɛ
likɔ́ lɛ. 7Ái kɑpɛ pírí pɔ́ wɑ rɛ nɛmɑɑ rɛ li pisɛ rɛ pikɛ́ pimɑ́rɛ nɔ́ rikpɑ́ nnyɑ. 8Kuyɔ kun
yei n lɑ, kei kɑku yɛ m pepu, ɑɑ kunnɛ̃́ n kómɛi, ɑmɑ́ ɑ́ɑ pɛɛ nyu mɛýe kɑku léeri, mɛýe
kɑku sĩ.́ Limɛcɔ kɛ uyɛ̃ kɛ Uléécɑɑ Nfɑɑ nn nfɑ́ɑ n hɛ pɔ́ɔ kɔ we.
* 2:6 Kupɔ́ri kpɛ̃ yɛ́ fe ɑku ɑliitiri pílɛ nɛɛ́ pílɛ nɛ kɛfi nɛ ɑtɑɑni yɔ́su.

9 Kei kɛ Nikotɛm uu kɔ pipisɛ u rikpɑ́ rɛ: Íye kɑi yɛ́ fe ɑi lɛ̃ wɑi? 10 Yeesu uu u pɛsɛ

rɛ: Pɔ Isirɑyɛɛli kɛtẽ kɛḿɛɛ ucélɑɑ wɛɛ́śɛ lɛ. Yo nnyɑ kɑ́ɑ pɛɛ liɑsei kómɛi? 11 Kei kɛ
Yeesu uu pɛɛ u mɑɑ rɛ: Kɛ́ pɔ́ símisi ɑsei kɛcɑ́ɑ́ rɛ lɛ̃ kɑri n nyu nkɔ́ kɑri símisi. Lɛ̃ kɑri
n yɛ̃́ kɛcɑ́ɑ́ kɑri ɑseérɑ lesɛ. Amɑ́ nɔ̃́ ɑ́ni lɑ nɔkɛ́ ɑrɔ́seérɑ nyɛ̃ ŋmurɛi. 12Nɛ yɛ nɛn lɛlɛɛ
kɛtẽ nté n wɑi nsímɛ́ nɔ́ n símisi, ɑ́ni yɛ ŋmurɛi. Íye kɑni yɛ́ pɛɛ fe ɑni ŋmurɛi in tɛ nɛ
lɛlɛɛ kɛyómɛcɑɑ-pɔ nwɑi nsímɛ́nɔ́ símisi? 13Úkɑ úu píkɑi kɛyómɛcɑɑ hɑ́pɑɑlɛ,̃ insɑ́Usoi
Kɛpipi kɛɛ kɛyómɛcɑɑ-pɔ n léeri mɛcirɛ. 14Moisi yɛ pɛɛ nweni ŋmɔhɔ nɛ iwɑ́ɑ wɑlɛ uu
kucɛsi kóimɑ-i kunɑ kɛcɑ́ɑ́ kɔ́lɔ. Limɛcɔ kɑpi sɔ́nti pikɛ́ Usoi Kɛpipi kunɑ kɛcɑ́ɑ́ rikɔlɔ.
15Úye un pɛɛ́ nɛ kɛfɑ u n tɛnɛ, liute ukɛ́ nɛ nfɑ́ɑ tɛnɛcirɛ́ n yɛ̃́ nnyɑ. 16Li we rɛUléécɑɑ yɛ
pisoi mɛyíkíyiki lɑlɛ hɑ́i uú nɛUkɛpipi Cirɛníŋɛ pɑmɛ rɛ úye un nɛ kɛfɑ kɛ n tɛnɛ, liute úu
kɑpɛ pɔ, ɑmɑ́ ukɛ́ nfɑ́ɑ tɛnɛcirɛ́ yɛ̃.́ 17Asei kɛcɑ́ɑ́, Uléécɑɑ úu Ukɛpipi kɛtẽ kɛcɑ́ɑ́ tummɛ
rɛ kɛkɛ́ nɛ pisoi túhɑɑnɛ likɛ́ nɛ pi kpu. Amɑ́ u kɛ tummɛlɛ rɛ kɛkɛ́ piriyu lɔ. 18Úye un
nɛ kɛfɑ kɛ n tɛnɛ, Uléécɑɑ úu yɛ́ uyɛ̃ nɛ túhɑɑnɛ likɛ́ nɛ u kpu, ɑmɑ́ úye unsɑ́ nɛ kɛfɑ kɛ
n tɛnɛ, Uléécɑɑ yɛ nɛ uyɛ̃pitúhɑɑnɛmɑsilɛ rɛ úu Uléécɑɑ Kɛpipi Cirɛníŋɛ rinyiri nɛ kɛfɑ
tɛnɛ nnyɑ. 19Lɛlɛɛ n tíyɛsɛ kɛUléécɑɑ uú nɛ pisoi n túhɑɑnɛnɛ yɛɛ rɛmɛtɛí́ yɛ kɛtẽ kɛcɑ́ɑ́
léemɛlɛ, kɛ pisoi ɑpi mɛwɑi kópɛ n wɑi nnyɑ, ɑpi mɛtɛí́ yúlu ɑpi pɛɛ kuŋmɑhɑ mɛyɑ̃́ n
lɑ. 20 Li we rɛ nkó yɛɛmɛwɑi kópɛ n wɑi yɛmɛtɛí́ kɔ́hɔlɛ, úu yɛ nɛmɛ rikɔ, un wuru rɛ ɑ́i
kɑpɛ umɛwɑi kópɛ yɑ́mnɛ. 21Amɑ́ nkó yɛɛ nsímɛśei n tíkilɛ̃ yɛɛ̀ ̀mɛtɛí́ kɛḿɛɛ léepɔlɛ likɛ́
nyísɛ rɛ Uléécɑɑ kɛḿɛɛ kɛ umɛwɑi nnɛí́ ɑmɛ léeri.

Yeesu nɛ Yohɑni
22 Lɛ̃mɛmɑ́ɑ́, Yeesu uu yisi u nɛ upipirɛtiki ɑpi Yutee kɛtẽ-mɛ̃ tɔ́mpɔ. U nɛ pɛ̃ ɑpi kei

siyɑ́ɑ sinyinɛ wɑi un pisoi míni wolɛ. 23 Yohɑni pɔ̃́ nɛ kɔ pɛɛ Enɔɔ kuyu-i welɛ uu yɛ
pisoi míni wolɛ. Ái kei nɛ Sɑlim kuyu kɛtɑɑ we. Míni yɛ pɛɛ kei mɛyɑ̃́ welɛ. Pisoi pin
pɛɛ mɛsɛŕɛ ukɛmɛɛ sɔ́nɑɑpɔ un míni pi wolɛ. 24 Ápi pɛɛ kɑhɑnɛ likumúŋɛ́ kpɛ-i u n tĩ
pikɛ́ kpɑnii. 25 Yohɑni pipirɛtiki pinyinɛ nɛ Usuifi unyinɛ ɑpi pɛɛ kɛyɑ́ɑ inyɛḱii kɑpi yɛ
nɛ usoi n nyɔ́ɔnsɛ kɛcɑ́ɑ́ nsímɛ́ pɑ́sɑinɛ. 26 Apí nɛ Yohɑni lɛɛpɔ ɑpi u mɑɑ rɛ: Ucélɑɑ,
pɔ nɔ́ nɛ utisi uyɛ̃ nɔ́ɔ pɛɛ Yuritɛɛ nkoi mɛtɛŋ́́-mɛ̃ ń we, ɑɑ ukɛcɑ́ɑ́ ɑseérɑ lesɛ léisɛɛ?
Uyɛɛ nní we un míni pisoi wolɛ, pinnɛí́ pin ukɛmɛɛ sɔ́nɑɑpɔ! 27 Yohɑni uu pi pɛsɛ rɛ:
Uléécɑɑ un ńnɑŋɛ pɔ́ n hɛ rɛ ɑ nɛ linyinɛ wɑ mɛcirɛ kɑɑ yɛ fe ɑɑ li wɑi. 28Nɔ́rinɛćúruu
yɛ́ fe ɑni ɑseérɑ kɛnɛćɑ́ɑ́ lesɛ rɛ nɛ pɛɛ́ mɑɑ rɛ: Ái nɛɛ́ Kirisi kɛ Uléécɑɑ uu n wɛɛ́. Amɑ́
Uléécɑɑ yɛ nɛ́ tummɛlɛ rɛ kɛ́ nɛ uyɛ̃ kuu n wɛɛ́ kɛkpéẽ wɑimɛ. 29 Nkó yɛɛ unɔ́si n kpísi
yɛɛ unɔ́sikɔ́. Amɑ́ unɔ́sikɔ́ uyɛ̃ usɑnɛ pɔ̃́ nɛ yɛ ukɛkúrí n welɛ un unɔ́sikɔ́mɛtẽ kómɛi lin
u lɑ́ɑ́rú. Limɛcɔ ŋmɑɑ kɑi nní mɛyíkíyiki nɛ́ lɑ́ɑ́rú, uyɛ̃ kɛ Uléécɑɑ uu n wɛɛ́ nnyɑ. 30 Li
nɛ sɑ́ rɛ uyɛ̃ tinyiri tikɛ́ n tɑɑ́lɛ,̃ tinɛḱɔ́ tikɛ́ n cɛpilɛ.̃

Uyɛɛ kɛyómɛcɑɑ-pɔ n léeri kɛcɑ́ɑ́ nkɔ́
31Nkó yɛɛ kɛyómɛcɑɑ-pɔ n léeri yɛḿpɑ́ úye felɛ. Nkó yɛɛ kɛtẽ nté ńwe yɛ kɛtẽ nté ukɔ́

lɛ. Kɛtẽ nté likɔ́ nsímɛ́ kuu yɛ n símisi. Nkó yɛɛ kɛyómɛcɑɑ-pɔ n léeri yɛ ḿpɑ́ úye felɛ.
32Lɛ̃kuu n yɛ̃́ uu kɔ kom ɑseérɑ kuu lésɛ, ɑmɑ́ úkɑ úu kɔ pɛɛ lɛ̃kuuḿmɑ ŋmurɛi. 33Uyɛɛ
lɛ̃ kuu ḿ mɑ n ŋmurɛi yɛmɑlɛ uu wééri rɛ Uléécɑɑ yɛ ɑsei lɛ. 34 Li we rɛ Uléécɑɑ nsímɛ́
kuu ḿmɑ kɛ uutumɛ uu yɛ símisi. Lɛ̃nnyɑ kɛ Uléécɑɑ uu yɛ uyɛ̃ kuu n tũ Nfɑ́ɑsɔnɛ hɛ ɑ́i
kumúŋɛ́mɑ́. 35 Sɑ́ɑ Uléécɑɑ yɛ Ukɛpipi lɑlɛ uu ḿpɑ́ yo kɛɑnipɛ-i wɑi. 36Nkó yɛɛ Uléécɑɑ
Kɛpipi nɛ kɛfɑ n tɛnɛ yɛ nfɑ́ɑ tɛnɛcirɛ́ mɑ́lɛ. Nkó yɛɛ kɛnkɔ́ n kɛśu úu yɛ́ nfɑ́ɑ mmɛ̃ yɛ.̃
Amɑ́ Uléécɑɑ yɛ nɛ u wɔ́lɑɑlɛnlɛ.

4
Yeesu nɛ Sɑmɑrii kuyu unɔsi unyinɛ yɛ we pin símisi

1Pifɑrisi ɑpi kóm tɛ Yeesu yɛ pipirɛtiki mɛyɑ̃́ yɛnlɛ un kɔ pisoi mɛyɑ̃́míni wolɛ ɑi tɔ́su
Yohɑni pikɔ́. 2 Asei kɛcɑ́ɑ́, Yeesu ricuruu úu pɛɛ úkɑ míni wolɛ. Upipirɛtiki pɛɛ yɛ pɛɛ
pisoi wolɛ. 3 Kɛ Yeesu uu n kṍ tɛ lɛ̃ kɛ pisoi ɑpi símɑɑnkɛɛ, uu Yutee kɛteni-i yisi uu

Kɑlilee kɛtẽ-mɛ̃ pɛlɛ. 4Uncee yɛ pɛɛ kɔ Sɑmɑrii kɛtẽ-mɛ̃ cɔlɛ nń nɛ kei lompɔ. 5Uu pɛɛ
Sɑmɑrii kɛyupi kɛnyinɛ kɑpi yɛ n sée rɛ Sisɑɑ tulu. Ái kei nɛ kɛcɑrɛ kɛ̃ kɛ Yɑkupu uú pɛɛ
uuŋmɑ́nɛ Yosɛfi n hɛ kɛtɑɑ we. 6 Kei kɛ Yɑkupu kɛlukɑnkɑ ɑkɛ́ pɛɛ́ we. Kɛtúŋɛ́ kɛfi nɛ
mɛtɛ́ kumúŋɛ́ kɛ Yeesu uu kei tuipɔ, nsẽ́ nn u pelɑɑlɛ,̃ uu pɛɛ kɛlúkɑnkɑ kɛ̃ kɛkúrí tonɛ.

7 Sɑmɑrii kɛtẽ unɔsi unyinɛ uu pínilṹ hɑpɔ. Yeesu uu pɛɛ u mɑɑ rɛ: A míni nɛ́ hɛ kɛ́
n ntí. 8Upipirɛtiki pɔ̃́ nɛ pɛɛ likumúŋɛ́ kpɛ-i lilukɛ-lukɛ piwɛĺɑɑ hɑlɛ kuyu-pɔ. 9 Sɑmɑrii
kɛtẽ unɔsi uyɛ̃ uu pɛɛ Yeesu mɑɑ rɛ: Íye kɛ pɔ̃́ Usuifi, ɑɑ yɛ́ fe ɑɑ nɛ̃́ Sɑmɑrii ukɔ́mɑɑ rɛ
kɛ́míni pɔ́ hɛ pɔkɛ́ n ntí? Pisuifi nɛ Sɑmɑrii pikɔ́ ɑ́pi yɛ pɛɛ rikɔnɛ. 10Yeesu uu u pɛsɛ rɛ:
Pɔn pɛɛ lɛ̃ kɛ Uléécɑɑ uu yɛ n hɛ n nyu, pɔn kɔ pɛɛ uyɛɛ nní pɔ́ m pisɛ rɛ ɑ míni u hɛ n
nyu, pɔ́ɔ yɛ pɛɛ u pisɛ rɛ ukɛ́míni pɔ́ hɛ, uu pɛɛmíni mɛɛ yɛ nfɑ́ɑ n hɛ pɔ́ hɛ. 11Unɔ́si uyɛ̃
uu u mɑɑ rɛ: Upíimɑ, kɛlúkɑnkɑ nkɛ́ ɑ́kɛ kusɑ címú, ɑ́ɑ kɔ líkɑmɑ́ pɔkɛ́ nɛ lṹ. Íye kɑɑ yɛ́
pɛɛ fe ɑɑ́ nɛ míni mɛɛ yɛ nfɑ́ɑ n hɛ yɛnu? 12Urɔ́sɑ́ɑyɑhɑ Yɑkupu yɛɛ kɛlúkɑnkɑ nkɛ́ nɛ
rɔ́ tíyɛ. U nɛ usipipi nɛ uɑsɛɛlee yɛɛ pɛɛmíni mɛ̃n ntílɛ. Yɑrɛ pɔmúsu rɛ pɔ Yɑkupu felɛ
nɛɛ́? 13 Yeesu uu u pɛsɛ rɛ: Nnírɛ́ yɛ́ usoi nkó yɛɛ míni mmɛ́ ń ntí piwɑi rikpɑ́. 14 Amɑ́
nnírɛ́ ńn píkɑi nkó kɛ nɛɛ́ míni n hɛ uu mɛ níru piwɑi kpɑ́nɛ. Míni mɛ̃ kɑm u n hɛnɛ yɛ
ukɛmɛɛ pɑnsɛnɛ ńnihɔi mɛɛ yɛ nfɑ́ɑ tɛnɛcirɛ́ n hɛ. 15 Kei kɛ unɔ́si uyɛ̃ uu pɛɛ u mɑɑ rɛ:
Upíimɑ, ɑmɛpɔ́ni mɛ̃ nɛ́ hɛ nnírɛ ńn kɑpɛ yɛ kɔ piwɑi nɛ́ rikpɑ́. Pɛɛ́ uyɛ-i, ɑ́i pɛɛ pisɛ rɛ
kɛ́ yɛ kɔ nté pínilṹ pɛɛmɛ.

16Yeesu uu pɛɛ umɑɑ rɛ: A n ŋme ɑ hɑ upɔ́lɑ séemɛ ɑɑ́weri. 17Unɔ́si uyɛ̃uu u pɛsɛ rɛ:
Ám ulɑmɑ́. Yeesu uu pɛɛ u mɑɑ rɛ: Pɔ ɑlɑri mɑ́lɛ pɔkɛ́ rɛ ɑ́ɑ ulɑmɑ́. 18 Pilɑ pinupũ kɑɑ
pisɔ́ɔ̃mɑsí. Nɔ́ nɛ utisi uyɛɛ kɔ nkpéni ń we úu kɔ upɔ́lɑ. Pɔ ɑsei mɑ́lɛ. 19Unɔ́si uu pɛɛ u
pɛsɛ rɛ: Upíimɑ, nɛ yɛ̃ tɛ pɔ ɑntepu lɛ. 20Tiyɔ́pɛntí kɛcɑ́ɑ́ kɛ tɔ̃́ pisɑɑyɑhɑ ɑpí pɛɛUléécɑɑ
yɑ́ɑsi. Amɑ́ nɔ̃́ Pisuifi ɑni rɛ Yerusɑlɛm-i kɑi pisɛ rɛ pikɛ́ yɛ Uléécɑɑ yɑ́ɑ́si. 21 Yeesu uu
pɛɛ u mɑɑ rɛ: A kõ tɛ nú unɔ́si, li ituŋɛ inyinɛ-i sɔ́ntilɛ, ɑ́i pɛɛ pisɛ rɛ riyɔ́pɛ ntí-i nɛɛ́
Yerusɑlɛm-pɔ kɑni yɛɛ́́ Sɑ́ɑ Uléécɑɑ yɑ́ɑ́si. 22 Nɔ̃́ Sɑmɑrii pikɔ́, ɑ́ni Uléécɑɑ uyɛ̃ kɑni n
yɑ́ɑ́si nyu. Tɔ̃́ Pisuifi yɛ Uléécɑɑ uyɛ̃ kɑri n yɑ́ɑ́si nyulɛ. Tɔ̃́ Pisuifi kɛḿɛɛ kɛ píyulɑlɛ ɑpi
léeri. 23Amɑ́ li ituŋɛ inyinɛ-i sɔ́ntilɛ, ticuruu li pikɑ́mɛmɑsilɛ. Pɛpɛɛ Sɑ́ɑUléécɑɑ n yɑ́ɑ́si
yɛɛ́́ nɛ piisoi nnɛí́ u yɑ́ɑ́si nɛ ɑsei. Pɛpɛɛ lɛ̃ u n yɑ́ɑ́si kuu wɛɛ́śi. 24Uléécɑɑ yɛ Nfɑ́ɑsɔnɛ
lɛ. Lɛ̃ nnyɑ, li pisɛ rɛ pɛpɛɛ u n yɑ́ɑ́si pikɛ́ yɛ nɛ piisoi nnɛí́ ritiki ɑpí nɛ u yɑ́ɑ́si nɛ ɑsei.
25Unɔ́si uyɛ̃ uu pɛɛ Yeesu mɑɑ rɛ: Nɛ nyulɛ rɛ uyɛ̃ kɛ Uléécɑɑ uu n wɛɛ́ yɛ wemɛlɛ. Uyɛ̃
kɑpi yɛ sée rɛ Kirisi. Un píyei n kɑ, u yɛ́ linnɛí́ tɔ́ riyóó. 26Yeesu uu pɛɛ u mɑɑ rɛ: Nɛɛ́ nɛ
nní pɔ́ n símisi, nɛɛ́ liute uyɛ.̃

27 Yeesu pipirɛtiki ɑpi likumúŋɛ́ kpɛ-i tuipɔ, ɑi nnɔ́ɔ pi yipu rɛ pi u yɛ̃ un nɛ unɔ́si
unyinɛ símisi nnyɑ. Amɑ́ piukɑ úu kɑhɑ ukɛ́ u pisɛ rɛ: Yo kɑɑ ukɛmɛɛwɛɛ́śi nɛɛ́ yo nnyɑ
kɑɑ́ nɛ u símisi? 28Unɔ́si uyɛ̃ uu pɛɛ ukɛnintúhu kei yɑ́ uu kuyu pɛlɛ uú hɑ pisoi símisi
rɛ: 29Ani kɑm ɑni usoi unyinɛ yɛ̃ yɛɛmɛnɛẃɑi nnɛí́ kɑm n wɑpisi nɛ́ n kɛɛ́ńkɛɛ. In n lɑ,
ɑ́i nkpéni uyɛ̃ kɛ Uléécɑɑ uu wɛɛ́? 30Api pɛɛ kuyu-i léenti ɑpi símpɔ ɑpí hɑ Yeesu lɛɛpɔ.

31Upipirɛtiki ɑpi pɛɛ likumúŋɛ́ kpɛ-i u kpukɛisɛ rɛ: Ucélɑɑ, ɑ kɑm ɑ li. 32Kei kuu pɛɛ pi
pɛsɛ rɛ: Ilukɛ inyinɛ kɑ́ni nnyu kɑmmɛlukɛmɑ́. 33Kei kɛupipirɛtiki ɑpi pɛɛpimɛcɔpɛcirɛ
pipísɛinɛ lõ tɛ: Nɛɛ́ unyinɛ yɛ nɛ ilukɛ u kɑlɛ uu le? 34 Yeesu uu pɛɛ pi mɑɑ rɛ: Inɛĺukɛ
yɛɛ rɛ kɛ́ uyɛɛ nɛ́ n tummɛ mɛlɑ n wɑi, kɛ́ kɔ pikɛi pɛ̃ kuu nɛ́ n forii n wɑi nɛ kɛt́ɔ-pɔ.
35 Nɔ́rinɛćúruu nɔ́ɔ yɛ mɑɑ rɛ: Li tisɛ iwɑ́rɛ inɑ likɛ́ nɛ kúkpɑɑ tu. Kɛ́ nɔ́ símisi rɛ ɑni
ńsɔnɛ ripɑí ɑni yɛńu rɛ ilukɛ yɛ sicɑrɛ-i pipele mɑsilɛ rɛ pikɛ́ i kpɑsi. 36 Ticuruu ukpɑ́ɑ
yɛ welɛ un uihɛɛ́́ yɔ́su, un kɔ ilukɛ kuu n kpɑ́si cɑ́pinɛntɛ rɛ ikɛ́ nfɑ́ɑ tɛnɛcirɛ́ yɛ̃.́ Kei kɛ
ulukɑɑ nɛ ukpɑ́ɑ ɑpɔɔ ɑɑ yɛ́ pɛɛ kɛsẽ́ n lɑ́ɑ́rú. 37 Lɛ̃ kɛḿɛɛ, mɛyu mmɛ́ yɛ ɑsei lɛ rɛ: Ucɔ
yɛɛ yɛ lukɛsi, ucɔ uú kpɑsi! 38Nɛ nɔ́ tunlɛ rɛ ɑni hɑ kɛcɑrɛ kɛ-i kɑ́ni pikɛi píkɑ nwɑ kɛḿɛɛ
kpɑsi. Picɔ pɛɛ kei kɛisi, nɔ́ɔ nkpéni weri ɑni pipikɛi kulɑɑ n le.

39 Sɑmɑrii pikɔ́mɛyɑ̃ yɛ nɛ Yeesu kɛfɑ tɛnɛlɛ rɛ unɔ́si uyɛɛmɑɑ rɛ: Lɛ̃ nnɛí́ kɑm n wɑ
kuu nɛ́ símisi. 40 Lɛ̃ nnyɑ kɑpi Yeesu-i hɑ́pɔ ɑpi u pisɛ rɛ ukɛ́ pikɛkúrí kɛtónɛ rikpɑ́. Uu
ŋmurɛi uu pikɛkúrí tonɛ siyɑ́ɑ sitɛ.́

41Kɛ Yeesu uu uricuruu nɛ unnɔɔ nsímɛ́ pi n símisi nnyɑ, pisoi kulúi píimɑ picɔ ɑpi kɔ

nɛ kɛfɑ u tɛnɛ. 42Api yɛ pɛɛ unɔ́si uyɛ̃mɑɑ rɛ: Ái nsímɛ́mmɛ̃kɑɑ rɔ́ n símisi ŋmɑnɛ nnyɑ
kɑrí nɛ kɛfɑ Yeesu tɛnɛ. Amɑ́ tɔ uricuruu konlɛ un símisi, ɑri céru rɛ u mɛsei pisoi nnɛí́
Uyulɑlɛ lɛ. Lɛ̃ nnyɑ kɑrí nɛ kɛfɑ u tɛnɛ.

Yeesu yɛ uyɔ́ɔpi usɔ́ɔ́cɑ wɛɛ́śɛ unyinɛ uŋmɑ́nɛ pɔisɛ
43 Kɛ Yeesu uu siyɑ́ɑ sitɛ́ sɛ̃ kei n tónɛ, uu yisi uu Kɑlilee kɛtẽ-mɛ̃ tɔ́mpɔ. 44 Yeesu

ricuruu yɛ pɛɛ́ mɑɑ rɛ: Ápi yɛ ɑntepu úkɑ ukɛtẽ cirɛ-i n wɑisɛlɛ.̃ 45 Amɑ́ kuu Kɑlilee
kɛteni-i n tuipɔ, kei pikɔ́ yɛ kusɑ́nɛ u yɔsilɛ ńsɔnɛ, kɛ pɛ̃ ŋmɑɑ ɑpí pɛɛ Yerusɑlɛm-pɔ
nkpɔmɛlɔ́ɔ́ ɑnyɑ̃́ ń hɑ ɑpi lɛ̃ nnɛí́ kuu n wɑ yɛnu nnyɑ.

46Yeesu uu pɛɛKɑlilee kɛtẽ-pɔKɑnɑɑ kuyu-i pɛlɛ. Kei kuú pɛɛwɑmíni ɑmɛ pɑnsɛ pítɑ.
Uyɔ́ɔpi usɔ́ɔ́cɑ wɛɛ́śɛ unyinɛ yɛɛ pɛɛ Kɑpɛrinɑwum-pɔ we, uuŋmɑ́nɛ un pɔ́ɔ́lú. 47 Kuu n
kṍ tɛ Yeesu yɛ Yutee kɛtẽ-pɔ yisi uu Kɑlilee kɛteni-i hɑpɔ, uu ukɛmɛɛ sĩ ́ uú hɑ u welu
rɛ ukɛ́ Kɑpɛrinɑwum hɑpɔ ukɛ́ uuŋmɑ́nɛ yɛɛ nɛ nkpɔ n nɑ́ɑ́si pɔisɛ. 48 Yeesu uu pɛɛ u
pisɛ rɛ: Nɔnsɑ́ mɛwɑisɑŋɑ nɛ mɛwɑi píimɑ n yɛ,̃ ɑ́ni yɛ́ fe nɔkɛ́ nɛ kɛfɑ nɛ́ tɛnɛ, nɛɛ́ yo.
49Uyɔ́ɔpi usɔ́ɔ́cɑ uyɛ̃ uu Yeesu pɛsɛ rɛ: Upíimɑ, ɑ kɛnɛýɔ hɑ unɛŋ́mɑ́nɛ ukɛ́ kɛlenɛ kpu.
50Kei kɛ Yeesu uu pɛɛ umɑɑ rɛ: A n ŋme ɑ kui, upɔ́ŋmɑ́nɛ yɛ nfɑ́ɑmɑ́lɛ. Uu Yeesu nsímɛ́
mmɛ̃ ŋmurɛi, uu yisi uú kulu. 51 Kuu nkúlɛcee n kpísi, upikɛikɔ́ ɑpí nɛ u sɑ́nɛ ɑpi u mɑɑ
rɛ: Upɔ́ŋmɑ́nɛ yɛ nfɑ́ɑmɑ́lɛ. 52Uu pi pisɛ rɛ: Ituŋɛ íye kumúŋɛ́ kɛ uipiŋɛ ii kutɔsi piwɑi
korɑɑnɛ? Api rɛ: Sé kɛtúŋɛ,́ mɛsɛ kumúŋɛ́ kɛ kupiŋɛtoi ɑku ukɛcɑ́ɑ́ le. 53 Usɑ́ɑ uyɛ̃ uu
pɛɛ léisɛ rɛ ituŋɛ iyɛ-i ŋmɑɑ kɛ Yeesu uu sé u mɑɑ rɛ: Upɔ́ŋmɑ́nɛ yɛ nfɑ́ɑmɑ́lɛ. Lɛ̃ nnyɑ
kɛ u nɛ ukɛyɔ pikɔ́ nnɛí́ ɑpi Yeesu nɛ kɛfɑ tɛnɛ. 54Kɛ Yeesu uu Yutee kɛtẽ-pɔ n léemɛ uu
Kɑlilee kɛteni-i pɛɛri, mɛwɑisɑŋɑ lírũ mɛcɔ kuu n wɑ yɛmɛ.̃

5
Yeesu yɛ kɛḱɑnkɑ́lɑ́kɑ́ kɛnyinɛ pɔisɛ

1 Lɛ̃ mɛmɑ́ɑ́, Pisuifi ɑnyɑ̃́ ɑnyinɛ yɛ pɛɛ kumúŋɛ́ kpɛ-i Yerusɑlɛm-i welɛ. Yeesu uu
yisi uu sĩ.́ 2 Kúnipɔrɛ kunyinɛ yɛ kuyu kpɛ-i Isɑ́ŋ Tinɔnɔɔ kɛkúrí welɛ. Pi yɛ kupɔ́rɛ
kpɛ̃ Epiree mɛyu kɛḿɛɛ sée rɛ Pɛtɛsitɑ. Akúsi sipolɛ sinupũ kɑkú mɑ́. 3 Pitóikɔ́ kulúi,
pinyíyɛ nɛ síkɑnkɑ́lɑ́kɑ́ nɛ [pipɑ́íkɔɔ́ yɛ pɛɛ imɛlɛ iyɛ̃ mɛtene fíntilɛnlɛ pin mɛ̃́ tɛ míni
mɛkɛ́ lémesi. 4Uléécɑɑtumɛ unyinɛ yɛɛ pɛɛ kɛyɑ́ɑ kɛyɑ́ɑ súimɛlɛ uu míni pɔkɔi. Utóikɔ́
úye unmɛpɔ́kɔi-mɑɑ́mɛfoí míni mɛ-i n lompɔ, ḿpɑ́ itói íye kuu pɔ́ɔ́lú, u yɛ peilɛ]. 5Utisi
unyinɛ yɛ pɛɛ kei welɛ. Kuú nɛm pɔ́ɔ́lúmɛ, li wɑlɛ iŋmɛ̃ itɛ́ íi we ɑfɛɛnɑ. 6Kɛ Yeesu uu u
n yɛ̃́ un kei finu, uu kɔ kom tɛ kuú nɛ m pɔ́ɔ́lúmɛ ɑ́i kusɑ nɑ́ŋɑi, uu u pisɛ rɛ: Pɔ lɑ pɔkɛ́
peii? 7Utóikɔ́ uyɛ̃uu u pɛsɛ rɛ: Upíimɑ, ɑ́múkɑmɑ́ rɛmínimɛn n lémesi ukɛ́mɛkɛmɛɛ nɛ́
tɑmpɔ. Nɛ yɛ nɑ́ɑsilɛ, kɛ́ n tuipɔ, unyinɛ un nɛ́ fɔsí. 8Kei kɛ Yeesu uu pɛɛ u mɑɑ rɛ: A yisi
ɑ ripɔ́sɑ́ŋɑ́ɑ́pɔrɛ́ kpísi ɑɑ sɔ́nɛ. 9Utisi uyɛ̃ uu mɛsɛ nɛ mɛsɛ pélu, uu urisɑ́ŋɑ́ɑ́pɔrɛ́ kpísi
uu nsẽ́ kɑ́pɑ́ɑ́. Kɛwéntɛyɑɑ tuŋɛ́ kɑí pɛɛ lɛ̃wɑi. 10Pisuifi piwɛɛ́śɛ ɑpi utisi uyɛɛ nní ḿ peí
mɑɑ rɛ: Nɛni yɛ kɛwéntɛyɑɑ lɛ. Lɛ̃ nnyɑ irɔ́sé kɛḿɛɛ, ncée ńn we rɛ pɔkɛ́ ripɔ́sɑ́ŋɑ́ɑ́pɔrɛ́
cɔ.̃ 11Uu pi pɛsɛ rɛ: Utisi uyɛɛ nɛ́ m pɔisɛ yɛ nɛ́ mɑɑ rɛ: A ripɔ́sɑ́ŋɑ́ɑ́pɔrɛ́ kpísi ɑɑ sɔ́nɛ.
12Api u pisɛ rɛ: Wóo liute uyɛɛ pɔ́ḿmɑɑ rɛ: A ripɔ́sɑ́ŋɑ́ɑ́pɔrɛ́ kpísi ɑɑ sɔ́nɛ? 13Uu pi pɛsɛ
rɛ úu nkpɑ́ni u nyu. Úu mɛsei fe ukɛ́ u ceri. Yeesu yɛ pɛɛ pisoi riwúí tɛɛ kei ń we kɛḿɛɛ
lompɔlɛ uú nɛ tɔ́mpɔ. 14 Lɛ̃mɛmɑ́ɑ́, Yeesu uu yisi uu Uléécɑɑ kɛyɔ sĩ u nɛ utisi uyɛɛ ḿ
peí ɑpí hɑ sɑ́nɛ. Yeesu uu pɛɛ u mɑɑ rɛ: Kɑɑ nní ḿ peí, kɑpɛ kɔ ɑkópɛ piwɑi rikpɑ́sɛ,
lɛ̃ lifee-fee ɑ́i kɑpɛ nɛ pɔ́ n wɑ nnyɑ. 15 Utisi uyɛ̃ uu pɛɛ sĩ ́ uú hɑ Pisuifi piwɛɛ́śɛ símisi
rɛ Yeesu yɛɛ u pɔisɛ. 16 Lɛ̃ nnyɑ kɛ Pisuifi piwɛɛ́śɛ ɑpi Yeesu pitele wɑ rɛ yo nnyɑ kuu
kɛwéntɛyɑɑ tuŋɛ́ lɛ̃wɑ. 17 Kei kɛ Yeesu uu pi pɛsɛ rɛ: Unɛśɑ́ɑ Uléécɑɑ yɛ nɛ pikɛi kɛcɑ́ɑ́
welɛ nɛɛ́n kɔ pikɛi kɛcɑ́ɑ́ we. 18Anɔ́ɔ nyɛ̃ nnyɑ, Pisuifi piwɛɛ́śɛ ɑpi pɛɛmɛyɑ̃́ piwɛĺɑɑ nɛ
ŋmɔ́ɔ́pú rɛ pikɛ́ Yeesu kpu. Ái rɛ kuu kɛwéntɛyɑɑ kɛcɑ́ɑ́ isé rinlɔ́ɔ́ ŋmɑnɛ nnyɑ, ɑmɑ́ kuu
kɔḿmɑɑ rɛ Uléécɑɑ yɛ uusɑɑ lɛ, lin pɛɛ nyísɛlɛ̃ tɛ u nɛ uyɛ̃ nɛ sɑ́lɛ nnyɑ.

Uléécɑɑ Kɛpipi nnɑŋɛ

19 Yeesu uu kɔ pimɑ́ɑ pi kpɑ́ rɛ: Asei kɑm nní nɔ́ símisi rɛ nɛ̃́ Uléécɑɑ Kɛpipi, ɑ́m
nnɛńɑŋɛ cirɛ nɛ fenɛ kɛ́ linyinɛ wɑ. Lɛ̃ kɛ Unɛśɑ́ɑ Uléécɑɑ uu yɛ n wɑ ɑm yɛńu ŋmɑnɛ
kɑm yɛ fe ɑm wɑi. Lɛ̃ nnɛí́ kɛ Unɛśɑ́ɑ uu n wɑi kɛ́ nɛɛ́ kɔ wɑi. 20 Sɑ́ɑ Uléécɑɑ yɛ Ukɛpipi
lɑlɛ, uu pɛɛ lɛ̃ nnɛí́ kuu yɛ n wɑ kɛ nyísɛntɛ. U kɔmɛwɑi mɛɛmmɛ́ n fe pinyísɛ kɛ kpɑ́nɛ
likɛ́ pɛɛ nnɔ́ɔ nɔ́ yi. 21 Yɑrɛ kɛ Unɛśɑ́ɑ uu yɛ pikpɔkpɔ n yukusɛ uu nfɑ́ɑ pi hɛ mɛcɔ kɛ
Ukɛpipi ɑkɛ yɛ kɛn píye n lɑ, ɑkɛ pɛ̃nfɑ́ɑhɛ. 22Limɛcɔ, Sɑ́ɑUléécɑɑ úu yɛnɛ úkɑ túhɑɑnɛ.
Amɑ́ Ukɛpipi kuu ńnɑŋɛ hɛ rɛ kɛkɛ́ nɛ pisoi nnɛí́ túhɑɑnɛ, 23 pisoi nnɛí́ pikɛ́ nɛ Uléécɑɑ
Kɛpipi ríyu nwɑisɛ yɑrɛ kɑpiUléécɑɑ ríyu nwɑisɛmɛcɔnnyɑ. Nkó yɛɛúuUléécɑɑKɛpipi
ríyu n wɑisɛ, úu kɔ Uléécɑɑ yɛɛ kɛ n tummɛ ríyu wɑisɛ.

24 Asei kɑm nní nɔ́ símisi rɛ nkó yɛɛ yɛ nnɛśímɛ́ kutu rincɔ uú nɛ uyɛɛ nɛ́ n tummɛ
kɛfɑ tɛnɛ yɛ nfɑ́ɑ tɛnɛcirɛ́ yɛńlɛ. Ápi nɛ mɛtúhɑɑnɛ u mɑ́. U nkpɔ kɛḿɛɛ pilélɛ mɑsilɛ
uu nfɑ́ɑ tɛnɛcirɛ́ yɛńu. 25 Asei kɑm nní nɔ́ símisi rɛ kumúŋɛ́ kunyinɛ yɛ sɔ́ntilɛ, ticuruu
ku pikɑ́mɛ mɑsilɛ. Pɛɛ́ uyɛ-i kɛ pikpɔkpɔ ɑpi yɛ́ Uléécɑɑ Kɛpipi mɛtẽ n kṍ. Pɛpɛɛ n kṍ
ɑpi nfɑ́ɑ yɛnu. 26 Uléécɑɑ yɛɛ nfɑ́ɑ te. Limɛcɔ kuu Ukɛpipi ńnɑŋɛ hɛ rɛ kɛkɛ́ nfɑ́ɑ n te.
27 Nɛ Usoi Kɛpipi lɛ nnyɑ kuu ncée nɛ́ hɛ rɛ kɛ́ nɛ sisoipipi túhɑɑnɛ. 28 Ái kɑpɛ nkpɑ́ni
pírí nɔ́ wɑ. Kumúŋɛ́ kunyinɛ yɛ sɔ́ntilɛ, pɛpɛɛ n kúlɑɑnkɛɛlɛ̃ pikɛ́ mɛnɛt́ẽ kõ, 29 ɑpi pɛɛ
nkpɔ kɛḿɛɛ yisi. Pɛpɛɛ piisoi kɛḿɛɛ lisɔnɛ n wɑ ɑpi nfɑ́ɑ tɛnɛcirɛ́ yɛńu. Api pɛpɛɛ piisoi
kɛḿɛɛ ɑkópɛ n wɑ pɔ̃́ nɛ túhɑɑnɛ ɑí nɛ pi kpi. 30Ám yɛ́ fe kɛ́ nnɛńɑŋɛ cirɛ nɛ linyinɛ wɑ.
Lɛ̃ kɛ Uléécɑɑ uu nɛ́ ń símisi kɑm yɛ nɛ ripɑí ɑḿ nɛ túhɑɑnɛ. Mɛnɛt́úhɑɑnɛ yɛ ɑsei mɑ́lɛ
rɛ ɑ́mwɛɛ́śi kɛ́mɛnɛĺɑ wɑ nnyɑ, ɑmɑ́ uyɛɛ nɛ́ n tummɛmɛkɔ́ kɑmwɛɛ́śi kɛ́wɑ.

Yeesu piseérɑkɔɔ́
31 Yeesu uu kɔ pimɑ́ɑ pi kpɑ́ rɛ: In tɛ nɛ̃́ ŋmɑnɛ nɛɛ́ kɛnɛćɑ́ɑ́ ɑseérɑ lesɛ, nnɔ́ɔmɛ yɛ

mu. 32Amɑ́ nɛ úseérɑkɔɔ́mɑ́lɛ yɛɛ ɑseérɑ kɛnɛćɑ́ɑ́ n lésɛ. Nɛ kɔ nyulɛ rɛ ɑsei kuu símisi.
33Nɔ pisoi Yohɑni kɛḿɛɛ tunlɛ rɛ pikɛ́ kɛnɛćɑ́ɑ́ nkɔ́ kṍ, uu kɔ ɑsei lesɛ uu símisi. 34Nɛ̃́ ɑ́m
písɛi rɛ unyinɛ ukɛ́ kɛnɛćɑ́ɑ́ ɑseérɑ lesɛ. Amɑ́ nɛ lɑ rɛ likɛ́ nɔ́rinɛýu lɔ nnyɑ kɑm Yohɑni
ɑseérɑ kuu kɛnɛćɑ́ɑ́ n lésɛ símisi. 35 Yohɑni pɔ̃́ nɛ we yɑrɛ kɛf́irɑ́ɑ kɑpi rinsɛ,́ kɛmɛtɛí́
ɑmɛ nɔ́ kpɑ̃́ii. Lɛ̃nnyɑ kɑni kɛmɛtɛí́ mɛ̃nnyɑ ituŋɛ inyinɛ-i mpɔ́ɔnɑrɛ yɛ̃nkɑ́ripi. 36Amɑ́
ɑseérɑ ŋmɑɑ yɛ kɛnɛćɑ́ɑ́ welɛ, ɑn Yohɑni ɑkɔ́ kuu kɛnɛćɑ́ɑ́ n lésɛ fe. Lɛlɛɛ nní pikɛi kɛ
Unɛśɑ́ɑ uu nɛ́n forii nɛnwɑi. Piricuruu ŋmɑɑ pɛɛ ɑseérɑ kɛnɛćɑ́ɑ́ lesɛ rɛ Sɑ́ɑUléécɑɑ yɛɛ
nɛ́ tummɛ. 37 Unɛśɑ́ɑ uyɛɛ nɛ́ n tummɛ yɛ uricuruu kɛnɛćɑ́ɑ́ ɑseérɑ lesɛlɛ. Áni kɛtumɛ
umɛtẽ komɑɑlɛ,̃ ɑni kɔ ukɛyu yɛnɑɑlɛ.̃ 38 Áni kɔ unsímɛ́ ńsɔnɛ múílɛ.̃ Li we rɛ ɑ́ni nɛ̃́ kɛ
Sɑ́ɑ Uléécɑɑ uu n tummɛ nɛ kɛfɑ tɛnɛlɛ.̃ 39Nɔ yɛ Nléécɑɑsimɛ́ kɛḿɛɛ pereilɛ nɔn músu
rɛ nɔ́ nkɛmɛɛ nfɑ́ɑ tɛnɛcirɛ́ yɛ̃.́ Ani kõ tɛmmɛ̃ cirɛmɛɛ kɛnɛćɑ́ɑ́ ɑseérɑ lesɛ. 40Áni kɔ pɛɛ́
lɑ nɔkɛ́ kɛnɛḿɛɛ kɑm nɔkɛ́ nfɑ́ɑmmɛ̃ yɛ.̃

41 Ái pisoi ipɑkɑrɛ kɑm wɛɛ́śi. 42 Nɛ nɔ́ nyulɛ. Áni nɔ́sinɛf́ɑ-i Uléécɑɑ lɑ. 43 Unɛśɑ́ɑ
rinyiri kɑḿ nɛ kɑ, ɑmɑ́ ɑni piyɔ́ɔ́ nɛ́ yúlu. Amɑ́ unyinɛ un nté nɛ urinyiri n kɑ, nɔ́ uyɛ̃
yɔsí. 44Nɔ yɛ n lɑlɛ nɔkɛ́ nɔ́mɛnɛćɔpɛcirɛm pɑkɑrɛntɛnɛ. Áni lɑ Uléécɑɑ ŋmɑnɛ ukɛ́ nɔ́
m pɑkɑrɛntɛ. Lɛ̃ nnyɑ kɑ́ni yɛ́ fe nɔkɛ́ nɛ kɛfɑ nɛ́ tɛnɛ. 45 Áni kɑpɛ m músu rɛ nɛɛ́ hɑ
Unɛśɑ́ɑ Uléécɑɑ kɛḿɛɛ tíyɛsɛnɛ nɔkɛ́ ɑkópɛ yɛ.̃ Amɑ́Moisi uyɛ̃ kɑní nɛ ripɔ́ɔ n lɑ́ɑ́rú yɛɛ
hɑ tíyɛsɛnɛ nɔkɛ́ ɑkópɛ yɛ.̃ 46 Kɛnɛćɑ́ɑ́ nsímɛ́ kɛMoisi uu wɔ́i. Nɔn pɛɛmɛyíkíyiki Moisi
nsímɛ́ n ŋmurɛi, nɔ́ pɛɛ kɔ nnɛḱɔ́ ŋmurɛi. 47Amɑ́ in tɛ ɑ́nimmɛ̃kɛMoisi uu nwɔ́i ŋmurɛi,
íye kɑni yɛ́ pɛɛ nnɛḱɔ́ ŋmurɛi?

6
Yeesu yɛ pisoi ɑ́kotokú ɑnupũ (5.000) kpínii
(Mɑtiyee 14:13-21; Mɑriki 6:30-44; Luki 9:10-17)

1 Lɛ̃mɛmɑ́ɑ́, Yeesu uu Kɑlilee kupiyɛ kɑpi yɛ kɔ n sée rɛ Tiperiyɑɑti mɛnimɑɑ tɛŋ́́ uu
ritímɛ ricɔ-mɛ̃ sĩ. 2 Pisoi kulúi píimɑ pinyinɛ yɛ pɛɛ u tikilɛnlɛ, kɑpi n yɛ̃́ tɛ u mɛwɑisɑŋɑ

wɑpisi un pitóikɔ́ pɔisɛntɛ nnyɑ. 3 Kei kɛ Yeesu uu pɛɛ riyɔ́pɛ ritɑɑ́ u nɛ upipirɛtiki ɑpí
hɑ tonɛ. 4 Pisuifi nkpɔmɛlɔ́ɔ́ ɑnyɑ̃́ yɛ pɛɛ́ uyɛ-i nyɑhɑimɛlɛ.

5 Yeesu uú weríí uu yɛńu rɛ pisoi kulúi píimɑ yɛ ukɛmɛɛ sɔ́nɑɑpɔ, uu pɛɛ Filipu mɑɑ
rɛ: Yei kɑri yɛ́ ilukɛ yɛɛ yɛ́ pisoi mpí nnɛí́ mɛlukɛ n tu lɔ? 6 Sikɔ́rí kuú nɛ lɛ̃mɑ ukɛ́ peẽ
ukɛ́ yɛ̃́ tɛ íye kɛ Filipu uu yɛ́ u pɛsɛ. Uricuruu yɛ pɛɛ nyulɛ lɛ̃ kuu n wɑinɛ. 7 Filipu uu u
pɛsɛ rɛ: Ḿpɑ́ tɔkɛ́ nwóóweni mɛpipi pílɛ pílɛmɛtɛ́ nɛ ilukɛ lɔ ɑ́i nkpɑ́ni ḿpɑ́ úye nkɑ́ripi
nkɑ́ripi mɛlukɛ tulunɛ. 8 Uupirɛtiki ucɔ, Simɔɔ Piyɛɛ uwɑ̃ kɑpi yɛ n sée rɛ Antiree pɔ́ɔ
pɛɛ u mɑɑ rɛ: 9 Kɛwɑ̃́ ŋmɑ́nɛpi kɛnyinɛ yɛ nkɛ́ nté kɛn ɑkpɔ́nɔ́ ɑnupũ nɛ ikpíntomɛ́ itɛ́
múílɛ.̃ Yɑrɛ yo kɛ lɛ̃ ɑi yɛ́ nkpɑ́ni pisoi kulúi píimɑ nkú wɑ? 10Kei kɛ Yeesu uu pɛɛ rɛ: Ani
pisoi pɛ̃mɑɑ rɛ pikɛ́ tonɛ. Mɛyúi ɑ́mɛ pɛɛ kusɑ kɛlõ kɛ-i piyɛ. Api pɛɛ túnti, ɑí lelu pisoi
ɑ́kotokú ɑnupũ kumúŋɛ́ (5.000). 11 Kei kuu ɑkpɔ́nɔ́ kpísi uu ɑkɛcɑ́ɑ́ Uléécɑɑ pɔɔnɛsɛ uu
pɛɛ pɛpɛɛ kei ń we ɑ hɔɔnɛ. Uu kɔ limɛcɔ ikpíntomɛ́ wɑi, ɑi pinnɛí́ mɛlukɛ tulu. 12 Kɑpi
pinnɛí́ ń li ɑpi lɛpu, Yeesu uu pɛɛ upipirɛtiki mɑɑ rɛ: Ani ɑkéri tɔrɔɔ kɔ́ɔ́i, líkɑ ɑ́i kɑpɛ
pɔ. 13 Api ɑkpɔ́nɔ́ ɑnupũ nyɛ̃ kɑpi n li ɑtɔrɔɔ kɔ́ɔ́i ɑi ɑnɛŕɛ kɛfi nɛ ɑtɛ́ yipu. 14 Kɛ pisoi
pɛ̃ ɑpi mɛwɑisɑŋɑ kɛ Yeesu uu n wɑpisi n yɛ̃,́ ɑpi pɛɛ́ n símɑɑnkɛɛ rɛ: Mɛsei, usoi nkó
yɛɛ ɑntepu kɑpi n tee rɛ u kɛtẽ kɛcɑ́ɑ́ sɔ́nti. 15 Yeesu pɔ́ɔ céru rɛ pi sɔ́ntilɛ pikɛ́ u tĩ pikɛ́
ńnɑŋɛ iyɔ́ɔpi u tonsɛ. Uu lɛ̃ nnyɑ riyɔ́pɛ pítɑɑ́ pɛlɛ uú hɑ umɛcirɛ n tũ.

Yeesu yɛmíni kɛcɑ́ɑ́ sɔ́nɛ
(Mɑtiyee 14:22-33; Mɑriki 6:45-52)

16 Kɑi nnyɔ́ɔ́ n wɑ, Yeesu pipirɛtiki ɑpi cɛṕi ɑpí hɑ kupiyɛ ritimɛ n we. 17 Api kúninɔi
loni ɑpi kupiyɛ n tɛŋ́́lɛ̃ pin Kɑpɛrinɑwum kuwɛɛ́-́mɛ̃ sĩ. Kɛsinɛ yɛ pɛɛ likumúŋɛ́ kpɛ-i
piwɑi mɑsilɛ, Yeesu úu kɔ pɛɛ kɑhɑnɛ pikɛkúrí n hɑpɔ. 18 Kei kɛ mɛyɔ píimɑ mɛnyinɛ
ɑmɛ pipépɛ lõ, míni ɑmɛ pɛɛ́ n tɔɔnkɛɛ. 19 Kɑpi kúninɔi rintíkíí yɑrɛ kilomɛtiri pinupũ
kumúŋɛ,́ ɑpi Yeesu yɛnu un míni kɛcɑ́ɑ́ sɔ́nɛ un nɛ pikɛkúrí wépɔ, iwɑmɛ ii pi wɑi. 20Kei
kɛYeesu uu pɛɛ pimɑɑ rɛ: Nɛɛ́ lo, iwɑmɛ íi kɑpɛ nɔ́wɑ! 21Api pɛɛ́n lɑ pikɛ́ kúninɔi kɛḿɛɛ
u kpísi. Amɑ́ kúninɔi ɑku kei nní mɛsɛ nɛmɛsɛ kei kɑpi n sĩ ́ tulu.

Tisoiwuí yɛ Yeesu wɛɛ́śi
22Kɑi kóso n weesi, pisoi riwúí tɛɛ kupiyɛ ritimɛ tɛ-i m mɛśũ ɑri yɛńu rɛ kúninɔi kusɛ

kpɛɛ yɛ kei nwe, Yeesu úu kɔ ku lõ u nɛ upipirɛtiki pikɛ́nɛ kɛsẽ́ tɔ́mpɔ. Upipirɛtiki ŋmɑnɛ
pɛɛ pɛɛ tɔ́mpɔ. 23 Amɑ́ ɑ́ninɔi ɑcɔ yɛ pɛɛ Tiperiyɑɑti kɛtẽ-mɛ̃ leemɛlɛ ɑɑ kei kɛ Upíimɑ
uú pɛɛ ɑkpɔ́nɔ́ kɛcɑ́ɑ́ Uléécɑɑm pɔɔnɛsɛ ɑpi pɛɛ ɑ le tuipɔ. 24Kɛ pisoi riwúí tɛ̃ ɑri n yɛ̃́ tɛ
Yeesu nɛ upipirɛtiki ɑ́pi kei we, ɑpi pɛɛ piricuruu ɑ́ninɔi nyɛ̃ loni ɑpí nɛKɑpɛrinɑwum-pɔ
Yeesu piwɛĺɑɑ sĩ.

Yeesu yɛɛ ilukɛ yɛɛ yɛ nfɑ́ɑ n hɛ
25Api kupiyɛ ritimɛ ricɔ-mɛmpɔYeesu lɛɛpɔ ɑpi u pisɛ rɛ: Píyei kɑɑ nté tuimɛ, Ucélɑɑ?

26Yeesu uu pi pɛsɛ rɛ: Asei kɛcɑ́ɑ́, kɛ́ nɔ́ símisi rɛ ɑ́i rɛ kɑni mɛwɑisɑŋɑ kɑmnwɑpisi n yɛ̃́
nnyɑ kɑni nɛ́ wɛɛ́śi, ɑmɑ́ kɑni ɑkpɔ́nɔ́ ń li ɑni lɛpu nnyɑ kɑni nɛ́ wɛɛ́śi. 27Áni kɑpɛ ilukɛ
yɛɛ yɛ n fɔ́ni nnyɑ n nɑ́ɑ́si, ɑmɑ́ ɑni ilukɛ yɛɛ íi yɛ píkɑi n fɔ́ni ii yɛ kɔ pɛɛ nfɑ́ɑ tɛnɛcirɛ́
hɛ nnyɑ n nɑ́ɑ́si. Usoi Kɛpipi kɛɛ yɛ́ ilukɛ iyɛ̃nɔ́ hɛ, li we rɛ Sɑ́ɑ Uléécɑɑ yɛ unwɔi ukɛcɑ́ɑ́
wɑlɛ. 28Api u pisɛ rɛ: Íye kɑri yɛ́wɑ tɔkɛ́nɛpikɛi pɛ̃kɛUléécɑɑuuń lɑpiwɑi n fe? 29Yeesu
uu pi pɛsɛ rɛ: Uléécɑɑ pikɛi kuu nɔ́m pisɛ yɛmpí rɛ ɑni nɛ uyɛ̃ kuu n tummɛ kɛfɑ tɛnɛ.
30 Api u mɑɑ rɛ: Mɛwɑisɑŋɑ mɛýe kɑɑ yɛ́ wɑ tɔkɛ́ yɛ̃́ tɔkɛ́ pɛɛ́ nɛ kɛfɑ pɔ́ tɛnɛ? Mɛwɑi
mɛýe kɑɑwɑinɛ? 31Pirɔ́sɑ́ɑyɑhɑ yɛ iléécɑɑlukɛ kucɛsi kóimɑ-i lilɛ yɑrɛ kɑi Nléécɑɑsimɛ́
kɛḿɛɛ n wɔ́lɑɑlɛ̃ tɛ:
Ilukɛ yɛɛ kɛyómɛcɑɑ-pɔ n léeri kuu pi hɛ rɛ pikɛ́ li. 32 Yeesu uu pi pɛsɛ rɛ: Asei kɛcɑ́ɑ́,

kɛ́ nɔ́ símisi ɑni kóm tɛ ɑ́i Moisi yɛɛ iléécɑɑlukɛ nɔ́ hɛ, ɑmɑ́ Unɛśɑ́ɑ yɛɛ ilukɛ yɛɛ
mɛyíkíyiki kɛyómɛcɑɑ-pɔ n léeri nɔ́ hɛ. 33 Ilukɛ kɛ Uléécɑɑ uu yɛ n hɛ yɛɛ nní
uyɛɛ kɛyómɛcɑɑ-pɔ n léeri uu yɛ pisoi nfɑ́ɑ hɛ. 34Api u mɑɑ rɛ: Upíimɑ, ɑmɛsɛŕɛ
ilukɛ iyɛ̃ tɔ́ n hɛ.

35Kei kɛ Yeesu uu pɛɛ pi símisi rɛ: Nɛɛ́ nní lɛ̃ ilukɛ iyɛɛ yɛ nfɑ́ɑ n hɛ. Nkṹ ńn píkɑi nkó

yɛɛ kɛnɛḿɛɛ ń kɑ wɑinɛ. Nnírɛ́ ńn kɔ píkɑi nkó yɛɛ nɛ kɛfɑ nɛ́ n tɛnɛ wɑinɛ. 36 Amɑ́ nɛ
nɔ́ símisilɛ: Nɔ nɛ́ yɛńlɛ, ḿpɑ́ nɛ lɛ,̃ ɑ́ni nɛ kɛfɑ tɛnɛ. 37 Pɛ̃ nnɛí́ kɛ Unɛśɑ́ɑ uu nɛ́m pɑ yɛ
kɛnɛḿɛɛ sɔ́ntilɛ, ɑ́mpikɛcɔpɛ úkɑmpuri mɛýulɛmɑ́. 38Li we rɛ ɑ́mkɛyómɛcɑɑ-pɔ súimɛ
rɛ kɛ́mɛnɛĺɑwɑ, ɑmɑ́ uyɛɛ nɛ́ n tummɛmɛlɑ kɑm piwɑi kɑ. 39Uyɛɛ nɛ́ n tummɛmɛlɑ yɛ
kɔ pɛɛ mmɛ́ rɛ ɑ́m kɑpɛ pɛ̃ kuu nɛ́ m pɑ kɛcɔpɛ úkɑ fóm, ɑmɑ́ u lɑ rɛ kɛ́ hɑ kɛyɑ́ɑ tɔrɔɔ
kɛtúŋɛ́ nkpɔ kɛḿɛɛ pi yukusɛ. 40Unɛśɑ́ɑ yɛ lɑ rɛ nkó yɛɛ Ukɛpipi n yɛ̃́ uú nɛ kɛfɑ kɛ tɛnɛ
ukɛ́ nfɑ́ɑ tɛnɛcirɛ́mmɑ́. Nɛ kɔ pɛɛ liute kɛyɑ́ɑ tɔrɔɔ kɛtúŋɛ́ nkpɔ kɛḿɛɛ yukusɛnɛ.

41 Pisuifi ɑpi Yeesu nɛ ŋmúlɑɑnkɛɛ rɛ u mɑɑ rɛ: Nɛɛ́ nní lɛ̃ ilukɛ iyɛɛ kɛyómɛcɑɑ-pɔ n
léeri nnyɑ. 42Api pɛɛ́m písɛinɛ rɛ: Ái Yosɛfi uŋmɑ́nɛ Yeesuu? Tɔ usɑ́ɑ nɛ úni nyulɛ. Íye
kuu yɛ́ pɛɛ́ mɑɑ rɛ: Kɛyómɛcɑɑ-pɔ kuu léeri? 43 Kei kɛ Yeesu uu pɛɛ pi mɑɑ rɛ: Ani lɛ̃
nɔ́mɛnɛćɔpɛcirɛ piŋmúlɑɑnkɛɛ tíyɛ. 44Úkɑ úu yɛ́ fe ukɛ́ kɛnɛḿɛɛ kɑm, insɑ́ Sɑ́ɑ yɛɛ nɛ́ n
tummɛ yɛɛ nɛ kɛnɛḿɛɛ u kɑ. Nɛ́ kɔḿpɑ́ úye yɛɛ kɛnɛḿɛɛ ń kɑ kɛyɑ́ɑ tɔrɔɔ kɛtúŋɛ́ nkpɔ
kɛḿɛɛ yukusɛ. 45 Li ɑntepuyɛ ɑtɛlɛ-́i wɔ́lɑɑlɛ̃ tɛ:
Uléécɑɑ yɛ́ pinnɛí́ céési. Nkó yɛɛ Sɑ́ɑ kutu rińcɔ uu uicélɑɑ kom, yɛɛ yɛ́ kɛnɛḿɛɛ kɑm.

46 Lɛ̃ ɑ́i nyísɛ rɛ unyinɛ yɛ Sɑ́ɑ yɛnɑɑlɛ.̃ Amɑ́ uyɛɛ Uléécɑɑ kɛḿɛɛ n léeri mɛcirɛ
yɛɛ u yɛnɑɑlɛ.̃ 47Asei kɛcɑ́ɑ́, kɛ́ nɔ́ símisi ɑni kóm tɛ nkó yɛɛ nɛ kɛfɑ nɛ́ n tɛnɛ yɛ
nfɑ́ɑ tɛnɛcirɛ́mɑ́lɛ. 48Nɛɛ́ ilukɛ iyɛɛ yɛ nfɑ́ɑ n hɛ. 49Nɔ́pinɛśɑ́ɑyɑhɑ yɛ pɛɛ kucɛsi
kóimɑ-i mɑɑni lilɛ, ḿpɑ́ nɛ lɛ,̃ ɑpi kɔ pɛɛ kpíni. 50 Ilukɛ iyɛɛ kɛyómɛcɑɑ-pɔ n léeri
yɛ nnyí nté. Nkó yɛɛ i n li úu píkɑi kpinɛ. 51Nɛɛ́ ilukɛ iyɛɛ kɛyómɛcɑɑ-pɔ n léemɛ
ii yɛ pisoi nfɑ́ɑ hɛ. Ḿpɑ́ úye yɛɛ ilukɛ iyɛ̃ li, nfɑ́ɑ tɛnɛcirɛ́ kuu yɛ́ yɛ̃.́ Inɛṕiŋɛ yɛɛ
ilukɛ iyɛ̃ kɑm u n hɛnɛ. Nɛ i hɛlɛ rɛ kɛtẽ nnɛí́ pisoi pikɛ́ nfɑ́ɑ yɛ̃ nnyɑ.

52 Kuu lɛ̃ḿ mɑ, Pisuifi ɑpi picɛŋ́ɑɑnkɛɛ loni pin pimɛcɔpɛcirɛ písɛinɛ rɛ: Íye nnyɑ kɛ
nkó uu yɛ́mɑɑ rɛ u yɛ́ uipiŋɛ rɔ́ hɛ ɑri le? 53Kei kɛ Yeesu uu pɛɛ pi mɑɑ rɛ: Asei kɛcɑ́ɑ́, kɛ́
nɔ́ símisi ɑni kóm tɛ nɔnsɑ́ Usoi Kɛpipi ipiŋɛ n li, nɔnsɑ́ kɔ kɛmɛnyɛ n ntí, ɑ́ni nfɑ́ɑ mɑ́.
54Usoi nkó yɛɛ inɛṕiŋɛ n li uu kɔmɛnɛńyɛ níru yɛ nfɑ́ɑ tɛnɛcirɛ́ yɛńlɛ. Nɛ hɑ kɛyɑ́ɑ tɔrɔɔ
kɛtúŋɛ́ nkpɔ kɛḿɛɛ u yukusɛnɛ. 55 Li we rɛ inɛṕiŋɛ yɛ ilukɛ yíkíyiki lɛ, mɛnɛńyɛ pɔ́ɔn kɔ
linírɛ-́nirɛ́ yíkíyiki. 56Usoi nkó yɛɛ inɛṕiŋɛ n li uu kɔmɛnɛńyɛ níru yɛ kɛnɛḿɛɛwelɛ nɛɛ́n
kɔ ukɛmɛɛwe. 57 Sɑ́ɑ yɛɛ nɛ́ n tummɛ yɛɛ nfɑ́ɑ ute. Uyɛ̃nnyɑ kɑm nfɑ́ɑmɑ́. Limɛcɔ, úye
un inɛṕiŋɛ n li, u nɛ̃́ nnyɑ nfɑ́ɑ yɛnunɛ. 58 Ilukɛ iyɛɛ kɛyómɛcɑɑ-pɔ n léeri yɛ iyɛ.̃ Íi iyɛ̃
kɛ nɔ́pinɛśɑ́ɑyɑhɑ ɑpí pɛɛ n li, ḿpɑ́ nɛ lɛ,̃ ɑpi kɔ pɛɛ kpíni mɛcɔ we. Amɑ́ nkó yɛɛ nnyí n
li yɛmɛsɛŕɛ nfɑ́ɑmɑ́nɛ.

59 Kumúŋɛ́ kpɛ-i kɛ Yeesu uú pɛɛ Kɑpɛrinɑwum-pɔ Pisuifi kuyomɛyɑ́hɑɑlee-i pisoi n
céési kuu ɑnɔ́ɔ nyɛ̃mɑ.

Tinɔ́ɔ tɛɛ yɛ usoi nfɑ́ɑ tɛnɛcirɛ́ n yɛńɛisɛ
60 Kɛ upipirɛtiki ɑpi ɑnɔ́ɔ nyɛ̃ n kṍ, pimɛyɑ̃ ɑpi rɛ: Nsímɛ́mmú yɛ ḿpɑpɛ tɔsilɛ. Wóo

yɛ́mmú kutu n cɔlɛ?̃ 61 Yeesu uu céru rɛ upipirɛtiki yɛ nsímɛ́mmɛ̃ kɛcɑ́ɑ́ ŋmúlɑɑkɛɛlɛ.
Uu pɛɛ pi mɑɑ rɛ: Li nɔ́ ricɔ́ŋlɛ mɛyɑ̃́, nɛɛ́ yo? 62 In lɛ,̃ nɔn píye Usoi Kɛpipi n yɛ̃ kɛn kei
kɑkɛ́ pɛɛ ń we pítɑɑ́ m pɛlɛ ní, íye kɑi yɛ́ pɛɛ nɔ́ wɑ? 63 Uléécɑɑ Nfɑɑsɔnɛ mɛɛ yɛ nfɑ́ɑ
hɛ. Kɛsoipipi ɑ́kɛ yɛ́ líkɑ fe. Amɑ́ ɑnɔ́ɔ nnyɛ́ kɑm nní nɔ́ ḿ mɑ yɛ Nfɑ́ɑsɔnɛ ɑkɔ́ lɛ nyɛɛ
yɛ nfɑ́ɑ n hɛ. 64 Amɑ́ pinyinɛ ɑ́pi nɔ́kɛnɛćɔpɛ nɛ kɛfɑ nɛ́ tɛnɛ. Ái líkɑ nnyɑ kuu lɛ̃mɑlɛ.
U hɑ́i mɛkɛɛ-mɛ pɛpɛɛ ɑ́pi n ŋmurɛinɛ nɛ uyɛɛ n sɔ́nti ukɛ́ pilɑ́ɑrɔ ɑnipɛ-i u n wɑ nyulɛ.
65Uu kɔ pimɑ́ɑ pi kpɑ́ rɛ: Lɛ̃nnyɑ kɑm nɔ́mɑɑ rɛ úkɑ úu we yɛɛ yɛ́ n fe uu kɛnɛḿɛɛweri
insɑ́ Unɛśɑ́ɑ yɛɛ ncée u hɛ.

66Kɑí nɛ kei n kpísi, upipirɛtiki mɛyɑ̃ ɑpi kɛpirɛ u tɔ ɑ́pi yɛ pɛɛ pitíki u rikpɑ́. 67Uu pɛɛ
upipirɛtiki kɛfi nɛ pitɛ́ pɛ̃ pisɛ rɛ: Nɔ̃́ ní, nɔ̃́ ɑ́ni lɑ nɔkɛ́ tɔ́mpɔɔ? 68 Simɔɔ Piyɛɛ uu u pɛsɛ
rɛ: Upíimɑ, úye ucɔ kɛḿɛɛ kɑri yɛ́ nkpɑ́ni hɑ? Kɛpɔ́mɛɛ́ kɛ nsímɛ́mɛɛ yɛ nfɑ́ɑ tɛnɛcirɛ́ n
hɛ nń we. 69 Tɔ nɛ kɛfɑ pɔ́ tɛnɛlɛ ɑri yɛńu rɛ pɔ̃́ kɛ Uléécɑɑ uu wɛɛ́ uu tumti. 70Yeesu uu
pɛɛ pi mɑɑ rɛ: Ái nɛɛ́ nɔ́ kɛfi nɛ pitɛ́ mpí wɛɛ́ɛ? Ḿpɑ́ nɛ lɛ,̃ usɛ yɛ nɔ́kɛnɛćɔpɛ kuníri lɛ!

71 Simɔɔ Isikɑriyɔɔti uŋmɑ́nɛ Yutɑsi nsímɛ́ kuu lɛ̃ símisi. U kɛfi nɛ pitɛ́ pɛ̃ usɛ lɛ. Ḿpɑ́ nɛ
lɛ,̃ uyɛɛ sɔ́nti ukɛ́ pilɑ́ɑrɔ ɑnipɛ-i u wɑ.

7
Yeesu pimɑrɛcɔ ɑ́pi nɛ kɛfɑ u tɛnɛ

1 Lɛ̃mɛmɑ́ɑ́, Yeesu uu Kɑlilee kɛtẽ kɔ́ɔ́nú. Úu pɛɛ́ hɑ ukɛ́ Yutee kɛkɔ́ rikɔ́ɔ́nú rɛ Pisuifi
piwɛɛ́śɛ yɛ wɛɛ́śi pikɛ́ u kpu nnyɑ. 2 Pisuifi ɑnyɑ̃́ nyɛ̃ kɛḿɛɛ kɑpi yɛ sicɑ́ŋíípi kɛḿɛɛ n
sói yɛ kɔ pɛɛ nyɑhɑimɛlɛ. 3Upimɑrɛcɔ ɑpi pɛɛ u mɑɑ rɛ: A nté yisi ɑɑ Yutee kɛtẽ-pɔ sĩ,
pipɔ́pirɛtiki pɔ́ɔkɛ́ kɔ pikɛi kɑɑ n wɑi yɛ!̃ 4Úkɑ úu yɛ umɛwɑi m pékesi un kɔ pɛɛ́ lɑ kuyu
kukɛ́u ceri. Lɛ̃nnyɑ, ɑ tíyɛ kɛtẽ nnɛí́ pisoi pikɛ́mɛpɔ́wɑi mmɛ́ yɛ̃.́ 5Asei kɛcɑ́ɑ́, upimɑrɛcɔ
ricuruu pɑ́ɑ pɛɛ kɔ nɛ kɛfɑ u tɛnɛlɛ.̃ 6Kei kɛ Yeesu uu pɛɛ pi mɑɑ rɛ: Inɛt́uŋɛ íi kɑhɑnɛ n
tu. Amɑ́ in nɔ́ɔ, ḿpɑ́ ituŋɛ íye yɛ nɛ nɔ́ sɑ́lɛ. 7 Kɛtẽ nté pisoi ɑ́pi nɔ́inɛṕuri yulu, ɑmɑ́ pi
nɛ̃́ ipuri yululɛ rɛ nɛ we nɛn pi símisi rɛ pimɛwɑi ɑ́mɛ nyɑḿ nnyɑ. 8Nɔ́ɔkɛ́ n ŋme ɑni hɑ
ɑnyɑ̃́ li. Nɛ̃́ ɑ́m kei simpɔ kɛlenɛ. Inɛt́uŋɛ íi kɑhɑnɛ n tu. 9 Kuu lɛ̃ pisímɛ́ pi ḿ mɑsí, uu
Kɑlilee kɛteni-i mɛśuni.

Yeesu yɛ ɑnyɑ̃́ kumúŋɛ́ Yerusɑlɛm-pɔ Uléécɑɑ kɛyɔ-i céési
10 Kɛ Yeesu pimɑrɛcɔ ɑpi ɑnyɑ̃́ nyɛ̃ ń hɑ, uricuruu pɔ́ɔ kɔ yisi uu sĩ,́ úu tíyɛ pikɛ́ u n

nyɑ́ni, uu pɛɛ n we yɑrɛ u pékesilɛ. 11Pisuifi piwɛɛ́śɛ yɛ pɛɛ ɑnyɑ̃́ nyɛ-i u wɛĺɑɑnkɛɛlɛ ɑpi
yɛ pɛɛ rɛ: Yei kuú we? 12Pisoi pɛɛ n cɑ́pinɛlɛ̃yɛ pɛɛ unsímɛ́ ŋmúlɑɑnkɛɛnɛlɛ. Pinyinɛ ɑpi
yɛ rɛ: Usoi sɔnɛ lo. Picɔ ɑpi rɛ: Eehei, pisoi kuu kírɑɑsɛntɛ. 13 Amɑ́ úkɑ úu pɛɛ unsímɛ́
símisi likɛ́ n cɑ́lɛ.̃ Pisuifi piwɛɛ́śɛ kɑpí pɛɛ lɛ̃wuru.

14Anyɑ̃́ siyɑɑ sin kɛcɔpɛ pitulɛmɑsí kɛ Yeesu uu Uléécɑɑ kɛyɔ hɑ uú hɑ n céési. 15Ai
Pisuifi pírí wɑi ɑpi yɛ pɛɛ rɛ: Usoi nkó úu icélɑɑ íkɑ yɔsí, íye kɑi pɛɛwɑ kuú nɛ nní ńsɔnɛ
Nléécɑɑsimɛ́ nyu? 16 Yeesu uu pi pɛsɛ rɛ: Icélɑɑ nnyí kɑm nní pisoi m pɑ́lɛ̃ íi kɛnɛḿɛɛ
léeri, ɑmɑ́ Uléécɑɑ yɛɛ nɛ́ n tummɛ kɛḿɛɛ kii léeri. 17Úye un n lɑ ukɛ́ Uléécɑɑmɛlɑ wɑ,
u yɛ́ céri rɛ Uléécɑɑ kɛḿɛɛ kɛ icélɑɑ nnyí ii léeri nɛɛ́ nnɛńɔ́ɔsimɛ́ cirɛ yɛmu. 18Nkó yɛɛ
unnɔɔsimɛ́ cirɛ n símisi yɛ lɑlɛ pikɛ́ ríyu u wɑisɛ. Amɑ́ nkó yɛɛ ń lɑ pikɛ́ uyɛɛ u n tummɛ
ríyu wɑisɛ yɛ ɑsei mɑ́lɛ. Nnɔ́ɔmɛ ńkɑ ńn ukɛmɛɛ́ we. 19 Ńté Moisi yɛ isé nɔ́ pɑ mɑ́? Nɔ́
úkɑ úu kɔ pɛɛ isé iyɛ̃ tikilɛ.̃ Yo nnyɑ kɑni pɛɛ́ lɑ nɔkɛ́ nɛ́ kpu? 20 Pisoi pɛɛ n cɑ́pinɛlɛ̃ ɑpi
u pɛsɛ rɛ: Pɔ kuníri héesilɛ. Wóo lɑ ukɛ́ pɔ́ kpu?

21 Yeesu uu pi pɛsɛ rɛ: Mɛwɑi mɛsɛ kɑm wɑ ɑi nɔ́nnɛńɛí́ pírí wɑi. 22Moisi yɛɛ isé nɔ́
pɑ rɛ ɑni yɛ siwɑ́ntisi kérii, ɑ́i kɔ pɛɛ uyɛɛ nɛ li kori, hɑ́i nɔ́pinɛḱpurɛ foí-mɛ kɑi léeri.
Ani kɔ ŋmurɛi, hɑ́i ricuruu ɑni yɛ kɛwéntɛyɑɑ tuŋɛ́ usoi ké. 23 In tɛ nɔ yɛ ŋmurɛi ɑni
kɛwéntɛyɑɑ tuŋɛ́ kɛwɑ́ntisi ké, ɑ́i kɔ pɛɛ Moisi isé kɑni rilɔ́ɔ́, yo nnyɑ kɑni pɛɛ́ nɛ nɛ́
wɔ́lɑɑlɛ̃ tɛ nɛ kɛsoipipi nɛ kɛriyu kɛwéntɛyɑɑ tuŋɛ́ pɔisɛ? 24Áni kɑpɛ yɛ usoi kɛyu ripɑí
ɑní nɛ u túhɑɑnɛ, ɑmɑ́ ɑni yɛ ɑsei kɛmúŋɛ́ ritiki ɑní nɛ túhɑɑnɛ.

Pisoi yɛ pimɛcirɛ písɛi rɛ Yeesu kɛ Uléécɑɑ uu wɛɛ́ɛ?
25 Yerusɑlɛm pikɔ́ pinyinɛ ɑpi rɛ: Ái utisi nkó kɑpi wɛɛ́śi pikɛ́ kpuu? 26 Uyɛɛ nkó un

nɛ uripɔɔ símisi lin cɑ́lɛ,̃ úkɑ úu kɔ ríkɑ u mɑ! Yɑrɛ pirɔ́yɔ́ɔpi yɛ cerilɛ rɛ mɛsei uyɛ̃ kɛ
Uléécɑɑ uu n wɛɛ́ nɛɛ́? 27 Tɔ nkó pɔ̃́ kɛleemɛ nyulɛ. Amɑ́ uyɛ̃ kɛ Uléécɑɑ uu n wɛɛ́ un
píyei n kɑ, úkɑ úu yɛ́ céri mɛýe kuu léeri.

28Yeesu yɛ pɛɛ Uléécɑɑ kɛyɔ-i welɛ un likumúŋɛ́ kpɛ-i céési. Uu pupɛi rɛ: Mɛsei kɑni
nɛ́ nyu nɔn kɔ kɛnɛĺeemɛ nyu, nɛɛ́ yo? Ḿpɑ́ nɛ lɛ,̃ ɑ́i mɛnɛĺɑ kɛcɑ́ɑ́ kɑḿ nɛ kɑ. Amɑ́ uyɛɛ
nɛ́ n tummɛ yɛ ɑsei mɑ́lɛ. Áni uyɛ̃ nyu. 29 Nɛ̃́ nɛ u nyulɛ. Ukɛmɛɛ́ kɑm léeri. Uyɛɛ nɛ́
tummɛ. 30Kɛ Yeesu uu lɛ̃ḿmɑ nnyɑ, ɑpi pɛɛ́ n lɑ pikɛ́ u tĩ. Amɑ́ úkɑ úu kɑhɑ ukɛ́ u ricɑ,
kɛ uituŋɛ íi pɛɛ kɑhɑnɛ nní n tu nnyɑ. 31 Pisoi mɛyɑ̃ ɑpi riwúí tɛ̃ kɛcɔpɛ nɛ kɛfɑ u tɛnɛ
ɑpí mɑɑ rɛ: Uyɛ̃ kɛ Uléécɑɑ uu n wɛɛ́ un píyei n kɑ, yɑrɛ u yɛ́mɛwɑisɑŋɑ wɑpisi ɑi tɔ́su
lɛ̃ kɛ utisi nkó uu nní n wɑpisii?

Pi Uléécɑɑ kɛyɔ pimɛŕɛ́ pinyinɛ tũ tɛ pikɛ́ hɑ Yeesu tĩ

32 Pifɑrisi ɑpi lɛ̃ kɛ pisoi ɑpi riwúí kɛḿɛɛ Yeesu kɛcɑ́ɑ́ ń wɛirɛsɛntɛnɛ kom. Pɛpɛɛ yɛ
Uléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi ɑpi pɛɛ Uléécɑɑ kɛyɔ pimɛŕɛ́ pinyinɛ tum tɛ
pikɛ́hɑYeesu tĩ. 33Yeesuuupɛɛ rɛ: Nkɑ́ripi kɛ tɔ́nɛnnɔ̃́ ɑri kɛtónɛ kpɑ́nɛ ɑmpɛɛ limɛmɑ́ɑ́
uyɛɛ nɛ́ n tummɛ kɛḿɛɛ pɛlɛ. 34Nɔ́ kɑm ɑni nɛ́ wɛɛ́śi, ɑmɑ́ ɑ́ni yɛ́ pɛɛ nɛ́ yɛ̃.́ Li we rɛ ɑ́ni
yɛ́ fe nɔkɛ́ kei kɑm yɛ́ hɑ ń we hɑ. 35 Pisuifi ɑpi pɛɛ pimɛcɔpɛcirɛ m písɛinɛ rɛ: Yei kuu
sĩ ́kɑ́ri yɛ́ fe tɔkɛ́ u yɛ?̃ Nɛɛ́ Pisuifi pɛɛ Pikirɛki kɛtẽ kɛcɑ́ɑ́ n yɛkɑɑlɛ̃ kɛḿɛɛ kuu sĩ ́ukɛ́ hɑ
Pikirɛki n céési? 36 Tɛ íye kuu nní mɑɑ rɛ: Nɔ́ kɑm ɑni nɛ́wɛɛ́śi, ɑmɑ́ ɑ́ni yɛ́ pɛɛ nɛ́ yɛ̃.́ Li
we rɛ ɑ́ni yɛ́ fe nɔkɛ́ kei kɑm yɛ́ hɑ ń we hɑpɔ?

Míni mɛɛ ɑ́mɛ yɛ píkɑi n hɔsí
37Anyɑ̃́ kɛyɑɑ tɔrɔɔ kɛɛ sinnɛí́ kɛcɔpɛ kɛyɑ́ɑ píimɑ. Kɛ̃ kɛ Yeesu uu pisoi kɛyu-i nyɛrɛ

uu pupɛi rɛ: Nnírɛ́nn úye nwe, ukɛ́ kɛnɛḿɛɛ kɑmukɛ́míni n ntí. 38Mínimɛɛ yɛ nfɑ́ɑ n hɛ
yɛ́ nkó yɛɛ nɛ kɛfɑ nɛ́ n tɛnɛ kɛḿɛɛ n leerilɛmɛn wɔ́lu yɑrɛ ńnihɔi, yɑrɛ kɑi Nléécɑɑsimɛ́
ritɛlɛ́ kɛḿɛɛ n wɔ́lɑɑlɛ̃mɛcɔ. 39Uléécɑɑ Nfɑɑsɔnɛ kɛ pɛpɛɛ nɛ kɛfɑ u n tɛnɛ ɑpi yɛ́ ń yɔsí
nkɔ́ kɛ Yeesu uu lɛ̃ símisi. Ápi pɛɛ kɑhɑnɛ likumúŋɛ́ kpɛ-i Nfɑ́ɑsɔnɛ n yɔsí, kɛ Uléécɑɑ úu
pɛɛ kɑhɑnɛ Yeesu ríyu n wɑisɛ nnyɑ.

Pisoi yɛ ɑnɔ́ɔ ɑkɔ́ ɑkɔ́ Yeesu kɛcɑ́ɑ́ símɑɑnkɛɛ
40Kɛ pisoi pɛɛ n cɑ́pinɛlɛ̃ kɛcɔpɛ pinyinɛ ɑpi ɑnɔ́ɔ nyɛ̃ n kṍ, ɑpi rɛ: Mɛsei usoi nkó yɛɛ

ɑntepu uyɛɛ pɛɛ n sɔ́nti. 41 Picɔ pɔ́ɔ rɛ: Uyɛ̃ kɛ Uléécɑɑ uu wɛɛ́. Kei kɛ picɔ pɔ́ɔ kɔ rɛ:
Uyɛ̃kɛUléécɑɑ uu nwɛɛ́ yɛ́ fe uu pɛɛ Kɑlilee-pɔ leerii? 42Ńté li Nléécɑɑsimɛ́ ritɛlɛ́ kɛḿɛɛ
wɔ́lɑɑlɛ̃ tɛ:
Uyɛ̃ kɛ Uléécɑɑ uu n wɛɛ́ yɛ Tɑfiti kɛpirɛ̃ lɛ? Pɛtɛlɛhɛm kuyu-i kɛ Tɑfiti uú pɛɛ ń we kɑpi

umɑrunɛ. 43Lɛ̃nnyɑ kɛ pisoi ɑpi Yeesu kɛcɑ́ɑ́ ɑnɔ́ɔ ɑkɔ́ ɑkɔ́ símɑɑnkɛɛ. 44Pinyinɛ
yɛ pɛɛ pikɛcɔpɛ lɑlɛ pikɛ́ u tĩ, ɑmɑ́ úkɑ úu pɛɛ kɑhɑ ukɛ́ u ricɑ.

Pisuifi piwɛɛ́śɛ yɛ Yeesu kɛsi
45Uléécɑɑ kɛyɔ pimɛŕɛ́ ɑpi yisi ɑpi pɛpɛɛ yɛUléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi

kɛḿɛɛ pɛlɛ. Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi ɑpi pi pisɛ rɛ: Yo nnyɑ
kɑ́ni u tĩ nɔkɛ́ nɛ kɑm? 46 Api pi pɛsɛ rɛ: Nɛ kɛweesi, usoi úkɑ úu símɑɑlɛ̃ yɑrɛ usoi nkó
mɛcɔ. 47 Kei kɛ Pifɑrisi ɑpi pɛɛ pi pisɛ rɛ: Yɑrɛ nɔ̃́ nɛ kɔ tíyɛlɛ uu kɔ nɔ̃́ feriyɛɛ? 48 Yɑrɛ
pirɔ́yɔ́ɔpi nɛ tɔ̃́ Pifɑrisi kɛcɔpɛ usɛ unyinɛ yɛ nɛ kɛfɑ u tɛnɛlɛ nɛɛ́? 49Amɑ́ risoiwuí ntí tɛɛ
nní u n tíkilɛ̃ ɑ́ri isé nyu. Uléécɑɑ yɛ lɛ̃ nnyɑ ɑnɔ́ɔ ri wɑlɛ.

50Pifɑrisi kɛcɔpɛ usɛ kɑpi yɛ n sée rɛNikotɛmyɛ pɛɛ kei welɛ. U pinyinɛ-i Yeesu kɛḿɛɛ
hɑ́pɑɑlɛnlɛ. Uyɛɛ pi mɑɑ rɛ: 51 Irɔ́sé íi ncée hɛ rɛ pikɛ́ usoi ɑkópɛ pɑ ɑ́pi kɑhɑnɛ unkɔ́ n
kõ, nɛɛ́ ɑ́pi kɑhɑnɛ n ceri lɛ̃ kuu n wɑ. 52 Kei kɑpi pɛɛ u pisɛ rɛ: Nɛńtɛ pɔ̃́ nɛ kɔ nkpéni
Kɑlilee ukɔ́ lɛ, nɛɛ́ yo. A ńsɔnɛ Nléécɑɑsimɛ́ ritɛlɛ́ kɛɛ́̃ ɑɑ kóm tɛ ɑntepu úkɑ úu píkɑi
Kɑlilee-pɔ leemɛlɛ.̃ 53 [Lɛ̃mɛmɑ́ɑ́, ḿpɑ́ úye uu yisi uú kulu.

8
Lɛ̃ kɛ Yeesu uu unɔ́si unyinɛ yɛɛ iwɑ́sɑ́ n wɑḿmɑ

1 Kɛ pisoi ɑpi n kúũ, Yeesu pɔ́ɔ yisi uu Olifiyee rikúú tɑɑ́. 2 Uu kɛmɑrɛsinɛ yisi uu
Uléécɑɑ kɛyɔ-i pɛlɛ, pisoi ɑpi u kɑ́lɑɑpɔ. Uu pɛɛ́ tonɛ uu pi n céési. 3Kei kɛ isé picélɑɑ nɛ
Pifɑrisi ɑpí nɛ unɔ́si unyinɛ hɑpɔ rɛ pi u torilɛ un iwɑ́sɑ́wɑi. Api riwúí kɛcɔpɛ u nyɛrɛsɛ,
4 ɑpi Yeesu mɑɑ rɛ: Ucélɑɑ, pi unɔ́si nkó tórilɛ un iwɑ́sɑ́ wɑi. 5Moisi yɛ isé rɔ́ pɑ rɛ tɔkɛ́
yɛ lipinɔsi pɛ̃ ɑpɑrɛ tɑpisi tɔkɛ́ kpu. Ń-ye kɛ pɔ́ɔ yɛ̃?́

6Tinɔ́ɔ kɑpi lɛ̃wɛɛ́śi nnyɑ kɑpi lɛ̃u pisɛ pikɛ́ nɛ nnyinɛ n yɛ̃́ pikɛ́ nɛ pitele u n wɑ nnyɑ.
Amɑ́ Yeesu uú pɛ, uu kɛnípɛpi nɛ ntɑɑi kɛḿɛɛ piwɔ́lɛ kɑ́pɑ́ɑ́. 7Kɑpi ń we pin pipísɛisɛ nɛ
kɛýu u mɑhɑni nnyɑ, Yeesu uu yisi uu kɛcírɛ nyɛrɛ uu pi mɑɑ rɛ: Uyɛɛ úu nɔ́kɛnɛćɔpɛ
nkɛ-́i ɑkópɛ n wɑilɛ̃ ukɛ́ mɛfoí ripɑrɛ u tɔ́ɔ́ri. 8 Uu kɔ pípɛ kpɑ́ uu ntɑɑi kɛḿɛɛ piwɔ́lɛ
nɔŋ́. 9Kɑpi ɑnɔ́ɔ nyɛ̃ n kṍ, piwɛɛ́śɛ ɑpi pinnɛí́ kpíi usɛ usɛ. Piwɛɛ́śɛ kɑí nɛ kori ɑí nɛ siwɑ̃́

pɑ́ɑ́lɑ́, ɑi pɛɛ nkpéni unɔ́si uyɛ̃mɛcirɛ kɛcɔpɛ yɑ́, u nɛ Yeesu pin we. 10Yeesu uu pɛɛ yisi
uu nyɛrɛ uu u pisɛ rɛ: Unɔ́si, yei kɑpí we? Úkɑ úu ɑkópɛ pɔ́ pɑɑ? 11Uu u pɛsɛ rɛ: Úkɑ úu
we, Upíimɑ. Yeesu uu u mɑɑ rɛ: Nɛ̃́ ɑ́m kɔ ɑkópɛ pɔ́ pɑnɛ. A n ŋme ɑɑ tɔ́mpɔ. Amɑ́ kɑpɛ
kɔ ɑkópɛ piwɑi rikpɑ́.]

Yeesu yɛɛ pisoi nnɛí́ mɛtɛí́
12 Yeesu uu kɔ pisoi pɛɛ n cɑ́pinɛlɛ̃ pimɑ́ɑ kpɑ́ rɛ: Nɛ̃́ nɛ pisoi nnɛí́ mɛtɛí́ lɛ. Nkó yɛɛ

nɛ́ n tíkilɛ̃ úu píkɑi kuŋmɑhɑ kɛḿɛɛ sɔ́nɛnɛ, ɑmɑ́ mɛtɛí́ mɛɛ yɛ nfɑ́ɑ n hɛ kuu yɛ́ m mɑ́.
13 Kei kɛ Pifɑrisi ɑpi pɛɛ u mɑɑ rɛ: Pɔ́ɔ ripɔ́cúruu kɛpɔ́cɑ́ɑ́ ɑseérɑ lesɛ. In lɛ,̃ ɑ́i nsímɛśei
kɑɑ símisi. 14Yeesu uu pi pɛsɛ rɛ: Ḿpɑ́ kɑm tinɛćúruu kɛnɛćɑ́ɑ́ nsímɛ́ n símisi, nsímɛśei
yɛmu. Li we rɛ nɛ nyulɛ kei kɑm n léeri nɛ kei kɑm n sĩ.́ Amɑ́ nɔ̃́ ɑ́ni nyu kei kɑm n léeri
nɛ kei kɑm n sĩ.́ 15 Sisoipipi mɛtúhɑɑnɛ mɛcɔ kɛ nɔ́ɔ túhɑɑnɛ. Nɛ̃́ ɑ́m úkɑ nɛ túhɑɑnɛ.
16Amɑ́ in tɛ nɛ nɛ unyinɛ túhɑɑnɛ, ɑsei kɑm tíkilɛ̃nɛn nɛ u túhɑɑnɛ. Li we rɛ ɑ́i mɛnɛćírɛ
nɛɛ́ nɛ u túhɑɑnɛ, tɔ́ nɛ Unɛśɑ́ɑ yɛɛ nɛ́ n tummɛ yɛ pi. 17 Li nɔ́inɛśé kɛḿɛɛ wɔ́lɑɑlɛ̃ tɛ
pisoi pitɛ́ pin linyinɛ kɛcɑ́ɑ́ nsɛ n símisi, nsímɛśei yɛmu. 18Nɛ̃́ nɛ rinɛćúruu kɛcɑ́ɑ́ ɑseérɑ
lesɛlɛ, Unɛśɑ́ɑ yɛɛ nɛ́ n tummɛ un kɔ kɛnɛćɑ́ɑ́ ɑseérɑ lesɛ. 19 Api pɛɛ u pisɛ rɛ: Yei kɛ
Upɔ́sɑ́ɑ uú we? Yeesu uu pi pɛsɛ rɛ: Áni nɛ́ nyu ɑ́ni kɔ Unɛśɑ́ɑ nyu. Nɔn pɛɛ nɛ́ n nyu, nɔ́
kɔ pɛɛUnɛśɑ́ɑ pɔ̃́ kɔnnyu. 20Yeesu yɛ ɑnɔ́ɔnnyɛ́mɑlɛ unUléécɑɑ kɛyɔ kɛḿɛɛ ɑwóótɑkɑi
kɛyúrí we un Nléécɑɑsimɛ́ céési. Kɛ uituŋɛ íi pɛɛ kɑhɑnɛ n tu nnyɑ, úkɑ úu u tĩ.

Áni yɛ́ fe nɔkɛ́ kei kɑm n símpɔ hɑ
21 Yeesu uu kɔ pimɑ́ɑ pi kpɑ́ rɛ: Nɛ tɔ́sulɛ. Nɔ́ kɑm ɑni nɛ́ wɛɛ́śi ɑ́ni yɛ́ nɛ́ yɛ̃,́ ɑní nɛ

nɔ́ɑnɛḱópɛ kpíni. Áni yɛ́ fe nɔkɛ́ kei kɑmn símpɔ hɑ. 22Pisuifi ɑpi pɛɛ pimɛcirɛmpísɛinɛ
rɛ: Kuu nní m mɑɑ rɛ ɑ́ri yɛ́ fe tɔkɛ́ kei kuu n símpɔ hɑ, yɑrɛ u lɑlɛ ukɛ́ umɛcirɛ kpu nɛɛ́?
23Yeesu uu pi mɑɑ rɛ: Nɔ̃́ nɛmɛtene nté pikɔ́ lɛ, nɛɛ́n kɛcɑ́ɑ́-pɔ ukɔ́. Nɔ̃́ nɛ kɛtẽ nté pikɔ́
lɛ, nɛ̃́ ɑ́m kɛtẽ nté ukɔ́. 24 Lɛ̃nnyɑ kɑmnɔ́mɑɑ rɛ nɔnsɑ́ n ŋmurɛi rɛ nɛɛ́ḿpɑ́ píyei uwee,
nɔ nɛ nɔ́ɑnɛḱópɛ kpíninɛ. 25Kei kɑpi pɛɛ u pisɛ rɛ: Pɔ́ɔmpíí úye kɛcirɛ? Yeesu uu pi pɛsɛ
rɛ: Tɛ íye kɑmmpíí mɛkɛɛ-mɛ nɔ́ símɑɑri? 26Nɛ nɔ́kɛnɛćɑ́ɑ́ nsímɛ́mɑ́lɛmɛyɑ̃́ kɛ́ símisi kɛ́
kɔ nɛ nɔ́ túhɑɑnɛ. Amɑ́mmɛ̃ kɑm uyɛɛ nɛ́ n tummɛ kɛḿɛɛ n kṍ ŋmɑnɛ kɑm pisoi símisi.
Asei kɛ uyɛ̃ uu símisi.

27Amɑ́ ɑ́pi nkpɑ́ni céri rɛ Usɑ́ɑ nsímɛ́ kuu símisi. 28Yeesu uu pɛɛ pi mɑɑ rɛ: Nɔn píyei
Usoi Kɛpipi rintɑɑ́sɛ, nɔ́ pɛɛ céri rɛ nɛɛ́ḿpɑ́ píyei uwee. Nɔ́ kɔ ceri rɛ ɑ́m linɛḱɔ́ cirɛ líkɑ
wɑi, ɑmɑ́ lɛ̃ kɛ Sɑ́ɑ uu nɛ̃́ n céesi kɑm símisi. 29 Tɔ́ nɛ uyɛɛ nɛ́ n tummɛ tɔ́ɔ kɛsẽ́ we. Lɛ̃
kuu ń lɑ ŋmɑnɛ kɑm yɛ wɑ. Lɛ̃ nnyɑ, úu nɛ́ riyɑ́ kɛ́ mɛnɛćírɛ n we. 30 Kɛ Yeesu uu lɛ̃ n
símisi, pisoi mɛyɑ̃ ɑpí nɛ kɛfɑ u tɛnɛ.

Pisoi pɛɛ pimɛcirɛ n te nɛ pilɑ́si
31 Kei kɛ Yeesu uu pɛɛ Pisuifi pɛɛ nɛ kɛfɑ u n tɛnɛ mɑɑ rɛ: Nɔn nnɛśímɛ́ n tikilɛ,̃ nɔ

pinɛṕirɛtiki yíkíyiki lɛ. 32Nɔ́ pɛɛ nsímɛśei ceri, nsímɛśei mmɛ̃ nn tíyɛsɛ ɑni nɔ́mɛnɛćírɛ
n te. 33 Api u pɛsɛ rɛ: Tɔ Apirɑhɑm siyɑsɛ lɛ, ɑ́ri kɔ píkɑi unyinɛ ilɑsi tonɛlɛ.̃ Yo nnyɑ
kɑɑ pɛɛ rɛ: Nɔ́ kɑm ɑni nɔ́mɛnɛćírɛ n te? 34Yeesu uu pi pɛsɛ rɛ: Asei kɛcɑ́ɑ́, kɛ́ nɔ́ símisi
rɛ usoi nkó yɛɛ ɑkópɛ n wɑi yɛ ɑkópɛ ulɑsi lɛ. 35Ulɑ́si úu yɛ mɛsɛŕɛ kɛýɔ kɛ-i kɑpi u m
múílɛ̃ n we. Úyɔpipi yɛɛ yɛ mɛsɛŕɛ kɛýɔ-i n we. 36 Lɛ̃ nnyɑ, Kɛpipi kɛn ilɑ́si kɛḿɛɛ nɔ́ n
lesɛ, nɔmɛyíkíyiki nɔ́mɛnɛćírɛ telɛ. 37Nɛ nyulɛ rɛ nɔ Apirɑhɑm siyɑsɛ lɛ. Amɑ́ nɔ kɔ pɛɛ́
lɑ nɔkɛ́ nɛ́ kpu rɛ ɑ́ni nnɛśímɛ́ ŋmurɛi nnyɑ. 38 Lɛ̃ kɛ nɛɛ́ Unɛśɑ́ɑ kɛḿɛɛ n yɛ̃́ nkɔ́ kɛ nɛɛ́
símisi. Lɛ̃ kɛ nɔ́ɔ kɔ nɔ́unɛśɑ́ɑ kɛḿɛɛ n kṍ kɛ nɔ́ɔ kɔ wɑ. 39 Api u pɛsɛ rɛ: Apirɑhɑm yɛ
urɔ́sɑ́ɑ lɛ. Yeesu uu pi mɑɑ rɛ: In tɛ nɔ Apirɑhɑm sipipi lɛ, ɑni Apirɑhɑm mɛwɑi n wɑi.
40 Mɛnɛẃɑi nnɛí́ yɛɛ rɛ kɛ́ nsímɛśei kɑm Uléécɑɑ kɛḿɛɛ n kṍ nɔ́ ritɛŋ́́sɛ. Amɑ́ ḿpɑ́ nɛ
lɛ,̃ nɔ kɔ pɛɛ wɛɛ́śilɛ nɔkɛ́ nɛ́ kpu. Apirɑhɑm úu pɛɛ lɛ̃wɑi! 41 Amɑ́ nɔ́unɛśɑ́ɑ sei mɛwɑi
mɛcɔ kɛ́ nɔ́ɔ wɑi. Kei kɑpi pɛɛ Yeesu pɛsɛ rɛ: Ári siwɑ́sɑ́nkɑipipi. Usɑ́ɑ usɛ kóló kɑri mɑ́.
Uyɛɛ nní Uléécɑɑ. 42 Yeesu uu pi mɑɑ rɛ: Uléécɑɑ un pɛɛ mɛsei Nɔ́unɛśɑ́ɑ, nɔ yɛɛ pɛɛ

nɛ́ n lɑ rɛ ukɛmɛɛ kɑm léeri nɛn kɔ uyɛ̃ nnyɑ nté we. Ái mɛnɛĺɑ kɛḿɛɛ kɑḿ kɑ. Uyɛɛ nɛ́
tummɛ. 43 Yo nnyɑ kɑ́ni lɛ̃ kɑm nɔ́ n símisi ɑsei kómɛi? Kɑ́ni yɛ́ n fe nɔkɛ́ nnɛńɔ́ɔsimɛ́
kutu rińcɔ nnyɑ yɛ ni. 44 Kuníri kpɛɛ nɔ́unɛśɑ́ɑ. Nɔ́unɛśɑ́ɑ mɛlɑ kɑni kɔ lɑ nɔkɛ́ n wɑi.
Hɑ́i mɛkɛɛ-mɛ kuu usoikṍ. Úu yɛ ɑsei ritiki. Li we rɛ ɑsei ɑ́ɑ ukɛmɛɛ́we. U yɛ un nnɔ́ɔmɛ
n wɑi kɑí nɛ u sɑ́. U unɔ́ɔmɛ lɛ. Uyɛɛ kɔ nnɔ́ɔmɛ nnɛí́ riyíkí. 45Kɑi nní lɛ̃ ń we nnyɑ kɑ́ni
yɛ nsímɛśei kɛ nɛɛ́ n símisi ŋmurɛi. 46Nɔ́ úye yɛɛ yɛ́ fe uu nɛ́ nyísɛ rɛ nɛ ɑkópɛ wɑ? In tɛ
nsímɛśei kɑm símisi, yo nnyɑ kɑ́ni pɛɛ́ nɛ kɛfɑ nɛ́ tɛnɛ? 47Usoi nkó yɛɛ Uléécɑɑ ukɔ́, yɛɛ̀ ̀
Uléécɑɑ nsímɛ́ kutu ricɔlɛ. Kɛ nɔ̃́ ɑ́ni nní upikɔ́ nnyɑ kɑ́ni Uléécɑɑ Nsímɛ́ kutu cɔlɛ.̃

Yeesu nɛ Apirɑhɑm kɛcɑ́ɑ́ nsímɛ́
48Pisuifi ɑpi pɛɛ Yeesu pɛsɛ rɛ: Ái tɔmɛsei ɑlɑri mɑ́lɛ tɔkɛ́mɑɑ rɛ pɔ Sɑmɑrii ukɔ́ lɛ ɑɑ

kɔ ɑníri héésii? 49Uu pi pɛsɛ rɛ: Ám ɑníri héesi, ɑmɑ́ Unɛśɑ́ɑ kɑm tíyu wɑisɛ, nɔ́ɔn pɛɛ
tinɛḱɔ́ kópu! 50 Ám wɛɛ́śi kɛ́ rinɛćúruu ríyu wɑisɛ. Unyinɛ yɛɛ wɛɛ́śi ukɛ́ ríyu nɛ́ wɑisɛ.
Uyɛɛ kɔ utúhɑɑnɛ. 51Asei kɛcɑ́ɑ́, kɛ́nɔ́ símisi rɛ nkó yɛɛ nnɛśímɛ́ rimmúlú úu píkɑi kpinɛ.

52 Kei kɛ Pisuifi ɑpi pɛɛ u mɑɑ rɛ: Tɔ nkpéni mɛyíkíyiki yɛńlɛ rɛ pɔ ɑníri héesilɛ.
Apirɑhɑmyɛ kpulɛ, ɑntepuyɛ pɔ́ɔ kɔ kpíni. Pɔ́ɔ pɛɛ nkpéni rɛ nkó yɛɛmpɔ́símɛ́ rintíki úu
píkɑi kpinɛ! 53Yɑrɛ pɔ̃́ nɛ urɔ́sɑ́ɑApirɑhɑmyɛɛ n kpu felɛ nɛɛ́? Antepuyɛ pɔ̃́ nɛ kɔ kpínlɛ.
Yɑrɛ pɔ́ɔ pɛɛ úye? 54Yeesu uu pɛɛ pi pɛsɛ rɛ: In tɛ nɛɛ́ rinɛćúruu ríyu wɑisɛ, ɑ́m yɛ́ ríyu
yɛ.̃ Amɑ́ Unɛśɑ́ɑ uyɛ̃ kɑni ḿ mɑɑ rɛ uyɛɛ Nɔ́unɛĺéécɑɑ yɛɛ ríyu nɛ́ wɑisɛ. 55Áni kɔ pɛɛ u
nyu. Amɑ́ nɛ̃́ nɛ u nyulɛ. Nɛn mmɑɑ rɛ ɑ́m u nyu, nɛ lɛ̃wɑlɛ nɔ́mɛnɛćɔ unɔ́ɔmɛ. Amɑ́ nɛ̃́
nɛ u nyulɛ nɛn kɔ unsímɛ́ tíkilɛ.̃ 56 Nɔ́unɛśɑ́ɑ Apirɑhɑm yɛ pɛɛ́ nɛ mpɔ́ɔnɑrɛ cuunkɛɛlɛ
rɛ u yɛ́ kɑm uu kɛnɛḱɑ́mɛyɑɑ yɛnu. Uu kɔmɛsei kɛ yɛnu, urikiŋ ɑri níŋɛsi hɑ́i. 57 Kei kɛ
Pisuifi ɑpi pɛɛ u pisɛ rɛ: Pɑ́ɑ kɑhɑnɛ nkpɑ́ni iŋmɛ̃kuwóó n tu, pɔn pɛɛ tee rɛ pɔApirɑhɑm
yɛnɑɑlɛ,̃ nɛɛ́ yo? 58Yeesu uu pi mɑɑ rɛ: Asei kɛcɑ́ɑ́, kɛ́ nɔ́ símisi rɛ Apirɑhɑm ukɛ́ kɛlenɛ
ń we, nɛ̃́ nɛ pɛɛ́ welɛ. 59 Kei kɑpi pɛɛ ɑpɑrɛ kpísi rɛ pikɛ́ u tɑpisi. Amɑ́ uú nɛ pi pɔlu uu
Uléécɑɑ kɛyɔ-i léepɔ uu tɔ́mpɔ.

9
Yeesu yɛ utisi unyinɛ kɑpi m mɑ́ri unyíyɛ pɔisɛ

1 Kɛ Yeesu uu ncée-i ń we un tɔ́su, uu utisi unyinɛ kɑpi m mɑ́ri unyíyɛ yɛnu.
2Upipirɛtiki ɑpi u pisɛ rɛ: Ucélɑɑ, wóo kɛcirɛ yɛɛ ɑkópɛ wɑ nnyɑ kɑpí nɛ utisi nkó mɑ́ri
unyíyɛ? Uricuruu ɑkópɛ nnyɑ nɛɛ́ pɛpɛɛ u m mɑ́ri ɑkópɛ nnyɑ? 3 Yeesu uu pi pɛsɛ rɛ:
Ái uɑkópɛ nnyɑ, ɑ́i kɔ pɛpɛɛ u m mɑ́ri ɑkópɛ nnyɑ. Lɛ̃ kɑi yɛ́ n wɑ Uléécɑɑ nnɑŋɛ nkɛ́
nɛ ukɛcɑ́ɑ́ ń we lin nyɑ́ni nnyɑ kuu unyíyɛ. 4 Kɛ ituŋɛ ii nní ń we, li pisɛ rɛ tɔkɛ́ uyɛɛ
nɛ́ n tummɛ pikɛi wɑ. Kɛsinɛ yɛ wɑinɛ, úkɑ úu yɛ́ pɛɛ fe ukɛ́ kɛisi. 5 Kumúŋɛ́ nkú-i kɑm
nní kɛtẽ kɛcɑ́ɑ́ ń we, nɛɛ́ kɛtẽ kɛcɑ́ɑ́ mɛtɛí́. 6 Kuu ɑnɔ́ɔ nyɛ̃ pimɑ́ɑ ḿ mɑsí, uu kɛteni-i
mɛtɑ tukɛ uú nɛ sipɛŕɛṕi wɑi, uu unyíyɛ uyɛ̃ inipɛɛ pɔ́rii, 7 uu pɛɛ u mɑɑ rɛ: A n ŋme ɑ
hɑ Silowee kupɔrɛ-pɔ lihí. Silowee ɑsei rɛ Utumɛ. Uu mɛsei yisi uu sĩ ́uú hɑ líhu. Kuú hɑ
m pɛɛmɛ, uu pɛɛ́ n nyɑ́ni. 8Upipɛrɛcɔ nɛ pɛpɛɛ n nyu rɛ u pɛɛ wéleilɛ, ɑpi pɛɛ́m písɛinɛ
rɛ: Ái nkó yɛɛ pɛɛ tṹ un wéleii? 9 Picɔ ɑpi yɛ rɛ: Uyɛɛ lo. Picɔ ɑpi rɛ ɑɑí, mɛnyínɛ kɑpi
wenɛ. Uricuruu uu pɛɛ rɛ: Nɛ̃́ ŋmɑɑ lo. 10 Api pɛɛ u pisɛ rɛ: Íye kɑi wɑ kɛ ipɔ́nípɛɛ ií nɛ
nkpéni nyɑ́ni? 11Uu pi pɛsɛ rɛ: Utisi uyɛ̃kɑpi yɛ n sée rɛ Yeesu yɛɛ sipɛŕɛṕi wɑ, uu inípɛɛ
nɛ́ pɔ́rii uu pɛɛ nɛ́mɑɑ rɛ: “A n ŋme ɑ hɑ Silowee kupɔrɛ-pɔ lihí.” Am sĩ ́ɑḿ hɑ líhu, ɑm
pɛɛ́ n nyɑ́ni. 12Api u pisɛ rɛ: Yei kɛ utisi uyɛ̃ uú we? Uu pi pɛsɛ rɛ: Ám nyu.

Pifɑrisi yɛ unyíyɛ yɛɛḿ peí nsímɛ́ písɛi
13Api pɛɛ utisi uyɛɛ pɛɛmɛkɛɛ n nyíinlɛ̃ nɛ Pifɑrisi kɛḿɛɛ sĩ.́ 14 Kɛyɑ́ɑ kɛ̃ kɛ Yeesu uu

sipɛŕɛṕi n wɑ uú nɛ inípɛɛ u wúkulɛ yɛ pɛɛ kɛwéntɛyɑɑ lɛ. 15Pifɑrisi pɔ́ɔ kɔ pipísɛi u kpɑ́
rɛ íye kɑi wɑ kuú nɛ nkpéni nyɑ́ni? Uu pi mɑɑ rɛ: Sipɛŕɛṕi kuu inípɛɛ nɛ́ pɔ́rii, ɑm sĩ ́ɑḿ
hɑ líhu, ɑm pɛɛ nkpéni n nyɑ́ni. 16 Lɛ̃ nnyɑ kɛ pikɛcɔpɛ pinyinɛ ɑpí mɑɑ rɛ: Utisi uyɛɛ
mɛwɑi mmɛ́ n wɑ úu yɛ́ fe ukɛ́ Uléécɑɑ-i n leeri. Kúu nní kɛwéntɛyɑɑ isé rintíki nnyɑ.

Picɔ ɑpi rɛ: Íye kɛ ukópɛkɔɔ́ uu yɛ́ fe uu mɛwɑisɑŋɑ mmɛ́ mɛcɔ wɑi? Kei kɑpi pɛɛ ɑnɔ́ɔ
ɑkɔ́ ɑkɔ́ nɛ rikénɛ. 17 Pifɑrisi ɑpi kɔ unyíyɛ uyɛ̃ pipisɛ kpɑ́ rɛ: Íye kɛ pɔ́ɔ utisi uyɛɛ inípɛɛ
pɔ́m pɔisɛ kɛcɑ́ɑ́músu? Uu rɛ: Antepu lo.

18Ḿpɑ́ nɛ lɛ,̃ Pisuifi piwɛɛ́śɛ ɑ́pi pɛɛ lɑ pikɛ́ kṍ tɛ u pɛɛ unyíyɛ lɛ kuu kɔ nkpéni nyɑ́ni.
Api pɛɛ upikɔ́ séi 19 ɑpi pi pisɛ rɛ: Nɔ́unɛŋ́mɑ́nɛ uyɛ̃ kɑni n tee rɛ nɔ u mɑrilɛ unyíyɛ yɛ
mɛsei nkóo? Íye kɑi wɑ kuu kɔ nɛ nkpéni nyɑ́ni? 20Upikɔ́ ɑpi pi pɛsɛ rɛ: Tɔ u nyulɛ rɛ u
kɛrɔ́pipi. Tɔ kɔ u mɑrilɛ unyíyɛ. 21Amɑ́ ɑ́ri nyu lɛ̃ kɑi n wɑ kuú nɛ nkpéni n nyɑ́ni, ɑ́ri kɔ
nyu wóo u pɔisɛ. Ani u pisɛ, úu kɛwɑ̃́, u yɛ́ fe uu uriyu kɛcɑ́ɑ́ nkɔ́ símisi. 22Pisuifi piwɛɛ́śɛ
kɑpi wuru nnyɑ kɑpi lɛ̃mɑ. Li we rɛ Pisuifi piwɛɛ́śɛ yɛ pɛɛ kómɛinɛlɛ rɛ úye unmmɑɑ rɛ
Yeesu kɛ Uléécɑɑ uu wɛɛ́, pikɛ́ liute kuyómɛyɑ́hɑɑlee-i lesɛ. 23 Lɛ̃nnyɑ kɛ upikɔ́ ɑpí mɑɑ
rɛ: Úu kɛwɑ̃́, ɑni uricuruu pisɛ! 24 Pifɑrisi ɑpi kɔ uyɛ̃ kɑpi m mɑ́ri unyíyɛ pipísɛi kpɑ́ ɑpi
u mɑɑ rɛ: A ɑsei símisi likɛ́ Uléécɑɑ rinyiri ritɑɑ́sɛ. In tɔ́ɔ, tɔ nyulɛ ŋmɑɑ rɛ utisi uyɛɛ
ukópɛkɔɔ́ lɛ. 25Uu pɛɛ pi pɛsɛ rɛ: Un ukópɛkɔɔ́, nɛ̃́ ɑ́m nyu. Amɑ́ likɛi lisɛ kɑm nyu rɛ nɛ
pɛɛ unyíyɛ lɛ nɛn kɔ pɛɛ nkpéni nyɑ́ni. 26 Api pɛɛ u pisɛ rɛ: Yo kuu pɔ́ wɑ? Íye kuú nɛ
inípɛɛ pɔ́ wúkulɛ? 27Uu pi pɛsɛ rɛ: Nɛ pisímɛ́ nɔ́ mɑsilɛ ɑ́ni kutu nɛ́ ricɔ. Yo nnyɑ kɑní
lɑ kɛ́ kɔ pisímɛ́ rikpɑ́ nɔkɛ́ kṍ? Nɛɛ́ nɔ̃́ nɛ kɔ lɑlɛ nɔkɛ́ pɑnsɛ upipirɛtiki? 28 Kei kɑpi ɑlɛ̃́
u rikɑ́pɑ́ɑ́ ɑpi rɛ: Pɔ́ɔ uyɛ̃ upirɛtiki. Amɑ́ tɔ̃́ nɛMoisi pipirɛtiki lɛ. 29 Tɔ nyulɛ rɛ Uléécɑɑ
yɛ nɛMoisi símisilɛ. Amɑ́ ɑ́ri nyu ricuruu mɛýe kɛ nkó pɔ́ɔ léeri. 30Unyíyɛ yɛɛḿ peí uu
pi mɑɑ rɛ: Lɛlɛɛ pírí nɛ́ ń we yɛɛ rɛ ɑ́ni nyu mɛýe kuu léeri, uu kɔ pɛɛ tíyɛsɛ inɛńípɛɛ ií n
nyɑ́ni. 31Tɔ nyulɛ rɛ Uléécɑɑ úu yɛ ukópɛkɔɔ́ nɛ kutu ricɔ, ɑmɑ́ nkó yɛɛ ríyu u n wɑisɛlɛ̃
un umɛlɑ wɑi kuu yɛ kutu ricɔ. 32 Kɑí nɛ n wemɛ, ɑ́ri píkɑi kómɑɑlɛ̃ tɛ unyinɛ yɛ tíyɛsɛ
usoi kɑpi m mɑ́ri unyíyɛ uu yɛ kɔ yɛnu. 33Utisi nkó unsɑ́ pɛɛ Uléécɑɑ kɛḿɛɛ n leeri, úu
yɛ́ pɛɛ fe ukɛ́ linyinɛwɑ. 34Api u pɛsɛ rɛ: Hɑ́i kɑpí nɛ pɔ́ḿmɑ́ri kɑɑ ɑkópɛ kɛḿɛɛ pɔ́lɔlɛ.̃
Pɔ́ɔ yɛ́ pɛɛ nkpéni tɔ̃́ céési, nɛɛ́ yo? Api pɛɛ kuyómɛyɑ́hɑɑlee-i u lesɛ.

Pifɑrisi rinyiyɛ
35 Yeesu uu kóm tɛ pi utisi uyɛ̃ lesɛ. Uú nɛ utisi uyɛ̃ sɑ́nɛ uu u pisɛ rɛ: Pɔ Usoi Kɛpipi

nɛ kɛfɑ tɛnɛlɛɛ̃? 36 Uu Yeesu pɛsɛ rɛ: Uyɛɛ úye, Upíimɑ? A nɛ́ símisi kɛ́ nɛ kɛfɑ u tɛnɛ.
37 Yeesu uu u pɛsɛ rɛ: Uyɛ̃ kɑɑ nní nyɑ́ni, uyɛɛ nní nɛ pɔ́ símisi. 38 Kei kuu pɛɛ rɛ: Nɛ nɛ
kɛfɑ pɔ́ tɛnɛlɛ, Upíimɑ. Uu pɛɛ Yeesu kɛnyɑlɛ-i wúlɑ uu ríyu u wɑisɛ. 39Yeesu uu pɛɛ rɛ:
Nɛ kɛtẽ kɛcɑ́ɑ́ kɑlɛ kɛ́ nɛ pisoi túhɑɑnɛ, pɛpɛɛ n nyíinlɛ̃pikɛ́ n nyɑ́ni, pɛpɛɛ n nyɑ́ni pɔ́ɔkɛ́
nyíinu. 40 Pifɑrisi pinyinɛ yɛ pɛɛ ukɛkúrí welɛ. Kɑpi ɑnɔ́ɔ nyɛ̃ n kṍ, ɑpi u pisɛ rɛ: Yɑrɛ tɔ̃́
nɛ kɔ pinyíyɛ lɛ, nɛɛ́ íye? 41Yeesu uu pi pɛsɛ rɛ: Nɔn pɛɛ pinyíyɛ, ɑ́ni yɛ́ pɛɛ ɑkópɛmmɑ́.
Amɑ́ nɔ yɛmɑɑ rɛ nɔ nyɑ́nilɛ nnyɑ kɛ nɔ́ɑnɛḱópɛ ɑɑ nɔ́kɛnɛćɑ́ɑ́ we.

10
Usɛɛsẽ́ nɛ isɑ́ŋ kɛnyɑ́rũ

1 Yeesu uu rɛ: Asei kɛcɑ́ɑ́, kɛ́ nɔ́ símisi rɛ usoi nkó yɛɛ úu rinɔnɔɔ-mɛ̃ nɛ kusɑ́ŋlee-i n
lompɔ, ɑmɑ́ uu pɛɛ kuwɛĺɛ́ féé nɛ lompɔ yɛ uyɑɑ nɛ usoi kpɑ́ɑ́ree lɛ. 2 Amɑ́ nkó yɛɛ nɛ
rinɔnɔɔ n lompɔ yɛɛ usɛɛsẽ.́ 3 Tinɔnɔɔ umɛŕɛ́ yɛɛ̀ ̀ usɛɛsẽ́ tinɔnɔɔ hɑ́nnɛlɛ, isɑ́ŋ ii umɛtẽ
kom, uyɛ̃ uu pɛɛḿpɑ́ uisɑŋ íye rinyiri séi uú nɛ i leepɔ. 4Un uikɔ́ nnɛí́ pilésɛpɔmmɑsí,
uu pɛɛ ikɛkpeẽ wɑi. Kii nní umɛtẽ n nyu nnyɑ, ii pɛɛ u n tikilɛ.̃ 5 Íi yɛ píkɑi usoi nkó kíi
n nyu ritiki. Amɑ́ kɛtɑɑ-pɔ kii yɛ u kɑɑsɛ, kíi nní pisɑ́nɛ mɛtẽ n nyu nnyɑ. 6 Yeesu uu
kɛnyɑ́rũ nkɛ́ pisoi pɛɛ kutu u n cɔ́lɛ̃wɑi, ɑmɑ́ ɑ́pi ceri lɛ̃ kuu ń lɑ ukɛ́mɑlɛ.

Yeesu yɛɛ usɛɛsẽ́ sɔnɛ
7 Yeesu uu kɔ pimɑ́ɑ pi kpɑ́ rɛ: Asei kɛcɑ́ɑ́, kɛ́ nɔ́ símisi rɛ nɛɛ́ kusɑ́ŋlee rinɔnɔɔ. 8 Pɛ̃

nnɛí́ pɛɛ ń kɑ ɑpí nɛ nɛ́ tisɛ yɛ piyɑɑ nɛ pisoi kpɑ́ɑ́ree lɛ, ɑmɑ́ isɑ́ŋ íi nɛ kutu pi ricɔ. 9Nɛɛ́
rinɔnɔɔ. Uyɛɛ nɛ́ mmɛ́ rintíki uú nɛ lompɔ ríyu kɑi yɛ́ lɔ. U yɛɛ́́ lompɔlɛ uu lééri uu kɔ
lilukɛ-lukɛmmɑ́. 10 Piyɑɑ nɛ pikópɛ nɛ picɑɑinkɛɛ ŋmɑnɛ nnyɑ kɛ uyɑɑ uu yɛ kɑ. Amɑ́
nɛ̃́ nɛ kɑlɛ rɛ isɑ́ŋ ikɛ́ nfɑ́ɑ yɛ̃ nkɛ́ nɛ i m pom. 11 Nɛɛ́ usɛɛsẽ́ sɔnɛ. Usɛɛsẽ́ sɔnɛ yɛɛ̀ ̀ felɛ

uu uisɛɛ nkpɔ yɔ́su uu kpi. 12 Usɑ́nɛ kɑpi n kpísi un kɛisi úu usɛɛsẽ́ yíkíyiki, ɑ́i kɔ uyɛɛ
usɛɛte. U yɛ kúkpɛ yɛnlɛ kun wemɛ, uu isɑ́ŋ yɑ́ uu wuru. Kúkpɛ pɔ́ɔ pɛɛ isɑ́ŋ lɑkɑsɛntɛ
ɑku yɛḱɑ́ɑ́sɛ. 13 Kɑi nní siwóó ŋmɑnɛ nnyɑ kuu kɛisi, úu isɑ́ŋ kɛcɑ́ɑ́ nfɑsimɛ́ ńkɑ wɑi.
14Nɛɛ́ usɛɛsẽ́ sɔnɛ. Nɛ inɛśɑ́ŋ nyulɛ, iyɛ̃ in kɔ nɛ́ nyu 15 yɑrɛ kɛ Unɛśɑ́ɑ uu nɛ́ n nyu nɛɛ́n
kɔ Unɛśɑ́ɑ uyɛ̃nyu mɛcɔ. Nɛ́ fe ɑm inɛśɑ́ŋ nkpɔ yɔ́su ɑm kpi. 16Nɛ kɔ isɑ́ŋ icɔmɑ́lɛ yɛɛ íi
kusɑ́ŋlee nkú-i ń we. Li pisɛ rɛ kɛ́ kɔ iyɛ̃wɛĺɑɑmɛ. I yɛ́mɛnɛt́ẽ kõ, ɑi wɑi kusɑ́ŋlee kusɛ
nɛ usɛɛsẽ́ usɛ. 17 Sɑ́ɑ yɛ nɛ́ lɑlɛ rɛ nɛ ŋmurɛi rɛ kɛ́ kpu kɛ́ pɛɛ kɔ nfɑ́ɑ piyɛńɛ rikpɑ́ nnyɑ.
18Úkɑ úu nfɑ́ɑ nɛ́ yɔ́su. Nɛɛ́ rinɛćúruu ŋmurɛi rɛ kɛ́ kpu. Nɛ ńnɑŋɛmɑ́lɛ nɛn yɛ́ kpu ɑm
kɔ limɛmɑ́ɑ́ nfɑ́ɑ yɛnu. Lɛ̃ kɛ Unɛśɑ́ɑ uu nɛ́ n forii rɛ kɛ́wɑ yɛ lɛ.̃

19Nsímɛ́ mmɛ̃ nnyɑ, Pisuifi ɑpi kɔ Yeesu kɛcɑ́ɑ́ ɑnɔ́ɔ ɑkɔ́ ɑkɔ́ n símɑɑnkɛɛ. 20 Pimɛyɑ̃
ɑpi rɛ: U ɑníri héesilɛ, u isɔhɔ torilɛ. Yo nnyɑ kɑni kutu u cɔlɛ?̃ 21 Picɔ ɑpi rɛ: Un pɛɛ
ɑníri n héesi, úu yɛ́ pɛɛ nní n símisi. Kuníri yɛ́ fe ɑku unyíyɛ inipɛɛ wúkulɛɛ?

Pisuifi yɛ Yeesu kɛsi
22Nnyiyɛ kumúŋɛ-́i kɑpi kɛyɑ́ɑ kɛnyinɛ Yerusɑlɛm-i Uléécɑɑ kɛyɔ inyɔ́ɔnsɛ ɑnyɑ̃́ wɑi.

23 Yeesu un we un Uléécɑɑ kɛyɔ-i Sɑlomɔɔ imɛlɛ ɑpolɛ mɛtene nyɛŕɛi. 24 Pisuifi ɑpi pɛɛ
kɛkɑ́lɛ u wɑi ɑpi u pisɛ rɛ: Nɛ kɛyo-pɔ kɑɑ yɛ́ lɛ̃ tɔ́ n sɛɛ́ĺɛ̃ tɔn tɑ́ikɛɛ? In tɛ pɔ́ɔ uyɛ̃ kɛ
Uléécɑɑ uu n wɛɛ́, ɑ rɔ́ símisi kɛkéripi cɑ́kɑ́-cɑ́kɑ́. 25 Yeesu uu pi pɛsɛ rɛ: Nɛ lɛ̃ pisímɛ́
nɔ́mɑsilɛ ɑni yúlu. Mɛwɑi kɑḿ nɛ Unɛśɑ́ɑ nnɑŋɛ n wɑpisi yɛ nyísɛlɛ rɛ ɑsei kɑm símisi.
26 Amɑ́ kɛ nɔ̃́ ɑ́ni nní inɛśɑ́ŋ nnyɑ, ɑ́ni ŋmurɛi. 27 Inɛśɑ́ŋ yɛɛ̀ ̀ mɛnɛt́ẽ konlɛ. Nɛ̃́ nɛ kɔ
i nyulɛ, ii yɛ kɔ nɛ́ tíki. 28 Nfɑ́ɑ tɛnɛcirɛ́ kɑm i hɛ, íi píkɑi kpinɛ, úkɑ úu yɛ́ kɔ fe ukɛ́
ɑnɛńípɛ-i i yɔsí. 29Unɛśɑ́ɑ yɛɛ nɛ́ i ḿ pɑ yɛḿpɑ́ úye felɛ. Úkɑ úu yɛ́ fe ukɛ́Unɛśɑ́ɑ ɑnipɛ-
i i yɔsí. 30 Tɔ nɛ Sɑ́ɑ tɔ́ yɛ usoi usɛ lɛ.

31 Kei kɛ Pisuifi ɑpi kɔ ɑpɑrɛ pikpíkɛ́ rikpɑ́ rɛ pikɛ́ u tɑpisi. 32 Yeesu uu pɛɛ pi mɑɑ rɛ:
Nɛmɛwɑi sɔnɛmɛyɑ̃mɛɛ Sɑ́ɑ kɛḿɛɛ n léeri nɔ́ nyísɛlɛ. Mɛkɛcɔpɛmɛýe nnyɑ kɑní lɑ nɔkɛ́
ɑpɑrɛ nɛ́ tɑpisi? 33 Api u pɛsɛ rɛ: Ái mɛwɑi sɔnɛ mɛḱɑ nnyɑ kɑrí lɑ tɔkɛ́ ɑpɑrɛ pɔ́ tɑpisi
tɔkɛ́ kpu, ɑmɑ́ kɑɑ Uléécɑɑ n lɑ́mɑɑnkɛɛ nnyɑ yɛ ni. Pɔ̃́ kɛsoipipi, ɑɑ mɛpɔ́círɛ n nyɑ́ni
rɛ pɔ́ Uléécɑɑ lɛ. 34Yeesu uu pi pɛsɛ rɛ: Ái nɔ́inɛśé kɛḿɛɛ wɔ́lɑɑlɛ̃ tɛ Uléécɑɑ yɛmɑɑ rɛ:
Nɔ kɛyómɛcɑɑ sipipi lɛɛ? 35 Tɔ nyulɛ rɛ ɑ́pi yɛ́ fe pikɛ́ lɛ̃ kɛ Nléécɑɑsimɛ́ ritɛlɛ́ ɑri ḿ mɑ

tinnɛ. Isé ritɛlɛ́ yɛ pɛ̃kɛUléécɑɑ uú pɛɛ́nɛ n símisi sée rɛ kɛyómɛcɑɑ sipipi. 36Sɑ́ɑ
yɛɛ nɛ̃́ wɛɛ́ uu kɛtẽ kɛcɑ́ɑ́ nɛ́ tumti. Yo nnyɑ kɑm yɛ́mɑɑ rɛ nɛ Uléécɑɑ Kɛpipi lɛ
ɑni pɛɛ rɛ Uléécɑɑ kɑm lɑ́mɑɑnkɛɛ? 37 In tɛ ɑ́i Unɛśɑ́ɑmɛwɑi kɑm wɑi, ɑ́ni kɑpɛ
nɛ kɛfɑ nɛ́ tɛnɛ. 38Amɑ́ in tɛmɛ̃kɑmwɑi, ḿpɑ́ nɔnsɑ́ n lɑ nɔkɛ́nɛ kɛfɑ nɛ́ tɛnɛ, ɑni
kɔ mɛ̃ kerí nɛ kɛfɑ tɛnɛ, ɑni pɛɛ kɛkéripi ceru rɛ Unɛśɑ́ɑ yɛ kɛnɛḿɛɛ welɛ, nɛɛ́n
kɔ Unɛśɑ́ɑ kɛḿɛɛ we. 39 Api kɔ n nɑ́ɑ́si pikɛ́ u tĩ, ɑmɑ́ uú nɛ pi ŋmɛh́ɛrɛɛ. 40 Kei
kɛ Yeesu uu kɔ yisi uu Yuritɛɛ nkoi pitɛŋ́́ pɛlɛ, uú hɑ kei kɛ Yohɑni uú pɛɛmɛkɛɛ
pisoi míni n wólɛ tonɛ. 41Pisoi kulúi pin kei ukɛmɛɛ sɔ́nɑɑpɔ ɑpi yɛ rɛ: Yohɑni úu
mɛwɑisɑŋɑ mɛḱɑ wɑ. Amɑ́ mmɛ̃ nnɛí́ kuu utisi nkó kɛcɑ́ɑ́ ḿ mɑ yɛ ɑsei ritikilɛ.
42Kei kɛ pisoi mɛyɑ̃ ɑpi pɛɛ́ nɛ Yeesu kɛfɑ tɛnɛ.

11
Lɑsɑɑ nkpɔ kɛcɑ́ɑ́ nsímɛ́

1Utisi unyinɛ yɛɛ pɛɛ́ we un pɔ́ɔ́lú, ɑpi yɛ u séi rɛ Lɑsɑɑ. Mɑɑri nɛ umɑ́ɑMɑritɑ kuyu
Petɑnii-pɔ kuú pɛɛ́ we. 2 Mɑɑri uyɛɛ Upíimɑ ɑnɑ tulɑɑli kɔɔnu uú nɛ unnyúpi tinnɛ.
Uuyɛi Lɑsɑɑ yɛɛ pɛɛ pɔ́ɔ́lú. 3 Lɑsɑɑ piyɛi pɛ̃ kɛtɛ́ ɑpi Yeesu kɛḿɛɛ tum ɑpí hɑ u mɑɑ rɛ:
Upíimɑ, usoi uyɛ̃ kɑɑ nní ń lɑ yɛ pɔ́ɔ́lúlɛ. 4 Kɛ Yeesu uu nsímɛ́mmɛ̃ n kṍ, uu rɛ: Ái nkpɔ
itoi kuu pɔ́ɔ́lú, ɑmɑ́ Uléécɑɑ ukɛ́ nɛ ríyu n yɛ̃́ nnyɑ kuu pɔ́ɔ́lú. Kei kɑi yɛ́ kɔ nɛ Uléécɑɑ
Kɛpipi ríyu wɑisɛ.

5 Yeesu yɛ pɛɛ Mɑritɑ nɛ uwɑ̃́ Mɑɑri nɛ Lɑsɑɑ lɑlɛ. 6 Kuu pikómɛ ḿ mɑsí rɛ Lɑsɑɑ yɛ
pɔ́ɔ́lú mɛmɑ́ɑ́, uu kei kuú pɛɛ ń we siyɑ́ɑ sitɛ́ kɛtónɛ kpɑ́. 7 Uu pɛɛ upipirɛtiki mɑɑ rɛ:
Tɔkɛ́ Yutee kɛtẽ-mɛ̃pɛlɛ. 8Upipirɛtiki ɑpi u pɛsɛ rɛ: Ucélɑɑ, ɑ́i kɑhɑnɛ n nɑ́ŋɑi kɛ Pisuifi

ɑpí pɛɛ kei-pɔ lɑ pikɛ́ ɑpɑrɛ pɔ́ tɑpisi pikɛ́ kpu. Kei kɑɑ kɔ lɑ pɔkɛ́ pɛlɛ nɛɛ́? 9 Yeesu uu
pi pɛsɛ rɛ: Kɑi yɛ nní n weesi, ituŋɛ yɛɛ leemɛlɛ nɛɛ́ íi yɛ leemɛ? Úye un nɛmɛtuŋɛtɛí n
sɔ́nɛ, úu yɛ rikpɔu. Li we rɛ u yɛ kɛtẽ nkɛ́ kɛcɑ́ɑ́ mɛtɛí́ n nyɑ́nilɛ. 10 Amɑ́ úye un kɛsinɛ
n sɔ́nɛ, u yɛ rikpɔulɛ rɛ mɛtɛí́ ɑ́mɛ ukɛmɛɛ́ we nnyɑ. 11 Kɛ Yeesu uu lɛ̃ pimɑ́ɑ ḿ mɑsí,
uu kɔ kpɑ́ rɛ: Urɔ́sɑ́nɛ Lɑsɑɑ yɛ lɔnilɛ. Nɛ sinlɛ kɛ́ hɑ u yóŋsɛ. 12Upipirɛtiki ɑpi u mɑɑ
rɛ: Upíimɑ, in tɛ u lɔnilɛ, u yɛ́ peí. 13 Lɑsɑɑ nkpɔ nsímɛ́ kɛ Yeesu uu lɛ̃ tee. Upipirɛtiki
pɔ́ɔn músu rɛ nnɔni yíkíyiki nsímɛ́ kuu símisi. 14Yeesu uu pɛɛ pi luru rɛ: Lɑsɑɑ yɛ kpulɛ.
15Nɔ̃́ nnyɑ kɑi nɛ́ lɑ́ɑ́rú rɛ ɑ́m pɛɛ likumúŋɛ́ kpɛ-i kei we. Li lɛ̃wɑlɛ rɛ nɔkɛ́ nɛ kɛfɑ nɛ́ n
tɛnɛ nnyɑ. Tɔkɛ́ nkpéni ukɛmɛɛ tɔ́mpɔ. 16Kei kɛ Tomɑɑ kɑpi rinyíri n hɛ rɛ Úsikɑ uu pɛɛ
pipirɛtiki tɔrɔɔmɑɑ rɛ: Ani mpɔ tɔ́ɔkɛ́ kɔ hɑ, tɔ́ nɛ uyɛ̃ tɔkɛ́ hɑ kɛsẽ́ kpu.

Yeesu yɛɛ yɛ nkpɔ-i yukusɛ, uyɛɛ kɔ nfɑ́ɑ
17 Kɛ Yeesu uu n tuipɔ, uu kóm tɛ Lɑsɑɑ yɛ nhórɛ kɛḿɛɛ siyɑ́ɑ sinɑ piwɑi mɑsilɛ.

18 Petɑnii yɛ nɛ Yerusɑlɛm kɔlɛnlɛ yɑrɛ kilomɛtiri pitɑɑni kumúŋɛ.́ 19 Pisuifi mɛyɑ̃ yɛ
pɛɛ Mɑritɑ nɛ Mɑɑri piyɑ́hɑɑ kɑlɛ pikɛ́ piuyɛi nkpɔ pi riyɑ́kɑsɛ. 20 Kɛ Mɑritɑ uu n kṍ tɛ
Yeesu yɛ nnyɑ́ɑ̃wɑimɛ, uu yisi uu u tɛṕɛi, Mɑɑri pɔ́ɔ kɛýɔ-i tonɛ. 21Mɑritɑ uu Yeesumɑɑ
rɛ: Upíimɑ, pɔn pɛɛ nté n we, unɛýɛí úu yɛ́ pɛɛ kpu. 22 Amɑ́ nɛ nyulɛ rɛ ḿpɑ́ nkpéni,
Uléécɑɑ yɛ́ lɛ̃ nnɛí́ kɑɑ u m pisɛnɛ pɔ́ pɑ. 23 Yeesu uu u mɑɑ rɛ: Upɔ́yɛí yɛ nkpɔ kɛḿɛɛ
yisinɛ. 24Mɑritɑ uu rɛ: Nɛ nyulɛ rɛ u yɛ́ kɑm uu kɛyɑ́ɑ tɔrɔɔ kɛtúŋɛ́ kɛ pikpɔkpɔ ɑpi n
yisinɛ yisi. 25 Yeesu uu u mɑɑ rɛ: Nɛɛ́ yɛ pikpɔkpɔ yukusɛ, nɛɛ́ kɔ nfɑ́ɑ. Usoi nkó yɛɛ nɛ
kɛfɑ nɛ́ n tɛnɛ yɛ nfɑ́ɑ wɑinɛ, ḿpɑ́ un píyei n kpu. 26Nkó yɛɛ nfɑ́ɑmmɑ́ un pɛɛ́ nɛ kɛfɑ
nɛ́ tɛnɛlɛ̃ úu píkɑi kpinɛ. Pɔ lɛ̃ ŋmurɛii? 27Mɑritɑ uu u pɛsɛ rɛ: Ɛɛɛ Upíimɑ, nɛ nɛ kɛfɑ
tɛnɛ rɛ pɔ̃́ kɛ Uléécɑɑ uu wɛɛ́. Pɔ́ɔ Uléécɑɑ Kɛpipi kɛɛ kɛtẽ kɛcɑ́ɑ́mɛḱɑmɛmmɑ́.

Yeesu yɛ tẽ́
28 Kɛ Mɑritɑ uu lɛ̃ pimɑ́ɑ ḿ mɑsí, uu yisi uu tɔ́mpɔ, uú hɑ uwɑ̃́ Mɑɑri séi uu u wɛí́-

wɛí́ rɛ: Ucélɑɑ yɛ kɑlɛ, u pɔ́ séilɛ. 29 Kɛ Mɑɑri uu lɛ̃ n kṍ, uu mɛsɛ nɛ mɛsɛ yisi uu Yeesu
tɛṕɛi. 30Yeesu úu pɛɛ kɑhɑnɛ kuyu kpɛ-i n lompɔ. Kei kɛMɑritɑ uú pɛɛ́ nɛ u rinsɑ́nɛ cirɛ
kuú pɛɛ́ kɔ nɛ lɛ̃we. 31 Pisuifi pɛɛ pɛɛMɑɑri kɛyɔ-i ń we pin nkpɔ u yɑ́ɑ́si, ɑpi yɛńu rɛ u
riwɑkɑsilɛ uu léepɔ. Api yisi ɑpi u tiki. Pi pɛɛ lɛ̃músulɛ rɛ rikpíí-i kuu sĩ ́ukɛ́ hɑ tẽ.́ 32Kɛ
Mɑɑri uu kei kɛ Yeesu uu ń we n tuipɔ, uu uɑnɑ mɛtene lólu uu u mɑɑ rɛ: Upíimɑ, pɔn
pɛɛ nté n we, unɛýɛí úu yɛ́ pɛɛ kpu. 33 Kɛ Yeesu uu n yɛ̃́ tɛ Mɑɑri yɛ ténilɛ, Pisuifi pɛɛ u
rintíkipɔ pɔ́ɔn kɔ téni, ɑi u lémesi uripɔɔ ɑri cɑɑi hɑ́i, 34 uu pɛɛ pi pisɛ rɛ: Yei kɑni u wɑ?
Api u pɛsɛ rɛ: A kɑm ɑ yɛ,̃ Upíimɑ. 35 Yeesu uu téni. 36 Pisuifi ɑpi pɛɛ rɛ: A tíyɛ u pɛɛ u
lɑ kpɑ! 37 Pikɛcɔpɛ pinyinɛ pɔ́ɔ rɛ: Uyɛɛ unyíyɛ inipɛɛ n wúkulɛ úu yɛ́ pɛɛ fe uu wɑi usoi
nkó úu yɛ kpuu?

Yeesu yɛ Lɑsɑɑ nfɑɑ pɛsɛmɛ
38 Ai Yeesu pilémɑɑ kpɑ́, uripɔɔ ɑri cɑɑi hɑ́i uu yisi uu rikpíí-i tɔ́mpɔ. Kupɑrɛpoo

kunyinɛ yɛ ku kɑpi nnɔ́ɔ-i mɛpɑrɛ rińfi. 39Yeesu uu pi mɑɑ rɛ: Ani kɛpɑrɛ lesɛ. Ukpɔkpɔ
uyɛi, Mɑritɑ uu Yeesu mɑɑ rɛ: U nkpéni pikpɑ́hɑi mɑsí, Upíimɑ. Kuú nɛ n kpu, li siyɑ́ɑ
sinɑpiwɑimɑsilɛ. 40Yeesu uuupɛsɛ rɛ: Ámpɔ́mɑɑ rɛpɔnnɛ kɛfɑn tɛnɛ, pɔ́ yɛ̃́ tɛUléécɑɑ
yɛ ríyu mɑ́lɛɛ? 41 Kei kɑpi pɛɛ kɛpɑrɛ wúkulɛ, Yeesu uu kɛléécɑɑ weríí uu rɛ: Sɑ́ɑ, nɛ pɔ́
pɔɔnɛsɛ rɛ pɔ nɛ kutu nɛ́ ricɔ nnyɑ. 42Nɛ̃́ nɛ nyulɛ rɛ mɛsɛŕɛ kɑɑ́ nɛ kutu nɛ́ cɔ́lɛ.̃ Amɑ́
pisoi riwúí píimɑ ntí tɛɛ nní nɛ́ n kɑ́lɑɑlɛ̃ nnyɑ kɑm lɛ̃mɑ rɛ pikɛ́ fe pikɛ́ nɛ kɛfɑ tɛnɛ rɛ
pɔ́ɔ nɛ́ tummɛ nnyɑ. 43Kuu lɛ̃ pimɑ́ɑḿmɑsí, uu cɑ́ɑ́i ɑi cɑ́ rɛ: Lɑsɑɑ, ɑ leemɛ! 44Usoi uu
kei nní yisi uu léeri, uɑnɑ nɛ uɑnipɛ ɑn sisɑ́ŋɑ́ɑ́pɑmpi pílɑɑnkɛɛlɛ,̃ ukɛyu kɛn kusɑ́ŋɑ́ɑ́
yɑ́riilɛ.̃ Yeesu uu pɛɛ pi mɑɑ rɛ: Ani u fénnɛntɛ ɑni u yɑ́ ukɛ́ tɔ́mpɔ.

Pisuifi piwɛɛ́śɛ yɛ rinɔ́ɔ risɛ wɑ pikɛ́ Yeesu tĩ
45 Pisuifi mɛyɑ̃ pɛɛ Mɑɑri kɛyɔ-i n hɑ́pɔ ɑpi lɛ̃ kɛ Yeesu uu n wɑ yɛnu, ɑpí nɛ kɛfɑ u

tɛnɛ. 46 Amɑ́ picɔ pɔ́ɔ sĩ,́ ɑpí hɑ lɛ̃ kɛ Yeesu uu n wɑ Pifɑrisi kɛɛnkɛɛ. 47 Kei kɛ pɛpɛɛ yɛ



Yohɑni 11:48 126 Yohɑni 12:15
Uléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi ɑpi pitúhɑɑnɛ píimɑ cɑ́pinɛ ɑpi rɛ: Íye kɑri
wɑinɛ? Usoi nkó yɛ mɛwɑisɑŋɑ wɑpisilɛ hɑ́i! 48 Tɔn n tíyɛ un lɛ̃ n wɑi, pisoi nnɛí́ yɛ́ nɛ
kɛfɑ u tɛnɛ, Rɔm pikɔ́ ɑpi pɛɛ́ weri ɑpi Uléécɑɑ kɛyɔ foru ɑpí nɛ kurɔ́yu pɛńɛ. 49 Pisuifi
piwɛɛ́śɛ pɛ̃usɛ kɑpi yɛ sée rɛ Kɑyifu. Uyɛɛ pɛɛ kuŋmɛ̃kpɛ̃Uléécɑɑ isinɑ tũ. Uyɛ̃uu pɛɛ pi
mɑɑ rɛ: Áni ńkɑ kómɛi! 50Áni yɛ̃ tɛ li nɛ kutɔsi nɔ́we rɛ usoi usɛ ukɛ́ nɔ́nnɛnɛí́ nkpɔ kpu,
kuyu nnɛí́ ɑ́ku kɑpɛ nɛmɛẃoo rinsɛɛ́́ nnyɑɑ? 51Ái rɛ ukɛmúŋɛ́ cirɛ kuú nɛ lɛ̃mɑ. Kɑi nní
uyɛɛ pɛɛ likumúŋɛ́ kpɛ-i Uléécɑɑ usinɑ nnyɑ kuú nɛ Uléécɑɑ rinyiri símisi rɛ Yeesu yɛɛ
Pisuifi kɛcɑ́ɑ́ kpinɛ. 52Ái kɔ Pisuifi kɛcɑ́ɑ́ ŋmɑnɛ nnyɑ kuu kpinɛ, ɑmɑ́ li pisɛ rɛ ukɛ́ kpu
ukɛ́ nɛ Uléécɑɑ sipipi sɛɛ kɛtẽ nnɛí́ kɛcɑ́ɑ́ n yɛkɑɑlɛ̃ cɑ́pinɛ sikɛ́ pɑnsɛ pisoi pisɛ.

53 Kɑí nɛ kɛyɑ́ɑ kɛ̃ n kpísi, Pisuifi piwɛɛ́śɛ ɑpi rinɔ́ɔ risɛ wɑi rɛ pikɛ́ Yeesu kpu. 54 Lɛ̃
nnyɑ, Yeesu úu yɛ pɛɛ Pisuifi kɛcɔpɛ pinyɛŕɛi rikpɑ́ pikɛ́ u n nyɑ́ni. Uu pɛɛ yisi uu kɛtẽ
kɛnyinɛ kɛɛ nɛ kucɛsi kóimɑ n kɔ́lɛ-̃mɛ̃ tɛŋ́́, u nɛ upipirɛtiki ɑpí hɑ kei-pɔ n we. Pi yɛ kei
sée rɛ Efirɑyim.

55 Isirɑyɛɛli pikɔ́ nkpɔ mɛlɔ́ɔ́ ɑnyɑ̃́ yɛ pɛɛ nyɑhɑimɛlɛ. Lɛ̃ nnyɑ kɛ kei pikɔ́ mɛyɑ̃ ɑpi
yisi ɑpi Yerusɑlɛm sĩ tɛ pikɛ́ hɑ inyɔ́ɔnsɛ inyɛkii wɑ ɑnyɑ̃́ ɑkɛ́ kɛlenɛ tu. 56 Api Yeesu
wɛĺɑɑnkɛɛ, ɑpi pɛɛUléécɑɑ kɛyɔ-i nwe pin pɛɛ pimɛcɔpɛcirɛ písɛinɛ rɛ: Ń-ye kɑnimúsu?
Yɑrɛ u yɛ́ kɑm nɛɛ́ úu yɛ́ kɑm? 57 Pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi yɛ
pɛɛ rinɔ́ɔ pihɛɛmɑsilɛ rɛ: Úye un ukɛlõ n nyu, ukɛ́ símisi pikɛ́ fe pikɛ́ u tĩ.

12
Mɑɑri yɛ Yeesu ɑnɑ kɛcɑ́ɑ́ tulɑɑli kɔɔnu
(Mɑtiyee 26:6-13; Mɑriki 14:3-9)

1 Lin tisɛlɛ̃ siyɑ́ɑ sikpuulũ pikɛ́ kɛlenɛ nkpɔ mɛlɔ́ɔ́ ɑnyɑ̃́ li, Yeesu uu yisi uu Petɑnii
tɔ́mpɔ. Kei kɛ Lɑsɑɑ kuú pɛɛ pikpɔkpɔ kɛḿɛɛ n yukusɛ uú we. 2Api kusɑ́nɛ u wɑi, Mɑritɑ
un ilukɛ hɔɔnɛntɛ, Lɑsɑɑ pɔ́ɔn pɛpɛɛ ilukɛ kɛlukɛ-i Yeesu kɛkúrí ń tṹ kɛcɔpɛ we. 3Mɑɑri
uu pɛɛ tulɑɑli pɑpɛ-pɑpɛ yɛɛ nnɛí́ píimɑmmɑ́ kɛnúḿpi kpísi, uu Yeesu ɑnɑ kɛcɑ́ɑ́ kɔɔni
uu pɛɛ unnyúpi nɛ Yeesu ɑnɑ tinnɛ. Tulɑɑli kukpɑ́hɑ́ ɑku kɛýɔ yipu. 4 Yeesu pipirɛtiki
kɛcɔpɛ usɛ kɑpi yɛ n sée rɛ Yutɑsi Isikɑriyɔɔti yɛɛ ń kɑ uu Yeesu pilɑ́ɑrɔ ɑnipɛ-i wɑi, uu
pɛɛ rɛ: 5 Yo nnyɑ kɑ́pi tulɑɑli pɑpɛ-pɑpɛ nkó yɑ́ɑ́ nɛ nnɛí́ píimɑ pikɛ́ siwóó píwɛkɔɔ́ hɛ?
6 Ái rɛ píwɛkɔɔ́ nfɑsimɛ́ kuu wɑi nnyɑ kuu lɛ̃mɑ. U pɛɛ uyɑɑ lɛ. Kuu nní kuwóólɔɔ m
múílɛ̃nnyɑ, u yɛ pɛɛ lɛ̃ kɑpi kɛḿɛɛ n wɑipɔ yɑ́ɑilɛ. 7Yeesu uu u mɑɑ rɛ: A unɔ́si nkó riyɑ́
sɛɛ́ɛ́! U lɛ̃wɑlɛ un nɛ kɛyɑ́ɑ kɛ̃ kɑpi nhórɛ-i nɛ́ n tɑninɛ músu. 8Mɛsɛŕɛ kɛ píwɛkɔɔ́ ɑpi
yɛ́ nɔ́kɛnɛḱúrí n we, ɑmɑ́ nɛ̃́ ɑ́mmɛsɛŕɛ nɔ́kɛnɛḱúrí wenɛ.

Pi rinɔ́ɔ risɛ wɑ rɛ pikɛ́ Lɑsɑɑ kpu
9Pisuifi kulúi yɛ pɛɛ kṍ tɛ Yeesu yɛ Petɑnii-i we. Api sĩ ́kulúi, ɑ́i uyɛ̃ŋmɑnɛ nnyɑ, ɑmɑ́

pikɛ́ kɔ nɛ Lɑsɑɑ kuu pikpɔkpɔ kɛḿɛɛ n yukusɛ n yɛ̃́ nnyɑ. 10 Pɛpɛɛ yɛ Uléécɑɑ inyɔ́ɔnsɛ
n wɑ piwɛɛ́śɛ ɑpi símisi ɑí tonɛ rɛ pikɛ́ kɔ Lɑsɑɑ pɔ̃́ kɔ kpu 11 rɛ Pisuifi mɛyɑ̃ yɛ pɛɛ pi
yɑ́lɛnlɛ pin uyɛ̃ nnyɑ Yeesu nɛ kɛfɑ tɛnɛ.

Yeesu yɛ Yerusɑlɛm kuyu loni
(Mɑtiyee 21:1-11; Mɑriki 11:1-11; Luki 19:28-40)

12 Kɑi kóso n weesi, pisoi kulúi píimɑ pɛɛ nkpɔ mɛlɔ́ɔ́ ɑnyɑ̃́ pinyɑ́nɛi n hɑ́pɔ, ɑpi kóm
tɛ Yeesu yɛ Yerusɑlɛm-i sɔ́nɛpɔ. 13Api pinnɛí́ ɑtɛnɛpɑi kpɑsi ɑpi síkɑ ɑpí nɛ u tɛṕɛi, pin
cɑ́ɑ́i rɛ:
Osɑnnɑ! Ani uyɛɛ n sɔ́nti nɛ Upíimɑ rinyiri ritɑɑ́sɛ. Uyɛɛ Isirɑyɛɛli pikɔ́ uyɔɔpi. 14Yeesu

uu kɛminɑɑpipi kɛnyinɛ yɛnu, uu kɛkɛcɑ́ɑ́ tonɛ yɑrɛ kɑi n wɔ́lɑɑlɛ̃ tɛ:
15Nɔ̃́ Siyɔɔ kuyu pikɔ́,
iwɑmɛ íi kɑpɛ nɔ́ wɑ.
Ani ripɑí, nɔ́unɛýɔ́ɔpi yɛɛ nní kɛminɑɑyɑhɑ kɛpipi kɛcɑ́ɑ́ tṹ

un nɛ wemɛ. 16Upipirɛtiki ɑ́pi pɛɛ lɛlɛɛ n wɑi ɑsei kõ kɛlenɛ. Amɑ́ kɛ Uléécɑɑ uu Yeesu

ríyu n wɑisɛ kɑpi pɛɛ léisɛ rɛ lɛ̃ kɛ pisoi ɑpi nní u n wɑ kɑí pɛɛmɛkɛɛ-mɛ ukɛcɑ́ɑ́
wɔ́lɑɑlɛ.̃

17Pɛ̃nnɛí́ pɛɛpɛɛYeesu kɛkúrí ńwe kumúŋɛ́ kpɛ-i kuú pɛɛ Lɑsɑɑnhórɛ-i n sée uu lésɛri
uu kɔ pikpɔkpɔ kɛḿɛɛ u yukusɛ, ɑpi lɛ̃ kɑpi n yɛ̃́ pisoi kɛɛnkɛɛ. 18 Lɛ̃ nnyɑ kɛ pisoi riwúí
ɑri pitɛṕɛi u hɑ. Pisoi yɛ pɛɛ kónlɛ rɛ u mɛwɑisɑŋɑmɛ̃wɑlɛ. 19 Pifɑrisi ɑpi pɛɛ símɑɑnɛ
rɛ: Nɔ nyɑ́ni rɛmɛẃoo kɑni wɑi. Pisoi nnɛí́ pɛɛ nní u tikilɛ.̃

Pikirɛki pinyinɛ yɛ lɑ pikɛ́ Yeesu yɛ̃
20 Pikirɛki pinyinɛ pɔ̃́ nɛ kɔ pɛɛ ɑnyɑ̃́ kumúŋɛ́ kpɛ-i pɛpɛɛ Yerusɑlɛm ń hɑ pikɛ́ hɑ

Uléécɑɑ yɑ́ɑ́si kɛcɔpɛ welɛ. 21 Api Kɑlilee kɛtẽ-pɔ Petisɑyitɑ ukɔ́ Filipu kɛkúrí nyɔsɔ́pɔ
ɑpi u mɑɑ rɛ: Urɔ́sɑ́ɑ, tɔ pɛɛ́ lɑ rɛ tɔkɛ́ Yeesu yɛ.̃ 22 Filipu uu sĩ ́ uú hɑ lɛ̃ Antiree símisi,
pikɛtɛ́ ɑpí hɑ nɛ Yeesu símisi. 23 Yeesu uu pi pɛsɛ rɛ: Li nkpéni ituŋɛ tulɛ rɛ Usoi Kɛpipi
kɛkɛ́ ríyu yɛ.̃ 24Asei kɛcɑ́ɑ́, kɛ́ nɔ́ símisi rɛ tilukɛpipi tinsɑ́ n loó tikɛ́ kpu, timɛcirɛ kɑri yɛ
n we. Amɑ́ tin n kpu, ti yɛ ɑpipi kulúi mɑrilɛ. 25Nkó yɛɛ unfɑɑ ń lɑ yɛ́ kɑm uu n fómni.
Amɑ́nkó yɛɛ úu kɛtẽ nté unfɑɑn kpísi ukɛ́wɑisɛ linyinɛ, úu n fómninɛ, ɑmɑ́nfɑ́ɑ tɛnɛcirɛ́
kuu yɛńunɛ. 26Úye un n lɑ ukɛ́ pikɛi nɛ́wɑ, ukɛ́ nɛ́ n tikilɛ.̃ Kei kɑmńwe kɛ unɛḱɛikɔ́ pɔ́ɔ
kɔ sɔ́nti ukɛ́ n we. Úye un pikɛi nɛ́ n wɑi, Sɑ́ɑ yɛ́ ríyu u wɑisɛ.

Yeesu yɛ unkpɔ nsímɛ́ símisi
27 Lɛ̃ mɛmɑ́ɑ́, Yeesu uu pɛɛ rɛ: Tinɛṕɔ́ɔ yɛ nkpéni cɑɑilɛnlɛ. Nɛ́ nkpéni rɛ íye? Tɛ

Sɑ́ɑ, kɑpɛ tíyɛ kɛ́ ntóósi ituŋɛ nnyí kɛḿɛɛ lompɔ nɛɛ́? Lɛ̃ nnyɑ kɑm kɔ pɛɛ́ kɑ. 28 Sɑ́ɑ,
ɑ ripɔ́nyíri ritɑɑ́sɛ! Kei kɛ mɛtẽ mɛnyinɛ ɑmɛ kɛyómɛcɑɑ-pɔ leemɛ ɑmɛ rɛ: Nɛ pítɑɑ́sɛ
ri mɑsilɛ, nɛ́ kɔ pítɑɑ́sɛ rikpɑ́nɛ. 29 Pisoi pɛɛ kei n cɑ́pinɛlɛ̃ ɑpi lɛ̃ kom ɑpi rɛ: Ikónɛ yɛɛ
ŋmurɛi. Picɔ ɑpi rɛ: Uléécɑɑtumɛ unyinɛ yɛɛ nɛ u símisi! 30 Kei kɛ Yeesu uu pɛɛ pi mɑɑ
rɛ: Ái nɛ̃́ nnyɑ kɛ mɛtẽ mmɛ́ ɑmɛ léemɛ, ɑmɑ́ nɔ̃́ nnyɑ yɛ ni. 31 Nkpéni kɛ ituŋɛ ii tu rɛ
pikɛ́ nɛ kɛtẽ nkɛ́ pisoi túhɑɑnɛ. Nkpéni kɛ ituŋɛ ii tu rɛ pikɛ́ kɛtẽ uyɔɔpi lɑkɑsɛ. 32 Amɑ́
kumúŋɛ́ kpɛ-i kɑpi kɛléécɑɑnɛ́n síkɑnɛ, nɛ̃́nɛ́ tíyɛsɛ pisoi nnɛí́ ɑpi kɛnɛḿɛɛweri. 33Nkpɔ
mmɛ̃ kuu n sɔ́nti ukɛ́ ń kpu nsímɛ́ kuu lɛ̃ pi símisi. 34 Pisoi pɛɛ n cɑ́pinɛlɛ̃ ɑpi u pɛsɛ rɛ:
Tɔ irɔ́sé ritɛlɛ-́i kɛɛ́ńlɛ rɛmɛsɛŕɛ kɛ uyɛ̃ kɛ Uléécɑɑ uu n wɛɛ́ uu yɛ́ nfɑ́ɑmmɑ́. Yo nnyɑ
kɛ pɔ́ɔ pɛɛ rɛ: Li pisɛ rɛ pikɛ́ Usoi Kɛpipi kɛléécɑɑ risíkɑ? Wóo pɛɛ nkpéni Usoi Kɛpipi
kɛ?̃ 35 Yeesu uu pi pɛsɛ rɛ: Mɛtɛí́ yɛ kɔ nɛ nɔ́kɛnɛćɔpɛ welɛ. Amɑ́ ɑ́mɛ pɛɛ nɑ́ŋɑinɛ. Ani
nkpéni kɛmɛtɛí́ ɑmɛ nní ń we n sɔ́nɛ, kuŋmɑhɑ ɑ́ku kɑpɛ nɛ nɔ́ rinkɑ́ikɑi nnyɑ. Nkó yɛɛ
kuŋmɑhɑ-i n sɔ́nɛ úu nyu mɛýe kuu sĩ.́ 36 Lɛ̃ nnyɑ, kɑni nkpéni nní mɛtɛí́ m mɑ́, ɑni nɛ
kɛfɑmɛ tɛnɛ nɔkɛ́ nɛm pɑnsɛmɛtɛí́ sipipi nnyɑ.

Kɛ Yeesu uu lɛ̃ pimɑ́ɑḿmɑsí, uu tɔ́mpɔ uú nɛ kɛtɑɑ pi wɑi uú hɑ pésu.
Pisuifi ɑ́pi Yeesu nɛ kɛfɑ tɛnɛ

37Ḿpɑ́ kuu mɛwɑisɑŋɑ kulúi pikɛyu-i n wɑpisi, ɑ́pi ŋmurɛi pikɛ́ nɛ kɛfɑ u tɛnɛ. 38 Lɛ̃
kɛ ɑntepu Esɑyi uú pɛɛmɛkɛɛḿmɑ kɑi lɛ̃wɑ rɛ:
Upíimɑ, wóo ntɔ́símɛ́ kɑri n símisi ŋmurɛi?
Úye kɛ Upíimɑ uu unnɑŋɛ kuú nɛ n kɛisi nyísɛ? 39 Lɛlɛɛ n tíyɛsɛ kɑ́pi yɛ́ nɛ n fe pikɛ́ nɛ

kɛfɑ n tɛnɛ yɛɛ lɛ̃ kɛ Esɑyi uu kɔḿmɑɑ rɛ:
40Uléécɑɑ yɛ pi nyiinsɛlɛ rɛ ɑ́pi kɑpɛ nɛ n nyɑ́ni nnyɑ.
U pimɛsɔhɔ yɑriilɛ rɛ ɑ́pi kɑpɛ nɛ líkɑ ɑsei n kṍ nnyɑ.
Insɑ́ lɛ,̃ pi yɛ́ ukɛmɛɛ́ hɑ uu pi pɔisɛ.

41Kɛ Esɑyi uu Upíimɑmɛyɔɔpi n yɛ̃́ nnyɑ kuu fe uu lɛ̃mɑlɛ.
42Ḿpɑ́ nɛ lɛ,̃ Pisuifi piwɛɛ́śɛ kɛcɔpɛ, mɛyɑ̃́ yɛ pɛɛ́ nɛ kɛfɑ Yeesu tɛnɛlɛ. Amɑ́ Pifɑrisi

nnyɑ, ɑ́pi yɛ pɛɛ pisoi kɛcɔpɛ lɛ̃mɑ rɛ pi yɛ́ kuyómɛyɑ́hɑɑlee-i pi lɑkɑsɛ nnyɑ. 43 Pi pɛɛ́
lɑlɛ pisoi pikɛ́ yɛ ríyu pi wɑisɛ ɑi tɔ́su kɛ Uléécɑɑ uu yɛ́ ríyu pi n wɑisɛ.

Yeesu yɛ unsímɛ́ nɛ kɛtɑhɑi rikénɛ

44 Lɛ̃ mɛmɑ́ɑ́, Yeesu uu pɛɛ cɑ́ɑ́i rɛ: Nkó yɛɛ nɛ kɛfɑ nɛ́ n tɛnɛ úu nɛ nɛ̃́ ŋmɑnɛ kɛfɑ

tɛnɛ. Asei kɛcɑ́ɑ́, uyɛɛ nɛ́ n tummɛ kuu kɔ nɛ kɛfɑ tɛnɛ. 45 Nkó yɛɛ nɛ́ n nyɑ́ni yɛ uyɛɛ
nɛ́ n tummɛ nyɑ́nilɛ. 46Nɛ̃́ nɛ mɛtɛí́ lɛ. Nɛ kɛtẽ kɛcɑ́ɑ́ kɑlɛ rɛ uyɛɛ nɛ kɛfɑ nɛ́ n tɛnɛ úu
kɑpɛ kuŋmɑhɑ-i n we. 47Úye un nnɛśímɛ́ n kõ unsɑ́ n tintiki, ɑ́i nɛɛ́ nɛ u túhɑɑnɛnɛ. Ám
kɛtẽ kɛcɑ́ɑ́ kɑ rɛ kɛ́ nɛ pisoi túhɑɑnɛ, ɑmɑ́ nɛ kɑ rɛ kɛ́ piriyu lɔ. 48 Nkó yɛɛ nɛ́ ń yɛ, úu
kɔ nnɛśímɛ́ pɑkɑrɛlɛ̃ yɛ utúhɑɑnɛ mɑ́lɛ. Nsímɛ́mmɛ̃ kɑm nní n símisi mɛɛ hɑ nɛ kɛyɑ́ɑ
tɔrɔɔ kɛtúŋɛ́ u túhɑɑnɛnɛ. 49Ái kɛnɛḿúŋɛ́ cirɛ kɑḿ nɛ símisi. Amɑ́, Sɑ́ɑ yɛɛ nɛ́ n tummɛ
yɛɛ uricuruu lɛ̃ kɑm yɛ́ n símisi nɛ lɛ̃ kɛcɑ́ɑ́ kɑm yɛ́ n céési nɛ́ forii. 50Nɛ kɔ nyu rɛ lɛ̃ kuu
n forii yɛɛ̀ ̀ nfɑ́ɑ tɛnɛcirɛ́ hɛlɛ. Lɛ̃ nnyɑ, nɛ yɛ lɛ̃ kɑm n símisi símisilɛ yɑrɛ kɛ Unɛśɑ́ɑ uu
nɛ́ ń forii.

13
Yeesu yɛ upipirɛtiki ɑnɑ hɛɛrɛ

1 Lin nɛ weesinɛ pikɛ́ nɛ nkpɔ mɛlɔ́ɔ́ ɑnyɑ̃́ li, Yeesu un nyu rɛ uituŋɛ yɛ tulɛ rɛ ukɛ́
kɛtẽ nkɛ́ kɛcɑ́ɑ́ yisi ukɛ́ Usɑ́ɑ-i pɛlɛ, uu pɛɛ upisoi pɛɛ kɛtẽ kɛcɑ́ɑ́ ń we un pi lɑ, mɛyɑ́nsei
pílɑ kpɑ́ nɛ kɛt́ɔ-pɔ. 2 Kɑi nnyɔ́ɔ́ n wɑ, u nɛ upipirɛtiki pin tũ pin ilukɛ le. Kuníri pɔ́ɔn
Simɔɔ Isikɑriyɔɔti uŋmɑ́nɛ Yutɑsi kɛfɑ-i piwɑi mɑsí rɛ ukɛ́ u tĩ ukɛ́ upilɑɑrɔ pɑ. 3 Yeesu
ricuruu yɛ pɛɛ nyulɛ rɛ Sɑ́ɑ Uléécɑɑ kɛḿɛɛ kuu léeri, ukɛmɛɛ́ kuu kɔ pɛlɛ, un kɔ nyu rɛ
Sɑ́ɑUléécɑɑ yɛḿpɑ́ yo uɑnipɛ-i wɑlɛ. 4Uu pɛɛ kɛlukɛ-i yisi uu ukutukɑnkɑ cícɑɑ́mɑhɑni
uu kúpɔpɔú kpísi uu kɛhɑlɛ-i té 5 uu pɛɛ limɛmɑ́ɑ́ kucɑ́ri mɑɑ kunyinɛ-i míni súúni, uu
upipirɛtiki ɑnɑ pihɛɛrɛ loni, uu kɔ nɛ kúpɔpɔú kuu kɛhɑlɛ-i rinté pitínnɛntɛ loni. 6 Uu
Simɔɔ Piyɛɛ tulu, uyɛ̃uu umɑɑ rɛ: Pɔ̃́ Upíimɑ, ɑ́i pɔ́ɔ yɛ́ pɛɛmɛníŋɛ nɛ̃́ ɑ́nɑ hɛɛrɛ! 7Yeesu
uu pɛɛ u pɛsɛ rɛ: Áɑ lɛ̃ kɑm nní n wɑi ɑsei kómɛi kɛlenɛ. Amɑ́ pɔ́ kɑm ɑɑ kɛpirɛ kom.
8 Piyɛɛ uu u mɑɑ rɛ: Ái we kpɑ́rɑ́ɑ rɛ pɔkɛ́ nɛ̃́ ɑ́nɑ hɛɛrɛ. Yeesu uu u pɛsɛ rɛ: Nɛnsɑ́ kɔ pɔ́
n hɛɛrɛ, tɔ́ nɛmpɔ̃́ ɑ́ri yɛ́ fe tɔkɛ́ linyinɛ ripɛńɛ. 9Kei kɛ Simɔɔ Piyɛɛ uu pɛɛ u mɑɑ rɛ: In
lɛɛ ni, ɑ́i ɑ́nɑ ŋmɑnɛ kɑɑ yɛ́ nɛ́ hɛɛrɛ, Upíimɑ, nɛ ɑnípɛ nɛ ríyu kɑɑ yɛ́ nɛ ripɛńɛ! 10Usoi
nkó yɛɛ piwólɛ ḿ mɑsí úu yɛ kɔ n wɛɛ́śi ukɛ́ piwólɛ rikpɑ́. [Insɑ́ ɑ́nɑ kuu yɛ́ hɛɛrɛ.] U
uipiŋɛ nnɛí́ wólɛlɛ uu funi. Nɔ̃́ nɛ piwólɛmɑsilɛ ɑni funi, ɑmɑ́ ɑ́i pɛɛ nɔ́nnɛńɛí́. 11Yeesu
yɛ pɛɛ uyɛɛ pilɑ́ɑrɔ ɑnipɛ-i u n wɑinɛ pinyuwɛ mɑ́ɑ́lɛnlɛ. Lɛ̃ nnyɑ kuú mɑɑ rɛ: Amɑ́ ɑ́i
pɛɛ nɔ́nnɛńɛí́ kɑni wólɛ ɑni funi.

12Kuu upipirɛtiki ɑnɑ pihɛɛrɛḿmɑsí uu kɔ ukutukɑnkɑ cícɑɑ́ pitɑnɛ pɛsɛ, uu kɛlukɛ-i
kɛtónɛ pɛlɛ, uu pi pisɛ rɛ: Nɔ lɛ̃ kɑm nní nɔ́ n wɑ ɑsei konlɛ nníí? 13Nɔ nɛ́ sélei rɛ Ucélɑɑ
nɛ Upíimɑ. Nɔ ɑlɑri mɑ́lɛ. Nɛ mɛsei lɛ̃ lɛ. 14Nɛɛ́ nní Nɔ́unɛṕíimɑ nɛ Nɔ́unɛćélɑɑ. Nɛɛ́n
ɑ́nɑ nɔ́ n hɛɛrɛ, li pisɛ rɛ nɔ́ɔkɛ́ yɛ kɔ nɔ́mɛnɛćɔpɛcirɛ ɑ́nɑ hɛɛrɛntɛnɛ. 15Nɛ lɛ̃nɔ́ nyísɛlɛ
nɔ́ɔkɛ́ yɛ kɔ nɛ n wɑpɑɑnɛ yɑrɛ kɑm nɔ́ n wɑ mɛcɔ nnyɑ. 16 Asei kɛcɑ́ɑ́, kɛ́ nɔ́ símisi rɛ
ukɛikɔ́ úu yɛ ukɛisɑɑ n fe. Utumɛ úkɑ úu yɛ uyɛɛ u n tũ n fe. 17Nɔ nkpéni lɛ̃ nnɛí́ nyulɛ.
Nɔ kpére likɛcɑ́ɑ́ sɔ́nɛ, nɔ́ nkíŋniŋɛ yɛ.̃ 18 Ái nɔ́nnɛńɛí́ kɑḿ nɛ mɑ́nɛ. Nɛ pɛ̃ kɑm n wɛɛ́
nyulɛ. Amɑ́ li pisɛ rɛ lɛlɛɛ Nléécɑɑsimɛ́ ritɛlɛ-́i n wɔ́lɑɑlɛ̃ likɛ́wɑ. Lɛlɛɛ rɛ:
Tɔ́ nɛ uyɛ̃ tɔ́ɔ ricɑ́ripi risɛ-i ilukɛ n le yɛ nɛ nɛ́ pɑnsɛ. 19Nɛ nkpéni nsímɛ́mmú nɔ́ símisilɛ

nkɛ́ kɛlenɛ kɑm. Nn píyei n kɑ, ɑni pɛɛ ŋmurɛi rɛ nɛɛ́ ḿpɑ́ píyei uwee. 20 Asei
kɛcɑ́ɑ́, kɛ́ nɔ́ símisi rɛ uyɛɛ unɛt́umɛ ń yɔsí yɛ nɛ́ yɔsilɛ. Uyɛɛ kɔ nɛ́ ń yɔsí yɛ uyɛɛ
nɛ́ n tummɛ yɔsilɛ.

Yeesu yɛ símisi rɛ Yutɑsi yɛ́ pilɑ́ɑrɔ ɑnipɛ-i u wɑ
(Mɑtiyee 26:20-25; Mɑriki 14:17-21; Luki 22:21-23)

21 Kɛ Yeesu uu ɑnɔ́ɔ nyɛ̃ pimɑ́ɑḿmɑsí, uripɔɔ ɑri cɑɑi uu rɛ: Asei kɛcɑ́ɑ́, kɛ́ nɔ́ símisi
rɛ nɔ́kɛnɛćɔpɛ unyinɛ yɛ́ pinɛĺɑ́ɑrɔ ɑnipɛ-i nɛ́ wɑ. 22 Kei kɛ upipirɛtiki ɑpi pɛɛ síyu-i
pinyɑ́nɛinɛ lõ pin písɛinɛ rɛ úye kuú nɛmɑ́nɛ? 23Likumúŋɛ́ kpɛ-i, Yeesu pipirɛtiki kɛcɔpɛ
usɛ kuú pɛɛ mɛyɑ̃́ ń lɑ un ukɛcɑ́ɑ́ finu. 24 Simɔɔ Piyɛɛ uu ukuwɛɛ́-́mɛ̃ pɑípɔ uu u pisɛ rɛ
úye kuú nɛmɑ́nɛ. 25 Kei kɛ uyɛ̃ uu pɛɛ Yeesu kɛcɑ́ɑ́ finɛpɔ uu u pisɛ rɛ: Upíimɑ, úye kɑɑ́
nɛ mɑ́nɛ? 26 Yeesu uu u pɛsɛ rɛ: Nɛ́ kɛkpɔ́nɔ́pi iyɛh́ɛ ritɑ. Uyɛ̃ kɑm kɛ ḿ pɑnɛ, uyɛɛ lo.

Uu pɛɛ kɛkpɔ́nɔ́pi iyɛh́ɛ tɑ uu Simɔɔ Isikɑriyɔɔti uŋmɑ́nɛ Yutɑsi kɛ pɑ. 27 Kɛ Yutɑsi uu
kɛkpɔ́nɔ́pi kɛ̃ lɛ̃ń yɔsí, Setɑni uu u loni. Yeesu uu pɛɛ umɑɑ rɛ: A hɑmɛkɛɛ lɛ̃ kɑɑmɛwɑi
mmɑ́wɑ. 28Pɛ̃nnɛí́ pɛɛ kɛlukɛ kɛ-i ń we kɛcɔpɛ úkɑ úu kõ yo nnyɑ kuu lɛ̃umɑ. 29Yutɑsi
yɛɛ pɛɛ pikuwóólɔɔ múílɛ.̃ Lɛ̃ nnyɑ kɛ pimɛyɑ̃ ɑpi musí rɛ Yeesu yɛ u pisɛlɛ rɛ ukɛ́ hɑ
lɛ̃ kɑi ɑnyɑ̃́ kɛḿɛɛ pi m pisɛ lɔ. Picɔ pɔ́ɔ músu rɛ nɛɛ́ u u mɑɑ rɛ ukɛ́ linyinɛ kpísi ukɛ́
píwɛkɔɔ́ pɑ. 30 Yutɑsi uu kɛkpɔ́nɔ́pi kpísi uu mɛsɛ nɛ mɛsɛ leepɔ. Likumúŋɛ́ kpɛ-i, lin
kɛsinɛ wɑ.

Isé fɑlɛ kɛcɑ́ɑ́ nsímɛ́
31Kɛ Yutɑsi uu piléepɔḿmɑsí, Yeesu uu rɛ: Li nkpéni Usoi Kɛpipi ríyu wɑisɛ, ɑi kɔ kɛ̃

nnyɑUléécɑɑ pɔ̃́ kɔ ríyu wɑisɛ. 32 Lin uyɛ̃nnyɑUléécɑɑ ríyu n wɑisɛ, Uléécɑɑ ricuruu yɛ́
kɔ uyɛ̃ ríyu wɑisɛ. Ái kɔ nɑ́ŋɑinɛ ukɛ́ nɛ lɛ̃ n wɑ. 33 Sinɛṕipi, nkɑ́ripi kɑm kɔ nɔ́kɛnɛḿɛɛ
pitónɛ kpɑ́nɛ. Nɔ́ kɑm ɑni nɛ́wɛɛ́śi. Yɑrɛ kɑmPisuifi pimɑ́ɑḿmɑsí rɛ: Áni yɛ́ fe nɔkɛ́ kei
kɑm n sĩ ́hɑ, limɛcɔ kɑm kɔ nkpéni nɔ̃́ mɑɑnɛ. 34 Isé fɑlɛ kɑm nɔ́ pɑ́lɛ̃ tɛ: Ani n lɑkɑɑnɛ.
Nɔ́ɔkɛ́ kɔ n lɑkɑɑnɛ yɑrɛ kɛ nɛɛ́ nɔ́ ń lɑmɛcɔ. 35Nɔn n lɑkɑɑnɛ kɛḿpɑ́ úye uu yɛ́ yɛ̃́ tɛ nɔ
pinɛṕirɛtiki lɛ.

Yeesu yɛ símisi rɛ Piyɛɛ yɛ́ u kɛśi rɛ úu u nyu
36 Simɔɔ Piyɛɛ uu pɛɛ u pisɛ rɛ: Yei kɑɑ sĩ,́ Upíimɑ? Yeesu uu u pɛsɛ rɛ: Áɑ yɛ́ nkpɑ́ni fe

pɔkɛ́ kei kɑm n sĩ ́hɑ, ɑmɑ́ pɔ́ kɑm ɑɑ kɛpirɛ nɛ́ tíkipɔ. 37 Kei kɛ Piyɛɛ uu kɔ u pisɛ rɛ: Yo
nnyɑ kɑ́m yɛ́ fe kɛ́ nkpéni pɔ́ ritiki, Upíimɑ? Tɛ in nkpɔ yɛmu, nɛ́mpɔ́kpɔ kpu! 38Yeesu
uu u pɛsɛ rɛ: In tɛ nkpɔ yɛmu, pɔ́ nnɛḱpɔ kpu, nɛɛ́ yo? Asei kɛcɑ́ɑ́, kɛ́ pɔ́ símisi rɛ icɑ̃́ ikɛ́
kɛlenɛ n kooi, pɔ́ kɛśi mɛtɑɑni rɛ ɑ́ɑ nɛ́ nyu.

14
Yeesu yɛɛ ncée kɑpi yɛ nɛ Sɑ́ɑ Uléécɑɑ-i ń hɑ

1 Yeesu uu kɔ upipirɛtiki pimɑ́ɑ kpɑ́ rɛ: Nɔ́rinɛṕɔ́ɔ ɑ́ri kɑpɛ n cɑɑilɛ.̃ Ani Uléécɑɑ nɛ
kɛfɑ tɛnɛ ɑni kɔ nɛ̃́ nɛ kɛfɑ tɛnɛ. 2 Sitónɛ yɛ Unɛśɑ́ɑ kɛyɔ-i kulúi welɛ. Nɛ sinlɛ kɛ́ hɑ
kɛtónɛ nɔ́ nyɔ́ɔnsɛ. Insɑ́ pɛɛ lɛ,̃ ɑ́m yɛ́ pɛɛ nɔ́ símisi rɛ nɛ sinlɛ kɛ́ hɑ kɛtónɛ nɔ́ nyɔ́ɔnsɛ.
3Nɛn n hɑ kɛtónɛ pinyɔ́ɔnsɛ nɔ́mmɑsí, nɛ pɛɛrilɛ kɛ́nɔ́ kpísi kɛ́nɛ ripɛńɛ, nɔ́ɔkɛ́ kɔ nɛ kei
kɑm ń we n we nnyɑ. 4Nɔ kɔ kei kɑm n sĩ ́ncee nyulɛ. 5Tomɑɑ uu pɛɛ u mɑɑ rɛ: Upíimɑ,
ɑ́ri nyu kei kɑɑ n sĩ,́ íye kɑri yɛ́ wɑ tɔkɛ́ nɛ lincee n nyu? 6Yeesu uu u pɛsɛ rɛ: Nɛɛ́ ncée,
nɛɛ́ nsímɛśei, nɛɛ́ nfɑ́ɑ. Úkɑ úu we yɛɛ yɛ́ Sɑ́ɑ Uléécɑɑ-i ń hɑ kɑ́i nɛ̃́ kuú nɛ ritiki. 7Nɔn
pɛɛ nɛ́ n nyu, nɔ́ pɛɛ kɔ Unɛśɑ́ɑ n nyu. Kɑí nɛ nɛni n kpísi, nɔ u nyulɛ ɑni kɔ u yɛnu.

8 Filipu pɔ́ɔ pɛɛ rɛ: Upíimɑ, pɔ kpére Sɑ́ɑ rɔ́ nyísɛ, lɛɛ nɛ rɔ́ piyɛ. 9Yeesu uu u mɑɑ rɛ:
Filipu, hɑ́i ɑ́i nɛni-mɛ kɛ tɔ́ nɛ nnɔ̃́ ɑrí we, ɑ́ɑ kɔ pɛɛ nɛ́ nyuu? Nkó yɛɛ nɛ́ n yɛ̃́ yɛ Unɛśɑ́ɑ
yɛnlɛ. Íye kɑi wɑ kɑɑ pɛɛ́ nɛ mɑɑ rɛ kɛ́ Sɑ́ɑ nɔ́ nyísɛ? 10 Áɑ nɛ kɛfɑ tɛnɛ rɛ tɔ́ nɛ Unɛśɑ́ɑ
yɛ pɛńɛlɛnlɛ, nɛn ukɛmɛɛ we uyɛ̃ un kɔ kɛnɛḿɛɛ we nɛɛ́ yo? Nsímɛ́ mmú kɑm nní kɔ n
símisi ńn kɛnɛḿɛɛ léeri. Amɑ́ Sɑ́ɑ yɛɛ kɛnɛḿɛɛ ń we yɛɛ umɛwɑi wɑi. 11Ani nɛ kɛfɑ tɛnɛ
rɛ nɛ Unɛśɑ́ɑ kɛḿɛɛ welɛ, Unɛśɑ́ɑ pɔ́ɔn kɔ kɛnɛḿɛɛ we. Ḿpɑ́ nɔnsɑ́ nɛ lɛ̃ kɛfɑ n tɛnɛnɛ,
ɑni nɛ lɛ̃ kɑm n wɑi nnyɑ kɛfɑ nɛ́ tɛnɛ. 12Asei kɛcɑ́ɑ́, kɛ́ nɔ́ símisi rɛ nkó yɛɛ nɛ kɛfɑ nɛ́ n
tɛnɛ pɔ̃́ nɛ́ kɔmɛnɛẃɑi mɛcɔwɑ. Ticuruu u yɛ́mɛnɛḱɔ́mɛtɔ́ŋɛ-́tɔŋɛ́wɑ rɛ Unɛśɑ́ɑ kɛḿɛɛ
kɑm tɔ́su nnyɑ. 13 Lɛ̃nnɛí́ kɑni yɛ́ nɛ rinɛńyíri m pisɛ, nɛ li wɑinɛ Sɑ́ɑ ukɛ́ nɛ Kɛpipi nnyɑ
ríyu yɛ.̃ 14Nɔn yɛ yo mpuri nɛ rinɛńyíri m pisɛ, nɛ́ nɔ́ li pɑ.

Tinɔ́ɔmɛyekei rɛ Uléécɑɑ yɛ́ Nfɑ́ɑsɔnɛ pɑmɛ
15 Yeesu uu kɔ pimɑ́ɑ pi kpɑ́ rɛ: Nɔn nɛ́ n lɑ, nɔ́ yɛ inɛśé ritiki. 16Nɛ̃́ nɛ́ pɛɛ Sɑ́ɑ we rɛ

ukɛ́ Ucomɛ nɔ́ pɑ ukɛ́mɛsɛŕɛ nɔ́kɛnɛḿɛɛ n we. 17Uyɛɛ nní nsímɛśei Nfɑɑsɔnɛ. Kɛtẽ nkɛ́
pisoi ɑ́pi yɛ́ fe pikɛ́ n yɔsí. Ápi n nyɑ́ni, ɑ́pi kɔ n nyu. Amɑ́ nɔ̃́ nɛ n nyulɛ rɛ n nɔ́kɛnɛḱúrí
we. Nɔ́ nɛ mmɛ̃ nɛ́ ripɛńɛ nń nɛ nɔ́kɛnɛḿɛɛ n we nnyɑ. 18 Ám nɔ́mɛnɛćírɛ yɑ́nɛ yɑrɛ
sikúmɑmpipi. Nɛ nɔ́kɛnɛḿɛɛ pɛɛrilɛ. 19 Li tisɛ nkɑ́ripi, kɛtẽ nkɛ́ pisoi ɑ́pi yɛ́ pɛɛ piyɛńɛ

nɛ́ rikpɑ́. Amɑ́ nɔ̃́ nɛ́ nɛ́ yɛ̃́ tɛ nɛ nfɑ́ɑmɑ́lɛ nnyɑ. Nɔ̃́ nɛ kɔ sɔ́ntilɛ nɔkɛ́ nfɑ́ɑmmɑ́ nnyɑ.
20 Likɛyɑɑ kɛ̃ kɑni yɛ́ céri rɛ tɔ́ nɛ Unɛśɑ́ɑ yɛ pɛńɛlɛnlɛ, nɛn ukɛmɛɛ we, nɔ́ɔn kɛnɛḿɛɛ
we, nɛɛ́n kɔ nɔ́kɛnɛḿɛɛ we.

21 Nkó yɛɛ inɛśé ḿ múílɛ̃ un i tikilɛ̃ yɛɛ nɛ́ lɑ. Unɛśɑ́ɑ yɛ́ kɔ uyɛɛ nɛ́ n lɑ n lɑ. Nɛ̃́ nɛ́
kɔ u n lɑ ɑm kɔ mɛnɛćírɛ u nyísɛ. 22 Yuuti, ɑ́i Yutɑsi Isikɑriyɔɔti, uu u mɑɑ rɛ: Upíimɑ,
íye kɑɑ yɛ́mɛpɔ́círɛ rɔ́ nyísɛ ɑ́ɑ yɛ́ pɛɛ kɛtẽ nkɛ́ pisoi mɛpɔ́círɛ nyísɛ? 23Yeesu uu u pɛsɛ
rɛ: Úye un nɛ́ n lɑ, u yɛ́ nnɛśímɛ́ rimúlú. Unɛśɑ́ɑ yɛ́ u n lɑ. Tɔ́ nɛ Unɛśɑ́ɑ ɑri ukɛkúrí
sĩ,́ ɑrí hɑ ukɛmɛɛ́ n we. 24 Nkó yɛɛ úu nɛ́ ń lɑ úu yɛ nnɛśímɛ́ rimúlú. Nsímɛ́ mmú kɑm
nní nɔ́ n símisi ńn kɔ pɛɛ kɛnɛḿɛɛ léeri, ɑmɑ́ Sɑ́ɑ yɛɛ nɛ́ n tummɛ kɛḿɛɛ le. 25 Kumúŋɛ́
nkú-i kɛ tɔ́ nɛ nnɔ̃́ ɑri nkpéni nní ń we kɛḿɛɛ kɑm lɛ̃ nɔ́ símisi. 26 Nɔ́unɛćomɛ yɛɛ nní
Nfɑ́ɑsɔnɛ kɛ Sɑ́ɑ Uléécɑɑ uú nɛ rinɛńyíri m pɑ́mɛnɛ. Mmɛmɛɛḿpɑ́ yo nɔ́ céésinɛ nn kɔ
lɛ̃ nnɛí́ kɑm nɔ́ n símisi nɔ́ léisɛ. 27Nɛ nkpéni nkíŋniŋɛ nɛ nɔ́ riyɑ́. Nnɛḱíŋniŋɛ kɑm nɔ́ n
hɛ. Ái sisoipipi mɛhɛɛ mɛcɔ kɑm nɔ́ hɛ. Nɔ́rinɛṕɔ́ɔ ɑ́ri kɑpɛ cɑɑi, iwɑmɛ íi kɑpɛ kɔ nɔ́ n
we. 28 Yɑrɛ kɑm nɔ́ ḿ mɑɑ rɛ: Nɛ́ nɔ́ riyɑ́ ɑḿ hɑ kɔ nɔ́kɛnɛḿɛɛ pɛɛri. Nɔn nɛ́ n lɑ, kɑm
nní Unɛśɑ́ɑ kɛḿɛɛ n sĩ,́ li yɛ́ pɛɛ nɔ́ n lɑ́ɑ́rúlɛ rɛ nɛ ukɛmɛɛ sĩ ́ nnyɑ. Unɛśɑ́ɑ yɛ nɛ́ felɛ.
29Nɛ nsímɛ́ mmú nnɛí́ nɔ́ símisilɛ nkɛ́ kɛlenɛ kɑm tɛ nn píyei n kɑ, nɔkɛ́ nɛ kɛfɑ n tɛnɛ
nnyɑ. 30 Ám nkpéni nɛ mɛyɑ̃́ pisímɛ́ nɔ́ kpɑ́nɛ. Kɛtẽ nkɛ́ uyɔɔpi yɛ wemɛlɛ. Úu ńnɑŋɛ
ńkɑ kɛnɛćɑ́ɑ́mɑ́. 31 Amɑ́ kɛtẽ nkɛ́ pisoi pikɛ́ nɛ n céri rɛ nɛ Sɑ́ɑ lɑlɛ nnyɑ kɑm yɛ lɛ̃ kuu
yɛ nɛ́ḿmɑ wɑ. Ani nté yisi tɔkɛ́ ncée kpísi.

15
Yeesu yɛɛ fiinyi kuléé

1Yeesu uu pimɑ́ɑ pi kpɑ́ rɛ: Nɛ̃́ nɛ fiinyi kuléé riyíkí lɛ, Unɛśɑ́ɑ yɛɛ kuute. 2U yɛḿpɑ́
nlésɛ ń-ye mɛɛ kɛnɛćɑ́ɑ́ n tórɑɑlɛ̃ ńn yɛ pɛɛ mɑ́ri rikélɛ uu kɔ iyɛɛ m mɑ́ru hɛŕu, ii pɛɛ
mɛyɑ̃́ pimɑ́rɛ kpɑ́. 3 Icélɑɑ nnyí kɑm nní nɔ́ ḿ pɑ yɛ pihɛŕɛ́ nɔ́ mɑsilɛ ɑni pɛɛ nkpɑ́ni
cɑ́kɑ́-cɑ́kɑ́. 4 Tɔkɛ́ m pɛńɛlɛ̃ nɔn kɛnɛḿɛɛ we yɑrɛ kɛ nɛɛ́ nɔ́kɛnɛḿɛɛ ń we mɛcɔ. Nlésɛ
nnsɑ́ nɛ kuléé n torɑɑlɛ,̃ ńn yɛ fe nkɛ́mmɛcirɛ n we nń nɛ ɑpipi mɑru. Limɛcɔ kɛ nɔ̃́ ɑ́ni
yɛ́ fe nɔkɛ́ linyinɛ yoriyɛ nɔnsɑ́ nɛ nɛ́m pɛńɛlɛ.̃ 5Nɛɛ́ kuléé riyíkí, nɔ́ɔ ilésɛ. Nkó yɛɛ nɛ
nɛ́m pɛńɛlɛ̃ un nɛ we yɑrɛ kɛ nɛɛ́ ukɛmɛɛ ń we mɛcɔ yɛɛ yɛ linyinɛ yoriyɛ. Insɑ́ nɛ̃,́ ɑ́ni
yɛ́ fe nɔkɛ́ ɑpipi torɛsi. 6Úye unsɑ́ nɛ nɛ́ m pɛńɛlɛ̃ ukɛ́ nɛ n we, pi yɛ kɛtɑhɑi-mɛmpɔ u
fómpɔlɛ yɑrɛ nlésɛ, uu kóósi ɑpi pɛɛ ilésɛ kóimɑ iyɛ̃ cɑ́pinɛ ɑpi nnɑ sɛ́ ií torɛ. 7Nɔn nɛ nɛ́
m pɛńɛlɛ̃ nɔn nɛ kɛnɛḿɛɛ n we, nnɛśímɛ́ nn kɔ nɔ́kɛnɛḿɛɛ n we, ɑni yɛ lɛ̃ kɑni ń lɑ pisɛ,
pi yɛ́ nɔ́ li pɑ. 8 Nɔn ɑpipi mɛyɑ̃́ n torɛsi, nɔ lɛ̃ nyísɛlɛ rɛ nɔ pinɛṕirɛtiki lɛ. Unɛśɑ́ɑ uu
pɛɛ ríyu yɛnu. 9Nɛ nɔ́ lɑlɛ yɑrɛ kɛ Sɑ́ɑ uu nɛ́ ń lɑmɛcɔ. Ani ńlɑmmɛ̃ kɛḿɛɛ n we. 10Nɔn
inɛśé mmúílɛ,̃ nnɛĺɑ kɛḿɛɛ kɑni lɛ̃we yɑrɛ kɑmUnɛśɑ́ɑ isé rimmúlú ɑmpɛɛ unlɑ kɛḿɛɛ
n we mɛcɔ.

11 Nɛ lɛ̃ nɔ́ símisilɛ nɔkɛ́ nɛ mɛnɛćɔ mpɔ́ɔnɑrɛ m mɑ́, nɔ́nnɛṕɔ́ɔnɑrɛ nkɛ́ kɔ n we nɛ
nkɛtɔ-pɔ nnyɑ. 12 Isé iyɛ̃ kɑm nɔ́ ḿ pɑ́lɛ̃ yɛɛ rɛ: Ani n lɑkɑɑnɛ yɑrɛ kɑm nɔ́ ń lɑ mɛcɔ.
13 Lɛlɛɛ n fe kɛ usoi uu yɛ nɛ n nyísɛ rɛ u ńlɑ píimɑmɑ́lɛ yɛɛ rɛ: Usoi ukɛ́ unfɑɑ cirɛ kpísi
ukɛ́ upisɑnɛ riyu kɛcɑ́ɑ́ hɛ. 14Nɔn yɛ lɛ̃ kɑmnɔ́mpisɛ n wɑ, nɔ pinɛśɑ́nɛ lɛ. 15Ám nkpéni
piséi nɔ́ kpɑ́nɛ rɛ pikɛikɔ́. Ukɛikɔ́ úu yɛ n nyu lɛ̃ kɛ ukɛisɑɑ uu n wɑi. Lɛ̃ nnɛí́ kɛ Unɛśɑ́ɑ
uu nɛ́ n nyísɛ kɑmnɔ́ céesi. Lɛ̃nnyɑ kɑmnɔ́ sée rɛ pinɛśɑ́nɛ. 16Ái nɔ́ɔ nɛ́wɛɛ́, nɛɛ́ nɔ́wɛɛ́
ɑm nɔ́ tum tɛ ɑni n ŋme ɑni hɑ pikɛi wɑ likɛ́ yóriyɛ ḿpɑ́ píyei-pɔ. Lɛ̃ kɛḿɛɛ, Unɛśɑ́ɑ yɛ́
pɛɛ lɛ̃ nnɛí́ kɑni yɛ́ nɛ rinɛńyíri u m pisɛ nɔ́ pɑ. 17 Lɛ̃ nnyɑ, lɛ̃ kɑm nɔ́m pisɛ yɛɛ rɛ ɑni n
lɑkɑɑnɛ.

Kɛtẽ nkɛ́ pikɔ́ yɛ Yeesu nɛ upipirɛtiki ipuri yulu
18Yeesu uu kɔ pimɑ́ɑ pi kpɑ́ rɛ: Kɛtẽ nkɛ́ pikɔ́ pin nɔ́inɛṕuri n yulu, ɑni ceri rɛ inɛṕuri

kɑpi mɛfoí yɛ̀kɛlenɛ. 19Nɔn pɛɛ kɛtẽ nkɛ́ pikɔ́, pi yɛ́ pɛɛ nɔ́inɛṕuri n lɑ rɛ nɔ pipikɔ́ nnyɑ.
Amɑ́ kɑ́ni nní kɛtẽ nkɛ́ pikɔ́, ɑm kɔ nɔ́ wɛɛ́, nɔ́ nɛ pɛ̃ ɑ́ni pɛɛ líkɑ pɛńɛlɛ̃ nnyɑ, ɑ́pi pɛɛ
nɔ́inɛṕuri lɑ. 20 Ani rinɔ́ɔ tɛ̃ kɑm nɔ́ ḿ mɑ léisɛ rɛ: “Ukɛikɔ́ úu yɛ ukɛisɑɑ n fe. Pin nɛ́

n wéékusɛlɛ,̃ ɑni n nyu rɛ pi kɔ nɔ̃́ wéékusɛnɛ, pin yɛ nnɛśímɛ́ rimmúlú, pi yɛ́ kɔ nɔ̃́ nkɔ́
rimúlú.” 21 Amɑ́ nɛ̃́ nnyɑ kɑpi lɛ̃ nnɛí́ nɔ́ wɑinɛ, kɑ́pi nní uyɛɛ nɛ́ n tummɛ n nyu nnyɑ.
22Nɛnsɑ́ pɛɛ́ n kɑ, nɛnsɑ́ pɛɛ kɔ pi n símisi, ɑ́pi yɛ́ pɛɛ ɑkópɛ m mɑ́. Ápi nkpéni ńkɑ mɑ́
pikɛ́ nɛ piɑkópɛ yɑrii. 23Nkó yɛɛ inɛṕuri n yúlu yɛ kɔ Unɛśɑ́ɑ ipuri yululɛ. 24Nɛnsɑ́ pɛɛ
pikɛcɔpɛmɛwɑi n wɑpisi kɛ úkɑmpuri úu nwɑilɛ,̃ ɑ́pi yɛ́pɛɛ ɑkópɛmmɑ́. Amɑ́ pi nkpéni
mɛ yɛnlɛ ɑpi kɔ pɛɛ tɔ́ nɛ Unɛśɑ́ɑ ipuri yulu. 25 Lɛlɛɛ piisé kɛḿɛɛ n wɔ́lɑɑlɛ̃ likɛ́ nɛ n wɑ
nnyɑ kɑi lɛ̃wɑi. Lɛlɛɛ rɛ:
Mɛẃoo kɑpi inɛṕuri yulu.

26 Ucomɛ yɛɛ n sɔ́nti yɛɛ nní nsímɛśei Nfɑɑsɔnɛ kɑḿ nɛ Sɑ́ɑ rinyiri nɔ́kɛnɛḿɛɛ n
tumtinɛ. Sɑ́ɑ kɛḿɛɛ kuu léeri ukɛ́ kɛnɛćɑ́ɑ́ ɑseérɑ lesɛ. 27 Nɔ̃́ nɛ́ kɛnɛćɑ́ɑ́ ɑseérɑ lesɛ
rɛ tɔ́ nɛ nnɔ̃́ tɔ́ɔ hɑ́i kɛḱorɑɑnɛ-mɛ we nnyɑ.

16
1 Nɛ lɛ̃ nɔ́ símisilɛ rɛ ɑ́ni kɑpɛ nɛ Uléécɑɑ ncee kɛḿɛɛ ń loó nnyɑ. 2 Pi yɛ́ kɑm ɑpi

ɑyómɛyɑ́hɑɑlee kɛḿɛɛ nɔ́ lɑ́kɑsɛ. Ticuruu li kumúŋɛ́ kunyinɛ-i sɔ́nti kɛ usoi uu yɛ́ un nɔ́
n kpu, uúmmúsu rɛUléécɑɑ kuu lɛ̃ inyɔ́ɔnsɛwɑi. 3Kɑ́pi píkɑi Unɛśɑ́ɑ nɛɛ́ nɛ̃́ n nyu nnyɑ
kɑpi lɛ̃ wɑinɛ. 4 Nɛ lɛ̃ nɔ́ símisilɛ rɛ lin n kɑ lin lɛ̃ n wɑi, nɔkɛ́ nɛ n léisɛ rɛ nɛ nɔ́ símisi
nnyɑ. Tɔ́ nɛ nnɔ̃́ tɔ́ɔ pɛɛ́we nnyɑ kɑ́m hɑ́i kɛḱorɑɑnɛ-mɛ nɔ́ símisi.

Nfɑ́ɑsɔnɛ pikɛi
5 Yeesu uu kɔ pimɑ́ɑ pi kpɑ́ rɛ: Uyɛɛ nɛ́ n tummɛ kɛḿɛɛ kɑm nkpéni nní tɔ́su, nɔ́ úkɑ

úu kɔ nɛ́ pisɛnɛ rɛ: Mɛýe kɑɑ sĩ?́ 6Kɑm lɛ̃ nɔ́ n símisi nnyɑ kɛ nɔ́ɑnɛṕɔ́ɔ ɑɑ lɛ̃mɛyɑ̃́ cɑɑi.
7Ḿpɑ́ nɛ lɛ,̃ nɛ́ nsímɛśei nɔ́ símisi: Nɛn n tɔ́mpɔ, li yɛ́ nɔ́ rilɑɑ ɑi tɔ́su. Li we rɛ nɛnsɑ́ n
tɔ́mpɔ, ucomɛ úu pɛɛ nɔ́kɛnɛḿɛɛ sɔ́nti. Amɑ́ nɛn n tɔ́mpɔ, nɛ́ nɔ́ u tummɛ. 8Un píyei n
kɑ, u yɛ́ kɛtẽ nkɛ́ pisoi ɑkópɛ pi nyísɛ. U yɛ́ kɔ lɛ̃ kɑpi yɛ n sée rɛ ɑsei nɛ lɛ̃ kɛ Uléécɑɑ uu
yɛ́ nɛ usoi n túhɑɑnɛ pi símisi. 9 Piɑkópɛ yɛ nnyɛ́ rɛ ɑ́pi nɛ kɛfɑ nɛ́ tɛnɛlɛ.̃ 10Asei nyɛɛ rɛ
Unɛśɑ́ɑ-i kɑm sĩ,́ ɑ́ni kɔ piyɛńɛ nɛ́ kpɑ́nɛ. 11U yɛ́ lɛ̃ kɛ Uléécɑɑ uu yɛ nɛ usoi n túhɑɑnɛ pi
símisi. Lɛlɛɛ rɛ u nɛ kɛtẽ nkɛ́ uyɔɔpi pitúhɑɑnɛmɑsilɛ.

12 Nɛ nsímɛ́ mɛyɑ̃́ mɑ́lɛ kɛ́ nɔ́ símisi. Amɑ́ nkɛmɛɛ pikomɛ yɛ́ nkpéni nɛ nɔ́ pɔlɛsi.
13Nsímɛśei Nfɑɑsɔnɛ mmɛ̃ nn píyei n kɑ, n yɛ́ tíyɛsɛ ɑni nsímɛśei nnɛí́ kóm. Ái nnnɑŋɛ
cirɛ knn nɛ símisinɛ, ɑmɑ́ lɛ̃ nnɛí́ knn n kṍ knn nɔ́ símisinɛ, nn kɔ lɛlɛɛ mɑsí kɛpirɛ n
wɑinɛ nɔ́ símisi. 14N sɔ́ntilɛ nkɛ́ ríyu nɛ́wɑisɛ. Li we rɛmmɛ̃ kɑm n símisi knn sɔ́nti nkɛ́
nɔ́ ritɛŋ́́sɛ. 15 Lɛ̃ nnɛí́ kɛ Unɛśɑ́ɑ uu m mɑ́ yɛ linɛḱɔ́ lɛ. Lɛ̃ nnyɑ kɑḿmɑɑ rɛ mmɛ̃ kɑm n
símisi kɛ nsímɛśei Nfɑɑsɔnɛmmɛ̃ nn sɔ́nti nkɛ́ nɔ́ ritɛŋ́́sɛ.

Mpɔ́ɔcɑɑi yɛ́ kɑm nn pɑnsɛmpɔ́ɔnɑrɛ
16Yeesu uu kɔ pimɑ́ɑ pi kpɑ́ rɛ: Li tisɛ nkɑ́ripi, ɑ́ni yɛ́ kɔ piyɛńɛ nɛ́ rikpɑ́, ɑi kɔ nkɑ́ripi

kpɑ́sɛ, ɑni kɔ piyɛńɛ nɛ́ kpɑ́. 17 Kei kɛ upipirɛtiki kɛcɔpɛ pinyinɛ ɑpi pɛɛ pipísɛinɛ lõ tɛ:
Nsímɛ́mmú kuu nní ń símisi ɑsei rɛ íye? U rɛ: Li tisɛ nkɑ́ripi, ɑ́ni yɛ́ kɔ piyɛńɛ nɛ́ rikpɑ́,
ɑi kɔ nkɑ́ripi kpɑ́sɛ, ɑni kɔ pɛɛ piyɛńɛ nɛ́ kpɑ́. Li we rɛ Unɛśɑ́ɑ-i kɑm sĩ.́ 18 Lɛ̃ kuu nní ḿ
mɑɑ rɛ “li tisɛ nkɑ́ripi” ɑsei rɛ íye? Ári nyu lɛ̃ kuu n símisi. 19Yeesu un nyu rɛ pi lɑlɛ pikɛ́
nsímɛ́ u pisɛ, uu pɛɛ pi mɑɑ rɛ: Nɔ nɔ́mɛnɛćɔpɛcirɛ písɛinɛ rɛ nɛmɑɑ rɛ “li tisɛ nkɑ́ripi,
ɑ́ni yɛ́ kɔ piyɛńɛ nɛ́ rikpɑ́, ɑi kɔ nkɑ́ripi kpɑ́sɛ, ɑni kɔ pɛɛ piyɛńɛ nɛ́ kpɑ́, nɛɛ́ yo?” 20Asei
kɛcɑ́ɑ́, kɛ́ nɔ́ símisi rɛ nɔ́ kɑm ɑni yɛ téni nɔ́ɑnɛṕɔ́ɔ ɑɑ kɔ cɑɑi, ɑmɑ́ kɛtẽ nkɛ́ pikɔ́ pin
nkíŋniŋɛ kɛḿɛɛ we. Nɔ́ kɑm ɑni mpɔ́ɔcɑɑi kɛḿɛɛ n we, ɑmɑ́ nɔ́nnɛṕɔ́ɔcɑɑi yɛ́ kɑm nn
pɑnsɛmpɔ́ɔnɑrɛ. 21Unɔ́si yɛɛ̀ ̀ un kɛḿɑrɛ-i n we, uripɔɔ yɛɛ̀ ̀ n cɑɑilɛnlɛ rɛ ituŋɛ yɛ tu rɛ
ukɛ́ íwɛ píimɑ li nnyɑ. Amɑ́ un pimɑ́rɛmmɑsí, uu uiwɛ pɑlɛi. Li yɛ u n lɑ́ɑ́rúlɛ rɛ u kɛwɑ̃́
mɑri nnyɑ. 22 Limɛcɔ kɛ nɔ̃́ ɑpɔɔ ɑɑ kɔ nkpéni cɑɑilɛ.̃ Amɑ́ nɛ sɔ́nti kɛ́ kɔ piyɛńɛ nɔ́ rikpɑ́,
nɔ́ɑnɛḱíŋ ɑkɛ́ pɛɛ níŋɛsi, úkɑ úu yɛ́ kɔ fe ukɛ́mpɔ́ɔnɑrɛmmɛ̃ nɔ́ lesɛ.

23Áni likɛyɑɑ kɛ̃ńkɑ pipisɛ kɔ nɛ́ kpɑ́nɛ. Asei kɛcɑ́ɑ́, kɛ́ nɔ́ símisi rɛ Sɑ́ɑ yɛ́ lɛ̃nnɛí́ kɑni

yɛ́ rinɛńyíri nɛ u n we nɔ́ pɑ. 24Hɑ́i nɛ nɛni-mɛ ɑ́ni kɑhɑnɛ rinɛńyíri nɛ linyinɛ n we. Lɛ̃
nnyɑ, ɑni yɛ we ukɛ́ nɔ́ hɛ nɔ́nnɛṕɔ́ɔnɑrɛ nkɛ́ n we nɛ nkɛtɔ-pɔ.

Yeesu yɛ kɛtẽ kɛcɑ́ɑ́ ńnɑŋɛ nnɛí́ feriyɛ
25Yeesu uu kɔ upipirɛtiki pimɑ́ɑ kpɑ́ rɛ: Sinyɑ́rũ kɑḿnɛ nsímɛ́nnɛí́ nɔ́ símisi. Kumúŋɛ́

kunyinɛ yɛ́ kɑm ɑ́m yɛ́ pɛɛ lɛ̃nɔ́ n símisi, ɑmɑ́ ɑm yɛ pɛɛ Sɑ́ɑ kɛcɑ́ɑ́ nsímɛ́ nɔ́ símisi kpɑ̃́ii.
26Nɔ́ hɑ likɛyɑɑ kɛ̃ tinɛńyíri nɛ linyinɛ Sɑ́ɑwe. Ámmɑɑ rɛ nɛ́nɔ̃́ nnyɑ u risuúlusɛ. 27Kɑni
nɛ́ ń lɑ nnyɑ, Sɑ́ɑ ricuruu yɛ kɔ nɔ̃́ lɑlɛ, ɑni kɔ nɛ kɛfɑ tɛnɛ rɛ Uléécɑɑ kɛḿɛɛ kɑm léeri
nnyɑ. 28 Sɑ́ɑ kɛḿɛɛ kɑm léeri kɑḿ nɛ kɛtẽ kɛcɑ́ɑ́ kɑ. Nɛ nkpéni lɛ̃ kɛtẽ nté yisilɛ kɛ́
Sɑ́ɑ kɛḿɛɛ pɛlɛ. 29 Kei kɛ upipirɛtiki ɑpi pɛɛ u mɑɑ rɛ: Pɔ nkpéni rɔ́ símisilɛ lin kpɑ̃́iilɛ,̃
ɑ́ɑ nkpéni nɛ sinyɑ́rũ tɔ́ símisi. 30 Tɔ nkpéni cérilɛ rɛ pɔ ḿpɑ́ yo nyulɛ, ɑ́i nkpɑ́ni we
pikɛ́ nnyinɛ pɔ́ pisɛ. Lɛ̃ nnyɑ kɑrí nɛ kɛfɑ tɛnɛ rɛ Uléécɑɑ kɛḿɛɛ kɑɑ léeri. 31 Yeesu uu
pi pɛsɛ rɛ: Nɔ nkpéni nɛ kɛfɑ tɛnɛlɛ, nɛɛ́ yo? 32 Kumúŋɛ́ kunyinɛ yɛ́ kɑm, ticuruu ku
pikɑ́mɛ mɑsilɛ, kɑni yɛ́ mɛkɔ́ mɛkɔ́ rinkpíi ɑni mɛnɛćírɛ yɑ́. Amɑ́ ɑ́m mɛnɛćírɛ we, Sɑ́ɑ
yɛ kɛnɛḱúrí welɛ. 33Nɛ lɛ̃nnɛí́ nɔ́ símisilɛ rɛ ɑni nɛ tɔ́ nɛ nnɔ̃́ kupɛńɛcɔ kɛḿɛɛ nkíŋniŋɛ-i
n we nnyɑ. Nɔ sɔ́ntilɛ nɔkɛ́ kɛtẽ nkɛ́ kɛcɑ́ɑ́ íwɛ píimɑ nɛ m pɑnsɛntɛ, ɑmɑ́ ɑni n kɑhɑri,
nɛ kɛtẽ kɛcɑ́ɑ́ ńnɑŋɛ nnɛí́ piferiyɛmɑsilɛ.

17
Yeesu yɛ upipirɛtiki kɛcɑ́ɑ́ kɛyómɛ yɑ́ɑsi

1 Kɛ Yeesu uu lɛ̃ pisímɛ́ ḿ mɑsí, uu pɛɛ kɛléécɑɑ-mɛ̃ weríí uu rɛ: Ituŋɛ yɛ tulɛ, Sɑ́ɑ.
A Kɛpɔ́pipi ríyu wɑisɛ, kɛ̃ kɛkɛ́ kɔ pɔ̃́ tíyu wɑisɛ. 2 Pɔ sisoipipi nnɛí́ kɛcɑ́ɑ́ ńnɑŋɛ kɛ hɛlɛ
rɛ kɛkɛ́ pɛ̃ nnɛí́ kɑɑ kɛɑnipɛ-i n wɑ nfɑ́ɑ tɛnɛcirɛ́ hɛ. 3Nfɑ́ɑ tɛnɛcirɛ́mɛɛ pikɛ́ pɔ́ céri rɛ
mɛpɔ́círɛ pɔ́ɔ Uléécɑɑ sei, pikɛ́ kɔ Yeesu Kirisi kɑɑ n tummɛ ceri. 4Nɛ kɛtẽ kɛcɑ́ɑ́ ríyu pɔ́
wɑisɛlɛ ɑm kɔ pikɛi kɑɑ nɛ́ ń forii wɑi. 5 Lɛ̃ nnyɑ Sɑ́ɑ, ɑ nkpéni kɛpɔ́yu-i ríyu tɛ̃ kɑḿ pɛɛ
kɛpɔ́mɛɛ m mɑ́ ɑɑ kɛlenɛ kɛtẽ nkɛ́ wɑi nɛ́ wɑisɛ. 6Nɛ tíyɛsɛlɛ pisoi pɛ̃ kɑɑ kɛtẽ kɛcɑ́ɑ́ n
lésɛ ɑɑ ɑnɛńípɛ-i wɑi ɑpi pɔ́ céru. Pɔ́ɔ pɛɛ pi te, ɑɑ pi kpísi ɑɑ ɑnɛńípɛ-i wɑi pin mpɔ́símɛ́
múílɛ.̃ 7 Pi nkpéni cérilɛ rɛ kɛpɔ́mɛɛ kɛ lɛ̃ nnɛí́ kɑɑ nɛ́ḿ pɑ ɑi léeri. 8Nsímɛ́mmɛ̃ kɑɑ nɛ́
ḿ pɑ kɑm pi símisi ɑpi ŋmurɛi ɑpi kɔ mɛyíkíyiki céru rɛ kɛpɔ́mɛɛ́ kɑm léeri, ɑpi kɔ nɛ
kɛfɑ tɛnɛ rɛ pɔ́ɔ nɛ́ tummɛ.

9Pɛ̃ kɛcɑ́ɑ́ kɑmpɔ́ yɑ́ɑ́si. Ái kɛtẽ nkɛ́ pikɔ́ kɛcɑ́ɑ́ kɑm yɑ́ɑ́si, ɑmɑ́ pɛ̃ kɑɑ ɑnɛńípɛ-i n wɑ
kɛcɑ́ɑ́ kɑm pɔ́ yɑ́ɑ́si rɛ pɔ́ɔ pɛ̃ te nnyɑ. 10 Pɔ́ɔ lɛ̃ nnɛí́ kɑmmmɑ́ te. Nɛɛ́ kɔ lɛ̃ nnɛí́ kɛ pɔ́ɔ
mmɑ́ te. Lɛlɛɛ kɔ nyísɛlɛ̃ tɛ pɔ pikɛmɛɛ ríyu nɛ́ wɑisɛlɛ. 11Ám kɔ nkpéni kɛtẽ kɛcɑ́ɑ́ we,
ɑmɑ́ pɛ̃nɛ kɔ nɛ kɛkɛcɑ́ɑ́welɛ. Kɛpɔ́mɛɛ́ kɛ nɛɛ́ tɔ́su. Sɑ́ɑ Uléécɑɑ, Uléécɑɑ yɛɛ úu ɑkópɛ
mmɑ́, ɑ pi rimúlú pikɛ́ rinɔ́ɔ risɛmmɑ́ yɑrɛ kɛ tɔ́ nɛmpɔ̃́ ɑri m mɑ́mɛcɔ. 12 Kɛ tɔ́ nɛ pɛ̃
ɑrí pɛɛ ńwe, tipɔ́nyíri kɑḿpɛɛ́ nɛ pɛ̃kɑɑ nɛ́ rimmúísɛ kɛcɑ́ɑ́ pɑílɛ.̃ Nɛ pɛɛ pikɛcɑ́ɑ́ ripɑilɛ
ńsɔnɛ, piukɑ úu pɔ, insɑ́ uyɛ̃ kɑi n wɑimɛ rɛ ukɛ́ pɔ yɑrɛ kɑi Nléécɑɑsimɛ́ ritɛlɛ́ kɛḿɛɛ n
wɔ́lɑɑlɛ̃mɛcirɛ. 13Ncée-i kɑm nní lɛ̃we nɛn kɛpɔ́mɛɛ tɔ́su. Kumúŋɛ́ nkú-i kɑm nní kɛtẽ
kɛcɑ́ɑ́ ń we kɛlenɛ nnyɑ kɑm lɛ̃ pi símisi rɛmpɔ́ɔnɑrɛ kɑmmmɑ́ nkɛ́ pi wɑ nɛ nkɛtɔ-pɔ.
14Nɛ̃́ nɛmpɔ́símɛ́ pi céesilɛ kɛtẽ nté pikɔ́ ɑpi piipuri yulu rɛ ɑ́pi kɛtẽ nté pikɔ́, yɑrɛ kɛ nɛ̃́
ɑ́m kɔ kɛtẽ nté ukɔ́ nnyɑ. 15 Ám pɔ́ welu rɛ ɑ kɛtẽ nkɛ́ kɛcɑ́ɑ́ pi yukusɛ, ɑmɑ́ nɛ pɔ́ welu
rɛ ɑ pikɛcɑ́ɑ́ ripɑí ukpɑ́ɑ́ree Setɑni úu kɑpɛ pi ricɑ. 16 Ápi kɛtẽ nté pikɔ́, yɑrɛ kɛ nɛ̃́ ɑ́m
kɔ kɛtẽ nté ukɔ́ mɛcɔ. 17 A nsímɛśei kpísi ɑɑ́ nɛ pi pɑnsɛsɛ pipɔ́kɔ́ nɛ kɛt́ɔ-pɔ. Mpɔ́símɛ́
mɛɛ ɑsei. 18Yɑrɛ kɑɑ kɛtẽ nté pisoi kɛḿɛɛ nɛ́ n tũ mɛcɔ kɛ nɛɛ́ kɔ kɛtẽ nté pisoi kɛḿɛɛ pi
tũ. 19Nɛ pɛ̃ nnyɑmɛnɛćírɛ kpísilɛ ɑm pɔ́ pɑ rɛ nsímɛśei nkɛ́ tíyɛsɛ pɛ̃ pɔ́ɔkɛ́ kɔ pimɛcirɛ
kpísi pikɛ́ pɑnsɛsɛ pipɔ́kɔ́.

20Ái kɔ pɛ̃ ŋmɑnɛ nnyɑ kɑm pɔ́ welu, ɑmɑ́ pɛ̃ kɑpi n sɔ́nti pikɛ́ nsímɛ́ rin-yóó pikɛ́ nɛ
kɛfɑ nɛ́ tɛnɛ nnyɑ kɑm pɔ́ welu. 21Nɛ pɔ́ welu rɛ ɑ tíyɛsɛ pikɛ́ rinɔ́ɔ risɛ wɑ. Yɑrɛ kɛ pɔ̃́
Sɑ́ɑ, ɑɑ kɛnɛḿɛɛ ń we nɛɛ́n kɔ kɛpɔ́mɛɛ we, pɛ̃ pikɛ́ kɔm pɛńɛlɛ̃ pin nɛ kɛrɔ́mɛɛ́ we kɛtẽ

nté pikɔ́ pikɛ́ nɛ n céri rɛ pɔ́ɔ nɛ́ tummɛ nnyɑ. 22Mɛyɔ́ɔpi mɛ̃ kɑɑ nɛ́ ń hɛ kɑm pi hɛ pikɛ́
nɛ rinɔ́ɔ risɛmmɑ́ yɑrɛ kɛ tɔ́ nɛmpɔ̃́ ɑri mmɑ́mɛcɔ. 23Nɛ nɛ pi pɛńɛlɛnlɛ nɛn nɛ pikɛmɛɛ́
we, pɔ́ɔn kɔ nɛ nɛ̃́ pɛńɛlɛ̃ pɔn nɛ kɛnɛḿɛɛ́we. Lɛ̃ kɛḿɛɛ́ kɑpi yɛ́ fe ɑpi rinɔ́ɔ risɛmmɑ́ nɛ
kɛt́ɔ-pɔ, kɛtẽ nté pisoi ɑpi kɔ nɛ ceru rɛ pɔ́ɔ nɛ́ tummɛ, pɔn kɔ pi lɑ yɑrɛ kɑɑ nɛ́ ń lɑmɛcɔ.
24 Sɑ́ɑ, nɛ lɑ rɛ pɛ̃ kɑɑ nɛ́ rimmúísɛ pikɛ́ hɑ kei kɑmńwenɛ n we, pikɛ́ nɛmɛyɔ́ɔpi mɛ̃ kɑɑ
nɛ́ n hɛ n yɛ̃́ nnyɑ. Pɔ́ɔ nɛ́ mɛ hɛ rɛ pɔ nɛ́ lɑlɛ ɑɑ kɛlenɛ kɛtẽ wɑi nnyɑ. 25 Sɑ́ɑ ɑsei ute,
kɛtẽ nkɛ́ pikɔ́ ɑ́pi pɔ́ nyu. Amɑ́ nɛ̃́ nɛ pɔ́ nyulɛ, mpí pɔ́ɔ kɔ ceru rɛ pɔ́ɔ nɛ́ tummɛ. 26Nɛ
tíyɛsɛlɛ ɑpi ripɔ́nyíri ceru, nɛn kɔ we nɛn wɑi rɛ pikɛ́ picére ti rikpɑ́, ńlɑ mmɛ̃ kɑɑ nɛ́ ń
lɑ nkɛ́ nɛ pikɛmɛɛ́ n we kɛ́ kɔ nɛ pi m pɛńɛlɛ̃ nɛn nɛ pikɛmɛɛ́we nnyɑ.

18
Yeesu mɛtinɛ
(Mɑtiyee 26:47-56; Mɑriki 14:43-50; Luki 22:47-53)

1Kɛ Yeesu uu lɛ̃pisímɛ́ḿmɑsí, u nɛ upipirɛtiki ɑpi yisi ɑpi Seturɔɔ kɛfɑŋɑɑmɛtɛŋ́́-mɛ̃
sĩ ɑpí hɑ kɛléécɑrɛ kɛnyinɛ kɛɛ kei ń we kɛḿɛɛ lompɔ. 2 Yutɑsi yɛɛ Yeesu n yɑ́ɑ́ yɛ kei
nyulɛ. Yeesu nɛ upipirɛtiki yɛɛ̀ ̀pɛɛ kei mɛsɛŕɛ cɑ́pinɛlɛ. 3Kei kɛ Yutɑsi uu yisi uu pisɔ́ɔ́cɑ
kpísi uu kɔ Uléécɑɑ kɛyɔ pimɛŕɛ́ kɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pifɑrisi
ɑpi n tumpɔ nɛ pɛńɛ, pin iyúipukɛ nɛ sífirɑ́ɑ nɛ itɔpilũ mulɛilɛ.̃ 4 Yeesu yɛ pɛɛ lɛlɛɛ u n
wɑinɛ pinyuwɛmɑ́ɑ́lɛnlɛ, uu pɛɛ́nɛ nyɔsɔ́pɔ uu pi pisɛ rɛ: Úye kɑni wɛɛ́śi? 5Api u pɛsɛ rɛ:
Nɑsɑrɛti ukɔ́ Yeesu. Uu pɛɛ pi pɛsɛ rɛ: Nɛɛ́ lo! Yutɑsi yɛɛ u n yɑ́ɑ́ yɛ pɛɛ kei welɛ lin nɛ lɛ̃
wɑi. 6Kumúŋɛ́ kpɛ-i kɛ Yeesu uú pɛɛ pi ḿmɑɑ rɛ: Nɛɛ́ lo, pi ipírɛ̃pírɛ̃nɛ sɔ́nɛlɛ ɑpí hɑ nɛ
lólu. 7Yeesu uu kɔ pipisɛ pi kpɑ́ rɛ: Úye kɑni wɛɛ́śi? Api rɛ: Nɑsɑrɛti ukɔ́ Yeesu. 8Yeesu
uu pɛɛ pi pɛsɛ rɛ: Ńté nɛ nɔ́ mɑɑ rɛ nɛɛ́ lo. In tɛ nɛ̃́ kɑni mɛsei wɛɛ́śi, ɑni picɔ riyɑ́ pikɛ́
tɔ́mpɔ. 9 Lɛ̃ kuú pɛɛ mɛkɛɛ ḿmɑ likɛ́ nɛ n wɑ nnyɑ kuu lɛ̃mɑ. U pɛɛ́mɑɑ rɛ: Pɛ̃ kɑɑ nɛ́
rimmúísɛ, úkɑ úu nɛ nɛ́ pɔ. 10 Simɔɔ Piyɛɛ yɛ pɛɛ ritɛh́ɛ cɑɑcɑɑ múílɛnlɛ. Uu ri mɑhɑni
uu Uléécɑɑ usinɑ ukɛikɔ́ usɛ kutu lukɛ-lukɛ seḿ. Pi yɛ ukɛikɔ́ uyɛ̃ sée rɛMɑlikuusi. 11Kei
kɛ Yeesu uu pɛɛ Piyɛɛmɑɑ rɛ: A ripɔ́tɛh́ɛ kukɑi kɛḿɛɛ pɛsɛpɔ. Íwɛ iyɛ̃ kɛ Unɛśɑ́ɑ uu wɑ
rɛ kɛ́ li. Ám kɑpɛ pɛɛ i li, nɛɛ́ íye?

Pi Yeesu nɛ Anɑ kɛḿɛɛ hɑ
12 Pisɔ́ɔ́cɑ pɛ̃ nɛ piukpeenwɑi nɛ Pisuifi pimɛŕɛ́ ɑpi pɛɛ Yeesu tini ɑpi pɑɑsi 13 ɑpí nɛ

Anɑ kɛyɔ u sĩ kɛlenɛ. Anɑ yɛ pɛɛ Kɑyifu yɛɛ kumúŋɛ́ kpɛ-i isínɑ n tṹ ulɔ́hɔ́ lɛ. 14 Kɑyifu
yɛɛ pɛɛ Pisuifi piwɛɛ́śɛmɛsɔhɔ rikpɑ́ rɛ: Li kutɔsi we rɛ usoi usɛ ukɛ́ kuyu nnɛí́ nkpɔ kpu.

Piyɛɛ yɛ kɛsi rɛ úu Yeesu upirɛtiki
(Mɑtiyee 26:69-70; Mɑriki 14:66-68; Luki 22:55-57)

15 Pi pɛɛ lɛ̃ nɛ Yeesu tɔ́sulɛ, Simɔɔ Piyɛɛ nɛ uupirɛtikicɔ unyinɛ pin Yeesu tikilɛ.̃ Usínɑ
yɛ pɛɛ upirɛtiki ucɔ uyɛ̃ nyulɛ. Lɛ̃ nnyɑ kuu fe u nɛ Yeesu ɑpi kucɔ usínɑ kɛyɔ-i lompɔ.
16 Amɑ́ kɛtɑhɑi kɛ Piyɛɛ pɔ́ɔ nyɛrɛ uú nɛ ripoo kɔ. Kei kɛ uupirɛtikicɔ uyɛ̃ kɛ usínɑ uu
nní ń nyu uu pɛɛ léemɛ uú nɛ unɔ́sikɛikɔ́ uyɛɛ ripoo-i m mɛ̃́ símisi uu pɛɛ Piyɛɛ tɑmpɔ.
17 Unɔ́si uyɛ̃ uu pɛɛ Piyɛɛ pisɛ rɛ: Ńté pɔ̃́ nɛ kɔ utisi uyɛ̃ upirɛtiki lɛ? Piyɛɛ uu rɛ: Aɑí,
ɑ́m utisi uyɛ̃ upirɛtiki. 18Nnyiyɛ yɛ pɛɛ likumúŋɛ́ kpɛ-i welɛ. Pikɛikɔ́ nɛ pimɛŕɛ́ ɑpi pɛɛ
nkɑlɛnɑwɑi ɑpi kɛkɑ́lɛwɑi pin pɛɛwéni. Piyɛɛ pɔ́ɔ kɔ pikɛmɛɛ́hɑpɔ uú n tũ un nnɑwéni.

Usínɑ yɛ Yeesu nsímɛ́ písɛisɛ
(Mɑtiyee 26:59-66; Mɑriki 14:55-64; Luki 22:66-71)

19Usínɑ uu Yeesu upipirɛtiki nɛ uicélɑɑ kɛcɑ́ɑ́ písɛisɛ. 20Yeesu uu u pɛsɛ rɛ: Ḿpɑ́ úye
kɛyu-i kɑmsímisi ɑmkɔmɛsɛŕɛ Pisuifi ɑyomɛyɑ́hɑɑlee-i nɛUléécɑɑ kɛyɔ-i kɛ Pisuifi nnɛí́
ɑpi yɛ n cɑ́pinɛ céesi. Ám kɛtumɛ ńkɑ mɛyɑɑ mɑ. 21 Yo nnyɑ kɑɑ pɛɛ nɛ́ písɛisɛ? Pɛpɛɛ
n kṍ nɛn símisi kɑɑ yɛ́ pisɛ rɛ yo kɛcɑ́ɑ́ kɑm pi símisi. Pɛ̃ nɛ nyulɛ ńsɔnɛ lɛ̃ kɛ nɛɛ́ḿmɑ.
22Kɛ pimɛŕɛ́ pɛ̃usɛ uu lɛ̃n kṍ, uu Yeesu kɛpɛsɛ tɔlu uu u pisɛ rɛ: Lɛ̃kɑɑ yɛ́ pɛɛ usínɑ rinɔ́ɔ
pɛsɛɛ? 23 Yeesu uu pɛɛ u mɑɑ rɛ: In tɛ ɑ́m ńsɔnɛ símisi, ɑ nɛ́ símisi kei kɑm m púnnɛ.

Amɑ́ in tɛ nɛ ńsɔnɛ símisilɛ, yo nnyɑ kɑɑ pɛɛ nɛ́ pi? 24 Anɑ uu pɛɛ u kpísi un lɛ̃ pɑhɑɑlɛ̃
uú nɛ usínɑ Kɑyifu u pɑpɔ.

Piyɛɛ yɛ kɔ pikɛŋ́ɛ rikpɑ́ rɛ úu Yeesu nyu
(Mɑtiyee 26:71-75; Mɑriki 14:69-71; Luki 22:58-62)

25 Simɔɔ Piyɛɛ yɛ pɛɛ likumúŋɛ́ kpɛ-i welɛ un nnɑ wéni. Api u pisɛ rɛ: Ńté pɔ̃́ nɛ kɔ
utisi uyɛ̃ upirɛtiki lɛ? Uu kɛśu uu rɛ: Aɑí, ɑ́m utisi uyɛ̃ upirɛtiki. 26Usínɑ ukɛikɔ́ usɛ yɛ
pɛɛ utisi uyɛ̃ kɛ Piyɛɛ uu kutu rińseḿ umɑrɛcɔ lɛ. Uu pɛɛ Piyɛɛ pisɛ rɛ: Ái nɔ́ nɛ uyɛ̃ kɑm
ɑléé kɛcɑrɛ-pɔ yɛ̃ɛ́? 27 Piyɛɛ uu kɔ Yeesu pikɛŋ́ɛ kpɑ́. Mɛsɛ nɛmɛsɛ, icɑ̃́ ii kooi.

Pi Pilɑti kɛḿɛɛ nɛ Yeesu túhɑɑnɛ
(Mɑtiyee 27:1-2, 11-14; Mɑriki 15:1-5; Luki 23:1-5)

28Api mmɑrɛmɑrɛ Kɑyifu kɛyɔ-i Yeesu kpísi ɑpí nɛ riyɔ́ɔpipoo sĩ. Amɑ́ Pisuifi piwɛɛ́śɛ
ɑ́pi pɛɛ lompɔ rɛ ɑ́i kɑpɛmɛḱpɛrinkpɛpiwɑisɛ, ɑ́pi yɛ́pɛɛ fe pikɛ́nkpɔmɛlɔ́ɔ́ ɑnyɑ̃́ li nnyɑ.
29 Lɛ̃ nnyɑ kɛ Pilɑti uu léepɔ uu pi lɛɛpɔ, uu pi pisɛ rɛ: Ń-ye kɑni nɛ usoi nkó túhɑɑnɛ?
30Api u pɛsɛ rɛ: Usoi nkó unsɑ́ pɛɛmɛwɑi kópɛ n wɑi, ɑ́ri yɛ́ pɛɛ ɑpɔ́nípɛ-i u wɑ. 31Kei kɛ
Pilɑti uu pɛɛ pi mɑɑ rɛ: In lɛ,̃ ɑni u kpísi ɑní nɛ nɔ́rinɛćúruu u túhɑɑnɛ yɑrɛ kɑi nɔ́inɛśé
kɛḿɛɛm pisɛ. Pisuifi ɑpi u pɛsɛ rɛ: Ári ncée mɑ́ tɔkɛ́ unyinɛ kpu.

32Tinɔ́ɔ tɛ̃kɛ Yeesu uú pɛɛḿmɑ uú nɛ nkpɔmmɛ̃kuu n kpinɛ kɛcɑ́ɑ́ símisi kɑi lɛ̃ titiki.
33 Pilɑti uu riyɔ́ɔpipoo-i lompɔ uu Yeesu pisɛ rɛ: Pɔ́ɔ Pisuifi Uyɔɔpii? 34Yeesu uu rɛ: Pɔ́ɔ
ripɔ́cúruu lɛ̃pisɛ nɛɛ́ unyinɛ yɛɛ nnɛśímɛ́ pɔ́ símisi? 35Pilɑti uu rɛ: Pɔ nyu rɛ nɛ̃́ nɛUsuifi
lɛɛ? Mpɔ́puri pikɔ́ nɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ pɛɛ ɑnɛńípɛ-i pɔ́ wɑ. Yo
kɑɑmpíí wɑ? 36Yeesu uu rɛ: Kɛnɛýɔ́ɔpitẽ ɑ́kɛ kɛtẽ nté kɛkɔ́. Nɛn pɛɛ kɛtẽ nté iyɔɔpi n le,
pinɛḱɛikɔ́ yɛ́ pɛɛ kɛnɛćɑ́ɑ́ ɑtɔpi wɑ rɛ ɑ́pi kɑpɛ Pisuifi ɑnipɛ-i nɛ́wɑ nnyɑ. Amɑ́ inɛýɔ́ɔpi
íi nkpɑ́ni kɛtẽ nté ikɔ́. 37 Kei kɛ Pilɑti uu pɛɛ u pisɛ rɛ: Lɛ̃ nnyɑ, pɔ uyɔ́ɔpi lɛɛ? Yeesu uu
rɛ: Lɛ̃ kɑɑ nní mɑ. Nɛ uyɔ́ɔpi lɛ. Pi nɛ́ mɑ́rilɛ ɑm kɛtẽ kɛcɑ́ɑ́ weri rɛ kɛ́ nsímɛśei kɛcɑ́ɑ́
símisi. Nkó yɛɛ nsímɛśei m mɑ́ yɛɛ̀ ̀ kutu nɛ́ ricɔlɛ. 38 Pilɑti uu u pisɛ rɛ: Yo kɑpi yɛ sée rɛ
nsímɛśei?

Kɛ Pilɑti uu lɛ̃ Yeesu pipisɛḿmɑsí, uu yisi uu piléepɔ kpɑ́ uu Pisuifi lɛɛpɔ, uu pi mɑɑ
rɛ: Nɛ̃́ ɑ́m yɛ̃ yo kuu cɑɑi nnyɑ kɑpi yɛ́ nɛ u ń kpu. 39 Amɑ́ li nɔ́kɛnɛḿɛɛ inyɛḱii lɛ rɛ kɛ́
yɛḿpɑ́ nkpɔmɛlɔ́ɔ́ ɑnyɑ̃́ ɑ́ye kɛḿɛɛ ukpɑniikɔ́ usɛ unyinɛ ɑkpɑnii tɔ. Nɔ lɑ rɛ kɛ́ Pisuifi
Uyɔɔpi ɑkpɑnii nɔ́ tɔɔ? 40 Api pɛɛ picɑ́ɑ́i kpɑ́ rɛ: Aɑí, ɑ́i uyɛ,̃ ɑ Pɑrɑpɑsi ɑkpɑnii rɔ́ tɔ.
Pɑrɑpɑsi yɛ pɛɛ kɔ usoi kpɑ́ɑ́ree lɛ.

19
1 Kei kɛ Pilɑti uu pɛɛ ncée hɛ rɛ pikɛ́ Yeesu tĩ pikɛ́ isɛí́ u súúkɛɛ. 2 Pisɔ́ɔ́cɑ ɑpi inípɛ

nɛ riyɔ́ɔpikɔŋ yóóni ɑpi u kipisɛ, ɑpi kɔ kukpɛĺɛnku wɛɛ́ nyɑii kpísi ɑpi u tɑni. 3Api pɛɛ
ukɛkúrí nyɔsɔ́pɔ ɑpi yɛ pɛɛ rɛ: Tɔ pɔ́ yɑ́ɑsi, Pisuifi uyɔɔpi! Apí nɛ sipɛsɛ u tɔlu.

4 Pilɑti uu kɔ piléepɔ kpɑ́, uu pisoi pɛɛ n cɑ́pinɛlɛ̃mɑɑ rɛ: Uyɛɛ nkó kɑḿ nɛ kɛtɑhɑi
nɔ́ léemɛ nɔkɛ́ céri rɛ ɑ́m yɛ̃ yo kuu cɑɑi nnyɑ kɑpi yɛ́ nɛ u ń kpu. 5 Yeesu uu pɛɛ léepɔ
un tiyɔ́ɔpikɔŋ kɑpí nɛ inípɛ n yóõ kipilɛ̃ un kɔ kukpɛĺɛnku wɛɛ́ nyɑii tɑnɑɑlɛ.̃ Pilɑti uu
pɛɛ pi mɑɑ rɛ: Usoi uyɛɛ nkó! 6 Kɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ pimɛŕɛ́
ɑpi u n yɛ̃́ ɑpi cɑ́ɑ́i rɛ: A kunɑpɛɛ́ḱɔɔ́ kɛcɑ́ɑ́ u kɑrii! A kunɑpɛɛ́ḱɔɔ́ kɛcɑ́ɑ́ u kɑrii! Kei kɛ
Pilɑti uu pɛɛ pi mɑɑ rɛ: Ani nɔ́rinɛćúruu u kpísi ɑní hɑ kɑrii. Nɛ̃́ ɑ́m yɛ̃ yo kuu cɑɑi nnyɑ
kɑpi yɛ́ nɛ u ń kpu. 7 Pisuifi ɑpi u pɛsɛ rɛ: Tɔ isé inyinɛ mɑ́lɛ yɛɛ m pisɛ rɛ ukɛ́ kpu rɛ u
umɛcirɛwɑisɛ Uléécɑɑ Kɛpipi nnyɑ. 8Kɛ Pilɑti uu ɑnɔ́ɔ nyɛ̃n kṍ, iwɑmɛ ii mɛyɑ̃́ pilonɛ u
kpɑ́. 9Uu riyɔ́ɔpipoo-i lompɔ uu Yeesu pisɛ rɛ: Pɔ yei ukɔ́ lɛ? Amɑ́ Yeesu úu rinɔ́ɔ u yɔsí.
10 Pilɑti uu pɛɛ u mɑɑ rɛ: Áɑ lɑ pɔkɛ́ rinɔ́ɔ nɛ́ yɔsí, nɛɛ́ yo? Áɑ nyu rɛ nɛ́ fe ɑm tíyɛsɛ ɑpi
pɔ́ yɑ́ nɛɛ́ ɑm tíyɛsɛ ɑpi kunɑpɛɛ́ḱɔɔ́ kɛcɑ́ɑ́ pɔ́ kɑrii? 11Yeesu uu pɛɛ u pɛsɛ rɛ: Áɑ ńnɑŋɛ
ńkɑ kɛnɛćɑ́ɑ́mɑ́, insɑ́mmɛ̃ kɛ Uléécɑɑ uu pɔ́ḿ pɑ rɛ ɑ kɛnɛćɑ́ɑ́mmɑ́. Lɛ̃ nnyɑ kɛ uyɛɛ
ɑpɔ́nípɛ-i nɛ́ ńwɑ ɑkópɛ ɑɑ ɑpɔ́kɔ́ fe. 12Kɑí nɛ kumúŋɛ́ kpɛ-i n kpísi, Pilɑti uu pɛɛ́ nwɛɛ́śi
ukɛ́ Yeesu riyɑ́pɔ. Amɑ́ Pisuifi ɑpi sicɑ́ɑ́ilɑ loni rɛ: Pɔn u rin-yɑ́pɔ, ɑ́ɑ pɛɛ Rɔm uyɔɔpi

usɑnɛ! Usoi nkó yɛɛ umɛcirɛ n nyɑ́ni rɛ uyɔ́ɔpi yɛ Rɔm uyɔɔpi ulɑɑrɔ lɛ. 13 Kɛ Pilɑti uu
ɑnɔ́ɔ nyɛ̃ n kṍ, uú nɛ Yeesu kɛtɑhɑi leepɔ, uu pɛɛ́ hɑ kei kɑpi yɛ n sée rɛ ɑsɛh́ɛẃɛɛṕi kɛlõ
riyɔ́ɔpitũ kɛcɑ́ɑ́ tonɛ. Pi yɛ kɛlõ kɛ̃ Mɛ-́epiree kɛḿɛɛ sée rɛ Kɑpɑtɑ. 14 Likɛ́ nɛ n weesi
pikɛ́ nkpɔ mɛlɔ́ɔ́ ɑnyɑ̃́ n li, ituŋɛ kɛcírɛ kumúŋɛ́ kɑí pɛɛ lɛ̃ we. Pilɑti uu Pisuifi mɑɑ rɛ:
Nɔ́unɛýɔ́ɔpi yɛ nkó! 15 Amɑ́ ɑpi pɛɛ sicɑ́ɑ́ilɑ loni rɛ: A kpu! A kpu! A kunɑpɛɛ́ḱɔɔ́ kɛcɑ́ɑ́
u kɑrii! Pilɑti uu pi pisɛ rɛ: Kɛ́ nɔ́unɛýɔ́ɔpi kunɑpɛɛ́ḱɔɔ́ kɛcɑ́ɑ́ kɑrii? Pɛpɛɛ yɛ Uléécɑɑ
inyɔ́ɔnsɛ n wɑ piwɛɛ́śɛ ɑpi u pɛsɛ rɛ: Rɔm uyɔɔpi mɛmɑ́ɑ́, ɑ́ri uyɔ́ɔpi úkɑ ucɔ mɑ́. 16Uu
pɛɛ Yeesu kpísi uu piɑnipɛ-i wɑi rɛ pikɛ́ hɑ u kɑrii.

Pi Yeesu kunɑpɛɛ́ḱɔɔ́ kɛcɑ́ɑ́ kɑrii
(Mɑtiyee 27:32-44; Mɑriki 15:21-32; Luki 23:26-43)

Api pɛɛ Yeesu kpísi ɑpí nɛ tɔ́mpɔ. 17 Yeesu uu uricuruu kunɑpɛɛ́ḱɔɔ́ kpɛ̃ kɛcɑ́ɑ́ kɑpi
u n kɑriinɛ cɔni uú nɛ kuyu-i léepɔ, uú nɛ kɛlõ kɛ̃ kɑpi yɛ n sée rɛ Kúyu Koŋoo sĩ. Pi
yɛ kei nɛ Mɛ-́epiree sée rɛ Kɔlikɔtɑ. 18 Kei kɑpi u nɛ pisoi pitɛ́ pinyinɛ ɑnɑpɛɛ́ḱɔɔ́ kɛcɑ́ɑ́
kɑrii, ucɔ uilúkɛ́ isɛ, ucɔ icɔ, Yeesu kunɑpɛɛ́ḱɔɔ́ ɑku pɛɛ kɛcɔpɛ n we. 19Pilɑti uu kɔ tíyɛsɛ
ɑpi kɛkpénkpélépi kɛcɑ́ɑ́ wɔ́lu ɑpi kunɑpɛɛ́ḱɔɔ́ kɛcɑ́ɑ́ kɑrii. Pi kɛkɛcɑ́ɑ́ wɔ́i rɛ: Nɑsɑrɛti
ukɔ́ Yeesu, Pisuifi uyɔɔpi. 20 Pisuifi mɛyɑ̃ ɑpi iwɔ́i iyɛ̃ kɛɛni, kɑí nɛ kei kuyu n kɔ́lɛ̃ nnyɑ.
Mɛ-́epiree nɛ Mɛĺɑtɛɛ nɛ Mɛḱirɛki kɑpí nɛ wɔi. 21 Pisuifi pɛpɛɛ yɛ Uléécɑɑ inyɔ́ɔnsɛ n
wɑ piwɛɛ́śɛ ɑpi Pilɑti mɑɑ rɛ: Pi wɔi rɛ Pisuifi Uyɔɔpi, ɑmɑ́ ɑ wɔi rɛ u mɑɑ rɛ: Nɛ Pisuifi
Uyɔɔpi lɛ. 22 Pilɑti uu pi pɛsɛ rɛ: Lɛ̃ kɑm n wɔ́i kɑmwɔ́i.

23Kɛ pisɔ́ɔ́cɑ ɑpi Yeesu kunɑpɛɛ́ḱɔɔ́ kɛcɑ́ɑ́ pikɑrii ḿ mɑsí, ɑpi uilũ kpísi ɑpi hɔ́ɔ́nɛ ɑpi
ɑfiri ɑnɑwɑi, ḿpɑ́ usɔ́ɔ́cɑ úye uu rifiri risɛ kpísi. Api kɔ ukukpɛlɛnku wɛɛ́ nyɑii kpɛɛ ɑ́ku
nnyɛlɑɑ mmɑ́ kpísi. Mɛsɑmɛ kɑpi ku yóõ kɛcɑ́ɑ́ nɛ mɛtene-pɔ. 24 Api pɛɛ pimɛcɔpɛcirɛ
n tee rɛ: Ári kɑpɛ ku ricɛɛŕi. Amɑ́ tɔkɛ́ pɑŋɑi ɑrí nɛ yɛnu uyɛɛ yɛ́ ku n kpísi. Li lɛ̃ wɑlɛ
likɛ́ nɛ lɛlɛɛ Nléécɑɑsimɛ́ ritɛlɛ́ kɛḿɛɛ n wɔ́lɑɑlɛ̃ kɛcɑ́ɑ́ rintíki nnyɑ. Li wɔlɑɑlɛ̃ tɛ:
Pi inɛĺũ hɔɔnɛ ɑpi pɑŋɑiɑpí nɛuyɛɛyɛ́kunɛḱpɛĺɛnkuwɛɛ́nyɑii n kpísi yɛnu. Lɛ̃kɛpisɔ́ɔ́cɑ

ɑpi n wɑ yɛ lɛ.̃ 25 Kunɑpɛɛ́ḱɔɔ́ kpɛ̃ kɛcɑ́ɑ́ kɛ Yeesu uú pɛɛ n kɑriilɛ̃ kɛkúrí kɛ úni
nɛ úni uwɑ̃ nɛ Kulopɑɑsi unɔsi Mɑɑri nɛMɑkitɑlɑ kuyu ukɔ́Mɑɑri ɑpí pɛɛ nyɛnu.
26Yeesu uu úni yɛnu, uupirɛtiki uyɛ̃kuú pɛɛ ń lɑ pɔ́ɔn úni kɛkúrí nyɛnu. Yeesu uu
úni mɑɑ rɛ: Unɔ́si, upɔ́ŋmɑ́nɛ yɛ nɛni nkó. 27Uu kɔ uupirɛtiki uyɛ̃mɑɑ rɛ: Upɔ́ni
yɛ nɛni nkó. Kɑí nɛ kei n kpísi, uyɛ̃ uu pɛɛ Yeesu uni kpísi uu ukɛyɔ-i yekei.

Yeesu nkpɔ
(Mɑtiyee 27:45-56; Mɑriki 15:33-41; Luki 23:44-49)

28 Kɛ Yeesu uu n yɛ̃́ tɛ u lɛ̃ nnɛí́ kuu piwɑi ń kɑ piwɑi mɑsilɛ, uu rɛ: Nnírɛ́ yɛ nɛ́ welɛ.
Likɛ́ nɛ lɛlɛɛ Nléécɑɑsimɛ́ ritɛlɛ́ kɛḿɛɛ n wɔ́lɑɑlɛ̃ kɛcɑ́ɑ́ rintíki nnyɑ kuu lɛ̃mɑ. 29 Kulũ
kunyinɛ yɛ pɛɛ kei kɛkúrí nɛ pítɑ nyɛpɛ-nyɛpɛ mɛyipɛ yisunulɛ. Pisɔ́ɔ́cɑ ɑpi kuyúi kpɛ̃
kɑpi yɛ n sée rɛ isɔɔpi kɛkpɑ́pi kpísi, ɑpi sinɛɛ́̃ sinyinɛ pítɑ nyɛpɛ-nyɛpɛ pɛ̃ fɛ ɑpi kɛkɛcɑ́ɑ́
tuhu ɑpí nɛ Yeesu nnɔɔ kuwɛɛ́-́mɛ̃ sĩ. 30 Yeesu uu pítɑ nyɛpɛ-nyɛpɛ pɛ̃ sɔɔmú uu pɛɛ rɛ:
Ḿpɑ́ yo yɛ piwɑi mɑsilɛ. Kuu lɛ̃ḿmɑ, uu pɛɛ kpɑrɑ́, nfɑ́ɑ nn tɛnɛ.

Usɔ́ɔ́cɑ usɛ yɛ Yeesu ilúkɛ́ nɛ kupɑ́ŋ́ luri
31 Likɛweesi kɛɛ kɛwéntɛyɑɑ kɛtúŋɛ.́ Kɛwéntɛyɑɑ kɛ̃ nɛ kɔ pɛɛ kɛyɑ́ɑ píimɑ lɛ.

Sisoikópɛ ɑ́si kɑpɛ nɛ kɛwéntɛyɑɑ kɛ̃ kɛtúŋɛ́ kunɑpɛɛ́ḱɔɔ́ kɛcɑ́ɑ́ ń kɔ́lɔilɛ̃ nnyɑ, ɑpi Pilɑti
pisɛ rɛ ukɛ́ tíyɛsɛ pikɛ́ ɑpɑ́í si selesi ɑpi pɛɛ si súisɛntɛ. 32 Pisɔ́ɔ́cɑ ɑpi pɛɛ́ hɑpɔ ɑpi pisoi
pitɛ́ pɛ̃ nɛ Yeesu kɑpi kɛsẽ́ u kɑrii ufoí ɑpɑ́í selu, ɑpi kɔ ulírũ ɑkɔ́ selu. 33 Api Yeesu-i
tuipɔ. Kɑpi n yɛ̃́ tɛ u pikpɔ mɑsilɛ nnyɑ, ɑ́pi pɛɛ ɑpɑ́í u sei. 34 Amɑ́ pisɔ́ɔ́cɑ pɛ̃ usɛ uu
ilúkɛ-́i kupɑ́ŋ́ u tuhu uu luru, mɛsɛ nɛmɛsɛ, mɛńyɛ nɛmíni ɑmɛ léeri. 35Uyɛɛmɛwɑi mɛ̃
n yɛ̃́ yɛ mɑɑ rɛ ɑsei yɛ nyɛ. Lɛ̃ kuu ḿ mɑ yɛ kɔ ɑsei lɛ. Uyɛɛ nyulɛ rɛ ɑsei kuu símisi. U
símisilɛ rɛ nɔ́ɔkɛ́ kɔ nɛ kɛfɑ tɛnɛ. 36 Li lɛ̃ wɑlɛ likɛ́ nɛ lɛlɛɛ Nléécɑɑsimɛ́ ritɛlɛ́ kɛḿɛɛ n
wɔ́lɑɑlɛ̃ tintíki nnyɑ. Lɛlɛɛ rɛ:
Ápi ukukɔhɔ kúkɑ selunɛ. 37 Li kɔ rikɛlõ kɛcɔ-i wɔ́lɑɑlɛ̃ tɛ:

Pi yɛ́ kɑm ɑpi yɛ uyɛ̃ kɑpi ilúkɛ́ n luri kuwɛɛ́-́mɛ̃ n nyɑ́nɛi.

Yeesu mɛkulɑɑ
(Mɑtiyee 27:57-61; Mɑriki 15:42-47; Luki 23:50-56)

38 Lɛ̃ mɛmɑ́ɑ́, Arimɑtee kuyu ukɔ́ kɑpi yɛ n sée rɛ Yosɛfi uu Pilɑti ncée welu rɛ ukɛ́
Yeesu kpísi ukɛ́ hɑ kulɛsi. Pilɑti uu ŋmurɛi. Pisuifi iwɑmɛ yɛ pɛɛ Yosɛfi uyɛ̃welɛ, úu pɛɛ
lɛ̃ nnyɑ nyísɛlɛ̃ tɛ u Yeesu upirɛtiki lɛ. Uyɛɛ hɑ uu Yeesu kpísi uú nɛ tɔ́mpɔ. 39Nikotɛm
yɛɛ kɛsinɛ kɛnyinɛYeesu kɛḿɛɛńhɑ, pɔ́ɔ kɔ tulɑɑliyɛ pɛ̃kɑpi yɛn sée rɛmiiri nɛ ɑlowɛɛsi
mɛcɔ́hɔnɛ sikiloo ɑfɛɛtɑɑni kumúŋɛ́ nɛ hɑpɔ. 40 Pikɛtɛ́ ɑpi Yeesu kpísi ɑpi sisɑ́ŋɑ́ɑ́pɑmpi
pílɛsi, ɑpi tulɑɑliyɛ pɛ̃ u fom yɑrɛ kɑpi yɛ pɛɛ Pisuifi inyɛkii kɛḿɛɛ usoi n kúlɛsi mɛcɔ.
41Kei kɑpi Yeesu kunɑpɛɛ́ḱɔɔ́ kɛcɑ́ɑ́n kɑrii kɛkúrí kɛ kɛléécɑrɛ kɛnyinɛ ɑkɛ́pɛɛ́we. Nhórɛ
fɑlɛ nnyinɛ kɛḿɛɛ kɑ́pi úkɑ n wɑilɛ̃ yɛ pɛɛ kɛléécɑrɛ kɛ-i welɛ. 42 Likɛweesi kɛɛ Pisuifi
kɛwéntɛyɑɑ. Nhórɛ nn kɔ nɛ kei kɔlɛ.̃ Api lɛ̃ nnyɑ kei Yeesu wɑipɔ.

20
Nhórɛ yɛmɛŋmɑnɛ we
(Mɑtiyee 28:1-8; Mɑriki 16:1-8; Luki 24:1-12)

1 Kɛwéntɛyɑɑ ukóso, Mɑkitɑlɑ kuyu ukɔ́ Mɑɑri uu kɛmɑrɛsinɛ yisi, lin hiihiilɛ̃ uu
nhórɛ-i sĩ,́ uu yɛnu rɛ pi ripɑrɛ kɑpi nhórɛ rińfi lesɛlɛ. 2Uu itóó wɑi uú nɛ Simɔɔ Piyɛɛ nɛ
uupirɛtikicɔ uyɛ̃ kɛ Yeesu uú pɛɛmɛyɑ̃́ ń lɑ lɛɛpɔ, uu pi mɑɑ rɛ: Pi Upíimɑ nhórɛ kɛḿɛɛ
lésɛlɛ, ɑ́ri nyu yei kɑpi u wɑ. 3 Kei kɛ Piyɛɛ nɛ uupirɛtikicɔ uyɛ̃ ɑpi yisi ɑpi nhórɛ-i sĩ.́
4 Api pikɛtɛ́ itóó wɑi, ɑmɑ́ ucɔ uyɛ̃ uu Piyɛɛ fɑɑu uú hɑ nhórɛ-i mɛfoí tulu. 5 Uú fo uu
lóólúpɔ, uu sisɑ́ŋɑ́ɑ́pɑmpi yɛnu sin kɛteni-i lɑɑnu, ɑmɑ́ úu pɛɛ lompɔ. 6 Simɔɔ Piyɛɛ yɛɛ
u n tíkilɛ̃ pɔ́ɔ kɔ tuipɔ. Uyɛ̃ uu nhórɛ-i lompɔ uu sisɑ́ŋɑ́ɑ́pɑmpi sɛ̃ kɛteni-i yɛńu. 7 Uu
kɔ kusɑ́ŋɑ́ɑ́ kpɛ̃ kɑpí pɛɛ Yeesu ríyu m pɑɑsi yɛnu kun pílɑɑlɛ̃ kun kumɛcirɛ kɛlõ iyɑɑ
yisunu, sisɑ́ŋɑ́ɑ́pɑmpi ɑ́si kei we. 8 Kei kɛ uupirɛtiki ucɔ uyɛɛ pɛɛ mɛfoí nhórɛ-i n tuipɔ
pɔ́ɔ kɔ lompɔ, uu yɛńu uu pɛɛ́ nɛ kɛfɑ tɛnɛ. 9 Asei kɛcɑ́ɑ́, hɑ́i nɛ kumúŋɛ́ kpɛ-i, ɑ́pi pɛɛ
kɑhɑnɛ lɛlɛɛNléécɑɑsimɛ́ ritɛlɛ́ kɛḿɛɛ nwɔ́lɑɑlɛ̃ ɑsei n kõ tɛ li pisɛ rɛYeesu ukɛ́pikpɔkpɔ
kɛḿɛɛ yisi. 10 Lɛ̃mɛmɑ́ɑ́, pipirɛtiki pɛ̃ kɛtɛ́ ɑpi yisi ɑpí kulu.

Yeesu yɛ umɛcirɛMɑkitɑlɑ kuyu ukɔ́Mɑɑri nyísɛ
(Mɑtiyee 28:9-10; Mɑriki 16:9-11)

11Mɑɑri pɔ́ɔ pɛɛ kɛtɑhɑi-pɔ nhórɛ kɛkúrí tonɛ uú n téni. Kuu lɛ̃ń we un téni, uú fo uu
nhórɛ kɛḿɛɛ lóólúpɔ. 12Uu piléécɑɑtumɛ pitɛ́ pinyinɛ yɛnu pin ilũ tomɛ́ tɑnɑɑlɛ̃ pin nɛ
kei kɑpí pɛɛ Yeesu n finsɛ tũ, ucɔ ríyu-mɛ,̃ ucɔ ɑ́nɑ-mɛ.̃ 13Api u pisɛ rɛ: Yo nnyɑ kɑɑ téni,
unɔ́si? Uu pi pɛsɛ rɛ: Pi Unɛṕíimɑ kpísilɛ ɑpí nɛ tɔ́mpɔ, ɑ́m pɛɛ nyu yei kɑpi u wɑ. 14Kuu
lɛ̃ḿmɑ, uu pɛɛ kɛpirɛ-mɛ̃weríí uu Yeesu yɛnu un nyɛnu, úu kɔ ceri rɛ uyɛɛ lo. 15Kei kɛ
Yeesu uu pɛɛ u pisɛ rɛ: Yo nnyɑ kɑɑ téni, unɔ́si? Úye kɑɑ wɛɛ́śi? Uu pɛɛ músu rɛ uyɛɛ
kɛléécɑrɛ kɛcɑ́ɑ́ḿ pɑílɛ̃ lo. Lɛ̃ nnyɑ kuu u pɛsɛ rɛ: Urɔ́sɑ́ɑ, in tɛ pɔ́ɔ u kpísi ɑɑ́ nɛ tɔ́mpɔ,
ɑ nɛ́ símisi kei kɑɑ u n wɑ kɛ́ hɑ u kpísi. 16 Kei kɛ Yeesu uu pɛɛ u sée rɛ: Mɑɑri! Uu pɛɛ
ukuwɛɛ́-́mɛ̃ pɑnsɛpɔ uú nɛ Mɛ-́epiree u pɛsɛ rɛ: Rɑpuni. Liɑsei rɛ Ucélɑɑ. 17 Yeesu uu u
mɑɑ rɛ: Kɑpɛ nɛ́ ricɑ, ɑ́m kɑhɑnɛ Unɛśɑ́ɑ kɛḿɛɛ rintɑɑ́. Amɑ́ ɑ hɑ pinɛḿɑ́rɛcɔ símisi rɛ
Unɛśɑ́ɑ yɛɛ kɔ nní Nɔ́unɛśɑ́ɑ nɛ Unɛĺéécɑɑ un kɔ Nɔ́unɛĺéécɑɑ kɛḿɛɛ kɑḿ tɑɑ́lɛ.̃ 18 Kei
kɛ Mɑkitɑlɑ kuyu ukɔ́ Mɑɑri uu pɛɛ́ hɑ pipirɛtiki símisi rɛ u Upíimɑ yɛnlɛ. Uu pɛɛ lɛ̃ kɛ
Upíimɑ uu u n símisi pi símisi.

Yeesu yɛ umɛcirɛ upipirɛtiki nyísɛ
(Mɑtiyee 28:16-20; Mɑriki 16:14-18; Luki 24:36-49)

19 Kɛwéntɛyɑɑ kɛ̃ ukóso, Yeesu pipirɛtiki pin nnyɔ́ɔ́ mmɛ̃ kɛýɔ kɛnyinɛ-i cɑ́pinɛlɛ.̃
Pisuifi iwɑmɛ yɛ pɛɛ pi welɛ. Api lɛ̃nnyɑ hɑ́nɑɑnkɛɛ ɑpi pɛɛ kɛḿɛɛ nwe. Kei kɛ Yeesu uu
pɛɛ pikɛcɔpɛ leemɛ uu pi mɑɑ rɛ: Nɔ́ɑnɛḱíŋ ɑkɛ́ n niŋú! 20Kuu lɛ̃ pi ḿmɑ, uu pɛɛ uɑnipɛ
nɛ uilúkɛ́ pi nyísɛ. Upipirɛtiki rikiŋ ɑri níŋɛsi rɛ pi Upíimɑ yɛ̃ nnyɑ. 21 Kei kɛ Yeesu uu
kɔ pimɑ́ɑ pi rikpɑ́ rɛ: Nɔ́ɑnɛḱíŋ ɑkɛ́ n niŋú! Yɑrɛ kɛ Unɛśɑ́ɑ uu nɛ́ n tummɛmɛcɔ kɛ nɛɛ́

kɔ nɔ̃́ tum. 22Kuu lɛ̃ pimɑ́ɑḿmɑsí, uu pikɛcɑ́ɑ́ fúupɔ uu rɛ: Ani Nfɑ́ɑsɔnɛ yɔsí. 23Nɔn yɛ
píye ɑkópɛ n sɑ́rɛi, Uléécɑɑ yɛ́ kɔ piɑkópɛ pi sɑ́rɛi. Nɔn yɛ rɛ ɑ́ni pinyinɛ ɑkópɛ sɑ́rɛinɛ,
Uléécɑɑ pɑ́ɑ kɔ piɑkópɛ pi sɑ́rɛinɛ.

Yeesu nɛ Tomɑɑ kɛcɑ́ɑ́ nkɔ́
24 Tomɑɑ kɑpi yɛ n sée rɛ Úsikɑ yɛ Yeesu pipirɛtiki kɛfi nɛ pitɛ́ pɛ̃ kɛcɔpɛ usɛ lɛ. Uyɛ̃

úu pɛɛ kumúŋɛ́ kpɛ-i kɛ Yeesu uu pikɛmɛɛ́ n hɑ́pɔ we. 25Upipirɛtikicɔ ɑpi pɛɛ u mɑɑ rɛ:
Tɔ Upíimɑ yɛnlɛ. Uu pi pɛsɛ rɛ: Nɛnsɑ́ ihímɛ ɑpolɛ uɑnipɛ-i n yɛ̃ kɛ kɛnípɛpi tɑhɑmpɔ,
kɛ́ kɔ kunɛńípɛ nɛ uilúkɛ́ ricɑ, ɑ́m yɛ́ ŋmurɛi. 26 Siyɑ́ɑ sipɑhɑ mɛmɑ́ɑ́, pipirɛtiki pɛ̃ ɑpi
kɔ kɛýɔ-i n cɑ́pinɛlɛ̃ kɛsẽ́ nɛ Tomɑɑ. Pin kɔ nɛ hɑ́nɑɑnkɛɛ, Yeesu uu kɔ pikɛcɔpɛ piléemɛ
kpɑ́ uu nyɛrɛ, uu pi mɑɑ rɛ: Nɔ́ɑnɛḱíŋ ɑkɛ́ n niŋú! 27Uu pɛɛ Tomɑɑmɑɑ rɛ: A kɛpɔ́nípɛpi
nté tɑhɑmpɔ ɑɑ ɑnɛńípɛ pɑí, ɑɑ kɔ kupɔ́nípɛ nɛ inɛĺúkɛ́ cɑ. A lɛ̃ pitírɛ́ tíyɛ ɑɑ́ nɛ nkpéni
kɛfɑ tɛnɛ. 28 Kei kɛ Tomɑɑ uu pɛɛ u pɛsɛ rɛ: Unɛṕíimɑ nɛ Unɛĺéécɑɑ! 29Yeesu uu u mɑɑ
rɛ: Kɑɑ nɛ́ ń yɛ̃́ nnyɑ kɑɑ́ nɛ kɛfɑ nɛ́ tɛnɛ. Pɛpɛɛ ɑ́pi nɛ́ ń yɛ̃,́ pin kɔ pɛɛ́ nɛ kɛfɑ nɛ́ tɛnɛlɛ̃
pɛɛ pínɑrɛkomɛ.

Lɛ̃ nnyɑ kɑpi rítɛlɛ́ ntí ń wɔ́i
30 Yeesu yɛ kɔ upipirɛtiki inipɛɛ-i mɛwɑisɑŋɑ mɛyɑ̃ ncɔpuri wɑpisilɛ mɛɛ ɑ́mɛ rítɛlɛ́

ntí-i n wɔ́lɑɑlɛ.̃ 31Pi lɛlɛɛ nní rikɛmɛɛ ńwewɔilɛ rɛ nɔkɛ́ nɛ n ŋmurɛi rɛ Yeesu kɛUléécɑɑ
uu n wɛɛ́ nnyɑ. Uyɛɛ kɔ Uléécɑɑ Kɛpipi. Nɔn nɛ kɛfɑ u n tɛnɛ, nɔ́ urinyiri nnyɑ nfɑ́ɑ yɛ.̃

21
Yeesu yɛ umɛcirɛ upipirɛtiki pisɛɛi nyísɛ

1 Lɛ̃mɛmɑ́ɑ́, Yeesu uu pɛɛ kɛtumɛ Tiperiyɑɑti kupiyɛ ritimɛ umɛcirɛ upipirɛtiki nyísɛ.
Lɛ̃ kuu umɛcirɛ pi n nyísɛ yɛ nní: 2 Simɔɔ Piyɛɛ nɛ Tomɑɑ kɑpi yɛ n sée rɛ Úsikɑ nɛ
Nɑtɑnɑyɛɛli yɛɛ Kɑlilee kɛteni-i Kɑnɑɑ-pɔ ń we nɛ Sepetee piŋmɑ́nɛ nɛ upipirɛtiki pitɛ́
picɔ yɛ pɛɛ cɑ́pinɛlɛnlɛ. 3 Simɔɔ Piyɛɛ uu pi mɑɑ rɛ: Ikpíntomɛ́ kɑm picɔ́pii tɔ́su. Api u
pɛsɛ rɛ: Tɔ̃́ nɛ́ kɔ pɔ́ ritiki ɑri kɛsẽ́ sĩ. Kei kɑpi yisi ɑpí hɑ kúninɔi loni ɑpi tɔ́mpɔ. Amɑ́ ɑ́pi
kɛsinɛ kɛ̃ líkɑ tĩ. 4Kɑi piweesi n kórɑɑnɛ, Yeesu un kei kupiyɛ ritimɛwe, ɑmɑ́ upipirɛtiki
ɑ́pi pɛɛ céri rɛ Yeesu lo. 5 Kei kuu pɛɛ pi pisɛ rɛ: Nɔ ikpíntomɛ́ yɛ̃́ ɑni cɔ́pii, sinɛẃɑ̃́?
Api rɛ: Eehei! 6Uu pi mɑɑ rɛ: Ani kúninɔi kulukɛ-lukɛ-mɛmpɔ kunyɛŋ́ fṍ, nɔ́ linyinɛ tĩ.
Api mɛsei kunyɛŋ́ fom ɑpi ikpíntomɛ́ tini ɑi ku yipu péḿ, ɑ́pi fe ricuruu pikɛ́ míni-i ku
pɔnnɛ kɛ ikpíntomɛ́ ii kulúi ń we nnyɑ. 7Kei kɛ upirɛtiki uyɛ̃ kɛ Yeesu uú pɛɛ ń lɑ uu pɛɛ
Piyɛɛmɑɑ rɛ: Asé Upíimɑ lo! Kɛ Simɔɔ Piyɛɛ uu lɛ̃ n kṍ tɛ Upíimɑ lo, uu uilũ kuú pɛɛm
mɑhɑ̃ un pɛɛ mɛŋmɑnɛ ikpíntomɛ́ cɔ́pii pitɑnɛ pɛsɛ uú nɛ míni-i kpúupɔ. 8 Pi pɛɛ kɛtẽ
kóimɑ nɛ kɛtɑɑwelɛ yɑrɛ ɑpɑ́hɑ pílɛ kumúŋɛ.́ Upipirɛtikicɔ ɑpi léeri, ɑpi pɛɛ kunyɛŋ́ nɛ
ikpíntomɛ́mɛyipɛ pɑsɑi ɑpi lésɛpɔ. 9Kɑpi kúninɔi kɛḿɛɛ ń suí, ɑpi kupiyɛ ritimɛ nkɑlɛnɑ
lɛɛpɔ, ikpíntomɛ́ nɛ ɑkpɔ́nɔ́ ɑn nkɛcɑ́ɑ́ lɑ́ɑlɛ.̃ 10 Yeesu uu pi mɑɑ rɛ: Ani ikpíntomɛ́ iyɛ̃
kɑni n cɔ́pii kɛḿɛɛ nɛ inyinɛ kɑm. 11 Simɔɔ Piyɛɛ uu kúninɔi kɛḿɛɛ lompɔ uú hɑ kunyɛŋ́
nɛ ikpíntomɛ́mɑɑmɑɑmɛyipɛ súisɛri, ií lelu pílɛ nɛ kuwóó nɛ itɑɑni. Amɑ́ḿpɑ́ nɛ imɛsɑ́
mɛ,̃ kunyɛŋ́ ɑ́ku ricɛɛŕi. 12 Yeesu uu pɛɛ pi séi uu rɛ: Ani kɑm ɑni li. Uupirɛtiki úkɑ úu
kɔ pɛɛ kɑhɑ ukɛ́ u pisɛ rɛ: Pɔ́ɔ wóo? Pi pɛɛ nyulɛ rɛ Upíimɑ lo. 13 Yeesu uú nɛ pi kɔ, uu
kukpɔ́nɔ́ kpísi uu pi hɔɔnɛ, uu kɔ ikpíntomɛ́ pi hɔɔnɛ. 14Kɛ Yeesu uú nɛ pikpɔkpɔ kɛḿɛɛ
n yisi, mɛtɑ́ɑ́nũ yɛmɛ̃ kuu lɛ̃ umɛcirɛ upipirɛtiki nyísɛ.

Yeesu nɛ Piyɛɛ kɛcɑ́ɑ́ nkɔ́
15 Kɑpi pilukɛ ḿ mɑsí, Yeesu uu pɛɛ Simɔɔ Piyɛɛ pisɛ rɛ: Yonɑɑsi uŋmɑ́nɛ Simɔɔ, pɔ

nɛ́ lɑ ɑi tɔ́su lɛ̃ kɛ picɔmpí ɑpi nɛ́ ń lɑɑ? Uu rɛ: Ɛɛɛ, Upíimɑ, tipɔ́cúruu yɛ nyulɛ rɛ nɛ pɔ́
lɑlɛ. Yeesu uu pɛɛ umɑɑ rɛ: In lɛ,̃ ɑ sinɛśɑ́ŋpi kɛcɑ́ɑ́ ńsɔnɛmpɑílɛ.̃ 16Uu kɔmɛlírũ pipisɛ
u kpɑ́ rɛ: Yonɑɑsi uŋmɑ́nɛ Simɔɔ, pɔ nɛ́ lɑɑ? Piyɛɛ uu u pɛsɛ rɛ: Ɛɛɛ, Upíimɑ, tipɔ́cúruu
yɛ nyulɛ rɛ nɛ pɔ́ lɑlɛ. Yeesu uu u mɑɑ rɛ: In lɛ,̃ ɑ inɛśɑ́ŋ ńsɔnɛ n séni. 17Uu kɔmɛtɑ́ɑ́nũ
pipisɛ u kpɑ́ rɛ: Yonɑɑsi uŋmɑ́nɛ Simɔɔ, pɔ nɛ́ lɑɑ? Simɔɔ Piyɛɛ ripɔɔ ɑri cɑɑi rɛmɛtɑ́ɑ́nũ
yɛmmɛ́ kuu lɛ̃ u pisɛ rɛ “pɔ́ nɛ́ lɑɑ” nnyɑ. Uu pɛɛ u pɛsɛ rɛ: Pɔḿpɑ́ yo nyulɛ, Upíimɑ, pɔ

kɔ nyulɛ rɛ nɛ pɔ́ lɑlɛ. Yeesu uu pɛɛ u mɑɑ rɛ: In lɛ,̃ ɑ inɛśɑ́ŋ kɛcɑ́ɑ́ ńsɔnɛm pɑílɛ.̃ 18Asei
kɛcɑ́ɑ́, kɛ́ pɔ́ símisi rɛ kɑɑ́ pɛɛ iŋmɑ́nɛ ń we, pɔ́ɔ yɛ pɛɛ ripɔ́cúruu kupɔ́tɑmpɑ́lɑ rité ɑɑ
kei kɑɑ ń lɑ sĩ. Amɑ́ pɔn n kpurunu, pɔ́ pɛɛ ɑnípɛ risíkɑ, ucɔ uu pɔ́ ku pɑɑsi uú nɛ kei kɑ́ɑ
ń lɑnɛ pɔ́ sĩ.́ 19U lɛ̃mɑlɛ ukɛ́ nɛ nyísɛ lɛ̃ kɛ Piyɛɛ uu n kpinɛ likɛ́ nɛ Uléécɑɑ ríyu n wɑisɛ.
Kuu lɛ̃ pisímɛ́ u ḿmɑsí, uu pɛɛ u mɑɑ rɛ: A nɛ́ ritiki.

Yeesu nɛ uupirɛtiki uyɛ̃ kuú pɛɛ ń lɑ
20 Piyɛɛ uu kɛpirɛ ŋmɛɛlú uu upirɛtiki uyɛ̃ kɛ Yeesu uú pɛɛ ń lɑ yɛnu un pi tikipɔlɛ.̃

Uyɛɛ pɛɛ ilukɛ kɛlukɛ-i Yeesu kɛcɑ́ɑ́ n finɛpɔ uu u pisɛ rɛ: Upíimɑ, wóo pilɑ́ɑrɔ ɑnipɛ
kɛḿɛɛ pɔ́ wɑinɛ? 21Kɛ Piyɛɛ uu lɛ̃ u n yɛ̃,́ uu Yeesu pisɛ rɛ: Nkó ní, Upíimɑ, yo kɛ uyɛ̃ uú
nɛ kɛt́ɔ kopunɛ? 22Yeesu uu u pɛsɛ rɛ: Nɛn n lɑ rɛ ukɛ́ n we kɛ́ hɑ nɛ pɛɛmɛ, ɑi yei nɛ pɔ́
yɛńu? Pɔ́ɔkɛ́ nɛ́ ritiki. 23 Lɛ̃ nnyɑ, nsímɛ́ nn piyómɛyɑ́hɑɑ kɛḿɛɛ kɔ́ɔ́nú rɛ upirɛtiki uyɛ̃
úu kpinɛ. Ái kɔ rɛ Yeesu yɛ u mɑɑ rɛ úu kpinɛ, ɑmɑ́ u pɛɛ rɛ: Nɛn n lɑ rɛ ukɛ́ n we kɛ́ hɑ
nɛ pɛɛmɛ, ɑi yei nɛ pɔ́ yɛnu? 24Upirɛtiki uyɛ̃ ticuruu yɛɛ ɑseérɑ lesɛ uu nsímɛ́mmɛ̃wɔlu.
Tɔ kɔ nyulɛ rɛ lɛ̃ kuu n yɛ̃́ uú mɑlɛ yɛ nsímɛśei lɛ.

Tinɔ́ɔ tɔrɔɔ
25 Yeesu yɛ kɔ mɛwɑi mɛyɑ̃ mɛcɔ wɑpisilɛ. Pin pɛɛ mɛnnɛí́ n wɔlunɛ mɛsɛ mɛsɛ, ɑ́m

musí rɛ ɑ́tɛlɛ́ nyɛ̃ nnɛí́ kɑpi yɛ́ n wɔ́i yɛ́ kɛtẽ nkɛ́ nnɛí́ kɛcɑ́ɑ́ kɛwɑi yɛ.̃

Uléécɑɑ PitumɛMɛwɑi
Lɛlɛɛ rítɛlɛ́ ntí kɛḿɛɛ ń we

Luki yɛɛ Uléécɑɑ PitumɛMɛwɑi ritɛlɛ́wɔ́i. Nsímɛ́ Kɛcirɛ ritɛlɛ́ kɛ Luki uu n wɔ́i mɛnɔŋ́
yɛmɛ. Lɛ̃kɛ Yeesu uu rinɔ́ɔ pitumɛ n hɛ rɛ pikɛ́ nɛNsímɛ́Kɛcirɛ rikɔ́ɔ́nú, Uléécɑɑ icɑ́pinɛ
ikɛ́ nɛ rimpéré kuu ritiki uú nɛ Uléécɑɑ PitumɛMɛwɑi ritɛlɛ́wɔ́lu.

Yerusɑlɛm kuyu-i kɛ Nfɑ́ɑsɔnɛ nn Pɑntekooti ɑnyɑ̃́ kɛtúŋɛ́Uléécɑɑ icɑ́pinɛ pikɔ́ kɛcɑ́ɑ́
súimɛ. Kɛ̃ kɛ Uléécɑɑ icɑ́pinɛ ii kóri.

Kɑí nɛ ríyu 13 kɛḿɛɛn kpísi, Luki yɛnyísɛlɛ lɛ̃kɛ Pɔɔli uu pɛpɛɛ ɑ́pi Uléécɑɑmpɑkɑrɛlɛ̃
ɑyu kɛḿɛɛ nsímɛ́ kɛcirɛ nɛ ń hɑ. Pɔɔli yɛ pɛɛmɛkɛɛ Kirisi pikɔ́wéékusɛlɛnlɛ. Yeesu Kirisi
yɛɛ Pɔɔli sée rɛ ukɛ́ pɑnsɛ uupirɛtiki (9). Uléécɑɑ icɑ́pinɛ yɛɛ Sirii kɛtẽ kɛcɑ́ɑ́ Antiyɔɔsi
kuyu-i ńwe yɛɛ uwɛɛ́ rɛ unɛ upisencɔ pinyinɛ pikɛ́hɑ kɛtɑɑ-pɔYeesu nsímɛ́ kɛcirɛ riyóó.

Ifɑɑci iyɛ̃mɛkériinɛ yɛmmɛ:́
1. Nfɑ́ɑsɔnɛmɛkɑmɛ nɛ Uléécɑɑ icɑ́pinɛ foí mɛkɑrii Yerusɑlɛm kɛḿɛɛ (1:1-8:3).
2. Nsímɛ́ Kɛcirɛmɛyóó kuyu nnɛí́ kɛḿɛɛ nɛ Yutee nɛ Sɑmɑrii-pɔ (8:4-12:15).
3. Nléécɑɑsimɛ́ piyóó nsẽ kɛ Uléécɑɑ utumɛ Pɔɔli uu n sɔ́nɛ hɑ́i nɛ kɛtẽ kɛtɔ-pɔ (13:1-

28:31).

Nfɑ́ɑsɔnɛ kɛ Yeesu uú nɛ upitumɛmmɛ̃́
1Unɛśɑ́nɛ Teofiili, nɛ rítɛlɛ́ foí kɛḿɛɛ pɔ́ símisilɛ lɛ̃ nnɛí́ kɛ Yeesu uu piwɑi nɛ picélɑɑ

n kórɑɑnɛ 2hɑ́i nɛ kɛyɑ́ɑ kɛ̃ kɑi kɛyómɛcɑɑ-mɛ̃ u n kpíipɔ. Ukɛ́ kɛlenɛ rińtɑɑ́, u upitumɛ
kuunwɛɛ́uicélɑɑpɑlɛnɛNfɑ́ɑsɔnɛnnɑŋɛ. 3Uumɛkpɔ-mɑɑ́mɛẃeempehẽmpehẽ kɛḿɛɛ
umɛcirɛ pi nyísɛlɛ pikɛ́ céri rɛ u nfɑ́ɑ mɑ́lɛ. Siyɑ́ɑ ɑfɛɛnɑ kuu pi rikpɑ́fúmɛ uu Uléécɑɑ
iyɔɔpi nsímɛ́ pi símisi. 4 Kɛyɑ́ɑ kɛnyinɛ kɑpi kɛsẽ́ we nɛ Yeesu, uu pɛɛ isé nnyí pi pɑ rɛ:
Áni kɑpɛ yisi nɔkɛ́ Yerusɑlɛm nɛ kɛtɑɑ wɑ, ɑmɑ́ ɑni lisɔnɛ lɛ̃ kɑni n kṍ nɛn símisi rɛ Sɑ́ɑ
Uléécɑɑ yɛ nɛ nɔ́mɛ̃́ kutu ricɔ. 5Míni ŋmɑnɛ kɛ Yohɑni uu nɔ́ wólɛ. Amɑ́ li tisɛ nkɑ́ripi,
Uléécɑɑ ukɛ́ nɛ Nfɑ́ɑsɔnɛ nɔ́ wolɛ.

Yeesu yɛ kɛyómɛcɑɑ ritɑɑ́
6 Pɛpɛɛ pɛɛ Yeesu kɛyúrí n cɑ́pinɛlɛ̃ ɑpi pɛɛ u pisɛ rɛ: Kumúŋɛ́ kpɛ-i kɑɑ Isirɑyɛɛli

kɛyɔɔpitẽ pɛsɛrinɛɛ, Upíimɑ?
7Uu pi pɛsɛ rɛ: Ái nɔ́nnɛḱɔ́ ńkɑ rɛ nɔkɛ́mɛwɑi mɛɛ n sɔ́nti kumúŋɛ́ nɛmɛituŋɛ n nyu.

Sɑ́ɑ Uléécɑɑ yɛɛ lɛ̃ nɛ uricuruu nnɑŋɛ yekei. 8Amɑ́ Nfɑ́ɑsɔnɛ nn nɔ́kɛnɛćɑ́ɑ́ n súimɛ, nɔ́
ńnɑŋɛ nnyinɛ yɛ,̃ ɑni pɛɛ pɑnsɛ pinɛt́ɑnsei Yerusɑlɛm kuyu-i nɛ Yutee kɛtẽ kɛcɑ́ɑ́ nnɛí́
nɛ Sɑmɑrii kɛtẽ kɛcɑ́ɑ́, hɑ́i nɛ kɛtẽ nnɛí́ kɛtɔ-pɔ. 9Kɛ Yeesu uu rinɔ́ɔ tɛ̃ pimɑ́ɑḿmɑsí, ɑi
kɛyómɛcɑɑ-mɛ̃ u kpíípɔ, ḿpɑ́ úye un u nyɑ́nɛipɔ ɑhopɛ ɑnyinɛ ɑɑ́ weri ɑɑ́ nɛ u yɑrii ɑpi
pɛɛ u pɑɑpɔ. 10 Pin kei nní lɛ̃we pin kɛléécɑɑ inípɛɛ wiilɛ̃ un tɔ́su kɛ pitisi pitɛ́ pinyinɛ
pɛɛ ilũ tomɛ́ n tɑnɑɑlɛ̃ ɑpi pikɛyúrí rikpɑ́fúmɛ. 11 Pitisi pɛ̃ ɑpi pi mɑɑ rɛ: Yo nnyɑ kɛ nɔ̃́
Kɑlilee pikɔ́ mpí ɑni nní nyɛnu nɔn kɛléécɑɑ-mɛ̃ nyɑ́nɛi. Lɛ̃ kɑi nní nɔ́kɛnɛćɔpɛ nkɛ-́i
Yeesu uyɛ̃ kɛléécɑɑ-mɛ̃ n kpíipɔ nɔn nyɑ́ni mɛcɔ kuú hɑ pɛɛri.

Mɑtiyɑsi yɛ Yutɑsi ripɔhɔ tonɛ
12 Pitumɛ ɑpi pɛɛ kɛlõ kɛ̃ kɑpi yɛ n sée rɛ Olifiyee rikúú yisi ɑpi Yerusɑlɛm pɛlɛ. Tikúú

tɛɛ nɛ Yerusɑlɛm kɔlɛnlɛ. Lirinɑ̃ nɛ sɑ́ yɑrɛ kilomɛtiri usɛ. 13 Kɑpi n tuipɔ, ɑpi kulee
kunyinɛ-i tɑɑ́ kɛýɔ kɛnyinɛ kɛcɑ́ɑ́-pɔ. Kei kɑpi yɛ cɑ́pinɛ. Pɛpɛɛ kei n cɑ́pinɛlɛ̃ pɛɛ Piyɛɛ
nɛ Yohɑni nɛ Yɑkupu nɛ Antiree nɛ Filipu nɛ Tomɑɑ nɛ Pɑtelemii nɛ Mɑtiyee nɛ Alifee
uŋmɑ́nɛYɑkupu nɛ Simɔɔ yɛɛ ukuyu ń lɑ nɛYɑkupu uŋmɑ́nɛYuuti 14nɛYeesu uniMɑɑri
nɛ pinɔ́si picɔ pinyinɛ nɛ Yeesu piwɑ.̃ Pinnɛí́ mmɛ̃ pɛɛ rinɔ́ɔ risɛ wɑ ɑpi yɛ cɑ́pinɛ ɑpí nɛ
piyómɛyɑ́hɑɑ n ŋmɔ́ɔ́púlɛ.̃

15Likumúŋɛ́ kpɛ-i, Piyɛɛ uu kɛyɑ́ɑ kɛnyinɛ yisi, piyómɛyɑ́hɑɑpílɛnɛ ɑfɛɛrɛ́pinyinɛ pin

cɑ́pinɛlɛ,̃ uu pikɛcɔpɛmɑɑ rɛ: 16Pimɑ́rɛcɔ, li pisɛ rɛ lɛ̃kɛNfɑ́ɑsɔnɛ nn Nléécɑɑsimɛ́ ritɛlɛ́
kɛḿɛɛ n símisi likɛ́ wɑ. Nfɑ́ɑsɔnɛ yɛ Yutɑsi kɛcɑ́ɑ́ Tɑfiti rinɔ́ɔ rinyinɛ mɑɑsɛlɛ. Yutɑsi
uyɛɛ pɑnsɛ pɛpɛɛ Yeesu n tĩ ́ukpeenwɑi. 17U pɛɛ urɔ́cɔ usɛ lɛ, tɔn kɛsẽ́ pikɛi pisɛmpí wɑi.
18 Siwóó sɛ̃ kuu usoi ń kpu ɑpi u hɛɛ́ĺɛ kuú nɛ kɛcɑrɛ lɔ, uu pɛɛ kei lóiri uu ríyu mɛfoí kɛtẽ
fɑpi, uu kɛcɔpɛ kpɑ́fú, ɑnyɔ́hɔ nnɛí́ ɑɑ cúmɛ. 19 Yerusɑlɛm pikɔ́ nnɛí́ pɛɛ mɛwɑi mɛ̃ kõ,
hɑ́i ɑpí nɛ kɛcɑrɛ kɛ̃ sée rɛ Hɑkɛlitɑmɑ, lɛlɛɛ rɛ unyinɛmɛnyɛ yɛ kei kɔɔnu. 20 Ticuruu li
Ipɑkɑrɛ Siyomɛ kɛḿɛɛ wɔ́lɑɑlɛ̃ tɛ:
Ukɛyɔ kɛkɛ́mɛŋmɑnɛ tonɛ!
Úkɑ úu kɑpɛ kɛkɛmɛɛ tónɛ! Li kɔ wɔlɑɑlɛ̃ tɛ:
Usoi féé ukɛ́ upikɛi yɔsí uú nɔŋ́! 21 Kumúŋɛ́ kpɛ̃ nnɛí́ kɛ Upíimɑ Yeesu uú pɛɛ kɛrɔ́mɛɛ ń

we, pisoi pinyinɛ yɛ pɛɛḿpɑ́ yei rɔ́ tíkilɛnlɛ. 22Hɑ́i kɛ Yohɑni uú nɛmíni u n wólɛ
nɛ pɛɛ́ uyɛi-mɛ kɑi kɛrɔ́cɔpɛ nkɛ-́i u n kpíipɔ ɑí nɛ kɛyómɛcɑɑ sĩ,́ pisoi pinyinɛ
yɛ pɛɛ rɔ́ tíkilɛnlɛ. Lɛ̃ nnyɑ, li pisɛ rɛ pisoi pɛ̃ kɛcɔpɛ usɛ ukɛ́ kɛrɔ́mɛɛ n we ukɛ́
mɛrɔ́cɔ itɑnsei li rɛ Yeesu yɛ nkpɔ kɛḿɛɛ yisi.

23 Kei kɑpi pɛɛ pisoi pitɛ́ sée ɑpi nyɛrɛsɛ. Pɛpɛɛ Yosɛfi Pɑrisɑpɑsi kɑpi yɛ kɔ n sée rɛ
Yusituusi. Ulírũ yɛɛ Mɑtiyɑsi. 24 Api pɛɛ kɛyómɛ yɑ́ɑ́si rɛ: Upíimɑ, pɔ́ɔ pisoi nnɛí́ sifɑ
kɛḿɛɛ nyu. A pisoi pitɛ́mpí kɛcɔpɛ uyɛ̃ kɑɑ n wɛɛ́ rɔ́ nyísɛ 25ukɛ́ pɑnsɛ utumɛ uu Yutɑsi
pikɛi yɔ́su uú nɔŋ́. Yutɑsi yɛ ukɛtonɛ riyɑ́lɛ uu sĩ ́kei kɑí nɛ u rinsɑ́ rɛ ukɛ́ tonɛ. 26Kei kɑpi
pɛɛ pɑŋɑi ɑi Mɑtiyɑsi tini, uu pɛɛ Yeesu pitumɛ kɛfi nɛ usɛ pɛ̃ kɛcɑ́ɑ́ kpɑ́pɔ.

2
Nfɑ́ɑsɔnɛmɛkɑmɛ

1 Kɑi Pɑntekooti kɛyɑɑ ń tu, piyómɛyɑ́hɑɑ nnɛí́ ɑpi kɛlõ kɛsɛ cɑ́pinɛ. 2Mɛsɛ nɛ mɛsɛ,
nnɛ̃́ nnyinɛ nn kɛyómɛcɑɑ-pɔ leeri yɑrɛ kuyɔ pɑpɛ-pɑpɛ kunyinɛ kpɛɛ pepu. Aku kɛýɔ
kɛ-i kɑpi n tṹ nnɛí́ yipu. 3 Api linyinɛ yɛnu yɑrɛ inɑlempi, ɑi pi kpɑ́fúmɛ, ɑi yɛḱɑ́ɑ́, ɑi
ḿpɑ́ úye kɛcɑ́ɑ́ tonɛ. 4Nfɑ́ɑsɔnɛ nn pɛɛ pinnɛí́ yipu nn pikɛmɛɛ ń we. Kei kɑpi pɛɛmɛyu
mpehẽ mpehẽ kɛ Nfɑ́ɑsɔnɛ nn pi n hɛ pisímɛ́ lõ.

5 Pisuifi pɛɛ Uléécɑɑ likɔ́ ń lɑ yɛ pɛɛ Yerusɑlɛm-i welɛ. Isoipuri nnyí nnɛí́ yɛɛ kɛtẽ
kɛcɑ́ɑ́ ń we ɑyu kɛḿɛɛ kɑpi léemɛ ɑpí weri. 6 Kɛ nnɛ̃́ nn lɛ̃ ń le, pisoi ɑpi cɑ́pinɛ riwúí.
Piyómɛyɑ́hɑɑ ɑpi pɛɛ mɛyu mpehẽ mpehẽ n símisi. Pɛpɛɛ n cɑ́pinɛlɛ̃ pin pɛɛ pimɛyu
kɛḿɛɛ kómɛi, ɑi nnɔ́ɔ pi yipu hɑ́i. 7 Ai pɛɛ mɛẃoo pi wɑi, ɑi kɔ mɛyíkíyiki nnɔ́ɔ pi yipu
ɑpi pɛɛ rɛ: Nɛńtɛ pisoi mpí nnɛí́ pɛɛ nní n símisi yɛ Kɑlilee pikɔ́ lɛ? 8 Kɑi pɛɛ íye wɑ
kɛ ntɔ́nɛí́ mmú, ḿpɑ́ úye uu pɛɛ́ nɛ umɛyu kɛḿɛɛ pi kómɛi? 9 Kɛrɔ́cɔpɛ nkɛ-́i, pinyinɛ
yɛ Pɑritɛsi nɛ Metii nɛ Elɑm sitẽ leerilɛ. Picɔ yɛ Mesopotɑmii pikɔ́ lɛ nɛ Yutee pikɔ́ nɛ
Kɑpɑtɔɔsi pikɔ́ nɛ Pɔnti pikɔ́ nɛ Asii kɛtẽ pikɔ́ 10 nɛ Firisii nɛ Pɑmfilii nɛ Esipiti nɛ Lipii
kɛtẽ kɛɛ Sirɛɛni mɛmpɔ ń we pikɔ́. Picɔ pɔ́ɔn Rɔm kuyu-pɔ leeri, 11 nɛ Kirɛɛti nɛ Arɑpii
sitẽ-pɔ. Picɔ yɛ Pisuifi yíkíyiki lɛ, picɔ yɛ pɑnsɛlɛ Pisuifi pin Moisi isé tíkilɛ.̃ Ḿpɑ́ nɛ lɛ,̃
ntɔ́nɛí́ mmú, ḿpɑ́ úye yɛ pɛɛ umɛyu kɛḿɛɛ pi kómɛilɛ pin mɛwɑi píimɑ kɛ Uléécɑɑ uu
n wɑ símisi. 12 Ai pi nnɛí́ muuni tíḿḿ, ɑpi pɛɛ mɛẃoo ń we pin písɛinɛ rɛ: Nsímɛ́ ń-ye
kɛcirɛ yɛ mmú? 13 Amɑ́ picɔ pɔ́ɔ piyómɛyɑ́hɑɑ pɛ̃ sɛńnyi pin tee rɛ: Pítɑ lɑri ŋmɑɑ pɛɛ
nní pi pomɑɑlɛ!̃

Piyɛɛ nsímɛ́
14 Piyɛɛ uu pɛɛ yisi u nɛ pitumɛ kɛfi nɛ usɛ ɑpi nyɛrɛ, uu rinɔ́ɔ cɑ́sɛ uu pisoi pɛɛ n

cɑ́pinɛlɛ̃mɑɑ rɛ: Nɔ̃́ Pisuifi nɛ nɔ́ pitɔ́rɔɔ mpí nnɛí́ nɔ́ɔ nní Yerusɑlɛm kuyu-i ń we, ɑni
nnɛśímɛ́ ńsɔnɛ kutu ricɔ ɑni kóm! 15 Pisoi mpí ɑ́pi pomɑɑlɛ̃ yɑrɛ kɑni nní n kpɑ́rɑ́lɛ.̃ Li
mmɑrɛ tɔsilɛ, mɛsɛ ɑ́mɛ we kɛfi ŋmɑnɛ kɑí pi yɑrɛ kɑni nní n nyɑ́ni. 16 Lɛ̃ kɛ ɑntepu
Yowɛɛli uú pɛɛmɛkɛɛḿmɑ yɛɛ nɛni nkpéni nní wɑi. Lɛlɛɛ rɛ:
17Uléécɑɑ yɛmɑɑ rɛ Unfɑɑsɔnɛ yɛ́ siyɑ́ɑ tɔrɔɔ kɛḿɛɛ
ḿpɑ́ úye kɛcɑ́ɑ́ súimɛ.

Nɔ́pinɛŋ́mɑ́nɛ nɛ nɔ́pinɛḱpére ɑpí nɛ Uléécɑɑ rinyiri símisi.
Pinɑ́ŋɛ-nɑŋɛ ɑpi mɛẃee yɛńti,
piwɛɛ́śɛ ɑpi lɑ́rikɛɛ. 18Mɛyíkíyiki kɑm tíyɛsɛnɛ Nnɛf́ɑ́ɑsɔnɛ nkɛ́ likɛyɑɑ kɛ̃ pinɛḱɛikɔ́ tisi
nɛ pinɔ́si kɛcɑ́ɑ́ súimɛ,
ɑpi pɛɛ pɑnsɛ ɑntepuyɛ.
19Nɛ́mɛwɑisɑŋɑ kɛyómɛcɑɑ-pɔ wɑ,
ɑmmɛwɑi píimɑ kɛtẽ nté wɑpisi:
Mɛńyɛ yɛ́ kɔikɛɛ, nnɑ nń torɛ,
ɑ́nyɔ ŋmɔhɔ ɑɑ hílɑ líkí-líkí.
20 Ituŋɛ ii pɑnsɛ riŋmɔ́hɔ, iwɑ́rɛ pɔ́ɔ wɔ́ŋɔɔ yɑrɛmɛńyɛ,
Upíimɑ kɛyɑɑ ɑkɛ kɛlenɛ weri.
Kɛyɑ́ɑ píimɑ nɛ kɛýukɔɔ́ yɛ kɛ.
21Úye un pɛɛ́ uyɛ-i Upíimɑ rinyiri n sée, uu u yoriyɛ.

22 Ani mmú kutu ricɔ, Isirɑyɛɛli pikɔ́! Uléécɑɑ yɛ Nɑsɑrɛti ukɔ́ Yeesu isoi pɑkɑrɛlɛ.
Uléécɑɑ yɛ nɛ u ritikilɛ uú nɛ nɔ́kɛnɛćɔpɛ mɛwɑisɑŋɑ nɛ mɛwɑi píimɑ wɑpisi yɑrɛ kɑni
nní nɔ́rinɛćúruu n nyu. 23 Uyɛ̃ kɑpi nɔ́ɑnɛńípɛ-i wɑ yɑrɛ kɛ Uléécɑɑ uu mɛkɛɛ-mɛ
umɛnyuwɛ kɛcɑ́ɑ́ n yekei, ɑni pɛpɛɛ ɑ́pi Uléécɑɑ n wuru u pɑ ɑpi kunɑpɛɛ́ḱɔɔ́ kɛcɑ́ɑ́ u
kɑrii ɑní nɛ u kopu. 24 Amɑ́ Uléécɑɑ uu nkpɔ ɑnipɛ-i u yɔ́su uu nkpɔ kɛḿɛɛ u yukusɛ.
Ncée ńn we rɛ nkpɔ nkɛ́ u m múílɛ.̃ 25 Tɑfiti yɛ Yeesu kɛcɑ́ɑ́mɑɑ rɛ:
Mɛsɛŕɛ kɑm kɛnɛýu-i Upíimɑ nyɑ́ni,
ɑ́m kɑpɛ nɛ n tɛŕii nnyɑ kuu kunɛĺukɛ-lukɛ-mɛ̃ kɛýukɔɔ́tonɛ-i we.
26 Lɛ̃ nnyɑ kɛ rinɛṕɔ́ɔ ɑri lɑ́ɑ́rú,
nɛn tinɛḱíŋ kɛḿɛɛ yóm.
Ḿpɑ́ nɛn n kpu, nɛ nɛ pɔ́ tɑ́lɛnlɛ.
27 Pɔ̃́ Upíimɑ, ɑ́ɑ yɛ́ pikpɔkpɔ kɛḿɛɛ nɛ́ riyɑ́.
Áɑ yɛ́ ŋmurɛi upɔ́kɛikɔ́ sɔnɛ ukɛ́ fɔ́ni.
28 Pɔ ifɑ́ɑcee nɛ́ nyísɛlɛ.
Mɛpɔ́wee kɛnɛḱúrí yɛ nkíŋniŋɛ nɛ́ hɛlɛ.

29 Pimɑ́rɛcɔ, ɑni ncée nɛ́ hɛ kɛ́ ukpurɛ Tɑfiti nkɔ́ nɔ́ símisi kɛ́ rikpɑ̃́iisɛ rɛ u kpulɛ ɑpi
u kulɛsi, tɔn kɔ urikpíí nyu nɛ nɛni-mɛ. 30 U pɛɛ ɑntepu lɛ un nyu rɛ Uléécɑɑ yɛ rinɔ́ɔ
yekeilɛ uu wééri rɛ ukɛpirɛ̃ kɛnyinɛ kɛɛmɑsí uiyɔɔpi tonɛnɛ, 31Kirisi mɛyisɛ nkpɔ kɛḿɛɛ
kɛ Tɑfiti uu lɛ̃yɛ.̃ Linsímɛ́ kuú pɛɛ lɛ̃ símisi kuú nɛmɑɑ rɛ: Uléécɑɑ úu yɛ́ pikpɔkpɔ kɛḿɛɛ
u riyɑ́, úu yɛ́ ŋmurɛi ukɛ́ fɔ́ni. 32Tɔ ntɔ́nɛí́ mmú yɛńlɛ lɛ̃kɛUléécɑɑ uu nkpɔ kɛḿɛɛ Yeesu
uyɛ̃ n lésɛ. 33Uléécɑɑ yɛ ukulukɛ-lukɛ-mɛ̃ u ritɑɑ́sɛlɛ. Sɑ́ɑ Uléécɑɑ uu kɔ Nfɑ́ɑsɔnɛ kuú
pɛɛ n yekeilɛ̃ u pɑ. Mmɛ̃ kuu nní kɛrɔ́cɑ́ɑ́ súisɛmɛ yɑrɛ kɑni nní n nyɑ́ni nɔn kɔ kómɛi.
34 Tɑfiti úu kɛyómɛcɑɑ ritɑɑ́, ɑmɑ́ uricuruu yɛ pɛɛ́mɑɑ rɛ:
Upíimɑ Uléécɑɑ yɛ Unɛṕíimɑmɑɑ rɛ:
A kunɛĺukɛ-lukɛ-mɛ̃ kɛýukɔɔ́tonɛ-i tonɛ
35 likɛ́hɑnɛ tu pɛɛ́uyɛ-i kɑmyɛ́n tíyɛsɛ ɑɑ pipɔ́lɑ́ɑrɔ tɛlɛisɛ. 36 Isirɑyɛɛli pikɔ́nnɛí́ pikɛ́ kṍ

ńsɔnɛ rɛ Yeesu uyɛ̃ kɑni kunɑpɛɛ́ḱɔɔ́ kɛcɑ́ɑ́ n kɑrii kɛ Uléécɑɑ uu pɑnsɛsɛ Upíimɑ
nɛ Ukirisi.

37Kɑpi nsímɛ́mmɛ̃ n kṍ, nn pi loni suu nɛ ɑkɔhɔ-pɔ ɑpi pɛɛ Piyɛɛ nɛ pitumɛ picɔmɑɑ
rɛ: Íye kɑri yɛ́ nkpéni wɑ, pimɑ́rɛcɔ? 38Uyɛ̃ uu pi pɛsɛ rɛ: Ani mɛfinɛ consɛ pikɛ́ḿpɑ́ nɔ́
úye míni wolɛ nɛ Yeesu rinyiri, Uléécɑɑ ukɛ́ nɔ́ɑnɛḱópɛ nɔ́ sɑ́rɛi uu kɔ Nfɑ́ɑsɔnɛ nɔ́ hɛ.
39 Li we rɛ lisɔnɛ lɛ̃ kɛ Upíimɑ Uléécɑɑ uu ḿmɑɑ rɛ u yɛ́ pisoi wɑ kuú nɛ nɔ́ nɛ nɔ́sinɛẃɑ̃́
nɛ pitɑɑ-tɑɑ kulúi píimɑ kpɛ̃nnɛí́ kuu n séirinɛmɛ̃.́ 40Piyɛɛ uu kɔ ɑnɔ́ɔ ɑcɔ pi mɑ́ikɛɛ uú
nɛ ɑsei pi komɛisɛ uu kɔ nɛ pi n ŋmɔ́ɔ́púsɛlɛ.̃ U yɛ pi mɑɑ rɛ: Ani mɛwɑi kópɛ kunɑi pikɔ́
mpí kɛḿɛɛ nɔ́mɛnɛćírɛ lesɛ. 41 Pisoi mɛyɑ̃ ɑpi Piyɛɛ nsímɛ́ mmɛ̃ ŋmurɛi ɑpi míni wolɛ.
Kɛyɑ́ɑ kɛ,̃ pisoi ɑ́kotokú ɑtɑɑni kumúŋɛ́ pɛɛ piyómɛyɑ́hɑɑ pɛ̃ kɛcɑ́ɑ́ rikpɑ́pɔ.

Lɛ̃ kɛ piyómɛyɑ́hɑɑ ɑpi n finu nsímɛ́

42 Piyómɛyɑ́hɑɑ yɛ pɛɛ pitumɛ icélɑɑ kɛḿɛɛ ŋmɔ́ɔ́púlɛnlɛ, pin tinɔ́ɔ risɛmɑ́, pin kɛsẽ́

ilukɛ le, pin kɔ kɛyómɛ yɑ́ɑ́si. 43Pitumɛ yɛpɛɛmɛwɑisɑŋɑmɛyɑ̃́ nɛmɛwɑi píimɑwɑpisilɛ.
Ḿpɑ́ úye un pɛɛ pɑkɑrɛntɛ rɛ Uléécɑɑ yɛɛ pikɛi wɑi! 44 Pɛ̃ nnɛí́ pɛɛ Yeesu nɛ kɛfɑ n tɛnɛ
yɛ pɛɛ kɛlõ kɛsɛ welɛ, ɑpi rinɔ́ɔ risɛ wɑi ɑpi yɛ pilikɔ́ nnɛí́ hɔ́ɔ́nɛ. 45 Pi yɛ pɛɛ pisitẽ nɛ
pilikɔ́ nnɛí́ yɑ́lisilɛ, ɑpi ḿpɑ́ úye ncɔ́ŋ pɑí ɑpí nɛ lisiwóó sɛ̃ hɔɔnɛntɛ. 46 Pi pɛɛ kómɛinɛlɛ
pin siyɑ́ɑ nnɛí́ mɛsɛŕɛ Uléécɑɑ kɛyɔ-i cɑ́pinɛlɛ.̃ Pi pɛɛ síyɔ sɔ́nɑɑnɛlɛ pin kɛsẽ́ le, pin kɔ
Uléécɑɑ ilukɛ nɛ kɛfɑ kɛsɛ hɔɔnɛ lin pi lɑ́ɑ́rú. 47 Pi pɛɛ Uléécɑɑ pɑkɑrɛlɛnlɛ, ḿpɑ́ úye un
nɛ kɛfɑ pi fénnɛlɛ,̃ Upíimɑ un pɛɛḿpɑ́ kɛyɑ́ɑ kɛýe pisoi ɑyu lɔlu un pikɛcɑ́ɑ́ kpɑriisɛpɔ.

3
Kɛḱɑnkɑ́lɑ́kɑ́ kɛnyinɛ pipélɛ́ nsímɛ́

1Kɛtúŋɛ́kɛnyinɛ, linmɛtɑɑni pipépɛmɑsí kɛPiyɛɛnɛYohɑni ɑpi yisi ɑpiUléécɑɑ kɛyɔ-
i piyómɛyɑ́hɑɑ sĩ. 2 Pisoi pinyinɛ yɛ pɛɛ́ nɛ utisi unyinɛ sɔ́nɑɑpɔlɛ, ɑpi yɛ Uléécɑɑ kɛyɔ
rinɔnɔɔ-i u tonsɛ un pɛɛ kei picéetɔŋɛ́wélei. Pi yɛ rinɔnɔɔ tɛ̃ sée rɛ Rinɔnɔɔ Sɔnɛ. Pi utisi
uyɛ̃mɑrilɛ kɛḱɑnkɑ́lɑ́kɑ́. 3Kuu Piyɛɛ nɛ Yohɑni n yɛ̃́ pin lɑ pikɛ́ kɛýɔ-i lompɔ, uu kunípɛ
pi welé. 4Piyɛɛ nɛ Yohɑni ɑpi u nyɑ́nɛi tíḿḿ, Piyɛɛ uu pɛɛ u mɑɑ rɛ: A tɔ́ riweríi! 5Uu pi
pɑí ńsɔnɛ un nɛ mɛ̃́ tɛ u yɛ́ pikɛmɛɛ linyinɛ yɔsí. 6 Kei kɛ Piyɛɛ uu pɛɛ u mɑɑ rɛ: Nɛ̃́ ɑ́m
siwóó mɑ́, ɑ́m kɔ wurɑ mɑ́. Amɑ́ lɛ̃ kɑm m mɑ́ kɑm Nɑsɑrɛti ukɔ́ Yeesu Kirisi rinyiri nɛ
pɔ́ pɑ́lɛ:̃ A yisi ɑɑ sɔ́nɛ! 7 Piyɛɛ uu kunípɛ lukɛ-lukɛ u tini uu nyɛrɛsɛ. Mɛsɛ nɛmɛsɛ, ɑ́nɑ
nɛ ɑnui ɑ pɑpisi, 8 uu yóósi uu cuuni uu nsẽ́ kɑ́pɑ́ɑ́, u nɛ pɛ̃ ɑpí nɛ Uléécɑɑ kɛyɔ suupɔ,
un sɔ́nɛ, un cuunkɛɛ un kɔ Uléécɑɑ pɑkɑrɛntɛ. 9 Pisoi pɛɛ n cɑ́pinɛlɛ̃ ɑpi u yɛnu un sɔ́nɛ
un Uléécɑɑ pɑkɑrɛntɛ. 10 Pisoi ɑpi céru rɛ uyɛɛ yɛ pɛɛ Uléécɑɑ kɛyɔ-i Rinɔnɔɔ Sɔnɛ-i n
tũ un wélei. Mɛwɑi mɛ̃ ɑmɛ pisoi nnɛí́ nnɔ́ɔ yipu ɑi kɔ pírí pi wɑi kɑí nɛ lɛ̃ u n wɑ nnyɑ.

Piyɛɛ rinɔɔ kuu Uléécɑɑ kɛyɔ kɛḿɛɛḿmɑ
11 Kɛ utisi uyɛ̃ uu lɛ̃ Piyɛɛ nɛ Yohɑni n lonɑɑlɛ,̃ pisoi nnɛí́ ɑpí pehé ɑpi pikuwɛɛ́-́mɛ̃

kɛlõ kɛ̃ kɑpi yɛ n sée rɛ Sɑlomɔɔ ɑpookpɑŋɑ́-mɛ̃ n sĩ, lin nnɔ́ɔ pi yipɑɑlɛ.̃ 12 Kɛ Piyɛɛ uu
lɛ̃ n yɛ̃,́ uu pi pisɛ rɛ: Pimɑ́rɛcɔ Isirɑyɛɛli pikɔ́, yo nnyɑ kɛ utisi nkó pipélɛ́ ɑpi nní nnɔ́ɔ
nɔ́ yipɑɑlɛ?̃ Yo nnyɑ kɑni rɔ́ nyɑ́nɛi yɑrɛ tɔ́ɔ ntɔ́nɑŋɛ cirɛ nɛ u pɔisɛ nɛɛ́ tɔ́ɔ Uléécɑɑ
kɛḿɛɛ ɑsei tikilɛ̃ nnyɑ kɛ usoi nkó uu yisi uu sɔ́nɛ. 13 Pirɔ́sɑ́ɑyɑhɑ Apirɑhɑm nɛ Isɑɑki
nɛ Yɑkupu Uleecɑɑ yɛɛ uukɛikɔ́ Yeesu ríyu wɑisɛ. Nɔ́rinɛćúruu nɔ́ɔ u tĩ ɑni n-yɔ́ɔpinɑŋɛ
pikɔ́ ɑnipɛ-i u wɑi, uyɔ́ɔpi Pilɑti uu rɛ ukɛ́ u riyɑ́ ɑni yúlu. 14 Amɑ́ nɔ́ɔ pɛɛ usoi yɛɛ úu
ɑkópɛ m mɑ́ nɛ ɑsei ute yulu ɑni pɛɛ mɛníŋɛ Pilɑti pisɛ rɛ pikɛ́ usoikṍ nɔ́ lésɛmɛ. 15Nɔ
tíyɛsɛlɛ ɑpi uyɛɛ yɛ nfɑ́ɑ n hɛ kopu, Uléécɑɑ uu pikpɔkpɔ kɛḿɛɛ u yukusɛ irɔ́nípɛɛ ii
u yɛnu. 16 Kɛfɑ kɑrí nɛ Yeesu n tɛnɛ nnyɑ kɛ urinyiri ɑri usoi nkó kɑni nní n nyɑ́ni
nɔn kɔ nyu pɑpukusɛ. Kɛfɑ kɑrí nɛ u n tɛnɛ yɛɛ tíyɛsɛ kɛ usoi nkó uú peí cɑ́kɑ́-cɑ́kɑ́
yɑrɛ kɑni nní n nyɑ́ni. 17 Amɑ́ pimɑ́rɛcɔ, nɛ nyulɛ ńsɔnɛ rɛ nɔ́ nɛ nɔ́pinɛýɔ́ɔpi ɑ́ni nyu
kɛlenɛ kɑní nɛ lɛ̃ Yeesu wɑ. 18Nsímɛ́ mmɛ̃ kɛ Uléécɑɑ uú pɛɛ mɛkɛɛ-mɛ ɑntepuyɛ nnɛí́
ḿ mɑ́ɑsɛ mɛɛ nkpéni nní wɑi. Lɛlɛɛ rɛ li pisɛ rɛ uyɛ̃ kɛ Uléécɑɑ uu wɛɛ́ ukɛ́ íwɛ li. 19 Lɛ̃
nnyɑ, ɑni mɛfinɛ consɛ ɑni nɔ́mɛnɛćírɛ Uléécɑɑ pɑ ukɛ́ nɔ́ɑnɛḱópɛ nɔ́ sɑ́rɛi. 20 Upíimɑ
yɛ́ pɛɛ tíyɛsɛ ɑni kumúŋɛ́ kunyinɛ-i hóó uu pɛɛ uyɛ̃ kuu hɑ́i mɛkɛɛ-mɛ n wɛɛ́ uu yekei
nɔ́ pɑ́mɛ. Uyɛɛ Kirisi Yeesu. 21Uyɛɛ yɛ́ kɛyómɛcɑɑ-pɔ n we kɛlenɛ, hɑ́i nɛ kumúŋɛ́ kpɛ-i
kɛ Uléécɑɑ uu ḿpɑ́ yo m pɛsɛrinɛ yɑrɛ kɑi pɛɛ ń we yɑrɛ kuú pɛɛ mɛkɛɛ-mɛ uɑntepuyɛ
kuu n wɛɛ́ m mɑ́ɑsɛ. 22Moisi yɛ pɛɛ́ mɑɑ rɛ: Nɔ́unɛĺéécɑɑ Upíimɑ yɛ́ ɑntepu unyinɛ nɔ́
pɑ́mɛ yɑrɛ nɛ̃,́ un nɔ́nnɛṕuri ukɔ́. Ani mmɛ̃nnɛí́ kuu nɔ́ n símisinɛ kutu ricɔ. 23Úye unsɑ́
kutu u rincɔ, pikɛ́ Uléécɑɑ pikɔ́ kɛcɔpɛ u lesɛ ɑpi kópu. 24Antepuyɛ nnɛí́ pɛɛ hɑ́i ɑntepu
Sɑmuyɛɛli-i-mɛ n símɑɑri ɑí nɛ nɛni tulu yɛ siyɑ́ɑ nsí nsímɛ́mɑlɛ. 25Nɔ́ɔ lɛ̃kɛUléécɑɑ uu
ɑntepuyɛ m mɑ́ɑsɛ rɛ u nɛ nɔ́ mɛ̃́ te. Uléécɑɑ yɛ nɛ nkómɛinɛ nɔ́pinɛśɑ́ɑ séelɛ pɛɛ́ uyɛ-
i kuú pɛɛ Apirɑhɑm ḿ mɑɑ rɛ: Pipɔ́pírɛ̃ kɑḿ nɛ tikinɛ kɛ́ nɛ kɛtẽ nnɛí́ nsoipuri rikpɑ́.

Nɔ́ɔ kɔ nkómɛinɛmmɛ̃ te. 26Nɔ̃́ nnyɑ kɛ Uléécɑɑ uu uukɛikɔ́ wɛɛ́ uu nɔ́kɛnɛḿɛɛ u tumti
kɛlenɛ. U u tummɛlɛ nɔ̃́ nnyɑ rɛ ukɛ́ nɔ́ rikpɑ́ uu pɛɛḿpɑ́ nɔ́ úye uɑkópɛ-i u lesɛ.

4
Pi Piyɛɛ nɛ Yohɑni kɛtúhɑɑnɛ píimɑ-i sée

1Piyɛɛ nɛ Yohɑni pin kei lɛ̃pisoi símisi, mɛsɛ nɛmɛsɛ, pɛpɛɛ yɛUléécɑɑ inyɔ́ɔnsɛ nwɑ
nɛ Uléécɑɑ kɛyɔ umɛŕɛ́ wɛɛ́śɛ nɛ Pisɑtusee pin tuipɔ. 2 Li pɛɛmɛyɑ̃́ pi pɔ́ɔ́lúlɛ rɛ pitumɛ
pɛ̃ kɛtɛ́ yɛ we pin pisoi céési pin kɔ pi símisi rɛ Yeesu yɛ pikpɔkpɔ kɛḿɛɛ yisi, lin pɛɛ
nyísɛlɛ̃ tɛ pikpɔkpɔ yɛ́ fe ɑpi yisi. 3 Lɛ̃ nnyɑ kɑpi pitumɛ pɛ̃ kɛtɛ́ tĩ ́ɑpi hɑ́nɛsi ɑí nɛ weesi
rɛ ituŋɛ yɛ pilólɛ́mɑsí nnyɑ. 4Amɑ́ḿpɑ́ nɛ lɛ,̃ pɛpɛɛ pitumɛ pɛ̃ icélɑɑ n kṍ mɛyɑ̃ nɛ pɛɛ́
nɛ kɛfɑ i tɛnɛlɛ, ɑpi tulu yɑrɛ pitisi ɑ́kotokú ɑnupũ kumúŋɛ.́

5Kɑi n weesi, Pisuifi piyukɔɔ́ nɛ pipiwɛɛ́śɛ nɛ isé picélɑɑ ɑpí hɑ Yerusɑlɛm-pɔ cɑ́pinɛ.
6Uléécɑɑ usinɑAnɑ nɛ ukɛyɔ pikɔ́ nnɛí́ nɛ Kɑyifu nɛYohɑni nɛAlɛkisɑntiri pɛɛ kɔ pɛɛ kei
we. 7 Api Piyɛɛ nɛ Yohɑni lesɛri pikɛ́ nɛ pi túhɑɑnɛ, ɑpi kɛcɔpɛ pi nyɛrɛsɛ ɑpi pi pisɛ rɛ:
Ńnɑŋɛ ń-ye nɛɛ́ úye kɛcirɛ rinyiri kɑní nɛ lɛ̃wɑ? 8Nfɑ́ɑsɔnɛ nn Piyɛɛ yipu uu pɛɛ pi mɑɑ
rɛ: Nɔ̃́ Isirɑyɛɛli kuyu piyɔɔpi nɛ piwɛɛ́śɛ! 9Mɛwɑi sɔnɛ kɑri utisi nkó wɑ nnyɑ kɑpi nɛni
kɛyɑɑ nkɛ́ rɔ́ písɛi rɛ íye kɑi wɑ kuú nɛ peí? 10 Lɛ̃ nnyɑ, nɔ́nnɛńɛí́ mmú nɛ Isirɑyɛɛli pikɔ́
picɔ nnɛí́ ɑni kõ tɛ Nɑsɑrɛti ukɔ́ Yeesu Kirisi uyɛ̃ kɑni kunɑpɛɛ́ḱɔɔ́ kɛcɑ́ɑ́ ń kɑrii, Uléécɑɑ
uu pikpɔkpɔ kɛḿɛɛ u yukusɛ rinyíri nnɑŋɛ kɑrí nɛ utisi nkó péisɛ, kuu nní isɑrɛ lɑ́ɑ́rú un
nɔ́kɛnɛýu-i nyɛnu. 11Yeesu uyɛ̃ kɛcɑ́ɑ́ kɑi wɔ́lɑɑlɛ̃ tɛ:
Tipɑrɛ tɛ̃ kɛ nɔ̃́ pimɔ́mɛ ɑni n fómpɔ,
tɛɛnkpéni pɑnsɛ tikɛcirɛ tɛɛ kɛnui-i ńwe. 12Uyɛ̃mɛmɑ́ɑ́, úyulɑlɛ úkɑ ucɔ úuwe. Uléécɑɑ

úu rinyíri ríkɑ ricɔ kɛtẽ nkɛ́ kɛcɑ́ɑ́ pɑ kɑri yɛ́ n sée likɛ́ nɛ tirɔ́yu n lɔ.
13Piyɛɛ nɛYohɑni ɑ́pimɛnyuwɛ píimɑmɛḱɑmɑ́ ɑ́pi kɔ píyukɔɔ́ píkɑ. Amɑ́ piripɔɔ kɑpi

pɛɛ́ nɛ símisi nɛ itisi. Kɛ pitúhɑɑnɛ ɑpi lɛ̃ n yɛ̃,́ ɑi pi muuni simm, ɑpi kɔ ceru rɛ Piyɛɛ nɛ
Yohɑni yɛ pɛɛ́ nɛ Yeesu sɔ́nɛlɛ. 14 Kɑpi usoi yɛɛ ḿ peí n nyɑ́ni un pikɛkúrí nyɛnu nnyɑ,
pitúhɑɑnɛ pɛ̃ ɑ́pi pɛɛ nyu ń-ye kɑpi yɛ́mɑlɛ. 15 Api pɛɛ Piyɛɛ nɛ Yohɑni kɛtúhɑɑnɛ kɛ-i
lɑ́kɑsɛ, ɑpi pɛɛ kei n we pin pimɛcɔpɛcirɛ nsímɛ́ píŋirisɛ. 16Api pɛɛm písɛinɛ rɛ: Íye kɑri
pisoi mpí wɑinɛ? Yerusɑlɛm kuyu nnɛí́ yɛ pikómɛ mɑsí rɛ pi mɛwɑisɑŋɑ píimɑ wɑ. Ári
yɛ́ fe tɔkɛ́ kɛśi. 17Lɛ̃nnyɑ, nsímɛ́mmɛ̃ńn kɑpɛ nɛ pikɔ́ɔ́nú rinkpɑ́, tɔkɛ́ nɛ pi yɛ ɑri pi cɛśi
rɛ ɑ́pi kɑpɛ úkɑmpuri nɛ Yeesu uyɛ̃ tinyiri ńkɑ pisímɛ́ rikpɑ́.

18 Kei kɑpi pɛɛ pi séepɔ ɑpí nɛ pi yulu rɛ ɑ́pi kɑpɛ Yeesu nnɑŋɛ nɛ picélɑɑ rikpɑ́. Ápi
kɑpɛ yɛ ricuruu urinyiri sée. 19 Piyɛɛ nɛ Yohɑni ɑpi pi pɛsɛ rɛ: Nɔ̃́ ticuruu ɑni ripɑí nkɛ̃́
tɛ li nɛ Uléécɑɑ kɛḿɛɛ sɑ́ rɛ usoi ukɛ́ nɔ́ pɑkɑrɛ nɛɛ́ Uléécɑɑ kuu yɛ́ pɑkɑrɛ? 20 Nɔ́ɔ yɛ́
nkpéni mmɛ̃ ceri. Tɔ̃́ ɑ́ri yɛ́ fe tɔkɛ́ lɛ̃kɑri n yɛ̃́ ɑri kɔ kom pisímɛ́ riyɑ́. 21Kei kɛ pitúhɑɑnɛ
pɛ̃ ɑpi kɔ picɛ́ pi rikpɑ́ ɑpi pi yɑ́ ɑpi tɔ́mpɔ. Ápi ńkɑ yɛ̃ kɑpi yɛ́ nɛ rinwɑ́ɑ́nɑ́ pikɛ́ nɛ kutu
pi rimpɑ́sɑ. Pisoi mɛyɑ̃ yɛ pɛɛ́ welɛ pin mɛwɑi mɛɛ nní n wɑ nnyɑ Uléécɑɑ pɑkɑrɛntɛ.
22Utisi uyɛ̃ kɑpi nní nɛ Uléécɑɑ nnɑŋɛm pɔisɛ ɑŋmɛ̃ yɛ ɑfɛɛnɑ rifɑɑulɛ.

Kirisi pikɔ́ piyomɛyɑ́hɑɑ
23 Kɑpi Piyɛɛ nɛ Yohɑni rin-yɑ́, ɑpi yisi ɑpi pipisoi lɛɛpɔ ɑpi lɛ̃ kɛ pɛpɛɛ yɛ Uléécɑɑ

inyɔ́ɔnsɛ n wɑ piwɛɛ́śɛ nɛ Isirɑyɛɛli piwɛɛ́śɛ ɑpi pi ḿ mɑ pi kɛɛni. 24 Kɛ pipisoi pɛ̃ ɑpi lɛ̃
n kṍ, ɑpi rinɔ́ɔ risɛ wɑi ɑpi Uléécɑɑ yɑ́ɑ́si rɛ: Upíimɑ Utɛnɛcirɛ,́ pɔ́ɔ kɛtẽ nɛ kɛyómɛ nɛ
mínimɑɑ nɛ lɛ̃ nnɛí́ lɛɛ ḿpɑ́ yei ń we wɑ. 25Mpɔ́fɑ́ɑsɔnɛ kɑɑ́ nɛ ritiki ɑɑ́ nɛ urɔ́sɑ́ɑyɑhɑ
Tɑfiti upɔ́kɛikɔ́mɑɑsɛ rɛ:
Yo nnyɑ kɛmpuri sɑnɛ pikɔ́ ɑpi kɛtẽ kɛcɑ́ɑ́ pɑnsɛntɛ?
Yo kɛcirɛ nnyɑ kɛ sisoipipi ɑsi simúŋɛ́ kópɛ wɑi?
26Kɛtẽ kɛcɑ́ɑ́ piyɔɔpi yɛ pimɛcirɛ cɑ́pinɛ rɛ pikɛ́ ɑtɔpi leemɛ.
Piyɔ́ɔpi ɑpi rinɔ́ɔ risɛ wɑi rɛ pikɛ́ nɛ Upíimɑ nɛ uyɛ̃ kuu n wɛɛ́ tɔ. 27Mɛyíkíyiki kɛ Erooti

nɛ Pɔnsi Pilɑti nɛ Isirɑyɛɛli pikɔ́ nɛ mpuri sɑnɛ pikɔ́ ɑpi Yerusɑlɛm nté rinɔ́ɔ

risɛ wɑ rɛ pikɛ́ nɛ upɔ́kɛikɔ́ Yeesu kɑɑ n wɛɛ́ tɔ. 28 Lɛ̃ kɑɑ mɛkɛɛ-mɛ m musí,
ɑɑ́ nɛ mpɔ́nɑŋɛ yekei kɑpi nkpéni lɛ̃wɑ. 29 Lɛ̃ nnyɑ, ɑ nkpéni pipicɛ́ ńsɔnɛ kutu
ricɔ, Upíimɑ ɑɑ tíyɛsɛ pipɔ́kɛikɔ́ pikɛ́ itisi nɛmpɔ́símɛ́ riyóó. 30A mpɔ́nɑŋɛ nyísɛ
pitóikɔ́ pikɛ́ pélesi, ɑɑ mɛwɑisɑŋɑ nɛ mɛwɑi píimɑ upɔ́kɛikɔ́ Yeesu kɑɑ n wɛɛ́
rinyiri nɛ wɑpisi. 31 Kɑpi lɛ̃ piyómɛyɑ́hɑɑ ḿ mɑsí, kɛlõ kɛ-i kɑpi n cɑ́pinɛlɛ̃ ɑkɛ
yéŋesi. Nfɑ́ɑsɔnɛ nn pinnɛí́ yipu ɑpi pɛɛ itisi nɛ Uléécɑɑ nsímɛ́ n yóólɛ.̃

Kirisi pikɔ́ rinɔɔ risɛ
32 Pisoi kulúi kpɛ̃ nnɛí́ pɛɛ nɛ Yeesu kɛfɑ n tɛnɛ yɛ pɛɛ kɛfɑ pɛńɛlɛnlɛ pin kɔ kɛmúŋɛ́

kɛsɛ mɑ́. Úkɑ úu yɛ pɛɛ mɑɑ rɛ u linyinɛ umɛcirɛ te. Ḿpɑ́ yo kɑpí pɛɛ pɛńɛlɛ̃ pin te.
33Uléécɑɑ yɛ pɛɛ pitumɛ ńnɑŋɛ hɛlɛ pin nɛ nyísɛ rɛ Upíimɑ Yeesu yɛ nkpɔ kɛḿɛɛ yisilɛ,
Uléécɑɑ un pɛɛ Kirisi pikɔ́ nnɛí́ mɛyɑ̃́ kpɑ́lɛ.̃ 34 Líkɑ ɑ́i pɛɛ piukɑ pɑ́rílɛ.̃ Pɛpɛɛ sicɑrɛ nɛɛ́
síyɔmmɑ́ yɛɛ̀ ̀pɛɛ si yɑ́ɑlɛ ɑpí nɛ lisiwóó cɑ́pinɛpɔ 35ɑpi pitumɛ pɑ. Pɛ̃pɔ́ɔḿpɑ́ úye ncɔ́ŋ
pɑí ɑpí nɛ si hɔɔnɛntɛ.

36 Pi pɛɛ Lefi mpuri ukɔ́ unyinɛ Siipuru kɛtẽ-pɔ mɑrilɛ. Pi yɛ u sée rɛ Yosɛfi. Pitumɛ
pɔ́ɔ rinyíri u hɛ rɛ Pɑrinɑpɑsi. Liɑsei rɛ uyɛɛ yɛ picɔ rinŋmɔ́ɔ́púsɛ. 37Uyɛ̃ uu kɔ ukɛcɑrɛ
yɑ́i uú nɛ lisiwóó hɑpɔ uu pitumɛ pɑ.

5
Anɑniyɑsi nɛ Sɑfirɑ nsímɛ́

1 Utisi unyinɛ nɛ uunɔsi pɛɛ pɛɛ́ we. Pi yɛ u sée rɛ Anɑniyɑsi, ɑpi unɔ́si pɔ̃́ tɛ Sɑfirɑ.
Utisi uyɛ̃ uu ukɛcɑrɛ yɑ́i. 2 U nɛ unɔ́si ɑpi kómɛinɛ ɑpi siwóó hɑ́su ɑpi pésu, uu pɛɛ́ nɛ
sitɔ́rɔɔ sĩ uú hɑ pitumɛ pɑ. 3 Piyɛɛ uu pɛɛ u pisɛ rɛ: Anɑniyɑsi, íye kɑi wɑ kɛ Setɑni uu lɛ̃
pɔ́ lõ uú hɑ nɛ Nfɑ́ɑsɔnɛ kirɑɑsɛ ɑɑ kɛcɑrɛ siwóó hɑ́su ɑɑ pésu? 4Pɔkɛ́ kɛlenɛ kɛcɑrɛ kɛ̃n
yɑ́ɑ́, ɑ́i pɔ́ɔ kɛ tee? Kɛmɛyɑ́i-mɑɑ́, ɑ́i pɔ́ɔ kɛsiwóó tee? Yo nnyɑ kɑɑ nkpɑ́ni mɛwɑi kópɛ
mmɛ́ ripɔ́yu-i wɑ? A kõ tɛ ɑ́i sisoipipi kɑɑ kírɑɑsɛ, Uléécɑɑ lo kɑɑ kírɑɑsɛ. 5Kɛ Anɑniyɑsi
uu lɛ̃ n kṍ, uu lólu uu kpi. Iwɑmɛ píimɑ inyinɛ ii pɛ̃ nnɛí́ pɛɛ lɛ̃ n kṍ loni. 6 Piŋmɑ́nɛ ɑpi
yisi ɑpi kusɑ́ŋɑ́ɑ́ u pilɑɑ ɑpi sɑ́kɑɑ ɑpí nɛ leepɔ ɑpí hɑ kulɛsi. 7 Ituŋɛ mɛkɔ́ɔ́nú mɛtɑɑni
mɛmɑ́ɑ́, unɔ́si un tuipɔ úu nyu rɛ linyinɛ yɛ wɑ. 8 Piyɛɛ uu u mɑɑ rɛ: A nɛ́ símisi nkɛ̃́ tɛ
nnɛí́ mmú kɑni nɔ́kɛnɛćɑrɛ yɑ́ɑ, nɛɛ́ yo? Uu rɛ: Ɛɛɛ, mmɛɛ mu! 9 Piyɛɛ uu u mɑɑ rɛ: Yo
nnyɑ kɑni kómɛinɛ ɑní nɛ Upíimɑ Nfɑɑsɔnɛ peeni? Áɑ nyɑ́nii, pɛpɛɛ upɔ́lɑ n kúlɛsi ɑnɑ
kɑm nní kómɛi pin lonti. Pi kɔ lɛ̃ nɛ pɔ̃́ tɔ́sulɛ. 10 Kei nní, unɔ́si uu Piyɛɛ ɑnɑ nyɛ-i lólu
uu kpi. Piŋmɑ́nɛ pɛ̃ pikɛ́ nɛ n lompɔ un pikpɔ mɑsí, ɑpi u kpísi ɑpí hɑ ulɑ kɛkúrí kulɛsi.
11 Iwɑmɛ píimɑ inyinɛ ii Kirisi pikɔ́ nnɛí́ nɛ pɛpɛɛ nsímɛ́mmɛ̃ n kṍ loni.

Mɛwɑisɑŋɑ kɛ Uléécɑɑ uu n wɑpisi nsímɛ́
12 Pitumɛ yɛ pɛɛ mɛwɑisɑŋɑ nɛ mɛwɑi píimɑ pisoi inipɛɛ-i wɑpisilɛ. Pɛpɛɛ Uléécɑɑ

nɛ kɛfɑ n tɛnɛ yɛ pɛɛ rinɔ́ɔ risɛ wɑlɛ ɑpi yɛ kei kɑpi yɛ n sée rɛ Sɑlomɔɔ ɑpookpɑŋɑ́-i
n cɑ́pinɛlɛ.̃ 13 Úkɑ ucɔ úu yɛ pɛɛ mɛẃoo kɑhɑ ukɛ́ pi lɛɛpɔ, ḿpɑ́ nɛ lɛ,̃ pisoi ɑ́pi pɛɛ kɔ
kusɑ pi wɑisɛlɛ.̃ 14 Pitisi nɛ pinɔ́si kulúi pɛɛ Upíimɑ nɛ kɛfɑ n tɛnɛ ɑpi pɛɛ mɛsɛŕɛ pi
n kpɑriisɛpɔ ɑpí nɛ kulúi kpɑ́. 15 Pisoi ɑpi yɛ pɛɛ́ nɛ pitóikɔ́ icée-i léépɔ ɑpi pisifinɛ nɛ
ɑsɑ́ŋɑ́ɑ́pɔrɛ́ kɛcɑ́ɑ́ pi finsɛntɛ rɛ Piyɛɛ un píyei kei n tɔ́su, ukumííri kukɛ́ḿpɑ́ usɛ unyinɛ
yɑrii. 16Pisoi kulúi ɑpi kɔ ɑyu nyɛɛ nɛ Yerusɑlɛmn kɔ́lɛ̃ yisi ɑpí nɛ pitóikɔ́ nɛ pinírihélɑɑ
wúrunkɛɛpɔ, ɑpi kɔ pinnɛí́ pélesi.

Lɛ̃ kɑpi pitumɛ n wéékusɛ nsímɛ́
17Kɑi lɛ̃n wɑ, Uléécɑɑ usinɑ nɛ Pisɑtusee pɛɛ ukɛkúrí ń we ɑpi kufɑtoi píimɑ nɛ nyɛrɛ

rɛ pikɛ́ pitumɛ cɔ́pii. 18Api mɛsei pi cɔ́pii ɑpi kuyu kukpɑniilee kɛḿɛɛ pi hɑ́nɛsi. 19Amɑ́
kɑi kɛsinɛ nwɑ, Upíimɑ uleecɑɑtumɛ unyinɛ uu sĩ ́uú hɑ kukpɑniilee hɑ́nnɛ uu pi lesɛpɔ,
uu pi mɑɑ rɛ: 20 Ani Uléécɑɑ kɛyɔ-i hɑ, ɑní hɑ nsímɛ́ mɛɛ yɛ nfɑ́ɑ n hɛ kɛ Yeesu uú nɛ
ń kɑ nnɛí́ pisoi símisi. 21 Pitumɛ ɑpi mɛsei ŋmurɛi ɑpi mmɑrɛ mɑrɛ yisi ɑpi Uléécɑɑ
kɛyɔ sĩ ɑpí hɑ pisoi picélɑɑ kɑ́pɑ́ɑ́. Uléécɑɑ usinɑ nɛ pɛpɛɛ ukɛkúrí ń we ɑpi tuiri ɑpi

pitúhɑɑnɛ wɛɛ́śɛ nɛ Isirɑyɛɛli piwɛɛ́śɛ nnɛí́ icɑ́pinɛ séi. Kei kɑpi pisoi tũ ɑpí hɑ pitumɛ
pɛ̃ kukpɑniilee-i kpíípɔ. 22 Kɛ pɛ̃ ɑpi ń hɑ, ɑ́pi kukpɑniilee-i pi yɛ.̃ Api pɛɛ pɛɛri ɑpi pi
mɑɑ rɛ: 23 Tɔ kukpɑniilee lɛɛpɔlɛ kun ńsɔnɛ hɑ́nɑɑlɛ,̃ pimɛŕɛ́ pɔ́ɔn kɔ ɑnɔnɔɔ-i tɑ́pɑɑlɛ.̃
Amɑ́ kɑri n hɑ́nnɛ, ɑ́ri úkɑ kɛmɛɛ́ yɛ.̃ 24KɛUléécɑɑ kɛyɔ umɛŕɛ́wɛɛ́śɛ nɛ pɛpɛɛ yɛUléécɑɑ
inyɔ́ɔnsɛ n wɑ piwɛɛ́śɛ ɑpi lɛ̃n kṍ, ɑi mɛẃoo pi wɑi, ɑpi pɛɛ lɛ̃ kɑi yɛ́ nɛ kɛt́ɔ ń kpu kɛcɑ́ɑ́
m músu. 25 Kei kɛ unyinɛ uú kɑ uu pi mɑɑ rɛ: Nɔ kómɛii! Pisoi pɛ̃ kɑni kukpɑniilee-i n
wɑ pɛɛ nní Uléécɑɑ kɛyɔ-i nyɛnupɔ pin pisoi céési.

26 Umɛŕɛ́ wɛɛ́śɛ nɛ pimɛŕɛ́ picɔ ɑpi pɛɛ yisi, ɑ́pi rikɔhɔ mɛkɔ́ wɑ ɑpí hɑ pi kpíípɔ ɑpí
nɛ hɑpɔ, pin wuru rɛ pin pitumɛ pɛ̃ nɛ rikɔhɔ n wɑi, pisoi yɛ́ ɑpɑrɛ pi tɑpisi ɑpi pi kóni.
27 Kɑpí nɛ pi n hɑ́pɔ, ɑpi kɛtúhɑɑnɛ píimɑ-i pi séi. Uléécɑɑ usinɑ uu pɛɛ nsímɛ́ pipísɛi
pi kɑ́pɑ́ɑ́ 28 rɛ: Kɑrí nɛ nɔ́ ń yɛ̀ ɑrí nɛ kɛtẽ kpɛɛni rɛ ɑ́ni kɑpɛ usoi uyɛ̃ tinyiri nɛ n céési,
íye kɑni wɑ? Nɔ welɛ nɔn Yerusɑlɛm kuyu nnɛí́ icélɑɑ iyɛ̃ nɔŋ́lɛ̃ ḿpɑ́ úye ukɛ́ kṍ, nɔn
kɔ lɑ rɛ unkpɔ iwɛ ikɛ́ nɛ rɔ́ tɛnɛ! 29 Piyɛɛ nɛ pitumɛ picɔ ɑpi pi pɛsɛ rɛ: Li nɛ sɑ́ rɛ usoi
ukɛ́ Uléécɑɑ pɑkɑrɛ nɛ kuu yɛ́ pisoi m pɑkɑrɛ. 30 Yeesu uyɛ̃ kɑni kunɑ kɛcɑ́ɑ́ n kɑrii kɛ
pirɔ́sɑ́ɑ Uleecɑɑ uu nkpɔ kɛḿɛɛ yukusɛ. 31Uléécɑɑ yɛ ukulukɛ-lukɛ-mɛ̃ kɛýukɔɔ́ tonɛ-i u
ritɑɑ́sɛlɛ uu u wɑisɛ Uyɔ́ɔpi nɛ Úyulɑlɛ. Uyɛ̃ kuú lɑ ukɛ́ Isirɑyɛɛli pikɔ́ nyísɛ rɛ pikɛ́ ritiki
ɑpí nɛ piɑkópɛ kɛpirɛ tɔ uu pɛɛ pi sɑ́rɛi. 32Tɔ́ɔ nsímɛ́mmɛ̃pitɑnsei, Nfɑ́ɑsɔnɛ kɛUléécɑɑ
uu pɛpɛɛ u m pɑkɑrɛlɛ̃ n hɛ pɔ̃́ nɛ kɔ itɑnsei lelɛ.

33 Kɛ pitúhɑɑnɛ ɑpi lɛ̃ n kṍ, ɑi pi fukɔɔmɛ ɑpi rɛ pi yɛ́ pitumɛ pɛ̃ kṍ. 34 Amɑ́ Ufɑrisi
unyinɛ yɛ pɛɛ pitúhɑɑnɛ pɛ̃ kɛcɔpɛ welɛ. Pi yɛ u sée rɛ Kɑmɑliyɛɛli. Isé ucélɑɑ unyinɛ
lo kɛ ḿpɑ́ úye uu n wɑisɛlɛ.̃ Uyɛɛ pitúhɑɑnɛ píimɑ pɛ̃ kɛcɔpɛ yisi uu rɛ pikɛ́ pitumɛ pɛ̃
lesɛpɔ nkɑ́ripi kɛlenɛ. 35 Kɑpi pi n lésɛpɔ, uu pɛɛ pɛpɛɛ n cɑ́pinɛlɛ̃mɑɑ rɛ: Nɔ̃́ Isirɑyɛɛli
pikɔ́, ɑni nɔ́mɛnɛćírɛ tĩ nɛmɛwɑi mɛ̃ kɑni nní ń lɑ nɔkɛ́ pisoi pɛ̃wɑ. 36Ái kɑhɑnɛ nkpɑ́ni
n nɑ́ŋɑi kɛ Teetɑsi uu léemɛ un pɔ́lɔ́lɛ̃ tɛ u úyukɔɔ́ píimɑ unyinɛ lɛ. Pisoi pílɛ pílɛ mɛnɑ
kumúŋɛ́ pɛɛ u ritiki. Api u kopu. Pɛ̃ nnɛí́ pɛɛ pɛɛ́ unkɔ́ n tíkilɛ̃ ɑpi kpíi, piukɑ úu nɛni
tisɛlɛ.̃ 37Uyɛ̃ kɛpirɛ, Kɑlilee ukɔ́ Yutɑsi pɔ́ɔ pikɛɛ́̃ ituŋɛ kumúŋɛ́ léeri, uu pisoi kulúi kpɑ́ú
ɑpi u n tikilɛ.̃ Uyɛ̃uu kɔ kpi, pɛpɛɛ pɛɛ́ u n tíkilɛ̃pɔ́ɔ kɔ kpii. 38Lɛ̃nnyɑ, nɛ lɑ kɛ́ nkpéni nɔ́
símisi rɛ ɑ́ni kɑpɛ nɛ pisoi mpí kutu n cɔlɛ.̃ Ani pi riyɑ́ pikɛ́ tɔ́mpɔ. In tɛ sisoipipi kɛḿɛɛ
kɛ pisimúŋɛ́ nɛ piliwɑiwɑi nní ɑi léeri, mɛẃoo kɑi wɑinɛ. 39Amɑ́ in tɛUléécɑɑ-i kɑi léeri,
ńnɑŋɛ ń-ye kɛ nɔ́ɔmɑ́ nɔkɛ́ nɛ linyinɛ pi wɑ. Ani nɔ́mɛnɛćírɛ tĩ, ɑ́i kɑpɛ kɑ likɛ́ wɑ rɛ nɔ
nɛ Uléécɑɑ tɔpu. 40Api mɛsei unkɔ́ kóm ɑpi u tiki. Api pɛɛ pitumɛ pɛ̃ séipɔ ɑpi rinɔ́ɔ hɛ
rɛ pikɛ́ sipɔ́pí pi yɛɛ́ŕiinɛ ɑpí nɛ pi yulu rɛ ɑ́pi kɑpɛ Yeesu rinyiri nɛ pisoi pisímɛ́ rikpɑ́,
ɑpi pɛɛ pi yɑ́ ɑpi tɔ́mpɔ. 41Pitumɛ ɑpi mpɔ́ɔnɑrɛ nɛ pitúhɑɑnɛ pɛ̃ kɛkúrí yisi, lin pi lɑ́ɑ́rú
rɛUléécɑɑ yɛɛ yɛ̃ tɛ pɛ̃kɑí nɛ sɑ́ rɛ pikɛ́Yeesu nnyɑ íwɛ li. 42Ḿpɑ́ kɛweesi kɛýe kɛ pitumɛ
ɑpi pɛɛ Uléécɑɑ kɛyɔ-i nɛ síyɔ kɛḿɛɛ Nsímɛ́ Kɛcirɛ picélɑɑ nɛmpiyóó ŋmɔ́ɔ́púlɛ.̃

6
Pi pitisi pisɛɛi lesɛ rɛ pikɛ́ pitumɛ n lɛńi

1Yeesu pipirɛtiki ɑpi kumúŋɛ́ kpɛ-i kulúi wɑi ńsɔnɛ. Upipirɛtiki pɛɛMɛḱirɛki n símisi
ɑpi Pi-epiree nɛ n téni rɛ pi ḿpɑ́ kɛyɑ́ɑ kɛýe ilukɛ kɑpi yɛ n hɔ́ɔnɛ kɛḿɛɛ pipikumɑnnɔsi
mɛnípɛɛ le. 2 Kei kɛ Yeesu pitumɛ kɛfi nɛ pitɛ́ pɛ̃ ɑpi upipirɛtiki riwúí tɛ̃ sée ɑpi cɑ́pinɛ
ɑpi pi mɑɑ rɛ: Ái nɛ sɑ́ rɛ tɔ́ɔkɛ́ Nléécɑɑsimɛ́ piyóó nɛ sikɑ̃́ wɑ tɔkɛ́ hɑ ilukɛ pihɔɔnɛ nɛ
kutu n cɔlɛ.̃ 3 Lɛ̃ nnyɑ pimɑ́rɛcɔ, ɑni nɔ́kɛnɛćɔpɛ pitisi pisɛɛi pɛ̃ kɑní nɛ isoi sɔnɛ n nyu
lesɛ. Nfɑ́ɑsɔnɛ nkɛ́ kɔ pi n yipɑɑlɛ,̃ pikɛ́ kɔmɛwɛɛ́śɛsɔhɔmmɑ́, tɔkɛ́pikɛi pɛ̃piɑnipɛ-i wɑ.
4Tɔ́ɔkɛ́pɛɛ́uyɛ-i nɛ piyómɛyɑ́hɑɑnɛNléécɑɑsimɛ́piyóó n ŋmɔ́ɔ́púlɛ.̃ 5Tinɔ́ɔ tɛ̃ ɑri pinnɛí́
lɑrisi, ɑpi pikɛcɔpɛ pisoi pisɛɛi lesɛ. Pɛpɛɛ Etiyɛɛni yɛɛ Uléécɑɑ nɛ kɛfɑ mɛyɑ̃́ n tɛnɛlɛ,̃
Nfɑ́ɑsɔnɛ nn kɔ u yipɑɑlɛ.̃ Uyɛ̃nɛ Filipu nɛ Purokɔɔ nɛNikɑnɔɔ nɛ Timɔɔ nɛ Pɑrimenɑɑsi
nɛ Antiyɔɔsi ukɔ́ kɑpi yɛ n sée rɛ Nikolɑɑ. U pɛɛmɛkɛɛ Pisuifi kɛyomɛ yɑ́ɑsilɛ uu kɛlenɛ
pɑnsɛ Yeesu upirɛtiki. 6 Kɑpi pi n lésɛ, ɑpi pi kpísi ɑpí nɛ pitumɛ lɛɛpɔ, pɛ̃ ɑpi pikɛcɑ́ɑ́
kɛyómɛ yɑ́ɑ́si ɑpi kɔ ɑnípɛ pikɛcɑ́ɑ́ lɑ́ɑ. 7 Nléécɑɑsimɛ́ nn ḿpɑ́ yei n kɔ́ɔ́núlɛ,̃ Yeesu

pipirɛtiki pin mɛyɑ̃́ kulúi wɑi Yerusɑlɛm kuyu-i, ɑí nɛ pɛpɛɛ yɛ Uléécɑɑ inyɔ́ɔnsɛ n wɑ
mɛyɑ̃ pɛńɛ ɑpi Yeesu nɛ kɛfɑ tɛnɛ.

Etiyɛɛni mɛtinɛ
8Uléécɑɑ yɛ pɛɛ Etiyɛɛni mɛyɑ̃́ ípɛɛlɛɛ́ nyísɛlɛ uu kɔ ńnɑŋɛ u hɛ un nɛ mɛwɑisɑŋɑ nɛ

mɛwɑi píimɑ pisoi kɛcɔpɛwɑpisi. 9Pisuifi kuyómɛyɑ́hɑɑlee pikɔ́ pinyinɛ kɑpi yɛ pɛɛ sée
rɛ: Pɛpɛɛ ilɑ́si kɛḿɛɛ ń le kɛyɔ. Alɛkisɑntiri nɛ Silisii nɛ Asii kɛtẽ pikɔ́ yɛ pi. Pikɛcɔpɛ,
pitisi pinyinɛ ɑpi nsímɛ́ nnyinɛ kɛcɑ́ɑ́ nɛ Etiyɛɛni íkɛŋɛnɛ wɑi. 10 Amɑ́ ɑ́pi yɛ́ fe pikɛ́ nɛ
Etiyɛɛni kɛŋɛnɛ, mɛwɛɛ́śɛsɔhɔ kɛ Nfɑ́ɑsɔnɛ nn u n hɛ nnyɑ. 11Api pɛɛ pisoi pinyinɛ kulɛi
rɛ pikɛ́ ukɛcɑ́ɑ́ nnɔ́ɔmɛ wɑ rɛ pi kõ un Moisi nɛ Uléécɑɑ ɑlɛ̃́ fɑ́ɑ́nii. 12 Api kɔ kuyu pisoi
nɛ kuyu piwɛɛ́śɛ nɛ isé picélɑɑ itɑ́í súúni ɑpi yisi ɑpi nyɛrɛ, ɑpi sĩ ́ ɑpí hɑ Etiyɛɛni tini
ɑpí nɛ kɛtúhɑɑnɛ píimɑ-i sĩ.́ 13Api kɔ pinɔ́ɔmɛ pinyinɛ nɛ hɑpɔ rɛ pikɛ́ íseérɑkɔɔ́ li pikɛ́
nɛ u rikpɑ́rɑ́ rɛ: Mɛsɛŕɛ kɛ utisi nkó uu Uléécɑɑ kɛyɔ nɛ isé ɑlɛ̃́ fɑ́ɑ́nii. 14 Tɔ konlɛ un
símɑɑnkɛɛ rɛ Nɑsɑrɛti ukɔ́ Yeesu uyɛ̃ nɛ́ Uléécɑɑ kɛyɔ fori uu kɔ inyɛḱii kɛ Moisi uú nɛ
rɔ́ n tíyɛ consɛ. 15 Pɛ̃ nnɛí́ pɛɛ kɛtúhɑɑnɛ píimɑ kɛ-i ń we yɛ pɛɛ Etiyɛɛni kɛýu-i nyɑ́nɛilɛ
ɑpi yɛńu rɛ ukɛyu yɛ uléécɑɑtumɛ kɛkɔ́mɛcɔ welɛ.

7
Etiyɛɛni rinɔɔ kuu ḿ mɑ

1Uléécɑɑ usinɑ uu pɛɛ Etiyɛɛni pisɛ rɛ: Lɛɛ ni mɛseii? 2 Etiyɛɛni uu rɛ: Nɔ̃́ pinɛḿɑ́rɛcɔ
nɛ pinɛśɑ́ɑ, ɑni kutu ricɔ ńsɔnɛ ɑni kóm! Uléécɑɑ, mɛyɔ́ɔpi ute yɛ urɔ́sɑ́ɑ Apirɑhɑm
tikpɑ́fúmɛlɛ pɛɛ́ uyɛ-i kuú pɛɛMesopotɑmii-pɔ ńwe, uu kɛlenɛHɑrɑɑni-pɔ finɛ. 3Uu pɛɛ
u mɑɑ rɛ: A kɛpɔ́tẽ nɛ kupɔ́mɑ́rɛ riyɑ́ ɑɑ kɛtẽ kɛ̃ kɑm pɔ́ n nyísɛnɛ kɛḿɛɛ sĩ.́ 4Apirɑhɑm
uu pɛɛ Kɑlitee kɛtẽ yisi uú hɑ Hɑrɑɑni-pɔ finɛ. Usɑ́ɑmɛkpɔ-mɑɑ́, Uléécɑɑ uu kei u kpísi
uú nɛ kɛtẽ nkɛ-́i kɑni nɛni nní ń we weri. 5Uléécɑɑ úu kei kɛtẽ u hɛ. Ḿpɑ́ kɛńɑcɔpɛ ritísí,
úu u hɛ rɛ ukɛ́ kei ripɛɛ́ĺú. Amɑ́ uu pɛɛ rinɔ́ɔ yekei rɛ u yɛ́ kɛnnɛí́ u nɛmɑsí upipirɛ̃pɑ ɑpí
n te. Úu kɔ pɛɛ kumúŋɛ́ kpɛ-i kɛwɑ̃́ mɑ́. 6 Lɛ̃ kɛ Uléécɑɑ uu u ḿmɑ yɛ nní:
Kucɔỹu-pɔ kɛpipɔ́pírɛ̃ ɑpímɑsí finɛnɛ, ɑpi ilɑ́si pi tini, ɑpi íwɛpiwɑi ɑŋmɛ̃pílɛpílɛmɛnɑ.
7Amɑ́ nɛ́ nɛmpuri mmɛɛ ilɑ́si pi n tininɛ túhɑɑnɛ ɑpi pɛɛ limɛmɑ́ɑ́ léeri ɑpí weri ɑpi nté

kɛlõ nkɛ-́i nɛ́ yɑ́ɑ́si. 8Kei kɛ Uléécɑɑ uu pɛɛ u nɛ Apirɑhɑm kɛcɔpɛ rinɔ́ɔ yekei rɛ
ukɛ́ riké. Lɛ̃nnyɑ kɑpi Isɑɑki mɑri Apirɑhɑm uu pɛɛ kɛyɑ́ɑ pɑ́hɑ-pɑhɑ tuŋɛ́ u ké.
Isɑɑki pɔ́ɔ kɔ uuŋmɑ́nɛ Yɑkupu ké. Yɑkupu pɔ́ɔ kɔ limɛcɔ upiŋmɑ́nɛ kɛfi nɛ pitɛ́
pɛ̃ kérii. Pɛpɛɛ nní pirɔ́kpurɛ kɛfi nɛ pitɛ́ pɛ.̃

9 Pikpurɛ pɛ̃ ɑpi pikɛcɔpɛ usɛ kɑpi yɛ n sée rɛ Yosɛfi nɛ kɛfɑ tóósi ɑpi u yɑ́i, uú hɑ
Esipiti-pɔ ilɑ́si le. Amɑ́ Uléécɑɑ yɛ pɛɛ Yosɛfi kɛkúrí welɛ, uu ncɔ́ŋ nnɛí́ kɛḿɛɛ u lesɛ
10 uú nɛ kɛfɑ u fénnɛ uu mɛwɛɛ́śɛsɔhɔ u hɛ. Esipiti uyɔɔpi uu Esipiti kɛtẽ kɛcɑ́ɑ́ iyɔ́ɔpi
u tonsɛ uu kɔ ukɛyɔ likɔ́ nnɛí́ kpísi uu uɑnipɛ-i wɑi. 11 Nkṹ nnyinɛ nn Esipiti kɛtẽ nnɛí́
nɛ Kɑnɑɑ kɛtẽ loni. Pirɔ́sɑ́ɑyɑhɑ ɑpi íwɛ píimɑ le, ɑ́pi yɛ yɛ̃ pikɛ́ li. 12 Yɑkupu uu kóm
tɛ mɛlukɛpipi yɛ Esipiti kɛtẽ-pɔ we, uu pirɔ́sɑ́ɑyɑhɑ tum mɛfoí. 13 Kɑpi mɛlírũ n hɑ́pɔ,
Yosɛfi uu tíyɛsɛ upimɑrɛcɔ ɑpi u ceru. Esipiti uyɔɔpi pɔ́ɔ kɔ Yosɛfi riyíkí céru. 14 Yosɛfi
uu pɛɛ tum ɑpi usɑ́ɑ Yɑkupu séipɔ nɛ ukumɑrɛ nnɛí́ pisoi kuwóó nɛ ɑfɛɛrɛ́ nɛ pinupũ.
15 Yɑkupu uu yisi u nɛ pirɔ́sɑ́ɑyɑhɑ picɔ ɑpí hɑ Esipiti kɛteni-i finɛ ɑpí hɑ nɛ kei kpíni.
16Api pi cɔni ɑpí nɛ Sikɛm kuyu sĩ ɑpí hɑ kei rikpíí kɛ Apirɑhɑmuu Hɑmɔɔ piŋmɑ́nɛ-i nɛ
usiwóó ń lɔ kɛḿɛɛ pi kulɛsi.

17 Kɛ rinɔ́ɔ kɛ Uléécɑɑ uú pɛɛ Apirɑhɑm n yekei ituŋɛ ii n nyɑhɑiri, ntɔ́puri nn pɛɛ
mɛyɑ̃́ kulúi n wɑi Esipiti kɛtẽ kɛcɑ́ɑ́. 18 Uyɔ́ɔpi fɑlɛ unyinɛ yɛɛ úu píkɑi Yosɛfi nkɔ́ ńkɑ
n kómɑɑlɛ̃ uu Esipiti kɛteni-i iyɔ́ɔpi tonɛ. 19Uyɔ́ɔpi uyɛ̃ uu ntɔ́puri nɛ isɔhɔɔcee tóói uu
pirɔ́sɑ́ɑyɑhɑ íwɛ lukɛisɛ, hɑ́i un nɑ́ɑ́si yɑrɛ pikɛ́ pisipipi riyɑ́ sikɛ́ kpí. 20 Likumúŋɛ́ kpɛ-i
kɑpi Moisi mɑri un Uléécɑɑ inipɛɛ-i nyɑḿ. Iwɑ́rɛ itɑɑni kɑpi usɑ́ɑ kɛyɔ-i u kpínii. 21Api
limɛmɑ́ɑ́ u fómni, Esipiti uyɔɔpi ukpére uu u kpísi uu nyɔ́lu yɑrɛ uricuruu yɛɛ u mɑri.
22Esipiti pikɔ́mɛnyuwɛ nnɛí́ kɑpi u céesi, unsímɛ́ nɛ umɛwɑi ɑmɛ tíyɛsɛ uu ńnɑŋɛmmɑ́.

23 Kuu iŋmɛ̃ ɑfɛɛnɑ n yɛ̃,́ uu rɛ u yɛ́ hɑ upimɑrɛcɔ Isirɑyɛɛli pikɔ́ rilóólú. 24 Kuu n hɑ́pɔ,
uu Esipiti ukɔ́ unyinɛ lɛɛpɔ un Isirɑyɛɛli ukɔ́ unyinɛ kɑii. Uu unɑ́rɛi kɛcɑ́ɑ́ kpɑ́ uu Esipiti
ukɔ́ uyɛ̃ kɑii uyɛ̃ uú hɑ nɛ kpi. 25Moisi yɛ pɛɛmúsu rɛ upimɑrɛcɔ Isirɑyɛɛli pikɔ́ yɛ́ kṍ tɛ
uyɛ̃kɛUléécɑɑ uú lɑ ukɛ́ nɛ ritiki ukɛ́ nɛ ilɑ́si kɛḿɛɛ pi lesɛ. Nɛḿ́pɑ́kɑnɛ upimɑrɛcɔ ɑ́pi lɛ̃
kõ. 26Moisi uu kɔ kɛyɑ́ɑ lírũ tuŋɛ́ Isirɑyɛɛli pikɔ́ pitɛ́ lɛɛpɔ pin cɛŋ́ɛsi, uu pɛɛ́ hɑpɔ rɛ ukɛ́
pi yoriyɛ. Uu pi pisɛ rɛ: Nɔ pisoi pisɛ lɛ, pinɛśɑ́nɛ! Yo nnyɑ kɑni pɛɛ cɛŋ́ɛsi? 27Uyɛɛ pɛɛ
ucɔ n íwɛ n wɑi uu pɑnsɛpɔ uuMoisi lɑ́upɔ uu u pisɛ rɛ: Wóo iyɔ́ɔpi pɔ́ tónsɛ rɛ ɑ irɔ́símɛ́
n túhɑɑnɛ? 28 Pɔ lɑlɛ pɔkɛ́ nɛ́ kpu yɑrɛ kɑɑ sé Esipiti ukɔ́ ń kpu, nɛɛ́ íye? 29 Kɛ Moisi uu
ɑnɔ́ɔ nyɛ̃ n kṍ, uu wuru uú hɑMɑtiyɑɑ kɛtẽ-pɔ tonɛ. Kei kuu piŋmɑ́nɛ pitɛ́mɑ́ri.

30 Iŋmɛ̃ ɑfɛɛnɑ mɛmɑ́ɑ́, Moisi uu pɛɛ kɛyɑ́ɑ kɛnyinɛ kucɛsi kóimɑ-i Sinɑyi riyɔpɛ
kɛkúrí n we. Kei kɛ Uléécɑɑtumɛ unyinɛ uu kuhííhíí kunyinɛ kɛcɔpɛ inɑlempi kɛḿɛɛ
u rikpɑ́fúmɛ. 31KɛMoisi uu lɛ̃n yɛ̃,́ ɑi mɛnyinɛ u wɑi. Uu rɛ ukɛ́ rinyɔsɔ́pɔ ukɛ́ hɑmɛwɑi
mɛ̃nyɑ́nɛi. UuUléécɑɑ rinɔɔ kom tɛ: 32Nɛɛ́ pipɔ́sɑ́ɑyɑhɑUleecɑɑ, nɛApirɑhɑmnɛ Isɑɑki
nɛ Yɑkupu Uleecɑɑ. Moisi uu pɛɛ iwɑmɛ nɛ n tɛrii úu kɑhɑ ukɛ́ riweríi. 33Upíimɑ uu u
mɑɑ rɛ: A ɑpɔ́nɛɛ́ŕi mɑhɑ,̃ li we rɛ kɛlõ kɛ-i kɑɑ nní n nyɛnu yɛ Uléécɑɑ ripɔhɔ lɛ. 34Nɛ
Esipiti kɛteni-i nnɛṕuri iwɛ yɛnlɛ, ɑm kɔ piiŋmɔpi kom. Lɛ̃ nnyɑ kɑḿ kɑ kɛ́ pi yoriyɛ. Lɛ̃
nnyɑ, ɑ nkpéni kɑm kɛ́ Esipiti kɛtẽ-pɔ pɔ́ tũ.

35 Moisi uyɛ̃ kɛ Isirɑyɛɛli pikɔ́ ɑpí pɛɛ n kɛśi, ɑpi u mɑɑ rɛ: Wóo iyɔ́ɔpi nɛ itúhɑɑnɛ
pɔ́ tónsɛ? Uyɛ̃ cirɛ kɛ Uléécɑɑ uu tummɛ rɛ ukɛ́ piuyɔɔpi, ukɛ́ kɔ ilɑ́si kɛḿɛɛ pi lesɛ.
Uléécɑɑtumɛ uyɛɛ kuhííhíí kɛcɔpɛ inɑlempi kɛḿɛɛ u rinkpɑ́fúmɛ yɛɛ u lɛńinɛ. 36Moisi
yɛɛ Isirɑyɛɛli pikɔ́ Esipiti kɛteni-i lésɛmɛ. Iŋmɛ̃ ɑfɛɛnɑ kɛḿɛɛ kuú nɛ Esipiti kɛteni-i nɛ
Míni-Wɛɛ-́Kukoi kɛḿɛɛ nɛ kucɛsi kóimɑ-i mɛwɑisɑŋɑ nɛmɛwɑi píimɑmɛ̃wɑpisi. 37Uyɛ̃
cirɛ yɛɛ pɛɛ Isirɑyɛɛli pikɔ́ símisi rɛ: Uléécɑɑ yɛ́ ɑntepu unyinɛ nɔ́ pɑ́mɛ yɑrɛ nɛ̃́ un
nɔ́nnɛṕuri ukɔ́. 38Kɛ Isirɑyɛɛli pikɔ́ ɑpí pɛɛ kucɛsi kóimɑ-i n cɑ́pinɛ, uyɛɛpɛɛpirɔ́sɑ́ɑyɑhɑ
nɛ Uléécɑɑtumɛ yɛɛ Sinɑyi riyɔpɛ kɛcɑ́ɑ́–pɔ u n símɑɑri kɛcɔpɛ we. Uléécɑɑ nsímɛ́mɛɛ
yɛ nfɑ́ɑ n hɛ kuú pɛɛ yɔ́su un tɔ́ pɑ́lɛ.̃ 39 Amɑ́ pirɔ́sɑ́ɑyɑhɑ ɑ́pi pɛɛ́ lɑ pikɛ́ u pɑkɑrɛ, ɑpi
uipuri yulu ɑpí n kɑ́ípi pikɛ́ Esipiti pɛlɛ. 40 Api pɛɛ Arɔɔ mɑɑ rɛ: A piléécɑɑ rɔ́ mɔ̃́ pɛɛ
yɛ́ kɛrɔ́yu-i n sɔ́nɛ, li we rɛ ɑ́ri nyu lɛlɛɛMoisi uyɛɛ nní Esipiti kɛtẽ-pɔ rɔ́ n lésɛmɛ n wɑ.
41 Api kɛyɑ́ɑ kɛ̃ tinɑ́ɑpipi mɔm, ɑpi ri nyɔ́ɔnsɛ, ɑpi piɑnipɛ limɔmɛ-mɔmɛ lɛ̃ ɑnyɑ̃́ wɑi,
piɑkiŋ ɑɑ niŋɛsi. 42 Amɑ́ Uléécɑɑ uu kɛpirɛ pi tɔ uu pi yɑ́ ɑpi ituŋɛ nɛ iwɑ́rɛ nɛ ɑwɑ́rɛpi
n yɑ́ɑ́si yɑrɛ kɑi ɑntepuyɛ ɑtɛlɛ-́i n wɔ́lɑɑlɛ.̃ Li kei wɔlɑɑlɛ̃ tɛ:
Nɔ̃́ Isirɑyɛɛli pikɔ́, nɛ̃́ kɑni iŋmɛ̃ ɑfɛɛnɑ kɛḿɛɛ kucɛsi kóimɑ-i isɛɛ
nɛ nyɔ́ɔnsɛntɛ ɑni kɔ licɔ licɔ hɛkɛsii?
43Amɑ́ piléé kɑpi yɛ n sée rɛMolɔki kucɑ́ŋíí nɛ nɔ́pinɛĺéé
Refɑɑ riwɑrɛpi kɑní pɛɛ topori. Lɛ̃ kɑní sɛrí nɔn nɛ pi yɑ́ɑ́si.
Lɛ̃ nnyɑ kɑm nɔ́ lésɛnɛ kɛ́ nɛ Pɑpilɔɔni kɛtẽ kɛpirɛ-mɛmpɔ hɑ.

44 Pirɔ́sɑ́ɑyɑhɑ yɛ pɛɛ kucɛsi kóimɑ-i kucɑ́ŋíí mɑ́lɛ kpɛɛ n nyísɛlɛ̃ tɛ Uléécɑɑ yɛ tɔ́ nɛ
uyɛ̃ kɛcɔpɛ rinɔ́ɔ yekeilɛ. Ku pɛɛ́ welɛ yɑrɛ kpɛ̃ kɛ Uléécɑɑ uú pɛɛ Moisi n símisi rɛ ukɛ́
wɑ. U pɛɛMoisi mɑɑ rɛ ukɛ́ kpɛ̃ kuú pɛɛ n yɛ̃́ kucɔ wɑ. 45 Pirɔ́sɑ́ɑyɑhɑ yɛ kucɑ́ŋíí kpɛ̃ nɛ
pipipirɛ̃ tíyɛlɛ. Pɛɛ́ uyɛ-i kɛ Yosuwee uú pɛɛ pi n kpɑ́úlɛ̃ kɑpí pɛɛ́ nɛ ku ripɛńɛ ɑpí nɛ kɛtẽ
kɛɛ pikɛyu-mɛmpɔ ń we tɛŋ́́. Kɛtẽ kɛ̃ pikɔ́ kɛ Uléécɑɑ uú pɛɛ lɑ́kɑsɛ. Kucɑ́ŋíí kpɛ̃ ɑku lɛ̃
Kɑnɑɑ-i n we ɑí nɛ Tɑfiti kumúŋɛ́ tulu. 46Uléécɑɑ yɛ pɛɛ́ nɛ Tɑfiti kɛfɑ fénnɛlɛ. Tɑfiti uu
pɛɛ u pisɛ rɛ ukɛ́ ncée u hɛ ukɛ́ kɛýɔmɔ̃ kɛkɛ́wɑ kei kɛ Yɑkupu Uleecɑɑ uu ń we. 47Amɑ́
Sɑlomɔɔ yɛɛ kɑ uu kɛýɔ u mɔm. 48Ḿpɑ́ nɛ lɛ,̃ Uléécɑɑ yɛɛḿpɑ́ yo kɛcɑ́ɑ́ ń tṹ, úu síyɔ kɛ
pisoi ɑpi m mɔ̃́ kɛḿɛɛ sói. Yɑrɛ kɛ ɑntepu Esɑyi uu ḿ mɑɑ rɛ:
49Upíimɑ yɛmɑɑ rɛ
Kɛyómɛcɑɑ yɛ rinɛýɔ́ɔpitũ lɛ,
kɛtẽ pɔ́ɔ kɛnɛńɑcɔpɛ
kɛýɔ kɛýe kɛ nɔ́ɔ yɛ́ nɛ́mɔ̃́?
Yei kɑm yɛ́ tonɛ kɛ́ nɛ n wéntɛ?

50 Ái rinɛćúruu nɛɛ́ lɛ̃ nnɛí́ wɑɑ? 51 Etiyɛɛni uu kɔ pimɑ́ɑ pi kpɑ́ rɛ: Nɔ́ pisoi mpí ɑtii yɛ

pɑ́ɑ́púlɛ hɑ́i. Nɔ́ ɑkíŋ tɑkɑ́lɛ, nɔ́ɑnɛt́u ɑ́ɑ yɛ kɔ nsímɛ́ kṍ. Nɔ́pinɛśɑ́ɑyɑhɑ mɛcɔ
kɑni nní we nɔn Nfɑ́ɑsɔnɛ rinɔɔ kɛsu. 52Antepu úye mpuri kɛ nɔ́pinɛśɑ́ɑyɑhɑ ɑ́pi
wéékusɛlɛ?̃ Pɛ̃ nnɛí́ pɛɛ n símisi rɛ Asei ute yɛ wemɛ kɑpi kṍ. Asei ute uyɛ̃ kɛ
nɔ́ɔ kɔ nkpéni nní pilɑ́ɑrɔ ɑnipɛ-i wɑ ɑni u kopu. 53Uléécɑɑ yɛ nɛ piléécɑɑtumɛ
ritikilɛ uú nɛ uisé nɔ́ pɑ, ɑmɑ́ ɑ́ni i ritiki.

Etiyɛɛni nkpɔ kɛcɑ́ɑ́ nsímɛ́
54 Kɛ pɛpɛɛ pɛɛ kɛtúhɑɑnɛ-i ń we ɑpi lɛ̃ n kṍ, ɑi kuwɔ́i pi fukɔɔmɛ ɑpi pɛɛ Etiyɛɛni

nsímɛ́mmɛ̃ nɛ ɑnĩ ́n tɑkɑi. 55Amɑ́ Etiyɛɛni pɔ́ɔ pɛɛ kɛléécɑɑ inípɛɛ n tɑpɑɑlɛ,̃ Nfɑ́ɑsɔnɛ
nn u yipɑɑlɛ̃un nɛUléécɑɑmɛyɔɔpi nɛ Yeesu yɛɛUléécɑɑ kulukɛ-lukɛ-mɛ̃ kɛýukɔɔ́tonɛ-
i n nyɛnu nyɑ́nɛi. 56 Kei kuu pɛɛ rɛ: Nɛ kɛyómɛcɑɑ nyɑ́nilɛ kɛn wúkulɛlɛ,̃ Usoi Kɛpipi
kɛn Uléécɑɑ kulukɛ-lukɛ-mɛ̃ kɛýukɔɔ́tonɛ-i nyɛnu. 57 Kuu lɛ̃ḿmɑ, ɑpi kɛpupɛilɑ píimɑ
kɛnyinɛ té ɑpi ɑtu tɑ́pisi ɑpi pinnɛí́ kɛsẽ́ pehépɔ ɑpi u fílí, 58 ɑpi u lɑkɑsɛ ɑpí nɛ kuyu
iyɑɑ leepɔ ɑpi ɑpɑrɛ u tɑpisi ɑpi kópu. Pɛpɛɛ kei ń we ɑpi pisitukɑnkɑ cícɑɑ́mɑ́hɑni ɑpi
uŋmɑ́nɛ unyinɛ kɑpi yɛ n sée rɛ Sɔɔli pɑ uu si m mɛ̃.́ 59 Pi Etiyɛɛni ɑpɑrɛ tɑpisilɛ un we
un kɔ nɛ kɛyómɛ yɑ́ɑ́si. Uu rɛ: Upíimɑ Yeesu, ɑ nnɛf́ɑ́ɑ yɔsí, 60 uu pɛɛ ɑnui kɛcɑ́ɑ́ wúlɑ
uu mɛsɔ́ri pupɛi rɛ: Upíimɑ, kɑpɛ ɑkópɛ nnyɛ́ piriyu kɛcɑ́ɑ́wɑ. Kuu lɛ̃ pimɑ́ɑḿmɑsí, uu
pɛɛ kpi.

8
1 Etiyɛɛni nkpɔmmɛ̃ nń nɛ Sɔɔli sɑ́.
Sɔɔli yɛ Kirisi pikɔ́ wéékusɛlɛ̃

Likɛyɑɑ kɛ̃ cirɛ kɑpi Yerusɑlɛm kuyomɛyɑ́hɑɑlee pikɔ́ piwéékusɛ korɑɑnɛ ɑi wɔ́ŋɔɔ.
Pinnɛí́ɑpiYutee sitẽ nɛ Sɑmɑrii sitẽ kɛcɑ́ɑ́yɛḱɑ́ɑ́, ɑi yɑ́pitumɛŋmɑnɛ. 2Pisoi pɛɛUléécɑɑ
likɔ́ ń lɑ pɛɛ Etiyɛɛni kulɛsi ɑpi nkpɔ tonɛ ɑpi ukɛcɑ́ɑ́ téni hɑ́i. 3 Sɔɔli pɔ́ɔn ŋmɔ́ɔ́púlɛ̃ tɛ
ukɛ́ Uléécɑɑ icɑ́pinɛ kpu. Síyɔ kuú pɛɛ kɔ́ɔ́núlɛ̃ un Kirisi pikɔ́ cɔ́pii, pitisi nɛ pinɔ́si, un
kukpɑniilee súúni.

Filipu yɛ Nsímɛ́ Kɛcirɛ Sɑmɑrii kɛteni-i yóólɛ̃
4 Pɛpɛɛ rin-yɛḱɑɑ yɛ pɛɛ kɛtẽ kɔ́ɔ́núlɛnlɛ pin Nsímɛ́ Kɛcirɛ yóólɛ.̃ 5 Filipu uu yisi uú hɑ

Sɑmɑrii kuyu mɑɑ-i yóó rɛ Yeesu yɛɛ uyɛ̃ kɛ Uléécɑɑ uu n wɛɛ́. 6 Pisoi nnɛí́ yɛ pɛɛ rinɔ́ɔ
risɛ wɑlɛ pin Filipu kutu cɔlɛ.̃ Pi pɛɛ kómɛilɛ rɛ u mɛwɑisɑŋɑ wɑpisi, ɑpi kɔ mɛ yɛnu.
7 Aníri yɛ pɛɛ pisoi mɛyɑ̃ kɛḿɛɛ lelɛ ɑn pupukɛɛ. Síkɑnkɑ́lɑ́kɑ́ nɛ pipɑ́íkɔɔ́ kulúi yɛ pɛɛ
pélesilɛ. 8Ai pɛɛ lɛ̃ nnyɑ pisoi n lɑ́ɑ́rú kuyu kpɛ-i.

9Utisi unyinɛ yɛɛ hɑ́i mɛkɛɛ-mɛ kuyu kpɛ-i we, ɑpi yɛ u séi rɛ Simɔɔ. U pɛɛmɛtɑrɛwɑi
wɑpisilɛ ɑi yɛ Sɑmɑrii pikɔ́ nnɔ́ɔ yipu. U kɔ pɛɛ umɛcirɛ kpíilɛnlɛ rɛ u úyukɔɔ́ unyinɛ
lɛ. 10 Pisoi nnɛí́, kɑi n kpísi siwɑ̃́ nɛ piwɛɛ́śɛ yɛ pɛɛ u wɑisɛlɛnlɛ hɑ́i. Api yɛ mɑɑ rɛ:
Uléécɑɑ nnɑŋɛ kɑpi yɛ n sée rɛ ńnɑŋɛ mɑɑ mɛɛ usoi nkó kɛḿɛɛ we. 11 Hɑ́i mɛkɛɛ-mɛ
kɛ umɛtɑrɛwɑi ɑmɛ nnɔ́ɔ pi yipɑɑlɛ.̃ Api pɛɛ lɛ̃ nnyɑ u n wɑisɛlɛ.̃ 12 Amɑ́ kɛ Filipu uu
Uléécɑɑ iyɔɔpi nɛ Yeesu Kirisi kɛcɑ́ɑ́ Nsímɛ́ Kɛcirɛ pi n símisi ɑpi ŋmurɛi, pi tíyɛsɛlɛ ɑpi
míni pi wolɛ, kɑi n kpísi pitisi nɛ pinɔ́si. 13 Simɔɔ uyɛ̃ ticuruu pɔ́ɔ kɔ nɛ Nsímɛ́ Kɛcirɛ
mmɛ̃ kɛfɑ tɛnɛ ɑpi míni u wolɛ. Uu pɛɛ Filipu n tikilɛ̃ un mɛwɑisɑŋɑ nɛmɛwɑi píimɑ kɛ
uyɛ̃ uu n wɑpisi nyɑ́nɛi mɛn nnɔ́ɔ u yipɑɑlɛ.̃

14Pitumɛ pɛɛ Yerusɑlɛm-i ń we ɑpi kóm tɛ Sɑmɑrii kɛtẽ pikɔ́ yɛ Nléécɑɑsimɛ́ yɔsí. Api
pɛɛ Piyɛɛ nɛ Yohɑni kei tumpɔ. 15 Pikɛtɛ́ kɛ̃ ɑpi yisi ɑpi sĩ ́ɑpí hɑ nɛ Uléécɑɑ welu rɛ ukɛ́
Sɑmɑrii pikɔ́ pɛ̃ Nfɑ́ɑsɔnɛ hɛ. 16 Nfɑ́ɑsɔnɛ ńn pɛɛ kɑhɑnɛ likumúŋɛ́ kpɛ-i úkɑ kɛcɑ́ɑ́ n
súimɛ. Míni ŋmɑnɛ kɑpí pɛɛ́ nɛ Yeesu rinyiri pi wolɛ. 17 Kei kɛ Piyɛɛ nɛ Yohɑni ɑpi pɛɛ
ɑnípɛ pikɛcɑ́ɑ́ rilɑɑ, Nfɑ́ɑsɔnɛ nn pɛɛ pi loni.

18 Kɛ Simɔɔ uu n yɛ̃́ tɛ pitumɛ yɛ pisoi kɛcɑ́ɑ́ ɑnípɛ rilɑɑ Nfɑ́ɑsɔnɛ nn pi loni, uú nɛ
siwóó hɑpɔ uu pitumɛ pɛ̃mɑɑ rɛ: 19Ani kɔ nɛ̃́ ńnɑŋɛmmɛ̃ hɛ kɛ́ yɛ nɛn úye kɛcɑ́ɑ́ ɑnípɛ

rinlɑɑ, ukɛ́ Nfɑ́ɑsɔnɛ yɔsí. 20 Amɑ́ Piyɛɛ uu u pɛsɛ rɛ: Nɔ́ nɛ sipɔ́wóó sɛ̃ ɑni ɑ́sɑ́lɑ́ú wɑ.
Pɔ musí rɛ pɔ́ fe ɑɑ Uléécɑɑ lihɛɛhɛɛ nɛ siwóó lɔluu? 21 Lipɔ́kɔ́ líkɑ ɑ́i nté we, ɑ́ɑ kɔ líkɑ
kɛcɑ́ɑ́ nté ncée mɑ́. Li we rɛ ɑ́ɑ Uléécɑɑ kɛḿɛɛ ɑsei mɑ́. 22 A kɛpɔ́múŋɛ́ kópɛ kɛpirɛ ritɔ
ɑɑ Upíimɑ nɛ téni rɛ lin kusɑ́rɛi n we, ukɛ́ kɛmúŋɛ́ kɛ̃ pɔ́ sɑ́rɛi. 23Nɛ nyɑ́ni yɑrɛ nfɑsimɛ́
kópɛ nɛ rikpɑ́kɑ́rɑ́ kɑɑ n fɑnɑɑlɛ̃ yɛ pɔ́múílɛnlɛ yɑrɛ ulɑ́si. 24 Kei kɛ Simɔɔ uu pɛɛ rinɔ́ɔ
yɔsí rɛ: Ani nɔ́rinɛćúruu nɛ Upíimɑ nɛ́ tẽ,́ lɛ̃ kɑni nní ḿ mɑ ɑ́i kɑpɛ nɛ nɛ́ n wɑ nnyɑ.
25Kɛ Piyɛɛ nɛ Yohɑni ɑpi Sɑmɑrii kuyu kpɛ-i Upíimɑ nsímɛ́ piyóó nɛ picélɑɑḿmɑsí, ɑpi
yisi ɑpi Yerusɑlɛm pɛlɛ, pin ncée-i siyupi mɛyɑ̃ kɛḿɛɛ Sɑmɑrii kɛtẽ kɛcɑ́ɑ́ Yeesu Nsímɛ́
kɛcirɛ yóólɛ.̃

Filipu nɛ Etiyopii ukɑwe ifɑɑci
26 Upíimɑ uleecɑɑtumɛ unyinɛ uu Filipu mɑɑ rɛ: A yisi ɑɑ ituŋɛ kumii-mɛ̃ pɑnsɛ ɑɑ

Yerusɑlɛm ncee mɛɛ Kɑsɑɑ n cɛṕilɛ̃ kpísi. Ápi yɛ ncée mmɛ̃ titiki. 27 Filipu uu mɛsɛ nɛ
mɛsɛ yisi uu tɔ́mpɔ, uú nɛ ncée Etiyopii kɛtẽ utisi unyinɛ sɑ́nɛ. Ukɑwe píimɑ unyinɛ
lo *. Uyɛɛ Etiyopii unɔsiyɔɔpi Kɑntɑɑsi mɛmɑ́ nnɛí́ kɛcɑ́ɑ́ pɑílɛ.̃ U Yerusɑlɛm-i kɑlɛ rɛ
ukɛ́ Uléécɑɑ yɑ́ɑ́si 28un pɛɛ nkpéni kulu, un ukɛsɑnnɔipi kɛcɑ́ɑ́ tṹ un ɑntepu Esɑyi ritɛlɛ́
kɛɛ́ńi. 29 Nfɑ́ɑsɔnɛ nn Filipu mɑɑ rɛ: A kɛnɔ́ipi nkɛ́ kɛkúrí hɑpɔ. 30 Filipu uú nɛ itóó
nyɔsɔ́pɔ uu kóm Etiyopii ukɔ́ uyɛ̃ un ɑntepu Esɑyi ritɛlɛ́ kɛɛ́ńi. Filipu uu u pisɛ rɛ: Pɔ lɛ̃
kɑɑ n kɛɛ́ńi ɑsei kómɛii? 31Utisi uu rɛ: Unyinɛ unsɑ́ nɛ́ n lɛ̃,́ íye kɑm yɛ́ nɛ kõ? Uu pɛɛ
Filipu séi rɛ ukɛ́ hɑpɔ ukɛ́ kɛsɑnnɔipi kɛḿɛɛ ukɛkúrí tonɛ. 32 Li Uléécɑɑ Nsímɛ́ kɛlõ kɛ̃
kuu n kɛɛ́ńi kɛḿɛɛ wɔ́lɑɑlɛ̃ tɛ:
Pi nɛ u tɔ́sulɛ yɑrɛ kɑpi yɛ
kusɑ́ŋyɑhɑ n tɔ́rɔi pin nɛ pikópɛ sĩ,
un sɛɛ́ĺɛ̃ yɑrɛ risɑ́ŋpipi kɑpi nkpíí ń nyɑ́lu, úu rinɔ́ɔ wúkulɛ.
33Apí nɛ u túhɑɑnɛ ɑpi u cɛpisɛ, úu pɛɛ nkpɑ́ni líkɑ tu.

Wóo yɛ́ pɛɛ nkpɑ́ni upipirɛ̃ tinɔɔmɑɑ?
Pi kɛtẽ kɛcɑ́ɑ́ unfɑɑ lesɛlɛ. 34Kuu lɛ̃ pikɛɛ́̃mmɑsí, uu pɛɛ Filipu pisɛ rɛ: A risuúlu ɑ nɛ́

símisi nkɛ̃́ tɛ úye nsímɛ́ kɛ ɑntepu nkó uu nní símisi. Uricuruu kuú nɛmɑ́nɛ nɛɛ́ unyinɛ
nsímɛ́ kuu símisi? 35 Kei kɛ Filipu uu pɛɛ́ nɛ ɑntepu Esɑyi nsímɛ́ mmɛ̃ riwɑ́ɑ́nɑ́ uú nɛ
Yeesu nsímɛ́ kɛcirɛ u símisi. 36 Api nsẽ́ nɔŋ́ ɑpí hɑ nɛ míni kɛlõ kɛnyinɛ tulu. Ukɑwe
píimɑ uyɛ̃ uu pɛɛ rɛ: Míni yɛmmɛ́ nní. Yo icɔ yɛɛ pɑ́rílɛ̃ kɛ́ nɛmíni ń wolɛ? 37 [Filipu uu
u pɛsɛ rɛ: In tɛ pɔ nɛ kɛpɔ́fɑ nnɛí́ nsímɛ́ mmú tɛnɛ, pi yɛ́ fe ɑpi míni pɔ́ wolɛ. Utisi uu
rɛ: Nɛ nɛ kɛfɑ tɛnɛ rɛ Yeesu Kirisi yɛ Uléécɑɑ Kɛpipi lɛ.] 38Uu kɛsɑnnɔipi nyɛrɛsɛ, u nɛ
Filipu ɑpi míni-i lompɔ, Filipu uu míni u wolɛ. 39 Kɑpi míni-i n léepɔ, Upíimɑ Nfɑɑsɔnɛ
nn Filipu kpíípɔ, ukɑwe uyɛ̃ úu pɛɛ piyɛńɛ u rikpɑ́. Uyɛ̃ uu kɔ mpɔ́ɔnɑrɛ nɛ uncee nɔŋ́.
40 Filipu pɔ́ɔ hɑ Asɔɔti kɛtẽ-pɔ leeri. Uu pɛɛ kei ɑyu nnɛí́ nyɛɛ ncée-i ń we kɛḿɛɛ Nsímɛ́
Kɛcirɛ n yóólɛ̃ uú hɑ nɛ Sesɑree kɛtẽ tulu.

9
Sɔɔli yɛmɛfinɛ consɛ
(UPM 22:6-16; 26:12-18)

1 Sɔɔli úu pɛɛ kusɑ kumúŋɛ́ kpɛ-i Upíimɑ pipirɛtiki nɛ kɛfɑ pɔ́ɔ́lú un wɛɛ́śi ukɛ́ pi kṍ.
Uu yisi uu lɛ̃ nnyɑ Uléécɑɑ usinɑ lɛɛpɔ, 2 uu rɛ uyɛ̃ ukɛ́ ɑ́tɛlɛ́ u wɑ ɑkɛ́ ncée u hɛ ukɛ́ hɑ
Tɑmɑɑsi-pɔ Pisuifi ɑyomɛyɑ́hɑɑlee rikɑ. Un kei píye n lɛɛpɔ pɛɛ Upíimɑ ncee n tíkilɛ,̃
pitisii, pinɔ́sii, ukɛ́ fe ukɛ́ pi cɔ́pii ukɛ́ pɑhɑɑnkɛɛ ukɛ́ nɛ Yerusɑlɛm tɔ́mpɔ. 3 Kuu ncée
n kpísi un nɛ Tɑmɑɑsi nyɑhɑipɔnɛ kɛ mɛtɛí́ mɛnyinɛ ɑmɛ mɛyéne mɛsɛ kɛyómɛcɑɑ-pɔ
leemɛ ɑmɛ tɑpu ɑmɛ́ nɛ u kɔ́ɔ́nú. 4Uu kɛteni-i lólu, uu pɛɛ rinɔ́ɔ rinyinɛ kom tin tee rɛ:
Sɔɔli, Sɔɔli, yo kɛcirɛ nnyɑ kɑɑ lɛ̃ nɛ́ wéékusɛlɛ?̃ 5 Sɔɔli uu pɛɛ pisɛ rɛ: Pɔ́ɔ úye, Upíimɑ?
Upíimɑ uu rinɔ́ɔ u yɔ́su rɛ: Nɛɛ́ Yeesu uyɛ̃ kɑɑ nní ń we pɔn wéékusɛlɛ.̃ [Áɑ yɛ nkpɑ́ni
* 8:27 Pi yɛ pɛɛ kuyu kpɛ̃ inyɛkii kɛḿɛɛ pikɑwe píimɑ pɛ̃ cɑmɛsilɛ ɑpi kɛlenɛ pikɛi pi pɑ
uyɔ́ɔpi kɛyɔ-i.

fe pɔkɛ́ nɛ nkpɔmɛlõ tɔpiriinkɛɛ. Un tɛrii lin nnɔ́ɔ u yipɑɑlɛ,̃ uu pɛɛ́mɑɑ rɛ: Upíimɑ, yo
kɑɑ́ lɑ kɛ́wɑ? Kei kɛ Upíimɑ uu pɛɛ́mɑɑ rɛ:] 6A yisi ɑɑ kuyu-i lompɔ. Pɔn n lompɔ, pi yɛ́
pɛɛ pɔ́ símisi lɛ̃ kɑɑ yɛ́ ń wɑ. 7 Sɔɔli pisencɔ ɑpi nyɛrɛ pírí, rinɔ́ɔ ɑ́ri we. Amɑ́ pi pɛɛ rinɔ́ɔ
kómɛilɛ ɑ́pi pɛɛ úkɑ nyɑ́ni. 8 Sɔɔli uu yisi uu ɑnípɛɛwii úu pɛɛ líkɑ nyɑ́ni. Api pɛɛ kunípɛ
u múlú ɑpi u tɔrɔi ɑpí nɛ Tɑmɑɑsi sĩ. 9 Siyɑ́ɑ sitɑɑni kuu wɑ úu yɛ líkɑ yɛ,̃ úu yɛ líkɑ li úu
yɛ kɔ líkɑ n ntí.

10 Kirisi upirɛtiki unyinɛ yɛ pɛɛ Tɑmɑɑsi-i welɛ, ɑpi yɛ u séi rɛ Anɑniyɑsi. Upíimɑ uu
kɛyɑ́ɑ kɛnyinɛ u kpɑ́fúmɛ uu u séi rɛ: Anɑniyɑsi! Anɑniyɑsi! Uu rɛ: Nɛɛ́ nkó, Upíimɑ!
11Upíimɑ uu umɑɑ rɛ: A yisi ɑ ncéemmɛ̃kɑpi yɛ n sée rɛ Kɛcirɛ kpísi ɑɑ́ hɑ Yutɑsi kɛyɔ-i
Tɑrisi ukɔ́ uyɛ̃ kɑpi yɛ n sée rɛ Sɔɔli kɛcɑ́ɑ́ pisɛ. U welɛ un kɛyómɛ yɑ́ɑ́si. 12Ai u nyísɛ rɛ
utisi unyinɛ kɑpi yɛ n sée rɛ Anɑniyɑsi yɛ lompɔ uu ɑnípɛ ukɛcɑ́ɑ́ lɑ́ɑ rɛ uyɛ̃ Sɔɔli inipɛɛ
ikɛ́ yɛ kɔ yɛ.̃ 13 Anɑniyɑsi uu rɛ: Upíimɑ, nɛ konlɛ pisoi mɛyɑ̃ pin símisi rɛ utisi uyɛ̃ úu
kusɑ pipɔ́soi pɛɛ Yerusɑlɛm-pɔ ń we rikpɑ́kɑ́rɑ́ wɑpisi. 14 Pɛpɛɛ yɛ Uléécɑɑ inyɔ́ɔnsɛ n
wɑ piwɛɛ́śɛ pɛɛ ncée u hɛ rɛ ukɛ́ nté kɑmukɛ́ pɛ̃nnɛí́ pɛɛ pɔ́ n yɑ́ɑ́si cɔ́pii. 15Amɑ́Upíimɑ
uu u pɛsɛ rɛ: A n ŋme. Nɛ usoi uyɛ̃wɛɛ́lɛ rɛ ukɛ́ pinɛḱɛi wɑ. U yɛ́ tíyɛsɛmpuri sɑnɛ pikɔ́
nɛ pipiyɔɔpi nɛ pɛɛ́ nɛ Isirɑyɛɛli pikɔ́ ɑpi rinɛńyíri ceru. 16Nɛ́ rinɛćúruu u símisi rɛ u yɛ́
kɛnɛćɑ́ɑ́ íwɛ ncɔpuri li. 17 Kei kɛ Anɑniyɑsi uu pɛɛ ncée kpísi uú hɑ Yutɑsi kɛyɔ lompɔ,
uu Sɔɔli kɛcɑ́ɑ́ ɑnípɛ lɑɑ uu rɛ: Unɛḿɑ́rɛcɔ Sɔɔli, kɑɑ́ pɛɛ ncée n tíkimɛlɛ̃ pɔn nté wémɛ
kɛ Upíimɑ uu pɔ́ rikpɑ́fúmɛ. Uyɛɛ nɛ́ tummɛ rɛ ipɔ́nípɛɛ ikɛ́ yɛ kɔ nkpéni yɛ̃,́ Nfɑ́ɑsɔnɛ
nkɛ́ kɔ pɔ́ lõ. 18 Kei nní, linyinɛ ɑi uinipɛɛ kɛcɑ́ɑ́ lɑ́pilɛ yɑrɛ ikpíntomɛ́ ɑwéé ɑi lólu, uu
pɛɛ nkpéni n nyɑ́ni. Uu yisi ɑpi míni u wolɛ 19 uu pɛɛ ilukɛ le uu ńnɑŋɛ yɛnu.

Sɔɔli yɛ Tɑmɑɑsi-pɔ Nléécɑɑsimɛ́ yóólɛ̃
Sɔɔli uu Yeesu pipirɛtiki kɛḿɛɛ Tɑmɑɑsi-i siyɑ́ɑ wɑi. 20Uu pɛɛ kei nní yisi uu síyɔ sɛ-i

kɛ Pisuifi ɑyomɛyɑ́hɑɑlee ɑɑ ń we kɑ uu yóó rɛ Yeesu yɛɛ Uléécɑɑ Kɛpipi. 21 Ai pɛ̃ nnɛí́
pɛɛ u n kómɛi nnɔ́ɔ yipu ɑpi yɛ pɛɛ rɛ: Ái nkó yɛɛ yɛ lɛ̃ Yerusɑlɛm-pɔ pɛpɛɛ rinyíri ntí
n sélei n wéékusɛlɛɛ̃? Nɛńtɛ u kɔ nté kɑlɛ rɛ ukɛ́ lipite pɛ̃ cɔ́pii ukɛ́ nɛ pɛpɛɛ yɛ Uléécɑɑ
inyɔ́ɔnsɛ n wɑ piwɛɛ́śɛ lɛɛpɔ? 22 Pɛɛ́ kɛ Sɔɔli uu ńnɑŋɛ piyɛńɛ rikpɑ́ uu yɛ nɛ Pisuifi pɛɛ
Tɑmɑɑsi-i ń we nsímɛ́ feriyɛ uu pi sɛɛ́śɛ. U yɛ pi nyísɛ rɛ Yeesu yɛɛ Úyulɑlɛ kɛ Uléécɑɑ
uu n wɛɛ́. 23Kɑi nkɑ́ripi n nɑ́ŋɑi, Pisuifi ɑpi símɑɑnɛ ɑí tonɛ rɛ pikɛ́ Sɔɔli kpu. 24Ai Sɔɔli
kutu-i loni rɛ pi u wɛɛ́śi. Kɛtúŋɛ́ nɛ kɛsinɛ kɑpi pɛɛ kuyu sipoo mɛ̃́ pikɛ́ nɛ u ń kpu nnyɑ.
25 Upipirɛtiki ɑpi pɛɛ kɛsinɛ mɛnɛŕɛ mɛnyinɛ-i u wɑi ɑpí nɛ kuyu mmɛlɛ kɛpirɛ-mɛ̃ u
súisɛpɔ.

Sɔɔli yɛ Yerusɑlɛm-i we
26Kɛ Sɔɔli uu Yerusɑlɛm n tuipɔ, uu Yeesu pipirɛtiki picɔ pitíki peeni, ɑmɑ́ pinnɛí́ pin

pɛɛ u wuru. Ápi pɑkɑrɛlɛ̃ tɛ u mɛsei Yeesu upirɛtiki. 27Kei kɛ Pɑrinɑpɑsi uu mɛsɛ u kpísi
uú nɛ pitumɛ lɛɛpɔ, uu lɛ̃kɛUpíimɑ uu umɛcirɛ n lésɛ uu Tɑmɑɑsi ncee-i Sɔɔli nyísɛ nɛ lɛ̃
kuú nɛ u n símisi pi kɛɛni. Uu kɔ lɛ̃kɛ Sɔɔli uu Tɑmɑɑsi-pɔ nɛ ikɑri Nléécɑɑsimɛ́ nɛ Yeesu
rinyiri rin-yóó pi símisi. 28 Kɑí nɛ kei n kpísi, Sɔɔli nɛ pitumɛ pɛ̃ pɛɛ pɛɛ Yerusɑlɛm-i
sɔ́nɛsi, un nɛ ikɑri Nléécɑɑsimɛ́ nɛ Upíimɑ rinyiri yóólɛ.̃ 29 U nɛ Pisuifi pɛɛ Mɛḱirɛki n
símisi yɛɛ̀ ̀ pɛɛ ifɑɑci wɑlɛ. Amɑ́ pɛ̃ pin pɛɛ wɛɛ́śi pikɛ́ u kpu. 30Kɛ piyómɛyɑ́hɑɑ picɔ ɑpi
lɛ̃ n céri, ɑpi u kpísi ɑpí nɛ Sesɑree-mɛ̃ u sĩ ɑpi Tɑrisi-mɛ̃ u tɔ́ŋsɛpɔ.

31 Úkɑ úu pɛɛ kumúŋɛ́ kpɛ-i Yeesu pikɔ́ cɔ́ŋlɛ̃ Yutee nɛ Kɑlilee nɛ Sɑmɑrii kɛtẽ nnɛí́
kɛcɑ́ɑ́. Pi pɛɛ ikɑri kpɑriisɛnɛlɛ pin kɔUpíimɑ riwurɛmɑ́lɛ. Nfɑ́ɑsɔnɛ nn pi lɛńi pin kulúi
kpɑ́lɛ.̃

Enee pipélɛ́
32 Piyɛɛ yɛ pɛɛḿpɑ́ yei kuyu-i sɔ́nɛlɛ, uú nɛ kɛyɑ́ɑ kɛnyinɛ Yeesu pikɔ́ pɛɛ Litɑ kuyu-i

ń we kɛḿɛɛ tulu. 33 Uu kei utisi unyinɛ kɑpi yɛ n sée rɛ Enee lɛɛpɔ. U kɛḱɑnkɑ́lɑ́kɑ́ lɛ.
Li wɑ iŋmɛ̃ ipɑhɑ kuú nɛ kɛfinɛ kɛcɑ́ɑ́ n finu úu yɛ fe ukɛ́ sɔ́nɛ. 34 Piyɛɛ uu u mɑɑ rɛ:
Yeesu Kirisi yɛ pɔ́ pɔisɛlɛ, Enee. A yisi ɑ ripɔ́cúruu kɛpɔ́finɛ riwɛṕí. Enee uu kei nní mɛsɛ

nɛ mɛsɛ yisi. 35 Litɑ pikɔ́ nɛ Sɑɑrɔɔ pikɔ́ nnɛí́ ɑpi u yɛnu ɑpi pimɛcirɛ Upíimɑ pɑ ɑpí nɛ
Upíimɑ kɛfɑ tɛnɛ.

Pi Tɔrikɑɑsi yukusɛ nkpɔ kɛḿɛɛ
36 Yɑfɑ-pɔ kɛ unɔ́si unyinɛ uú pɛɛ́ we. Pi yɛ u sée rɛ Tɑpitɑ. Pi yɛ rinyíri tɛ̃Mɛḱirɛki

kɛḿɛɛ tuisɛ rɛ Tɔrikɑɑsi * Uyɛ̃ nkɔ́ mɛɛ rɛ ukɛ́ ḿpɑ́ píyei lisɔnɛ n wɑi ukɛ́ kɔ pisoi n
hɛkɛsi. 37Uu likumúŋɛ́ kpɛ-i kɑ́ɑ́si uu kpi. Kɑpi piwólɛ ummɑsí, ɑpi kɛýɔ kɛcɑ́ɑ́-pɔ kulee
kunyinɛ-i kɛléécɑɑ-pɔ u finsɛ. 38Yeesu pipirɛtiki pɛɛ Yɑfɑ-pɔ ń we yɛ pɛɛ kónlɛ rɛ Piyɛɛ
yɛ Litɑ-pɔ we. Litɑ yɛ kɔ nɛ Yɑfɑ kɔ́lɛnlɛ. Api pɛɛ pisoi pitɛ́ lesɛ ɑpi Piyɛɛ kɛḿɛɛ tum
tɛ pikɛ́ u mɑɑ rɛ ukɛ́ mɛkɛɛ pikɛmɛɛ wurupɔ. 39 Piyɛɛ uu wɑ́kɑsi u nɛ pɛ̃ ɑpi tóoisɛnɛ
ɑpi tɔ́mpɔ. Kuu n tuipɔ, ɑpí nɛ kɛýɔ kɛcɑ́ɑ́ kulee kpɛ-i u tɑɑ́pɔ. Pikúmɑnnɔsi nnɛí́ ɑpí
nyɔsɔ́pɔ ɑpi itu nɛ u kɑ́lisi. Api sitúkɑnkɑ nɛ ɑkpɛĺɛnku nyɛ̃ kɛ Tɔrikɑɑsi uú pɛɛ nfɑ́ɑ m
mɑ́ un yóóni u nyísɛntɛ. 40 Kei kɛ Piyɛɛ uu pɛɛ pinnɛí́ lésɛpɔ, uu wúlɑ uu kɛyómɛ yɑ́ɑ́si.
Uu pɛɛ ukpɔkpɔ-mɛ̃ pɑnsɛpɔ uu rɛ: Tɔrikɑɑsi, ɑ yisi. Tɔrikɑɑsi uu inípɛɛ wúkulɛ. Kuu
Piyɛɛ n yɛ̃,́ uu yisi uú tonɛ. 41 Piyɛɛ uu kunípɛ u tini uu u lɛńi uu yisi. Uu pɛɛ limɛmɑ́ɑ́
piyómɛyɑ́hɑɑ nɛ pikúmɑnnɔsi pɛ̃ séi uu Tɔrikɑɑsi nɛ unfɑɑ pi nyísɛ. 42 Nsímɛ́ mmɛ̃ nn
Yɑfɑ kuyu nnɛí́ kɔ́ɔ́nú, pisoi mɛyɑ̃ ɑpi Upíimɑ nɛ kɛfɑ tɛnɛ. 43Piyɛɛ uu Yɑfɑ-i ukónɛfukɛi
Simɔɔ kɛyɔ-i tonɛ ɑi siyɑ́ɑ wɑi ńsɔnɛ.

10
Piyɛɛ yɛ Kɔrinɛɛ kɛyɔ hɑ

1Utisi unyinɛ yɛɛ pɛɛ Sesɑree-pɔ we, ɑpi yɛ u séi rɛ Kɔrinɛɛ. U pɛɛ Rɔm usɔ́ɔ́cɑ kpéẽ
unyinɛ lɛ. U pɛɛ pisoi pílɛ kutɔpilee uwɛɛ́śɛ lɛ. 2 U nɛ ukɛyɔ nnɛí́ yɛ pɛɛ Uléécɑɑ likɔ́
lɑlɛ. U yɛ pɛɛ píwɛkɔɔ́ ulikɔ́mɛyɑ̃́ hɛkɛsilɛ un kɔmɛsɛŕɛ Uléécɑɑ yɑ́ɑ́si. 3Kɛyɑ́ɑ kɛnyinɛ
kuu kɛtúŋɛćɔ mɛtɑɑni kumúŋɛ́ Uléécɑɑtumɛ unyinɛ mɛýɛnɛ mɛnyinɛ-i yɛ̃́ cɑ́kɑ́-cɑ́kɑ́.
Uléécɑɑtumɛ uyɛ̃ uu ukɛyɔ-i lompɔ uu u séi rɛ Kɔrinɛɛ! 4 Kɔrinɛɛ uu pɛɛ iwɑmɛ nɛ
uléécɑɑtumɛ uyɛ̃ n nyɑ́nɛi uú nɛ u pisɛ rɛ: Nɛ mɛyo-mɛ, Upíimɑ? Uléécɑɑtumɛ uu u
pɛsɛ rɛ: Uléécɑɑ yɛ ipɔ́welɛ konlɛ uu kɔ lɛ̃ kɑɑ píwɛkɔɔ́ n lɛńi yɛnu. Úu yɛ́ pɔ́ pɑlɛi. 5 A
nkpéni pisoi tũ pikɛ́ hɑ Yɑfɑ-pɔ utisi uyɛ̃ kɑpi yɛ n sée rɛ Simɔɔ ɑpi kɔ rinyiri u hɛ rɛ
Piyɛɛ séemɛ. 6 Ukónɛfukɛi uyɛ̃ kɑpi yɛ n sée rɛ Simɔɔ kɛyɔ-i kuú we mínimɑɑ ritimɛ-
pɔ. 7 Kɛ uléécɑɑtumɛ uyɛ̃ uu lɛ̃ n símisi uu tɔ́mpɔ, Kɔrinɛɛ uu upikɛikɔ́ pitɛ́ pinyinɛ séi.
Ukutɔpilee kɛḿɛɛ usɔ́ɔ́cɑ unyinɛ yɛ pɛɛ Uléécɑɑ likɔ́ lɑlɛ ńsɔnɛ. Uu kɔ uyɛ̃ séi. 8Uu lɛlɛɛ
n wɑ nnɛí́ pi kɛɛni uu pɛɛ Yɑfɑ-pɔ pi tum.

9Ai ncée pi weesi pin Yɑfɑ lɑpɔ. Piyɛɛ uu ituŋɛ kɛcírɛ kumúŋɛ́ kɛýɔ cɑ́cɑ́ ipirɑɑ yopoi
rɛ ukɛ́ kɛyómɛ yɑ́ɑ́si. 10Nkṹ nn u wɑi uu rɛ u yɛ́ ilukɛ li. Kɑpi ń we pin ilukɛ iyɛ̃wɑi, ɑi u
wɑi yɑrɛ kɛnípɛɛhee. 11Uu yɛńu kɛyómɛ kɛnwúkulɛlɛ,̃ linyinɛ lin cɛpimɛlɛ ɑí nɛ kɛteni-i
tuiri yɑrɛ kusɑ́ŋɑ́ɑ́ mɑɑmɑɑ kunyinɛ kɑpi n tɑ́ŋɛ pin kuɑtimɛ kɛnɑ mulɛilɛ.̃ 12 Ánɑ ɑnɑ
likɔ́ nní ncɔpuri nɛ lɛlɛɛ m múŋui ncɔpuri nɛ sinúipi ncɔpuri yɛɛ pɛɛ kɛmɛɛ́ we. 13 Ai
rinɔ́ɔ u mɑɑri rɛ: Piyɛɛ, ɑ yisi, ɑ kṍ ɑɑ le. 14 Piyɛɛ uu rinɔ́ɔ pɛsɛ rɛ: Kɑ́sɑ, ɑ́m píkɑi irɔ́sé
kɛḿɛɛ icírí inyinɛ lukɑɑlɛ,̃ Upíimɑ! 15 Ai kɔ mɛlírũ pimɑ́ɑ u kpɑ́ rɛ: Lɛ̃ kɛ Uléécɑɑ uú ḿ
mɑɑ rɛ lilukɛ-lukɛ, pɑ́ɑ kɑpɛ li mɑɑ rɛ icírí. 16Mɛpehẽ mɛtɑɑni kɑi lɛ̃wɑ, ɑi pɛɛ limɛmɑ́ɑ́
kusɑ́ŋɑ́ɑ́ kpɛ̃ kɛyómɛcɑɑ-mɛ̃ kpíípɔ.

17 Piyɛɛ uú n we un umɛcirɛ písɛi rɛ mɛýɛnɛ mɛ̃ ɑsei yɛ nkpéni ɑ́ye. Likumúŋɛ́ kpɛ-i,
pisoi pɛ̃ kɛ Kɔrinɛɛ uu n tumpɔ pɔ́ɔn Simɔɔ kɛyɔ wɛĺɑɑpɔ ɑpí nɛ kɛripoo tuipɔ mɛsɛ nɛ
mɛsɛ. 18 Api séi ɑpi pisɛ rɛ kei kɛ Simɔɔ kɑpi rinyíri n hɛ rɛ Piyɛɛ uú wee? 19 Piyɛɛ un
we un mɛyɛńɛmɛ̃ kɛcɑ́ɑ́músu, Nfɑ́ɑsɔnɛ nn u mɑɑ rɛ: Pitisi pitɑɑni pinyinɛ yɛmpí pin
pɔ́ wɛɛ́śi. 20 A yisi ɑ ricɛpipɔ, nɔ́ nɛ pɛ̃ ɑni mɛsɛ nɛ mɛsɛ tɔ́mpɔ. Nɛɛ́ pi tumpɔ. 21 Kei kɛ
Piyɛɛ uu pɛɛ súipɔ uu pitisi pɛ̃mɑɑ rɛ: Nɛɛ́ Piyɛɛ uyɛ̃ kɑni n wɛɛ́śi. Nɛɛ́ usoi uyɛ̃ kɑni n
wɛɛ́śi. Nɛ mɛyo-mɛ? 22 Api rɛ: Rɔm usɔ́ɔ́cɑ kpéẽ Kɔrinɛɛ yɛɛ rɔ́ tummɛ. U usoi kɛcirɛ
lɛ, un kɔ Uléécɑɑ pɑkɑrɛlɛ.̃ Pisuifi nnɛí́ yɛ ukɛcɑ́ɑ́ ńsɔnɛ símisilɛ. Uléécɑɑtumɛ unyinɛ
* 9:36 Tɔrikɑɑsi: Li ɑsei rɛ kɛtɑ́hɑ

yɛɛ u símisi rɛ ukɛ́ pɔ́ sée ɑɑ́ hɑ ukɛyɔ-i nfɑsimɛ́ kɑɑmmɑ́mɛ u símisi. 23 Piyɛɛ u kɛýɔ pi
tɑni uu kulee pi hɛ ɑpi finɛ. Kɑi kóso n weesi, uu yisi uu pi tiki ɑpi kɛsẽ́ tɔ́mpɔ. Pimɑ́rɛcɔ
pinyinɛ pɛɛ Yɑfɑ-i ń we pɔ́ɔ kɔ yisi ɑpi u sɑruni. 24 Liukóso kɑpi Sesɑree tu, Kɔrinɛɛ un
ukɛyɔ-i upikɔ́ nɛ upisɑnɛ cɑ́pinɛlɛ̃un nɛ pi mɛ̃.́ 25Kɛ Piyɛɛ uu n tuipɔ, Kɔrinɛɛ uu u tɛṕɛi,
uu wúlɑ nɛ kɛtẽ-pɔ uú nɛ ipɑkɑrɛ u yɑ́ɑ́si. 26 Piyɛɛ uu u yukusɛ uu nyɛrɛsɛ uu rɛ: A yisi
ɑ nyɛrɛ! Nɛ̃́ nɛ kɔ kɛsoipipi lɛ. 27U nɛ Kɔrinɛɛ pin lɛ̃ ifɑɑci wɑi uú hɑ nɛ kɛýɔ lompɔ, uu
lɛɛpɔ pisoi pin cɑ́pinɛlɛ̃ kulúi 28uu pi mɑɑ rɛ: Nɔ́rinɛćúruu yɛ nyulɛ rɛUsuifi úu ncée mɑ́
upiyomɛyɑ́hɑɑ nnyɑ, u nɛmpuri sɑnɛ ukɔ́ unyinɛ pikɛ́ n sɔ́nɛ, nɛɛ́ ukɛ́ yɛ ukɛyɔ rilóólú.
Amɑ́Uléécɑɑ yɛ nɛ̃́ símisilɛ rɛ ɑ́i nyɑḿtɛ kɛ́mmúsu rɛ unyinɛ yɛ icírí nɛɛ́ úkpɛrinkpɛkɔɔ́.
29 Lɛlɛɛ tíyɛsɛ, kɑni kɛnɛḿɛɛ n tumpɔ rɛ pikɛ́ nɛ́ sée, ɑ́m nkpɑ́ni pipɑ́kɑ́-pɑ́kɑ́ peẽ. Nɛ lɑ
kɛ́ nkpéni nɔ́ pisɛ rɛ ń-ye kɑní nɛ nɛ́ séi? 30Kɔrinɛɛ uu pɛɛ rinɔ́ɔ u yɔ́su rɛ: Siyɑ́ɑ sinɑ yɛ
nsí kɑm ituŋɛ nnyí icɔ-i, kɛtúŋɛćɔmɛtɑɑni kumúŋɛ́ nkú-i kɛnɛýɔ-i we nɛn kɛyómɛ yɑ́ɑ́si.
Mɛsɛ nɛ mɛsɛ, ɑḿ pɑí utisi unyinɛ un ilũ tɑnɑɑlɛ̃ in tɛĺu un nɛ kɛnɛḱúrí nyɛnu. 31 Uu
nɛ́mɑɑ rɛ: Uléécɑɑ yɛ ipɔ́welɛ yɔsilɛ, Kɔrinɛɛ. U lɛ̃ kɑɑ lipɔ́kɔ́ pisoi n hɛkɛsi yɛnlɛ. 32 Lɛ̃
nnyɑ, ɑ pisoi tũ pikɛ́ hɑ Yɑfɑ-pɔ Simɔɔ kɑpi rinyíri n hɛ rɛ Piyɛɛ séemɛ. Ukónɛfukɛi uyɛ̃
kɑpi yɛ n sée rɛ Simɔɔ kɛyɔ-i kuú we mínimɑɑ ritimɛ-pɔ! 33 Am pɛɛ mɛsɛ nɛ mɛsɛ pisoi
tumpɔ rɛ pikɛ́ pɔ́ séemɛ. Li nɛ́ lɑrisilɛ hɑ́i rɛ pɔ́ kɑ. Ntɔ́nɛí́ mmú, Uléécɑɑ inipɛɛ-i kɑri
nkpéni nní we, tɔn kutu cɔlɛ̃ tɔkɛ́ kṍ tɛ ń-ye kɛ Upíimɑ uu pɔ́mɑ́ɑmɛ rɛ ɑ rɔ́ símisi.

Anɔ́ɔ kɛ Piyɛɛ uu Kɔrinɛɛ kɛyɔ-i ḿ mɑ
34Kei kɛ Piyɛɛ uu pɛɛ rinɔ́ɔ yɔsí uu rɛ: Nkpéni kɑmmɛyíkíyiki kṍ tɛUléécɑɑ úu pisoi nɛ

picɔ kóólɛnɛ. 35Ḿpɑ́mpuri ń-ye ukɔ́ yɛ kpére u pɑkɑrɛlɛ̃ un ɑsei tikilɛ,̃ u yɛ liute n lɑlɛ.
36YeesuKirisi kuu tummɛ rɛukɛ́ Isirɑyɛɛli pikɔ́Nsímɛ́Kɛcirɛ símisi rɛunɛnkíŋniŋɛpi kɑ.
Yeesu Kirisi uyɛɛ pisoi nnɛí́ Upíimɑ. 37KɛYohɑni uu Nléécɑɑsimɛ́ piyóó nɛ pisoi píniwolɛ
ḿmɑsí, nɔ yɛnlɛ lɛlɛɛ Kɑlilee kɛteni-i n wɑ ɑí hɑ nɛ Yutee kɛtẽ nnɛí́ yɔ́su. 38Uléécɑɑ yɛ
pɛɛ Nɑsɑrɛti ukɔ́ Yeesu kɛpirɛ welɛ. U pɛɛ Nfɑ́ɑsɔnɛ ukɛmɛɛ wɑlɛ nn ńnɑŋɛ u hɛ, un nɛ
ḿpɑ́ yei sɔ́nɛ un lisɔnɛ wɑi, un pisoi nnɛí́ kɛ kuníri ɑku m múílɛ̃ pɔisɛntɛ. 39 Tɔ́ɔ lɛ̃ nnɛí́
kuu Pisuifi kuyu-i nɛ Yerusɑlɛm-i n wɑ piseérɑkɔɔ́. Pi kunɑpɛɛ́ḱɔɔ́ kɛcɑ́ɑ́ u kɑriilɛ ɑpí nɛ
u kopu. 40Amɑ́Uléécɑɑ uu kɛyɑ́ɑ tɑ́ɑ́nũ tuŋɛ́ nkpɔ kɛḿɛɛ u yukusɛ, uu fe uu umɛcirɛ lesɛ
uu kɛrɔ́cɔpɛ pinyinɛ nyísɛ ɑpi yɛńu rɛ u nkpɔ kɛḿɛɛ yisilɛ. 41 Ái pɛɛ rɛ pisoi nnɛí́ kuu
umɛcirɛ nyísɛ, ɑmɑ́ tɔ̃́ kɛ Uléécɑɑ uu mɛkɛɛ-mɛ n lésɛ rɛ tɔkɛ́ piseérɑkɔɔ́ kuu umɛcirɛ
nyísɛ ɑri u yɛnu. Umɛyisɛ-mɑɑ́, tɔ kɛsẽ́ tonɛlɛ ɑri le ɑri níru nɛ uyɛ.̃ 42Uu kɔ rɔ́ forii rɛ
tɔkɛ́ Nsímɛ́ Kɛcirɛ Pisuifi símisi pikɛ́ céri rɛ uyɛ̃ kɛ Uléécɑɑ uu lésɛ rɛ ukɛ́ pinyɑ́nnyɑ̃́ nɛ
pikpɔkpɔ túhɑɑnɛ. 43Antepuyɛ nnɛí́ yɛ unsímɛ́ símisilɛ ɑpi péhelɛ rɛ úye un nɛ kɛfɑ u n
tɛnɛ, uyɛ̃ nnyɑ, Uléécɑɑ yɛ liute ɑkópɛ sɑ́rɛi.

Nfɑ́ɑsɔnɛ yɛmpuri sɑnɛ pikɔ́ kɛcɑ́ɑ́ súimɛ
44Kumúŋɛ́ kpɛ-i kɛ Piyɛɛ uu lɛ̃n símisi, Nfɑ́ɑsɔnɛ nn pɛ̃nnɛí́ pɛɛ uɑnɔɔ nyɛ̃kutu n cɔ́lɛ̃

kɛcɑ́ɑ́ súiri. 45 Pisuifi pɛɛ Yeesu nɛ kɛfɑ n tɛnɛ yɛ pɛɛ Piyɛɛ sɑrunlɛ. Ai nnɔ́ɔ pi yipu rɛ
Uléécɑɑ yɛ kɔ mpuri sɑnɛ pikɔ́ Nfɑ́ɑsɔnɛ hɛ. 46Mɛsei kɛ Pisuifi pɛ̃ ɑpí pɛɛ kómɛi mpuri
sɑnɛ pikɔ́ mpí pin mɛyu sɑŋɑ mɛnyinɛ símɑɑnkɛɛ pin kɔ siyómɛ nɛ Uléécɑɑ pɑkɑrɛntɛ.
Kei kɛ Piyɛɛ uu pɛɛ rɛ: 47Mɛrɔ́cɔ kɛ Uléécɑɑ uu pisoi mpí Nfɑ́ɑsɔnɛ hɛ. Tɔ́ pɛɛ nkpéni
fe ɑrí nɛ pi yulu rɛ ɑ́pi kɑpɛ míni wolɛɛ? 48 Kei kɛ Piyɛɛ uu rinɔ́ɔ hɛ rɛ pikɛ́ Yeesu Kirisi
rinyiri nɛmíni pi wolɛ. Lɛ̃mɛmɑ́ɑ́, ɑpi pɛɛ u pisɛ rɛ ukɛ́ pikɛmɛɛ siyɑ́ɑ sinyinɛ wɑ.

11
Piyɛɛ yɛ umɛwɑi Kirisi pikɔ́ pɛɛ Yerusɑlɛm-i ń we kɛɛnkɛɛ

1 Pitumɛ nɛ Kirisi pikɔ́ pɛɛ Yutee kɛteni-i ń we ɑpi kóm tɛ mpuri sɑnɛ pikɔ́ pɔ̃́ nɛ kɔ
Uléécɑɑ Nsímɛ́ yɔsí. 2Kɛ Piyɛɛ uu Yerusɑlɛmm pɛɛpɔ, Pisuifi pɛɛ Yeesu nɛ kɛfɑ n tɛnɛlɛ̃
ɑ́pi kɛýu u pɑ. 3 Pi u mɑɑ rɛ: Pɔ pikécirɛ́ kɛyɔ lompɔ, nɔ́ nɛ pɛ̃ ɑni kɛlõ kɛsɛ le! 4 Kei kɛ
Piyɛɛ uu pɛɛ lɛlɛɛ n wɑ pi kɛɛnkɛɛ nɛ kɛt́ɔ-pɔ, uu rɛ: 5 Yɑfɑ-pɔ kɑḿ pɛɛ́ kɛýɔ kɛnyinɛ-i

we nɛn kɛyómɛ yɑ́ɑ́si, ɑi nɛ́ wɑi yɑrɛ kɛnípɛɛhee, ɑi linyinɛ nɛ́ nyísɛ lin kɛnɛḿɛɛ wémɛ.
Likɛi lɛɛ welɛ yɑrɛ kusɑ́ŋɑ́ɑ́ mɑɑmɑɑ kunyinɛ kɑpi n tɑ́ŋɛ pin kuɑtimɛ kɛnɑ mulɛilɛ.̃ Ai
pɛɛ kɛyómɛcɑɑ n leeri lin cɛpimɛlɛ̃ ɑí weri ɑí nɛ nɛ́ kɔ. 6 Am kusɑ́ŋɑ́ɑ́ kpɛ̃ kɛḿɛɛ ńsɔnɛ
pɑí, ɑm ɑ́nɑ ɑnɑ likɔ́ nní ncɔpuri nɛ liyúikɔ́ ncɔpuri nɛ lɛlɛɛmmúŋui ncɔpuri nɛ sinúipi
ncɔpuri yɛnu. 7Kei kɑi rinɔ́ɔ nɛ́mɑ́ɑmɛ rɛ: Piyɛɛ, ɑ yisi, ɑ kṍ ɑɑ le! 8Amɑ́ ɑm tinɔ́ɔ yɔ́su
rɛ: Kɑ́sɑ, ɑ́m píkɑi irɔ́sé kɛḿɛɛ icírí inyinɛ lukɑɑlɛ,̃ Upíimɑ. 9Ai kɔmɛlírũ kɛyómɛcɑɑ-pɔ
pimɑ́ɑ kpɑ́ rɛ: Lɛ̃ kɛ Uléécɑɑ uu ḿmɑɑ rɛ lilukɛ-lukɛ, pɑ́ɑ kɑpɛ li mɑɑ rɛ icírí. 10Mɛpehẽ
mɛtɑɑni kɑi lɛ̃wɑ, ɑi pɛɛ limɛmɑ́ɑ́ kusɑ́ŋɑ́ɑ́ kpɛ̃ kɛyómɛcɑɑ-mɛ̃ kpíípɔ. 11 Likumúŋɛ́ kpɛ-
i, pisoi pitɑɑni pinyinɛ ɑpi kei nní weri ɑpi kɛýɔ kɛ-i kɑri ń we ripoo-i nyɛrɛ. Sesɑree-pɔ
kɑpi lɛ̃ pi tumti. 12 Nfɑ́ɑsɔnɛ nn nɛ́ mɑɑ rɛ kɛ́ yisi kɛ́ mɛsɛ nɛ mɛsɛ pi ritiki. Pimɑ́rɛcɔ
pikpuulũ mpí ɑpi yisi ɑpi nɛ́ sɑ́runi ɑrí hɑ nɛ kɛsẽ́ Kɔrinɛɛ kɛyɔ-i lompɔ. 13 Uyɛ̃ uu rɔ́
kɛɛ́ńkɛɛ lɛ̃ kuu uléécɑɑtumɛ ukɛyɔ-i n yɛ̃́ un u tee rɛ ukɛ́ pisoi tũ pikɛ́ hɑ Yɑfɑ-pɔ Simɔɔ
kɑpi rinyíri n hɛ rɛ Piyɛɛ sée. 14U yɛ́ nsímɛ́ u símisi mɛɛ yɛ́ u nɛ ukɛyɔ pikɔ́ nnɛí́ n yóriyɛ.
15Kɑm nsímɛ́ n kpísi, Nfɑ́ɑsɔnɛ nn pikɛcɑ́ɑ́ súiri yɑrɛ knn lɛ̃ kɛḱorɑɑnɛ kɛrɔ́cɑ́ɑ́ n súimɛ.
16Kei kɑmpɛɛUpíimɑ rinɔɔntí léisɛ rɛ: Míni ŋmɑnɛ kɛYohɑni uunɔ́wólɛ. Amɑ́Nfɑ́ɑsɔnɛ
kɛUléécɑɑ uu nɔ́wolɛnɛ. 17Kɑri UpíimɑYeesu Kirisi nɛ kɛfɑ n tɛnɛ, Uléécɑɑ uuNfɑ́ɑsɔnɛ
rɔ́ hɛ. Mmɛ̃ kuu kɔ nkpéni pɛ̃ hɛ. Wóo pɛɛ nkpéni nɛ̃́ kɛ́ nɛ Uléécɑɑ n kɛŋ́ɛnɛ? 18 Kɑpi
ɑnɔ́ɔ nyɛ̃ n kṍ, ɑpi piɑkiŋ niŋukusɛ ɑpi Uléécɑɑ ríyu wɑisɛ ɑpi rɛ: In lɛ,̃ mɛsei yɛ mɛ rɛ
Uléécɑɑ yɛ ŋmurɛilɛ rɛ mpuri sɑnɛ pikɔ́ pɔ́ɔkɛ́ kɔ piɑkópɛ kɛpirɛ ritɔ pikɛ́ nfɑ́ɑ yíkíyiki
yɛ̃.́

Kirisi pikɔ́ pɛɛ Antiyɔɔsi-i ń we
19Kumúŋɛ́ kpɛ-i kɑpí pɛɛ Etiyɛɛni ń kpu, pi pɛɛpɛpɛɛKirisi nɛ kɛfɑn tɛnɛwéékusɛlɛnlɛ

hɑ́i. Ai tíyɛsɛ picɔ ɑpi wúrunkɛɛ ɑpí nɛ Fenisii kɛtẽ nɛ Siipuru nɛ Antiyɔɔsi tulu, ɑmɑ́ pin
pɛɛ Pisuifi ŋmɑnɛ Nléécɑɑsimɛ́ símisi. 20Ḿpɑ́ nɛ lɛ,̃ Siipuru nɛ Sirɛɛni pikɔ́ pinyinɛ yɛ
yisilɛ ɑpi Antiyɔɔsi sĩ ɑpí hɑUpíimɑ Yeesu Nsímɛ́ Kɛcirɛ Pikirɛki símisi. 21Upíimɑ nnɑŋɛ
nn pi lɛńi, pisoi mɛyɑ̃ ɑpí nɛ kɛfɑ u tɛnɛ ɑpi mɛfinɛ consɛ. 22Kirisi pikɔ́ pɛɛ Yerusɑlɛm-i
ń we ɑpi lɛ̃ kom, ɑpi Pɑrinɑpɑsi Antiyɔɔsi-pɔ tum. 23Kuu n tuipɔ, uu yɛńu lɛ̃ kɛ Uléécɑɑ
uu pɛpɛɛ nɛ Kirisi kɛfɑ n tɛnɛlɛ̃ tinkpɑ́, ɑi u lɑrisi uu pi ŋmɔ́ɔ́púsɛ rɛ pikɛ́Upíimɑ nɛ kɛfɑ
kɛsɛ n tikilɛ.̃ 24 Pɑrinɑpɑsi yɛ pɛɛ mɛyíkíyiki usoi sɔnɛ lɛ. Nfɑ́ɑsɔnɛ nn u yipɑɑlɛ̃ un kɔ
nfɑtɛnɛmɑ́. Lɛ̃ nnyɑ kɛ pisoi mɛyɑ̃ ɑpi ŋmurɛi ɑpi Upíimɑ nɛ kɛfɑ tɛnɛ.

25Pɑrinɑpɑsi uu limɛmɑ́ɑ́ yisi uu Tɑrisi-pɔ Sɔɔli piwɛĺɑɑ sĩ. 26Kuu u n yɛ̃,́ uu u kpísi uú
nɛ Antiyɔɔsi u sĩ. Api kei Uléécɑɑ icɑ́pinɛ iyɛ-i kuŋmɛ̃ nɛ kuriyu wɑi pin Nléécɑɑsimɛ́
pisoi mɛyɑ̃ céési. Antiyɔɔsi uyɛ-i kɑpi mɛfoí foí Yeesu Kirisi pipirɛtiki rinyíri hɛ rɛ
Kirisi pikɔ́. 27 Kumúŋɛ́ kpɛ-i kɛ ɑntepuyɛ pinyinɛ ɑpi Yerusɑlɛm yisi ɑpi Antiyɔɔsi sĩ.
28Nfɑ́ɑsɔnɛ nn piusɛ unyinɛ kɑpi yɛ n sée rɛ Akɑpuusi céési uu yóó rɛ nkṹ píimɑ nnyinɛ
yɛ́ kɛtẽ nnɛí́ kɛcɑ́ɑ́ wɑ. Nkṹ mmɛ̃ nń weri nn mɛsei Kulooti iyɔɔpi kumúŋɛ-́i wɑi. 29 Kei
kɛ Yeesu pipirɛtiki pɛɛ Antiyɔɔsi-i ń we ɑpi símɑɑnɛ ɑí tonɛ rɛ pikɛcɔpɛ, ḿpɑ́ úye ukɛ́
lɛ̃ kuu yɛ́ n fe tɔhɔ pikɛ́ nɛ pimɑ́rɛcɔ pɛɛ Yutee-pɔ ń we lɛḿpɔ. 30 Api mɛsei lɛ̃ wɑi, ɑpi
Pɑrinɑpɑsi nɛ Sɔɔli tum ɑpi sĩ ́ɑpí hɑ ítɔhɔ iyɛ̃ nɛ pi lɛńi ɑpi pipiwɛɛ́śɛ pɑ.

12
Pi Yɑkupu kpu ɑpi Piyɛɛ pɔ̃́ kpɑnii

1 Likumúŋɛ́ kpɛ-i kɛ uyɔ́ɔpi Erooti uu Kirisi pikɔ́ pinyinɛ piwéékusɛ lõ. 2Uu tíyɛsɛ ɑpi
ritɛh́ɛ nɛ Yohɑni umɑɑ Yɑkupu kopu. 3 Kuu n yɛ̃́ tɛ lɛ̃ ŋmɑɑ kɛ Pisuifi ɑpí pɛɛ ń lɑ kuu
lɛ̃wɑ, uu kɔ tíyɛsɛ ɑpi ɑnyɑ̃́ nyɛ-i kɑpi yɛ ɑkpɔ́nɔ́ nyɛɛ ɑ́ɑ pitɛmmɑ́ n li kɛḿɛɛ Piyɛɛ pɔ̃́
tini. 4 Kɑpi lɛ̃ u n tĩ ́ ɑpi kpɑnii, ɑpi pisɔ́ɔ́cɑ siwúípi sinɑ wɑi, ḿpɑ́ kɛýe kɛḿɛɛ pisɔ́ɔ́cɑ
pinɑ, pin nɛ u mɛ̃.́ Nkpɔ mɛlɔ́ɔ́ ɑnyɑ̃́ mɛmɑ́ɑ́ kɑpi lɛ̃ nɛ músu rɛ pikɛ́ ḿpɑ́ úye inipɛɛ-i
u túhɑɑnɛ. 5 Kɛ Piyɛɛ uu lɛ̃ kukpɑniilee-i ń we pin u mɛ̃,́ Kirisi pikɔ́ pin ukɛcɑ́ɑ́ Uléécɑɑ
welu mɛwéntɛ ɑ́mɛ we.

Piyɛɛmɛlelɛ ɑkpɑnii kɛḿɛɛ

6 Kɛsinɛ kɛɛ n weesinɛ Erooti ukɛ́ nɛ Piyɛɛ n túhɑɑnɛ kɛḿɛɛ kɛ Piyɛɛ uu pisɔ́ɔ́cɑ pitɛ́
kɛpɑ́ɑ́pɑ́ɑ́we un loni. Anípɛ kɛtɛ́ kɑpí pɛɛ ɑkpɑnii u wɑilɛ̃pin nɛ u pɑhɑɑlɛ,̃ pimɛŕɛ́ pɔ́ɔn
kɔ kukpɑniilee rinɔnɔɔ-i nyɛnu pin mɛ̃.́ 7Mɛsɛ nɛmɛsɛ, Upíimɑ uleecɑɑtumɛ unyinɛ uu
lompɔ, mɛtɛí́ ɑmɛ kukpɑniilee yipu. Uléécɑɑtumɛ uyɛ̃uu Piyɛɛ ilúkɛ́ pɛṕɛ́ uu u yóŋsɛ, uu
u mɑɑ rɛ: A riwɑkɑsi! Akpɑnii kɑpí pɛɛ́ nɛ u m pɑhɑɑlɛ̃ ɑɑ kei nní uɑnipɛ-i léeri ɑɑ súrii.
8Uléécɑɑtumɛ uu pɛɛ u mɑɑ rɛ: A kupɔ́tɑmpɑ́lɑ rité ɑɑ ɑpɔ́nɛɛ́ŕi tɑni. Piyɛɛ uu mɛsei lɛ̃
wɑi. Uléécɑɑtumɛ uu kɔ rɛ: A kupɔ́kpɛĺɛnku tɑ̃ ɑɑ yisi ɑɑ nɛ́ tíki. 9 Piyɛɛ uu u tiki ɑpi
léépɔ, lin u we yɑrɛ kɛlɑ́rɛ.́ Úu pɛɛmúsu rɛmɛsei yɛmɛ. 10Api pimɛŕɛ́ foí fɑ́ɑu, ɑpi pilírũ
kpɑ́ ɑpi pɛɛ nweni rinɔnɔɔ kɑpi yɛ nɛ kuyu-mɛ̃ n léepɔ tulu, tɛ̃ ɑri timɛcirɛ hɑ́nnɛpɔ ɑpi
léépɔ. Api ncée kpísi pin tɔ́su. Kei nní, uu Piyɛɛ inipɛɛ-i pɔlu. 11 Kɑi Piyɛɛ n hemnɛ kuu
pɛɛ yɛ̃́ tɛ mɛwɑi yɛ wɑlɛ. Kei kuu pɛɛ rɛ: Nkpéni kɑm yɛ̃́ tɛ mɛsei yɛ mɛ. Uléécɑɑ yɛ
uléécɑɑtumɛ tummɛlɛ uu Erooti ɑnipɛ-i nɛ́ lesɛ, uu kɔmmɛ̃ kɛ Pisuifi ɑpí pɛɛ́ nɛ nɛ́ ń lɑ
kɛḿɛɛ nɛ́ lesɛ.

12 Kɛ Piyɛɛ uu n yɛ̃́ mmɛ̃ kɛḿɛɛ kuu ń we, uu Yohɑni kɑpi rinyíri n hɛ rɛ Mɑriki uni
Mɑɑri kɛyɔ sĩ. Pisoi kulúi yɛ pɛɛ kei cɑ́pinɛlɛnlɛ pin kɛyómɛ yɑ́ɑ́si. 13Kuu n hɑpɔ uu kɛýɔ
ripoo pepu, unɔ́si kɛikɔ́ unyinɛ kɑpi yɛ n sée rɛ Rooti uu sĩ ́ ukɛ́ hɑ yɛ̃ tɛ wóo lo? 14 Uu
Piyɛɛmɛtẽ ceru. U yɛ́ ripoo hɑ́nnɛlɛ nɛɛ́, uú nyɑ uumpɔ́ɔnɑrɛ nɛ itóó nɛ kɛýɔ-mɛ̃pɛɛpɔ,
uú hɑ rɛ Piyɛɛ yɛ kɑ un tipoo-pɔ we. 15 Pɛpɛɛ kei n cɑ́pinɛlɛ̃ ɑpi u mɑɑ rɛ u isɔhɔ torilɛ.
Amɑ́ uu kɛýu mɑhɑni ŋmɑɑ rɛmɛsei yɛmɛ. Api rɛ in lɛ,̃ ukumííri yɛ ku. 16Piyɛɛ un lɛ̃we
un tipoo pepu. Kɑpi n hɑ́nnɛ ɑpi u yɛnu, piipiŋɛ ii nnyiyɛ loni. 17Uu kunípɛ nɛ pi símisi
rɛ pikɛ́ n sɛɛ́ĺɛ̃ ɑ́pi kɑpɛ ríkɑ mɑ. Uu kɔ pi símisi lɛ̃ kɛ Upíimɑ uu kukpɑniilee-i u n lésɛ.
Uu kɔ pimɑ́ɑ pi kpɑ́ rɛ pikɛ́ hɑ Yɑkupu nɛ pimɑ́rɛcɔ picɔ lɛ̃ símisi. Kuu lɛ̃ pisímɛ́ pi ḿ
mɑsí, uu yisi uu kɛlõ féé tɔ́mpɔ. 18Kɑi n weesi, ɑi pisɔ́ɔ́cɑ pɛ̃kɛcɔpɛ nɔkɔrɛ hɑ́i, ɑpi pɛɛ́m
písɛinɛ rɛmɛýe kɛ Piyɛɛ uu lõ? 19 Erooti uu pɛɛ rinɔ́ɔ hɛ rɛ pikɛ́ u wɛɛ́śi. Amɑ́ ɑpi u wɛɛ́śi
ɑ́pi u yɛ.̃ Kei kuu pɛɛ pimɛŕɛ́ pɛ̃ sée uú nɛ pi túhɑɑnɛ uu rɛ pikɛ́ pi kṍ. Uu pɛɛ limɛmɑ́ɑ́
Yutee kɛteni-i yisi uú hɑ Sesɑree kɛteni-i siyɑ́ɑ wɑi.

Erooti nkpɔ
20 Erooti yɛ pɛɛ́ nɛ Tiiri pikɔ́ nɛ Sitɔɔ pikɔ́ wɔ́lɑɑlɛnlɛ. Pɛ̃ ɑpi rinɔ́ɔ risɛ wɑi rɛ pikɛ́ hɑ

u yɛ.̃ Api lɛ̃ nnyɑ uyɔ́ɔpi pimɛŕɛ́ uwɛɛ́śɛ Pilɑsituusi kópóó, ɑpi yɛńtinɛ uú nɛ kɛkpéẽ pi
wɑi pikɛ́ hɑ nɛ u kpurɛi. Ái mɛẃoo, uyɔ́ɔpi Erooti kɛtẽ kɛḿɛɛ likɔ́ nfɑɑ kɑpi mɑ́. 21Kɛyɑ́ɑ
kɛ̃ kɑpi yɛ́ rinsɑ́nɛ ɑkɛ tulu. Erooti uú hɑ umɛyɔɔpilɑpɛ tɑni uu uriyɔɔpitũ kɛcɑ́ɑ́ tonɛ uu
pɛɛ́ nɛ pisoi riwúí nɛ mɛyɑ̃́ n símisi. 22 Kei kɛ pisoi ɑpi ipɑkɑrɛ riwɔɔ rɛ: Uléécɑɑ rinɔɔ
yɛ ntí, ɑ́i kɛsoipipi rikɔ́. 23 Kúu n céri rɛ Uléécɑɑ ŋmɑnɛ yɛɛ ipɑkɑrɛ te nnyɑ, Upíimɑ
uleecɑɑtumɛ unyinɛ uu kei nní u fɑpi uu lɑlɛi, ɑpɑpi ɑɑ u tɑkɑi uú hɑ nɛ kpi.

24Nléécɑɑsimɛ́ nn pɛɛ likumúŋɛ́ kpɛ-i kɔ́ɔ́nú ɑpi ḿpɑ́ yei n kom. 25 Kɛ Pɑrinɑpɑsi nɛ
Sɔɔli pɔ́ɔ lɛ̃ nnyɑ kɑpi Yerusɑlɛm-i pi n tumpɔ piwɑi ḿ mɑsí, ɑpi yisi ɑpi Yohɑni kɑpi
rinyíri n hɛ rɛMɑriki nɛ pɛńɛ ɑpí nɛ Antiyɔɔsi pɛlɛ.

13
Pɑrinɑpɑsi nɛ Sɔɔli yɛ Nsímɛ́ Kɛcirɛ piyóó hɑ

1 Antepuyɛ nɛ pisoi pɛɛ Nléécɑɑsimɛ́ n céési yɛ pɛɛ Antiyɔɔsi-pɔ Uléécɑɑ icɑ́pinɛ-i
welɛ. Pɛpɛɛ Pɑrinɑpɑsi nɛ Simeyɔɔ kɑpi yɛ kɔ n sée rɛ Uŋmɔ́hɔ nɛ Sirɛɛni ukɔ́ Lusiyuusi
nɛ Mɑnɑyɛɛni nɛ Sɔɔli. Mɑnɑyɛɛni nɛ Kɑlilee uyɔɔpi Erooti pɛɛ kɛsẽ́ iwɑ̃́ li. 2 Kɛyɑ́ɑ
kɛnyinɛ kɑpi ɑnɔ́ɔ pɑɑsi pin Upíimɑ nɛ welu. Nfɑ́ɑsɔnɛ nn pi mɑɑ rɛ: Ani Pɑrinɑpɑsi
nɛ Sɔɔli iyɑɑ lesɛ pikɛ́ pikɛi pɛ̃ kɑm pi ḿ pɑwɑ. 3Kɑpi pinɔ́ɔpɑhɑɑ nɛ piwelɛḿmɑsí, ɑpi
ɑnípɛ pikɛcɑ́ɑ́ lɑ́ɑ ɑpí nɛ pi tum, ɑpi tɔ́mpɔ.

Pɑrinɑpɑsi nɛ Sɔɔli yɛ Siipuru-pɔ we

4Nfɑ́ɑsɔnɛ nn Pɑrinɑpɑsi nɛ Sɔɔli tum, ɑpi Selesii-pɔ sĩ ɑpi kei kúninɔi loni ɑpí nɛmíni

kɛpɑ́ɑ́pɑ́ɑ́ kɛtẽ kɑpi yɛn sée rɛ Siipuru sĩ. 5Kɑpi Sɑlɑmini n tu ɑpi Pisuifi ɑyomɛyɑ́hɑɑlee-
i Nléécɑɑsimɛ́ piyóó kɑ́pɑ́ɑ́. Yohɑni yɛ pɛɛ pikɛmɛɛ́welɛ un pi lɛńi. 6Api míni kɛpɑ́ɑ́pɑ́ɑ́
kɛtẽ kɛ̃ kɔ́ɔ́nú ɑpi tɛnɛ ɑpí hɑ Pɑfoosi tulu. Kei kɑpí pɛɛ́ nɛ Usuifi unyinɛ kɑpi yɛ n sée
rɛ Pɑɑri-Yeesu risɑ́nɛ. Uyɛ̃ nɛmɛtɑrɛwɑi ukɔ́ nɛ ɑntepu nɔɔmɛ lɛ. 7 Siipuru kɛtẽ uyɔɔpi
Sɛrikiyuusi Pɔɔlusi kɛyɔ-i kuú pɛɛ́ we. Uyɛ̃ nɛ usɔhɔɔ píimɑ lɛ. Uu tíyɛsɛ ɑpi Pɑrinɑpɑsi
nɛ Sɔɔli u séipɔ rɛ li ripɔ́ɔ u wɑ rɛ ukɛ́ Nléécɑɑsimɛ́ kṍ. 8 Mɛtɑrɛwɑi ukɔ́ uyɛ̃ uu pi m
púnɛisɛntɛ un nɑ́ɑ́si rɛ úyukɔɔ́ uyɛ̃úu kɑpɛ nɛ Yeesu kɛfɑ tɛnɛ. Pi yɛMɛḱirɛki nɛ urinyiri
tuisɛ rɛ Elimɑɑsi, lɛlɛɛ rɛmɛtɑrɛwɑi ukɔ́. 9Nfɑ́ɑsɔnɛ yɛ pɛɛ Sɔɔli kɑpi yɛ kɔ n sée rɛ Pɔɔli
yipɑɑlɛnlɛ. Kei kuu pɛɛ Elimɑɑsi uyɛ̃ ńsɔnɛ riwii 10 uu u mɑɑ rɛ: Pɔ́ unɔ́ɔmɛ nɛ uyɑɑlukɛ
nkó. Kuníri kɛpipi nkɛ,́ pɔ́ɔ ḿpɑ́ lisɔnɛ líye n ŋmɛĺu. Pɔ nɛ welɛ pɔn Upíimɑ simúŋɛ́
cirɛ-cirɛ hɑ́rɛsi, nɛɛ́ yo? 11 A nkpéni kutu ricɔ ɑɑ kóm. Upíimɑ yɛ́ pɔ́ pi ɑɑ nyíini ɑɑ kɔ
ntuŋɛmɛtɛí́ pɑɑ siyɑ́ɑ sinyinɛ. Kei nní lɛ,̃ kuŋmɑhɑ ɑku Elimɑɑsi hilɑ, uu yɛ toóri toóri
un unyinɛ wɛɛ́śi yɛɛ yɛ́ u n tɔ́rɔi. 12 Kɛ uyɔ́ɔpi uyɛ̃ uu lɛ̃ n yɛ̃,́ uú nɛ Upíimɑ kɛfɑ tɛnɛ. Li
we rɛ Upíimɑ kɛcɑ́ɑ́ icélɑɑ iyɛ̃ nɛ u lonnɛ ńsɔnɛ.

Pɔɔli nɛ Pɑrinɑpɑsi yɛ Pisitii kɛtẽ-pɔ Antiyɔɔsi kuyu hɑ
13 Pɔɔli nɛ upisencɔ ɑpi Pɑfoosi-i kúninɔi loni ɑpí nɛ Pɑmfilii kɛtẽ-pɔ Pɛriki kuyu sĩ.

Yohɑni uu kei pi yɑ́ uu Yerusɑlɛm pɛlɛ. 14 Pɔɔli nɛ Pɑrinɑpɑsi pɔ́ɔ pikɛtɛ́ kei yisi ɑpi
sɔ́nɛ ɑpi Pisitii kɛtẽ-pɔ Antiyɔɔsi kuyu sĩ. Api kɛwéntɛyɑɑ tuŋɛ́ Pisuifi kuyomɛyɑ́hɑɑlee-
i lompɔ ɑpí tonɛ. 15Unyinɛ uu isé ɑtɛlɛ́ nɛ ɑntepuyɛ ɑkɔ́ pisoi inipɛɛ-i kɛɛ́ńi. Kuu pikɛɛ́̃
ḿ mɑsí, kuyómɛyɑ́hɑɑlee piwɛɛ́śɛ ɑpi Pɔɔli nɛ Pɑrinɑpɑsi kɛḿɛɛ tum ɑpí hɑ pi mɑɑ rɛ:
Pimɑ́rɛcɔ, nɔn nnyinɛmmɑ́ nɔkɛ́ nɛ pisoi ikɑri rikpɑ́sɛ, nɔ́ fe ɑni nkpéni símisi.

16Kei kɛPɔɔli uu yisi uu kunípɛ síkɑuupisoi sɛɛ́śɛuu rɛ: Nɔ̃́ Isirɑyɛɛli pikɔ́nɛnɔ́pitɔ́rɔɔ
mpí nɔ́ɔ Uléécɑɑ n wuru, ɑni kutu ricɔ ɑni kóm! 17 Isirɑyɛɛli Uleecɑɑ yɛ pɛɛ pirɔ́kpurɛ
wɛɛ́lɛ, uu tíyɛsɛ ɑpi kulúi wɑi, pɛɛ́ uyɛ-i kɑpí pɛɛ Esipiti kɛteni-i ilɑ́si n tṹ. Uu pɛɛ́ nɛ
unnɑŋɛ kei pi yukusɛ. 18 Uu kucɛsi kóimɑ-i pikɛcɑ́ɑ́ pɑí iŋmɛ̃ ɑfɛɛnɑ. 19 Uu limɛmɑ́ɑ́
mpuri nsɛɛi Kɑnɑɑ kɛteni-i kópu uu nsitẽ cɑ́pinɛ uu upisoi pɑ rɛ pikɛ́ n te. 20 Ai lɛ̃ n we
ɑí nɛ tulu iŋmɛ̃ pílɛ pílɛmɛnɑ nɛ iŋmɛ̃ kuwóó kumúŋɛ.́

Uu pɛɛ limɛmɑ́ɑ́ pikpéenwɑi pi hɛ, ɑi kpísi ɑí hɑ nɛ ɑntepu Sɑmuyɛɛli ituŋɛ tulu. 21 Lɛ̃
mɛmɑ́ɑ́, ɑpi Uléécɑɑ pisɛ rɛ ukɛ́ uyɔ́ɔpi pi tĩ. Kei kuu pɛɛ Pɛnyɑmɛɛ kumɑrɛ ukɔ́, Kiisi
uŋmɑ́nɛ Sɑuuli iyɔ́ɔpi tonsɛ iŋmɛ̃ ɑfɛɛnɑ. 22Kuu Sɑuuli iyɔ́ɔpi n lɑpilɛ, uu Yesee uŋmɑ́nɛ
Tɑfiti i pɑ uu rɛ:
Nɛ nkpéni Yesee uŋmɑnɛ Tɑfiti yɛɛ nɛ nɛ́ rinsɑ́ yɛńlɛ. U yɛɛ yɛ́mɛnɛĺɑ nnɛí́ wɑ. 23Tɑfiti

kɛpirɛ̃ kɛsɛ kɛ Uléécɑɑ uu Isirɑyɛɛli pikɔ́ pɑ rɛ kɛkɛ́ pi yoriyɛ yɑrɛ kuú pɛɛḿmɑɑ
rɛ li yɛ́ wɑ. Kɛkɛɛ Yeesu. 24 Yeesu ukɛ́ kɛlenɛ ń kɑm, Yohɑni yɛ pɛɛ riyóólɛ uu
Isirɑyɛɛli pikɔ́ nnɛí́ símisi rɛ pikɛ́ piɑkópɛ kɛpirɛ ritɔ pikɛ́ míni wolɛ. 25 Yohɑni
ukɛ́ nɛ upikɛi kɛtɔ n tu, u mɑɑ rɛ: Nɔ músu rɛ nɛɛ́ wóo? Ái nɛɛ́ uyɛ̃ kɑni m mɛ̃.́
Uyɛ̃ nɛ kɛpirɛ wemɛlɛ. Nɛ̃́ ɑ́m tu ricuruu rɛ kɛ́ ripɛ kɛ́ uɑnɛɛ́ŕi kɛŋmɛpi fénnɛ.

26Pɔɔli uu kɔ kpɑ́ rɛ: Pimɑ́rɛcɔ, ntɔ́nɛí́ kɛUléécɑɑ uu nsímɛ́mmúpɑ́lɛ̃ukɛ́nɛ rɔ́ yóriyɛ,
nɔ̃́Apirɑhɑmsipirɛ̃nɛnɔ́pitɔ́rɔɔmpí nɔ́ɔnníUléécɑɑnwuru. 27Mɛsei kɛYerusɑlɛmpikɔ́
nɛ pipiyɔɔpi ɑpi Yeesu yɛ,̀ ɑ́pi kɔ ɑntepuyɛ nsímɛ́ kɑpi ḿpɑ́ kɛwéntɛyɑɑ kɛýe n kɛɛ́ńi
riyíkí kṍ. Amɑ́ kɑpi Yeesu ń kpu, lɛlɛɛ nsímɛ́mmɛ̃ kɛḿɛɛ ń we kɑpi lɛ̃wɑ. 28 Ápi kɔ ńkɑ
yɛ,̃ mmɛ̃ nnyɑ kɑpi yɛ́ u ń kpu, ɑmɑ́ pi pɛɛ Pilɑti pisɛ rɛ ukɛ́ u kpu. 29 Lɛ̃ kɑi Nléécɑɑsimɛ́
kɛḿɛɛ Yeesu kɛcɑ́ɑ́ n wɔ́lɑɑlɛ̃ kɑpi lɛ̃ wɑ. Api pɛɛ limɛmɑ́ɑ́ kunɑpɛɛ́ḱɔɔ́ kɛcɑ́ɑ́ u súisɛ
ɑpi u kpísi ɑpi nhórɛ-i wɑi. 30 Amɑ́ Uléécɑɑ uu pikpɔkpɔ kɛḿɛɛ u yukusɛ. 31 Pɛpɛɛ hɑ́i
Kɑlilee-pɔ u n sɑ́rũ ɑpí nɛ Yerusɑlɛm sĩ kuu siyɑ́ɑ kulúi umɛcirɛ nyísɛ. Pɛpɛɛ kɔ nɛni nní
upiseérɑkɔɔ́ Isirɑyɛɛli pikɔ́ inipɛɛ-i. 32 Nsímɛ́ Kɛcirɛ mmú kɛ Uléécɑɑ uú pɛɛ yekei rɛ u
yɛ́ pirɔ́kpurɛ pɑ. Mmɛ̃ kɑrí nɛ nɔ́ kɑ. 33Mmɛ̃ kuu nní nkpéni tɔ̃́ pipipirɛ̃wɑ. Li we rɛ u
Yeesu nkpɔ kɛḿɛɛ yukusɛlɛ yɑrɛ kɑi Ipɑkɑrɛ Siyomɛ ritɛlɛ́ lírũ kɛḿɛɛ n wɔ́lɑɑlɛ̃ tɛ:
Pɔ́ɔ Kɛnɛṕipi,



Uléécɑɑ PitumɛMɛwɑi 13:34 156 Uléécɑɑ PitumɛMɛwɑi 14:7
nɛɛ́ nɛni pɔ́mɑ́ri.

34Uléécɑɑ yɛ pɛɛmɛkɛɛ-mɛmɑɑ rɛ u yɛ́ pikpɔkpɔ kɛḿɛɛ u yukusɛ úu kɑpɛ nɛ píkɑi n
fɔ́ni nnyɑ. Lɛ̃ kuu Tɑfiti mɑɑ rɛ: Nɛ́ lisɔnɛ kɛcirɛ lɛɛ ɑ́i n fɔ́nunɛ nɔ́ pɑ. Tinɔ́ɔ sɔnɛ kɑḿ
pɛɛ Tɑfiti n yekei yɛ tɛ.̃
Lisɔnɛ kɛcirɛ lɛɛ ɑ́i yɛ píkɑi n cɑɑi kɑḿ pɛɛ Tɑfiti m pɑnɛ kɑm nɔ́ pɑnɛ.
35 Lɛ̃ nnyɑ kɛ Tɑfiti uu kɔ kɛlõ kɛcɔmɑɑ rɛ:
Áɑ yɛ́ ŋmurɛi upɔ́lɑlɑ ukɛ́ nhórɛ kɛḿɛɛ fɔ́ni.

36Tɑfiti uyɛ̃yɛ pɛɛ uisoi kɛḿɛɛUléécɑɑmɛlɑwɑlɛ. Kuu n kpu, ɑpi upisɑɑyɑhɑ kɛḿɛɛ u
kulɛsi uu fɔ́nu. 37Amɑ́ uyɛ̃ kɛ Uléécɑɑ uu pikpɔkpɔ kɛḿɛɛ n yukusɛ úu fɔni. 38 Pimɑ́rɛcɔ,
li tu rɛ ɑni ńsɔnɛ kõ tɛ uyɛɛ tíyɛsɛ kɑpí nɛ nɛni ɑkópɛ pisɑ́rɛi nsímɛ́ nɔ́ símisi. 39 Uyɛɛ
tíyɛsɛ kɛ úye uu yɛ un nɛ kɛfɑ u n tɛnɛ, Uléécɑɑ uu liute ɑkópɛ u sɑ́rɛi. Moisi isé íi fe ikɛ́
usoi ɑkópɛ sɑ́rɛi. 40 Lɛ̃ nnyɑ, ɑni nɔ́mɛnɛćírɛ tĩ, ɑ́ni kɑpɛ tíyɛ lɛ̃ kɛ ɑntepuyɛ ɑpi piɑtɛlɛ-́i
n wɔ́i likɛ́ nɔ́ wɑ. Lɛlɛɛ rɛ:
41Nɔ́ kupɑkɑrɛcirɛ́ pikɔ́mpí,
ɑni kutu ricɔ ɑni kóm likɛ́ nɔ́ riyɔɔ, ɑni itóó nɛmílɛsi.
Nɔ́nnɛf́ɑ́ɑmmú kɛḿɛɛ kɑḿ lɑ kɛ́mɛwɑi mɛnyinɛ wɑ kɛ unyinɛ uu yɛ́ un nɔ́ n símisi ɑ́ni

yɛ́ pɑkɑrɛ. 42 Kɛ Pɔɔli nɛ Pɑrinɑpɑsi ɑpi kuyómɛyɑ́hɑɑlee-i n léepɔ, ɑpi kɔ pi séi
rɛ pikɛ́ kɛwéntɛyɑɑ kɛcɔ pɛɛpɔ pikɛ́ nsímɛ́ nsɛ mmɛ̃ pisímɛ́ pi rikpɑ́. 43 Icɑ́pinɛ
mɛmɑ́ɑ́, Pisuifi yíkíyiki kulúi nɛ pitɛŋ́́ tɛŋ́́ pɛɛ Pisuifi kɛyomɛ n yɑ́ɑ́si ɑpi yisi ɑpi
Pɔɔli nɛ Pɑrinɑpɑsi tiki. Pɛ̃ ɑpi ikɑri pi hɛ rɛ ɑ́pi kɑpɛ tíyɛ unyinɛ ukɛ́ Uléécɑɑ
kɛfɑ kuú nɛ pi n fénnɛ ncee kɛḿɛɛ pi fóm.

44 Kɑi kɛwéntɛyɑɑ kɛcɔ kɛ̃ n tu, li wɑ yɑrɛ Antiyɔɔsi kuyu pisoi nnɛí́ pɛɛ cɑ́pinɛ pikɛ́
Nléécɑɑsimɛ́ kṍ. 45 Kɛ Pisuifi ɑpi riwúí tɛ̃ n yɛ̃,́ pikɛfɑ ɑkɛ tóósi ɑpi pɛɛ lɛ̃ kɛ Pɔɔli uu n
símisi n kɛsu pin kɔ u lɑ́misi. 46 Pɔɔli nɛ Pɑrinɑpɑsi ɑpi kɛýu kpɑ̃́iisɛ ɑpi pi símisi rɛ: Nɔ̃́
kɑí nɛ sɑ́ rɛ Nléécɑɑsimɛ́ nkɛ́ mɛfoí tu kɛlenɛ. Kɑni nní n n kɛśu nɔn kɔ nɔ́mɛnɛćírɛ nɛ
nfɑ́ɑ tɛnɛcirɛ́ lómiisɛ nnyɑ, tɔ́mɛsɛ nɛmpuri sɑnɛ pikɔ́-mɛ̃m pɛlɛ. 47 Lɛ̃ kɛ Upíimɑ uu rɔ́
n forii rɛ tɔkɛ́wɑ yɛ nní:
Nɛ pɔ́ lésɛlɛ rɛ ɑ pɑnsɛmɛtɛí́ ɑɑ isoipuri nnɛí́ n kpɑ̃́iilɛ,̃
pinnɛí́ pikɛ́ píyulɑlɛ yɛ.̃

48Kɛmpuri sɑnɛ pikɔ́ ɑpi ɑnɔ́ɔ nyɛ̃ n kṍ, ɑi pi lɑrisi ɑpi Upíimɑ nsímɛ́ pɑkɑrɛ. Pɛ̃ nnɛí́
kɛ Uléécɑɑ uú nɛ nfɑ́ɑ tɛnɛcirɛ́ n sée, ɑpí nɛ Yeesu kɛfɑ tɛnɛ. 49 Upíimɑ nsímɛ́ yɛ pɛɛ
kumúŋɛ́ kpɛ-i kɛtẽ kɛ̃nnɛí́ kɛcɑ́ɑ́ kɔ́ɔ́núlɛnlɛ. 50Amɑ́ Pisuifi ɑpi pinɔ́si yukɔɔ́ pɛɛUléécɑɑ
n yɑ́ɑ́si nɛ kuyu piwɛɛ́śɛ tɑ́lɑɑnkɛɛ ɑpi yisi ɑpi Pɔɔli nɛ Pɑrinɑpɑsi piwéékusɛ kɑ́pɑ́ɑ́, ɑpi
pikɛteni-i pi lɑkɑsɛ. 51 Pɔɔli nɛ Pɑrinɑpɑsi ɑpi yisi ɑpí hɑ kuyu ripoo-pɔ pinnɑtɑɑi péi-
péi ɑpi pikuwɛɛ́-́mɛ̃ yɑɑpɔ, ɑi wɑi rɛ piɑkópɛ ɑkɛ́ nɛ pi risɛɛ́.́ Pɔɔli nɛ Pɑrinɑpɑsi ɑpi yɑ́
ɑpi Ikoniyɔm kuyu-mɛ̃ tɔ́mpɔ. 52 Nfɑ́ɑsɔnɛ nɛ mpɔ́ɔnɑrɛ pɔ́ɔn pɛɛ Yeesu pipirɛtiki pɛɛ
Antiyɔɔsi-i ń we yipɑɑlɛ̃ ńsɔnɛ.

14
Pɔɔli nɛ Pɑrinɑpɑsi yɛ Ikoniyɔm-pɔ we

1Pɔɔli nɛ Pɑrinɑpɑsi ɑpi kɔ Ikoniyɔm-pɔ Pisuifi kuyomɛyɑ́hɑɑlee loni, ɑpi kɛýu kpɑ̃́iisɛ
ɑpi símisi Pisuifi mɛyɑ̃ nɛ Pikirɛki mɛyɑ̃ ɑpi ŋmurɛi ɑpi Yeesu nɛ kɛfɑ tɛnɛ. 2Amɑ́ Pisuifi
picɔ pɛɛ ɑ́pi n ŋmurɛi pikɛ́ nɛ kɛfɑ u tɛnɛ ɑpi mpuri sɑnɛ pikɔ́ tɑ́lɑɑnkɛɛ rɛ pikɛ́ Pɔɔli nɛ
Pɑrinɑpɑsi kɛcɑ́ɑ́ simúŋɛ́ kópɛwɑ. 3Ḿpɑ́ nɛ lɛ,̃ pɛ̃nɛ Ikoniyɔm-i tónɛlɛ ɑi siyɑ́ɑwɑi. Api
itisi nɛ n símisi pin nɛ Upíimɑ tɑ́lɛ.̃ Upíimɑ yɛ pɛɛ ńnɑŋɛ pi hɛlɛ pin nɛ mɛwɑisɑŋɑ nɛ
mɛpíimɑ wɑpisi, ɑi yɛ nyísɛ rɛ mɛsei kɛ Upíimɑ uu pisoi ípɛɛlɛɛ́ nyísɛ. 4 Kuyu pikɔ́ ɑpi
kei nní kénɛ mɛtɛ.́ Picɔ rɛ Pisuifi nkɔ́ mɛɛ wɑ, picɔ rɛ pitumɛ nkɔ́ mɛɛ wɑ. 5 Pisuifi nɛ
mpuri sɑnɛ pikɔ́ nɛ kuyu piwɛɛ́śɛ ɑpi pimɛcirɛ cɑ́pinɛ pikɛ́ Pɔɔli nɛ Pɑrinɑpɑsi íwɛ wɑ
pikɛ́ ɑpɑrɛ pi tɔ́ɔ́kɛɛ pikɛ́ pi kṍ. 6 Kɑi lɛ̃ Pɔɔli nɛ Pɑrinɑpɑsi kutu-i n lompɔ, ɑpi músu
tíḿḿ, ɑpi wuru ɑpí hɑ Likɑyonii kɛtẽ-pɔ Lisitiri nɛ Tɛripu ɑyu-i nɛ ɑkɛkúrí pékesi 7 ɑpi
kei Nsímɛ́ Kɛcirɛ n yóólɛ.̃

Pɔɔli nɛ Pɑrinɑpɑsi yɛ Lisitiri-pɔ we

8 Lisitiri-pɔ kɛ utisi unyinɛ uú pɛɛ we. Hɑ́i kɑpí nɛ u m mɑ́ri úu píkɑi sɔ́nɛlɛ.̃ U
kɛḱɑnkɑ́lɑ́kɑ́ lɛ, uu yɛ pɛɛ́ n tũ. 9Uu pɛɛ Pɔɔli nsímɛ́ kutu n cɔlɛ.̃ Kei kɛ Pɔɔli uu u nyɑ́nɛi
ńsɔnɛ uu yɛńu rɛ nfɑtɛnɛ yɛ u tulɑɑlɛnlɛ un yɛ́ fe uu pélu. 10 Pɔɔli uu rinɔ́ɔ cɑ́sɛ uu u
mɑɑ rɛ: A yisi ɑɑ ɑpɔ́nɑ kɛcɑ́ɑ́ kɛcírɛ nyɛrɛ. Utisi uu yisi uu cuuni uu nsẽ́ kɑ́pɑ́ɑ́. 11 Kɛ
pisoi ɑpi Pɔɔli mɛwɑi mɛ̃ n yɛ̃,́ ɑpi kei pikɔ́ mɛyu, Mɛĺikɑyoniyɛɛ nɛ pupɛi rɛ: Piléé yɛ
mɛsoi sɔ́nɛmɛ ɑpí nɛ rɔ́ lɛɛri. 12Api rɛ Pɑrinɑpɑsi yɛɛ Seusi. Kɑi nní Pɔɔli yɛɛ pɛɛ símisi
nnyɑ ɑpi rɛ uyɛɛ Hɛrimɛɛsi. 13 Piléé pɛ̃ kɑpi yɛ n sée rɛ Seusi kɛyɔ yɛ pɛɛ welɛ kuyu
ritimɛ-pɔ. Uléékɔɔ́ yɛɛ kei pi n nyɔ́ɔnsɛ uu ɑnɑ́ɑlɑ mɛfɛlɛ torɑɑnkɛɛ uu tɔ́rikɛɛ uú nɛ
kɛýɔ kɛ̃ tinɔnɔɔ-i hɑpɔ, u nɛ pisoi pɛɛ n cɑ́pinɛlɛ̃ ɑpí n nɑ́ɑ́si pikɛ́ Pɑrinɑpɑsi nɛ Pɔɔli
nyɔ́ɔnsɛ. 14 Kɛ Pɑrinɑpɑsi nɛ Pɔɔli ɑpi lɛ̃ n kṍ, ɑpi pisitukɑnkɑ cɛɛ́ŕii ɑi nyísɛ rɛ ɑ́i nɛ pi
risɑ́, ɑpi pɛɛ riwúí tɛ̃ kɛcɔpɛ sɔɔpɔ pin cɛśi rɛ: 15Nɔ́ pisoi mpí, yo kɑni lɛ̃wɑi? Tɔ̃́ nɛ kɔ
nɔ́mɛnɛćɔ sisoipipi lɛ. Nsímɛ́ kɛcirɛ kɑrí nɛ nɔ́ kɑ tɔn nɔ́ tee rɛ ɑ́ni lisɛŕɛ-́sɛrɛ́ nní nkɔ́
riyɑ́. Líwookɔɔ́ yɛ ni. Ani nɔ́mɛnɛćírɛ Uléécɑɑ yɛɛ nfɑ́ɑ n te pɑ. Uyɛɛ kɛtẽ nɛ kɛyómɛ nɛ
mínimɑɑ nɛ likɛmɛɛ likɔ́wɑ. 16Umɛkɛɛ-mɛ pirɔ́kpurɛ kɛḿɛɛ-pɔ pisoi nnɛí́ riyɑ́lɛ rɛ pikɛ́
pimɛpɔɔlɑ n wɑi, 17ḿpɑ́ nɛ lɛ,̃ mɛsɛŕɛ kuu pɛɛmɛwɑi sɔnɛ nɔ́wɑi rɛ ɑni nɛ kei u n nyɑ́ni.
Uu yɛ kɛyómɛcɑɑ-pɔ ikónɛ nɔ́ hɛri, liituŋɛ in kɔ n tu, uu ilukɛ nɔ́ hɛ. Uu yɛ kɔ lilukɛ-lukɛ
nɔ́ hɛ uu kɔ tíyɛsɛ ɑni mpɔ́ɔnɑrɛ yɛnu. 18Ḿpɑ́ kɛ Pɔɔli nɛ Pɑrinɑpɑsi ɑpi lɛ̃ḿmɑ, li nɛ pi
pɑpisilɛ ɑpi kɛlenɛ fe ɑpi inyɔ́ɔnsɛ iyɛ̃ yulu.

19 Pisuifi pinyinɛ ɑpi Antiyɔɔsi yɛɛ Pisitii-pɔ ń we nɛ Ikoniyɔm-i yisi ɑpi sĩ,́ pi nɛ pisoi
kulúi ɑpí hɑ kómɛinɛ. Api Pɔɔli ɑpɑrɛ tɔ́ɔ́kɛɛ rɛ pikɛ́u kpu. Api pɛɛ limɛmɑ́ɑ́ u pulu ɑpí nɛ
kuyu ilúkɛ́ léépɔ, pin músu rɛ u kpulɛ. 20Amɑ́ kɛ Yeesu pipirɛtiki ɑpi ukɛkúrí ń cɑ́pinɛpɔ,
uu yisi uu kuyu sĩ. Kɑi kóso n weesi, u nɛ Pɑrinɑpɑsi ɑpi Tɛripu kuyu tɔ́mpɔ.

Pɔɔli nɛ Pɑrinɑpɑsi yɛ Sirii kɛteni-i Antiyɔɔsi kuyu pɛlɛ
21 Pɔɔli nɛ Pɑrinɑpɑsi ɑpi Tɛripu kuyu-i Nsímɛ́ Kɛcirɛ yóó, pisoi mɛyɑ̃ ɑpi Yeesu tiki.

Api pɛɛ limɛmɑ́ɑ́ yisi ɑpi Lisitiri nɛ Ikoniyɔmnɛ Antiyɔɔsi yɛɛ Pisitii-pɔ ńwe pɛlɛ. 22Kɑpi
kei n tuipɔ, ɑpi Yeesu pipirɛtiki pɛɛ kei ń we ikɑri kpɑ́sɛ rɛ pikɛ́ n ŋmɔ́ɔ́púlɛ.̃ Api yɛ kɔ pi
mɑɑ rɛ pi yɛ́ íwɛ píimɑ li pikɛ́ kɛlenɛ Uléécɑɑ iyɔɔpi kɛḿɛɛ lompɔ. 23Pɔɔli nɛ Pɑrinɑpɑsi
ɑpiḿpɑ́Uléécɑɑ icɑ́pinɛ íye-i piwɛɛ́śɛ tonsɛntɛ. Pi nɛ pɛ̃ ɑpi ɑnɔ́ɔ pɑɑsi ɑpi kɛyómɛ yɑ́ɑ́si
ɑpi pɛɛ limɛmɑ́ɑ́ pi kpísi ɑpi Upíimɑ kɑpí nɛ kɛfɑ n tɛnɛ ɑnipɛ-i wɑi.

24Kɛ Pɔɔli nɛ Pɑrinɑpɑsi ɑpi kei Pisitii kɛtẽ kɛ-i n yisi, ɑpi Pɑmfilii kɛkɔ́-mɛ̃ loni. 25Api
Pɛriki-pɔ Nléécɑɑsimɛ́ pisoi símisi, ɑpi kei yisi ɑpi Atɑlii tɔ́mpɔ. 26 Kei kɑpi pɛɛ kúninɔi
lõ ɑpí nɛ Sirii kɛtẽ-pɔ Antiyɔɔsi sĩ. Kei kɑpi pɛɛ Uléécɑɑ ɑnipɛ-i pi wɑ ɑpi u welu rɛ ukɛ́
ípɛɛlɛɛ́ pi nyísɛ pikɛ́ fe pikɛ́ pipikɛi wɑ yɑrɛ kɑpi nní n wɑ. 27 Kɑpi Antiyɔɔsi kei n tuipɔ,
ɑpi Uléécɑɑ icɑ́pinɛ pikɔ́ cɑ́pinɛ, ɑpi lɛ̃ nnɛí́ kɛ Uléécɑɑ uú nɛ pɛ̃ tintiki uu wɑi pi kɛɛni,
nɛ lɛ̃ kuu n tíyɛsɛ mpuri sɑnɛ pikɔ́ pɔ́ɔ kɔ Yeesu nɛ kɛfɑ tɛnɛ. 28 Pɔɔli nɛ Pɑrinɑpɑsi ɑpi
Yeesu pipirɛtiki kɛḿɛɛ tonɛ siyɑ́ɑ kulúi.

15
Yerusɑlɛm icɑ́pinɛ

1Kirisi pikɔ́ pinyinɛ ɑpi kɛyɑ́ɑ kɛnyinɛ Yutee kɛtẽ-pɔ yisi ɑpi Antiyɔɔsi sĩ, ɑpí hɑ Kirisi
pikɔ́ picɔ mɑɑ rɛ: Nɔnsɑ́ n kérii yɑrɛ kɛ Moisi isé ii m pisɛ, ɑ́ni yɛ́ píyulɑlɛ yɛ.̃ 2 Pɔɔli nɛ
Pɑrinɑpɑsi ɑpi pi kɛsu, íkɛŋɛnɛ píimɑ inyinɛ ii likɛcɑ́ɑ́ pikɛcɔpɛ leeri. Api símisi ɑí tonɛ
rɛ Pɔɔli nɛ Pɑrinɑpɑsi nɛ pinyinɛ picɔ pikɛ́ Yerusɑlɛm hɑ, pi nɛ pitumɛ nɛ piwɛɛ́śɛ pikɛ́
hɑ kɛsẽ́ nsímɛ́ mmɛ̃ tipɑí. 3 Uléécɑɑ icɑ́pinɛ pikɔ́ ɑpi pikɛcɑ́ɑ́ pɑí ɑpí nɛ ncée tiki. Api
Fenisii nɛ Sɑmɑrii sitẽ-mɛ̃ tiki, ɑpi lɛ̃ kɛmpuri sɑnɛ pikɔ́ ɑpi Upíimɑ rintíki pisoi símisi.
Nsímɛ́mmɛ̃nn Kirisi pikɔ́ nnɛí́ lɑrisi hɑ́i. 4Kɑpi Yerusɑlɛmn tuipɔ, Uléécɑɑ icɑ́pinɛ pikɔ́
nɛ pipiwɛɛ́śɛ nɛ pitumɛ pɛɛ pi yɔsí. Api Yerusɑlɛmpikɔ́ pɛ̃ símisi lɛ̃nnɛí́ kɛUléécɑɑ uú nɛ
pi rintíki uú nɛwɑi. 5Amɑ́ Pifɑrisi pinyinɛ pɛɛ Yeesu nɛ kɛfɑ n tɛnɛ ɑpi pɛɛ yisi ɑpi rɛ: Li
pisɛ rɛmpuri sɑnɛ pikɔ́ pɛɛ Yeesu nɛ kɛfɑ n tɛnɛ pikɛ́ kérii tílɑsi, pikɛ́ kɔMoisi isé ritiki.

6Pitumɛ nɛ piwɛɛ́śɛ ɑpi cɑ́pinɛ rɛ pikɛ́ nsímɛ́mmɛ̃ tipɑí. 7Kɑpi nsímɛ́mpɑ́sɑinɛ ɑi nɑ́ŋɑi
mɛmɑ́ɑ́ kɛ Piyɛɛ uu pɛɛ rinɔ́ɔ yɔsí, uu rɛ: Pimɑ́rɛcɔ, nɔ́rinɛćúruu yɛ yɛnlɛ rɛ ɑ́i nɛni-mɛ
kɛ Uléécɑɑ uu nɔ́kɛnɛćɔpɛ nkɛ-́i nɛ́ wɛɛ́ rɛ kɛ́ mpuri sɑnɛ pikɔ́ Nsímɛ́ Kɛcirɛ riyóó pikɛ́
nnɛńɔ́ɔ-i n kõ, pikɛ́ kɔ nɛ kɛfɑ n tɛnɛ. 8Uléécɑɑ yɛɛ nyu lɛlɛɛ pisoi sifɑ-i ń we. Uyɛɛ kɔ
pɛ̃ Unfɑɑsɔnɛ hɛ yɑrɛ kuu tɔ̃́ n hɛ mɛcɔ. U lɛ̃ nyísɛlɛ rɛ pɛ̃ nɛ kɔ pɑnsɛlɛ upisoi. 9Úu tɔ́
nɛ pɛ̃ kɛcɔpɛ kóólɛnɛ. Lɛ̃ nnyɑ kuu pinfɑtɛnɛ nnyɑ piɑkiŋ hɛɛrɛ ɑɑ funi. 10Yo nnyɑ kɑni
nkpéni Uléécɑɑ peikɛɛ nɔkɛ́ yɛ̃,́ nɔn ncɔni kɛ úkɑ úu hɑ́i pirɔ́sɑ́ɑ-i-mɛ nɛ tɔ́-i n fe ukɛ́ ń
cɔ̃ Yeesu pipirɛtiki nyikisɛlɛ?̃ 11 Amɑ́ Upíimɑ Yeesu ipɛɛlɛɛ́ nnyɑ kɑrí nɛ kɛfɑ tɛnɛ rɛ tɔ̃́
nɛ kɔ pimɛcɔ píyulɑlɛ yɛnlɛ.

12 Pɛpɛɛ n cɑ́pinɛlɛ̃ nnɛí́ ɑpi sɛɛ́́ keu, ɑpi pɛɛ Pɑrinɑpɑsi nɛ Pɔɔli kutu n cɔlɛ̃ pin
mɛwɑisɑŋɑ nɛmɛwɑi píimɑ kɛUléécɑɑ uú nɛ pi rintíki uumpuri sɑnɛ pikɔ́ kɛcɔpɛwɑpisi
kɛɛnkɛɛ. 13Kɑpi pisímɛ́ḿmɑsí, Yɑkupu uu rinɔ́ɔ yɔ́su uu rɛ: Ani kutu nɛ́ ricɔ, pimɑ́rɛcɔ.
14 Simɔɔ yɛ rɔ́ símisilɛ lɛ̃ kɛ Uléécɑɑ ricuruu uu hɑ́i mɛkɛɛ-mɛ mpuri sɑnɛ pikɔ́ kɛcɔpɛ
umpuri kuu n te n wɛɛ́. 15Antepuyɛ ɑnɔɔ kɑi lɛ̃ titiki yɑrɛ kɑi n wɔ́lɑɑlɛ.̃ Li wɔlɑɑlɛ̃ tɛ:
16 Lɛ̃mɛmɑ́ɑ́, nɛ Tɑfiti kɛyɔ kɛɛ n fori yukusɛnɛ,
ɑm ncɑɑi nnɛí́ nyɔ́ɔnsɛ.
Nɛ́ pimɔ́mɛ kɛ pɛsɛ.
17Kei kɛ pisoi tɔrɔɔ ɑpi yɛ́ pɛɛ nɛ̃́Upíimɑwɛɛ́śi. Lɛlɛɛ isoipuri nnɛí́ kɑmn sée rɛ ikɛ́ pɑnsɛ

inɛḱɔ́. Nɛ̃́ Upíimɑ rinɔɔ yɛ tɛ,̃
18nɛɛ́ tíyɛsɛ kɛ pisoi ɑpi hɑ́i mɛkɛɛ-mɛmɛwɑi mɛ̃ ceri.

19 Lɛ̃ nnyɑ kɛ nɛ̃́ Yɑkupu, ɑmmúsu rɛ ɑ́ri ncée mɑ́ tɔkɛ́mpuri sɑnɛ pikɔ́ pɛɛ pimɛcirɛ
Uléécɑɑ ḿ pɑ Pisuifi isé rinyikisɛ. 20 Amɑ́ tɔkɛ́ pi wɔipɔ ɑri pi símisi rɛ ɑ́pi kɑpɛ yɛ
inyɔ́ɔnsɛsɑrɛ li. I tɔ̃́ kɛḿɛɛ ikpɛŕinkpɛkɔɔ́ lɛ. Pikɛ́ pimɛcirɛ tĩ, ɑpi yɛ sɔ́ɔnnɛ yɑrɛ kɛ isé
ii m pisɛ. Ápi kɑpɛ yɛ isɛɛ kɑ́pi rimpɑ́ li, ɑ́pi kɑpɛ yɛ kɔmɛńyɛ li. 21 Kɑí pɛɛmɛkɛɛ ń we,
pisoi yɛɛ pɛɛḿpɑ́ kuyu kúye-i Moisi isé riyóólɛ, ɑpi yɛ kɔḿpɑ́ kɛwéntɛyɑɑ kɛýe kɛtúŋɛ́
kuyómɛyɑ́hɑɑlee-i i kɛɛni.

Títɛlɛ́ tɛ̃ kɑpi Kirisi pikɔ́ pɛɛ ɑ́pi Pisuifi n wɔ́ipɔ
22Pitumɛ nɛ piwɛɛ́śɛ nɛUléécɑɑ icɑ́pinɛ pikɔ́ nnɛí́ ɑpi yɛńu rɛ li nyɑm tɛ pikɛ́ pikɛcɔpɛ

pisoi lesɛ pikɛ́ Pɔɔli nɛ Pɑrinɑpɑsi ritikisɛ pikɛ́ nɛ Antiyɔɔsi pi tũ. Kei kɑpi pɛɛ Yuuti kɑpi
yɛ kɔ n sée rɛ Pɑrisɑpɑsi nɛ Silɑsi lesɛ. Pipicɔ yɛ pɛɛ pi wɑisɛlɛnlɛ ńsɔnɛ. 23Piɑnipɛ-i kɑpi
rítɛlɛ́ tɛ̃wɑ. Pi rikɛmɛɛ wɔ́i rɛ:

Tɔ̃́ nɔ́pinɛḿɑ́rɛcɔ, pitumɛ nɛ piwɛɛ́śɛ, tɔ nɔ̃́ pimɑ́rɛcɔ, nɔ́ɔ yɛ ɑ́ni nní Pisuifi nɔn
Antiyɔɔsi-pɔnɛ Sirii nɛ Silisii kɛteni-i we yɑ́ɑsi ńsɔnɛ. 24Tɔ kõ tɛ pisoi pinyinɛ yɛ kɛrɔ́mɛɛ
nté yisipɔ ɑpi nɔ́ lɛɛpɔ, ɑpi pinsímɛ́ kɛḿɛɛ nɔ́ɑnɛṕɔ́ɔ cɑɑisɛ ɑpi kɔ nɔ́sinɛẃuu tɔisɛ. Ani
kõ tɛ ɑ́i tɔ́ɔ pi tumpɔ. 25Lɛ̃nnyɑ kɑri kómɛinɛ rɛ li nyɑmtɛ tɔkɛ́pisoi lesɛ tɔkɛ́pirɔ́mɑ́rɛcɔ
lɑlɑ Pɑrinɑpɑsi nɛ Pɔɔli ritikisɛ tɔkɛ́ nɛ nɔ́kɛnɛḿɛɛ pi tumpɔ. 26 Pɑrinɑpɑsi nɛ Pɔɔli
ɑ́pi nkpɔ iwɑmɛ wɑ Upíimɑ Yeesu Kirisi pikɛi kɑpi n wɑi nnyɑ. 27 Tɔ Yuuti nɛ Silɑsi
nɔ́kɛnɛḿɛɛ tumpɔ rɛ pikɛ́ nɛ pinnɔɔ nsímɛ́ mmɛ̃ kɑri n wɔ́i nɔ́ símisi. 28 Li we rɛ tɔ́ nɛ
Nfɑ́ɑsɔnɛ yɛ yɛ̃ tɛ ɑ́i nyɑḿ tɛ tɔkɛ́ ncɔni féé nnyinɛmɛẃoo nɔ́ rinyikisɛ ɑ́i kɔ lɛ̃ kɑi pisɛ.
29 Lɛlɛɛ nɛ n sɑ́ rɛ tɔkɛ́ nɔ́ pisɛ yɛ nní: Áni kɑpɛ yɛ inyɔ́ɔnsɛsɑrɛ nɛɛ́mɛńyɛ nɛɛ́ isɑrɛ kɑ́pi
rimpɑ́ pikɛ́ mɛńyɛ lesɛ li. Ani kɔ nɔ́mɛnɛćírɛ tĩ, ɑni yɛ sɔ́ɔnnɛ yɑrɛ kɛ isé ii m pisɛ. Tɔ
mɛmɑ́rɛcɔ nɛ kɛfɑ kɛsɛ nɔ́ yɑ́ɑsi!

30 Pɔɔli nɛ Pɑrinɑpɑsi nɛ Yuuti nɛ Silɑsi ɑpi yisi ɑpi Antiyɔɔsi tɔ́mpɔ. Kɑpi n hɑ́pɔ,
ɑpi kei piyómɛyɑ́hɑɑ nnɛí́ cɑ́pinɛ ɑpi rítɛlɛ́ tɛ̃ pi pɑ. 31 Kɑpi pinnɛí́ kɛyu-i ri n kɛɛ́,̃ ɑi
ḿpɑ́ úye ikɑri wɑisɛ ɑi kɔ piɑkiŋ niŋukusɛ. 32 Yuuti nɛ Silɑsi ricuruu yɛ pɛɛ ɑntepuyɛ
lɛ. Api nsímɛ́ nsímɛ́ Antiyɔɔsi pikɔ́ símɑɑnkɛɛ ɑpí nɛ ikɑri pi kpɑ́sɛ rɛ pikɛ́ nɛ nfɑtɛnɛ n
ŋmɔ́ɔ́púlɛ. 33 Api kei siyɑ́ɑ sinyinɛ wɑi. Pimɑ́rɛcɔ ɑpi pɛɛ limɛmɑ́ɑ́ pi yɑ́ ɑpi pɛpɛɛ pi n
tumpɔ kɛḿɛɛ pɛɛsɛ nɛ piripɔɔ. 34 [Amɑ́ Silɑsi pɔ́ɔ rɛ u yɛ́ kei tonɛ.] 35Pɔɔli nɛ Pɑrinɑpɑsi
pɔ́ɔ hɑ Antiyɔɔsi-i tonɛ, pi nɛ picɔ pinyinɛ pin pisoi céési pin kɔ Upíimɑ nsímɛ́ kɛcirɛ
yóólɛ.̃

Pɔɔli nɛ Pɑrinɑpɑsi pitúunnɛ

36Kɑpi Antiyɔɔsi-i n tónɛ ɑi siyɑ́ɑwɑi, Pɔɔli uu Pɑrinɑpɑsi mɑɑ rɛ pikɛ́ silõ sɛ̃nnɛí́ kɑpi
Upíimɑ nsímɛ́ nɛ rinkɔ́ɔ́nú pɛɛsɛ pikɛ́ hɑ yɛ̃ tɛ íye kɛ Yeesu pikɔ́ ɑpi kei we. 37Pɑrinɑpɑsi
uú n lɑ ukɛ́ nɛYohɑni kɑpi rinyíri n hɛ rɛMɑriki ripɛńɛ. 38Amɑ́ Pɔɔli pɔ́ɔ yúlu rɛ ɑ́pi kɑpɛ
kɔ nkpéni pikpíkɛ́ u rikpɑ́ ukɛ́ pi ritiki, li we rɛ u pɛɛ mɛfoí hɑ́i Pɑmfilii-pɔ pi ŋmɛriyɛlɛ
úu pi ritiki pikɛ́ hɑ nɛ pipikɛi kɛtɔ tu. 39 Ai wɑi rɛ li Pɔɔli nɛ Pɑrinɑpɑsi símɑɑsɛ, hɑ́i
ɑpí nɛ likɛcɑ́ɑ́ túúnnɛ. Pɑrinɑpɑsi uu Mɑriki kpísi ɑpi kúninɔi loni ɑpi Siipuru tɔ́mpɔ.
40Pɔɔli pɔ́ɔ Silɑsi kuséncɔwɛɛ́, Yeesu pikɔ́ ɑpí nɛ pi welu rɛ Uléécɑɑ ukɛ́ pi sɑrumpɔ. Api
pɛɛ ncée kpísi ɑpi tɔ́mpɔ. 41 Api Sirii nɛ Silisii sitẽ kuwɛɛ́-́mɛ̃ tiki, pin Uléécɑɑ icɑ́pinɛ
ŋmɔ́ɔ́púsɛlɛ̃ tɛ ikɛ́ Uléécɑɑ ncee kɛḿɛɛ pɑpisi.

16
Timotee yɛ Pɔɔli nɛ Silɑsi sɑrũ

1 Pɔɔli uu yisi uu Tɛripu sĩ, uu kɔ Lisitiri tulu. Yeesu upirɛtiki unyinɛ yɛ pɛɛ kei welɛ
ɑpi u séi rɛ Timotee. Úni yɛ Usuifi lɛ un kɔ Kirisi nɛ kɛfɑ tɛnɛlɛ.̃ Amɑ́ usɑ́ɑ pɔ̃́ nɛ Ukirɛki
lɛ. 2Yeesu pikɔ́ pɛɛ Lisitiri nɛ Ikoniyɔm-pɔ ń we yɛ pinsímɛ́ kɛḿɛɛ u pɑkɑrɛntɛlɛ hɑ́i. 3Ai
Pɔɔli ripɔ́ɔwɑi rɛ ukɛ́ kuséncɔ u wɛɛ́. Uu u kpísi uu Pisuifi pɛɛ kei-pɔ kɑpi n sĩ ́ń we nnyɑ
u ké. Pinnɛí́ yɛ pɛɛ nyulɛ rɛ usɑ́ɑ yɛ Ukirɛki lɛ. 4 Kɑpi n tɔ́su, ɑyu kɛḿɛɛ kɑpi ritiki. Api
yɛ lɛ̃nɛ lɛ̃kɛ pitumɛ nɛ piwɛɛ́śɛ ɑpi Yerusɑlɛm-pɔ n símisi ɑí tonɛ Kirisi pikɔ́ pɛɛ kei ń we
tɛŋ́́sɛ. Api kɔ pi mɑɑ rɛ pikɛ́ yɛ likɛcɑ́ɑ́ sɔ́nɛ. 5Uléécɑɑ icɑ́pinɛ pikɔ́ ɑpi pɛɛ́ nɛ nfɑtɛnɛ nɛ
kɛýu n sĩ pin kɔḿpɑ́ kɛweesi kɛýe kulúi kpɑ́lɛ.̃

Pɔɔli yɛ Turowɑɑsi-pɔmɛýɛnɛmɛnyinɛ yɛ̃
6Nfɑ́ɑsɔnɛ ńn Pɔɔli nɛ upicɔ ncée hɛ rɛ pikɛ́Asii sitẽ kɛcɑ́ɑ́Nléécɑɑsimɛ́ riyóó. Lɛ̃nnyɑ

kɑpi Firisii nɛ Kɑlɑsii sitẽ-mɛ̃ titɛŋ́́. 7Kɑpi nɛMiisii kɛtẽ tińkɔ, ɑpi Pitinii kɛkɔ́-mɛ̃pihɑ́pɛ
peeni. Amɑ́ Yeesu Nfɑɑsɔnɛ ńn lincee pi hɛ. 8Api mɛsɛMiisii kei tikipɔ ɑpí nɛ Turowɑɑsi
sĩ. Kei yɛ ɑ́ninɔi kɛnyɛrɛ lɛ. 9 Kei kɑi kɛsinɛ Pɔɔli mɛýɛnɛ mɛnyinɛ nyísɛ: Mɑsetuwɑɑni
ukɔ́unyinɛ kuuyɛ̃́unnyɛnuunuwelu rɛukɛ́ risuúlu ukɛ́pikuyu-mɛ̃ titikipɔukɛ́pi yoriyɛ.
10 Pɔɔli mɛyɛnɛ mɛ̃ mɛmɑ́ɑ́, ɑri pɛɛ́ n lɑ tɔkɛ́ Mɑsetuwɑɑni kɛtẽ hɑ. Li we rɛ tɔ picére
mɑsilɛ rɛ Uléécɑɑ yɛ rɔ́ sée rɛ tɔkɛ́ hɑ Nsímɛ́ Kɛcirɛ kei pikɔ́ símisi.

Liiti yɛ Filipu kuyu-i nɛ Upíimɑ kɛfɑ tɛnɛ
11Ari Turowɑɑsi-i kúninɔi loni ɑrí nɛmíni kɛpɑ́ɑ́pɑ́ɑ́ kɛtẽ kɑpi yɛ n sée rɛ Sɑmotirɑsi-

mɛ̃ n sɑirilɛ.̃ Ai kóso weesi, ɑri Neyɑpolisi-mɛ̃ tɔ́mpɔ. 12 Ari kei yisi ɑri Filipu tɔ́mpɔ.
Mɑsetuwɑɑni kɛtẽ kuyu foí yɛ kpɛ̃ kɛlõ kɛ-i. Rɔm pikɔ́ n-yɔɔpinɑŋɛ kɛtẽ yɛ kɛ. Tɔ kei
siyɑ́ɑ sinyinɛ wɑlɛ. 13 Ari kɛwéntɛyɑɑ tuŋɛ́ kuyu iyɑɑ leepɔ ɑri nkói-mɛ̃ sĩ, kei kɑri m
músu yɑrɛ Pisuifi yɛɛ cɑ́pinɛ ɑpi kɛyómɛ yɑ́ɑ́si. Kɑri n hɑ́pɔ ɑri kei pinɔ́si lɛɛpɔ pin
cɑ́pinɛlɛ,̃ ɑrí tonɛ ɑri Nléécɑɑsimɛ́ pi símisi. 14 Pi yɛ pinɔ́si pɛ̃ usɛ sée rɛ Liiti. U pɛɛ
Uléécɑɑ likɔ́ lɑlɛ. Tiyɑtiiri kuyu kuu léeri. Asɑ́ŋɑ́ɑ́ wɛɛ́ nyɑii kɛcirɛ kuu yɑ́i. Kuu kutu rɔ́
n cɔ́lɛ,̃ Upíimɑ uu mɛsɔhɔ u hɛ ukɛ́ nɛ Pɔɔli nsímɛ́ kṍ. 15 Ari u nɛ ukɛyɔ pikɔ́ nnɛí́ míni
wolɛ. Uu pɛɛ kusɑ́nɛ rɔ́ séi uu rɔ́ mɑɑ rɛ: Nɔn mɛsei n yɛ̃ tɛ nɛ Upíimɑ nɛ kɛfɑ tɛnɛ, ɑni
kɛnɛýɔ lommɛ ɑní tonɛ! Uú nɛ kɛýu rɔ́mɑhɑni, ɑri mɛsɛ ŋmurɛi.

Pi Filipu-pɔ Pɔɔli nɛ Silɑsi ɑkpɑnii wɑ
16 Kɛyɑ́ɑ kɛnyinɛ kɑri kɛyómɛyɑ́hɑɑ-i sĩ ́ ɑrí nɛ ukpére kɛikɔ́ unyinɛ sɑ́nɛ. U ɑníri

héesilɛ uu yɛ nɛ lɛlɛɛ kóso-pɔ n wɑinɛ yɛnu. Lipikɛi pɛ̃ pin upiyɔte siwóó wɑi ńsɔnɛ.
17Kei kuu yisi uu tɔ́ nɛ Pɔɔli n tikilɛ̃ un cɑ́ɑ́i rɛ: Pisoi mpí yɛ Uléécɑɑ yɛɛḿpɑ́ yo kɛcɑ́ɑ́ ń
tṹ pikɛikɔ́ lɛ. Ncée mɛɛ yɛ n yóriyɛ kɑpi nní nɔ́ nyísɛ! 18Uu lɛ̃n wɑi ɑí nɛ siyɑ́ɑ kɔ́ɔ́nú. Ai
Pɔɔli pelu uu ukpére uyɛ-̃mɛ̃ pɑnsɛpɔ, uu kuníri kpɛɛ u n tíkilɛ̃mɑɑ rɛ: Nɛ Yeesu Kirisi
rinyiri kɛḿɛɛ, nɛ rinɔ́ɔ pɔ́ hɛ rɛ ɑ ukpére nkó kɛḿɛɛ le. Aku mɛsɛ nɛ mɛsɛ lelu. 19 Kɛ
ukpére kɛikɔ́ uyɛ̃ piyɔte ɑpi n yɛ̃́ tɛ pikulɑɑ yɛ lɛ̃ tɛnɛlɛ, ɑpi Pɔɔli nɛ Silɑsi kɛýɑɑ́lɑ-i tini
ɑpí nɛ kuyu piwɛɛ́śɛ lɛɛpɔ. 20Apí nɛ Rɔmpikɔ́ pitúhɑɑnɛ-i pi tɔ́mpɔ ɑpí hɑ rɛ: Pisuifimpí

pɛɛ ńcɔkɔi nɛ kurɔ́yu lommɛ. 21 Pi welɛ pin inyɛḱii inyinɛ rɔ́ céési. Ncée ńn kɔ we rɛ tɔ̃́
Rɔm pikɔ́ tɔkɛ́ i ŋmurɛi nɛɛ́ tɔkɛ́ i ritiki.

22 Tiwúí tɛ̃ ɑrí nɛ Pɔɔli nɛ Silɑsi wɔ́ɔ́si ńsɔnɛ. Pitúhɑɑnɛ ɑpi rinɔ́ɔ hɛ rɛ pikɛ́ Pɔɔli nɛ
Silɑsi ilũmɑhɑ̃pikɛ́ isɛí́ pi súúkɛɛ. 23Kɑpi lɛ̃pi n fɑ́pii, ɑpi kukpɑniilee pi tɑni ɑpi kuumɛŕɛ́
rinɔ́ɔhɛ rɛukɛ́pimmɛ̃́ńsɔnɛ. 24Kɑpi lɛ̃uyɛ̃ḿmɑ, uyɛ̃uukɛḿɛɛ-mɛmpɔ kɛleepi kɛnyinɛ-
i pi wɑi uu piɑnɑ nɛ ɑnɑkulɛ torɑɑnkɛɛ. 25 Kɑi kɛsinɛcɔ kumúŋɛ́ n tu, Pɔɔli nɛ Silɑsi ɑpi
yisi ɑpi kɛyómɛ n yɑ́ɑsi pin yom pin Uléécɑɑ pɑkɑrɛntɛ, pikpɑniikɔ́ picɔ pin kutu pi cɔlɛ.̃
26 Kei nní, kɛtẽ ɑkɛ piyéŋɑɑ loni, ɑi kukpɑniilee rikui tiŋɑ-tiŋɑ. Ai ihɑ́nɑɑ nnɛí́ mɛsɛ nɛ
mɛsɛ hɑ́nnɛntɛ ɑi pikpɑniikɔ́ ɑkpɑnii nnɛí́ fénnɛntɛ. 27Kɛ umɛŕɛ́ uú hɑ n yisi uu yɛńu rɛ
kukpɑniilee ihɑ́nɑɑ nnɛí́ yɛ hɑ́nnɛntɛlɛnlɛ, uu ritɛh́ɛ kpeéumɛ ukɛ́umɛcirɛ kpu, unmúsu
rɛ pikpɑniikɔ́ yɛ ŋmɛh́ɛrɛɛlɛ ɑpi wúrunkɛɛ. 28 Pɔɔli uu pɛɛ unnɑŋɛ nnɛí́ nɛ cɑ́ɑ́i rɛ: Kɑpɛ
líkɑ mɛpɔ́círɛ wɑ, tɔ́ɔ mpí nté ntɔ́nɛí́. 29 Kei kɛ umɛŕɛ́ uu pɛɛ rɛ pikɛ́ nnɑ u ritɛɛĺɛ. Kɑpi
u rińtɛɛĺɛ, uú nɛ kɛleepi kɛmɛɛ-pɔ n tɔ́su, uú nɛ iwɑmɛ n tɛrii uú hɑ nɛ Pɔɔli nɛ Silɑsi
kɛyu-i wúlɑ. 30Uu pi lesɛpɔ uu pi pisɛ rɛ: Yo kɑi pisɛ rɛ kɛ́wɑ kɛ́ nɛ píyulɑlɛ yɛ,̃ pinɛśɑ́ɑ?
31 Api u pɛsɛ rɛ: A Upíimɑ Yeesu nɛ kɛfɑ tɛnɛ, pɔ́ píyulɑlɛ yɛ,̃ nɔ́ nɛ kɛpɔ́yɔ pikɔ́. 32 Api
pɛɛ u nɛ ukɛyɔ pikɔ́ nnɛí́ Upíimɑ nsímɛ́ yóó. 33 Umɛŕɛ́ uyɛ̃ uu kɛsinɛ kɛ̃ cirɛ pi kpísi uú
hɑ piitoi pi hɛɛrɛ. Lɛ̃mɛmɑ́ɑ́, Pɔɔli nɛ Silɑsi ɑpi u nɛ ukɛyɔ pikɔ́ nnɛí́ míni wolɛ. 34Uú nɛ
Pɔɔli nɛ Silɑsi ukɛyɔ sĩ uú hɑ kusɑ́nɛ pi wɑi. U nɛ ukɛyɔ pikɔ́ nnɛí́ ɑkiŋ ɑɑ níŋɛsi rɛ pi nɛ
Uléécɑɑ kɛfɑ tɛnɛ nnyɑ.

35Kɑi n weesi, Rɔm pikɔ́ pitúhɑɑnɛ ɑpi pikɑwe tum tɛ pikɛ́ hɑ umɛŕɛ́mɑɑ rɛ ukɛ́ Pɔɔli
nɛ Silɑsi riyɑ́pɔ. 36Uyɛ̃ uu yisi uú hɑ Pɔɔli símisi rɛ Rɔm pikɔ́ pitúhɑɑnɛ yɛ mɑɑ rɛ ukɛ́
ɑkpɑnii kɛḿɛɛ pi lesɛ. Lɛ̃ nnyɑ, pikɛ́ nkpéni léépɔ pikɛ́ nkíŋniŋɛ-i ń we. 37 Kei kɛ Pɔɔli
uu pikɑwe pɛ̃mɑɑ rɛ: Kutúhɑɑnɛcirɛ́ kɑpi riwúí kɛḿɛɛ nɛ isɛí́ rɔ́ kɑ́ii ɑpí hɑ rɔ́ hɑ́nɛsi,
tɔn kɔ nɛ pimɛcɔ Rɔm pikɔ́. Pi nkpéni lɑlɛ pikɛ́ kɔmɛyɑɑ tɔ́ riyɑ́pɔ, nɛɛ́ íye? Ái yɛ́ lɛ̃wɑ!
Pikɛ́ piricuruu kɑm pikɛ́ rɔ́ lésɛpɔ. 38 Pikɑwe pɛ̃ ɑpí nɛ ɑnɔ́ɔ nyɛ̃ pɛlɛ ɑpí hɑ Rɔm pikɔ́
pitúhɑɑnɛ símisi. Kɑpi n kṍ tɛ Pɔɔli nɛ Silɑsi yɛ Rɔm kɛtẽ pikɔ́ lɛ, iwɑmɛ ii pi loni. 39Api
pɛɛ piricuruu sĩ, ɑpí hɑ rɛ pɛ̃ kɑí nɛ kpu. Api kukpɑniilee-i Pɔɔli nɛ Silɑsi lesɛpɔ ɑpi pi
suúlusɛ rɛ pikɛ́ kuyu-i le. 40Kɛ Pɔɔli nɛ Silɑsi ɑpi kukpɑniilee kpɛ-i n léepɔ, Liiti kɛyɔ kɑpí
hɑ kɛlenɛ. Kɑpi kei Yeesu pikɔ́ n yɛ̃,́ ɑpi kɔ ikɑri pɛ̃ kpɑ́sɛ ɑpi pɛɛ yisi ɑpi ncée kpísi ɑpi
tɔ́mpɔ.

17
Pɔɔli nɛ Silɑsi yɛ Tɛsɑloniki-pɔ we

1Kɑpi Liiti kɛyɔ-i n yisi, ɑpi Amfipoliisi nɛ Apolonii cɔpu ɑpí nɛ Tɛsɑloniki tulu. Pisuifi
yɛ kei kuyómɛyɑ́hɑɑlee mɑ́lɛ. 2 Pɔɔli uu kei hɑpɔ yɑrɛ kuu yɛ n wɑ, u nɛ pɛpɛɛ kei ń we
pin yɔ́i. Uu siwéntɛyɑɑ sitɑɑni nɔŋ́sɛnɛ 3uú nɛNléécɑɑsimɛ́ kɛḿɛɛ pi céési uu kɔ pi nyísɛ
rɛ uyɛ̃ kɛ Uléécɑɑ uu n wɛɛ́ yɛ íwɛ píimɑ mɛlukɛ mɑ́lɛ, ukɛ́ pɛɛ kɔ pikpɔkpɔ kɛḿɛɛ yisi.
Uu kɔ kpɑ́ rɛ: Yeesu kɑm nɔ́ n tee yɛɛ nní Kirisi. 4 Pɛpɛɛ kutu u n cɔ́lɛ̃ kɛḿɛɛ, pinyinɛ
ɑpí nɛ nsímɛ́mmɛ̃ kɛfɑ tɛnɛ, ɑpi Pɔɔli nɛ Silɑsi tiki. Ai kɔ nɛ Pikirɛki mɛyɑ̃ pɛɛ Uléécɑɑ n
yɑ́ɑ́si pɛńɛ nɛ pɛɛ́ nɛ pinɔ́si yukɔɔ́ kulúi.

5Kei kɛ Pisuifi kɛfɑ ɑkɛ tóosi ɑpí hɑ siwɑiyulɛ sinyinɛ kɔ́ɔ́i ɑpí nɛ kuyu n lémɑɑlɛ.̃ Api
kɔ yisi ɑpi Yɑsɔɔ kɛyɔ-i Pɔɔli nɛ Silɑsi piwɛĺɑɑ sĩ, pin músu rɛ pin pi n tĩ, pikɛ́ hɑ nɛ riwúí
kɛḿɛɛ pi túhɑɑnɛ. 6 Kɑpi pi m pɑɑ, ɑpi pɛɛ Yɑsɔɔ nɛ Yeesu pikɔ́ picɔ cɔ́pii ɑpí nɛ kuyu
pitúhɑɑnɛ lɛɛpɔ pin cɑ́ɑ́i rɛ: Pisoi mpí pɛɛ kɛtẽ nnɛí́ cɔ́kɔi. Pi kɔ kɛrɔ́mɛɛ nté tuimɛlɛ.
7Yɑsɔɔ uu pi yɔ́su pin ukɛyɔ-i we! Ápi Rɔm uyɔɔpi isé wɑisɛlɛ.̃ Pi pɔ́lɔ́lɛ̃ tɛ unyinɛ ucɔ yɛ
we, ɑpi yɛ u séi rɛ Yeesu. Tɛ uyɛɛ uyɔ́ɔpi wɛɛ́śɛ. 8 Anɔ́ɔ nyɛ̃ ɑɑ riwúí tɛ̃ nɛ kuyu piwɛɛ́śɛ
cɔ́ŋ mɛyíkíyiki. 9Api Yɑsɔɔ nɛ upicɔ riwómɛ ké ɑpi hɛɛ́ĺɛ ɑpi kɛlenɛ pi yɑ́.

Pɔɔli nɛ Silɑsi yɛ Peeree-i we
10Kɑi kɛsinɛ n wɑ, Yeesu pikɔ́ ɑpi Pɔɔli nɛ Silɑsi Peeree-mɛ̃ tɔ́ŋsɛ. Kɛ pɛ̃ ɑpi Peeree-i n

tuipɔ, ɑpí nɛPisuifi kuyomɛyɑ́hɑɑlee n sɑirilɛ.̃ 11Pisuifi pɛɛ kei ńwe isoi yɛnyɑmlɛ ɑi tɔ́su
Tɛsɑloniki pikɔ́ ikɔ́. Api kɛfɑ kɛsɛ nɛ Nléécɑɑsimɛ́ yɔ́su, ɑpi yɛ ḿpɑ́ kɛyɑ́ɑ kɛýe Uléécɑɑ

ritɛlɛ́ kɛɛ́ńi pikɛ́ yɛ̃́ tɛmmɛ̃ kɑpi nní pi n símisi yɛmɛsei lɛɛ̃. 12 Pimɛyɑ̃ pɛɛ Yeesu nɛ kɛfɑ
tɛnɛ, ɑí nɛ Pikirɛki pɛńɛ, pinɔ́si yukɔɔ́ nɛ pitisi kulúi. 13 Amɑ́ kɛ Pisuifi pɛɛ Tɛsɑloniki-
pɔ ń we ɑpi n kṍ tɛ Pɔɔli yɛ kɔ Peeree-pɔ Nléécɑɑsimɛ́ yóólɛ,̃ ɑpi yisi ɑpi sĩ ́ɑpí hɑ pisoi
tɑ́lɑɑnkɛɛ ɑpi Pɔɔli kɑ́pɑ́ɑ́. 14Kei kɛ Yeesu pikɔ́ ɑpi Pɔɔli mínimɑɑ kuwɛɛ́-́mɛ̃ tɔ́ŋsɛ, Silɑsi
nɛ Timotee pɔ́ɔ kei tonɛ. 15 Pɛpɛɛ Pɔɔli n sɑ́rũ yɛ nɛ Atɛɛni u tulɛ ɑpi kɛlenɛ pɛɛsɛ. Pɔɔli
uu pi pɑ́ɑ́i rɛ pikɛ́ hɑ Silɑsi nɛ Timotee símisi rɛ pikɛ́mɛkɛɛ u lɛɛpɔ.

Pɔɔli yɛ Atɛɛni-i we
16Kɛ Pɔɔli uu Atɛɛni-i ń we un Silɑsi nɛ Timotee mɛ̃,́ uu yɛńu rɛ piléé ncɔpuri yɛ kuyu

yipɑɑlɛnlɛ. Uripɔɔ ɑri mɛyíkíyiki cɑɑi. 17 Lɛ̃ nnyɑ, u nɛ Pisuifi nɛ pɛpɛɛ Uléécɑɑ n wuru
ɑpi yɛpɛɛ kuyómɛyɑ́hɑɑlee-i ń yɔ́i. Ḿpɑ́ kɛyɑ́ɑ kɛýe kuu yɛunpíye kɛýɑɑ́lɑ-i n lɛɛpɔ, u nɛ
pɛ̃ ɑpi likɛcɑ́ɑ́ n yɔ́i. 18Mɛfinɛ simúŋɛ́ sinyinɛ pikɔ́ kɑpi yɛ sée rɛ Epikuriyɛ nɛ Sitoyisiyɛ.
Pɔɔli nɛ simúŋɛ́ sɛ̃ pikpeẽ yɛɛ kɔ yɔ́ɔlɛ. Api yɛ pɛɛ rɛ: Uwɔ́ɔcɔni nkó yɛ mpíí rɛ íye nɛɛ?́
Picɔ ɑpi rɛ: Li nkpɑ́ni yɑrɛ piléé sɑnɛ pinyinɛ nsímɛ́ kuu símisi. Mɛsei, Yeesu Nsímɛ́
Kɛcirɛ kɛ Pɔɔli uú pɛɛ yóólɛ̃ un kɔ yóólɛ̃ tɛ pikpɔkpɔ yɛ́ kɑm ɑpi yisi. 19 Kei kɑpi pɛɛ u
kpísi ɑpí nɛ kɛcɑ́pinɛ kɛ̃ kɑpi yɛ n sée rɛ Areyopɑɑsi sĩ ɑpi rɛ: A icélɑɑ fɑlɛ iyɛ̃ kɑɑ́ nɛ ń
kɑ rɔ́ símisi tɔkɛ́ kṍ nkɛ̃!́ 20Mɛsɛŕɛ kɑɑ nsímɛ́ cerémpɔɔnɛ nnyinɛ rɔ́ símisi. Tɔ nɛni lɑlɛ
tɔkɛ́ likɛmɛɛ ripéré tɔkɛ́ ńsɔnɛ yɛ.̃ 21Mɛyíkíyiki kɛ Atɛɛni pikɔ́ nnɛí́ nɛ pisɑ́nɛ pɛɛ kuyu-i
ń we ɑpi yɛ ḿpɑ́ kɛweesi kɛýe n tũ pin nfɑ́lɛ mɛɛ ń kɑ símisi nɛɛ́ pin kutu n cɔlɛ.̃ Ápi lɛ̃
mɛmɑ́ɑ́ likɛikɛi líkɑ licɔ mɑ́. 22 Pɔɔli uu yisi uu pikɛyu-i nyɛrɛ uu rɛ: Nɛ yɛ̃ tɛ nɔ̃́ Atɛɛni
pikɔ́, nɔ mɛyíkíyiki piléényɔ́ɔnsɛ lɑlɛ hɑ́i. 23 Nɛ nɔ́kunɛýu-i nyɛŕɛilɛ ɑm nɔ́sinɛńyɔ́ɔnsɛ
yɛńti. Kei ricuruu kɑḿ nɛ kɛnyɔ́ɔnsɛ kɛnyinɛ-i yɛ̃́ lin wɔlɑɑlɛ̃ tɛ: Uléécɑɑ unyinɛ kɑ́ri n
nyu. Uléécɑɑ uyɛ̃ kɑni nní n yɑ́ɑ́si ɑ́ni kɔ pɛɛ u nyu kɑḿ lɑ kɛ́ nɔ́ céreisɛ. 24Uléécɑɑ uyɛɛ
kɛtẽ nɛ kɛyómɛ nɛ kɛkɛmɛɛ likɔ́ wɑ. Uyɛɛ Upíimɑ kɛtẽ nɛ kɛyómɛcɑɑ-pɔ. Úu ɑwosoo kɛ
pisoi ɑpi n wɑ kɛḿɛɛ sói. 25 Líkɑmpuri ɑ́i u pɑ́rílɛ̃ kɛsoipipi kɛkɛ́ nɛ u m pɑsii un le yɑrɛ
linyinɛ yɛ u cɔ́ŋlɛ.̃ Uyɛɛ yɛḿpɑ́ úye nfɑ́ɑ nɛḿpɑ́ yo nnɛí́ lɛɛ kɛtẽ kɛcɑ́ɑ́ ń we hɛ. 26Usoi
usɛ kuu mɛfoí wɑ, uú nɛ u tiki uú nɛ pisoi nnɛí́ wɑi rɛ pikɛ́ kɛtẽ nnɛí́ kɛcɑ́ɑ́ finɛ. Uu ituŋɛ
pi kériinɛ uu kɔ kɛtẽ kɑpi yɛ́ n finɛ pi hɔɔnɛ. 27 U lɛ̃ wɑlɛ rɛ pisoi pikɛ́ fe pikɛ́ u wɛɛ́śi,
ḿpɑ́ pin n cɑriinkɛɛ, in n lɑ pi yɛ́ hɑ nɛ u yɛ.̃ Amɑ́mɛyíkíyiki mmɛ,́ Uléécɑɑ úu tɔ́ úkɑ nɛ
kɛtɑɑ we.

28Uyɛɛ yɛ nfɑ́ɑ rɔ́ hɛ, uyɛɛ kɔ tíyɛsɛ kɑri ḿpɑ́ yo wɑi tɔn kɔ we. Lɛ̃ kɛ nɔ́pinɛýómɛni
pinyinɛ ɑpímɑɑ rɛ: Tɔ̃́ nɛ kɔUléécɑɑ sipipi lɛ. 29Kɑri nní usipipi nnyɑ, ɑ́ri yɛ́ fe tɔkɛ́musí
rɛ u we yɑrɛ wurɑ nɛɛ́ nwóóweni nɛɛ́ ripɑrɛ kɛ kɛsoipipi ɑkɛ́ nɛ kɛmɛsɔhɔ nɛ kɛkɛmúŋɛ́
ń sɛrí rɛ likɛ́ n nyɑḿ. 30 Pisoi yɛ pɛɛ kuŋmɑhɑ-i welɛ pin nɛ lɛ̃ nnɛí́ wɑi. Uléécɑɑ úu
kuŋmɑhɑ kumúŋɛ́ kpɛ̃ kpísi ukɛ́ nɛ linyinɛ wɑ. Amɑ́ nkpéni kuu sisoipipi nnɛí́ séi rɛ sin
yei ń we, sikɛ́ mɛfinɛ consɛ. 31 Li we rɛ u kɛyɑ́ɑ kɛ̃ kuu pisoi nnɛí́ nɛ ɑsei n túhɑɑnɛnɛ
piyekei mɑsilɛ, uu kɔ uyɛɛ itúhɑɑnɛ ń tonɛnɛ piwɛɛ́ mɑ́su. Pikpɔkpɔ kɛḿɛɛ kuu liute
yukusɛ uú nɛḿpɑ́ úye nyísɛ rɛ uyɛ̃ kuu itúhɑɑnɛ tĩ.

32Kɑpi n kṍ Pɔɔli un pikpɔkpɔ kɛḿɛɛ piyisɛ nsímɛ́ símisi, picɔ ɑpi u sɛńnyi, picɔ ɑpi rɛ:
Mɛcɔmɛcɔ kɑri yɛ́ hɑmpɔ́símɛ́mmɛ̃ kutu ricɔ. 33Pɔɔli uu pɛɛ pi yɑ́ uu tɔ́mpɔ. 34Ḿpɑ́ nɛ
lɛ,̃ picɔ yɛ nɛ u konlɛ ɑpi ŋmurɛi ɑpí nɛ kɛfɑ tɛnɛ: Pɛpɛɛ nní Areyopɑɑsi kɛcɑ́pinɛ uwɛɛ́śɛ
usɛ kɑpi yɛ n sée rɛ Teniisi nɛ unɔ́si unyinɛ kɑpi yɛ n sée rɛ Tɑmɑriisi nɛ picɔ picɔ.

18
Pɔɔli yɛ Korɛnti-pɔ we

1 Pɔɔli uu limɛmɑ́ɑ́ Atɛɛni-i yisi uu Korɛnti sĩ. 2Kei kuu Usuifi unyinɛ kɑpi yɛ n sée rɛ
Akilɑsi nɛ risɑ́nɛ. Pɔnti kɛteni-i kɑpi umɑri. Itɑlii kɛtẽ kuúpɛɛ lɛ̃ leeri nɛuunɔsi Pirisili rɛ
uyɔ́ɔpi wɛɛ́śɛKulooti yɛ rinɔ́ɔ hɛ rɛ Pisuifi nnɛí́ pikɛ́Rɔmkɛteni-i le nnyɑ. Pɔɔli uu yisi uu
pi lɛɛpɔ. 3Pi pɛɛ kɛsẽ́ pikónɛfukɛi lɛ. Kɑpi nní pikɛi pisɛ n wɑi nnyɑ, uu pikɛmɛɛ́ tonɛ ɑpi
pɛɛ kɛsẽ́ n kɛisi. 4Ḿpɑ́ kɛwéntɛyɑɑ kɛtúŋɛ́ kɛýe kɛ Pɔɔli uu yɛ Pisuifi kuyomɛyɑ́hɑɑlee-i
nɛ Pisuifi nɛ Pikirɛki n tũ, un nɑ́ɑ́si pikɛ́ kṍ pikɛ́ unkɔ́ ŋmurɛi.

5 Kɛ Silɑsi nɛ Timotee ɑpi Mɑsetuwɑɑni kɛtẽ-pɔ n yisimɛ ɑpi Korɛnti-i Pɔɔli lɛɛri kuu

pɛɛmɛyíkíyiki Nsímɛ́Kɛcirɛ piyóó nɛ kutu ricɔ, un Pisuifi nyísɛlɛ̃ tɛYeesu yɛɛ usoi uyɛ̃kɛ
Uléécɑɑuunwɛɛ́. 6KɛPisuifiɑpí nɛunkɛŋ́ɛnɛpin kɔu lɑ́misi nnyɑ, uu uilũ kuun tɑnɑɑlɛ̃
nkoŋo pikuwɛɛ́-́mɛ̃ péipɔ uu pi mɑɑ rɛ nɔ̃́ kɑí nɛ tɛnɛnɛ. Nɔn m pɔ, nɔ́ɔ nɔ́mɛnɛćírɛ
fóm, ɑ́i nɛɛ́ linyinɛ wɑ. Mpuri sɑnɛ pikɔ́-mɛ̃ kɑm nkpéni nní lɛ̃ tɔ́su. 7 Kuu pikɛkúrí
kei n yisi, uú nɛ utisi unyinɛ kɑpi yɛ n sée rɛ Tituusi Yusituusi kɛyɔ n tɔ́su. Tituusi yɛ
Uléécɑɑ pɑkɑrɛlɛnlɛ, ukɛyɔ kɛn kɔ Pisuifi kuyomɛyɑ́hɑɑlee kɛkúrí we. 8 Kirisipuusi yɛ
pɛɛ kuyómɛyɑ́hɑɑlee uwɛɛ́śɛ lɛ. U nɛ ukɛyɔ pikɔ́ nnɛí́ ɑpi Upíimɑ nɛ kɛfɑ tɛnɛ. Korɛnti
pikɔ́mɛyɑ̃ pɛɛ Pɔɔli nsímɛ́ n kṍ pɔ́ɔ kɔ Upíimɑ nɛ kɛfɑ tɛnɛ. Pɔɔli uu míni pi wolɛ.

9 Pɔɔli uu kɛsinɛ kɛnyinɛ kɛlɑ́rɛ-́i yɛńu Upíimɑ un nɛ u símisi rɛ: Iwɑmɛ íi kɑpɛ pɔ́wɑ.
A nsímɛ́ nɛ riŋmɔ́ɔ́pú. Kɑpɛ risɛɛ́!́ 10Nɛ kɛpɔ́kúrí welɛ. Úkɑ úu fenɛ ukɛ́ pɔ́ ricɔ́ŋ, li we rɛ
pinɛśoi yɛ kuyu kpɛ-i kulúi welɛ. 11 Lɛ̃ nnyɑ kɛ Pɔɔli uu kei kuŋmɛ̃ kusɛ nɛ kuwɛĺɛ́ tónɛ
uu pisoi Nléécɑɑsimɛ́ céési.

12 Kumúŋɛ́ kpɛ-i kɛ Rɔm ukɔ́ Kɑliyɔɔ uú pɛɛ Akɑyii kɛteni-i iyɔ́ɔpi n tṹ kɛ Pisuifi ɑpi
rinɔ́ɔ risɛ wɑ, ɑpi yisi ɑpi Pɔɔli kɛcɑ́ɑ́ nyɛrɛ, ɑpi u tini ɑpí nɛ pitúhɑɑnɛ sĩ. 13 Apí hɑ
Kɑliyɔɔ mɑɑ rɛ: Utisi nkó yɛɛ nɑ́ɑ́si rɛ pisoi pikɛ́ unkɔ́ kṍ pikɛ́ yɛ mɛyɑ́hɑɑ féé mɛnyinɛ
mɛɛ ɑ́mɛ isé n tíkilɛ̃Uléécɑɑ yɑ́ɑ́si. 14 Pɔɔli uu rɛ ukɛ́ rinɔ́ɔ yɔsí, ɑí nɛ sɑ́ Kɑliyɔɔ ricuruu
uu pi pɛsɛ rɛ: Nɔ̃́ Pisuifi, in pɛɛ rɛ piyɑɑ nɛɛ́ mɛwɑi kópɛ mɛnyinɛ kuu wɑ kɑní nɛ nɛ́
u kɑ, nɛ́ pɛɛ níŋɛsi ɑm kutu nɔ́ cɔ yɑrɛ kɑi m pisɛ. 15 Amɑ́ in ɑnɔ́ɔlempi nɛɛ́ ɑnyíri nɛɛ́
nɔ́rinɛćúruu isé kɛcɑ́ɑ́ ikɛŋɛnɛ, nɔ́ɔ yɛ́mmɛ̃ ceri ɑni wɑi. Ám lɑ kɛ́ lɛ̃ yɛmpuri itúhɑɑnɛ
li! 16 Kei kuu pɛɛ kɛtúhɑɑnɛ kɛ-i pi lɑkɑsɛ. 17 Pinnɛí́ ɑpi pɛɛ kuyómɛyɑ́hɑɑlee uwɛɛ́śɛ
Sɔsitɛɛni tini ɑpi kɛtúhɑɑnɛ kɛ-i ipépi u loni. Ḿpɑ́ nɛ lɛ,̃ ɑ́i nkpɑ́ni uyɔ́ɔpi Kɑliyɔɔmɛḱɑ
wɑ.

Pɔɔli mɛpɛlɛ Antiyɔɔsi-pɔ
18 Pɔɔli uu kɔ Korɛnti-i Yeesu pikɔ́ kɛḿɛɛ kɛtónɛ kpɑ́ ɑi siyɑ́ɑ kɔ́ɔ́nú. Uu limɛmɑ́ɑ́ pi

yɑ́ u nɛ Pirisili nɛ Akilɑsi ɑpi kúninɔi loni pin nɛ Sirii kɛtẽ tɔ́su. Pikɛ́ kɛlenɛ n tɔ́mpɔ,
Pɔɔli yɛ pɛɛ Sɛnikirɛɛsi-pɔ uriyu rikoósilɛ, rinɔ́ɔ kuu Uléécɑɑ n yekei kɛcɑ́ɑ́ nnyɑ. 19Api
Efɛɛsi tuipɔ, Pɔɔli uu kei upisencɔ yɑ́. Uu Pisuifi kuyomɛyɑ́hɑɑlee loni u nɛ Pisuifi ɑpi
kei n yɔ́i. 20 Pɛ̃ ɑpi u pisɛ rɛ ukɛ́ siyɑ́ɑ sinyinɛ pikɛkúrí tonɛ. 21 Amɑ́ úu ŋmurɛi, uu pɛɛ
pi pɛsɛ rɛ: [Li pisɛ rɛ kɛ́ hɑ ɑnyɑ̃́ nnyɛ́ nyɛɛ nní ń wemɛ Yerusɑlɛm-pɔ li]. Uléécɑɑ un n
lɑ, nɛ́ nɔ́kɛnɛḿɛɛ pɛɛmɛ. Uu pɛɛ kúninɔi Efɛɛsi-i loni uu tɔ́mpɔ. 22 Kuú hɑ Sesɑree-pɔ ń
suí, Yerusɑlɛm kuú nɛ risɑiri uú hɑ piyómɛyɑ́hɑɑ yɑ́ɑ́si uu pɛɛ kɛlenɛ Antiyɔɔsi sĩ. 23Uu
kei tonɛ ɑi siyɑ́ɑwɑi, uu pɛɛ Kɑlɑsii nɛ Firisii sitẽ-mɛ̃ tiki un Yeesu pikɔ́ nnɛí́ pɛɛ kei ń we
ikɑri kpɑ́sɛlɛ̃ tɛ pikɛ́ nɛ nfɑtɛnɛ n ŋmɔ́ɔ́púlɛ.̃

Apoloosi pikɛi kuu Efɛɛsi nɛ Korɛnti-i n wɑ
24Usuifi unyinɛ yɛɛ we ɑpi yɛ u séi rɛ Apoloosi. Alɛkisɑntiri-pɔ kɑpi u mɑri. U nsímɛ́

nyulɛ ńsɔnɛ un kɔ Nléécɑɑsimɛ́ ɑtɛlɛ́ nyu ɑ́i nkɑ́ripi. Uu kɛyɑ́ɑ yisi uu Efɛɛsi sĩ. 25 U
Upíimɑ nsímɛ́ nyulɛ ńsɔnɛ, un Yeesu nkɔ́ céési un kɔ símisi téí-téí yɑrɛ lɛ̃ kɑi n wɔ́lɑɑlɛ.̃
Amɑ́ lɛ̃ kɛ Yohɑni uu pisoi míni n wólɛ ŋmɑnɛ kɛcɑ́ɑ́ kuu nyu. 26Uu kuyómɛyɑ́hɑɑlee-i
lompɔ uú nɛ uripɔɔ n símisi. Kɛ Pirisili nɛ Akilɑsi ɑpi lɛ̃ n kṍ un símisi, ɑpi u séi ɑpí nɛ
pikɛyɔ sĩ ɑpí hɑUléécɑɑ ncee u kpɑ̃́iisɛ téí-téí. 27Uu pɛɛ limɛmɑ́ɑ́ rɛ u lɑ ukɛ́ Akɑyii kɛtẽ-
mɛ̃ hɑ. Piyómɛyɑ́hɑɑ ɑpi u ŋmɔ́ɔ́púsɛ, ɑpi kɔ kei-pɔ pikɔ́ rítɛlɛ́ wɔ́lu rɛ un n hɑpɔ, pikɛ́
mɛmɑ́rɛcɔ ńsɔnɛ u yɔsí. Kuu kei n tuipɔ, pɛ̃ nnɛí́ kɛ Uléécɑɑ uu ípɛɛlɛɛ́ n nyísɛ ɑpí nɛ
Yeesu kɛfɑ tɛnɛ kuu yóriyɛ ɑ́i kumúŋɛ́mɑ́. 28U yɛ pɛɛ kɛyu rikpɑ̃́iisɛlɛ uuḿpɑ́ úye kɛyu-i
Pisuifi nsímɛ́ kɛśu, uú nɛNléécɑɑsimɛ́ ɑtɛlɛ́ tíki uu pi cereisɛ rɛ Yeesu kɛUléécɑɑ uu wɛɛ́.

19
Pɔɔli yɛ Efɛɛsi-i we

1Kumúŋɛ́ kpɛ-i kɛ Apoloosi uú pɛɛ Korɛnti-i ń we, Pɔɔli yɛ pɛɛ yisilɛ uu Asii ɑyɔpɛ silõ
lɔ́ɔ́ uu Efɛɛsi sĩ, uu kei Yeesu pipirɛtiki pinyinɛ yɛnu. 2Uu pi pisɛ rɛ: Kɑni Yeesu nɛ kɛfɑ n

tɛnɛ, Uléécɑɑ yɛNfɑ́ɑsɔnɛ nɔ́ hɛɛ? Api u pɛsɛ rɛ: Ticuruu ɑ́ri Nfɑ́ɑsɔnɛ nkɔ́ ńkɑ komɑɑlɛ.̃
3Uu kɔ pipisɛ pi kpɑ́ rɛ: Mínimɛýe mpuri kɑpi pɛɛ nɔ́wólɛ? Api rɛYohɑnimɛni kuu pisoi
n wólɛ kɑpi rɔ́ wólɛ. 4 Pɔɔli uu pɛɛ pi mɑɑ rɛ: Pɛpɛɛ n ŋmurɛi rɛ pi yɛ́ mɛfinɛ consɛ kɛ
Yohɑni uu yɛ pɛɛmíni wolɛ. Uu yɛ kɔ Isirɑyɛɛli pikɔ́mɑɑ rɛ pikɛ́ Yeesu yɛɛmɑsí ukɛpirɛ
n sɔ́nti nɛ kɛfɑ tɛnɛ. 5 Kɛ pipirɛtiki pɛ̃ ɑpi ɑnɔ́ɔ nyɛ̃ n kṍ, ɑpi tíyɛsɛ ɑpi Upíimɑ Yeesu
rinyiri nɛmíni pi wolɛ. 6 Pɔɔli uu ɑnípɛ pikɛcɑ́ɑ́ lɑ́ɑ, Nfɑ́ɑsɔnɛ nn pikɛcɑ́ɑ́ súiri. Api pɛɛ
mɛyu mpehẽ mpehẽ pisímɛ́ loni pin kɔ nɛ Uléécɑɑ rinyiri pisoi símisi. 7 Pinnɛí́ yɛ pɛɛ
wɑlɛ pitisi kɛfi nɛ pitɛ.́

8Pɔɔli uu kuyómɛyɑ́hɑɑlee-i lompɔ, uu kɛýu kpɑ̃́iisɛ uu iwɑrɛ itɑɑni nɛUléécɑɑ iyɔɔpi
kɛcɑ́ɑ́ pi símisi cɑ́kɑ́-cɑ́kɑ́ rɛ pikɛ́ kṍ. 9Amɑ́ pinyinɛ pɔ́ɔn pɛɛ yúlu rɛ ɑ́pi nɛ kɛfɑ tɛnɛnɛ,
pin kɔ Upíimɑ icélɑɑ iyɛ̃ tiwúí kɛḿɛɛ sɛńnyi pin lɑ́misi. Pɔɔli uu mɛsɛ upipirɛtiki kpísi
uú nɛ kei nyɔsɔ́, uu yɛ pɛɛḿpɑ́ kɛyɑ́ɑ kɛýe utisi unyinɛ kɑpi yɛ n sée rɛ Tirɑnuusi ripoo-i
isúkuli kɛḿɛɛ pi n céési. 10Ai wɑi iŋmɛ̃ itɛ́ nɛ iriyu. Lɛlɛɛ tíyɛsɛ kɛ Pisuifi nɛ Pikirɛki nnɛí́
pɛɛ Asii kɛteni-i ń we ɑpi Upíimɑ nsímɛ́ kṍ.

Sefɑ piŋmɑ́nɛ kɛcɑ́ɑ́ nsímɛ́
11Uléécɑɑ yɛ pɛɛ kumúŋɛ́ kpɛ-i Pɔɔli nɛ ritikilɛ uú nɛmɛwɑisɑŋɑwɑpisi. 12Lɛ̃ ɑi tíyɛsɛ

ricuruu pisoi ɑpi yɛ ilũ nɛ sinírípi sɛɛ Pɔɔli rińcɑ kpísi ɑpí hɑ pitóikɔ́ kɛcɑ́ɑ́ lɑ́ɑ, ɑpi pélu,
ɑníri ɑɑ kɔ lelu. 13 Kei kɛ Pisuifi pinyinɛ pɛɛ n kɔɔnii pin pisoi ɑníri pɛśɛi pɔ́ɔ kɔ rɛ pi
yɛ́ Upíimɑ Yeesu rinyiri sée ɑpí nɛ pisoi ɑníri pɛśɛi. Api yɛ pɛɛ ɑ mɑɑ rɛ: Nɛ Yeesu uyɛ̃
nsímɛ́ kɛ Pɔɔli uu n yóólɛ̃ tinyiri nɛ rinɔ́ɔ nɔ́ hɛ rɛ ɑni pisoi mpí kɑni nní n cɔ́ŋlɛ̃kɛḿɛɛ le.
14Pisuifi pɛpɛɛ yɛUléécɑɑ inyɔ́ɔnsɛ nwɑ uwɛɛ́śɛ usɛ kɑpi yɛ n sée rɛ Sefɑ piŋmɑ́nɛ pisɛɛi
pɛɛmɛwɑi mɛ̃ lɛ̃wɑi. 15Amɑ́ kuníri ɑku kɛyɑ́ɑ kɛnyinɛ pi pɛsɛ rɛ: Nɛ Yeesu nyulɛ, nɛn kɔ
Pɔɔli isoi nyu. Nɔ̃́ ní, nɔ́ɔ pɛɛmpíí píye? 16Kei kɛ unírihélɑɑ uyɛ̃ uu yisi uu pi kɑ́pɑ́ɑ́, uu
pinnɛí́ rikɔhɔ feriyɛ. Uu rikpɑ́kɑ́rɑ́ nɛ íwɛ pi wɑi ɑpí hɑ nɛ itói yɔ́ɔi, ɑi tɔ́su ɑpí nɛ ukɛyɔ-i
mɛŋmɑnɛ popirimɛ ɑpi itóó súúni. 17Pisuifi nɛ Pikirɛki pɛɛ Efɛɛsi-i ń we ɑpi kóm tɛ lɛ̃kɑi
wɑ. Iwɑmɛ ii pi loni, pisoi ɑpi pɛɛUpíimɑ Yeesu rinyiri mɛyɑ̃́ n tɑɑ́sɛlɛ.̃ 18Pɛpɛɛ pikɛmɛɛ
Kirisi nɛ kɛfɑ n tɛnɛ mɛyɑ̃ ɑpi yɛ pɛɛ sĩ ́ɑpí hɑ pisoi kɛcɔpɛ lɛ̃ kɑpi n wɑpisi yɑ́mnɛntɛ.
19Pɛpɛɛpɛɛmɛŋmɑnɛiwɑi nwɑimɛyɑ̃pɔ́ɔ kɔnɛpiɑtɑrɛtɛlɛ́ sɔ́nɑɑpɔ ɑpi pisoi kɛcɔpɛnnɑ
ɑ ŋmɑkɑɑnkɛɛ. Pi ɑsilɑlɛwoó kɛɛ́ńlɛ ɑí lelu mɛwóópipi ɑ́kotokú kuwóó (50.000). 20 Lɛ̃ kɛ
Upíimɑ nnɑŋɛ nn tíyɛsɛ unsímɛ́ nń nɛḿpɑ́ yei kɔ́ɔ́nú ńsɔnɛ.

Ńcɔkɔi yɛ Efɛɛsi kuyu-i wɑ
21 Lɛ̃mɛmɑ́ɑ́, Pɔɔli uu pɛɛ kɛmúŋɛ́ wɑi rɛ ukɛ́ Mɑsetuwɑɑni nɛ Akɑyii sitẽ-mɛ̃ cɔ ukɛ́

nɛ Yerusɑlɛm tu. Uu rɛ un kei n tu, li kɔ pisɛ rɛ ukɛ́ Rɔm kuyu rilóólú. 22 Uu pɛɛ pisoi
pɛɛ pikɛi u n lɛńi kɛcɔpɛ pitɛ́ yukusɛ uu Mɑsetuwɑɑni-pɔ tum. Pɛ̃ kuu n tũ pɛɛ Timotee
nɛ Erɑsiti. Uricuruu uu nkɑ́ripi Asii kɛteni-i kɛtónɛ kpɑ́. 23 Ńcɔkɔi píimɑ nnyinɛ nn
likumúŋɛ́ kpɛ-i Upíimɑ ncee pitiki kɛcɑ́ɑ́ nnyɑ Efɛɛsi kuyu-i léeri. 24 Utisi unyinɛ yɛɛ
pɛɛ kei we, ɑpi yɛ u séi rɛ Temetiriisi. U pɛɛ úyu lɛ. Piléé pinyinɛ kɑpi yɛ pɛɛ kɔ kei n sée
rɛ Aritemiisi siwosoopi kuu yɛ pɛɛ́ nɛ yírɑɑnɛ uu sisiyukɛ-yukɛ nɛ nwóóweni yuhu yɑrɛ
sítumpiwɛɛú. Upikɛi pɛɛ pɛɛ u nɛ upinípɛkɛikɔ́cɔ kulɑ́ɑwɑilɛ ńsɔnɛ. 25Uu kɛyɑ́ɑ kɛnyinɛ
upikɛicɔ pɛ̃nnɛí́ cɑ́pinɛ uu pi mɑɑ rɛ: Pinɛśɑ́nɛ, nɔ́rinɛćúruu yɛ nyulɛ rɛ pirɔ́kɛi mpí kɑrí
nɛ le. 26 Nɔ́rinɛćúruu yɛ kɔ nyɑ́nilɛ nɔn kɔ kómɛi rɛ ɑ́i nkpɑ́ni Efɛɛsi nté ŋmɑnɛ, ɑmɑ́
Asii kɛtẽ nnɛí́ kɛcɑ́ɑ́ kɛ Pɔɔli uyɛ̃uu pisoi tɑ́lɑɑnkɛɛ ɑpi ŋmurɛi rɛ ɑ́pi yɛ́ piléé kɛ sisoipipi
ɑsi ń sɛrí nɛ kutu n cɔlɛ,̃ tɛ ɑ́i Uléécɑɑ. 27 Tɔnsɑ́ piwɑi n ceri, mɛwɑi mɛ̃ nɛ́ pirɔ́kɛi riyu
kpu, ɑmɛ pirɔ́lééyɑhɑ píimɑ Aritemiisi kɑpi Asii nnɛí́ nɛ sitẽ sicɔ-pɔ n yɑ́ɑ́si fíísɛ, úkɑ úu
yɛ pɛɛ pi n wɑisɛlɛ.̃ 28 Kɛ pisoi pɛɛ n cɑ́pinɛlɛ̃ ɑpi ɑnɔ́ɔ nyɛ̃ n kṍ, ɑi kuwɔ́i pi feriyɛ ɑpi
cɑ́ɑ́i rɛ: Lipíimɑ lɛɛ Efɛɛsi piléé Aritemiisi! 29 Ńcɔkɔi nn pɛɛ kuyu nnɛí́ yipu. Pisoi ɑpi
kómɛinɛ ɑpí nɛ kɛkpíntɑhɑi n sɑirilɛ,̃ ɑpi Pɔɔli pisencɔMɑsetuwɑɑni pikɔ́ pitɛ́ tini ɑpí nɛ
pɛńɛpɔ. Pɛpɛɛ Kɑyusi nɛ Arisitɑriki. 30Pɔɔli uú n lɑ ukɛ́ pisoi pɛɛ n cɑ́pinɛlɛ̃kɛyu-i léépɔ,
ɑmɑ́ Yeesu pipirɛtiki ɑpí nɛ u yulu. 31Aí nɛ upisɑnɛ Asii pikɑwe píimɑ pinyinɛ pɛńɛ ɑpi
ukɛmɛɛ pisoi tumpɔ ɑpí nɛ u kɛsu rɛ úu kɑpɛ kɛkpíntɑhɑi kɛ-i lompɔ. 32Pisoi yɛ pɛɛwelɛ

pin kɛcɑ́pinɛ kɛ-i mɛẃoo cɑ́ɑ́i, úkɑ úu ucɔ nkɔ́ kómɛi, lin pi túírɛsɛntɛ. Pimɛyɑ̃ ɑ́pi kɔ nyu
lɛlɛɛ kei pi n cɑ́pinɛsɛlɛ.̃ 33 Kei kɛ Pisuifi pinyinɛ ɑpi Alɛkisɑntiri kɛýu-mɛ̃ titépɔ, pisoi
ɑpi pɛɛ́ m músu rɛ uyɛɛ nɛ ńcɔkɔi mmɛ̃ kɑ. Alɛkisɑntiri pɔ́ɔ pɛɛ kunípɛ síkɑ rɛ u lɑ ukɛ́
uriyu hɛɛrɛ. 34Kɛ pisoi ɑpi n céri rɛ Alɛkisɑntiri yɛ Usuifi lɛ, ɑpi pɛɛ rinɔ́ɔ risɛ wɑi ɑpí n
cɑ́ɑ́i rɛ: Efɛɛsi piléé Aritemiisi pɛɛ Lipíimɑ! Api lɛ̃ n cɑ́ɑ́i ɑí nɛ ituŋɛmɛkɔ́ɔ́nú mɛtɛ́ tulu.

35 Kuyu utɛlɛwɔlɛ uu fe uu pisoi sɛɛ́śɛ, uu pɛɛ pisɛ rɛ: Nɔ̃́ Efɛɛsi pikɔ́, wóo yɛ úu kɛtẽ
kɛcɑ́ɑ́ nyu rɛ Efɛɛsi kuyu pikɔ́ pɛɛ pilééyɑhɑ píimɑ Aritemiisi nɛ pikɛyu kɛɛ kɛléécɑɑ-
pɔ n lóimɛ kɛcɑ́ɑ́ pɑílɛ?̃ 36 Úkɑ úu we yɛɛ yɛ́ nsímɛ́ mmɛ̃ n kɛśi. Lɛ̃ nnyɑ, ɑni
nɔ́ɑnɛḱíŋ niŋukusɛ, ɑ́ni kɑpɛ ń-yɔɔnɛ-yɔɔnɛ nɛ linyinɛ wɑ. 37 Pisoi mpí kɑní nɛ ń kɑ
ɑ́pi kurɔ́yómɛyɑ́hɑɑlee-i líkɑ cɑɑi, ɑ́pi kɔ pirɔ́léé Aritemiisi lɑ́mɑɑnkɛɛ. 38 In tɛ úyu
Temetiriisi nɛ upikɛicɔ yɛ unyinɛ nɛ nsímɛ́ mɑ́, sitúhɑɑnɛyɑɑ yɛ welɛ, pitúhɑɑnɛ pin
kɔ we. Pi yɛ́ fe ɑpi kei kɛtɑhɑi u séi ɑpí nɛ pi túhɑɑnɛ. 39Nɔn kɔ pɛɛ ń-ye ncɔ m mɑ́, tɔ́
hɑ riyɔ́ɔpipoo-i mmɛ̃ símisi yɑrɛ kɑi m pisɛ. 40 Insɑ́ lɛ,̃ lɛlɛɛ nɛni kɛyɑɑ nkɛ́ nní ń wɑ yɛ́
tíyɛsɛ ɑrí n we yɑrɛ pitencɔkɔi. Ári yɛ́ ńkɑ yɛ̃ tɔkɛ́ símisi likɛ́ nɛ n nyísɛ rɛ tɔ ɑlɑri mɑ́lɛ
tɔkɛ́ nní n cɑ́pinɛlɛ.̃ 41 Tinɔ́ɔ tɛ̃ kuú mɑ uú nɛ pisoi kpiisɛ.

20
Pɔɔli yɛMɑsetuwɑɑni nɛ Kirɛɛsi sitẽ hɑ

1Kɛ ńcɔkɔi nn Efɛɛsi-i rińfɑ, Pɔɔli uu Yeesu pipirɛtiki cɑ́pinɛ uu ikɑri pi kpɑ́sɛ, uu pɛɛ
yisi uu Mɑsetuwɑɑni kɛtẽ-mɛ̃ tɔ́mpɔ. 2 Kuu n tuipɔ, u nɛ kei pikɔ́ ɑpi yɔ́i uú nɛ ikɑri pi
kpɑ́sɛ, uu kɔ Kirɛɛsi kɛtẽ-mɛ̃ tɔ́mpɔ. 3Uu kei tonɛ iwɑ́rɛ itɑɑni. Kɑi n tu rɛ ukɛ́ kúninɔi
lõ ukɛ́ Sirii kɛtẽ-mɛ̃ hɑ kuu kṍ tɛ Pisuifi yɛ kómɛinɛlɛ rɛ pikɛ́ u kpu. Uu rɛ u yɛ́ mɛsɛ
Mɑsetuwɑɑni-mɛ̃ pɛɛsɛ. 4 Upisencɔ ɑnyiri yɛ nnyɛ:́ Peeree kuyu ukɔ́, Piruusi uŋmɑ́nɛ
kɑpi yɛ n sée rɛ Sopɑtɛɛri nɛ Tɛsɑloniki pikɔ́mpí: Arisitɑriki nɛ Sekɔntusi nɛ Tɛripu ukɔ́
Kɑyusi nɛ Timotee nɛ Asii kɛtẽ pikɔ́mpí: Tisiiki nɛ Torofim. 5 Pɛpɛɛ kɛkpéẽ nɛ rɔ́ wɑ ɑpí
hɑ Turowɑɑsi-pɔ rɔ́ m mɛ̃.́ 6 Anyɑ̃́ nyɛ-i kɑpi yɛ ɑkpɔ́nɔ́ nyɛɛ ɑ́ɑ pitɛ m mɑ́ n li mɛtɛnɛ-
mɑɑ́ kɛ tɔ́ɔ Filipu hɑ ɑrí hɑ kei kúninɔi loni. Siyɑ́ɑ sinupũ kɑri ncéewɑ ɑrí nɛ Turowɑɑsi-i
pi lɛɛpɔ. Ari kei kɛsẽ́ tonɛ siyɑ́ɑ sisɛɛi.

Pɔɔli yɛ Turowɑɑsi mɛtɔ́rɔɔ rilóólú
7Kɛwéntɛyɑɑ ukóso kɑri cɑ́pinɛlɛ̃ tɔn ɑkpɔ́nɔ́ hɔ́ɔ́nɛ Pɔɔli ukɛ́ nɛ liukóso kui. Lɛ̃ nnyɑ

kuu yɔ́i kɛsinɛ ɑkɛ́ hɑ nɛ pelu. 8 Kɛýɔ kɛcɑ́ɑ́ kulee kunyinɛ-i kɑrí pɛɛ cɑ́pinɛlɛ,̃ sífirɑ́ɑ
kulúi sin sɛriilɛ.̃ 9Kɛ Pɔɔli uu lɛ̃ piyɔ́i ń nɔŋ́lɛ,̃ nnɔ̃ píimɑ nnyinɛ nn uŋmɑ́nɛ unyinɛ kɑpi
yɛ n sée rɛ Itiikusi kpɑ́píí. Kulee kɛpolɛ kɛkúrí kuú pɛɛ tṹ. Ai u hii uú hɑ kɛléécɑɑyɔ
mɛtɔ́si tɑ́ɑ́nũ kulee kpɛ-i lóiri. Apí hɑpɔ ɑpi u yukusɛ un pikpɔ mɑsí. 10 Pɔɔli uu cɛṕipɔ
uú hɑ wulɑ uu u sɑkɑɑ uu múlú uu rɛ: Nɔ́kɛnɛẃuu ɑ́kɛ kɑpɛ tɔ, u nɛ nfɑ́ɑ mɑ́lɛ. 11 Pɔɔli
uu yisi uu pítɑɑ́ pɛlɛ, uú hɑ ɑkpɔ́nɔ́ hɔ́ɔ́nɛ uu le. Uu kɔ nsímɛ́ nɔŋ́ ɑí nɛ kpɑ̃́ii, uu pɛɛ yisi
uu tɔ́mpɔ. 12Api uŋmɑ́nɛ uyɛ̃ pɔ̃́ nɛ kulu nɛ unfɑɑ. Ḿpɑ́ úye rikiŋ ɑri lɛ̃ nnyɑ niŋɛsi hɑ́i.

Pɔɔli yɛ Turowɑɑsi-i yisi uu Milɛti sĩ
13Ari ntɔ́nɛí́ kúninɔi loni ɑrí hɑ Asoosi-pɔ Pɔɔli mɛŕu. Uyɛɛwɛɛ́ rɛ u yɛ́ sɔ́nɛ uú hɑ pɛɛ

kei-pɔ kúninɔi loni. 14 Kuu Asoosi-i rɔ́ n lɛɛpɔ, ɑri kei kɛsẽ́ kúninɔi loni ɑrí nɛ Mitilɛɛni
sĩ. 15Ari kei yisi ɑri liukóso mmɑrɛ Ciyoo kɛtẽ nɛ kɔ. Ari liukóso Sɑmoosi tulu. Ai weesi
ɑri pɛɛMilɛti tulu. 16 Pɔɔli ricuruu yɛ pɛɛ rɛ úu Efɛɛsi-i nyɛrɛnɛ, ɑ́i kɑpɛ nɛ Asii kɛteni-i
mɛẃoo u n nɑ́ŋɑisɛ nnyɑ. U pɛɛ yɔ́ɔnɛlɛ rɛ un n fe, ukɛ́ Pɑntekooti kɛtúŋɛ́ Yerusɑlɛm tu.

Anɔ́ɔ tɔrɔɔ kɛ Pɔɔli uu Efɛɛsi piwɛɛ́śɛḿmɑ
17Pɔɔli uu pɛɛMilɛti-i pisoi yukusɛuu tum tɛpikɛ́hɑ Efɛɛsi-pɔUléécɑɑ icɑ́pinɛpiwɛɛ́śɛ

u séemɛ. 18Kɛ pɛ̃ ɑpi ukɛkúrí ń kɑ, Pɔɔli uu pi mɑɑ rɛ: Nɔ́rinɛćúruu yɛ nyulɛ isoi iyɛ̃ kɑḿ
nɛ nɔ́ ń le hɑ́i kɛyɑ́ɑ foí kɛ-̃mɛ kɑm Asii kɛtẽ kúnɑ n cɔ. 19 Nɛ mɛnɛćírɛ ricɛpisɛlɛ nɛn
nɛ Upíimɑ pikɛi wɑi, Pisuifi pin wɛɛ́śi pikɛ́ nɛ́ kpu, ɑpi íwɛ nɛ́ wɑi nɛn mɛńini nɛ ncɔ́ŋ
kɛḿɛɛ we. 20 Tiwúí kɛḿɛɛ nɛ nɔ́sinɛýɔ-i kɑm lɛlɛɛ yɛ́ nɔ́ n yóriyɛ nɔ́ símisi, ɑ́m líkɑ nɔ́

pesí. 21 Pisuifi nɛ Pikirɛki kɑm sée ɑm símisi rɛ pikɛ́ Uléécɑɑ inipɛɛ-i mɛfinɛ consɛ ɑpi
Urɔ́píimɑ Yeesu nɛ kɛfɑ tɛnɛ. 22Nɛ nkpéni lɛ̃Nfɑ́ɑsɔnɛ rinɔɔ tikilɛnlɛ nɛn nɛ Yerusɑlɛm
tɔ́su, ɑ́m kɔ nyu yo yɛɛ kei nɛ́mɛḿpɔ. 23 Amɑ́ Nfɑ́ɑsɔnɛ yɛ ḿpɑ́ kuyu kúye-i nɛ́ símisilɛ
nn kɔ nɛ́ nyísɛ rɛ ɑkpɑnii nɛ íwɛ píimɑ yɛ kei-pɔ nɛ́ mɛ̃.́ 24Nnɛf́ɑ́ɑ ricuruu nn nɛ́ cɔ́ŋlɛ.
Nɛ kpére pinɛḱɛi nɛ kɛt́ɔ tu, ɑm lɛ̃ kɛ Upíimɑ Yeesu uu nɛ́ m pisɛ nɛ kɛfɑ kɛsɛ wɑi, li nɛ
nɛ́ risɑ́. Pikɛi pɛpɛɛ nní rɛ kɛ́ riyóó rɛ Uléécɑɑ ipɛɛlɛɛ́ kuu rɔ́ n nyísɛ yɛ Nsímɛ́ kɛcirɛ lɛ.

25 Nɛ yɛ̃ tɛ mɛtɔ́rɔɔ kɑm nní nɔ́kɛnɛćɔpɛ we. Nɔ́ nɛ picɔ pɛ̃ nnɛí́ kɑm Uléécɑɑ iyɔɔpi
nsímɛ́ rin-yóó ɑ́ni nɛni píkɑi piyɛńɛ nɛ́ kpɑ́nɛ. 26 Lɛ̃ nnyɑ kɑḿ lɑ kɛ́ nɛni kɛyɑɑ nkɛ́ nɔ́
símisi nɔkɛ́ kṍ tɛ: Nɔ́ úye un m pɔ, ɑ́i kɛnɛḿɛɛ léeri. 27 Li we rɛ nɛ lɛ̃ nnɛí́ kɛ Uléécɑɑ
uu n yekei rɛ ukɛ́ wɑ nɔ́ símisilɛ ɑ́m líkɑ nɔ́ pesí. 28 Ani nɔ́mɛnɛćírɛ tĩ ńsɔnɛ, ɑni kɔ
Uléécɑɑ pikɔ́ imɛŕɛ́ kɛ Nfɑ́ɑsɔnɛ nn nɔ́ ń tĩ ́ tɛ ɑni n séni kɛcɑ́ɑ́ m pɑílɛ.̃ Uléécɑɑ yɛɛ
uricuruu kɛpipi mɛnyɛ nɛ pisoi pɑnsɛsɛ upikɔ́. Ani ńsɔnɛ pi m múílɛ.̃ 29 Nɛ nyulɛ rɛ
pisoi kpɑ́ɑ́ree pinyinɛ yɑrɛ ɑ́kpɛ yɛ́mɛnɛt́ɔ́mpɔ-mɑɑ́ nɔ́ ripimɛ, ɑpi nɔ́kɛnɛćɔpɛ pinyinɛ
cɔ́pii. 30Pinyinɛ ricuruu yɛ́ nɔ́kɛnɛćɔpɛ yisi, ɑpi nnɔ́ɔmɛsimɛ́ nɛ Yeesu pipirɛtiki pinyinɛ
feriyɛ ɑpi pincee pi tikisɛ. 31 Lɛ̃ nnyɑ, ɑ́ni kɑpɛ lɔpilɛ. Áni kɑpɛ pɑlɛi rɛ iŋmɛ̃ itɑɑni nnɛí́
kɑm yɛ kɛtúŋɛ́ nɛ kɛsinɛ pinyinɛ-i nɛmɛńini icélɑɑ nɔ́m pehelɛntɛ.

32Nɛ nkpéni Uléécɑɑ nɛ uipɛɛlɛɛ́ nsímɛ́ ɑnipɛ-i nɔ́wɑ. Uyɛɛ ńnɑŋɛmɑ́ ukɛ́ nɛ nfɑtɛnɛ
kɛḿɛɛ nɔ́ n ŋmɔ́ɔ́púsɛlɛ.̃ Uyɛɛ yɛ́ kɔ lisɔnɛ kuú nɛ upisoi nnɛí́ m mɛ̃́ nɔ́ hɛ. 33 Ám úkɑ
siwóó nɛɛ́ úkɑ uwurɑ nɛɛ́ úkɑ mɛlɑpɛ kɑ́ipi. 34 Nɔ́rinɛćúruu yɛ nyulɛ rɛ ɑnɛńípɛ nnyɛ́
kɑḿ nɛ kɛisi tɔ́ nɛ pinɛśéncɔ ɑrí nɛ ntɔ́cɔ́ŋ nnɛí́ wɑi. 35Nɛ lɛ̃ nɔ́ nyísɛlɛ rɛ lɛ̃ kɑi pisɛ rɛ
usoi ukɛ́ kɛisi uú nɛ píwɛkɔɔ́ n lɛńi. Ani kɔ Upíimɑ Yeesu rinɔɔ ntí kɛcɑ́ɑ́ léisɛ. Uyɛ̃ŋmɑɑ
yɛɛ rɛ: Uyɛɛ n hɛ yɛmpɔ́ɔnɑrɛmɑ́lɛ ɑi tɔ́su uyɛɛ ihɛɛ n yɔ́su.

36 Kɛ Pɔɔli uu lɛ̃ pimɑ́ɑ ḿ mɑsí, u nɛ pɛ̃ ɑpi wúlɑ ɑpi kɛyómɛ yɑ́ɑ́si. 37 Pinnɛí́ ɑpi pɛɛ
limɛmɑ́ɑ́ ténisi ɑpí nɛ Pɔɔli pirɑ ɑpimɛtɔ́rɔɔ u yɑ́ɑ́si rɛUléécɑɑ ukɛ́u sɑrumpɔ. 38Kɛ Pɔɔli
uú pɛɛḿmɑɑ rɛ ɑ́pi nɛni píkɑi piyɛńɛ u kpɑ́nɛ nnyɑ kɛ piɑpɔɔ ɑɑ lɛ̃ sei mɛyɑ̃́ cɑɑilɛ.̃ Api
pɛɛ yisi ɑpi u sɑruni ɑpí nɛ kúninɔi-i tulu.

21
Pɔɔli yɛ Yerusɑlɛm kuyu hɑ

1 Kɛ tɔ́ nɛ pɛ̃ ɑri kei lɛ̃ icée n hɔ́ɔnɛnɛ, ɑri kúninɔi loni ɑrí nɛ mɛsɛ nɛ mɛsɛ Kɔɔsi n
sɑirilɛ.̃ Ai weesi, ɑri Rootɛsi tɔ́mpɔ ɑri kei yisi nɛ Pɑtɑrɑ-pɔ. 2 Ari kei kúninɔi yɛnu kun
Fenisii kɛtẽ-mɛ̃ sĩ. Ari kpɛ̃ loni ɑrí nɛ tɔ́mpɔ. 3Kɑri Siipuru kɛtẽ kɛɛmíni kɛpɑ́ɑ́pɑ́ɑ́ ńwe n
yɛḿpɔ, ɑri kɛ yɑ́ ɑri kumíi-mɛ̃ tiki hɑ́i nɛ Sirii kɛtẽ-pɔ, ɑrí nɛ Tiiri tulu. Kei kɛ kúninɔi ɑku
kuilũ topilɛnɛ. 4 Ari kei Yeesu pipirɛtiki lɛɛpɔ, ɑri pikɛkúrí tonɛ siyɑ́ɑ sisɛɛi. Nfɑ́ɑsɔnɛ
nn pi símisi ɑpi Pɔɔli mɑɑ rɛ úu kɑpɛ Yerusɑlɛm hɑ. 5 Amɑ́ kɛ siyɑ́ɑ sɛ̃ ɑsi n tɔ́mpɔ, ɑri
yisi ɑri kɔ nsẽ́ nɔŋ́. Api pinnɛí́ yisi nɛ pipinɔsi nɛ pisiwɑ̃ ɑpi rɔ́ sɑ́runi ɑpí nɛ kuyu leepɔ.
Ari kei mínimɑɑ ritimɛ wulɑ ɑri kɛyómɛ yɑ́ɑ́si. 6 Ari pɛɛ limɛmɑ́ɑ́ yɑ́hɑɑnɛ ɑrí nɛ kpii.
Tɔ́ɔ kúninɔi loni, pɛ̃ ɑpi pisiyɔ kúúni. 7Tiiri-i kɑri mɛtɔ́rɔɔ kúninɔi lõ ɑrí nɛ Putolemɑyisi
sĩ. Ari kei Yeesu pikɔ́ yɑ́ɑ́si ɑrí nɛ kɛyɑ́ɑ kɛsɛ pikɛmɛɛ́ tonɛ. 8 Kɑi n weesi, ɑri yisi ɑri
Sesɑree tulu. Arí hɑ Filipu yɛɛ Nsímɛ́ Kɛcirɛ nɛ n kɔ́ɔ́núlɛ̃ kɛyɔ-i tonɛ. U pisoi pisɛɛi pɛ̃
kɑpí pɛɛ Yerusɑlɛm-pɔ n wɛɛ́ usɛ lɛ. 9U pɛɛ pikpére pinɑmɑ́lɛ pɛɛ ɑ́pi utisi n nyu. Pi yɛ
pɛɛ Uléécɑɑ rinyiri nɛ símisilɛ. 10Tɔn kei lɛ̃we lin siyɑ́ɑ kulúi wɑi kɛ ɑntepu uyɛ̃ kɑpi yɛ
n sée rɛ Akɑpuusi uu Yutee kɛtẽ-pɔ leemɛ uu kɛrɔ́mɛɛ́weri. 11Uu Pɔɔli kutɑmpɑ́lɑ kpísi
uu ɑ́nɑ nɛ ɑnípɛ hɔpu uu rɛ: Nfɑ́ɑsɔnɛ yɛmɑɑ rɛ nní mɛcɔ kɛ Pisuifi ɑpí hɑ Yerusɑlɛm-pɔ
kutɑmpɑ́lɑ nkú ute íŋmɛ hɔpunɛ, ɑpi pɛɛ limɛmɑ́ɑ́mpuri sɑnɛ pikɔ́ ɑnipɛ-i u wɑi. 12Kɑri
ɑnɔ́ɔ nyɛ̃ n kṍ, tɔ́ nɛ Sesɑree-pɔ Yeesu pikɔ́ ɑri Pɔɔli súúluisɛ rɛ úu kɑpɛ Yerusɑlɛm hɑ.
13Pɔɔli uu pɛɛ rɔ́ pɛsɛ rɛ: Yo nnyɑ kɑni téni nɔn lɑ nɔkɛ́ inɛṕiŋɛ riyɔɔsɛ? Ái pihɔpɛ ŋmɑnɛ
kɛ nɛɛ́ nɛmɛnɛćírɛ cɑ́pinɛlɛ̃nɛnmɛ̃.́ Lin kɔ nwɑ rɛ kɛ́Upíimɑ Yeesu kɛcɑ́ɑ́ Yerusɑlɛm-pɔ
kpu, nɛ we. 14Kɑri umɛkɔ́m pɔɔnɛ, ɑri sɛɛ́́ ɑri pɛɛmɛsɛmɑɑ rɛ Upíimɑmɛlɑmɛkɛ́wɑ.

15Kɑri kɛlõ kɛ-i siyɑ́ɑ sinyinɛn tónɛ, ɑrimɛrɔ́círɛ cɑ́pinɛ ɑri Yerusɑlɛmtɔ́mpɔ. 16Yeesu

pipirɛtiki pɛɛ Sesɑree-i ń we kɛcɔpɛ pinyinɛ ɑpi yisi ɑpi rɔ́ sɑ́runi ɑpí nɛ Siipuru ukɔ́
unyinɛ kɛyɔ rɔ́ sĩ ́ tɛ pikɛ́ kei rɔ́ yɔsí. Pi yɛ u sée rɛ Mɑnɑsɔɔ. Hɑ́i ɑ́i nɛni-mɛ kuu Yeesu
tikilɛ.̃

Pɔɔli yɛ Yɑkupu kɛyɔ hɑ
17 Kɑri Yerusɑlɛm n tuipɔ, Yeesu pikɔ́ ɑpí nɛ mpɔ́ɔnɑrɛ rɔ́ yɔ́su. 18 Kɑi kóso n weesi,

Pɔɔli uu rɔ́ tíki ɑri Yɑkupu kɛyɔ sĩ. Piwɛɛ́śɛ picɔ nnɛí́ pɔ́ɔ kɔ kei cɑ́pinɛpɔ. 19 Pɔɔli uu yisi
uu pi yɑ́ɑ́si uu pɛɛ lɛ̃ nɛ lɛ̃ kɛ Uléécɑɑ uú nɛ upikɛi rintíki uú nɛmpuri sɑnɛ pikɔ́ kɛcɔpɛ
wɑi pi kɛɛnkɛɛ kélé-kélé. 20 Kɑpi lɛ̃ n kṍ, ɑpi Uléécɑɑ pɑkɑrɛ, ɑpi pɛɛ Pɔɔli mɑɑ rɛ: Pɔ
nyɑ́nii, umɑ́rɛcɔ! Pisuifi yɑrɛ pílɛ pílɛ ɑ́kotokú kɛfi kumúŋɛ́ pɛɛ nté Upíimɑ nɛ kɛfɑ tɛnɛ
pin kɔ irɔ́sé tíkilɛ̃ńsɔnɛ. 21Pi kɔ pɛɛ pi símisilɛ rɛ pɔ yɛ Pisuifi pɛɛmpuri sɑnɛ pikɔ́ kɛcɔpɛ
ń we céésilɛ rɛ ɑ́pi kɑpɛ yɛMoisi isé wɑisɛ, tɛ lɛ̃ nnyɑ, ɑ́pi kɑpɛ yɛ siwɑ̃́ tiké, ɑ́pi kɑpɛ yɛ
kɔ inyɛḱii wɑ. 22 Tɔkɛ́ nkpéni ń-ye kpísi? Ḿpɑ́ likɛ́ íye wɑ, pi yɛ́ kṍ tɛ pɔ kɑ. 23 Lɛ̃ nnyɑ,
ɑ mmɛ̃ kɑri nní pɔ́ m mɑɑnɛ ritiki. Pitisi pinɑ pinyinɛ yɛ nté kɛrɔ́cɔpɛ welɛ pɛɛ rinɔ́ɔ n
yekei rɛ pi yɛ́ pimɛcirɛ Uléécɑɑ pɑ.* 24 Pirinɔɔ tɛ̃ ituŋɛ yɛ tɔ́mpɔlɛ. A pi kpísi, nɔ́ nɛ pɛ̃
ɑni kɛsẽ́ píyufunɛ inyɔ́ɔnsɛ wɑi, ɑɑ lɛ̃ kɑpí nɛ n nyɔ́ɔnsɛnɛ kɛcɑ́ɑ́ hɛɛ́ĺɛ. Kei kɛ pisoi ɑpi
yɛ́ pɛɛ yɛ̃́ tɛ lɛ̃kɑpi kɛpɔ́cɑ́ɑ́ n símɑɑnkɛɛ yɛ nnɔ́ɔmɛ lɛ, ɑpi kɔ yɛnu rɛ pɔ̃́ ticuruu yɛMoisi
isé tíkilɛnlɛ. 25 Tɔ mpuri sɑnɛ pikɔ́ pɛɛ Kirisi pikɔ́ m pɑnsɛ pɔ̃́ títɛlɛ́ piwɔ́lɛ mɑsilɛ ɑri pi
símisi rɛ tɔ símɑɑnɛlɛ ɑí tonɛ rɛ ɑ́pi kɑpɛ yɛ inyɔ́ɔnsɛsɑrɛ nɛɛ́mɛńyɛ li. Aɑpi kɑpɛ yɛ kɔ
isɛɛ kɑ́pi rimpɑ́ piké mɛńyɛ lesɛ isɑrɛ li. Pikɛ́ kɔ pimɛcirɛ tĩ, ɑ́pi kɑpɛ iwɑ́sɑ́ n wɑi.

26Kɑi kóso n weesi, Pɔɔli uu pitisi pɛ̃kpísi ɑpí hɑ kɛsẽ́ɑkópɛ pihɛɛrɛ inyɛkii wɑi uu pɛɛ
Uléécɑɑ kɛyɔ loni uu kumúŋɛ́ kpɛ-i kɛ inyɔ́ɔnsɛ tɔrɔɔ siyɑɑ ɑsí hɑ n tɛnɛnɛ pisoi símisi.

Pi Pɔɔli Uléécɑɑ kɛyɔ-i tĩ ́
27Siyɑ́ɑ sisɛɛi sɛ̃kɑpi yɛ nɛ ɑ́yu n fũ sin nɛ kɛtɔ́ŋɛ́ tuinɛ, Pisuifi pinyinɛ pɛɛ Asii kɛtẽ-pɔ

n léeri ɑpi Uléécɑɑ kɛyɔ-i Pɔɔli yɛnu. Api pisoi nnɛí́ tɑ́lɑɑnkɛɛ ɑpi u tini. 28 Apí n cɑ́ɑ́i
rɛ: Isirɑyɛɛli pikɔ́, ɑni kɑm ɑni rɔ́ lɛ̃!́ Usoi uyɛɛḿpɑ́ yei nɛḿpɑ́ úye Isirɑyɛɛli pikɔ́ kɛcɑ́ɑ́
nsímɛ́ kópɛ n símisi un kɔ tee rɛ úkɑ úu kɑpɛ yɛ Moisi isé nɛ Uléécɑɑ kɛyɔ nkɛ́ wɑisɛ yɛ
nkó. U nkpéni ntɔ́rɔɔ sei nɛ Pikirɛki kei lonlɛ uu kɔ kɛlõ sɔnɛ kɛ̃mɛḱpɛrinkpɛwɑisɛ. 29Pi
pɛɛ kuyu kɛḿɛɛ Pɔɔli nɛ Efɛɛsi ukɔ́ kɑpi yɛ n sée rɛ Turɔfim yɛnlɛ ɑpi pɛɛ́mmúsu rɛ Pɔɔli
yɛ nɛ Uléécɑɑ kɛyɔ u lompɔlɛ.

30Ai kuyu nnɛí́ nɔ́kɔrɛ, pisoi ɑpi ɑwɛĺɛ́ nnɛí́ n léenti pin kɑ́lɑɑpɔ. Pisoi ɑpi Pɔɔli tini ɑpí
nɛUléécɑɑ kɛyɔ iyɑɑ leepɔ ɑpimɛsɛnɛmɛsɛ kɛhɑ́nɛsi. 31Pinpɛɛnkpéni nɑ́ɑ́si pikɛ́ukpu.
Nsímɛ́ nn Rɔm pisɔ́ɔ́cɑ uwɛɛ́śɛ kutu-i loni rɛ Yerusɑlɛm kuyu nnɛí́ yɛ nɔkɔrɛ. 32Uyɛ̃ uu
mɛsɛ nɛmɛsɛ pisɔ́ɔ́cɑ kpéẽ nɛ pisɔ́ɔ́cɑ picɔ cɑ́pinɛ uú nɛ riwúí-mɛ̃wurupɔ. Kɑpi usɔ́ɔ́cɑ
wɛɛ́śɛ nɛ pisɔ́ɔ́cɑ picɔ n yɛ̃,́ ɑpi pɛɛ Pɔɔli ipépi yɑ́. 33Usɔ́ɔ́cɑwɛɛ́śɛ uyɛ̃uu pɛɛ nyɔsɔ́pɔ uú
nɛ Pɔɔli kɔ, uu u tini uu rinɔ́ɔ hɛ rɛ pikɛ́ ɑkpɑnii ɑtɛ́nɛ u pɑɑsi. Uu pɛɛ pisoi pɛɛ n lémɑɑlɛ̃
pisɛ rɛ: Úye kɛcirɛ lo? Yo kuu mpíí wɑ? 34Amɑ́ pisoi ɑpi pɛɛmɛẃoo nɛmɛcɔ n cɑ́ɑ́i, úkɑ
úu kɔ ucɔ nkɔ́ kómɛi. Usɔ́ɔ́cɑwɛɛ́śɛ úu pɛɛ ńkɑ kómɛi. Uu mɛsɛ upisɔ́ɔ́cɑ rinɔ́ɔ hɛ rɛ pikɛ́
Pɔɔli kpísi pikɛ́ nɛ pisɔ́ɔ́cɑ kɛyɔ hɑ. 35 Kɛ Pɔɔli uu sitɑ́kui kɑpi yɛ nɛ kulee rińtɑɑ́ n tu,
pisɔ́ɔ́cɑ ɑpi rikpɑ́kɑ́rɑ́ kɛ pisoi ɑpí nɛ u ń lɑ nnyɑ u sɑkɑɑ. 36Pisoi riwúí yɛ pɛɛ u tikilɛnlɛ
pin cɑ́ɑ́i rɛ: Ani u kpu!

Pɔɔli yɛ pisoi kɛcɔpɛ rinɔ́ɔ yɔsí ukɛ́ uriyu hɛɛrɛ
37Kɑpi ń lɑpikɛ́Pɔɔli nɛpisɔ́ɔ́cɑ kɛyɔ lõ, uu usɔ́ɔ́cɑwɛɛ́śɛpisɛ rɛ: Nɛncéemɑ́ kɛ́ símisii?

Usɔ́ɔ́cɑ wɛɛ́śɛ uu u pisɛ rɛ: Pɔ́ Mɛḱirɛki kómɛilɛɛ? 38 Lɛ̃ nnyɑ, ɑ́i pɔ́ɔ Esipiti ukɔ́ uyɛɛ sé
nní ńcɔkɔi nɛ ń kɑ uu pisoi kṍ ɑ́kotokú ɑnɑ kpísi uú nɛ kucɛsi kóimɑ loni rɛ pikɛ́ ɑtɔpi u
lɛ̃ɛ́? 39 Pɔɔli uu u pɛsɛ rɛ: Nɛ̃́ nɛ Usuifi lɛ. Silisii kɛtẽ-pɔ, Tɑrisi kuyu-i kɑpi nɛ́mɑ́ri. Ḿpɑ́
yei-pɔ kɑku kɔ ríyu mɑ́. Nɛ pɔ́ we rɛ ɑ ncée nɛ́ hɛ kɛ́ risoiwuí ntí rinɔ́ɔ mɑɑ. 40 Usɔ́ɔ́cɑ
* 21:23 Tinɔ́ɔ kɑpi n yekei ɑsei rɛ hɑ́i nɛ kumúŋɛ́ kunyinɛ-pɔ ɑ́pi yɛ́ pítɑ n ntí ɑ́pi yɛ kɔ
nnyúpi nyɑi.

wɛɛ́śɛ uu ncée u hɛ rɛ ukɛ́ símisi. Pɔɔli uu sitɑ́kui kɛcɑ́ɑ́ nyɛrɛ uu pisoi pɛ̃ kunípɛ síkɑ rɛ
pikɛ́ risɛɛ́.́ Api pinnɛí́ sɛɛ́́ keu. Pɔɔli uu pɛɛ pimɛyu kɑpi yɛ n sée rɛMɛ-́epiree nɛ rinɔ́ɔ pi
mɑɑ rɛ:

22
1 Pinɛśɑ́ɑ nɛ pinɛḿɑ́rɛcɔ, nɛ lɑ kɛ́ nkpéni rinɛýu hɛɛrɛ. 2 Kɑpi n céri rɛ pimɛyu kɑpi

yɛ n sée rɛ Mɛ-́epiree kuú nɛ pi símisi, ɑpi pisɛɛ́́ nyɔ́ɔnsɛ. Uu rɛ: 3 Nɛ Usuifi lɛ, Silisii
kɛtẽ-pɔ, Tɑrisi kuyu-i kɑpi nɛ́mɑ́ri. Amɑ́ Yerusɑlɛmnté kɑpi nɛ́ rimúlú. Kɑmɑliyɛɛli yɛɛ
pɛɛ unɛćélɑɑ. Uyɛɛ nɛ́ céesi lɛ̃ kɑm yɛ́ pirɔ́sɑ́ɑ isé rintíki kélé-kélé. Ám yɛ pɛɛ Uléécɑɑ
likɔ́ nɛ ɑkpɛŕi wɑ, yɑrɛ kɑ́ni yɛ nní nɛ ɑkpɛŕi li n wɑ mɛcɔ. 4Nɛ yɛ pɛpɛɛ Yeesu n tíkilɛ̃
n wéékusɛlɛnlɛ ɑḿ hɑ nɛ pi kóni. Nɛ yɛ pɛɛ pitisi nɛ pinɔ́si cɔ́piilɛ ɑm pɑhɑɑnkɛɛ ɑm
kukpɑniilee wɑi. 5 Uléécɑɑ usinɑ nɛ kuyu piwɛɛ́śɛ yɛ́ fe ɑpí nɛ nnɛńɔ́ɔ símisi rɛ ɑ́m
kirɑɑsɛ. Piricuruu yɛ ɑ́tɛlɛ́ nɛ Tɑmɑɑsi nɛ́ tumɑɑlɛnlɛ rɛ kɛ́ fe kɛ́ Yeesu pikɔ́ pɛɛ kei ń
we cɔ́pii kɛ́ pɑhɑɑnkɛɛ kɛ́ nɛ Yerusɑlɛm hɑ kɛ́ hɑ íwɛ pi wɑ.

Pɔɔli yɛ umɛfinɛmɛconsɛ nkɔ́ símisi
(UPM 9:1-19; 26:12-18)

6 Kɑm pɛɛ kɛyɑ́ɑ kɛnyinɛ ncée kpísi, kɛ́ nɛ Tɑmɑɑsi n nyɑhɑipɔ, ituŋɛ in lɑ ikɛ́ kɛcírɛ
tu. Kei kɛ mɛtɛí́ píimɑ mɛnyinɛ ɑmɛ kɛyómɛcɑɑ-pɔ mɛsɛ nɛ mɛsɛ leemɛ ɑmɛ tɑpu ɑmɛ́
nɛ nɛ́ kɔ́ɔ́nú. 7 Am kɛteni-i lólu, ɑm kóm lin nɛ́ tee rɛ: Sɔɔli, Sɔɔli, yo kɛcirɛ nnyɑ kɑɑ lɛ̃
nɛ́wéékusɛlɛ?̃ 8Am pɛɛ pisɛ rɛ: Pɔ́ɔ úye, Upíimɑ? Uu rinɔ́ɔ nɛ́ yɔ́su rɛ: Nɛɛ́ Nɑsɑrɛti ukɔ́
Yeesu kɑɑ nní ń we pɔn wéékusɛlɛ.̃ 9 Pinɛśéncɔ ɑpi mɛtɛí́ mɛ̃ yɛnu, ɑmɑ́ ɑ́pi pɛɛ uyɛɛ nɛ
nɛ́ n símisi rinɔɔ ríkɑ kõ. Kei kɑm pɛɛ rɛ: 10Kɛ́ íye wɑ, Upíimɑ? Upíimɑ uu nɛ́ pɛsɛ rɛ: A
yisi, ɑ Tɑmɑɑsi hɑ. Pi yɛ́ hɑ kei-pɔ pɔ́ símisi lɛ̃ kɑɑ yɛ́ n wɑ. 11Kɛmɛtɛí́ píimɑmɛ̃ ɑmɛ nɛ́
n nyíinsɛ nnyɑ, pinɛśéncɔ ɑpi kunípɛ nɛ́múlú ɑpi tɔ́rɔi ɑpí nɛ Tɑmɑɑsi sĩ.

12 Utisi unyinɛ yɛ pɛɛ kei welɛ ɑpi yɛ u séi rɛ Anɑniyɑsi. U pɛɛ Uléécɑɑ isé tíkilɛnlɛ
ńsɔnɛ. Pisuifi nnɛí́ pɛɛ Tɑmɑɑsi-i ń we yɛ pɛɛ ukɛcɑ́ɑ́ ɑnɔ́ɔ sɔnɛ símisilɛ. 13Uu kɛnɛḱúrí
weri uu nɛ́mɑɑ rɛ: Unɛḿɑ́rɛcɔ Sɔɔli, ipɔ́nípɛɛ ikɛ́ nkpéni wúkulɛ. Kei nní kɛ inɛńípɛɛ ii
wúkulɛ ɑmu yɛnu. 14Uu kɔ kpɑ́ rɛ: Pirɔ́sɑ́ɑ Uleecɑɑ yɛ tíyɛsɛlɛ rɛ ɑ umɛlɑ ceri ɑɑ kɔ ɑsei
ute ceru ɑɑ liute nkɔ́ kóm, 15 tɛ li we rɛ pɔ́ɔ yɛ́mɑsí pisoi nnɛí́ inipɛɛ-i uiseérɑkɔɔ́ li ɑɑ lɛ̃
kɑɑ n yɛ̃́ nɛ kɑɑ n kṍ pi símisi. 16Uu pɛɛ nɛ́ pisɛ rɛ: Yo nnyɑ kɑɑ nkpéni kɔ pɛɛ nɑ́ŋɑisɛ?
A yisi pikɛ́míni pɔ́ wolɛ ɑɑ Yeesu rinyiri séi ukɛ́ ɑpɔ́kópɛ pɔ́ sɑ́rɛi.

Pɔɔli yɛ lɛlɛɛ n tíyɛsɛ kuú nɛmpuri sɑnɛ pikɔ́-i ń hɑ símisi
17Pɔɔli uu kɔ kpɑ́ rɛ: KɑmYerusɑlɛmmpɛlɛ, nɛUléécɑɑ kɛyɔ-i hɑlɛ ɑm kɛyómɛ yɑ́ɑ́si.

Kɑm ń we nɛn kɛyómɛ yɑ́ɑ́si, ɑm lólu yɑrɛ kɛnípɛɛhee kɛɛ nɛ́ tĩ.́ 18Upíimɑ kɑm yɛ̃́ uu nɛ́
mɑɑ rɛ: AmɛkɛɛYerusɑlɛmkuyu-i le. Pisuifi ɑ́pi yɛ́mmɛ̃kɑɑ kɛnɛćɑ́ɑ́ n símisinɛ ŋmurɛi.
19 Kei kɑm pɛɛ u pɛsɛ rɛ: Piricuruu yɛ nyulɛ, Upíimɑ rɛ nɛ pɛɛ Pisuifi ɑyomɛyɑ́hɑɑlee
kɑlɛnlɛ nɛn pɛpɛɛ pɔ́ n tíkilɛ̃ cɔ́pii nɛn kukpɑniilee wɑi nɛn kɔ pi kɑiinkɛɛ. 20 Tinɛćúruu
yɛ pɛɛ welɛ kumúŋɛ́ kpɛ-i kɑpí pɛɛ úseérɑkɔɔ́ Etiyɛɛni mɛnyɛ n kɔɔni. Pimɛwɑi mɛɛ pɛɛ́
nɛ nɛ́ risɑ́lɛ ɑmpɛpɛɛ nní u n kópu ilũ múlú. 21Upíimɑ uu pɛɛ nɛ́mɑɑ rɛ: A yisi, kɛtɑɑ-pɔ
kɑḿ lɑ kɛ́ pɔ́ tũ, mpuri sɑnɛ pikɔ́ kɛḿɛɛ.

Pɔɔli yɛ Rɔm usɔ́ɔ́cɑ wɛɛ́śɛ símisi rɛ uyɛ̃ nɛ kɔ Rɔm ukɔ́ lɛ
22 Pisoi riwúí tɛ̃ ɑri Pɔɔli kutu n cɔlɛ̃ ɑí nɛ kumúŋɛ́ kpɛ-i kuu ɑnɔ́ɔ nyɛ̃ḿmɑ tulu. Kei

kɑpi sicɑ́ɑ́ilɑ lõ tɛ: Ani kpu. Ái nɛ sɑ́ rɛ nkó ukɛ́ nfɑ́ɑ m mɑ́! 23 Ai kuwɔ́i pi wɑi ɑpi pɛɛ
m pupukɛɛ pin piilũ mɑ́hɑni pin fóŋɛɛ pin nkoŋo yukusɛ. 24 Kei kɛ Rɔm pisɔ́ɔ́cɑ uwɛɛ́śɛ
uu pɛɛ rinɔ́ɔ hɛ rɛ pikɛ́ Pɔɔli nɛ pisɔ́ɔ́cɑ kɛkɑlɛ-i lompɔ pikɛ́ isɛí́ u súúkɛɛ ukɛ́ símisi úu
lɑ. Pɛɛ́ uyɛ-i, pi yɛ́ pɛɛ céri lɛ̃ nnyɑ kɛ pisoi ɑpi n cɑ́ɑ́i pin nɛ u téni. 25 Amɑ́ kɑpi u m
pɑɑsi rɛ pikɛ́ u kɑii, uu usɔ́ɔ́cɑ kpéẽ pisɛ rɛ: Nɔ ncée mɑ́ rɛ nɔkɛ́ Rɔm kɛtẽ ukɔ́ kɛ nsímɛ́
ńn kɑhɑnɛ n kpu isɛí́ súúkɛɛ? 26Kɛ usɔ́ɔ́cɑ kpéẽ uyɛ̃ uu lɛ̃ n kṍ, uu sĩ ́uú hɑ usɔ́ɔ́cɑ wɛɛ́śɛ
símisi rɛ: Usoi uyɛɛ Rɔm ukɔ́ lɛ, íye kɑɑ nkpéni wɑinɛ? 27 Kei kɛ usɔ́ɔ́cɑ wɛɛ́śɛ uyɛ̃ uu
pɛɛ Pɔɔli kɛkúrí hɑ́pɔ uu u pisɛ rɛ: A nɛ́ símisi kɛ́ kṍ tɛ pɔ Rɔm ukɔ́ lɛɛ. Pɔɔli uu rɛ: Ɛɛɛ!
28Usɔ́ɔ́cɑ wɛɛ́śɛ uu kɔ kpɑ́ rɛ: Siwóó píimɑ kɛ nɛɛ́ hɛɛ́lɛ ɑḿ nɛ pɑnsɛ kɛyupipi. Pɔɔli uu

rɛ: Nɛ̃́ nɛ hɑ́i kɛnɛḿɑrɛ-mɛ kɛyupipi lɛ. 29Pɛpɛɛ pɛɛ ń lɑ pikɛ́ u n kɑ́ii ukɛ́ símisi ɑpi mɛsɛ
nɛ mɛsɛ ukɛkúrí yisi. Iwɑmɛ ii usɔ́ɔ́cɑ wɛɛ́śɛ ricuruu loni, kuu n yɛ̃́ tɛ u tíyɛsɛ ɑpi Pɔɔli
pɑɑsi ɑpi kɑ́ii un kɔ nɛ Rɔm ukɔ́ nnyɑ.

Pi Pɔɔli nɛ kɛtúhɑɑnɛ píimɑ hɑ
30 Kɑi kóso n weesi, usɔ́ɔ́cɑ wɛɛ́śɛ uú n lɑ ukɛ́ yɛ̃́ lɛ̃ kɛ Pɔɔli uu n wɑ kɛ Pisuifi ɑpí nɛ

pitele u n sɛĺɛ.̃ Uu ɑkpɑnii kɛḿɛɛ u lesɛ uu pɛɛ rinɔ́ɔ hɛ rɛ pɛpɛɛ yɛ Uléécɑɑ inyɔ́ɔnsɛ
n wɑ piwɛɛ́śɛ nɛ pitúhɑɑnɛ píimɑ nnɛí́ pikɛ́ cɑ́pinɛ. Uu pɛɛ tíyɛsɛ ɑpí nɛ Pɔɔli hɑpɔ uu
pikɛcɔpɛ u nyɛrɛsɛ.

23
1Pɔɔli uu pitúhɑɑnɛ píimɑ pɛ̃ inípɛɛ tɑpu uu pɛɛ rɛ: Pimɑ́rɛcɔ, nɛ inɛśoi kɛḿɛɛUléécɑɑ

inipɛɛ-i ńsɔnɛ kɛisilɛ hɑ́i nɛ nɛni-mɛ. Kɛfɑ kɛsɛ kɑḿ nɛ u tikilɛ.̃ 2 Kei kɛ Uléécɑɑ usinɑ
Anɑniyɑsi uu pɛɛ pɛpɛɛ Pɔɔli kɛkúrí ń we rinɔ́ɔ hɛ rɛ pikɛ́ nnɔ́ɔ kɛcɑ́ɑ́ u pi. 3 Pɔɔli uu
pɛɛ rɛ: Pɔ̃́ kɛ Uléécɑɑ uu pépunɛ, pɔ́ mmɛlɛ tomɛ́ mmú. Pɔ kei tũ tɛ pɔkɛ́ isé ritiki pɔkɛ́
nɛ nɛ́ túhɑɑnɛ, ɑ́i pɔkɛ́ isé rikɛŋ́ɛɛ́́ ɑɑ rinɔ́ɔ hɛ rɛ pikɛ́ nɛ́ kɑ́ii! 4 Pɛpɛɛ nɛ u n kɔ́lɛ̃ ɑpi
rɛ: Uléécɑɑ usinɑ yɛɛ Uléécɑɑ pikɛi n wɑi kɑɑ nní lɑ́mɑɑnkɛɛ! 5 Pɔɔli uu rɛ: Ám nyu
rɛ Uléécɑɑ usinɑ lo, pimɑ́rɛcɔ. Li Uléécɑɑ ritɛlɛ-́i wɔ́lɑɑlɛ̃ tɛ kɑpɛ kupɔ́yu uyukɔɔ́ kɛcɑ́ɑ́
nkópɛ n símɑɑnkɛɛ.

6 Pɔɔli yɛ pɛɛ picére mɑ́ɑ́lɛnlɛ rɛ Pisɑtusee nɛ Pifɑrisi pɛɛ kɛtúhɑɑnɛ kɛ-i kɛsẽ́ we. Lɛ̃
nnyɑ kuu kɛtúhɑɑnɛ kɛ-i ricɑ́ɑ́i rɛ: Nɛ Ufɑrisi lɛ, pimɑ́rɛcɔ! Unɛśɑ́ɑ pɔ̃́ kɔ Ufɑrisi. Kɑm
n tɑ́lɛ̃ tɛ Uléécɑɑ yɛ nkpɔ kɛḿɛɛ pikpɔkpɔ yukusɛnɛ nnyɑ kɑpí nɛ nté nɛ́ túhɑɑnɛ. 7Ukɛ́
nɛ lɛ̃ pimɑ́ɑ ḿ mɑsí, Pifɑrisi nɛ Pisɑtusee pin nsímɛ́ pipɑ́sɑinɛ rikɑ́pɑ́ɑ́, pisoi ɑpi kénɛ,
ḿpɑ́ píye nɛ pikunɑi. 8 Pisɑtusee ɑ́pi yɛ ŋmurɛi rɛ pikpɔkpɔ yɛɛ̀ ̀ nkpɔ kɛḿɛɛ yisi, ɑ́pi yɛ
kɔ ŋmurɛi rɛ piléécɑɑtumɛ nɛ lifɑ́ɑkɔ́ lɛɛ ɑ́i nní kúyɛnɛ ń we yɛ we. Amɑ́ Pifɑrisi pɔ̃́ nɛ
yɛ linnɛí́ ŋmurɛilɛ. 9 Iwɔ́ɔ ii cɔni, isé picélɑɑ pinyinɛ pɛɛ Pifɑrisi kunɑi-mɛ̃ ń we ɑpi yisi
ɑpi kɛśu ɑpí nɛ kɛtẽ kpɛɛni ɑpi rɛ: Ári usoi nkó nkópɛ ńkɑ nyɑ́ni. In n lɑ, lifɑ́ɑkɔ́ lɛɛ
ɑ́i kúyɛnɛ ń we nɛɛ́ uléécɑɑtumɛ unyinɛ yɛɛ nɛ u símisi. 10 Iwɔ́ɔ ií tɑɑ́, hɑ́i ɑí nɛ usɔ́ɔ́cɑ
wɛɛ́śɛ iwɑmɛ wɑi rɛ ɑ́pi kɑpɛ nté lɛ̃ n wɑi ɑpí nɛ Pɔɔli cɛɛ́ŕiinɛ. Uu lɛ̃ nnyɑ pisɔ́ɔ́cɑ rinɔ́ɔ
hɛ rɛ pikɛ́ riwúí-i lompɔ pikɛ́ Pɔɔli lesɛpɔ pikɛ́ nɛ pisɔ́ɔ́cɑ kɛkɑlɛ u hɑ. 11Kɛsinɛ ɑkɛ wɑi,
Upíimɑ uu Pɔɔli kɛkúrí nyɔsɔ́pɔ uu rɛ: A ikɑri wɑ. Lɛ̃ kɑɑ nní Yerusɑlɛm nté inɛśeérɑkɔɔ́
n li, li we rɛ pɔkɛ́ limɛcɔ Rɔm-pɔ i li.

Pisuifi yɛ riŋmulɑɑnɛ rɛ pikɛ́ Pɔɔli kpu
12Kɑi kóso n weesi, Pisuifi pinyinɛ ɑpi cɑ́pinɛ ɑpí ŋmulɑɑnɛ ɑpi Uléécɑɑ kɛyu-i wééri

rɛ pinsɑ́ Pɔɔli n kpu, ɑ́pi líkɑmɛlélé mɑ́. 13Pɛpɛɛ lɛ̃ tińŋmulɑɑnɛ yɛ pisoi ɑfɛɛnɑ rifɑɑulɛ.
14 Api yisi ɑpí hɑ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ kuyu piwɛɛ́śɛ lɛɛpɔ, ɑpi
pi mɑɑ rɛ: Tɔ mɛrɔ́círɛ kpísilɛ ɑri hɛ, ɑri Uléécɑɑ kɛyu-i wééri rɛ tɔnsɑ́ Pɔɔli n kpu, ɑ́ri
líkɑmɛlélé mɑ́. 15 Lɛ̃ nnyɑ, nɔ́ nɛ pitúhɑɑnɛ tɔrɔɔ, ɑni ńsɔnɛ kómɛinɛ, ɑni kpɑ́rɑ́ ɑní hɑ
usɔ́ɔ́cɑ wɛɛ́śɛ pisɛ rɛ ukɛ́ nɛ Pɔɔli nɔ́ kɑm nɔkɛ́ nsímɛ́ mmɛ̃ tipérésɛ nɔkɛ́ yɛ̃́ nkɛ̃.́ Tɔ̃́ nɛ
mɛrɔ́círɛ picɑ́pinɛmɑ́ɑ́lɛnlɛ rɛ tɔkɛ́ ncée u riké tɔkɛ́ u kpu.

16Kei kɛ Pɔɔli umɛrɛpi unyinɛ uu nsímɛ́mmɛ̃kõ, uu yisi uu pisɔ́ɔ́cɑ kɛkɑlɛ sĩ, uu lompɔ
uú hɑ Pɔɔli kutu-i wɑi. 17 Pɔɔli uu pɛɛ usɔ́ɔ́cɑ kpéẽ usɛ séi uu u mɑɑ rɛ: A uŋmɑ́nɛ nkó
usɔ́ɔ́cɑ wɛɛ́śɛ kɛḿɛɛ sɑ́rumpɔ. U lɑlɛ ukɛ́ nnyinɛ u símisi! 18 Usɔ́ɔ́cɑ kpéẽ uyɛ̃ uú nɛ
usɔ́ɔ́cɑ wɛɛ́śɛ kɛḿɛɛ Pɔɔli umɛrɛpi sĩ uú hɑ rɛ: Ukpɑniikɔ́ Pɔɔli yɛɛ nɛ́ sée uu nɛ́mɑɑ rɛ
kɛ́ uŋmɑ́nɛ nkó nɛ kɛpɔ́mɛɛ kɑm tɛ u nnyinɛ mɑ́lɛ ukɛ́ pɔ́ símisi. 19 Kei kɛ usɔ́ɔ́cɑ wɛɛ́śɛ
uyɛ̃ uu uŋmɑ́nɛ uyɛ̃ sée, uu kunípɛ u tini ɑpí nɛ iyɑɑ leepɔ. Uu pɛɛ u pisɛ rɛ: Ń-ye kɑɑ́
lɑ pɔkɛ́ nɛ́ símisi? 20 Uŋmɑ́nɛ uyɛ̃ uu rɛ: Pisuifi pɛɛ rinɔ́ɔ risɛ wɑ rɛ pikɛ́ rikpɑ́rɑ́ pikɛ́
kóso pɔ́ pisɛ rɛ ɑ Pɔɔli nɛ kɛtúhɑɑnɛ píimɑ-i hɑpɔ kɛkɛ́ unsímɛ́mmɛ̃ ńsɔnɛ ripérésɛ pikɛ́
yɛ̃́ nkɛ̃.́ 21 Pin n kɑ, kɑpɛ nɛ kutu pi ricɔ. Li we rɛ pikɛcɔpɛ, pisoi yɛ ɑfɛɛnɑ rifɑɑu pɛɛ ń
lɑ pikɛ́ Pɔɔli tĩ. Pi wéérilɛ rɛ pinsɑ́ u n kpu, ɑ́pi líkɑ mɛlukɛ nɛɛ́ mɛnírɛ́mɑ́. Pi pimɛcirɛ
picɑ́pinɛmɑ́ɑ́lɛnlɛ, tipɔ́nɔ́ɔ ŋmɑnɛ kɑpi nkpéni mɛ̃.́ 22Usɔ́ɔ́cɑ wɛɛ́śɛ uu pɛɛ uŋmɑ́nɛ uyɛ̃

mɑɑ rɛ: Kɑpɛ tíyɛ unyinɛ ukɛ́ kṍ tɛ pɔ mmú nɛ́ símisi. Uu pɛɛ rɛ ukɛ́ nkpéni n ŋme ukɛ́
tɔ́mpɔ.

Pi Pɔɔli nɛ uyɔ́ɔpi píimɑ Felikisi lɛɛpɔ
23 Usɔ́ɔ́cɑ wɛɛ́śɛ uu pɛɛ limɛmɑ́ɑ́ pisɔ́ɔ́cɑ kpéẽ pitɛ́ séi uu pi mɑɑ rɛ: Ani pisɔ́ɔ́cɑ pílɛ

pílɛmɛtɛ́ nɛ pisɑntonɛ kuwóó nɛ ɑfɛɛrɛ́ nɛ pipɑ́ŋ́kɔɔ́ pílɛ pílɛmɛtɛ́ cɑ́pinɛ pikɛ́ n nyu rɛ
pi yɛ́ fe ɑpi kɛsinɛmɛsɛ ɑ́mɛwe kɛfi kumúŋɛ́ Sesɑree tɔ́mpɔ. 24Ani kɔ isɑ̃ nyɔ́ɔnsɛ yɛɛ yɛ́
nɛ uyɔ́ɔpi píimɑ Felikisi kɛḿɛɛ Pɔɔli n tu líkɑ ɑ́i yɛ́ u n wɑ. 25Usɔ́ɔ́cɑ wɛɛ́śɛ uu kɔ rítɛlɛ́
wɔ́lu uu pi múísɛ rɛ pikɛ́ hɑ Felikisi pɑ. Lɛ̃ kuu n wɔ́i yɛ nní.

26Nɛ pɔ́ yɑ́ɑsi, Upíimɑ Felikisi. Nɛɛ́ Kulooti Lisiyɑɑsi. Nɛɛ́ rítɛlɛ́ ntí pɔ́ wɔ́lu. 27 Pisuifi
yɛ usoi nkó kɑm nní pɔ́ m pɑ́pɔlɛ̃ tinlɛ rɛ pikɛ́ u kpu. Kei kɑm pɛɛ kṍ tɛ u Rɔm kɛtẽ ukɔ́
lɛ, ɑm pɛɛ́ nɛ pinɛśɔ́ɔ́cɑ hɑpɔ ɑm u comɛ. 28Am pɛɛ rɛ kɛ́ kṍ tɛ ń-ye kɛcirɛ kɛ Pisuifi ɑpí
nɛ u cɛśi, ɑm pɛɛ u kpísi ɑḿ nɛ pikɛtúhɑɑnɛ píimɑ sĩ. 29 Kei kɑm pɛɛ céri rɛ piisé kɛcɑ́ɑ́
kɑpi nsímɛ́ pɑ́sɑinɛ. Ám unkópɛ ńkɑ yɛ̃ kɑpi yɛ́ nɛ usoi ń kpu nɛɛ́ kɑpi yɛ́ nɛ ɑkpɑnii u n
wɑ. 30 Am kɔ limɛmɑ́ɑ́ kóm tɛ Pisuifi yɛ ŋmúlɑɑnkɛɛ rɛ pi yɛ́ u kpu. Lɛ̃ nnyɑ kɑm mɛsɛ
nɛmɛsɛ pɔ́ u pɑpɔlɛ,̃ ɑm kɔ upiteecɔ símisi rɛ pikɛ́ hɑ kɛpɔ́mɛɛ kɛtɑhɑi u sée.

31Pisɔ́ɔ́cɑ ɑpi usɔ́ɔ́cɑwɛɛ́śɛ rinɔɔ kuu nhɛ tiki, ɑpi Pɔɔli kpísi ɑpi kɛsinɛnɛAntipɑtiriisi
u tɔ́mpɔ. 32 Kɑi kóso n weesi, pisɔ́ɔ́cɑ pɛɛ ɑ́nɑ n sɔ́nɛ ɑpi pikɛkɑlɛ-i pɛɛsɛ, pisɑntonɛ
ŋmɑnɛ ɑpí nɛ Pɔɔli tɔ́mpɔ. 33 Kɑpi Sesɑree n tuipɔ, pisɑntonɛ ɑpi rítɛlɛ́ uyɔ́ɔpi píimɑ
Felikisi pɑ, ɑpi kɔ Pɔɔli u nyísɛ. 34 Kɛ uyɔ́ɔpi píimɑ uu rítɛlɛ́ pikɛɛ́̃ḿ mɑsí, uu Pɔɔli pisɛ
rɛ u kuwɛĺɛ́ kúye ukɔ́ lɛ? Kuu n kṍ tɛ Silisii ukɔ́ lo, 35 uu u mɑɑ rɛ: Pipɔ́teecɔ pin n kɑ, nɛ́
pɛɛ pɔ́ písɛisɛ ɑm kóm. Uu pɛɛ rinɔ́ɔ hɛ rɛ pikɛ́ Pɔɔli kpísi pikɛ́ hɑ Erooti kɛyɔ-pɔ hɑ́nɛsi.

24
Pisuifi yɛ Felikisi kɛyu-i Pɔɔli nɛ nsímɛ́ rikpɑ́rɑ́

1Ai wɑi siyɑ́ɑ sinupũ, Uléécɑɑ usinɑ Anɑniyɑsi nɛ kuyu piwɛɛ́śɛ pinyinɛ nɛ usímɛýɔɔ́
unyinɛ kɑpi yɛ n sée rɛ Tɛrituluusi ɑpi Sesɑree-i hɑpɔ. Api uyɔ́ɔpi píimɑ Felikisi-i sĩ ́ tɛ
pikɛ́ hɑ Pɔɔli kɛtɑhɑi sée. 2Uyɔ́ɔpi uu Pɔɔli séipɔ, Tɛrituluusi uu yisi uu picɛ́ u kɑ́pɑ́ɑ́, uu
uyɔ́ɔpi mɑɑ rɛ: Urɔ́sɑ́ɑ, uyɔ́ɔpi píimɑ! Pɔ́ɔ tíyɛsɛ kɑri nkíŋniŋɛ-i we hɑ́i ɑ́i nɛni-mɛ. Kɛtẽ
kɑɑ ńsɔnɛmmúílɛ̃nnyɑ kɛ nconsɛmɛyɑ̃ nn kɛrɔ́tẽ nkɛ́ kɛcɑ́ɑ́wɑ rɛ likɛ́ nɛ kɛ sɔnɛsi. 3Tɔ
pɑkɑrɛ! Nɛ pipɔ́kɛi nɛ lɛ̃ kɑɑ mɛsɛŕɛ nɛ ḿpɑ́ yei rɔ́ n wɑi. 4 Ám lɑ kɛ́ kɔ picɔ́ŋ pɔ́ rikpɑ́.
Amɑ́ nɛ rikɔ́ŋ pɔ́ wúkulɛ rɛ ɑ kɔ nɛ kɛfɑ rɔ́ fénnɛ, ɑɑ nkɑ́ripi kutu rɔ́ cɔ. 5 Tɔ yɛ̃ tɛ utisi
nkó yɛ likpɑ́ɑ́ree linyinɛ lɛ. UyɛɛNɑsɑrɛti pikɔ́mɛkóólɛ icɑ́pinɛ uyukɔɔ́. Kɛtẽ nnɛí́ Pisuifi
kɛcɔpɛ kuu ńcɔkɔi tɑnɑɑlɛ.̃ 6Ticuruu u pɛɛ nɑ́ɑ́silɛ ukɛ́Uléécɑɑ kɛyɔmɛḱpɛrinkpɛwɑisɛ,
kɑri pɛɛ́ nɛ u tĩ. [Tɔ pɛɛ́ lɑlɛ tɔkɛ́ nɛ u túhɑɑnɛ yɑrɛ kɛ irɔ́sé ii m pisɛ. 7Amɑ́ usɔ́ɔ́cɑwɛɛ́śɛ
Lisiyɑɑsi uú weri uú nɛ ńnɑŋɛ ɑrɔ́nípɛ-i u yɔ́su. 8Uu pɛɛ Pɔɔli piteecɔ pɛ̃mɑɑ rɛ pikɛ́ nɛ
nsímɛ́ pɔ́ lɛɛmɛ.] Pɔn tipɔ́cúruu Pɔɔli m písɛisɛ, pɔ́ yɛ̃́ tɛmmɛ̃ kɑrí nɛ u n cɛśi yɛ ɑsei lɛ.
9 Pisuifi tɔrɔɔ ɑpi yisi ɑpi Tɛrituluusi kɛcɑ́ɑ́ kpɑ́ ɑpi rɛmɛsei, lɛ̃ kɑi li.

Pɔɔli yɛ Felikisi kɛyu-i uriyu hɛɛrɛ
10Kei kɛ uyɔ́ɔpi píimɑ Felikisi uu pɛɛ́ nɛ kunípɛ Pɔɔli rinɔ́ɔ hɛ rɛ ukɛ́ unkɔ́ símisi. Pɔɔli

uu rɛ: Urɔ́sɑ́ɑ uyɔ́ɔpi, nɛ nyulɛ rɛ hɑ́i ɑ́i nɛni-mɛ kɑɑ kɛrɔ́tẽ nkɛ́ kɛcɑ́ɑ́ itúhɑɑnɛ le. Lɛ̃
nnyɑ kɑḿnɛ kɛfɑ kɛsɛ kɛpɔ́yu-i rinɛýu hɛɛrɛnɛ. 11Pɔ́ fe ɑɑ ripɔ́cúruu pisɛ ɑɑ kóm tɛ kɑḿ
nɛ Yerusɑlɛm-i ń kɑ, siyɑ́ɑ kɛfi nɛ sitɛ́ yɛ nsí. Uléécɑɑ kɑm piyɑ́hɑɑ kɑ. 12Úkɑ úu kɛyɑ́ɑ
kɛnyinɛ nɛ́ lɛɛpɔ, tɔ́ nɛ unyinɛ tɔn Uléécɑɑ kɛyɔ-i nɛɛ́ kuyómɛyɑ́hɑɑlee-i nɛɛ́ kuyu-i we
tɔn yɔ́i nɛɛ́ tɔn pisoi kupɑkɑrɛcirɛ́ tɑ́lɑɑnkɛɛ. 13Pisoi mpí ɑ́pi yɛ́ ńkɑ yɛ̃pikɛ́ rɛmmɛ̃ kɑpí
nɛ nkpéni nté nɛ́ cɛśi. 14Amɑ́ nɛ́ kɛpɔ́yu-i ɑsei símisi rɛ nɛ ncée fɑlɛmmɛ̃kɑpi nní n kpíilɛ̃
tɛ mɛkóólɛ icɑ́pinɛ ukɔ́ lɛ. Amɑ́ pirɔ́sɑ́ɑ Uleecɑɑ kɑm pɛɛ yɑ́ɑ́si nɛn kɔ lɛ̃ nnɛí́ lɛɛ isé nɛ
ɑntepuyɛ ɑtɛlɛ́ kɛḿɛɛ n wɔ́lɑɑlɛ̃nɛ kɛfɑ tɛnɛlɛ.̃ 15 Lɛ̃ kɑm n tɑ́lɛ̃ kɛ pɛ̃ ticuruu pɔ́ɔ kɔ tɑ́lɛ̃
tɛ Uléécɑɑ yɛ pisoi sɔnɛ nɛ pikópɛ pɛɛ n kpí nkpɔ kɛḿɛɛ yukusɛ. 16 Lɛ̃ nnyɑ kɑmmɛsɛŕɛ
ŋmɔ́ɔ́púlɛ̃ tɛ kɛ́ Uléécɑɑ n tikilɛ̃ nɛ kɛfɑ kɛsɛ.

17 Kɑḿ nɛ nté n yisi, li iŋmɛ̃ kulúi wɑlɛ. Nɛ nɛni pɛɛmɛ rɛ kɛ́ nnɛṕuri pikɔ́ linyinɛ hɛ,

kɛ́ kɔ nyɔ́ɔnsɛ kɛ́ nɛ Uléécɑɑ yɑ́ɑ́si. 18 Lɛ̃ kɑḿ pɛɛ́ nɛ Uléécɑɑ kɛyɔ-i kpɑrɑ́lɛ̃ kɑpí nɛ nɛ́
lɛɛpɔ, nɛn ɑkópɛ pihɛɛrɛ inyɛkii piwɑi mɑ́ɑmɛ. Tisoiwuí ríkɑ ɑ́ri pɛɛ kɛnɛḱúrí cɑ́pinɛlɛ.̃
Ám kɔ pɛɛ ńcɔkɔi ńkɑ wɑi. 19 Pisuifi pinyinɛ pɛɛ Asii kɛtẽ-pɔ leemɛ ɑpi kei nɛ́ lɛɛri. In
pɛpɛɛ pɛɛ nnyinɛmɑ́ pikɛ́ nɛ nɛ́ cɛśi, pɛ̃ kɑi pɛɛ́ nɛ sɑ́ rɛ pikɛ́ kɛpɔ́mɛɛ kɑm. 20Nɛɛ́ pɛpɛɛ
nté nní ń we pikɛ́ símisi nkɛ̃́ tɛ kɑri kɛtúhɑɑnɛ píimɑ-i pitúhɑɑnɛ ń hɑ, nkópɛ ń-ye kɑpi
kɛnɛćɑ́ɑ́ yɛ̃?́ 21 Nɛɛ́ nnɛḱópɛ kɑm nɛni n wɑ mɛɛ lɛ̃ kɑm kɛtúhɑɑnɛ kɛcɔpɛ rin-yóó rɛ:
Kɑm n ŋmurɛi rɛ pikpɔkpɔ yɛɛ̀ ̀ nkpɔ kɛḿɛɛ yisilɛ nnyɑ kɑpi nkpéni nɛ nɔ́kɛnɛýu-i nɛ́
túhɑɑnɛ.

22 Felikisi yɛ pɛɛ Kirisi ncee kɛcɑ́ɑ́ nyulɛ. Uu nsímɛ́ piké nɛ yɑ́ uu pitúhɑɑnɛ kɛyɑ́ɑ
tɛŋ́́sɛ, uu pɛpɛɛ Pɔɔli kɛtɑhɑi n sée mɑɑ rɛ: Usɔ́ɔ́cɑ wɛɛ́śɛ Lisiyɑɑsi un píyei n kɑ, nɛ́ pɛɛ
nɔ́nnɛśímɛ́ ripérésɛ ńsɔnɛ. 23Uu pɛɛ usɔ́ɔ́cɑ kpéẽ tinɔ́ɔ hɛ rɛ ukɛ́ Pɔɔli kukpɑniilee-i wɑ
ukɛ́ ukɛcɑ́ɑ́m pɑílɛ,̃ ɑmɑ́ ukɛ́ nɛ kɛýu u m purú, úu kɑpɛ yɛ yɛ̀ rɛ upikɔ́ ɑ́pi kɑpɛ u lɛ̃.́

Pi nɛ Pɔɔli Felikisi nɛ uunɔsi Turisii kɛḿɛɛ hɑ
24 Pɔɔli uu kei lɛ̃ n we ɑí nɛ siyɑ́ɑ sinyinɛ kɔ́ɔ́nú. Uyɔ́ɔpi píimɑ Felikisi nɛ unɔ́si Turisii

ɑpí hɑpɔ. Unɔ́si uyɛɛ Usuifi lɛ. Uyɔ́ɔpi Felikisi uu tum ɑpi Pɔɔli u séipɔ, uu u pisɛ rɛ ukɛ́
u símisi, yo kɑpi yɛ rɛ usoi yɛ Kirisi Yeesu nɛ kɛfɑ tɛnɛ? 25Kɛ Pɔɔli uu ɑsei pitiki nɛ lɛ̃ kɛ
usoi uu yɛ́ umɛcirɛ rimmúlú nɛ lɛ̃ kɛ Uléécɑɑ uu pisoi n túhɑɑnɛnɛ nsímɛ́ ń lõ, ɑi Felikisi
cɔ́ŋ. Kei kuu pɛɛ Pɔɔli mɑɑ rɛ: Pɔ́ fe ɑɑ nkpéni lɛ̃ tɔ́mpɔ. Nɛn píyei kɛýu n yɛ,̃ nɛ́ kɔ pɔ́
sée. 26U pɛɛ́ lɛ̃ tɑ́lɛ̃ tɛ Pɔɔli ukɛ́ siwóó u hɛ. Lɛ̃ nnyɑ kuu mɛsɛŕɛ u séleipɔ pin yɔ́i. 27Ai lɛ̃
n we iŋmɛ̃ itɛ́ ií nɛ tɔ́mpɔ. Pɔrisuusi Fɛsituusi uu Felikisi ripɔhɔ iyɔ́ɔpi tonɛ. Felikisi uu
Pisuifi mpɔɔnɑrɛ n lɑ, uu lɛ̃ nnyɑ Pɔɔli kukpɑniilee-i n yɑ́lɛ.̃

25
Pɔɔli yɛ uyɔ́ɔpi píimɑ Fɛsituusi kɛḿɛɛ pitúhɑɑnɛ hɑ

1 Fɛsituusi uu Sesɑree kɛteni-i hɑpɔ uu siyɑ́ɑ sitɑɑni wɑi, uu pɛɛ limɛmɑ́ɑ́ yisi uu
Yerusɑlɛm tɔ́mpɔ. 2 Kei kɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pisuifi pɛɛ kuyu
iwɛɛ́śɛ n tṹ ɑpi yisi ɑpi ukɛmɛɛ́ Pɔɔli kɛtɑhɑi séi. 3Api kɔ u welu rɛ ukɛ́ nɛ pi kõ ukɛ́ ncée
pi hɛ pikɛ́ Pɔɔli nɛ Yerusɑlɛm pɛɛpɔ. Tipinɛ kɑpi lɛ̃wɑ pikɛ́ nɛ ncée u ń kpu. 4 Fɛsituusi
uu pi pɛsɛ rɛ Pɔɔli yɛ Sesɑree-pɔ kpɑniilɛnlɛ. Uyɛ̃ ticuruu yɛ́ kɔ nfɑ́ɑni kei pɛlɛ. 5Uu kɔ
pi kpɑ́ rɛ: Nɔ́pinɛýukɔɔ́ pikɛ́ nɛ́ ritiki. In tɛ usoi nkó yɛ linyinɛ cɑɑi, pikɛ́ hɑ kɛtɑhɑi u
sée. 6 Fɛsituusi uu Yerusɑlɛm-i tonɛ siyɑ́ɑ sipɑhɑ nɛɛ́ kɛfi kumúŋɛ́ uu pɛɛ kɛlenɛ Sesɑree
pɛlɛ. Kɑi kóso n weesi, uu kɛtúhɑɑnɛ-i sĩ ́uú tonɛ, uu tum ɑpi Pɔɔli kpíípɔ. 7Kuu n hɑ́pɔ,
Pisuifi pɛɛ Yerusɑlɛm n léépɔ ɑpí hɑpɔ, ɑpi u kɑ́lisi ɑpi nsímɛ́ píimɑ nnyinɛ nɛ kɛtɑhɑi u
séi. Ńn kusɑ kulúi we. Amɑ́ piukɑ úu fe ukɛ́ nyísɛ rɛ ɑsei kɑpi símisi. 8 Pɔɔli pɔ́ɔ kɛśu uu
rɛ: Ám nɛ Pisuifi isé nɛɛ́ Uléécɑɑ kɛyɔ nɛɛ́ Rɔm uyɔɔpi Sesɑɑ púnnɛ.

9 Fɛsituusi uu Pisuifi mpɔɔnɑrɛ n lɑ, uu lɛ̃ nnyɑ Pɔɔli pisɛ rɛ: Pɔ ŋmurɛi rɛ pikɛ́ nɛ
Yerusɑlɛm pɔ́ hɑ pikɛ́ hɑ kei-pɔ kɛnɛḿɛɛ́ nɛ nsímɛ́mmú pɔ́ túhɑɑnɛɛ? 10 Pɔɔli uu u pɛsɛ
rɛ: Sesɑɑ ripoo-i kɑmnní nyɛnu, kei kɑi nɛ sɑ́ rɛ pikɛ́ nɛ nɛ́ túhɑɑnɛ. Tipɔ́cúruu yɛ nyulɛ
ńsɔnɛ rɛ ɑ́m Pisuifi líkɑ cɑɑi. 11Nɛn ncɑɑi nnyinɛ n wɑ kɑpi yɛ nɛ usoi ń kpu, ɑ́m nkpɔ
kɛsu. Amɑ́ in tɛ pi nɛ nɛ́ rikpɑ́rɑ́lɛ, úkɑ úu ncée mɑ́ ukɛ́ piɑnipɛ-i nɛ́ ritépɔ. Nɛ pisɛ rɛ
pikɛ́ nɛ nnɛśímɛ́ Sesɑɑ kɛḿɛɛ tu. 12 Fɛsituusi nɛ pɛpɛɛmɛsɔhɔ u n kpɑriisɛ ɑpi símɑɑnɛ,
uu pɛɛ Pɔɔli mɑɑ rɛ: Pɔ rɛmpɔ́símɛ́ nkɛ́ Sesɑɑ kɛḿɛɛ tu. Lɛ̃nnyɑ, Sesɑɑ kɛḿɛɛ kɑɑ yɛ́ kɔ
hɑ.

Fɛsituusi yɛ Pɔɔli nsímɛ́ uyɔ́ɔpi Akiripɑ símisi
13Ai siyɑ́ɑ kulúi kɔ́ɔ́nú, uyɔ́ɔpi Akiripɑnɛuyɛí Pereniisi ɑpi Sesɑree-i Fɛsituusi piyɑ́hɑɑ

sĩ. 14Kɑpi siyɑ́ɑ kulúi n wɑ, Fɛsituusi uu Pɔɔli nsímɛ́mmɛ̃ kpísi uu Akiripɑ símisi. Uu rɛ:
Felikisi yɛɛ pɛɛ nté iyɔ́ɔpi n tónɛ uú nɛ nɛ́ tisɛ yɛ ukpɑniikɔ́ unyinɛ kulee wɑilɛnlɛ nɛ
nɛni-mɛ. 15Kɑm Yerusɑlɛm ń hɑ, pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ nɛ Pisuifi pɛɛ
kuyu iwɛɛ́śɛ n tṹ ɑpi kɛnɛḿɛɛ kɛtɑhɑi u séi ɑpi rɛ kɛ́wɑ unsímɛ́nkɛ́ kpu. 16Kei kɑmpɛɛ pi

pɛsɛ rɛ: Rɔm pikɔ́ kɛḿɛɛ, usoi un linyinɛ n cɑɑi, ncée ńn we rɛ pikɛ́ u kpu, pinsɑ́ kɑhɑnɛ
u n túhɑɑnɛ. Li pisɛ rɛ u nɛ upiteecɔ pikɛ́ tonɛ kɛlenɛ ukɛ́ uriyu hɛɛrɛ. 17 Lɛ̃ nnyɑ kɑpi
nté nɛ́ ritikimɛ. Ám nkpɑ́ni nɑ́ŋɑisɛ. Kɑi kóso n weesi, ɑḿ nɛmɛsɛ nɛmɛsɛ kɛtúhɑɑnɛ n
tɔ́su ɑḿ hɑ tonɛ, ɑm tum ɑpi utisi nkó kpííri. 18 Kɛ upiteecɔ ɑpi ń kɑ, ɑ́pi fe pikɛ́ nkópɛ
nnyinɛ kɑḿ pɛɛ́ nɛ u m músu nyísɛ. 19 Amɑ́ piinyɛkii nsímɛ́ nɛ utisi unyinɛ yɛɛ n kpu
ɑpi yɛ u séi rɛ Yeesu kɛ Pɔɔli pɔ́ɔ n tee rɛ u nfɑ́ɑ mɑ́lɛ nkɔ́ ŋmɑnɛ kɛcɑ́ɑ́ kɑpi kɛŋ́ɛnɛ.
20Ai mɛẃoo nɛ́ wɑi, ɑ́m pɛɛ céru íye kɑm yɛ́ nɛ li wɑ. Lɛ̃ nnyɑ kɑm tɛ kɛ́ Pɔɔli pisɛ rɛ un
n lɑ, ukɛ́ Yerusɑlɛm hɑ pikɛ́ hɑ nɛ kei-pɔ u túhɑɑnɛ. 21 Amɑ́ Pɔɔli uu yúlu uu rɛ u lɑ rɛ
Rɔm uyɔɔpi Sesɑɑ ricuruu ukɛ́ nsímɛ́ kɛcɑ́ɑ́ ripɑí. Lɛ̃ nnyɑ kɑm tɛ pikɛ́ kukpɑniilee-i u n
yɑ́lɛ̃ kɛ́ kɑm kɛ́ nɛ Sesɑɑ u pɑpɔ. 22 Kei kɛ Akiripɑ uu pɛɛ Fɛsituusi mɑɑ rɛ: Nɛ pɛɛ́ lɑ kɛ́
rinɛćúruu utisi nkó kutu ricɔ. Fɛsituusi uu u pɛsɛ rɛ: Kóso kɑɑ yɛ́ kutu u ricɔ.

23 Kɑi kóso n weesi, Akiripɑ nɛ Pereniisi ɑpi mɛyɔ́ɔpilɑpɛ tɑni, pi nɛ pipipirɛtiki ɑpi
kɛnɔŋlɑ wɑi ɑpí nɛ kutúhɑɑnɛlee lompɔ, pisɔ́ɔ́cɑ wɛɛ́śɛ nɛ kuyu piyukɔɔ́ pin tikilɛ.̃
Fɛsituusi uu rinɔ́ɔ hɛ ɑpi Pɔɔli kpíípɔ. 24Fɛsituusi uu pɛɛ rɛ: Uyɔ́ɔpi Akiripɑ nɛ nɔ́ pitɔ́rɔɔ
mpí nɔ́ɔ nní ń kɑ, ɑni utisi nkó ripɑí ńsɔnɛ. Pisuifi riwúí nnɛí́ yɛ kɑlɛ ɑpi Yerusɑlɛm-pɔ nɛ
nté kɛnɛḿɛɛ kɛtɑhɑi u séi, pin cɑ́ɑ́i rɛ ɑ́i nɛ sɑ́ rɛ usoi nkó ukɛ́ kɔ nfɑ́ɑ rikpɑ́. 25Nɛ nsímɛ́
mmɛ̃ tipérélɛ ɑm yɛńu rɛ úu ncɑɑi ńkɑ wɑ kɑpi yɛ nɛ usoi ń kpu. Amɑ́ kɛ uricuruu uu m
pisɛ rɛ pikɛ́ nɛ unsímɛ́ Rɔm uyɔɔpi kɛḿɛɛ tu nnyɑ kɑm ŋmurɛi rɛ pikɛ́ nɛ kei u hɑ. 26Ám
nyu íye kɛcirɛ kɑm yɛ́ utisi nkó kɛcɑ́ɑ́ wɔ́i kɛ́ nɛ upíimɑ símɑɑpɔ. Lɛ̃ nnyɑ ricuruu kɑḿ
nɛ nɔ́kɛnɛḿɛɛ u kɑ. Pɔ̃́, uyɔ́ɔpi Akiripɑ kɛḿɛɛ kɑḿ nɛ u kɑ rɛ pɔn pipísɛisɛ u m mɑsí, nɛ́
nnyinɛ yɛ̃ ɑm títɛlɛ-́i wɔ́lu. 27 Ái nɛ sɑ́ rɛ kɛ́mɛẃoo ukpɑniikɔ́ nɛ Rɔm uyɔɔpi-i hɑ, kɑ́m
pɛɛ lɛ̃ nnyɑ kɑpi pitele u n wɑi n wɔ́i.

26
Pɔɔli yɛ Akiripɑ kɛyu-i uriyu hɛɛrɛ

1Akiripɑ uu pɛɛ Pɔɔli mɑɑ rɛ: Pɔ nkpéni ncée mɑ́lɛ pɔkɛ́ ripɔ́yu hɛɛrɛ tɔkɛ́ kṍ. Pɔɔli uu
pɛɛ kunípɛ síkɑ, uu nsímɛ́ kpísi uu rɛ: 2Uyɔ́ɔpi Akiripɑ, li nɛni kɛyɑ́ɑ nkɛ́ nɛ́ lɑ́ɑ́rú rɛ nɛ́
ncée yɛ̃ ɑm nsímɛ́ nnɛí́ kɛ Pisuifi ɑpí nɛ nɛ́ rinkpɑ́rɑ́ kɛpɔ́yu-i símisi. 3 Li we rɛ pɔ Pisuifi
inyɛkii nɛ piisímɛ́ kɛcɑ́ɑ́ kɑpi n kɛŋ́ɛnɛntɛ mɛyíkíyiki ńsɔnɛ nyulɛ. Lɛ̃ nnyɑ, nɛ rikɔ́ŋ pɔ́
wúkulɛ rɛ ɑ niŋɛsi ɑɑ kutu nɛ́ cɔ.

4 Pisuifi nnɛí́ yɛ nyulɛ lɛ̃ kɑm hɑ́i inɛŋ́mɑ́nɛ-mɛ nnɛṕuri pikɔ́ kɛcɔpɛ nɛ Yerusɑlɛm
kɛḿɛɛ inɛśoi n li. 5Hɑ́i ɑ́i nɛni-mɛ kɑpi nɛ́ nyu. Pin n lɑ, piricuruu yɛ́ nɛ pinnɔɔ símisi rɛ
nɛ pɛɛ Pifɑrisi kɛḿɛɛwelɛ. Tɔ́ɔ yɛ ɑ́ri pɛɛ pirɔ́yómɛyɑ́hɑɑ isé nɛ ɑkpɛŕi wɑi. 6Kɑmn tɑ́lɛ̃
tɛ Uléécɑɑ yɛ́ lɛ̃ kuu pirɔ́sɑ́ɑyɑhɑḿmɑ wɑ nnyɑ kɑpí nɛ nté nní nɛ́ túhɑɑnɛ. 7 Isirɑyɛɛli
pikɔ́ ipuri kɛfi nɛ itɛ́ iyɛ̃ pɔ̃́ nɛ kɔ mɛsɛŕɛ kɛsinɛ nɛ kɛtúŋɛ́ Uléécɑɑ yɑ́ɑ́silɛ in nɛ tɑ́lɛ̃ tɛ i
yɛ́ lɛ̃ kuu mɛkɛɛ-mɛ pirɔ́sɑ́ɑyɑhɑḿmɑ yɛ.̃ Kɑm likɛcɑ́ɑ́ n tɑ́lɛ̃ nnyɑ kɛ Pisuifi ɑpi pitele
nɛ́wɑi, uyɔ́ɔpi Akiripɑ! 8Yo nnyɑ kɛ nɔ̃́ Pisuifi ɑ́ni pɛɛ́ lɑ nɔkɛ́ ŋmurɛi rɛUléécɑɑ yɛ́ fe uu
mɛyíkíyiki pikpɔkpɔ yukusɛ? 9Tinɛćúruu ŋmɑɑ yɛ pɛɛ́musilɛ rɛ kɛ́ ńnɑŋɛ nɛ tɑ́pɑɑnkɛɛ
úkɑ úu kɑpɛ Nɑsɑrɛti ukɔ́ Yeesu rinyiri nɛ kɛfɑ tɛnɛ. 10 Lɛ̃ kɑm Yerusɑlɛm-pɔ n wɑ yɛ lɛ.̃
Nɛ rinɛćúruu ŋmɑɑ Uléécɑɑ pikɔ́ mɛyɑ̃ kukpɑniilee tɑnlɛ. Pɛpɛɛ yɛ Uléécɑɑ inyɔ́ɔnsɛ n
wɑ piwɛɛ́śɛ pɛɛ yɛ ncée nɛ́ hɛ rɛ kɛ́ lɛ̃ wɑ. Pin kɔ n lɑ pikɛ́ pi kṍ, li yɛ pɛɛ́ nɛ nɛ́ risɑ́lɛ.
11 Nɛ yɛ pɛɛ ɑyómɛyɑ́hɑɑlee rikɑlɛ ɑḿ hɑ kei íwɛ pi n wɑi, nɛn nɑ́ɑ́si rɛ pikɛ́ pinfɑtɛnɛ
kɛsi. Kunɛf́ɑtoi yɛ pɛɛ pikɛcɑ́ɑ́ tɔsilɛ, hɑ́i ricuruu ɑm yɛ pi n wéékusɛlɛ̃ nɛ ɑcɔỹu-pɔ.

Pɔɔli yɛ umɛfinɛmɛconsɛ Akiripɑ símisi
12 Limɛkɔ́-i kɛ pɛpɛɛ yɛ Uléécɑɑ inyɔ́ɔnsɛ n wɑ piwɛɛ́śɛ ɑpi kɛyɑ́ɑ kɛnyinɛ rítɛlɛ́ nɛ́

rimúísɛ ɑpi ncée nɛ́ hɛ ɑm yisi ɑm Tɑmɑɑsi sĩ. 13 Ituŋɛ kɛcírɛ kumúŋɛ,́ nɛn ncée-i we,
uyɔɔpi Akiripɑ. Kei kɑm mɛtɛí́ mɛnyinɛ yɛ̃mɛn kɛyómɛcɑɑ-pɔ leeri, mɛn tɑpɑɑlɛ,̃ mɛn
ituŋɛ mɛtɛí́ fe ɑmɛ́ nɛ tɔ́ nɛ pinɛśéncɔ kɔ́ɔ́nú. 14 Ari ntɔ́nɛí́ kɛteni-i lólu, ɑm pɛɛ kóm,
lin nɛ Mɛ-epiree nɛ́ tee rɛ: Sɔɔli, Sɔɔli, yo nnyɑ kɑɑ nɛ́ wéékusɛlɛ?̃ Mɛẃoo kɑɑ́ nɛ nɛ́
tɔpiriinkɛɛ yɑrɛ kɛminɑɑ. 15 Kei kɑm pɛɛ pisɛ rɛ: Pɔ́ɔ úye, Upíimɑ? Uu nɛ́ pɛsɛ rɛ: Nɛɛ́

Yeesu kɑɑ ń we pɔn wéékusɛlɛ.̃ 16 A nkpéni yisi ɑɑ nyɛrɛ. Lɛ̃ nnyɑ kɑm mɛnɛćírɛ pɔ́ n
nyísɛ yɛ nní: Nɛ lɑ rɛ ɑ pɑnsɛ unɛḱɛikɔ́, ɑɑ yɛ kɔ́ɔ́nú ɑɑ lɛ̃ kɑɑ nɛni nní nɛ́ n yɛ̃́ nɛ lɛ̃ kɑm
n sɔ́nti kɛ pɔ́ n nyísɛ picɔ símisi. 17Mpɔ́puri pikɔ́, Pisuifi kɛcɔpɛ kɑm pɔ́ lesɛnɛ kɛ́mpuri
sɑnɛ pikɔ́ kɛḿɛɛ pɔ́ tũ. 18Nɛ pɔ́ tum tɛ ɑ hɑ piinipɛɛ wúkulɛ ɑɑ kuŋmɑhɑ-i pi lesɛ ɑɑ́ nɛ
mɛtɛí́-i pi sĩ. A kɔ Setɑni ɑnipɛ-i pi lesɛ ɑɑ́ nɛ Uléécɑɑ kɛḿɛɛ pi sĩ. In tɛ pi nɛ kɛfɑ nɛ́
tɛnɛlɛ,̃ Uléécɑɑ yɛ́ piɑkópɛ pi sɑ́rɛi uu kɔ lisɔnɛ kuú nɛ upikɔ́mmɛ̃́ pi hɛ.

Pɔɔli yɛ uliwɑiwɑi kɛcɑ́ɑ́ símisi
19 Lɛ̃ kɛḿɛɛ, ɑ́m pɛɛ lɛ̃ kɑi kɛyómɛcɑɑ-pɔ nɛ́ n nyísɛmɛ kɛsi, uyɔ́ɔpi Akiripɑ! 20 Amɑ́

Tɑmɑɑsi pikɔ́ nɛ Yerusɑlɛm pikɔ́ kɑm Nléécɑɑsimɛ́mɛfoí riyóó, ɑm pɛɛ limɛmɑ́ɑ́ Yutee
kɛtẽ tɔrɔɔ pikɔ́ nnɛí́ nɛ sitẽ sicɔ pikɔ́ yóó. Nɛ pi símisi rɛ pikɛ́mɛfinɛ consɛ pikɛ́Uléécɑɑ-
mɛ̃ pɑnsɛpɔ ɑpí n wɑi likɛ́ n nyísɛlɛ̃ tɛ pi mɛfinɛ consɛlɛ. 21Nsímɛ́ mmɛ̃ nnyɑ kɛ Pisuifi
ɑpi Uléécɑɑ kɛyɔ-i nɛ́ tĩ,́ pin wɛɛ́śi pikɛ́ nɛ́ kpu. 22 Amɑ́ hɑ́i nɛ nɛni-mɛ, Uléécɑɑ yɛ nɛ́
nɛn nɛ we nɛn uiseérɑkɔɔ́ le, ḿpɑ́ úye, siwɑ̃́ nɛ piwɛɛ́śɛ siyu-i. Ám yɛ nféé ńkɑmɑ, lɛ̃ kɛ
ɑntepuyɛ nɛMoisi ɑpi mɛkɛɛ-mɛ n yɛ̃́ ɑpi símisi rɛ li wemɛmɛmɑ́ɑ́. 23Nɛ yɛmɑɑ rɛ: Uyɛ̃
kɛUléécɑɑ uu n wɛɛ́ yɛ́ kɑmuu íwɛ le, uu kpi uu ufoí pikpɔkpɔ kɛḿɛɛ yisi. Uyɛɛ yɛ́ nsímɛ́
mɛɛmɛtɛí́ ḿ mɑ́ Pisuifi nɛmpuri sɑnɛ pikɔ́ hɛ.

Pɔɔli yɛ Akiripɑmɑɑ rɛ ukɛ́ Yeesu nɛ kɛfɑ tɛnɛ
24 Pɔɔli un lɛ̃ we un uriyu hɛɛrɛ, Fɛsituusi uu cɑ́ɑ́ipɔ rɛ: Pɔ isɔhɔ torilɛ, Pɔɔli!

Mɛpɔ́nyuwɛ píimɑ yɛ isɔhɔ pɔ́ tóroisɛlɛ. 25 Kei kɛ Pɔɔli uu pɛɛ rinɔ́ɔ u yɔsí rɛ: Ám isɔhɔ
tori, urɔ́sɑ́ɑ! Mmú kɑmnní n símisi yɛmɛníŋɛ nsímɛ́ sɔnɛ lɛ nn kɔ ɑsei tikilɛ.̃ 26Nɛ nyulɛ
rɛ uyɔ́ɔpi Akiripɑ yɛ nní nnɛí́ lɛɛ nní ń wɑ pikómɛ mɑ́ɑ́lɛnlɛ. Lɛ̃ nnyɑ kɑḿ nɛ rinɛṕɔ́ɔ
ukɛyu-i símisi. Ái mɛpíílú mɛnyinɛ-i kɑi kɛlõ kuŋmɑhɑ-i lɛ̃wɑ. 27 Pɔ ɑntepuyɛ nsímɛ́ nɛ
kɛfɑ tɛnɛlɛɛ̃, uyɔ́ɔpi Akiripɑ? Nɛ nyulɛ rɛ pɔ nɛ kɛfɑ n tɛnɛlɛnlɛ. 28 Akiripɑ uu pɛɛ Pɔɔli
pɛsɛ rɛ: Pɔ lɑlɛ pɔkɛ́ nɛ́ feriyɛ kɛ́ nté nní pɑnsɛ Kirisi ukɔ́! 29Pɔɔli uu rɛ: Lin yɛ́ nfɑ́ɑni nɛɛ́
lin yɛ́ píyei-pɔ, li kpére lɛ̃wɑ! Nɛ Uléécɑɑ welu rɛ ɑ́i kɑpɛ pɔ̃́ ŋmɑnɛ, ɑmɑ́ likɛ́ nɔ́nnɛńɛí́
mmúnɔ́ɔnɛni nní kutu nɛ́n cɔ́lɛ,̃ nɔ́ɔ yɛ́mɛnɛćɔnwe. Akpɑnii nnyɛ́ŋmɑnɛ ɑkɛ́nɔ́ ripɑ́rí.

30Kei kɛ uyɔ́ɔpi Akiripɑ nɛ uyɔ́ɔpi píimɑ Fɛsituusi nɛ Pereniisi nɛ pɛ̃ nnɛí́ pɛɛ kei kɛsẽ́
ń we ɑpi pɛɛ yisi, 31 ɑpi iyɑɑ leepɔ, ɑpi pɛɛ pimɛcɔpɛcirɛ n tee rɛ: Usoi nkó úu líkɑ cɑɑi
kɑpi yɛ́ nɛ usoi ń kpu nɛɛ́ kɑpi yɛ́ nɛ ɑkpɑnii u n wɑ. 32 Kei kɛ Akiripɑ uu pɛɛ Fɛsituusi
mɑɑ rɛ: Usoi nkó unsɑ́ pɛɛ́m pisɛ rɛ pikɛ́ nɛ Rɔm uyɔɔpi Sesɑɑ kɛḿɛɛ u hɑ, pi yɛ́ pɛɛ fe
ɑpi u yɑ́pɔ.

27
Pisɔ́ɔ́cɑ yɛ Pɔɔli nɛ Rɔm kuyu hɑ

1 Kɑi n símisi ɑí tonɛ rɛ kúninɔi kɑri yɛ́ lõ ɑrí nɛ Itɑlii sĩ, ɑpi Pɔɔli nɛ pikpɑniikɔ́ picɔ
pinyinɛ kpísi ɑpi usɔ́ɔ́cɑ kpéẽ unyinɛ kɑpi yɛ n sée rɛYuliisi ɑnipɛ-i wɑi. U Rɔmkutɔpilee
kpɛ̃ kɑpi yɛ n sée rɛ Rɔm uyɔɔpi kutɔpilee kɛḿɛɛ úyukɔɔ́ usɛ lɛ. 2 Atirɑmiiti kuyu kɛ
kúninɔi kpɛ̃ kɑri n lõ ɑku lééri kun Asii sitẽ ɑninɔi sinyɛrɛ kɑnɛi. Ari ku loni ɑri tɔ́mpɔ.
Mɑsetuwɑɑni ukɔ́ unyinɛ yɛɛ Tɛsɑloniki-pɔ ńwe ɑpi yɛ u séi rɛArisitɑriki yɛ pɛɛ kɛrɔ́mɛɛ
welɛ. 3Ari liukóso Sitɔɔ kuyu tulu. Yuliisi yɛ pɛɛ Pɔɔli ńnɑrɛ wɑilɛ. Uu ncée u hɛ rɛ ukɛ́
upisɑnɛ rilóólú, un yɛ yo n lɑ, pikɛ́ fe pikɛ́ yɛ nɛ kutu u ricɔ. 4Kɑri kei n yisi tɔn tɔ́su, kuyɔ
ɑku kɛrɔ́yu-mɛ̃m pepuri, ɑri pɛɛ Siipuru kuwɛɛ́́ kpɛ̃mɛ̃ kɛ kuyɔ ɑ́ku ń we tiki. 5 Ari pɛɛ
Silisii nɛ Pɑmfiliimɛnimɑɑ tɛŋ́́ ɑrí nɛ Lisii kɛteni-iMiiri kuyu tulu. 6Rɔmusɔ́ɔ́cɑ kpéẽ uyɛ̃
uu kei kúninɔi kucɔ kunyinɛ yɛnu kpɛɛ Alɛkisɑntiri n lééri kun Itɑlii-mɛ̃ sĩ. Uu kpɛ-i rɔ́
tɑni. 7Siyɑ́ɑ kulúi kɑri nnɑ́nnɑ́ri nɛ kúninɔi sɔ́nɛ. Íwɛ píimɑ kɑri li ɑri kɛlenɛ Kiniiti tulu.
Kuyɔ ɑ́ku ŋmurɛi tɔkɛ́ lɛ̃ n tikilɛ̃ tɔkɛ́ nɛ kɛýu-mɛ̃ hɑ. Ari pɛɛmɛsɛ Sɑlimonee kuwɛɛ́-́mɛ̃
míni kɛpɑ́ɑ́pɑ́ɑ́ kɛtẽ kɑpi yɛ n sée rɛ Kirɛɛti mɛcɑ́ɑ tiki. 8Ari íwɛ píimɑ le ɑrí nɛ rikóitimɛ
kɑnɛi ɑrí nɛ kɛlõ kɛnyinɛ tulu. Pi yɛ kei sée rɛ Áninɔi-Kɛnyɛrɛ-Sɔnɛ. Lɑsee kuyu kɑí nɛ
kɔlɛ.̃



Uléécɑɑ PitumɛMɛwɑi 27:9 173 Uléécɑɑ PitumɛMɛwɑi 27:38
9Ái kusɑ rɔ́ nɑ́ŋɑisɛ. Anɔ́ɔpɑhɑɑ kɛyɑɑ yɛ pɛɛ pitɔ́mpɔmɑsilɛ. Kúninɔi pilonɛ nɛ ncée

pinɔŋ́ yɛ́ fe ɑpí nɛ nkpɔweri. 10 Lɛ̃nnyɑ kɛ Pɔɔli uu kúninɔi pikɛikɔ́ símisi ńsɔnɛ pikɛ́ kṍ.
U pi mɑɑ rɛ: Pinɛśɑ́nɛ, nɛ yɛ̃ tɛ ntɔ́céemmú pitiki yɛ́ nɛ nkpɔ rɔ́ kɑm. Kúninɔi nɛ ilũ kɑku
n topori yɛmɛyɑ̃ cɑɑinkɛɛnɛ. Ái nkpɑ́ni ilũ nɛ kúninɔi ŋmɑnɛ, ɑmɑ́ nɛ tɔ́ɔpi. 11Amɑ́ Rɔm
usɔ́ɔ́cɑ kpéẽ uyɛ̃ uu kúninɔi utíkíí nɛ kuute nkɔ́ nɛ kutu n cɔlɛ̃ ɑi tɔ́su Pɔɔli nkɔ́ kuu ḿ
mɑ. 12 Ai kɔ yɑ́, ɑ́ninɔi kɛnyɛrɛ ɑ́kɛ pɛɛ́ nyɑḿ tɛ pikɛ́ kei nnyiyɛ píimɑ kumúŋɛ-́i siyɑ́ɑ
wɑ. Kúninɔi pikɔ́ mɛyɑ̃ ɑpi pɛɛ lɛ̃ nnyɑ rɛ pi yɛ́ kei yisi. Pi lɛ̃ pɛɛ nɑ́ɑ́silɛ rɛ lin íye n we,
pikɛ́ Kirɛɛti ɑninɔi kɛnyɛrɛ kɛ̃ kɑpi yɛ n sée rɛ Fenikisi tu, ɑ́ninɔi kɛnyɛrɛ kɛɛ ituŋɛ kɛlólɛ́
ɑwɛĺɛ́ kɛtɛ-́mɛ̃ kɛýu pɑlɛnlɛ.̃ Kei kɑpi lɑ pikɛ́ nnyiyɛ píimɑ kumúŋɛ-́i siyɑ́ɑ wɑ.

Mɛyɔmɑɑmɑɑmɛnyinɛmɛɛmíni kɛcɑ́ɑ́ḿ pépu
13Kɛ kúninɔi ɑku lɛ̃ n nyɛnu lin nɑ́ŋɑi, kɛyɔpi kɛnyinɛ ɑkɛ ituŋɛ kumii-mɛ̃ pepuri, ɑpi

músu rɛ pi yɛ́ fe ɑpi nkpéni lɛ̃ kɑpi ń lɑ wɑi. Api pɛɛ kɛsɑ́u kɑpi yɛ nɛ kúninɔi n nyɛrɛsɛ
sɑkɑɑ ɑpi ncée kpísi. Api míni kɛpɑ́ɑ́pɑ́ɑ́ kɛtẽ kɑpi yɛ n sée rɛ Kirɛɛti n kɑnɛi. 14Mɛsɛ nɛ
mɛsɛ, kuyɔ kunyinɛ kɑpi yɛ n sée rɛ Erɑkilɔɔ ɑku míni kɛpɑ́ɑ́pɑ́ɑ́ kɛtẽ-mɛmpɔ pepuri nɛ
ńnɑŋɛ. 15Ai kúninɔi kpɑ́ú lin nɛ tɔ́su, ɑ́i kunyɛrɛsɛ we. Ari mɛsɛ yɑ́ ɑí nɛ rɔ́ n tɔ́su. 16Ari
míni kɛpɑ́ɑ́pɑ́ɑ́ kɛtẽ síńsɑ́pi kɛnyinɛ kɛkúrí tɔ́mpɔ. Pi yɛ kɛ̃ sée rɛ Kulotɑɑ. Ari pɛɛ nɑ́ɑ́si
ɑrí nɛ fe ɑri kɛnɔ́ipi kɑpi yɛ nɛ pisoi n léisɛ lesɛ. 17Kúninɔi pikɛikɔ́ ɑpi kúninɔi kɛḿɛɛ kɛ
tɑmpɔ. Api pɛɛ limɛmɑ́ɑ́ iŋmɛ pɑhɑɑnkɛɛ ɑpí nɛ kúninɔi kɔ́ɔ́nú. Iwɑmɛ ii pi wɑi rɛ ɑ́pi
kɑpɛ hɑ Lipii mɛnimɑɑ ritimɛ rinyɛnɛtũ tinyinɛ rikɑm. Api pɛɛ kusɑ́ŋɑ́ɑ́ mɑɑmɑɑ kpɛɛ
kuyɔ n wɑi cɛpisɛ. Api nnɑ́nnɑ́ri n sɔ́nɛ pin kuyɔ tikilɛ.̃ 18 Kuyɔ ɑku lɛ̃ tɔ́ m pepu kun
ḿpɑpɛ kpɑ́lɛ̃ ɑí nɛ rɔ́ weesi, ɑpi pɛɛ mɛsɛ ilũ kɛ kúninɔi ɑku n topori n hɑsu pin míni-i
sɑriipɔ. 19Kɑi kɔ piweesi rinkpɑ́, ɑpi kúninɔi ikɛilũ inyinɛ pifóŋɛɛ kɑ́pɑ́ɑ́. 20Ai wɑi siyɑ́ɑ
kulúi, ituŋɛ nɛ ɑwɑ́rɛpi ɑ́ɑ kúyɛnɛ wɑ, mɛyɔ mɛn lɛ̃ nɛ ńnɑŋɛ pepu, ɑri pɛɛ́ m músu rɛ
ntɔ́kɔ́ yɛ tɛnɛlɛ.

21Ai nɑ́ŋɑi, tɔ́ úkɑ úu ilukɛ li. Pɔɔli uu pɛɛ yisi uu pisoi kɛcɔpɛ nyɛrɛ uu rɛ: Pinɛśɑ́nɛ,
nɔn pɛɛ nnɛḱɔ́ kutu rincɔ, tɔ yɛɛ pɛɛ Kirɛɛti-pɔ tonɛ ɑ́ri yɛ ɑ́sɑ́lɑ́ú píimɑ nnyɛ́ nɛ risɑ́nɛ
tɔkɛ́ nɛ ilũ fóŋɛɛ. 22 Lɛ̃nnyɑ, kɛ́ nkpéni nɔ́ símisi ɑni rikíŋ tɑ́pisi ńsɔnɛ. Nɔ́ úkɑ úu kpinɛ.
Kúninɔi ŋmɑnɛ kpɛɛ ɑ́sɑ́lɑ́ú wɑinɛ. 23Uléécɑɑ uyɛɛ nɛ́ n te nɛn kɔ u kɛisi Uleecɑɑtumɛ
yɛ kɛsinɛ nkɛ́ kɛnɛḿɛɛ kɑlɛ. 24Uu nɛ́mɑɑ rɛ: Iwɑmɛ íi kɑpɛ pɔ́wɑ, Pɔɔli! Pɔ Sesɑɑ kɛḿɛɛ
pitúhɑɑnɛ sinlɛ pɑ́í! Pɔ̃́ kɛ Uléécɑɑ uu n lɑ nnyɑ, u yɛ́ kɔ pipɔ́séncɔ nnɛí́ nfɑ́ɑ tíyɛ. 25 Lɛ̃
nnyɑ, ɑni ikɑri wɑ, pinɛśɑ́nɛ. Nɛ nɛ kɛfɑ tɛnɛlɛ̃ tɛ lɛ̃ kɛUléécɑɑ uuḿmɑ kɑi lenɛ. 26Amɑ́
kuyɔ yɛ́ rɔ́ lesɛ ɑku míni kɛpɑ́ɑ́pɑ́ɑ́ kɛtẽ kɛnyinɛ ritimɛ sɑ́.

27 Kɑrí nɛ n wemɛ, sisinɛ kɛfi nɛ sinɑ kɑri lɛ̃Metitɛrɑnee mɛnimɑɑ kɛḿɛɛ wɑ, mɛyɔ
mɛn tɔ́ kpɑ́úlɛ.̃ Ai kɛsinɛcɔ kumúŋɛ́ kúninɔi pikɛikɔ́ wɑi yɑrɛ tɔ nɛ kɛtẽ kóimɑ kɛnyinɛ
nnyɑ́ɑ̃ wɑlɛ. 28 Api mɛŋ́mɛ kɑpi yɛ nɛ míni mɛcímɑ́ ḿ musí kpísi ɑpi fóm, ɑpi yɛńu rɛ
simɛtiri ɑfɛɛtɑɑni nɛ sisɛɛi kɑmɛ címú. Api kɛýu-mɛ̃ nyɔsɔ́pɔ ɑpi kɔ pimúŋɛ́ kpɑ́, ɑpi
yɛńu simɛtiri sitɛ́ ɑ́si we ɑfɛɛtɑɑni. 29 Api pɛɛ́ n wuru rɛ kúninɔi ɑ́ku kɑpɛ ɑpɑrɛcɑŋɑɑ
ɑnyinɛ rikɑm. Api pɛɛ lɛ̃nnyɑ sisɑ́u sinɑ kɑpi yɛnɛ kúninɔi n nyɛrɛsɛ kɛpirɛ-mɛ̃cɛpisɛpɔ,
ɑpi pɛɛmmɛ̃́ pin yɔɔnɛ rɛ likɛ́weesi. 30Kúninɔi pikɛikɔ́ yɛ pɛɛ lɑlɛ pikɛ́ léepɔ pikɛ́wuri.
Lɛ̃ nnyɑ kɑpi kɛnɔ́ipi kɛ̃ kɑpi yɛ nɛ pisoi n léisɛ míni-i ricɛpisɛ ɑpi pɛɛ kpɑ́rɑ́ rɛ pi lɑlɛ
pikɛ́ hɑ nɛ kɛsɑ́u kɛýu-mɛ̃ ku nyɛrɛsɛ. 31 Pɔɔli uu Rɔm usɔ́ɔ́cɑ kpéẽ nɛ pisɔ́ɔ́cɑ picɔ mɑɑ
rɛ: Pisoi pɛ̃ pinsɑ́ kúninɔi kɛḿɛɛ n tonɛ, ɑ́ni nkpɔ-i mɛĺelɛmɑ́. 32 Pisɔ́ɔ́cɑ ɑpi pɛɛmɛŋ́mɛ
mɛɛ kɛnɔ́ipi kɑpi yɛ nɛ n léisɛmmúílɛ̃ seḿ, ɑpi kɛ yɑ́ ɑkɛ lólu.

33 Likɛ́ kɛlenɛ n weesi, Pɔɔli uu pinnɛí́ mɑɑ rɛ pikɛ́ ilukɛ li. Uu rɛ: Siyɑ́ɑ kɛfi nɛ sinɑ yɛ
nsí kɑni nɛmpɔ́ɔcɑɑi tũ nɔnmɛ̃́ ɑ́ni kɔ líkɑ li. 34Nɛ lɑ kɛ́ nɔ́ símisi rɛ ɑni ilukɛ li. Li pisɛ rɛ
nɔkɛ́ li nɔkɛ́ nɛ nfɑ́ɑmmɑ́. Nɔ́ úkɑ nnyúpi ricuruu ńn ríyu kɛcɑ́ɑ́wɛhɛnɛ. 35Kuu lɛ̃ḿmɑ,
uu kukpɔ́nɔ́ kpísi, uu pinnɛí́ inipɛɛ-i Uléécɑɑ pɑkɑrɛ uu pɛɛ ku kpɔkɔ́ri uu pilukɛ kɑ́pɑ́ɑ́.
36 Kei kɑpi pɛɛ pinnɛí́ ikɑri wɑ ɑpi ilukɛ le. 37Ntɔ́nɛí́ yɛ pɛɛ kúninɔi kpɛ-i wɑlɛ pisoi pílɛ
pílɛmɛtɛ́ nɛ kuwóó nɛ ɑfɛɛrɛ́ nɛ pikpuulũ (276). 38Kɛḿpɑ́ úye uu pilukɛḿmɑsí uu lɛpu,
ɑpi mɛlukɛpipi mɛɛ kúninɔi-i ń we n hɑsu pin mínimɑɑ-i sɑriipɔ rɛ kúninɔi kukɛ́ nkɑ́ripi
fɑkɑsi.

Kúninɔi mɛforɛ

39Kɑi n weesi, kúninɔi pikɛikɔ́ ɑ́pi kɛtẽ kɛ̃ ceri, ɑmɑ́ ɑpi kɛtɑɑ-pɔ kɛtenpɑmpi kɛnyinɛ
yɛnupɔ nɛ kɛkɛcɑ́ɑ́ kunyɛnɛ lɑii ɑí nɛ sĩ. Api pɛɛ rɛ pin n fe, pi yɛ́ wɑ kúninɔi ɑkú hɑ kei
tɑsi. 40 Lɛ̃ nnyɑ kɑpi sisɑ́u fénnɛ ɑpi mínimɑɑ-i sɑriipɔ. Api kɔ ɑ́ŋmɛ kɑpi yɛ nɛ kúninɔi
kɛtíkíímpɑɑsi fénnɛ. Api kɔ lɛ̃mɛmɑ́ɑ́ kúninɔi kɛyu-mɛ̃kusɑ́ŋɑ́ɑ́ tórɛsiɑpi síkɑ, kuyɔ ɑku
pɛɛ kúninɔi n télɛ̃ lin nɛ kɛnyɛnɛpɑmpi kɛ-̃mɛ̃ sĩ. 41Amɑ́ ɑpi sĩ ́ɑpí hɑ ínisɑ̃ itɛ́ kɛpɑ́ɑ́pɑ́ɑ́
rinyɛnɛtũ tinyinɛ tɑkɑ́ri, kúninɔi riyu ɑri kei lompɔ ɑí tini síḿ, ɑ́i pɛɛ kunyɔ́kɔ-nyɔkɔwe.
Ániwɑlɛ́ nɑŋɛ-nɑŋɛ ɑnyinɛ pɔ́ɔ pɛɛ kɛpirɛ-mɛ̃ ku n forɛsi. 42 Kɑi pisɔ́ɔ́cɑ iwɑmɛ n wɑ rɛ
pikpɑniikɔ́ yɛ́ wééri ɑpi wúrunkɛɛ nnyɑ, ɑpi pɛɛ́ n lɑ pikɛ́ pi kṍ. 43 Kɛ Rɔm usɔ́ɔ́cɑ kpéẽ
uu ń lɑ ukɛ́ Pɔɔli riyu lɔ nnyɑ, uú nɛ pi yulu rɛ ɑ́pi kɑpɛ lɛ̃wɑ. Uu pɛɛ rinɔ́ɔ hɛ rɛ pɛpɛɛ
piwéeri n nyu pikɛ́mɛfoí rikpuu ɑpí nɛ rikóitimɛ tɛŋ́́. 44Amɑ́ pitɔ́rɔɔ pikɛ́ ɑkpénkpélé nɛ
kúninɔi siwɛĺɛṕi kɛcɑ́ɑ́ túnti ɑpí nɛ pi tiki. Lɛ̃kɑri mɛsei ntɔ́nɛí́ wɑ ɑrí nɛ kɛtẽ kóimɑ tulu
ɑ́i úkɑ ríkɑ kpu.

28
Pɔɔli yɛMɑliti kɛteni-i we

1 Kɑi nkpɔ-i rɔ́ n lésɛmɛmɑ́ɑ́ kɑri pɛɛ kṍ tɛ pi yɛmíni kɛpɑ́ɑ́pɑ́ɑ́ kɛtẽ kɛ̃ sée rɛMɑliti.
2Kei pikɔ́ ɑpi kɛfɑ fénnɛ ɑpi ńsɔnɛ rɔ́ yɔ́su. Kɛ ikónɛ ii picuũ n kóri nnyiyɛ nn wɑi nnyɑ,
ɑpi nnɑ píimɑ nnyinɛ wɑi ɑpi rɔ́ yɔ́su, ɑri kɛkɑ́lɛ wɑi ɑrí nɛ n kɔ́ɔ́nú. 3 Pɔɔli uu pɛɛ yisi
uú hɑ sinɑɑpi pɑɑ́lɑmɛ rɛ ukɛ́ nnɑ-i risɑ́pɔ, tikpurii rinyinɛ tin sinɑɑpi sɛ-i we. Kɛ nnɑ
kutoi ɑku ri n lɛɛpɔ, ɑri lééri ɑri Pɔɔli kunipɛ yéu. 4 Kɛ kɛtẽ kɛ̃ pikɔ́ ɑpi n yɛ̃́ iwɑ́ɑ iyɛ̃ in
Pɔɔli kunipɛ sɑŋɑ́rilɛ,̃ ɑpi pɛɛ pimɛcɔpɛcirɛ n tee rɛ: Ḿpɑ́ likɛ́ íye wɑ, usoi nkó yɛ usoikṍ
unyinɛ lɛ. Míni-i kuu nní nkpɔ-i ŋmɛh́ɛrɛɛri. Amɑ́ Uléécɑɑ yɛɛ ɑsei n tíkilɛ̃ úu ŋmurɛi
ukɛ́ nfɑ́ɑ li. 5Amɑ́ Pɔɔli pɔ́ɔ iwɑ́ɑ nnɑ-i mɛṕɛṕɔ, ɑ́i kɔ nkpɑ́ni mɛḱɑ u wɑ. 6Api pɛɛ́mmɛ̃́
yɑrɛ pikɛ́ u yɛ̃ un píni un nɛ sĩ nɛɛ́ u yɛ́mɛsɛ nɛmɛsɛ kei nní loolɛ uu kpi. Api mɛŕɛsi ɑi
nɑ́ŋɑi, líkɑ ɑ́i u wɑ. Api pɛɛmɛsɛ kɛmúŋɛ́ consɛ ɑpi rɛ piléé pinyinɛ yɛ pi.

7 Kei kɛkúrí kɛ kɛtẽ kɛ̃ uyukɔɔ́ foí kɛyɔ ɑkɛ́ pɛɛ́ we. Pi yɛ u sée rɛ Pupiliyuusi. Uyɛ̃ uu
kei nfɑnɑrɛ nɛ kusɑ́nɛ rɔ́wɑi, ɑri kei finɛ siyɑ́ɑ sitɑɑni. 8Pupiliyuusi usɑɑ yɛ pɛɛ kumúŋɛ́
kpɛ-i pɔ́ɔ́lúlɛ un nɛ kupiŋɛtoi nɛ nlurɛ yɑrɛ ɑ́kpɑsɛhɛ́ finu. Pɔɔli uu sĩ ́ uú hɑ u lóólú, uu
ukɛcɑ́ɑ́ kɛyómɛ yɑ́ɑ́si uu ɑnípɛ ukɛcɑ́ɑ́ lɑ́ɑ uú nɛ u pɔisɛ. 9 Lɛ̃mɛmɑ́ɑ́, kɛtẽ kɛ̃pitóikɔ́ picɔ
ɑpí weri ɑpi Pɔɔli yɛnu, uu pi pɔisɛ. 10 Api ḿpɑ́ yo nɛ ríyu rɔ́ wɑisɛ hɑ́i. Kɑri n tɔ́su, ɑpi
lɛ̃ kɑi rɔ́m pisɛ tɔkɛ́ nɛ ncée rintíki nnɛí́ rɔ́ pɑ́sii.

Pɔɔli mɛtuipɔ Rɔm kuyu-i
11 Iwɑ́rɛ itɑɑni kɑri kei wɑ. Ari pɛɛ limɛmɑ́ɑ́ kúninɔi kunyinɛ kpɛɛ Alɛkisɑntiri n lééri

loni ɑrí nɛ tɔ́mpɔ. Nnyiyɛ kumúŋɛ-́i kɑkú pɛɛMɑliti-i nyɛrɛ. Pi kukɛcɑ́ɑ́ písikɑ ɑyu lesɛlɛ.
12Kɑri Sirɑkuusi n tu, ɑri kei tonɛ siyɑ́ɑ sitɑɑni. 13Ari kei yisi ɑri mínimɑɑmɛcɑ́ɑ kɑnɛi
ɑrí nɛ Rekiyo tulu. Kuyɔ ɑku liukóso ituŋɛ kumii-mɛ̃ pepuri, ɑri pɛɛ siyɑ́ɑ sitɛ́ ŋmɑnɛ
kpísi ɑrí nɛ Pusoli tulu. 14 Ari kuyu kpɛ-i pirɔ́cɔ Yeesu pikɔ́ yɛńu, ɑpi rɔ́ pisɛ rɛ tɔkɛ́ kei
siyɑ́ɑ sisɛɛi pikɛmɛɛ́ tonɛ. Kei kɑri pɛɛ yisi ɑrí nɛ Rɔm tulu. 15Yeesu pikɔ́ pɛɛ Rɔm-i ń we
yɛ pɛɛ kɛrɔ́cɑ́ɑ́ nyulɛ. Api hɑ́i Apiyusi kuyɑɑ-i nɛ kei kɑpi yɛ n sée rɛ Sisɑ́nɛyɔ Sitɑɑni-i
rɔ́ tɛṕɛi. Kɛ Pɔɔli uu pi n yɛ̃,́ uu Uléécɑɑ pɑkɑrɛ, ɑi kɔ ikɑri u kpɑ́sɛ. 16Kɑri Rɔm-i n tuipɔ,
usɔ́ɔ́cɑ kpéẽ uu usɔ́ɔ́cɑwɛɛ́śɛ ɑnipɛ-i pikpɑniikɔ́wɑi ɑpi Pɔɔli ncée hɛ rɛ ukɛ́ umɛcirɛ kɛlõ
tonɛ nɛ usɔ́ɔ́cɑ yɛɛ yɛ́ u m mɛ̃.́

Pɔɔli yɛ Rɔm-i Nléécɑɑsimɛ́ yóólɛ̃
17Kɑpi Rɔm-i n tuipɔ siyɑ́ɑ sitɑɑnimɛmɑ́ɑ́, Pɔɔli uu Pisuifi piyukɔɔ́ pɛɛ kei ńwe cɑ́pinɛ.

Kɑpi n cɑ́pinɛpɔ, uu pi mɑɑ rɛ: Pimɑ́rɛcɔ, ɑ́m ɑkópɛ ɑ́kɑ ntɔ́puri mmú wɑ, ɑ́m kɔ pirɔ́sɑ́ɑ
isé íkɑ rilɔ́ɔ́, ḿpɑ́ nɛ lɛ,̃ pi Yerusɑlɛm-pɔ nɛ́ tínlɛ ɑpi Rɔm pikɔ́ ɑnipɛ-i wɑi. 18 Rɔm pikɔ́
ɑpí nɛ nɛ́ túhɑɑnɛ, ɑ́pi ńkɑ yɛ̃ kɑpi yɛ́ nɛ nɛ́ ń kpu. Api pɛɛ rɛ pikɛ́ nɛ́ riyɑ́pɔ. 19 Amɑ́
Pisuifi ɑpi yúlu, ɑm pɔɔnɛ ɑmmɛsɛ rɛ Sesɑɑ kɑḿ lɑ ukɛ́ hɑ nɛ nɛ́ túhɑɑnɛ. Ái rɛ nnɛṕuri

pikɔ́ kɑḿ lɑ kɛ́ pitele wɑ. 20 Lɛ̃ nnyɑ kɑm tɛ kɛ́ nɔ́ yɛ̃́ kɛ́ kɔ rinɔ́ɔ nɔ́mɑɑ nɔkɛ́ kṍ tɛ lɛ̃ kɛ
Isirɑyɛɛli pikɔ́ ɑpi n tɑ́lɛ̃ nnyɑ kɑm nté nní ɑkpɑnii-i we. 21 Kei kɑpi pɛɛ u pɛsɛ rɛ: Ápi
mpɔ́kɔ́ ńkɑ kɛcɑ́ɑ́ Yutee-pɔ rítɛlɛ́ ríkɑ rɔ́ wɔ́imɛ, urɔ́mɑ́rɛcɔ úkɑ úu kɔ kei-pɔ leemɛ ukɛ́
kɑm ukɛ́ kɛpɔ́cɑ́ɑ́ nnyinɛ rɔ́ kɛɛ́̃ nɛɛ́ ukɛ́ mpɔ́kópɛ nnyinɛ rɔ́ símisi. 22 Amɑ́ tɔ lɑ rɛ pɔ̃́
ŋmɑɑ ɑ nkpéni mmɛ̃ kɑɑ m músu rɔ́ símisi. Tɔ kõ tɛ ḿpɑ́ yei kɑpi mpɔ́yómɛyɑ́hɑɑcee
mmɛ̃ kɑɑ nní ń tíkilɛ̃ yulu.

23 Pi nɛ Pɔɔli ɑpi kɛyɑ́ɑ yekei. Kɑi likɛyɑɑ kɛ̃ n tu, ɑpi sĩ ́kulúi ɑpi Pɔɔli lɛɛpɔ kɛýɔ kɛ-i
kuu n sói. Uummɑrɛ hɑ́i nɛ kɛsinɛcɔ-pɔUléécɑɑ iyɔɔpi kɛcɑ́ɑ́ pi símisi, uu yɛMoisi isé nɛ
ɑntepuyɛ ɑtɛlɛ́ nɛ tiki un nɛ pi nɑ́ɑ́si rɛ pikɛ́ Yeesu nɛ kɛfɑ tɛnɛ. 24Picɔ ɑpí mmɛ̃ kuu pi n
símisi ŋmurɛi, picɔ ɑpi pikómɛ yulu. 25Kɑpi lɛ̃ n tɔ́su ɑ́pi kómɛinɛ, Pɔɔli uu pɛɛ kɛkéripi
pi mɑɑ rɛ: Asei kɛ Nfɑ́ɑsɔnɛ nń nɛ ɑntepu Esɑyi ritiki nń nɛ nɔ́pinɛśɑ́ɑmɑɑ rɛ:
26A mpuri mmú pikɔ́-i hɑ, ɑɑ pi mɑɑ rɛ:
Nɔ́ yɛ ńsɔnɛ kutu ricɔ
ɑmɑ́ ɑ́ni yɛɛ́́ ɑsei kõ
nɔ́ yɛ ńsɔnɛ nyɑ́nɛi
ɑmɑ́ ɑ́ni yɛɛ́́ yɛ.̃
27 Li we rɛmpuri mmú pikɔ́ ɑkiŋ yɛ tɑkɑsilɛ,
pi pimɛcirɛ ɑtu tɑ́pisilɛ,
ɑpi inípɛɛ wúkɛsi
rɛ piɑtu ɑ́ɑ kɑpɛ yɛ kõ,
piinipɛɛ íi kɑpɛ yɛ kɔ yɛ.̃
Pimɛsɔhɔ ɑ́mɛ kɑpɛ yɛ kɔ líkɑ ceri nnyɑ.
Pɛɛ́ uyɛ-i, ɑ́pi yɛ pɛɛ nɛ̃́ Uléécɑɑ kɛḿɛɛ kɑm kɛ́ pi pɔisɛ.

28 Pɔɔli uu kɔ pimɑ́ɑ pi kpɑ́ rɛ pikɛ́ kṍ tɛmpuri sɑnɛ pikɔ́ pɛɛ ń-yulɑlɛsimɛ́ kɛ Uléécɑɑ
uu m pɑ́mɛ te. Pɛ̃ nɛ́ kutu n ticɔ. 29 [Kuu lɛ̃ pimɑ́ɑ m mɑsí, Pisuifi ɑpi ncée kpɔu ɑpí n
kɛŋɛnɛpɔ pin nɛ tɔ́su.]

30 Pɔɔli uu iŋmɛ̃ itɛ́ kɛýɔ kɛ-i kuu ń we un hɛɛ́ĺɛ kɛḿɛɛ tonɛ. Uu kei pɛpɛɛ ukɛmɛɛ́ n
sɔ́nɑɑpɔ nnɛí́ yɔ́ɔ́i. 31Uléécɑɑ iyɔɔpi nsímɛ́ kuú pɛɛ yóólɛ̃ un kɔ Upíimɑ Yeesu Kirisi nkɔ́
pisoi céési nɛ uripɔɔ, líkɑ ɑ́i kɔ u pɛkɛsi.

Títɛlɛ́ kɛ Pɔɔli uu Rɔm pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

Kumúŋɛ́ kpɛ-i kɛ Pɔɔli uú pɛɛ unsẽ tɑ́ɑ́nũ n tɛnɛsɛ kuú pɛɛ Kirisi pikɔ́ pɛɛ Rɔm kɛteni-i
ń we rítɛlɛ́ ntí wɔ́i. U pɛɛ́ lɑlɛ ukɛ́ uncee rinɔŋ́ hɑ́i nɛ Rɔm-pɔ kúu pɛɛ n hɑ́pɑɑlɛ,̃ ukɛ́ kɔ
pɛɛ Esipɑɑnyi hɑ ukɛ́ hɑ Nsímɛ́ Kɛcirɛ riyóó. Títɛlɛ́ kɛ Pɔɔli uu Rɔm pikɔ́ n wɔ́i yɛ icélɑɑ
inyinɛ lɛ kɛ Pɔɔli uu ḿ pɑ nɛ ikɛtɔ-pɔ. U i pɑlɛ kɛkéripi rɛ: "Sisoipipi sin Yeesu nɛ kɛfɑ n
tɛnɛ kɛ Uléécɑɑ uu si nyu rɛ si ɑsei tikilɛnlɛ. Linfɑtɛnɛmmɛ̃ nɛ kɔ tulɑɑlɛnlɛ" (1:17).

Ifɑɑci iyɛ̃mɛkériinɛ yɛmmɛ:́
1. Pɔɔli yɛ nyísɛlɛ rɛ íye kɑi piyómɛyɑ́hɑɑ isé pitiki nɛ lɛ̃ kɑpi yɛ nɛ Yeesu Kirisi rintíki

ɑpí nɛUléécɑɑ kɛfɑ tɛnɛ kɛcɔpɛwe. Uléécɑɑ icɑ́pinɛ yɛɛ Rɔm-i ń we kɛḿɛɛ, Kirisi
pikɔ́ pɛɛ ɑ́pi Pisuifi yɛ kulúi welɛ. Amɑ́ Pisuifi yɛ kɔ Rɔm kɛḿɛɛ kulúi welɛ, picɔ
ɑpi pɑnsɛ Kirisi pikɔ́, pin kɔ nɛ nɔŋ́lɛ̃ pin Pisuifi piyomɛyɑ́hɑɑ isé tíkilɛ.̃ Yɑrɛ li
pisɛ rɛmpuri sɑnɛ pikɔ́ pɛɛmpɑnsɛ Kirisi pikɔ́ pɔ́ɔkɛ́ kɔ isé iyɛ̃n tikilɛ̃nɛɛ́? Pɔɔli
yɛmɑɑ rɛ nfɑtɛnɛmɛɛ yɛ usoi riyu lɔ (1-8).

2. Isirɑyɛɛli pikɔ́ pɛɛ mpuri kɛ Uléécɑɑ uu n wɛɛ́. Pi nɛ Kirisi pikɔ́ mɛtonɛ nkɔ́ kuu nté
wɔ́i (9-11). Pisuifi mɛyɑ̃ yɛ Nsímɛ́ Kɛcirɛ kɛpirɛ ritɔlɛ (9:30-10:20). Uléécɑɑ yɛ kɔ
nɛ welɛ un umpuri lɑ. N nɛ ipuri icɔ yɛ́ kɛyɑ́ɑ Yeesu Kirisi kɛḿɛɛ Uléécɑɑ ipɛɛlɛɛ́
ceri.

3. Yeesu Kirisi icɑ́pinɛ kɛḿɛɛ mɛfinɛ nkɔ́ mɛɛ nté wɔ́lɑɑlɛ.̃ Pɔɔli yɛ kei símisilɛ lɛ̃ kɑpi
yɛ Uléécɑɑ n yɑ́ɑsi nɛ lɛ̃ kɑpi yɛ nɛ picɔ nkíŋniŋɛ kɛḿɛɛ n tónɛ. U pɛpɛɛ nfɑtɛnɛ
kɛḿɛɛmpelɑɑlɛ̃písɛi rɛ pikɛ́ pɛpɛɛ ɑ́pi nkɛmɛɛmpelɑɑlɛ̃nɛmpurú. Uu kɔ nɛ pi
téni rɛ li pisɛ rɛ ńlɑ nkɛ́ pikɛcɑ́ɑ́ n nyɑ́ni. Likumúŋɛ́ rɛ Uléécɑɑ yɛɛ̀ ̀ ɑkópɛ kɛḿɛɛ
sisoipipi lesɛlɛ, Nfɑ́ɑsɔnɛ nn si lɛńi, ɑsi yɛ pɛɛ fe ɑsí m pɛńɛlɛ̃ sin nɛ we, nn kɔ nɛ
si lɛńi, si nɛ Kirisi pin nɛ pɛńɛlɛ̃ pin we (12-15).

4. Pɔɔli yɛ upimɑrɛcɔ pɛɛ Upíimɑ pikɛi n wɑ iyɑ́hɑɑ kulúi pɑsiipɔlɛ (16).

Iyɑ́hɑɑ
1 Nɛ̃́ Kirisi Yeesu ukɛikɔ́ Pɔɔli, nɛɛ́ rítɛlɛ́ ntí nɔ́ wɔ́lu. Uléécɑɑ yɛɛ nɛ́ sée rɛ kɛ́ pɑnsɛ

utumɛ. U nɛ́ wɛɛ́lɛ rɛ kɛ́ Unsímɛ́ Kɛcirɛ riyóó. 2 Uléécɑɑ yɛ pɛɛ hɑ́i mɛkɛɛ-mɛ Uléécɑɑ
Nsímɛ́ ɑtɛlɛ́ kɛḿɛɛ ɑntepuyɛmɑɑsɛ rɛ u yɛ́ Nsímɛ́ Kɛcirɛmmɛ̃ tɔ́ pɑ. 3Ukɛpipi Urɔ́píimɑ
kɛcɑ́ɑ́ nsímɛ́ yɛmu. Pi umɑrilɛmɛsoi. U uyɔ́ɔpi Tɑfiti kɛpirɛ̃ lɛ. 4KɛUléécɑɑ uu pikpɔkpɔ
kɛḿɛɛ u n yukusɛ nnyɑ kuu u sée rɛ Ukɛpipi, uu kɔ Unfɑɑsɔnɛ nɛ tiki uú nɛ linnɑŋɛ u hɛ.
5Urɔ́píimɑ Yeesu Kirisi kɛ Uléécɑɑ uú nɛ ritiki uú nɛ ípɛɛlɛɛ́ nɛ́ nyísɛ rɛ kɛ́ pɑnsɛ utumɛ,
kɛ́ kɔ tíyɛsɛ ipuri nnɛí́ pisoi pikɛ́ Kirisi rinyiri nnyɑ nɛ kɛfɑ tɛnɛ, pikɛ́ pɛɛ uyɛ̃Uléécɑɑm
pɑkɑrɛlɛ.̃ 6Nɔ́mpí kɛ Yeesu Kirisi uu nní n sée, nɔ̃́ nɛ kɔ lipite pɛ̃ kɛḿɛɛ́welɛ.

7 Nɔ̃́ Rɔm pikɔ́ mpí nnɛí́ kɛ Uléécɑɑ uu nní ń lɑ uu kɔ nɔ́ wɛɛ́ rɛ ɑni pɑnsɛ upikɔ́
kɑm títɛlɛ́ ntí wɔ́lu. Urɔ́sɑ́ɑ Uléécɑɑ nɛ Urɔ́píimɑ Yeesu Kirisi pikɛ́ ípɛɛlɛɛ́ nɔ́ nyísɛ ɑpi
nkíŋniŋɛ nɔ́ hɛ!

Li Pɔɔli ripɔ́ɔ wɑ rɛ ukɛ́ hɑ Kirisi pikɔ́ pɛɛ Rɔm-i ń we rilóólú
8Pi kɛtẽ nkɛ́ nnɛí́ nɔ́nnɛf́ɑtɛnɛ nsímɛ́ símisilɛ ńsɔnɛ. Lɛ̃nnyɑ kɑḿ lɑ kɛ́ nɛ Yeesu Kirisi

ritiki kɛ́ nɛ nɔ̃́ nnyɑ Uléécɑɑ pɔɔnɛsɛ kɛlenɛ. 9 Uléécɑɑ uyɛ̃ kɑm n yɑ́ɑ́si nɛn Ukɛpipi
Nsímɛ́ Kɛcirɛ yóólɛ̃ yɛ́ itɑnsei nɛ́ li rɛ mɛsɛŕɛ kɑm nɔ́nnɛśímɛ́ símisi 10 nɛn kɔ ḿpɑ́ píyei
nɔ́kɛnɛćɑ́ɑ́ yɑ́ɑ́si. Nɛ yɛ pisɛ rɛ ukɛ́ lɛ̃ umɛlɑ kɛḿɛɛ ncée nɛ́ hɛ kɛ́ nɔ́kɛnɛḿɛɛ́ hɑpɔ. 11 Lɛ̃
nnyɑ, li pɛɛmɛyíkíyiki ripɔ́ɔ nɛ́we rɛ kɛ́ piyɛńɛ nɔ́ hɑpɔ kɛ́ lɛ̃ kɛ Nfɑ́ɑsɔnɛ nn nɛ́ n hɛ nɔ́
ritɛŋ́́sɛ nɔkɛ́ iníŋí wɑ. 12Nɛ lɑ kɛ́mɑɑ rɛ nɛ nɔ́kɛnɛḿɛɛ sɔ́nɛpɔlɛ rɛ nfɑtɛnɛmmɛ̃ kɛ tɔ́ nɛ
nnɔ̃́ ɑri kɛsẽ́ m mɑ́ nkɛ́ tíyɛsɛ tɔkɛ́ ikɑri kpɑriisɛnɛ.

13Pimɑ́rɛcɔ, nɛ lɑ rɛ ɑni kõ tɛ nɛ pɛɛmɛnɛćírɛ cɑ́pinɛlɛ kɛ́ pilóólú nɔ́ hɑpɔ, ɑmɑ́ hɑ́i nɛ
nkpéni-mɛ ɑ́m kɑhɑnɛ ncée n yɛ.̃ Nɛ pɛɛ́ lɑ rɛ pinɛḱɛi pikɛ́ kɔ nɔ̃́ kɛḿɛɛ kulɑ́ɑ wɑ yɑrɛ

kɑpi kɛtẽ kɛcɑ́ɑ́ isoipuri icɔ kɛḿɛɛ kulɑ́ɑ n wɑ mɛcɔ. 14 Li nɛ́ pisɛ rɛ kɛ́ḿpɑ́ píye kɛḿɛɛ́
hɑ, ɑyu nɛ sicɑrɛ kɛḿɛɛ pisoi nɛ pisɔhɔɔ nɛ pɛpɛɛ ɑ́pi líkɑ n nyu kɛḿɛɛ kɑi pisɛ rɛ kɛ́ hɑ.
15 Lɛ̃ nnyɑ kɑi ripɔ́ɔ nɛ́we rɛ kɛ́ kɔ nɔ́mpí nɔ́ɔ nní Rɔm kuyu-i ń we Nsímɛ́ Kɛcirɛ riyóó.

Nsímɛ́ Kɛcirɛ yɛ ńnɑŋɛ lɛmɛɛ Uléécɑɑ kɛḿɛɛ n léeri
16Nsímɛ́ Kɛcirɛmmɛ̃ ńn isɛi nɛ́ we. Ńnɑŋɛ nnyinɛ yɛmu kɛ Uléécɑɑ uu yɛ nɛ pɛ̃ nnɛí́

pɛɛ nɛ kɛfɑ u n tɛnɛlɛ̃ ɑyu n lɔ. Pisuifi kuú nɛ korɑɑnɛ uú nɛmpuri sɑnɛ pikɔ́ kɛḿɛɛ tulu.
17Asei kɛcɑ́ɑ́, kei kɑi yɛ nɛ nyísɛ rɛUléécɑɑ yɛɛ̀ ̀pisoi pɑnsɛsɛlɛ ɑsei pite. Uyɛɛ nɛUléécɑɑ
kɛfɑ n tɛnɛlɛ̃mɛcirɛ kóló kuu yɛ nfɑtɛnɛmmɛ̃ ŋmɑnɛ nnyɑ yɛ̃ tɛ u ɑsei ute lɛ. Lɛ̃ kɑi nní
Nléécɑɑsimɛ́ ritɛlɛ-́i wɔ́lɑɑlɛ̃ tɛ: Nkó yɛɛ nfɑtɛnɛ nnyɑm pɑnsɛ ɑsei ute yɛɛ nfɑ́ɑmɑ́.

Sisoipipi nnɛí́ yɛ ɑkópɛ wɑlɛ
18Uléécɑɑ kuwɔi yɛ kɛyómɛcɑɑ-pɔ wemɛlɛ. Pɛpɛɛ ɑ́pi u n wɑisɛlɛ̃ ɑ́pi kɔ umɛlɑ tikilɛ̃

pɛɛ yɛ́ nɛ ku risɑ́nɛ. Pi nsímɛśei nyulɛ, ɑmɑ́ pin pɛɛ pimɛwee kópɛ nɛ tɑ́pɑɑlɛ̃ tɛ pisoi ɑ́pi
kɑpɛ ɑsei ceri. 19Pi lɛ̃ kɛ kɛsoipipi ɑkɛ yɛ́ ń fe ɑkɛ Uléécɑɑ kɛcɑ́ɑ́ céru pinyuwɛmɑ́ɑ́lɛnlɛ.
Likumúŋɛ́ rɛ Uléécɑɑ ricuruu yɛɛ li pi cereisɛ. 20 Asei kɛcɑ́ɑ́, Uléécɑɑ likɔ́ ɑ́i kúyɛnɛ we,
ɑmɑ́ umɛwɑi kɛḿɛɛ kuu yɛ umɛcirɛ lesɛ uu nyísɛ kɛsoipipi ɑkɛ́ nɛ u yɛnu. Uyɛɛ kɛtẽ
nɛ kɛyómɛ wɑ nnyɑ, pi yɛ́ fe ɑpi kei nɛ yɛnu rɛ u ńnɑŋɛ tɛnɛcirɛ́ mɑ́lɛ un kɔ Uléécɑɑ.
Sisoipipi ɑ́si yɛ́ ncée yɛ̃ sikɛ́ rɛ ɑ́si likɛcɑ́ɑ́ nyu. 21 Si Uléécɑɑ nyulɛ, ɑmɑ́ ɑ́si yɛ pɛɛ ríyu u
wɑisɛ, ɑ́si yɛ kɔ u pɔɔnɛsɛ yɑrɛ kɑsi yɛ́ pɛɛ um pɔɔnɛsɛ rɛ u Uléécɑɑ nnyɑ. Amɑ́ inírisimɛ́
kɛ pisoi ɑpí nɛmɛśunu ɑpí nɛ pimɛcirɛ fómni, pikɛmúŋɛ́ ɑkɛ pɛɛ kuníri kɑpi mmɑ́ nnyɑ
kuŋmɑhɑ-i lompɔ. 22 Pin pimɛcirɛ nyɑ́ni yɑrɛ pi mɛwɛɛ́śɛsɔhɔ mɑ́lɛ, nɛḿpɑ́kɑnɛ piníri
ŋmɑɑ yɛ pi. 23 Api yúlu rɛ ɑ́pi yɛ́ riwulɑ pikɛ́ Uléécɑɑ kpɔcirɛ́ pɑkɑrɛ, ɑpí nyɑ ɑpi consɛ
ɑpi pɛɛ kɛsoipipi kɛɛ yɛ n kpu nɛ sinúipi nɛ ɑ́nɑ ɑnɑ likɔ́ nɛ límuŋui-muŋui sɛŕu rɛ piléé
ɑpi yɛ wulɑ ɑpi lɛ̃ pɑkɑrɛ.

24 Lɛ̃ nnyɑ kɛ Uléécɑɑ uu pi riyɑ́ rɛ pikɛ́ mɛḱpɛrinkpɛwɑi kɑpi pisifɑ-i m músu n wɑi
pikɛ́ nɛ piipiŋɛ cirɛ isɛi m pɔ́rii. 25 Pi nnɔ́ɔmɛ likɔ́ kpísi ɑpí nɛ Uléécɑɑ kɛcɑ́ɑ́ nsímɛśei
consɛ, ɑpiwúlɑ ɑpi lɛ̃kɛUléécɑɑ uunwɑ yɑ́ɑ́si, ɑpi pɛɛUléécɑɑ yɛɛḿpɑ́ yo nwɑ piyɑ́hɑɑ
yulu, in kɔ nɛ uricuruu kɑí nɛ sɑ́ rɛ pikɛ́ yɑ́ɑ́si hɑ́i nɛḿpɑ́ píyei-pɔ. Amí.

26 Lɛ̃nnyɑ kɛ Uléécɑɑ uu pisɛicirɛḱɛi pi tɑ,̃ pinɔ́si ɑpi pipilɑ yɑ́, pi nɛ pinɔ́sicɔ ɑpí hɑ n
sói, ɑ́i kɔ pɛɛ́ nɛ sɑ́ rɛ likɛ́ lɛ.̃ 27Pitisi pɔ́ɔ kɔ limɛcɔ pipinɔsi yɑ́, ɑpí hɑ nɛ nnɑ́ɑ́pí pipitisicɔ
n sói, lin pisoi isɛi we. Lɛ̃ nnyɑ, pimɛmɑrɛ kópɛmɛ̃ kulɑɑ kɑpi lɛ̃ yɛ.̃

28 Kɑ́pi nní n wɛɛ́śi pikɛ́ Uléécɑɑ céri nnyɑ, Uléécɑɑ yɛ pi riyɑ́lɛ pikɛmúŋɛ́ ɑkɛ cɔ́kɔi,
ɑpi pɛɛ́ n wɑpisi ɑ́i nɛ sɑ́. 29Mɛwɑi kópɛ ncɔpuri nɛ rikpɑ́kɑ́rɑ́ nɛ nwóónɑɑpí nɛ kufɑtoi
kpɛɛ pisifɑ-i we. Pikɑ́ipinkɛɛ nɛ pisoikṍ nɛ pipɑ́sɑinɛ nɛ piyɑɑlukɛ nɛmɛḿɑrɛ kópɛmɛɛ
pisifɑ-i cɔpɑɑlɛ.̃ Pimɛcɔpɛcirɛ kɑpi wɔ́hɑɑnɛ, pin ɑ́yu kónɑɑnɛ, 30 pin kɔ Uléécɑɑ ilɑ́ɑrɔ
wɑi. Ápi yɛ úkɑ wɑisɛ, pin ɑ́yu wɛɛ́śi, pin pimɛcirɛ nyísɛ. Pi mɛwɑi kópɛ piwɑi kɛḿɛɛ
pelɑɑlɛnlɛ, ɑ́pi yɛ pisɑ́ɑ nɛ píni pɑkɑrɛ. 31 Ái we rɛ usoi ukɛ́ nɛ pi ritɑ́, ɑ́pi ńlɑ mɑ́ [ɑ́pi
yɛ líkɑ nɑrɛsi] ɑ́pi yɛ íwɛ tẽ.́ 32 Pi kɔ pɛɛ isé kɛ Uléécɑɑ uu n yekei nyulɛ. I mɑɑ rɛ pɛpɛɛ
limɛwɑi mɛ̃ n wɑi yɛ nɛ sɑ́ rɛ pikɛ́ pi kṍ. Pi kɔ pɛɛ li wɑilɛ. Lɛ̃mɛmɑ́ɑ́, pi yɛ kɔ pɛpɛɛ lɛ̃ n
wɑi kɛcɑ́ɑ́ rikpɑ́lɛ.

2
Uléécɑɑ kɛtɑhɑi kuú nɛ sisoipipi n túhɑɑnɛnɛ

1Ḿpɑ́ pɔn usoi úye mpuri, pɔ́ nkó pɔ́ɔ nní nɛ picɔ n túhɑɑnɛ pɔn ɑkópɛ pi pɑlɛ,̃ ɑ́i we
rɛ pikɛ́ íwɛ pɔ́ tẽ.́ Pɔ́ɔ nní nɛ picɔ n túhɑɑnɛ pɔn ɑkópɛ pi pɑlɛ,̃ mɛpɔ́círɛ kɑɑ lɛ̃ ɑkópɛ
pɑlɛ.̃ Liriyíkí rɛ pɔ́ɔ nní nɛ picɔ n túhɑɑnɛ, pɔ̃́ nɛ kɔ pimɛcɔwɑilɛ. 2Tɔmɛyíkíyiki nyulɛ rɛ
nsímɛśei kɛUléécɑɑ uu yɛ nɛ pɛpɛɛ lɛ̃nwɑi túhɑɑnɛ. 3Pɔ́ nkó pɔ́ɔ nní nɛ pɛpɛɛ lɛ̃nwɑi n
túhɑɑnɛ pɔn kɔ pimɛcɔwɑi, pɔmúsu rɛ pɔ̃́ nɛ́ Uléécɑɑ kɛtɑhɑi kɛḿɛɛ́ lee? 4Nɛɛ́ Uléécɑɑ
mɛwɑi sɔnɛ píimɑ nɛ uisoi niŋɛ-niŋɛ nɛ unfɑnɑrɛ kɑɑ lómiisɛ. Áɑ nyu rɛ umɛwɑi sɔnɛ
píimɑmɛɛ lɑ rɛ ɑmɛfinɛ consɛɛ? 5Amɑ́ ripɔ́kíŋ ntɑkɛ nɛ kɑɑ n yúlu rɛ ɑ́ɑ yɛ́mɛfinɛ consɛ
nnyɑ, mɛpɔ́círɛ kɑɑ lɛ̃ kuwɔ́i píimɑ cɑ́pinɛ kɛyɑ́ɑ kɛ̃ kɛ Uléécɑɑ uú nɛ nsímɛśei ukuwɔi

kɛḿɛɛ pisoi n túhɑɑnɛnɛ. 6 Kɛtúhɑɑnɛ kɛ-i kɛ Uléécɑɑ uu yɛ́ḿpɑ́ úye mɛwɑi ihɛɛ́́ u pɑ.
7Uu pɛpɛɛ lisɔnɛ piwɑi nɛ n ŋmɔ́ɔ́púlɛ̃ nfɑ́ɑ tɛnɛcirɛ́ hɛ. Pi lɛ̃wɑilɛ rɛ ukɛ́ umɛyɔɔpi pi
hɛ ukɛ́ kɔ ríyu pi wɑisɛ ukɛ́ kɔ tíyɛsɛ pikɛ́ pɑnsɛ picɑɑicirɛ.́ 8Amɑ́ Uléécɑɑ yɛ́ pɛpɛɛ nɛ u
n kɛŋ́ɛnɛ ɑ́pi lɑ pikɛ́ nsímɛśei kutu ricɔ, pin pɛɛ lɛlɛɛ ɑ́i nɛ n sɑ́ kutu cɔlɛ̃ kɛcɑ́ɑ́ ukuwɔi
píimɑ súisɛ. 9 Píwɛlukɛ nɛ nwuutúũ mɛɛ mpí nnɛí́ pɛɛ mɛwɑi kópɛ n wɑi likɔ́. Pisuifi
kɑí nɛ mɛfoí mɑ́nɛ, ɑi pɛɛ́ nɛ mpuri sɑnɛ pikɔ́ kpɑ́. 10 Tíyu nɛ ipɑkɑrɛ nɛ nkíŋniŋɛ mɛɛ
mpí nnɛí́ pɛɛ lisɔnɛ n wɑi likɔ́. Pisuifi kɑí nɛmɛfoí mɑ́nɛ, ɑi pɛɛ́ nɛmpuri sɑnɛ pikɔ́ kpɑ́.
11Uléécɑɑ úu pisoi nɛ picɔ kóólɛnɛ.

12 Mpí nnɛí́ pɛɛ ɑ́pi isé kɛcɑ́ɑ́ n nyu ɑpí nɛ ɑkópɛ wɑi yɛ kpíninɛ ɑ́pi ikɛcɑ́ɑ́ nɛ pi
túhɑɑnɛnɛ. Amɑ́ pɛpɛɛ ikɛcɑ́ɑ́ ń nyu ɑpí nɛ ɑkópɛ wɑi yɛ kpíninɛ ɑpi ikɛcɑ́ɑ́ nɛ pi
túhɑɑnɛ. 13 Asei kɛcɑ́ɑ́, ɑ́i mpí pɛɛ yɛ isé kutu ŋmɑnɛ rińcɔ pɛɛ Uléécɑɑ inipɛɛ-i ɑsei
pite. Amɑ́ mpí pɛɛ isé n tíkilɛ̃ kɑpi yɛ hɑ mɑɑ rɛ ɑsei pite. 14 In tɛ mpuri sɑnɛ pikɔ́ pɛɛ
ɑ́pi Uléécɑɑ isé n nyu yɛ pɛɛ isé iyɛ̃ tikilɛ,̃ li wɑ yɑrɛ i pisifɑ kɛḿɛɛ́ welɛ pin nɛ i sɔ́nɛ,
ḿpɑ́ kɑ́pi nní i n nyu. 15 Pi lɛ̃ nyísɛlɛ rɛ lɛlɛɛ isé iyɛ̃ kɛḿɛɛ ń we yɛ pisifɑ kɛḿɛɛ́ welɛ.
Pikɛmúŋɛ́ yɛɛ̀ ̀ pi nyísɛlɛ ɑpi céru rɛ pi yɛ pinyinɛ-i ɑkópɛ wɑlɛ, ɑkɛ yɛ kɔ pinyinɛ-i ɑlɑri
pi pɑ. 16 Lɛlɛɛ hɑ leerinɛ kɛyɑ́ɑ kɛ̃ kɛ Uléécɑɑ uu Nsímɛ́ Kɛcirɛ kɑm n yóólɛ̃ḿ pɑínɛ uú
nɛ pisoi túhɑɑnɛ. Kirisi Yeesu kuú nɛ tikinɛ uú nɛ lɛ̃ nnɛí́ kɛ pisoi ɑpi n wɑi pin pékesi
kɛcɑ́ɑ́ pi túhɑɑnɛ.

Pisuifi nɛ isé kɛcɑ́ɑ́ nsímɛ́
17 Pɔ́ nkó pɔ́ɔ nní mɛpɔ́círɛ rinyíri n hɛ rɛ Usuifi, pɔn nɛ isé tɑ́lɛ,̃ pɔn Uléécɑɑ nnyɑ

rikɔ́kɔri wɑi, 18pɔn umɛlɑ nyu, pɔ̃́ kuu uisé kɛḿɛɛ n céesi rɛ ɑ yɛ lɛlɛɛ licɔ nɛ kɛkpéẽ ń we
ceri, 19 pɔ́ɔ nní mɛpɔ́círɛ n nyɑ́ni rɛ pɔ́ɔ pinyíyɛ tɔrikɛɛ, pɔn kɔ pɛpɛɛ kuŋmɑhɑ kɛḿɛɛ ń
wemɛtɛí́, 20nɛ piníri nɛ siwɑ̃́ ucélɑɑ, rɛ pɔ isé kɛḿɛɛmɛnyuwɛ nɛ nsímɛśei yɛ̃nnyɑ, 21pɔ
nkpéni nní lɛ̃ picɔ céesilɛ, ɑɑ pɛɛmɛpɔ́círɛ picélɑɑ pɔɔnɛ. Pɔ yɛ rɛ ɑ́pi kɑpɛ yɛ yɑ́ɑi, ɑmɑ́
pɔ́ɔn pɛɛ yɑ́ɑ́i! 22 Pɔ yɛ kɔ rɛ ɑ́pi kɑpɛ yɛ iwɑ́sɑ́ wɑ, ɑmɑ́ pɔ́ɔn pɛɛ iwɑ́sɑ́ wɑi! Pɔ yɛ rɛ pɔ
piléé kɔ́hɔlɛ, pɔn kɔ pɛɛ pilikɔ́ yɑ́ɑ́inkɛɛ! 23 Pɔ́ɔ nní isé nnyɑ rikɔ́kɔri n wɑi, pɔ yɛ kɔ isé
rilɔ́ɔ́lɛ ɑɑ́ nɛ Uléécɑɑ riyu kopu. 24 Li Nléécɑɑsimɛ́ kɛḿɛɛ wɔ́lɑɑlɛ̃ tɛ:
Nɔ̃́ nnyɑ, Uléécɑɑ rinyiri yɛmpuri sɑnɛ pikɔ́ kɛḿɛɛ cɑɑilɛ.

25Asei kɛcɑ́ɑ́, in tɛ nɔ isé tíkilɛ̃ kɛ piké ɑpi yɛ́ kulɑ́ɑ nɔ́ wɑ. In tɛ nɔ isé rilɔ́ɔ́, nɔ́pinɛḱé
yɛ we yɑrɛ kukécirɛ.́ 26 In tɛ ukécirɛ́ yɛ lɛ̃ kɛ isé ii m pisɛ kɛcɑ́ɑ́ sɔ́nɛ, ɑ́ni yɛ̃ tɛ ukukécirɛ́
yɛ́ Uléécɑɑ kɛḿɛɛ́ n we yɑrɛ pi u rikélɛɛ? 27Mpuri kécirɛ́ ukɔ́ un isé n tikilɛ,̃ úu yɛ́ tíyɛsɛ
pɔ́ nkó pɔ́ɔ nní isé n nyu ɑ́ɑ yɛ pɛɛ i ritiki, pɔn kɔ kélɛ,̃ ɑɑ yɛńu rɛ pɔ ɑkópɛmɑ́lɛɛ? 28 Lɛ̃
nnyɑ, ɑ́i ipiŋɛ kɛcɑ́ɑ́ piké mpí pɛɛ yɛ nyísɛ rɛ usoi yɛ Usuifi lɛ. Ái kɔ ipiŋɛ kɛcɑ́ɑ́ piké mpí
pɛɛ piké yíkíyiki. 29Amɑ́ lɛ̃ kɛ usoi uu kɛfɑ kɛḿɛɛ ń we lɛɛ yɛ nyísɛ rɛ u Usuifi lɛ. Lɛ̃ kɑpi
yɛmɑɑ rɛ usoi yɛmɛyíkíyiki kélɛnlɛ. UléécɑɑNfɑɑsɔnɛmɛké yɛmɛ,̃ ɑ́i isé mɛkɔ́. Ái pisoi
kɛḿɛɛ́ kɛ Usuifi uyɛ̃mpuri ipɑkɑrɛ ii yɛ leemɛ, ɑmɑ́ Uléécɑɑ kɛḿɛɛ le.

3
1 In lɛɛ ni, kulɑ́ɑ yɛ kúye rɛ usoi ukɛ́ Usuifi? Yo kɛ piké ɑpi yɛ yoriyɛ? 2 Kulɑ́ɑ yɛ

linnɛí́ kɛḿɛɛ́welɛ ɑ́ku kumúŋɛ́mɑ́. Kufoí yɛɛ rɛ Pisuifi kɛ Uléécɑɑ uú nɛmɛfoí símisi uu
Unsímɛ́ piɑnipɛ-i wɑi. 3Asei yɛ kɔ nyɛ rɛ pikɛcɔpɛ pinyinɛ ɑ́pi ɑsei ritiki. Lɛ̃nnyɑ, piɑsei
kutikicirɛ́ yɛ́ tíyɛsɛ Uléécɑɑ pɔ́ɔ kɔ ɑsei pitíki yɑ́ɑ́? 4Ái nkpɑ́ni lɛ.̃ Ái céreisɛ rɛḿpɑ́ usoi
úye yɛ unɔ́ɔmɛ lɛ, ɑmɑ́ Uléécɑɑ pɔ̃́ nɛ ɑsei tikilɛnlɛ. Li likɛcɑ́ɑ́ wɔ́lɑɑlɛ̃ tɛ:
Li pisɛ rɛ ɑpɔ́nɔ́ɔ ɑkɛ́ n nyísɛlɛ̃ tɛ pɔ ɑsei ute lɛ.
Ńkɑ ńn wenɛ kɑpi yɛ́ nɛmɛpɔ́túhɑɑnɛ kɛḿɛɛ pɔ́ n cɛśi.

5 Amɑ́ in tɛ ɑrɔ́sei kutikicirɛ́ yɛ́ tíyɛsɛ ɑi nyísɛ rɛ Uléécɑɑ yɛ ɑsei tikilɛnlɛ, tɔ́ pɛɛmɑɑ
rɛ íye? Tɛ kɛ Uléécɑɑ uu yɛ́ nní likɛcɑ́ɑ́ ukuwɔi rɔ́ ń nyísɛ nnyɑ, úu ɑsei tikilɛɛ̃? Lɛ̃ kɛ
sisoipipi ɑsi yɛ m pisɛ mɛcɔ kɑm nní pisɛ. 6 Ái nkpɑ́ni lɛ.̃ In pɛɛ lɛ,̃ íye kɛ Uléécɑɑ uu yɛ́
nɛ pisoi nnɛí́ túhɑɑnɛ? 7 In tɛ nnɛńɔ́ɔmɛ yɛ́ tíyɛsɛ ɑi nyísɛ rɛ Uléécɑɑ yɛ ɑsei tikilɛnlɛ, ɑi
kɔ ríyu u wɑisɛ, yo nnyɑ kɛ Uléécɑɑ uu yɛ́ pɛɛ kɔ nɛ rɔ́ túhɑɑnɛ rɛ tɔ pikópɛkɔɔ́ lɛ? 8 Yo
nnyɑ kɑ́ri yɛ́ fe tɔkɛ́mɑɑ rɛ: Lɛ̃ nnyɑ, tɔkɛ́ ɑkópɛ wɑ lisɔnɛ likɛ́ nɛ ɑkɛmɛɛ léemɛ? Pisoi

pinyinɛ pɛɛ tirɔ́yu n kópu yɛ rɛ tɔ́ɔ yɛ lɛ̃ mɑ. Uléécɑɑ yɛ ɑlɑri mɑ́lɛ ukɛ́ lɛ̃ nnyɑ lipite
kutu ripɑsɑ.

Pisoi nnɛí́ yɛ pikópɛkɔɔ́ lɛ
9 Tɔ́ nkpéni mɑɑ rɛ íye? Tɛ tɔ̃́, Pisuifi yɛmpuri sɑnɛ pikɔ́ fe, nɛɛ́ íye? Ái nkpɑ́ni lɛ.̃ Tɔ

pisímɛ́mɑsilɛ rɛ ɑkópɛ yɛ ńnɑŋɛmɑ́lɛ ɑn nɛ kɛsẽ́ Pisuifi nɛmpuri sɑnɛ pikɔ́múílɛ.̃ 10 Li
Nléécɑɑsimɛ́ ritɛlɛ́ kɛḿɛɛ wɔ́lɑɑlɛ̃ tɛ:
Usoi úkɑ úu ɑsei tikilɛ.̃
Ḿpɑ́ ucírɛníŋɛ yíkíyiki nkó nní úu we.
11Úkɑmpuri úu mɛsɔhɔmɑ́.
Úkɑmpuri úu Uléécɑɑ wɛɛ́śi.
12 Pinnɛí́ yɛ ncée kɛcirɛ pitíki riyɑ́lɛ.
Api kɛsẽ́ pinnɛí́ isoi kpɑ́rɑ́ n wɑi.
Úkɑmpuri úu lisɔnɛ wɑi,
ḿpɑ́ ucírɛníŋɛ yíkíyiki nkó nní úu we.
13 Pinnɔɔsimɛ́ yɛ rikpíí lɛ tɛɛ n hɑ́ɑlɛ.̃
Piɑlempi kɑpí nɛ nnɔ́ɔmɛ wɑpisi.
Mɛlõ yɛ pinnɔɔ-i kúlɑɑlɛnlɛ yɑrɛ iwɑ́ɑ yɛɛ n kóni.
14Awéeri nɛ nsímɛ́ kópɛ yɛɛ pinnɔɔ-i yipɑɑlɛ.̃
15 Piɑnɑ ɑ́ɑ kusɑmɛńyɛ pikɔikɛɛ kɛḿɛɛ wɛĺú.
16Ḿpɑ́ yei kɑpi lompɔ, picɑɑinkɛɛ nɛ picɔ íwɛ piwɑi yɛɛ pilikɔ́.
17Ápi ncée mɛɛ yɛ nɛ nkíŋniŋɛ ń kɑ nyu.
18Ápi piisoi kɑpi n le kɛḿɛɛ Uléécɑɑ wuru.

19Tɔ kɔ pɛɛnkpéni nyulɛ rɛ li Uléécɑɑ isé kɛḿɛɛwɔ́lɑɑlɛ̃ tɛ pɛpɛɛ isémɛtíkimmɑ́nnyɑ
kɛ isé iyɛ̃ ii wɔ́lɑɑlɛ,̃ nsímɛ́ nkɛ́ nɛ ḿpɑ́ úye n lukɑɑlɛ̃ nnyɑ. Sisoipipi nnɛí́ yɛ Uléécɑɑ
inipɛɛ-i sikópɛkɔɔ́ lɛ. 20Úkɑmpuri úu fe ukɛ́ lɛ̃ kɛ isé ii m pisɛ wɑ. Lɛ̃ nnyɑ kɛ úkɑ úu yɛ́
fe ukɛ́ Uléécɑɑ kɛḿɛɛ ɑlɑri yɛ.̃ Isé yɛ tíyɛsɛlɛ usoi uu céru rɛ u ukópɛkɔɔ́ lɛ.

Lɛ̃ kɛ Uléécɑɑ uu yɛ sisoipipi ɑyu n lɔ
21 Lɛ̃ kɛ isé ricuruu nɛ ɑntepuyɛ ɑpí pɛɛmɛkɛɛ-mɛḿmɑ yɛɛ nkpéni nní wɑ. Uléécɑɑ

úu nɛ isé ritiki ukɛ́ nɛ sisoipipi wɑisɛ ɑsei pite. 22Pɛ̃nnɛí́ pɛɛ lɛ̃kuú nɛ Yeesu Kirisi rintíki
uu wɑi ŋmɑnɛ kóló nɛ kɛfɑ n tɛnɛ kuu yɛ sée rɛ ɑsei pite. Likumúŋɛ́ rɛ Uléécɑɑ úu pisoi
nɛ picɔ kɛcɔpɛ kóólɛnɛ. 23 Sisoipipi nnɛí́ yɛ ɑkópɛwɑlɛ, ɑsi Uléécɑɑmɛyɔɔpi pɑɑ. 24Amɑ́
Uléécɑɑ yɛ uipɛɛlɛɛ́ kɛḿɛɛ pi pɑnsɛsɛlɛ ɑsei pite, fɑɑlɑɑ ɑ́pi kɔ líkɑ hɛɛ́lɛ. Yeesu Kirisi
yɛɛ umɛcirɛ kpísi uu hɛ nnyɑ kɛ Uléécɑɑ uú nɛ piɑyu lɔ. 25Uyɛ̃ kɛ Uléécɑɑ uu wɛɛ́ rɛ ukɛ́
umɛnyɛ nɛ inyɔ́ɔnsɛ wɑ ikɛ́ pɛ̃ nnɛí́ pɛɛ umɛnyɛ mɛ̃ nɛ kɛfɑ n tɛnɛ ɑkópɛ sɑ́rɛi ukɛ́ nɛ
nyísɛ rɛ u ɑsei ute lɛ. Úu pɛɛmɛkɛɛ piɑkópɛ ɑkpɑnii pi wɑ. U pɛɛ́ nɛ kɛýu pi purulɛ. 26 Lɛ̃
kuú nɛ nyísɛ rɛ u ɑsei tikilɛnlɛ, úu nkpɑ́ni consɛ. Uléécɑɑ yɛ kɔ lɑlɛ ukɛ́ nfɑ́ɑni kɛtẽ nkɛ́
kɛḿɛɛ nyísɛ rɛ u kɔ nɛ urinɔɔ kuu ḿ mɑ kɛcɑ́ɑ́ welɛ. Likumúŋɛ́ rɛ pɛ̃ nnɛí́ pɛɛ Yeesu nɛ
kɛfɑ n tɛnɛlɛ̃ ŋmɑnɛ kuu yɛ yɛ̃ tɛ ɑsei pite. 27 Tɔ̃́, Pisuifi yɛ pɛɛ nnyinɛ mɑ́ tɔkɛ́ nɛ picɔ
rikɔ́kɔri n wɑii? Aɑi, ńkɑ ńn we! Isé pitiki nnyɑ nɛɛ́ mɛwɑi sɔnɛ nnyɑ? Ái nkpɑ́ni lɛ.̃
Likumúŋɛ́ rɛ ɑ́i isé kɑi pisɛ rɛ usoi ukɛ́ ritiki, ɑmɑ́ nfɑtɛnɛ kɑi pisɛ rɛ usoi ukɛ́mmɑ́. 28Tɔ
kɔ yɛ̃ tɛ ɑ́i kɛ kɛsoipipi ɑkɛ yɛ́ lɛ̃ kɛ isé ii m pisɛ n wɑ nnyɑ kɑkɛ yɛ́ Uléécɑɑ kɛyu-i ɑsei m
mɑ́, ɑmɑ́ kɑkɛ́ nɛ kɛfɑ n tɛnɛ nnyɑ kɑkɛ yɛ́ ɑsei m mɑ́. 29Nɛɛ́ Uléécɑɑ yɛ Pisuifi ŋmɑnɛ
Uleecɑɑ lɛ? Yɑrɛ úumpuri sɑnɛ pikɔ́Uleecɑɑ, nɛɛ́ íye? Ɛɛɛ, u kɔmpuri sɑnɛ pikɔ́Uleecɑɑ
lɛ, ɑsei kɛcɑ́ɑ́. 30Uléécɑɑ usɛ yɛɛwe yɛɛ nfɑtɛnɛ nnyɑ pikéké pɑnsɛsɛnɛ ɑsei pite. Limɛcɔ
kuu pikécirɛ́ nfɑtɛnɛ nnyɑ pɑnsɛsɛnɛ ɑsei pite. 31Yɑrɛ tɔ nkpéni lɛ̃mɑɑ rɛ nfɑtɛnɛ nnyɑ,
isé nkɔ́ yɛ pɛɛ tɛnɛlɛ nɛɛ́? Ái nkpɑ́ni lɛ!̃ Tɔmɛníŋɛ isé nnɑŋɛ nnɛí́ i pɑlɛnlɛ.

4
Tɔkɛ́ Apirɑhɑm nfɑtɛnɛ nɛm pɑílɛ̃

1 Tɔ́ nkpéni urɔ́sɑ́ɑyɑhɑ Apirɑhɑm pɔ̃́ nkɔ́mɑɑ rɛ íye? Yo kuu Uléécɑɑ kɛḿɛɛ yɛ̃?́ 2 In

pɛɛ Apirɑhɑm liwɑiwɑi nnyɑ kɛ Uléécɑɑ uu u pɑnsɛsɛ ɑsei ute, Apirɑhɑm yɛ́ pɛɛ fe uu
lirikɔkɔri n wɑi. Amɑ́ ɑ́i nkpɑ́ni lɛ̃ we Uléécɑɑ kɛḿɛɛ. 3 Nléécɑɑsimɛ́ ritɛlɛ́ yɛ mɑɑ rɛ:
Apirɑhɑm uú nɛ Uléécɑɑ kɛfɑ tɛnɛ, Uléécɑɑ uu lɛ̃ nnyɑ u pɑnsɛsɛ ɑsei ute. 4 Ápi yɛ kɔ
nkó yɛɛ pikɛi n wɑ uu liihɛɛ́́ yɔ́su mɑɑ rɛ fɑɑlɑɑ kɑpi u hɛ. Ulikɔ́ yɛ ni kɑpi u pɑ. 5 Amɑ́
nkó yɛɛ úu pikɛi píkɑ nwɑ ukɛ́nɛmpɑnsɛ ɑsei ute un pɛɛ́nɛ uyɛɛ yɛ ukópɛkɔɔ́mpɑnsɛsɛ
ɑsei ute kɛfɑ tɛnɛlɛ,̃ liute yɛɛ̀ ̀ unfɑtɛnɛ nnyɑ pɑnsɛlɛ ɑsei ute. 6 Lɛ̃ kɛ Tɑfiti uu tee rɛ nkó
yɛɛ úu pikɛi píkɑ n wɑ, Uléécɑɑ uu pɛɛ́ nɛ u pɑnsɛsɛ ɑsei ute yɛ únɑrɛkomɛ lɛ.
7 Pɛ̃ nnɛí́ kɛ Uléécɑɑ uu ɑkópɛ n sɑ́rɛi
uu kɔ ɑkɛcɑ́ɑ́ yɑ́rii yɛ pínɑrɛkomɛ lɛ.
8Usoi nkó ɑkópɛ kɛ Upíimɑ úu n kɛɛ́ńi yɛ únɑrɛkomɛ lɛ!

9Pikéké ŋmɑnɛ kɑpi tee rɛ pi pínɑrɛkomɛ lɛ nɛɛ́ nɛ pikécirɛ́ pɔ̃́ kɔ? Tɔ pimɑ́ɑmɑsilɛ rɛ
kɛfɑ kɛ Apirɑhɑmuú nɛUléécɑɑ n tɛnɛ nnyɑ kɛUléécɑɑ uu u pɑnsɛsɛ ɑsei ute. 10 Íye kuú
pɛɛ́we Uléécɑɑ uú nɛ u kpísi rɛ ɑsei ute? U pɛɛ kélɛ̃nɛɛ́ úu kélɛ?̃ Ápi pɛɛ kɑhɑnɛ u rinké.
Úu pɛɛ kélɛ.̃ 11 Kɛpirɛ kɑpi u riké ɑi nyísɛ rɛ Uléécɑɑ yɛ unfɑtɛnɛ nnyɑ u pɑnsɛsɛlɛ ɑsei
ute ɑpi kɛlenɛ u ké. Apirɑhɑmyɛ lɛ̃nnyɑ pɑnsɛlɛ pɛpɛɛUléécɑɑ nɛ kɛfɑ n tɛnɛlɛ̃usɑɑ úu
kɔ pɛɛ kélɛ.̃ Yɑrɛ kɛUléécɑɑ uu Apirɑhɑmmpɑnsɛsɛ ɑsei ute úu kɔ pɛɛ kélɛ̃mɛcɔ kuu kɔ
pɛ̃ pɑnsɛsɛ. 12Apirɑhɑm yɛ kɔ pikéké usɑɑ lɛ. Ái pɛɛ pikéké nnɛí́. Amɑ́ u pɛpɛɛ nfɑtɛnɛ
mmɑ́ yɑrɛ kuú m mɑ́ ɑpi kɛlenɛ u ké usɑɑ lɛ.

Usoi nfɑtɛnɛmɛɛ yɛ lɛ̃ kɛ Uléécɑɑ uu yekei rɛ u yɛ́wɑ u yɛnɛisɛ
13Asei kɛcɑ́ɑ́, ɑ́i isé kɛ Apirɑhɑm uu pitíki fe nnyɑ kɛ Uléécɑɑ uu yekei rɛ u nɛ upipirɛ̃

yɛ́mɑsí kɛtẽ nnɛí́ n te. Amɑ́ kuu nfɑtɛnɛmmɑ́ Uléécɑɑ uú nɛ u pɑnsɛsɛ ɑsei ute nnyɑ yɛ
ni. 14 In tɛ isé kɛ usoi uu yɛ ritiki uú nɛ lɛ̃ kɛ Uléécɑɑ uu n yekei rɛ u yɛ́wɑ yɛnu, nfɑtɛnɛ
ńn pɛɛ líkɑ yoriyɛ, urinɔɔ kuu n yekei yɛ pɛɛmɛẃoowɑlɛ. 15Li we rɛ isé yɛUléécɑɑ kuwɔi
yukusɛlɛ. Isé insɑ́ n we, ɑ́pi yɛmɑɑ rɛ pi i rilɔ́ɔ́.

16 Lɛ̃ nnyɑ, nfɑtɛnɛmɛɛ yɛ tíyɛsɛ usoi uú nɛ lɛ̃ kɛ Uléécɑɑ uu n yekei rɛ u yɛ́ wɑ yɛnu.
Ípɛɛlɛɛ́ ihɛɛ yɛ nyi. Lɛ̃ nnyɑ, rinɔ́ɔ yekei yekei tɛ̃ pɔ̃́ nɛ kɔ Apirɑhɑm pipirɛ̃ nnɛí́ rikɔ́ lɛ,
ɑ́i pɛpɛɛ isé n tíkilɛ̃ ŋmɑnɛ, ɑmɑ́ nɛ pɛpɛɛ urɔ́sɑ́ɑ Apirɑhɑm mɛcɔ nfɑtɛnɛ m mɑ́ yɛ pi.
U ntɔ́nɛí́ usɑɑ lɛ. 17 Li Nléécɑɑsimɛ́ kɛḿɛɛ ukɛcɑ́ɑ́ wɔ́lɑɑlɛ̃ tɛ: Nɛ pɔ́ kpísilɛ ɑm wɑisɛ
isoipuri kulúi usɑɑ. U ntɔ́nɛí́ usɑɑ lɛ Uléécɑɑ kuú nɛ kɛfɑ n tɛnɛ kɛyu-i. Uléécɑɑ uyɛɛ yɛ
pikpɔkpɔ nfɑ́ɑ n hɛ, uu wɑi lɛlɛɛ ɑ́i pɛɛ ń we, ɑí weri. 18U pɛɛ́ nɛ Uléécɑɑ tɑ́lɛnlɛ un nɛ
mɛ̃́ tɛ Uléécɑɑ yɛ́ u wɑisɛ isoipuri kulúi usɑɑ. Li we rɛ Uléécɑɑ yɛ pɛɛ u mɑɑ rɛ: Pipɔ́pírɛ̃
yɛ́mɑsí kulúi n we. Ái kɔ pɛɛ lɛ̃kutɑ́we ukɛ́ nɛmmɛ̃.́ 19Apirɑhɑmnfɑtɛnɛ yɛ pɛɛ́ nɛwelɛ
nn pɑ́ɑ́pú, ɑmɑ́ un kɔ nɛ ɑŋmɛ̃pílɛ kumúŋɛ́mɑ́. U kɔ pɛɛ nyulɛ rɛ u nɛ nkpɔ nnyɑ́ɑ̃ piwɑi
mɑsilɛ, úu yɛ́ nkpéni fe ukɛ́ kɛwɑ̃́ yɛ.̃ Unɔ́si Sɑrɑ pɑ́ɑ kɔ nkpéni kuwɑ́nmɑrɛ we. 20 Amɑ́
ḿpɑ́ nɛ lɛ,̃ úu Uléécɑɑ rinɔɔ kɛsi, ɑmɑ́ u mɛníŋɛ nfɑtɛnɛ píimɑ nɛ Uléécɑɑ ríyu wɑisɛlɛ
úu nkpɑ́ni ritiŋɑ-tiŋɑ. 21U nɛ kɛfɑ tɛnɛlɛ rɛ Uléécɑɑ yɛ ńnɑŋɛmɑ́lɛ ukɛ́ nɛ lɛ̃ kuu n yekei
rɛ u yɛ́wɑwɑ. 22Lɛ̃nnyɑ kɛUléécɑɑ pɔ́ɔ kɔ u pɑnsɛsɛ ɑsei ute. 23Tinɔ́ɔ ntí kɑpi nní ń wɔ́i
rɛ: Uléécɑɑ yɛ u pɑnsɛsɛ ɑsei ute, ɑ́i uyɛ̃ ŋmɑnɛ nnyɑ kɑpi wɔ́i rɛ Uléécɑɑ yɛ u pɑnsɛsɛ
ɑsei ute. 24Tɔ́mpí kuu nní ḿ pɑnsɛsɛ ɑsei pite, tɔ̃́ nnyɑ kɑpi kɔ lɛ̃wɔi rɛ tɔ Uléécɑɑ uyɛɛ
Urɔ́píimɑ Yeesu pikpɔkpɔ kɛḿɛɛ n yukusɛ nɛ kɛfɑ tɛnɛ nnyɑ. 25 Arɔ́kópɛ nnyɑ kuu tíyɛ
ɑpi u kopu, Uléécɑɑ uu u yukusɛ rɛ ukɛ́ rɔ́ pɑnsɛsɛ ɑsei pite.

5
Nkíŋniŋɛmɛɛ tɔ́ nɛ Uléécɑɑ kɛcɔpɛ ń we

1 Ntɔ́fɑtɛnɛ nnyɑ kɛ Uléécɑɑ uu rɔ́ pɑnsɛsɛ ɑsei pite. Nkíŋniŋɛ yɛ nkpéni tɔ́ nɛ uyɛ̃
kɛcɔpɛ welɛ. Urɔ́píimɑ Yeesu Kirisi yɛɛ tíyɛsɛ kɑi lɛ̃ wɑ. 2 Uyɛɛ tíyɛsɛ kɛ Uléécɑɑ uu
nfɑtɛnɛ nnyɑ uipɛɛlɛɛ́ ncee rɔ́ hɛ ɑri fe ɑrí nɛ pɛńɛ ńsɔnɛ. Li nkpéni tɔ́ lɑ́ɑ́rúlɛ rɛ tɔ́ kɑm
ɑri umɛyɔɔpi kɛḿɛɛ kɛtónɛ yɛnu. 3Hɑ́i nɛ nkpéni ricuruu kɑri nní íwɛ n le, li rɔ́ lɑ́ɑ́rúlɛ
ɑ́i kumúŋɛ́ mɑ́. Tɔ nyulɛ rɛ íwɛ kɛḿɛɛ kɛ usoi uu yɛ piŋmɔ́ɔ́pú peikɛɛ, 4 uu piŋmɔ́ɔ́pú

kɛḿɛɛ Uléécɑɑ pitíki ceru nɛ ɑsei, uu ɑsei pitiki kɛḿɛɛ fe uu yɛ Uléécɑɑ nɛ n tɑ́lɛ̃ un mɛ̃.́
5 Uléécɑɑ pitɑ́ ɑ́pi yɛ́ rɔ́ kírɑɑsɛ. Nfɑ́ɑsɔnɛ mmɛ̃ kuu rɔ́ n hɛ kuú nɛ unlɑ ɑrɔ́kíŋ kɛḿɛɛ
wɑ.

6Kɑ́ri pɛɛ ńnɑŋɛmmɑ́ tɔkɛ́ nɛ ɑkópɛ kɛḿɛɛ le kɛ Kirisi uu pikópɛkɔɔ́ nkpɔ yɔsí uu kpi.
Uléécɑɑ yɛɛ liituŋɛ iyɛ̃ yekei. 7 Li pɛɛ pɑ́ɑ́púlɛ pikɛ́ nɛ usoi sɔnɛ ricuruu nkpɔ ń yɔsí. In n
lɑ, unyinɛ yɛ́ pɛɛ fe uu ikɑri wɑi uu usoi sɔnɛ unyinɛ nkpɔ yɔ́su uu kpi. 8Amɑ́ lɛ̃ kɛḿɛɛ kɛ
Uléécɑɑ uu rɔ́ n nyísɛ rɛ u rɔ́ lɑlɛ yɛ nní: Kɑrí pɛɛ ɑrɔ́kópɛ kɛḿɛɛ ńwe kɛ Kirisi uu ntɔ́kpɔ
yɔsí uu kpi. 9 Kɛ Uléécɑɑ uu nkpéni nní Kirisi inyɔ́ɔnsɛ mɛnyɛ nnyɑ rɔ́ m pɑnsɛsɛ ɑsei
pite, ɑ́i céreisɛ rɛ Kirisi yɛ́ kɔ Uléécɑɑ kuwɔi kɛḿɛɛ rɔ́ lesɛ. 10 Pɛɛ́ uyɛ-i kɑrí pɛɛ Uléécɑɑ
pilɑɑrɔ kɛUléécɑɑ uuUkɛpipi nkpɔ nɛ ilɑ́ɑrɔ iyɛ̃kpu. Kuu nkpéni nní ilɑ́ɑrɔ iyɛ̃pikópɛḿ
mɑsí, ɑ́i céreisɛ rɛ u yɛ́ kɔ Ukɛpipi nfɑɑ nɛ tirɔ́yu lɔ. 11 Lɛ̃mɛmɑ́ɑ́, li kɔ nkpéni rɔ́ lɑ́ɑ́rúlɛ
lin kɔ rikɔ́kɔri rɔ́we rɛ tɔ́ nɛ Uléécɑɑ yɛ lɑrukusɛnɛ. Urɔ́píimɑ Yeesu Kirisi yɛɛ tíyɛsɛ kɑi
lɛ̃wɑ. Uyɛɛ tíyɛsɛ kɛ tɔ́ nɛ Uléécɑɑ ɑri lɑrukusɛnɛ.

Atɑm nɛ Kirisi kɛcɑ́ɑ́ nkɔ́
12 Limɛcɔ kɑí we. Usoi usɛ, Atɑmnnyɑ kɛ ɑkópɛ ɑɑ kɛtẽ kɛcɑ́ɑ́ lommɛ ɑɑ́ nɛ nkpɔweri.

Kɛ pisoi nnɛí́ ɑpi ɑkópɛ nwɑ nnyɑ, nkpɔ nn pisoi nnɛí́ tɛŋ́́. 13Uléécɑɑ ukɛ́ kɛlenɛMoisi isé
ń lésɛmɛ, ɑkópɛ yɛ pɛɛ kɛtẽ kɛcɑ́ɑ́welɛ. Amɑ́ kɛ isé íi pɛɛ kɑhɑnɛ n léemɛ nnyɑ, Uléécɑɑ
úu pɛɛ ɑkópɛ kɛɛni. 14Ḿpɑ́ nɛ lɛ,̃ kɑi Atɑm kumúŋɛ-́i n kpísi ɑí nɛMoisi-i tuiri, nkpɔ yɛ
pɛɛ́welɛ nn pisoi kóni, ḿpɑ́ pinsɑ́ Atɑmmɛcɔ rinɔ́ɔ kɛ Uléécɑɑ uu n hɛ rinlɔ́ɔ́.

Atɑm yɛ pɛɛ usoi ucɔ uyɛɛ n wemɛ kumííri lɛ. 15 Amɑ́ lɛ̃ kɛ Uléécɑɑ uu n hɛ fɑɑlɑɑ ɑ́i
kusɑ piyɛ. Usoi usɛ kuú nɛ ritiki uú nɛ hɛ. Uyɛɛ Yeesu Kirisi. Kei kuú nɛ ulisɔnɛ pisoi
mɛyɑ̃ ticú nɛ nfɑnɑrɛ. 16 Uléécɑɑ ihɛɛ fɑɑlɑɑ mɛwɑi yɛ nɛ mɛmpehẽ nɛ lɛ̃ kɛ usoi usɛ
kóló ɑkópɛ ɑɑ n wɑ. Akópɛ ɑsɛ kóló kɛ usoi uu wɑ ɑpí nɛ u túhɑɑnɛ ɑí nɛ u kpi. Amɑ́ lɛ̃
kɛ Uléécɑɑ uu usoi n hɛ fɑɑlɑɑ uɑkópɛ kului mɛwɑi-mɑɑ́ yɛɛ tíyɛsɛ kuu pɑnsɛ ɑsei ute.
17 In tɛ usoi usɛ ɑkópɛ nnyɑ kɛ nkpɔ nn pisoi kɛcɑ́ɑ́ kɛtónɛ yɛ,̃ pɛ̃ kɛ Uléécɑɑ uu ípɛɛlɛɛ́
n nyísɛ uu pi pɑnsɛsɛ ɑsei pite yɛ́ kɔ Yeesu Kirisi ŋmɑnɛ nnyɑ nfɑ́ɑ yɛ,̃ u nɛ pɛ̃ ɑpi kɛsẽ́
iyɔ́ɔpi tonɛ.

18Yɑrɛ kɛ usoi usɛ ɑkópɛ ɑɑ n tíyɛsɛ ɑpí nɛḿpɑ́ úye túhɑɑnɛ ɑí nɛ u kpi mɛcɔ kɛ ɑsei
mɛwɑi mɛsɛ ɑmɛ tíyɛsɛnɛ Uléécɑɑ uú nɛ pisoi nnɛí́ pɑnsɛsɛ ɑsei pite, ɑpi pɛɛ nfɑ́ɑ yɛnu.
19 Asei kɛcɑ́ɑ́, usoi usɛ kóló yɛɛ pipɑkɑrɛ ń yɛ nnyɑ kɛ pisoi nnɛí́ ɑpi pɑnsɛ pikópɛkɔɔ́.
Limɛcɔ kɛ usoi usɛ kóló yɛɛ Uléécɑɑm pɑkɑrɛ nnyɑ, pisoi mɛyɑ̃ ɑpi pɑnsɛnɛ ɑsei pite.

20 Isé yɛ leemɛlɛ ii tíyɛsɛ ɑkópɛ ɑɑ kulúi wɑi. Amɑ́ kei kɛ ɑkópɛ ɑɑ kulúi n wɑ, Uléécɑɑ
yɛ kɔ kei pisoi ípɛɛlɛɛ́ nyísɛlɛ ɑ́i nɛ kɛt́ɔ. 21 Yɑrɛ kɛ nkpɔ nn ɑkópɛ nnyɑ ńnɑŋɛ n yɛ̃́ nn
pisoi kɛcɑ́ɑ́ tonɛ, limɛcɔ kɛ nfɑ́ɑ tɛnɛcirɛ́ nń nɛ Uléécɑɑ ipɛɛlɛɛ́ kuu pisoi n nyísɛ nnyɑ
ńnɑŋɛ yɛnunɛ nkɛ́ pisoi kɛcɑ́ɑ́ tonɛ. Urɔ́píimɑ Yeesu Kirisi ɑsei pitiki nnyɑ kɑri nfɑ́ɑ
tɛnɛcirɛ́ yɛ̃.́

6
Akópɛ ɑ́ɑ kɛrɔ́cɑ́ɑ́ ńnɑŋɛ ńkɑmɑ́

1 Lɛ̃ nnyɑ, tɔkɛ́ nkpéni rɛ íye? Tɛ tɔkɛ́ nkpéni ɑkópɛ piwɑi nɛ kɛýu mɑhɑ̃ uipɛɛlɛɛ́ ikɛ́
pɛɛ mɛyɑ̃́ wɑ nɛɛ́? 2 Ái nkpɑ́ni lɛ!̃ Akópɛ ɑ́ɑ kɛrɔ́cɑ́ɑ́ ńnɑŋɛ mɑ́. Íye kɛ tɔ́ɔ yɛ́ kɔ pɛɛ́ nɛ
ɑkópɛ kɛḿɛɛ n we? 3Áni nyu rɛ tɔ́ɔ nní ntɔ́nɛí́ Kirisi Yeesu kupɛńɛcɔ kɛḿɛɛmíni n wólɛ,
tɔ kɔ míni piwolɛ pɛ̃ kɛḿɛɛ́ nɛ u ripɛńɛlɛ ɑri kɛsẽ́ kpii? 4 Kɑpi míni rɔ́ ń wólɛ, tɔ́ nɛ uyɛ̃
kɑpi lɛ̃ tipɛńɛ ɑpi kúlɛsi. Kɛsẽ́ kɑri lɛ̃kpu. Yɑrɛ kuu kɔ Sɑ́ɑUléécɑɑ nnɑŋɛ nnyɑ pikpɔkpɔ
kɛḿɛɛ n yisi, limɛcɔ kɛ tɔ́ɔ yɛ́ kɔ nkpéni nfɑ́ɑ fɑlɛ yɛ.̃

5Asei kɛcɑ́ɑ́, in tɛ tɔ ripɛńɛ ɑri unkpɔ kɛḿɛɛ kɛsẽ́ kpi, tɔ kɔ limɛcɔ pɛńɛnɛ ɑrí n we ɑrí
nɛ umɛyisɛ kɛḿɛɛ kɛsẽ́ yisi. 6Tɔ kɔ nyulɛ rɛ isoi kpurɛ iyɛ-i kɑrí pɛɛ ń we kɑpí nɛ ripɛńɛ
ɑpi kunɑpɛɛ́ḱɔɔ́ kɛcɑ́ɑ́ kɑrii, ɑi wɑi rɛ ɑkópɛ isoi iyɛ̃ íi nkpéni kɛrɔ́cɑ́ɑ́ ńnɑŋɛ ńkɑmɑ́, ɑ́ri
kɔ nkpéni ɑkópɛ ilɑsi le. 7 Li we rɛ usoi nkó yɛɛ nkpɔ ḿ mɑsí yɛ ɑkópɛ ilɑsi kɛḿɛɛ lelɛ.
8 Tɔn m mɑɑ rɛ tɔ́ nɛ Kirisi yɛ ripɛńɛlɛ ɑri kɛsẽ́ unkpɔ kɛḿɛɛ kpi, tɔ kɔ nɛ kɛfɑ tɛnɛlɛnlɛ

rɛ tɔ́ nɛ uyɛ̃ yɛ́ kɛsẽ́ nfɑ́ɑmmɑ́. 9Tɔ nyulɛ rɛ Kirisi yɛɛ pikpɔkpɔ kɛḿɛɛ n yisi úu kɔ píkɑi
kpinɛ, nkpɔ ńn kɔ nkpéni ukɛcɑ́ɑ́ ńnɑŋɛ ńkɑmɑ́. 10Kuu n kpu nnyɑ, ɑkópɛ ɑ́ɑ kɔ nkpéni
ukɛcɑ́ɑ́ ńnɑŋɛ ńkɑmɑ́. Nkpɔ cirɛníŋɛ kuu kpu. U nkpéni nfɑ́ɑmɑ́lɛ un nɛUléécɑɑmɛkɔ́-i
we. 11 Lɛ̃ nnyɑ, nɔ́ɔkɛ́ nɔ́mɛnɛćírɛ n nyɑ́ni rɛ ɑkópɛ ɑ́ɑ nɔ́kɛnɛćɑ́ɑ́ ńnɑŋɛ ńkɑmɑ́. Ani kɔ
nɔ́mɛnɛćírɛ n nyɑ́ni rɛ nɔ Kirisi Yeesu kupɛńɛcɔ kɛḿɛɛ nfɑ́ɑmɑ́lɛ nɔn nɛUléécɑɑmɛkɔ́-i
we.

12 Lɛ̃ nnyɑ, ɑkópɛ ɑ́ɑ kɑpɛ kɔ nkpéni nɔ́inɛṕiŋɛ yɛɛ kɛyɑ́ɑ n kpinɛ kɛḿɛɛ ńnɑŋɛmmɑ́.
Áni kɑpɛ ilikɑ́ipi-kɑ́ipi n tikilɛ.̃ 13 Áni kɑpɛ nɔ́inɛṕiŋɛ kɛlõ kɛnyinɛ kpísi nɔkɛ́ ɑkópɛ-i
n wɑi. Amɑ́ ɑni nɔ́mɛnɛćírɛ kpísi ɑni Uléécɑɑ ɑnipɛ-i wɑi yɑrɛ nɔ kpulɛ ɑni yisi, ɑni
nɔ́inɛṕiŋɛ silõ kpísi ɑni Uléécɑɑ hɛ ɑní nɛ lisɔnɛ n wɑi. 14Akópɛ ɑ́ɑ yɛ́ nɔ́kɛnɛćɑ́ɑ́ ńnɑŋɛ
yɛ.̃ Li we rɛ isé íi kɔ nkpéni nɔ́kɛnɛćɑ́ɑ́ ńnɑŋɛ ńkɑ mɑ́. Amɑ́ Uléécɑɑ nfɑnɑrɛ mɛɛ
nɔ́kɛnɛćɑ́ɑ́ ńnɑŋɛmɑ́.

Ári kɔ nkpéni ɑkópɛ ilɑsi kɛḿɛɛ we
15 Lɛ̃nnyɑ, íye nkpéni? Tɛ tɔ́ nkpéni ɑkópɛ piwɑi nɛ kɛýu mɑhɑ̃ tɛ isé íi kɛrɔ́cɑ́ɑ́ ńnɑŋɛ

mɑ́ rɛ Uléécɑɑ ipɛɛlɛɛ́ kɛḿɛɛ kɑrí we nnyɑɑ? Ái nkpɑ́ni lɛ!̃ 16Áni nyu rɛ nɔn nɔ́mɛnɛćírɛ
n kpísi nɔn usoi m pɑ rɛ nɔkɛ́ uilɑsi n le nɔn u pɑkɑrɛlɛ,̃ nɔ mɛyíkíyiki uyɛ̃ kɑni nní m
pɑkɑrɛlɛ̃ pilɑsi lɛɛ? Nɔn nɔ́mɛnɛćírɛ n kpísi nɔn ɑkópɛ-i n tɑmpɔ ɑni ɑilɑsi n le, nɔ́ lɛ̃
nnyɑ kpí. Nɔn Uléécɑɑ ilɑsi n le nɔn um pɑkɑrɛlɛ,̃ nɔ́ pɛɛ lɛ̃nnyɑUléécɑɑ inipɛɛ-i pɑnsɛ
ɑsei pite. 17Amɑ́ tɔUléécɑɑ pɑkɑrɛ: Nɔ pɛɛ ɑkópɛ ilɑsi lelɛ, nɔ nkpéni kɛfɑ kɛsɛ nɛ icélɑɑ
tikilɛnlɛ yɑrɛ kɑpi nɔ́ ɑ n céesi. 18Yeesu Kirisi yɛ ɑkópɛ ilɑsi kɛḿɛɛ nɔ́ lésɛlɛ ɑni nkpéni
pɑnsɛnɔn ɑsei ilɑsi le. 19Nɛ sisoipipimɛcɔ símisilɛ rɛ ɑ́ni yɛmɛkɛɛnsímɛ́ kṍ nnyɑ. Nɔ pɛɛ
mɛkɛɛ nɔ́mɛnɛćírɛ kpísilɛ nɔn mɛḱpɛrinkpɛ nɛmɛwɑi kópɛ ilɑsi kɛḿɛɛwɑilɛ.̃ Li tíyɛsɛlɛ
ɑni pɛɛ isoi yɛɛ íi nɛ Uléécɑɑ n sɑ́ n le. Limɛcɔ kɑni yɛ́ kɔ nɔ́mɛnɛćírɛ kpísi ɑni lɛlɛɛ ń
nyɑḿ piwɑi ilɑsi n le, ɑi tíyɛsɛ ɑni pɛɛ isoi yɛɛ nɛ Uléécɑɑ n sɑ́ n le.

20 Kumúŋɛ́ kpɛ-i kɑní pɛɛ ɑkópɛ ilɑsi n le, lisɔnɛ piwɑi ɑ́pi pɛɛ́ nɛ nɔ́ yɛ̃.́ 21Mɛwɑi mɛ̃
kɑní pɛɛnwɑpisi yɛnkpéni isɛi nɔ́welɛ. Yo kɑi nɔ́ yóriyɛ? Nkpɔ-mɛ̃kɑmɛ́nɛnɔ́ sĩ. 22Amɑ́
Uléécɑɑ yɛ nkpéni ɑkópɛ kɛḿɛɛ nɔ́ lésɛlɛ uu nɔ́ pɑnsɛsɛ upilɑsi. Nɔ́kunɛĺɑ́ɑ kpɛɛ kei rɛ
lɛlɛɛ nɛ Uléécɑɑ ń sɑ́ kɑni nkpéni wɑi nɔn nɛ kɛt́ɔ-pɔ nfɑ́ɑ tɛnɛcirɛ́ mɛ̃.́ 23 Akópɛ kulɑɑ
kpɛɛ nkpɔ, ɑmɑ́ lɛ̃ kɛ Uléécɑɑ uu yɛ fɑɑlɑɑ n hɛ yɛɛ nfɑ́ɑ tɛnɛcirɛ́ kɑri yɛ tɔ́ nɛ Urɔ́píimɑ
Kirisi Yeesu kupɛńɛcɔ kɛḿɛɛ n yɛ̃.́

7
Isé íi usoi yɛɛ n kpu kɛcɑ́ɑ́ ńnɑŋɛ ńkɑmɑ́

1 Pinɛḿɑ́rɛcɔ, nɔ pisoi lɛ pɛɛ isé n nyu. Nɔ̃́ kɑḿ nɛ símisi. Nɔ pɑlɛilɛ rɛ kumúŋɛ́ kpɛ-i
kɛ usoi uu nfɑ́ɑmmɑ́ kɛḿɛɛ́ kɛ isé ii ukɛcɑ́ɑ́ ńnɑŋɛmɑ́ɑ? 2 Isé kɛḿɛɛ, unɔ́si nkó yɛɛ n sɔ́ɔ̃
úu ncée mɑ́ u nɛ ulɑ pikɛ́ túúnnɛ ulɑ uyɛ̃un nɛ nfɑ́ɑmɑ́. Amɑ́ ulɑ un n kpu, isé iyɛɛ pɛɛ u
nɛ ulɑ kɛcɔpɛ ń we íi pɛɛ kɔ unɔ́si kɛcɑ́ɑ́ ńnɑŋɛmɑ́nɛ. 3Amɑ́ in tɛ ulɑ yɛ nfɑ́ɑmɑ́lɛ unɔ́si
uú nɛ utisi féé sɔ́ɔ́ni, pi yɛ́ u sée rɛ unɔ́si wɑ́sɑ́nkɑí. Amɑ́ ulɑ un n kpu, isé yɛɛ u nɛ ulɑ
kɛcɔpɛ ń we íi pɛɛ ukɛcɑ́ɑ́ ńnɑŋɛ ńkɑ mɑ́nɛ, un pɛɛ́ uyɛ-i utisi féé n sɔ́ɔ,̃ úu uwɑ́sɑ́nkɑí.
4 Pinɛḿɑ́rɛcɔ, limɛcɔ kɑi kɔ nɔ̃́ kɛḿɛɛ́ we. Isé íi kɔ nkpéni nɔ́kɛnɛćɑ́ɑ́ ńnɑŋɛ ńkɑ mɑ́, nɔ
pikpɔkpɔ lɛ. Nɔ́ nɛ Kirisi yɛɛ kɛrɔ́cɑ́ɑ́ ń kpu yɛ ripɛńɛlɛ ɑni kɛsẽ́ kpi. Usoi féé yɛɛ nkpéni
nɔ́ te. Uyɛɛ kpu Uléécɑɑ uu u yukusɛ, tɔkɛ́ nɛ Uléécɑɑ pikɛi n wɑi lin kulɑ́ɑ mɑ́ nnyɑ.
5 Asei kɛcɑ́ɑ́, kumúŋɛ́ kpɛ-i kɑrí pɛɛ kɛrɔ́múŋɛ́ cirɛ nɛ irɔ́soi n le, isé yɛ pɛɛ tíyɛsɛlɛ tɔn
ɑkópɛ kɑ́ipinkɛɛ, ɑn irɔ́soi kɛḿɛɛ rɔ́ terii tɔn pɛɛ́ nɛ lɛlɛɛ yɛ nɛ nkpɔ ń kɑwɑi. 6Tɔ nkpéni
isé nnɑŋɛ kɛḿɛɛ lelɛ. Tɔ nkpéni lɛlɛɛ pɛɛ ilɑ́si rɔ́ n tónsɛlɛ̃ ɑnipɛ-i lelɛ. Nfɑ́ɑsɔnɛ nnɑŋɛ
kɛḿɛɛ kɑri nkpéni isoi fɑlɛ le. Ái nkpéni isé yɛɛ pɛɛmɛkɛɛ kɛrɔ́cɑ́ɑ́ ńnɑŋɛmmɑ́ ɑnipɛ-i.

Isé yɛɛ lɛ̃ kɑpi yɛ n sée rɛ ɑkópɛ rɔ́ nyísɛ
7 Lɛ̃ nnyɑ, tɔkɛ́ nkpéni rɛ íye? Tɛ isé yɛ ɑkópɛ lɛ nɛɛ́? Ái nkpɑ́ni lɛ.̃ Amɑ́ isé yɛɛ tíyɛsɛ

kɑḿ nɛ ɑkópɛ ceri. Likumúŋɛ́ rɛ isé insɑ́ pɛɛ́ m mɑɑ rɛ: Kɑpɛ yɛ ucɔ likɔ́ kɑ́ipinkɛɛ,
ɑ́m yɛ́ pɛɛ céri yo kɑpi yɛ sée rɛ ucɔ likɔ́ pikɑ́ipi. 8 Tinɔ́ɔ tɛɛ tíyɛsɛlɛ ɑkópɛ ɑɑ kɛnɛḿɛɛ

ńnɑŋɛ yɛnu, nɛn pɛɛ ḿpɑ́ yo mpuri kɛḿɛɛ picɔ likɔ́ kɑ́ipinkɛɛ. Isé insɑ́ n we, ɑkópɛ yɛ
kpuwɑɑlɛnlɛ. 9Nɛ pɛɛ mɛkɛɛ welɛ ɑ́m isé nyu, nɛn nfɑ́ɑ mɑ́. Kɑm nkpéni i n céri, iyɛ̃ ii
pɛɛ kɛnɛḿɛɛ ńnɑŋɛ yɛnu, nɛɛ́ pɛɛ kpi. 10Ai pɛɛ nkpéni wɑi rɛ isé yɛɛ yɛ́ pɛɛ nfɑ́ɑ nɛ́ n hɛ
yɛ nɛ nkpɔ kɛḿɛɛ nɛ́ hɑ. 11 Isé yɛɛ tíyɛsɛ kɛ ɑkópɛ ɑɑ lɛ̃ kii ḿ mɑ nnyɑ ńnɑŋɛ yɛ̃ ɑɑ́ nɛ
kuyúi nɛ́ tɑni ɑɑ kɔ nɛ nɛ́ kópu.

12 Isé yɛ Uléécɑɑ likɔ́ lɛ, lɛ̃ kii ḿ mɑ yɛ kɔ Uléécɑɑ kɛḿɛɛ léerilɛ, lin ɑsei tikilɛ̃ lin kɔ
nyɑḿ. 13Yɑrɛ lɛlɛɛ ń nyɑḿ yɛ nkpéni pɑnsɛlɛ lin nɛ̃́ kopu, nɛɛ́ íye? Ái nkpɑ́ni lɛ!̃ Akópɛ
ɑkɛ́ nɛmɛyíkíyiki n nyísɛ rɛ ɑmɛsei ɑkópɛ lɛ, ɑ isé yɛɛ ń nyɑḿ kpísilɛ ɑɑ pɑnsɛsɛ nkpɔ,
ɑkópɛ ɑɑ pɛɛ lɛ̃ kɛ isé ii ḿ mɑ nnyɑ n we lin nyɑ́ni rɛ ɑkópɛ yɛmɛsei likópɛ lɛ.

Akópɛ nnɑŋɛ
14 Asei kɛcɑ́ɑ́, tɔ nyulɛ rɛ Nfɑ́ɑsɔnɛ mɛɛ isé te. Amɑ́ inɛṕiŋɛ mɛlɑ kɛ nɛɛ́ tíkilɛ.̃ Nɛ we

yɑrɛ pi nɛ́ kpísilɛ ɑpí nɛ ɑkópɛ yɑ́i. 15 Likumúŋɛ́ rɛ ɑ́mmɛnɛẃɑi cirɛ ɑsei kómɛi. Ám yɛ fe
kɛ́ yɛ lɛ̃ kɑm ń lɑ wɑ, ɑmɑ́ lɛ̃ kɑm n kɔ́hɔ kɑm yɛ wɑ. 16 In tɛ ɑ́m likópɛ kɑm n wɑi piwɑi
lɑ, nɛ mɑ ɑm ŋmurɛi rɛ isé yɛ nyɑmlɛ. 17 Li pɛɛ nyísɛlɛ rɛ ɑ́i rinɛćúruu nɛɛ́ lɛ̃wɑi, ɑmɑ́
ɑkópɛ nyɛɛ kɛnɛḿɛɛ ń we nyɛɛ lɛ̃wɑi. 18Nɛ nyulɛ ŋmɑɑ rɛ lisɔnɛ ɑ́i kɛnɛḿɛɛ we, nɛ lɑ
kɛ́ rɛmɛnɛẃee kɛḿɛɛ, lisɔnɛ piwɑi yɛɛ̀ ̀ ripɔ́ɔ nɛ́wɑlɛ, ɑmɑ́ ɑ́m yɛ pɛɛ lipiwɑi fe. 19Ám yɛ
lisɔnɛ kɑm piwɑi ń lɑwɑ, ɑmɑ́ likópɛ kɑ́m piwɑi ń lɑ kɑm yɛwɑ. 20 In tɛ lɛ̃ kɑ́m ń lɑ kɑm
yɛ wɑ, li nyísɛ rɛ ɑ́i nɛɛ́ li wɑi, ɑmɑ́ ɑkópɛ nyɛɛ kɛnɛḿɛɛ ń we yɛ nyɛ.

21Nɛ yɛ̃ tɛ nní kɛ isé ii sɔ́nɛ. I lɑ ikɛ́ lisɔnɛ wɑ, ɑmɑ́ likópɛ lin pɛɛmɛsɛŕɛ kɛnyɑ́lɛ-i we.
22 Li kɛnɛf́ɑ kɛḿɛɛ nɛ́ lɑ́ɑ́rúlɛ rɛ kɛ́Uléécɑɑ isé mmúílɛ,̃ 23 ɑmɑ́ nɛn pɛɛ kɔ inɛṕiŋɛ kɛḿɛɛ
isé féé icɔ nyɑ́ni. Isé iyɛ̃ nɛ iyɛɛ nɛ kɛnɛḿúŋɛ́ n sɑ́ íi kómɛinɛ. I ɑkópɛ ilɑsi nɛ́ simrilɛ in
tíyɛsɛlɛ̃ nɛn ɑkópɛ nyɛɛ kɛnɛḿɛɛ ń we isé tíkilɛ.̃ 24 Linɛćɔ yɛ íwɛ welɛ! Wóo yɛ́ inɛṕiŋɛ
yɛɛ nɛ nkpɔ nɛ́nwɛɛ́śi kɛḿɛɛ nɛ́ lesɛ? 25NɛUrɔ́píimɑYeesu Kirisi nɛ ritiki ɑḿnɛUléécɑɑ
pɔɔnɛsɛ!

Lɛ̃nnyɑ, nɛ kɛnɛḿúŋɛ́ kɛḿɛɛUléécɑɑ isé ilɑsi tunlɛ, ɑmɑ́ nɛn pɛɛ inɛṕiŋɛ kɛḿɛɛ ɑkópɛ
ilɑsi le.

8
Lɛ̃ kɛ usoi uu yɛ Uléécɑɑ Nfɑɑsɔnɛmmɑ́ un nɛ we

1 Lɛ̃ nnyɑ nkpéni, pɛpɛɛ nɛ Kirisi Yeesu m pɛńɛlɛ̃ pin nɛ we ɑ́pi mɑ́ rɛ pikɛ́ Uléécɑɑ
kɛtɑhɑi kuú nɛ pisoi n túhɑɑnɛnɛ iwɑmɛ n wɑi. 2 Asei kɛcɑ́ɑ́, isé yɛɛ yɛ Kirisi Yeesu
kupɛńɛcɔ kɛḿɛɛ Nfɑ́ɑsɔnɛ nɛ rintíki ií nɛ nfɑ́ɑ hɛ yɛ isé yɛɛ yɛ ɑkópɛ nɛ rintíki ií nɛ nkpɔ
weri kɛḿɛɛ nɛ́ lésɛlɛ. 3 Lɛ̃ kɛ isé ii piwɑi m pɔɔnɛ rɛ mɛrɔ́wee yɛ ńnɑŋɛ i pɑɑsɛ nnyɑ kɛ
Uléécɑɑ ricuruu uu wɑ. Ukɛ́ nɛ ɑkópɛ nyɛɛ pisoi isoi kɛḿɛɛ ń we ɑn pi nyikilɛ̃ n feriyɛ
nnyɑ kuu Ukɛpipi tummɛ nɛ isoipiŋɛ yɑrɛ pikópɛkɔɔ́ mɛcɔ. Kɛnkpɔ mɛɛ lɛ̃ kɛ ɑkópɛ ɑɑ́
nɛ ńnɑŋɛ m mɑ́ cirɛ nɛ ɑ rinyiki. 4 Lɛ̃ nnyɑ kɑri yɛ́ nkpéni fe ɑri isoi n le yɑrɛ kɛ isé ii
m pisɛ. Ári nkpéni mɛrɔ́wee cirɛ tikilɛ̃ tɔn nɛ isoi le, ɑmɑ́ tɔ nkpéni irɔ́soi lelɛ yɑrɛ kɛ
Nfɑ́ɑsɔnɛ nn m pisɛ. 5Asei kɛcɑ́ɑ́, mpí pɛɛ pimɛwee cirɛ n tíkilɛ̃ pin nɛ isoi le yɛ lɛ̃ kɑpi ń
lɑ kɛmúŋɛ́wɑilɛ, ɑmɑ́mpí pɛɛ piisoi n le yɑrɛ kɛNfɑ́ɑsɔnɛ nnmpisɛ yɛNfɑ́ɑsɔnɛ kɛmúŋɛ́
wɑilɛ. 6Usoi mɛwee cirɛ pitiki ukɛ́ nɛ isoi n le yɛɛ̀ ̀nɛ nkpɔ kɛḿɛɛ u hɑlɛ. Amɑ́ isoi pilukɛ
yɑrɛ kɛ Nfɑ́ɑsɔnɛ nn m pisɛ yɛɛ̀ ̀ nɛ nfɑ́ɑ nɛ nkíŋniŋɛ kɑlɛ. 7Usoi mɛwee cirɛ isoi pilukɛ
yɛɛ̀ ̀ tíyɛsɛlɛ uu wɑi Uléécɑɑ ulɑɑrɔ. Mɛẃee mɛ̃ ɑ́mɛ yɛUléécɑɑ pɑkɑrɛ, ticuruu ɑ́mɛ yɛ́ fe
mɛkɛ́ lɛ̃wɑ. 8Ái céreisɛ rɛ pɛpɛɛ pimɛwee cirɛ ilɑsi n tṹ pin nɛ isoi le ɑ́pi yɛ́ fe pikɛ́ lɛlɛɛ
nɛ Uléécɑɑ n sɑ́ wɑ.

9Amɑ́ nɔ̃́ ɑ́ni kɔ nkpéni nɔ́mɛnɛẃee cirɛ ilɑsi tũ nɔn nɛ isoi le, ɑmɑ́ lɛlɛɛ nɛNfɑ́ɑsɔnɛ n
sɑ́ kɑni tíkilɛ,̃ in tɛ ɑsei kɛcɑ́ɑ́, Uléécɑɑ Nfɑɑsɔnɛ yɛ nɔ́kɛnɛḿɛɛ́welɛ. Unyinɛ unsɑ́ Kirisi
Nfɑɑsɔnɛ m mɑ́, ɑ́i Kirisi yɛɛ u te. 10 Kirisi un nɔ́kɛnɛḿɛɛ n we, ɑsei kɛcɑ́ɑ́, nɔ́inɛṕiŋɛ
yɛ kɔ nɛ ɑkópɛ nnyɑ nkpɔ kɛḿɛɛ́ welɛ, ɑmɑ́ kɛ Uléécɑɑ uu nɔ́m pɑnsɛsɛ ɑsei pite nnyɑ,
Unfɑɑsɔnɛ yɛ nfɑ́ɑ nɔ́ hɛlɛ. 11 In tɛ uyɛɛ pikpɔkpɔ kɛḿɛɛ Yeesu n yukusɛ Nfɑɑsɔnɛ yɛ
nɔ́kɛnɛḿɛɛ́we, uyɛɛ pikpɔkpɔ kɛḿɛɛ Kirisi Yeesu n yukusɛ yɛ́ kɔ tíyɛsɛ nɔ́inɛṕiŋɛ yɛɛ nɛ
nkpɔ n sɑ́ ii Unfɑɑsɔnɛmɛɛ nɔ́kɛnɛḿɛɛ ń we nnyɑ nfɑ́ɑmmɑ́.

12 Lɛ̃ nnyɑ pimɑ́rɛcɔ, tɔ nkpéni riwómɛmɑ́lɛ, ɑmɑ́ ɑ́i pɛɛmɛrɔ́wee kɑrí nɛ riwómɛmɑ́

kɑri yɛ́ nɛ irɔ́piŋɛmɛlɑ n wɑi. 13Nɔn nɔ́mɛnɛĺɑ n tikilɛ̃ nɔn nɛ nɔ́inɛśoi n le, nɔ kpíninɛ.
Amɑ́ in tɛ nɔ Uléécɑɑ Nfɑɑsɔnɛ tíyɛ nn nɔ́kɛnɛḿɛɛ pikɛi wɑi nn nɔ́inɛṕiŋɛmɛwɑi kopu,
nɔ́ nfɑ́ɑwɑ. 14 Pɛ̃nnɛí́ kɛ Uléécɑɑ Nfɑɑsɔnɛ nn n séni yɛ Uléécɑɑ sipipi lɛ. 15Ái nfɑ́ɑmɛɛ
nɔ́m pɑnsɛsɛ pilɑ́si pɛɛ iwɑmɛ nɛ n tṹ kɑní yɔsí, ɑmɑ́ Nfɑ́ɑsɔnɛmɛɛ nɔ́ n kpísi nn wɑisɛ
Uléécɑɑ sipipi kɑní yɔsí. Mmɛmɛɛ yɛ tíyɛsɛ kɑri yɛ ricɑ́ɑ́i ɑri Uléécɑɑ séi rɛ “Apɑ”, “Sɑ́ɑ”!
16Uléécɑɑ Nfɑɑsɔnɛ ricuruu yɛ tirɔ́cúruu símisilɛ rɛ tɔ Uléécɑɑ sipipi lɛ. 17 Tɔn Uléécɑɑ
sipipi, tɔ́ɔ kɔ mɑsí lɛ̃ kuú nɛ rɔ́ m mɛ̃́ te. Tɔ́ nɛ Kirisi tɔ́ɔ kɛsẽ́ Uléécɑɑ likɔ́ te. Tɔn Kirisi
iwɛ kɛsẽ́ n li, tɔ́ nɛ Kirisi yɛ́ hɑ kɛsẽ́ umɛyɔɔpi kɛḿɛɛ́ n we.

Mɛyɔ́ɔpi mɛɛ kɛpirɛ n wemɛ
18Nɛ nyɑ́ni rɛ íwɛ nnyí kɛḿɛɛ kɑri nɛni nní ńwe nɛmɑsí kɛpirɛmɛyɔɔpi kɛUléécɑɑ uu

ń lesɛnɛ ukɛ́ rɔ́ nyísɛ ɑ́mɛ ńkɑ kɛḿɛɛ kumúŋɛisɛnɛ we. 19Ḿpɑ́ yo kɛ Uléécɑɑ uu n wɑ yɛ
mɛyíkíyiki mɛńlɛ, nɛ kɛfɑ kɛsɛ Uléécɑɑ ukɛ́ usipipi lesɛ ukɛ́ nyísɛ. 20Ḿpɑ́ yo kɛ Uléécɑɑ
uu n wɑ yɛ pɑnsɛlɛ líwookɔɔ́. Ái rɛ liricuruu mɛlɑ kɛḿɛɛ kɑí nɛ lɛ̃wɑ, ɑmɑ́ Uléécɑɑ yɛɛ
lɛ̃ nɛ ńnɑŋɛ li wɑi. U lɛ̃ wɑlɛ un nɛ tɑ́lɛ̃ tɛ: 21 Ulikɔ́ kuu n wɑ yɛ́ kɑm ɑi ńnɑŋɛ mɛɛ li n
cɑɑi ɑi ilɑ́si kɛḿɛɛ li n tonsɛlɛ̃ ɑnipɛ-i lelu, ɑi pɛɛ́ nɛ liripɔɔ n we lin kɔ Uléécɑɑ sipipi
mɛyɔɔpi kɛḿɛɛ́ we. 22 Tɔ kɔ pɛɛ nyulɛ rɛ ḿpɑ́ yo kɛ Uléécɑɑ uu n wɑ yɛ hɑ́i nɛ nɛni-
mɛ ŋmɔ́ɔ́púlɛnlɛ, lin íwɛ le yɑrɛ kɛ mɛmɑ́rɛnlõ ɑmɛ yɛ unɔ́si n kɛh́ɛni. 23 Amɑ́ ɑ́i pɛɛ lɛ̃
ŋmɑnɛ. Tɔ̃́ nɛ kɔ ŋmɔ́ɔ́púlɛnlɛ tɔn nɛ mɛyíkíyiki mɛ̃́ tɛ tɔ́ mpí kɛ Uléécɑɑ uu nní Unfɑɑ
n lɑɑnsɛ, ukɛ́mɛsei rɔ́ yɔsí yɑrɛ usipipi uu kɔ ńnɑŋɛ mɛɛ mɛkɛɛ-mɛ rɔ́ n cɑɑi ɑnipɛ-i rɔ́
lesɛ. 24Amɑ́ tɔ tɑ́lɛnlɛ tɔn mɛ̃.́ Pitɑ́ pɛ̃ kɛḿɛɛ ŋmɑnɛ kɛ Uléécɑɑ uu tirɔ́yu lɔ. Usoi un lɛ̃
kuu n tɑ́lɛ̃ un mɛ̃́ n nyɑ́ni, ɑ́pi yɛ pɛɛ rɛ u nɛ tɑ́lɛnlɛ. Usoi yɛ́ fe uu lɛ̃ kuu n nyɑ́ni mɑɑ rɛ
u kɔ tɑ́lɛnlɛ u mɛ̃ɛ́? 25Amɑ́ in lɛ̃ kɑ́ri n nyɑ́ni kɑri tɑ́lɛ,̃ tɔ yɛ li m mɛńlɛ nɛ ikɑri.

26 Limɛcɔ kɛ Nfɑ́ɑsɔnɛ pɔ́ɔ yɛ kɔ rɔ́ lɛ̃́ tɛ ɑ́ri pɑ́ɑ́pú nnyɑ. Asei kɛcɑ́ɑ́, ɑ́ri piyómɛyɑ́hɑɑ
kɛḿɛɛ lɛ̃ kɑri yɛɛ́́ n we nyu. Amɑ́ Nfɑ́ɑsɔnɛ ricuruu yɛɛ kɛrɔ́cɑ́ɑ́ Uléécɑɑ yɑ́ɑsilɛ nń nɛ
iŋmɔpi yɛɛ íi nnɔ́ɔ nɛ kúmɑɑ ń we kɛrɔ́cɑ́ɑ́ u téni. 27 Kei kɛ Uléécɑɑ yɛɛ ḿpɑ́ úye kɛfɑ n
nyu uu yɛ nɛ lɛ̃ kɛ Nfɑ́ɑsɔnɛ nn ń lɑ nkɛ́ m pisɛ ceri. Nfɑ́ɑsɔnɛ yɛɛ̀ ̀ Uléécɑɑ pikɔ́ kɛcɑ́ɑ́
yɑ́ɑsilɛ ɑí nɛ umɛlɑ sɑ́.

28 Tɔ kɔ nyulɛ rɛ ḿpɑ́ yo yɛɛ̀ ̀ pɛpɛɛ Uléécɑɑ ń lɑ nɛ lisɔnɛ kɑlɛ. Lipite pɛɛ nní pɛ̃ kuu
lɛ̃ kuu piwɑi ń lɑ nnyɑ n sée. 29 Uléécɑɑ yɛ tíyɛsɛlɛ rɛ pɛ̃ nnɛí́ kuu mɛkɛɛ-mɛ n céri uu
kɔmɛkɛɛ-mɛ pi wɛɛ́ pikɛ́ Ukɛpipi mɛcɔ n we, Ukɛpipi kɛ̃ kɛkɛ́ pɛɛ pimɑ́rɛcɔ kulúi kɛḿɛɛ
kɛfoí kuu m mɑ́ri. 30 Pɛ̃ nnɛí́ kɛ Uléécɑɑ uu mɛkɛɛ-mɛ n yekei rɛ pikɛ́ lɛ̃ n we, u kɔ lipite
pɛ̃ séelɛ, pɛ̃ kuu n sée, u kɔ pi pɑnsɛsɛlɛ ɑsei pite, pɛ̃ kuu m pɑnsɛsɛ ɑsei pite, u kɔ ríyu pi
wɑisɛlɛ.

Uléécɑɑ nlɑ yɛ piyɛlɛ
31Tɔ́ nkpénimmú kɛḿɛɛ rɛ íye? Uléécɑɑ un kɛrɔ́cɑ́ɑ́ n kpɑ́lɛ,̃ wóo yɛ́ pɛɛ́ nɛ rɔ́ kɛŋ́ɛnɛ?

32 Ukɛpipi cirɛ kúu kɑŋnɛ rɛ ɑ́kɛ kɑpɛ íwɛ li, ɑmɑ́ u kɛ kpísilɛ uú nɛ ntɔ́nɛí́ ɑkópɛ nnyɑ
nyɔ́ɔnsɛ, íye kɑi yɛ́ pɛɛwɑ úu yɛ́ nɛ uipɛɛlɛɛ́ kɛ̃nnyɑḿpɑ́ yo rɔ́ḿ pɑ? 33Wóo yɛ́ fe uú nɛ
pɛ̃ kɛ Uléécɑɑ uu n wɛɛ́ túhɑɑnɛ? Liute úu we. Likumúŋɛ́ rɛ Uléécɑɑ yɛɛ yɛ usoi pɑnsɛsɛ
ɑsei ute. 34Wóo yɛ́ fe uu ɑkópɛ pi pɑ? Liute úu we. Likumúŋɛ́ rɛ Kirisi Yeesu yɛɛ kpu, ɑ́i
kɔ kei nɛ ripɑ́, ɑmɑ́ u nkpɔ kɛḿɛɛ yisilɛ, Uléécɑɑ kulukɛ-lukɛ-mɛ̃kuu kɛýukɔɔ́tonɛ-i tṹ un
kɛrɔ́cɑ́ɑ́ u welu! 35Yoo yɛ́ fe ɑi Kirisi yɛɛ rɔ́ ń lɑ ɑnipɛ-i rɔ́ lesɛ? Íwɛ píimɑ nɛɛ́mpɔ́ɔcɑɑi
nɛɛ́ piwéékusɛ nɛɛ́ nkṹ nɛɛ́mpɑ́rí nɛɛ́ nkpɔ piloró nɛɛ́ nkpɔ ricuruu ŋmɑɑ? 36 Lɛ̃ kɑi nní
Nléécɑɑsimɛ́ ritɛlɛ́ kɛḿɛɛ wɔ́lɑɑlɛ̃ tɛ:
Pɔ̃́ nnyɑ kɑri mɛsɛŕɛ nkpɔ lorólɛ̃
pin tɔ́ nyɑ́ni yɑrɛ isɑ́ŋ kɑpí nɛ kɛsɑrɛyɑ́i-i pikópɛ n tɔ́su. 37 Amɑ́ tɔ lɛ̃ nnɛí́ kɛḿɛɛ uyɛɛ

nní rɔ́ ń lɑ nnyɑ feriyɛlɛ ɑ́i nɛ kɛt́ɔ. 38Nɛmɛyíkíyiki nyulɛ rɛ líkɑ ɑ́i yɛ́ fe likɛ́ ńlɑ
mmɛ̃ kɛḿɛɛ rɔ́ lesɛ. Ái nkpɔ, ɑ́i kɔ nfɑ́ɑ, ɑ́i kɔ piléécɑɑtumɛ, ɑ́i kɔ liféé linyinɛ lɛɛ
ńnɑŋɛ m mɑ́, ɑ́i kɔ nfɑ́ɑni likɔ́ nɛɛ́ mɑsí kɛpirɛ likɔ́, 39 ɑ́i kɔ kɛcɑ́ɑ́ likɔ́ líkɑ, ɑ́i kɔ

lɛlɛɛ mɛtene ń we. Líkɑ mpuri ɑ́i we. Urɔ́píimɑ Kirisi Yeesu nnyɑ kɛ Uléécɑɑ uu
rɔ́ nyísɛ rɛ u rɔ́ lɑlɛ. Lɛ̃ nnyɑ, líkɑmpuri kɛ Uléécɑɑ uu n wɑ, ɑ́li we lɛɛ yɛ́ ń fe ɑi
Uléécɑɑ nlɑ kuu rɔ́ n nyísɛ kɛḿɛɛ rɔ́ lesɛ.

9
Isirɑyɛɛli pikɔ́ nɛ Uléécɑɑ rinɔɔ kuu n yekei nkɔ́

1 Lɛ̃ kɑm nní ḿ mɑɑnɛ yɛ nsímɛśei lɛ. Nɛ Kirisi ukɔ́ lɛ, ɑ́m kirɑɑsɛ. Uléécɑɑ Nfɑɑsɔnɛ
yɛ tíyɛsɛlɛ ɑm céru rɛ ɑsei yɛ nyɛ. 2Asei yɛ nyɛ rɛ tinɛṕɔ́ɔ yɛmɛyɑ́nsei cɑɑilɛnlɛ nɛn kɔ
mɛsɛŕɛ kɛnɛf́ɑ-i nɛ íwɛ pɑnsɛntɛ. 3 Nɛ́ pɛɛ Uléécɑɑ pisɛ rɛ ukɛ́ ɑnɔ́ɔ nɛ́ wɑ tɔ́ nɛ Kirisi
tɔkɛ́ túúnnɛ likɛ́ pinɛḿɑ́rɛcɔ, tɔ́ nɛ pɛ̃ kɑpi mpuri nsɛ-i mmɑ́ri yoriyɛ. 4Pi Isirɑyɛɛli pikɔ́
lɛ kɛ Uléécɑɑ uu m pɑnsɛsɛ upikɔ́, pin umɛyɔɔpi kɛḿɛɛ́ we. Pɛ̃ kuú nɛ nkómɛinɛ sée uu
isé pi pɑ, uu kɔ pi céési lɛ̃ kɑpi yɛ́ uinyɔ́ɔnsɛ n wɑ, uu rinɔ́ɔ pi yekei. 5Uléécɑɑ yɛ hɑ́i pɛɛ
mɛkɛɛ-mɛ pipikpurɛ wɛɛ́lɛ. Kirisi ricuruu yɛ ukɛpirɛ ukɔ́ lɛ, tɔn kei kɑpi kɛtẽ nkɛ́ kɛcɑ́ɑ́
u m mɑ́ri m pɑinɛ. Kirisi uyɛɛ pɛɛ kɔ ḿpɑ́ yo fe. Uyɛɛ Uléécɑɑ yɛɛ ḿpɑ́ píyei ipɑkɑrɛ n
te. Amí!

6 Ái we rɛ usoi ukɛ́ musí rɛ Uléécɑɑ rinɔɔ ɑ́ri nkpéni ńnɑŋɛ ńkɑ mɑ́. Ái rɛ Isirɑyɛɛli
pikɔ́ nnɛí́ pɛɛ Isirɑyɛɛli pikɔ́ yíkíyiki. 7 Limɛcɔ, ɑ́i rɛ Apirɑhɑm kumɑrɛ pikɔ́ nnɛí́ pɛɛ
Apirɑhɑm sipipi yíkíyiki. Uléécɑɑ yɛ Apirɑhɑmmɑɑ rɛ:
Isɑɑki kɛḿɛɛ́ kɑɑ sipírɛ̃ yɛnunɛ ɑpi yɛ ripɔ́nyíri si séi. 8 Lɛ̃nnyɑ, ɑ́i Apirɑhɑm sipipi nnɛí́

sɛɛ Uléécɑɑ sipipi. Uléécɑɑ yɛmɑɑ rɛ usipipi yíkíyiki sɛɛ nní sɛ̃ kɑpi Urinɔɔ kuu
n yekei kɛcɑ́ɑ́ḿmɑ́ri. 9Asei kɛcɑ́ɑ́, tinɔ́ɔ tɛɛ n yisunu yɛ ntí:

Kɛ́ nɛ kɛlɑɑnɛ nní icɔm pɛɛmɛ, Sɑrɑ un kɛwɑ́ntisi mɑ́.
10 Ái nɛ kei ŋmɑnɛ ripɑ́. Limɛcɔ kɑi kɔ Repekɑ piŋmɑ́nɛ kɛtɛ́ kɛḿɛɛ́ we. Urɔ́sɑ́ɑyɑhɑ

Isɑɑki yɛɛ pɛɛ pikɛtɛ́ usɑɑ. 11-13Úu pɛɛ kɑhɑnɛ pi m mɑri, ɑ́pi pɛɛ kɔ kɑhɑnɛ lisɔnɛ nɛɛ́
likópɛ n wɑ. Ḿpɑ́ nɛ lɛ,̃ Uléécɑɑ yɛ pɛɛ Repekɑmɑɑ rɛ: Uwɛɛ́śɛ yɛ́ pɑnsɛ uwɑ̃́ ulɑsi yɑrɛ
kɑi n wɔ́lɑɑlɛ̃ tɛ: "Yɑkupu ipuri kɑḿ lɑ, ɑm Esɑu ikɔ́ yúlu." Uléécɑɑ kɛmúŋɛ́ kɛkɛ́ nɛ n
wɑ nnyɑ kɑi lɛ̃ wɑ. Ái kɛsoipipi mɛwɑi kuú pɑílɛ̃ un nɛ wɛɛ́ḱɛɛ, ɑmɑ́ uricuruu kɛmúŋɛ́
kɛḿɛɛ́ kɑi léeri kuu yɛ nɛ usoi wɛɛ́.

14 Lɛ̃ nnyɑ, tɔ́ nkpéni mɑɑ rɛ íye? Tɛ Uléécɑɑ úu ɑsei ute nɛɛ́? Ái nkpɑ́ni lɛ.̃ 15U pɛɛ
Moisimɑɑ rɛ: Nɛnúye n lɑ kɛ́ íwɛ tẽ,́ nɛ yɛ liute íwɛ ténlɛ, nɛn kɔ úye n lɑ kɛ́nɛ kɛfɑ fénnɛ,
nɛ yɛ liute nɛ kɛfɑ fénnɛlɛ. 16Lɛ̃nnyɑ, ɑ́i usoimɛlɑ kɛḿɛɛ léeri, ɑ́i kɔusoi nŋmɔ́ɔ́pú kɛḿɛɛ
léeri, ɑmɑ́ Uléécɑɑ yɛɛ yɛ usoi íwɛ n tẽ́ ŋmɑnɛ kóló kɛḿɛɛ kɑi léeri. 17 Lɛ̃ kɛ Uléécɑɑ uu
Esipiti Uyɔɔpi mɑɑ rɛ: Nɛ pɔ́ lésɛmɛlɛ rɛ kɛ́ nɛ pɔ́ ritiki kɛ́ nɛ nnɛńɑŋɛ nyísɛ rinɛńyíri tikɛ́
nɛ kɛtẽ nnɛí́ rinkɔ́ɔ́nú nnyɑ. 18 Lɛ̃ nnyɑ, Uléécɑɑ un úye n lɑ ukɛ́ íwɛ tẽ,́ u yɛ liute íwɛ
ténlɛ, un kɔ úye rikiŋ n lɑ ukɛ́ tɑ́kɑɑsɛ, u yɛ liute rikiŋ tɑkɑɑsɛlɛ.

Uléécɑɑ kuwɔi nɛ upiwɛtu
19 In n lɑ unyinɛ yɛ́ fe uu nɛ́ pisɛ rɛ: In lɛɛ ni, yo nnyɑ kɛ Uléécɑɑ uu yɛ pɛɛ́ nɛ pisoi

cɛśi? Wóo yɛ́mpíí fe ukɛ́ umɛlɑ kɛsi? 20Pɔ́ kɛsoipipi, pɔ́ɔ úye pɔ́ɔkɛ́ nɛUléécɑɑ n kɛŋ́ɛnɛ?
Kɛtúhu yɛ́ fe ɑkɛ umɔ́mɛ pisɛ rɛ yo nnyɑ kɑɑ nní nɛ́ mɔ̃́ɔ? 21Utúhumɔmɛ yɛ ncée mɑ́lɛ
ukɛ́ nɛ lɛ̃ kuu ń lɑ mɛtipipɛrɛ́ wɑ. U yɛ́ fe uu mɛpɛŕɛ́ mɛsɛ mɛ̃ kpísi uú nɛ kɛtúhu mɔm,
ɑpi yɛ nɛ líyukɔɔ́ kɛ wɑi, uu kɔ kɛcɔmɔm, ɑpi yɛ kɛ̃ nɛ likpɑ́rɑ́kɔɔ́ wɑi.

22Uléécɑɑ yɛ pɛɛ lɑlɛ ukɛ́ ukuwɔi nɛ unnɑŋɛ pinyinɛ kɛḿɛɛ nyísɛ. Pɛpɛɛ sitúhu sɛ̃kɑpi
yɛ nɛ likpɑ́rɑ́kɔɔ́ nwɑ. Amɑ́ḿpɑ́ nɛ lɛ,̃ uu umɛcirɛ tini uu pɛpɛɛ pɛɛ́nɛ nkpɔ n sɑ́mmúílɛ̃
un tikíŋ tɑ́pɑɑlɛ.̃ 23U kɔ pɛɛ́ lɑlɛ ukɛ́ picɔ kɛḿɛɛ nyísɛ rɛ umɛyɔɔpi ɑ́mɛ kumúŋɛ́mɑ́. Pɛ̃
kuu íwɛ tẽ.́ Pɛpɛɛ sitúhu sɛ̃ kɑpi yɛ nɛ líyukɔɔ́ n wɑ. Pɛ̃ kuu kɔ mɛkɛɛ-mɛ wɛɛ́ rɛ pikɛ́
umɛyɔɔpi kɛḿɛɛ n we. 24 Lɛlɛɛ nní tɔ́ mpí kuu nní n sée. Ái kɔ Pisuifi ŋmɑnɛ, ɑmɑ́ nɛ
mpuri sɑnɛ pikɔ́ kuu sée. 25 Lɛ̃ kɛ Uléécɑɑ uu Osee ritɛlɛ́ kɛḿɛɛmɑɑ rɛ:
Mpuri mmɛmɛɛ ńn pɛɛ nnɛḱɔ́ kɑm sɔ́nti kɛ́ sée rɛ nnɛṕuri.
Mpuri mmɛ̃ isoi kɑ́m yɛ pɛɛ ń lɑ kɑm sɔ́nti kɛ́ sée rɛ nnɛṕuri lɑlɑ píimɑ.
26 Pɛ̃ kɑm yɛ pɛɛḿmɑɑ rɛ:

Áni pinɛḱɔ́, kɑm sɔ́nti kɛ́ sée rɛ Uléécɑɑ yɛɛ nfɑ́ɑ n te sipipi.

27Antepu Esɑyi pɔ̃́ nɛ kɔ Isirɑyɛɛli pikɔ́ kɛcɑ́ɑ́ nsímɛ́mɑɑ rɛ: Ḿpɑ́ Isirɑyɛɛli sipipi sikɛ́
kɑm sikɛ́ kulúi n we yɑrɛ mínimɑɑ ritimɛ nnyɛnɛ, pisoi nkɑ́ripi nnyinɛ ŋmɑnɛ riyu kɛ
Uléécɑɑ uu lɔlunɛ. 28 Upíimɑ yɛ rinɔ́ɔ tɛ̃ kuu n yekei wɑinɛ nɛ kɛt́ɔ-pɔ, kɛtẽ kɛcɑ́ɑ́ ɑ́i
nkpɑ́ni sésénɛ. 29 Lɛ̃ kɛ Esɑyi uu mɛkɛɛ-mɛ wɔi rɛ:
Uléécɑɑ, kɛtẽ nɛ kɛyómɛ ute unsɑ́ pɛɛ ntɔ́puri kɛḿɛɛ pinyinɛ n tíyɛ,
tɔ́ pɛɛ pɑnsɛlɛ yɑrɛ Sotɔm pikɔ́,
Komɔɔri pikɔ́ kɑri yɛ́ pɛɛ́ nɛmɛnyinɛ n we.

Isirɑyɛɛli nɛ nfɑtɛnɛ nsímɛ́
30 Lɛ̃ nnyɑ, tɔ́ nkpéni mɑɑ rɛ íye? Tɛ mpuri sɑnɛ pikɔ́ pɛɛ ɑ́pi n wɛɛ́śi pikɛ́ pɑnsɛ ɑsei

pite yɛ kɛfɑ kɑpí nɛ u n tɛnɛ nnyɑ pɑnsɛ ɑsei pite. 31 Isirɑyɛɛli pikɔ́ pɛɛ n ŋmɔ́ɔ́púlɛ̃ pikɛ́
isé ritiki pikɛ́ nɛ pɑnsɛ ɑsei pite pɔ́ɔ pɛɛmɛníŋɛ́ lólu, ɑ́pi lɛ̃ kɑpí pɛɛ ń lɑ yɛ.̃ 32 Íye kɑi pɛɛ
lɛ̃ wɑ? Ápi wɛɛ́si rɛ pikɛ́ nɛ Uléécɑɑ kɛfɑ tɛnɛ. Amɑ́ pi pɛɛ́ lɑlɛ pikɛ́ piricuruu liwɑiwɑi
nnyɑ pɑnsɛ ɑsei pite Uléécɑɑ inipɛɛ-i. Kei kɑpi pɛɛ́ nɛ “ripɑrɛ tɛɛ yɛ pisoi n lóisɛ rikpɔu.”
33 Tipɑrɛ tɛ̃ nsímɛ́mɛɛ Nléécɑɑsimɛ́ ritɛlɛ́ kɛḿɛɛ wɔ́lɑɑlɛ̃ tɛ:
Nɔ yɛɛ̃, nɛ Siyɔɔ kɛtẽ-pɔ ripɑrɛ yekeilɛ
tɛɛ yɛ pisoi rinkpɔ́usɛ
nɛ kupɑrɛcɑŋɑɑ kpɛɛ yɛ pisoi n lóisɛ.
Amɑ́ nkó yɛɛ ripɑrɛ tɛ̃ nɛ kɛfɑ n tɛnɛ
úu isɛi mɛlukɛmɑ́.

10
1 Pimɑ́rɛcɔ, kɛnɛf́ɑ nnɛí́ mɛlɑ nɛ lɛ̃ kɑm Uléécɑɑ n welu yɛɛ rɛ ukɛ́ nnɛṕuri pikɔ́ riyu

lɔ. 2 Nɛ́ fe ɑm ɑsei kɛcɑ́ɑ́ mɑɑ rɛ pi mɛyíkíyiki Uléécɑɑ pikɛi kɛḿɛɛ ŋmɔ́ɔ́púlɛnlɛ. Amɑ́
mɛnyuwɛ yɛ pɛɛ pi pɑ́rílɛnlɛ. 3Ápi ceri lɛ̃ kɛ Uléécɑɑ uu yɛ n tíyɛsɛ usoi uú nɛ pɑnsɛ ɑsei
ute, ɑpi pɛɛ piicee cirɛ n wɛɛ́śi pikɛ́ nɛ pɑnsɛ ɑsei pite, ɑpi pɛɛ lɛ̃ kɛ Uléécɑɑ uu yɛ usoi m
pɑnsɛsɛ ɑsei ute pitíki yulu. 4 Kirisi yɛ isé ńnɑŋɛ pɑɑsɛlɛ rɛ Uléécɑɑ ukɛ́ pɛ̃ nnɛí́ pɛɛ nɛ
kɛfɑ u n tɛnɛlɛ̃ pɑnsɛsɛ ɑsei pite uinipɛɛ-i.

Nkó yɛɛ Upíimɑ nɛ kɛfɑ n tɛnɛlɛ̃ tiyu kɛ Uléécɑɑ uu yɛ lɔ
5Nsímɛ́mmɛ̃ kɛ Moisi uu lɛ̃ kɛ usoi uu yɛ isé rintíki uú nɛ pɑnsɛ ɑsei ute kɛcɑ́ɑ́ ń wɔ́i

yɛmmú rɛ:
Usoi nkó yɛɛ isé kɛcɑ́ɑ́ n sɔ́nɛ yɛ́ isé iyɛ̃ nnyɑ nfɑ́ɑ yɛ.̃ 6 Amɑ́ lɛ̃ kɛ Uléécɑɑ uu yɛ usoi

nfɑtɛnɛ nnyɑ m pɑnsɛsɛ ɑsei ute nkɔ́ yɛ mmú rɛ: Kɑpɛ mɛpɔ́círɛ m písɛi rɛ wóo
yɛ́ kɛyómɛcɑɑ ritɑɑ́? Li nkpɑ́ni yɑrɛ pɔ lɛ̃ teelɛ rɛ wóo yɛ́ hɑ Kirisi súísɛmɛ. 7Nɛɛ́
kɑpɛ kɔmɛpɔ́círɛmpísɛi rɛ: Wóo yɛ́ nkpɔ kuhorɛ kɛḿɛɛ súípɔ? Li nkpɑ́ni yɑrɛ pɔ
lɛ̃ teelɛ rɛwóo yɛ́ fe uu pikpɔkpɔ kɛḿɛɛ Kirisi lesɛri. 8 Li mpíí Nléécɑɑsimɛ́ kɛḿɛɛ
wɔ́lɑɑlɛ̃ tɛ íye? Li wɔlɑɑlɛ̃ tɛ:

Kɛpɔ́mɛɛ nɛmpɔ́nɔ́ɔ-i nɛ kɛpɔ́fɑ-i kɛ Nléécɑɑsimɛ́ nń we.
Nfɑtɛnɛ nsímɛ́mmɛ̃ kɑri n yóólɛ̃ yɛmmɛ.̃ 9Pɔn nɛmpɔ́nɔ́ɔ pisoi kɛyu-i n símisi rɛ Yeesu

yɛɛ Upíimɑ, pɔn kɔ kɛpɔ́fɑ-i nɛ kɛfɑ n tɛnɛlɛ̃ tɛ Uléécɑɑ yɛ pikpɔkpɔ kɛḿɛɛ u
yukusɛ, Uléécɑɑ yɛ́ ripɔ́yu lɔ. 10 Lɛ̃nnyɑ, usoi un ukɛfɑ-i nɛ Uléécɑɑ kɛfɑ n tɛnɛlɛ̃
kuu yɛ Uléécɑɑ inipɛɛ-i pɑnsɛ ɑsei ute, un n ŋmurɛi uu hɑ́ɑ, Yeesu uu uriyu lɔlu.
11Uléécɑɑ Nsímɛ́ ritɛlɛ́ yɛmɑɑ rɛ:

Nkó yɛɛ nɛ kɛfɑ u n tɛnɛlɛ,̃ úu isɛi mɛlukɛmɑ́. 12 Líkɑ ɑ́i ɑsei kɛcɑ́ɑ́ Usuifi nɛmpuri sɑnɛ
ukɔ́ kɛcɔpɛ kóólɛlɛ.̃ Upíimɑ usɛ kɛ pinnɛí́ ɑpi mɑ́. Pɛ̃nnɛí́ pɛɛ urinyiri n sélei kuu
yɛ ulikɔ́mɛyɑ̃́ hɛ. 13 Li kɔ Nléécɑɑsimɛ́ kɛḿɛɛ wɔ́lɑɑlɛ̃ tɛ:

Upíimɑ yɛɛ̀ ̀ nkó yɛɛ urinyiri n sélei riyu lɔlɛ.
14Amɑ́ íye kɑpi yɛ́ urinyiri sée, pinsɑ́ nɛ kɛfɑ u n tɛnɛlɛ?̃ Íye kɑpi yɛ́ kɔ pɛɛ uyɛ̃ kɛcɑ́ɑ́

nsímɛ́ kɑ́pi píkɑi n kómɑɑlɛ̃ nɛ kɛfɑ tɛnɛ? Íye kɑpi yɛ́ kɔ ukɛcɑ́ɑ́ nsímɛ́ kṍ, unyinɛ unsɑ́
unsímɛ́ rin-yóó? 15 Íye kɛ pisoi ɑpi yɛ́ nsímɛ́ riyóó, pinsɑ́ pinyinɛ n tummɛ rɛ pikɛ́ riyóó?
Lɛ̃ kɑpi Nléécɑɑsimɛ́ kɛḿɛɛwɔ́lɑɑlɛ̃ tɛ: A tíyɛ pɛpɛɛ nsímɛ́ n yóólɛ̃nsẽ yɛ pinyɑ́nɛi nyɑḿ

kpɑ. 16Amɑ́ pɛ̃ kɑpi rin-yóó ɑ́pi pinnɛí́ Nsímɛ́ Kɛcirɛmmɛ̃ ŋmurɛi. Esɑyi yɛ uritɛlɛ-́i wɔ́i
rɛ: Upíimɑ, wóo nkpɑ́ni mmɛ̃ kɑri rin-yóó kutu ricɔ? 17 Lɛ̃ nnyɑ, nsímɛ́ kɛ usoi uu yɛ n
kṍ mɛɛ yɛ tíyɛsɛ uú nɛ kɛfɑ tɛnɛ. Nsímɛ́ kɛ usoi uu yɛ n kṍ mɛɛ nní Kirisi nsímɛ́ kɑpi n
yóólɛ.̃

18Nɛ pisɛ rɛ: Yɑrɛ ɑ́pi pɛɛ nsímɛ́mmɛ̃ kõ, nɛɛ́ íye? Pi n konlɛ! Li Nléécɑɑsimɛ́ kɛḿɛɛ
wɔ́lɑɑlɛ̃ tɛ:
Pimɛtẽ yɛḿpɑ́ yei tulɛ.
Pirinɔɔ ɑri pisoi hɑ́i kɛtẽ kɛtɔ-pɔ tulu.

19Nɛ rɛ kɛ́ kɔ pisɛ rɛ: Isirɑyɛɛli pikɔ́ ɑ́pi mmɛ̃ kõ, nɛɛ́ íye? Moisi yɛ likɛcɑ́ɑ́ rinɔ́ɔ pɛsɛ
rɛ: Uléécɑɑ yɛmɑɑ rɛ:
Nɛ́ tíyɛsɛ nɔ́kɛnɛf́ɑ ɑkɛ́ nɛmpuri nnyinɛ pikɔ́ pɛɛ ɑ́pi kuséi ń we
rɛ nsoipuri tóósi. Nɛ́ kɔ tíyɛsɛ ɑní nɛmpuri nnyinɛ pikɔ́ pɛɛ
ɑ́pi mɛsɔhɔ mɛḱɑ m mɑ́ wɔ́ɔ́si. 20 Esɑyi ricuruu uu ikɑri wɑi uu yóó rɛ: Uléécɑɑ yɛ mɑɑ

rɛ:
Pɛpɛɛ ɑ́pi pɛɛ nɛ́ n wɛɛ́śi pɛɛ nɛ́ yɛ̃,́
pɛpɛɛ ɑ́pi líkɑ nɛ́m písɛi kɑmmɛnɛćírɛ nyísɛ. 21Amɑ́ u Isirɑyɛɛli pikɔ́ nkɔ́mɑɑ rɛ:
Kɛyɑ́ɑ nɛ kɛriyu kɑm sɑ́sikɛɛ rɛ kɛ́ tɔ́ nɛ mpuri pɑkɑrɛcirɛ́ mɛɛ nnɛḱɔ́ ń kɛśu kɛcɔpɛ

nyɔ́ɔnsɛ.
11

Uléécɑɑ úu Isirɑyɛɛli pikɔ́ fóm
1 Lɛ̃ kɑm pisɛ rɛ: Uléécɑɑ yɛ umpuri fómlɛ nɛɛ́? Ái yɛ́ lɛ!̃ Tinɛćúruu yɛ kɔ Isirɑyɛɛli

ukɔ́ lɛ. Nɛ Apirɑhɑm kɛpirɛ̃ lɛ nɛn kɔ Pɛnyɑmɛɛmpuri ukɔ́. 2Uléécɑɑ úu umpuri kuu hɑ́i
mɛkɛɛ-mɛ n wɛɛ́ fóm. Nɔ Uléécɑɑ Nsímɛ́ ritɛlɛ́ kɛlõ kɛ̃ léisɛ, nɛɛ́ yo? Kei kɛ ɑntepu Elii
uú nɛ Isirɑyɛɛli pikɔ́ nɛ n wɔ́ɔsi uú nɛ Uléécɑɑ téni. 3U kei mɑɑ rɛ: Upíimɑ, pi ɑntepuyɛ
pɛɛ nɛ mpɔ́nɔ́ɔ n símisi kónlɛ ɑpi sipɔ́nyɔ́ɔnsɛhúú forɛsi. Mɛnɛćírɛ kóló kɑi tíyɛ, pin kɔ
lɑ pikɛ́ nɛ́ kpu. 4 Tɛ íye kɛ Uléécɑɑ uu rinɔ́ɔ u pɛsɛ? U u pɛsɛ rɛ: Nɛ pisoi ɑ́kotokú ɑsɛɛi
mɛnɛćírɛ yekeilɛnlɛ pɛɛ ɑ́pi píkɑi Pɑɑli * ɑnui n wúlɑlɛ.̃ 5Limɛcɔ kɛUléécɑɑ uu kɔ nfɑ́ɑni
kɛtẽ nkɛ-́i pisoi nkɑ́ripi nɛ uipɛɛlɛɛ́wɛɛ́ un umɛcirɛ yekeilɛ.̃ 6Lɛ̃nnyɑ, nfɑnɑrɛ kɛUléécɑɑ
uú nɛ pi wɛɛ́, ɑ́i rɛ pimɛwɑi sɔnɛ nnyɑ. Insɑ́ lɛ,̃ Uléécɑɑ ipɛɛlɛɛ́ íi yɛ́ pɛɛ ípɛɛlɛɛ́ yíkíyiki.
[In kɔ rɛ pimɛwɑi sɔnɛ nnyɑ, ɑ́i pɛɛ ípɛɛlɛɛ́ kuu pi nyísɛ. Mɛwɑi sɔnɛ ihɛɛ́́ íi ípɛɛlɛɛ́ ihɛɛ
kɑpi yɛ usoi n hɛ.]

7 Lɛ̃ nnyɑ, íye nkpéni? Tɔ mɑɑ rɛ Isirɑyɛɛli pikɔ́ ɑ́pi lɛ̃ kɑpi n wɛɛ́śi yɛ.̃ Amɑ́ pɛ̃ kɛ
Uléécɑɑ uu pikɛcɔpɛ n wɛɛ́ ŋmɑnɛ pɛɛ li yɛ̃ ɑi pitɔ́rɔɔ ɑtu tɑ́pisi. 8 Li Nléécɑɑsimɛ́ kɛḿɛɛ
wɔ́lɑɑlɛ̃ tɛ:
Uléécɑɑ yɛ pimɛsɔhɔ rikipilɛ, uu piinipɛɛ yɑrii ɑ́pi yɛ pɛɛ yɛ̃,́
uu kɔ piɑtu tɑ́pisi ɑ́pi yɛ pɛɛ kṍ hɑ́i nɛ nɛni-mɛ. 9 Tɑfiti pɔ̃́ nɛ kɔmɑɑ rɛ:
Piɑnyɑ̃́ ilukɛ ikɛ́ pi pɑnsɛ ripinɛ nɛ kei kɑi yɛ́ pi n tĩ ́
likɛ́ kɛlólɛ-́mɛ̃ nɛ pi hɑ
pikɛ́ pɛɛ pimɛwɑi kulɑɑ yɛ.̃
10 Piinipɛɛ ikɛ́ nyíinu ɑ́pi kɑpɛ yɛ yɛ.̃
A tíyɛsɛ pikɛ́mɛsɛŕɛ ritírí n kpúḿḿlɛ.̃

11Nɛ pisɛ rɛ: Lɛ̃nnyɑ, Isirɑyɛɛli pikɔ́ yɛ loolɛ ɑ́i nkpɑ́ni píkɑi kuyisɛwee? Ái nkpɑ́ni lɛ!̃
Amɑ́ pikɛlólɛ́ yɛ tíyɛsɛlɛ Uléécɑɑ uu mpuri sɑnɛ pikɔ́ riyu lɔlu rɛ pikɛfɑ kɛkɛ́ tóósi nnyɑ.
12 Pikɛlólɛ́ yɛ tíyɛsɛlɛ kɛtẽ nnɛí́ ɑkɛ Uléécɑɑ likɔ́ yɛńu, pikupɑkɑrɛcirɛ́ ɑku tíyɛsɛ mpuri
sɑnɛ pikɔ́ ɑpi Uléécɑɑ likɔ́ yɛńu. Lɛ̃ nnyɑ, Isirɑyɛɛli pikɔ́ nnɛí́ pin nkpéni Yeesu Kirisi
rintiki, Uléécɑɑ likɔ́ yɛ́ pɛɛ kumúŋɛ́mmɑ́ɑ?

Mpuri sɑnɛ pikɔ́ riyu mɛlɑlɛ nsímɛ́
13 Nɔ́ mpuri sɑnɛ pikɔ́ kɑm nkpéni nɛ mɑ́nɛ. Nɛɛ́ Kirisi utumɛ yɛɛ mpuri sɑnɛ pikɔ́

kɛcɔpɛ n kɛisi. Kɑi nní lɛ,̃ li nɛ́ lɑ́ɑ́rúlɛ rɛ pikɛi pɛɛ ɑnɛńípɛ-i we nɛn pi wɑi. 14 In n lɑ,
* 11:4 Pɑɑli yɛ pɛɛ piléé píimɑ pinyinɛ lɛ.

li yɛ́ tíyɛsɛ ɑm nnɛṕuri pikɔ́ kufɑtoi yukusɛ ɑí nɛ pikɛcɔpɛ pinyinɛ ɑyu lɔlu. 15Uléécɑɑ
yɛ Isirɑyɛɛli pikɔ́ ilúkɛ́ ritélɛ uu pɛɛ u nɛ isoipuri tɔrɔɔ pikɔ́ kɛcɔpɛ nsímɛ́ nyɔ́ɔnsɛ. Un
nkpéni kɔ pikɛtonɛ-i pi m pɛsɛpɔ, íye kɑi yɛ́ pɛɛ́ n we? Li yɛ́ nkpɑ́ni yɑrɛ kɛ usoi uu yɛ n
kpu uu pɛɛri!

16 Pin ilukɛ n wɑ ɑpi ifoí wɛɛ́ ɑpi Uléécɑɑ hɛ, li nyísɛlɛ rɛ Uléécɑɑ yɛɛ itɔ́rɔɔ nnɛí́ te.
Pin kuléé kunyinɛ iníŋí n kpísi pin Uléécɑɑ n hɛ, li nyísɛ rɛ Uléécɑɑ yɛɛ ku te nɛ kuilesɛ-
pɔ. 17Pisuifi yɛwelɛ yɑrɛ Olifiyee kuléé kɑpi n tɑ́misi, Uléécɑɑ uu kuilesɛ inyinɛ kérii uu
iripɔhɔ kpɛkpɛɛ mɛẃoo n lɛ ilesɛ mɛɛlú. Pɔ́ nkɔ́, pɔ́ɔ nní mpuri sɑnɛ ukɔ́, pɔ welɛ yɑrɛ
Olifiyee kuléé kpɛɛ mɛẃoo n lɛ ilesɛ. Pi pɔ́ kpísilɛ ɑpi mɛḿɛɛlú pɔ́ mɛɛlúsɛ, pɔn nkpéni
kuléé kɑpi n tɑ́misi iníŋí mɛni níru. 18 Lɛ̃ nnyɑ, kɑpɛ ilésɛ iyɛ̃ kɑpi n kérii n nyɑ́ni rɛ íi
kɛpɔ́yu-i líkɑ tu. Pɔn mɛpɔ́círɛ n tɑɑ́sɛlɛ,̃ ɑ n nyu rɛ ɑ́i pɔ́ɔ nníŋí topori, ɑmɑ́ nníŋí mɛɛ
pɔ̃́ topori.

19 Pɔ́ mɑɑ rɛ: Pi ilésɛ iyɛ̃ kériilɛ pikɛ́ nɛ iripɔhɔ nɛ́ rimɛɛlúsɛ nnyɑ. 20 Asei ŋmɑɑ yɛ
nyɛ! Pi i kériilɛ rɛ íi nfɑtɛnɛ mɑ́ nnyɑ, ɑmɑ́ mpɔ́fɑtɛnɛ nnyɑ kɛ pɔ́ɔ we. Kɑpɛ mɛpɔ́círɛ
n tɑɑ́sɛlɛ,̃ ɑmɑ́ iwɑmɛ ikɛ́ pɔ́ n we. 21 Pisuifi pɛɛ Olifiyee kuléé kɑpi n tɑ́misi ilesɛ, ḿpɑ́
nɛ lɛ̃Uléécɑɑ úu pi kɑŋnɛ. Pɔ́ɔ nní nlésɛ kɑpi riḿmɛɛlú, kɑpɛ n nyu rɛ pɔ̃́ kuu yɛ́ kɑŋnɛ.
22 Lɛ̃ nnyɑ, ɑ Uléécɑɑ nfɑnɑrɛ ripɑí ɑɑ un-yupɑpɛ pɑí. U nɛ pɛpɛɛ kɛpirɛ u rińtɔ kɛýu
pɑ́ɑ́púlɛ, uu kutu pi pɑsɑ uu pɔ̃́ ńnɑrɛ wɑi. Lɛ̃ nnyɑ, li pisɛ rɛ pɔkɛ́ unnɑrɛ ncee n tikilɛ.̃
Insɑ́ lɛ,̃ u yɛ́ kɔ pɔ̃́ tiké yɑrɛ kɑpi yɛ nlésɛ rinké mɛcɔ. 23 Limɛcɔ, pɛ̃ pin nfɑtɛnɛ n yɛ,̃ u
yɛ́ kɔ pímɛɛlú pi pɛsɛ. Uléécɑɑ yɛ ńnɑŋɛmɑ́lɛ ukɛ́ nɛ pímɛɛlú pi pɛsɛ. 24 Lɛ̃ nnyɑ, pɔ́ nkó
pɔ́ɔ ɑ́ɑ nní Usuifi, pɔ we yɑrɛ Olifiyee kuléé kpɛɛ mɛẃoo n lɛ nlesɛ. Pi nlésɛ mmɛ̃ tikélɛ
ɑpi kpɛ̃ kɑpi n tɑ́misi kɛcɑ́ɑ́ tórɛsi, ɑ́i kɔ pɛɛ rɛ pɔ kpɛ̃ nlesɛ yíkíyiki lɛ. In tɛ Uléécɑɑ yɛ
lɛ̃wɑ, íye kúu yɛ́ pɛɛ Pisuifi pɛɛ ń we yɑrɛ kuléé kɑpi n tɑ́misi ilesɛ kɑpi n kérii isitonɛ-i
i pɛsɛ?

Uléécɑɑ yɛ́ Isirɑyɛɛli pikɔ́ nnɛí́ riyu lɔ
25 Lɛ̃ nnyɑ pimɑ́rɛcɔ, nɛ lɑ kɛ́ nɔ́ símisi ɑ́ni kɑpɛ nɛ lɛlɛɛ nní m pékɑɑlɛ̃ kɛcɑ́ɑ́m pɑlɛi,

ɑ́ni kɑpɛ kɔ nɛ nɔ́mɛnɛćírɛ n nyɑ́ni yɑrɛ nɔ pisɔhɔɔ lɛ nnyɑ. Isirɑyɛɛli pikɔ́ kunɑi kɛḿɛɛ,
pinyinɛ yɛ́ pikómɛ n yulɑɑlɛnlɛ Uléécɑɑ uú hɑ nɛ ipuri sɑnɛ nnɛí́ pisoi umpuri kɛcɑ́ɑ́
pikpɑ́pɔ n tɛnɛ. 26 Uléécɑɑ uu pɛɛ Isirɑyɛɛli pikɔ́ nnɛí́ riyu lɔlu yɑrɛ kɑi Nléécɑɑsimɛ́
kɛḿɛɛ n wɔ́lɑɑlɛ̃ tɛ:
Siyɔɔ-pɔ kɛ Úyulɑlɛ uu léerinɛ.
U yɛ́ tíyɛsɛ Yɑkupu kumɑrɛ pikɔ́ ɑpi kɛpirɛ pítɔ u yɑ́.
27Nkómɛinɛmɛɛ tɔ́ nɛ pɛ̃ kɛcɔpɛ n wenɛ yɛmmɛ̃
kumúŋɛ́ kpɛ-i kɑm piɑkópɛ pi n sɑ́rɛinɛ.

28 Pi Nsímɛ́ Kɛcirɛ yɛlɛ ɑpi pɛɛ pɑnsɛ Uléécɑɑ pilɑɑrɔ, ɑi tɔ̃́ wɑ́ɑ́nɑ́sɛ. Amɑ́ kɛ Uléécɑɑ
uu nní pɛɛ pipisɑɑyɑhɑ n wɛɛ́ nnyɑ, u pi lɑlɛ hɑ́i nɛ nkpéni-mɛ. 29Uléécɑɑ úu yɛ lɛ̃ kuu
usoi nɛ nfɑnɑrɛ n hɛ yɔsí, úu yɛ kɔ pɛ̃ kuu n wɛɛ́ kɛcɑ́ɑ́ kɛmúŋɛ́ consɛ. 30 Nɔ̃́ nɛ kɔ pɛɛ
Uléécɑɑ pipɑkɑrɛ yɛlɛ. Amɑ́ kɛ pɛ̃ ɑpí pɛɛ kɔ nní kupɑkɑrɛcirɛ́ m mɑ́ nnyɑ, Uléécɑɑ uu
nkpéni nɔ̃́ íwɛ téni. 31Limɛcɔ kɛ pɛ̃ ɑ́pi kɔ nkpéni Uléécɑɑ pɑkɑrɛlɛ̃ tɛ ukɛ́ nɔ̃́ íwɛ tẽ́ nnyɑ.
Amɑ́ u yɛ́ kɔ nkpéni pɛ̃nɔ́mɛnɛćɔ íwɛ tẽ.́ 32Uléécɑɑ yɛ sisoipipi nnɛí́ kupɑkɑrɛcirɛ́ kɛḿɛɛ
yɑ́lɛnlɛ rɛ u lɑ ukɛ́ sinnɛí́ íwɛ tẽ́ nnyɑ.

Uléécɑɑ yɛɛ ipɑkɑrɛ te
33 A tíyɛ Uléécɑɑ mɛmɑ́ yɛ piyɛ kpɑ. Umɛwɛɛ́śɛsɔhɔ nɛ umɛnyuwɛ yɛ címúlɛ ɑ́mɛ

kutɛpinɛ we! Wóo yɛ́ fe ukɛ́ ukɛtɑhɑi kuu rinkénɛ ceri? Wóo yɛ́ fe ukɛ́ ukɛmúŋɛ́ kuu
n wɑi ɑsei kõ? 34 Li Nléécɑɑsimɛ́ kɛḿɛɛ wɔ́lɑɑlɛ̃ tɛ:
Wóo Upíimɑ kɛmúŋɛ́ nyu?
Wóo yɛ́ rɛ u yɛ́ fe uu mɛsɔhɔ u kpɑ?
35Wóo mɛfoí linyinɛ u hɛɛlɛ̃ likɛ́ nɛ n we rɛ u yɛ́ liute pihɛɛ cɛɛi?

36Ukɛmɛɛ́ kɛḿpɑ́ yo ɑi léeri. Uyɛɛ tíyɛsɛ kɛḿpɑ́ yo ɑí we. Umɛkɔ́ kɛḿɛɛ kɛḿpɑ́ yo ɑi
kɔ we. Uléécɑɑ yɛɛḿpɑ́ píyei-pɔ ipɑkɑrɛ te. Amí!

Isoi fɑlɛ pilukɛ Uléécɑɑ pikɛi kɛḿɛɛ
1 Pimɑ́rɛcɔ, lɛ̃ kɛ Uléécɑɑ uu nní íwɛ rɔ́ n tẽ́ nnyɑ, nɛ nɔ́ ŋmɔ́ɔ́púsɛlɛnlɛ rɛ ɑni

nɔ́mɛnɛćírɛ kpísi ɑni u hɛ yɑrɛ inyɔ́ɔnsɛsɛɛ kɛcirɛ. Inyɔ́ɔnsɛ iyɛ̃ ikɛ́ n kpɑ̃́iilɛ̃ in kɔ nɛ
u sɑ́. Lɛ̃ kɑni yɛ́ u yɑ́ɑ́si ɑi ɑsei m mɑ́. 2 Áni kɑpɛ kɛtẽ nté pisoi mɛwɑi n tikilɛ.̃ Amɑ́ ɑni
tíyɛsɛ Uléécɑɑ ukɛ́mɛsɔhɔ fɑlɛ nɔ́ hɛmɛkɛ́ nɔ́ consɛsɛ. Kei kɑni yɛ́ pɛɛ́ nɛ Uléécɑɑmɛlɑ
ceri. Nɔ́ lisɔnɛ nɛ lɛlɛɛ yɛ u n lɑrisi nɛ lɛlɛɛ ń nyɑḿ nɛ kɛt́ɔ-pɔ ceri.

3 Kɛfɑ kɛ Uléécɑɑ uú nɛ nɛ́ n fénnɛ nnyɑ, nɛ lɑ kɛ́ nɔ́nnɛńɛí́ mɑɑ rɛ úkɑ úu kɑpɛ yɛ
umɛcirɛn tɑɑ́sɛlɛ̃ likɛ́ tɔsí, ɑ́i kɔpɛɛ ɑseimɑ́. Amɑ́ ɑni yɛ kɛmúŋɛ́wɑ kɛkɛ́nɛn sɑ́. Uléécɑɑ
yɛ ḿpɑ́ úye nfɑtɛnɛ nɛ kumúŋɛ́ kunyinɛ hɛlɛ. Ḿpɑ́ úye ukɛ́ nɛ ukɛpɑ́ m pɑ́lɛ.̃ 4 Ipiŋɛ isɛ
kɛ usoi uu mɑ́, iyɛ̃ in ilésɛ kulúi mɑ́, ilésɛ iyɛ̃ in pikɛi pikɔ́ pikɔ́ wɑi. 5 Limɛcɔ ḿpɑ́ kɑri
nní kulúi ń we, tɔ wɑlɛ ipiŋɛ isɛ tɔ́ nɛ Kirisi kupɛńɛcɔ kɛḿɛɛ, tɔn ntɔ́nɛí́ mulɛinɛlɛ̃ yɑrɛ
kɛ usoi ipiŋɛ ilesɛ ii nní m mulɛinɛlɛ̃mɛcɔ. 6Amɑ́ḿpɑ́ úye nɛ ulikɔ́ yɛ ni kɛ Uléécɑɑ uú
nɛ nfɑnɑrɛ u n hɛ. Li pisɛ rɛḿpɑ́ úye ukɛ́ ihɛɛ iyɛ̃ kuu n yɔsí nɛ pikɛi ńsɔnɛ wɑ. Uléécɑɑ
un úye n hɛ rɛ ukɛ́ ɑntepu pikɛi n wɑi, liute ukɛ́ yɛ Uléécɑɑ rinyiri nɛ símisi uu lipikɛi nɛ
unfɑtɛnɛ nnɛí́ n wɑi. 7Uléécɑɑ un úye n hɛ rɛ ukɛ́ picɔ lɛ̃,́ ukɛ́ yɛ upikɛi n wɑi lin nɛ pisoi
lɛńi. Uléécɑɑ un úye n hɛ rɛ ukɛ́ n céési, li pisɛ rɛ ukɛ́ n céési. 8Uyɛ̃ kuu n hɛ rɛ ukɛ́ yɛ
picɔ ikɑri rikpɑ́sɛ, ukɛ́ picɔ ikɑri n kpɑriisɛ. Uyɛ̃ kuu n hɛ rɛ ukɛ́ kɛfɑ n lɑ́ɑ́rú, ukɛ́ yɛ nɛ
nfɑnɑrɛ hɛ. Nkó yɛɛ iwɛɛ́śɛ n tṹ ukɛ́ ńsɔnɛ upikɛi n wɑi. Nkó yɛɛ píwɛkɔɔ́ n lɛńi pɔ́ɔkɛ́ yɛ
pi lɛ̃́ nɛmpɔ́ɔnɑrɛ.

9 Ńlɑ ńn kɑpɛ kɛcɑ́ɑ́ kɛcɑ́ɑ́ nkɔ́. Ani mɛwɑi kópɛ n kɔ́hɔ. Ani lisɔnɛ piwɑi nɛ kɛýu m
mɑhɑni. 10Ani n lɑkɑɑnɛ yɑrɛ kɛ pimɑ́rɛcɔ ɑpi yɛ n lɑ́kɑɑnɛmɛcɔ. Ḿpɑ́ úye ukɛ́ yɛ uucɔ
pɑkɑrɛ uu yɛ ríyu u wɑisɛ. 11Ani kɛkɛi-i n tolú, ɑ́ni kɑpɛ sikɑ̃́mmɑ́. Ani n ŋmɔ́ɔ́púlɛ̃nɔn
kɛfɑ kɛsɛ nɛ Upíimɑ pikɛi wɑi. 12Nɔ́rinɛṕɔ́ɔ rikɛ́ lɛ̃ kɑni n tɑ́lɛ̃ nɔn mɛ̃́ nnyɑ n lɑ́ɑ́rú. Ani
lɛlɛɛ nɔ́ n wéékusɛlɛ̃ nɛ n niŋú. Ani piyómɛyɑ́hɑɑ nɛ kɛýu m mɑhɑnlɛ.̃ 13Ani yɛ Uléécɑɑ
pikɔ́ pɛɛ ncɔ́ŋ kɛḿɛɛ ń we lɛ̃.́ Áni kɑpɛ yɛ pisɑ́nɛyɔɔ́ nɛ sikɑ̃́ wɑ.

14 Ani yɛ pɛpɛɛ nɔ́ n wéékusɛlɛ̃ tinɔ́ɔ sɔnɛ ritikisɛ. Ani yɛ pisoi rinɔ́ɔ sɔnɛ ritikisɛ, ɑ́ni
kɑpɛ yɛ úkɑ ɑnɔ́ɔ wɑ. 15 Píye pin mpɔ́ɔnɑrɛ kɛḿɛɛ n we, nɔ́ nɛ pɛ̃ ɑni kɛsẽ́ mpɔ́ɔnɑrɛ-i n
we, píye pin n téni, nɔ́ nɛ pɛ̃ ɑni kɛsẽ́ tẽ.́ 16Nɔ́ nɛ nɔ́pinɛćɔ ɑni nfɑsimɛ́mpɛńɛlɛ.̃ Áni kɑpɛ
limɑ́ɑ-mɑɑ nɛ líyukɔɔ́ nɛ nɔ́mɛnɛćírɛ m músu. Amɑ́ ɑni yɛ lɛ̃ kɛ úkɑ úu nɛ kutu n cɔ́lɛ̃
kuwɛɛ́-́mɛ̃ nɔ́kɛnɛḿúŋɛ́ pɛsɛ. Áni kɑpɛ nɔ́mɛnɛćírɛ n nyɑ́ni rɛ nɔmɛwɛɛ́śɛsɔhɔmɑ́lɛ.

17Áni kɑpɛ yɛ unyinɛmɛwɑi kópɛ nɛmɛwɑi kópɛ hɛɛ́lɛ. Ani riŋmɔ́ɔ́pú ɑni yɛḿpɑ́ úye
kɛyu-i lisɔnɛ wɑi. 18 Lin yo kuwɑi n we, in tɛ nɔ́kɛnɛḿɛɛ́ kɑi yɛ́ léemɛ nɔ́ nɛ ḿpɑ́ úye
nɔkɛ́ nɛ n lɑ́ɑ́rúnɛ, ɑni li wɑ. 19 Pinɛśɑ́nɛ lɑlɑ kɛcirɛ, ɑ́ni kɑpɛ yɛmɛwɑi kópɛ kɛ pisoi ɑpi
nɔ́ n wɑ nɔ́rinɛćúruu pi hɛɛ́lɛ, ɑmɑ́ ɑni yɛ riyɑ́ Uléécɑɑ ricuruu ukɛ́ ukuwɔi pi nyísɛ. Li
Nléécɑɑsimɛ́ ritɛlɛ́ kɛḿɛɛ wɔ́lɑɑlɛ̃ tɛ Upíimɑ yɛmɑɑ rɛ:
Nɛɛ́ yɛ usoi mɛwɑi kópɛ u hɛɛ́lɛ. Nɛɛ́ yɛḿpɑ́ úye mɛwɑi u cɛɛi. 20 Li kɔ wɔlɑɑlɛ̃ tɛ:
Nkṹ nn upɔ́lɑ́ɑrɔ n we, ɑ u hɛ ukɛ́ li,
nnírɛ́ nn u n we, ɑ u hɛ ukɛ́ n ntí.
Pɔn yɛ lɛ̃ n wɑ, ɑnɑkɑlɛ wɛɛ́ kɑɑ lɛ̃ uriyu kɛcɑ́ɑ́ kɔɔnu.

21 Kɑpɛ tíyɛ mɛwɑi kópɛ mɛkɛ́ pɔ́ feriyɛ, ɑmɑ́ pɔ́ɔkɛ́ lisɔnɛ n wɑi ɑɑ́ nɛ mɛwɑi kópɛ
feriyɛ.

13
Li pisɛ rɛ tɔkɛ́ kuyu piwɛɛ́śɛm pɑkɑrɛlɛ̃

1 Li pisɛ rɛḿpɑ́ úye ukɛ́ yɛ kuyu piwɛɛ́śɛ pɑkɑrɛ. Iwɛɛ́śɛ íkɑ íi we yɛɛ íi Uléécɑɑ kɛḿɛɛ
n léeri. Uléécɑɑ yɛɛ piwɛɛ́śɛ mpí nnɛí́ pɛɛ nní ń we tonsɛntɛ. 2 Lɛ̃ nnyɑ, nkó yɛɛ kuyu
piwɛɛ́śɛ pipɑkɑrɛ n yúlu yɛ lɛ̃ kɛ Uléécɑɑ uu ń lɑ pipɑkɑrɛ yululɛ. Mpí pɛɛ lɛ̃ pipɑkɑrɛ
n yúlu yɛ pimɛcirɛ nsímɛ́ wɛɛ́śilɛ rɛ Uléécɑɑ ukɛ́ nɛ pi túhɑɑnɛ. 3Usoi un lisɔnɛ n wɑi,



Rɔm 13:4 190 Rɔm 14:10
ɑ́i we rɛ ukɛ́ kuyu piwɛɛ́śɛ kɛwuu n túúni. Amɑ́ pɛpɛɛmɛwɑi kópɛ n wɑi kɑi pisɛ rɛ pikɛ́
kuyu piwɛɛ́śɛ kɛwuu n túúni. Nɛńtɛ ɑ́ɑ lɑ pɔkɛ́ kuyu piwɛɛ́śɛ kɛwuu n túúni? In lɛ,̃ ɑ
lisɔnɛ nwɑi, pɔ́ yɛ̃́ kɑpi yɛ́ pɔ́mpɑkɑrɛ. 4Uléécɑɑ pikɛi kɛḿɛɛ kɑpi lɛ̃we pikɛ́ nɛ pɔ́ n lɛńi
likɛ́ nɛ pɔ́ sɔnɛsi nnyɑ. Amɑ́ pɔn mɛwɑi kópɛ n wɑi, kɛpɔ́wuu kɛkɛ́ n túúni. Ái mɛẃoo
kɑpi ɑtɛh́ɛmúílɛ̃ pikɛ́ yɛ usoi kutu ripɑsɑ. Uléécɑɑ pikɛi kɛḿɛɛ kɑpí we nnyɑ kɑpi yɛ nɛ
uwɑikópɛkɔɔ́ túhɑɑnɛ ɑpi kutu u pɑsɑ ukɛ́ yɛ̃́ tɛUléécɑɑ yɛ nɛ u wɔ́ɔsilɛ. 5Lɛ̃nnyɑ, li pisɛ
rɛ ḿpɑ́ úye ukɛ́ kuyu piwɛɛ́śɛ m pɑkɑrɛlɛ.̃ Ái kutu pipɑsɑ nnyɑ kɑni yɛ́ pi m pɑkɑrɛlɛ.̃
Amɑ́ li pisɛ rɛ nɔkɛ́ pi m pɑkɑrɛlɛ̃ tɛ lɛ̃ kɑí nɛ nɔ́sinɛf́ɑ-i nɔ́ sɑ́ rɛ nɔkɛ́wɑ nnyɑ. 6 Lɛ̃nnyɑ
kɑni kɔ nní lɑmpoo hɛɛ́ĺɛ. Uléécɑɑ yɛɛ kuyu piwɛɛ́śɛ tonsɛ rɛ pikɛ́ lɛ̃n wɑi pikɛ́ nɛ upikɛi
kɛḿɛɛ n we. 7 Ani yɛ ḿpɑ́ úye lɛ̃ kɑní nɛ riwómɛ u m mɑ́ u hɛɛ́ĺɛ. Ani yɛ ulɑmpooyɔɔ́
lɑmpoo hɛɛ́ĺɛ, ɑni ítɔhɔ uyɛɛ ítɔhɔ n yɔ́su hɛɛ́ĺɛ. Ani yɛ uyɛ̃ kɑi m pisɛ rɛ nɔkɛ́ n wuru
wuri, ɑni kɔ uyɛ̃ kɑi m pisɛ rɛ nɔkɛ́ ríyu wɑisɛ, ríyu wɑisɛ.

Usoi nɛ ucɔ kɛcɔpɛ nlɑ
8Áni kɑpɛ yɛúkɑnɛ riwómɛmmɑ́, insɑ́ńlɑ riwomɛ kɑni yɛ́nɔ́mɛnɛćɔpɛcirɛn lukɑɑnɛ.

Nkó yɛɛ picɔ ń lɑ yɛ Uléécɑɑ isé ritikilɛ nɛ ikɛtɔ-pɔ. 9 Isé yɛɛ ḿmɑɑ rɛ: Kɑpɛ iwɑ́sɑ́ wɑ,
kɑpɛ usoi kpu, kɑpɛ yɛ yɑ́ɑi, [kɑpɛ yɛ ucɔ kɛcɑ́ɑ́ nnɔ́ɔmɛwɑ] kɑpɛ yɛ ucɔ likɔ́ kɑ́ipi, nɛ isé
icɔ nnɛí́ yɛ isé nnyí kɛḿɛɛ pɛńɛlɛnlɛ rɛ: A upɔ́cɔ n lɑ yɑrɛ kɑɑ ripɔ́cúruu ń lɑ. 10Ńlɑ ńn
yɛ usoicɔmɛwɑi kópɛ wɑ. Lɛ̃ nnyɑ, nkó yɛɛ usoicɔ ń lɑ yɛ isé ritikilɛ nɛ ikɛtɔ-pɔ.

Usoi mɛcirɛ picɑ́pinɛ ukɛ́ nɛ Yeesu Kirisi mɛpɛɛmɛmmɛ̃́
11Nɔ nkpéni nyulɛ ituŋɛ iyɛ̃ kɛḿɛɛ kɑri nní ń we. Li tulɛ rɛ nɔkɛ́ lɛ̃ nnɔni kɛḿɛɛ yisi.

Ituŋɛ iyɛ-i kɛ Kirisi uu yɛ́ tirɔ́yu n lɔ yɛ nkpéni mɛyɑ̃́ nɛ tɔ́ rikɔlɛ ɑi tɔ́su pɛɛ́ uyɛ-i kɑrí
pɛɛ́ nɛ Kirisi kɛfɑ pitɛnɛ n kórɑɑnɛ. 12Kɛsinɛ yɛ kɛtɛnɛ tulɛ, kɛyɑ́ɑ kɛ̃ yɛ́ nfɑ́ɑni tu. Tɔkɛ́
kuŋmɑhɑ kɛḿɛɛ mɛwɑi kɛrɔ́cɑ́ɑ́ lesɛ tɔkɛ́ fóm, ɑri pɛɛ itɔpilũ kɑpi yɛ nɛ mɛtɛí́ kɛḿɛɛ
n tɔ kpísi ɑri múlú. 13 Tɔ lɑlɛ ntɔ́sẽ́ nkɛ́ n nyɑḿ yɑrɛ lɛ̃ kɑpi yɛ mɛtuŋɛtɛí nɛ n sɔ́nɛ.
Lɛ̃nnyɑ, tɔkɛ́mɛrɔ́círɛ tĩ nɛ pilukɛcɑɑinkɛɛ ɑnyɑ̃́ nɛ pítɑnirɛ́ nɛmɛẃoo mɛẃoo piwɑi nɛ
mɛḱpɛrinkpɛ isoi nɛ picɛŋ́ɑɑnkɛɛ nɛ kufɑtoi. 14Ani UpíimɑYeesu Kirisi isoi kpísi ɑni tɑni
ukɛ́nɔ́inɛśoi kɛcɑ́ɑ́mpɑílɛ.̃ Áni kɑpɛ tíyɛnɔ́inɛṕiŋɛ ikɛ́ ilɑ́si nɔ́ tónsɛ ikɛ́pɛɛ ilikɑ́ipi-kɑ́ipi
nɔ́ n wɑisɛ.

14
Áni kɑpɛ yɛ nɔ́pinɛýómɛyɑ́hɑɑcɔ ɑkópɛm pɑlɛ̃

1Ani yɛ pɛpɛɛ ɑ́pi nfɑtɛnɛ kɛḿɛɛmpɑ́ɑ́pú yɔsí. Áni kɑpɛ yɛ nwɛɛ́śi nɔkɛ́ ɑlɑri pikɛmɛɛ́
mmɑ́. 2Unyinɛ yɛ́musí rɛu yɛ́ fe uuḿpɑ́ ilukɛ íyempuri le, ucɔnkó yɛɛúunfɑtɛnɛ kɛḿɛɛ
m pɑ́ɑ́pú pɔ́ɔn ɑyɛh́ɛpɛi ŋmɑnɛ le. 3Amɑ́ nkó yɛɛḿpɑ́ ilukɛ íye n le úu kɑpɛ uyɛɛ inyinɛ
n kɔ́hɔ n lómiisɛ. Nkó yɛɛ ilukɛ inyinɛ n kɔ́hɔ pɑ́ɑ kɑpɛ kɔ nkó yɛɛḿpɑ́ íye n le ɑkópɛm
pɑlɛ.̃ Liriyíkí rɛ Uléécɑɑ yɛ kɔ uyɛ̃ yɔsilɛ. 4 Pɔ́ɔ úye, pɔ́ɔkɛ́ nɛ ucɔ ukɛikɔ́ ɑkópɛ m pɑlɛ?̃
Un upikɛi ńsɔnɛ n wɑi nɛɛ́ unsɑ́ ńsɔnɛ pi n wɑi, uukɛisɑɑ kɑí nɛ yɛ.̃ U yɛ́ kɑm uu ńsɔnɛ
wɑi, liriyíkí rɛ Upíimɑ yɛ ńnɑŋɛmɑ́lɛ ukɛ́ nɛ u lɛ̃.́

5 Unyinɛ yɛ́ m músu rɛ kɛyɑ́ɑ kɛnyinɛ yɛ kɛcɔ felɛ, ucɔ pɔ́ɔ rɛ sikucɔ yɛ ku. Li pisɛ
rɛ ḿpɑ́ úye ukɛ́ lɛ̃ kuu mɛyíkíyiki ukɛfɑ-i m músu n tikilɛ.̃ 6 Nkó yɛɛ m músu rɛ kɛyɑ́ɑ
kɛnyinɛ yɛ kɛcɔ felɛ yɛ lɛ̃wɑilɛ ukɛ́ nɛ Upíimɑ ríyu wɑisɛ. Nkó yɛɛḿpɑ́ ilukɛ íye n le pɔ̃́
nɛ kɔ nɑ́ɑ́silɛ ukɛ́ Upíimɑ ríyu wɑisɛ. Lɛ̃ nnyɑ ukɛ́ i n le, liriyíkí rɛ u yɛ ilukɛ iyɛ̃ kɛcɑ́ɑ́
Uléécɑɑ pɔɔnɛsɛlɛ. Nkó yɛɛ úu n le pɔ̃́ nɛ kɔ lɛ̃wɑilɛ ukɛ́ nɛ Upíimɑ ríyu wɑisɛ. Lɛ̃ nnyɑ,
úu kɑpɛ yɛ i li. Uyɛ̃ nɛ yɛ kɔ lɛ̃ nnyɑ Uléécɑɑ pɔɔnɛsɛlɛ. 7Asei kɛcɑ́ɑ́, tɔ́ úkɑ úu uricuruu
mɛkɔ́cirɛ nnyɑ nfɑ́ɑ mɑ́, úkɑ úu yɛ kɔ uricuruu mɛkɔ́cirɛ nnyɑ kpu. 8 Tɔn nfɑ́ɑ m mɑ́,
Upíimɑmɛkɔ́ kɛḿɛɛ́ kɑri nfɑ́ɑmɑ́, tɔn kɔ n kpu, Upíimɑmɛkɔ́ kɛḿɛɛ́ kɑri kpu. Lɛ̃ nnyɑ,
ḿpɑ́ tɔn n kpu nɛɛ́ tɔn nfɑ́ɑ m mɑ́, tɔ Upíimɑ pikɔ́ lɛ. 9 Kirisi yɛ kpulɛ uu pɛɛri un nfɑ́ɑ
mɑ́ rɛ ukɛ́ nɛ pikpɔkpɔ nɛ pɛpɛɛ nfɑ́ɑmmɑ́ Upiimɑ. 10 Yo nnyɑ kɛ pɔ́ɔ pɛɛ upɔ́cɔ ɑkópɛ

pɑlɛ?̃ Nɛɛ́ yo nnyɑ kɛ pɑ́ɑ upɔ́cɔ wɑisɛlɛ?̃ Tɔ hɑ ntɔ́nɛí́ Uléécɑɑ kɛyu-i sínlɛ ukɛ́ nɛ rɔ́
túhɑɑnɛ. 11 Li Nléécɑɑsimɛ́ ritɛlɛ́ kɛḿɛɛ wɔ́lɑɑlɛ̃ tɛ:
Nɛɛ́ Upíimɑ, nɛ nfɑ́ɑmɑ́lɛ.
Pisoi nnɛí́ yɛ́ kɑm ɑpi kɛnɛýu-i wúlɑ.
Pisoi nnɛí́ ɑpi kɔ Uléécɑɑ ríyu wɑisɛ. 12 Lɛ̃ nnyɑ, ḿpɑ́ tɔ́ úye yɛ sɔ́ntilɛ ukɛ́ uricuruu nɛ

unnɔɔ lɛ̃ kuu n wɑ Uléécɑɑ símisi.
Kɑpɛ tíyɛ upɔ́cɔ ukɛ́ pɔ̃́ nnyɑ ɑkópɛ wɑ

13Lɛ̃nnyɑ, ɑ́ri kɑpɛ yɛmɛrɔ́cɔpɛcirɛ ɑkópɛmpɑsiinɛ. Ani yekei rɛ ɑ́ni yɛ́ líkɑwɑ lɛɛ yɛ́
nɔ́unɛćɔ rinkpɔ́usɛ nɛɛ́ lɛɛ yɛ́ kɛlólɛ-́mɛ̃nɛ u ń hɑ. 14Nɛ nyulɛ, ɑm kɔ tɔ́ nɛ Upíimɑ Yeesu
kupɛńɛcɔ kɛḿɛɛ yɛńu ŋmɑɑ rɛ líkɑ ɑ́i liriyíkí-mɛ líkpɛrinkpɛkɔɔ́. Amɑ́ úye un m músu
rɛ linyinɛ yɛ líkpɛrinkpɛkɔɔ́, uricuruu kɑí nɛmɛḱpɛrinkpɛmɑ́. 15Pɔn lipɔ́lukɛ-lukɛ nnyɑ
upɔ́cɔ ripɔɔ n cɑɑisɛ, ɑ́i ńlɑ kɛḿɛɛ kɑɑ lɛ̃ sɔ́nɛ. Kɑpɛ lipɔ́lukɛ-lukɛ nnyɑ tíyɛ uyɛ̃nnyɑ kɛ
Kirisi uu n kpu ukɛ́ pɔ. 16 Áni kɑpɛ yɛ wɑ picɔ pikɛ́ lɛlɛɛ nɛ nɔ̃́ n sɑ́ nnyɑ nkópɛ yɛ̃ pikɛ́
símisi. 17Uléécɑɑ iyɔɔpi íi pilukɛ nɛ pinírɛ́ nkɔ́ nnyinɛ kɛḿɛɛ́we. Amɑ́ lɛ̃ kɛ Nfɑ́ɑsɔnɛ nn
yɛ n hɛ nkɔ́ yɛ mu. Lɛlɛɛ nní ɑsei nɛ nkíŋniŋɛ nɛ mpɔ́ɔnɑrɛ. 18Nkó yɛɛ lɛ̃ Kirisi pikɛi n
wɑi yɛ nɛ Uléécɑɑ sɑ́lɛ, pisoi pɔ̃́ nɛ yɛ kɔ u n wɑisɛlɛnlɛ.

19 Lɛ̃nnyɑ, tɔkɛ́ yɛ lɛlɛɛ yɛ nɛ nkíŋniŋɛ ń kɑ nɛ lɛ̃ kɑri yɛ́ nɛ n ŋmɔ́ɔ́púsɛnɛlɛ̃wɛɛ́śi tɔn
nɛ kɛsẽ́ pɑpisi.

20 Kɑpɛ lipɔ́lukɛ-lukɛ nnyɑ Uléécɑɑ mɛwɑi cɑɑi. Asei kɛcɑ́ɑ́, lilukɛ-lukɛ líkɑ ɑ́i
mɛḱpɛrinkpɛ mɑ́. Amɑ́ in tɛ usoi yɛ́ ilukɛ li, ɑi lɛ̃ nnyɑ uucɔ nɛ kɛlólɛ-́mɛ̃ sĩ, ɑ́i nyɑḿ
tɛ ukɛ́ i li. 21 Li nyɑm tɛ usoi úu kɑpɛ isɑrɛ li nɛɛ́ úu kɑpɛ pítɑ n ntí nɛɛ́ úu kɑpɛ nɛ lɛlɛɛ
yɛ uucɔ nɛ kɛlólɛ-́mɛ̃ń hɑ nɛ rikɔ, [nɛɛ́ úu kɑpɛ lɛlɛɛ yɛ́ uucɔmpɛpirɛ nɛɛ́ lɛlɛɛ yɛ́ rinɑ́rɛi
u n wɑisɛ nɛ rikɔ]. 22A Uléécɑɑ kɛyu-i lɛ̃ kɑɑ ripɔ́cúruu kɛpɔ́fɑ kɛḿɛɛ nsímɛ́mmɛ̃ kɛcɑ́ɑ́
ḿ músu wɑ. Nkó yɛɛ lɛ̃ kuu m músu rɛ lisɔnɛ n wɑi yɛ únɑrɛkomɛ lɛ, in tɛ úu likɛmɛɛ
nkópɛ ńkɑ nɛ umɛcirɛ túhɑɑnɛ. 23 Amɑ́ nkó yɛɛ ulilukɛ-lukɛ nnyɑ n tíru un kɔ pɛɛ́ nɛ li
le yɛ umɛcirɛ ɑkópɛ pɑlɛnlɛ. Liriyíkí rɛ umɛwɑi ɑ́mɛ nyísɛlɛ̃ tɛ ukɛfɑ kɛḿɛɛ́ kɑi léeri. Lɛ̃
kɛ usoi uu yɛ n wɑi un tíru yɛ ɑkópɛ lɛ.

15
A yɛ lɛlɛɛ yɛ́ upɔ́cɔ rinŋmɔ́ɔ́púsɛ wɑ

1 Tɔ́ mpí, tɔ́ɔ nní nfɑtɛnɛ kɛḿɛɛ m pɑ́ɑ́pú, li pisɛ rɛ tɔkɛ́ pɛpɛɛ ɑ́pi kɑhɑnɛ m pɑpisi
rinɑrɛi nɛ kutu ricɔ ɑri lɛlɛɛ nɛ rɔ́ ń sɑ́ piwɑi yɑ́. 2 Li pisɛ rɛḿpɑ́ úye ukɛ́ yɛ lisɔnɛwɑ likɛ́
uucɔ lɑrisi likɛ́ nɛ u n lɛńi un nɛ nfɑtɛnɛ kɛḿɛɛ pɑpisi. 3 Kirisi úu pɛɛ́ nɛ lɛlɛɛ nɛ u n sɑ́
kutu cɔlɛ,̃ ɑmɑ́ u pɛɛwɑilɛ yɑrɛ kɑi Nléécɑɑsimɛ́ kɛḿɛɛ ukɛcɑ́ɑ́ nwɔ́lɑɑlɛ̃ tɛ: Alɛ̃́ nyɛ̃kɑpi
pɔ̃́Uléécɑɑ n lɑ́mɑɑnkɛɛ yɛ kɛnɛćɑ́ɑ́ pɛɛmɛlɛ. 4Lɛ̃nnɛí́ lɛɛ nní hɑ́i mɛkɛɛ-mɛ nwɔ́lɑɑlɛ̃yɛ
wɔlɑɑlɛnlɛ likɛ́ nɛ rɔ́ n céési. Li pisɛ rɛ Nléécɑɑsimɛ́ ritɛlɛ́ tɛ̃ tikɛ́ tíyɛsɛ tɔkɛ́ pikɑ́hɑ́-kɑ́hɑ́
fe tɔkɛ́ kɔ nɛ tirɔ́pɔ́ɔ n we tɔn nɛ lɛ̃ kuu n yekei rɛ u yɛ́ rɔ́ pɑ mɛ̃.́ 5Uléécɑɑ yɛɛ yɛ n wɑ
usoi uú nɛ kɑ́hɑ́-kɑ́hɑ́ uu kɔ nɛ uripɔɔ n we ukɛ́ tíyɛsɛ tɔkɛ́ Kirisi Yeesu mɛwɑi n tikilɛ,̃
ḿpɑ́ úye nɛ ucɔ pin nɛ kɛmúŋɛ́ kɛsɛ mɑ́. 6 Lɛ̃ nnyɑ, ɑni nɔ́nnɛńɛí́ ripɛńɛ ɑni rinɔ́ɔ risɛ
kɛḿɛɛ Urɔ́píimɑ Yeesu Kirisi Usɑɑ Uléécɑɑ pɑkɑrɛ.

Isoipuri nnɛí́ nnyɑ kɛ Kirisi uú nɛ Nsímɛ́ Kɛcirɛ kɑ
7Ani nɔ́mɛnɛćɔpɛcirɛ ńsɔnɛmmúínɛlɛ̃ yɑrɛ kɛ Kirisi uu nɔ́ ń yɔsí uu múlú mɛcɔ, likɛ́

nɛ Uléécɑɑ rinyiri rińtɑɑ́sɛ nnyɑ. 8 Asei kɛcɑ́ɑ́, Kirisi yɛ pɑnsɛlɛ Pisuifi ukɛikɔ́ ukɛ́ nɛ lɛ̃
kɛUléécɑɑ uú pɛɛ n yekei rɛ u yɛ́ pipisɑɑyɑhɑwɑ nwɑ nnyɑ. Un lɛ̃nwɑ, likɛ́ pɛɛ nyísɛ rɛ
u yɛ lɛ̃kuuḿmɑwɑlɛ. 9Mpuri sɑnɛ pikɔ́ pɔ̃́ nɛ́ kɔ íwɛ kɛUléécɑɑ uu pi n tẽ́ nnyɑ urinyiri
ritɑɑ́sɛ, yɑrɛ kɑi kɛ Nléécɑɑsimɛ́ kɛḿɛɛ n wɔ́lɑɑlɛ̃ tɛ:
Lɛ̃ nnyɑ kɑm isoipuri kɛcɔpɛ ripɔ́nyíri hɑɑnɛ
ɑm kɔ siyómɛ yom ɑḿ nɛ tipɔ́nyíri tɑɑ́sɛ. 10 Li kɔ wɔlɑɑlɛ̃ tɛ:
Nɔ́ isoipuri, nɔ́ nɛ Uléécɑɑ pikɔ́ ɑni kɛsẽ́ mpɔ́ɔnɑrɛ yɛ!̃ 11 Li kɔ wɔlɑɑlɛ̃ tɛ:
Nɔ́ isoipuri nnyí nnɛí́, ɑni Upíimɑ rinyiri ritɑɑ́sɛ,

Isoipuri nnyí nnɛí́ ikɛ́ u ritɑɑ́sɛ! 12 Esɑyi pɔ̃́ nɛ kɔ wɔi rɛ:
Isɑi kɛyɑsɛ yɛ sɔ́ntilɛ kɛkɛ́ isoipuri
pikɔ́ kɛcɑ́ɑ́m pɑílɛ.̃
Pi yɛ́ kɑm ɑpí nɛ u n tɑ́lɛ.̃

13Uléécɑɑ yɛɛ yɛ usoi ripɔɔ n lɑrukusɛ ukɛ́nfɑtɛnɛ kɑnimmɑ́ nɛ ritiki uú nɛmpɔ́ɔnɑrɛ
nɛ nkíŋniŋɛmɛyɑ̃́ nɔ́ hɛ. Nfɑ́ɑsɔnɛ nnɑŋɛ nkɛ́ lɛ̃ kɑni m mɛ̃́ titɑɑ́sɛ.

Pɔɔli yɛ ncée mɑ́lɛ ukɛ́wɔ́i yɑrɛ kuu nní ń wɔ́i
14Pinɛḿɑ́rɛcɔ, tinɛćúruu ŋmɑɑ yɛ nyulɛ rɛ nɔḿpɑ́ yo kɛḿɛɛmɛwɑi sɔnɛwɑilɛ. Nɔ kɔ

mɛnyuwɛ nnɛí́ mɑ́lɛ nɔn kɔ tulɑɑlɛ̃ tɛ nɔ́ fe ɑni nɔ́mɛnɛćɔpɛcirɛ n célɑɑnɛ. 15Ḿpɑ́ nɛ lɛ,̃
nɛ rítɛlɛ́ ntí kɛḿɛɛ isímɛ́ inyinɛmɛyɑ̃ nɛ kɛýu mɑhɑnlɛ ɑmwɔ́lu kɛ́ nɛ lɛ̃kɑni pinyuwɛm
mɑ́ɑ́lɛ̃ nɔ́ léisɛ. Uléécɑɑ kɛfɑ kuu nɛ́ ń fénnɛ yɛɛ lɛ̃ ncée nɛ́ hɛ nɛn nɛ lɛ̃ nɔ́ wɔ́lu. 16U nɛ
nɛ́ kɛ fénnɛlɛ rɛ kɛ́mpuri sɑnɛ pikɔ́ kɛḿɛɛ Yeesu Kirisi rinyiri riyóó. U nɛ́wɛɛ́lɛ uu ilúkɛ́
yekei rɛ kɛ́Unsímɛ́Kɛcirɛ riyóómpuri sɑnɛ pikɔ́ pikɛ́nɛmpɑnsɛ inyɔ́ɔnsɛ yɛɛ nɛUléécɑɑ
n sɑ́ nnyɑ. Nfɑ́ɑsɔnɛ yɛ́ tíyɛsɛ ɑpí nwe yɑrɛ ihɛɛ yɛɛ nɛ u n sɑ́ kɑpi ilúkɛ́n yekei. 17Lɛ̃kɑm
nní tɔ́ nɛ Kirisi Yeesu kupɛńɛcɔ kɛḿɛɛ n wɑi nnyɑ, nɛ́ fe ɑmUléécɑɑ kɛyu kɛḿɛɛ rikɔ́kɔri
nwɑi. 18Liriyíkí rɛ ɑ́myɛ́ kɑhɑ kɛ́nféé nnyinɛ rikpɑ́pɔ, insɑ́ lɛ̃kɛKirisi uú nɛ nɛ́ rintíki uú
nɛwɑi rɛmpuri sɑnɛ pikɔ́ pikɛ́ nɛ Uléécɑɑ n wɑisɛ nkɔ́. Nnɛśímɛ́ nɛmɛnɛẃɑi mɛɛ tíyɛsɛ
kuú nɛ lɛ̃wɑ, ɑ́i nɛɛ́ wɑ. 19Uléécɑɑ Nfɑɑsɔnɛmɛɛ lɛ̃mɛwɑisɑŋɑ nɛmɛwɑi píimɑ wɑpisi
nń nɛnyísɛ rɛnńnɑŋɛmɑ́lɛ. Lɛlɛɛ tíyɛsɛ kɑmfe ɑmhɑ́i Yerusɑlɛm-pɔKirisi Nsímɛ́Kɛcirɛ
mɛyɑ̃́ yóó ɑḿ nɛ Ilirii tulu. 20Nɛ wɑisɛlɛ rɛ kɛ́ Nsímɛ́ Kɛcirɛ riyóo kei kɛ úkɑ úu kɑhɑnɛ
Kirisi nkɔ́ ńkɑ n kṍ ɑ́i kɑpɛwɑ rɛ nɛ ucɔ rikui kuu n yekei kɛcɑ́ɑ́mmɛlɛ ritɔsi nnyɑ. 21Nɛ
lɛ̃wɑilɛ yɑrɛ lɛ̃ kɑpi Nléécɑɑsimɛ́ kɛḿɛɛ n wɔ́i rɛ:
Pɛ̃ kɑ́pi píkɑi unsímɛ́ n símɑɑlɛ̃ yɛ́ kɑm ɑpi u yɛnu.
Pɛpɛɛ ɑ́pi unkɔ́ ńkɑ n kómɑɑlɛ̃ yɛ́ kɑm ɑpi n-ɑsei kom.

22 Lɛ̃ nnyɑ, kɑí nɛ nkpéni tu, ɑ́m kɑhɑnɛ kɛýu n yɛ̃ kɛ́ nɔ́kɛnɛḿɛɛ́ hɑpɔ. 23 Amɑ́ pikɛi
ɑ́pi nkpéni silõ sɛ-i nɛ nɛ́ we. Hɑ́i ɑŋmɛ̃ ɑnyinɛ-mɛ kɑi ripɔ́ɔ nɛ́ we rɛ kɛ́ pilóólú nɔ́
hɑpɔ. 24 Amɑ́ nɛ lɑlɛ nɛn píyei Esipɑɑnyi n tɔ́su, kɛ́ nɔ́kɛnɛḿɛɛ ritikipɔ kɛ́ nɔ́ rilóólú
tɔkɛ́ nkɑ́ripi nɔ́kɛnɛḱúrí tonɛ rinɛṕɔ́ɔ rikɛ́ kpu, ɑni pɛɛ limɛmɑ́ɑ́ nɛ́ lɛńi ɑḿ nɛ nnɛćée
nɔŋ́. 25 Amɑ́ Yerusɑlɛm kɑm ituŋɛ nnyí kɛḿɛɛ tɔ́su kɛ́ hɑ Uléécɑɑ pikɔ́ pɛɛ kei-pɔ ń we
lɛ̃́ kɛlenɛ. 26Uléécɑɑ pikɔ́ pɛɛMɑsetuwɑɑni nɛ Akɑyii-pɔ ń we yɛ símɑɑnɛ rɛ pikɛ́ siwóó
tɔ́hɔ pikɛ́ nɛ Uléécɑɑ pikɔ́ pɛɛ Yerusɑlɛm kuyu-i ń we pin íwɛmɑ́ lɛ̃.́ 27 Piricuruu pɛɛ nɛ
piripɔɔ lɛ̃ wɑ. Asei kɛcɑ́ɑ́, li kɔ pɛɛ pisɛ rɛ pikɛ́ lɛ̃ pi wɑ. Liriyíkí rɛ Pisuifi yɛ Uléécɑɑ
piyulɑlɛ nɛmpuri sɑnɛ pikɔ́ hɔ́ɔnɛlɛ, ɑ́pi lɛ̃ kɛ Uléécɑɑ uu pi n hɛ nɛmpuri sɑnɛ pikɔ́ yɛ.̀
Lɛ̃ nnyɑ, li pisɛ rɛ mpuri sɑnɛ pikɔ́ pɔ́ɔkɛ́ kɔ pɛ̃ nɛ pilikɔ́ kɑpi m mɑ́ lɛ̃.́ 28 Nɛn pikɛi pɛ̃
m mɑsí, nɛn kɔ ítɔhɔ iyɛ̃ pi rimmúísɛ, nɛ́ pɛɛ nɔ́kɛnɛḿɛɛ ritiki ɑḿ nɛ Esipɑɑnyi tɔ́mpɔ.
29Nɛ kɔ nyulɛ rɛ nɛn hɑ nɔ́kɛnɛḿɛɛ́ n hɑpɔ, Kirisi yɛ́ nɛ nɛ́ ritiki uú nɛmɛyɑ̃́ nɔ́ kpɑ́.

30 Pimɑ́rɛcɔ, Urɔ́píimɑ Yeesu Kirisi rinyiri kɛḿɛɛ́ nɛ ńlɑ kɛ Nfɑ́ɑsɔnɛ nn tɔ́ n hɛ kɛḿɛɛ́
kɑm nɔ́ ŋmɔ́ɔ́púsɛlɛ̃ tɛ ɑni yɛ kɛnɛćɑ́ɑ́ Uléécɑɑ yɑ́ɑ́si. Ani Uléécɑɑ yɑ́ɑ́si ɑni ɑtɔpi nɛ́ n
lɛńi rɛ 31 ɑ́mkɑpɛ pɛpɛɛ ɑ́pi Yutee kɛteni-i Uléécɑɑmpɑkɑrɛlɛ̃ ɑnipɛ-i lóipɔ. Ani kɔ iwelɛ
nɛ nɛ́ lɛ̃́ tɛUléécɑɑ pikɔ́ pikɛ́ hɑ ítɔhɔ iyɛ̃kɑḿnɛ nní Yerusɑlɛmn sĩ ́ńsɔnɛ yɔsí. 32Lin lɛ̃n
wɑ, kɑm yɛ́ pɛɛ nɔ́kɛnɛḿɛɛ tuipɔ nɛmpɔ́ɔnɑrɛ. Uléécɑɑ un kɔ n lɑ, ɑm nɔ́kɛnɛḱúrí tonɛ
ɑm nkɑ́ripi wéntɛ. 33Uléécɑɑ yɛɛ yɛ nkíŋniŋɛ n hɛ ukɛ́ nɔ́nnɛńɛí́ kɛkúrí n we. Amí!

16
Pɔɔli yɛ uricuruu pisoi yɑ́ɑ́si

1 Nɛ urɔ́yɛí Fepee yɛɛ Sɛnikirɛɛsi-pɔ Uléécɑɑ icɑ́pinɛ kɛḿɛɛ pikɛi n wɑi nɔ́ pɑ́ɑ́ipɔlɛ.
2Ani ńsɔnɛ Upíimɑ rinyiri kɛḿɛɛ u yɔsí yɑrɛ kɑi m pisɛ rɛ Uléécɑɑ pikɔ́ pikɛ́ yɔ́ɔinɛ. Ani
kɔ nɛ kutu u n cɔlɛ,̃ nɔn lɛ̃ nnɛí́ kuu yɛ́ nɔ́ m pisɛ rɛ ɑni u wɑ kɛḿɛɛ u lɛńi. Uyɛ̃ ticuruu
yɛ kɔ pisoi mɛyɑ̃ lɛńlɛ uu kɔ nɛ̃́ lɛńi.

3 Ani kɔ Pirisili nɛ Akilɑsi yɑ́ɑ́si. Pinɛḱɛicɔ yɛ pi. Tɔ́ nɛ pɛ̃ tɔ́ɔ kɛsẽ́ Kirisi Yeesu kɛkɛi

kɛḿɛɛ́ we. 4 Pi nkpɔ hɛirɛlɛ ɑpí nɛ nnɛf́ɑ́ɑ yɔ́su. Ái mɛnɛćírɛ nɛɛ́ pi pɔɔnɛsɛ. Uléécɑɑ
icɑ́pinɛ nnyí nnɛí́ pikɔ́ pɛɛ mpuri sɑnɛ pikɔ́ kɛḿɛɛ ń we yɛ kɔ pi pɔɔnɛsɛlɛ. 5 Ani Kirisi
pikɔ́ pɛɛ yɛ pikɛyɔ-i n cɑ́pinɛ nnɛí́ yɑ́ɑ́si. Ani kɔ unɛśɑ́nɛ lɑlɑ Epɑyinɛɛti yɑ́ɑ́si. Uyɛɛ Asii
kuwɛɛ́-́mɛ̃mɛfoí nɛ Kirisi kɛfɑ tɛnɛ. 6Ani Mɑɑri yɛɛ nɔ́kɛnɛćɑ́ɑ́mɛyɑ̃́ n nɑ́ɑsi yɑ́ɑ́si. 7Ani
pinɛḿɑ́rɛcɔ Anturonikuusi nɛ Yuniyɑsi yɑ́ɑ́si. Tɔ́ nɛ pɛ̃ nɛ pɛɛ kɛsẽ́ kukpɑniilee-i welɛ.
Pi Kirisi pitumɛ pinyinɛ lɛ kɛ pisoi ɑpi ń lɑ hɑ́i. Ticuruu pi pɛɛ Kirisi pikɔ́ lɛ nɛɛ́ kɛlenɛ
pɑnsɛ uukɔ́.

8Ani Upíimɑ kupɛńɛcɔ kɛḿɛɛ unɛśɑ́nɛ lɑlɑ kɛcirɛ Ampiliyɑtuusi yɑ́ɑ́si. 9Ani urɔ́kɛicɔ
Uripɛɛ yɑ́ɑ́si. Tɔ́ nɛ uyɛ̃ tɔ́ɔ Kirisi pikɛi kɛsẽ́ wɑi. Ani kɔ unɛśɑ́nɛ lɑlɑ Sitɑkiisi yɑ́ɑ́si.
10 Ani Apelɛɛsi yɛɛ n nyísɛ rɛ u Kirisi nɛ kɛfɑ tɛnɛlɛnlɛ yɑ́ɑ́si. Ani kɔ Arisitopuuli kɛyɔ
pikɔ́ yɑ́ɑ́si. 11Ani unɛḿɑ́rɛcɔ Erootiyɔɔ yɑ́ɑ́si. Ani Nɑrisiisi kɛyɔ pikɔ́ pɛɛ Upíimɑ nɛ kɛfɑ
n tɛnɛlɛ̃ yɑ́ɑ́si. 12 Ani Tirifɛɛni nɛ Tirifoosi yɑ́ɑ́si. Pinɔ́si pinyinɛ yɛ pi, pɛɛ Upíimɑ pikɛi
n wɑi. Ani Pɛrisiiti yɑ́ɑ́si. Unɔ́si unyinɛ isoi kɑm ń lɑ hɑ́i lo. U mɛyɑ̃́ Upíimɑ pikɛi kɛḿɛɛ
nɑ́ɑ́silɛ. 13 Ani Rufuusi kɛ Upíimɑ uu n wɛɛ́ nɛ uuni kɛ nɛɛ́ yɛ kɔ n sée rɛ unɛńi yɑ́ɑ́si.
14 Ani Asɛnikiriti nɛ Filekɔɔ nɛ Hɛrimɛɛsi nɛ Pɑturopɑsi nɛ Hɛrimɑɑsi nɛ pimɑ́rɛcɔ pɛɛ
pikɛmɛɛ ń we yɑ́ɑ́si. 15 Ani Filolɔki nɛ Yuli yɑ́ɑ́si ɑni kɔ Neree nɛ uuyɛi nɛ Olimpɑsi nɛ
Uléécɑɑ pikɔ́ pɛɛ pikɛmɛɛ ń we nnɛí́ yɑ́ɑ́si.

16 Ani nɔ́mɛnɛćɔpɛcirɛ yɑ́hɑɑnɛ ɑni mɛmɑ́rɛcɔ pirɑnɛ. Uléécɑɑ icɑ́pinɛ nnɛí́ pikɔ́ yɛ
nɔ́ yɑ́ɑ́si.

Nsímɛ́ tɔrɔɔ
17 Pimɑ́rɛcɔ, nɛ ikɑri nɔ́ kpɑ́sɛlɛnlɛ rɛ ɑni nɔ́mɛnɛćírɛ tĩ nɛ pɛpɛɛ pikóólɛntɛnɛ nɛ

picɔ́kɔi n sɔ́nɑɑri. Lɛ̃ kɑpi n wɑi nɛ lɛ̃ kɑpi n céési yɛ nɛ icélɑɑ iyɛ̃ kɑni ń yɔsí mɛmíi
welɛ. Ani pikɛkúrí rinyɔsɔ́. 18Ái Urɔ́píimɑ Kirisi pikɛi kɛ lipite pɛ̃mpuri ɑpi lɛ̃wɑi, ɑmɑ́
pikuloi likɔ́ kɑpí nɛ nɑ́ɑ́si. Pi yɛ nnɔ́ɔlɑri nɛ ɑkɛh́ɛ nɛ felɛ ɑpi pɛpɛɛ ɑ́pi líkɑ kumúŋɛ́ n
nyu kirɑɑsɛntɛ. 19Amɑ́ in nɔ́ɔ, ḿpɑ́ úye yɛ nyulɛ lɛ̃ kɑni Upíimɑm pɑkɑrɛlɛ.̃ Lɛ̃ nnyɑ kɛ
rinɛṕɔ́ɔ ɑri nɔ̃́ nnyɑ lɑ́ɑ́rú. Nɛ lɑ rɛ ɑni mɛwɛɛ́śɛsɔhɔ m mɑ́ nɔn nɛ lisɔnɛ wɑi, nɔ́inɛśoi
ikɛ́ n kpɑ̃́iilɛ̃nɔn nɛ likópɛ kɑɑsɛ. 20Uléécɑɑ yɛɛ yɛ nkíŋniŋɛ n hɛ yɛ́ nfɑ́ɑni Setɑni ritɛḱɛɛ́́
uu nɔ́ɑnɛńɑmɛtene u wɑi.

Urɔ́píimɑ Yeesu ukɛ́ ípɛɛlɛɛ́ nɔ́ nyísɛ! 21 Unɛḱɛicɔ Timotee yɛ nɔ́ yɑ́ɑ́si. Pinɛḿɑ́rɛcɔ
Lusiyuusi nɛ Yɑsɔɔ nɛ Sosipɑtɛɛ pɔ̃́ nɛ kɔ nɔ́ yɑ́ɑ́si.

22Nɛɛ́ Pɔɔli utɛlɛwɔlɛ, Tɛrituusi yɛɛ rítɛlɛ́ ntí ń wɔ́i. Nɛ̃́ nɛ kɔ Upíimɑ yɛɛ tɔ́ nɛ nnɔ̃́ m
pɛńɛsɛlɛ̃ tinyiri nɛ nɔ́ yɑ́ɑ́si. 23Kɑyusi yɛɛ ukɛyɔ-i kusɑ́nɛ nɛ́ń yɔsí yɛ nɔ́ yɑ́ɑ́si. Ukɛyɔ-i kɛ
Kirisi pikɔ́nnɛí́ ɑpi yɛ cɑ́pinɛ ɑpi kɛyómɛ yɑ́ɑ́si. Kuyu siwóó ucɑ́pinɛ Erɑsiti nɛurɔ́mɑ́rɛcɔ
Kuwɑritusi pɔ̃́ nɛ kɔ nɔ́ yɑ́ɑ́si.

[ 24Urɔ́píimɑ Yeesu Kirisi ukɛ́ ípɛɛlɛɛ́ nɔ́nnɛńɛí́ nyísɛ! Amí.]
Ipɑkɑrɛ tɔrɔɔ

25 Ani tíyɛ tɔkɛ́ Uléécɑɑ pɑkɑrɛ. Liriyíkí rɛ u yɛ́ fe uu wɑi ɑni nfɑtɛnɛ kɛḿɛɛ pelu.
Yeesu Kirisi Nsímɛ́ Kɛcirɛ kɑm n yóólɛ̃ kuu yɛ́ nɛ lɛ̃wɑ. Nkɛmɛɛ́ kuu lɛlɛɛ hɑ́i mɛkɛɛ-mɛ
mpékɑɑlɛ̃ lesɛnɛ ukɛ́ rɔ́ nyísɛ. 26Li nkpéni lɛ̃kɛ ɑntepuyɛ ɑpi n wɔ́i nɛ rinɔ́ɔ kɛUtɛnɛcirɛ́
Uléécɑɑ uu n hɛ nnyɑmɛtɛí́ kɛḿɛɛ léemɛlɛ lin nyɑ́ni, ɑi kɔ nkpéni tíyɛsɛ kɛtẽ nnɛí́ pisoi
ɑpi li ceru pikɛ́ nɛ Uléécɑɑ n wɑisɛ ɑpi kɔ nɛ kɛfɑ u tɛnɛ nnyɑ.

27Uléécɑɑmɛcirɛ kóló yɛɛmɛwɛɛ́śɛsɔhɔ ute. Likɛ́ nɛ Yeesu Kirisi ritiki tɔkɛ́ nɛ ríyu u
n wɑisɛlɛ̃ hɑ́i nɛḿpɑ́ píyei-pɔ. Amí!

Títɛlɛ́ foí kɛ Pɔɔli uu Korɛnti pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

Korɛnti yɛ pɛɛ Kirɛsi kɛtẽ kɛḿɛɛ kuyu píimɑ lɛ. Nsoipuri mɛɛ kei n finu ńn kumúŋɛ́
mɑ́. Pikirɛki nɛ Rɔmpikɔ́ nɛ kɛtuŋɛleemɛ pikɔ́ inyɔ́ɔnsɛ yɛɛ pɛɛ kei we. Pɔɔli yɛɛUléécɑɑ
icɑ́pinɛ yɛɛ Korɛnti-i ń we kɑrii (UPM 18:1-18). Pɔɔli uu kei tonɛ yɑrɛ ɑŋmɛ̃ ɑtɛ́ kumúŋɛ,́
uu tíyɛsɛ mpuri sɑnɛ pikɔ́ ɑpi Uléécɑɑ icɑ́pinɛ loni. Efɛɛsi kuyu-i kɛ Pɔɔli uu n tónɛ ɑi
nɑ́ŋɑi kuu yɛ́ rítɛlɛ́ ntí n wɔi (16:8).

Lɛ̃nnyɑ kuu ri nwɔ́i yɛ nní: Kulowee kɛyɔ pikɔ́ kuú nɛ kõ tɛUléécɑɑ icɑ́pinɛ yɛ kériinɛ,
pisoi pinKirisi pitumɛ tɛśi. Tɛpitele nɛmɛfinɛ kópɛ yɛ icɑ́pinɛ kɛḿɛɛ lonlɛ (1:11). Mɛlírũ,
Uléécɑɑ icɑ́pinɛ pikɔ́ pɛɛ Korɛnti-i ń we yɛ rítɛlɛ́ u pɑpɔlɛ pin isímɛ́ u písɛi.

Lɛ̃ kɛ ifɑɑci iyɛ̃ ii n kériinɛlɛ̃ yɛ nní:
1. Anɔ́ɔ kuu isímɛ́ kɑpi u m písɛi kɛcɑ́ɑ́ m pɛsɛ (1-6): Nsímɛ́ kɑpi rin-yóó mɛɛ nkpéẽ,

ɑ́i pɛpɛɛ n tin-yóó. Yeesu Kirisi pitumɛ yɛ pinnɛí́ Uléécɑɑ pikɛikɔ́ lɛ (1:10-4:21)
Mɛfinɛ kópɛ nsímɛ́ (5:1-6:20)

2. Mɛnɔ́ɔyɔɔ́ piicɔ́ŋ mpehẽ mpehẽ kɛcɑ́ɑ́ (7-15): Pisɔ́ɔnnɛ nɛ ritɑ́nɛ pitonɛ (7) Inyɛḱii nɛ
inyɔ́ɔnsɛsɑrɛ kɛcɑ́ɑ́ nsímɛ́ (8.1-11:1) Icɑ́pinɛ kɛḿɛɛ mɛwee nɛ Upíimɑ kupɛńɛcɔ
ilukɛ (11:2-34) Nfɑ́ɑsɔnɛ ihɛɛ nɛ lɛ̃ kɑri yɛ́ nɛ i n kɛisi (12-14) Nkpɔ kɛḿɛɛmɛyisɛ
(15)

3. Lɛ̃ kɛ Pɔɔli uu piwɑi ń lɑ nɛ iyɑ́hɑɑ kuú nɛ rítɛlɛ́ ntí tɛnɛsɛ (16).

Iyɑ́hɑɑ
1Nɛ̃́Pɔɔli kɛUléécɑɑ uu umɛlɑ kɛḿɛɛmpɑnsɛsɛKirisi Yeesu utumɛnɛ unɛćɔ Sɔsitɛɛni,

2 tɔ́ɔ Uléécɑɑ icɑ́pinɛ pikɔ́ pɛɛ Korɛnti-i ń we rítɛlɛ́ ntí wɔ́lu. Tɔ pɛ̃ nnɛí́ kɛ Uléécɑɑ uu
n lésɛ uu iyɑɑ yekei uu pi nɛ Kirisi Yeesu pɛńɛ uu pi pɑnsɛsɛ upikɔ́ yɑ́ɑsi. Tɔ kɔ pɛ̃ nnɛí́
pɛɛ ḿpɑ́ yei-pɔ ń we, pin kɛsẽ́ Upíimɑ Yeesu Kirisi rinyiri sélei yɑ́ɑsi. Yeesu Kirisi yɛ
Piupiimɑ lɛ. Uyɛɛ kɔ tɔ̃́ Upiimɑ. 3Urɔ́sɑ́ɑ Uléécɑɑ nɛ Upíimɑ Yeesu Kirisi pikɛ́ ípɛɛlɛɛ́ nɔ́
nyísɛ ɑpi kɔ nkíŋniŋɛ nɔ́ hɛ!

Lisɔnɛ kɛ usoi uu yɛ Kirisi kɛḿɛɛ n yɛ̃́
4Ḿpɑ́ píyei kɑm yɛ nɔ̃́ nnyɑ Uléécɑɑ pɔɔnɛsɛ rɛ u nɔ́ nɛ Kirisi Yeesu kupɛńɛcɔ kɛḿɛɛ

ípɛɛlɛɛ́ nɔ́ nyísɛ nnyɑ. 5 U nɔ́ nɛ Kirisi kupɛńɛcɔ kɛḿɛɛ mɛsɔhɔ nnɛí́ nɔ́ hɛlɛ ɑni pɑnsɛ
linnɛí́ kɛḿɛɛ pimɑ́mɑ́, ɑí nɛ tɔ́su nsímɛ́ piyóó nɛ mɛnyuwɛ kɛḿɛɛ.́ 6 Kirisi kɛcɑ́ɑ́ nsímɛ́
kɑri nɔ́ rin-yóó yɛ nɔ́kɛnɛḿɛɛ iníŋí wɑlɛ ńsɔnɛ. 7 Lɛ̃ nnyɑ, nɔ́ mpí nɔ́ɔ nní m mɛ̃́ tɛ
Urɔ́píimɑ Yeesu Kirisi yɛ́ kɛyɑ́ɑ umɛcirɛ lesɛ uu nyísɛ, nfɑ́ɑsɔnɛ lihɛɛhɛɛ líkɑ ɑ́i nɔ́
pɑ́rílɛ.̃ 8Uléécɑɑ uyɛ̃ yɛ́ nɔ́mmúílɛ̃ nɔn nɛ nyɛnu, ɑí hɑ nɛ kɛyɑ́ɑ tɔrɔɔ tulu rɛ ɑ́pi kɑpɛ
nɔ́kɛnɛćɑ́ɑ́ ncɑɑi ńkɑ yɛ̃ kɛyɑ́ɑ kɛ̃ kɛ Upíimɑ Yeesu Kirisi uu n sɔ́nti. 9Uléécɑɑ uyɛɛ nɔ́ n
sée rɛ nɔ́ nɛ Ukɛpipi, Urɔ́píimɑ Yeesu Kirisi nɔkɛ́ ripɛńɛ yɛ ɑsei ute lɛ.

Mɛkóólɛntɛnɛmɛɛ Kirisi pikɔ́ kɛcɔpɛ ń we
10 Pimɑ́rɛcɔ, nɛ Urɔ́píimɑ Yeesu Kirisi rinyiri nɛ nɔ́ pisɛ rɛ ɑni ńsɔnɛ n kómɛinɛ, nɔn

kɔ nsímɛ́ nsɛ símisi. Mɛkóólɛntɛnɛ ɑ́mɛ kɑpɛ nɔ́kɛnɛćɔpɛ n we, ɑmɑ́ ɑni kɛsẽ́ lisɛ nɛ n
nɑ́ɑ́si nɔn kɔ kɛmúŋɛ́ kɛsɛmɑ́. 11 Pinɛḿɑ́rɛcɔ, Kulowee kɛyɔ pikɔ́ yɛ nɛ́ símisi rɛ íkɛŋɛnɛ
yɛ nɔ́kɛnɛćɔpɛwelɛ. 12Liɑsei rɛ pisoi pinyinɛ yɛ nɔ́kɛnɛćɔpɛwe, ɑpi yɛmɑɑ rɛ Pɔɔli kɛ pɛ̃
ɑpi tíkilɛ,̃ picɔ rɛ Apoloosi kɛ pɛ̃ ɑpi tíkilɛ,̃ picɔ ɑpi kɔ rɛ Piyɛɛ kɛ pɛ̃ ɑpi tíkilɛ.̃ Picɔ pɔ́ɔ kɔ
rɛ Kirisi kɛ pɛ̃ ɑpi tíkilɛ!̃ 13 Kirisi yɛ kériinɛlɛnlɛɛ?́ Yɑrɛ Pɔɔli kɑpi nɔ̃́ nnyɑ kunɑpɛɛ́ḱɔɔ́
kɛcɑ́ɑ́ kpu nɛɛ́ Pɔɔli rinyiri kɑpí nɛmíni nɔ́ wólɛ?

14 Nɛ Uléécɑɑ pɔɔnɛsɛ kɑ́m Kirisipuusi nɛ Kɑyusi mɛmɑ́ɑ́ nɔ́ úkɑ ucɔ míni n wólɛ
nnyɑ. 15 Lɛ̃ nnyɑ, úkɑ úu yɛ́ fe ukɛ́ rɛ rinɛńyíri kɑpí nɛ míni nɔ́ wólɛ. 16 Nɛ léisɛ rɛ nɛ
kɔ Sitefɑnɑɑsi kɛyɔ pikɔ́ míni wolɛ, ɑmɑ́ ɑ́m pɑkɑrɛ rɛ nɛ kɔ unyinɛ ucɔ piwólɛ rikpɑ́.

17 Kirisi úu nɛ́ tummɛ rɛ kɛ́ pisoi míni wolɛ, u nɛ́ tummɛlɛ rɛ kɛ́ Nsímɛ́ Kɛcirɛ riyóó. Ái
kɛsoipipi mɛsímɛśɔhɔ kɑḿ nɛ n yóólɛ.̃ Insɑ́ lɛ,̃ Kirisi nkpɔ kuu kunɑpɛɛ́ḱɔɔ́ kɛcɑ́ɑ́ n kpu
ńn líkɑ yoriyɛ.

Yeesu Kirisi yɛɛ Uléécɑɑ nnɑŋɛ nɛ umɛwɛɛ́śɛsɔhɔ
18Kirisi nkpɔ kunɑpɛɛ́ḱɔɔ́ kɛcɑ́ɑ́ nsímɛ́ yɛ pɛpɛɛ ncée m pɔ kɛḿɛɛ nnírisimɛ́ lɛ. Tɔ́mpí

riyu kɛ Uléécɑɑ uu n lɔ yɛ nyɑ́ni rɛ Uléécɑɑ nnɑŋɛ yɛmu. 19Uléécɑɑ Nsímɛ́ yɛmɑɑ rɛ:
Nɛ́mpí pɛɛmmúsu rɛ pi mɛwɛɛ́śɛsɔhɔmɑ́mɛwɛɛ́śɛsɔhɔ cɑɑi,
ɑmmpí pɛɛmmúsu rɛ pi mɛnyuwɛmɑ́mɛnyuwɛ wɑisɛmɛẃoo.

20 Lɛ̃ nnyɑ, pɛpɛɛ mɛwɛɛ́śɛsɔhɔ m mɑ́ nɛ isé picélɑɑ nɛ nfɑ́ɑni kɛtẽ nkɛ́ pisímɛńyuwɛ
pin yei n we, pikɛ́ léemɛ pikɛ́ símisi kɛ́ kṍ nkɛ̃.́ Uléécɑɑ yɛ nyísɛlɛ rɛ lɛ̃ kɑpi yɛ kɛtẽ kɛcɑ́ɑ́
n sée rɛmɛwɛɛ́śɛsɔhɔ yɛ nnírisimɛ́ lɛ.

21 Mɛsei kɛ sisoipipi ɑ́si nɛ simɛwɛɛ́śɛsɔhɔ cirɛ fe sikɛ́ Uléécɑɑ céri kei kuu
umɛwɛɛ́śɛsɔhɔ n lésɛ uu nyísɛ. Lɛ̃ nnyɑ kɛ Uléécɑɑ uu rɛ u yɛ́ pɛpɛɛ nɛ nsímɛ́mmú mɛɛ
nní ń we yɑrɛ nnírisimɛ́ kɛfɑ n tɛnɛ riyu lɔ. 22 Pisuifi rɛ pinsɑ́ mɛwɑisɑŋɑ n yɛ,̃ ɑ́pi yɛ́
ŋmurɛi. Pikirɛki pɔ́ɔn mɛwɛɛ́śɛsɔhɔ wɛɛ́śi kɛlenɛ. 23Amɑ́ Kirisi yɛɛ kunɑpɛɛ́ḱɔɔ́ kɛcɑ́ɑ́ ń
kpu nkɔ́ kɛ tɔ́ɔ símisi. Nsímɛ́mmɛ̃ńn Pisuifi kɛḿɛɛ kuŋmurɛi we rɛ pikɛ́ nɛ kɛfɑ n tɛnɛ, n
kɔmpuri sɑnɛ pikɔ́ kɛḿɛɛ nnírisimɛ́ lɛ. 24Amɑ́ Kirisi yɛɛ Pisuifi nɛ Pikirɛki pɛ̃kɛUléécɑɑ
uu n wɛɛ́ kɛḿɛɛ́ Uléécɑɑ nnɑŋɛ nɛ Uléécɑɑ mɛwɛɛ́śɛsɔhɔ. 25 Lɛlɛɛ ń we yɑrɛ Uléécɑɑ
nnirisimɛ́ yɛ sisoipipi mɛwɛɛ́śɛsɔhɔ likɔ́ felɛ. Kei kɛ Uléécɑɑ uu yɛ n wɑ yɑrɛ unɑ́rɛi yɛ
sisoipipi rikɔhɔ likɔ́ felɛ.

26 Ani ripɑí, pimɑ́rɛcɔ, ɑni yɛńu isoi iyɛ̃ kɛḿɛɛ́ kɑní pɛɛ ń we Uléécɑɑ uú nɛ nɔ́ wɛɛ́.
Pɛ̃ kɑni n nyɑ́ni rɛ pi mɛwɛɛ́śɛsɔhɔmɑ́ nɛ pinɑ́ŋɛ-nɑŋɛ nɛ píyukɔɔ́ ɑ́pi nɔ́kɛnɛćɔpɛ kulúi
we. 27 Lɛ̃ kɛ sisoipipi ɑsi n kpíílɛ̃ tɛ linírikɔ́ kɛ Uléécɑɑ uu yɛ kpísi uú nɛ lɛ̃ kɛ sisoipipi ɑsi
n kpíílɛ̃ tɛ mɛwɛɛ́śɛsɔhɔ likɔ́ sɛɛ́śɛ. Lɛ̃ kɛ sisoipipi ɑsi n kpíílɛ̃ tɛ linɑ́rɛikɔ́ kɛ Uléécɑɑ uu
yɛ kpísi uú nɛ pɛpɛɛmmúsu rɛ pi pinɑ́ŋɛ-nɑŋɛ sɛɛ́śɛ. 28 Lɛlɛɛ ɑ́i sisoipipi inipɛɛ-i ríyu m
mɑ́ nɛɛ́ lɛ̃ kɑpi n lómiisɛ nɛɛ́ lɛlɛɛ ɑ́i líkɑ n tulɑɑlɛ̃ kɛ Uléécɑɑ uu yɛ nɛ lɛlɛɛ yɛ siinipɛɛ
n yi rifíísɛ. 29 U yɛ lɛ̃ wɑlɛ rɛ úkɑ úu kɑpɛ nɛ n fe ukɛ́ ukɛyu-i umɛcirɛ rińtɑɑ́sɛ nnyɑ.
30Amɑ́ Uléécɑɑ yɛ nɔ̃́ wɛɛ́lɛ uu nɔ́ kpísi uú nɛ Kirisi Yeesu nɔ́ pɛńɛ. Uyɛɛmɛrɔ́wɛɛ́śɛsɔhɔ
mɛɛ Uléécɑɑ-i n léeri. Uyɛɛ tíyɛsɛlɛ̃ kɑri Uléécɑɑ inipɛɛ-i ɑsei pite. Uyɛ̃nnyɑ kɛ Uléécɑɑ
uu rɔ́ pɑnsɛsɛ upikɔ́, uu ɑkópɛ kɛḿɛɛ rɔ́ lesɛ. 31Ai pɛɛ nkpéni wɑi yɑrɛ kɑi Nléécɑɑsimɛ́
ritɛlɛ-́i n wɔ́lɑɑlɛ̃ tɛ:
Úye un n lɑ ukɛ́ umɛcirɛ ritɑɑ́sɛ, ukɛ́ lɛ̃ kɛ Upíimɑ uu n wɑ nnyɑ umɛcirɛ ritɑɑ́sɛ.

2
Pɔɔli yɛ yóólɛ̃ tɛ pi Kirisi kunɑpɛɛ́ḱɔɔ́ kɛcɑ́ɑ́ kɑrii

1 Pimɑ́rɛcɔ, kɑm nɔ́kɛnɛḿɛɛ n hɑ́pɔ ɑm Uléécɑɑ nsímɛ́ ɑsei nyɛɛm pékɑɑlɛ̃ nɔ́ símisi,
ɑ́i mɛsímɛńyuwɛ píimɑmɛnyinɛ nɛɛ́ ɑwɛɛ́śɛnɔɔ pɑpɛ-pɑpɛ ɑnyinɛ kɑḿnɛ nɔ́ símisi. 2Nɛ
pɛɛ kɛnɛf́ɑ-i wɑlɛ rɛ ɑ́m kɑpɛ Yeesu Kirisi mɛmɑ́ɑ́ linyinɛ licɔ nɔ́kɛnɛḿɛɛ yɛ̃,́ ɑí nɛ tɔ́su
Yeesu Kirisi kɑpi kunɑpɛɛ́ḱɔɔ́ kɛcɑ́ɑ́ ń kɑrii. 3Mɛnɑ́rɛi kɑm nɔ́kɛnɛḿɛɛ hɑ́pɔ, nfɑsimɛ́ nɛ
iwɑmɛ píimɑ in nɛ́ lonɑɑlɛ.̃ 4 Ái mɛnɛśímɛńyuwɛ mɛɛ ɑnɛĺémpi nɛɛ́ mmɛ̃ kɑm n yóólɛ̃
kɛḿɛɛ pikɛi wɑi. Amɑ́UléécɑɑNfɑɑsɔnɛ nnɑŋɛmɛɛ nɔ́ nyísɛ rɛmmɛ̃kɑmn yóólɛ̃yɛ ɑsei
lɛ. 5 Ái we rɛ nɔ́nnɛf́ɑtɛnɛ nkɛ́ sisoipipi mɛwɛɛ́śɛsɔhɔ kɛḿɛɛ n leeri, ɑmɑ́ li pɛɛ́ we yɑrɛ
nkɛ́ Uléécɑɑ nnɑŋɛ kɛḿɛɛ n leeri.

Uléécɑɑmɛwɛɛ́śɛsɔhɔ
6Amɑ́mɛwɛɛ́śɛsɔhɔ kɛ nɛɛ́ kɔ pɛpɛɛ nfɑtɛnɛ kɛḿɛɛm pi céési. Ái sisoipipi nɛɛ́ nfɑ́ɑni

kɛtẽ nkɛ́ mɛkɔ́ nɛɛ́ kɛtẽ nkɛ́ kɛcɑ́ɑ́ piyɔɔpi ipɑɑ yɛɛ kɛyɑ́ɑ n tɛnɛnɛ mɛkɔ́. 7 Uléécɑɑ
mɛwɛɛ́śɛsɔhɔ kɛ nɛɛ́ pisoi céési. Mɛkɛmɛɛ yɛ címúlɛ, mɛn kɔ pékɑɑlɛ.̃ Uléécɑɑ ukɛ́ kɛlenɛ
kɛtẽ nɛ kɛyómɛnwɑ, u pɛɛyekeilɛ rɛmɛkɛcɑ́ɑ́ kɑi yɛ́nɛ ritikiɑrí nɛumɛyɔɔpi yɛnu. 8Kɛtẽ
nkɛ́ kɛcɑ́ɑ́ uyɔɔpi úkɑ úu mɛwɛɛ́śɛsɔhɔmɛ̃ ceri. Pin pɛɛmɛ n ceri, ɑ́pi yɛ́ pɛɛ Upíimɑ yɛɛ
mɛyɔ́ɔpi n te kunɑpɛɛ́ḱɔɔ́ kɛcɑ́ɑ́ kɑrii. 9 Limɛcɔ kɑi Nléécɑɑsimɛ́ ritɛlɛ-́i wɔ́lɑɑlɛ̃ tɛ:
Lɛ̃ kɛ úkɑ úu píkɑi n yɛńɑɑlɛ̃ nɛɛ́ kɛ úkɑ úu píkɑi n kómɑɑlɛ.̃

Lɛ̃ kɛ úkɑ úu píkɑi m múŋɑɑlɛ̃ tɛ li we.
Lɛ̃ nnɛí́ kɛ Uléécɑɑ uu wɑ uú nɛ pɛpɛɛ u ń lɑmmɛ̃.́

10 Uléécɑɑ yɛ nɛ Nfɑ́ɑsɔnɛ ritikilɛ uú nɛ tɔ̃́ li nyísɛ. Mɛsei kɛ Nfɑ́ɑsɔnɛ nn yɛ ḿpɑ́ yo
perei, ticuruu ɑí nɛUléécɑɑ simúŋɛ́ sɛɛ kɛmɛɛ́-pɔmpékɑɑlɛ̃pɛńɛ. 11Usoi úye yɛɛ yɛ́ fe uu
lɛlɛɛ usoicɔ kɛfɑ-i ń we ceru? Insɑ́ uricuruu. Limɛcɔ kɛ úkɑ úu yɛ́ fe ukɛ́Uléécɑɑ likɔ́ céri,
insɑ́Unfɑɑsɔnɛmɛcirɛ. 12Ái kɔ nkpéni rɛ kɛtẽ kɛcɑ́ɑ́ kɛmúŋɛ́ kɑi tɔ̃́ hɛ. Amɑ́Uléécɑɑ yɛɛ
ípɛɛlɛɛ́ rɔ́ nyísɛ uu Unfɑɑsɔnɛ rɔ́ hɛ tɔkɛ́ yɛ nɛ ulikɔ́ céri. 13Ái sisoipipi mɛwɛɛ́śɛsɔhɔ kɑri
yɛ nɛ linsímɛ́ símisi. Amɑ́ lɛ̃ kɛ Nfɑ́ɑsɔnɛ nn tɔ́ n céesi kɑri yɛ nɛ linsímɛ́ símisi. Pɛpɛɛ
Nfɑ́ɑsɔnɛmmɑ́ kɑri pɛɛ lɛ̃Nfɑ́ɑsɔnɛ likɔ́ céési.

14 Amɑ́ usoi nkó yɛɛ úu Uléécɑɑ Nfɑɑsɔnɛ m mɑ́ úu yɛ́ fe ukɛ́ Nfɑ́ɑsɔnɛ likɔ́ kṍ. Li yɛ
u n we yɑrɛ nnírisimɛ́ yɛ mu. Kɑi nní rɛ uyɛɛ Nfɑ́ɑsɔnɛ m mɑ́ ŋmɑnɛ yɛɛ yɛ́ fe uu liɑsei
kom nnyɑ, uyɛɛ úu Uléécɑɑ nfɑɑ m mɑ́ úu yɛ́ fe ukɛ́ liɑsei kõ. 15Usoi nkó yɛɛ Nfɑ́ɑsɔnɛ
mmɑ́ yɛɛ yɛ́ fe uu ḿpɑ́ yo ceru uu kóólɛnɛ úkɑ úu yɛ́ nnyinɛ yɛ̃ ukɛ́ u mɑɑ. 16 Li Uléécɑɑ
ritɛlɛ-́i wɔ́lɑɑlɛ̃ tɛ:
Wóo Upíimɑ kɛmúŋɛ́ nyu?
Wóo yɛ́ fe uu mɛsɔhɔ u kpɑ́? Amɑ́ Kirisi kɛmúŋɛ́ nɛ tɔ̃́ kɛkɔ́ yɛ kɛsɛ lɛ.

3
Uléécɑɑ pikɛikɔ́ kɛcɑ́ɑ́ nsímɛ́

1 Pimɑ́rɛcɔ, ɑsei kɛcɑ́ɑ́ ɑ́m fe kɛ́ nɛ nɔ́ símisi yɑrɛ pisoi pɛɛ Uléécɑɑ Nfɑɑsɔnɛ m mɑ́.
Nɛ nɛ nɔ́ símisilɛ yɑrɛ pisoi pɛɛ pikɛmúŋɛ́ cirɛ nɛ n sɔ́nɛ, yɑrɛ pisoi pɛɛ kɔ nɛ Kirisi pitiki
kɛḿɛɛ riwɑ̃́ n tisɛlɛ.̃ 2 Mmɛ̃ kɑm nní nɔ́ n símisi yɛ we yɑrɛ mɛpɛ kɑpi yɛ kɛwɑ̃́ fɛnfɛí̃
n nyɛnsɛ, ɑ́i ilukɛ mulɛ-mulɛ inyinɛ. Li we rɛ ɑ́ni kɑhɑnɛ ilukɛ mulɛ-mulɛ kulukɛ n tu.
Nɛ nkpéni-mɛ ricuruu, ɑ́ni kɑhɑnɛ ikulukɛ n tu. 3 Li we rɛ ɑ́i Uléécɑɑ Nfɑɑsɔnɛ mɛɛ nɔ́
séni. Kɛ kufɑtoi ɑku nní nɔ́kɛnɛćɔpɛ ń we, ɑ́ni kɔ kómɛinɛ, ɑ́i li lɛ̃nyísɛlɛnlɛ rɛ nɔ rinɑ́rɛi
mɑ́lɛɛ? Ái li lɛ̃ nyísɛlɛnlɛ rɛ ɑ́i Uléécɑɑ Nfɑɑsɔnɛ mɛɛ nɔ́ sénii? 4Ucɔ yɛɛ un m mɑɑ rɛ:
Pɔɔli kɛ nɛɛ́ tíkilɛ,̃ ucɔ uu rɛ: Apoloosi kɛ nɛɛ́ tíkilɛ.̃

5Wóo mpíí Apoloosi? Wóo mpíí Pɔɔli? Nɛńtɛ tɔ ntɔ́nɛí́ Uléécɑɑ pikɛikɔ́ kpɑ́rɑ́ lɛ, kɑí
nɛ rintíki ɑní nɛ Yeesu kɛfɑ tɛnɛ. Ḿpɑ́ úye yɛ upikɛi kɛ Upíimɑ uu u ḿ pɑ wɑilɛ. 6 Nɛɛ́
kuléé tɑ́mɛsi, Apoloosi uu míni ku yɑkɑsi, ɑmɑ́ Uléécɑɑ yɛɛ ku peisɛ. 7 Lɛ̃nnyɑ, ɑ́i uyɛɛ n
tɑ́mɛsi yɛɛ linyinɛ wɑ nɛɛ́ uyɛɛmíni ku n yɑ́kɑsi yɛɛ linyinɛ wɑ. Amɑ́ Uléécɑɑ yɛɛ ku m
peisɛ yɛɛḿpɑ́ yo wɑ. 8Uyɛɛ n tɑ́mɛsi nɛ uyɛɛmíni n yɑ́kɑsi yɛ sɑ́lɛ. Ḿpɑ́ úye yɛ pikɛcɔpɛ
sɔ́ntilɛ ukɛ́ lɛ̃ kuu upikɛi n wɑ ihɛɛ́́ yɔsí. 9Uléécɑɑ kɛ tɔ́ɔ nɛ kɛsẽ́ kɛisi. Nɔ̃́ yɛ nkpéni wɑ
yɑrɛ ukɛcɑrɛ nɛɛ́ ukulee kuu m mɔ́m.

10 Uléécɑɑ yɛ nɛ kɛfɑ nɛ́ fénnɛlɛ uu tíyɛsɛ ɑḿ n we yɑrɛ umɔ́mɛ sɔhɔɔ yɛɛ rikúi n
yekei, ucɔ uú weri uu rikɛcɑ́ɑ́ mɔ́m. Lɛ̃ nnyɑ, li pisɛ rɛ ḿpɑ́ úye ukɛ́ n nyu rɛ íye kuu
rikɛcɑ́ɑ́ mɔ́m. 11 Li we rɛ rikúi yɛ piyekei mɑ́ɑ́lɛnlɛ. Tɛtɛɛ Yeesu Kirisi. Úkɑ úu fenɛ ukɛ́
rimɛmɑ́ɑ́ riféé rinyinɛ ricɔ yekei. 12 Úye un wurɑ nɛɛ́ nwóóweni nɛɛ́ ɑpɑrɛ nɛí́kɔɔ́ nɛɛ́
ɑnɑ nɛɛ́ ɑhɔ́ɔyui nɛɛ́ ɑyúi n kpísi un nɛ rikúi tɛ̃ kɛcɑ́ɑ́ m mɔ,̃ 13 li kɛyɑ́ɑ sɔ́ntilɛ likɛ́ḿpɑ́
úye pikɛi lesɛ likɛ́ nyísɛ. Nnɑ yɛ́ hɑ kɛtúhɑɑnɛyɑɑ kɛ̃ kɛtúŋɛ́ n welɛ, Uléécɑɑ uu pɛɛḿpɑ́
úye likɛikɛi nkɛmɛɛ wɑipɔ ɑí nɛ nyísɛ rɛ li nyɑḿ nɛɛ́ ɑ́i nyɑḿ. 14Úye likɛikɛi linsɑ́ nnɑ
mmɛ̃ kɛḿɛɛ n torɛ, liute yɛ́ ihɛɛ́́ yɔsí. 15 Amɑ́ úye likɔ́ lin n torɛ, uyɛ̃ yɛ loó. Uléécɑɑ yɛ́
uriyu lɔ, ɑmɑ́ li pɛɛ́welɛ yɑrɛ nnɑ kɛcɔpɛ kɛ liute uu lompɔ uu lééri.

16 Áni nyu rɛ nɔ Uléécɑɑ kɛyɔ lɛ, Unfɑɑsɔnɛ nn nɔ́kɛnɛḿɛɛ́ wee? 17Úye un kɛ n fori,
Uléécɑɑ yɛ́ kɔ liute fori. Li we rɛ Uléécɑɑ kɛkɔ́ yɛ kɛ. Nɔ́ɔ nní lɛ̃ ukɛyɔ kɛ.̃

18 Nɔ́ úkɑ úu kɑpɛ umɛcirɛ kirɑɑsɛ. Nɔ́ úye un m músu rɛ u kɛtẽ nkɛ́ kɛcɑ́ɑ́ sisoipipi
mɛwɛɛ́śɛsɔhɔmɑ́, liute ukɛ́ pɑnsɛ yɑrɛ uníri uu pɛɛ́ nɛmɛyíkíyiki wɑi uyɛɛmɛwɛɛ́śɛsɔhɔ
m mɑ́. 19 Lɛ̃ kɛ sisoipipi ɑsi yɛ n sée rɛ mɛwɛɛ́śɛsɔhɔ yɛ Uléécɑɑ kɛḿɛɛ nnírisimɛ́ lɛ. Lɛ̃
nnyɑ kɑi Nléécɑɑsimɛ́ ritɛlɛ́ kɛḿɛɛ wɔ́lɑɑlɛ̃ tɛ:
Mɛwɛɛ́śɛsɔhɔ pikɔ́ cirɛmɛŋmumpisɔhɔ kɛ Uléécɑɑ uu yɛ nɛ pi tĩ. 20Ai kɔ kpɑ́ rɛ:



1 Korɛnti 3:21 197 1 Korɛnti 5:1
Upíimɑ yɛmɛwɛɛ́śɛsɔhɔ pikɔ́ simúŋɛ́ nyulɛ,
un kɔ nyɑ́ni rɛ ɑ́si yɛ líkɑ yoriyɛ. 21 Lɛ̃ nnyɑ, úkɑ úu kɑpɛ ucɔ nɛ n tɑ́lɛ̃ un nɛ umɛcirɛ

tɑɑ́sɛlɛ.̃ Li we rɛ nɔ́ɔḿpɑ́ yo te. 22 Likɛ́ Pɔɔli nɛɛ́ Apoloosi nɛɛ́ Piyɛɛ nɛɛ́ kɛtẽ nkɛ́
nnɛí́ kɛcɑ́ɑ́ likɔ́ nɛɛ́ nfɑ́ɑ nɛɛ́ nkpɔ nɛɛ́ nfɑ́ɑni kɛtẽ nkɛ́ likɔ́ nɛɛ́ mɑsí kɛpirɛ likɔ́,
nɔ́ɔḿpɑ́ yo te. 23Kirisi yɛɛ nɔ̃́ te, Uléécɑɑ pɔ́ɔn Kirisi te.

4
Kirisi pitumɛ

1 Lɛ̃ nnyɑ, li pisɛ rɛ pisoi pikɛ́ tɔ̃́ Kirisi pitumɛ n nyɑ́ni rɛ tɔ upikɛikɔ́ lɛ. Uléécɑɑ yɛ
uɑsei nyɛɛ m pékɑɑlɛ̃ ɑrɔ́nípɛ-i wɑlɛ rɛ tɔkɛ́ pisoi ɑ cereisɛ. 2 Li mɛyíkíyiki pisɛ rɛ pin
úye ɑnipɛ-i linyinɛ n wɑ, liute ukɛ́ ɑsei m mɑ́. 3 Ái nɛ̃́ cɔ́ŋlɛ̃ tɛ nɔkɛ́ nɛ nɛ́ túhɑɑnɛ nɛɛ́
nɔkɛ́ pisoi kɛḿɛɛ́ nɛ kɛtɑhɑi nɛ́ tonɛ. Tinɛćúruu ɑ́m kɔ ńkɑ nɛ mɛnɛćírɛ túhɑɑnɛ. 4 Ám
nnɛḱópɛ ńkɑ kɛnɛḿúŋɛ-́i nyɑ́ni. Amɑ́ ɑ́i pɛɛ rɛ lɛlɛɛ nyísɛlɛ̃ tɛ nɛ ɑsei ute lɛ. Upíimɑ
ŋmɑnɛ yɛɛ nnɛḱɔ́ túhɑɑnɛ. 5Lɛ̃nnyɑ, ɑ́ni kɑpɛ úkɑ kɛcɑ́ɑ́ ńkɑmmúsu Uléécɑɑ ituŋɛ kuu
n yekei ikɛ́ kɛlenɛ tu. Ani Upíimɑmɛkɑmɛmmɛ̃.́ Un píyei n kɑ, u yɛ́mɛtɛí́ kɛḿɛɛ lɛ̃nnɛí́
lɛɛ kuŋmɑhɑ-i m pékɑɑlɛ̃pékelɛ uu pisoi simúŋɛ́ sɛɛ pisifɑ-i ń we pérésɛ. Kei kɛḿpɑ́ úye
uu yɛ́ pɛɛ uipɑkɑrɛ yɔsí.

6 Pimɑ́rɛcɔ, tɔ́ nɛ Apoloosi kɛcɑ́ɑ́ nsímɛ́ kɑm kpísi kɛ́ nɛmɛyu mmɛ́ ɑsei nɔ́ céési. Áni
kɑpɛ yɛ n nɑ́ɑ́si nɔkɛ́ wɑ likɛ́ lɛlɛɛ n wɔ́lɑɑlɛ̃ tifɑɑu. Ái nyɑm tɛ unyinɛ ukɛ́ yɛ rikɔ́kɔri
nnyɑ usoi kɛcɑ́ɑ́ rikpɑ́ uú nɛ ucɔ n ŋmɛĺu. 7Wóo pɔ́ símisi rɛ pɔ̃́ nɛ picɔ fe? Pɔn yo mmɑ́,
ɑ́i Uléécɑɑ yɛɛ pɔ́ li hɛɛ? Kɑi nní Uléécɑɑ yɛɛ pɔ́ pɑ, yo nnyɑ kɑɑ pɛɛ mɛpɔ́círɛ tɑɑ́sɛlɛ̃
yɑrɛ ɑ́i unyinɛ yɛɛ pɔ́ pɑ?

8 Li siwɔɔ nkpéni lɛ̃ nɔ́ tórilɛ hɑ́i! Nɔ nkpéni lɛ̃ pimɑ́mɑ́ lɛ! Nɔ nyu rɛ nɔ iyɔ́ɔpi lelɛ ɑ́i
nɛ tɔ̃́. Nɔn pɛɛ mɛsei iyɔ́ɔpi n tũ, li yɛ́ pɛɛ rɔ́ n lɑ́ɑ́rú rɛ tɔ́ nɛ nnɔ̃́ yɛ́ i tonɛ. 9 Li nɛ́ we
yɑrɛ kɛtónɛ pírɛ-̃pɔ kɛ Uléécɑɑ uu tɔ̃́ pitumɛ yekei. Tɔ we yɑrɛ pɛ̃ kɑpi yɛ nɛ n túhɑɑnɛ
pin lɑ pikɛ́ kukpépi-i pi kṍ. Kɛtẽ nkɛ́ nnɛí́ kɛcɑ́ɑ́ nɛ piléécɑɑtumɛ nɛ sisoipipi inipɛɛ-i
kɑri yɑ́nɑɑlɛ.̃ 10Tɔ̃́ nɛ nkpéni Kirisi nnyɑ pɑnsɛlɛ piníri, nɔ́ɔ pɛɛ ukupɛńɛcɔ kɛḿɛɛ pɑnsɛ
pisɔhɔɔ! Tɔ́ɔ pinɑ́rɛi, nɔ́ɔ pinɑ́ŋɛ-nɑŋɛ. Nɔ́ɔ píyukɔɔ́, úkɑ úu tɔ̃́ wɑisɛlɛ!̃ 11Nkṹ nɛ nnírɛ́
yɛ rɔ́ múílɛnlɛ hɑ́i nɛ nkpéni ituŋɛ nnyí-i. Litɑnɛ-tɑnɛ yɛ kɔ rɔ́ pɑ́rílɛnlɛ. Ipépi-i kɑrí
we, ɑ́ri kɔ kɛtónɛ yíkíyiki mɑ́. 12Tɔ ŋmɔ́ɔ́púlɛnlɛ tɔn nɛ ɑrɔ́nípɛ kɛisi. Pin tɔ́ lɑ́misi, ɑmɑ́
tɔn tinɔ́ɔ sɔnɛ pikɛcɑ́ɑ́ símisi, pin tɔ́ wéékusɛlɛ̃ tɔn kɑhɑri. 13 Pisoi pin kɛrɔ́cɑ́ɑ́ nkópɛ
n símisi, tɔ yɛ pi n kpurukɛɛlɛ. Hɑ́i nɛ nkpéni ituŋɛ nnyí-i pisoi yɛ rɔ́ nyɑ́nilɛ kɛtẽ nkɛ́
kɛcɑ́ɑ́ yɑrɛ ɑyúi pééi-pééi nɛɛ́ yɑrɛ likpɑ́rɑ́kɔɔ́.

14 Ám nsímɛ́ mmú nɔ́ wɔ́lu rɛ isɛi ikɛ́ nɔ́ wɑ, ɑmɑ́ nɛ nɔ́ wɔ́lu rɛ kɛ́ icélɑɑ nɔ́ pɑ yɑrɛ
sinɛṕipi lɑlɑ kɛcirɛ. 15Ḿpɑ́ nɔn n kɑ nɔn pisoi mmɑ́ ɑ́pi kúkɛɛntɛnɛwe, pɛɛ Kirisi nsímɛ́
kɛḿɛɛ nɔ́ n nyɔ́lu, ɑ́i rɛ pisɑ́ɑ kulúi kɑni lɛ̃mɑ́. Nɛɛ́Nsímɛ́Kɛcirɛ nɛ ritiki ɑḿnɛwɑi Kirisi
Yeesu kɛḿɛɛ nɔ́unɛśɑ́ɑ. 16 Lɛ̃ nnyɑ kɑm nɔ́ ŋmɔ́ɔ́púsɛlɛ̃ tɛ ɑni mɛnɛćɔ n we. 17 Lɛ̃ nnyɑ
kɑm kɛnɛṕipi lɑlɑ kɛcirɛ Timotee nɔ́kɛnɛḿɛɛ tumpɔ. U ɑsei nɛ Upíimɑ tikilɛnlɛ. U yɛ́ nɔ́
léisɛ lɛ̃ kɑm inɛśoi kɛḿɛɛ́ nɛ Kirisi n sɔ́nɛ, nɛ lɛ̃ kɑmḿpɑ́ Uléécɑɑ icɑ́pinɛ íye-i n céési.

18 Nɔ́kɛnɛćɔpɛ, pinyinɛ yɛ músu rɛ ɑ́m nɔ́kɛnɛḿɛɛ sɔ́nɛpɔ, pin lɛ̃ nnyɑ rikɔ́kɔri wɑi.
19Amɑ́ Upíimɑ un n lɑ, nɛ́ nfɑ́ɑni nɔ́kɛnɛḿɛɛ́ hɑpɔ kɛ́ pɛɛ yɛ̃́ tɛ pɛpɛɛ nní rikɔ́kɔri n wɑi
yɛmɛẃoo símisilɛ nɛɛ́ pi ńnɑŋɛ nnyinɛmɑ́lɛ. 20Uléécɑɑ iyɔɔpi íi nnɔ́ɔsimɛ́ likɔ́ linyinɛ,
ɑmɑ́ ńnɑŋɛ pinyísɛ yɛ pi! 21 Yo kɑni wɛɛ́? Kɛ́ nsɛí́ nɛ nɔ́ lɛɛpɔ nɛɛ́ kɛ́ ńlɑ nɛ hɑpɔ likɛ́ tɔ́
nɛ nnɔ̃́ kɛcɔpɛ n lɑ́ɑ́rú?

5
Isoi kpɑ́rɑ́ yɛɛ Kirisi pikɔ́-i ń we nsímɛ́

1 Pi ḿpɑ́ yei símɑɑnkɛɛ rɛ pisoi yɛ nɔ́kɛnɛćɔpɛ isoi kpɑ́rɑ́ wɑilɛ. Hɑ́i isoi kpɑ́rɑ́ iyɛ̃ icɔ
íi pɛpɛɛ ɑ́pi Uléécɑɑ n wuru kɛḿɛɛ we. Pi símɑɑnkɛɛ rɛ nɔ́kɛnɛćɔpɛ, unyinɛ yɛ nɛ usɑ́ɑ

unɔsi sóilɛ. 2Nɔn kɔ pɛɛ́nɛwenɔnnɔ́mɛnɛćírɛ fuusɛlɛ,̃ ɑ́i nkpɑ́ni nɔ́we rɛnɔkɛ́nkpɔ tonɛ
nɔkɛ́mɛwɑi mɛ̃ ute nɔ́kɛnɛćɔpɛ lesɛ! 3Ḿpɑ́ kɛ nɛ̃́ ɑ́m nɔ́kɛnɛḱúrí ń we, nɛ pɛɛ kɛnɛḿúŋɛ́
nnɛí́ nɛnɔ́kɛnɛḱúrí welɛ. Lɛ̃nnyɑ, nɛ̃́nɛ uyɛɛ isoi kpɑ́rɑ́ iyɛ̃nwɑi nsímɛ́pitúhɑɑnɛmɑsilɛ
yɑrɛnɛnɔ́kɛnɛḱúrí keiwelɛ. 4AniUpíimɑYeesu rinyiri nɛn cɑ́pinɛlɛ̃kɛ́ kɛnɛḿúŋɛ́ kɛḿɛɛ
nɔ́kɛnɛḱúrí n we. Ani Urɔ́píimɑ Yeesu nnɑŋɛ kɛḿɛɛ 5 liute uyɛ̃ Setɑni ɑnipɛ-i wɑ ukɛ́ u
wukɛi ukɛ́ kpu Uléécɑɑ ukɛ́ pɛɛ fe ukɛ́ kɛyɑ́ɑ kɛ̃kɛUpíimɑ Yeesu uú nɛ pisoi n túhɑɑnɛnɛ
uriyu lɔ.

6 Ái lisɔnɛ linyinɛ kɑní nɛ nní nɔ́mɛnɛćírɛ tɑɑ́sɛlɛ.̃ Áni nyu rɛ nkpɔ́nɔ́tɔ pitɛ fíí pɛɛ
yɛ pikpɛɛ́ nnɛí́é nyɛṕukusɛɛ? 7 Mɛwɑi kópɛ yɛ we yɑrɛ nkpɔ́nɔ́tɔ pitɛ. Lɛ̃ nnyɑ, ɑni
nɔ́kɛnɛćɔpɛmɛ lesɛ, ɑni pɛɛ́nwe yɑrɛ pikpɛɛ́ fɑlɛ pɛɛ ɑ́pi nkpɔ́nɔ́tɔ pitɛmmɑ́. Lɛ̃ ticuruu
kɑni nní piwée mɑ́ɑ́lɛ.̃ Pi Kirisi kpulɛ yɑrɛ irɔ́sɑ́ŋ kɑri yɛ nɛ nkpɔ mɛlɔ́ɔ́ ɑnyɑ̃́ n li. 8 Lɛ̃
nnyɑ, tɔkɛ́ ɑnyɑ̃́ nyɛ̃ li nkpɔ́nɔ́tɔ pitɛ kpurɛ nɛ íkirɑɑsɛ nɛ rikpɑ́kɑ́rɑ́ ɑ́ri kɑpɛ n we. Amɑ́
tɔkɛ́ ɑnyɑ̃́ nyɛ̃ li nɛ ɑkpɔ́nɔ́ nyɛɛ ɑ́ɑ pitɛmmɑ́, nɛ kɛfɑ kɛsɛ nɛ ɑsei.

9Nɛ rítɛlɛ́ foí tɛ̃ kɑm nɔ́ ń wɔ́i kɑḿ nɛ ntí rinkpɑ́ kɛḿɛɛ nɔ́ símisi rɛ nɔ́ nɛ isoi kpɑ́rɑ́
pikɔ́ ɑ́ni kɑpɛ líkɑ kɛḿɛɛm pɛńɛlɛ.̃ 10 Lɛ̃ kɑmnní nɔ́ n símisi, ɑ́i pisoi kpɑ́rɑ́mɛsɑmɛ kɛtẽ
kɛcɑ́ɑ́ nɛɛ́ nwóónɑɑpí pikɔ́ nɛɛ́ piyɑɑlukɛ nɛɛ́ pɛpɛɛ piléé n nyɔ́ɔnsɛ nsímɛ́ kɑm símisi.
In pɛɛ lɛ,̃ kɛtẽ nkɛ́ kɛcɑ́ɑ́ kɑni pɛɛ́ lelunɛ. 11 Nɛ lɑlɛ kɛ́ nɔ́ símisi rɛ úye un tɛ u Kirisi
ukɔ́ lɛ, un kɔ pɛɛ isoi kpɑ́rɑ́ wɑi, un nwóónɑɑpí mɑ́ nɛɛ́ un piléé nyɔ́ɔnsɛ, nɛɛ́ un pisoi
lɑ́mɑɑnkɛɛ nɛɛ́ un útɑpomɛ nɛɛ́ uyɑɑ, ɑ́ni kɑpɛ líkɑ kɛḿɛɛm pɛńɛlɛ,̃ ɑ́ni kɑpɛ yɛ ricuruu
ilukɛ nɛ liute ripɛńɛ. 12 Inɛýo nɛ kɛtɑhɑi pikɔ́ nkɔ́. Pɛpɛɛ Yeesu n tíkilɛ̃ kɑí nɛ sɑ́ rɛ nɔkɛ́
nɛ túhɑɑnɛ. 13Uléécɑɑ yɛɛ pitɑhɑikɔ́ túhɑɑnɛnɛ. Li Nléécɑɑsimɛ́ ritɛlɛ-́i wɔ́lɑɑlɛ̃ tɛ: Ani
usoi kpɑ́ɑ́ree nɔ́kɛnɛćɔpɛ lesɛ.

6
Kirisi pikɔ́mɛcɔpɛcirɛ sitɑhɑi piséleinɛ nsímɛ́

1 Picɛ́ pin unyinɛ nɛ uucɔ kɛcɔpɛ n we, yo nnyɑ kɑ́ni yɛ Uléécɑɑ pikɔ́ kɛḿɛɛ túhɑɑnɛ,
ɑni yɛ pɛɛ́ hɑ pɛpɛɛ ɑ́pi Uléécɑɑ n wuru kɛḿɛɛ túhɑɑnɛ? 2 Áni nyu rɛ Uléécɑɑ pikɔ́ pɛɛ
mɑsí sisoipipi nnɛí́ túhɑɑnɛnɛɛ? In nkpéni rɛ nɔ̃́ kɛUléécɑɑ uu kpísinɛ rɛ ɑni nɛ sisoipipi
nnɛí́ túhɑɑnɛ ní, íye kɑi wɑ kɑ́ni yɛ pɛɛ fe nɔkɛ́ sisímɛ́ síńsɑ́pi túhɑɑnɛ? 3 Áni nyu rɛ
tɔ́ɔmɑsí nɛ piléécɑɑtumɛ túhɑɑnɛnɛɛ? Yo yɛɛ pɛɛ nkpéni kɛtẽ nkɛ́ kɛcɑ́ɑ́ sisímɛṕi? 4Yo
nnyɑ kɛ picɛ́ ɑpi yɛ pin unyinɛ nɛ uucɔ kɛcɔpɛ n we, ɑni yɛ pɛɛ́ hɑ pɛ̃ kɛ úkɑ úu Yeesu
pikɔ́ kɛcɔpɛ n kɛɛ́ńi kɛḿɛɛ túhɑɑnɛ? 5 Nɛ nní símisilɛ rɛ likɛ́ isɛi nɔ́ wɑ. Yɑrɛ úkɑ úu
nɔ́kɛnɛćɔpɛmɛwɛɛ́śɛsɔhɔmɑ́ un yɛ́ fe uu nsímɛ́ pimɑ́rɛcɔ kɛcɔpɛ kénɛɛ? 6 Lɛ̃nnyɑ, li pɛɛ
pisɛ rɛ Yeesu ukɔ́ nɛ uucɔ pikɛ́ sitɑhɑi n séleinɛɛ? Ai kɔ pɛɛ rɛ pɛpɛɛ ɑ́pi Kirisi n tíkilɛ̃
kɛḿɛɛ kɑpi yɛ́ pitúhɑɑnɛ hɑɑ?

7 Nɔn nɔ́mɛnɛćɔpɛcirɛ sitɑhɑi n séleinɛ, li nyísɛlɛ rɛ nɔ loolɛ hɑ́i. Yo nnyɑ kɑ́ni yɛ
n kɑhɑri unyinɛ ukɛ́ mɛsɛ mɛnípɛɛ nɔ li? Yo nnyɑ kɑ́ni yɛ tíyɛ nɔ́linɛńyinɛ likɛ́ mɛsɛ
unyinɛ-i risɛɛ́?́ 8Nɔ̃́ ŋmɑɑ, nɔ́ɔmɛníŋɛ pinípɛɛlukɛmɑ́, nɔ́ɔ kɔ nɔ́kɛnɛḿɛɛ nɔ́pinɛćɔ cirɛ,
Yeesu pikɔ́ likɔ́ sɛɛ́śɛlɛ!̃ 9Áni nyu rɛ piwɑikópɛkɔɔ́ ɑ́pi Uléécɑɑ iyɔɔpi yɛnunɛɛ? Akpɛŕi ɑ́ɑ
we, pɛpɛɛ isoikpɑ́rɑ́ n wɑi nɛ pɛpɛɛ piléé ń nyɔ́ɔnsɛ nɛ pitisi nɛ pinɔ́si pɛɛmɛẃoo mɛẃoo
n wɛĺɑɑnɛntɛnɛ nɛ pitisi pɛɛ nɛ pipicɔ n sói 10 nɛ piyɑɑ nɛ pɛpɛɛ nwóónɑɑpí m mɑ́ nɛ
pítɑpomɛ nɛ pɛpɛɛ picɔ n lɑ́mɑɑnkɛɛ nɛ piyɑɑlukɛ úkɑmpuri úu Uléécɑɑ iyɔɔpi yɛnunɛ.
11 Isoi iyɛ̃ kɛḿɛɛ kɛ nɔ́mɛnɛýɑ̃́ ɑmɛ́ pɛɛ́ we. Amɑ́ Uléécɑɑ yɛ nkpéni nɔ́ɑnɛḱópɛ hɛɛrɛlɛ
uu tíyɛsɛ ɑni pɑnsɛ upikɔ́. Uu tíyɛsɛ Nfɑ́ɑsɔnɛ nn Upíimɑ Yeesu Kirisi rinyiri kɛḿɛɛ nɔ́
pɑnsɛsɛ ɑsei pite uinipɛɛ-i.

Íye kɛ Yeesu ukɔ́ uu yɛ́ uipiŋɛ nɛ Upíimɑ ríyu wɑisɛ?
12 Pinyinɛ yɛɛmɑɑ rɛ: Nɛmɛyíkíyiki ncée mɑ́lɛ nɛn yɛ́ḿpɑ́ yo wɑ, ɑmɑ́ ɑ́i ḿpɑ́ yo yɛɛ

yɛ́ nɛ́ yóriyɛ. Nɛ́ fe ɑm tɛ: Nɛmɛyíkíyiki ncée mɑ́lɛ nɛn yɛ́ḿpɑ́ yo wɑ, ɑmɑ́ ɑ́mŋmurɛinɛ
linyinɛ likɛ́ ilɑ́si nɛ́ tónsɛ. 13 Nɔ yɛ kɔ mɑɑ rɛ: Kɛfɑ nnyɑ kɛ ilukɛ ií we. Ilukɛ nnyɑ kɛ
kɛfɑ pɔ́ɔ kɔ we. Amɑ́ Uléécɑɑ yɛ́ kɛyɑ́ɑ lɛ̃ nnɛí́ kɛt́ɔ wɑisɛ. Amɑ́ usoi ipiŋɛ íi iwɑ́sɑ́nkɑí

nnyɑ we. Upíimɑ nnyɑ kɛ isoipiŋɛ ií we, Upíimɑ pɔ́ɔn kɔ isoipiŋɛ nnyɑ we. 14 Uléécɑɑ
yɛɛ pikpɔkpɔ kɛḿɛɛ Upíimɑ n yukusɛ yɛ kɔ nɛ unnɑŋɛ pikpɔkpɔ kɛḿɛɛ tɔ̃́ yukusɛnɛ.

15Áni nyu rɛnɔ́inɛṕiŋɛ yɛKirisi ipiŋɛ ilesɛ inyinɛ lɛɛ? Nɛ́ fe ɑmpɛɛKirisi ipiŋɛnɛ unɔ́si
wɑ́sɑ́nkɑí ikɔ́ pɛńɛɛ? Aɑi yɛ́ lɛ̃ wɑ! 16 Áni nyu rɛ úye nɛ unɔ́si wɑ́sɑ́nkɑí pin timpɛńɛ, u
nɛ uyɛ̃ nɛ wɑlɛ ipiŋɛ isɛɛ?́ Li Nléécɑɑsimɛ́ ritɛlɛ-́i wɔ́lɑɑlɛ̃ tɛ pikɛtɛ́ yɛ ripɛńɛ ɑpi pɑnsɛ
ipiŋɛ isɛ. 17Amɑ́ úye nɛ Upíimɑ pin timpɛńɛ, u nɛ uyɛ̃ ɑpi Nfɑ́ɑsɔnɛ nsɛm pɛńɛlɛ.̃

18 Lɛ̃ nnyɑ, ɑni iwɑ́sɑ́nkɑí mɛyíkíyiki n wuru. Mɛwɑi kópɛ tɔrɔɔ mmɛ́ nnɛí́ kɛ usoi uu
yɛ n wɑ ɑ́mɛ yɛ nɛ uipiŋɛ rikɔ. Amɑ́ úye un iwɑ́sɑ́nkɑí n wɑi uipiŋɛ cirɛ kuu nkópɛ wɑi.
19Áni nyu rɛ nɔ́inɛṕiŋɛ yɛɛNfɑ́ɑsɔnɛ kɛUléécɑɑ uu nɔ́ n hɛ nn nɔ́kɛnɛḿɛɛwe kɛyɔɔ? Áni
nɔ́mɛnɛćírɛ te. 20Uléécɑɑ yɛ nnɛí́ píimɑ nɔ́kɛnɛćɑ́ɑ́ hɛɛ́lɛlɛ uú nɛ nɔ́ lɔlu rɛ ukɛ́ nɔ́ n te.
Lɛ̃ nnyɑ, ɑni nɔ́inɛṕiŋɛ kpísi ɑní nɛ ríyu u wɑisɛ.

7
Pisɔ́ɔnnɛ kɛcɑ́ɑ́ nsímɛ́

1Tɔkɛ́nkpéni nsímɛ́mmɛ̃kɑni nɛ́ńwɔ́i nɔn nɛ́ písɛi ripɑí nkɛ̃!́ Li nyɑḿ tɛ utisi úu kɑpɛ
unɔ́si kpísi. 2Ḿpɑ́ nɛ lɛ,̃ iwɑ́sɑ́nkɑí mɛwɑi nnyɑ, li kutɔsi we rɛḿpɑ́ utisi úye ukɛ́ uunɔsi
cirɛmmɑ́, ḿpɑ́ unɔ́si úye ukɛ́ uulɑ cirɛmmɑ́. 3Li nyɑḿ tɛ utisi ukɛ́ yɛ lɛ̃kɑi m pisɛ unɔ́si
wɑ, unɔ́si pɔ́ɔ kɔ limɛcɔ ulɑ wɑi. 4Ái unɔ́si yɛɛ uipiŋɛ te, ulɑ yɛɛ i te. Limɛcɔ, ɑ́i utisi yɛɛ
uipiŋɛ te, unɔ́si yɛɛ i te. Ái unɔ́si yɛɛ umɛcirɛ te, ulɑ yɛɛ u te. Limɛcɔ, ɑ́i utisi yɛɛ umɛcirɛ
te, unɔ́si yɛɛ kɔ uyɛ̃ te. 5 Úkɑ úu kɑpɛ yɛ umɛcirɛ nɛ ucɔ yɛ.̀ Amɑ́ in tɛ nɔ lɑlɛ nɔkɛ́ nɛ
piyómɛyɑ́hɑɑ kutu ricɔ kɑni yɛ́ fe ɑni kómɛinɛ ɑní nɛ lɛ̃wɑi. Ái kɑpɛ yɛ kɔ nɑ́ŋɑi nɔkɛ́ nɛ
piyɛńtinɛm pɛlɛ rɛ Setɑni úu kɑpɛ nɔ́ peikɛɛ nɔkɛ́ nɔ́mɛnɛćírɛ pimúlú pɔɔnɛ nnyɑ.

6 Lɛ̃ kɑm nní nɔ́ḿmɑ ɑ́i isé kɑm nɔ́ pɑ́lɛ,̃ ɑmɑ́ ncée kɑm nɔ́ nyísɛ. 7Nɛ pɛɛ́ lɑ rɛ pisoi
nnɛí́ pikɛ́mɛnɛćɔ n we. Amɑ́ ḿpɑ́ úye nɛ ulikɔ́ yɛ ni kɛ Uléécɑɑ uu rɔ́ ń hɛ. Úkɑ nɛ ucɔ
ihɛɛ íi pɛńɛlɛ.̃ 8Nɛ nkpéni lɑ kɛ́ pɛpɛɛ ɑ́pi kɑhɑnɛ n sɔ́ɔ̃ nɛ pitisi pɛɛ ɑ́pi kɑhɑnɛ pinɔ́si n
kpísi nɛ pikúmɑnnɔsi símisi rɛ li nyɑḿ tɛ pikɛ́mɛnɛćɔ ritɑ́nɛ n tũ. 9Amɑ́ pinsɑ́ pimɛcirɛ
pimúlú n fenɛ, pinɔ́si pikɛ́ sɔ́ɔnkɛɛ, pitisi ɑpi pinɔ́si kpíkɛsi. Li kutɔsi we unɔ́si ukɛ́ ulɑ
sɔ́ɔ̃ nɛɛ́ utisi ukɛ́ unɔ́si kpísi nɛ kɑpi yɛ́ nɛ nnɑ́ɑ́pí m pɑnsɛntɛ.

10 Pɛpɛɛ pilɑ nɛ pinɔ́si m mɑ́ kɑm isé nnyí pɑ́lɛ.̃ Ái kɛnɛḿɛɛ́ kii léeri, Upíimɑ yɛɛmɑɑ
rɛ unɔ́si úu kɑpɛ piyɑlɛ yisi. 11 In tɛ u piyɑlɛ piyisɛ mɑ́ɑ́lɛnlɛ, ukɛ́ ritɑ́nɛ tonɛ úu kɑpɛ
sɔ́ɔ.̃ Unsɑ́ ritɑ́nɛ n tonɛnɛ, u nɛ ulɑ pikɛ́ pikɛcɔpɛ nsímɛ́ nyɔ́ɔnsɛ, utisi pɑ́ɑ kɑpɛ kɔ unɔ́si
lɑkɑsɛ. 12 Ái nkpéni Upíimɑ yɛɛ mɑ, ɑmɑ́ nɛɛ́ pisoi tɔrɔɔ picɔ mpí símisi rɛ Yeesu ukɔ́
un unɔ́si m mɑ́ yɛɛ úu Kirisi nɛ kɛfɑ n tɛnɛlɛ,̃ unɔ́si uyɛ̃ un n ŋmurɛi rɛ u nɛ ulɑ yɛ́ tonɛ,
úu kɑpɛ u lɑkɑsɛ. 13 Limɛcɔ, unɔ́si yɛɛ Kirisi n tíkilɛ̃ un ulɑmmɑ́ yɛɛ úu Kirisi nɛ kɛfɑ n
tɛnɛlɛ,̃ ulɑ uyɛ̃ un n ŋmurɛi rɛ u nɛ unɔ́si yɛ́ tonɛ, unɔ́si úu kɑpɛ u yisi. 14 Li we rɛ unɔ́si
uyɛ̃ nnyɑ, Uléécɑɑ yɛ́ ulɑ yɛɛ úu Kirisi nɛ kɛfɑ n tɛnɛlɛ̃ kɛcɑ́ɑ́m pɑílɛ.̃ Limɛcɔ kuu yɛ́ kɔ
ulɑ nnyɑ unɔ́si nkó yɛɛ úu nɛ Kirisi kɛfɑ n tɛnɛlɛ̃ kɛcɑ́ɑ́ m pɑílɛ.̃ Insɑ́ lɛ,̃ nɔ́sinɛṕipi ɑ́si
yɛ́ pɛɛ Uléécɑɑ sikɔ́. Si kɔ pɛɛ nkpéni usikɔ́ lɛ. 15 In ulɑ nɛɛ́ unɔ́si yɛɛ úu Kirisi nɛ kɛfɑ n
tɛnɛlɛ̃ yɛɛ uricuruu lɑ ukɛ́ tɔ́mpɔ, u yɛ́ fe uu tɔ́mpɔ. Úkɑ úu pɛɛ ucɔmɛkɔ́-i we. Uléécɑɑ
yɛ nɔ́ sée rɛ nɔkɛ́ picɔ nɛ nkíŋniŋɛ-i n we. 16 Íye kɛ pɔ́ unɔ́si nkó yɛɛ Kirisi nɛ kɛfɑ n tɛnɛlɛ̃
ɑɑ yɛ́ nɛ ceri rɛ ɑ́ɑ yɛ́ fe pɔkɛ́ upɔ́lɑ riyu lɔ? Limɛcɔ, íye kɛ pɔ́ utisi nkó yɛɛ Kirisi nɛ kɛfɑ
n tɛnɛlɛ̃ ɑɑ yɛ́ céri rɛ ɑ́ɑ yɛ́ fe pɔkɛ́ upɔ́nɔ́si riyu lɔ?

Usoi un líye n we, likɛ́ nɛ u n sɑ́
17Uléécɑɑ yɛ pɛɛ mɛẃee mɛnyinɛ kɛḿɛɛ nɔ́ yekeilɛnlɛ nɔn mɛkɛmɛɛ́ we uú nɛ nɔ́ séi

rɛ ɑni u ritiki. Ani lɛ̃ n we. Lɛ̃ kɑm Uléécɑɑ icɑ́pinɛ nnɛí́ kɛḿɛɛ isé pɑ́lɛ.̃ 18Úye un pɛɛ́ n
kélɛ̃Uléécɑɑ uú nɛ u séi rɛ ukɛ́ u ritiki, liute ukɛ́mɛśunu ukéké. Úye unsɑ́ pɛɛ́ n kélɛ̃ ukɛ́
kɛlenɛ u sée, liute úu kɑpɛ n nɑ́ɑ́si ukɛ́ riké. 19 Piké nɛɛ́ pikécirɛ́ ɑ́pi linyinɛ, Uléécɑɑ isé
kɑi pisɛ rɛ usoi ukɛ́ ritiki. 20Ḿpɑ́ úye ukɛ́ n we yɑrɛ kuú pɛɛ ń we Uléécɑɑ uú nɛ u séi.
21Pɔn pɛɛ ulɑ́si kuú nɛ pɔ́ sée, ɑ́i kɑpɛ pɔ́ n cɔ́ŋlɛ.̃ Amɑ́ in tɛ pɔ́ fe ɑɑ ikɛmɛɛmɛpɔ́círɛ lesɛ,
ɑ riŋmɔ́ɔ́pú. 22 Lɛlɛɛ rɛ usoi un ulɑ́si kɛ Upíimɑ uú nɛ u sée, u nkpéni u nɛ uyɛ̃ kupɛńɛcɔ

kɛḿɛɛ wɑlɛ usoi nkó yɛɛ umɛcirɛ n te. Limɛcɔ, usoi nkó yɛɛ pɛɛ umɛcirɛ n te uú nɛ u séi
yɛ pɑnsɛlɛ nkpéni Kirisi ulɑsi. 23Uléécɑɑ yɛ nnɛí́ píimɑ nɔ́kɛnɛćɑ́ɑ́ hɛɛ́lɛlɛ uú nɛ nɔ́ n te.
Lɛ̃nnyɑ, ɑ́ni kɑpɛ ŋmurɛi nɔkɛ́ pisoi ilɑsi tonɛ. 24Pimɑ́rɛcɔ, ḿpɑ́ úye ukɛ́ Uléécɑɑ kɛyu-i
n we yɑrɛ kuú pɛɛ ń we Uléécɑɑ uú nɛ u séi.

Pitɑ́nɛ kɛcɑ́ɑ́ nsímɛ́
25 In pitɑ́nɛ kɛcɑ́ɑ́ nkɔ́, Upíimɑ úu ńkɑ nɛ́ pisɛ rɛ kɛ́ nɔ́ símisi. Kuú nɛ kɛfɑ nɛ́ n fénnɛ

uu wɑisɛ rɛ kɛ́ ɑsei ute nnyɑ kɑḿ lɑ kɛ́ kɛnɛḿúŋɛ́ cirɛ nkɔ́ nɔ́ símisi.
26 Lɛ̃ kɑm m músu rɛ li nyɑḿ yɛɛ rɛ kumúŋɛ́ pɑpɛ-pɑpɛ nkú-i kɑri nní ń we nnyɑ, li

kutɔsi we rɛ usoi ukɛ́ ritɑ́nɛ n tũ. 27 In tɛ pɔ unɔ́si pikpíkɛ́mɑsilɛ, kɑpɛ rɛ pɔkɛ́ u lɑkɑsɛ,
ɑmɑ́ in tɛ ɑ́ɑ kɑhɑnɛ unɔ́si n kpísi, kɑpɛ nkpɑ́ni n nɑ́ɑ́si pɔkɛ́ kpísi. 28Ḿpɑ́ nɛ lɛ,̃ pɔn kɔ
unɔ́si n kpísi, ɑ́ɑ ɑkópɛ ɑ́kɑwɑ. Ukpére un kɔ ulɑ n sɔ́ɔ,̃ úu ɑkópɛ ɑ́kɑwɑ. Amɑ́ pitisi pɛɛ
pinɔ́si n kpíkɛsinɛ nɛ pinɔ́si pɛɛ pilɑ n sɔ́ɔnkɛɛnɛ yɛ́ kɑm ɑpi piisoi kɛḿɛɛḿpɔlɛ kom. Nɛ̃́
nɛ pɛɛ́ lɑ rɛ kɛ́ likɛmɛɛ nɔ́ lesɛ.

29 Lɛ̃ kɑm ń lɑ kɛ́ḿ mɑɑ, pimɑ́rɛcɔ, yɛɛ rɛ ituŋɛ kɑi n tisɛ íi nkpéni piyɛ. Lɛ̃ nnyɑ kɑí
nɛ nɛni n kpísi, li pisɛ rɛ pɛpɛɛ pinɔ́si m mɑ́ pikɛ́ n we yɑrɛ ɑ́pi pinɔ́si mɑ́. 30 Pɛpɛɛ n téni
pikɛ́ n we yɑrɛ ɑ́pi téni. Pɛpɛɛmpɔ́ɔnɑrɛ-i ń we pikɛ́ n we yɑrɛ ɑ́pi mpɔ́ɔnɑrɛ-i we. Pɛpɛɛ
n lɛɛ́ŕi pin curii pikɛ́ n we yɑrɛ ɑ́pi líkɑ mɑ́. 31 Pɛpɛɛ kɛtẽ nté likɔ́ nɛ pipikɛi n wɑi ɑ́pi
kɑpɛ likɛcɑ́ɑ́ pikɛmúŋɛ́ n wɑilɛ.̃ Li we rɛ kɛtẽ nkɛ́ ɑ́kɛ nɑ́ŋɑinɛ kɛkɛ́ kɛlenɛ tɔsí.

32 Ám lɑ rɛ nɔkɛ́ linyinɛ nfɑsimɛ́ n wɑi. Upíimɑ likɔ́ nfɑsimɛ́ kɛ utɑ́nɛ uu yɛ n wɑi. Lɛ̃
kuu yɛ́ n wɑ likɛ́ nɛ Upíimɑ n lɑ́ɑ́rú kuu yɛ n wɛɛ́śi. 33 Unɔ́sikɔ́ pɔ̃́ nɛ yɛ kɛtẽ nkɛ́ likɔ́
nfɑsimɛ́ n wɑilɛ. Lɛ̃ kuu yɛ́ n wɑ likɛ́ nɛ unɔ́si n lɑ́ɑ́rú kuu yɛ n wɛɛ́śi. 34Uu pɛɛmmɛ́ nɛ
mmɛ́ n we. Limɛcɔ, unɔ́si tɑnɛ nɛɛ́ ukpére nkó yɛɛ úu utisi n nyu yɛ Upíimɑ likɔ́ nfɑsimɛ́
wɑilɛ. U yɛ n wɛɛ́śilɛ ukɛ́ lɛlɛɛ yɛ́ Upíimɑ n lɑrisi wɑ. U yɛ uipiŋɛ nɛ ukɛmúŋɛ́ kpísilɛ uu
wɑisɛUléécɑɑ likɔ́. Amɑ́ uyɛɛ ulɑmmɑ́ yɛɛ̀ ̀kɛtẽ nté likɔ́ nfɑsimɛ́ n wɑilɛ. Lɛ̃ kuu yɛ́ n wɑ
likɛ́ nɛ ulɑ n lɑrisi kuu yɛ n wɛɛ́śi.

35Nɔ́nnɛśɔnɛ kɑḿ lɑ nnyɑ kɑm lɛ̃nɔ́ símisi, ɑ́i ripinɛ kɑḿ lɑ kɛ́ nɔ́wɑ. Nɛ lɑ rɛ ɑni isoi
n le yɑrɛ kɑi m pisɛ, ɑní nɛ nɔ́kɛnɛf́ɑ nnɛí́ Upíimɑ pikɛi kɛḿɛɛ n we.

36Uŋmɑ́nɛ úye un n yɛ̃ tɛ úu yɛ́ fe ukɛ́ umɛcirɛ tĩ, ukɛ́mɛrí likɛ́ hɑ nɛ kɛyɑ́ɑ kɛ̃ kɛ u nɛ
uuwɑncɔ ɑpi yɛ́ n sɔ́ɔnnɛ tu, un kɔ pɛɛ kɑ́ipi yɑrɛ ukɛ́ u kpísi, ncée yɛ we rɛ pikɛ́ sɔ́ɔnnɛ,
pin n lɑ. Pin n sɔ́ɔnnɛ, úu ɑkópɛ ɑ́kɑ wɑ. 37 Amɑ́ úye un umɛcirɛ pitínɛ n fe, un ukɛfɑ-i
n nyu rɛ ɑ́i u cɔ́ŋlɛ,̃ ɑmɑ́ uyɛɛ nɛ umɛpɔɔlɑ yekei rɛ likɛ́ lɛ̃ n we, u nɛ uwɑ́ncɔ ɑ́pi kɑpɛ
kulee ripɛńɛ, ńsɔnɛ kɛ liute uyɛ̃ uu wɑ. 38 Lɛ̃ kɛḿɛɛ, un tɛ u yɛ́ uuwɑncɔ uyɛ̃ kpísi, ńsɔnɛ
kuu wɑ. Un kɔ rɛ úu yɛ́ u kpísi, lɛlɛɛ ńsɔnɛ feriyɛ.

39Unɔ́si un ulɑ n sɔ́ɔ,̃ úu ulɑ nfɑɑ kɛḿɛɛmɛýulɛ u mɑ́. Amɑ́ ulɑ uyɛ̃un n kpu, unɔ́si yɛ́
fe uu ulɑ féé kuu n wɛɛ́ sɔ́ɔ́ni. Li pisɛ rɛ uyɛ̃ kuu n sɔ́ɔ́ninɛ ukɛ́ Kirisi ukɔ́. 40Nɛ̃́ nɛ yɛ̃ tɛ
un titɑ́nɛ n tonɛ, li yɛ́ u n lɑ́ɑ́rú ɑi tɔ́su kuu yɛ́ pisɔ́ɔ̃ tinkpɑ́. Nɛ̃́ kɛmúŋɛ́ yɛ kɛ.̃ Nɛ nyɑ́ni
yɑrɛ Uléécɑɑ Nfɑɑsɔnɛ yɛ kɔ nɛ̃́ kɛḿɛɛ welɛ nɛn nɛ símisi.

8
Inyɔ́ɔnsɛsɑrɛ kɛcɑ́ɑ́ nsímɛ́

1 Tɔkɛ́ kɛlenɛ inyɔ́ɔnsɛsɑrɛ nkɔ́ n símisi, nɛ lɑ rɛ ɑni kõ tɛ ntɔ́nɛí́ mmú, ḿpɑ́ úye yɛ
mɛnyuwɛ mɑ́lɛ. Mɛnyuwɛ yɛɛ tíyɛsɛlɛ usoi uu ríyu n wɛɛ́śi, ɑmɑ́ ńlɑ mɛɛ yɛ tíyɛsɛ usoi
uu nfɑtɛnɛ kɛḿɛɛ pelu. 2Úye un umɛcirɛ n nyɑ́ni rɛ úu kusɑ nyu, liute úu kɑhɑnɛ n ceri
likɛ́ tu yɑrɛ lɛ̃ kɑi m pisɛ rɛ usoi ukɛ́ céri. 3 Amɑ́ úye un Uléécɑɑ n lɑ, Uléécɑɑ yɛ liute
nyulɛ.

4 Inyɔ́ɔnsɛsɑrɛ kɛcɑ́ɑ́nkɔ́ yɛmmú rɛ pikɛ́ yɛ i li nɛɛ́ ɑ́pi kɑpɛ yɛ i li? Tɔnyulɛ rɛ piléé ɑ́pi
kɛtẽ kɛcɑ́ɑ́ ńkɑ-i we, ɑmɑ́ Uléécɑɑ usɛ kóló yɛɛwe. 5Ḿpɑ́ pisoi pin n nyɑ́ni rɛ pipileecɑɑ
nɛɛ́ pipipiimɑ yɛmɛyíkíyiki kɛléécɑɑ-pɔ nɛ kɛtẽ nté kulúi welɛ, 6 tɔ̃́ nɛ nyɑ́nilɛ rɛUléécɑɑ
usɛ yɛɛwe. Uyɛɛ Sɑ́ɑ, uyɛɛḿpɑ́ yo wɑ. Uyɛɛ kɔ ntɔ́fɑ́ɑ nnɛí́ kɛḿɛɛ rɔ́ te. Upíimɑ usɛ kóló

kɑri kɔmɑ́. Uyɛɛ Yeesu Kirisi kɛ Uléécɑɑ uú nɛ rintíki uú nɛ lɛ̃ nnɛí́ lɛɛ kɛtẽ nkɛ́ kɛcɑ́ɑ́ ń
we wɑi. Uyɛɛ kɔ ntɔ́fɑ́ɑ te.

7Amɑ́ ɑ́i pisoi nnɛí́ pɛɛ ɑsei nyɛ̃ nyu. Piléé nsímɛ́ yɛmɛyɑ̃́ nɛ pinyinɛmɑinulɛ, ɑpi yɛ
pɛɛ nkpéni inyɔ́ɔnsɛsɑrɛ n le yɑrɛ piléé pɛɛ mɛsei isɑrɛ iyɛ̃ te. Pi pinɑ́rɛi lɛ, ɑpi pɛɛ́ m
músu rɛ isɑrɛ iyɛɛ mɛḱpɛrinkpɛ pi wɑisɛlɛ. 8 Amɑ́ ɑ́i pɛɛ ilukɛ inyinɛ yɛɛ yɛ́ n tíyɛsɛ ɑri
pisoi sɔnɛ Uléécɑɑ inipɛɛ-i. Tɔ i lii, ɑ́ri i lii, ɑ́i líkɑ rɔ́ kpɑ́lɛ.̃

9Ḿpɑ́ kɛ ncée nn nní ń we rɛ nɔn n lɑ nɔ́ fe ɑni yɛ liisɑrɛ iyɛ̃ le, ɑni nɔ́mɛnɛćírɛ tĩ ɑ́i
kɑpɛ pɑnsɛ likɛ́ pinɑ́rɛi lóisɛ. 10Nkó yɛɛ nní rinɑ́rɛi m mɑ́ un pɔ́ nkó yɛɛ nní mɛnyuwɛm
mɑ́ n yɛ̃ pɔn kɛlõ piléé kucɑ́ŋíí kunyinɛ-i tṹ pɔn isɑrɛ iyɛ̃ le, kɛ uyɛ̃ uu nní rinɑ́rɛi m mɑ́
nnyɑ, ɑ́i yɛ́ u wɑ yɑrɛ uyɛ̃ ukɛ́ kɔ i lii? 11Mɛpɔ́nyuwɛ nnyɑ, upɔ́mɑ́rɛcɔ nkó yɛɛ rinɑ́rɛi
m mɑ́ yɛ pɛɛ lɛ̃ ncée pɔlɛ. Lin kɔ pɛɛ́ we rɛ Kirisi yɛ kɔ uyɛ̃ nnyɑ kpulɛ! 12 Nɔn lɛ̃ nɛ
pimɑ́rɛcɔ pɛɛ rinɑ́rɛi m mɑ́ m púnnɛntɛ, li yɛ́ pikɛmúŋɛ́ cɔ́kɔi. Ani pɛɛ́ n nyu rɛ Kirisi
kɑni lɛ̃ nɛ púnnɛ. 13 Lɛ̃ nnyɑ, in tɛ ilukɛ inyinɛ yɛ́ fe ii unɛḿɑ́rɛcɔ lóisɛ, ɑ́m nkpɑ́ni píkɑi
inyɔ́ɔnsɛsɑrɛ pilukɛ kpɑ́nɛ. Lɛlɛɛ rɛ ɑ́m lɑ likɛ́ unɛḿɑ́rɛcɔ lóisɛ.

9
Lɛlɛɛ ń we rɛ utumɛ likɔ́ nɛ lɛ̃ kɑi m pisɛ rɛ ukɛ́ n wɑ

1Nɛ̃́ nɛ kɔ ncée mɑ́lɛ nɛn yɛ́mɛnɛĺɑ wɑ. Nɛ̃́ nɛ kɔ utumɛ lɛ. Nɛ̃́ nɛ kɔ Urɔ́píimɑ Yeesu
yɛnɑɑlɛnlɛ. Nɔ́ɔ we lin nyísɛlɛ̃ tɛ nɛ Upíimɑ pikɛi wɑlɛ. 2 Ḿpɑ́ picɔ pin m mɑɑ rɛ ɑ́m
Kirisi utumɛ, nɛ nɔ̃́ kɛḿɛɛ utumɛ lɛ. Nɔ́ɔ Upíimɑ kupɛńɛcɔ kɛḿɛɛ we lin nyísɛlɛ̃ tɛ nɛ
pinɛt́umɛkɛi ńsɔnɛ wɑlɛ.

3 Tinɔ́ɔ ntí kɑm yɛ pɛpɛɛ n kɛśu rɛ ɑ́m utumɛ pɛsɛ: 4Nɛ̃́ nɛ kɔ ncée mɑ́lɛ rɛ kɛ́ pinɛḱɛi
nnyɑ linɛĺukɛ-lukɛ nɛ lɛ̃ kɑm yɛ́ ń níru nɔ́kɛnɛḿɛɛ kpísi. 5Nɛ̃́ nɛ kɔ ncée mɑ́lɛ kɛ́ Kirisi
pikɔ́ kɛcɔpɛ unyinɛ kunɔ́si kpísi ɑrí n tóoinɛ yɑrɛ kɛ pitumɛ picɔ nɛ Upíimɑ pimɑrɛcɔ
nɛ Piyɛɛ ɑpi n wɑi mɛcɔ. 6 Yɑrɛ tɔ́ nɛ Pɑrinɑpɑsi ŋmɑnɛ kɑí nɛ sɑ́ rɛ tɔkɛ́ n kɛisi tɔn
nɛ mɛrɔ́círɛ kpínii, nɛɛ́ íye? 7Wóo kɛcirɛ yɛɛ isɔ́ɔ́cɑ wɑi ɑ́pi pɛɛ u hɛɛ́ĺɛ? Wóo yɛ kuléé
tɑ́mɛsi úu yɛ́ kuripipi li? Wóo kɛcirɛ yɛɛ inɑ́ɑ séni úu yɛ pɛɛ ukunɑɑlee mɛnɑɑpɛnni n
ntí?

8Amɑ́ ɑ́i lɛ̃ kɛ pisoi ɑpi n wɑi ŋmɑnɛ kɑḿpɑílɛ̃nɛn nɛ símisi. Moisi isé pɔ̃́ nɛ kɔ limɛcɔ
mɑlɛ. 9 Li isé iyɛ̃ kɛḿɛɛ wɔ́lɑɑlɛ̃ tɛ: Ápi yɛ inɑ́ɑ yɛɛ mɛlukɛpipi kukpépi-i n cɔpu nnɔ́ɔ
ripi rɛ íi kɑpɛ li. Yɑrɛ inɑ́ɑ ŋmɑɑ nkɔ́mɛɛ lɛ̃Uléécɑɑ cɔ́ŋlɛɛ̃? 10Aɑi tɔ̃́ kuú nɛ lɛ̃mɑ́nɛɛ?
Tɔ̃́ nnyɑ kɑpi mɛsei lɛ̃ wɔi. Li we rɛ uyɛɛ n lum yɛ lumlɛ un nɛ tɑ́lɛ̃ tɛ úu yɛ́ ulikɔ́ pɑɑ.
Limɛcɔ kɛ uyɛɛmɛlukɛpipi n cɔpu pɔ́ɔ kɔ tɑ́lɛ̃ tɛ úu yɛ ulikɔ́ pɑɑ. 11Kɑri Uléécɑɑ nsímɛ́ nɔ́
rin-yóó, Nfɑ́ɑsɔnɛ likɔ́ kɑri lɛ̃ nɔ́kɛnɛḿɛɛ wɑ yɑrɛ ipuri kɑri kɛcɑrɛ-i lukɛsi. Tɔn nkpéni
nɔ́linɛḱɔ́ linyinɛ n li, ɑ́i pɛɛ kɛrɔ́lukɛ kɑri lii? 12 Picɔ yɛ nɔ́linɛḱɔ́ lelɛ. Ái tɔ̃́ kɑí pɛɛ́ nɛ sɑ́
rɛ tɔkɛ́mɛyɑ̃́ li n lee?

Ḿpɑ́ nɛ lɛ,̃ ɑ́ri pɛɛ nɔ́ pisɛ rɛ ɑni linyinɛ rɔ́ pɑ. Tɔ mɛníŋɛ linnɛí́ mɛrɔ́círɛ wɑilɛ rɛ ɑ́ri
lɑ linyinɛ likɛ́ Kirisi Nsímɛ́ Kɛcirɛ púnɛisɛ nnyɑ. 13 Áni nyu rɛ Uléécɑɑ kɛyɔ kɛɛ pɛpɛɛ
Uléécɑɑ pikɛi n wɑi kpínii? Inyɔ́ɔnsɛsɑrɛ yɛɛ pɛpɛɛ kɛnyɔ́ɔnsɛhúú-i n kɛisi pɔ̃́ kɔ kpínii.
14 Limɛcɔ kɛ Upíimɑ uu wɑ rɛ pɛpɛɛ Nsímɛ́ Kɛcirɛ n yóólɛ̃ pikɛ́ lipikɛi pɛ̃ n wɑi pin nɛ le.

15Ḿpɑ́ nɛ lɛ,̃ nɛ̃́ ɑ́m úkɑ líkɑ mpuri pisɛ. Ám kɔ wɔlu rɛ pikɛ́ nkpéni linyinɛ nɛ́ pɑ. Li
kutɔsi we kɛ́ kpu nɛ kɑm yɛ́ linɛḱɔ́ ń kóru. Úkɑ úu yɛ́ fe ukɛ́ lirikɔkɔri nɛ́ kpu. 16Nsímɛ́
Kɛcirɛ piyóó ɑ́pi kɛnɛḿɛɛ ríyu piwɑisɛ likɔ́, ɑmɑ́ kɑi m pisɛ rɛ kɛ́ wɑ nnyɑ kɑm wɑi. Lin
nɛ́ n fóm tɛ ɑ́m Nsímɛ́ Kɛcirɛ mmɛ̃ tiyóó, ɑ́i yɛ́ nɛ nɛ́ sɔnɛsi. 17 In tɛ kɛfɑ kɛsɛ kɑḿ nɛ
rinɛćúruu li wɑi, nɛ́ ihɛɛ́́ yɔsí. Amɑ́ in tɛ nɛ wɑilɛ ɑ́m lɑ, li nkpéni nɛ́ welɛ ncɔni kɑpi nɛ́
ḿ pɑ. 18 Lɛ̃ nnyɑ, inɛh́ɛɛ́́ yɛ nkpéni íye? Inɛh́ɛɛ́́ yɛɛ rɛ kɛ́ Nsímɛ́ Kɛcirɛ riyóó fɑɑlɑɑ, ɑ́m
kɑpɛ úkɑ lɛ̃ kɑi m pisɛ rɛ pikɛ́ nɛ́ pɑ korí.

19Nɛɛ́mɛnɛćírɛ te, ɑ́m úkɑ ulɑsi. Ḿpɑ́ nɛ lɛ,̃ nɛmɛnɛćírɛ kpísilɛ ɑm pɑnsɛsɛḿpɑ́ úye
ulɑsi kɛ́ nɛ n fe kɛ́ pisoi mɛyɑ̃ n lɛ̃́ pikɛ́ nɛ Kirisi kɛfɑ n tɛnɛ nnyɑ. 20 Tɔ́ nɛ Pisuifi tɔn n

we, nɛ yɛ n we yɑrɛUsuifi ɑḿnɛ pi lɛńi rɛ pikɛ́ Kirisi nɛ kɛfɑ tɛnɛ. Tɔ́ nɛ pɛpɛɛ isé n tíkilɛ̃
tɔn n we, nɛ yɛ n we yɑrɛ uyɛɛ isé n tíkilɛ.̃ Ám kɔ pɛɛ isé iyɛ̃ tikilɛ.̃ Nɛ lɛ̃wɑi rɛ kɛ́ fe kɛ́
nɛ pɛpɛɛ isé iyɛ̃n tíkilɛ̃ lɛ̃́ pikɛ́ Kirisi nɛ kɛfɑ tɛnɛ. 21 Limɛcɔ kɛ tɔ́ nɛ pɛpɛɛ ɑ́pi isé n tíkilɛ̃
ɑri yɛ tɔn n we, ɑm pimɛcɔ n we, ɑ́i kɔ pɛɛ rɛ nɛ̃́ ɑ́m isé iyɛ̃ nyu. Amɑ́ nɛ wɑlɛ yɑrɛ ɑ́m
isé kutu cɔlɛ̃ kɛ́ nɛ n fe kɛ́ pɛpɛɛ ɑ́pi isé n nyu lɛ̃́ pikɛ́ nɛ Kirisi kɛfɑ tɛnɛ. Kɑm nní Kirisi
isé m pɑkɑrɛlɛ̃ Uléécɑɑ isé kɛ nɛɛ́ kɔ lɛ̃ tikilɛ.̃ 22 Tɔ́ nɛ pɛpɛɛ rinɑ́rɛi m mɑ́ tɔn n we, nɛ
yɛ mɛnɛćírɛ wɑisɛlɛ yɑrɛ unɑ́rɛi ɑḿ nɛ fe ɑm pi lɛńi ɑpí nɛ Kirisi kɛfɑ tɛnɛ. Nɛ yɛ ḿpɑ́
yei mɛnɛćírɛ pɑlɛ rɛḿpɑ́ lin íye n we kɛ́ fe kɛ́ pinyinɛ lɛ̃́ Uléécɑɑ ukɛ́ piriyu lɔ. 23Nsímɛ́
Kɛcirɛ nnyɑ kɑm lɛ̃ nnɛí́ wɑi rɛ nɛɛ́kɛ́ kɔ lisɔnɛ lɛɛ nkɛmɛɛ ń we kɛḿɛɛ linɛḱɔ́ yɛ̃.́ 24 Áni
nyu rɛ pikɑ́hɑmɛwurɛ yɛɛ̀ ̀ kɛcɛsi-i kulúi n welɛ, ɑmɑ́ usɛ yɛɛ yɛ hɑ kpɑsi uu ihɛɛ́́ yɔ́suu?
Ani limɛcɔ nfɑtɛnɛ ncee-i n wuru nɔn ŋmɔ́ɔ́púlɛ̃ tɛ nɔkɛ́ kpɑsi nɔkɛ́ ihɛɛ́́ yɔsí. 25 Ḿpɑ́
ukɑ́hɑmɛwurɛ úye yɛɛ̀ ̀ ikɔ́hɔ́ ncɔpuri nɛ umɛcirɛ tinlɛ ńsɔnɛ. Ihɛɛ́́ iyɛ̃ kuu n yɔ́sunɛ íi yɛ
kɔ pɛɛ picɑɑi nɑ́ŋɑi. Amɑ́ tɔ̃́ nɛ nfɑtɛnɛ ncee-i ŋmɔ́ɔ́púlɛnlɛ tɔkɛ́ ihɛɛ́́ yɛɛ íi yɛ píkɑi n
cɑɑi yɔsí. 26Pɔɔli uu kɔ kpɑ́ rɛ: Lɛ̃nnyɑ, ɑ́i mɛsɑmɛ kɑm itóó kɑriilɛ,̃ ɑ́m kɔmɛsɑmɛḿpɑ́
yei fɑ́pii yɑrɛ kuyɔ kɑm kɑ́ii. 27 Ticuruu ɑ́m inɛṕiŋɛ kɛýu pɑlɛ.̃ Nɛ mɛnɛćírɛ múílɛnlɛ rɛ
ɑ́m kɑpɛ picɔ Nsímɛ́ Kɛcirɛ riyóó nɛ̃́ ɑm pɛɛ́weri ɑm pɔɔnɛ.

10
Pɔɔli yɛ Isirɑyɛɛli pikɔ́ símisi rɛ pikɛ́ pimɛcirɛ nɛ inyɔ́ɔnsɛ tĩ

1Pimɑ́rɛcɔ, nɛ lɑ rɛ ɑni lɛlɛɛ pɛɛ pirɔ́kpurɛ nwɑ léisɛ. Kuhopɛ yɛ pɛɛ pinnɛí́ yɑ́riilɛ kun
pikɛcɑ́ɑ́ pɑílɛ,̃ ɑpi kɔ pinnɛí́ Míni-Wɛɛ-́Kukoi kɛḿɛɛ tíki kumúŋɛ́ kpɛ-i kɑpí pɛɛ Esipiti
kɛteni-i n léepɔ. 2 Pi nɛ Moisi kupɛńɛcɔ kɛḿɛɛ, li wɑ yɑrɛ kuhopɛ nɛ Míni-Wɛɛ-́Kukoi
kɛḿɛɛ kɑpi pinnɛí́ míni wolɛ. 3 Pinnɛí́ pɛɛ kɔ ilukɛ isɛ iyɛɛ Uléécɑɑ-i n léeri li, 4 ɑpi kɔ
pinnɛí́ Uléécɑɑmɛni mɛsɛ níru. Kupɑrɛcɑŋɑɑ kpɛɛḿpɑ́ yei pi n tíkilɛ̃mɛni kɑpi lɛ̃ níru.
Kupɑrɛcɑŋɑɑ kpɛkpɛɛ nní Kirisi. 5Ḿpɑ́ nɛ lɛ,̃ pimɛyɑ̃ isoi íi nɛUléécɑɑ risɑ́. Lɛ̃nnyɑ kɑpi
kucɛsi kóimɑ-i kpí.

6 Lɛlɛɛ rɔ́ nyísɛ rɛ ɑ́ri kɑpɛ mɛwɑi kópɛ n lɑ yɑrɛ kɑpí pɛɛ mɛ ń lɑ mɛcɔ. 7 Áni kɑpɛ
pɑnsɛ piléényɔ́ɔnsɛ yɑrɛ pikɛcɔpɛ pinyinɛ mɛcɔ. Pi wɑ yɑrɛ kɑi Nléécɑɑsimɛ́ ritɛlɛ-́i n
wɔ́lɑɑlɛ̃ tɛ: Pisoi yɛ tonɛ ɑpi le ɑpi níru, ɑpi pɛɛ yisi ɑpi piyírɑɑsɛ loni. 8 Ári kɑpɛ kɔ
mɛrɔ́círɛ iwɑ́sɑ́nkɑí tɑ̃ yɑrɛ kɛ pikɛcɔpɛ pinyinɛ ɑpí pɛɛ n wɑ ɑpí nɛ kɛyɑ́ɑ kɛsɛ kpi pisoi
ɑ́kotokú ɑfɛɛrɛ́ nɛ ɑtɑɑni (23.000). 9Ári kɑpɛ kɔ Upíimɑ peikɛɛ yɑrɛ kɛ pikɛcɔpɛ pinyinɛ
ɑpi u n peikɛɛ, iwɑ́ɑ ii pi kɛh́ɛni ɑpi kpíni. 10Ári kɑpɛ kɔ n ŋmúlɑɑnkɛɛ yɑrɛ kɛ pikɛcɔpɛ
pinyinɛ ɑpi n ŋmúlɑɑnkɛɛ, nkpɔ utumɛ uú hɑ nɛ pinnɛí́ nɑ́m.

11Mɛwɑi mɛɛ pi wɑlɛ rɛ tɔkɛ́ yɛ̃,́ ɑpi mɛ wɔlu rɛ tɔ́mpí tɔ́ɔ nní ituŋɛ tɔrɔɔ-i ń we tɔkɛ́
mɛrɔ́círɛ tĩ. 12 Lɛ̃ nnyɑ, úye un m músu rɛ u ɑ́nɑ ɑtɛ́ kɛcɑ́ɑ́ tɑ́ɑ́lɛ,̃ ukɛ́ umɛcirɛ tĩ úu kɑpɛ
nɛ ń loó nnyɑ. 13 Lɛ̃ kɑi ń we rɛ likɛ́ kɛsoipipi peikɛɛ mɛcɔ kɑi yɛ nɔ́ peikɛɛ. Uléécɑɑ yɛ
ɑsei ute lɛ. Lɛ̃ nnyɑ, úu yɛ ŋmurɛi pipeikɛɛ pikɛ́ yɛ nɔ́ feriyɛ. Lɛ̃ nnyɑ lin yɛ kumúŋɛ́
kunyinɛ-i nɔ́m peikɛɛ, u yɛɛ́́ ncée nɔ́ nyísɛ ɑní nɛ likɛmɛɛ lelu ɑní n kɑhɑri.

14 Lɛ̃ nnyɑ, ɑni piléényɔ́ɔnsɛ n wuru ńsɔnɛ, pinɛśɑ́nɛ! 15 Nɔ pisoi sɔhɔɔ lɛ. Ani
nɔ́rinɛćúruu mmɛ̃ kɑm nní ḿ mɑ kɛcɑ́ɑ́ musí ɑní pɑí nkɛ̃!́ 16 Ani kɛpóripi kɛ̃ kɑri yɛ
rimmúlú ɑrí nɛ Uléécɑɑ pɔɔnɛsɛ ɑri kɛ níru ripɑí nkɛ̃.́ Kumúŋɛ́ kpɛ-i kɑri yɛ nní kɛ n
níru, ɑ́kɛ yɛ Kirisi mɛnyɛ nɛ tɔ́ ripɛńɛsɛɛ? Kumúŋɛ́ kpɛ-i kɑri yɛ nní kukpɔ́nɔ́ n kpɔ́kɔrinɛ
ɑri le, Kirisi ipiŋɛ kɑku yɛ kɔ nɛ lɛ̃ tɔ́ ripɛńɛsɛ. 17Kɑi nní rɛ kukpɔ́nɔ́ kusɛ kpɛɛ we nnyɑ,
ḿpɑ́ tɔ nní kulúi we, tɔ ntɔ́nɛí́ ipiŋɛ isɛ lɛ, kukpɔ́nɔ́ kusɛ kpɛ̃ kɑri ntɔ́nɛí́ ń le nnyɑ.

18Ani Isirɑyɛɛli pikɔ́ ripɑí nkɛ̃!́ Pɛpɛɛ yɛ kɛnyɔ́ɔnsɛ-i inyɔ́ɔnsɛsɑrɛ n li nɛ kɛnyɔ́ɔnsɛ kɛ̃
yɛɛ̀ ̀ ripɛńɛlɛ ɑpi wɑi pisɛ. 19 Lɛ̃ kɑm nní ḿmɑ ɑsei rɛ íye? Yɑrɛ liɑsei yɛɛ rɛ piléé nɛɛ́ isɛɛ
kɑpi yɛ nɛ n nyɔ́ɔnsɛ yɛ linyinɛ lɛ, nɛɛ́ íye? 20Ái lɛ!̃ Líkɑ ɑ́i kei we. Lɛ̃kɑmḿmɑ ɑsei nyɛɛ
rɛ inyɔ́ɔnsɛ iyɛ̃ yɛ ɑníri ikɔ́ lɛ, ɑ́i Uléécɑɑ ikɔ́. Aɑm kɔ pɛɛ́ lɑ nɔ́ nɛ ɑníri nɔkɛ́ m pɛńɛlɛ.̃
21Áni yɛ́ fe nɔkɛ́Upíimɑ kɛporipi nɛ kuníri kɛkɔ́m pɛńɛlɛ̃nɔn níru. Nɔ́ nɛ Upíimɑ ɑ́ni yɛ́

m pɛńɛlɛ̃ nɔn le, nɔ́ nɛ ɑníri nɔn kɔ pɛńɛlɛ̃ nɔn le. 22 Tɔ lɑlɛ tɔkɛ́ lɛ̃wɑ Upíimɑ ilɑɑrɔ ikɛ́
kɛrɔ́cɑ́ɑ́ kɑm nɛɛ́? Yɑrɛ tɔ pɛɛḿpɑpɛ u felɛ nɛɛ́?

Tɔkɛ́ yɛ linnɛí́ wɑ ɑrí nɛ Uléécɑɑ ríyu wɑisɛ
23 Nɔ yɛ mɑɑ rɛ: Nɛ mɛyíkíyiki ncée mɑ́lɛ nɛn yɛ́ ḿpɑ́ yo wɑ. Amɑ́ ɑ́i ḿpɑ́ yo yɛɛ yɛ́

nɛ́ yóriyɛ. Nɛmɛyíkíyiki ncée mɑ́lɛ nɛn yɛ́ḿpɑ́ yo wɑ, ɑmɑ́ ɑ́i ḿpɑ́ yo yɛɛ yɛ́ tíyɛsɛ usoi
uu nfɑtɛnɛ kɛḿɛɛ pelu. 24Úkɑ úu kɑpɛ ukulɑɑ cirɛ n wɛɛ́śi, ɑmɑ́ ɑni yɛmɛníŋɛ picɔ kukɔ́
wɛɛ́śi.

25Nɔ́ yɛ fe ɑni lɛ̃kɑpi kuyɑ́ɑ-i n yɑ́i nnɛí́ le. Áni kɑpɛ yɛ nɔ́mɛnɛćírɛ ńkɑ likɛcɑ́ɑ́mpísɛi
likɛ́ nɔ́ ricɔ́ŋ. 26 Li wɔlɑɑlɛ̃ tɛ: Upíimɑ yɛɛ kɛtẽ nɛ kɛkɛcɑ́ɑ́ likɔ́ nnɛí́ te.

27Nkó yɛɛ úu Kirisi nɛ kɛfɑ n tɛnɛlɛ̃ un kusɑ́nɛ nɔ́ n sée nɔn n hɑ, ɑni lɛ̃ nnɛí́ kɑpi nɔ́
ḿ pɑ li. Áni kɑpɛ nɔ́mɛnɛćírɛ ńkɑ likɛcɑ́ɑ́ m písɛi likɛ́ nɔ́ ricɔ́ŋ. 28 Amɑ́ unyinɛ un nɔ́ m
mɑɑ rɛ “isɑrɛ nnyí yɛ inyɔ́ɔnsɛsɑrɛ lɛ”, uyɛɛ lɛ̃ nɔ́ḿmɑ nnyɑ, ɑ́ni kɑpɛ i li. Insɑ́ lɛ,̃ li yɛ́
u ricɔ́ŋ. 29 Ái rɛ nɔ̃́ kɑi yɛ́ ricɔ́ŋ nnyɑ kɑm lɛ̃ nté símisi. Ucɔ kɑi yɛ́ rincɔ́ŋ nnyɑ kɑm lɛ̃
símisi.

Ticuruu yo nnyɑ kɛ nɛɛ́ yɛ́ ncée mmɑ́ rɛ kɛ́ linyinɛwɑ, ucɔ kɛmúŋɛ́ ɑkɛ pɛɛ́ nɛ nɛ́ yúlu
rɛ ɑ́m kɑpɛ wɑ rɛ li yɛ́ u ricɔ́ŋ nnyɑ? 30Nɛn linɛĺukɛ-lukɛ kɛcɑ́ɑ́ Uléécɑɑ m pɔɔnɛsɛ, yo
nnyɑ kɛ unyinɛ uu yɛ́ pɛɛ lɛ̃ kɛcɑ́ɑ́ kɑm Uléécɑɑ m pɔɔnɛsɛ nnyɑ nɛ́ lɑ́mɑɑnkɛɛ? 31 Lɛ̃
nnyɑ, nɔn yɛ ḿpɑ́ yo mpuri n le nɛɛ́ nɔn n níru nɛɛ́ nɔn n wɑi, ɑni yɛ tíyɛsɛ Uléécɑɑ
rinyiri tikɛ́ n tɑɑ́lɛ.̃ 32Ani nɔ́mɛnɛćírɛ tĩ, ɑ́ni kɑpɛ tíyɛsɛ nɔ́inɛśoi ikɛ́ Pisuifi nɛɛ́ Pikirɛki
nɛɛ́Uléécɑɑ pisoi kɛḿɛɛ unyinɛ lóisɛ. 33Animɛnɛćɔ nwɑi. Nɛ yɛḿpɑ́ yo kɛḿɛɛ́n nɑ́ɑ́silɛ
rɛ inɛśoi ikɛ́ḿpɑ́ úye n nyɑḿ. Ái nnɛśɔnɛ kɑmwɛɛ́śi, ɑmɑ́ nɛ wɑilɛ rɛ likɛ́ nɛ pisoi kulúi
sɔnɛsi likɛ́ piriyu lɔ.

1Ani mɛnɛćɔ n wɑi yɑrɛ kɛ nɛɛ́ Kirisi mɛcɔ n wɑi.
Íye kɑi pisɛ rɛ utisi nɛ unɔ́si pikɛ́ Upíimɑ inipɛɛ-i n we?

2Nɛ nɔ́ pɑkɑrɛ kɑní nɛḿpɑ́ píyei kɛnɛćɑ́ɑ́ n léisɛlɛ̃nɔn kɔ icélɑɑ kɑmnɔ́ rintɛŋ́́sɛ ńsɔnɛ
múílɛ.̃ 3Ḿpɑ́ nɛ lɛ,̃ nɛ lɑ rɛ ɑni mmú kṍ tɛ Kirisi yɛɛḿpɑ́ utisi úye uyɔɔpi. Utisi yɛɛ unɔ́si
uyɔɔpi, Uléécɑɑ pɔ́ɔ Kirisi uyɔɔpi. 4 Utisi nkó yɛɛ linyinɛ ríyu n yɑ́riilɛ̃ un nɛ kɛyómɛ
yɑ́ɑ́si nɛɛ́ un nɛ Uléécɑɑ rinyiri símisi yɛ uuyɔɔpi Kirisi isɛi wɑisɛlɛ. 5 Amɑ́ unɔ́si nkó
yɛɛ ríyu ŋmɑnɛ nɛ kɛyómɛ n yɑ́ɑ́si nɛɛ́ un nɛ Uléécɑɑ rinyiri símisi yɛ mɛníŋɛ uulɑ isɛi
wɑisɛlɛ. Li we rɛ unɔ́si nkó kɑpi rinkoósi rɛ isɛi ikɛ́ u wɑ kuu lɛ̃ nɛ mɛnyínɛ wɑ. 6Unɔ́si
unsɑ́ n lɑ ukɛ́ uriyu linyinɛ yɑrii, ukɛ́mɛsɛ nnyúpi nyɑi. Li kɔ pɛɛ isɛi welɛ rɛ unɔ́si ukɛ́
n nyɑlɑɑlɛ̃ nɛɛ́ ukɛ́ n koósilɛ.̃ Lɛ̃ nnyɑ, ukɛ́ yɛ ríyu linyinɛ yɑrii. 7 Ái nɛ sɑ́ rɛ utisi ukɛ́
linyinɛ ríyu yɑrii. Li we rɛ uyɛɛ nɛ Uléécɑɑ mɛnyínɛ we, un kɔ ríyu u wɑisɛ. Utisi kɛ
unɔ́si pɔ́ɔ ríyu wɑisɛ. 8Ái unɔ́si ipiŋɛ kɛ Uléécɑɑ uu kpísi uú nɛ utisi wɑi, ɑmɑ́ utisi ipiŋɛ
kuu kpísi uú nɛ unɔ́si wɑi. 9Ái kɔ unɔ́si nnyɑ kɛ Uléécɑɑ uu utisi wɑ, ɑmɑ́ utisi nnyɑ kuu
unɔ́si pɔ̃́ wɑ. 10 Lɛ̃ nnyɑ kɑi pisɛ rɛ unɔ́si ukɛ́ piléécɑɑtumɛ nnyɑ linyinɛ ríyu yɑrii likɛ́ n
nyísɛlɛ̃ tɛ u umɛcirɛ utisi mɛtene ricɛpisɛlɛ. 11Amɑ́Upíimɑ kɛḿɛɛ,́ utisi unsɑ́ n we, unɔ́si
úu líkɑ tu, unɔ́si unsɑ́ n we, utisi pɑ́ɑ kɔ líkɑ tu. 12 Yɑrɛ lɛ̃ kɑpi utisi ipiŋɛ n kpísi ɑpí nɛ
unɔ́si wɑi mɛcɔ kɛ unɔ́si uu yɛ utisi mɑri. Uléécɑɑ yɛɛ lɛ̃ nnɛí́ wɑi.

13 Ani nɔ́rinɛćúruu musí ɑni yɛńu nkɛ̃́ tɛ li nɛ sɑ́ rɛ unɔ́si ukɛ́ ríyu ŋmɑnɛ Uléécɑɑ n
yɑ́ɑ́sii? 14 Lɛ̃ kɑi nní kɛtẽ kɛcɑ́ɑ́ ń we ricuruu yɛ rɔ́ nyísɛlɛ rɛ li isɛi we rɛ utisi ukɛ́ nnyúpi
riyɑ́ nkɛ́ pi nn cɑ́. 15 Amɑ́ li pɛɛ ríyu mɑ́ rɛ unɔ́si pɔ̃́ nnyúpi nkɛ́ pi nn cɑ́. Lɛ̃ nnyɑ kɑi
unɔ́si nnyúpi hɛ rɛ nkɛ́ yɛ ríyu u n yɑriilɛ.̃ 16Amɑ́ úye unsɑ́ n lɑ ukɛ́ lɛ̃wɑ, liute ukɛ́ nsɛ
kõ tɛ tɔ̃́ ɑ́ri mɛwɑi féé mɛḱɑmɛcɔ kɛyómɛyɑ́hɑɑ-i wɑi, ɑ́pi kɔ Uléécɑɑ icɑ́pinɛ-i lɛ̃wɑi.

Upíimɑ kupɛńɛcɔ ilukɛ
(Mɑtiyee 26:26-29; Mɑriki 14:22-25; Luki 22:15-20)

17 Ám nkpéni mmɛ̃ kɑm nní nɔ́ n símisinɛ kɛḿɛɛ nɔ́ pɑkɑrɛnɛ. Nɛ nɛ nɔ́ cɛśinɛ rɛ
nɔ́inɛćɑ́pinɛ yɛ nɔ́ kópulɛ ɑi tɔ́su kii nɔ́ ń nyɔ́ɔnsɛ. 18Nsímɛ́ foí mɛɛ rɛ, nɛ kõ tɛ nɔ yɛ nɔn

n cɑ́pinɛlɛ,̃ mɛkóólɛntɛnɛ yɛɛ̀ ̀ nɔ́kɛnɛćɔpɛ n welɛ. Nɛ nyɑ́ni yɑrɛ in n lɑ, ɑ́i yɛ́ nnɔ́ɔmɛ.
19 Li mɛyíkíyiki pisɛ rɛ mɛkóólɛntɛnɛ mɛkɛ́ nɔ́kɛnɛćɔpɛ n we likɛ́ nɛ pɛpɛɛ nɔ́kɛnɛćɔpɛ
ɑsei n tíkilɛ̃ń lesɛ likɛ́ ń nyísɛ nnyɑ. 20Nɔ yɛ nɔn n cɑ́pinɛlɛ,̃ ɑ́i nkpɑ́ni Upíimɑ kupɛńɛcɔ
ilukɛ nnyɑ kɑni yɛ n cɑ́pinɛlɛ.̃ 21 Likumúŋɛ́ rɛ nɔ́ úkɑ úu yɛ ucɔ mɛrí pikɛ́ kɛsẽ́ li. Ḿpɑ́
úye yɛɛ yɛ n tũ un uilukɛ cirɛ le. Pɛɛ́ uyɛ-i kɛ nkṹ nn picɔ ń we kɛ picɔ ɑpi yɛm pomɑɑlɛ.̃
22Áni síyɔmɑ́ rɛ nɔkɛ́ yɛ kei-pɔ li ɑni níruu? Nɛɛ́ Uléécɑɑ icɑ́pinɛ pikɔ́ kɑ́ni wɑisɛlɛ̃ nɔn
pɛɛ́ lɑ nɔkɛ́pɛpɛɛ ɑ́pi líkɑmmɑ́ isɛi wɑisɛ. Kɛ́nkpéni nɔ́mɑɑ rɛ íye? Nɔ lɑ rɛ kɛ́nɔ́ pɑkɑrɛ
nɛɛ́? Ám yɛ́mmú kɛḿɛɛ nɔ́ pɑkɑrɛ!

23 Li we rɛ nsímɛ́ mmɛ̃ kɛ Upíimɑ uu nɛ́ n símisi kɑm nɔ́ tɛŋ́́sɛlɛ̃ tɛ: Kɛsinɛ kɛ̃ kɑpi
Upíimɑ Yeesu pɛpɛɛ pikópɛ u ń lɑ ɑnipɛ-i n wɑ, u kukpɔ́nɔ́ kpísilɛ, 24 kuu Uléécɑɑ
pipɔɔnɛsɛ ḿ mɑsí, uu ku kpɔkɔ́rinɛ uu rɛ: Inɛṕiŋɛ iyɛ̃ kɑpí nɛ nɔ̃́ nnyɑ n nyɔ́ɔnsɛ yɛ
nnyí. Ani yɛ lɛ̃wɑ ɑní nɛ nɛ́ n léisɛlɛ.̃ 25 Kɑpi pilukɛḿmɑsí, uu kɔ limɛcɔ kɛpóripi kpísi
uu rɛ: Nkómɛinɛ fɑlɛ mɛɛ mɛnɛńyɛ nnyɑ nɔ́ nɛ Uléécɑɑ kɛcɔpɛ ń we yɛɛ kɛpóripi nkɛ.́
Ḿpɑ́ píyei nɔn yɛ kɛ n níru, ɑni yɛmɛsɛŕɛ nɛ́ n léisɛlɛ.̃ 26Nɔn yɛḿpɑ́ píyei kukpɔ́nɔ́ nkú
n le, nɔn kɛpóripi nkɛ́ n níru, Upíimɑ nkpɔ kɑni lɛ̃ yóólɛ̃ likɛ́ hɑ nɛ umɛpɛɛmɛ tu.

27 Lɛlɛɛ tíyɛsɛ kɛ úye uu yɛ un mɛhɑ́ikusɛ wee kɛḿɛɛ n we un nɛ kukpɔ́nɔ́ kpɛ̃ n le un
kɔ nɛ kɛpóripi kɛ̃ n níru, Upíimɑ ipiŋɛ nɛ umɛnyɛ kuu lɛ̃ nɛ púnnɛ. 28 Lɛ̃ nnyɑ, ḿpɑ́ úye
ukɛ́ yɛ musí uu uisoi pɑí ńsɔnɛ uu pɛɛ kɛlenɛ kukpɔ́nɔ́ le uu kɔ kɛpóripi kɛ̃ níru. 29Úye
un mɛẃoo n le un n níru, unsɑ́ n ceri rɛ Upíimɑ ipiŋɛ yɛ nyi, umɛcirɛ kuu lɛ̃mɛwɑi mɛ-i
ɑkópɛ pɑlɛ.̃ 30Lɛ̃nnyɑ kɛ pisoimɛyɑ̃ ɑpi nɔ́kɛnɛćɔpɛ pitóikɔ́, picɔ síkɑnkɑ́lɑ́kɑ́, picɔmɛyɑ̃
pɔ́ɔ kɔ kpíni. 31Tɔn yɛ pɛɛ́mmusí ɑri irɔ́soi pɑí ńsɔnɛ, Uléécɑɑ úu yɛɛ́́ pɛɛ́ nɛ rɔ́ túhɑɑnɛ.
32 Amɑ́ Upíimɑ yɛ nɛ rɔ́ túhɑɑnɛlɛ, uu kutu rɔ́ pɑ́sɑ uu ntɔ́símɛ́ nyɔ́ɔnsɛ rɛ ɑ́pi kɑpɛ nɛ
pɛpɛɛ ɑ́pi Kirisi n nyu tɔ́ ripɛńɛ pikɛ́ túhɑɑnɛ.

33 Pinɛḿɑ́rɛcɔ, lɛ̃ nnyɑ, nɔn yɛ n cɑ́pinɛlɛ̃ tɛ nɔkɛ́ Upíimɑ kupɛńɛcɔ ilukɛ li, ɑni yɛ
mɛŕɑɑnɛ ɑni kɛlenɛ le. 34Nkṹ nn úye n we, ukɛ́ yɛ ukɛyɔ-pɔ limɛ. Úu kɑpɛ wɑ Uléécɑɑ
ukɛ́ yɛ nɔ́inɛćɑ́pinɛ-i nɛ nɔ́ túhɑɑnɛ ukɛ́ ɑkópɛ nɔ́ pɑ. Nɛn píyei nɔ́kɛnɛḿɛɛ n hɑpɔ kɑm
yɛ́ isímɛ́ tɔrɔɔ iyɛ̃ kɛcɑ́ɑ́ ripɑí.

12
Nfɑ́ɑsɔnɛ lihɛɛhɛɛ kɛcɑ́ɑ́ nsímɛ́

1 Pimɑ́rɛcɔ, ɑ́m lɑ nɔkɛ́ Nfɑ́ɑsɔnɛ lihɛɛhɛɛ nsímɛ́ kɛcɑ́ɑ́ kuŋmɑhɑ-i n we. 2Nɔ nyulɛ rɛ
kɑ́ni pɛɛ kɑhɑnɛ Uléécɑɑ n céri, li pɛɛ nɔ́ pɑ́sɑilɛ nɔn tikilɛ̃ lin nɛ piléé kɑni n nyɔ́ɔnsɛ
ɑ́pi yɛ kɔ símisi mɛmpɔ nɔ́ sĩ.́ 3 Lɛ̃ nnyɑ kɑm tɛ kɛ́ ńsɔnɛ nɔ́ símisi nɔkɛ́ kṍ tɛ: Úkɑ úu we
rɛUléécɑɑNfɑɑsɔnɛ yɛ ukɛmɛɛ́we un nɛ símisi, uu pɛɛ rɛ “likɛ́ Yeesu rité”. Úkɑ úu yɛ́ kɔ
fe ukɛ́ rɛ “Yeesu yɛɛ Upíimɑ”, kɑ́i pɛɛ Nfɑ́ɑsɔnɛmɛɛ lɛ̃ u símɑɑsɛ.

4Nfɑ́ɑsɔnɛ lihɛɛhɛɛ yɛ welɛ mpehẽ mpehẽ. Amɑ́ Nfɑ́ɑsɔnɛ nsɛ kóló mɛɛ lɛ̃ nlihɛɛhɛɛ
hɔɔnɛntɛ. 5 Ikɛicee yɛ kulúi welɛ, ɑmɑ́ Upíimɑ usɛ kóló kɑri lɛ̃ kɛisi. 6Ḿpɑ́ úye nɛ uɑkɛi
yɛ nyɛ, ɑmɑ́ Uléécɑɑ usɛ kóló yɛɛ lɛ̃ńnɑŋɛ rɔ́ hɛɛlɛ̃ tɔn nɛ ɑwɑi. 7Nfɑ́ɑsɔnɛ yɛ nlihɛɛhɛɛ
ḿpɑ́ úye hɛlɛ ukɛ́ nɛ n-nnɑŋɛ nyísɛ likɛ́ nɛ ntɔ́nɛí́ yóriyɛ. 8 Lɛ̃ nnyɑ knn yɛ unyinɛ
mɛwɛɛ́śɛsɔhɔ hɛ uú nɛ n símisi, nn kɔ ucɔ mɛnyuwɛ hɛ uyɛ̃ un kɔ nɛ símisi. 9Nfɑ́ɑsɔnɛ
nsɛ mmɛ̃ nn kɔ ucɔ hɛ rɛ ukɛ́ nfɑtɛnɛ m mɑ́, nn kɔ ucɔ hɛ rɛ ukɛ́ yɛ wɑ utóikɔ́ ukɛ́ peí.
10 Nfɑ́ɑsɔnɛ yɛɛ̀ ̀ unyinɛ hɛlɛ rɛ ukɛ́ yɛ fe ukɛ́ mɛwɑisɑŋɑ n wɑi. Nn kɔ ucɔ hɛ rɛ ukɛ́ yɛ
Uléécɑɑ rinyiri nɛ símisi. Nn kɔ ucɔ hɛ rɛ uyɛ̃ ukɛ́ yɛ fe ukɛ́mmɛwɑi nɛ lɛlɛɛ ɑ́i mmɛkɔ́
céri ukɛ́ kóólɛnɛ. Nn kɔ ucɔ hɛ rɛ ukɛ́ yɛ mɛyu sɑŋɑ mpehẽ mpehẽ símisi. Nn ucɔ hɛ rɛ
uyɛ̃ ukɛ́ yɛ fe ukɛ́mɛ tuisɛ. 11Uléécɑɑ Nfɑɑsɔnɛ cirɛníŋɛmmɛmɛɛ lɛ̃ nnɛí́ wɑisɛ. Lɛ̃ knn
ń lɑ nkɛ́ḿpɑ́ úye pɑ knn yɛ u pɑ.

Ḿpɑ́ Kirisi ukɔ́ úye yɛ ipiŋɛ isɛ nlesɛ lɛ
12 Pi yɛ́ fe ɑpi Kirisi nɛ ipiŋɛ inyinɛ yɛɛ ilésɛ kulúi m mɑ́ múŋɛisɛnɛ. Ḿpɑ́ kɛ ipiŋɛ iyɛ̃

ii ilésɛ kulúi m mɑ́, innɛí́ yɛ ripɛńɛlɛ ɑi wɑi ipiŋɛ isɛ. 13 Tɔ̃́ Pisuifi nɛ mpuri sɑnɛ pikɔ́
nɛ pilɑ́si nɛ pɛpɛɛ pimɛcirɛ n te, tɔ́ɔ ntɔ́nɛí́ míni wolɛ. Nfɑ́ɑsɔnɛ nn tɔ́ pɑnsɛsɛ ipiŋɛ isɛ.

Nfɑ́ɑsɔnɛ nsɛmmɛ̃mɛni kɑri kɔ n ntí. 14 Lɛ̃ nnyɑ, ɑ́i nlésɛ nsɛmɛɛ yɛ ipiŋɛ kɛcɑ́ɑ́ n we. I
yɛ kulúi n welɛ. 15Ḿpɑ́ kúnɑ kunmmɑɑ rɛ kɑ́ku nní kunípɛ nnyɑ, ɑ́ku nkpéni ipiŋɛ ilesɛ
kɛḿɛɛ we, ku yɛ́ pɛɛ lɛ̃ nnyɑ ikɛmɛɛ piwée riyɑ́ɑ́? 16Ḿpɑ́ kutu kun m mɑɑ rɛ kɑ́ku nní
mɛnípɛɛ nnyɑ, ɑ́ku nkpéni ipiŋɛ ilesɛ kɛḿɛɛ we, ku yɛ́ pɛɛ lɛ̃ nnyɑ ikɛmɛɛ piwée riyɑ́ɑ́?
17 Ipiŋɛ nnɛí́ in pɛɛmɛnípɛɛ, yo kɛ usoi uu yɛɛ́́ pɛɛ́nɛ kõ? In pɛɛ innɛí́ kutu, yo kuu yɛɛ́́ pɛɛ́
nɛ kukpɑ́hɑ́ kṍ? 18Uléécɑɑ yɛɛ ḿpɑ́ nlésɛ ń-ye umɛlɑ kɛḿɛɛ nkɛtonɛ-i n yekei. 19 Ilésɛ
nnɛí́ in pɛɛ nlésɛ nsɛ, ipiŋɛ íi yɛ́ pɛɛ́ n we. 20 Lɛ̃ nnyɑ, ilésɛ kulúi yɛɛ we kɑí nɛ wɑ ipiŋɛ
cirɛníŋɛ isɛ kóló.

21Mɛnípɛɛ ɑ́mɛ yɛ́ fe mɛkɛ́ kunípɛmɑɑ rɛ: Ám nɛ líkɑ pɔ́wɑi. Limɛcɔ kɛ ríyu ɑ́ri yɛ́ kɔ
fe rikɛ́ ɑ́nɑmɑɑ rɛ: Ám nɛ líkɑ nɔ́wɑi. 22Ticuruu ipiŋɛ ilesɛ iyɛ̃kɑri n nyu rɛ íi pɑ́ɑ́pú yɛɛ
mɛyíkíyiki rɔ́ yóriyɛ. 23 Iyɛ̃kɑri n nyɑ́ni yɑrɛ i yɛ isɛi rɔ́wɑ kɛcɑ́ɑ́ kɑri ńsɔnɛpɑílɛ.̃ Hɑ́i iyɛɛ
íi kúpɑí mɛtɛ́ ń we kɑri yɛ ńsɔnɛ nyɔ́ɔnsɛntɛ. 24 Amɑ́ iyɛɛ pípɑí ń nyɑḿ íi pinyɔ́ɔnsɛntɛ
pɛ̃ písɛi. Uléécɑɑ yɛ ipiŋɛ ilesɛwɑlɛ uu tíyɛsɛ iyɛɛ íi kúpɑí mɛtɛ́ ń we ii ríyu nɛ icɔmmɑ́.
25 Kuu lɛ̃ n wɑ nnyɑ, mɛkóólɛnɛ ɑ́mɛ ipiŋɛ nlesɛ nnyinɛ nɛ ncɔ kɛcɔpɛ we, ɑmɑ́ ḿpɑ́ yo
yɛ nɛ licɔ kutu cɔlɛnlɛ. 26 Nlésɛ ń-ye nn íwɛ n le, li yɛ nɛ icɔ ripɛńɛlɛ ii íwɛ n le. Nlésɛ
ń-ye nn ríyu n yɛ,̃ li yɛ nɛ icɔ ripɛńɛlɛ ɑi kɛsẽ́ i n lɑ́ɑ́rú.

27 Nɔ kɛsẽ́ nɔ́nnɛńɛí́ Kirisi ipiŋɛ lɛ. Ḿpɑ́ nɔ́ úye yɛ unlesɛ lɛ. 28 Uléécɑɑ yɛ uicɑ́pinɛ
kɛḿɛɛ́ sitónɛ hɛkɛsilɛ. Pitumɛ kuu kɛkpéẽ mɛfoí tónsɛ, uu mɛlírũ ɑntepuyɛ tikisɛ. Uu kɔ
mɛtɑ́ɑ́nũ picélɑɑ tikisɛ. Pɛ̃mɛmɑ́ɑ́, pɛpɛɛ yɛmɛwɑisɑŋɑ n fe ɑpi wɑi, ɑpi tíki. Pɛ̃mɛmɑ́ɑ́,
pɛpɛɛ yɛ pitóikɔ́ m pɔisɛ ɑpi tíki. Pɛ̃mɛmɑ́ɑ́, pɛpɛɛ yɛ picɔ n lɛ̃́ nɛ pɛpɛɛ picɔ kɛcɑ́ɑ́ ḿ
pɑílɛ̃ nɛ pɛpɛɛ mɛyu sɑŋɑ mpehẽ mpehẽ n símisi ɑpi tíki. 29 Ái pinnɛí́ pɛɛ pitumɛ, ɑ́i
pinnɛí́ pɛɛ ɑntepuyɛ, ɑ́i kɔ pinnɛí́ pɛɛ picélɑɑ. Ái kɔ pinnɛí́ pɛɛ yɛ fe ɑpi mɛwɑisɑŋɑ wɑi.
30Ái kɔ pinnɛí́ pɛɛ yɛ fe ɑpi pitóikɔ́ pɔisɛ, nɛɛ́ ɑpi mɛyu sɑŋɑmpehẽmpehẽ símisi nɛɛ́ ɑpi
mɛ tuisɛ. 31 Lɛ̃ nnyɑ, ihɛɛ iyɛɛ innɛí́ kɛḿɛɛ icɔ n fe kɑni yɛ́ nɛ n nɑ́ɑ́si rɛ nɔkɛ́ yɛ̃.́

Lɛ̃ nnyɑ, kɛ́ nkpéni ncée sɔnɛ píimɑmɛɛḿpɑ́ yo n fe nɔ́ nyísɛ.
13

Ńlɑ kɛcɑ́ɑ́ nsímɛ́
1 Nɛn pɛɛ nsímɛ́ n fe kɛ́ n símisi yɑrɛ kɛ sisoipipi ɑsi yɛ n símisi, nɛɛ́ nɛn pɛɛ

piléécɑɑtumɛ mɛyu n kómɛi, kɑ́m pɛɛ usoicɔ lɑ, nɛ we yɑrɛ kuweni kɑpi m pépu kun
iwɔ́ɔ topori, nɛɛ́ kuloo kpɛɛ n téni. 2 Ḿpɑ́ lin nɛ́ n hɛ rɛ kɛ́ yɛ fe kɛ́ nɛ Uléécɑɑ rinyiri
símisi, ḿpɑ́ nɛn kɔḿpɑ́ yo mɛsɔhɔmmɑ́ ɑm yɛ kɔ lɛlɛɛm pékɑɑlɛ̃ ceru, ɑm kɔ nfɑtɛnɛ
mɛɛ yɛ́ riyɔ́pɛ rinsíkɑmmɑ́, nɛnsɑ́ usoicɔ n lɑ, ɑ́m nkpɑ́ni líkɑ. 3Ḿpɑ́ nɛn mɛnɛḿɑ́ nnɛí́
píwɛkɔɔ́ n hɔɔnɛ rɛ pikɛ́ li, ḿpɑ́ nɛn tɛ pikɛ́ pisoi kɛcɑ́ɑ́ nnyɑ nnɑ nɛ́ ŋmɑɑsi, kɑ́m pɛɛ
usoicɔ lɑ, ɑ́m kulɑ́ɑ kúkɑmɑ́.

4Ńlɑ yɛ niŋulɛ, nn yɛ kɔ kusoi wɑi. Ńn yɛ ucɔ likɔ́ kɑ́ipinkɛɛ. Ńn yɛ ríyu wɛɛ́si, ńn yɛ kɔ
nɛ rikɔ́kɔri n fulɑɑlɛ.̃ 5Ńn yɛ líkɑ wɑ lɛɛ ɑ́i ɑsei m mɑ́. Ńn yɛ n wɛɛ́śi rɛ likɛ́ nɛmmɛcirɛ
sɔnɛsi. Ńn yɛ wɔ́ɔsi, ńn yɛ kɔ ucɔ nkɛfɑ-i n fɑnɑɑlɛ.̃ 6 Piyɑɑlukɛ pin yei n we, ɑ́i yɛ n n
lɑ́ɑ́rú, ɑmɑ́ nsímɛśei mɛɛ yɛ ntikiŋ niŋukusɛ. 7Ńlɑ yɛɛ̀ ̀ḿpɑ́ yo ucɔ sɑ́rɛilɛ. N yɛ kɔḿpɑ́
yo kɛḿɛɛ nfɑtɛnɛmmɑ́lɛ, nn kɔ n tɑ́lɛ̃ tɛḿpɑ́ yo yɛ́ sɔnɛsi. N yɛ kɔ nɛḿpɑ́ yo n kɑhɑrilɛ.

8 Ńlɑ ńn yɛ píkɑi tɛnɛ. Pi yɛ́ Uléécɑɑ rinyiri nɛ pisímɛ́ riyɑ́. Nfɑ́ɑsɔnɛ mɛyu mpehẽ
mpehẽ pisímɛ́ yɛ́ kɑm ɑpi kpi, mɛnyuwɛ ɑmɛ kɛt́ɔwɑi. 9 Li we rɛ kukéri kukéri kɑri ḿpɑ́
yo nyu. Kukéri kukéri kɑri kɔ Uléécɑɑ rinyiri nɛ símisi. 10 Amɑ́ lɛlɛɛ ń nyɑḿ nɛ kɛt́ɔ-pɔ
lin píyei n leemɛ, lɛlɛɛ kukéri ń we yɛ lɛ̃ kɛt́ɔ wɑlɛ.

11Kɑḿpɛɛ iwɑ̃́ ń we, mɛnɛśímɛ́ nɛ kɛnɛḿúŋɛ́ nɛ nnɛśɔhɔɔsimɛ́ yɛ pɛɛ́welɛ yɑrɛ kɛwɑ̃́.
Amɑ́ kɑm nkpéni riwɛɛ́śɛ n wɑ, nɛ liwɑ́nkɔ́ lɛ̃ tíyɛlɛ. 12 Tɔ nɛni nyɑ́nilɛ lin hiihiilɛ̃ yɑrɛ
kɛnípɛɛnyɑ́nɛi kɛḿɛɛ kumííri. Amɑ́ tɔ́ kɑm ɑri kɛrɔ́yu-i ŋmɑɑḿpɑ́ yo yɛnuńsɔnɛ. Kukéri
kukéri kɑmnɛni u nyu. Amɑ́nɛ́ kɛyɑ́ɑ picére u tɛnɛsɛńsɔnɛ yɑrɛ kuu nɛ́nnyumɛcɔ. 13Lɛ̃
nnyɑ nkpéni, ḿpɑ́ likɛi tɔrɔɔ nní nnɛí́ lin píyei n tɛnɛ, nfɑtɛnɛ nɛ linyinɛ kɛcɑ́ɑ́ pitɑ́ nɛ
ńlɑ pɑ́ɑ yɛ́ tɛnɛ. Likɛi lɛ̃ kɛtɑɑni ɑ́i kutɛnɛ we. Amɑ́ ńlɑmɛɛ likpéẽ.

Nfɑ́ɑsɔnɛ lihɛɛhɛɛ kɛcɑ́ɑ́ nsímɛ́
1Ńlɑ kɑni yɛ́ mɛfoí n wɛɛ́śi nɔkɛ́ m mɑ́. Ani n nɑ́ɑ́si nɔkɛ́ kɔ Nfɑ́ɑsɔnɛ lihɛɛhɛɛ yɛ,̃ ɑí

nɛ tɔ́su nɔkɛ́ Uléécɑɑ rinyiri nɛ n símisi. 2Mɛsei yɛ mɛ rɛ usoi nkó yɛɛ Nfɑ́ɑsɔnɛ mɛyu
mpehẽ mpehẽ n símisi úu pisoi nɛ símisi, ɑmɑ́ Uléécɑɑ rinyiri kuú nɛ símisi. Li we rɛ
úkɑ úu u kómɛi. Nfɑ́ɑsɔnɛ kuú nɛ nsímɛ́ mɛɛ m pékɑɑlɛ̃ nyɑ́ni un símisi. 3 Amɑ́ úye un
yɛ Uléécɑɑ rinyiri nɛ n símisi, pisoi kɛ uyɛ̃ uú nɛ símisi. U yɛ́ pi lɛ̃́ ɑpi Uléécɑɑ ncee-i
pɑpisi, uu ikɑri pi kpɑ́sɛ, uu kɔ piɑkiŋ niŋukusɛ. 4Nkó yɛɛNfɑ́ɑsɔnɛmɛyumpehẽmpehẽ
n símisi yɛ umɛcirɛ Uléécɑɑ ncee-i pɑpukusɛlɛ. Amɑ́ nkó yɛɛ Uléécɑɑ rinyiri nɛ n símisi
yɛ picɔ Uléécɑɑ ncee-i pɑpukusɛlɛ.

5 Nɛ pɛɛ́ lɑ yɑrɛ nɔ́nnɛńɛí́ nɔkɛ́ Nfɑ́ɑsɔnɛ mɛyu mpehẽ mpehẽ n símisi. Amɑ́ lɛ̃ kɑm
mɛyɑ́nsei ń lɑ yɛɛ nɔkɛ́ pɛɛ Uléécɑɑ rinyiri nɛ n símisi. Nkó yɛɛ Uléécɑɑ rinyiri nɛ n
símisi yɛ nkó yɛɛ Nfɑ́ɑsɔnɛmɛyu mpehẽ mpehẽ n símisi felɛ. Amɑ́ in tɛ unyinɛ yɛ liɑsei
lesɛ un símisi mɛcirɛ kɑi yɛ́ picɔ kulɑ́ɑwɑ, ɑi tíyɛsɛ ɑpi Uléécɑɑ ncee-i pɑpisi. 6Pimɑ́rɛcɔ,
nɛ lɑ kɛ́ nɔ́ pisɛ rɛ nɛn nɔ́kɛnɛḿɛɛ́ n hɑpɔ nɛn Nfɑ́ɑsɔnɛmɛyu mpehẽ mpehẽ n símisi, yo
kɑi yɛ́ nɔ́ yóriyɛ? Ái nɛn nsímɛ́ kɛ Uléécɑɑ nɛ́ n nyísɛ nɔ́ n símisi, nɛɛ́ nɛn nsɔhɔɔsimɛ́
nnyinɛ nɔ́ n símisi, nɛɛ́ nɛn Uléécɑɑ rinyiri nɛ n símisi, nɛɛ́ nɛn icélɑɑ inyinɛ nɔ́ m pɑ
kɑi yɛ́ kulɑ́ɑ wɑɑ? 7 Limɛcɔ kɑí we nɛ iyómɛlũ yɑrɛ nní risũ nɛɛ́ kusolɛ kɑpi yɛ nɛ ɑnípɛ
ḿ pi. Liɑnɔɔ ɑnsɑ́ n kóólɛntɛnɛlɛ,̃ íye kɛ usoi uu yɛ́ nɛ ceri rɛ risũ kɑpi símisi nɛɛ́ kusolɛ
kɑpi pépu? 8Uyɛɛ rinɑ́ɑtɔ́ŋ n símisi unsɑ́ ɑnɔ́ɔ n lesɛ likɛ́ n kpɑ̃́iilɛ,̃ wóo yɛ́ pɛɛ céri ukɛ́
umɛcirɛ cɑ́pinɛ ukɛ́ nɛ ɑtɔpi leepɔ? 9Limɛcɔ, nɔn Nfɑ́ɑsɔnɛmɛyumpehẽmpehẽ n símisi,
nɔnsɑ́ yɛ rinɔ́ɔ m mɑ rikɛ́ ɑsei m mɑ́, íye kɛ usoi uu yɛ́ nɛ lɛ̃ kɑni n símisi ceri? Mɛẃoo
kɑni pɛɛ lɛ̃ símisi. 10Mɛyu yɛ kulúi welɛ kɛtẽ kɛcɑ́ɑ́, ɑmɑ́mɛḱɑ ɑ́mɛmɛkɛcɔpɛwe rɛ ɑ́mɛ
ɑsei mɑ́. 11 Lɛ̃ nnyɑ, usoi un nɛ nɛ́ n símisi, nɛnsɑ́ umɛyu n kómɛi, nɛ ukɛmɛɛ usɑ́nɛ lɛ,
uyɛ̃ un kɔ nɛ̃́ kɛḿɛɛ usɑ́nɛ. 12 Limɛcɔ, yɑrɛ kɑni nní ń lɑ nɔkɛ́ Nfɑ́ɑsɔnɛ lihɛɛhɛɛmɛyɑ̃́m
mɑ́, ɑni n wɛɛ́śi mɛfoí rɛ nɔkɛ́mɛyɑ̃́ lihɛɛhɛɛmmɑ́ lɛɛ yɛ Uléécɑɑ icɑ́pinɛ pikɔ́ n lɛ̃́ pikɛ́
nɛ nfɑtɛnɛ kɛḿɛɛ́m pɑpisi.

13 Lɛ̃ nnyɑ, li pisɛ rɛ nkó yɛɛ Nfɑ́ɑsɔnɛ mɛyu mpehẽ mpehẽ n símisi ukɛ́ Uléécɑɑ pisɛ
ukɛ́ u hɛ ukɛ́ yɛ fe ukɛ́ mɛ tuisɛ. 14 Nɛn limɛyu mɛ̃ nɛ kɛyómɛ n yɑ́ɑ́si, Nfɑ́ɑsɔnɛ mɛɛ
kɛnɛḿɛɛ ń we kɑḿ nɛ yɑ́ɑ́si. Amɑ́mɛnɛśɔhɔ ɑ́mɛ pɛɛ líkɑ wɑi. 15 Lɛ̃ nnyɑ, íye kɑi pisɛ rɛ
kɛ́ wɑ? Li pisɛ rɛ kɛ́ Nfɑ́ɑsɔnɛ mɛɛ kɛnɛḿɛɛ ń we nɛ kɛyómɛ yɑ́ɑ́si, ɑm kɔ mɛnɛśɔhɔ nɛ
kɛyómɛ yɑ́ɑ́si. Nɛ́ Nfɑ́ɑsɔnɛ mɛɛ kɛnɛḿɛɛ ń we nɛ yõ, ɑm kɔ nɛ mɛnɛśɔhɔ yom. 16 In
tɛ Nfɑ́ɑsɔnɛ ŋmɑnɛ kɑɑ́ nɛ Uléécɑɑ pɔɔnɛsɛ, íye kɛ nkó yɛɛ úu mɛyu mɛ̃ n kómɛi uu
yɛ́ fe uu pipɔ́pɔɔnɛsɛ iyɑ́hɑɑ kɛcɑ́ɑ́ rinɔ́ɔ yɔ́su rɛ Amí! Úu kɔ pɛɛ kómɛi lɛ̃ kɑɑ n tee.
17Ḿpɑ́ ipɔ́pɑkɑrɛ kɑɑ Uléécɑɑm pɑkɑrɛntɛ ikɛ́ íye nsɑ́ n nyɑḿ, íi nkpɑ́ni ucɔ lɛńinɛ ukɛ́
nɛ nfɑtɛnɛ kɛḿɛɛm pɑpisi.

18NɛUléécɑɑpɔɔnɛsɛ rɛu tíyɛsɛnɛnNfɑ́ɑsɔnɛmɛyumpehẽmpehẽ símisi lin nɔ́nnɛńɛí́
mmú fe. 19 Amɑ́ ḿpɑ́ nɛ lɛ,̃ piyómɛyɑ́hɑɑ pin n cɑ́pinɛlɛ,̃ li yɛ kutɔsi nɛ́ n we rɛ kɛ́ ɑnɔ́ɔ
fíí nyɛɛ kúkomɛ ń we símisi kɛ́ nɛ pi céési, nɛ kɑm yɛ́mɛyu kɑ́pi n kómɛi nɛ ɑnɔ́ɔ kulúi pi
n símɑɑnkɛɛ. 20Áni kɑpɛmɛwɑ̃́mmúsu. Ani ɑkópɛ piwɑi ncee kɛḿɛɛ n nyɑḿ yɑrɛ siwɑ̃́
fɛnfɛí̃. Amɑ́ ɑni yɛmɛwɛɛ́śɛmusí. 21Yɑrɛ kɛ Upíimɑ uu ḿmɑ ɑpi Uléécɑɑ Nsímɛ́ ritɛlɛ-́i
wɔ́lu rɛ:
Pisoi mpí pɛɛmɛyu féé n símisi nɛ pisɑ́nɛ ɑnɔɔ kɑḿ nɛ tikinɛ kɛ́
nɛ pinɛśoi símisi.
Amɑ́ḿpɑ́ nɛ lɛ,̃ ɑ́pi wɑisɛnɛ.

22 Lɛ̃nnyɑ, Nfɑ́ɑsɔnɛmɛyumpehẽmpehẽ pisímɛ́ yɛ pɛpɛɛ ɑ́pi Kirisi m pɑkɑrɛlɛ̃kɛḿɛɛ
rícere lɛ rɛ linyinɛ yɛ wɑi. Amɑ́ ɑ́i Kirisi pikɔ́ kɛḿɛɛ linyinɛ yoriyɛ. Limɛcɔ, nɔkɛ́ nɛ
Uléécɑɑ rinyiri n símisi yɛ Kirisi pikɔ́ kɛḿɛɛ rícere lɛ rɛ linyinɛ yɛwɑi. Amɑ́ ɑ́i pɛɛ pɛpɛɛ
ɑ́pi Kirisi m pɑkɑrɛlɛ̃ kɛḿɛɛ líkɑ yoriyɛ. 23Uléécɑɑ pikɔ́ pin nkpéni n cɑ́pinɛlɛ̃pin pinnɛí́
Nfɑ́ɑsɔnɛ mɛyu mpehẽ mpehẽ n símisi, piyómɛyɑ́hɑɑ pinyinɛ pɛɛ ɑ́pi limɛkɔ́ n nyu nɛɛ́
pɛpɛɛ ɑ́pi Uléécɑɑ m pɑkɑrɛlɛ̃ pin kei n lompɔ, ɑ́pi yɛ́mɑɑ rɛ nɔ pisɔhɔtorɛ lɛɛ? 24 In tɛ

pi pinnɛí́ Uléécɑɑ rinyiri nɛ símisi, kɛ unyinɛ yɛɛ úu Uléécɑɑm pɑkɑrɛlɛ̃ nɛɛ́ unyinɛ yɛɛ
úu limɛkɔ́ n nyu uu kei lompɔ, u yɛ́ ukɛfɑ-i musí, nsímɛ́mmɛ̃ nn u nyísɛ rɛ úu ɑlɑri mɑ́,
25 kɛmúŋɛ́ kɛɛ ukɛfɑ-i m pékɑɑlɛ̃ ɑkɛ kpɑ̃́ii, uu pɛɛ kɛýu kɛtẽ kipi uu Uléécɑɑ pɑkɑrɛ, uu
yóó rɛmɛseisei kɛ Uléécɑɑ uu nɔ́kɛnɛćɔpɛ we.

Lɛ̃ kɑi m pisɛ rɛ likɛ́ Kirisi pikɔ́ icɑ́pinɛ kɛḿɛɛ́ n sɔ́nɛ
26Yo kɑi nkpéni pisɛ rɛ nɔkɛ́ nwɑi, pimɑ́rɛcɔ? Nɔn yɛ n cɑ́pinɛlɛ̃ tɛ kɛyómɛ kɑni yɑ́ɑ́si,

nɔ́kɛnɛćɔpɛ unyinɛ yɛɛ́́ fe uu yóm, ucɔ uu icélɑɑ inyinɛ pɑ, Uléécɑɑ uu ucɔ nsímɛ́ nyísɛ,
ucɔ uu Nfɑ́ɑsɔnɛ mɛyu mpehẽ mpehẽ símisi, ucɔ uu mɛɑsei lesɛ. Li pisɛ rɛ linnɛí́ likɛ́ n
lɛńi, piyómɛyɑ́hɑɑ pin nɛ nfɑtɛnɛ kɛḿɛɛ pɑpisi. 27 Pisoi pin yɛ Nfɑ́ɑsɔnɛ mɛyu mpehẽ
mpehẽ n símisinɛ, ɑ́pi kɑpɛ yɛ pitɛ́ nɛɛ́ pitɑɑni rifɑɑu. Pikɛ́ yɛ kɔ usɛ usɛ símisi. Li kɔ
pisɛ rɛ unyinɛ ukɛ́ yɛ n we un pinsímɛ́ mmɛ̃ tuisɛ. 28Úkɑ unsɑ́ n we ukɛ́ tuisɛ, li pisɛ rɛ
pikɛ́ yɛ risɛɛ́.́ Pikɛ́ yɛ nɛ pimɛcirɛ kɛfɑ-i n símisi, ɑpi yɛ kɔ nɛ Uléécɑɑ n símisi. 29 Li pisɛ
rɛ pɛpɛɛ Uléécɑɑ rinyiri nɛ n símisi pitɛ́ nɛɛ́ pitɑɑni pikɛ́ yɛ símisi picɔ ɑpi yɛ pinsímɛ́
mmɛ̃músu ɑpi yɛńu. 30Amɑ́ in tɛ Uléécɑɑ yɛ icɑ́pinɛ iyɛ-i unyinɛ nsímɛ́ nyísɛ, li pisɛ rɛ
uyɛɛ pɛɛ n símɑɑri ukɛ́ risɛɛ́́ pikɛ́ nkó kutu ricɔ. 31Nɔ́ yɛ fe ɑni nɔ́nnɛńɛí́ Uléécɑɑ rinyiri
nɛ símisi ɑni tisɛntɛnɛ, ḿpɑ́ úye uú nɛ icélɑɑ inyinɛ yɛnu uu múlú, ɑi kɔ nɛ ḿpɑ́ úye n
ŋmɔ́ɔ́púsɛlɛ.̃ 32 Pɛpɛɛ Uléécɑɑ rinyiri nɛ n símisi yɛ ihɛɛ iyɛ̃ kɛ Uléécɑɑ uu pi n hɛ kɛcɑ́ɑ́
ńnɑŋɛmɑ́lɛ. 33 Li we rɛ Uléécɑɑ úu mɛẃoo mɛẃoo ukɔ́, ɑmɑ́ nkíŋniŋɛ ukɔ́ lo.

Yɑrɛ kɑi Uléécɑɑ pikɔ́ icɑ́pinɛ nnɛí́ kɛḿɛɛ ń we, 34 li pisɛ rɛ pinɔ́si pikɛ́ yɛ Uléécɑɑ
icɑ́pinɛ kɛḿɛɛ n sɛɛ́ĺɛ.̃ Ápi ncée mɑ́ pikɛ́ yɛ kei n símisi. Li pisɛ rɛ pikɛ́ pimɛcirɛ ricɛpisɛ
yɑrɛ kɛ isé ii ḿmɑ. 35Pin linyinɛ n lɑ pikɛ́ céri, pikɛ́ yɛ pipilɑ pisɛ síyɔ-i. Ái nɛ sɑ́ rɛ unɔ́si
ukɛ́ yɛ Uléécɑɑ icɑ́pinɛ kɛḿɛɛ n símisi.

36Nɛɛ́ nɔ músu rɛ nɔ́kɛnɛḿɛɛ nkɛ-́i kɛ Nsímɛ́ Kɛcirɛ nn léemɛ? Nɛɛ́ nɔ̃́ ŋmɑnɛ kɛḿɛɛ
knn hɑ́pɔ? 37Úye unmmúsu rɛ uUléécɑɑ rinyiri nɛ símisilɛ nɛɛ́ uUléécɑɑNfɑɑsɔnɛ ihɛɛ
inyinɛ mɑ́, liute ukɛ́ céri rɛ mmɛ̃ kɑm ní nɔ́ ń wɔ́lu yɛ Upíimɑ isé lɛ. 38 Amɑ́ úye unsɑ́ lɛ̃
n nyu, Uléécɑɑ pɑ́ɑ kɔ liute nyu. 39 Lɛ̃ nnyɑ, pimɑ́rɛcɔ, ɑni n wɛɛ́śi nɔkɛ́ yɛ nɛ Uléécɑɑ
rinyiri símisi. Amɑ́ ɑ́ni kɑpɛ n yulu rɛ pisoi ɑ́pi kɑpɛ yɛ Nfɑ́ɑsɔnɛ mɛyu mpehẽ mpehẽ
símisi. 40Amɑ́ li pisɛ rɛ nɔkɛ́ linnɛí́ n wɑi lin nyɑḿ, ɑ́i kɑpɛm pulu.

15
Kirisi mɛyisɛ nkpɔ kɛḿɛɛ nsímɛ́

1 Pimɑ́rɛcɔ, Nsímɛ́ Kɛcirɛ kɑm nɔ́ rin-yóó ɑni n ŋmurɛi, ɑni kɔ nkɛmɛɛ iníŋí wɑi kɑḿ
lɑ kɛ́ nɔ́ léisɛ 2 rɛ n nɔ́rinɛýu lɔlɛ, in tɛ nɔ ńsɔnɛ mmúílɛ.̃ Insɑ́ lɛ,̃ mɛẃoo kɑní nɛ kɛfɑ n
tɛnɛ.

3Nsímɛ́mmɛ̃kɑm tinɛćúruu n kṍ kɑmyɛ̃́ tɛ nɛ́mɛfoí nɔ́ ritɛŋ́́sɛ. Lɛlɛɛ rɛ ɑrɔ́kópɛ nnyɑ
kɛ Kirisi uu kpu yɑrɛ kɑí pɛɛmɛkɛɛ-mɛUléécɑɑ ritɛlɛ-́i n wɔ́lɑɑlɛ.̃ 4Pi u kulɛsilɛ uu kɛyɑ́ɑ
tɑ́ɑ́nũ tuŋɛ́ pikpɔkpɔ kɛḿɛɛ yisi yɑrɛ kɑi kɔ mɛkɛɛ-mɛ Uléécɑɑ ritɛlɛ-́i n wɔ́lɑɑlɛ.̃ 5 Kuu
pikpɔkpɔ kɛḿɛɛ n yisi, Piyɛɛ uu u yɛnu, upitumɛ kɛfi nɛ pitɛ́ ɑpi kɔ limɛmɑ́ɑ́ u yɛnu.
6 Uu limɛmɑ́ɑ́ upimɑrɛcɔ pílɛ pílɛ mɛnupũ nɛ kulɑ́ɑ umɛcirɛ nyísɛ ituŋɛ isɛ-i. Picɔ yɛ
pikɛcɔpɛ kpínlɛ, ɑmɑ́ pimɛyɑ̃ yɛ nɛ nfɑ́ɑmɑ́lɛ. 7Uu kɔ limɛmɑ́ɑ́ Yɑkupu kpɑ́fúmɛ, uu kɔ
pɛɛ limɛmɑ́ɑ́ pitumɛ nnɛí́ kpɑ́fúmɛ.

8 Uu pɛɛ pɛ̃ nnɛí́ mɛmɑ́ɑ́ kɔ mɛtɔ́rɔɔsei nɛ̃́ umɛcirɛ nyísɛ, nɛ̃́ nkó nɛɛ́ nní ń we yɑrɛ
kɛwɑ̃́ pɛńi kɑpi mɑ́ri. 9Nɛɛ́ Kirisi pitumɛ kɛcɔpɛ usíńsɑ́. Ám tu rɛ pikɛ́ nɛ́ sée rɛ utumɛ. Li
we rɛ nɛ pɛɛ Kirisi pikɔ́wéékusɛlɛnlɛ. 10Amɑ́ Uléécɑɑ ipɛɛlɛɛ́ yɛɛ tíyɛsɛ kɑḿnɛ isoi nnyí
kɑmnní ń le we. Kɛfɑ kuú nɛ nɛ́ n fénnɛ, ɑ́i mɛẃoo wɑ. Li we rɛ nɛ pikɛi wɑlɛ ɑm pitumɛ
picɔ nnɛí́ feriyɛ. Asei kɛcɑ́ɑ́, ɑ́i nɛɛ́ kɛisi, uipɛɛlɛɛ́ yɛɛ pikɛi pɛ̃wɑ. 11 Lɛ̃ nnyɑ, ḿpɑ́ lin nɛ̃́
nɛɛ́ lin pɛpɛɛ pikɛi pɛ̃wɑ, Nsímɛ́ Kɛcirɛ kɑri nɔ́ yóólɛ.̃ Mmɛ̃ kɑni kɔ nɛ kɛfɑ tɛnɛ.

Tɔ̃́mɛyisɛ nkpɔ kɛḿɛɛ nsímɛ́
12Tɔ yóólɛnlɛ rɛ Kirisi yɛ pikpɔkpɔ kɛḿɛɛ yisi. Íye kɛ nɔ́kɛnɛćɔpɛ pinyinɛ ɑpi yɛ́ pɛɛ fe

ɑpi rɛ pikpɔkpɔ ɑ́pi yɛ yisi? 13 In tɛ pikpɔkpɔ ɑ́pi yɛ yisi, lɛ̃ nnyɑ Kirisi pɑ́ɑ kɔ yisi. 14 In

tɛ Kirisi úu yisi, ntɔ́símɛ́ kɑri n yóólɛ̃ yɛmɛẃoo lɛ. Mɛẃoo kɑni kɔ nɛ kɛfɑ u tɛnɛlɛ.̃ 15 In
mɛsei rɛ pikpɔkpɔ ɑ́pi yɛ yisi, kɛ tɔ́ɔ pɛɛ́ we tɔn yóólɛ̃ tɛ Uléécɑɑ yɛ Kirisi yukusɛ, úu kɔ
pɛɛ pikpɔkpɔ kɛḿɛɛ u yukusɛ, tɔ nɛ u rikpɑ́rɑ́lɛ, ɑri pɛɛ wɑi pitɑnsei nɔɔmɛ. 16 Li we rɛ
in tɛ pikpɔkpɔ ɑ́pi yɛ yisi, Kirisi pɑ́ɑ kɔ yisi. 17 In tɛ Kirisi úu yisi, mɛẃoo kɑní nɛ kɛfɑ u
tɛnɛlɛ.̃ Nɔ kɔ nɛ nɔ́ɑnɛḱópɛ kɛḿɛɛ́ welɛ. 18 Li kɔ nyísɛlɛ rɛ pɛpɛɛ Kirisi nɛ kɛfɑ n tɛnɛlɛ̃
ɑpí nɛ kpi yɛ pɔlɑɑlɛnlɛ. 19 In tɛ kɛtẽ nté isoi ŋmɑnɛ nnyɑ kɑrí nɛ Kirisi tɑ́lɛ,̃ lirɔ́cɔ yɛ íwɛ
welɛ ɑi tɔ́su ḿpɑ́ úye.

20Amɑ́mɛsei kɛ Kirisi uu pikpɔkpɔ kɛḿɛɛ yisi. Uyɛɛmɛfoí yisi. Li nyísɛlɛ rɛ picɔ pɛɛ n
kpí pɔ̃́ nɛ́ kɔ kɑm ɑpi yisikɛɛ. 21Usoi usɛ yɛɛ nɛ sisoipipi nkpɔ kɑ. Usoi usɛ yɛɛ kɔ tíyɛsɛnɛ
sisoipipi sikɛ́ yɛ nɛ pikpɔkpɔ kɛḿɛɛ yisi. 22Kɛ pisoi nnɛí́ nɛ Atɑm ɑpi m pɛńɛlɛ̃nnyɑ kɑpi
kpíni. Kɑpí nɛ Kirisi m pɛńɛlɛ̃nnyɑ kɑpi limɛcɔ pinnɛí́ nfɑ́ɑ fɑlɛ yɛnunɛ. 23Amɑ́ḿpɑ́ úye
nɛ uituŋɛ yɛ nyi. Kirisi yɛ piyisɛ mɑsilɛ. Uyɛɛ ufoí. Un píyei n kɑ, upikɔ́ pɛɛ limɛmɑ́ɑ́
yisinɛ. 24Limɛmɑ́ɑ́ kɛḿpɑ́ yo kɛtɔ ɑkɛ pɛɛ sɔ́nti, kumúŋɛ́ kpɛ-i kɛ Kirisi uu iyɔ́ɔpi nnɛí́ nɛ
ńnɑŋɛ nnɛí́ nɛ n-yɔ́ɔpinɑŋɛ nnɛí́ tɛḱɛɛ́ńɛ, uu pɛɛ un-yɔɔpinɑŋɛ nnɛí́ Sɑ́ɑ Uléécɑɑ ɑnipɛ-
i wɑi. 25 Li we rɛ Kirisi ukɛ́ pɛɛ iyɔ́ɔpi n tũ kɛlenɛ likɛ́ hɑ nɛ tu pɛɛ́ uyɛ-i kɛ Uléécɑɑ
uu yɛ́ upilɑɑrɔ nnɛí́ Kirisi kɛnyɑlɛ-i rinwúlɑsɛ. 26 Ulɑ́ɑrɔ tɔrɔɔ kuu n tɛḱɛɛ́ńɛ yɛɛ nkpɔ.
27 Li Uléécɑɑ ritɛlɛ́ kɛḿɛɛ wɔ́lɑɑlɛ̃ tɛ: Uléécɑɑ yɛ́ linnɛí́ ukɛnyɑlɛ-i riwulɑsɛ. Kɑi nní n
wɔ́lɑɑlɛ̃ tɛ “linnɛí́”, ɑ́i pɛɛ rɛ nɛ Uléécɑɑ kɑpi lɛ̃ tee. Li we rɛ uyɛɛḿpɑ́ yo Kirisi kɛnyɑlɛ-i
riwulɑsɛ. 28Ḿpɑ́ yo in ukɛnyɑlɛ-i rinwulɑ, uyɛ̃Uléécɑɑ Kɛpipi uu pɛɛ umɛcirɛ cɛpisɛ uu
Uléécɑɑ kɛnyɑlɛ-i wúlɑ. Uléécɑɑ yɛɛḿpɑ́ yo ukɛnyɑlɛ-i rinwúlɑsɛ, kei kɛUléécɑɑ uu pɛɛ
mɛyíékíyiki ḿpɑ́ yo kɛcɑ́ɑ́ iyɔ́ɔpi tonɛnɛ.

29Ani mpí pɛɛ yɛ nní n ŋmurɛi rɛ pikɛ́ pikpɔkpɔ nnyɑmíni pi wolɛ kɛcɑ́ɑ́musí nkɛ̃.́ Yo
kɑpi lɛ̃ nɛ nɑ́ɑ́si? In tɛ mɛsei yɛ mɛ rɛ pikpɔkpɔ ɑ́pi yɛ yisi, yo nnyɑ kɑpi pɛɛ ŋmurɛi rɛ
pikɛ́ pikpɔkpɔ pɛ̃ nnyɑ míni pi wolɛ? 30 Tɔ̃́ ŋmɑɑ ricuruu ní? Yo nnyɑ kɑri mpíí mɛsɛŕɛ
nkpɔ lorólɛ?̃ 31Pimɑ́rɛcɔ, ḿpɑ́ kɛyɑ́ɑ kɛýe kɑmnkpɔhɛirɛntɛ. Mɛseisei kɛ tɔ́nɛUrɔ́píimɑ
Yeesu Kirisi kupɛńɛcɔ ɑku nɔ̃́ nnyɑmɛyíkíyiki rikɔ́kɔri nɛ́we. 32 In pɛɛ sisoipipi kɛmúŋɛ́
kɑḿ pɛɛ mɑ́ kɑḿ nɛ Efɛɛsi-pɔ pisoi kpɑ́ɑ́ree pinyinɛ yɑrɛ icɑrɛnɑmɛ tɔpu, yo kɑi yɛ́ nɛ́
yóriyɛ? In tɛ pikpɔkpɔ ɑ́pi yɛ yisi, tɔkɛ́mɛsɛ n wɑi yɑrɛ kɑpi ḿ mɑ rɛ: Tɔ kóso kpinɛ, lɛ̃
nnyɑ tɔkɛ́ n le tɔn níru. 33Áni kɑpɛ tíyɛ unyinɛ ukɛ́ nɔ́ kírɑɑsɛ: Aséncɔ kópɛ yɛɛ̀ ̀ isoi sɔnɛ
cɑɑilɛ. 34Ani nɔ́mɛnɛćírɛ tĩ ɑni músu ńsɔnɛ, ɑ́ni kɑpɛ ɑkópɛ n wɑi. Pisoi yɛ nɔ́kɛnɛćɔpɛ
welɛ pɛɛ ɑ́pi Uléécɑɑ n nyu.

Ipiŋɛ íye kɛ pɛpɛɛ nkpɔ kɛḿɛɛ n yisi ɑpi mɑ́?
35 Unyinɛ yɛ́ pisɛ rɛ: Íye kɛ pikpɔkpɔ ɑpi yɛ yisi? Ipiŋɛ íye kɑpí nɛ pɛɛri? 36 Pɔ́ uníri

nkó! Áɑ nyu rɛ pinsɑ́ rilukɛpipi n lukɛsi, ɑ́ri yɛ́ fe rikɛ́ lɛɛ? 37Tipipi rinyinɛ kɑɑ yɛ lukɛsi
rɛmpuri. In n lɑ, risírɛṕipi nɛɛ́ rilukɛpipi féé rinyinɛ. Ái kuléé kpɛɛ n lɛlunɛ ricuruu kɑɑ
yɛ lukɛsi. 38Uléécɑɑ yɛɛ yɛ pɛɛ ripipi tɛ̃ ipiŋɛ iyɛ̃ kuu ń lɑ hɛ. Ḿpɑ́ ripipi ríye kuu ipiŋɛ
yɛɛ nɛ ri n sɑ́ hɛ.

39 Lifɑ́ɑkɔ́ ɑ́i linnɛí́ isɑrɛ isɛ mɑ́. Isoisɑrɛ yɛ nɛ isɛɛ ikɔ́ kóólɛlɛnlɛ, sinúipi isɑrɛ nɛ
impehẽ, ikpíntomɛ́ ikɔ́ nɛ iyɛ̃mpehẽ kɔ.

40 Limɛcɔ kɛ kɛléécɑɑ-pɔ likɔ́ ipiŋɛ ií nɛ kɛtẽ nté likɔ́ ipiŋɛ kóólɛlɛ.̃ Kɛléécɑɑ-pɔ likɔ́
nsɔnɛ nɛ mmpehẽ, kɛtẽ nté likɔ́ nsɔnɛ nɛ mmɛ̃mpehẽ kɔ. 41 Ituŋɛ yɛ imɛtɛí́ cirɛ mɑ́lɛ,
iwɑ́rɛ in imɛkɔ́mɑ́, ɑwɑ́rɛpi pɔ́ɔn kɔ ɑmɛkɔ́mɑ́. Ḿpɑ́ ɑwɑ́rɛpi ricuruu ɑ́ɑmɛtɛí́ mɛsɛmɑ́.

42 Limɛcɔ kɑi sɔ́nti likɛ́ kumúŋɛ́ kpɛ-i kɛ pikpɔkpɔ ɑpi n yisinɛ n we. Pi yɛ pin pisoi
n kulɛsi, pi yɛ fɔnilɛ, ɑmɑ́ Uléécɑɑ un pi n yukusɛ, ɑ́pi pɛɛ píkɑi nkpɔ kpɑ́nɛ. 43 Pi yɛ
kɛḱulɑɑ-i íwɛ n welɛ ɑ́pi kɔ pɑ́ɑ́pú. Amɑ́ Uléécɑɑ un píyei pi n yukusɛ, pi yɛ pɛɛ ríyu m
mɑ́lɛ pin kɔ pɑ́ɑ́pú. 44 Isoipiŋɛ nnyí kɑri nní n nyɑ́ni kɑpi yɛ kɛḱulɑɑ-i m mɑ́. Pin píyei n
yisi, ipiŋɛ fɑlɛ kɛNfɑ́ɑsɔnɛ nn yɛ n hɛ kɑpi mɑ́nɛ. Lɛ̃nnyɑ, isoipiŋɛ nnyí kɑri nní n nyɑ́ni
yɛ welɛ. Limɛcɔ ipiŋɛ iyɛ̃ kɛ Nfɑ́ɑsɔnɛ nn yɛ n hɛ pɔ̃́ nɛ kɔ welɛ. 45 Lɛ̃ nnyɑ kɑi Uléécɑɑ
Nsímɛ́ ritɛlɛ-́i wɔ́lɑɑlɛ̃ tɛ: Usoi foí uyɛ̃kɛUléécɑɑ uu n wɑ uu u séi rɛ Atɑmyɛ kɛsoipipi lɛ
kɛɛ nfɑ́ɑ n yɛ̃.́ Amɑ́ Atɑm tɔrɔɔ yɛɛ nní Kirisi. Ukɛmɛɛ́ kɛ Nfɑ́ɑsɔnɛ nń we nn yɛ nfɑ́ɑ hɛ.

46 Ái ipiŋɛ kɛ Nfɑ́ɑsɔnɛ nn yɛ n hɛ yɛɛ pɛɛmɛfoí we, ɑmɑ́ isoipiŋɛ nnyí kɑri nní ń nyɑ́ni
yɛ nyi. Iyɛ̃ kɛ Nfɑ́ɑsɔnɛ nn yɛ n hɛ yɛ kɛpirɛ sɔ́ntilɛ. 47Ntɑɑi kɑpí nɛ usoi foí mɔ̃́. Uyɛ̃ nɛ
kɛtẽ nté ukɔ́ lɛ. Kɛléécɑɑ kɛ ulírũ pɔ́ɔ léeri. 48 Pɛpɛɛ kɛtẽ nté ń we yɛ we yɑrɛ uyɛ̃ kɑpí
nɛ ntɑɑi m mɔ̃́ mɛcɔ. Pɛpɛɛ kɛléécɑɑ-pɔ ń we yɛ we yɑrɛ uyɛɛ kɛléécɑɑ-pɔ n léeri mɛcɔ.
49Tɔ̃́ nɛ nɛni welɛ yɑrɛ uyɛ̃ kɑpí nɛ ntɑɑi mmɔ̃́mɛcɔ. Limɛcɔ kɑri kɔ sɔ́nti tɔkɛ́ n we yɑrɛ
uyɛɛ kɛléécɑɑ-pɔ n léeri.

50Pimɑ́rɛcɔ, nɛ lɑ kɛ́ nɔ́mɑɑ rɛ isoipiŋɛ nnyí kɑri nní ń nyɑ́ni íi yɛ́ fe ikɛ́Uléécɑɑ iyɔɔpi
kɛḿɛɛ lompɔ. Ái líkɑ nnyɑ, lɛlɛɛ yɛ n cɑɑi ɑ́i yɛ́ fe likɛ́ pɑnsɛ licɑɑicirɛ.́

51Ani kutu ricɔ kɛ́ nsímɛ́ nnyinɛmɛɛm pékɑɑlɛ̃ nɔ́ símisi ɑni kóm tɛ ɑ́ri ntɔ́nɛí́ kpinɛ.
Amɑ́ tɔ́ kɑm ɑri ntɔ́nɛí́ mmú ipiŋɛ féé consɛ. 52Kumúŋɛ́ kusɛ kunyinɛ-i kɛ rinɑ́ɑtɔ́ŋ ɑrí hɑ
mɛyéne mɛsɛ kɛyɑ́ɑ tɔrɔɔ téninɛ. Tin lɛ̃ n tẽ,́ pikpɔkpɔ ɑpi yisi ɑpi pɛɛ pɑnsɛ pikpɔcirɛ.́
Tɔ́mpí, tɔ́ɔ likumúŋɛ́ kpɛ-i nfɑ́ɑmmɑ́, tɔ́ɔ ipiŋɛ féé consɛ. 53Li mɛyíkíyiki pisɛ rɛ irɔ́piŋɛ
nnyí yɛɛ yɛnní n cɑɑi ikɛ́pɑnsɛ icɑɑicirɛ,́ irɔ́piŋɛnnyí yɛɛ yɛnní n kpu ikɛ́pɑnsɛ ikpɔcirɛ.́
54 Lɛlɛɛ yɛ n cɑɑi lin píyei m pɑnsɛ licɑɑicirɛ,́ lɛlɛɛ yɛ n kpu lin kɔ píyei m pɑnsɛ likpɔcirɛ́
kɛ nsímɛ́mɛɛ n wɔ́lɑɑlɛ̃ nn pɛɛ sɔ́nti: Mmɛmɛɛ nní rɛ:
Pi nkpɔ feriyɛ ɑpi n tɛḱɛɛ́.́
55Nkpɔ, ɑ́ɑ nkpɑ́ni feriyɛ!
Nkpɔ, mɛpɔ́lõ kɑɑ́ nɛ n kóni yɛ tɛnɛlɛ.

56Akópɛ nyɛɛ nkpɔmɛlõ wɑisɛ, isé yɛɛ ɑkópɛ ńnɑŋɛ hɛɛlɛ.̃ 57Amɑ́ tɔ Uléécɑɑ pɑkɑrɛ
kuú nɛ Urɔ́píimɑ Yeesu Kirisi rintíki uú nɛ ńnɑŋɛ rɔ́ hɛ ɑri nkpɔ feriyɛ. 58 Lɛ̃ nnyɑ
pimɑ́rɛcɔ kɛcirɛ, nɔ́inɛṕiŋɛ íi kɑpɛ riyɔɔ, ɑ́ni kɑpɛ n tiŋɑrɛntɛ. Ani ḿpɑ́ píyei n kɛŋɑɑlɛ̃
nɔn Upíimɑ pikɛi ńsɔnɛ wɑi. Nɔ́rinɛćúruu yɛ nyulɛ rɛ pikɛi pɛ̃ kɑni ukupɛńɛcɔ kɛḿɛɛ n
wɑi ɑ́pi yɛ́mɛẃoo wɑ.

16
Ítɔhɔ kɑpí nɛ Yerusɑlɛm-pɔ Kirisi pikɔ́ n sĩ ́

1 Siwóó itɔhɔ kɑpí nɛ Yerusɑlɛm-pɔ Yeesu pikɔ́ n lɛńinɛ nkɔ́ yɛ nkpéni mmú: Nɛ lɛ̃ kɑi
mɛwɑi m mɑ́ Uléécɑɑ icɑ́pinɛ pikɔ́ pɛɛ Kɑlɑsii-pɔ ń we pisímɛ́mɑsilɛ. Nɔ́ɔkɛ́ kɔ pimɛwɑi
ritiki. 2Ḿpɑ́ kɛwéntɛyɑɑ ukóso úye, ḿpɑ́ úye ukɛ́ yɛ lɛ̃ kuu yɛ́ n fe uu tɔ́hɔ ukɛyɔ-pɔ iyɑɑ
yekei. Kɛ́nɛ n tuipɔ, nɔn linnɛí́ picɑ́pinɛmɑsí. 3Nɛn píyei n tuipɔ, nɛ́ ɑ́tɛlɛ́wɔ́i ɑmpɛ̃kɑni
n lésɛ rɛ pikɛ́ nɛ nɔ́inɛt́ɔhɔ Yerusɑlɛmhɑ pɑ, ɑpí nɛ pɛńɛ. 4 Lin m pisɛ rɛ kɛ́ rinɛćúruu hɑ,
tɔ́ nɛ pɛ̃ yɛ́ nsẽ́ tipɛńɛ.

Lɛ̃ kɛ Pɔɔli uú nɛ piwɑi n nɑ́ɑ́si
5Mɑsetuwɑɑni kɛtẽ kɑḿ tíkinɛ kɛ́ nɛ nɔ́kɛnɛḿɛɛ tuipɔ. Kei kɑm cɔpunɛ kɛlenɛ. 6 In n

lɑ, nɛ́ nɔ́kɛnɛḿɛɛ siyɑ́ɑ sinyinɛ wɑ. Ticuruu in n lɑ, ɑm nnyiyɛ kumúŋɛ́ nnɛí́ nɔ́kɛnɛḿɛɛ́
tonɛ ɑni nɛ́ lɛńi ɑḿnɛ kei kɑmnsĩ ́tɔ́mpɔ. 7Liwe rɛ ɑ́mnɛni lɑ kɛ́nɔ́ yɛ̃́ ɑḿnɛn tɔ́su. Amɑ́
Upíimɑ un n lɑ, nɛ lɑ kɛ́ nɔ́kɛnɛḿɛɛ siyɑ́ɑwɑ. 8Amɑ́ nɛ́ pɛɛ Efɛɛsi kuyu-i tonɛ Pɑntekooti
kɛyɑɑ ɑkɛ́ hɑ nɛ tulu. 9Ái líkɑ nnyɑ, ḿpɑ́ kɛ pilɑ́ɑrɔ ɑpi kulúi ń we, li kei ncée nɛ́ tɑ́pilɛlɛ
fouu kɛ́ nɛ pikɛi píimɑ pinyinɛ pɛɛ kulɑ́ɑmmɑ́wɑ. 10Timotee un nɔ́kɛnɛḿɛɛ́ n tuipɔ, ɑni
u yɔsí ńsɔnɛ, ɑ́ni kɑpɛ tíyɛ uripɔɔ rikɛ́ cɑɑi. Li we rɛmɛnɛćɔ kuu Upíimɑ pikɛi wɑi. 11 Lɛ̃
nnyɑ, úkɑ úu kɑpɛ u lómiisɛ. Amɑ́ ɑni u lɛ̃́ ukɛ́ nkíŋniŋɛ nɛ uncee sɔ́nɛ uú nɛ kɛnɛḿɛɛ
pɛɛri. Tɔ́ nɛ Yeesu pikɔ́ picɔ yɛ u mɛńlɛ. 12Nɛ urɔ́mɑ́rɛcɔ Apoloosi pɔ̃́ tiŋmɔ́ɔ́púsɛlɛ rɛ u
nɛYeesu pikɔ́ picɔ pikɛ́nɔ́kɛnɛḿɛɛ́hɑpɔ. Amɑ́ úu kɑhɑnɛ n ŋmurɛi rɛ u yɛ́nkpéni tɔ́mpɔ.
Lin píyei nɛ u rinsɑ́, u yɛ́ hɑpɔ.

Icélɑɑ tɔrɔɔ nɛ iyɑ́hɑɑ
13Áni kɑpɛ lɔpilɛ, ɑni nfɑtɛnɛ kɛḿɛɛ́ n we, ɑni itisi yɔsí ɑní m pɑ́ɑ́pú. 14Ani ḿpɑ́ yo n

wɑi nɛ ńlɑ.
15 Pimɑ́rɛcɔ, nɔ nyulɛ rɛ Sitefɑnɑɑsi nɛ ukɛyɔ pikɔ́ pɛɛ pifoí Akɑyii kɛtẽ kɛḿɛɛ Kirisi

ritiki ɑpi kɔmɛsɛ nɛmɛsɛ Uléécɑɑ pikɔ́ kɛcɔpɛ pipikɛi n wɑi. Lɛ̃ nnyɑ kɑm tɛ kɛ́ nɔ́ pisɛ

rɛ: 16 Ani nɔ́mɛnɛćírɛ ricɛpisɛ, ɑni pi nɛ pɛ̃ nnɛí́ pɛɛ pimɛcɔ mɛ̃ nɛ pipikɛi n ŋmɔ́ɔ́púlɛ̃
mɛtene n we pikɛ́ nɔ́ n séni.

17Sitefɑnɑɑsi nɛ Fɔrutunɑtuusi nɛ Akɑyikuusi mɛkɑmɛ yɛ nɛ́ lɑrisilɛ. Kɑ́ni ń we, pɛpɛɛ
lɛ̃ kɑni yɛ́ pɛɛ n wɑ nɛ́wɑi. 18Pi rinɛḱíŋ niŋukusɛlɛ yɑrɛ kɑpi nɔ́ n wɑmɛcɔ. Ani lipite pɛ̃
ipɑkɑrɛ pípɑ ceri!

19Uléécɑɑ icɑ́pinɛ yɛɛ Asii kɛtẽ kɛcɑ́ɑ́ ńwe pikɔ́ yɛ nɔ́ yɑ́ɑ́si. Akilɑsi nɛ Pirisili nɛ Yeesu
pikɔ́pɛɛ yɛpikɛyɔ-i n cɑ́pinɛ yɛnɔ́ yɑ́ɑ́si, nɔ́nɛUpíimɑ kupɛńɛcɔ kɛḿɛɛ. 20Nɔ́pinɛḿɑ́rɛcɔ
nnɛí́ pɛɛ nté ń we yɛ nɔ́ yɑ́ɑ́si! Ani nɔ́mɛnɛćɔpɛcirɛ yɑ́hɑɑnɛ ɑni mɛmɑ́rɛcɔ pirɑnɛ. 21Nɛ̃́
Pɔɔli, nɛɛ́ rinɛćúruu nɛ kunɛńípɛ ɑnɔ́ɔ nnyɛ́wɔ́i rɛ nɛ nɔ́ yɑ́ɑ́si. 22Úye unsɑ́ Upíimɑ n lɑ,
Uléécɑɑ ukɛ́ u rité! Mɑrɑnɑtɑ! A kɑm, Urɔ́píimɑ! 23Upíimɑ Yeesu ukɛ́ ípɛɛlɛɛ́ nɔ́ nyísɛ!
24Nɛ nɔ́nnɛńɛí́ lɑlɛ nɔ́ nɛ Kirisi Yeesu kupɛńɛcɔ kɛḿɛɛ.́

Títɛlɛ́ lírũ kɛ Pɔɔli uu Korɛnti pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

Kɑí nɛ rítɛlɛ́ foí kɛwɔlɛ-mɛ n kpíimɛ, Korɛnti pikɔ́ ɑ́pi kómɛinɛ. Lɛ̃ nnyɑ kɛ Pɔɔli uu pi
wɔlu ukɛ́ pi nyísɛ rɛ uripɔɔ yɛ nɛ pi cɑɑilɛnlɛ.

Lɛ̃ kɛ ifɑɑci iyɛ̃ ii n kériinɛlɛ̃ yɛ nní:
1. Pɔɔli yɛ lɛ̃ kuu Yeesu Kirisi itumɛ n le nkɔ́ símisi. Likɛi lisɛ kuú nɛ n nɑ́ɑ́si yɛɛ rɛ ukɛ́

ḿpɑ́ yei tíyɛsɛ pikɛ́ Sɑ́ɑUléécɑɑ nɛ Yeesu Kirisi ceri. Íwɛ nɛ ncɔ́ŋ yɛ kɛmɛɛ́ piyɛlɛ,
ɑmɑ́ ńniŋɛ kuú nɛḿpɑ́ yo kɑhɑri (1-7).

2. Pɔɔli yɛ Kirisi pikɔ́ pɛɛ Korɛnti-i ń we pisɛ rɛ pikɛ́ kɛfɑ kɛsɛ nɛ Yerusɑlɛm pikɔ́ pɛɛ
íwɛ m mɑ́ hɛ. Lɛ̃ kɛ picɔ ɑpi mɛyɑ̃́ m mɑ́, likɛ́ pɛ̃ kɑi m pɑ́rílɛ̃ yoriyɛ. Áyu nyɛɛ
pilɛńɑɑnɛ kɑri yɛ́ n fe ɑri Yeesu Kirisi nnyɑmmɑ́ kɛcɑ́ɑ́ kɛmúŋɛ́ rɔ́ hɛlɛ (8-9).

3. Pɔɔli yɛ nyísɛ rɛ u ɑlɑri mɑ́lɛ ukɛ́ pitumɛ nɔɔmɛmɛwɑi nɛ pinnɔɔsimɛ́ kɛśi (10-13).

Iyɑ́hɑɑ
1 Nɛɛ́ Pɔɔli yɛɛ Uléécɑɑ mɛlɑ kɛḿɛɛ Kirisi Yeesu utumɛ m pɑnsɛ, nɛ urɔ́mɑ́rɛcɔ

Timotee. Uléécɑɑ icɑ́pinɛ yɛɛ Korɛnti-i ń we nɛ Uléécɑɑ pikɔ́ picɔ nnɛí́ pɛɛ Akɑyii kɛtẽ
nnɛí́ kɛcɑ́ɑ́ ńwe kɑri rítɛlɛ́ ntí wɔ́lu. 2Urɔ́sɑ́ɑUléécɑɑ nɛUpíimɑ Yeesu Kirisi pikɛ́ ípɛɛlɛɛ́
nɔ́ nyísɛ ɑpi kɔ nkíŋniŋɛ nɔ́ hɛ.

Pɔɔli yɛ Uléécɑɑ pɔɔnɛsɛ
3 Tɔ Uléécɑɑ pɑkɑrɛ. Uyɛɛ Urɔ́píimɑ Yeesu Kirisi usɑɑ. Uyɛɛ íwɛ rɔ́ n tẽ́ uu kɔ ḿpɑ́

yo kɛḿɛɛ ɑrɔ́kíŋ niŋukusɛ. 4Uyɛɛ yɛ ntɔ́cɔ́ŋ nnɛí́ kɛḿɛɛ ɑrɔ́kíŋ niŋukusɛ uu rɛ tɔ́ɔkɛ́ yɛ
kɔ fe tɔkɛ́ pɛpɛɛ ncɔ́ŋ mpehẽ mpehẽ kɛḿɛɛ ń we ɑkɔ́ níŋukusɛ yɑrɛ kɛ uyɛ̃ uu ɑrɔ́kɔ́ n
níŋukusɛmɛcɔ. 5Ái linyinɛ nnyɑ, tɔ Kirisi iwɛ iyɛ̃ icɔmɛyɑ̃́ lelɛ. Limɛcɔ kɛUléécɑɑ uú nɛ
Kirisi tikinɛ ukɛ́ nɛ ɑrɔ́kíŋ mɛyɑ̃́ niŋukusɛ. 6Ḿpɑ́ tɔn íwɛ n le, tɔ i lelɛ rɛ Uléécɑɑ ukɛ́ nɛ
tɔ́ ritiki ukɛ́ nɛ nɔ́ɑnɛḱíŋ niŋukusɛ ukɛ́ kɔ nɔ́ɑnɛýu lɔ. Uléécɑɑ un yɛ ɑrɔ́kíŋ n niŋukusɛ, u
lɑlɛ nɔkɛ́ nkíŋniŋɛ yɛ̃nɔkɛ́ yɛ nɛ fe nɔkɛ́ nɛmɛrɔ́cɔ íwɛ iyɛ̃ icɔ kɛḿɛɛ́ n kɑhɑri. 7 Lɛ̃nnyɑ,
tɔ nɛ nɔ́ tɑ́lɛnlɛ mɛyíkíyiki. Li we rɛ tɔ pinyuwɛ mɑ́ɑ́lɛnlɛ ńsɔnɛ rɛ kɑni nní irɔ́wɛ icɔ n
le, Uléécɑɑ yɛ nɔ́ɑnɛḱíŋ niŋukusɛnɛ yɑrɛ kuu ɑrɔ́kɔ́ n níŋukusɛmɛcɔ.

8Pimɑ́rɛcɔ, tɔ lɑlɛ ɑni ceri rɛ tɔAsii kɛtẽ kɛḿɛɛ íwɛ píimɑ lilɛ. Hɑ́i irɔ́tisi ií nɛ tɛnɛ, ɑi rɔ́
feriyɛ ɑri pɛɛ́mmúsu rɛ ɑ́ri yɛ́ pɛɛ nfɑ́ɑ rikpɑ́. 9Amɑ́ tɔ̃́ nɛ pɛɛmɛyíkíyiki nkpɔ kukpɑ́hɑ́
pikómɛmɑsilɛ ɑri ntɔ́kpɔ yɔ́su. Li lɛ̃wɑlɛ rɛ ɑ́ri kɑpɛ yɛ nɛmɛrɔ́círɛ n tɑ́lɛ,̃ ɑmɑ́ tɔkɛ́ yɛ
nɛUléécɑɑ yɛɛ yɛ pikpɔkpɔ kɛḿɛɛ pisoi n yukusɛ n tɑ́lɛ.̃ 10Uyɛɛ nkpɔmmɛ̃kɛḿɛɛ rɔ́ lésɛ,
uyɛɛ kɔ pilésɛ rɔ́ kpɑ́nɛ. Mɛyíkíyiki kɑrí nɛ u tɑ́lɛ̃ tɛ u yɛ́ kɔ pilésɛ tɔ́ rikpɑ́. 11Nɔ̃́ nɛ kɔ
kɛyómɛ yɑ́ɑ́silɛ nɔn nɛ likɛmɛɛ rɔ́ lɛńi. Pisoi mɛyɑ̃ nɛ kɛrɔ́cɑ́ɑ́ kɛyómɛ yɑ́ɑ́silɛ, Uléécɑɑ
un lɛ̃ nnyɑ rɔ́ kpɑ́lɛ.̃ Lɛ̃ nnyɑ kɛ pisoi mɛyɑ̃ ɑpi sɔ́nti pikɛ́ tɔ̃́ nnyɑ kɔ Uléécɑɑ pɔɔnɛsɛ.

Pɔɔli yɛ lɛ̃ kuu ń lɑ ukɛ́wɑ consɛ
12 Lɛlɛɛ rikɔ́kɔri rɔ́ ń we yɛ nní: Ári ńkɑ kɛrɔ́fɑ-i nɛ mɛrɔ́círɛ cɛśi. Kɛcírɛ nɛ kɛfɑ

kɛsɛ nɛ ɑsei nyɛɛ Uléécɑɑ kɛḿɛɛ n léeri kɑrí nɛ ḿpɑ́ úye inipɛɛ-i pirɔ́kɛi wɑ, ɑí nɛ tɔ́su
nɔ́kɛnɛḿɛɛ. Uléécɑɑ kɛḿɛɛ kɑi léeri, ɑ́i sisoipipi mɛwɛɛ́śɛsɔhɔ-i kɑi léeri. Uléécɑɑ kɛfɑ
kuú nɛ rɔ́ n fénnɛ kɛḿɛɛ kɑi léeri. 13 Ái liféé linyinɛ kɑm nɔ́ wɔ́lu, lɛ̃ kɑni nní ń kɛɛ́ńi
nɔn kómɛi mɛmɑ́ɑ́. Nɛ kɔ tɑ́lɛ̃ tɛ nɔ́ kɑm ɑni ńsɔnɛ pikómɛ kpɑ́ nɛ kɛt́ɔ-pɔ rɛ 14 kukéri
kukéri ŋmɑnɛ kɑni nɛni kómɛi. Nɔ nyulɛ rɛ Urɔ́píimɑ Yeesu un píyei m pɛɛmɛ, li yɛ́ tɔ̃́
nnyɑ rikɔ́kɔri nɔ́ wɑ yɑrɛ kɑi kɔ nɔ̃́ nnyɑ rikɔ́kɔri tɔ́ n wɑinɛ. 15-16 Lɛ̃ kɑḿ nɛ tɑ́lɛ̃ nnyɑ
kɑḿpɛɛ́ lɑ rɛ nɛnMɑsetuwɑɑni n tɔ́su, kɛ́ nɔ́ rilóólú. Nɛn kɔMɑsetuwɑɑni n leeri, ɑmkɔ
nɔ́kɛnɛḿɛɛ pitíki kpɑ́ ɑm lisɔnɛmɛlírũ nɔ́hɛ. Kei kɑni yɛ́pɛɛ́nɛḿpɑ́ yo nɛ́ lɛ̃́ ɑḿnɛYutee
kɛtẽ sĩ. 17Yɑrɛmɛẃoo kɑmkɛmúŋɛ́ kɛ̃wɑ, nɛɛ́ íye? Nɛɛ́ kɑmḿmɑɑ rɛ nɛ́ lɛ̃wɑ, kɛsoipipi

mɛmúŋɛ́ kɑm lɛ̃musí nɛn kɛýu nɛ kɛpirɛ sɔ́nɛ? 18Nɛ Unɛĺéécɑɑ, nsímɛ́mmɛ̃ kɑri mɛsɛŕɛ
nɔ́ n yóólɛ̃ ńn kɛýu nɛ kɛpirɛ nkɔ́. 19 Li we rɛ Uléécɑɑ Kɛpipi Yeesu Kirisi nsímɛ́ kɛ tɔ́ nɛ
Silɑsi nɛ Timotee ɑri nɔ́kɛnɛḿɛɛ rin-yóó ńn kɛýu nɛ kɛpirɛ nkɔ́. Asei ɑsɛ kuu mɑ́, nyɛ
nyɛɛ "ɛɛɛ". 20 Yeesu yɛɛ mɛsei lɛ̃ kɛ Uléécɑɑ uu ḿ mɑɑ rɛ "ɛɛɛ" u yɛ́ rɔ́ wɑ. Yeesu uyɛ̃
kɑri yɛ kɔ nɛ ritiki ɑrí nɛUléécɑɑ ríyuwɑisɛ rɛ "ɛɛɛ" u lɛ̃kuu rɔ́ḿmɑwɑ. 21Uléécɑɑ uyɛɛ
tíyɛsɛlɛ̃ tɛ tɔ́ nɛ nnɔ̃́ tɔkɛ́ tɔ́ nɛ Kirisi kupɛńɛcɔ kɛḿɛɛ iníŋí kɑrii. Uricuruu yɛɛ rɔ́ lésɛ uu
ukuwɛɛ́-́mɛ̃ yekei. 22U nwɔ́i kɛrɔ́cɑ́ɑ́ wɑlɛ uu Nfɑ́ɑsɔnɛ kɛrɔ́mɛɛ wɑi ukɛ́ nɛ rɔ́ nyísɛ rɛ u
lisɔnɛ nɛ rɔ́mɛńlɛ. 23Uléécɑɑ yɛ nyɑ́nilɛ! In tɛ nɛ kirɑɑsɛlɛ, ukɛ́ linyinɛ nɛ́wɑ. Ám lɑ kɛ́
nɔ́ m pɛkɛsi nnyɑ kɑ́m nɔ́kɛnɛḿɛɛ Korɛnti-i pɛɛpɔ. 24 Ái ńnɑŋɛ kɑrí nɛ nɔ́ wɑi rɛ ɑni nɛ
kɛfɑ tɛnɛ. Nɔ nfɑtɛnɛ kɛḿɛɛ iníŋí piwɑi mɑ́ɑ́lɛnlɛ ńsɔnɛ. Amɑ́ tɔ lɑ rɛ tɔ́ nɛ nnɔ̃́ tɔkɛ́ kɛsẽ́
n kɛisi likɛ́mpɔ́ɔnɑrɛ nɔ́ n hɛɛlɛ.̃

2
1 Ám lɑ kɛ́ nɔ́ɑnɛṕɔ́ɔ cɑɑisɛ nnyɑ kɑm tihɔ́ rɛ ɑ́m nɔ́kɛnɛḿɛɛ pɛɛpɔnɛ. 2Nɛɛ́n nkpéni

nɔ́ɑnɛṕɔ́ɔ n cɑɑisɛ, wóo yɛ́ pɛɛ nɔ̃́ mɛmɑ́ɑ́ nɛ̃́ tipɔɔ lɑrukusɛ, insɑ́ nɔ́ mpí ɑpɔɔ kɑm n
cɑɑisɛ? 3 Lɛ̃nnyɑ kɑm títɛlɛ́ tɛ̃ lɛ̃nɔ́wɔ́i rɛ nɛn píyei n tuipɔ, ɑ́m kɑpɛ nɔ́mpí, nɔ́ɔ yɛ́ pɛɛ
rinɛṕɔ́ɔ n lɑrukusɛ kɛḿɛɛmɛníŋɛmpɔ́ɔcɑɑi yɛ.̃ Ái céreisɛ rɛ nɛ yɛ nɛn mpɔ́ɔnɑrɛmmɑ́,
li yɛ kɔ nɔ́nnɛńɛí́ mmú n lɑ́ɑ́rúlɛ. 4Ncɔ́ŋ píimɑ kɛḿɛɛ́ kɑḿ pɛɛ́ we lin kɛwuu-i nɛ́mulú,
nɛn mɛyíkíyiki téni ɑḿ nɛ rítɛlɛ́ tɛ̃ nɔ́ wɔ́lu. Amɑ́ ɑ́m nɔ́ wɔ́i rɛ nɔ́ɑnɛṕɔ́ɔ ɑkɛ́ cɑɑi, nɛ nɔ́
wɔ́i rɛ ɑni ceri rɛ ɑ́m kusɑ nɔ́ lɑ.

Pikɛ́ uwɑikópɛkɔɔ́ ɑkópɛ sɑ́rɛi
5 Asei kɛcɑ́ɑ́ in tɛ unyinɛ yɛ pisoi ɑpɔɔ cɑɑisɛ, ɑ́i nɛ̃́ kuu wɑ, ɑmɑ́ nɔ́nnɛńɛí́ ɑpɔɔ kuu

cɑɑisɛ. Ám kɑpɛ nɛ rinnɑ́kíísɛ nnyɑ, nɛ́ rɛ nɔ́mɛnɛýɑ̃́ ɑpɔɔ kuu cɑɑisɛ. 6 Lɛ̃ kɛ nɔ́mɛnɛýɑ̃́
ɑni nní u rincɔ́isɛ yɛ nɛ u piyɛ. 7 Li nkpéni tu rɛ nɔkɛ́ lɛ̃ u sɑ́rɛi, ɑni urikiŋ niŋukusɛ,
mpɔ́ɔcɑɑi píimɑ nnyinɛ ńn kɑpɛ nɛ ń kɑ nkɛ́ u n lóisɛ nnyɑ. 8 Lɛ̃ nnyɑ kɑm nɔ́ welu rɛ
ɑni n wɑi likɛ́ n nyísɛlɛ̃ tɛ nɔ u lɑlɛ. 9 Lɛ̃ nnyɑ kɑm títɛlɛ́ tɛ̃ nɔ́ ń wɔ́i yɛɛ rɛ nɛ pɛɛ́ lɑlɛ kɛ́
nɔ́ peẽ kɛ́ yɛ̃́ tɛ nɔḿpɑ́ yo kɛḿɛɛ ripɑkɑrɛmɑ́ nɛɛ́ ɑ́ni mɑ́. 10Nɔn úye uɑkópɛ n sɑ́rɛi, nɛ̃́
nɛ kɔ liute sɑ́rɛilɛ. In tɛ nɛ̃́ nɛ nnyinɛmɑ́ kɛ́ unyinɛ sɑ́rɛi, nɛ nɔ̃́ nnyɑ liute pisɑ́rɛi mɑsilɛ
yɑrɛ kɑi Kirisi kɛḿɛɛ m pisɛ. 11 Nɛ lɛ̃ wɑ rɛ Setɑni úu kɑpɛ nɛ ncée n yɛ̃́ ukɛ́ rɔ́ feriyɛ
nnyɑ. Li we rɛ tɔ umɛlɑ kuú nɛ n nɑ́ɑ́si ńsɔnɛ nyulɛ.

Lɛlɛɛ Turowɑɑsi-pɔ Pɔɔli ripɔɔ n cɑɑisɛ
12Kumúŋɛ́ kpɛ-i kɑm Turowɑɑsi-pɔ Kirisi Nsímɛ́ Kɛcirɛ piyóó ń hɑ́pɔ, Upíimɑ yɛ ncée

nɛ́ tɑ́pilɛlɛ rɛ kɛ́ pinɛḱɛi wɑ. 13Ḿpɑ́ nɛ lɛ,̃ tinɛṕɔ́ɔ yɛ pɛɛ cɑɑilɛnlɛ, kɑ́m unɛḿɑ́rɛcɔ Tiiti
n yɛ̃́ nnyɑ. Am pɛɛ Turowɑɑsi pikɔ́-i yisi ɑmMɑsetuwɑɑni kɛtẽ sĩ.

Yeesu Kirisi yɛɛ yɛ tíyɛsɛ kɑri yɛ feriyɛ
14 Uléécɑɑ yɛɛ ipɑkɑrɛ te, uyɛɛ tíyɛsɛlɛ̃ kɑri Yeesu kupɛńɛcɔ kɛḿɛɛ mɛsɛŕɛ feriyɛlɛ̃

tɔn mɛnɑ́ŋɛ-nɑŋɛ nnɔŋ sɔ́nɛ. Tɔ̃́ kuu yɛ nɛ ritiki pisoi ɑpí nɛ ḿpɑ́ yei Kirisi ceru yɑrɛ
tulɑɑli kpɑ́hɑ́kɔɔ́ kɑpi fṍ. 15 Tɔ Kirisi utulɑɑli lɛ Uléécɑɑ kɛyu-i nɛ pɛ̃ kɛ Uléécɑɑ uu n
lɔ nɛ pɛpɛɛ mpɔlɛcee n tíkilɛ̃ kɛḿɛɛ. 16 Tulɑɑli uyɛɛ pɛpɛɛ nní mpɔlɛcee n tíkilɛ̃ kɛcɑ́ɑ́
kukpɑ́hɑ́ kunyinɛmɑ́lɛ, kpɛɛ yɛ usoi ń kpu. Amɑ́ ku pɛ̃ ɑyu kɛ Uléécɑɑ uu nní n lɔ kɛcɑ́ɑ́
kukpɑ́hɑ́ kunyinɛ lɛ kpɛɛ yɛ nfɑ́ɑ n hɛ. Lɛ̃ nnyɑ, wóo kɛcirɛ yɛɛ tulɑɑlɛ̃ tɛ u yɛ́ lipikɛi pɛ̃
wɑ? 17 Tɔ̃́, ɑ́ri picɔmɛyɑ̃ pɛɛ Uléécɑɑ nsímɛ́ nɛ n kpéénsɛmɛcɔ we. Amɑ́ Uléécɑɑ yɛɛ tɔ̃́
tummɛ tɔn urinyiri nɛ ɑsei uinipɛɛ-i símisi tɔ́ nɛ Kirisi kupɛńɛcɔ kɛḿɛɛ.

3
Nkómɛinɛ fɑlɛ kɛḿɛɛ pikɛikɔ́ kɛcɑ́ɑ́ nsímɛ́

1Nɔ nkpéni nyɑ́ni yɑrɛ mɛrɔ́círɛ kɑri nɔ́ nyísɛ, nɛɛ́ íye? Nɛɛ́ yɑrɛ kɛ picɔ ɑpi yɛ n wɑ
mɛcɔ li kɔ tɔ̃́ pisɛ rɛ pikɛ́ rítɛlɛ́ kɛrɔ́cɑ́ɑ́wɔ́i tɔkɛ́nɔ́ nyísɛ nɔkɛ́ kɛlenɛ rɔ́ céri? Nɛɛ́ li pisɛ rɛ
nɔ́ɔkɛ́ rítɛlɛ́ kɛrɔ́cɑ́ɑ́ wɔ́i tɔkɛ́ picɔ nyísɛ pikɛ́ kɛlenɛ rɔ́ céri? 2Nɔ́rinɛćúruu, nɔ́ɔ rítɛlɛ́ kɛ

Kirisi uu kɛrɔ́cɑ́ɑ́ n wɔ́i. Arɔ́kíŋ kɛḿɛɛ́ kɑpi ri wɔlɑɑlɛ.̃ Nɔ̃́ kɛ pisoi ɑpi yɛ nɛ rɔ́ céri. Pisoi
nnɛí́ yɛ́ fe ɑpi rítɛlɛ́ tɛ̃ ceru ɑpi kɔ ri kɛɛni. 3Nɔ́ɔ ɑsei kɛcɑ́ɑ́ rítɛlɛ́ kɛ Kirisi uú nɛ pirɔ́kɛi
rintíki uú nɛ wɔlu. Ái kɛẃɔlɛ mɛni mɛnyinɛ kɑpí nɛ ri wɔi, ɑmɑ́ Nfɑ́ɑsɔnɛ mɛɛ Uléécɑɑ
kɛḿɛɛ n léeri kɑpí nɛ ri wɔi. Ái kɔ ɑpɑrɛkpɑ́ncúkú kɛcɑ́ɑ́, ɑmɑ́ sisoipipi ɑkiŋ kɛḿɛɛ kɑri
wɔ́lɑɑlɛ.̃

4 Kɑri Kirisi nɛ rintíki tɔn nɛ Uléécɑɑ tɑ́lɛ̃ nnyɑ kɑri lɛ̃ símisi. 5 Ái rɛ tɔ músu rɛ tɔ́ fe
ɑri ntɔ́nɑŋɛ cirɛ nɛ linyinɛ wɑi. Amɑ́ Uléécɑɑ ŋmɑnɛ yɛɛ yɛ tíyɛsɛ kɑri yɛ fe ɑri li wɑi.
6 Uyɛɛ tíyɛsɛ kɑri pɑnsɛ nkómɛinɛ fɑlɛ kɛḿɛɛ pikɛikɔ́. Ái isé wɔlɛ-wɔlɛ kɛ Uléécɑɑ uu
nkómɛinɛ fɑlɛ kɛḿɛɛ rɔ́ pɑ́lɛ,̃ ɑmɑ́ unfɑɑ kuu rɔ́ pɑ́lɛ.̃ Isé wɔlɛ-wɔlɛ yɛɛ yɛ nɛ nkpɔ kɑ,
ɑmɑ́ Nfɑ́ɑsɔnɛ pɔ̃́ nɛ yɛ usoi nfɑ́ɑ hɛlɛ.

7 Uléécɑɑ yɛ pɛɛ mɛkɛɛ-mɛ ɑpɑrɛkpɑ́ncúkú kɛcɑ́ɑ́ uisé wɔ́ilɛ umɛyɔɔpi ɑmɛ pɛɛ
likumúŋɛ́ kpɛ-i n tɛĺu. Moisi kɛyu yɛ pɛɛ tɛĺulɛ hɑ́i, Isirɑyɛɛli pikɔ́ ɑ́pi yɛ pɛɛ fe pikɛ́ u
riweríi. Ái kɔ rɛ mɛsɛŕɛ kɛ Uléécɑɑ mɛyɔɔpi mɛ̃ ɑmɛ́ pɛɛ́ we. In tɛ isé yɛɛ yɛ nɛ nkpɔ ń
kɑ yɛ́ fe ii lɛ̃nyísɛ rɛ Uléécɑɑmɛyɔɔpi ɑ́mɛ kusɑ piyɛ, 8 íye kɛ Nfɑ́ɑsɔnɛmɛɛ yɛ nfɑ́ɑ n hɛ
pɔ́ɔ yɛ́ pɛɛ mɛsɛ wɑ? 9 In tɛ isé yɛɛ yɛ n tíyɛsɛ Uléécɑɑ uú nɛ pisoi túhɑɑnɛ pinsímɛ́ nn
kpi yɛ fe ii rɔ́ nyísɛ rɛ Uléécɑɑmɛyɔɔpi ɑ́mɛ kusɑ piyɛ, íye kɛ Nfɑ́ɑsɔnɛmɛwɑi pɔ́ɔ yɛ́ pɛɛ
mɛsɛ wɑ? Ái n yɛ́ tíyɛsɛlɛ ɑri pɑnsɛ ɑsei pite Uléécɑɑ inipɛɛ-ii? 10 Tɔ́ fe ɑrí mɑɑ rɛ tɔn
mɛyɔ́ɔpi mɛɛ pɛɛ mɛkɛɛ-mɛ n tɛĺu mɛtɛí́ yɛ nkpéni kpulɛ. Tɔn pɛɛ mɛkɛɛ mɛtɛí́ nɛ nɛni
mɛkɔ́mmúŋɛisɛnɛ, tɔ́ fe ɑrí mɑɑ rɛ nɛni mɛkɔ́ yɛmɛ felɛ ɑ́i nkɑ́ripi. 11Asei kɛcɑ́ɑ́, in tɛ
lɛlɛɛ ɑ́i mɛsɛŕɛ ń we yɛ́ fe ɑi nyísɛ rɛ Uléécɑɑmɛyɔɔpi ɑ́mɛ kusɑ piyɛ, íye kɛ lɛlɛɛmɛsɛŕɛ
ń we pɔ́ɔ yɛ́ pɛɛmɛsɛ wɑ?

12 Tɔ nɛ mɛyíkíyiki tɑ́lɛnlɛ ŋmɑɑ. Lɛ̃ nnyɑ kɑrí nɛ tirɔ́pɔ́ɔ nɛ kɛfɑ kɛsɛ símisi. 13 Tɔ̃́,
ɑ́ri yɛ Moisi mɛcɔ kɛnírípi kɛýu yɑrii. U yɛ pɛɛ lɛ̃ yɑriilɛ rɛ Isirɑyɛɛli pikɔ́ ɑ́pi kɑpɛ yɛ̃
lɛ̃ kɛ mɛyɔ́ɔpi mɛɛ ɑ́mɛ yɛ n nɑ́ŋɑi ɑmɛ yɛ mɛkɛtɔ n tu. 14 Amɑ́ li pɛɛ kunísí pi ricɔlɛ.
Hɑ́i nɛ nɛni-mɛ, pi yɛ pin nkómɛinɛ kpurɛ ɑtɛlɛ́ n kɛɛni, kɛnírípi kɛsɛ kɛɛ nɛ kɛýu pi
hilɑlɛnlɛ, ɑ́pi fe pikɛ́ kɛ lesɛ. Ái líkɑ nnyɑ, Kirisi kupɛńɛcɔ kɛḿɛɛ ŋmɑnɛ kɛ kɛnírípi kɛ̃
ɑkɛ yɛ usoi kɛyu-i le. 15Hɑ́i nɛ nɛni-mɛ, pi yɛ pin Moisi Isé Atɛlɛ́ n kɛɛni, kunísí kpɛɛ nɛ
welɛ kun cɔlɛ.̃ 16Amɑ́ yɑrɛ kɑi n wɔ́lɑɑlɛ̃ tɛ úye yɛɛ̀ ̀ un píyei uncee rin-yɑ́ un Upíimɑ-mɛ̃
m pɑnsɛpɔ, kunísí yɛɛ̀ ̀ lelɛ. 17Upíimɑ uyɛ̃ kɑpi nté n tee yɛɛ nní Nfɑ́ɑsɔnɛ. Kei kɛ Upíimɑ
Nfɑɑ nn ń we kɛ usoi uu yɛ nɛ uripɔɔ n we. 18 Lɛ̃ nnyɑ, tɔ́ mpí nnɛí́ siyu-i kɛ kunísí ɑ́ku
nní ń cɔ́lɛ,̃ Upíimɑmɛyɔɔpi yɛmɛsɛŕɛ rɔ́ tɛĺusɛlɛ yɑrɛ kɛnípɛɛnyɑ́nɛi kɛḿɛɛ. Upíimɑ yɛ
rɔ́ pɑnsɛsɛrilɛ tɔkɛ́ kɑm tɔkɛ́ nɛ mɛnyínɛ u wɑ. Mɛyɔ́ɔpi nɛ mɛtɛí́ píimɑ mɛɛ mɛsɛŕɛ ń
tɑɑ́lɛ̃ kɛḿɛɛ kɑi lɛ̃wɑi.

4
Ári líkɑ tu, ɑmɑ́ Uléécɑɑ yɛ pɛɛ umɛmɑ́ píimɑ tɔ́ rimúísɛ

1Uléécɑɑ yɛɛUnfɑnɑrɛ kɛḿɛɛ upikɛi rɔ́ pɑ. Lɛ̃nnyɑ kɛ ikɑri íi rɔ́ tɛnɛlɛ.̃ 2Tɔ piwɑhɑkɛi
pɛɛ isɛi ń we kɛsilɛ. Ári nnɔ́ɔmɛ nɛ pirɔ́kɛi wɑi, ɑ́ri kɔ Uléécɑɑ nsímɛ́ kɛŋ́ɛɛ́śɛlɛ.̃ Amɑ́ tɔ
nsímɛśei yóólɛnlɛ lin kpɑ̃́iilɛ.̃ Mɛrɔ́lɑ mɛɛ rɛ ḿpɑ́ úye ukɛ́ yɛ̃́ tɛ tɔ Uléécɑɑ inipɛɛ-i ɑsei
pite lɛ. 3 In tɛNsímɛ́Kɛcirɛ kɑri n yóólɛ̃yɛ pisoi kuŋmɑhɑwe, pɛpɛɛmpɔlu knn kuŋmɑhɑ
we. 4 Kɛ kɛtẽ nté uyɔɔpi Setɑni uu inípɛɛ pi rinhílɑ nnyɑ, ɑ́pi pɛɛ́ nɛ nsímɛ́ mmɛ̃ kɛfɑ
tɛnɛ. Úu yɛ ŋmurɛi pikɛ́mmɛtɛí́ mɛɛ n wɑriyɛ yɛ.̃ Mɛtɛí́ mɛ̃kɛḿɛɛ́ kɛ Kirisi mɛyɔɔpi ɑmɛ
léemɛlɛ.̃ Kirisi uyɛ̃ kɛḿɛɛ kɑi Uléécɑɑ lésɛlɛ̃ lin nyɑ́ni. 5Ári yóólɛ̃ tɛ pisoi pikɛ́ tirɔ́cúruu
n nyɑ́ni, ɑmɑ́ Upíimɑ Yeesu Kirisi kɑri kɛkpéẽ wɑisɛlɛ.̃ Tɔ yɛ mɑɑ rɛ tɔ̃́ nɛ Yeesu nnyɑ
nɔ́pinɛḱɛikɔ́ lɛ. 6 Uléécɑɑ yɛɛ mɛkɛɛ-mɛ ḿ mɑɑ rɛ: "Mɛtɛí́ mɛkɛ́ kuŋmɑhɑ-i tɑ" mɛtɛí́
cirɛ mɛɛ ɑrɔ́kíŋ kɛḿɛɛ tɑpɑɑlɛ.̃ Uyɛɛ pɛɛ́ lɑlɛ ukɛ́ tɔ́ rikpɑ̃́iisɛ. Lɛ̃ nnyɑ kuu umɛyɔɔpi
mɛɛ Kirisi kɛyu kɛḿɛɛ n kpɑ̃́iilɛ̃ tɔ́ céreisɛ.

7 Tɔ we yɑrɛ sipɛŕɛt́úhu kɛḿɛɛ kɑpi lisɔnɛ píimɑ rimpɔ́lɔ. Ai pɛɛ́ n nyísɛlɛ̃ tɛ ɑ́i tɔ́ɔ
linyinɛ tulɑɑlɛ,̃ ɑmɑ́Uléécɑɑnnɑŋɛmɛɛ linnɛí́ wɑi. 8 Íwɛnnyí nnɛí́ ncɔpuri yɛɛ rɔ́ kɑ́lɑɑlɛ̃
in tɔ́ nyíkilɛ,̃ ɑmɑ́ ɑ́i rɔ́ feriyɛ, ɑ́ri nyu íye kɑri yɛ́ wɑ, ɑmɑ́ ɑ́ri pɛɛ ripɔ́ɔ fóm tɛ li pilukɛ

rɔ́ mɑsilɛ. 9 Pisoi yɛ rɔ́ wéékusɛlɛnlɛ, ɑmɑ́ Uléécɑɑ úu rɔ́ fóm. Kɛteni-i kɑri lɑɑnu, ɑmɑ́
ɑ́ri kpu. 10Mɛsɛŕɛ kɑri Yeesu nnyɑḿpɑ́ yei nkpɔ hɛirɛntɛ, Yeesu nfɑɑ nkɛ́ nɛ kɛrɔ́mɛɛ n
nyísɛlɛ̃ nnyɑ. 11 Tɔ nfɑ́ɑmɑ́lɛ, ɑmɑ́mɛsɛŕɛ kɑri Yeesu nnyɑ nkpɔ hɛirɛntɛ. Li nyísɛlɛnlɛ
rɛḿpɑ́ tɔn n kpu, unfɑɑ yɛ irɔ́piŋɛ-i welɛmɛsɛŕɛ. 12Li nkpɔ tɔ́ risɑlɛ nɔ́ɔkɛ́ nɛ nfɑ́ɑmmɑ́
nnyɑ.

13 Li Nléécɑɑsimɛ́ ritɛlɛ-́i wɔ́lɑɑlɛ̃ tɛ: Nɛ nɛ kɛfɑ tɛnɛlɛ nnyɑ kɑm símisi! Kɛmúŋɛ́ kɛsɛ
kɛ̃ kɑri kɛsẽ́ nfɑtɛnɛ kɛcɑ́ɑ́mɑ́. Kɑrí nɛ kɛfɑ n tɛnɛ nnyɑ kɛ tɔ́ɔ kɔ símisi. 14Tɔmɛyíkíyiki
nyulɛ rɛ Uléécɑɑ yɛɛ Upíimɑ Yeesu pikpɔkpɔ kɛḿɛɛ n yukusɛ yɛ́ kɑm uu kɔ umɛcɔ tɔ́
yukusɛ uu tíyɛsɛ tɔ́ nɛ nnɔ̃́ ɑri Uléécɑɑ kɛkúrí sĩ.́ 15Nɔ̃́ nnyɑ kɑri lɛ̃ nnɛí́ wɑi rɛ Uléécɑɑ
ukɛ́ ḿpɑ́ yei mɛyɑ̃́ nɛ pisoi kɛfɑ fénnɛ pikɛ́ u ceri, pisoi pɛɛ yɛ́ u m pɔɔnɛsɛ pikɛ́ kɔ nɛ
kulúi n kpɑriisɛ pin umɛyɔɔpi tɑɑ́sɛlɛ̃ nnyɑ.

Íye kɛ usoi uu yɛ́ nfɑtɛnɛ kɛḿɛɛ́ n we?
16 Lɛ̃ nnyɑ kɛ tirɔ́pɔ́ɔ ɑ́ri yɛ píkɑi cɑɑi. Ḿpɑ́ irɔ́piŋɛ nnɑŋɛ mmú nn n tɛnɛri, nfɑ́ɑ kɛ

Uléécɑɑ uu rɔ́ n hɛ yɛḿpɑ́ kɛyɑ́ɑ kɛýe ḿpɑpɛ kpɑ́sɛlɛnlɛ. 17 Lɛ̃nnyɑ, nɛni mɛwee mmɛ-́i
iwɛ kɑri n le íi líkɑ tu, íi yɛ kɔ nɑ́ŋɑi. I yɛ́ kɑm iimɛyɔ́ɔpi píimɑmɛnyinɛ rɔ́ hɛmɛtɛnɛcirɛ.́
18 Ái lɛ̃ kɑpi yɛ nɛ inípɛɛ n yɛ̃́ kɛcɑ́ɑ́ kɛ tɔ́ɔ músu. Lɛ̃ kɑpi yɛ nɛ inípɛɛ n yɛ̃́ ɑ́i yɛ nɑ́ŋɑi,
ɑmɑ́ lɛ̃ kɑ́pi yɛ nɛ inípɛɛ n yɛ̃́ pɔ̃́ nɛ litɛnɛcirɛ́ lɛ.

5
1 Tɔ nyulɛ rɛ irɔ́piŋɛ nnyí kɛḿɛɛ kɑri nní ń we yɛ we yɑrɛ kucɑ́ŋíí kunyinɛ. Kun píyei

n fori, Uléécɑɑ yɛ kɛyómɛcɑɑ-pɔ kɛýɔ kɛɛ yɛ́ mɛsɛŕɛ ń we nɛ rɔ́ mɛḿpɔlɛ. Ái pisoi pɛɛ
kɛ mɔ,̃ ɑmɑ́ Uléécɑɑ yɛɛ uricuruu kɛ mɔ.̃ 2 Tɔ kɔ welɛ tɔn kucɑ́ŋíí kpɛ̃mɛtene ŋmɔpu,
tɔn mɛyíkíyiki kɑ́ipi tɔkɛ́ kɛrɔ́yɔ kɛɛ kɛyómɛcɑɑ-pɔ ń we kɛḿɛɛ lompɔ. 3Asei kɛcɑ́ɑ́, tɔn
píyei kɛrɔ́yɔ kɛ-i n lompɔ, Uléécɑɑ úu yɛmɛŋmɑnɛ rɔ́ lɛɛpɔ. 4Kumúŋɛ́ nkú nnɛí́ kɑri nní
irɔ́piŋɛ nnyí kɛḿɛɛ ń we, tɔ ŋmɔpulɛ yɑrɛ ncɔni mɛɛ rɔ́ nyíkilɛ.̃ Ái rɛ tɔ lɑlɛ tɔkɛ́ irɔ́piŋɛ
nnyí kɛḿɛɛ́ le, ɑmɑ́ tɔ wɛɛ́śilɛ tɔkɛ́ ipiŋɛ yɛɛ mɛsɛŕɛ ń we kɛḿɛɛ lõ, likɛ́ wɑ rɛ lɛlɛɛ yɛ n
kpu yɛ nfɑ́ɑ tɛnɛcirɛ́ kɛḿɛɛ lompɔ. 5Uléécɑɑ yɛɛ tíyɛsɛ rɛ likɛ́ lɛ̃ kɛrɔ́mɛɛ consɛ. U unfɑɑ
rɔ́ hɛlɛ. Lɛlɛɛ nyísɛ rɛ u kɑlɛ ukɛ́ lɛ̃ kuu tɔ́ rińnyi rɔ́ pɑ.

6 Mɛsɛŕɛ kɑri ikɑri mɑ́. Tɔ nyulɛ rɛ kumúŋɛ́ nkú nnɛí́ kɛḿɛɛ kɑri nní irɔ́piŋɛ nnyí
kɛḿɛɛ ń we, tɔ Upíimɑ kɛtonɛ nɛ kɛtɑɑwelɛ. 7Asei kɛcɑ́ɑ́, nfɑtɛnɛ kɑrí nɛ sɔ́nɛ, ɑ́i lɛ̃ kɑri
n nyɑ́ni nnyɑ kɑrí nɛ kɛfɑ tɛnɛlɛ.̃ 8 Tɔmɛsei ikɑri mɑ́lɛ tɔn lɑ tɔkɛ́ irɔ́piŋɛ nnyí kɛḿɛɛ le
tɔkɛ́ Upíimɑ kɛḿɛɛ kɛtónɛ hɑ. 9 Lɛ̃ nnyɑ kɑri kɔ nɑ́ɑ́si rɛ ḿpɑ́ tɔn irɔ́piŋɛ nnyí kɛḿɛɛ n
we nɛɛ́ tɔn ikɛmɛɛ́ n le, irɔ́soi ikɛ́ nɛ u n sɑ́. 10 Lɛ̃ nnyɑ kɑi pisɛ rɛ ntɔ́nɛí́ mmú, ḿpɑ́ úye
ukɛ́ hɑ Kirisi ukɛ́ nɛ u túhɑɑnɛ. In tɛ úye yɛ lisɔnɛ nɛɛ́ likópɛ unfɑɑ kɛḿɛɛ wɑ, liute uu
umɛwɑi ihɛɛ́́ yɔ́su.

Kirisi yɛ tɔ́ nɛ Uléécɑɑ kɛcɔpɛ nsímɛ́ nyɔ́ɔnsɛ
11 Tɔ nyulɛ rɛ li pisɛ rɛ pikɛ́ yɛ Uléécɑɑ wuri. Lɛ̃ nnyɑ kɑri ŋmɔ́ɔ́púlɛ̃ tɛ pisoi pikɛ́

ntɔ́símɛ́ ŋmurɛi. Uléécɑɑ yɛ rɔ́ nyulɛ ńsɔnɛ. Nɛ kɔ nyɑ́ni yɑrɛ nɔ̃́ nɛ kɔ rɔ́ nyulɛ ńsɔnɛ.
12 Áni kɑpɛ n nyɑ́ni rɛ mɛrɔ́círɛ kɑri kɔ pinyísɛ nɔ́ kpɑ́lɛ.̃ Amɑ́ tɔ lɑlɛ nɔkɛ́ ncée yɛ̃ nɔkɛ́
tɔ̃́ nnyɑ rikɔ́kɔri n wɑi. Lɛ̃ kɛḿɛɛ, nɔ́ yɛ nnyinɛ yɛ̃ ɑni yɛ nɛ pɛpɛɛ yɛ lɛ̃ kɛ inípɛɛ ii yɛ n
yɛ̃́ nɛ ríyu n wɛɛ́śi sɛɛ́śɛ. Pɛ̃ ɑ́pi yɛ lɛlɛɛ rikíŋ kɛḿɛɛ ń we wɑisɛ. 13 Tɔn isɔhɔ n tori, tɔ́ nɛ
Uléécɑɑ nkɔ́ yɛmmɛ.̃ Amɑ́ tɔ nɔ̃́ kɛḿɛɛ nɛ ntɔ́yukpɑ̃́ii nnɛí́ welɛ. 14Ńlɑ kɛ Kirisi uu rɔ́ ń
nyísɛ yɛ tirɔ́kíŋ-i welɛ ɑri yɛ pɛɛ́ nɛ nsímɛ́ mmú ŋmurɛi rɛ usoi usɛ kóló yɛɛ pisoi nnɛí́
kɛcɑ́ɑ́ kpu. Kuu nní ń kpu nnyɑ, pisoi nnɛí́ yɛ kpulɛ. 15U pisoi nnɛí́ kɛcɑ́ɑ́ kpulɛ rɛ pɛpɛɛ
nfɑ́ɑmmɑ́ ɑ́pi kɑpɛ kɔ nɛ piisoi n le yɑrɛ pimɛkɔ́ cirɛ-i kɑpí we. Amɑ́ Kirisi yɛɛ pikɛcɑ́ɑ́
ń kpu uu kɔ pikpɔkpɔ kɛḿɛɛ yisi nnyɑ kɑpí we.

16 Lɛ̃ nnyɑ kɑ́ri kɔ nkpéni úkɑ nyɑ́ni yɑrɛ kɑpi yɛ kɛsoimuŋɛ́ nɛ n yɛ̃́ mɛcɔ. Ḿpɑ́ kɑrí
pɛɛ mɛkɛɛ Kirisi nɛ kɛsoimuŋɛ́ kɛḿɛɛ n nyu, ɑ́ri kɔ nkpéni lɛ̃ u nyu. 17Úye nɛ Kirisi pin
timpɛńɛ, liute yɛ pɑnsɛlɛ lifɑ́lɛ kɛ Uléécɑɑ uu n wɑ. Likpurɛ yɛ tɔ́mpɔlɛ, lifɑ́lɛ ɑi léeri.

18 Uléécɑɑ uyɛɛ nɛ Kirisi rintíki uú nɛ tɔ́ nɛ uricuruu kɛcɔpɛ nsímɛ́ nyɔ́ɔnsɛ kɛḿɛɛ kɑi
lééri. Uyɛɛ kɔ rɔ́ forii rɛ tɔkɛ́pisoi picɔnɛ kɑmpikɛ́unɛpɛ̃kɛcɔpɛnsímɛ́nyɔ́ɔnsɛ. 19Kirisi
kɛ Uléécɑɑ uú nɛ ritiki uú nɛ uricuruu nɛ pisoi kɛcɔpɛ nsímɛ́ nyɔ́ɔnsɛ, úu pimɛwɑi kópɛ
kpísi ukɛ́ nɛ pikɛi wɑ. U rɔ́ forii rɛ tɔkɛ́ pinyɔ́ɔnsɛ pɛ̃ nsímɛ́ riyóó. 20 Lɛ̃ nnyɑ, Kirisi yɛɛ
rɔ́ tummɛ rɛ tɔkɛ́ nté upikɛikɔ́ pɛɛ nɛ urinyiri n tṹ. Tɔ̃́ kɛ Uléécɑɑ uú nɛ nní tíkilɛ,̃ ɑri yɛ
pisoi sélei rɛ: Ani Kirisi rinyiri nnyɑ ŋmurɛi pikɛ́ nɔ́ nɛ Uléécɑɑ kɛcɔpɛ nsímɛ́ nyɔ́ɔnsɛ.
21 Kirisi úu ɑkópɛ ɑ́kɑ mɑ́, ɑmɑ́ uyɛ̃ kɛ Uléécɑɑ uu ɑrɔ́kópɛ cɔnsɛ. Uyɛ̃ nnyɑ kɛ Uléécɑɑ
uu nkpéni rɔ́ kpíilɛ̃ tɛ ɑsei pite.

6
1 In lɛ,̃ kɛ tɔ́ nɛ Uléécɑɑ ɑri nní kɛsẽ́ n kɛisi nnyɑ, tɔ nɔ́ pisɛ rɛ ɑ́ni kɑpɛ tíyɛ kɛfɑ kɛ

Uléécɑɑ uú nɛ nɔ́ n fénnɛ likɛ́mɛẃoo wɑ. 2Uléécɑɑ yɛmɑɑ rɛ:
Kɑi ituŋɛ n tu rɛ kɛ́ íwɛ nɔ́ tẽ́ nɛ nɛ kutu nɔ́ ricɔlɛ,
kɛ kɛyɑ́ɑ kɛ n tu rɛ kɛ́ nɔ́ɑnɛýu lɔ, nɛ nɔ́ comɛlɛ. Lɛ̃ nnyɑ, ɑni kõ tɛ ituŋɛ yɛɛ nkpéni lɛ̃

tu rɛ Uléécɑɑ ukɛ́ íwɛ nɔ́ tẽ,́ kɛyɑ́ɑ kɛɛ tu rɛ ukɛ́ nɔ́ɑnɛýu lɔ. 3Ái tu rɛ tɔkɛ́ unyinɛ
ncée hɛ ukɛ́ fe ukɛ́ pirɔ́kɛi kɛḿɛɛ rɔ́ kɛśi. Lɛ̃nnyɑ kɑri ŋmɔ́ɔ́púlɛ̃ tɛ úkɑ úu kɑpɛ tɔ̃́
nnyɑUléécɑɑ kupɛńɛcɔ kɛḿɛɛ́ loó. 4Amɑ́ tɔ lɑlɛ pisoi pikɛ́mɛrɔ́wee ritiki pikɛ́ kɔ
yɛ̃ tɛ tɔ Uléécɑɑ pikɛikɔ́ lɛ nɛ kɛfɑ kɛsɛ. Lɛ̃ nnyɑ kɑri ncɔ́ŋ nɛmpɑ́rí nɛmpɔ́ɔcɑɑi
kɛḿɛɛ́mɛrɔ́círɛmúílɛ̃ tɔn kɑhɑri. 5 Pi rɔ́ kɑ́iilɛ ɑpi hɑ́nɛsi, ɑpi pisoi tɑ́lɑɑnkɛɛ rɛ
pikɛ́ pitele rɔ́wɑ. Pikɛi ɑpi rɔ́ pelu ɑri kɔ kunɔnkũ nɛ nkṹ finɛ. 6Ari lɛ̃kɛ irɔ́soi ii n
kpɑ̃́iilɛ̃nɛmɛrɔ́nyuwɛ nɛmɛrɔ́círɛ pimúlú nɛmɛrɔ́wɑi sɔnɛ nɛUléécɑɑNfɑɑsɔnɛ
nɛ lɛ̃ kɑri ńlɑ yíkíyiki m mɑ́ 7 nɛ nsímɛśei pisímɛ́ nɛ Uléécɑɑ nnɑŋɛ kpísi ɑrí nɛ
nyísɛ rɛ tɔUléécɑɑ pikɛikɔ́ lɛ. Asei likɔ́ lɛɛ irɔ́tɔpilũ kɑri yɛ nɛ ulɑ́ɑrɔ rintíki ɑri yɛ
kɔ nɛmɛrɔ́círɛ tɑ́pisi. 8 Pinyinɛ yɛ ríyu rɔ́ wɑisɛlɛ, picɔ pin isɛi rɔ́ wɑisɛ. Pinyinɛ
yɛ rɔ́ pɑkɑrɛntɛlɛ, picɔ pin tɔ́ lɑ́mɑɑnkɛɛ. Pi rɔ́ nyɑ́nilɛ yɑrɛ pinɔ́ɔmɛ in kɔ nɛ ɑsei
kɑri símisi. 9 Pi wɑilɛ yɑrɛ ɑ́pi rɔ́ nyu, pin kɔ nɛ rɔ́ nyu ńsɔnɛ. Pi rɔ́ nyɑ́nilɛ yɑrɛ
tɔ kpuwɑɑlɛnlɛ, tɔn kɔ pɛɛ́ nɛ nfɑ́ɑ mɑ́. Pi yɛ nɛ nkpɔ rɔ́ n lɑlɛ, ɑmɑ́ ɑ́pi yɛ pɛɛ
rɔ́ kṍ. 10 Pi yɛ n lɑlɛ pikɛ́ tirɔ́pɔ́ɔ cɑɑisɛ, ɑmɑ́ lin pɛɛ mɛsɛŕɛ rɔ́ lɑ́ɑ́rú. Api yɛ rɛ
tɔ píwɛkɔɔ́ lɛ, ɑmɑ́ tɔ́ɔ pɛɛ pisoi mɛyɑ̃ mɛmɑ́ wɑisɛ. Tɛ ɑ́ri líkɑ mɑ́, in kɔ nɛ tɔ́ɔ
ḿpɑ́ yo mɑ́. 11Nɔ̃́ pirɔ́sɑ́nɛ Korɛnti pikɔ́, ɑni kõ tɛ tɔ nɔ́ símisilɛ ɑri kpɑ̃́iisɛ rɛ tɔ
nɔ́ lɑlɛ nɛ kɛfɑ kɛsɛ. 12Ári sirɔ́fɑ nɔ́ pesí, nɔ́ɔ nɔ́sinɛf́ɑ rɔ́ pesí. 13 Lɛ̃nnyɑ kɑm nní
nɔ́ símisi yɑrɛ sinɛṕipi. Nɔ́ɔkɛ́ kɔ nɔ́sinɛf́ɑmɛrɔ́cɔ ripérésɛ.

Kirisi pikɔ́ pikɛ́ pɛpɛɛ ɑ́pi Kirisi nɛ kɛfɑ n tɛnɛlɛ̃ nɛ pimɛcirɛ tɔ
14Nɔ́ nɛ pɛpɛɛ ɑ́pi Kirisi nɛ kɛfɑ n tɛnɛlɛ̃ ɑ́ni kɑpɛ yɛ ripɛńɛ, ɑ́i kɔ pɛɛ rɛ li yɛ lɛ̃ tipɛńɛ.

Íye kɛ lisɔnɛ nɛ likópɛ ɑi yɛ́ fe ɑi pɛńɛ? Íye kɛmɛtɛí́ nɛ kuŋmɑhɑ ɑku yɛ ripɛńɛ? 15 Íye kɛ
Kirisi nɛ Setɑni ɑpi yɛ́ fe ɑpi kómɛinɛ? Yo yɛɛ yɛ́ fe ɑi uyɛɛ Kirisi nɛ kɛfɑ n tɛnɛlɛ̃nɛ uyɛɛ
úu Kirisi nɛ kɛfɑ n tɛnɛlɛ̃ pɛńɛ? 16Yo kɛ Uléécɑɑ kɛyɔ nɛ piléé kɛnyɔ́ɔnsɛ ɑkɛ pɛńɛlɛ?̃ Tɔ̃́
nɛ Uléécɑɑ yɛɛ nfɑ́ɑ n te kɛyɔ lɛ, yɑrɛ kɛ Uléécɑɑ ricuruu uu ḿ mɑɑ rɛ:
Nɛ́ kɑm ɑm pikɛcɔpɛ n we tɔ́ nɛ pɛ̃ tɔn sɔ́nɛ.
Nɛ sɔ́nti kɛ́ Piuleecɑɑ, pɛ̃ pikɛ́ kɔ pɑnsɛ pinɛśoi. 17Uléécɑɑ uu kɔ kpɑ́ rɛ:
Lɛ̃ nnyɑ ɑni mpuri sɑnɛ pikɔ́ pɛ̃ kɛcɔpɛ le, ɑni iyɑɑ n we.
Áni kɑpɛ nɛ líkpɛrinkpɛkɔɔ́ líkɑ rikɔ, nɛɛ́kɛ́ pɛɛ nɔ́ yɔsí.
18Kɛ́ pɛɛ nɔ́unɛśɑ́ɑ, nɔ́ɔkɛ́ pɛɛ pinɛŋ́mɑ́nɛ nɛ pinɛḱpére.
Nɛ̃́ Upíimɑ ńnɑŋɛ nnɛí́ ute, nɛɛ́ lɛ̃mɑ.

7
1Pinɛśɑ́nɛ kɛcirɛ, tɔ́ɔ lɛ̃ kɛ Uléécɑɑ uu ḿmɑɑ rɛ u yɛ́wɑ te. Lɛ̃nnyɑ, tɔkɛ́mɛwɑi kópɛ

mɛɛ yɛ ipiŋɛnɛ rikíŋ n cɑɑi hɛɛrɛ. Tɔkɛ́nŋmɔ́ɔ́púlɛ,̃ irɔ́soi ikɛ́n kpɑ̃́iilɛ̃ tɔnńsɔnɛUléécɑɑ
wuru.

Lɛlɛɛ yɛ Pɔɔli mpɔ́ɔnɑrɛ n hɛ

2Áni kɑpɛ nɔ́sinɛf́ɑ nɛ́ pesí! Ári úkɑ líkɑ cɑɑi. Ári úkɑ riwɑ́rɑrɑsɛ, ɑ́ri kɔ úkɑ likɔ́ yɔsí

tɔkɛ́ n te. 3 Ái ɑkópɛ kɑm nɔ́ pɑ́lɛ̃ nnyɑ kɑm lɛ̃ símisi. Yɑrɛ kɑm pimɑ́ɑ ḿ mɑsí, ḿpɑ́
lin nfɑ́ɑ nɛɛ́ lin nkpɔ, tɔ nɔ́ lɑlɛ mɛyíkíyiki. 4 Nɛ nɛ ripɔ́ɔ nɔ́ lɑ́ɑ́rúlɛ mɛyɑ̃́. Nɔ́inɛćɔ yɛ
rikɔ́kɔri nɛ́ welɛ ńsɔnɛ. Nɔ yɛ nnɛćɔ́ŋ nnɛí́ kɛḿɛɛ rinɛḱíŋ niŋukusɛlɛ ɑi pɛɛ mɛyɑ̃́ nɛ́ n
lɑ́ɑ́rú.

5Hɑ́i kɑrí nɛMɑsetuwɑɑni kɛtẽ kɛḿɛɛ n tuipɔ, ɑ́ri mɛwéntɛ yɛ.̃ Íwɛ nnyí ncɔpuri kɑri
kei yɛ.̃ Tɔ́ nɛ picɔ picɛŋ́ɑɑnkɛɛ yɛ mpí, iwɑmɛ yɛ kɔ nnyí kɛrɔ́fɑ-i. 6 Amɑ́ Uléécɑɑ yɛɛ̀ ̀
pɛ̃ ɑpɔɔ nyɛɛ n cɑɑilɛ̃ ikɑri rikpɑ́sɛlɛ. Uyɛɛ tíyɛsɛ kɛ Tiiti mɛkɑmɛ ɑmɛ ikɑri tɔ́ rikpɑ́sɛ.
7 Ái umɛkɑmɛ ŋmɑnɛ mɛɛ ikɑri nɛ́ rikpɑ́sɛ, ɑmɑ́ kuu kɔ nɛ́ n símisi lɛ̃ kɑni kɔ uyɛ̃ ikɑri
rinkpɑ́sɛ yɛɛ kɔ ikɑri nɛ́ rikpɑ́sɛ. U rɔ́ símisi rɛ lɛlɛɛ n wɑ yɛ nɔ́ ricɔ́ŋlɛ hɑ́i nɔn lɑ nɔkɛ́
piyɛńɛ nɛ́ rikpɑ́, nɔn kɔ kɛnɛćɑ́ɑ́ tɔpu. Lɛlɛɛ tíyɛsɛ kɑi mɛyɑ́nsei nɛ́ lɑrisi.

8Ḿpɑ́ rítɛlɛ́ tɛ̃kɑḿpɛɛnɔ́nwɔ́ipɔ tin nɔ́ɑnɛṕɔ́ɔn cɑɑisɛ, ɑ́mnkpéni nɛ ri téni. Nɛnyulɛ
rɛ rítɛlɛ́ tɛ̃ nɛ pɛɛ kumúŋɛ́ kunyinɛ-i nɔ́ɑnɛṕɔ́ɔ cɑɑisɛlɛ, ɑmɑ́ ɑm nkɑ́ripi nɛ ri téni. 9 Li
nkpéni nɛ́ lɑ́ɑ́rúlɛ. Ái rɛ kɑm nɔ́ɑnɛṕɔ́ɔ n cɑɑisɛ nnyɑ, ɑmɑ́ kɛ nɔ́nnɛṕɔ́ɔcɑɑi nn n tíyɛsɛ
ɑni mɛfinɛ consɛ nnyɑ. Uléécɑɑ yɛɛ pɛɛ́ lɑ rɛ nɔ́ɑnɛṕɔ́ɔ ɑkɛ́ lɛ̃ cɑɑi. Ai pɛɛ nkpéni mɛsɛ
wɑi rɛ ɑ́ri líkɑnɔ́ cɑɑi. 10Mpɔ́ɔcɑɑi mɛɛUléécɑɑ kɛḿɛɛn léeri yɛɛ̀ ̀mɛyíkíyiki tíyɛsɛlɛ usoi
uu mɛfinɛ consɛ, Uléécɑɑ uu uriyu lɔlu. Ári mmɛ̃ téni. Amɑ́mpɔ́ɔcɑɑi mɛɛ kɛtẽ nté likɔ́
kɛḿɛɛ n léeri yɛɛ̀ ̀nɛ nkpɔ kɑlɛ. 11Tinɛt́ɛlɛ́ yɛ nɔ́ɑnɛṕɔ́ɔ cɑɑisɛlɛ yɑrɛ kɛ Uléécɑɑ uu ń lɑ:
Ani ripɑí kulɑ́ɑ píimɑ kpɛ̃kɑi nkpéni nɔ́ ńwɑ. Áni yɛ̃kɑni nkpéni ńlɑmmɑ́ rɛ nɔkɛ́ lisɔnɛ
n wɑii? Áni yɛ̃ kɑni nkpéni nɛ nɔ́ɑnɛḱópɛ piyɑ́mnɛ n yɔ́ɔnɛɛ? Áni yɛ̃ nɔ́mɛnɛẃɑi kópɛ
mɛn nkpéni nɔ́ cɔ́ŋlɛɛ̃? Áni yɛ̃ nɔn nkpéni riwurɛ mɑ́ɑ? Áni yɛ̃ nɔn nkpéni mɛyíkíyiki
wɛɛ́śi nɔkɛ́ piyɛńɛ nɛ́ rikpɑ́ɑ? Áni yɛ̃ kɑni nkpéni n ŋmɔ́ɔ́púlɛɛ̃? Áni yɛ̃ kɑni nkpéni ń lɑ
nɔkɛ́ uwɑikópɛkɔɔ́ kutu ripɑsɑɑ? Nɔ linnɛí́ wɑlɛ ɑní nɛ nyísɛ rɛ ɑ́ni nsímɛ́ mmɛ̃ kɛḿɛɛ
líkɑ cɑɑi.

12Ái uyɛɛ ɑkópɛ nwɑ nɛɛ́ uyɛ̃kɑpi ɑkópɛ nwɑ nnyɑ kɛ nɛɛ́ rítɛlɛ́wɔ́i. Amɑ́ nɛ lɑlɛ nɔkɛ́
ncée yɛ̃nɔkɛ́Uléécɑɑ inipɛɛ-i nyísɛ rɛ nɔ kɛrɔ́pirɛ nyɛnulɛ. 13Lɛ̃nnyɑ kɛ nɔ́mɛnɛẃɑi ɑmɛ
ikɑri tɔ́ rikpɑ́sɛ.

Ái nkíŋniŋɛ ŋmɑnɛ kɑí nɛ ripɑ́. Kɛ Tiiti uu nɔ́kɛnɛḿɛɛ nɛ mpɔ́ɔnɑrɛ n yisimɛ rɛ nɔ
nɔ́nnɛńɛí́ ukumííri pɛsɛmɛ nnyɑ, li rɔ́ lɑ́ɑ́rúlɛ ɑ́i nɛ kusɑ. 14Nɛ ukɛyu-i nɔ́ pɑkɑrɛlɛ, ɑ́ni
isɛi nɛ́ lukɛisɛ. Tɔ yɛ mɛsɛŕɛ ɑsei nɔ́ símisilɛ, ɑi kɔ nkpéni nyísɛ rɛ nɛ ɑlɑri mɑ́lɛ kɛ́ Tiiti
kɛyu-i nɔ́kɛnɛćɑ́ɑ́ rikɔ́kɔri n wɑi. 15Kumúŋɛ́ kpɛ-i kɛ Tiiti uú pɛɛ nɔ́kɛnɛḿɛɛ ń we, nɔ pɛɛ
u wɑisɛlɛnlɛ, ɑni kɔ kusɑ́nɛ u yɔ́su ńsɔnɛ. U yɛ likɛcɑ́ɑ́ léisɛlɛ uu nɔ́ n lɑ ɑi tɔ́su kuú pɛɛ
nɔ́ ń lɑ. 16 Li nɛ́ niŋulɛ rɛ nɛ fe ɑm yɛḿpɑ́ yo kɛḿɛɛ nɛ ripɔ́ɔ nɔ́ lɑrisi.

8
Nfɑnɑrɛ kɛḿɛɛ pihɛɛ

1 Pimɑ́rɛcɔ, tɔ lɑ tɔkɛ́ lɛ̃ kɛ Uléécɑɑ uú nɛ Mɑsetuwɑɑni-pɔ uicɑ́pinɛ kɛfɑ n fénnɛ nɔ́
símisi. 2 Li pɛɛ ncɔ́ŋ píimɑ kɛḿɛɛ pi tɑnlɛ ɑí nɛ pi peikɛɛ hɑ́i. Ḿpɑ́ kɛ íwɛ ií pɛɛ́ nɛ pi n
tɔ́ŋɑɑlɛ,̃ piɑkiŋ yɛ pɛɛ́ niŋulɛ, ɑpi pɛɛ́ nɛ nfɑnɑrɛ hɛ. 3Nɛ nɛ inɛńípɛɛ yɛnlɛ rɛ ḿpɑ́ úye
yɛɛmɛyéne mɛsɛ lɛ̃ kuu kuhɛɛ ń we hɛ, hɑ́i ɑpi fɑ́ɑusɛ piricuruu mɛlɑ kɛḿɛɛ.́ 4 Pi pɛɛ tɔ́
ricɔ́ŋlɛ rɛ tɔkɛ́ ncée pi hɛ pɛ̃ pikɛ́ kɔ pilikɔ́ hɛ pikɛ́ nɛ Uléécɑɑ pisoi pɛɛ Yerusɑlɛm-pɔ ń
we lɛḿpɔ. 5 Pi wɑlɛ ɑi tɔ́su lɛ̃ kɑrí pɛɛ m músu. Pimɛcirɛ kɑpi mɛfoí Upíimɑ pɑ, ɑpi kɔ
limɛmɑ́ɑ́ pimɛcirɛ rɔ́ pɑ Uléécɑɑmɛlɑ kɛḿɛɛ.́ 6 Lɛ̃ nnyɑ kɑri Tiiti pisɛ rɛ ukɛ́ nɔ́kɛnɛḿɛɛ́
hɑpɔ ukɛ́ lɛ̃́ likɛ́ nɛ kɛt́ɔ tu yɑrɛ kuú pɛɛ ńlɑ pikɛi pɛ̃ n kórɑɑnɛ mɛcɔ. 7 Nɔ pimɑ́mɑ́ lɛ
Uléécɑɑ likɔ́ nnɛí́ kɛḿɛɛ. Nɔ nfɑtɛnɛ mɑ́lɛ nɔn kɔ nsímɛ́ nyu, nɔ kɔ Uléécɑɑ likɔ́ picére
mɑsilɛ, ɑ́ni kɔ sikɑ̃́ mɑ́. Nɔ kɔ ńlɑ rɔ́ nyísɛlɛnlɛ. Lɛ̃ nnyɑ, ɑni kɔmɛwɑi sɔnɛmmɛ́ kɛḿɛɛ
nɔ́linɛḱɔ́ nɛ nfɑnɑrɛ hɛ.

8 Ái rɛ isé inyinɛ kɑm nɔ́ pɑ́lɛ̃ tɛ ɑni i ritiki nnyɑ kɑm lɛ̃ símisi. Lɛ̃ kɛ picɔ ɑpi nní ń
ŋmɔ́ɔ́púlɛ̃ nnyɑ kɑḿ lɑ nɔ́ɔkɛ́ kɔ ncée yɛ̃ nɔkɛ́ nyísɛ rɛ nɔmɛsei ńlɑmɑ́lɛ. 9Nɔ́rinɛćúruu
yɛ nyulɛ lɛ̃ kɛ Urɔ́píimɑ Yeesu Kirisi uú nɛ kɛfɑ nɔ́ n fénnɛ. U pɛɛ umɑ́mɑ́ lɛ, uu nɔ̃́ nnyɑ
umɛcirɛ wɑisɛ úwɛkɔɔ́ rɛ ukɛ́ uiwɛ nɛ ritiki ukɛ́ nɛ nɔ́ wɑisɛ pimɑ́mɑ́ nnyɑ.

10 Lɛ̃ nnyɑ, nɛ lɑ kɛ́ nkpéni nnɛḱɔ́ nɔ́ mɑɑ ítɔhɔ nnyí nsímɛ́ kɛḿɛɛ.́ Lɛlɛɛ yɛ́ pikɛi nɔ́

wɑ. Nɔ́ɔ yemi pifoí ítɔhɔ nnyí kɛmúŋɛ́ wɑ, nɔ́ɔ kɔ yemi mɛfoí nɔ́inɛḱɔ́ pɑ yɑrɛ kɑni yɛ́ ń
fe. 11 Lɛ̃ nnyɑ, ɑni nkpéni pikɛi pɛ̃wɑ ńsɔnɛ nɛ kɛt́ɔ-pɔ yɑrɛ kɑni yɛ́ ń fe ɑni wɑi nɛ kɛfɑ
kɛsɛ yɑrɛ kɑní pɛɛ n kórɑɑnɛmɛcɔ. 12Usoi yɛɛ̀ ̀un nɛ kɛfɑ kɛsɛ n hɛ, pi yɛ uihɛɛ iyɛ̃ yɔsilɛ
ńsɔnɛ. Aɑi lɛ̃ kɑ́ri m mɑ́ kɑpi rɔ́ písɛi.

13Ái rɛ nɔkɛ́ nɔ́mɛnɛćírɛ íwɛ tɑ̃ nɔkɛ́ nɛ picɔ lɛ̃.́ Li pisɛ rɛ nɔ́ nɛ pɛ̃ kɑni nní ń lɛńi nɔkɛ́
kucɔ m mɑ́. 14 Líkɑ ɑ́i ituŋɛ nnyí kɛḿɛɛ nɔ́ pɑ́rílɛ.̃ Nɔ mɑ́lɛ nɔn picɔ fe. Nɔ́ fe ɑni pɛ̃ kɑi
m pɑ́rílɛ̃ lɛńi. Lin kɔ píyei n kɑ lin nɔ́ rimpɑ́rí, pɛ̃pin mmɑ́, ɑpi kɔ nɔ́ lɛńi. Lɛlɛɛ yɛ́ tíyɛsɛ
ɑni nɔ́nnɛńɛí́ mmú n sɑ́. 15Yɑrɛ kɑi Nléécɑɑsimɛ́ ritɛlɛ-́i n wɔ́lɑɑlɛ̃ tɛ:
Pɛpɛɛmɛyɑ̃́ n kɔ́ɔi ɑ́pi líkɑ picɔ sɑŋɑi,
líkɑ ɑ́i kɔ pɛpɛɛ nkɑ́ripi n kɔ́ɔi ripɑ́rí.

Tiiti nɛ upisencɔ kɛcɑ́ɑ́ nsímɛ́
16 Nɛ Uléécɑɑ pɑkɑrɛ rɛ u nŋmɔ́ɔ́pú mmɛ̃ kɑḿ pɛɛ nɔ́kɛnɛćɑ́ɑ́ m mɑ́ ncɔ Tiiti kɛḿɛɛ

wɑ nnyɑ. 17 Tɔ u mɑɑ rɛ ukɛ́ nɔ́kɛnɛḿɛɛ́ hɑpɔ uu ŋmurɛi. Uricuruu yɛ pɛɛ rihɔ́lɛ ńsɔnɛ
rɛ ukɛ́ nɔ́kɛnɛḿɛɛ́ hɑpɔ. 18U nɛ urɔ́kɔ́ usɛ yɛɛ Nsímɛ́ Kɛcirɛ n yóólɛ̃ pin Uléécɑɑ icɑ́pinɛ
nnɛí́ kɛḿɛɛ u wɑisɛlɛ̃ kɑri tum. 19 Ai kɔ kpɑ́ rɛ icɑ́pinɛ iyɛɛ u lesɛ ukɛ́ rɔ́ sɑ́rũ tɔkɛ́ nɛ
nfɑnɑrɛ pikɛi mpí pɛɛ nní ɑrɔ́nípɛ-i ń we kɛcɑ́ɑ́m pɑílɛ.̃ Lɛlɛɛ yɛ́ Upíimɑmɛyɔɔpi lesɛ ɑi
nyísɛ ɑi kɔ lɛ̃ kɑri ńlɑmmɑ́ tɔkɛ́ nɛ picɔ n lɛńi lesɛ ɑi nyísɛ.

20Ári lɑ unyinɛ ukɛ́ fe ukɛ́ rɔ́ kɛśi rɛ ɑ́ri ítɔhɔ píimɑ nnyí kɑpi nní ɑrɔ́nípɛ-i n wɑ kɛcɑ́ɑ́
ńsɔnɛ pɑílɛ.̃ 21 Ái Upíimɑ kɛyu-i ŋmɑnɛ, ɑmɑ́ nɛ pisoi siyu-i kɑrí lɑ tɔkɛ́ wɑ yɑrɛ kɑi m
pisɛ.

22 Tɔ kɔ urɔ́mɑ́rɛcɔ usɛ pi ritikisɛlɛ. Tɔ mɛpehẽ kulúi kɛḿɛɛ u peenlɛ ɑri yɛńu rɛ úu
sikɑ̃́mɑ́. Úu kusɑ kɔ nkpéni nɛ ripɔ́ɔ nɔ́ lɑ́ɑ́rú. Li kɔ nkpéni ikɑri pihɛɛ u rikpɑ́sɛlɛ rɛ ukɛ́
nɔ́ lɛ̃.́ 23 In Tiiti, uyɛ̃ nɛ unɛśéncɔ lɛ un kɔ nɔ́kɛnɛḿɛɛ́ unɛḱɛicɔ. Pimɑ́rɛcɔ picɔ pɛɛ u n
tíkilɛ̃ pɔ̃́ nɛ Uléécɑɑ icɑ́pinɛ pitumɛ lɛ. Pɛɛ kɛisilɛ rɛ pikɛ́ nɛ Kirisi ríyu wɑisɛ. 24 Ani pi
nyísɛ rɛ nɔ mɛyíkíyiki ńlɑ mɑ́lɛ, pisoi pikɛ́ pɛɛ́ nɛ Uléécɑɑ icɑ́pinɛ-i yɛ̃́ tɛ nɔ mɛsei ńlɑ
mɑ́lɛ, ɑpi kɔ ceru rɛ nɛ ɑlɑri mɑ́lɛ kɛ́ nɔ́kɛnɛćɑ́ɑ́ rikɔ́kɔri n wɑi.

9
Lɛ̃ kɑpí nɛ pimɑ́rɛcɔ pɛɛ Yerusɑlɛm-pɔ ń we n lɛńinɛ

1 Ái nkpɑ́ni pisɛ rɛ kɛ́ ítɔhɔ kɑni yɛ́ nɛ Uléécɑɑ pikɔ́ Yerusɑlɛm-pɔ ń hɑ kɛcɑ́ɑ́ nnyinɛ
nɔ́wɔ́i. 2Nɛ yɛ̃ tɛ li nɔ́rinɛćúruu ripɔ́ɔwɑlɛ rɛ nɔkɛ́ pi lɛḿpɔ. Lɛ̃nnyɑ kɑmMɑsetuwɑɑni
pikɔ́ kɛḿɛɛ nɔ́kɛnɛćɑ́ɑ́ rikɔ́kɔri wɑ ɑmpimɑɑ rɛ pimɑ́rɛcɔ pɛɛ Akɑyii kɛteni-i ń we yɛ hɑ́i
yemi-mɛ pimɛcirɛ picɑ́pinɛ mɑ́ɑ́lɛnlɛ rɛ pikɛ́ tɔ́hɔ. Nɔ́pinɛŋ́mɔ́ɔ́pú yɛ tíyɛsɛlɛ pimɛyɑ̃
ɑpí n lɑ pikɛ́ tɔ́hɔ. 3 Ḿpɑ́ nɛ lɛ,̃ pimɑ́rɛcɔ mpí kɑm nɔ́kɛnɛḿɛɛ tumpɔ nɔkɛ́ mɛyíkíyiki
nɔ́mɛnɛćírɛ n cɑ́pinɛ yɑrɛ kɑm ḿ mɑ nnyɑ. Nɛ nsímɛ́ mmú kɛḿɛɛ nɔ́kɛnɛćɑ́ɑ́ rikɔ́kɔri
wɑlɛ. Ám lɑ likɛ́wɑ rɛmɛẃoo yɛmɛ. 4 Insɑ́ lɛ,̃ tɔ́ nɛMɑsetuwɑɑni pikɔ́ tɔn n hɑpɔ, nɔnsɑ́
kɑhɑnɛ nɔ́mɛnɛćírɛ n cɑ́pinɛ, isɛi yɛ́ rɔ́ li rɛ tɔ nɛmɛẃoo ripɔ́ɔ nɔ́ lɑrisi nnyɑ. Isɛi yɛ kɔ
nɔ̃́ ticuruu lenɛ. 5 Lɛ̃ nnyɑ kɑḿ musí rɛ li nyɑm tɛ kɛ́ pimɑ́rɛcɔ pɛ̃ tiŋmɔ́ɔ́púsɛ pikɛ́ nɛ
kɛkpéẽ nɛ́ wɑ pikɛ́ hɑ ítɔhɔ iyɛ̃ kɑni ḿ mɑɑ rɛ nɔ́ nɛ kɛfɑ kɛsɛ pɑ kɛcɑ́ɑ́m pɑílɛ.̃ Kɛ́ nɛ n
tuipɔ, pin linnɛí́ nyɔ́ɔnsɛntɛ ɑpi yekei. Kei kɑi yɛ́ pɛɛ nyísɛ rɛ kɛfɑ kɛsɛ kɑní nɛ tɔhɔ, ɑ́ni
kɛfɑ kɛḿɛɛ téni.

6 Ani n nyu rɛ úye un nkɑ́ripi n lukɛsi, nkɑ́ripi kuu yɛ kpɑsi. Úye un mɛyɑ̃́ n lukɛsi,
mɛyɑ̃́ kuu yɛ kpɑsi. 7 Li pisɛ rɛḿpɑ́ úye ukɛ́ nɛ uripɔɔ hɛ yɑrɛ kuu urikiŋ-i n wɑ. Úu kɑpɛ
ukɛfɑ-i n téni, ɑ́i kɑpɛ kɔ nɛ ńnɑŋɛ. Li we rɛ uyɛɛ yɛ nɛmpɔ́ɔnɑrɛ n hɛ kɛ Uléécɑɑ uú lɑ.
8Uléécɑɑ yɛ́ fe uu ḿpɑ́ yompuri nɔ́ hɛ, líkɑ ɑ́i yɛ́ pɛɛ píkɑi nɔ́ ripɑ́rí, ɑni kɔḿpɑ́ yo mɛyɑ̃́
mmɑ́ nɔn nɛmɛwɑi sɔnɛ wɑi. 9 Lɛ̃ kɑi Nléécɑɑsimɛ́ ritɛlɛ-́i wɔ́lɑɑlɛ̃ tɛ:
U yɛ ukɛfɑ nnɛí́ nɛ píwɛkɔɔ́ lisɔnɛ wɑlɛ,
mɛsɛŕɛ kɛ unfɑnɑrɛ nń we, ńn yɛ tɛnɛ. 10 Uléécɑɑ yɛɛ yɛ ipuri ulɑmɛ hɛ uu lukɛsi uu

kɔ ilukɛ u hɛ uu le. U yɛ́ kɔ nɔ̃́ lɛ̃ kɑi nɔ́ m pisɛ hɛ, uu kɔ tíyɛsɛ ɑi mɛyɑ̃́ wɑi

nɔ́nnɛf́ɑnɑrɛ pikɛi pɔ́ɔ nɛ n tɑɑ́lɛ.̃ 11 U yɛ́ tíyɛsɛ ɑni ḿpɑ́ píyei m mɑ́ ɑni yɛ nɛ
mɛsɛŕɛ n nyísɛlɛ̃ tɛ nɔ nfɑnɑrɛ pikɛi piwɑi lɑlɛ. Pisoi mɛyɑ̃ yɛ́ pɛɛ nɔ́linɛh́ɛɛhɛɛ
kɑni pi m pɑ́sii nnyɑ Uléécɑɑ pɔɔnɛsɛ. 12 Lɛlɛɛ pi m pɑ́rílɛ̃ kɑni lɛ̃ pi pɑ. Ái
Uléécɑɑpisoi ŋmɑnɛ kɛnfɑnɑrɛpikɛimpí ɑpi yóriyɛ. Pi kɔ tíyɛsɛlɛpisoimɛyɑ̃pin
Uléécɑɑ pɔɔnɛsɛntɛ hɑ́i. 13Nɔ́mɛnɛẃɑi mmɛ́ yɛmɛwɑi kɛcirɛ lɛ hɑ́i. Mɛ yɛ́ tíyɛsɛ
pisoi mɛyɑ̃ ɑpi Uléécɑɑ ríyu wɑisɛ, kɑni n nyísɛlɛ̃ tɛ nɔ Kirisi Nsímɛ́ Kɛcirɛ ńsɔnɛ
tikilɛnlɛ nnyɑ. Nɔ yɛ kɔ nɔ́linɛḱɔ́ kpísilɛ nɔ́ nɛ Uléécɑɑ pisoi pɛɛ Yerusɑlɛm-i ń
we nɛ picɔ nnɛí́ ɑni hɔ́ɔnɛ. 14Kɑpi n yɛ̃́ tɛUléécɑɑ yɛmɛyɑ́nsei kɛfɑ nɛ nɔ́ fénnɛlɛ
nnyɑ, pi yɛ́ nɔ́kɛnɛćɑ́ɑ́ kɛyómɛ yɑ́ɑ́si ɑpi kɔ nɔ́ n lɑ. 15 Tɔkɛ́ Uléécɑɑ pɔɔnɛsɛ kuú
nɛ lisɔnɛ lɛɛ ɑ́i licɔmmɑ́ nɔ́ ń hɛ nnyɑ.

10
Pɔɔli yɛ upikɛi mɛwee kɛcɑ́ɑ́ símisi

1 Nɛɛ́ Pɔɔli, nɛ̃́ kɑpi n tee rɛ nɛ yɛ nɛn nɔ́kɛnɛḱúrí n we ɑm nɔ́inɛńípɛɛ n wuru, nɛn
kɛtɑɑ-pɔ n we, ɑm nɔ́ n sɛnkɛɛ, nɛ lɑ kɛ́ rinɛćúruu nɛ Kirisi nnɑrɛ nɛ umɛwɑi sɔnɛ ritiki
kɛ́ nɛ nɔ́ pisɛ rɛ: 2Áni kɑpɛ tíyɛ, nɛn kumúŋɛ́ kúye-i nɔ́kɛnɛḿɛɛ́ n hɑpɔ kɛ́ nɔ́ sɛnkɛɛ. Nɛ
lɑ rɛ nɛn hɑ n hɑpɔ, kɛ́ pɛpɛɛ m músu rɛ kɛsoimuŋɛ́ kɑrí nɛ pirɔ́kɛi wɑi nɛ kɛýu pɑpisi.
3 Tɔ pɛɛ mɛsei sisoipipi lɛ, ɑmɑ́ ɑ́i kɛsoimuŋɛ́ ɑtɔpi ɑcɔ kɑri tɔpu. 4 Ái sisoipipi itɔpilũ
kɛ tɔ́ɔ nɛ ɑrɔ́tɔpi wɑi, ɑmɑ́ itɔpilũ yɛɛ m pɑ́ɑ́pú in Uléécɑɑ-i léeri kɑrí nɛ tɔpu. I yɛ felɛ
ii Uléécɑɑ pilɑɑrɔ imɛlɛ lɑ́uli. Iyɛ̃ kɑri yɛ nɛ sinɔ́ɔmɛtɑhɑi pɛpirɛntɛ. 5 Iyɛ̃ kɑri yɛ kɔ nɛ
lɛ̃ nnɛí́ lɛɛ ríyu n wɛɛ́śi, lin limɛcirɛ síkɑlɛ̃ lin nɛ ncée tɑ́pɑɑlɛ̃ tɛ pisoi ɑ́pi kɑpɛ Uléécɑɑ
céri pɛpirɛntɛ. Tɔ yɛ pisoi simúŋɛ́ cɔ́piilɛ, ɑri tíyɛsɛ ɑpi Kirisi m pɑkɑrɛlɛ.̃ 6 Tɔmɛrɔ́círɛ
picɑ́pinɛmɑsilɛ tɔkɛ́ pipɑkɑrɛcirɛ́ kutu ripɑsɑ, nɔn píyei m pɑkɑrɛ nɛ kɛt́ɔ-pɔ.

7Ani ḿpɑ́ yo mɛwee ripɑí. In tɛ nɔ́kɛnɛćɔpɛ unyinɛ yɛ yɛ̃ tɛ u mɛsei Kirisi ukɔ́ lɛ, ukɛ́
céri rɛ tɔ̃́ nɛ kɔ umɛcɔ Kirisi pikɔ́ lɛ. 8 Ḿpɑ́ nɛn ńnɑŋɛ mmɛ̃ kɛ Upíimɑ uu nɛ́ n hɛ nɛ
rikɔ́kɔri piwɑi nkɑ́ripi n tɔ́ŋsɛ, isɛi íi nɛ́wɑinɛ. Li we rɛ u rɔ́ n hɛlɛ rɛ tɔkɛ́ nɛ nɔ́ lɛ̃́ nɔkɛ́ nɛ
Uléécɑɑ ncee kɛḿɛɛ pɑpisi. Ái pikópɛ kɑri nɔ́ lɑ. 9Ám lɑ likɛ́ n we yɑrɛ nɛ nɛ ɑnɛt́ɛlɛ́ nɔ́
nɑ́rɑɑsɛntɛlɛ. 10 Pinyinɛ yɛ símɑɑnkɛɛ rɛ nɛ̃́ Pɔɔli ɑtɛlɛ́ kɑm yɛ n wɔ́i nsímɛ́ yɛḿpɑpɛ nɛ
itisi tɔsilɛ, ɑmɑ́ nɛn pikɛkúrí n we, ɑm pɑnsɛ unɑ́rɛi nnɛńɔ́ɔsimɛ́ ńn kɔ pɛɛ́mulú. 11Uyɛɛ
nní lɛ̃ n símisi ukɛ́ nsɛ kõ ńsɔnɛ rɛ: Lɛ̃ kɑri kɛtɑɑ-pɔ ń we tɔn nɛ ɑrɔ́tɛlɛ́ wɔ́lu, nɛ lɛ̃ kɑri
yɛ́ hɑ nɔ́kɛnɛḱúrí ń we tɔn wɑi yɛ sɑ́lɛ.

12Ári kɑ́ipi tɔ́ nɛ pɛpɛɛ ɑ́pi yɛ pimɛcirɛ nnyɑ́ɑ̃ n yekei tɔkɛ́ n sɑ́, ɑ́ri kɔ lɑ tɔkɛ́mɛrɔ́círɛ
nɛ pi múŋɛisɛnɛ. Pi pikɛmúŋɛ́ cirɛ mɑ́lɛ kɑpí nɛ pimɛcirɛ m músu, pin kei pɑílɛ̃ pin
nɛ pimɛcirɛ picɔ múŋɛisɛnɛ. Pi piníri lɛ. 13 In tɔ́ɔ, ɑ́ri mɛẃoo rikɔ́kɔri wɑi likɛ́ hɑ nɛ
sítɔ sinyinɛ rifɑɑu. Kɛ Uléécɑɑ uu nɔ́kɛnɛḿɛɛ pikɛi rɔ́ n forii, u pisitɔ rɔ́ nyísɛlɛ. Sɛsɛɛ
kɛrɔ́múŋɛ́ kɑri n kpísinɛ. 14Nɔ kei kɑri yɛ́ nɛ pirɔ́kɛi n tu kɛḿɛɛ́ welɛ. Lɛ̃ nnyɑ kɑri pifoí
nɔ́kɛnɛḿɛɛ́ nɛ Kirisi Nsímɛ́ n hɑ́pɔ, ɑ́ri pikɛi kɛ Uléécɑɑ uu rɔ́ n forii kɛtɔ rifɑɑu. 15 Tɔ̃́,
ɑ́ri picɔ pikɛi kɑpi nɔ́kɛnɛḿɛɛ n wɑ nɛ mɛẃoo rikɔ́kɔri wɑi. Tɔ̃́ nɛ músulɛ ricuruu rɛ
nɔ́nnɛf́ɑtɛnɛ yɛ́mɛyɑ̃́ wɑ, tɔ́ɔ kɔ fe ɑri kɛisi ɑi lɛ̃ tɔ́su ɑ́i nɛ kɛýu n sĩ. Amɑ́ ɑ́ri yɛ́ wɑ likɛ́
pikɛi pɛ̃ kɛ Uléécɑɑ uu rɔ́ n forii sitɔ rifɑɑu. 16 Limɛmɑ́ɑ́ kɑri yɛ́ pɛɛ fe ɑrí hɑ sitẽ sɛɛ nɛ
kɛtɑɑ nɔ́ ń we kɛḿɛɛ́ Nsímɛ́ Kɛcirɛ yóó. Ári lɑ tɔkɛ́ ɑyu nyɛ-i kɛ picɔ ɑpi pipikɛi n wɑ
kɛḿɛɛ kɛisi tɔkɛ́ pɛɛ pipikɛi kɑpi piwɑi ḿ mɑsí nnyɑ rikɔ́kɔri n wɑi.

17Úye un n lɑ ukɛ́ umɛcirɛ ritɑɑ́sɛ, ukɛ́ lɛ̃kɛUpíimɑ uu nwɑ nnyɑ umɛcirɛ ritɑɑ́sɛ. 18Li
we rɛ ɑ́i nkó yɛɛ umɛcirɛ m pɑkɑrɛntɛ yɛɛ Upíimɑ kɛḿɛɛ ríyu mɑ́, ɑmɑ́ nkó kɛ Upíimɑ
uu m pɑkɑrɛntɛ yɛɛ ríyu mɑ́.

11
Pɔɔli nɛ pɛpɛɛ n kírɑɑsɛ rɛ pi pitumɛ lɛ

1Hói pinɛḱɔ́! Ani n kɑhɑri ɑní nɛ nɛ́ kóm,ḿpɑ́ nɛn nwɑi yɑrɛ isɔhɔ kɑmtóri. Ani nɛ nɛ́
n kɑhɑri. 2Nɛ nɔ́kɛnɛćɑ́ɑ́ ilɑ́ɑrɔ yɛɛ Uléécɑɑ kɛḿɛɛ n léeri wɑilɛ. Nɔ we yɑrɛ ukpére yɛɛ

úu utisi n nyu un kɔ kpɑ̃́iilɛ̃ kɑm utisi usɛ kóló ń félei. Utisi uyɛɛ nní Kirisi ŋmɑɑ. 3Amɑ́
iwɑmɛ yɛ nɛ́ welɛ rɛ nɔ́kɛnɛḿúŋɛ́ yɛ́ cɑɑi ɑni Kirisi nɛ kɛtɑɑ wɑi, ɑni kɛfɑ kɛsɛ nɛ pitíki
u yɑ́ yɑrɛ kɛ iwɑ́ɑ ii Ɛfɑ kɛmúŋɛ́ nɛ mɛsɔhɔ n cɑɑi mɛcɔ. 4 Ái líkɑ nnyɑ kɑm lɛ̃mɑ. Úye
yɛɛ̀ ̀ un n kɑ, un Yeesu nsímɛ́ nɔ́ rin-yóó, ḿpɑ́ linsɑ́mmɛ̃ kɑri nɔ́ rin-yóó, un kɔ nfɑ́ɑsɔnɛ
nnyinɛ nsímɛ́ nɔ́ n símisi, ḿpɑ́ linsɑ́ Nfɑ́ɑsɔnɛ kɑni ń yɔsí, nɛɛ́ un Nsímɛ́ Kɛcirɛ nnyinɛ
nɔ́ rin-yóó, ḿpɑ́ linsɑ́mmɛ̃ kɑni ń yɔsí, li yɛ nɛ nɔ́ risɑ́lɛ ɑni mɛsɛ nɛmɛsɛ ŋmurɛi.

5Ám pɑkɑrɛ rɛ pisoi pɛ̃ kɑni nní n nyɑ́ni rɛ pitumɛ píimɑ yɛ linyinɛ nɛ́ fe. 6 In n lɑ, ɑ́m
nkpéni usímɛńyuwɛ píimɑ unyinɛ, ɑmɑ́ Uléécɑɑ mɛnyuwɛ ɑ́mɛ nɛ́ pɑ́rílɛ.̃ Ḿpɑ́ píyei nɛ
ḿpɑ́ yo kɛḿɛɛ kɑri tíyɛsɛ ɑni lɛ̃ ceru. 7Nɛ Kirisi Nsímɛ́ Kɛcirɛ nɔ́ riyóólɛ ɑ́m ihɛɛ́́ íkɑ pisɛ.
Nɛmɛnɛćírɛ ricɛpisɛlɛ kɛ́ nɛ n fe kɛ́ nɔ́ rińtɑɑ́sɛ nnyɑ. Akópɛ kɑm pɛɛ lɛ̃wɑɑ? 8Kɑḿ pɛɛ
nɔ́kɛnɛḿɛɛ n kɛisi, Uléécɑɑ icɑ́pinɛ icɔ yɛɛ pɛɛ nɛ́ hɛɛ́ĺɛ. Nɛ́ fe ɑm tɛ iyɛ̃ kɑm yɑ́ɑi ɑḿ nɛ
nɔ́ lɛńi. 9 Kumúŋɛ́ kpɛ-i kɑḿ pɛɛ nɔ́kɛnɛḿɛɛ ń we, íwɛ yɛ pɛɛ nɛ́ lonlɛ, ɑmɑ́ ɑ́m nɔ́ úkɑ
líkɑ pisɛ. Yeesu pikɔ́ pɛɛ Mɑsetuwɑɑni-pɔ n léemɛ yɛ pɛɛ́ nɛ lɛlɛɛ m pɑ́rílɛ̃ nɛ́ kɑlɛ. Ám
pɛɛ́ lɑ kɛ́ nɔ́ n nyikilɛ̃ yɑrɛ ncɔni. Nɛ kɛweesi, ɑ́m kɔ lɑ kɛ́ nɔ́ n nyikilɛ.̃ 10Kirisi nsímɛśei
mɛɛ kɛnɛḿɛɛ ń we kɑḿ lɑ kɛ́ nɛ nɔ́ símisi rɛ: Úkɑ úu yɛ́ fe ukɛ́ Akɑyii kɛtẽ nnɛí́ kɛcɑ́ɑ́
lirikɔkɔri nɛ́ kpu! 11Yɑrɛ ɑ́m nɔ́ lɑ nnyɑ kɑm lɛ̃ símisi nɛɛ́ íye? Ái lɛ!̃ Uléécɑɑ ricuruu yɛ
nyɑ́nilɛ rɛ nɛ nɔ́ lɑlɛ!

12 Lɛ̃ kɑm nkpéni nní n wɑi kɑm yɛ́ nɛ piwɑi n ŋmɔ́ɔ́púlɛ,̃ pɛpɛɛ icée n wɛɛ́śi pikɛ́ nɛ
rikɔ́kɔri n wɑi rɛ tɔ́ nɛ pɛ̃pikɛi yɛ pisɛ lɛ ɑ́pi kɑpɛ lincee n yɛ̃́ nnyɑ. 13Lipite pɛ̃ ɑ́pi pitumɛ
yíkíyiki. Pi pikɛikɔ́ lɛ pɛɛ n kírɑɑsɛ pin wɑi yɑrɛ pi Kirisi pitumɛ lɛ. 14 Lɛ̃ ɑ́i nkpɑ́ni lisɑ́ŋɑ
linyinɛ! Setɑni ricuruu yɛɛ̀ ̀ ripɔ́lɔ́lɛ uu kírɑɑsɛ rɛ umɛtɛí́ uleecɑɑtumɛ yíkíyiki lɛ. 15 Lɛ̃ ɑ́i
nkpɑ́ni lisɑ́ŋɑ linyinɛ rɛ upikɛikɔ́ pikɛ́ ripɔ́lɔ́ pikɛ́ kírɑɑsɛ rɛ pi Uléécɑɑ ɑsei ute pikɛikɔ́
lɛ. Amɑ́ lɛ̃ kɛ piliwɑiwɑi ɑi yɛ nɛ kɛt́ɔ ń kpu lɛɛ sɔ́nti likɛ́ nɛ pi tɛnɛ.

Pɔɔli iwɛ kuu itumɛ pikɛi kɛḿɛɛ n li
16Kɛ́ kɔ pimɑ́ɑ nɔ́ rikpɑ́ rɛ úkɑ úu kɑpɛ nɛ́ n nyɑ́ni yɑrɛ nɛ usɔhɔtorɛ lɛ. Nɛɛ́ nɔn lɛ̃ nɛ́

n nyɑ́ni, ɑni mɛsɛ ŋmurɛi kɛ́ lɛ̃n we nɛɛ́kɛ́ kɔ nɛ lɛ̃nnyɑ nkɑ́ripi rikɔ́kɔri n wɑi. 17 In n lɑ
lɛ̃ kɑm nní ń lɑ kɛ́mɑɑ ɑ́i lɛ̃ kɛ Upíimɑ uú lɑ. Li nɛ́ we yɑrɛ kɛ́ rikɔ́kɔri wɑ nnyɑ kɑm lɛ̃
símisi yɑrɛ usɔhɔtorɛ. 18 Lɛ̃ kɛ pisoi mɛyɑ̃ ɑpi nní kɛsoimuŋɛ́ nɛ rikɔ́kɔri n wɑi nnyɑ kɛ
nɛɛ́ kɔ lɑ kɛ́ rikɔ́kɔri wɑ. 19 Nɔ́rinɛćúruu nɔn kɔ nɛ mɛwɛɛ́śɛsɔhɔ mɑ́, ɑmɑ́ nɔ yɛ kɔ pɛɛ
piníri nɛ n kɑhɑrilɛ. 20Nɔ yɛ n kɑhɑrilɛ ɑpi ilɑ́si nɔ́ tini ɑpi nɔ́linɛḱɔ́ le, ɑpi nɔ́linɛḱɔ́ nɔ́
yɔ́su, ɑpi kɛcɑ́ɑ́ nɔ́ nyɑ́nɛi ɑpi sipɛsɛ nɔ́ túúni. 21 Li isɛi nɛ́welɛ kɛ́ nɛḿmɑɑ rɛ tɔ rinɑ́rɛi
mɑ́lɛ.

Ḿpɑ́ nɛ lɛ,̃ nɛ nkpéni símisilɛ yɑrɛ usɔhɔtorɛ rɛ lɛ̃ kɛ picɔ ɑpí nɛ rikɔ́kɔri n wɑi kɛ nɛɛ́
kɔ fenɛ kɛ́ nɛ rikɔ́kɔri wɑ. 22 Nɛńtɛ lipite pɛɛ Pi-Epiree lɛ nɛɛ́n kɔ U-Epiree? Nɛńtɛ pi
Isirɑyɛɛli pikɔ́ lɛ̃ nɛɛ́n kɔ Isirɑyɛɛli ukɔ́? Nɛńtɛ pi Apirɑhɑm pipirɛ̃ lɛ nɛɛ́n kɔ Apirɑhɑm
kɛpirɛ?̃ 23Nɛńtɛ pi Kirisi pikɛikɔ́ lɛ? Kɛ́ nkpéni símisi yɑrɛ li nɛ́ pɑnsɛlɛnlɛ: Nɛ̃́ nɛ Kirisi
ukɛikɔ́ lɛ nɛn pi fe. Li we rɛ nɛ kɛisilɛ ɑmpi feriyɛ. Pi mɛsɛŕɛ ɑkpɑnii nɛ́wɑilɛ ɑi pi feriyɛ.
Nɛ ipépi yɛnlɛ ńsɔnɛ ɑm pi feriyɛ, ɑm kɔ mɛyíkíyiki mɛsɛŕɛ nkpɔ hɛirɛntɛ. 24 Mɛpehẽ
mɛnupũ kɛ Pisuifi ɑpi nɛ́ kɑ́ii. Mɛsɛ ɑ́mɛ we ɑfɛɛnɑ kɑpi yɛḿpɑ́mɛḱɑii mɛýe kɛḿɛɛ isɛí́
nɛ́ súúkɛɛ. 25Mɛpehẽ mɛtɑɑni kɛ Rɔm pikɔ́ ɑpí nɛ nsɛí́ nɛ́ kɑ́ii. Mɛsɛ kɑpi ɑpɑrɛ nɛ́ tɑpisi
rɛ kɛ́ kpu. Mɛtɑɑni kɛ míni ɑmɛ kurɔ́ninɔi rimí, ɑm míni-i tonɛ kɛtúŋɛ́ nɛ kɛsinɛ nnɛí́.
26 Nɛ inɛćée kului kɛḿɛɛ ikói nɛ míni nɛ piyɑɑ nɛ pinɛýucɔ Pisuifi nɛ mpuri sɑnɛ pikɔ́
nnyɑ nkpɔ hɛirɛntɛlɛ. Nɛ ɑyu nɛ ɑcɛsi kɛcɔpɛ nkpɔ hɛirɛntɛlɛ, ɑm kɔ mínimɑɑ kɛḿɛɛ
nɛ pɛpɛɛ n kpɑ́rɑ́lɛ̃ tɛ Kirisi kɑpi tíkilɛ̃ ɑnipɛ-i nkpɔ hɛirɛntɛ. 27Nɛ pikɛi pɑpɛ-pɑpɛ wɑlɛ
ɑm kɔ íwɛ píimɑ yɛnu. Mɛsɛŕɛ kɛ nnɔni ńn yɛ nɛ́ tu, nkṹ nɛ nnírɛ nn nɛ́wɑi, ɑm yɛ ɑnɔ́ɔ
pɑɑsi ɑ́m lɑ, nnyiyɛ nn nɛ́ loni ɑm ilũ pɑɑ kɛ́ tɑ.̃ 28Nɛ kɔḿpɑ́ kɛyɑ́ɑ kɛýe Uléécɑɑ icɑ́pinɛ
nnɛí́ kɛcɑ́ɑ́músulɛ. Ám nkpɑ́ni lɑ kɛ́ nnɛćɔ́ŋmmɛ̃pɔ̃́ tinɔɔmɑɑ. 29Úye un tinɑ́rɛi rinyinɛ
mmɑ́, nɛ̃́ nɛ kɔ pɑnsɛlɛ unɑ́rɛi. Úye un ɑkópɛ n wɑ, li yɛ rinɛṕɔ́ɔ cɑɑisɛlɛ.

30Lin n we rɛ usoi ukɛ́ rikɔ́kɔri wɑ, tinɛńɑ́rɛi kɛ nɛɛ́ nɛ rikɔ́kɔri wɑinɛ. 31Upíimɑ Yeesu
usɑɑ Uléécɑɑ yɛ nyulɛ rɛ ɑ́m kirɑɑsɛ. Uyɛɛ ḿpɑ́ píyei ipɑkɑrɛ te. 32 Kɑḿ pɛɛ Tɑmɑɑsi

kuyu-i ń we, uyɔ́ɔpi píimɑ Aretɑsi yɛ pɛɛ unyinɛ kuyu iwɛɛ́śɛ tinlɛ, uyɛ̃uu pɛɛ pisoi kuyu
sipoo-i tɑ́pɑɑsɛ rɛ pikɛ́ nɛ́ tĩ.́ 33 Amɑ́ pinyinɛ ɑpi nɛ́ kpísi ɑpi mɛnɛŕɛ mɛnyinɛ-i wɑi ɑpí
nɛmmɛlɛ kupolɛ kɛpirɛ-mɛ̃ súisɛpɔ ɑḿ nɛ uɑnipɛ-i ŋmɛh́ɛrɛɛ.

12
Pɔɔli mɛyɛnɛ nɛ usilɑ́rɛ́

1 Li pisɛ rɛ kɛ́ rikɔ́kɔri n wɑi, ɑmɑ́ rikɔ́kɔri ɑ́ri kɔ pɛɛ nyɑḿ. Amɑ́ nɛ nkpéni lɑlɛ kɛ́
mɛnɛýɛnɛ nɛ silɑ́rɛ́ kɛUpíimɑ uu nɛ́ ń nyísɛ nkɔ́ símisi. 2Nɛ Kirisi upirɛtiki unyinɛ nyulɛ.
Iŋmɛ̃ kɛfi nɛ inɑ yɛ nnyí kɛ Uléécɑɑ uu u n kpíipɔ uú nɛ kɛyómɛcɑɑ-pɔ ripɔ́hɔ tɑ́ɑ́nũ
kɛḿɛɛ ukɛkúrí sĩ.́ Ám nyu un uisoipiŋɛ nnyí kɛḿɛɛ we nɛɛ́ úu ikɛmɛɛ́ we, ɑmɑ́ Uléécɑɑ
ŋmɑnɛ yɛɛ nyu. 3-4Nɛ pɛɛ nyulɛ ŋmɑɑ rɛ li usoi uyɛ̃kpíipɔlɛ ɑí nɛ kɛyómɛcɑɑ-pɔUléécɑɑ
kɛkúrí sĩ,́ ɑmɑ́ nɛ kɔ kpɑ́nɛ rɛ ɑ́mnyu un uisoipiŋɛ nnyí kɛḿɛɛwe nɛɛ́ úu ikɛmɛɛ́we, ɑmɑ́
Uléécɑɑ ŋmɑnɛ yɛɛ nyu. Kɛlõ kɛ-i kuú pɛɛ ɑwɑhɑnɔɔ ɑnyinɛ kõ kɑ́i usoi ncée n hɛ rɛ ukɛ́
fe ukɛ́ símisi. 5Nɛ́ fe ɑm liute uyɛ̃mpuri nnyɑ rikɔ́kɔri wɑi. Amɑ́ in tinɛćúruu ŋmɑɑ, in n
lɑ tinɛńɑ́rɛi kɛcɑ́ɑ́ kɑm n nyu nnyɑ kɑm yɛ́ fe ɑm tikɔ́kɔri wɑi. 6Nɛn pɛɛ́ n lɑ kɛ́ rikɔ́kɔri
wɑ, úkɑ úu yɛ́ fe ukɛ́ rɛ isɔhɔ kɑm tóri. Asei kɑḿ pɛɛ́ nɛ ri wɑinɛ. Amɑ́ nɛ mɛnɛćírɛ
múílɛnlɛ. Ám lɑ unyinɛ ukɛ́ kɛnɛćɑ́ɑ́ kɛmúŋɛ́ kɛnyinɛ wɑ kɛɛ lɛ̃ kɛ pisoi ɑpi kɛnɛćɑ́ɑ́ n
nyɑ́ni nɛɛ́ kɑpi n kómɛi n fe.

7Ámkɑpɛ nɛ lipíimɑ lɛ̃kɛUpíimɑ uu nɛ́ n nyísɛ nnyɑ rikɔ́kɔri n wɑi nnyɑ kɛ itói inyinɛ
ii inɛṕiŋɛ-i we. Setɑni utumɛ unyinɛ yɛɛ nɛ́ fɑ́pii rɛ ɑ́m kɑpɛ nɛ rikɔ́kɔri n fulɑɑlɛ̃ nnyɑ.
8Mɛpehẽ mɛtɑɑni kɑm Upíimɑ pisɛ rɛ ukɛ́ itói iyɛ̃ nɛ́ lesɛ 9 uu pɛɛ nɛ́ pɛsɛ rɛ: Kɛfɑ kɑḿ
nɛ pɔ́ n fénnɛlɛ̃ yɛ nɛ pɔ́ piyɛlɛ. Tipɔ́nɑ́rɛi kɛḿɛɛ kɑm yɛ nnɛńɑŋɛ nyísɛ. Lɛ̃ nnyɑ, nɛ́
tinɛńɑ́rɛi nnyɑ rikɔ́kɔri wɑ Kirisi nnɑŋɛ nkɛ́ nɛ kɛnɛḿɛɛ n nyísɛlɛ.̃ 10 Lɛ̃ nnyɑ, tinɛńɑ́rɛi
nɛ ɑlɛ̃́ kɛḿɛɛ́ kɑm ń we nɛ íwɛ nɛ piwéékusɛ nɛ mpɔ́ɔcɑɑi kɑm Kirisi nnyɑ n yɛńɑɑlɛ̃ yɛ
nɛ́ lɑ́ɑ́rúlɛ. Li we rɛ nɛ yɛ nɛn tinɑ́rɛi m mɑ́ kɑm pɛɛmɛníŋɛ pɑ́ɑ́pú.

Lɛlɛɛ Korɛnti pikɔ́ kɛḿɛɛ́ Pɔɔli nfɑsimɛ́ n tɑnɑɑlɛ̃
11 Nɛ nkpéni símisilɛ yɑrɛ usɔhɔtorɛ, ɑmɑ́ nɔ́ɔ tíyɛsɛ kɑm lɛ̃ wɑi. Nɔ́ɔ yɛ́ pɛɛ mɛníŋɛ

kɛnɛćɑ́ɑ́ ńsɔnɛ símisi. Ḿpɑ́ nɛnsɑ́ líkɑ n tu, pɛ̃ kɑni nní n nyɑ́ni rɛ pitumɛ píimɑ ɑ́pi líkɑ
nɛ́ fe. 12Kumúŋɛ́ kpɛ-i kɑḿpɛɛ nɔ́kɛnɛḿɛɛ pinɛḱɛi n wɑi, nɔ pɛɛ nnɛńiŋɛḿpɑ́ ncɔ́ŋ ń-ye
kɛḿɛɛ nɛ mɛwɑisɑŋɑ nɛ mɛwɑi píimɑ yɛnlɛ. Lɛlɛɛ nyísɛ rɛ nɛ utumɛ lɛ. 13 Yo kɛcirɛ kɛ
Uléécɑɑ icɑ́pinɛ icɔ ii yɛ̃́ ɑi nɔ̃́ pɑ́rí? Insɑ́ kɑ́m líkɑ nɔ́m pisɛ rɛ ɑni nɛ nɛ́ lɛ̃.́ In lɛɛ ni, ɑni
nnɛćɑɑi mmɛ̃ nɛ́ sɑ́rɛi!

14Nɛ kɔmɛnɛćírɛ picɑ́pinɛmɑsilɛ kɛ́mɛtɑ́ɑ́nũ nɔ́kɛnɛḿɛɛ́ hɑpɔ. Nɛn kɔ n hɑpɔ ɑ́m nɔ́
pisɛnɛ rɛ ɑni nɛ́ lɛ̃.́ Ái nɔ́linɛḱɔ́ kɑḿ lɑ, ɑmɑ́ nɔ́rinɛćúruu kɑḿ lɑ. Asei kɛcɑ́ɑ́, ɑ́i sipipi
sɛɛ yɛ cɑ́pinɛntɛ ɑsi pisɑ́ɑ nɛ píni yekei, ɑmɑ́ pisɑ́ɑ nɛ píni pɛɛ yɛ cɑ́pinɛntɛ ɑpi pisipipi
yekei. 15Nɛ̃́ nɛ́ rinɛṕɔ́ɔ nɛ nɔ́kɛnɛćɑ́ɑ́mɛnɛḿɑ́ cɑɑi ɑm kɔ rinɛćúruu kpísi ɑm nɔ́kɛnɛćɑ́ɑ́
hɛ, ɑ́i yɛ́ nɛ́ ricɔ́ŋ. Lɛ̃ nnyɑ, nɔ́ nkɑ́ripi nɛ́ n lɑ rɛ nɛmɛyɑ́nsei nɔ́ lɑ nnyɑɑ?

16Nɔ́rinɛćúruu yɛ nkpéni yɛ̃́ tɛ ɑ́m nɔ́ úkɑ pisɛ rɛ ukɛ́ nɛ́ lɛ̃.́ Unyinɛ yɛ́ kɔ fe uu rɛ nɛ
uyɑɑlukɛ lɛ, mɛsɔhɔ kɑm nɔ́ pínɛi ɑḿ nɛ nɔ́ fe ɑmmɛnípɛɛ le. 17Nɛɛ́ pɛ̃ kɑm nɔ́kɛnɛḿɛɛ
n tumpɔ unyinɛ kɑḿ nɛ ritiki ɑḿ nɛ nɔ́linɛḱɔ́ yɔ́su ɑḿ n te? 18Nɛ Tiiti riŋmɔ́ɔ́púsɛlɛ rɛ
ukɛ́ nɔ́kɛnɛḿɛɛ́ hɑpɔ, ɑmkɔ u nɛ urɔ́mɑ́rɛcɔ ucɔ uyɛ̃ tumpɔ. Nɔ́ fe ɑni rɛ Tiiti yɛ nɔ́linɛḱɔ́
yɔsilɛ uú n tee? Yɑrɛ ɑ́i kɛmúŋɛ́ kɛsɛ kɛ tɔ́ nɛ uyɛ̃ ɑrí nɛ kɛisi tɔn kɔ ncée nsɛ tikilɛ̃ nɛɛ́?
19 In n lɑ, hɑ́i mɛkɛɛ-mɛ kɑni nkpéni músu rɛ ɑlɑri kɑri nɔ́kɛnɛḿɛɛ wɛɛ́śi. Ái nkpɑ́ni lɛ.̃
Tɔ́ nɛ Kirisi kupɛńɛcɔ kɛḿɛɛ kɑri Uléécɑɑ kɛyu-i símisi. Pimɑ́rɛcɔ, tɔ lɛ̃ nnɛí́ wɑi rɛ nɔkɛ́
nɛ Uléécɑɑ ncee kɛḿɛɛ pɑpisi nnyɑ. 20 Ái líkɑ nnyɑ kɑm lɛ̃ wɑi. Nɛ wuru rɛ nɛ́ hɑ nɔ́
lɛɛpɔ ɑ́ni we yɑrɛ kɑḿ pɛɛ ń lɑ, nɔ́ɔ kɔ yɛnu rɛ ɑ́m we yɑrɛ kɑní pɛɛ ń lɑ. Nɛ wuru rɛ
pitele nɛ kufɑtoi nɛ kuwɔ́i nɛ íkɛŋɛnɛ nɛ ɑlɛ̃́ nɛ iwɔ́hɔ́ nɛ píyuwɛĺɑɑ nɛ mɛẃoo mɛẃoo
piwɑi yɛ́ nɔ́kɛnɛćɔpɛ n we. 21Nɛ kɔ wuru rɛ kɛ́ nɛ m pɛɛpɔ, Uléécɑɑ yɛ́ hɑ nɔ́inɛńípɛɛ-i
isɛi piwɑisɛ nɛ́ rikpɑ́. Nɔ́pinɛḱɔ́mɛyɑ̃ pɛɛ nɛmɛwɑi kópɛ ń nɔŋ́lɛ̃ yɑrɛ kɑpí pɛɛ n wɑi yɛ́

hɑ tíyɛsɛ ɑm téni hɑ́i. Ápi kɑhɑnɛ pimɛkpɛrinkpɛwɑi nɛ pimɛsɛicirɛwɑi kɑpí pɛɛ n wɑi
kɛpirɛ rintɔ.

13
Icélɑɑ tɔrɔɔ nɛ iyɑ́hɑɑ

1Mɛtɑ́ɑ́nũkɑmnní nɔ́kɛnɛḿɛɛ sɔ́nɛpɔ. Liwɔlɑɑlɛ̃ tɛpíseérɑkɔɔ́pikɛ́yɛpitɛ́nɛɛ́pitɑɑni
tu ɑpi kɛlenɛ usoi ɑkópɛ pɑ. 2 Pɛpɛɛ pɛɛ mɛkɛɛ ɑkópɛ n wɑ nɛ picɔ nnɛí́ kɑḿ nɛ mɑ́nɛ.
Ám nɛni nɔ́kɛnɛḿɛɛwe ɑmɑ́ lɛ̃ kɑḿ pɛɛmɛnɛh́ɑpɛ lírũ kɛḿɛɛ nɔ́ n símisi kɑm kɔ nkpéni
pisímɛ́ nɔ́ kpɑ́lɛ̃ tɛ nɛn hɑ kɔ nɔ́kɛnɛḿɛɛm pɛɛpɔ, ɑ́m nɔ́ úkɑ nnɑ́ri wɑinɛ. 3Nɔ lɑlɛ nɔkɛ́
yɛ̃́ tɛ Kirisi yɛɛ kɛnɛḿɛɛ we un nɛ símisi nɛɛ́ yo? Nɔ́ kɔ yɛ.̃ Kirisi úu nɔ́kɛnɛḿɛɛ rinɑ́rɛi
mɑ́, u unnɑŋɛ nyísɛlɛnlɛ. 4Mɛsei yɛ mɛ rɛ u pɛɛ rinɑ́rɛi mɑ́lɛ ɑpí nɛ kunɑpɛɛ́ḱɔɔ́ kɛcɑ́ɑ́
u kɑrii. Amɑ́ Uléécɑɑ nnɑŋɛ kuú nɛ nkpéni nfɑ́ɑmɑ́. Tɔ̃́ nɛ kɔ ukupɛńɛcɔ kɛḿɛɛ rinɑ́rɛi
mɑ́lɛ. Amɑ́ nɔ́ kɑm ɑni yɛńu rɛ tɔ̃́ nɛ kɔ Uléécɑɑ nnɑŋɛ nnyɑ tɔ́ nɛ uyɛ̃ kupɛńɛcɔ kɛḿɛɛ
nfɑ́ɑ yɛ.̃ 5Ani nɔ́rinɛćúruu nɔ́mɛnɛćírɛ ripɑí ɑni yɛńu rɛ nfɑtɛnɛ yɛ nɔ́kɛnɛḿɛɛwee? Áni
yɛ̃ tɛ Yeesu Kirisi yɛ nɔ́kɛnɛḿɛɛ wee? Nɛɛ́ nɔ ripɑilɛ ɑ́ni yɛ̃ tɛ nɔ nfɑtɛnɛ mɑ́? 6 Amɑ́ nɛ
músu yɑrɛ nɔ́ kɑm ɑni yɛńu rɛ tɔ̃́ ɑ́ri nfɑtɛnɛ pɑɑlɛ.̃ 7 Tɔ yɛ Uléécɑɑ nɛ nɔ́ welɛ rɛ ɑ́ni
kɑpɛ ɑkópɛ ɑ́kɑmpuri piwɑi rikpɑ́. Ái lɛ̃ kɑrí lɑ tɔkɛ́ nɛ nyísɛ rɛ tɔ ɑlɑri mɑ́lɛ, ɑmɑ́ tɔ lɑ
rɛ nɔkɛ́ yɛ fe nɔkɛ́mɛwɑi sɔnɛwɑ, ḿpɑ́ nɔn mmúsu rɛ tɔ̃́ ɑ́ri líkɑ fe tɔkɛ́wɑ. 8Ári ńnɑŋɛ
ńkɑmɑ́ tɔkɛ́ nɛ nsímɛśei tɑ́pisi rɛ ńn kɑpɛ leemɛ. Lirɔ́kɔ́ yɛɛ tɔkɛ́wɑ nsímɛśei nkɛ́ léemɛ.
9Tɔ yɛ tɔn tinɑ́rɛi mmɑ́, nɔ́ɔn ńnɑŋɛmmɑ́, li yɛ rɔ́ n lɑ́ɑ́rúlɛ. Lɛ̃kɑri Uléécɑɑmpísɛi yɛɛ
rɛ ukɛ́ tíyɛsɛ nɔkɛ́ nfɑtɛnɛ kɛḿɛɛ́ m pelu. 10 Lɛ̃ nnyɑ kɑ́m nní nɔ́kɛnɛḱúrí ń we, kɑm tɛ
kɛ́mɛncirɛ rítɛlɛ́ nɔ́ wɔ́ipɔ, nɛn píyei nɔ́kɛnɛḿɛɛ́ n tuipɔ, ɑ́m kɑpɛ nɛ nɔ́ ń sɛnkɛɛ nnyɑ.
Upíimɑ yɛ nɔ́kɛnɛćɑ́ɑ́ ńnɑŋɛ nɛ́ hɛlɛ rɛ kɛ́ nɔ́ n ŋmɔ́ɔ́púsɛlɛ̃ nɔn nɛ kɛýu sĩ. Úu ńnɑŋɛ nɛ́
hɛ rɛ kɛ́ nɛ nɔ́ ritɛḱɛɛ́.́

11 Kɛtumɛ kɑi lɛ̃ wɑ, pimɑ́rɛcɔ! Likɛ́ nɔ́ n lɑ́ɑ́rú nɔn nɛ pipele ŋmɔ́ɔ́púlɛ.̃ Ani ikɑri n
kpɑriisɛnɛ nɔn kɔ rinɔ́ɔ risɛmɑ́. Ani nɛ nɔ́rinɛṕɔ́ɔ nwe. Uléécɑɑ yɛɛ ńlɑmmɑ́ uu yɛ ɑkíŋ
niŋukusɛ ukɛ́ nɔ́kɛnɛḿɛɛ n we.

12Ani nɔ́mɛnɛćɔpɛcirɛ ripirɑnɛ ɑni mɛmɑ́rɛcɔ yɑ́hɑɑnɛ.
Uléécɑɑ pikɔ́ nnɛí́ yɛ nɔ́ yɑ́ɑ́si.
13Upíimɑ Yeesu Kirisi ukɛ́ ípɛɛlɛɛ́ nɔ́ nyísɛ. Uléécɑɑ ukɛ́ ńlɑ nɔ́ nyísɛ. Nfɑ́ɑsɔnɛ nkɛ́ kɔ

nɔ́nnɛńɛí́ kɛḿɛɛ́ n we nkɛ́ nɔ́ ripɛńɛsɛ.

Títɛlɛ́ kɛ Pɔɔli uu Kɑlɑɑti pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

Uléécɑɑ icɑ́pinɛ iyɛɛ Kɑlɑsii kɛteni-i ń we kɛ Pɔɔli uu rítɛlɛ́ ntí wɔ́ipɔ. Uicee kuú pɛɛ́
nɛ Nsímɛ́ Kɛcirɛ n kɔ́ɔ́núlɛ̃ kɛḿɛɛ kuú pɛɛ i kɑrikɛɛ. Pisoi mɛyɑ̃ yɛ músu rɛ Kɑlɑsii ɑyu
nyɛɛ ituŋɛ kumii-mɛ̃ ń we yɛ nyɛ (UPM 13-14).

Pɔɔli pikɛi mɛmɑ́ɑ́, pɛpɛɛ Pisuifi piyomɛyɑ́hɑɑ n yóólɛ̃ ɑpi icɑ́pinɛ iyɛ̃ tiki ɑpi
upitumɛkɛi lómiisɛ ɑpí n yóólɛ̃ tɛ li pisɛ rɛ pikɛ́Moisi isé n tikilɛ̃ ɑpi kɔ kérii. Pɔɔli pilɑɑrɔ
yɛmúsu rɛ li nɛ sɑ́ rɛ Kirisi pikɔ́ nnɛí́ pikɛ́ isé iyɛ̃ n tikilɛ.̃ Pin lɛ̃ n wɑ, pi yɛ́ pɛɛ limɛmɑ́ɑ́
fe ɑpi Yeesu Kirisi nɛ kɛfɑ tɛnɛ. Nsímɛ́mmú yɛ Yeesu Kirisi Nsímɛ́ Kɛcirɛ nɛmɛmíi welɛ.

Ifɑɑci iyɛ̃mɛkériinɛ yɛmmɛ:́
1. Nsímɛ́Kɛcirɛ yíkíyiki nkɔ́ kɛPɔɔli uunté símisi. Pɔɔli uu pi léisɛ rɛUléécɑɑ yɛɛ̀ ̀sisoipipi

yɔsilɛ rɛ si Yeesu Kirisi nɛ kɛfɑ tɛnɛ nnyɑ, ɑmɑ́ ɑ́i rɛ kɑsi piyómɛyɑ́hɑɑ inyɛkii n
tíkilɛ̃ nnyɑ. Lɛ̃ nnyɑ kuú nɛ Piyɛɛ cɛśi rɛ yo nnyɑ kuú lɑ ukɛ́ Nsímɛ́ Kɛcirɛ nɛ
piyómɛyɑ́hɑɑ inyɛkii m pɛńɛlɛ̃ un tikilɛ̃ (1-2).

2. Pɔɔli yɛ isímɛ́ yɛɛ Nkómɛinɛ Kpurɛ kɛḿɛɛ ń we kpísi uú nɛ unsímɛ́ ɑlɑri pɑ. Uléécɑɑ
rinɔɔ kuu n yekei ye welɛ isé ii kɛlenɛ leeri. Yeesu Kirisi kɛḿɛɛ kɛ rinɔ́ɔ tɛ̃ kuu n
yekei ɑri wɑ. Sisoipipi nnɛí́ yɛ Uléécɑɑ inipɛɛ-i sɑ́lɛ. Usuifi nɛmpuri sɑnɛ ukɔ́ nɛ
ulɑ́si nɛ uyɛɛ umɛcirɛ n te nɛ utisi nɛɛ́ unɔ́si yɛ sɑ́lɛ (3-4).

3. Pɔɔli yɛ ɑsei lesɛlɛ uu símisi lɛ̃ kɛ Kirisi pikɔ́ ɑpi pimɛcirɛ n te. Nkó yɛɛ Yeesu nɛ kɛfɑ
n tɛnɛ yɛ nɑ́ɑ́silɛ Nfɑ́ɑsɔnɛ nkɛ́ u n séni. U yɛ kɔ umɛwɑi kpurɛ tíyɛlɛ. Kirisi isé
íi icélɑɑ kulúi, ɑmɑ́ i pisɛ rɛ pisoi pikɛ́ ncɔni n lɛńɑɑnɛ (6:2). Usoi ukɛ́ umɛcirɛ n
te ɑsei nyɛɛ rɛ ukɛ́ picɔ nɛ kutu n cɔlɛ̃ un tíyɛsɛlɛ̃Nfɑ́ɑsɔnɛmɛɛ Uléécɑɑ kɛḿɛɛ n
léeri nn u séni (5-6).

Iyɑ́hɑɑ
1-2Nɛ̃́Yeesu utumɛ Pɔɔli nɛ pinɛḿɑ́rɛcɔKirisi pikɔ́ nnɛí́ pɛɛ nté ńwe, tɔ́ɔKirisi pikɔ́ pɛɛ

Kɑlɑsii sitẽ kɛcɑ́ɑ́ Uléécɑɑ icɑ́pinɛ-i ń we rítɛlɛ́ ntí wɔ́lu. Ái pisoi pinyinɛ pɛɛ nɛ́ tummɛ,
ɑ́i kɔ unyinɛ kɑm titiki ɑḿnɛ Yeesu utumɛ pɑnsɛ. Yeesu Kirisi yɛɛ n kpu, Sɑ́ɑUléécɑɑ uu
u yukusɛnɛ Sɑ́ɑUléécɑɑ uyɛ̃pɛɛnɛ́ tummɛ. 3Urɔ́sɑ́ɑUléécɑɑnɛUpíimɑYeesu Kirisi pikɛ́
nɛ kɛfɑ nɔ́ fénnɛ ɑpi kɔ nkíŋniŋɛ nɔ́ hɛ. 4 Kirisi yɛɛ uricuruu umɛcirɛ kpísi uu ɑrɔ́kópɛ
nnyɑ hɛ rɛ ukɛ́ nfɑ́ɑni kɛtẽ nkɛ́mɛwɑi kópɛ kɛḿɛɛ rɔ́ lesɛ. Urɔ́sɑ́ɑ Uléécɑɑ mɛlɑ kɛḿɛɛ
kuu lɛ̃wɑi. 5Uléécɑɑ uyɛɛ ipɑkɑrɛ te ḿpɑ́ píyei-pɔ! Amí.

Nsímɛ́ Kɛcirɛ nsɛmɛɛ we
6 Nɔ́mɛnɛẃɑi yɛ nnɔ́ɔ nɛ́ yilɛ rɛ nɔ mɛsɛ nɛ mɛsɛ Uléécɑɑ kɛpirɛ ritɔ nnyɑ. Uyɛɛ nɛ

Nsímɛ́ Kɛcirɛ nɔ́ sée rɛ Kirisi yɛ nɛ kɛfɑ nɔ́ fénnɛ nnyɑ. Nɔ́ɔ pɛɛ u yɑ́ ɑni Nsímɛ́ Kɛcirɛ
féé ncɔ n tikilɛ.̃ 7Ái rɛ Nsímɛ́ Kɛcirɛ féé ncɔ nnyinɛ yɛ we nnyɑ kɑm lɛ̃ símisi. Amɑ́ pisoi
pinyinɛ pɛɛwe pin ńcɔkɔi nɔ́ tɑnɑɑlɛ,̃ pin lɑ pikɛ́Kirisi Nsímɛ́Kɛcirɛ rikɛŋ́ɛɛ́śɛ. 8Lɛ̃nnyɑ,
ḿpɑ́ tɔ́ unyinɛ nɛɛ́ uléécɑɑtumɛ unyinɛ yɛɛ kɛyómɛcɑɑ-pɔ leemɛ uu weri uu nnyinɛ nɔ́
símisi rɛ Nsímɛ́ Kɛcirɛ yɛ mu kɑ́i pɛɛ mmɛ̃ kɑri nní nɔ́ n símisi, Uléécɑɑ ukɛ́ liute ɑnɔ́ɔ
wɑ! 9 Tɔ pisímɛ́ nɔ́mɑsilɛ! Tɔ́ kɔ nkpéni pisímɛ́ nɔ́ rikpɑ́ rɛ úye un nnyinɛ nɔ́ n símisi rɛ
Nsímɛ́ Kɛcirɛ yɛmu kɑ́i pɛɛmmɛ̃ kɑni nní piyɔ́ɔ́mmɑsí, Uléécɑɑ ukɛ́ liute ɑnɔ́ɔ wɑ!

10 Lɛ̃nnyɑ íye! Nɛ nkpéni lɛ̃wɛɛ́śilɛ rɛ pisoi pikɛ́ nɛ́ n lɑ nɛɛ́ Uléécɑɑ ukɛ́ nɛ́ n lɑ? Pisoi
pikɛ́ nɛ́ pɑkɑrɛ kɑḿ lɑ nɛɛ́ íye? Nɛn pɛɛ pisoi ipɑkɑrɛ n wɛɛ́śi, ɑ́m yɛ́ pɛɛ Kirisi ukɛikɔ́.

Uléécɑɑ yɛɛ Pɔɔli wɛɛ́ rɛ ukɛ́ utumɛ
11 Pimɑ́rɛcɔ, kɛ́ nsɛ nɔ́ símisi ɑni kóm tɛ Nsímɛ́ Kɛcirɛ kɑḿ nɛ n kɔ́ɔ́núlɛ̃ ńn kɛsoipipi

kɛḿɛɛ léeri. 12 Ái usoi unyinɛ kɛḿɛɛ kɑm n kõ, ɑ́i kɔ unyinɛ yɛɛ nɛ́ n céesi. Amɑ́ Yeesu
Kirisi yɛɛ nɛ́ n nyísɛ.

13 Nɔ́ mɛnɛẃɑi ricuruu n kõ kumúŋɛ́ kpɛ-i kɑḿ pɛɛ Pisuifi inyɛkii n tíkilɛ.̃ Nɛ pɛɛ

mɛyɑ́nsei Uléécɑɑ icɑ́pinɛ pikɔ́ wéékusɛlɛnlɛ nɛn nɑ́ɑ́si kɛ́ i kpu. 14Nɛ pɛɛ Pisuifi inyɛkii
iyɛ̃ tikilɛnlɛ ɑi tɔ́su nnɛṕuri pikɔ́ nɛ pinɛśɑ́cɔmɛyɑ.̃ Nɛ pɛɛ ńlɑmɑ́lɛ rɛ kɛ́ Pisuifi inyɛkii
n tikilɛ̃ ɑi tɔ́su tɔ́ nɛ Pisuifi picɔ tɔ́ɔ n sɑ́.

15Amɑ́Uléécɑɑ yɛɛ hɑ́i unɛńi kɛfɑ-mɛ nɛ́wɛɛ́ uú nɛ kɛfɑ nɛ́ fénnɛ uu nɛ́ séi rɛ kɛ́ upikɛi
wɑ. 16 Kuu ukɛpipi nɛ́ n nyísɛ uu rɛ kɛ́ riyóó mpuri sɑnɛ pikɔ́ pikɛ́ kɛ ceri, ɑ́m nkpɑ́ni
unyinɛ kɛḿɛɛ hɑ rɛ ukɛ́ mɛsɔhɔ nɛ́ rikpɑ́. 17 Ám kɔ Yerusɑlɛm-pɔ pɛpɛɛ itumɛ n li ɑpi
nɛ́ tisɛ kɛḿɛɛ ritɑɑ́. Amɑ́ Arɑpii kɛtẽ kɑm mɛsɛ nɛ mɛsɛ tɔ́mpɔ ɑm pɛɛ Tɑmɑɑsi kuyu-i
pɛɛri. 18 Iŋmɛ̃ itɑɑni mɛmɑ́ɑ́ kɑm pɛɛ Yerusɑlɛm titɑɑ́ rɛ kɛ́ Piyɛɛ ceri, ɑm pɛɛ ukɛyɔ-i
tonɛ siyɑ́ɑ kɛfi nɛ sinupũ. 19Amɑ́ ɑ́m utumɛ úkɑ ucɔ yɛ,̃ insɑ́ Upíimɑ uwɑ̃ Yɑkupu. 20 Lɛ̃
kɑm nní Uléécɑɑ inipɛɛ-i nɔ́ n wɔ́lu yɛ nsímɛśei lɛ, ɑ́m nnɔ́ɔmɛ wɑi.

21KɑmYerusɑlɛmn yisi, Sirii nɛ Silisii sitẽ kɑḿhɑ. 22 Likumúŋɛ́ kpɛ-i Uléécɑɑ icɑ́pinɛ
pikɔ́ pɛɛ Yutee kɛteni-i ń we ɑ́pi pɛɛ nɛ́ nyu. 23Mɛḱomɛ kɑpí pɛɛ kṍ tɛ uyɛɛ pɛɛ mɛkɛɛ
pi n wéékusɛlɛ̃ yɛɛ nkpéni yóólɛ̃ tɛ pikɛ́ Nsímɛ́ Kɛcirɛ kuú pɛɛ́ nɛ pikópɛ n nɑ́ɑ́si nɛ kɛfɑ
tɛnɛ. 24 Lɛ̃ nnyɑ kɑpi kɛnɛćɑ́ɑ́ Uléécɑɑ pɑkɑrɛ.

2
Pɔɔli nɛ pitumɛ picɔ yɛ kómɛinɛ

1 Am pɛɛ iŋmɛ̃ kɛfi nɛ inɑ mɛmɑ́ɑ́ yisi, tɔ́ nɛ Pɑrinɑpɑsi ɑri Yerusɑlɛm kuyu pɛlɛ, ɑḿ
nɛ Tiiti pɔ̃́ kɔ pɛńɛ. 2 Uléécɑɑ yɛɛ nɛ́ nyísɛ rɛ kɛ́ kei hɑ nnyɑ kɑm lɛ̃ wɑ. Kɑm n tuipɔ,
ɑm pisoi pɛɛ kei mɛyɑ̃́ íyukɔɔ́ n tṹ nɛ iyɑɑ leepɔ ɑm Nsímɛ́ Kɛcirɛ kɑm mpuri sɑnɛ pikɔ́
n símisi ɑsei pi lesɛ. Li we rɛ ɑ́m lɑ lɛ̃ kɑm n wɑi nɛ lɛ̃ kɑm piwɑi m mɑsí likɛ́ mɛẃoo
wɑ. 3 Tiiti yɛɛ kɛnɛḱúrí ń we yɛ Ukirɛki lɛ úu pɛɛ kélɛ.̃ Amɑ́ ɑ́pi nkpɑ́ni ricuruu u ricɔ́ŋ
tɛ ukɛ́ riké. 4Ḿpɑ́ nɛ lɛ,̃ pinyinɛ pɛɛ n kpɑ́rɑ́lɛ̃ tɛ pi Kirisi pikɔ́ lɛ yɛ pɛɛ kɛrɔ́cɔpɛ welɛ.
Lipite pɛ̃ nɛ mɛkɛɛ-mɛ rɔ́ múŋɛsilɛ pikɛ́ yɛ̃́ tɛ íye kɑri Kirisi nɛ ritiki tɔn nɛ tirɔ́pɔ́ɔ we.
Pi nɑ́ɑ́silɛ pikɛ́ isé ilɑsi kɛḿɛɛ rɔ́ pɛsɛpɔ. 5 Tɔ̃́ ɑ́ri nkpɑ́ni nɛ kutu pi ricɔḿpɑ́ fíí. Tɔ lɑ rɛ
Nsímɛ́ Kɛcirɛ ɑsei nnɛí́ ɑkɛ́ nɔ́kɛnɛḿɛɛ́ n we.

6Pisoi pɛɛ kei mɛyɑ̃́ íyukɔɔ́ n tṹ yɛ kɔ pɛɛ́welɛ. Ápi nɛ́ ricɔ́ŋ tɛ kɛ́ linyinɛmpuri wɑ. Nɛ̃́
ɑ́mpiriyu kɑpí pɛɛmɛkɛɛmmɑ́ kpísi kɛ́nɛ linyinɛwɑ. Uléécɑɑ úu yɛ pisoi siyu-i ripɑí uú
nɛ túhɑɑnɛ. 7 Ticuruu pi cerilɛ rɛ Uléécɑɑ yɛ Nsímɛ́ Kɛcirɛ nɛ́ rimmúísɛlɛ rɛ kɛ́ pikécirɛ́
riyóó yɑrɛ kuu Piyɛɛ rimúísɛ rɛ ukɛ́ pikéké riyóó mɛcɔ. 8 Uléécɑɑ yɛɛ Piyɛɛ pɑnsɛsɛ
uutumɛ pikéké kɛḿɛɛ, limɛcɔ kuu kɔ nɛ̃́ pɑnsɛsɛ uutumɛ pikécirɛ́ kɛḿɛɛ. 9 Yɑkupu nɛ
Piyɛɛ nɛ Yohɑni pɛɛ kei we rɛ Uléécɑɑ icɑ́pinɛ piyukɔɔ́. Kɑpi n yɛ̃́ tɛ Uléécɑɑ yɛɛ pikɛi
pɛ̃ nɛ́ rimúísɛ, ɑpi tɔ́ nɛ Pɑrinɑpɑsi yɑ́ɑ́si ɑpi kunípɛ rɔ́ pɑ, ɑi nyísɛ rɛ tɔ rinɔ́ɔ risɛ wɑlɛ.
Ari kómɛinɛ ntɔ́nɛí́ rɛ tɔ́ nɛ Pɑrinɑpɑsi tɔ́ɔ yɛ́ pikécirɛ́ kɛḿɛɛ hɑ, pɛ̃ pɔ́ɔ pikéké kɛḿɛɛ sĩ.́
10 Likɛi lisɛ kɑpi rɔ́ m pisɛ yɛɛ rɛ ɑ́ri kɑpɛ píwɛkɔɔ́ pɛɛ piicɑ́pinɛ-i ń we kɛcɑ́ɑ́ pɑlɛi. Am
kɔmɛsei li wɑi nɛ kɛfɑ kɛsɛ.

Pɔɔli yɛ nɛ Piyɛɛ Antiyɔɔsi-pɔ cɛśi
11Amɑ́ kɛ Piyɛɛ uu Antiyɔɔsi-i ń kɑ, úu mɛwɑi sɔnɛ wɑ, ɑmḿpɑ́ úye inipɛɛ-i u kɛsu rɛ

úu ɑlɑri mɑ́ nnyɑ. 12 Pisoi kɛ Yɑkupu uu n tummɛ pikɛ́ kɛlenɛ n tuimɛ, Piyɛɛ nɛ mpuri
sɑnɛ pikɔ́ pɛɛ yɛ pɛɛ ricɑ́ripi risɛ-i n le. Amɑ́ kɛ Yɑkupu pisɑ́nɛ pɛ̃ ɑpi ń kɑ Piyɛɛ uu pi
yɛnu, uu yɛ pɛɛmpuri sɑnɛ pikɔ́mpí kulukɛcɔ n kɑɑsɛntɛ un pɛpɛɛm pɔ́lɔ́lɛ̃ tɛḿpɑ́ úye
kɑi pisɛ rɛ ukɛ́ riké wuru. 13Pisuifi tɔrɔɔ pɔ́ɔ kɔ umɛcɔ pipékɑɑnkɛɛ loni, ɑ́i nɛ Pɑrinɑpɑsi
pɔ̃́ pɛńɛ uu pikɛcɑ́ɑ́ kɛcɑ́ɑ́mɛwɑi mɛ̃n tikilɛ.̃ 14Kɑmnyɛ̃́ tɛ ɑ́pi Nsímɛ́Kɛcirɛnɛ ɑsei tikilɛ,̃
ɑmpinnɛí́ inipɛɛ-i Piyɛɛmɑɑ rɛ: Pɔ́ɔ nní Usuifi, pɔnmpuri sɑnɛ pikɔ́ isoi icɔ n le, ɑ́i Moisi
isé kɑɑ tíkilɛ,̃ íye kɑɑ yɛ́ pɛɛmpuri sɑnɛ pikɔ́ ricɔ́ŋ tɛ pikɛ́ Pisuifi isoi icɔ li?

Nfɑtɛnɛmɛɛ yɛ Pisuifi nɛmpuri sɑnɛ pikɔ́ riyu lɔ
15 Tɔ̃́ nɛ hɑ́i kɛrɔ́leemɛ-mɛ Pisuifi lɛ, ɑ́ri mpuri sɑnɛ pikɔ́ pɛɛ ɑ́pi Uléécɑɑ n nyu. 16 Tɔ

pɛɛ nyulɛ rɛ ɑ́i usoi nkó yɛɛ isé n tíkilɛ̃ yɛɛ Uléécɑɑ inipɛɛ-i ɑsei ute. Amɑ́ uyɛɛ Yeesu

Kirisi nɛ kɛfɑ n tɛnɛlɛ̃ yɛɛ ɑsei ute. Lɛ̃ nnyɑ kɛ tɔ́ɔ kɔ nɛ kɛfɑ u tɛnɛlɛ̃ tɛ likɛ́ nɛ kei ritiki
tɔkɛ́ nɛ wɑ ɑsei pite Uléécɑɑ inipɛɛ-i. Ái kɑpɛ wɑ rɛ kɑri isé n tíkilɛ̃ nnyɑ. Li we rɛ úkɑ
úu Uléécɑɑ kɛḿɛɛ ɑsei ute rɛ u isé ritiki nnyɑ. 17 Amɑ́ in tɛ tɔ lɑ rɛ tɔkɛ́ Kirisi nɛ kɛfɑ
tɛnɛ tɔkɛ́wɑ ɑsei pite, ɑri yɛńu rɛ tɔ̃́ nɛ kɔ pikópɛkɔɔ́ lɛ. Li pɛɛ nkpéni wɑ yɑrɛ Kirisi yɛɛ
ɑkópɛ ncee rɔ́ nyísɛ nɛɛ́ íye? Ái nkpɑ́ni lɛ.̃ 18Nɛn lɛ̃ kɑḿ pɛɛ n fori pimɔ́mɛ m pɛsɛ, nɛɛ́
mɛnɛćírɛ yɑ́mnɛ rɛ ncɑɑi kɑḿ pɛɛ wɑ. 19Asei yɛ nyɛ rɛ isé íi yɛ́ nkpéni fe ikɛ́ linyinɛ nɛ́
pisɛ. Nɛ ikɛmɛɛ́welɛ yɑrɛ ukpɔkpɔ. Isé iyɛɛ nɛ nkpɔ nɛ́ kɑ. NɛUléécɑɑ nnyɑ nkpéni nfɑ́ɑ
mɑ́lɛ. Tɔ́ nɛ Kirisi tɔ́ɔ kunɑpɛɛ́ḱɔɔ́ kɛcɑ́ɑ́ kpu. 20 Lɛ̃ nnyɑ, ɑ́i nkpéni nɛ̃́ ŋmɑɑ ricuruu nɛɛ́
nfɑ́ɑ mɑ́. Amɑ́ Kirisi yɛɛ kɛnɛḿɛɛ nfɑ́ɑ mɑ́. Kɑi nɛni nɛ n kpísi, Uléécɑɑ kɛpipi kɑḿ nɛ
tɑ́lɛ̃ nnyɑ kɑm nfɑ́ɑ mɑ́. Kɛkɛɛ nɛ́ lɑ ɑkɛ́ nɛ kɛnfɑɑ kpísi ɑkɛ nɛ̃́ nnyɑ hɛ. 21 Nɛ̃́ ɑ́m kɛsi
rɛ kɛ Uléécɑɑ uú nɛ kɛfɑ nɛ́ n fénnɛ, rinɛýu kuu lɔ. In mɛsei rɛ usoi yɛɛ isé ritiki uú nɛ
Uléécɑɑ inipɛɛ-i wɑi ɑsei ute, Kirisi nkpɔ pɔ̃́ nɛmɛẃoo lɛ nkpéni.

3
Isé nɛ nfɑtɛnɛ kɛcɑ́ɑ́ nsímɛ́

1Nɔ̃́ Kɑlɑɑti pikɔ́, ɑníriyɔɔpi nnyɛ!́ Wóo kɛýu lɛ̃ nɔ́ risɔmɑɑsɛ? Nɛn kɔ nɛ Yeesu kɑpi
kunɑpɛɛ́ḱɔɔ́ kɛcɑ́ɑ́ n kɑrii nsímɛ́ nɔ́ símisi cɑ́kɑ́-cɑ́kɑ́. 2 Nsímɛ́ nsɛ kɑḿ lɑ kɛ́ pisɛ kɛ́ kṍ
tɛ kɑni isé n tíkilɛ̃ nnyɑ kɛ Uléécɑɑ uu Unfɑɑsɔnɛ nɔ́ hɛ nɛɛ́ kɑni Nsímɛ́ Kɛcirɛ n kṍ ɑní
nɛ kɛfɑ n tɛnɛ nnyɑ kuu Nfɑ́ɑsɔnɛ nɔ́ hɛ? 3 Nɔ mɛyíkíyiki ɑníriyɔɔpi lɛɛ? Nɔ lɑlɛ nɔkɛ́
nɛUléécɑɑNfɑɑsɔnɛ pitíki korɑɑnɛ ɑni pɛɛ́ nɛ nkpéni pisoi isímɛ́ tɛnɛsɛɛ? 4Yɑrɛmɛẃoo
kɑni nkpéni nní íwɛnnyí lii? Ái rɛ likɛ́mɛẃoo lɛ̃wɑ. 5Kɑni isé n tíkilɛ̃nnyɑ kɛUléécɑɑ uu
Unfɑɑsɔnɛ nɔ́ hɛ nɔn nɛ mɛwɑisɑŋɑ nɔ́kɛnɛḿɛɛ wɑpisi, nɛɛ́ íye? Nɛɛ́ kɑni Nsímɛ́ Kɛcirɛ
n kṍ ɑní nɛ kɛfɑ n tɛnɛ nnyɑ kuu lɛ̃wɑ?

6 Limɛcɔ kɛ Apirɑhɑm uú nɛ Uléécɑɑ kɛfɑ tɛnɛ. Li ukɛcɑ́ɑ́ wɔ́lɑɑlɛ̃ tɛ: Kɛ Apirɑhɑm uú
nɛ Uléécɑɑ kɛfɑ n tɛnɛ nnyɑ kɛ Uléécɑɑ uu u kpísi rɛ ɑsei ute. 7 Lɛ̃ nnyɑ, ɑni kõ ńsɔnɛ rɛ
pɛpɛɛ Uléécɑɑ nɛ kɛfɑ n tɛnɛlɛ̃ pɛɛ Apirɑhɑm pipirɛ̃ yíkíyiki. 8 Li Uléécɑɑ ritɛlɛ-́i mɛkɛɛ-
mɛwɔ́lɑɑlɛ̃ tɛ Uléécɑɑ yɛ́mpuri sɑnɛ pikɔ́wɑisɛ ɑsei pite, kɑpí nɛ kɛfɑ u n tɛnɛ nnyɑ. Lɛ̃
nnyɑ kɛ Uléécɑɑ uu rinɔ́ɔ sɔnɛ ntí Apirɑhɑm pehelɛ rɛ: Pɔ̃́ nnyɑ, nɛ́ kɛtẽ kɛcɑ́ɑ́ sisoipipi
nnɛí́ rinɔ́ɔ sɔnɛ ritikisɛ. 9 Apirɑhɑm yɛ Uléécɑɑ nɛ kɛfɑ tɛnɛlɛ, Uléécɑɑ uu rinɔ́ɔ sɔnɛ u
tikisɛ! Limɛcɔ, píye pin nfɑtɛnɛmmɑ́, uu rinɔ́ɔ sɔnɛ pi tikisɛ yɑrɛ kuu Apirɑhɑm n wɑ.

10 Anɔ́ɔ kópɛ yɛ mpí nnɛí́ pɛɛ n tɑ́lɛ̃ tɛ isé yɛ́ pi yoriyɛ kɛcɑ́ɑ́ welɛ. Li Nléécɑɑsimɛ-́i
wɔ́lɑɑlɛ̃ tɛ: Úye unsɑ́ lɛlɛɛ isé ritɛlɛ́ kɛḿɛɛ n wɔ́lɑɑlɛ̃ nnɛí́ rintiki ukɛ́ kɔ lipikɛi n wɑi,
ɑnɔ́ɔ kópɛ yɛ liute kɛcɑ́ɑ́ welɛ. 11Ái céreisɛ rɛ úkɑ úu yɛ́ isé ritiki uú nɛ Uléécɑɑ inipɛɛ-i
wɑi ɑsei ute. Lɛ̃ nnyɑ kɑi wɔ́lɑɑlɛ̃ tɛ: Usoi nkó yɛɛ ɑsei ute rɛ u Uléécɑɑ nɛ kɛfɑ tɛnɛ
nnyɑ, yɛɛ nfɑ́ɑmɑ́. 12 Ticuruu isé nɛ nfɑtɛnɛ ńn líkɑ pɛńɛlɛ,̃ ɑmɑ́ isé yɛmɑɑ rɛ: Uyɛɛ yɛ́
i rintíki nɛ ikɛtɔ-pɔ kii yɛ́ nfɑ́ɑ hɛ. 13 Kirisi kɛ Uléécɑɑ uu tirɔ́tísí ɑnɔ́ɔ wɑ. Kei kɛ Kirisi
uú nɛ isé ɑnɔɔ kɛḿɛɛ rɔ́ lésɛ. Nléécɑɑsimɛ́ yɛmɛsei mɑɑ rɛ: Pin úye kunɑ kɛcɑ́ɑ́ rinkɔlɔ,
Uléécɑɑ yɛ liute ɑnɔ́ɔ wɑlɛ. 14 Li lɛ̃wɑlɛ rɛmpuri sɑnɛ pikɔ́ pɔ́ɔkɛ́ Yeesu Kirisi kupɛńɛcɔ
kɛḿɛɛ rinɔ́ɔ sɔnɛ kɛ Uléécɑɑ uu Apirɑhɑm n yekei yɛ.̃ Lɛ̃ kɛḿɛɛ tɔn nfɑtɛnɛmmɑ́, tɔ lɛ̃
Nfɑ́ɑsɔnɛ kɛ Uléécɑɑ uu rɔ́ n yekeilɛ̃ yɛnlɛ.

Isé nɛ lɛ̃ kɛ Uléécɑɑ uu pisoi n yekeilɛ̃ kɛcɑ́ɑ́ nsímɛ́
15Pimɑ́rɛcɔ, nɛ lɑ kɛ́ sisoipipi mɛwɑi kɛḿɛɛ linyinɛ kpísi kɛ́ nɛ nɔ́ símisi ɑni kóm. Usoi

un tinɔ́ɔ n wɔi uu yekei yɑrɛ kɑi m pisɛ, úkɑ úu yɛ kɛsi, úkɑ úu yɛ líkɑ rikpɑ́, in kɔ nɛ
kɛsoipipi kɛɛ wɔi ɑkɛ yekei. 16Apirɑhɑm nɛ uupirɛ̃ kɛ Uléécɑɑ uú pɛɛ kɔ nɛ lisɔnɛ lɛ̃ kuu
n yekeilɛ̃mɛ̃.́ Ái wɔlɑɑlɛ̃ tɛApirɑhɑmnɛ upipirɛ.̃ Lɛ̃nnyɑ, ɑ́i pisoi kulúimɛkɔ́ kɑi wɔ́lɑɑlɛ,̃
uupirɛ̃ usɛmɛkɔ́ kɑi wɔ́lɑɑlɛ.̃ Uupirɛ̃ uyɛɛ Kirisi. 17Mmɛ̃ kɑm ń lɑ kɛ́ nɔ́ símisi yɛ nkpéni
mmú: Uléécɑɑ yɛ mɛkɛɛ-mɛ wɔilɛ uu yekei yɑrɛ kɑi m pisɛ. Likɛpirɛ, ɑi wɑi iŋmɛ̃ pílɛ
pílɛ mɛnɑ nɛ ɑfɛɛtɑɑni, Moisi isé pɔ́ɔ pɛɛ kɛlenɛ leeri. Íi yɛ́ fe ikɛ́ lɛ̃ kɛ Uléécɑɑ uu ń lɑ
ukɛ́ wɑ cɑɑi. Insɑ́ lɛ,̃ Uléécɑɑ rinɔɔ kuu n yekei yɛ́ rinnɑŋɛ pɑɑ. 18 In tɛ isé kɛ usoi uu yɛ

ritiki Uléécɑɑ uu pɛɛ́ nɛ lɛ̃ kuu u n yekeilɛ̃ u pɑ, li pɛɛwɑlɛ rɛ Uléécɑɑ úu urinɔɔ cirɛ kuu
n yekei ritiki. Amɑ́ kɛ Uléécɑɑ uu mɛkɛɛ-mɛ n yekei nnyɑ kuu Apirɑhɑm ípɛɛlɛɛ́ nyísɛ
uu lɛ̃ kuu u n yekeilɛ̃ u wɑi.

19 In lɛ,̃ yo nnyɑ kɛ isé ii pɛɛ nkpɑ́ni we? Iyɛ̃ nkɔ́ mɛɛ rɛ ikɛ́ mɛwɑi mɛɛ ɑ́mɛ Uléécɑɑ
mɛlɑ-i ń we pisoi n nyísɛlɛ,̃ Apirɑhɑm upirɛ̃ uyɛ̃ kɛ Uléécɑɑ uu lisɔnɛ n yekeilɛ̃ uú hɑ nɛ
tuiri. Piléécɑɑtumɛ pɛɛ isé iyɛ̃pisoi cereisɛ. Usoi unyinɛ yɛɛ pɛɛ́nɛUléécɑɑnnɔɔn símisi
kɑpí nɛ ritiki ɑpí nɛ símisi. 20Pin nɛ usoi rintiki ɑpí nɛ linyinɛwɑi, li nyísɛ rɛ pɛpɛɛ pikɛi
n wɑi yɛ kulúi welɛ. Amɑ́ Uléécɑɑmɛcirɛ yɛɛ rinɔ́ɔ piyekei kɛḿɛɛ pikɛi wɑi.

Yo nnyɑ kɛ isé ií we?
21 Lɛ̃nnyɑ, tɔkɛ́ nkpéni rɛ isé íi Uléécɑɑ rinɔɔ kuu n yekei ritikii? Ái nkpɑ́ni lɛ.̃ Pin pɛɛ

isé inyinɛ n wɑ yɛɛ yɛ́ usoi nfɑ́ɑ n hɛ, i yɛ́ pɛɛ fe ii usoi Uléécɑɑ inipɛɛ-i wɑisɛ ɑsei ute.
22 Amɑ́ Uléécɑɑ Nsímɛ́ ritɛlɛ́ yɛ mɑɑ rɛ mɛwɑi kópɛ nnɑŋɛ mɛɛ kɛtẽ nnɛí́ múílɛ.̃ Li pɛɛ
lɛ̃wɑlɛ rɛ pisoi mpí nnɛí́ pɛɛ yɛ́ Yeesu Kirisi nɛ kɛfɑ n tɛnɛ pɛɛ yɛ́ lɛ̃ kɛ Uléécɑɑ uu pi n
yekeilɛ̃ yɛ.̃

23Nfɑtɛnɛ ituŋɛ ikɛ́ kɛlenɛ n tu, isé yɛ pɛɛ rɔ́ hɑ́nɑɑlɛnlɛ yɑrɛ pikpɑniikɔ́, in tɔ́mɛ̃́ likɛ́
hɑ nɛ tu pɛɛ́ uyɛ-i kɛ Uléécɑɑ uu yɛ́ rɔ́ n nyísɛ rɛ tɔkɛ́ Yeesu nɛ kɛfɑ tɛnɛ. 24 Lɛ̃ nnyɑ, isé
yɛɛ rɔ́ nyɔ́i ɑí hɑ nɛ Kirisi ikɑmɛtuŋɛ tulu. Uyɛ̃kɑri yɛ́nɛ kɛfɑ tɛnɛ ɑrí nɛUléécɑɑ inipɛɛ-i
wɑi ɑsei pite. 25Kɑri nkpéni nní nɛ Kirisi kɛfɑ pitɛnɛmmɑ́ɑ́lɛ̃nnyɑ, ɑ́ri nkpéni urɔ́nyɔ́lɛ
uyɛ̃mɛkɔ́-i we.

26 Li we rɛ nɔ nkpéni nɔ́nnɛńɛí́ Uléécɑɑ sipipi lɛ, kɑni Yeesu Kirisi nɛ kɛfɑ n tɛnɛ nnyɑ.
27 Nɔ́ mpí nnɛí́ nɔ́ɔ nní Kirisi kupɛńɛcɔ kɛḿɛɛ míni n wɔ́lɛ, nɔ́ nɛ uyɛ̃ nɛ pɑnsɛlɛ pisɛ.
28 Lɛ̃nnyɑ, ɑ́i nkpéni we rɛ nkó yɛ Usuifi nɛɛ́mpuri sɑnɛ ukɔ́, nɛɛ́ ulɑ́si nɛɛ́ uyɛɛ umɛcirɛ
n te nɛɛ́ utisi nɛɛ́ unɔ́si. Nɔ nkpéni mɛyíkíyiki pisɛ lɛ, kɑni Kirisi Yeesu nɛ kɛfɑ n tɛnɛ
nnyɑ. 29 In tɛ nɔmɛsei Kirisi pikɔ́ lɛ, nɔ kɔ Apirɑhɑm pipirɛ̃ lɛ. Nɔ́ɔ lɛ̃ kɛ Uléécɑɑ uú pɛɛ́
Apirɑhɑm nɛ upipirɛ̃ n yekeilɛ̃ te.

4
1Mmɛ̃kɑmnní lɑ kɛ́mɑɑ rɛ: Usoi unsɑ́ kɑhɑnɛmpɑpisi kuu pɛɛ ikúlɑnlũ li, úu ulɑ́si nɛ

ńkɑ kɛḿɛɛ kóólɛlɛ,̃ in kɔ nɛ uyɛɛḿpɑ́ yo te. 2Ḿpɑ́ nɛ lɛ,̃ pinyinɛ pɛɛ yɛ́ u nyɔi ɑpi ukɛcɑ́ɑ́
m pɑílɛ̃ ɑí hɑ nɛ kumúŋɛ́ kpɛ̃ kɛ usɑ́ɑ uu n yekei tulu. 3 Limɛcɔ kɛ tɔ́ɔ kɔ pɛɛ́ we yɑrɛ
siwɑ̃́ síńsɑ́. Kɛtẽ nkɛ́ kɛcɑ́ɑ́, ńnɑŋɛ likɔ́ ilɑsi kɑrí pɛɛ le. 4 Amɑ́ kɛ ituŋɛ ii n tu, Uléécɑɑ
yɛ Ukɛpipi tummɛlɛ unɔ́si unyinɛ uu kɛ mɑru ɑpí nɛ isé kɛ múlú 5 kɛkɛ́ nɛ pɛ̃ kɛ isé ii
ilɑ́si n tónsɛlɛ̃ n fénnɛ, kɛkɛ́ kɔ nɛ lɛ̃ kɛḿɛɛ rɔ́ m pɑnsɛsɛ Uléécɑɑ sipipi nnyɑ. 6 Kɑni kɔ
nní Uléécɑɑ sipipi nnyɑ kɛ Uléécɑɑ uu nɔ́ɑnɛḱíŋ kɛḿɛɛ Ukɛpipi Nfɑɑsɔnɛwɑ nn sélei rɛ:
Sɑ́ɑ! Sɑ́ɑ! 7 Lɛ̃ nnyɑ, ɑ́ni kɔ nkpéni pilɑ́si, nɔ usipipi lɛ. Nɔn usipipi, nɔ kɔ Uléécɑɑmɛlɑ
kɛḿɛɛ umɛmɑ́ pite lɛ, mɛmɑ́mɛ̃ kuu usipipi n yekeilɛ.̃

Lɛlɛɛ Kɑlɑɑti pikɔ́ kɛḿɛɛ Pɔɔli nfɑsimɛ́ n tɑnɑɑlɛ̃
8 Nɔ pɛɛ mɛkɛɛ welɛ ɑ́ni Uléécɑɑ nyu. Piléé pinyinɛ ilɑsi kɑní pɛɛ le ɑ́pi kɔ pɛɛ

mɛyíkíyiki piléécɑɑ. 9 Lɛ̃ nnyɑ kɑni nní Uléécɑɑ n céri nɛɛ́ kɛ uyɛ̃ uu nní nɔ́ n céri nɔ́
kɔ nkpéni kɛtẽ kɛcɑ́ɑ́ ńnɑŋɛ likɔ́ kɛḿɛɛ pɛlɛ ɑní hɑ liilɑsi pilukɛ kpɑ́ɑ́? Ńnɑŋɛ mmɛ̃
ńn líkɑ kuwɑi we, ńn kɔ líkɑ tu. 10Nɔ mɛyɑ́nsei siyɑ́ɑ sinyinɛ nɛ iwɑ́rɛ inyinɛ nɛ ɑŋmɛ̃
ɑnyinɛ wɛɛ́lɛ ɑni wɑisɛ inyɔ́ɔnsɛtuŋɛ! 11 Li nfɑsimɛ́ nɛ́ we rɛ pinɛḱɛi kɑḿ nɛ nɔ́kɛnɛḿɛɛ
rinŋmɔ́ɔ́pú ɑ́pi kɑpɛmɛẃoo wɑ!

12 Pimɑ́rɛcɔ, nɛ nɔ́ pisɛ rɛ ɑni mɛnɛćɔ mmɛ́ n we. Nɛ̃́ nɛ kɔ nɔ́mɛnɛćɔ isé ilɑsi kɛḿɛɛ
welɛ. Áni ncɑɑi ńkɑ nɛ́wɑ. 13Ani léisɛ rɛ nɛ pɛɛ utóikɔ́ lɛ, pɛɛ́ uyɛ-i kɑḿpɛɛmɛfoí Nsímɛ́
Kɛcirɛ nɔ́ rin-yóó. 14Kɑḿpɛɛ lɛ̃mpɔ́ɔ́lú, ɑ́mpɛɛ kúpɑí mɛtɛ́we. Amɑ́ ɑ́ni nɛ́ níŋni ɑ́ni kɔ
nɛ́ ŋmɛriyɛ. Nɔ nɛ íwɛ nɛ́ lilɛ, ticuruu ɑni kɔ nɛ́ yɔ́su yɑrɛ Uléécɑɑtumɛ unyinɛ nɛɛ́ yɑrɛ
nɛ Kirisi Yeesu lɛ. 15Mɛýe kɛ nɔ́nnɛṕɔ́ɔnɑrɛmmɛ̃ nn pɛlɛ? Nɛ̃́ ŋmɑɑ nɛɛ́ yɛ̃ tɛ nɔn pɛɛ́ n
fenɛ, nɔ́ pɛɛ ricuruu nɔ́inɛńípɛɛ lésɛntɛ ɑni nɛ́ pɑ. 16Kɑmnsímɛśei nɔ́ n símisi nnyɑ kɑm
pɛɛ nkpéni pɑnsɛ nɔ́unɛĺɑ́ɑrɔ, nɛɛ́ íye? 17Ńlɑmmɛ̃ kɑpi nní nɔ́kɛnɛćɑ́ɑ́mmɑ́ nnɑŋɛ ńn

lisɔnɛ linyinɛ. Pi lɑlɛ pikɛ́ tɔ́ nɛ nnɔ̃́ túúnnɛ nɔkɛ́ pɛɛ mɛyɑ̃́ pin n lɑ. 18 Li nyɑḿ tɛ ɑ́ni
kɑpɛ yɛ píkɑi lisɔnɛ nɛ sikɑ̃́ wɑ, ɑ́i rɛ pɛɛ́ uyɛ-i kɑm nɔ́kɛnɛḱúrí ń we ŋmɑnɛ. 19 Sinɛṕipi,
nɛ kɔ nɛ nɔ̃́ nnyɑ ntóósi kómɛilɛ yɑrɛ unɔ́si kɛmɛmɑ́rɛnlõ ɑmɛ n kɛh́ɛni. Lɛ̃ kɑi yɛ́ nɛ́ n
we ɑní hɑ nɛ pipele tɛnɛ, ɑní nɛ Kirisi mɛwee nɔ́kɛnɛḿɛɛ n nyísɛlɛ.̃ 20 Li ripɔ́ɔ nɛ́ we rɛ
kɛ́ pɛɛ kumúŋɛ́ nkú-i nɔ́kɛnɛḿɛɛ n we kɛ́ céri lɛ̃ kɑm yɛ́ nɔ́ n símisi. Ám nyu íye kɑm yɛ́
nɔ́ wɑ.

Icélɑɑ yɛɛ Akɑɑ nɛ Sɑrɑ nsímɛ́ kɛḿɛɛ ń we
21Nɔ́ɔ nní n lɑ isé ikɛ́ nɔ́kɛnɛćɑ́ɑ́ ńnɑŋɛ m mɑ́ kɑḿ lɑ kɛ́ pisɛ rɛ nɔ pɛɛ kómɛi lɛ̃ kii n

símisii? 22 Likumúŋɛ́ rɛ li wɔlɑɑlɛ̃ tɛ Apirɑhɑm yɛ piŋmɑ́nɛ pitɛ́mɑ́ri. Ulɑ́si Akɑɑ yɛɛ usɛ
nɛ u mɑri, uunɔsi Sɑrɑ yɛɛ umɛcirɛ n te pɔ́ɔ nɛ ucɔ u mɑru. 23 Kɛsoipipi mɛlɑ kɛḿɛɛ kɛ
Akɑɑ uu uuŋmɑ́nɛ mɑri. Amɑ́ Uléécɑɑ rinɔɔ kuu n yekei kɛcɑ́ɑ́ kɛ Sɑrɑ pɔ́ɔ uukɔ́ mɑ́ri.
24 Nsímɛ́ mmɛ̃ nnyinɛcɔ yɛ mmú: Pinɔ́si pɛ̃ kɛtɛ́ yɛ ɑnɔ́ɔ ɑtɛ́ kɛ Uléécɑɑ uu n yekei lɛ.
Nkómɛinɛ foí mmɛ̃ kɛUléécɑɑ uú nɛ pisoi Sinɑyi riyɔpɛ kɛcɑ́ɑ́ sée Akɑɑ uú nɛ siwɑ̃́mɑru
silɑ́si. 25Akɑɑ yɛweyɑrɛArɑpii kɛtẽ-pɔ Sinɑyi riyɔpɛ. U kɔweyɑrɛ kuyunkú kɑpi yɛnɛni
nní n sée rɛ Yerusɑlɛm. Ku nɛ kupikɔ́ yɛ isé pilɑsi lɛ. 26Amɑ́ Yerusɑlɛm yɛɛ kɛyómɛcɑɑ-
pɔ ń we nɛ upikɔ́ yɛ pimɛcirɛ telɛ. Kuyu kpɛkpɛɛ nkpéni we yɑrɛ urɔ́ni. 27 Lɛ̃ nnyɑ kɑi
wɔ́lɑɑlɛ̃ tɛ:
Pɔ́ unɔ́si nyɑpi nkó
yɛɛ úu píkɑi m mɑ́rɑɑlɛ,̃ ɑ yisi ɑ cɔ.
A mpɔ́ɔnɑrɛ nɛ ricɑ́ɑ́i.
Pɔ̃́ kɛmɛmɑ́rɛnlõ ɑ́mɛ píkɑi n kɛh́ɛnlɛ!̃
Unɔ́si kɛ ulɑ úu ń lɑ sipipi yɛ ulɑkɔ́ sikɔ́ kulúi feriyɛ.

28 Pimɑ́rɛcɔ, nɔ̃́ nɛ Uléécɑɑ rinɔɔ kuu n yekei nnyɑ usipipi lɛ Isɑɑki mɛcɔ. 29Uyɛ̃ kɑpi
kɛsoipipi mɛlɑ kɛḿɛɛ m mɑ́ri yɛ uyɛ̃ kɛ Nfɑ́ɑsɔnɛ nn n tíyɛsɛ ɑpi mɑ́ru lémɑɑlɛnlɛ hɑ́i.
Lɛ̃ kɑí we nɛ nɛni-mɛ. 30 Íye kɛcirɛ kɑi pɛɛ wɔ́lɑɑlɛ?̃ Li wɔlɑɑlɛ̃ tɛ: A unɔ́silɑsi nkó nɛ
uuŋmɑ́nɛ lɑkɑsɛ, li we rɛ ulɑ́si uŋmɑ́nɛ nɛ uyɛɛ umɛcirɛ n te ukɔ́, ɑ́pi yɛ́ ikúlɑnlũ kɛsẽ́ li.
31 Pimɑ́rɛcɔ, lɛ̃ nnyɑ tɔ̃́ ɑ́ri ulɑ́si uyɛ̃ sipipi. Tɔ uyɛɛ umɛcirɛ n te sikɔ́ lɛ.

5
Áni kɑpɛ ilɑ́si kɛḿɛɛ n we

1Kirisi yɛ ilɑ́si kɛḿɛɛ rɔ́ lésɛlɛ rɛ tɔkɛ́mɛyíkíyiki mɛrɔ́círɛ n te. Lɛ̃ nnyɑ, ɑni n we nɔn
pɑ́ɑ́pú, ɑ́ni kɑpɛ kɔ nɔ́mɛnɛćírɛ ilɑ́si kɛḿɛɛ pitɑnɛ rikpɑ́.

2Ani kutu ricɔ, nɛ̃́ Pɔɔli kɛ́ nɔ́ símisi ɑni kóm tɛ nɔn n tíyɛ pin n kérii, Kirisi úu pɛɛ líkɑ
nɔ́ yóriyɛ. 3Nɛ́ kɔ pimɑ́ɑ nɔ́ rikpɑ́ rɛ úye un n tíyɛ pin u rinké, isé nnɛí́ kɑi pɛɛ pisɛ rɛ ukɛ́
ritiki. 4Nɔ́ɔ nní ń lɑ rɛ nɔkɛ́ isé ritiki nɔkɛ́ nɛUléécɑɑ inipɛɛ-i wɑ ɑsei pite, nɔ́ nɛ Kirisi yɛ
túúnnɛlɛ ɑni Uléécɑɑ ipɛɛlɛɛ́ pɑɑ. 5 Tɔ́ɔ nní nɛ kɛfɑ u n tɛnɛlɛ,̃ tɔ̃́ nɛmɛ̃́ tɛ u yɛ́ rɔ́ wɑisɛ
ɑsei pite. Nfɑ́ɑsɔnɛmɛɛ tíyɛsɛlɛ̃ kɑri mɛ̃́ tɛ Uléécɑɑ yɛ́ ntɔ́fɑtɛnɛ nnyɑ rɔ́wɑisɛ ɑsei pite.
6 Kirisi Yeesu kupɛńɛcɔ kɛḿɛɛ, nké nɛɛ́ nkécirɛ́ ńn yɛ líkɑ yoriyɛ. Lɛlɛɛ kulɑ́ɑ m mɑ́ yɛɛ
usoi ukɛ́ nfɑtɛnɛmmɑ́mɛɛ ńlɑ n nyísɛlɛ.̃

7Nɔ korɑɑnɛlɛ ńsɔnɛ hɑ́i. Wóo nkpéni nsẽ́ nɔ́ púnɛisɛ un nɛ nɔ́ yúlu rɛ ɑ́ni kɑpɛ ɑsei
ritiki? 8Nsímɛ́mmɛ̃ kɑpí nɛ nní ɑtu nɔ́ n tɑkɑi ńn Uléécɑɑ yɛɛ nɔ́ n séi kɛḿɛɛ léeri. 9 Pi
yɛmɑɑ rɛ: Nkpɔ́nɔ́tɔ pitɛ fíí pɛɛ yɛ kukpɛɛ́cɑri nnɛí́ nyɛṕukusɛ. 10Amɑ́ḿpɑ́ nɛ lɛ,̃ nɛ nɛ
Upíimɑ tɑ́lɛ̃ tɛ nɔ sɔ́nti nɔkɛ́ ncée sɔnɛ kɛḿɛɛ pɛɛmɛ. Amɑ́ uyɛɛ nní nɔ́ n cɔ́ŋlɛ,̃ tɛ úye
kɛcirɛ loo, Uléécɑɑ yɛ́ kutu u ripɑsɑ.

11 Pimɑ́rɛcɔ, nɛn pɛɛ́ n céési rɛ li pisɛ rɛ pisoi pikɛ́ kérii, yo nnyɑ kɑpi yɛ́ pɛɛ nkpɑ́ni
nɛ́ n wéékusɛlɛ?̃ Nɛn lɛ̃ n céési, Kirisi nkpɔ kunɑpɛɛ́ḱɔɔ́ kɛcɑ́ɑ́ ńn yɛ́ pɛɛ úkɑ kɛḿɛɛ
ɑwólɛ nsímɛ.́ 12 Pɛpɛɛ nní nɔ́ n cɔ́ŋlɛ̃ tɛ ɑni kérii ɑ́pi kɑpɛ nɛ piké ŋmɑnɛ ripɑ́. Pikɛ́
mɛsɛ pimɛcirɛ cɑmɛsi!

13 Pimɑ́rɛcɔ, Uléécɑɑ yɛ ilɑ́si kɛḿɛɛ nɔ́ lésɛlɛ rɛ ɑni nɔ́mɛnɛćírɛ n te. Ḿpɑ́ nɛ lɛ,̃ ɑ́ni
kɑpɛ nɛ riwɑ́ɑ́nɑ́ rɛ nɔ nɔ́mɛnɛćírɛ te nnyɑ ɑní nɛ lɛ̃ kɑni n kɑ́ipinkɛɛ n wɑi. Amɑ́ ɑni n

lɑkɑɑnɛ nɔn kɔ pikɛi wɑpɑɑnɛ. 14Nsímɛ́nsɛ kɛḿɛɛ kɛ isé nnɛí́ ií we. Lɛlɛɛ rɛ: A upɔ́cɔ n lɑ
yɑrɛ ripɔ́cúruu. 15Amɑ́ nɔn nɔ́mɛnɛćɔpɛcirɛ n kɛh́ɛnnɛ nɔn n tɑkɑinkɛɛ, ɑni nɔ́mɛnɛćírɛ
tĩ. Insɑ́ lɛ,̃ nɔ́ nɔ́mɛnɛćírɛ kónɑɑnɛ.

Nfɑ́ɑsɔnɛmɛlɑ nɛmɛrɔ́lɑ cirɛ
16 Lɛ̃ nnyɑ, nɛ lɑ kɛ́ nɔ́ símisi rɛ ɑni tíyɛ Nfɑ́ɑsɔnɛ nkɛ́ nɔ́ n séni, ɑ́ni yɛ́ pɛɛ́ uyɛ-i

nɔ́linɛḱɑ́ipi-kɑ́ipi n wɑi. 17 Ái lɛ̃ kɑni ń lɑ kɛ Nfɑ́ɑsɔnɛ nń lɑ. Ái kɔ Nfɑ́ɑsɔnɛ lilɑlɑ kɛ
nɔ́ɔ kɔ lɑ. Nfɑ́ɑsɔnɛ lilɑlɑ nɛ lɛ̃ kɛ kɛsoipipi ɑkɛ ń lɑ ɑ́i yɛ risɑ́nɛ. Lɛ̃ kɑí we nnyɑ kɑ́ni
yɛ fe nɔkɛ́ lisɔnɛ kɑni ń lɑ n wɑi. 18 Amɑ́ in Nfɑ́ɑsɔnɛ mɛɛ nɔ́ séni, isé íi pɛɛ kɔ ńnɑŋɛ
nɔ́kɛnɛćɑ́ɑ́mɑ́.

19Lɛ̃kɛ kɛsoipipi likɑ́ipi-kɑ́ipi ɑi yɛn léemɛ ɑí n nyɑ́ni kpɑ̃́ii yɛnní: Iwɑ́sɑ́piwɑpɑɑnkɛɛ
nɛ mɛḱpɛrinkpɛwɑi nɛ mɛsɛicirɛẃɑi, 20 nɛ piléényɔ́ɔnsɛ nɛ mɛnírihélɑɑwɑi nɛ ilɑ́ɑrɔ
piwɑpɑɑnɛ nɛ picɛŋ́ɑɑnkɛɛ nɛ kufɑtoi nɛ kuwɔ́i nɛ íkɛŋɛnɛ nɛ pikóólɛntɛnɛ nɛ pitele
siwúípi piwɑpɑɑnkɛɛ 21 nɛ ucɔ likɔ́ pikɑ́ipinkɛɛ nɛ pítɑ nirɛ́ nɛ pilukɛ cɑɑinkɛɛ nɛ ɑnyɑ̃́
nɛ lilinyinɛcɔ. Nɛ lɑ kɛ́ nɔ́ péhelɛ yɑrɛ kɑm pisímɛ́ nɔ́mmɑsí rɛ: Pɛ̃nnɛí́ pɛɛ limɛwɑi mɛ̃
n wɑpisi ukɑ úu Uléécɑɑ iyɔɔpi kɛḿɛɛmɛlonɛmɑ́.

22Amɑ́ lɛ̃ kɛ Nfɑ́ɑsɔnɛ pɔ́ɔ yɛ usoi n hɛ yɛ nní: Ńlɑ nɛmpɔ́ɔnɑrɛ nɛ nkíŋniŋɛ nɛḿpurɛ
nɛ kusoi piwɑi nɛ nfɑnɑrɛ nɛ ɑsei pitiki 23 nɛ ńniŋɛ nɛ mɛcírɛ pimúlú. Isé íi mɛwee
mɛ̃ kɛsu. 24 Kirisi Yeesu pikɔ́ yɛ pimɛwee nɛ pililɑlɑ nɛ pilikɑ́ipi-kɑ́ipi pikpíkɛ́ mɑsilɛ
ɑpi kunɑpɛɛ́ḱɔɔ́ kɛcɑ́ɑ́ kɑrii. 25 Nfɑ́ɑsɔnɛ mɛɛ Uléécɑɑ nfɑɑ rɔ́ hɛɛlɛ.̃ Lɛ̃ nnyɑ, tɔkɛ́ tíyɛ
nkɛ́ rɔ́ n séni. 26 Ári kɑpɛ pɑnsɛ píyuwɛĺɑɑ tɔkɛ́ mɛrɔ́cɔpɛcirɛ ɑnɔ́ɔ n wɛĺɑɑnɛ tɔn kɔ
mɛrɔ́cɔpɛcirɛ kufɑtoi wɑpɑɑnɛ.

6
Ani ncɔni n lɛńɑɑnɛ

1 Pimɑ́rɛcɔ, nɔ́mpí kɛ Nfɑ́ɑsɔnɛ nn nní ń séni, nɔn yɛ unyinɛ n yɛ̃ un ɑkópɛ n wɑi, ɑni
yɛm purú ɑní nɛ ncée sɔnɛ-i u pɛsɛri. Ani yɛ nɔ́mɛnɛćírɛ tĩ tɛmɛwɑi mɛ̃mɛcɔ ɑ́mɛ kɑpɛ
nɔ́ lɛɛmɛ. 2Ani ncɔni n lɛńɑɑnɛ. Lɛ̃ kɑni yɛ́ nɛ Kirisi isé rintíki yɛ lɛ.̃ 3Úye un mmúsu rɛ
úu kusɑ we, kúu kɔ pɛɛ líkɑ tu, umɛcirɛ kuu kírɑɑsɛ. 4Ḿpɑ́ úye ukɛ́ yɛ uricuruu mɛwee
ripɑí. Un n yɛ̃ tɛ li rikɔ́kɔri we ukɛ́ umɛcirɛ nɛmúŋɛisɛnɛ, ɑ́i kɑpɛ nɛ picɔ. 5 Li we rɛḿpɑ́
úye yɛɛ yɛ́ céri uu símisi lɛ̃ kuu n wɑ.

6Li pisɛ rɛ usoi nkó kɑpi UléécɑɑNsímɛ́ n céési ukɛ́ ulikɔ́ nɛ uucélɑɑ kɛcɑ́ɑ́ pípɑí n lɛńi.
7 Áni kɑpɛ nɔ́mɛnɛćírɛ kirɑɑsɛ, ɑ́pi yɛ Uléécɑɑ sɛńnyi. Lɛ̃ kɛ usoi uu n lukɛsi kuu yɛ

kpɑsi. 8 Úye un umɛlɑ likɔ́ n lukɛsi, uu umɛlɑ likɔ́ yɛńu. Amɑ́ úye un Nfɑ́ɑsɔnɛ likɔ́ n
lukɛsi, uu Nfɑ́ɑsɔnɛ mɛlɑ yɛnu, lɛlɛɛ nní nfɑ́ɑ tɛnɛcirɛ.́ 9Mɛwɑi sɔnɛ piwɑi ɑ́pi kɑpɛ yɛ
rɔ́ pi. Li we rɛ tɔn lɛ̃ piwɑi nɛ n ŋmɔ́ɔ́púlɛ,̃ ituŋɛ yɛ sɔ́ntilɛ, ḿpɑ́ úye ukɛ́ lɛ̃ kuu n lukɛsi
kpɑsi. 10 Lɛ̃nnyɑ kɑi nkpéni nní lɛ̃ kuwɑi ń we, tɔkɛ́ pisoi nnɛí́ ńlɑ n nyísɛlɛ,̃ ɑí nɛ tɔ́su tɔ́
nɛ pɛ̃ tɔ́ɔ Kirisi nɛ kɛfɑ n tɛnɛlɛ.̃

Icélɑɑ tɔrɔɔ nɛ iyɑ́hɑɑ
11 Ani ripɑí lɛ̃ kɑm nkpéni tinɛćúruu nɛ kunɛńípɛ nɔ́ n wɔ́i mɛkónɛ mɛkónɛ. 12 Mpí

nnɛí́ pɛɛ n wɛɛ́śi rɛ pisoi pikɛ́ pi pɑkɑrɛ pɛɛ nɔ́ cɔ́ŋlɛ̃ tɛ ɑni kérii. Ápi lɑ pikɛ́ Kirisi nkpɔ
kunɑpɛɛ́ḱɔɔ́ kɛcɑ́ɑ́ nnyɑ íwɛ inyinɛ li. 13 Pikéké pɛ̃ ricuruu ɑ́pi isé tíkilɛ,̃ ɑmɑ́ pi pɛɛ́ lɑ rɛ
nɔ́ɔkɛ́ kérii pikɛ́ nɛ nɔ́pinɛḱé pɛ̃ nnyɑ rikɔ́kɔri n wɑi. 14 In nɛɛ́, kɛ Upíimɑ Yeesu Kirisi
uu kunɑpɛɛ́ḱɔɔ́ kɛcɑ́ɑ́ n kpu ŋmɑnɛ yɛɛ nɛ̃́ tikɔ́kɔri wɑisɛ. Líkɑ licɔ ɑ́i likɛcɑ́ɑ́ kpɑ́lɛ.̃
Kunɑpɛɛ́ḱɔɔ́ kɛcɑ́ɑ́ nkpɔ mɛɛ tíyɛsɛ kɛ kɛtẽ kɛcɑ́ɑ́ likɔ́ ɑ́i kɔ nkpéni kɛnɛḿɛɛ kulɑ́ɑ kúkɑ
mɑ́, ɑ́m kɔ nkpéni pikɑ́ipinkɛɛ li kpɑ́lɛ.̃ 15 Ái nké nɛɛ́ nkécirɛ́ yɛɛ linyinɛ yoriyɛ, ɑmɑ́
Uléécɑɑ ukɛ́ rɔ́ pɑnsɛsɛ pisoi fɑlɛ yɛɛ yɛ yoriyɛ. 16Mpí nnɛí́ pɛɛ piisoi kɛḿɛɛ nsímɛ́mmú
n tíkilɛ̃ kɑḿnɛwelu rɛ Uléécɑɑ ukɛ́ nkíŋniŋɛ pi hɛ uu kɔ íwɛ pi téni. Nkíŋniŋɛ nɛ píwɛtu
pikɛ́ kɔ Uléécɑɑ kuyu Isirɑyɛɛli kɛcɑ́ɑ́ n we.

17Kɑi nɛni nɛ n kpísi, úkɑ úu kɑpɛ picɔ́ŋ nɛ́ rikpɑ́. Iwɔ́i yɛ inɛṕiŋɛ kɛcɑ́ɑ́ nyísɛlɛnlɛ rɛ
nɛ Yeesu kɛcɑ́ɑ́ íwɛ lilɛ.

18 Pimɑ́rɛcɔ, Urɔ́píimɑ Yeesu Kirisi ukɛ́ ípɛɛlɛɛ́ nɔ́ nyísɛ. Amí.



Efɛɛsi 1:1 229 Efɛɛsi 1:14

Títɛlɛ́ kɛ Pɔɔli uu Efɛɛsi pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

Uléécɑɑ icɑ́pinɛ yɛɛ pɛɛ Efɛɛsi-pɔ, mɛkɛɛ Asii kɛteni-i ń we kɛ Pɔɔli uu rítɛlɛ́ ntí wɔ́i un
Rɔm kuyu-i kukpɑniilee-i we. Kirisi pikɔ́ pɛɛ ɑ́pi Pisuifi nɛ pɛpɛɛ Pisuifi kuu ri pɑpɔlɛ.̃
Mɛyɑ̃́ kɛ rítɛlɛ́ ntí ɑri pikɛi mɑ́, ɑnɔ́ɔ sɔnɛ mɛtikisɛ kɑpí nɛ ri n kóri nnyɑ (1:3-14).
Kɛkorɑɑnɛ kɛ-i kɛ Pɔɔli uu píyulɑlɛ ncee Yeesu mɛtiki kɛḿɛɛ pisoi nyísɛ (1:9). Uléécɑɑ
yɛ ncée mmɛ̃ isɔɔlú wɑlɛ ukɛ́ kɛlenɛ kɛtẽ nɛ kɛyómɛmɔ̃ (1:4). Amɑ́ Uléécɑɑ yɛɛ nɛ Yeesu
Kirisi ritiki uú nɛ ncée mmɛ̃ tɔ́ nyísɛ. Pɔɔli yɛɛ lɛ̃ tɔ́ riyóó.

Ifɑɑci iyɛ̃mɛkériinɛ yɛmmɛ:́
1. Pɔɔli yɛ lɛ̃ kɛ rinɔ́ɔ risɛ ɑri yɛ́ n fe ɑri ń we Yeesu Kirisi nkpɔ kunɑpɛɛ́ḱɔɔ́ kɛcɑ́ɑ́ nnyɑ

nyɛrɛlɛ uu símisi. Kirisi pikɔ́ pɛɛ ɑ́pi Pisuifi nɛ Pisuifimpuri pikɔ́ yɛ pɑnsɛlɛmpuri
nsɛ pikɔ́. Lisɔnɛ lisɛ kɑpi Uléécɑɑ kɛḿɛɛ yɔ́su. Kirisi yɛ ilɑ́ɑrɔ kumɛlɛ rilɑ́ulɛ uu
pɛpɛɛ pɛɛ kɛtɑɑ n wenɛ kɔsɛnɛ. Lɛ̃ kɛḿɛɛ kuú nɛ nkíŋniŋɛḿpɑ́ úye kɑ (1-3).

2. Utumɛ Pɔɔli yɛ Kirisi pikɔ́ pisɛ rɛ pikɛ́ nfɑtɛnɛ nɛ rinɔ́ɔ risɛ nɛ nkíŋniŋɛ kɛ Uléécɑɑ uu
yɛ n hɛ m múílɛ.̃ U pi ŋmɔ́ɔ́púsɛlɛnlɛ rɛ pikɛ́ isoi fɑlɛ n le. Uu kɔ kumɑ́rɛ kɛḿɛɛ
pisoi nɛ picɔmɛtonɛ kɛcɑ́ɑ́ pi céesi (4-6). U kɔ kɛt́ɔ-pɔ pi riŋmɔ́ɔ́púsɛlɛ rɛ pikɛ́ yɛ
lɛlɛɛ ɑ́i Uléécɑɑ kɛḿɛɛ n léeri nɛ tɔ. Lɛ̃ nnyɑ, ḿpɑ́ Kirisi ukɔ́ úye yɛɛ ɑtɔpi kɛḿɛɛ
ń we kɛ Uléécɑɑ uu yɛ itɔpilũ yɛɛ Nfɑ́ɑsɔnɛ kɛḿɛɛ n léeri pɑ (6:10-20).

Iyɑ́hɑɑ
1Nɛɛ́ Pɔɔli yɛɛ Uléécɑɑ mɛlɑ kɛḿɛɛ Kirisi Yeesu utumɛ m pɑnsɛ. Nɔ̃́ kɛ Uléécɑɑ uu n

wɛɛ́ nɔn Efɛɛsi-pɔ we nɔn Kirisi Yeesu nɛ kɛfɑ kɛsɛ tikilɛ̃ kɑm títɛlɛ́ ntí wɔ́lu. 2 Urɔ́sɑ́ɑ
Uléécɑɑ nɛ Upíimɑ Yeesu Kirisi pikɛ́ ípɛɛlɛɛ́ nɛ nkíŋniŋɛ nɔ́ nyísɛ.

Lisɔnɛ kɛ Uléécɑɑ uu Kirisi nnyɑ rɔ́ n hɛ
3 Urɔ́píimɑ Yeesu Kirisi Usɑɑ Uléécɑɑ yɛɛ ipɑkɑrɛ te. U Nfɑ́ɑsɔnɛ likɔ́ ncɔpuri nnɛí́

kɛyómɛcɑɑ-pɔ rɔ́ hɛlɛ un nɛ tɔ́ nɛ Yeesu Kirisi kupɛńɛcɔ kɛḿɛɛ rɔ́ kpɑ́lɛ.̃ 4 Uléécɑɑ
ukɛ́ kɛlenɛ ḿpɑ́ yo n wɑ, u rɔ́ wɛɛ́lɛ uu tɔ́ nɛ Kirisi kupɛńɛcɔ kɛḿɛɛ rɔ́ pɑnsɛsɛ upikɔ́.
Kupɛńɛcɔ kpɛ̃ kɛḿɛɛ kuú lɑ rɛ tɔkɛ́ n kpɑ̃́iilɛ̃ ɑ́ri kɑpɛ kɔ uinipɛɛ-i ɑkópɛ ɑ́kɑmmɑ́. Kuu
rɔ́ ń lɑ nnyɑ kuu 5 uripɔɔ nɛ Yeesu Kirisi nnyɑ mɛkɛɛ-mɛ rɔ́ kpísi uu rɔ́ pɑnsɛsɛ usipipi.
Lɛ̃ kuu unfɑnɑrɛ kɛḿɛɛ rɔ́ ń lɑ yɛ lɛ.̃ 6 Lɛ̃ nnyɑ, tɔkɛ́ Uléécɑɑ pɑkɑrɛ rɛ u tɔ́ nɛ ukɛpipi
lɑlɑ Kirisi kupɛńɛcɔ kɛḿɛɛ lisɔnɛ píimɑ rɔ́ wɑ.

7 U tɔ́ nɛ Kirisi kupɛńɛcɔ nnyɑ nɛ unfɑnɑrɛ mpiyɛ nnyɑ ɑkópɛ ilɑsi kɛḿɛɛ nɛ Kirisi
mɛnyɛ rɔ́ lésɛlɛ uu ɑrɔ́kópɛ rɔ́ sɑ́rɛi. 8 Uléécɑɑ yɛ mɛyíkíyiki unfɑnɑrɛ rɔ́ nyísɛlɛ.
Mɛwɛɛ́śɛsɔhɔ nɛ mɛsɔhɔ nnɛí́ kuu rɔ́ hɛ. 9 U tíyɛsɛlɛ ɑri lɛlɛɛ umɛlɑ kɛḿɛɛ m pékɑɑlɛ̃
ceru. Hɑ́i mɛkɛɛ-mɛ kuu unfɑnɑrɛ kɛḿɛɛ lɑ rɛ Kirisi ukɛ́ lɛ̃wɑ. 10 Lɛlɛɛ rɛ ituŋɛ in n tu,
Uléécɑɑ yɛ́ uyɔ́ɔpi usɛ lesɛ. Uyɛɛ Kirisi. Uu kɛyómɛcɑɑ-pɔ nɛ kɛtẽ nté likɔ́ nnɛí́ kɛcɑ́ɑ́
iyɔ́ɔpi le.

11Uléécɑɑ yɛ tɔ́ nɛ Kirisi kupɛńɛcɔ kɛḿɛɛ lirɔ́kɔ́ nnɛí́ rɔ́ pɑlɛ. Lɛ̃ nnyɑ kuú pɛɛmɛkɛɛ-
mɛ ukɛmúŋɛ-́i rɔ́ wɛɛ́ uu ilúkɛ́ yekei. Uricuruu yɛɛ lɑ nnyɑ kuu lɛ̃wɑ. 12 Lɛ̃ nnyɑ, tɔ́mpí
tɔ́ɔ pɛɛ nní pifoí Kirisi nɛ rintɑ́, tɔkɛ́ nkpéni Uléécɑɑmɛyɔɔpi nɛ siyómɛ ritɑɑ́sɛ.

13 Nsímɛśei mɛɛ nní Nsímɛ́ Kɛcirɛ mɛɛ yɛ usoi riyu n lɔ. Kɑni Kirisi nɛ kɛfɑ n tɛnɛ
Uléécɑɑ uu pɛɛ nwɔ́i nɔ́wɑi, Nfɑ́ɑsɔnɛ kuuḿmɑɑ rɛ u yɛ́ nɔ́ pɑ kuu lɛ̃nɔ́ pɑ ukɛ́ nɛ nyísɛ
rɛ uyɛɛ nɔ́ te. 14Nfɑ́ɑsɔnɛ kɛ Uléécɑɑ uú nɛ rinyi rɛ tɔ́ lisɔnɛ kuú nɛ upikɔ́mmɛḿpɔ yɛ.̃
Tɔn píyei ɑkópɛ ilɑsi kɛḿɛɛ n le cɑ́kɑ́-cɑ́kɑ́ kɑri yɛ́ lisɔnɛ lɛ̃nnɛí́ yɛ̃.́ Lɛ̃nnyɑ, tɔkɛ́Uléécɑɑ
mɛyɔɔpi nɛ siyómɛ ritɑɑ́sɛ.

Pɔɔli iwelɛ

15 Lɛ̃ nnyɑ, hɑ́i kɑḿ nɛ n kṍ tɛ nɔ Upíimɑ Yeesu nɛ kɛfɑ tɛnɛlɛnlɛ nɔn kɔ pɛ̃ nnɛí́ kɛ

Uléécɑɑ uu n wɛɛ́ lɑ, 16 nɛ yɛ nɛn kɛyómɛ n yɑ́ɑ́sinɛ, nɛ yɛ mɛsɛŕɛ nɔ̃́ nnyɑ Uléécɑɑ
pɔɔnɛsɛlɛ. Nɛ yɛ kɛyómɛyɑ́hɑɑ-i nɔ́nnɛńɛí́ kɛcɑ́ɑ́ Uléécɑɑwelɛ ɑm tɛ: 17Urɔ́píimɑ Yeesu
Kirisi Uleecɑɑ, Sɑ́ɑ mɛyɔ́ɔpi ukɔ́ ukɛ́ mɛwɛɛ́śɛsɔhɔ nɔ́ hɛ nɔkɛ́ nɛ u yɛ̃ ɑni pɛɛ́ nɛ ńsɔnɛ
u ceru. 18 Nɛ yɛ kɔ u pisɛ rɛ ukɛ́ nɔ́inɛńípɛɛ wúkulɛ. Nɔ́ pɛɛ fe ɑni lɛ̃ kuú nɛ nɔ́ n sée
ceru. Nɔ́ pɛɛ lisɔnɛ kuu yɛ pɛ̃ kuu n wɛɛ́ n hɛmpiyɛ nɛ linsɔnɛ yɛ,̃ 19 ɑni kɔ ceru rɛ ńnɑŋɛ
kuú nɛ tɔ́ mpí tɔ́ɔ nní nɛ kɛfɑ u n tɛnɛlɛ̃ kɛḿɛɛ n kɛisi ńn kumúŋɛ́ mɑ́. 20 Ńnɑŋɛ píimɑ
mmɛ̃ kuú nɛ Kirisi kɛḿɛɛ kɛisi uú nɛ pikpɔkpɔ kɛḿɛɛ u yukusɛ, uu kɔ nɛ kɛyómɛcɑɑ-pɔ
ukulukɛ-lukɛ-mɛ̃ kɛýukɔɔ́tonɛ-i u tonsɛ. 21 Kirisi yɛ lɛ̃ nnyɑ kɛyómɛcɑɑ-pɔ iyɔ́ɔpi nɛ n-
yɔ́ɔpinɑŋɛ nɛ ńnɑŋɛ nɛ iwɛɛ́śɛ píimɑ nɛḿpɑ́ yo yɛɛ rinyíri mmɑ́ nɛ kɛkpéẽ welɛ. U ḿpɑ́
yo kɛkpeẽ welɛ. Ái lɛlɛɛ nɛni kumúŋɛ́ nkú-i ń we ŋmɑnɛ kɛkpeẽ kuú we, ɑmɑ́ nɛ lɛlɛɛ
mɑsí kɛpirɛ-pɔ n wémɛ kɛkpeẽ kuú we. 22Uléécɑɑ yɛ ḿpɑ́ yo Kirisi iyɔɔpi mɛtene wɑlɛ
uu likɛcɑ́ɑ́ u tonsɛ. U u pɑlɛ rɛ ukɛ́ Uléécɑɑ icɑ́pinɛ nnɛí́ uyɔɔpi píimɑ. 23Uléécɑɑ pikɔ́
icɑ́pinɛ yɛ uipiŋɛ lɛ. Umɛsɑ́ nnɛí́ kuú nɛ ikɛmɛɛ́we un kɔ infɑɑ nnɛí́ te, Uléécɑɑ un kɔ nɛ
umɛsɑ́ nnɛí́ Kirisi kɛḿɛɛ we.

2
Íye kɛ usoi uu yɛ nkpɔ-i le uu nfɑ́ɑ-i lompɔ?

1 Nɔ̃́ nɛ pɛɛ mɛkɛɛ-mɛ nɔ́nnɛćɑɑi nɛ nɔ́ɑnɛḱópɛ nnyɑ pikpɔkpɔ lɛ Uléécɑɑ inipɛɛ-i.
2 Kɛtẽ nté isoi icɔ kɑní pɛɛ le. Nɔ pɛɛ mɛkɛɛ-mɛ uyɛ̃ kɑni n nyɑ́ni rɛ kɛtẽ nkɛ́ uyɔɔpi
tikilɛnlɛ. Uyɛɛ nní nɛni pɛpɛɛ Uléécɑɑ pipɑkɑrɛ n yúlu isoi kɛḿɛɛwe. 3Pimɛcɔ kɛ tɔ́ɔ kɔ
pɛɛmɛkɛɛ ntɔ́nɛí́ mmú we, tɔn mɛrɔ́pɔ́ɔlɑ wɑi, tɔn sirɔ́múŋɛ́ nɛmɛrɔ́sɔhɔ cirɛ nɛ irɔ́soi
le. Mɛrɔ́weemɛ̃nnyɑ, tɔ̃́ nɛ kɔ pɛɛ́ nɛ sɑ́ rɛUléécɑɑ ukɛ́ ukuwɔi kɛḿɛɛ́ nɛ rɔ́ túhɑɑnɛ picɔ
mɛcɔ.

4Amɑ́ Uléécɑɑ yɛɛ̀ ̀mɛyíkíyiki usoi íwɛ ténlɛ. Unlɑ píimɑ nnɛí́ kuu rɔ́ nyísɛ. 5 Lɛ̃ nnyɑ
kɛ Uléécɑɑ uu tɔ́ɔ pɛɛ ntɔ́cɑɑi nnyɑ ń we yɑrɛ pikpɔkpɔ uinipɛɛ-i nfɑ́ɑ fɑlɛ hɛ. Ani yɛ̃
tɛ ípɛɛlɛɛ́ kuu nɔ́ nyísɛ nnyɑ kuu nɔ́rinɛýu lɔ. 6 Kɛsẽ́ kɛ Uléécɑɑ uu tɔ́ nɛ Kirisi Yeesu
pikpɔkpɔ kɛḿɛɛ yukusɛ uu kɔ kɛsẽ́ ukɛmɛɛ kɛyómɛcɑɑ-pɔ rɔ́ tónsɛ. 7 Lɛlɛɛmɑsí kɛpirɛ-
pɔ leeri, ɑri pɛɛ yɛńu rɛ ípɛɛlɛɛ́ kuu Kirisi kɛḿɛɛ rɔ́ ń nyísɛ yɛ lisɔnɛ píimɑ lɛ lɛɛ ɑ́i
píkɑi kutɛnɛ ń we. 8 Uléécɑɑ yɛ ípɛɛlɛɛ́ nɔ́ nyísɛlɛ uu nɔ́nnɛf́ɑtɛnɛ nnyɑ nɔ́rinɛýu lɔlu.
Nɔ́ricúruu ɑ́ni kei líkɑ kuwɑi we. Uléécɑɑ ihɛɛ yɛ nyi. 9 Ái nɔ́mɛnɛẃɑi sɔnɛ nnyɑ kuu
nɔ́ yóriyɛ. Lɛ̃ nnyɑ, úkɑ úu kɑpɛ umɛcirɛ n tɑɑ́sɛlɛ̃ tɛ umɛwɑi sɔnɛ cirɛ mɛɛ u yoriyɛ.
10Mɛsei, Uléécɑɑ ricuruu yɛɛ rɔ́wɑ. Tɔ́ nɛ Kirisi Yeesu kupɛńɛcɔ kɛḿɛɛ kuu rɔ́wɑ rɛ tɔkɛ́
yɛ nkpéni fe tɔkɛ́ yɛ lisɔnɛ wɑ. Uléécɑɑ yɛɛ mɛkɛɛ-mɛ mɛwɑi sɔnɛ mɛ̃ tɔ́ yekeilɛ̃ tɛ tɔkɛ́
yɛmɛ wɑ.

Tɔ Yeesu Kirisi kupɛńɛcɔ kɛḿɛɛ pisoi pisɛ lɛ
11 Ani lɛ̃ kɑní pɛɛ mɛkɛɛ ń we léisɛ! Nɔ pɛɛ pisoi pinyinɛ lɛ kɛ Pisuifi ɑpi yɛ pɛɛ n sée

rɛ pikécirɛ.́ Amɑ́ in kɔ nɛ usoi kunipɛ kpɛɛ pɛ̃ ticuruu sisoipipi mɛké riké. 12 Lɛ̃nnyɑ, ɑni
kõ tɛ nɔ pɛɛ́ uyɛ-i nɛ Kirisi kɛtɑɑ welɛ. Nɔ pɛɛ́ welɛ yɑrɛ pisɑ́nɛ Isirɑyɛɛli pikɔ́ kɛcɔpɛ,
ɑ́ni Kirisi mɑ́, ɑ́ni líkɑ mɑ́ rinɔ́ɔ kɛ Uléécɑɑ uu pi n yekei kɛḿɛɛ, líkɑ ɑ́i we kɑni yɛ́ nɛ
rintɑ́, ɑ́ni kɔ kɛtẽ kɛcɑ́ɑ́ ríkɑ Uléécɑɑ mɑ́. 13 Nɔ pɛɛ́ nɛ kɛtɑɑ u welɛ. Amɑ́ Kirisi mɛnyɛ
mɛɛ n kɔɔnu nnyɑ, nɔ nkpéni Kirisi Yeesu kupɛńɛcɔ kɛḿɛɛ́ nɛ u rikɔlɛ. 14 Lɛlɛɛ rɛ Kirisi
yɛɛ ntɔ́kíŋniŋɛ. Uyɛɛ tíyɛsɛ kɛ Pisuifi nɛ mpuri sɑnɛ pikɔ́ ɑpi pɑnsɛ mpuri nsɛ. Unkpɔ
kunɑpɛɛ́ḱɔɔ́ kɛcɑ́ɑ́ kuú nɛ ilɑ́ɑrɔ yɛɛ pɛɛ pikɛpɑ́ɑ́pɑ́ɑ́ m pínɛilɛ̃ yɑrɛ mmɛlɛ rilɑ́u. 15 U
Moisi isé nnɑŋɛ nɛ lɛ̃nnɛí́ lɛɛ i m pɑ́ɑ́púsɛ tinnɛlɛ uu pɛɛ Pisuifi nɛmpuri sɑnɛ pikɔ́ kpísi
uu u nɛ pɛ̃ kupɛńɛcɔ kɛḿɛɛ pi pɑnsɛsɛ mpuri fɑlɛ nsɛ. Lɛ̃ kuu nkíŋniŋɛ nɛ ń kɑ yɛ lɛ.̃
16Unkpɔ kunɑpɛɛ́ḱɔɔ́ kɛcɑ́ɑ́ kuú nɛ Pisuifi nɛmpuri sɑnɛ pikɔ́ pɑnsɛsɛ ipiŋɛ isɛ, uu pi nɛ
Uléécɑɑ kɛcɔpɛ nsímɛ́ nyɔ́ɔnsɛ. Íwɛ kuu kunɑpɛɛ́ḱɔɔ́ kɛcɑ́ɑ́ n li uú nɛ kpi yɛ ilɑ́ɑrɔ kpulɛ.
17Nsímɛ́ Kɛcirɛmɛɛ yɛ nkíŋniŋɛ n hɛ kuú nɛ kɑ ukɛ́ nɔ́mpí nɔ́ɔ pɛɛ nní nɛ kɛtɑɑ u ń we
nɛ nɔ́ mpí nɔ́ɔ pɛɛ nní nɛ u n kɔ́lɛ̃ símisi. 18Uyɛɛ tíyɛsɛ kɛ tɔ̃́ Pisuifi nɛ mpuri sɑnɛ pikɔ́
ɑri ncée mɑ́ ɑri yɛ nɛ Nfɑ́ɑsɔnɛ nsɛ kóló tíki ɑrí nɛ Sɑ́ɑ Uléécɑɑ kɛḿɛɛ sĩ.́

19 Lɛ̃ nnyɑ, ɑ́ni kɔ nkpéni pisɑ́nɛ, ɑ́ni kɔ picéetɔŋɛ.́ Amɑ́ nɔ́ nɛ pɛ̃ kɛ Uléécɑɑ uu n wɛɛ́

yɛ kuyu kusɛ pikɔ́ lɛ. Nɔ nkpéni Uléécɑɑ kɛyɔ pikɔ́ lɛ. 20 Nɔ nkpéni pɑnsɛlɛ kɛýɔ kɛɛ
m mɔ́mɑɑlɛ.̃ Pitumɛ nɛ ɑntepuyɛ pɛɛ kɛrikui. Kirisi Yeesu ricuruu yɛɛ kɛsinui ripɑrɛ.
21 Uyɛɛ tíyɛsɛlɛ̃ kɑkɛ pɑ́ɑ́pú kɛn cɑ́lɛ.̃ Uyɛɛ tíyɛsɛlɛ̃ kɑkɛ́ we. Kɛ Uléécɑɑ kɛyɔ lɛ kuu
umɛcirɛ n yekei. 22 Nɔ́ nɛ picɔ nɔ́ɔ ripɛńɛ ɑni pɑnsɛ Kirisi kupɛńɛcɔ kɛḿɛɛ kɛýɔ kɛ̃ kɛ
Uléécɑɑ uu mmɔ́m un nɛ Unfɑɑsɔnɛ kɛkɛmɛɛ́we.

3
Pikɛi kɛ Uléécɑɑ uu mpuri sɑnɛ pikɔ́ kɛḿɛɛ Pɔɔli n forii

1 Kirisi Yeesu pikɛi kɑm n wɑi nnyɑ kɛ nɛ̃́ Pɔɔli ɑm ɑkpɑnii kɛḿɛɛ́ we. Nɔ́mpuri sɑnɛ
pikɔ́mpí nnyɑ kɑm íwɛ iyɛ̃ nnɛí́ le. 2 In n lɑ, nɔ́ kṍ tɛ Uléécɑɑ yɛ kɛfɑ nɛ nɛ́ fénnɛ uu nɛ́
forii rɛ kɛ́ ukɛmúŋɛ́ kɛḿɛɛ nɔ̃́ nnyɑ pikɛi u wɑ. 3Uyɛɛ uricuruu lipéké-peké lɛ̃nɛ́ yɛńɛisɛ.
Linsímɛ́ kɑḿpɛɛ nní nkɑ́ripi nɔ́wɔ́ipɔ. 4Nɔn n kɛɛ,̃ nɔ́ céri rɛ nɛ Kirisi nkɔ́mɛɛmpékɑɑlɛ̃
kɛcɑ́ɑ́mɛyɑ́nsei nyulɛ. 5Uléécɑɑ úu pɛɛmɛkɛɛ-mɛ lipéké-peké lɛ̃ sisoipipi nyísɛ yɑrɛ kuu
nkpéni nní Unfɑɑsɔnɛ nɛ rintíki uú nɛ pitumɛ kuu n wɛɛ́ nɛ ɑntepuyɛ li nyísɛ. 6 Lipéké-
peké lɛɛ nní: Pisuifi nɛmpuri sɑnɛ pikɔ́ yɛ pɑnsɛlɛ ipiŋɛ isɛ. Lɛ̃ nnyɑ, lisɔnɛ lisɛ kɑpi kɔ
mɑ́. Pi yɛ́ kɔ lɛ̃ kɛ Uléécɑɑ uu Nsímɛ́ Kɛcirɛ mɛɛ pi nɛ Kirisi Yeesu m pɛńɛsɛlɛ̃ nnyɑ n
yekeilɛ̃ yɛ.̃

7 Nsímɛ́ Kɛcirɛ mmɛ̃ pikɛi kɑm wɑi. Uléécɑɑ yɛɛ unfɑnɑrɛ kɛḿɛɛ pikɛi nɛ́ forii uu
kɛnɛḿɛɛ unnɑŋɛ nyísɛ. 8Uléécɑɑ pikɔ́ nnɛí́ kɛcɔpɛ, nɛɛ́ yɛ ɑ́m líkɑ tu, ḿpɑ́ nɛ lɛ,̃ u pɛɛ
kɛfɑ nɛ nɛ́ fénnɛ uu nɛ́ forii rɛ kɛ́mpuri sɑnɛ pikɔ́ Kirisi lisɔnɛ lɛɛ ɑ́i kutɛnɛ ń we símisi.
Nsímɛ́ Kɛcirɛ yɛmu. 9U kɔ nɛ́ forii rɛ kɛ́ tíyɛsɛ pisoi pikɛ́ yɛ̃́ lɛ̃ kɛ Uléécɑɑ uu lipéké-peké
lɛ̃ n wɑinɛ. Uyɛɛ ḿpɑ́ yo wɑ. Mɛkɛɛ-mɛ kuú pɛɛ li pékɑɑlɛ.̃ 10 Lɛ̃ nnɛí́ lɛɛ iyɔ́ɔpi n le lin
kɛyómɛcɑɑ-pɔ ńnɑŋɛmɑ́ yɛ́ nkpéni Uléécɑɑ icɑ́pinɛ nnyɑ ceri rɛ Uléécɑɑmɛwɛɛ́śɛsɔhɔ
ɑ́mɛ mɛpehẽ kulúi kɛḿɛɛ kumúŋɛ́mɑ́. 11Uléécɑɑ kɛmúŋɛ́ kuu mɛkɛɛ-mɛ n yekei uu kɔ
nkpéni Urɔ́píimɑ Kirisi Yeesu kɛḿɛɛ kɛ wɑi kɛ lɛ̃ nnɛí́ ɑi tíkilɛ.̃ 12 Kɑri nní nɛ Kirisi m
pɛńɛlɛ̃ tɔn kɔ nɛ kɛfɑ u tɛnɛlɛ̃ nnyɑ, tɔ ncée mɑ́lɛ tɔkɛ́ nɛ tirɔ́pɔ́ɔ nɛ kɛfɑ kɛsɛ Uléécɑɑ
rikɔ. 13 Lɛ̃ nnyɑ kɑm nɔ́ símisi rɛ nɔ́rinɛṕɔ́ɔ ɑ́ri kɑpɛ íwɛ kɑm nɔ́kɛnɛćɑ́ɑ́ n le nnyɑ cɑɑi.
Nɔ̃́ kɑi mɛníŋɛ ríyu wɑisɛ.

Kirisi nlɑ nsímɛ́
14 Lɛ̃ nnyɑ kɑm Sɑ́ɑ Uléécɑɑ kɛyu-i ɑnui wulɑlɛ̃ nɛn nɔ́kɛnɛćɑ́ɑ́ yɑ́ɑ́si. 15 Ukɛmɛɛ́ kɛ

ɑmɑ́rɛ nnɛí́ nyɛɛ kɛtẽ kɛcɑ́ɑ́ nɛ kɛyómɛcɑɑ-pɔ ń we ɑɑ léeri. 16Nɛ yɛ u pisɛ rɛ Unfɑɑsɔnɛ
nkɛ́ nɔ́inɛśoi kɛḿɛɛ mɛyɑ̃́ nɔ́ m pɑpukusɛ yɑrɛ kɛ umɛyɔɔpi ɑmɛ m piyɛ mɛcɔ. 17Nɛ kɔ
u pisɛ rɛ Kirisi ukɛ́ nɔ́nnɛf́ɑtɛnɛ nnyɑ nɔ́ɑnɛḱíŋ kɛḿɛɛ n we. Ani ńlɑ kɛḿɛɛ iníŋí wɑ ɑni
kɔ nkɛmɛɛ ńsɔnɛ pɑpisi. 18 Pɛɛ́ uyɛ-i kɛ nɔ́ nɛ Uléécɑɑ pisoi nnɛí́ ɑni yɛ́ fe ɑni céru rɛ
Uléécɑɑ nlɑ ńn kumúŋɛ́mɑ́. N mɛpɛŕɛ́ nɛmɛcɑ́ɑ nɛmɛcímɑ́welɛ, nn kɔ cɑ́lɛ.̃ 19Kei kɑni
yɛ́ kɔ ceri rɛ ńlɑmmɛ̃nɛmɛnyuwɛ nnɛí́ felɛ. Lɛlɛɛ yɛ́ kɔ tíyɛsɛ Uléécɑɑ uu nɔ́kɛnɛḿɛɛ nɛ
umɛsɑ́ nnɛí́ n we.

20Uyɛɛ kɛrɔ́mɛɛ nɛ rikɔhɔ kɛisi. U yɛ́ fe uu kɛrɔ́mɛɛ wɑi ɑi tɔ́su lɛ̃ kɑri yɛ m pisɛ nɛɛ́
lɛ̃ kɑri yɛ ḿ musí. 21 Uléécɑɑ yɛɛ Kirisi Yeesu kɛḿɛɛ nɛ uicɑ́pinɛ kɛḿɛɛ ḿpɑ́ ncɔpuri
ń-yei-pɔ nɛḿpɑ́ píyei-pɔ ríyu te. Amí.

4
Nfɑtɛnɛ kɛḿɛɛ rinɔɔ risɛ piwɑi

1Nɛ Upíimɑ nnyɑ ɑkpɑnii-i welɛ. Nɔ̃́ kɛ Uléécɑɑ uu nní n sée kɑm pisɛ rɛ ɑni n sɔ́nɛ,
nɔ́nnɛśẽ ́ nkɛ́ n nyísɛlɛ̃ tɛ lɛ̃ kuu nní nɔ́ n sée nsẽ kɑni sɔ́nɛ. 2Áni kɑpɛ ɑ́yu n wɛɛ́śi. Amɑ́
ɑni mɛsɛŕɛ n lɑ́ɑ́rú nɔn purú. Ani ńlɑ nɛ nɔ́mɛnɛćɔpɛcirɛmmúínɛlɛ.̃ 3Ani riŋmɔ́ɔ́pú ɑni
rinɔ́ɔ risɛ kɛ Nfɑ́ɑsɔnɛ nn nɔ́ n hɛmmúílɛ.̃ Nfɑ́ɑsɔnɛmɛɛ Uléécɑɑ-i n léeri yɛ́ tíyɛsɛ ɑni
nɔ́nnɛńɛí́ m pɛńɛlɛ,̃ nkíŋniŋɛ nn nɔ́kɛnɛćɔpɛ we. 4Nɔ ipiŋɛ isɛ kɛcɑ́ɑ́ ilesɛ lɛ. Nfɑ́ɑsɔnɛ
nsɛ mɛɛ kɔ nɔ́nnɛńɛí́ kɛḿɛɛ we. Likɛi lisɛ nnyɑ kɛ Uléécɑɑ uu kɔ nɔ́ sée. 5 Upíimɑ usɛ
kóló nɛ nfɑtɛnɛ nsɛ kóló kɑni mɑ́, ɑni kɔmíni mɛsɛ kóló wolɛ 6Uléécɑɑ usɛ kóló yɛɛ we.

Uyɛɛ pisoi nnɛí́ usɑɑ. Uyɛɛ ntɔ́nɛí́ kɛcɑ́ɑ́ tṹ, un ntɔ́nɛí́ kɛḿɛɛwe un kɔ ntɔ́nɛí́ kɛḿɛɛ pikɛi
wɑi.

7 Amɑ́ Uléécɑɑ yɛ ntɔ́nɛí́ mmú kɛḿɛɛ ḿpɑ́ úye uihɛɛ hɛlɛ nɛ impehẽ Kirisi yɛɛ ḿpɑ́
úye likɔ́musí. 8 Li Nléécɑɑsimɛ-́i wɔ́lɑɑlɛ̃ tɛ:
Kuu kɛléécɑɑ rińtɑɑ́,
u nɛ pikpɑniikɔ́ ripɛńɛlɛ,
uu lihɛɛhɛɛ sisoipipi hɔɔnɛntɛ. 9 Tɛ íye yɛ nkpéni lɛ̃ tɛ u kɛléécɑɑ ritɑɑ́? Li nyísɛ rɛ ukɛ́

kɛlenɛ rińtɑɑ́, u kɛtẽ mɛtene kuhórɛ kɛḿɛɛ ricɛpilɛ. 10Uyɛɛ rincɛṕimɛ cirɛ yɛɛ kɔ
ritɑɑ́ uu kɛléécɑɑ fɑ́ɑu uú nɛ kɛtẽ nɛ kɛyómɛ nnɛí́ n yipɑɑlɛ.̃ 11Uyɛɛwɑ rɛ pinyinɛ
pikɛ́ pitumɛ, picɔ pikɛ́ ɑntepuyɛ, picɔ pikɛ́ Nsímɛ́ kɛcirɛ piyóó, picɔ pikɛ́ Uléécɑɑ
icɑ́pinɛ pikpeenwɑi nɛ picélɑɑ. 12U pi wɛɛ́lɛ rɛ ukɛ́ lɛ̃kɑpi yɛ́ upikɛi n wɑ pi nyísɛ,
pikɛ́ pɛ̃ kɛ Uléécɑɑ uu n wɛɛ́ céési lɛ̃ kɑpi yɛ́ Uléécɑɑ icɑ́pinɛ m pɑpukusɛ. 13 Kei
kɛ ntɔ́nɛí́ ɑri yɛ́ pɛɛ céri rɛ likɛi lisɛ kɑrí nɛ Uléécɑɑ Kɛpipi kɛḿɛɛ kɛfɑ tɛnɛ. Tɔ
pɛɛ lɛ̃pɑpisilɛ yɑrɛ kɛ Kirisi uu m pɑpɑɑlɛ̃mɛcɔ. 14 Lɛlɛɛ yɛ́ tíyɛsɛ ɑ́ri yɛ́ pɛɛ́ uyɛ-i
n we yɑrɛ siwɑ̃́ sɛɛḿpɑ́ icélɑɑ íye yɛɛ ń we n tíkilɛ,̃ pisoi pɛɛ yɛ picɔ nɛ pinnɔɔmɛ
kuyúi n tɑ̃ ɑ́pi yɛ́ pɛɛ rɔ́ kírɑɑsɛntɛ. 15Ńlɑ kɛ tɔ́ɔ nɛ nsímɛśei símisi tɔn kɔ lɑkɑɑnɛ
tɔn nɛ urɔ́wɛɛ́śɛ Kirisi kupɛńɛcɔ nnɛí́ kɛḿɛɛ pelu. Uyɛɛ ríyu. 16Uyɛ̃nnyɑ kɛ ipiŋɛ
ii kɛcírɛ nyɛnu, isitɑŋɛnɛ nnɛí́ sin mulɛinɛlɛ.̃ Lɛ̃ nnyɑ kɛ ḿpɑ́ nlésɛ ń-ye nn ńlɑ
kɛḿɛɛmpikɛi wɑi, ipiŋɛ nnɛí́ yɛɛ ńlɑ kɛḿɛɛm pelulɛ in pɑpisi.

Kirisi pikɔ́ isoi fɑlɛ nsímɛ́
17 Lɛ̃ nnyɑ kɑḿ lɑ kɛ́ nsímɛ́ mmú nɛ nɔ́ cɛśi nɛ Upíimɑ rinyiri ɑni kóm tɛ ɑ́ni kɑpɛ

kɔ nkpéni nsẽ́ tikpɑ́ yɑrɛ pɛpɛɛ ɑ́pi Uléécɑɑ m pɑkɑrɛlɛ.̃ Mpɔlɛcee kɛ pisimúŋɛ́ ɑsi pi
tikisɛlɛ.̃ 18 Pimɛsɔhɔ yɛ kuŋmɑhɑ-i lompɔlɛ ɑ́pi pɛɛ Uléécɑɑ isoi kɛḿɛɛ we. Kɑpi pinnɛí́
piníri ɑ́pi Uléécɑɑ nkɔ́ ńkɑ nyu, piɑkiŋ ɑn kɔ tɑkɑ́ nnyɑ. 19 Ápi nkpéni lisɔnɛ nɛ likópɛ
nyu. Mɛẃoo mɛẃoo kɑpi wɑi, hɑ́i ɑpí nɛmɛseicirɛ́wɑi mmɛ́ ncɔpuri m pɛńɛlɛ̃ pin wɑi.

20 Amɑ́ ɑ́i lɛ̃ kɑpi nɔ̃́ Kirisi cereisɛ. 21 Ái céreisɛ rɛ nɔ ukɛcɑ́ɑ́ nkɔ́ nnɛí́ kónlɛ ɑpi kɔ
nsímɛśei mɛɛ Yeesu kɛḿɛɛ ń we nɔ̃́ céesi ɑni kóm. 22 Lɛ̃ nnyɑ, ɑni nɔ́inɛśoi kpurɛ riyɑ́.
Nɔ́mɛnɛẃee kpurɛ yɛ mɛ.̃ Mɛlikɑ́ipi-kɑ́ipi yɛ nɛ nkpɔ-mɛ̃ nɔ́ sínlɛ. 23 Ani tíyɛ Uléécɑɑ
Nfɑɑsɔnɛ nkɛ́ nɔ́kɛnɛḿúŋɛ́ consɛ. 24 Ani isoi fɑlɛ kpísi ɑni tɑni yɑrɛ kɛ Uléécɑɑ uu ń lɑ.
Nsímɛśei yɛ tíyɛsɛlɛ ii ɑsei n tikilɛ̃ in kɔ kpɑ̃́iilɛ.̃

25 Lɛ̃ nnyɑ, ɑni nnɔ́ɔmɛ riyɑ́ ḿpɑ́ úye ukɛ́ yɛ uucɔ ɑsei símisi. Tɔ ntɔ́nɛí́ mmú ipiŋɛ
isɛ ilesɛ lɛ. 26 Nɔn yɛ n wɔ́ɔsi, ɑ́ni kɑpɛ yɛ ɑkópɛ wɑ. Ani yɛ nɔ́kunɛẃɔ́i kpu ituŋɛ ikɛ́
kɛlenɛ loó. 27 Áni kɑpɛ yɛ kuníri ncée hɛ kukɛ́ ncɑɑi wɑ. 28 Uyɑɑ úu kɑpɛ kɔ nkpéni
piyɑɑ rikpɑ́. Amɑ́ ukɛ́ riŋmɔ́ɔ́pú uu yɛ kɛfɑ kɛsɛ nɛ uɑnipɛ pikɛi pinyinɛ wɑi uú nɛ le,
lin kɔ úye m pɑ́rílɛ,̃ uu fe uu liute lɛńi. 29Nsímɛ́ kópɛ ńkɑ ńn kɑpɛ yɛ nɔ́nnɛńɔ́ɔ-i léemɛ,
ɑmɑ́ likɛ́ mmɛ mɛɛ yɛ́ usoi ikɑri rinkpɑ́sɛ ɑi kɔ pɛpɛɛ kutu nɔ́ n cɔ́lɛ̃ lisɔnɛ wɑi. 30 Áni
kɑpɛ yɛ Uléécɑɑ Nfɑɑsɔnɛ ripɔɔ cɑɑisɛ. Mmɛ mɛɛ Uléécɑɑ nwɔi kuu nɔ́kɛnɛćɑ́ɑ́ n wɑ
kɛyɑ́ɑ kɛ̃ kuu nɔ́ɑnɛḱópɛ kɛḿɛɛ nɔ́ ń lesɛnɛ cɑ́kɑ́-cɑ́kɑ́ nnyɑ. 31 Ani nsímɛ́ pifɑnɑɑnkɛɛ
nɛmɛsɛɛwɑi nɛ kuwɔ́i nɛ pisɛnkɛɛnɛ nɛ picɔ ɑlɛ̃nɛmɛwɑi kópɛ ncɔpuri nɔ́kɛnɛćɔpɛ lesɛ.
32 Ani n lɑ́ɑ́rúnɛ, nɔn íwɛ ténɑɑnɛ. Ani nɔ́mɛnɛćɔpɛcirɛ n sɑ́rikɛɛnɛ yɑrɛ kɛ Uléécɑɑ uu
nɔ́ nɛ Kirisi kupɛńɛcɔ kɛḿɛɛ nɔ́ n sɑ́rɛi mɛcɔ.

5
Mɛtɛí́ kɛḿɛɛ isoi nsímɛ́

1Nɔ siwɑ̃́ sinyinɛ lɛ kɛ Uléécɑɑ uu ń lɑ. Lɛ̃ nnyɑ, ɑni umɛcɔ n wɑi. 2Ńlɑ nkɛ́ nɔ́inɛśoi
nnɛí́ kɛḿɛɛ n we. Ani yɛ̃ lɛ̃ kɛ Kirisi uu rɔ́ ń lɑ uu unfɑɑ kpísi uu tɔ̃́ nnyɑ hɛ yɑrɛ
inyɔ́ɔnsɛsɛɛ, Uléécɑɑ uu i yɔ́su ńsɔnɛ.

3 Lɛ̃ kɑ́i nɛ n sɑ́ rɛ likɛ́ Uléécɑɑ sipipi kɛcɔpɛ n we yɛ nní: Mɛẃoo mɛẃoo pinɔsiwɛĺɑɑ
nɛ mɛḱpɛrinkpɛwɑi nɛɛ́ mɛmɑ́ nnɑ́ɑ́pí nkɔ́ ńkɑ ńn kɑpɛ nkpɑ́ni nɔ́kɛnɛćɔpɛ n we. 4 Ái
kɔ nɛ sɑ́ rɛ nɔkɛ́ ɑsímɛ́ kópɛ nɛɛ́ inírisimɛ́ nɛɛ́ ɑkpɛŕi kópɛ m mɑ́. Ái nyɑḿ. Amɑ́

Uléécɑɑ ipɑkɑrɛ ŋmɑnɛ ikɛ́ n we. 5 Ani kõ ńsɔnɛ rɛ mɛẃoo mɛẃoo mɛwɑi ute úkɑ nɛ
úkpɛrinkpɛkɔɔ́úkɑnɛmɛmɑ́nnɑ́ɑ́pí ukɔ́úkɑúu lɛ̃kɛUléécɑɑnɛKirisi ɑpi piiyɔɔpi kɛḿɛɛ
nɛ pipisoi m mɛ̃́ kɛḿɛɛ líkɑ yɛnunɛ. Mɛmɑ́ nnɑ́ɑ́pí pɔ̃́ nɛ kɔ piléényɔ́ɔnsɛ picɔ lɛ.

6Áni kɑpɛ tíyɛ unyinɛ ukɛ́ńwoosimɛ́nɛ nɔ́ kírɑɑsɛ. Lɛ̃nnɛí́ nnyɑ kɛUléécɑɑ kuwɔi ɑku
pisoi pɛɛ ɑ́pi u m pɑkɑrɛlɛ̃ kɛcɑ́ɑ́ we. 7 Lɛ̃ nnyɑ, nɔ́ nɛ pɛ̃ ɑ́ni kɑpɛ ńkɑ kɛḿɛɛ m pɛńɛlɛ.̃
8Nɔ pɛɛ mɛkɛɛ mɛsei kuŋmɑhɑ-i welɛ. Nɔ nkpéni nɔ́ nɛ Upíimɑ kupɛńɛcɔ nnyɑ mɛtɛí́-i
welɛ. Lɛ̃ nnyɑ, ɑni n sɔ́nɛ likɛ́ n nyísɛlɛ̃ tɛ nɔmɛtɛí́ sipipi lɛ. 9 Likumúŋɛ́ rɛ lɛlɛɛ yɛmɛtɛí́
kɛḿɛɛ n léemɛ lɛɛ nfɑnɑrɛ nɛ nsímɛśei pitiki nɛ ɑsei. 10Lɛ̃nnyɑ, ɑni n wɛɛ́śi nɔkɛ́ lɛlɛɛ nɛ
Upíimɑ n sɑ́ n nyu. 11Nɔ́ nɛ kuŋmɑhɑ kɛḿɛɛmɛwɑi ɑ́ni kɑpɛ ńkɑ kɛḿɛɛm pɛńɛlɛ,̃ ɑmɑ́
ɑni yɛmɛ yɑ́mnɛ. 12Mɛsei sei lɛ̃ kɛ pisoi pɛ̃ ɑpi mɛyɑɑ n wɑi pisímɛ́ ricuruu yɛ isɛi welɛ.
13Amɑ́ pi yɛ pin pimɛwɑi mɛ̃n yɑ́mnɛ, mɛ yɛmɛtɛí́ kɛḿɛɛ léémɛlɛ ɑmɛ kúcere wɑi. 14 Lɛ̃
nnyɑ kɑpí mɑɑ rɛ:
Pɔ́ nkó pɔ́ɔ nní ń lɔni, ɑ yisi.
A pikpɔkpɔ kɛḿɛɛ yisi
Kirisi ukɛ́ pɛɛmɛtɛí́ pɔ́ nyísɛ.

15 Lɛ̃nnyɑ, ɑni nɔ́nnɛśẽ ́ kɛcɑ́ɑ́musí ńsɔnɛ. Áni kɑpɛ n sɔ́nɛ yɑrɛ piníri, ɑmɑ́ ɑni n sɔ́nɛ
nɛ mɛwɛɛ́śɛsɔhɔ. 16 Áni kɑpɛ tíyɛ ituŋɛ ikɛ́ mɛẃoo n tɔ́su, li we rɛ siyɑ́ɑ nsí-i kɑri nní
ń we ɑ́si nyɑḿ. 17 Lɛ̃ nnyɑ, ɑ́ni kɑpɛ mɛníri n tũ. Ani riŋmɔ́ɔ́pú ɑni Upíimɑ mɛlɑ ceru.
18Aɑni kɑpɛ yɛ pítɑm pomɑɑlɛ.̃ Lɛ̃ nɛmɛẃoo mɛẃoo mɛwɑi lɛ. Amɑ́ ɑni tíyɛsɛ Uléécɑɑ
Nfɑɑsɔnɛnkɛ́nɔ́nyipɑɑlɛ.̃ 19Ani ipɑkɑrɛ siyomɛnɛ ɑkɛh́ɛnɛ siyómɛncɔpuri kɛNfɑ́ɑsɔnɛ
nn nɔ́ n hɛ nɛ nɔ́mɛnɛćɔpɛcirɛ n ŋmɔ́ɔ́púsɛnɛlɛ.̃ Ani kɛfɑ kɛsɛ nɛ ipɑkɑrɛ siyomɛ Upíimɑ
yõ. 20Ani yɛḿpɑ́ píyei nɛḿpɑ́ yo kɛḿɛɛ Sɑ́ɑ Uléécɑɑ pɔɔnɛsɛ nɛ Urɔ́píimɑ Yeesu Kirisi
rinyiri.

Pinɔ́si nɛ pipilɑmɛwee
21Kirisi ipɑkɑrɛ kɑnimmɑ́ nnyɑ, ḿpɑ́ úye ukɛ́ ucɔ nwɑisɛlɛ.̃ 22Nɔ̃́ pinɔ́si, ḿpɑ́ úye ukɛ́

uulɑ n wɑisɛlɛ̃yɑrɛ kuu Upíimɑ n wɑisɛlɛ.̃ 23 Li we rɛ utisi yɛɛ unɔ́si uwɛɛ́śɛ yɑrɛ kɛ Kirisi
uu Uléécɑɑ icɑ́pinɛ nnɛí́ uwɛɛ́śɛmɛcɔ. Iyɛɛ uipiŋɛ, uyɛɛ iriyu. 24 Lɛ̃nnyɑ, ḿpɑ́ unɔ́si úye
ukɛ́ uulɑ n wɑisɛlɛ̃ yɑrɛ kɛ Kirisi icɑ́pinɛ ii Kirisi n wɑisɛlɛ.̃

25 Nɔ̃́ pinɔ́sikɔ́, ḿpɑ́ úye ukɛ́ uunɔsi n lɑ yɑrɛ kɛ Kirisi uu Uléécɑɑ icɑ́pinɛ ń lɑ uú hɑ
nɛ unfɑɑ kpísi uu iyɛ̃ nnyɑ hɛ yɑrɛ inyɔ́ɔnsɛsɛɛ. 26 U lɛ̃ wɑlɛ rɛ un míni nɛ unsímɛ́ nɛ
pipɑ́ɑ́lɑ́ pi m mɑsí, pikɛ́ pɛɛ pɑnsɛ Uléécɑɑ pikɔ́. 27U lɛ̃ lɑlɛ Uléécɑɑ icɑ́pinɛ ikɛ́ ukɛyu-i
ríyu píimɑ m mɑ́, ikɛ́ n kpɑ̃́iilɛ,̃ ncɑɑi ńn kɑpɛ ríkɑ i n tɛŋ́lɛ̃ nɛɛ́ íi kɑpɛ ncɑɑi féé ńkɑ m
mɑ́. 28 Limɛcɔ kɛ pinɔ́sikɔ́ pɔ́ɔ yɛ́ kɔ pipinɔsi n lɑ yɑrɛ kɑpi pimɛcirɛ ń lɑ. Úye un uunɔsi
n lɑ, uricuruu kuu lɛ̃ lɑ. 29Mɛsei yɛmɛ rɛ úkɑ úu yɛ píkɑi uipiŋɛ cirɛ niŋni. Ḿpɑ́ úye yɛɛ
uipiŋɛ n nyɔ́ɔnsɛlɛ uu kɔ ikɛcɑ́ɑ́ m pɑílɛ̃ yɑrɛ kɛ Kirisi uu Uléécɑɑ icɑ́pinɛ n wɑi mɛcɔ.
30Kɑri uipiŋɛ ilesɛ nnyɑ kuu lɛ̃wɑ. 31Li wɔlɑɑlɛ̃ tɛ: Lɛ̃nnyɑ kɛ utisi uu usɑ́ɑ nɛ úni yisinɛ,
u nɛ unɔ́si ɑpí hɑ pɛńɛ ɑpi pɑnsɛ ipiŋɛ isɛ. 32Nsímɛ́mɛɛ kɛlõ nkɛ-́i m pékɑɑlɛ̃ yɛmpíimɑ
lɛ. Nɛ mɑɑ rɛ Kirisi nɛ uicɑ́pinɛ nkɔ́ yɛ mu. 33 Amɑ́ nɔ̃́ kɑm kɔ nɛ lɛ̃ tee. Li pisɛ rɛ ḿpɑ́
unɔ́sikɔ́ úye ukɛ́ uunɔsi n lɑ yɑrɛ kuu umɛcirɛ ń lɑ, unɔ́si pɔ́ɔkɛ́ kɔ uulɑm pɑkɑrɛlɛ.̃

6
Siwɑ̃́ nɛ sipite kɛcɑ́ɑ́ nsímɛ́

1Nɔ̃́ siwɑ̃́, ɑni nɔ́pinɛt́e m pɑkɑrɛlɛ̃ yɑrɛ kɛ Upíimɑ uu ń lɑ. Lɛlɛɛ nɛ n sɑ́ rɛ nɔkɛ́wɑ yɛ
lɛ.̃ 2 A yɛ upɔ́sɑ́ɑ nɛ upɔ́ni ríyu wɑisɛ. Tinɔ́ɔ foí yɛ tɛ̃ kɛ Uléécɑɑ uu n hɛ uu rinɔ́ɔ yekei.
3 Lɛlɛɛ rɛ li yɛ́ nɛ pɔ́ sɔnɛsi ɑɑ kɔ kɛtẽ kɛcɑ́ɑ́ nfɑ́ɑ tɑɑ-tɑɑ yɛnu. 4Nɔ̃́ siwɑ̃́ pisɑɑ, ɑ́ni kɑpɛ
nɔ́sinɛẃɑ̃́ kɛýu m pɑ́ɑ́púsɛ, ɑmɑ́ ɑni si n céési sikɛ́ kɛcírɛ wɑ yɑrɛ kɛ Upíimɑ uu ń lɑ.

Píyɔsɑɑ nɛ pikɛikɔ́ kɛcɑ́ɑ́ nsímɛ́
5 Nɔ̃́ pilɑ́si, ɑni yɛ nɔ́pinɛýɔsɑɑ kɛtẽ nté kɛcɑ́ɑ́ pɑkɑrɛ ɑni ɑsei nɛ ríyu pi n wɑisɛlɛ̃

yɑrɛ kɑni Kirisi m pɑkɑrɛlɛ.̃ 6 Ái pin nɔ́kɛnɛḱúrí n we pin nɔ́ n nyɑ́ni ŋmɑnɛ kɑni yɛɛ́́

lɛ̃wɑ yɑrɛ nɔ lɑlɛ likɛ́ sisoipipi n lɑ́ɑ́rú. Amɑ́ ɑni pi m pɑkɑrɛlɛ̃ tɛ nɔ Kirisi pilɑsi nnyɑ,
ɑní n wɛɛ́śi rɛ nɔkɛ́ Uléécɑɑ mɛlɑ nɛ kɛfɑ kɛsɛ n wɑi. 7 Ani nɛ mpɔ́ɔnɑrɛ pi n kɛisi yɑrɛ
Upíimɑ pilɑsi. Ái kɑpɛ nwe yɑrɛ kɛsoipipi kɑni kɛisi. 8Ani n nyu rɛḿpɑ́ pɔ́ úye pɔn ulɑ́si
nɛɛ́ pɔn mɛpɔ́círɛ n te, lisɔnɛ lɛ̃ kɑɑ n wɑ kulɑɑ kɑɑ sɔ́nti pɔkɛ́ Upíimɑ kɛḿɛɛ yɛ̃.́ 9 Nɔ̃́
píyɔsɑɑ, nɔ́ɔkɛ́ kɔ limɛcɔ nɔ́pinɛḱɛikɔ́ n wɑi. Ani nɔ́mɛnɛćírɛ tĩ, ɑ́ni kɑpɛ pi n sɛnkɛɛ nɛ
rikpɑ́kɑ́rɑ́. Ani n nyu rɛ nɔ́ nɛ pɛ̃ usɑɑ yɛ kɛyómɛcɑɑ-pɔ welɛ. Úu yɛ usoi kɛyu-i ripɑí uú
nɛ n túhɑɑnɛ.

Kirisi ukɔ́ itɔpilũ
10Ntɔ́rɔɔ yɛ nkpéni mmú rɛ ɑni nɔ́ nɛUpíimɑ kupɛńɛcɔ kɛḿɛɛ unnɑŋɛ píimɑ kpísi ɑní

nɛ m pɑ́ɑ́pú. 11 Ani Uléécɑɑ itɔpilũ nnɛí́ kuu nɔ́ m pɑ kpísi ɑní nɛ kuníri ɑpinɛ kɑku nɔ́
n wɑi lɔ́ɔ́ ɑ́ku yɛ́ pɛɛ nɔ́ feriyɛ. 12Ái sisoipipi kɑrí nɛ tɔpu. Amɑ́ lɛlɛɛ iyɔ́ɔpi n tṹ nɛ lɛlɛɛ
n-yɔ́ɔpinɑŋɛmmɑ́ nɛ lɛlɛɛ kɛtẽ nté kuŋmɑhɑ kɛḿɛɛ ńnɑŋɛmmɑ́ lin pɛkɛsi kɑrí nɛ tɔpu.
Tɔ kɔ nɛ ɑníri kpɑ́kɑ́rɑ́ nyɛɛ kɛyómɛcɑɑ-pɔ ń we tɔpulɛ. 13 Lɛ̃ nnyɑ, ɑni nkpéni Uléécɑɑ
itɔpilũ nnɛí́ kuu nɔ́ḿ pɑ kpísi, ɑní nɛ siyɑ́ɑ kópɛ kɛḿɛɛ tɑ́pisi, ɑ́i yɛ́ pɛɛ nɔ́ feriyɛ. Nɔn n
tɑ́pɑɑlɛ̃ nɛ kɛt́ɔ-pɔ, líkɑ ɑ́i yɛ́ pɛɛ fe likɛ́ nɔ́inɛṕiŋɛ riyɔɔsɛ.

14Lɛ̃nnyɑ, ɑ́ni kɑpɛ nɔ́inɛṕiŋɛ riyɔɔsɛ. Ani nsímɛśei pisímɛ́ kpísi ɑni wɑisɛ kútɑmpɑ́lɑ́,
ɑni kɛhɑlɛ-i ku n télɛ.̃ Ani kɔ ɑsei pitiki kpísi ɑni wɑisɛ kɛwenitukɑnkɑ. 15 Ani Nsímɛ́
Kɛcirɛmɛɛ yɛ nɛ nkíŋniŋɛ ń kɑ piyóó n lɑ. Nkɛ́ nɔ́ n we yɑrɛ ɑnɛɛ́ŕi kɑni tɑnɑɑlɛ.̃ 16Ani
yɛ ḿpɑ́ yei nɔ́nnɛf́ɑtɛnɛ kpísi yɑrɛ kuwenikpɑ́ncúkú kɑni yɛ́ nɛ ukpɑ́ɑ́ree Setɑni ihimɛ
mɛlõ ń kpu. 17 Nɔ́pinɛýulɑlɛ pikɛ́ ritɔpikɔŋ, Uléécɑɑ Nsímɛ́ nkɛ́ ritɔpitɛh́ɛ kɛ Uléécɑɑ
Nfɑɑsɔnɛ nn nɔ́ ḿ pɑ. 18 Ani yɛ kɔ lɛ̃ kɛ Uléécɑɑ Nfɑɑsɔnɛ nn nɔ́ n nyísɛ ritiki ɑ́ni nɛ
mɛsɛŕɛ iyɑ́hɑɑ nnɛí́ mpuri n yɑ́ɑ́si nɔn kɔ u welu. Áni kɑpɛ lɔpilɛ, ɑni nɔ́mɛnɛćírɛ kpísi
ɑní pɑ, ɑni mɛsɛŕɛ nɛ kɛfɑ kɛsɛ upikɔ́ nnɛí́ kɛcɑ́ɑ́ n yɑ́ɑ́si. 19Ani yɛ kɔ kɛnɛćɑ́ɑ́ u yɑ́ɑ́si rɛ
ukɛ́ tíyɛsɛ kɛ́ yɛ nɛn nnɔ́ɔ nwúkulɛ, kɛ́nɛ ikɑri n céési pisoi pikɛ́ lɛlɛɛNsímɛ́Kɛcirɛ kɛḿɛɛ
m pékɑɑlɛ̃ ceri. 20Mmɛ̃ kɛ Uléécɑɑ uú nɛ nɛ́ tummɛ rɛ kɛ́ nté ukɛikɔ́ yɛɛ nɛ urinyiri n tṹ.
Mmɛ̃ nnyɑ kɑm ɑkpɑnii kɛḿɛɛ we. Nɛ lɑlɛ kɛ́ yɛ n símisi nɛ ikɑri yɑrɛ kɑi m pisɛ.

Iyɑ́hɑɑ tɔrɔɔ
21Unɛśɑ́nɛ kɛcirɛ Tisiiki yɛ Upíimɑ ukɛikɔ́ lɛ nɛ ɑsei. U yɛ́ hɑpɔ uu lɛlɛɛ nɛ́ n wɑi nnɛí́

nɔ́ kɛɛ́ńkɛɛ nɔ́ɔ kɔ ceru mmɛ-̃i kɑm ń we nɛ lɛ̃ kɑm n wɑi. 22 Lɛ̃ nnyɑ kɑm nɔ́kɛnɛḿɛɛ u
tummɛ rɛ ukɛ́ nɔ́ símisi mmɛ-i kɑri ń we ukɛ́ kɔ nɛ nɔ́ɑnɛḱíŋ niŋukusɛ. 23 Sɑ́ɑ Uléécɑɑ
nɛ Upíimɑ Yeesu Kirisi pikɛ́ pirɔ́mɑ́rɛcɔ Yeesu pikɔ́ nnɛí́ nkíŋniŋɛ nɛ ńlɑ nɛ nfɑtɛnɛ hɛ.
24Uléécɑɑ ukɛ́ pɛ̃ nnɛí́ pɛɛ Urɔ́píimɑ Yeesu ń lɑ ɑ́i nɛ kɛt́ɔ ípɛɛlɛɛ́ nyísɛ.

Títɛlɛ́ kɛ Pɔɔli uu Filipu pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

Kirɛsi kɛtẽ kɛcɑ́ɑ́, Mɑsetuwɑɑni ntɑɑi kɛḿɛɛ kɛ Filipu kuyu ɑkú we. Uléécɑɑ icɑ́pinɛ
foí yɛ iyɛ̃ kɛ Pɔɔli uu kei n kɑrii. Kukpɑniilee-i kɛ Pɔɔli uú pɛɛ Rɔm kuyu-i we lin u cɔ́ŋlɛ̃
tɛ úu fe ukɛ́ linyinɛwɑ ukɛ́ kɔ nɛ Filipu pikɔ́ kɛcɑ́ɑ́ ripɑí nnyɑ. Uu pɛɛ́ n tɑ́lɛ̃ tɛ u yɛ́ fe uu
upikɛicɔ tum pikɛ́ hɑ icɑ́pinɛ iyɛ̃ tiŋmɔ́ɔ́púsɛ pikɛ́ kɔ inkɔ́ kṍ. Kirisi pikɔ́ pɛɛ Filipu kuyu-i
ń we pɔ́ɔ ihɛɛ Epɑfurotiti pɑpɔ rɛ ukɛ́ Pɔɔli pɑ. Pɔɔli uu rítɛlɛ́ ntí wɔ́lu uu u pɑ uú nɛ pi
pɔɔnɛsɛ. Uu kɔ icélɑɑ pi pɑpɔ uu kɔ nfɑtɛnɛ kɛḿɛɛ pi ŋmɔ́ɔ́púsɛ (4:10-20).

Ifɑɑci iyɛ̃mɛkériinɛ yɛmmɛ:́
1. Pɔɔli yɛ Uléécɑɑ pɔɔnɛsɛ rɛ lɛ̃ kɑi u rincɔ́ŋ yɛ tíyɛsɛ Nsímɛ́ Kɛcirɛ nn kɛýu sĩ (1:1-26).
2. Pɔɔli yɛ Kirisi pikɔ́ pɛɛ Filipu kuyu-i ń we ŋmɔ́ɔ́púsɛlɛ̃ tɛ pikɛ́ nfɑtɛnɛ nɛ rinɔ́ɔ risɛ

kɛḿɛɛ iníŋí wɑ, pikɛ́ kɔ pimɛcirɛ n cɛpisɛlɛ̃ yɑrɛ kɛ Kirisi uu umɛcirɛ n kpísi uú
nɛ rɔ́ li céési (1:27-2:18).

3. Utumɛ Pɔɔli yɛ Epɑfurotiti nɛ Timotee tum (2:19-30).
4. Tɔ Kirisi nyɑ́nilɛ rɛ uyɛ̃ kɑri yɛ́ fe ɑrí nɛ n tɑ́lɛ.̃ Utumɛ Pɔɔli yɛ ɑsei rɔ́ lésɛlɛ lɛ̃ kuu

kɛsoipipi rikɔkɔri kɑkɛ yɛ m mɑ́ ń tíyɛ uu pɛɛ́ nɛ Yeesu Kirisi ŋmɑnɛ n tɑ́lɛ̃ (3).
Pɔɔli yɛ Kirisi pikɔ́ riŋmɔ́ɔ́púsɛlɛ rɛ pikɛ́mpɔ́ɔnɑrɛ kɛḿɛɛ nwe pinḿpɑ́ yo kɛḿɛɛ
iwelɛ nɛ pimɛcirɛ Uléécɑɑ ɑnipɛ-i wɑilɛ̃ (4).

Iyɑ́hɑɑ
1 Tɔ́ɔ Pɔɔli nɛ Timotee, Kirisi Yeesu pikɛikɔ́. Pɛpɛɛ Yeesu nnyɑ Uléécɑɑ pikɔ́ m pɑnsɛ

pin Filipu kuyu-i we nɛ pɛpɛɛ piicɑ́pinɛ kɛcɑ́ɑ́ ḿ pɑílɛ̃ nɛ pɛpɛɛ pi n lɛńi kɑri rítɛlɛ́ ntí
wɔ́lu. 2Urɔ́sɑ́ɑ Uléécɑɑ nɛ Upíimɑ Yeesu Kirisi pikɛ́ ípɛɛlɛɛ́ nɔ́ nyísɛ ɑpi kɔ nkíŋniŋɛ nɔ́
hɛ.

Pɔɔli yɛ Kirisi pikɔ́ kɛcɑ́ɑ́ Uléécɑɑ yɑ́ɑsi
3Ḿpɑ́ píyei kɑm yɛ nɛn nɔ́kɛnɛćɑ́ɑ́mmusí, ɑm nɔ̃́ nnyɑ Uléécɑɑ pɑkɑrɛ. 4Mpɔ́ɔnɑrɛ

kɑm yɛ nɛḿpɑ́ píyei nɔ́nnɛńɛí́ kɛcɑ́ɑ́ Uléécɑɑ yɑ́ɑsi. 5 Li we rɛ hɑ́i kɛḱorɑɑnɛ nɛ nɛni-mɛ
kɑni nɛ́ lɛńi nɛn nɛ Nsímɛ́ Kɛcirɛ kɔ́ɔ́núlɛ.̃ 6 Nɛ nyulɛ rɛ ḿpɑ́ likɛ́ íye wɑ, Uléécɑɑ yɛɛ
nní pikɛi sɔnɛmpí nɔ́kɛnɛḿɛɛ piwɑi n kórɑɑnɛ yɛ́ pi n nɔŋ́lɛ̃ hɑ́i nɛ kɛt́ɔ-pɔ. Lɛlɛɛ rɛ hɑ́i
nɛ kɛyɑ́ɑ kɛ̃ kɛ Kirisi Yeesu uu n sɔ́nti. 7 Simúŋɛ́ sɛ̃ kɑí nɛ sɑ́ rɛ kɛ́ nɔ́kɛnɛćɑ́ɑ́ m mɑ́. Nɛ
mɛyɑ́nsei kɛtónɛ kɛcirɛ rinɛḱíŋ kɛḿɛɛnɔ́hɛɛlɛ.̃ Likumúŋɛ́ rɛ tɔ́nɛnnɔ̃́ yɛUléécɑɑ ipɛɛlɛɛ́
kuu nɛ́ ń nyísɛ kɛḿɛɛ́ welɛ. Nɛ pɛɛ mɛkɛɛ Nsímɛ́ Kɛcirɛ nɛ kɔ́ɔ́núlɛnlɛ nɛn nkɛcɑ́ɑ́ tɔpu
rɛ nkɛ́ iníŋí wɑ. 8Uléécɑɑ ricuruu yɛ nyɑ́nilɛ rɛ lɛ̃ kɛ Kirisi Yeesu uu nɔ́ n lɑ mɛcɔ kɑm
nɔ́ lɑ nɛ kɛfɑ kɛsɛ.

9Nɛ yɛ inɛẃelɛ kɛḿɛɛUléécɑɑ pisɛ rɛ nɔ́nnɛĺɑ nkɛ́ n tɑɑ́lɛ̃mɛsɛŕɛ ɑni mɛnyuwɛmmɑ́,
ɑni yɛ nɛ ceru ɑni lisɔnɛ nɛ likópɛ kóólɛnɛ cɑ́kɑ́-cɑ́kɑ́. 10Ani yɛ pɛɛ́ nɛ ńsɔnɛ túhɑɑnɛ. Lɛ̃
kɛḿɛɛ, nɔ́ pɛɛ́ n kpɑ̃́iilɛnlɛ ɑ́ni yɛ́ ncɑɑi ńkɑmmɑ́ kɛyɑ́ɑ kɛ̃ kɛ Kirisi uu n sɔ́nti. 11Yeesu
Kirisi yɛ́ tíyɛsɛ ɑni mɛwɑi sɔnɛmɛyɑ̃́ wɑpisi ɑi Uléécɑɑmɛyɔɔpi nɛ ipɑkɑrɛ kpɑ́sɛ.

Utumɛ iwɛ yɛ tíyɛsɛlɛ Nsímɛ́ Kɛcirɛ nn kɛýu n sĩ
12 Pinɛḿɑ́rɛcɔ, nɛ lɑ rɛ ɑni kõ tɛ lɛlɛɛ nní nɛ́ n wɑ yɛmɛníŋɛ lɛńlɛ Nsímɛ́ Kɛcirɛ nń nɛ

mɛyɑ̃́ kɔ́ɔ́nú. 13Uyɔ́ɔpi pisɔ́ɔ́cɑ nnɛí́ nɛḿpɑ́ yei kɑpi nkpéni nyu rɛ Kirisi pikɛi nnyɑ kɑm
kukpɑniilee-i we. 14Upíimɑ yɛ pinɛḿɑ́rɛcɔ Yeesu pikɔ́ mɛyɑ̃ pɛɛ ɑkpɑnii kɛḿɛɛ nɛ́ n yɛ̃́
nkpéni ikɑri wɑisɛlɛ pin nɛ piripɔɔ Nléécɑɑsimɛ́ kɔ́ɔ́núlɛ.̃ 15Mɛsei yɛ mɛ rɛ kufɑtoi kɛ
picɔ ɑpí nɛ Kirisi nsímɛ́ kɔ́ɔ́núlɛ̃ pikɛ́ nɛ nɛ́ n kɛŋɛnɛ nnyɑ. Amɑ́ kɛfɑ kɛsɛ kɛ picɔ pɔ́ɔ nɛ
nsímɛ́mmɛ̃ kɔ́ɔ́núlɛ.̃ 16Ńlɑ kɛ pɛ̃ ɑpi nɛ Kirisi nsímɛ́ kɔ́ɔ́núlɛ̃ pin nyu rɛ pinɛḱɛi pɛɛ rɛ kɛ́
Nsímɛ́ Kɛcirɛ kɛcɑ́ɑ́ ɑtɔpi n wɑi. 17 Amɑ́ íkɛŋɛnɛ kɛmúŋɛ́ kɛ pifoí pɛ̃ pɔ́ɔ nɛ Kirisi nsímɛ́
kɔ́ɔ́núlɛ.̃ Ái nfɑsimɛ́ sɔnɛ kɑpi múílɛ.̃ Pi lɑlɛ pikɛ́ ɑkpɑnii nnyɛ́ kɛcɑ́ɑ́ íwɛ icɔ nɛ́ rikpɑ́sɛ.

18Ńkɑ ńn ncɔ cɑɑi! Ḿpɑ́ pin n kpɑ́rɑ́lɛ̃ nɛɛ́ in nɛ kɛfɑ kɛsɛ, Kirisi nsímɛ́ yɛ kɔ́ɔ́núlɛnlɛ.

Tinɛṕɔ́ɔ yɛ lɑ́ɑ́rúlɛ, mɛsɛŕɛ kɑri yɛ́ kɔ n lɑ́ɑ́rú. 19 Li we rɛ nɔ́inɛẃelɛ nɛ Yeesu Kirisi Nfɑɑ
mɛɛ nɛ́ n lɛńi nnyɑ, li yɛ́ tíyɛsɛ ɑm ɑkpɑnii kɛḿɛɛ lelu. 20 Lɛ̃ kɑḿ nɛ nnɛńɑŋɛ nnɛí́ m
mɛ̃́ tɛ likɛ́ wɑ lɛɛ rɛ isɛi íkɑ mpuri íi kɑpɛ nɛ́ li. Amɑ́ in nkpɔ nɛɛ́ in kɔ nfɑ́ɑ, Kirisi ukɛ́
nɛni nɛḿpɑ́ píyei-pɔ inɛṕiŋɛ kɛḿɛɛ ríyu yɛ.̃ 21Nɛn nfɑ́ɑmmɑ́, Kirisi yɛɛ nnɛf́ɑ́ɑ, nɛn kɔ
n kpu, nkpɔ nn kulɑ́ɑ nɛ́ wɑi. 22 Amɑ́ in tɛ li pisɛ rɛ kɛ́ nfɑ́ɑ m mɑ́ nɛn nɛ pinɛḱɛi wɑi,
ɑ́m yɛ́ nkpéni céri yo kɑm yɛ́ wɛɛ́. 23Mmɛ́ nɛ mmɛ́ kɑḿ nɛ yɔɔnɛ. Nɛ kɑ́ipilɛ kɛ́ tɔ́mpɔ
kɛ́ hɑ Kirisi kɛḿɛɛ n we. Mɛnɛĺɑ mɛɛ ḿpɑ́ yo n tɔ́ŋɑɑlɛ̃ yɛ mɛ.̃ 24 Amɑ́ nɔ̃́ nnyɑ, li pisɛ
mɛyíkíyiki rɛ kɛ́ kɛtẽ kɛcɑ́ɑ́ nfɑ́ɑ m mɑ́. 25 Ái céreisɛ. Nɛ nyulɛ rɛ nɛ́ nɔ́nnɛńɛí́ kɛkúrí n
we nɛn nɔ́ lɛńi rɛ nɔ́nnɛf́ɑtɛnɛ nkɛ́ kɛýu n sĩ nɔn kɔmpɔ́ɔnɑrɛmɑ́. 26Lɛ̃nnyɑ, mɛnɛṕɛɛpɔ
nɔ́kɛnɛḿɛɛ yɛ́ tíyɛsɛ ɑi nɛ̃́ nnyɑ rikɔ́kɔri piwɑi nɔ́ kpɑ́ ɑní nɛ Kirisi Yeesu n tikilɛ.̃

Ani n nɑ́ɑ́si rɛ Nsímɛ́ Kɛcirɛ nkɛ́ kɛýu hɑ
27Amɑ́ ɑni nsɛ kõ tɛ lɛ̃ kɛ Kirisi Nsímɛ́ Kɛcirɛ nn m pisɛ rɛ ɑni n we kɛ nɔ́inɛśoi ii yɛ́ n

nyísɛlɛ.̃ Lɛ̃ kɛḿɛɛ, nɛn pilóólú nɔ́ n kɑ nɛɛ́ ḿpɑ́ nɛnsɑ́ nɔ́kɛnɛḱúrí n we, kɛ́ n kómɛi pin
símisi rɛ nɔ nɔ́nnɛńɛí́ kɛmúŋɛ́ kɛsɛ kpísilɛ ɑni kɛkɛmɛɛ iníŋí wɑi cɑ, nɔn tinɔ́ɔ risɛ mɑ́
nɔn nɑ́ɑ́si rɛ pisoi pikɛ́ Nsímɛ́ Kɛcirɛ yɔsí nɛ nfɑtɛnɛ. 28 Áni kɑpɛ tíyɛ nɔ́pinɛĺɑ́ɑrɔ pikɛ́
linyinɛ kɛḿɛɛ nɔ́kɛnɛẃuu tɔisɛ. Lɛlɛɛ yɛ́ pi nyísɛ rɛ ncée mɛɛ yɛ usoi n fóm kɑpi tíkilɛ,̃ ɑi
kɔ nɔ̃́ nyísɛ rɛ ncée mɛɛ yɛ usoi riyu n lɔ kɑni tíkilɛ.̃ Uléécɑɑ kɛḿɛɛ kɑi léeri. 29 Li we rɛ
Uléécɑɑ yɛ nfɑnɑrɛ nɔ́ nyísɛ rɛ ɑni Kirisi nɛ kɛfɑ tɛnɛ, ɑmɑ́ ɑni kɔ uyɛ̃nnyɑ íwɛ le. 30Asei
kɛcɑ́ɑ́, tɔ́ nɛ nnɔ̃́ tɔ́ɔ nkpéni kɛsẽ́ nɑ́ɑ́si. Nɛ pɛɛ nɔ́inɛńípɛɛ-i nɑ́ɑ́silɛ. Nɔ kɔ nyulɛ rɛ nɛ nɛ
welɛ nɛn nɑ́ɑ́si.

2
Lɛ̃ kɛ Kirisi uu umɛcirɛ rincɛṕisɛ un kɔ nɛ uwɛɛ́śɛ

1 Nɛ yɛ̃ tɛ Kirisi kɑní nɛ kɛfɑ n tɛnɛlɛ̃ yɛ ikɑri nɔ́ rikpɑ́sɛlɛ, unlɑ nn nɔ́ ŋmɔ́ɔ́púsɛlɛ.̃
Nfɑ́ɑsɔnɛ nn nɔ́ pɛńɛlɛ,̃ nɔn nɔ́mɛnɛćɔpɛcirɛ lɑkɑɑnɛ nɔn kɔ íwɛ ténɑɑnɛ. 2 In lɛɛ ni
mɛsei, ɑni rinɛṕɔ́ɔ lɑrukusɛmɛyɑ́nsei. Lɛ̃nnyɑ kɑm nɔ́ pisɛ rɛ ɑni ńsɔnɛ n kómɛinɛ, nɔn
lɑkɑɑnɛ, nɔn kɛfɑ pɛńɛlɛ,̃ nɔn kɛmúŋɛ́ kɛsɛmɑ́. 3Áni kɑpɛ yɛ linyinɛ íkɛŋɛnɛ nɛmɛẃoo
ipɑkɑrɛ nnyɑ wɑ, ɑmɑ́ ɑni yɛ nɔ́mɛnɛćírɛ ricɛpisɛ ɑní n kpíilɛ̃ tɛ picɔ yɛ nɔ́ felɛ. 4 Nɔ́
úkɑ úu kɑpɛ yɛ ukulɑɑ likɔ́ ŋmɑnɛ n wɛɛ́śi. Ani yɛ kɔ lɛlɛɛ yɛ́ picɔ n yóriyɛ wɛɛ́śi. 5 Ani
kɛmúŋɛ́ kɛ̃ kɛ Kirisi Yeesu uú pɛɛmmɑ́ kɛcɔmmɑ́.

6Ḿpɑ́ kɛ u nɛ Uléécɑɑ ɑpi kɛḱorɑɑnɛ-mɛ isoi n sɑ́, úu mmɛ̃ kpísi ukɛ́ nɛ pikɛi wɑ ukɛ́
nɛ umɛcirɛ Uléécɑɑmúŋɛisɛnɛ.

7 Amɑ́ uyɛ̃ yɛɛ ulikɔ́ nnɛí́ kuu m mɑ́ kɛpirɛ ritɔ, uu umɛcirɛ ilɑ́si tɑni uú n we yɑrɛ
sisoipipi.

8 Kuu lɛ̃ umɛcirɛ n wɑisɛ uú n we yɑrɛ sisoipipi, uu pɛɛ umɛcirɛ cɛpisɛ uu Uléécɑɑ
pɑkɑrɛ uú hɑ nɛ kpi. Hɑ́i kunɑpɛɛ́ḱɔɔ́ kɛcɑ́ɑ́ kuu pɛɛ kɔ kpu.

9 Lɛ̃nnyɑ kɛ Uléécɑɑ pɔ́ɔ kɔ u ritɑɑ́sɛ uu kɛtónɛ kɛɛḿpɑ́ kɛýe n fe kɛcɑ́ɑ́ u tonsɛ uu kɔ
rinyíri tɛɛḿpɑ́ ríye n fe u hɛ.

10U lɛ̃wɑlɛ rɛ kɛyómɛcɑɑ likɔ́ nnɛí́ nɛ kɛtẽ kɛcɑ́ɑ́ nté likɔ́ nɛ kɛtẽ mɛtene likɔ́ likɛ́ yɛ
lin tinyíri tɛ̃ n kõ tɛ Yeesu, likɛ́ ipɑkɑrɛ nɛ ɑnui kɛcɑ́ɑ́ riwulɑ.

11Ḿpɑ́ usoi úye ukɛ́ Sɑ́ɑ Uléécɑɑ ríyu wɑisɛ uu yóó rɛ Yeesu Kirisi yɛɛ Upíimɑ.
Kirisi pikɔ́ pikɛ́ kɛtẽ kɛcɑ́ɑ́ n kpɑ̃́iilɛ̃

12 Lɛ̃ nnyɑ pinɛśɑ́nɛ lɑlɑ kɛcirɛ, yɑrɛ kɑní pɛɛ nní nɛ́ m pɑkɑrɛlɛ̃ pɛɛ́ uyɛ-i kɑḿ pɛɛ
nɔ́kɛnɛḱúrí ń we, ɑni kɔ nkpéni kɑ́m nní nɔ́kɛnɛḱúrí ń we wɑ likɛ́ lɛ̃ tifɑɑu. Uléécɑɑ yɛ
nɔ́rinɛýu lɔlɛ. Lɛ̃nnyɑ, ɑni píyulɑlɛ pɛ̃ kulɑ́ɑwɑisɛ nɔn iwɑmɛ nɛ Uléécɑɑ riwurɛ kɛḿɛɛ
pikɛi wɑi. 13 Li we rɛ Uléécɑɑ yɛɛ nɔ́kɛnɛḿɛɛ pikɛi wɑi uu tíyɛsɛ rɛ ɑni ŋmurɛi ɑni pikɛi
n wɑi likɛ́ nɛ umɛlɑ n sɑ́.

14 Ani nɔ́pinɛḱɛi nnɛí́ n wɑi iŋmúlɑɑ nɛ nsímɛ́ pipɑ́sɑinɛ ɑ́pi kɑpɛ nɔ́kɛnɛćɔpɛ n we.
15 Ani lɛ̃ n we ɑ́ni kɑpɛ nɛ ncɑɑi ńkɑ m mɑ́, ɑni kɔ n kpɑ̃́iilɛ̃ nɔn we yɑrɛ Uléécɑɑ sipipi

nsí kɛcɑ́ɑ́ kɑ́pi ncɑɑi ńkɑ n nyɑ́ni. Kɛtẽ nkɛ́ kɛcɑ́ɑ́ pisoi yɛ cɑɑilɛnlɛ pin kɔ isoi kópɛ le.
Ani pikɛcɔpɛ n we yɑrɛ mɛtɛí́ nɔn kpɑ̃́iilɛ̃ yɑrɛ ɑwɑ́rɛpi, 16 tɛ nɔ nsímɛ́mɛɛ yɛ nfɑ́ɑ n hɛ
pi pɑlɛ̃ nnyɑ. Lɛ̃ nnyɑ, kɛyɑ́ɑ kɛ̃ kɛ Kirisi uu n sɔ́nti, li yɛ́ hɑ nɔ̃́ nnyɑ rikɔ́kɔri nɛ́ n we.
Lɛlɛɛ yɛ́ kɔ mɛsei nyísɛ rɛ pikɛi mpí kɑḿ nɛ nní n ŋmɔ́ɔ́púlɛ̃ ɑ́pi mɛẃoo wɑ. Nnɛṕɔɔnɛ
ńn mɛẃoo wɑ.

17Nɔ́kɛnɛf́ɑ kɑní nɛ Uléécɑɑ n tɛnɛlɛ̃ yɛ we yɑrɛ inyɔ́ɔnsɛ kɑni u wɑ. Insɑ́ n kɛsi, pi yɛ́
nɛ́ kpu mɛnɛńyɛ ɑmɛ nɔ́inɛńyɔ́ɔnsɛ iyɛ̃ kɛcɑ́ɑ́ kpɑ́pɔ. Ḿpɑ́ in lɛ̃ nɛ́ n wɑ, li nɛ́ lɑ́ɑ́rúlɛ, tɔ
nɛ nnɔ̃́ tɔkɛ́ kɔ kɛsẽ́ mpɔ́ɔnɑrɛ m mɑ́. 18 Likɛ́ kɔ limɛcɔ nɔ́ n lɑ́ɑ́rú, tɔ́ nɛ nnɔ̃́ ɑri kɔ kɛsẽ́
mpɔ́ɔnɑrɛmmɑ́.

Pɔɔli yɛ Timotee nɛ Epɑfurotiti tũ
19 Nɛ tɑ́lɛ̃ tɛ Upíimɑ Yeesu un n ŋmurɛi, nɛ́ nfɑ́ɑni Timotee nɔ́kɛnɛḿɛɛ tumpɔ kɛ́

nɔ́kɛnɛćɑ́ɑ́ nkɔ́ kṍ likɛ́ rinɛḱíŋ niŋukusɛ. 20 Tɔ́ nɛ uyɛ̃mɛcirɛ tɔ́ɔ nɔ́kɛnɛćɑ́ɑ́ músu. Úkɑ
ucɔ úu mɛyíkíyiki nɛ kutu nɔ́ cɔ́lɛ.̃ 21 Pilikɔ́ cirɛ kɛ pinnɛí́ ɑpí nɛ nɑ́ɑ́si, piukɑ úu Kirisi
Yeesu kulɑɑ wɛɛ́śi. 22Nɔ́rinɛćúruu yɛ nyulɛ lɛ̃ kɛ Timotee uu n nyísɛ rɛ u ɑsei ute lɛ. U
umɛcirɛ Nsímɛ́ Kɛcirɛ pikɛi kɛḿɛɛ pɑlɛ. U kɛnɛḿɛɛ kɛisilɛ yɑrɛ kɛ usoi uu yɛ nɛ usɑ́ɑ n
kɛisi, tɔ́ nɛ uyɛ̃ ɑrí nɛ Nsímɛ́ Kɛcirɛ kɔ́ɔ́nú. 23Nɛ tɑ́lɛ̃ tɛ nɛn píyei n yɛ̃ lɛ̃ kɑḿ nɛ kɛt́ɔ n
tɛnɛnɛ, nɛ́ nɔ́kɛnɛḿɛɛ u tumpɔ. 24Nɛ kɔ nɛ Upíimɑ tɑ́lɛ̃ tɛ nɛ́ nfɑ́ɑni rinɛćúruu hɑpɔ ɑm
nɔ́ lóólú.

25Nɛ nyɑ́ni yɑrɛ nɛ́ urɔ́mɑ́rɛcɔ Epɑfurotiti nɔ́kɛnɛḿɛɛ pɛsɛpɔ. Tɔ́ nɛ uyɛ̃ tɔ́ɔ kɛisi tɔn
Nsímɛ́Kɛcirɛ inɑ́ɑ́ nɑ́ɑ́si. Nɔ pɛɛ kɛnɛḿɛɛ u tummɛlɛ ɑniḿpɑ́ yo u cɔnsɛ rɛ ukɛ́nɛ nnɛćɔ́ŋ
kɛḿɛɛ nɛ́ comɛ. 26 Li mɛyíkíyiki ripɔ́ɔ u we rɛ ukɛ́ nɔ́nnɛńɛí́ yɛ̃.́ Kɑpi u n símisi rɛ nɔ
ukufɔŋ kõ, li u ricɔ́ŋlɛ. 27U mɛyíkíyiki kufɔ́ŋ finɛlɛ uu nkpɔ hɛirɛ. Amɑ́ Uléécɑɑ uu íwɛ
u téni. Ticuruu ɑ́i umɛcirɛ kuu íwɛ tẽ,́ u kɔ nɛ̃́ íwɛ ténlɛ rɛ nnɛṕɔ́ɔcɑɑi ńn kɑpɛ n kpɑ́lɛ.̃
28 Lɛ̃nnyɑ kɑmyɔ́ɔnɛ rɛ kɛ́ nɔ́kɛnɛḿɛɛ u pɛsɛpɔ nɔkɛ́ u yɛ̃ likɛ́ nɔ́ lɑrisi ɑi kɔ nɛ̃́mpɔ́ɔcɑɑi
hɑsu. 29 Lɛ̃ nnyɑ, ɑni nɔ́ nɛ Upíimɑ rinɔɔ risɛ kɛḿɛɛ nɛ mpɔ́ɔnɑrɛ píimɑ kɛḿɛɛ u yɔsí.
Ani yɛ pisoi mpí nnɛí́ pɛɛ umɛcɔ ń we ríyu wɑisɛ. 30 Li we rɛ Kirisi pikɛi nnyɑ kuú pɛɛ
kpinɛ. U nkpɔ yɔsilɛ ukɛ́ nɛ nɛ́ lɛ̃́ kei kɑ́ni yɛ́ n fe nɔkɛ́ nɛ́ lɛ̃.́

3
Lɛ̃ kɑpi yɛ Uléécɑɑ kɛḿɛɛ ɑsei rintíki

1 Pimɑ́rɛcɔ, lɛ̃ nnyɑ likɛ́ nkpéni nɔ́ n lɑ́ɑ́rú rɛ nɔ nɛ Upíimɑ rinɔ́ɔ risɛ kɛḿɛɛ́ we nnyɑ.
Ái nɛ́ cɔ́ŋlɛ̃ tɛ kɛ́mmɛ̃ kɑm piwɔ́lɛ nɔ́mmɑsí piwɔ́lɛ nɔ́ rikpɑ́. Nɔ́nnɛśɔnɛ yɛmu rɛ kɛ́ lɛ̃
piwɔ́lɛ nɔ́ rikpɑ́. 2 Ani nɔ́mɛnɛćírɛ nɛ pikɛikɔ́ kpɑ́ɑ́ree tĩ. Pi sipɔpi nɛ ɑsele lɛ. Ái lɛ̃ kɑpi
piké kɛcɑ́ɑ́ n céési lɛɛ piké yíkíyiki, 3 tɔ́ɔmɛyíkíyiki kélɛ,̃ ɑ́i pɛ.̃ Tɔ́ɔ Uléécɑɑ Nfɑɑsɔnɛ nɛ
upikɛi wɑi. Ái kɛtónɛ kɛ̃ kɛ kunɛýu inyɛkii ii nɛ́ n hɛɛlɛ̃ kɑḿnɛ tɑ́lɛ.̃ Li rikɔ́kɔri rɔ́welɛ rɛ
tɔ rinɔ́ɔ risɛ kɛḿɛɛ nɛ Kirisi Yeesu we. 4Nɛ̃́ nɛ́ pɛɛ fe ɑḿ nɛ kɛtónɛ kɛ̃ kɛ kunɛýu inyɛkii
ii nɛ́ n hɛɛlɛ̃ n tɑ́lɛ.̃ In tɛ pinyinɛ yɛ músu rɛ pi yɛ́ fe ɑpí nɛ kɛtónɛ kɛ̃ kɛ pikuyu inyɛkii
ii pi n hɛɛlɛ̃ n tɑ́lɛ,̃ nɛɛ́ yɛ́ pɛɛ́ lincee m mɑ́ ɑi ḿpɑ́ úye tɔ́su. 5 Pi nɛ́ mɑ́rilɛ ɑpi kɛyɑ́ɑ
pɑ́hɑ-pɑhɑ tuŋɛ́ nɛ́ ké. Nɛ Isirɑyɛɛli ukɔ́ yíkíyiki lɛ, Pɛnyɑmɛɛ mpuri ukɔ́. Nɛ U-epiree
lɛ, Pi-epiree pɛɛ kɔ nɛ́mɑ́ri. Nɛ Pisuifi isé mɛtiki kɛḿɛɛ Ufɑrisi lɛ. 6Nɛ kɛýu toi kɑm yɛ
pɛɛ́ nɛ Kirisi pikɔ́ n wéékusɛlɛ.̃ Pisuifi isé pitiki kɛḿɛɛ, ɑ́m pɛɛ ncɑɑi ńkɑ mɑ́ kɑpi yɛ́ nɛ
nɛ́ n túhɑɑnɛ. 7 Lɛ̃ kɑḿ pɛɛ nní n kpíílɛ̃ tɛ kulɑ́ɑ likɔ́ kɑm kɔ nkpéni Kirisi nnyɑ nyɑ́ni
rɛ kɛlólɛ́ yɛ kɛ. 8 Nɛ nkpéni ricuruu ḿpɑ́ yo kpíílɛnlɛ yɑrɛ likpɑ́rɑ́kɔɔ́. Unɛṕíimɑ Kirisi
Yeesu kɑmmɛyíkíyiki n nyu yɛ nɛ́ tɔsí ḿpɑ́ yo. Uyɛ̃nnyɑ, nɛ ŋmurɛilɛ ɑmḿpɑ́ yo fómni.
Kirisi ŋmɑnɛ yɛɛ kɛnɛḿɛɛ ríyu mɑ́. Nɛ litɔ́rɔɔ nní nnɛí́ kpíílɛnlɛ yɑrɛ ɑyúi kɛ́ nɛ Kirisi n
yɛ̃́ nnyɑ. 9 Nɛ lɑ rɛ tɔ nɛ Kirisi tɔkɛ́ rinɔ́ɔ risɛ m mɑ́. Ám ɑsei ute rɛ nɛ isé tíkilɛ̃ nnyɑ,
ɑmɑ́ nɛ ɑsei ute lɛ rɛ nɛ Kirisi nɛ kɛfɑ tɛnɛ nnyɑ. Uléécɑɑ kɛḿɛɛ kɑi léeri rɛ usoi ukɛ́ nɛ
nfɑtɛnɛ ritɑ́ úu nɛ pɑnsɛ ɑsei ute. 10 Likɛi lisɛ lɛɛ ripɔ́ɔ nɛ́ ń we lɛɛ rɛ kɛ́ Kirisi ceri kɛ́ kɔ
ńnɑŋɛmmɛmɛɛ pikpɔkpɔ kɛḿɛɛ u n yukusɛ yɛ,̃ kɛ́ uiwɛ icɔ li kɛ́ kɔ unkpɔ ncɔ kpu, 11nɛn
nɛ tɑ́lɛ̃ tɛ Uléécɑɑ yɛ́ pikpɔkpɔ kɛḿɛɛ nɛ́ yukusɛ.

Lɛ̃ kɛ usoi uú nɛ pitulɛ n nɑ́ɑ́pɔ

12 Ám lɑ kɛ́ rɛ nɛ lɛ̃ kɑḿ nɛ pitulɛ n nɑ́ɑ́pɔ piyɛńɛ mɑsilɛ nɛɛ́ nɛ pipɑnsɛ mɑsilɛ usoi
nkó yɛɛ úu ncɑɑi ńkɑmmɑ́. Amɑ́ likɛi lɛ̃ kɑḿ nɛ piyɔ́ɔ́ nɑ́ɑ́pɔ. Li we rɛ Kirisi Yeesu yɛ nɛ̃́
kɔ piyɔ́ɔ́ mɑsilɛ. 13 Pimɑ́rɛcɔ, ɑ́m tɛ nɛ inɛh́ɛɛ́́ piyɔ́ɔ́ mɑ́ɑ́lɛnlɛ, ɑmɑ́ likɛi lisɛ kɑm n wɑi
yɛɛ rɛ nɛ lɛlɛɛ n tɔ́mpɔ pɑlɛilɛ nɛn pɛɛ lɛlɛɛ kɛýu-pɔ ń we nɛ pitulɛ nɑ́ɑ́pɔ. 14 Lɛ̃ nnyɑ,
nɛ nɑ́ɑ́pɔ rɛ kɛ́ tu kɛ́ inɛh́ɛɛ́́ yɔsí. Uléécɑɑ yɛ rɔ́ séi rɛ tɔkɛ́ Kirisi Yeesu nɛ ritiki tɔkɛ́ hɑ
kɛléécɑɑ-pɔ i yɔsí.

15Tɔ́mpí nnɛí́ tɔ́ɔ nní Kirisi kupɛńɛcɔ kɛḿɛɛm pelɑɑlɛ,̃ tɔkɛ́mɛnɛćɔmmɛ́mmúsu. In
tɛ nɔ́kɛnɛḿúŋɛ́ yɛ linyinɛ kɛḿɛɛ́ nɛ kɛnɛḱɔ́ kóólɛlɛ,̃ Uléécɑɑ yɛ́ tíyɛsɛ ɑni nsímɛśei kom.
16Ḿpɑ́ lin íye n we, kei kɑri nkpéni nní n tu, li pisɛ rɛ tɔkɛ́ nsẽ́ tipɛńɛ tɔkɛ́ nɛ kɛýu n sĩ.

17 Pinɛḿɑ́rɛcɔ, ɑni mɛnɛćɔ n wɑi. Nɛ lɛ̃ kɑni yɛ́ n sɔ́nɛ pinyísɛ nɔ́ mɑsilɛ ɑni yɛńu. Lɛ̃
nnyɑ, ɑni pɛpɛɛmɛnɛćɔ n sɔ́nɛ inípɛɛ n tɑpɑɑlɛ̃ nɔn nɛ sɔ́nɛ. 18Mɛsɛŕɛ kɑm nsímɛ́mmú
nɔ́ símisi. Mɛńini nɛ rikíŋ kɑm kɔ nkpéni nɛ pisímɛ́ nɔ́ n kpɑ́lɛ̃ tɛ pisoi mɛyɑ̃ pɛɛ pinsẽ
kɛḿɛɛ nyísɛlɛ̃ tɛ pi Kirisi kunɑpɛɛ́ḱɔɔ́ pilɑɑrɔ lɛ. 19Kɛlólɛ́ kɛ lipite pɛ̃ ɑpi yɛ́ nɛ kɛt́ɔ kpu.
Piɑloi nyɛɛ piuleecɑɑ. Lɛlɛɛ yɛ́ pɛɛ isɛi pi n wɑ kɑpí nɛmɛníŋɛ rikɔ́kɔri wɑi pin kɛtẽ nté
likɔ́ ŋmɑnɛ kɛcɑ́ɑ́músu. 20Amɑ́ tɔ̃́ nɛ kɛléécɑɑ-pɔ kuyu pikɔ́ lɛ. Kei-pɔ kɛ Upíimɑ Yeesu
Kirisi kɑmmmɛ̃́ uu léerinɛ ukɛ́Urɔ́yulɑlɛ. 21Uyɛɛ irɔ́piŋɛ nnyí yɛɛ nní isɛi ń we consɛnɛ
ikɛ́ nɛ uikɔ́ yɛɛ ríyu m mɑ́mɛnyínɛ n we. Unnɑŋɛmmɛ̃ kuú nɛḿpɑ́ yo kɛcɑ́ɑ́ iyɔ́ɔpi n le
kuú nɛ lɛ̃wɑinɛ.

4
1 Pinɛḿɑ́rɛcɔ lɑlɑ, li ripɔ́ɔ nɛ́ welɛ rɛ kɛ́ piyɛńɛ nɔ́ rikpɑ́. Nɔ́ɔ nnɛṕɔ́ɔnɑrɛ, nɔ́ɔ kɔ ríyu

nɛ́ wɑisɛlɛ.̃ Lɛ̃ nnyɑ pinɛḿɑ́rɛcɔ lɑlɑ, ɑni lɛ̃ n kɛŋɑɑlɛ,̃ nɔ́inɛṕiŋɛ íi kɑpɛ nɔ́ nɛ Upíimɑ
kupɛńɛcɔ kɛḿɛɛ riyɔɔ.

Pɔɔli yɛ Filipu pikɔ́mɛsɔhɔ kpɑ́lɛ̃
2Nɔ̃́ Efotii nɛ Sɛntiki kɑmŋmɔ́ɔ́púsɛlɛ̃ tɛ ɑni rinɔ́ɔ risɛmmɑ́ nɔn nɛ kɛsẽ́ Upíimɑ tikilɛ.̃

3Pɔ̃́ unɛḱɛicɔ kɛcirɛ yɛɛ kɛfɑ kɛsɛnɛn kɛisi kɑmpisɛ rɛ ɑpi lɛ̃.́ Kɛsẽ́kɛ tɔ́nɛpɛ̃nɛKelemɑɑ
ɑri Nsímɛ́ Kɛcirɛ inɑ́ɑ́ nɑ́ɑsi nɛ pinɛḱɛicɔ picɔ ɑnyiri nyɛɛ nfɑ́ɑ ritɛlɛ́ * kɛḿɛɛ ń we.

4Likɛ́mɛsɛŕɛ nɔ́ n lɑ́ɑ́rú rɛ nɔ̃́ nɛUpíimɑ kupɛńɛcɔ kɛḿɛɛ́we. Am kɔ kpɑ́ rɛ likɛ́mɛsɛŕɛ
nɔ́ n lɑ́ɑ́rú.

5 Ani tíyɛsɛ pisoi nnɛí́ pikɛ́ nɔ́nnɛńɑrɛ kɛcɑ́ɑ́ n nyu, Upíimɑ yɛ nnyɑ́ɑ̃ wɑimɛlɛ. 6 Áni
kɑpɛ yɛ líkɑ nfɑsimɛ́ tónɛ. Amɑ́ ɑni yɛḿpɑ́ yo kɛḿɛɛ Uléécɑɑ yɑ́ɑ́si ɑni lɛ̃ kɑi nɔ́m pisɛ
u pisɛ, ɑni yɛ kɔ u pɔɔnɛsɛ. 7 Lɛ̃ kɛḿɛɛ, Uléécɑɑ yɛ́ unkiŋniŋɛ kpísi uú nɛ nɔ́ɑnɛḱíŋ nɛ
nɔ́sinɛḿúŋɛ́ n yekeilɛ̃ nɔ́ nɛ Kirisi Yeesu kupɛńɛcɔ kɛḿɛɛ. Unkiŋniŋɛmmɛ̃ yɛ lɛ̃ nnɛí́ kɛ
usoi uu yɛḿmusí felɛ.

8 Pimɑ́rɛcɔ, ntɔ́rɔɔ kɑm yɛ́ nɔ́mmɑɑmɛɛ rɛ lɛ̃ nnɛí́ lɛɛ ɑsei likɔ́ nɛ lɛ̃ nnɛí́ lɛɛ líyukɔɔ́
nɛ lɛ̃ nnɛí́ lɛɛ nɛ n sɑ́ yɑrɛ kɑi m pisɛ nɛ lɛ̃ nnɛí́ lɛɛ n cɑ́kɑ́-cɑ́kɑ́lɛ̃ nɛ lɛ̃ nnɛí́ lɛɛ nɛ n sɑ́
rɛ pikɛ́ li n lɑ nɛ lɛ̃ nnɛí́ lɛɛ nɛ kuŋmurɛi n sɑ́ nɛ lɛ̃ nnɛí́ lɛɛ isoi sɔnɛ likɔ́ nɛ lɛ̃ nnɛí́ lɛɛ
kupɑkɑrɛ ń we likɛ́ nɔ́sinɛḿúŋɛ́ likɔ́. 9 Ani lɛ̃ kɑm nɔ́ n nyísɛ nɛ lɛ̃ kɑni kɛnɛḿɛɛ n kpísi
nɛ lɛ̃ kɑni n kṍ nɛ lɛ̃ kɑni nɛ́ n yɛ̃́ nɛn wɑi nɛ n yírɑɑnɛ. Kei kɛ Uléécɑɑ yɛɛ yɛ nkíŋniŋɛ n
hɛ uu yɛ́ pɛɛ nɔ́kɛnɛḿɛɛ n we.

Pɔɔli yɛ Filipu kuyu pikɔ́ pɔɔnɛsɛ
10 Li tɔ́ nɛ Upíimɑ kupɛńɛcɔ kɛḿɛɛ nɛ́ lɑ́ɑ́rúlɛmɛyíkíyiki. Li nɛ́ lɑrisilɛ rɛ nɔ́ kɔ nkpéni

ncée yɛ̃ ɑni kɛnɛćɑ́ɑ́ léisɛ. Ái rɛ nɔ pɛɛ kɛnɛćɑ́ɑ́ pɑlɛilɛ,̃ ɑmɑ́ ncée ńn pɛɛ́ we nɔkɛ́ nɛ nɛ́
n lɛ̃.́ 11 Ái linyinɛ kɑḿ lɑ nnyɑ kɑm lɛ̃ símisi. Nɛ nyulɛ lɛ̃ kɑi yɛ́ nɛ́ n lɑ́ɑ́rú, ḿpɑ́ nɛn
ń-ye kɛḿɛɛ n we. 12Ḿpɑ́ nɛnsɑ́ líkɑ m mɑ́ nɛɛ́ lin mɛmɑ́ píimɑ-i kɑḿ we, nɛ mɛnɛćírɛ
pimúlú nyulɛ. Nɛ linnɛí́ nɛḿpɑ́ yei, nkṹ kɛḿɛɛ nɛ ilɛpi kɛḿɛɛ nyulɛ lɛ̃ kɑm yɛ́ n wɑ. Nɛn
lilukɛ-lukɛ m mɑ́ nɛɛ́ nkṹ nn nɛ́ n we nɛɛ́ ḿpɑ́ yo in nɛ nɛ́m pom nɛɛ́ lin nɛ́m pɑ́rílɛ,̃ li
* 4:3 Nfɑ́ɑ ritɛlɛ́ yɛɛ rítɛlɛ́ tɛ-i kɛ Uléécɑɑ uu pɛpɛɛ Yeesu n tíkilɛ̃ ɑnyiri n wɔi (Mɛýɛnɛ
3.5).

nɛ nɛ́ sɑ́lɛ. 13Uyɛɛ linnɑŋɛ nɛ́ n hɛ nnyɑ, ɑ́m yɛ́ líkɑ pɔɔnɛ. 14Ḿpɑ́ nɛ lɛ,̃ kɑni nní inɛẃɛ
kɛḿɛɛ nɛ́ n comɛ, li nyɑmlɛ.

15Nɔ̃́ Filipu kuyu pikɔ́, nɔ́rinɛćúruu yɛ nyulɛ rɛ kɑri Nsímɛ́ Kɛcirɛ piyóó n kórɑɑnɛ nɛ
Mɑsetuwɑɑni kɛteni-i yisilɛ. Nɔ́inɛćɑ́pinɛmɛmɑ́ɑ́, íkɑ icɔ íi inɛh́ɛɛ́́ nɛ linɛĺɑlɛ-lɑlɛ kɛḿɛɛ
nɛ́ lɛ̃.́ Nɔ́mɛnɛćírɛ nɔ́ɔ nɛ́ lɛ̃.́ 16 Hɑ́i kumúŋɛ́ kpɛ-i kɑḿ pɛɛ Tɛsɑloniki-pɔ ń we, nɔ pɛɛ
mɛtɛ́ kɛsẽ lɛlɛɛ nɛ́ m pɑ́rílɛ̃ nɛ́ pɑ́ɑipɔlɛ. 17 Áɑi rɛ ihɛɛ kɑḿ lɑ nnyɑ kɑm lɛ̃ símisi. Nɛ
lɑlɛ likɛ́ nɔ́ lɛ̃́ nɔ́linɛḱɔ́ likɛ́ Uléécɑɑ kɛḿɛɛ rifuu. 18Nɛ lɑlɛ kɛ́ nɔ́ símisi rɛ nɛ lɛ̃ nnɛí́ kɑní
nɛ Epɑfurotiti n tummɛ yɔsilɛ. Ái kusɑ piyɛ. Nɛ nkpéni lɛ̃ nnɛí́ lɛɛ pɛɛ nɛ́m pɑ́rílɛ̃mɑ́lɛ
ɑi fɑɑu ricuruu. Nɔ́inɛh́ɛɛ nnyí yɛ we yɑrɛ inyɔ́ɔnsɛ kɑpi tulɑɑli mɛcɔ ŋmɑɑsi, iɑnyɔ̃
kɛkpɑ́hɑ́pi kɛn Uléécɑɑ ńsɔnɛ lɑ́ɑ́rú uu kɔ i yɔ́su.

19Unɛĺéécɑɑ úu líkɑ pɑɑlɛ.̃ U mɛyɔ́ɔpi mɑ́lɛ. U yɛ́ nɛ Kirisi Yeesu ritiki uu lɛ̃ nnɛí́ lɛɛ
nɔ́m pɑ́rílɛ̃ nɔ́ pɑ. 20Urɔ́sɑ́ɑ Uléécɑɑ ukɛ́ḿpɑ́ píyei-pɔmɛyɔ́ɔpi nɛ ipɑkɑrɛ n te. Amí.

Iyɑ́hɑɑ tɔrɔɔ
21 Ani pɛpɛɛ Kirisi Yeesu nnyɑ Uléécɑɑ sipipi m pɑnsɛ nnɛí́ yɑ́ɑ́si. Pimɑ́rɛcɔ pɛɛ

kɛnɛḱúrí nté ń we yɛ nɔ́ yɑ́ɑ́si. 22 Uléécɑɑ sipipi tɔrɔɔ nnɛí́ sɛɛ nté ń we pɔ̃́ nɛ kɔ nɔ́
yɑ́ɑsi, ɑí nɛ tɔ́su pɛpɛɛ Sesɑɑ kɛyɔ-i n kɛisi. 23Upíimɑ Yeesu Kirisi ukɛ́ ípɛɛlɛɛ́ nɔ́ nyísɛ.

Títɛlɛ́ kɛ Pɔɔli uu Kolɔɔsi pikɔ́ n wɔ́i
Lɛlɛɛ rítɛlɛ́ ntí kɛḿɛɛ ń we

PɛɛmɛkɛɛAsii kɛtẽ kuwɛĺɛ́ kunyinɛ kɛḿɛɛ kɛKolɔɔsi kuyu ɑkúwe. Ái Pɔɔli ricuruu yɛɛ
Kirisi icɑ́pinɛ yɛɛ Kolɔɔsi-i ń we kɑrii, ɑmɑ́ uukɛicɔ unyinɛ kɑpi yɛ n sée rɛ Epɑfirɑɑsi yɛɛ
kei Nsímɛ́Kɛcirɛ riyóó (1:7, 4:12). Kukpɑniilee-i kɛ Pɔɔli uú pɛɛ Rɔmkuyu-i we Epɑfirɑɑsi
uú nɛ weri uu ncɔ́ŋ mɛɛ ń we u kɛɛnkɛɛ. In n lɑ, Epɑfirɑɑsi yɛɛ yɛ́ Pɔɔli n símisi rɛ pisoi
féé yɛ icélɑɑ kópɛ kei célɑɑnkɛɛ. Lɛ̃ nnyɑ kuu rítɛlɛ́ ntí pi wɔi ukɛ́ nfɑtɛnɛ rikui kɛcirɛ pi
léisɛ. Pikirɛki ifɑsimɛ́ nɛ Pisuifi inyɛkii kɑpí pɛɛ Kolɔɔsi-i pi céési. Amɑ́ icélɑɑ iyɛ̃ yɛ pɛɛ́
nɛ Yeesu ikɔ́mɛmíi welɛ. Amɑ́ Pɔɔli uu nyísɛ rɛ Yeesu yɛɛḿpɑ́ yo kɛḿɛɛ Upíimɑ.

Ifɑɑci iyɛ̃mɛkériinɛ yɛmmɛ:́
1. Títɛlɛ́ tɛ̃ kɛkorɑɑnɛ kɛ kɛyómɛ kɛnyinɛ ɑkɛ Kirisi ríyu wɑisɛ rɛ kɛtẽ nnɛí́ nɛ Uléécɑɑ

icɑ́pinɛ upiimɑ (1:1-2:5), (1:15-20). Kolɔɔsi pikɔ́ kɛcɑ́ɑ́ iwelɛ yɛ welɛ kɛyómɛ kɛ̃
ɑkɛ kɛlenɛ tiki (1:3-14). Kɛyómɛ kɛ̃ kɛpirɛ kɛ Pɔɔli uu pɛɛ lɛ̃ kuu Uléécɑɑ icɑ́pinɛ
kɛcɑ́ɑ́ n nɑ́ɑ́si nkɔ́ wɑ (1:24-2:5).

2. Uu pɛɛ limɛmɑ́ɑ́ Kirisi pikɔ́ pɛɛ Kolɔɔsi-i ń we mɑɑ rɛ pikɛ́ pimɛcirɛ tĩ (2:6-23). Ápi
kɑpɛ pɛpɛɛ inɔ́ɔmɛsimɛ́ n célɑɑnkɛɛ nɛ kutu n cɔlɛ.̃ Amɑ́ pikɛ́ nfɑtɛnɛ kɑpi ń yɔsí
kɛḿɛɛ n we.

3. Títɛlɛ́ ntí yɛ kɔ icélɑɑ kɑpi yɛ nɛ Uléécɑɑ icɑ́pinɛ kɛḿɛɛ nɛ pimɑ́rɛcɔ kɛcɔpɛ nɛ pisoi
kɛcɔpɛ isoi fɑlɛ n li pɑlɛnlɛ. (3:1-4:6).

4. Pɔɔli yɛ uiyɑ́hɑɑ pɑpɔlɛ̃ (4:7-18).

Iyɑ́hɑɑ
1 Nɛɛ́ Pɔɔli yɛɛ Uléécɑɑ mɛlɑ kɛḿɛɛ Kirisi Yeesu utumɛ m pɑnsɛ, nɛ urɔ́mɑ́rɛcɔ

Timotee. 2Nɔ̃́ kɛ Uléécɑɑ uu n wɛɛ́ nɔn Kolɔɔsi-pɔ we, nɔn Kirisi nɛ kɛfɑ kɛsɛ tikilɛ̃ kɑri
rítɛlɛ́ntí wɔ́lu. Nɔ Kirisi kɛḿɛɛ pirɔ́mɑ́rɛcɔ kɛcirɛ lɛ. Urɔ́sɑ́ɑUléécɑɑ ukɛ́ ípɛɛlɛɛ́ nɔ́ nyísɛ
uu kɔ nkíŋniŋɛ nɔ́ hɛ.

Pɔɔli yɛ Uléécɑɑ pɔɔnɛsɛ
3 Tɔ yɛ tɔn Urɔ́píimɑ Yeesu Kirisi usɑɑ Uléécɑɑ n yɑ́ɑ́sinɛ, tɔ yɛ ḿpɑ́ píyei nɔ́kɛnɛćɑ́ɑ́

u pɔɔnɛsɛlɛ. 4 Mɛsei kɑri nɔ́nnɛśímɛ́ kṍ tɛ nɔ nɛ Yeesu Kirisi kɛfɑ tɛnɛlɛnlɛ, nɔn pɛ̃ kɛ
Uléécɑɑ uu n wɛɛ́ lɑ 5 rɛ nɔ mɛ̃́ tɛ nɔ́ lɛ̃ kɛ Uléécɑɑ uu kɛyómɛcɑɑ-pɔ nɔ́ n yekeilɛ̃ yɔsí
nnyɑ. Nsímɛ́ Kɛcirɛ mɛɛ ɑsei m mɑ́ mɛɛ pitɑ́ pɛ̃ nɔ́ símisi. 6 Ái nɔ́kɛnɛḿɛɛ ŋmɑnɛ kɛ
Nsímɛ́ Kɛcirɛmmú nn tuipɔ. Kɛtẽ nkɛ́ nnɛí́ kɛcɑ́ɑ́ kɑpi n kõ. Ḿpɑ́ yei knn tikɔ́ɔ́nú nn kɔ
pisoi isoi consɛ. Lɛ̃knn kɔ nní nɔ́kɛnɛḿɛɛwɑi hɑ́i kɛyɑ́ɑ kɛ-̃mɛ kɑni Uléécɑɑ ipɛɛlɛɛ́ n kṍ
ɑni céru rɛ ɑsei yɛ nyɛ. 7Urɔ́sɑ́nɛ nɛ urɔ́kɛicɔ Epɑfirɑɑsi yɛɛ nsímɛ́ mmɛ̃ nɔ́ céesi. Asei
kuú nɛ Kirisi pikɛi nɔ́kɛnɛḿɛɛ wɑi. 8Uricuruu yɛɛ rɔ́ símisi rɛ Nfɑ́ɑsɔnɛ ńn kusɑ ńlɑ nɔ́
hɛ.

9 Lɛ̃ nnyɑ kɑri nɔ́kɛnɛćɑ́ɑ́ ḿpɑ́ píyei kɛyómɛ yɑ́ɑ́si hɑ́i kɑrí nɛ nɔ́nnɛśímɛ́ n kṍ. Tɔ
Uléécɑɑ welu rɛ ukɛ́ tíyɛsɛ unfɑɑsɔnɛ nkɛ́mɛwɛɛ́śɛsɔhɔ mɛyɑ̃́ nɔ́ hɛ nn kɔ umɛlɑ ńsɔnɛ
nɔ́ céreisɛ. 10 Kei kɛ nɔ́inɛśoi kɑni n le ii yɛ́ pɛɛ Upíimɑ ríyu wɑisɛ rɛ nɔ lɛlɛɛ nɛ u n sɑ́
wɑi nnyɑ. Lɛ̃kɛḿɛɛ́ kɑni yɛ́ pɛɛmɛwɑi sɔnɛmmɛ́ ncɔpuri n wɑpisi ɑni kɔUléécɑɑ n ceru
nɔn nɛ kɛýu sĩ. 11Unnɑŋɛmɛɛ ńn ncɔmmɑ́ nkɛ́ nɔ́ pɑpukusɛ ɑni ḿpɑ́ yo kɛḿɛɛm purú
nɔn kɑhɑri. 12 Ani mpɔ́ɔnɑrɛ nɛ Sɑ́ɑ Uléécɑɑ pɔɔnɛsɛ. Uyɛɛ tíyɛsɛ kɑni yɛ́ fe ɑni lisɔnɛ
kuu uiyɔɔpi mɛtɛí́ kɛḿɛɛ pɛ̃ kuu n wɛɛ́ n yekeilɛ̃ yɛnu. 13Uyɛɛ kuŋmɑhɑ ute ɑnipɛ-i rɔ́
lésɛ uu ukɛpipi lɑlɑ iyɔɔpi kɛḿɛɛ rɔ́ tónsɛ. 14Ukɛpipi kɛ̃ kuú nɛ ritiki uú nɛ ilɑ́si kɛḿɛɛ
rɔ́ lesɛ uu kɔ kɛ̃ nnyɑ ɑrɔ́kópɛ rɔ́ sɑ́rɛi.

Kirisi isoi nɛ upikɛi nsímɛ́

15Uléécɑɑ úu kúyɛnɛ we. Ukɛpipi kɛɛ umɛwee kɑpi yɛ n yɛ̃.́ Lɛ̃ nnɛí́ kɛ Uléécɑɑ uu n

wɑ kɛcɔpɛ uyɛɛ lifoí un kɔ ḿpɑ́ yo fe. 16Uyɛ̃ kuú nɛ ritiki uú nɛ kɛyómɛcɑɑ-pɔ nɛ kɛtẽ
kɛcɑ́ɑ́ḿpɑ́ yo wɑi. Lɛlɛɛ kúyɛnɛ ńwe nɛ lɛlɛɛ ɑ́i kúyɛnɛ ńwe kuuwɑ. Uyɛɛ piyɔ́ɔpi wɛɛ́śɛ
nɛ pipíimɑ nɛ pisíńsɑ́ nɛ ḿpɑ́ yo yɛɛ ńnɑŋɛ mmɑ́ wɑ uu kɔ linnɛí́ uɑnipɛ-i wɑi. 17Uyɛɛ
ufoí we ḿpɑ́ yo ɑi kɛlenɛ n we. Uyɛ̃ nnyɑ kɛ ḿpɑ́ yo ɑi kɔ we lin nyɑḿ. 18 Lɛ̃ nnyɑ uyɛɛ
ipiŋɛ riyu, ipiŋɛ iyɛɛ Uléécɑɑ pikɔ́ icɑ́pinɛ. Uyɛɛ isoi fɑlɛ kɛkorɑɑnɛ. Uyɛɛ mɛfoí nkpɔ
kɛḿɛɛ yisi uu nfɑ́ɑ tɛnɛcirɛ́ yɛńu. Uyɛɛḿpɑ́ yo kɛḿɛɛ ufoí uu pɛɛ́ nɛḿpɑ́ yei ufoí. 19 Li
Uléécɑɑ ripɔ́ɔ wɑlɛ rɛ ukɛ́ uisoi nnɛí́ nɛ ukɛpipi kɛḿɛɛ n we, 20 ukɛ́ kɔ nɛ kɛ ritiki ukɛ́ u
nɛ kɛtẽ nkɛ́ nɛ kɛyómɛcɑɑ likɔ́ nnɛí́ kɛcɔpɛ nsímɛ́ nyɔ́ɔnsɛ likɛ́ pɛɛ kɛmɛkɔ́-i n we. Mɛńyɛ
mɛ̃ kɛ ukɛpipi ɑkɛ kunɑpɛɛ́ḱɔɔ́ kɛcɑ́ɑ́ n kɔɔnu kuú nɛ ritiki uú nɛ nkíŋniŋɛ weri.

21 Nɔ pɛɛ mɛkɛɛ-mɛ nɔ́sinɛḿúŋɛ́ kópɛ nɛ nɔ́mɛnɛẃɑi kópɛ nnyɑ nɛ u tɔlɑɑlɛnlɛ nɔn
kɔ upilɑɑrɔ. 22 Amɑ́ Uléécɑɑ yɛ ukɛpipi nkpɔ nɛ ritikilɛ uú nɛ nɔ́ nɛ uyɛ̃ kɛcɔpɛ nsímɛ́
nyɔ́ɔnsɛ. Kɛ pɑnsɛlɛ kɛsoipipi ɑkɛ kpi. Lɛ̃nnyɑ, nɔ nkpéni ukɛyu-i upisoi lɛ pɛɛ n kpɑ̃́iilɛ̃
ɑ́pi ncɑɑi ńkɑmɑ́, ɑ́pi kɔ ńkɑ nɛ pi cɛśi. 23 Lɛ̃ nnyɑ ɑni nkpéni nfɑtɛnɛ kɛḿɛɛ iníŋí kɑrii
ɑní n tɑɑlɛ.̃ Áni kɑpɛ Nsímɛ́ Kɛcirɛ nɛ kɛtɑɑ wɑ. Mmɛ̃ kɑrí nɛ tɑ́lɛ̃ tɔn nɛ mɛ̃.́ Kɛtẽ nkɛ́
nnɛí́ kɛ nsímɛ́mmɛ̃ nn tikɔ́ɔ́nú. Lipikɛi kɛ nɛ̃́ Pɔɔli ɑmwɑi.

Pɔɔli pikɛi nɛ uinɑ́ɑ́ nsímɛ́
24Li nkpéni nɛ́ lɑ́ɑ́rúlɛ rɛnɛnɔ́kɛnɛćɑ́ɑ́ íwɛ le. Nɛ̃́nɛ kɔ lɛ̃ lɛńilɛ rɛ íwɛmɛsɑ́mɛ̃kɑri yɛ́n

fe ɑri Kirisi kɛḿɛɛ le ɑ́mɛ kɑpɛ ripɑ́rí. Kirisi ipiŋɛ yɛɛ nní pɛ̃kɛUléécɑɑ uu nwɛɛ́ icɑ́pinɛ.
Pɛ̃nnyɑ kɑm íwɛ le. 25Uléécɑɑ yɛ upikɛi kɛḿɛɛ nɛ́ kpísilɛ uu nɛ́ forii rɛ kɛ́ nɛ unsímɛ́ nnɛí́
nɔ́ kɑm. 26U pɛɛ mɛkɛɛ icɔpuri nnɛí́ kɛḿɛɛ nsímɛ́ mmɛ̃ pesilɛ. Amɑ́ u nkpéni pɛ̃ kuu n
te n cereisɛlɛ. 27Uléécɑɑ yɛ lɑlɛ pikɛ́ nsímɛ́mɛɛm pékɑɑlɛ̃mpiyɛ nɛ nkulɑɑ ceri pikɛ́ pi
símisi. Lipéké-peké lɛɛ nní rɛ Kirisi yɛ nɔ́kɛnɛḿɛɛ́ welɛ. Uyɛ̃ nnyɑ kɑni tɑ́lɛ̃ tɛ nɔ́ kɑm
ɑni Uléécɑɑmɛyɔɔpi kɛḿɛɛ loni. 28Kirisi rinyiri kɑri yóólɛ.̃ Ḿpɑ́ úye kɑri mɛsɔhɔ kpɑ́lɛ̃
tɔn kɔ céési nɛ mɛwɛɛ́śɛsɔhɔ kɑri m mɑ́ nnɛí́. Tɔ lɛ̃wɑi rɛ ḿpɑ́ úye ukɛ́ Kirisi kupɛńɛcɔ
kɛḿɛɛ pɑpisi nnyɑ. 29 Lɛ̃ nnyɑ kɑḿ nɛ pikɛi ŋmɔ́ɔ́púlɛ,̃ nɛn nɑ́ɑ́si nɛ Kirisi nnɑŋɛ kuu nɛ́
n hɛ nn nɛ́ síkɑi nɛ rikɔhɔ.

2
1 Nɛ lɑ rɛ ɑni kõ tɛ ɑtɔpi kɑm nɔ́ nɛ Lɑwutisee pikɔ́ kɛcɑ́ɑ́ n wɑi nɛ mpí nnɛí́ pɛɛ ɑ́pi

kɛnɛýu n yɛńɑɑlɛ̃ kɛcɑ́ɑ́ yɛ ɑpíimɑ lɛ. 2 Nɛ lɑ rɛ pikɛ́ ikɑri mɛyɑ̃́ wɑ, pikɛ́ rinɔ́ɔ risɛ m
mɑ́ pin lɑkɑɑnɛ, mɛsɔhɔ mɛkɛ́mɛyíkíyiki mɛyɑ̃́ pi n tulɑɑlɛ̃ ɑpí nɛ lɛ̃ kɛ Uléécɑɑ uú pɛɛ
m pékɑɑlɛ̃ ceru. Lipéké-peké lɛlɛɛ Kirisi. 3 Ukɛmɛɛ́ kɛ mɛwɛɛ́śɛsɔhɔ nɛ Uléécɑɑ picere
lisɔnɛ nnɛí́ ɑi pékɑɑlɛ.̃ 4 Úkɑ úu kɑpɛ nɛ n fe ukɛ́ nnɔ́ɔlɑri nɛ nɔ́ n kírɑɑsɛ nnyɑ kɑm
lɛ̃ nɔ́ símisi. 5 Ḿpɑ́ kɑ́m nní nɔ́kɛnɛḱúrí ń we, nɛ nɔ́kɛnɛćɑ́ɑ́ músulɛ lin nɛ́ lɑ́ɑ́rú rɛ nɔ
ŋmɔ́ɔ́púlɛnlɛ nɔn Kirisi nfɑtɛnɛ kɛḿɛɛ iníŋí kɑriilɛ.̃

Kirisi ŋmɑnɛ yɛɛ yɛ nfɑ́ɑ hɛ
6 Lɛ̃ nnyɑ kɑni nní n ŋmurɛi rɛ Kirisi Yeesu yɛɛ Nɔ́unɛṕíimɑ, ɑni ukupɛńɛcɔ kɛḿɛɛ

nɔ́inɛśoi n le. 7Ani ukusencɔ kɛḿɛɛ iníŋí kɑrii ɑni nɔ́inɛśoi nnɛí́ kɛḿɛɛ́ nɛ u n tɑ́lɛ.̃ Ani lɛ̃
kɑpi nɔ́ n céési mmúílɛ,̃ nɔ́inɛṕiŋɛ íi kɑpɛ píkɑi nfɑtɛnɛ kɛḿɛɛ riyɔɔ. Ani yɛ kɔ u pɔɔnɛsɛ
mɛyɑ̃́.

8Ani nɔ́mɛnɛćírɛ tĩ úkɑ úu kɑpɛ kɛsoimuŋɛ́ nɛ nɔ́ kírɑɑsɛ ukɛ́ kuyúi nɔ́ tɑ̃mɛẃoo. Kɛtẽ
nkɛ́ kɛcɑ́ɑ́ likɔ́ nɛ pisoi inyɛkii kɛ kɛsoimuŋɛ́ kɛ̃ ɑkɛ tíkilɛ,̃ ɑ́i nkpɑ́ni Kirisi. 9Mɛsei sei kɛ
Uléécɑɑ uu Kirisi ipiŋɛ kɛḿɛɛwe nɛ umɛsɑ́ nnɛí́. 10Ḿpɑ́ yompuri kɑni ukupɛńɛcɔ kɛḿɛɛ
yɛ̃́ nɛ limɛsɑ́ nnɛí́. Uyɛɛ iyɔ́ɔpi nɛ ńnɑŋɛ nnɛí́ fe.

11Nɔ́nɛuyɛ̃kupɛńɛcɔ kɛḿɛɛ kɑni riké. Ái usoi kunipɛ kpɛɛnɔ́ riké ɑku isɑrɛnɔ́kɛnɛćɑ́ɑ́
tɔ́lu, ɑmɑ́ Kirisi mɛké kɑni kélɛ.̃ Lɛlɛɛ rɛ u ɑkópɛ nnɑŋɛ kɛḿɛɛ nɔ́ lésɛlɛ. 12Kɑpi míni nɔ́
n wɔ́lɛ, li wɑ yɑrɛ nɔ kpulɛ ɑpi nɔ́ nɛ Kirisi kulɛsi. Nɔ́ nɛ uyɛ̃nɔ́ɔ kɔ nkpɔ kɛḿɛɛ yisi. Kɑní
nɛ kɛfɑ n tɛnɛlɛ̃ tɛ Uléécɑɑ yɛ ńnɑŋɛmɑ́lɛ nnyɑ kuu nkpɔ kɛḿɛɛ u yukusɛ. 13Nɔ́ɑnɛḱópɛ
nɛ nɔ́kunɛḱécirɛ́ nnyɑ kɑní pɛɛmɛkɛɛ Uléécɑɑ inipɛɛ-i we yɑrɛ pikpɔkpɔ. Amɑ́ Uléécɑɑ

yɛ nkpéni nɛ Kirisi ritikilɛ uú nɛ nfɑ́ɑ nɔ́ hɛ uu ɑrɔ́kópɛ nnɛí́ rɔ́ sɑ́rɛi. 14 Títɛlɛ́ tɛɛ pɛɛ
isé kɛḿɛɛ n wɔ́lɑɑlɛ̃ tin ɑkópɛ kɑri n wɑ nyísɛlɛ̃ kuu kpísi uu kunɑpɛɛ́ḱɔɔ́ kɛcɑ́ɑ́ kɑrii
tinkɔ́ nn tɛnɛ. 15Uléécɑɑ yɛ kɛléécɑɑ-pɔ nɛ kɛtẽ nté kɛcɑ́ɑ́ iyɔɔpi nnɛí́ nnɑŋɛ yɔsilɛ uu
kunɑpɛɛ́ḱɔɔ́ kɛcɑ́ɑ́ i feriyɛ uú nɛ riwúí kɛḿɛɛ isɛi i wɑisɛ, uu i pulu yɑrɛ pikpɑniikɔ́ pin
nɛ Ukɛpipi kɛɛ n feriyɛ nnɔŋ kɛḿɛɛ sɔ́nɛ.

16 Lɛ̃ nnyɑ, úkɑ úu ncée mɑ́ ukɛ́ nɔ́linɛĺukɛ-lukɛ nɛɛ́ nɔ́linɛńírɛ-́nirɛ́ nɛɛ́ nɔ́ɑnɛńyɑ̃́
mɛlukɛ nɛɛ́ lɛ̃ kɑni yɛ iwɑ́rɛ fɑlɛ mɛleemɛ-i n wɑ nɛɛ́ kɛwéntɛyɑɑ kɛcɑ́ɑ́ nsímɛ́ nnyinɛ
nɛ nɔ́ cɛśi. 17 Lɛ̃ nnɛí́ yɛ lɛlɛɛ kɛpirɛ n wemɛ kumííri lɛ. Liyíkíyiki ŋmɑɑ tɛɛ Kirisi.
18Pinyinɛ yɛ kpɑ́rɑ́lɛ̃pin pisimúŋɛ́ cirɛmɛ rikɔ́kɔri wɑi rɛ pi pimɛcirɛ ricɛpisɛlɛ, ɑmɑ́ pin
pɛɛ piléécɑɑtumɛ yɑ́ɑ́si pin kɔ pisilɑ́rɛ́ nɛ kutu cɔlɛ.̃ Áni kɑpɛ tíyɛ lipite pɛ̃pikɛ́ ɑkópɛ nɔ́
pɑ. Li we rɛ pisimúŋɛ́ cirɛ kɑpí nɛ pikɛi wɑi. 19Ápi nɛ Kirisi tɑ́lɛ,̃ in kɔ nɛ uyɛɛ ríyu. Uyɛɛ
ipiŋɛ kpínii. Uyɛɛ tíyɛsɛlɛ̃ kɛ ɑkɔhɔ nɛ itɑ́ ii cɔ́piinɛlɛ,̃ Uléécɑɑ un pɛɛ́ nɛ ipiŋɛ iyɛ̃pelusɛ.

Usoi nkpɔ nɛ umɛyisɛ u nɛ Kirisi kupɛńɛcɔ kɛḿɛɛ
20Nɔ́ nɛ Kirisi yɛ kpulɛ, ɑ́ni kɔ nkpéni nɛ kɛtẽ nté likɔ́ kutu cɔlɛ.̃ Yo nnyɑ kɑpi yɛ́ kɔ nɛ

nɔ́m písɛi rɛ ɑni kɛtẽ isé ritiki yɑrɛ insɑ́ n we, ɑ́ni yɛ́ nfɑ́ɑ wɑ? 21 Pi yɛ nɔ́mɑɑ rɛ: “Kɑpɛ
nní kpísi”, “kɑpɛ nní rilélé” nɛɛ́ “kɑpɛ nní ricɑ”. 22Pi yɛ lɛ̃nnɛí́ nɛ kɛisilɛ ɑi weri ɑi likɛtɔ
tulu ɑi cɑɑi. Sisoipipi sɛɛ liisé nɛ liicélɑɑ iyɛ̃ lesɛmɛ. 23 Isé nɛ icélɑɑ iyɛ̃ nɛ pisɛ rɛ usoi
ukɛ́ umɛlɑ kɛḿɛɛ Uléécɑɑ yɑ́ɑ́si uu ikɔ́hɔ́ mɛyɑ̃́ m mɑ́, úu kɑpɛ uipiŋɛ n nɑrɛsi. Li usoi
mɛyɛnɛ-i nkpɑ́ni yɑrɛ mɛwɛɛ́śɛsɔhɔ likɔ́ linyinɛ yɛ ni. Amɑ́ kulɑ́ɑ kúkɑ ɑ́ku kɛḿɛɛ we.
Usoi lilɑlɑ yɛ ni.

3
1 Nɔ́ nɛ Kirisi kupɛńɛcɔ nnyɑ, li wɑ yɑrɛ nɔ́ nɛ uyɛ̃ nɔ́ɔ nkpɔ kɛḿɛɛ yisi. Lɛ̃ nnyɑ,

kɛyómɛcɑɑ-pɔ likɔ́ kɑni yɛ́ wɛɛ́śi, kei kɛ Kirisi uu Uléécɑɑ kulukɛ-lukɛ-mɛ̃ kɛýukɔɔ́tonɛ-
i n tṹ. 2 Kɛyómɛcɑɑ-pɔ likɔ́ nkɔ́ nkɛ́ nɔ́ n we, ɑ́i kɛtẽ nté likɔ́ nkɔ́. 3 Nɔ pikpɔ mɑsilɛ,
nɔ́nnɛf́ɑ́ɑ nn Kirisi kɛḿɛɛ́ we nn nɛ Uléécɑɑ-i pékɑɑlɛ.̃ 4Uyɛɛ nɔ́nnɛf́ɑ́ɑ. Kɛyɑ́ɑ nkɛ́ kuu
n sɔ́nti, nɔ́ nɛ uyɛ̃ nɔ́ɔ kɔ umɛyɔɔpi kɛḿɛɛ wenɛ.

Isoi fɑlɛ nɛ ikpurɛ kɛcɑ́ɑ́ nsímɛ́
5 Lɛ̃ nnyɑ, ɑni kɛtẽ nté likɔ́ lɛɛ nɔ́inɛṕiŋɛ-i ń we kpu. Lɛlɛɛ nní: Mɛḿɑrɛ kpɑ́ɑ́ree nɛ

mɛḱpɛrinkpɛwɑi nɛmɛĺɑ tɔ́ŋɛ-́tɔŋɛ́nɛmɛwɑi kópɛ ripɔɔnɛmɛmɑ́nnɑ́ɑ́pí. Mɛmɑ́nnɑ́ɑ́pí
pɔ̃́ nɛ piléényɔ́ɔnsɛ picɔ lɛ. 6Mɛwɑi mɛ̃mpuri nnyɑ kɛUléécɑɑ kuwɔi ɑku pɛpɛɛ pipɑkɑrɛ
u n yúlu kɛcɑ́ɑ́ wémɛ. 7 Limɛcɔ kɑní pɛɛ wɑi, pɛɛ́ uyɛ-i kɑní pɛɛ ɑkópɛ nyɛ̃ kɛḿɛɛ ń we.

8 Lɛ̃ nnyɑ nɔ́ɔkɛ́ kɔ nkpéni lɛ̃ nnɛí́ fóm: Kuwɔ́i nɛ mɛsɛɛwɑi nɛ rikpɑ́kɑ́rɑ́ nɛ picɔ ɑlɛ̃
nɛ isɛicirɛśimɛ́ yɛɛ nɔ́inɛńɔ́ɔ-i n léenti. 9 Nɔ́ mpí nɔ́ɔ nní nɔ́inɛśoi kpurɛ nɛ imɛwɑi
kópɛ n lésɛ ɑni fómni, 10 ɑni isoi fɑlɛ kpísi ɑni tɑni yɑrɛ kɛtúkɑnkɑ, ɑ́ni kɑpɛ nkpéni
nɔ́mɛnɛćɔpɛcirɛnnɔ́ɔmɛnwɑpɑɑnɛ. Nɔnkpéni pisoi fɑlɛ lɛ kɛurɔ́wɑi Uléécɑɑuumɛsɛŕɛ
n nyɔ́ɔnsɛ nɔkɛ́ nɛmɛnyínɛ u n wɑ nnyɑ. U lɑ rɛ nɔkɛ́ kɔmɛyíkíyiki u ceri. 11Ái nkpéni
we rɛ nkó úuUsuifi, nkó yɛɛUsuifi, nɛɛ́ nkó yɛ kélɛ̃nɛɛ́ nkó úu kélɛ̃nɛɛ́ nkó yɛ usɔhɔɔ nɛɛ́
nkó yɛ úyuŋmɔhɔkɔ́ nɛɛ́ nkó yɛ ulɑ́si nɛɛ́ nkó yɛ nɛ uripɔɔ welɛ. Kirisi yɛɛ pinnɛí́ kɛḿɛɛ
ḿpɑ́ yo.

12 Nɔ Uléécɑɑ sipipi lɛ. U nɔ́ wɛɛ́lɛ un nɔ́ lɑ. Lɛ̃ nnyɑ, ɑni íwɛ n ténɑɑnɛ nɔn kusoi
wɑpɑɑnɛ, ɑni yɛ nɔ́mɛnɛćírɛ cɛpisɛ ɑnímpurú nɔn kɔ niŋú. 13Animmúínɛlɛ̃ńsɔnɛ, ḿpɑ́
úye ukɛ́ yɛ ucɔ sɑ́rɛi. Úye un ucɔ nɛ nsímɛ́m púnnɛ, ɑni yɛ sɑ́rikɛɛnɛ yɑrɛ kɛ Upíimɑ uu
nɔ́ n sɑ́rɛi mɛcɔ. 14 Ani likɛcɑ́ɑ́ ńlɑ rikpɑ́pɔ. Ńlɑ mɛɛ yɛ́ tíyɛsɛ ɑni ńsɔnɛ m pɛńɛlɛ,̃ ɑni
rinɔ́ɔ risɛ wɑi. 15 Kirisi ukɛ́ nkíŋniŋɛ nɔ́ɑnɛḱíŋ kɛḿɛɛ wɑ. Nkíŋniŋɛ mmɛ̃ kuú nɛ nɔ́ sée
rɛ ɑni ripɛńɛ ɑni wɑi usoi usɛ. Ani yɛ mɛsɛŕɛ u pɔɔnɛsɛ. 16 Kirisi nsímɛ́ nkɛ́ nɛ nlisɔnɛ
nnɛí́ nɔ́kɛnɛḿɛɛ n we. Ani n lɛńɑɑnɛ nɔn kɔ célɑɑnɛ nɛ mɛwɛɛ́śɛsɔhɔ kɑni m mɑ́. Ani
kɛfɑ kɛsɛ nɛ ipɑkɑrɛ siyomɛ nɛ ɑkɛh́ɛ nɛ siyómɛ ncɔpuri kɛ Nfɑ́ɑsɔnɛ nn nɔ́ n hɛ nɛ ríyu
u wɑisɛ. 17Nɔn yɛ n símisi nɛɛ́ nɔn n kɛisi, ɑni yɛ Upíimɑ Yeesu rinyiri nɛḿpɑ́ yo n wɑi,
ɑni yɛ nɛ u tiki ɑní nɛ Sɑ́ɑ Uléécɑɑ pɔɔnɛsɛ.



Kolɔɔsi 3:18 243 Kolɔɔsi 4:18
Usoi nɛ ucɔ kusencɔ nsímɛ́ isoi fɑlɛ kɛḿɛɛ

18Nɔ̃́ pinɔ́si, ḿpɑ́ úye ukɛ́ uulɑ n wɑisɛlɛ̃ yɑrɛ kɑi Upíimɑ kɛḿɛɛm pisɛ.
19Nɔ̃́ pitisi, ḿpɑ́ úye ukɛ́ uunɔsi n lɑ. Áni kɑpɛ nɛ kɛýu pi m pɑ́ɑ́pú.
20Nɔ̃́ siwɑ̃́, ɑni yɛḿpɑ́ yo kɛḿɛɛ nɔ́pinɛt́e m pɑkɑrɛlɛ.̃ Lɛlɛɛ nɛ Upíimɑ sɑ́.
21Nɔ̃́ siwɑ̃́ pisɑɑ, ɑ́ni kɑpɛ siwɑ̃́ kuwɔ́i n wɑisɛ. Insɑ́ lɛ,̃ siɑpɔɔ yɛ́ cɑɑi.
22 Nɔ̃́ pikɛikɔ́, ɑni yɛ ḿpɑ́ yo kɛḿɛɛ nɔ́pinɛḱɛisɑɑ kɛtẽ nkɛ́ kɛcɑ́ɑ́ m pɑkɑrɛlɛ.̃ Ái pin

nɔ́kɛnɛḱúrí n we pin nɔ́ nyɑ́ni ŋmɑnɛ kɑni yɛ́ pi m pɑkɑrɛlɛ.̃ Amɑ́ ɑni nɛ kɛfɑ kɛsɛ pi
n kɛisi Upíimɑ kɑni m pɑkɑrɛlɛ̃ nnyɑ. 23Ḿpɑ́ yo kɑni wɑi, ɑni yɛ li n wɑi nɛ kɛfɑ kɛsɛ.
Upíimɑ kɑni li wɑi, ɑ́i sisoipipi. 24Ani n nyu rɛ liihɛɛ́́ kɛ Upíimɑ uu nɔ́m pɑnɛ yɛɛ lisɔnɛ
lɛ̃ kuu n yekeilɛ̃un nɛ upikɔ́mɛ̃.́ Kirisi yɛɛUpíimɑ. Uyɛ̃ kɑni pikɛi pɛ̃wɑi. 25 Lɛ̃nnyɑ, úye
unmɛwɑi kópɛ n wɑi, mɛihɛɛ́́ kuu yɛńunɛ. Uléécɑɑ úu yɛ usoi kɛyu-i ripɑí, ɑmɑ́ ɑsei kuu
tíkilɛ̃ un nɛ túhɑɑnɛ.

4
1Nɔ̃́ píyɔsɑɑ, ɑni n nyu rɛ nɔ̃́ nɛ kɔ kɛyómɛcɑɑ-pɔ ute mɑ́lɛ. Lɛ̃nnyɑ, ɑni yɛ nɔ́pinɛĺɑ́si

ńsɔnɛmmúílɛ̃ nɔn lɛlɛɛ nɛ n sɑ́ pi wɑi.
Pɔɔli yɛ Kolɔɔsi pikɔ́mɛsɔhɔ kpɑ̃́lɛ̃

2Ani nɛ piyómɛyɑ́hɑɑ n ŋmɔ́ɔ́púlɛ,̃ ɑ́ni kɑpɛ lɔpilɛ, ɑni yɛ kɔUléécɑɑ pɔɔnɛsɛ. 3Ani yɛ
kɔ kɛrɔ́cɑ́ɑ́ kɛyómɛ yɑ́ɑ́si rɛ ukɛ́ ntɔ́símɛ́ ncée tɑ́pilɛ tɔkɛ́ Kirisi nsímɛ́mɛɛ pɛɛm pékɑɑlɛ̃
picɔ riyóó. Mmɛ̃nnyɑ kɑm nní ɑkpɑnii kɛḿɛɛ́we. 4Ani u pisɛ rɛ ukɛ́ tíyɛsɛ kɛ́ yɛ unsímɛ́
mmɛ̃ tiyóó yɑrɛ kɑi m pisɛ.

5 Ani mɛwɛɛ́śɛsɔhɔ m mɑ́ nɔn nɛ mpí pɛɛ ɑ́pi Kirisi pikɔ́ nɛ sɔ́nɛ. Áni kɑpɛ tíyɛ ituŋɛ
ikɛ́mɛẃoo tɛnɛ. 6Nɔ́nnɛńɔ́ɔsimɛ́ nkɛ́mɛsɛŕɛ n lɑ́ɑ́rú nn kɔ ríyoriyɛmɑ́, nn kɔ kutu kúcɔ
we. Ani yɛ ceri lɛ̃ kɑni yɛ́ḿpɑ́ úye rinɔ́ɔ n yɔsí.

Iyɑ́hɑɑ tɔrɔɔ
7Tisiiki yɛ unɛḿɑ́rɛcɔ lɑlɑ kɛcirɛ lɛ un kɔ ɑsei nɛ Upíimɑ pikɛi wɑi. U kɔ Upíimɑ pikɛi

kɛḿɛɛ unɛśéncɔ lɛ. U yɛ́ lɛlɛɛ nɛ́ n wɑi nnɛí́ nɔ́ kɛɛ́ńkɛɛ. 8 Nɛ́ nɔ́kɛnɛḿɛɛ u tumpɔ ukɛ́
nɔ́ símisi mmɛ-̃i kɑri ń we, ukɛ́ kɔ nɔ́ɑnɛḱíŋ niŋukusɛ. 9U nɛ nɔ́kunɛýu ukɔ́ usɛ, urɔ́lɑlɑ
kɛcirɛ Onesim kɑm tumpɔnɛ pikɛ́ lɛ̃ nnɛí́ lɛɛ nté n wɑi nɔ́ kɛɛ́ńkɛɛ.

10 Tɔ́ nɛ Arisitɑriki tɔ́ɔ ɑkpɑnii kɛḿɛɛ ń we yɛ nɔ́ yɑ́ɑ́si. Pɑrinɑpɑsi umɑrɛcɔ kɛpipi
Mɑriki pɔ̃́ nɛ kɔ nɔ́ yɑ́ɑsi. Uyɛ̃ nsímɛ́ kɑpí pɛɛ nɔ́ tee rɛ un nɔ́kɛnɛḿɛɛ n tuipɔ, ɑni u yɔsí
ńsɔnɛ. 11 Yeesu kɑpi yɛ kɔ n sée rɛ Yusituusi pɔ̃́ nɛ kɔ nɔ́ yɑ́ɑsi. Pisuifi pɛ̃ ŋmɑnɛ pɛɛ
Uléécɑɑ iyɔɔpi pikɛi kɛḿɛɛ nɛ́ lɛńi. Pi ikɑri nɛ́wɑisɛlɛ ńsɔnɛ. 12Nɔ́kunɛýu ukɔ́ Epɑfirɑɑsi
yɛ nɔ́ yɑ́ɑ́si. U Kirisi Yeesu ukɛikɔ́ lɛ yɛɛmɛsɛŕɛ upiyomɛyɑ́hɑɑ kɛḿɛɛ nɔ́kɛnɛćɑ́ɑ́ n nɑ́ɑ́si
rɛ ɑ́i kɑpɛ nɔ́ nɛ Kirisi kupɛńɛcɔ kɛḿɛɛ nɔ́ riyɔɔ, ɑni kɔ ḿpɑ́ yo Uléécɑɑ mɛlɑ kɛḿɛɛ n
wɑi. 13Nɛ nɛ inɛńípɛɛ yɛnlɛ rɛ u nɔ́ nɛ Lɑwutisee nɛ Iyerɑpolisi pikɔ́ kɛcɑ́ɑ́ nɑ́ɑ́silɛ hɑ́i.
14Urɔ́lɑlɑ kɛcirɛ, upɔisɛ Luki nɛ Temɑɑsi yɛ nɔ́ yɑ́ɑsi.

15 Ani pirɔ́mɑ́rɛcɔ Yeesu pikɔ́ pɛɛ Lɑwutisee-pɔ ń we yɑ́ɑ́si. Ani kɔ Nimfɑ nɛ Uléécɑɑ
icɑ́pinɛpikɔ́pɛɛ yɛukɛyɔ-i n cɑ́pinɛ yɑ́ɑ́si. 16Nɔn títɛlɛ́ntí nɔ́inɛćɑ́pinɛpikɔ́ inipɛɛ-i pikɛɛ́̃
m mɑsí, ɑni tíyɛsɛ Lɑwutisee pikɔ́ pɔ́ɔkɛ́ kɔ ri kɛɛ.̃ Nɔ́ɔkɛ́ kɔ tɛ̃ kɛ pɛ̃ ɑpi nɔ́ m pɑ́ɑ́ipɔnɛ
kɛɛ.̃ 17Ani Arikipu mɑɑ rɛ ukɛ́ pikɛi kɛ Upíimɑ uu uɑnipɛ-i n wɑ kɛcɑ́ɑ́musí uu ńsɔnɛ pi
wɑi. 18Nɛ̃́ Pɔɔli, nɛɛ́ kunɛńípɛ nɛ ɑnɔ́ɔ nnyɛ́ wɔ́i rɛ: Nɛ nɔ́ yɑ́ɑsi. Ani n léisɛlɛ̃ tɛ ɑkpɑnii
kɛḿɛɛ kɑḿwe. Uléécɑɑ ukɛ́ ípɛɛlɛɛ́ nɔ́ nyísɛ.

Títɛlɛ́ foí kɛ Pɔɔli uu Tɛsɑloniki pikɔ́ n wɔ́i
Lɛlɛɛ títɛlɛ́ ntí-i ń we

Tɛsɑloniki yɛ pɛɛ kuyumɑɑ lɛ Rɔmpikɔ́ kɛtẽ kuwɛĺɛ́ kpɛ̃kɑpi yɛ n sée rɛMɑsetuwɑɑni
kɛḿɛɛ. Unsẽ lírũ kuú pɛɛ nɛ nsímɛ́ kɛcirɛ piyóó ń hɑ kɛḿɛɛ kɛ Pɔɔli uú pɛɛ kuyu kpɛ-i
Uléécɑɑ icɑ́pinɛ kɑrii. Filipu kuyu kuu yisi uú nɛ kei hɑpɔ. Pisuifi pinyinɛ ɑ́pi pɛɛ uicélɑɑ
ŋmurɛi, uu pɛɛ kei mɛkɛɛ yisi. Korɛnti-i kuú pɛɛ́ we, uusencɔ Timotee uú nɛ kei u lɛɛpɔ.
Kei kuú nɛ Kirisi pikɔ́ pɛɛ Tɛsɑloniki-i ń we rítɛlɛ́wɔ́ipɔ.

Ifɑɑci iyɛ̃mɛkériinɛ yɛmmɛ:́
1. Pikɛi kɛ Pɔɔli uu Tɛsɑloniki pikɔ́ kɛcɔpɛ n wɑ. U Tɛsɑloniki pikɔ́ kɛcɑ́ɑ́ Uléécɑɑ

pɔɔnɛsɛlɛ rɛ pi nfɑtɛnɛ kɛḿɛɛ tɑ́ɑ́lɛ̃nnyɑ. Pɔɔli uu isímɛ́ inyinɛ kɑpí nɛ u n kpɑrɑi
kɛcɑ́ɑ́ uriyu hɛɛrɛ uu kɔ pikɛi kuu pikɛcɔpɛ n wɑpisi pi léisɛntɛ (1:1-3:13).

2. Pɔɔli yɛ Kirisi pikɔ́ ŋmɔ́ɔ́púsɛlɛ̃ tɛ pikɛ́ isoi yɛɛ íi mɛḱpɛrinkpɛ m mɑ́ n le, pin kɔ ńlɑ
mɑ́ pin kɔ kɛisi (4:1-12).

3. Utumɛ Pɔɔli yɛ Kirisi mɛpɛɛmɛ kɛcɑ́ɑ́ icélɑɑ pɑ uu kɔ Kirisi pikɔ́ pisɛ rɛ ɑ́pi kɑpɛ n lɔni
(4:13-5:11).

4. Lɛ̃ kɑi m pisɛ rɛ Uléécɑɑ icɑ́pinɛ ikɛ́ n we nsímɛ́ yɛɛ rítɛlɛ́ tɛ̃ kɛtɔ-pɔ we (5:12-28).

Iyɑ́hɑɑ
1Nɛ̃́ Pɔɔli nɛ Timotee, tɔ́ɔ nɔ̃́ Tɛsɑloniki Uléécɑɑ icɑ́pinɛ pikɔ́ pɛ̃ kɛ Urɔ́sɑ́ɑ Uléécɑɑ nɛ

Upíimɑ Yeesu Kirisi ɑpi n te, títɛlɛ́ wɔ́ipɔ. Uléécɑɑ ipɛɛlɛɛ́ nɛ unkiŋniŋɛ nkɛ́ nɔ́kɛnɛḿɛɛ
n we.

Tɛsɑloniki pikɔ́mɛfinɛ nɛ pinfɑtɛnɛ
2Ḿpɑ́ píyei kɑri yɛUléécɑɑ yɑ́ɑsi rɛ nɛ upikɛi, nɔ́nnɛńɛí́ nnyɑ. Ḿpɑ́ píyei kɑri pirɔ́welɛ

kɛḿɛɛ nɔ́ léisɛlɛ.̃ 3 Li pisɛ rɛ tɔkɛ́ urɔ́sɑ́ɑ Uléécɑɑ kɛyu-i léisɛ lɛ̃ nɛ lɛ̃ kɑni nɔ́nnɛf́ɑtɛnɛ n
nyísɛ, mɛwɑi mɛwɑi kɛḿɛɛ nɛ lɛ̃kɛ ńlɑ kɑnimmɑ́ nn nɔ́ rinŋmɔ́ɔ́púsɛ, nɛ lɛ̃kɛ nɔ́mɛnɛt́ɑ́
Urɔ́píimɑYeesu Kirisi kɛcɑ́ɑ́ ɑ́mɛ píkɑi n hɑ́su. 4Pimɑ́rɛcɔ, tɔ ceri rɛUléécɑɑ yɛ nɔ́ lɑlɛ uu
nɔ́wɛɛ́ rɛ nɔkɛ́ upikɔ́. 5Ái líkɑ nnyɑ, ɑ́ri Nsímɛ́ Kɛcirɛ nɔ́ símisi nɛ nnɔ́ɔsimɛ́ ŋmɑnɛ, ɑmɑ́
nɛńnɑŋɛnɛNfɑ́ɑsɔnɛnnɑŋɛ kɑri nɔ́n símisi. Tɔ kɔnɛ kɛfɑ tɛnɛlɛ rɛNsímɛ́mmɛɛ ɑsei nkɔ́
lɛ. Nɔ̃́ ticuruu yɛ nyulɛ lɛ̃ kɑrí nɛ nɔ́ n sɔ́nɛ rɛ likɛ́ nɛ nɔ́ sɔnɛsi nnyɑ. 6Tɔ̃́ nɛ nɛ Urɔ́píimɑ
yírɑɑnɛlɛ, nɔ́ɔn kɔ nɛ tɔ́ nɛ Upíimɑ yírɑɑnɛ. Nɔmɛyɑ̃́ íwɛ lilɛ, ḿpɑ́ nɛ lɛ,̃ nɔ Nléécɑɑsimɛ́
yɔsilɛ nɛ mpɔ́ɔnɑrɛ kɛ Nfɑ́ɑsɔnɛ nn yɛ n hɛ. 7 Li tíyɛsɛlɛ ɑni pɔ́lɔ́ pisoi pɛ̃ kɛ pɛpɛɛ
Mɑsetuwɑɑni nɛ Akɑyii-pɔ kɛfɑ n tɛnɛlɛ̃ ɑpi yɛ nɛḿ pɑílɛ.̃ 8Ái nkpɑ́ni Mɑsetuwɑɑni nɛ
Akɑyii ŋmɑnɛ yɛɛ nɔ́kɛnɛḿɛɛ Nléécɑɑsimɛ́ kṍ, ɑmɑ́ḿpɑ́ yei le kɛ nɔ́nnɛf́ɑtɛnɛ nsímɛ́ nn
tiyɛḱɑ́ɑ. Ái nkpɑ́ni pisɛ rɛ tɔkɛ́ linsímɛ́ wɑ. 9 Pinnɛí́ pɛɛ lɛ̃ kɑni kusɑ́nɛ rɔ́ n yɔsí kumúŋɛ́
kpɛ-i kɑri nɔ́kɛnɛḿɛɛ ń hɑ nsímɛ́ símɑɑnkɛɛ nɛ lɛ̃ kɑni piléé inyɔ́ɔnsɛ kɛpirɛ rińtɔ, ɑni
Upíimɑ Uléécɑɑ yɛɛ nfɑ́ɑ n te nɛ ɑsei ute tiki rɛ nɔkɛ́ u n kɛisi. 10Nɔ kɔmɛńlɛ rɛ Ukɛpipi
Yeesu ukɛ́ kɛyómɛcɑɑ-pɔ leemɛ ukɛ́ kɑm. Uyɛ̃ kɛ Uléécɑɑ uu nkpɔ kɛḿɛɛ yukusɛ. Uyɛɛ
Uléécɑɑ kɛtɑhɑi kɛɛ n tuimɛ kɛḿɛɛ rɔ́ lesɛnɛ.

2
Pikɛi pɛ̃ kɛ Pɔɔli uu Tɛsɑloniki-pɔ n wɑ

1 Pimɑ́rɛcɔ, nɔ̃́ ticuruu yɛ ceri rɛ mɛrɔ́tuipɔ nɔ́kɛnɛḿɛɛ ɑ́i mɛẃoo wɑ. 2Nɔ kɔ nyu rɛ
pi rɔ́ lɑ́mɑɑnkɛɛlɛ ɑpi íwɛ rɔ́ wɑi Filipu kuyu-pɔ. Amɑ́ Uléécɑɑ yɛ ikɑri rɔ́ hɛlɛ ɑri Nsímɛ́
Kɛcirɛ mɛɛ ukɛmɛɛ n léeri nɔ́ símisi ḿpɑ́ nɛ ncɔ́ŋ ncɔ́ŋ kɑri n yɛ̃.́ 3 Ái líkɑ, mpúnnɛ ńn
icélɑɑ iyɛ̃kɑri nní pisoi n céesi kɛḿɛɛ́we, nfɑsimɛ́ kópɛ ńkɑ ńn kɔ ikɛmɛɛ́we, ɑ́ri kɔwɛɛ́śi
tɔkɛ́ unyinɛ kirɑɑsɛ. 4Amɑ́ḿpɑ́ píyei kɑri yɛ símisi yɑrɛ lɛ̃ kɛ Uléécɑɑ uu ń lɑ. Uléécɑɑ
yɛɛ rɔ́ peenu uu yɛńu rɛ tɔ́ fe nnyɑ kuu Unsímɛ́ Kɛcirɛ rɔ́ rimúísɛ rɛ tɔkɛ́ nɛ n tikɔ́ɔ́nú. Ái
sisoipipi nkiŋniŋɛ kɑri tíkilɛ,̃ ɑmɑ́ Uléécɑɑ yɛɛ yɛ kɛsoipipi kɛfɑ nsímɛ́ ń céri kɑrí lɑ likɛ́

n lɑ́ɑ́rú. 5Nɔ̃́ ticuruu yɛ nyulɛ ńsɔnɛ rɛ ɑ́ri píkɑi nɔ́ kírɑɑsɛ, irɔ́fɑɑci kɛḿɛɛ nfɑsimɛ́ ńkɑ
ńn kɔ pékɑɑlɛ̃ tɛ siwóó kɑri wɛɛ́śi, Uléécɑɑ yɛɛ urɔ́seérɑkɔɔ́. 6Ári úkɑ ipɑkɑrɛ wɛɛ́śi, ɑ́ri
kɔ nɔ̃́ nɛ pinyinɛ ikɔ́wɛɛ́śi. 7Tɔ̃́ nɛ́ kɔ pɛɛ fe ɑri ntɔ́nɑŋɛ nɔ́ nyísɛ rɛ tɔ Kirisi pitumɛ nnyɑ.
Amɑ́ tɔ pɛɛ́ nɛ nɔ́ lɑ́ɑ́rúlɛ yɑrɛ umɑ́rɛni yɛɛ nɛ ukɛwɑ̃ kutu n cɔ́lɛ.̃ 8 Tɔmɛyɑ́nsei nɔ́ lɑlɛ,
ɑri Nsímɛ́ Kɛcirɛ nɔ́ símisi. Ticuruu ḿpɑ́ ntɔ́fɑ́ɑ kɑí pɛɛ pisɛ tɔkɛ́ nɔ́ pɑ, tɔ́ nɔ́m pɑnɛ. Nɔ
tɔ́ ripɔ́lɔ́lɛ likɛi kɛcirɛ. 9Pimɑ́rɛcɔ, nɛ nyu rɛ nɔ léisɛlɛ̃ lɛ̃kɑri n kɛisi mɛyíkíyiki ɑi rɔ́ pelu.
Kɛtúŋɛ́ nɛ kɛsinɛ kɑri kɛisi ńsɔnɛ ɑ́ri kɑpɛ nɛ nɔ́ unyinɛ ncɔni rimpɔ́lɔ́ kumúŋɛ́ kpɛ-i kɑri
Nsímɛ́ Kɛcirɛmɛɛ Uléécɑɑ-i n léeri nɔ́ n símisi.

10Nɔ́ɔnníUléécɑɑnɛ kɛfɑn tɛnɛlɛ,̃ nɔ́nɛUléécɑɑ ricuruunɔ́ɔpirɔ́seérɑkɔɔ́ rɛmɛrɔ́finɛ
yɛ nɔ́kɛnɛćɔpɛ kpɑ̃́iilɛnlɛ mɛn kɛcirɛ we, ɑ́mɛ kɔ ncɑɑi ńkɑ mɑ́. 11Nɔ nyu rɛ tɔ ḿpɑ́ nɔ́
úye rimúílɛ yɑrɛ kɛ úyɔsɑɑ uu yɛ usiwɑ̃ timmúlú. 12Tɔ nɔ́ riŋmɔ́ɔ́púsɛlɛ ɑri ńnɑŋɛ nɔ́ hɛ
ɑri kɔmɛyɑ́nsei nɔ́ pisɛ rɛ ɑni sɔ́nɛ yɑrɛ lɛ̃ kɛ Uléécɑɑ uu ń lɑ. Uléécɑɑ uyɛɛ nɔ́ sée rɛ ɑni
uiyɔɔpi kɛḿɛɛ lompɔ ɑni kɔ kɛsẽ́ tíyu m mɑ́.

13 Tɔ kɔ Uléécɑɑ licɔ kɛcɑ́ɑ́ pipɑkɑrɛ kpɑriisɛlɛ. Kumúŋɛ́ kpɛ-i kɑri Nléécɑɑsimɛ́ nɔ́ n
símisi, ɑ́ni kutu n ticɔ ɑ́ni n yɔsí yɑrɛ sisoipipi nsímɛ,́ ɑmɑ́ nɔ kutu n ticɔlɛ, ɑni n yɔ́su
yɑrɛ Uléécɑɑ nsímɛ.́ Li kɔ pɛɛ mɛsei Uléécɑɑ nsímɛ́ lɛ. N yɛ nɔ́ pɛpɛɛ nɛ kɛfɑ n tɛnɛ
kɛḿɛɛ kɛisilɛ. 14 Pimɑ́rɛcɔ, lɛlɛɛ Uléécɑɑ icɑ́pinɛ yɛɛ nɛ Kirisi Yeesu kɛfɑ n tɛnɛlɛ̃ Yutee
kɛteni-i n wɑ licɔ lɛɛ nɔ́kɛnɛḿɛɛ wɑ. Íwɛ iyɛ̃ kɛ Pisuifi ɑpi Uléécɑɑ icɑ́pinɛ iyɛ̃ n wɑ icɔ
kɛ nɔ́pinɛýukɔ́ ɑpi nɔ́ lukɛisɛ. 15 Pɛpɛɛ Upíimɑ Yeesu nɛ ɑntepuyɛ kṍ ɑpi kɔ tɔ̃́ íwɛ wɑi.
Ápi Uléécɑɑ ripɔ́ɔwe. Pi kɔ sisoipipi nnɛí́ pilɑɑrɔ lɛ. 16Pi nɑ́ɑ́silɛ pikɛ́ rɔ́ púnɛisɛ ɑ́ri kɑpɛ
fe tɔkɛ́ mpuri sɑnɛ pikɔ́ nsímɛ́ mmɛ mɛɛ yɛ́ piriyu n lɔ símisi. Piɑkópɛ kɑpi n wɑpɑɑri
kɛcɑ́ɑ́ kɑpi nní ɑcɔ kpɑ́lɛ.̃ Amɑ́ Uléécɑɑ kuwɔi yɛ pitínɛ pi mɑsilɛ.

Pɔɔli yɛ kɑ́ipi rɛ ukɛ́ Tɛsɑloniki pikɔ́ piyɛńɛ rikpɑ́
17 Pimɑ́rɛcɔ, kɑrí nɛ kɛtɑɑ nɔ́ n wɑi nkɑ́ripi ɑ́i rɛ nɛ ntɔ́fɑsimɛ,́ ɑmɑ́ nɛ irɔ́piŋɛ, tɔ

mɛyɑ́nsei kɑ́ipilɛ rɛ tɔkɛ́ piyɛńɛ nɔ́ rikpɑ́. 18 Tɔ kɑ́ipilɛ rɛ tɔkɛ́ nɔ́kɛnɛḿɛɛ pɛɛpɔ. Nɛ̃́
Pɔɔli yɛ nɑ́ɑ́silɛ ɑ́i mɛsɛ, ɑmɑ́ Setɑni úu ncée hɛ. 19Nɔ̃́ ŋmɑɑ, ɑ́i úkɑ ucɔ, nɔ́ɔ lɛ̃ kɑrí nɛ n
tɑ́lɛ,̃ nɔ́ɔ ntɔ́pɔ́ɔnɑrɛ, nɔ́ɔ kɔ ɑrɔ́tɔpi kɑri n feriyɛ linyísɛ-nyísɛ kɑri yɛ́ nɛ rikɔ́kɔri n wɑ
kumúŋɛ́ kpɛ-i kɛ Urɔ́píimɑ Yeesu uú hɑm pɛɛri. 20Mɛsei yɛmɛ, nɔ̃́ kɑrí nɛ rikɔ́kɔri wɑi,
nɔ́ɔ kɔ ntɔ́pɔ́ɔnɑrɛ.

3
1Tɔ nɔ́kɛnɛḿɛɛ pihɑ́pɛ nɑ́ɑsilɛ ɑri pɔɔnɛ. Ari mɛŕɛsi ɑri pɔɔnɛ ɑri mɛsɛ rɛ tɔ́mɛrɔ́círɛ

Atɛɛni-i mɛśunu 2ɑri urɔ́mɑ́rɛcɔ Timotee yɛɛmɛrɔ́cɔUléécɑɑ pikɛi n wɑi un Kirisi Nsímɛ́
Kɛcirɛ símisi tumpɔ rɛ ukɛ́ itisi nɔ́ rikpɑ́ uu nɔ́nnɛf́ɑtɛnɛ kɛḿɛɛ iníŋí nɔ́wɑisɛ. 3Lɛ̃kɛḿɛɛ,
piwéékusɛ ɑ́pi yɛ́ Uléécɑɑ pitiki kɛḿɛɛ nɔ́ úkɑ feriyɛ. Nɔ́rinɛćúruu yɛ nyu rɛ nɛni kɛyɑɑ
nkɛ́ iwɛ nnyí kɛ Uléécɑɑ uu ḿ mɑɑ rɛ tɔ́ li yɛ nyi. 4 Kɑri yɛ pɛɛ nɔ́kɛnɛḿɛɛ ń we, tɔ nɔ́
símɑɑlɛ̃ tɛ tɔ́ íwɛ li. Lɛlɛɛ kɔ nní rɔ́ lɛɛmɛ. Nɔ li cerilɛ ńsɔnɛ. 5 Kɑm m mɛŕɛsi ɑm pɔɔnɛ
nnyɑ kɑmTimotee tumpɔ rɛukɛ́yɛ̃́ íye kɑni Yeesunfɑtɛnɛ kɛḿɛɛ́we. Kɛnɛẃuu yɛ túúnilɛ
rɛ kuníri ɑ́ku kɑpɛ nɔ́ peenu pirɔ́kɛi ɑpi mɛẃoo wɑi.

6Amɑ́ Timotee yɛ rɔ́ lɛɛmɛlɛ un nɔ́kɛnɛḿɛɛ léeri. U kɔ nɔ́nnɛf́ɑtɛnɛ nɛ nɔ́nnɛĺɑ nsímɛ́
rɔ́ símisilɛ lin lɑ́ɑ́rú. U rɔ́ mɑɑ rɛ nɔ kɛrɔ́cɑ́ɑ́ léisɛlɛnlɛ nɛ ńlɑ. Nɔ kɑ́ipi rɛ nɔkɛ́ piyɛńɛ
tɔ́ rikpɑ́ yɑrɛ kɑri nní n kɑ́ipi mɛcɔ. 7 Pimɑ́rɛcɔ, kɑi nní lɛ̃ ń we, nɔ́nnɛf́ɑtɛnɛ yɛ itisi rɔ́
hɛlɛ, ḿpɑ́ kɑrí pɛɛmpɔ́ɔcɑɑi nɛ íwɛ kɛcɔpɛ ń we. 8 Tɔ nkpéni nfɑ́ɑ yɛnlɛ, kɑi n wɑ rɛ nɔ
Urɔ́píimɑ tikilɛ̃ nɛ kɛfɑ kɛsɛ nnyɑ. 9Ári nyu íye kɑri yɛ́ Uléécɑɑ yɑ́ɑ́si nɛmpɔ́ɔnɑrɛ kɑri
ukɛyu-i m mɑ́ nɔ̃́ nnyɑ. 10 Kɛtúŋɛ́ nɛ kɛsinɛ kɑrí nɛ Uléécɑɑ téni rɛ ukɛ́ tíyɛsɛ tɔ́ nɛ nnɔ̃́
tɔkɛ́ yɛńtinɛ tɔkɛ́ lɛlɛɛ nɔ́nnɛf́ɑtɛnɛ kɛḿɛɛm pɑ́rílɛ̃ yipɛisɛ.

11Urɔ́sɑ́ɑ Uléécɑɑ ricuruu nɛ Urɔ́píimɑ Yeesu pikɛ́ ncée nyɔ́ɔnsɛ tɔkɛ́ nɛ fe ɑrí hɑ nɔ́
yɛńu. 12 Uléécɑɑ ukɛ́ tíyɛsɛ ńlɑ mmɛ mɛɛ nní nɔ́kɛnɛḿɛɛ ń we nkɛ́ yi nn kɔɔni, uu kɔ
tíyɛsɛ ńlɑ kɑni yɛ pisoi nnɛí́ n nyísɛ nkɛ́ n kpɑ́lɛ̃ yɑrɛ ńlɑ mmɛ̃ kɑri nní nɔ́ ń nyísɛlɛ.̃
13Upíimɑ yɛ́ unnɑŋɛ nɔ́ɑnɛḱíŋ kɛḿɛɛwɑ. Kumúŋɛ́ kpɛ-i kɛUpíimɑ Yeesu nɛ pɛ̃nnɛí́ kuu

n wɛɛ́ ɑpí hɑm pɛɛri, ɑni Urɔ́sɑ́ɑ Uléécɑɑ kɛyu-i n kpɑ̃́iilɛ,̃ ńkɑ ńn yɛ́ n we kɑpi yɛ́ nɛ nɔ́
n cɛśi. Uléécɑɑ ukɛ́ tíyɛsɛ ńlɑ mmɛ mɛɛ nní nɔ́kɛnɛćɔpɛ ń we nkɛ́ n kpɑ́lɛ,̃ uu kɔ tíyɛsɛ
ńlɑ kɑni yɛ pisoi nnɛí́ n nyísɛ nkɛ́ n kpɑ́lɛ̃ yɑrɛ ńlɑmmɛ̃ kɑri nní nɔ́ ń nyísɛlɛ.̃

4
Mɛfinɛmɛɛ Uléécɑɑ ripɔ́ɔ ń we

1Pimɑ́rɛcɔ, nɔmɛtɔ́rɔɔ kɛrɔ́mɛɛ yɛńlɛ lɛ̃kɑi m pisɛ rɛ nɔkɛ́ sɔ́nɛ ɑní nɛUléécɑɑ ripɔ́ɔ n
we. Mɛsei, nɔ kɔ pɛɛmɛkɛɛ lɛ̃ sɔ́nɛlɛ. Amɑ́ tɔ nkpéni nɔ́welulɛ tɔn nɛ nɔ́ téni nɛUrɔ́píimɑ
Yeesu rinyiri rɛ ɑni wɑ likɛ́ lɛ̃ tifɑɑu. 2 Nɔ icélɑɑ kɑri Urɔ́píimɑ Yeesu kɛḿɛɛ n yɔsí ɑri
nɔ́ tɛŋ́́sɛ nyulɛ. 3 Lɛ̃ kɛ Uléécɑɑ uu ń lɑ lɛɛ rɛ ukɛ́ nɔ́inɛśoi nnɛí́ n te. Lɛ̃ nnyɑ, li pisɛ rɛ
ɑni nɔ́mɛnɛćírɛ nɛ mɛwɑi kópɛ tĩ. 4Ḿpɑ́ úye ukɛ́ pisɔ́ɔnnɛ ncee kɛḿɛɛ umɛcirɛ pimúlú
céri uu umɛcirɛ nɛ mɛḱpɛrinkpɛ isoi kɑɑsɛ, uu pɛɛ isoi n le lin tíyu mɑ́. 5 Áni kɑpɛ tíyɛ
nɔkɛ́ nɔ́linɛḱɑ́ipi-kɑ́ipi mɛnyíyɛ n tikilɛ̃ ɑi nɔ́ feriyɛ yɑrɛ pɛpɛɛ ɑ́pi Uléécɑɑ n nyu mɛcɔ.
6Úkɑ úu kɑpɛ nɛ uucɔ púnnɛmɛwɑi mɛ̃ kɛḿɛɛ, úu kɑpɛ kɔ ucɔ likɔ́ cɑɑi. Tɔ pisímɛ́ nɔ́ li
mɑsilɛ ɑri nɔ́ kúrúrúsɛ ńsɔnɛ rɛUléécɑɑ yɛ pisoi pɛɛmɛwɑi mɛ̃mpuri nwɑi kutu pɑsɑnɛ.
7Uléécɑɑ úu uncee-i rɔ́ sée rɛ tɔkɛ́ mɛḱpɛrinkpɛ-i n sɔ́nɛ, ɑmɑ́ u rɔ́ séelɛ rɛ tɔkɛ́ n sɔ́nɛ
lin kpɑ̃́iilɛ.̃ 8 Lɛ̃ nnyɑ, úye un icélɑɑ nnyí n yɛ,̀ ɑ́i kɛsoipipi kuú yɛ,̀ ɑmɑ́ Uléécɑɑ yɛɛ
Unfɑɑsɔnɛ nɔ́ n hɛ kuú yɛ.̀

9 In tɛ nɔ́mɛnɛćɔpɛcirɛ nlɑ kɑni yɛ́ ń lɑ́kɑɑnɛ íye icɔ kɑri yɛ́ nkpɑ́ni rítɛlɛ́ nɔ́ wɔ́ipɔ.
Nɔ nɔ́rinɛćúruu Uléécɑɑ-i peikɛɛlɛ lɛ̃ kɑi m pisɛ rɛ nɔkɛ́ n lɑkɑɑnɛ. 10Ticuruu, lɛ̃ kɑní nɛ
pinɛḿɑ́rɛcɔ pɛ̃ nnɛí́ pɛɛMɑsetuwɑɑni-pɔ ń we sɔ́nɛ. Amɑ́ tɔ nɔ́ welulɛ rɛ ɑni piŋmɔ́ɔ́pú
rikpɑ́. 11 Ani riŋmɔ́ɔ́pú, ɑni nkíŋniŋɛ-i n we ɑní nɛ nɔ́nnɛḱɔ́ kutu cɔ, ɑni kɛisi yɑrɛ kɑri
pisímɛ́ nɔ́ḿmɑsí. 12 Li yɛ́ tíyɛsɛ pɛpɛɛ ɑ́pi Yeesu n tíkilɛ̃ ɑpi nɔ́ wɑisɛ, ɑ́ni yɛ́ kɔ pɛɛ úkɑ
ncɔni.

Upíimɑmɛkɑmɛ
13Pimɑ́rɛcɔ, tɔ lɑ rɛ ɑni pɛpɛɛ n kpí nkɔ́ ɑsei kõ, nɔ́ɑnɛṕɔ́ɔ ɑ́ɑ kɑpɛ nɛ n cɑɑi yɑrɛ pisoi

tɔrɔɔ pɛɛ ɑ́pi nɛ líkɑ n tɑ́lɛ̃mɛcɔ. 14 Tɔ nɛ kɛfɑ tɛnɛlɛ rɛ Yeesu yɛ kpulɛ uu yisi, tɔ kɔ nɛ
kɛfɑ tɛnɛlɛ rɛ Uléécɑɑ yɛ́ Yeesu nɛ pɛpɛɛ nɛ kɛfɑ Yeesu n tɛnɛlɛ̃ nkpɔ-i yukusɛ.

15 Urɔ́píimɑ icélɑɑ inyinɛ nkɔ́ kɑri nní nkpéni nɔ́ símisi. Tɔ́ pɛ̃ tɔɔ yɛ́ hɑ Upíimɑ
mɛpɛɛmɛ kumúŋɛ́ kpɛ-i nfɑ́ɑ m mɑ́, ɑ́ri nɛ pɛpɛɛ n kpí kɛkpéẽ wɑinɛ. 16 Tɔ́ kɛyɑ́ɑ kɛ̃
Uléécɑɑ rinɔɔ kõ, uléécɑɑtumɛ píimɑ uu Uléécɑɑ rinɑɑtɔ́ŋ mɑɑ ɑri kóm, Upíimɑ uu pɛɛ
uricuruu kɛyómɛcɑɑ-pɔ cɛpimɛ. Pikpɔkpɔ pɛɛ nɛ Kirisi kɛfɑ n tɛnɛ pɛɛ mɛfoí nkpɔ-
i yisinɛ. 17 Lɛ̃ mɛmɑ́ɑ́, tɔ́ pitɔ́rɔɔ tɔɔ yɛ́ hɑ kumúŋɛ́ kpɛ-i nfɑ́ɑ m mɑ́, tɔ́ nɛ pɛ̃ kɑi yɛ́
risɑkɑɑpɔ kuhopɛ kɛḿɛɛ, ɑri Upíimɑ kɛyómɛ-mɛ̃ tɛṕɛi. Lin lɛ̃ n wɑ, tɔ́ nɛ Upíimɑ ɑrí hɑ
ḿpɑ́ píyei kɛsẽ́ n we. 18 Lɛ̃ nnyɑ, ɑni nɔ́mɛnɛćɔpɛcirɛ itisi hɛkɑɑnɛ nɛ ɑnɔ́ɔ nnyɛ.́

5
1 Pimɑ́rɛcɔ, ɑ́i nkpɑ́ni pisɛ rɛ pikɛ́ kɛyɑ́ɑ kɛ̃ nɛ kumúŋɛ́ kpɛ-i kɛ mɛwɑi mɛ̃ nnɛí́ ɑmɛ

n wɑinɛ kɛcɑ́ɑ́ rítɛlɛ́ nɔ́ wɔ́ipɔ. 2Nɔ̃́ ticuruu yɛ nyulɛ ńsɔnɛ rɛ kɛyɑ́ɑ kɛ̃ kɛ Upíimɑ uu n
sɔ́nti yɛ rɔ́ kɑ́ikɑinɛ yɑrɛ kɛ uyɑɑ uu yɛ kɛsinɛ rinkɑ́ikɑi. 3 Kumúŋɛ́ kpɛ-i kɛ pisoi ɑpi yɛ
ḿmɑɑ rɛ: Nkíŋniŋɛ yɛ tonɛlɛ, ncɔ́ŋ ńkɑ ńn kɔwe, kumúŋɛ́ kpɛ-i kɛ ncɑɑi nn yɛmɛkɑ́ikɑi
pi rikipi, yɑrɛ kɛmɛmɑ́rɛnlõ ɑmɛ yɛ ufɑni rinkɑ́ikɑi mɛcɔ, piukɑ úu yɛ́ ŋmɛh́ɛrɛɛ. 4Amɑ́
nɔ̃́ pinɛḿɑ́rɛcɔ, ɑ́ni kuŋmɑhɑ-i we, kɛyɑ́ɑ kɛ̃ ɑ́kɛ yɛ́ kɔ nɔ́ rikɑikɑi yɑrɛ kɛ uyɑɑ uu yɛ
rinkɑ́ikɑi. 5 Nɔ nɔ́nnɛńɛí́ mɛtɛí́ nɛ kɛtúŋɛ́ pikɔ́ lɛ. Áni kɛsinɛ nɛ kuŋmɑhɑ pikɔ́. 6 Kɑi
nní lɛ,̃ ɑ́i pisɛ rɛ tɔkɛ́ picɔ mɛcɔ n lɔni. Amɑ́ li pisɛ rɛ tɔkɛ́ n nyɑ́ni ɑri ḿpɑ́ yo n wɑi nɛ
kɛmúŋɛ.́ 7Kɛsinɛ kɛ pɛpɛɛ yɛ n lɔpilɛ ɑpi yɛ lɔpilɛ, kɛsinɛ kɛ pítɑnirɛ́ pɔ́ɔ yɛ põ. 8Amɑ́ tɔ̃́
nɛ kɛtúŋɛ́ pikɔ́ lɛ. Li kɔ pisɛ rɛ tɔkɛ́ḿpɑ́ yo n wɑi nɛ kɛmúŋɛ.́ Li pisɛ rɛ tɔkɛ́ nfɑtɛnɛ nɛ
ńlɑ kpísi ɑri wɑisɛ yɑrɛ kɛwenitukɑnkɑ kɑpi yɛ nɛ ihímɛ rińloró, ɑri kɔ pirɔ́yulɑlɛ kɑrí
nɛ n tɑ́lɛ̃ kpísi ɑri kípi yɑrɛ ritɔpikɔŋ. 9Uléécɑɑ úu rɔ́ wɑ rɛ ukɛ́ ukuwɔi kɛrɔ́cɑ́ɑ́ n wɑilɛ,̃
ɑmɑ́ u lɑlɛ tɔkɛ́ nɛ Urɔ́píimɑ Yeesu Kirisi kɛfɑ tɛnɛ ukɛ́ nɛ tirɔ́yu lɔ. 10 Tɔ̃́ nnyɑ kɛ Kirisi

uu kpu rɛ, tɔn n lɔni nɛɛ́ tɔn n nyɑ́ni, tɔ́ nɛ uyɛ̃ tɔkɛ́ kɛsẽ́ nfɑ́ɑmmɑ́. 11Kɑi nní lɛ,̃ ɑni itisi
hɛkɑɑnɛ ɑní n ŋmɔ́ɔ́púsɛnɛlɛ̃ yɑrɛ lɛ̃ kɑni nní n wɑpɑɑnɛri mɛcɔ.

Icélɑɑ tɔrɔɔ nɛ iyɑ́hɑɑ
12 Pimɑ́rɛcɔ, ɑni pɛpɛɛ nɔ́kɛnɛḿɛɛ n kɛisi, pɛ̃ kɛ Uléécɑɑ uu n wɛɛ́ rɛ pikɛ́

nɔ́pinɛḱpéenwɑi pin nɔ́ céési m pɑkɑrɛlɛ.̃ 13 Ani ńlɑ pi nyísɛ ńsɔnɛ ɑni pi m pɑkɑrɛlɛ,̃
pikɛi pɛ̃ kɑpi n wɑi nnyɑ. Ani n tũ likɛ́ n lɑ́ɑ́rú.

14 Pimɑ́rɛcɔ, tɔ nɛ nɔ́ téni rɛ ɑni pikɑ́nkɔ́ cɛśi, ɑni piwɑmɛi itisi kpɑ́, ɑni pinɑ́rɛi lɛńi,
ɑní nɛ pinnɛí́ ísuúlu n le. 15Ani nɔ́mɛnɛćírɛ tĩ, úkɑ úu kɑpɛ yɛmɛwɑi kópɛ piwɑi ucɔ cɛɛi.
Amɑ́ ɑni ḿpɑ́ píyei n wɛɛ́śi rɛ nɔkɛ́ lisɔnɛ n wɑpɑɑnɛ ɑni kɔ pisoi nnɛí́ lisɔnɛ wɑi.

16Nɔ́ɑnɛṕɔ́ɔ ɑkɛ́mɛsɛŕɛ n lɑ́ɑ́rú. 17Aniḿpɑ́ píyei kɛyómɛ n yɑ́ɑ́si. 18Ani yɛḿpɑ́mɛwɑi
mɛýe-i Uléécɑɑ yɑ́ɑ́si rɛ nɛ upikɛi. Lɛ̃ kɛ Uléécɑɑ uú nɛ nɔ́ ń lɑ yɛ lɛ̃ nɔ́ nɛ Kirisi Yeesu
kupɛńɛcɔ kɛḿɛɛ. 19Áni kɑpɛ Nfɑ́ɑsɔnɛ pikɛi tɑ́pisi.

20Áni kɑpɛ yɛ nsímɛ́ kɛ Nfɑ́ɑsɔnɛ nn nɔ́ ń símisi hɑ́ikusɛ. 21Amɑ́ ɑni yɛḿpɑ́ yo ńsɔnɛ
ripɑí ɑni lɛɛ ń nyɑḿmúlú. 22Ani nɛ nɔ́mɛnɛćírɛmɛwɑi kópɛ nnɛí́ mpuri tɔ.

23 Uléécɑɑ yɛɛ yɛ nkíŋniŋɛ n hɛ ukɛ́ tíyɛsɛ ɑni pɔ́lɔ́ upikɔ́ ukɛ́ nɔ́inɛśoi nnɛí́ rimúlú
ńsɔnɛ, kɑi n kpísi nfɑ́ɑ kuu nɔ́ ń hɛ nɛ kumííri nɛ ipiŋɛ, ɑ́ni kɑpɛ nɛ ɑkópɛ m mɑ́ kɛyɑ́ɑ
kɛ̃ kɛUrɔ́píimɑ Yeesu Kirisi uu m pɛɛri nnyɑ. 24Uyɛɛ nɔ́ ń sée yɛ li wɑinɛ. Un íye n yekei,
lɛ̃ kuu yɛ ritiki.

25 Pimɑ́rɛcɔ, ɑni yɛ kɔ kɛrɔ́cɑ́ɑ́ Uléécɑɑ yɑ́ɑ́si.
26Ani pimɑ́rɛcɔ tɔrɔɔ nnɛí́ mɛmɑ́rɛcɔ ripirɑ ɑni yɑ́hɑɑnɛ ńsɔnɛ.
27Nɛ nɛ nɔ́ téni rɛ ɑni Urɔ́píimɑ rinyiri ripɑí ɑni pimɑ́rɛcɔ tɔrɔɔ nnɛí́ rítɛlɛ́ ntí kɛɛ́ńi.
28Urɔ́píimɑ Yeesu Kirisi ukɛ́ ípɛɛlɛɛ́ nɔ́ nyísɛ.

Títɛlɛ́ lírũ kɛ Pɔɔli uu Tɛsɑloniki pikɔ́ n wɔ́i
Lɛlɛɛ rítɛlɛ́ ntí-i ń we

Títɛlɛ́ lírũ ntí yɛ nsímɛ́ kɛ Pɔɔli uu Tɛsɑloniki pikɔ́ rifoí kɛḿɛɛ n wɔ́i pisímɛ́ kpɑ́lɛnlɛ.
Li pɛɛ pi cɔ́ŋlɛnlɛ rɛ íye kɑi wɑ kɛ Upíimɑ Yeesu úu kɑhɑnɛ m pɛɛmɛ. Pinyinɛ yɛ pɛɛ
Tɛsɑloniki-i símɑɑnkɛɛ rɛUpíimɑ kɛyɑɑ yɛ pikɑ́mɛmɑsilɛ. Picɔ pɔ́ɔ lɛ̃nnyɑ pikɛi n yulu.

Ifɑɑci iyɛ̃mɛkériinɛ yɛmmɛ:́
1. Pɔɔli yɛUléécɑɑ pɔɔnɛsɛ rɛ Tɛsɑloniki pikɔ́ yɛ nfɑtɛnɛ kɛḿɛɛ pɑpisi nnyɑ. Uu kɔmɛsɛ

nɛmɛsɛ Upíimɑ welu rɛ ukɛ́ nŋmɔ́ɔ́pú pi hɛ likɛ́ hɑ nɛ ukɛpɛɛmɛyɑɑ tu (1:1-12).
2. Pɔɔli yɛ Kirisi mɛpɛɛmɛ kɛcɑ́ɑ́ icélɑɑ pɑ uu kɔ lɛlɛɛ n wɑinɛ likɛ́ kɛlenɛ lɛ̃ n wɑ nkɔ́

símisi (2:1-12).
3. Ikɑri pikpɑ́sɛ nɛ iwelɛ (2:13-17).
4. Pɔɔli yɛ Kirisi pikɔ́ pisɛ rɛ pikɛ́ Uléécɑɑ n yɑ́ɑ́si. Uu kɔ pɛpɛɛ ɑ́pi pikɛi piwɑi ń lɑ nkɔ́

kɛcɑ́ɑ́ icélɑɑ pi pɑ (3:1-15).
5. Iyɑ́hɑɑ tɔrɔɔ (3:16-18).

Iyɑ́hɑɑ
1 Nɛ̃́ Pɔɔli nɛ Silɑsi nɛ Timotee, tɔ́ɔ nɔ̃́ Tɛsɑloniki Uléécɑɑ icɑ́pinɛ pikɔ́ pɛ̃ kɛ Urɔ́sɑ́ɑ

Uléécɑɑ nɛ Urɔ́píimɑ Yeesu Kirisi ɑpi n te rítɛlɛ́ wɔ́ipɔ. 2 Urɔ́sɑ́ɑ Uléécɑɑ nɛ Urɔ́píimɑ
Yeesu Kirisi pikɛ́ ípɛɛlɛɛ́ nɔ́ nyísɛ ɑpi kɔ nkíŋniŋɛ nɔ́ hɛ.

Kirisi yɛ wemɛlɛ ukɛ́ nɛ pisoi túhɑɑnɛ
3 Pimɑ́rɛcɔ, li pisɛ rɛ tɔkɛ́mɛsɛŕɛ nɔ̃́ nnyɑ Uléécɑɑ n yɑ́ɑ́si rɛ nɛ upikɛi. Li nɛ risɑ́lɛ rɛ

tɔkɛ́ li wɑ, likumúŋɛ́ rɛ nɔ́nnɛf́ɑtɛnɛ yɛ pelulɛ, lɛ̃ kɑni n lɑ́kɑɑnɛ lin kɔ mɛsɛŕɛ kɛýu-mɛ̃
sĩ. 4Lɛ̃nnyɑ kɑri Uléécɑɑ icɑ́pinɛ pikɔ́ inipɛɛ-i nɔ̃́ nnyɑ rikɔ́kɔri wɑi rɛḿpɑ́ nɛ íwɛ kɑni n
le nɛ piwéékusɛ nnɛí́ kɑni n yɛńɑɑlɛ,̃ nɔ riŋmɔ́ɔ́púlɛ ɑni nfɑtɛnɛmmɑ́. 5Kei kɛ Uléécɑɑ
uu yɛ nyísɛ rɛ ukɛtɑhɑi yɛ kɛcírɛ welɛ. Li lɛ̃wɑlɛ rɛ nɔkɛ́ nɛ pɛpɛɛmɑsí uiyɔɔpi kɛḿɛɛ n
loninɛmɛcɔ n we nnyɑ. Uléécɑɑ iyɔɔpi iyɛ̃ nnyɑ kɑni nní íwɛ le. 6Uléécɑɑ yɛ ɑsei mɑ́lɛ.
U yɛ́ pɛpɛɛ nní íwɛ nɔ́ n wɑi íwɛ iyɛ̃ cɛɛi. 7Amɑ́ u yɛ́ kɑm uu tíyɛsɛ tɔ́ nɛ nnɔ̃́, tɔ́ɔ nní íwɛ
n le, ɑri wéntɛ. Kumúŋɛ́ kpɛ-i kɛ Upíimɑ Yeesu uú hɑ kɛyómɛcɑɑ-pɔ n kpɑ́fúmɛnɛḿpɑ́
úye ukɛ́ u yɛ̃nɛ upileecɑɑtumɛ nɑŋɛ-nɑŋɛ kɑi lɛ̃wɑinɛ. 8 Inɑlempi kɛcɔpɛ kuu cɛṕimɛnɛ
ukɛ́ pɛpɛɛ ɑ́pi ń lɑ pikɛ́Uléécɑɑ céri ɑ́pi kɔUrɔ́píimɑYeesu Nsímɛ́Kɛcirɛ pɑkɑrɛlɛ̃kpɑnii.
9 Akpɑnii kɑpi n yɛńunɛ nyɛɛ ncɑɑi tɛnɛcirɛ,́ kei kɑpi yɛ́ Upíimɑ nɛ Unnɑŋɛ mulɛ-mulɛ
nɛ kɛtɑɑ ń we. 10Kumúŋɛ́ kpɛ-i kuú hɑ sɔ́nti rɛ pɛ̃ kuu n wɛɛ́ pikɛ́ ríyu u wɑisɛ, pɛpɛɛ nɛ
kɛfɑ n tɛnɛ pikɛ́ u nyɑ́nɛi. Nɔ̃́ ticuruu, nɔ́ hɑ pisoi pɛ̃kunɑi kɛḿɛɛ nwelɛ, kɑni nsímɛ́ kɑri
nɔ́ n símisi nɛ kɛfɑ n tɛnɛlɛ̃ nnyɑ. 11 Lɛ̃ nnyɑ kɑri mɛsɛŕɛ nɔ́kɛnɛćɑ́ɑ́ kɛyómɛ yɑ́ɑ́si. Tɔ
nɛ Uléécɑɑ ténilɛ rɛ ukɛ́ tíyɛsɛ nɔkɛ́ pɛpɛɛ nfɑ́ɑmmɛ̃ nnyɑ kuu nɔ́ ń sée n yɛ̃́mɛcɔ n we.
Tɔ nɛ u ténilɛ rɛ ukɛ́ tíyɛsɛ lɛ̃ kɑni n hɔ́lɛ̃ tɛ nɔkɛ́wɑ likɛ́wɑ, ukɛ́ kɔ lɛ̃ kɛ nɔ́nnɛf́ɑtɛnɛ nn
piwɑi ń lɑ kɛḿɛɛ nɔ́ lɛ̃.́ 12 Lin lɛ̃n wɑ, nɔ́ Urɔ́píimɑ Yeesu rinyiri ríyu wɑisɛ, uyɛ̃ uu kɔ nɔ̃́
tíyu wɑisɛ. Urɔ́léécɑɑ nɛ Urɔ́píimɑ Yeesu Kirisi pikɛi yɛ pɛ.̃

2
Lɛlɛɛ n wɑinɛ Upíimɑ ukɛ́ kɛlenɛ ń kɑm

1 Pimɑ́rɛcɔ, in tɛ Urɔ́píimɑ Yeesu Kirisi mɛkɑmɛ nɛ mɛrɔ́cɑ́pinɛ ukɛyu-i nkɔ́, 2 ɑ́ni
kɑpɛ tíyɛsɛ pikɛ́ nɔ́nnɛf́ɑsimɛ́ cɔ́kɔi, ɑ́ni kɑpɛ kɔ tíyɛ pikɛ́ iwɑmɛ nɔ́ wɑisɛ rɛ Upíimɑ
kɛpɛɛmɛyɑɑ yɛ tuimɛ. In n lɑ, unyinɛ yɛ nɔ́ tɑ́rɛi rɛ kɛyɑ́ɑ yɛ tu nɛɛ́ uu Nléécɑɑsimɛ́
picélɑɑ kɛḿɛɛmɑɑ rɛ kɛyɑ́ɑ yɛ tu. In kɔ n lɑ, pi yɛ nɔ́mɑ́lɛ rɛ tɔ tirɔ́tɛlɛ́ rinyinɛ-i wɔ́i rɛ
kɛyɑ́ɑ yɛ tu. 3Ḿpɑ́ lin íye n we, ɑ́ni kɑpɛ unyinɛ kɛpolɛ hɛ ukɛ́ nɔ́ kírɑɑsɛ. Kɛyɑ́ɑ kɛ̃ kɛkɛ́
kɛlenɛ n tu, pisoi yɛ́Uléécɑɑ ŋmɛriyɛmɛyɑ̃́. UyɛɛUléécɑɑ nɛ n kɛŋ́ɛnɛ unmpɔlɛcee tíkilɛ̃

uu léeri ɑpi u yɛnu. 4Uyɛɛ ulɑ́ɑrɔ yɛɛ umɛcirɛ rińtɑɑ́sɛ uu Uléécɑɑ likɔ́ nnɛí́ fómni, uu lɛ̃
nnɛí́ kɛpisoi ɑpi yɛ rinwúlɑ ɑpi yɑ́ɑ́si n tɑkúlɛ.̃ Ticuruuu yɛ́Uléécɑɑ kɛyɔ-i lompɔuú tonɛ
yɑrɛ uyɛɛ Uléécɑɑ. 5Áni léisɛ rɛ nɛ liifɑɑci nɔ́ wɑilɛnlɛ kumúŋɛ́ kpɛ-i kɑm nɔ́kɛnɛḿɛɛ ń
wee? 6Nɔ nkpéni nyulɛ rɛ linyinɛ yɛ ncée u tɑ́pɑɑlɛnlɛ likɛ́ hɑ nɛ kumúŋɛ́ kpɛ-i kuu yɛ́
umɛcirɛń lesɛukɛ́nyísɛńsɔnɛn tu. 7Mɛwɑi kópɛnnɑŋɛ yɛmpikɛi korilɛ riŋmɑhɑ kɛḿɛɛ.
Mɛwɑi mɛ̃mɛkɛ́ kɛlenɛ n wɑ, li pisɛ rɛ uyɛɛ ńnɑŋɛmmɛ̃mmúílɛ̃ukɛ́ tɔsí. 8UyɛɛUléécɑɑ
nɛ n kɛŋ́ɛnɛ yɛ́ rikpɑ́fúmɛ. Amɑ́ Upíimɑ Yeesu yɛ́ nɛ unnɔɔ u rifuu uu kópu, uu kɔ nɛ
unnɑŋɛ kuú nɛ n wemɛ u nɑm. 9Usoi kópɛ yɛ́ kɑm nɛ Setɑni nnɑŋɛ, uu mɛwɑisɑŋɑ nɛ
linyísɛ-nyísɛ nɔɔmɛ ncɔpuri wɑpisi uú nɛ pisoi kirɑɑsɛntɛ. 10U yɛ́ mɛwɑi kópɛ ncɔpuri
nɛ kɛisi ukɛ́ nɛ pɛpɛɛmpɔlu kirɑɑsɛntɛ, kɑ́pi n ŋmurɛi pikɛ́ nsímɛśei mɛɛ yɛ́ piriyu n lɔ n
yɔsí pikɛ́ kɔ n ń lɑ nnyɑ. 11 Lɛ̃nnyɑ kɛ Uléécɑɑ uu ńnɑŋɛmmɛmɛɛ yɛ́ pi m pɔisɛ pɑmɛnɛ
rɛ pikɛ́ nɛ nnɔ́ɔmɛ kɛfɑ tɛnɛ. 12 Kɑi nní lɛ,̃ pɛ̃ nnɛí́ pɛɛ ɑ́pi nɛ ɑsei kɛfɑ n tɛnɛ, ɑmɑ́ ɑpi
pɛɛ́ nɛmɛwɑi kópɛ kutu cɔ, ɑ́pi yɛ́ Uléécɑɑ kɛtɑhɑi-i le.

Uléécɑɑ yɛɛ nɔ́ wɛɛ́ rɛ ɑni tɑsi
13 Pimɑ́rɛcɔ, li pisɛ rɛ tɔkɛ́ yɛ mɛsɛŕɛ nɔ́ pɛ̃ kɛ Uléécɑɑ uu ń lɑ nnyɑ Uléécɑɑ yɑ́ɑ́si rɛ

nɛ upikɛi. Nɔ̃́ kɛ Uléécɑɑ uu hɑ́i kɛḱorɑɑnɛ-mɛ sée rɛ ukɛ́ nɔ́rinɛýu lɔ rɛ Nfɑ́ɑsɔnɛ yɛ
nɔ́inɛśoi rikpɑ̃́iisɛ ɑni kɔ nsímɛśei nɛ kɛfɑ tɛnɛ nnyɑ. 14 Nsímɛ́ Kɛcirɛ kɑri nɔ́ n símisi
kɛ Uléécɑɑ uú nɛ ritiki uú nɛ nɔ́ séi rɛ ɑni Urɔ́píimɑ Yeesu Kirisi mɛyɔɔpi kɛḿɛɛ tonɛ.
15 Lɛ̃nnyɑ pimɑ́rɛcɔ, ɑni tɑsi ńsɔnɛ ɑni icélɑɑ iyɛ̃ kɑrí nɛ nnɔ́ɔ nɛɛ́ ɑ́tɛlɛ́ kɛḿɛɛ nɔ́ n céési
múlú.

16Asei kɛcɑ́ɑ́, Urɔ́sɑ́ɑUléécɑɑ yɛ rɔ́ lɑlɛ, uú nɛ kɛfɑ rɔ́ fénnɛ uumɛsɛŕɛ rɔ́ n ŋmɔ́ɔ́púsɛlɛ̃
tɔn kɔ lɛ̃ kuu n yekei rɛ u yɛ́ rɔ́ wɑ mɛ̃.́ U nɛ Urɔ́píimɑ Yeesu Kirisi ricuruu 17 pɛɛ yɛ́
nɔ́ɑnɛḱíŋ niŋukusɛ ɑpi tíyɛsɛ ɑni itisi mɛyɑ̃́mmɑ́, ɑpi kɔ ńnɑŋɛ nɔ́ hɛ nɔkɛ́ nɛmɛwɑi nɛ
nsímɛ́ kɛḿɛɛ n nyɑḿ.

3
Ani Pɔɔli kɛcɑ́ɑ́ we

1 Pimɑ́rɛcɔ, tɔ nɛ mɛtɔ́rɔɔ nɔ́ ténilɛ rɛ ɑni nɛ Uléécɑɑ rɔ́ we rɛ unsímɛ́ nkɛ́ mɛkɛɛkɛɛ
riyɛḱɑɑ nn kɔ ríyu yɛnu yɑrɛ lɛ̃ kɑi nɔ́kɛnɛḿɛɛ n wɑmɛcɔ. 2Ani kɔ nɛ Uléécɑɑ rɔ́ we rɛ
ukɛ́ piwɑikópɛkɔɔ́ nɛ pisoi kópɛ ɑnipɛ-i rɔ́ lesɛ. Likumúŋɛ́ rɛ ɑ́i pisoi nnɛí́ pɛɛ yɛ ŋmurɛi
rɛ pikɛ́ nɛ Uléécɑɑ kɛfɑ tɛnɛ.

3Amɑ́Uléécɑɑ yɛ nyɑmlɛ. U yɛ́ ńnɑŋɛ nɔ́ hɛ uú nɛ likópɛ nɔ́ tɔ́lu. 4Tɔ kɔ nɛ kɛfɑ tɛnɛlɛ
nɛ Uléécɑɑ nnɑŋɛ, tɔn tɑ́lɛ̃ tɛ nɔ lɛ̃ kɑri nɔ́ m pisɛ wɑilɛ nɔn kɔ lipiwɑi nɔŋ́lɛ.̃ 5Upíimɑ
ukɛ́ tíyɛsɛ ɑni nɔ́sinɛf́ɑ-i Uléécɑɑ nlɑ nɛ isuúlu kɛ Kirisi uu yɛ n hɛmmɑ́.

Li pisɛ rɛḿpɑ́ úye ukɛ́ yɛ kɛisi
6 Pimɑ́rɛcɔ, tɔ nɔ́ pisɛ nɛ Urɔ́píimɑ Yeesu Kirisi rinyiri rɛ ɑni nɛ pimɑ́rɛcɔ pɛ̃ nnɛí́ pɛɛ

sikɑ̃́ m mɑ́ ɑ́pi kɔ isé kɑri nɔ́ m pɑ tikilɛ̃ kɛtɑɑ wɑ. 7Nɔ̃́ ticuruu yɛ nyulɛ ńsɔnɛ lɛ̃ kɑi m
pisɛ nɔkɛ́ wɑ nɔkɛ́ nɛ ntɔ́sẽ́ ncɔ n sɔ́nɛ. Kɑrí pɛɛ nɔ́kɛnɛḿɛɛ́ ń we, ɑ́ri pɛɛ pikɑ́nkɔ́. 8Ári
riyɑ́ unyinɛ ukɛ́ fɑɑlɑɑ rɔ́ kpínii, ɑmɑ́ rɔ́ kɛisilɛ ɑri mpɔɔnɛ kom. Kɛtúŋɛ́ nɛ kɛsinɛ kɑri
kɛisi nɔ́ úkɑ úu kɑpɛ nɛ rɔ́ n topori nnyɑ. 9Ái rɛ ɑ́ri pɛɛ ncée mɑ́ tɔkɛ́mɛlɛ̃́ nɔ́ pisɛ. Amɑ́
tɔ lɛ̃wɑilɛ tɔn lɑ rɛ ɑni mɛrɔ́finɛ ritiki. 10Kumúŋɛ́ kpɛ-i kɑrí pɛɛ nɔ́kɛnɛḿɛɛ ń we, tɔ pɛɛ
nɔ́ céesi rɛ: Úye unsɑ́ pikɛi n lɑ, ɑ́i pisɛ rɛ liute ukɛ́ li.

11Ái líkɑ nnyɑ kɑri nní lɛ̃ símisi, tɔ kõ tɛ pikɑ́nkɔ́ yɛ nɔ́kɛnɛḿɛɛwelɛ ɑ́pi líkɑwɑi, ɑmɑ́
picɔ nsímɛ-́i kɑpi lééri. 12Tɔ pisoi pɛ̃mpuri nɛUpíimɑYeesu Kirisi rinyiri ŋmɔ́ɔ́púsɛlɛnlɛ
rɛ pikɛ́ yɛ nɛ piripɔɔ kɛisi ɑpi pipikɛi likɔ́ le.

13 Amɑ́ nɔ́ ɑ́ni kɑpɛ pɔɔnɛ nɛ lisɔnɛ piwɑi. 14 In tɛ unyinɛ yɛ isé nnyí kɑri nní rítɛlɛ́
ntí-i nɔ́ ḿ pɑ yɛ,̀ ɑni liute ceri, úkɑ úu kɑpɛ nɛ u rikɔ, likɛ́ isɛi u wɑ nnyɑ. 15Ḿpɑ́ nɛ lɛ,̃
ɑ́ni kɑpɛ u kpísi yɑrɛ nɔ́unɛĺɑ́ɑrɔ, ɑmɑ́ ɑni yɛ u céési yɑrɛ lɛ̃ kɑi m pisɛ rɛ pikɛ́ umɑ́rɛcɔ
céési.

Tinɔ́ɔ sɔnɛ pitikisɛ nɛ iyɑ́hɑɑ

16 Upíimɑ yɛɛ yɛ nkíŋniŋɛ n hɛ ukɛ́ uricuruu nkíŋniŋɛ nɔ́ hɛ ḿpɑ́ píyei nɛ ḿpɑ́ yo-i.

Ukɛ́ kɔ nɔ́nnɛńɛí́ kɛḿɛɛ n we.
17 Nɛ̃́ Pɔɔli kunipɛ kpɛɛ iyɑ́hɑɑ nnyí wɔ́i. Nní kɑm yɛ ɑnɛt́ɛlɛ́ nnɛí́ rinípɛtɛi rinyiki.

Kunɛńípɛ iwɔi yɛ nnyí.
18Upíimɑ Yeesu Kirisi ukɛ́ nɔ́nnɛńɛí́ ípɛɛlɛɛ́ nyísɛ.

Títɛlɛ́ foí kɛ Pɔɔli uu Timotee n wɔ́i
Lɛlɛɛ rítɛlɛ́ ntí kɛḿɛɛ ń we

Pɔɔli yɛ ɑ́tɛlɛ́ ɑtɛ́ Timotee wɔilɛ. Timotee yɛ pɛɛ usuifinɔsi unyinɛ yɛɛ m pɑnsɛ Kirisi
ukɔ́ kɛpipi lɛ. Usɑ́ɑ pɔ̃́ nɛ pɛɛ ukirɛki lɛ. Timotee uu pɑnsɛ utumɛ Pɔɔli ukɛicɔ píimɑ
unyinɛ. Uyɛɛ pɛɛ Uléécɑɑ icɑ́pinɛ yɛɛ Efɛɛsi-pɔ ń we kɛcɑ́ɑ́ pɑílɛ.̃ Lɛ̃ nnyɑ kɛ Pɔɔli uu
rítɛlɛ́ u wɔi rɛ ukɛ́ nfɑtɛnɛ ikɛmɛɛ pɑpukusɛ. Icélɑɑ kɛ rítɛlɛ́ foí ntí ɑri Kirisi pikɔ́ nɛ
icɑ́pinɛ piyukɔɔ́ nɛ Timotee ricuruu pɑlɛ̃ (UPM 16:1-3).

Ifɑɑci iyɛ̃mɛkériinɛ yɛmmɛ:́
1. Uléécɑɑ icɑ́pinɛ kɛcɑ́ɑ́ nkɔ́ (1-3): Lɛlɛɛ icélɑɑ kópɛ pikɔ́ kɛḿɛɛ kuwurɛ ń we (1).

Piyómɛyɑ́hɑɑ mɛcɑ́pinɛ nɛ iwelɛ kɛcɑ́ɑ́ icélɑɑ (2). Isoi kɑi m pisɛ rɛ Uléécɑɑ
icɑ́pinɛ piwɛɛ́śɛ pikɛ́ n le (3).

2. Lɛ̃ kɑi Timotee m pisɛ rɛ ukɛ́ uricuruu pikɛi kɛcɑ́ɑ́m pɑílɛ̃ (4-6): Lɛ̃ kɑi m pisɛ rɛ pikɛ́
yɛ lɛlɛɛ Uléécɑɑ icɑ́pinɛ picɔ́kɔi ń lɑ wɑ (4). Lɛ̃ kɑi m pisɛ rɛ pikɛ́ yɛ pisoi ɑnɑi
ɑkɔ́ ɑkɔ́ nyɛɛ Uléécɑɑ icɑ́pinɛ-i we: piwɛɛ́śɛ nɛ pinɔ́si nɛ pikúmɑnnɔsi nɛ icɑ́pinɛ
piwɛɛ́śɛ nɛ pilɑ́si n wɑ (5). Yo kɑi pisɛ rɛ pikɛ́ yɛ icélɑɑ kópɛ wɑ? (6)

Pɔɔli yɛ Timotee rítɛlɛ́wɔ́lu
1-2 Nɛ̃́ Pɔɔli kɛ Urɔ́yulɑlɛ Uléécɑɑ nɛ Kirisi Yeesu kɑrí nɛ n tɑ́lɛ̃ ɑpi ncée n hɛ rɛ kɛ́

Kirisi Yeesu utumɛ, nɛɛ́ rítɛlɛ́ ntí pɔ̃́ Timotee wɔipɔ. Kɑm n tíyɛ ɑɑ Kirisi Yeesu nɛ kɛfɑ
tɛnɛ nnyɑ, pɔ kɛnɛṕipi sei lɛ. Urɔ́sɑ́ɑ Uléécɑɑ nɛ Urɔ́píimɑ Kirisi Yeesu pikɛ́ ípɛɛlɛɛ́ nɛ
nfɑnɑrɛ pɔ́ nyísɛ ɑpi nkíŋniŋɛ pɔ́ hɛ.

Icélɑɑ kópɛ pikɑɑsɛ
3Yɑrɛ kɑḿ pɛɛmɛkɛɛ pɔ́ḿmɑ nɛn nɛMɑsetuwɑɑni tɔ́su, ɑ Efɛɛsi kɛḿɛɛmɛśũ. Pisoi

yɛ kei welɛ pɛɛ icélɑɑ féé picɔ n céési. Li pisɛ rɛ ɑ rinɔ́ɔ pi hɛ rɛ pikɛ́ lɛ̃ tíyɛ. 4A pi símisi rɛ
pikɛ́ siwómɛ́ nɛ pipikulɑ̃ ɑnyiri nyɛɛ ɑ́ɑ kúkɛɛntɛnɛ ń we, ɑn kɔ nɛ íkɛŋɛnɛ kpɑ́rɑ́ sɔ́nɑɑri
nkɔ́ riyɑ́. Lɛ̃ ɑ́i yɛ pikɛi pɛ̃ kɛ Uléécɑɑ uu ń lɑ ukɛ́ wɑ kɛḿɛɛ yóriyɛ. Nfɑtɛnɛ mɛɛ yɛ wɑ
ɑí nɛ kɛýu sĩ. 5 Isé nnyí kɑm nní nɔ́ ḿ pɑ yɛ lɑ rɛ nɔkɛ́ ńlɑ mmɛ mɛɛ kɛmúŋɛ́ sɔnɛ-i nɛ
kɛfɑ kɛsɛ-i nɛ nfɑtɛnɛ yíkíyiki kɛḿɛɛ n lééri mmɑ́. 6Picɔ yɛ ncée kɛcirɛmmɛ̃pitíki tíyɛlɛ
ɑpi pɔlu ɑpi iníri kɛŋɛnɛ-i loni. 7 Pi lɑlɛ pikɛ́ Moisi isé kɛḿɛɛ picélɑɑ. Amɑ́ ɑ́pi kɔ pɛɛ
pimɛnɔɔyu cirɛ kómɛi. Ápi kɔ pɛɛ lɛ̃ nɛ lɛ̃ nsímɛ́ kɑpi nní nɛ itisi n símɑɑnkɛɛ kómɛi.

8 Tɔ nyulɛ rɛ isé yɛ nyɑmlɛ, tɔn nɛ i n kɛisi yɑrɛ lɛ̃ kɑi m pisɛ. 9 Tɔkɛ́ léisɛ rɛ ɑ́i pɛpɛɛ
lisɔnɛ n wɑi nnyɑ kɑpi isé kɑrii. Amɑ́ piwɑikópɛkɔɔ́ nɛ pɛpɛɛ ɑ́pi yɛ rinkpɛ́ nɛ pɛpɛɛ nɛ
Uléécɑɑ n kɛŋ́ɛnɛ nɛ pɛpɛɛ ɑ́pi yɛ Uléécɑɑ nɛ lɛlɛɛ n kpɑ̃́iilɛ̃ n wɑisɛ, nɛ pɛpɛɛ pisɑ́ɑ nɛɛ́
píni n kóni nɛ pisoikṍ 10 nɛ pɛpɛɛmɛẃoo mɛẃoo n wɑi nɛ pitisi pɛɛ yɛ pipitisicɔ n kɑ́ipi
nɛ pɛpɛɛ pilɑ́si n yɑ́i nɛ pinɔ́ɔmɛ nɛ pɛpɛɛ yɛ mɛẃoo mɛẃoo n wéeri nɛɛ́ pɛpɛɛ mɛwɑi
n wɑi kɛ icélɑɑ kɛcirɛ ií nɛ rɔ́ n yúlu. Pɛ̃ nnɛí́ nnyɑ kɛ isé ií we. 11 Nsímɛ́ Kɛcirɛ kɑpi
nɛ́ rimmúísɛ kɛḿɛɛ kɛ icélɑɑ iyɛ̃ ií we. Uléécɑɑ, mɛyɔ́ɔpi ute yɛɛ yɛ usoi rinkpɑ́ Nsímɛ́
Kɛcirɛ yɛmu.

Pɔɔli yɛ Uléécɑɑ pɔɔnɛsɛ
12Nɛ Urɔ́píimɑ Kirisi Yeesu yɛɛ ńnɑŋɛ nɛ́ n hɛ kɛ́ nɛ pinɛḱɛi wɑ pɔɔnɛsɛ. Nɛ u pɔɔnɛsɛ

kuú nɛ nɛ́ ń yɛ̃́ tɛ nɛ ɑsei ute lɛ uu nɛ́ wɛɛ́ rɛ kɛ́ u kɛisi. 13 Nɛ pɛɛ mɛkɛɛ unkópɛ
símɑɑnkɛɛlɛ, ɑm u wéékusɛ ɑm íwɛ u wɑi, ɑm kɔ u lɑ́misi. Amɑ́ uu íwɛ nɛ́ téni kɑ́m
pɛɛ nfɑtɛnɛmmɑ́, ɑ́m kɔ pɛɛ lɛ̃ kɑm n wɑi nyu nnyɑ. 14Urɔ́píimɑ yɛmɛyɑ́nsei uipɛɛlɛɛ́
nɛ́ nyísɛlɛ. Nfɑtɛnɛ nɛ ńlɑ kɑm Kirisi Yeesu kupɛńɛcɔ kɛḿɛɛ n yɛ̃́ kuú nɛ ritiki. 15Nsímɛ́
mmú yɛ nsímɛ́ kɛcirɛ lɛ, n kɔ nɛmɛnyínɛ welɛ rɛḿpɑ́ úye ukɛ́ n yɔsí. Mmɛmɛɛ rɛ Kirisi
Yeesu yɛ kɛtẽ kɛcɑ́ɑ́ kɑlɛ ukɛ́ pikópɛkɔɔ́ yóriyɛ, nɛɛ́ kɔ pɛɛ pikópɛkɔɔ́ pɛ̃ ufoí. 16 Amɑ́ lɛ̃
nnyɑ kɛUléécɑɑ uu íwɛ nɛ́ tẽ́ uu tíyɛsɛYeesu Kirisi uu nɛ̃́ ukópɛkɔɔ́wɛɛ́śɛ ɑkópɛ sɑ́rɛi likɛ́

nɛ pɛpɛɛ yɛ́ mɑsí kɛfɑ nɛ u n tɛnɛ pikɛ́ nfɑ́ɑ tɛnɛcirɛ́ n yɛ̃́ nyísɛ. 17Ḿpɑ́ úye ukɛ́ Uyɔ́ɔpi
tɛnɛcirɛ́ nɛ ukpɔcirɛ́ uyɛɛ úu kúyɛnɛ ń we, Uléécɑɑ cirɛníŋɛ ríyu wɑisɛ, umɛyɔɔpi mɛkɛ́
n tɑɑ́lɛ̃ḿpɑ́ píyei! Amí.

18 Kɛnɛṕipi Timotee, lɛ̃ kɑm ń lɑ kɛ́ pɔ́ céési yɛ nní: A lɛ̃ kɛ ɑntepuyɛ ɑpi kɛpɔ́cɑ́ɑ́ n
símisi léisɛ ɑɑ li múlú ńsɔnɛ ɑɑ́ nɛ ɑtɔpi kɛcirɛ tɔpu. 19 A nfɑtɛnɛ nɛ kɛmúŋɛ́ sɔnɛ m
múílɛ.̃ Picɔ ɑ́pi kɛmúŋɛ́ sɔnɛ kɛ̃ timúlú, ɑpi pɛɛ nfɑtɛnɛ fómni cɑ́kɑ́-cɑ́kɑ́. 20 Pisoi pɛ̃
mpuri kunɑi kɛḿɛɛ Imenee nɛ Alɛkisɑntiri yɛ welɛ. Setɑni kɑm pi risɑsɛ rɛ pikɛ́ céri rɛ
ɑ́pi yɛ Uléécɑɑ lɑ́misi.

2
Piwelɛ nsímɛ́

1Mmɛ̃ kɑm nkpéni mɛfoí pisoi m pisɛ mɛɛ rɛ pikɛ́ yɛ pisoi nnɛí́ kɛcɑ́ɑ́ kɛyómɛ yɑ́ɑ́si
ɑpí nɛ Uléécɑɑ pi téni, ɑpi kɔ Uléécɑɑ pɑkɑrɛ piiwelɛ kɛḿɛɛ. 2 Ani yɛ piyɔ́ɔpi nɛ kuyu
piwɛɛ́śɛ nnɛí́ kɛcɑ́ɑ́ we likɛ́ rɔ́ n lɑ́ɑ́rú tɔkɛ́ kɔ nɛ nkíŋniŋɛ m mɑ́, ɑrí nɛ Uléécɑɑ kutu n
cɔlɛ̃ ńsɔnɛ, tɔn lɛlɛɛ ń nyɑḿ wɑi. 3 Lɛlɛɛ Urɔ́yulɑlɛ Uléécɑɑ ripɔ́ɔ ń we lin kɔ u nyɑḿ yɛ
lɛ.̃ 4U lɑlɛ ukɛ́ pisoi nnɛí́ yóriyɛ pikɛ́ fe pikɛ́ ɑsei ceri. 5Uléécɑɑ yɛ usɛ lɛ. Uyɛɛ Uléécɑɑ
nɛ sisoipipi kɛcɔpɛ nsímɛ́ n nyɔ́ɔnsɛ yɛ kɔ usɛ lɛ, uyɛɛ Kirisi Yeesu. 6U unfɑɑ kpísilɛ uú
nɛ hɛɛ́ĺɛ rɛ likɛ́ sisoipipi ɑkópɛ ilɑsi kɛḿɛɛ lesɛ. Kumúŋɛ́ kpɛ-i kɑí nɛ rinsɑ́ kuu lɛ̃wɑ uú
nɛ nyísɛ rɛ Uléécɑɑ yɛ lɑlɛ likɛ́ pisoi nnɛí́ yóriyɛ. 7 Lɛ̃ nnyɑ kɛ Uléécɑɑ uu iyóó nɛ itumɛ
nɛ́ tĩ ́ tɛ kɛ́mpuri sɑnɛ pikɔ́ nfɑtɛnɛ nkɔ́ nɛ ɑsei nsímɛ́ céési. Ám kirɑɑsɛ, ɑsei kɑm símisi.

8Nɛ lɑlɛ pisoi pikɛ́ yɛḿpɑ́ yei we, pikɛ́ yɛ ɑnípɛ risíkɑ ɑpi welu nɛ nfɑkpɑ̃́ii, kuwɔ́i nɛ
pitele ɑ́pi kɑpɛ pisifɑ-i n we.

9 Nɛ kɔ lɑlɛ rɛ pinɔ́si pikɛ́ yɛ lɑpisi nɛ kumúŋɛ́ likɛ́ n nyɑḿ, ɑ́pi kɑpɛ yɛ ipɑhɑɑ
cerémpɔɔnɛ pɑɑsi. Ápi kɑpɛ yɛ wurɑ ikólɛ́ nɛ itéeweé nɛ ilũ nɛí́kɔɔ́ lɛḱɑɑnkɛɛ. 10 Amɑ́
pikɛ́ yɛ mɛwɑi sɔnɛ lɛkɑɑnkɛɛ yɑrɛ kɑi m pisɛ rɛ pinɔ́si pɛɛ Uléécɑɑ n wuru pikɛ́ n we.
11 Li pisɛ rɛ pinɔ́si pikɛ́ yɛ icélɑɑ yɔsí risɛɛ́́ kɛḿɛɛ, ɑpi pimɛcirɛ n kpɛĺɛ.̃ 12Ám unɔ́si ncée
hɛ rɛ ukɛ́ yɛ céési nɛɛ́ ukɛ́ ulɑ kɛcɑ́ɑ́ n tũ. Li pisɛ rɛ unɔ́si ukɛ́ yɛ n sɛɛ́ĺɛ.̃ 13Ái líkɑ nnyɑ,
Atɑm kɛ Uléécɑɑ uu mɛfoí wɑ uu limɛmɑ́ɑ́ Ɛfɑ wɑi. 14 Ái kɔ Atɑm yɛɛ tíyɛ kuníri ɑku u
kirɑɑsɛ, ɑmɑ́ unɔ́si yɛɛ riyɑ́ ɑku u kirɑɑsɛ uu Uléécɑɑ isé hɑ́ikusɛ. 15 Ḿpɑ́ nɛ lɛ,̃ unɔ́si
un nɛ kɛfɑ Uléécɑɑ n tɛnɛ un pisoicɔ nlɑ m mɑ́, uisoi in n kpɑ̃́iilɛ,̃ un ḿpɑ́ yo n wɑi nɛ
kɛmúŋɛ,́ Uléécɑɑ yɛ́ u yoriyɛ uu siwɑ̃́ mɑru.

3
Uléécɑɑ icɑ́pinɛ piwɛɛ́śɛ

1 Asei kɑm nní nɔ́ símisi: Úye un n lɑ rɛ ukɛ́ Uléécɑɑ icɑ́pinɛ kɛcɑ́ɑ́ m pɑílɛ,̃ liute yɛ
pikɛi kɛcirɛ wɛɛ́lɛ. 2 Li pisɛ rɛ ɑ́pi kɑpɛ ncɑɑi ńkɑ uyɛɛ Uléécɑɑ icɑ́pinɛ kɛcɑ́ɑ́ ḿ pɑílɛ̃
kɛḿɛɛ yɛ̃.́ Ukɛ́ unɔ́si usɛ ulɑ, ukɛ́ yɛ ḿpɑ́ yo n wɑi nɛ kɛmúŋɛ,́ ukɛ́ nfɑsimɛ́ sɔnɛ m mɑ́,
ukɛ́ pisoicɔ kupɛńɛcɔ n lɑ, ukɛ́ pisɑ́nɛ piyɔ́ɔ́ n nyu, ukɛ́ yɛ fe uu Nléécɑɑsimɛ́ céési, 3 úu
kɑpɛ útɑnirɛ́ nɛɛ́ utelewɛĺɑɑ, ɑmɑ́ ukɛ́mɛńyɛ n niŋú un kɔ isoi sɔnɛmɑ́, piwóówɛĺɑɑ ɑ́pi
kɑpɛ kɔ ukɛmúŋɛ́ nnɛí́ n yɔ́ɔlɛ.̃ 4 Li kɔ pisɛ rɛ ukɛ́ ukɛyɔ pimúlɛ́ fe ńsɔnɛ, ukɛ́ tíyɛsɛ usiwɑ̃
sikɛ́ yɛ pɑkɑrɛ ńsɔnɛ ɑsi yɛ kɔ wɑisɛ. 5 Likumúŋɛ́ rɛ usoi unsɑ́ ukɛyɔ pimúlɛ́ n nyu, íye
kɛ uyɛ̃ uu yɛ́ fe uú nɛ Uléécɑɑ icɑ́pinɛ kɛcɑ́ɑ́ pɑí? 6Ái kɔ pisɛ rɛ ukɛ́ Kirisi ukɔ́ fɑlɛ. Insɑ́
lɛ,̃ u yɛ́ fui nɛ rikɔ́kɔri Setɑni uu u lóisɛ. 7 Li kɔ pisɛ rɛ kɛtɑhɑi pikɔ́ pikɛ́ Uléécɑɑ icɑ́pinɛ
uwɛɛ́śɛ isoi sɔnɛ yɛ̃ ɑpi u nwɑisɛlɛ.̃ Ái kɑpɛwɑ rɛ pi uisoi lómiisɛ, uu pɛɛ ntɔ́rɔɔsei Setɑni
ripinɛ-i lóipɔ.

Pɛ̃ kɑpi n lésɛ rɛ pikɛ́ yɛ pisoi lɛ̃́
8 Lɛ̃ cirɛ, li pisɛ rɛ pɛpɛɛ yɛ n lɛ̃́ pikɛ́ pisoi kɑpi yɛm pɑkɑrɛ, pin kɔ ɑsei tikilɛ.̃ Ápi kɑpɛ

pítɑnirɛ́ nɛɛ́ pɛpɛɛmɛkópɛ kɛwóó n wɛɛ́śi. 9 Li pisɛ rɛ pikɛ́ ɑsei nyɛ̃ kɛ Uléécɑɑ uu upikɔ́
n céreisɛ m múílɛ̃ ńsɔnɛ nɛ kɛfɑ kɛsɛ. 10 Li pisɛ rɛ pikɛ́ yɛ pi peẽ pikɛ́ yɛ̃.́ Mɛpeẽ-mɑɑ́,

pinsɑ́ ńkɑ n yɛ̃ pi yɛ́ fe ɑpi pilɛ̃́ pikɛi pi pɑ. 11 Li kɔ pisɛ rɛ pinɔ́si ricuruu pikɛ́ isoi iyɛɛ yɛ́
n tíyɛ ɑpi pi n wɑisɛlɛ̃mmɑ́. Ápi kɑpɛ pɛpɛɛ nɛ isímɛ́ n kɔɔnii. Li pisɛ rɛ pikɛ́ḿpɑ́ yo n
wɑi nɛ kɛmúŋɛ,́ pikɛ́ kɔ kɛcirɛ n we ḿpɑ́ yo-i. 12 Li pisɛ rɛ uyɛɛ yɛ n lɛ̃́ ukɛ́ unɔ́si usɛ ulɑ,
ukɛ́ kɔ ukɛyɔ nɛ usiwɑ̃ pimúlɛ́ fe ńsɔnɛ. 13 Píye pin kɔ pilɛ̃́ pikɛi ńsɔnɛ n kɛisi, pi yɛ pisoi
kɛcɔpɛ ríyu yɛnlɛ, pi yɛ́ kɔ fe ɑpi nfɑtɛnɛmɛɛ tɔ́ nɛ Kirisi Yeesu m pɛńɛsɛlɛ̃ nsímɛ́ símisi
ɑpi rikíŋ pepu.

Mɛnyuwɛ kɛ nfɑtɛnɛ nn yɛ rɔ́ n hɛ
14 Nɛ rítɛlɛ́ ntí pɔ́ wɔ́ipɔlɛ nɛn kɔ músu rɛ kɛ́ nfɑ́ɑni hɑpɔ kɛ́ pɔ́ yɛ̃.́ 15Ḿpɑ́ nɛn kɔ n

nɑ́ŋɑi kɛ́ kɛlenɛ hɑpɔ, títɛlɛ́ ntí tɛɛ yɛ́ tíyɛsɛ ɑɑ céru lɛ̃ kɑi m pisɛ rɛ pɔkɛ́ Uléécɑɑ kɛyɔ-i
n sɔ́nɛ. Uléécɑɑ, nfɑ́ɑ ute icɑ́pinɛ yɛɛ ɑsei ilérí nɛ ɑkɛtɑɑ. 16 Asei kɛcɑ́ɑ́, úkɑ úu kúkɛŋɛ
n we. Mmɛmɛɛm pékɑɑlɛ̃ kɛ Uléécɑɑ uu rɔ́ n nyísɛ yɛmmɑ́ɑmɑɑ nɛ ncírɛníŋɛ lɛ. Lɛlɛɛ
Kirisi.
U rɔ́ rikpɑ́fúmɛlɛ yɑrɛ kɛsoipipi, Nfɑ́ɑsɔnɛ nn tɔ u nyísɛ rɛ
u ɑsei ute lɛ.
Piléécɑɑtumɛ ɑpi u yɛnu uu isoipuri mpehẽ mpehẽ kɛḿɛɛ Nsímɛ́ Kɛcirɛ símisi,
pisoi ɑpi kɛtẽ kɛcɑ́ɑ́ḿpɑ́ yei nɛ kɛfɑ n tɛnɛ,
Uléécɑɑ uu umɛyɔɔpi kɛḿɛɛ u tɑɑ́sɛpɔ.

4
Pɛpɛɛ inɔ́ɔmɛcélɑɑ n céési

1UléécɑɑNfɑɑyɛ símisilɛ cɑ́kɑ́-cɑ́kɑ́ rɛ ɑmúŋɛ́ tɔrɔɔkɛḿɛɛ, pisoi picɔyɛ́nfɑtɛnɛ kɛpirɛ
ritɔ ɑpi ɑníri nnɔɔmɛ nɛ ɑicélɑɑ tiki. 2Pi yɛ́ tíyɛ kɛcɑ́ɑ́ kɛcɑ́ɑ́mɛwɑi pikɔ́ nɛ pinɔ́ɔmɛ ɑpi
icée kópɛ pi tikisɛ. Pisimúŋɛ́ ɑ́si pikɛi wɑi icélɑɑ kópɛ nnyɑ, yɑrɛ nweni kɑpi ŋmɑ́si nn
wɔ́ŋɔɔ ɑpí nɛ nwɔ́i pi wɑi. 3Pisoi pɛɛ céési rɛ ɑ́i nyɑḿ tɛ sisoipipi sikɛ́ sɔ́ɔnnɛ, ɑ́i kɔ nyɑḿ
tɛ sikɛ́ lilukɛ-lukɛ nnɛí́ n le. Amɑ́ Uléécɑɑ yɛ ilukɛ iyɛ̃ nnɛí́ wɑ rɛ pɛpɛɛ Kirisi nɛ kɛfɑ n
tɛnɛlɛ̃ pin ɑsei nyu pikɛ́ yɛ u pɔɔnɛsɛ ɑpi pɛɛ i le. 4 Lɛ̃ nnɛí́ kɛ Uléécɑɑ uu n wɑpisi yɛ
nyɑmlɛ. Líkɑ ɑ́i kufóm we, ɑmɑ́ tɔkɛ́ yɛ Uléécɑɑ pɔɔnɛsɛ ɑri kɛlenɛ li le. 5 Likumúŋɛ́ rɛ
Uléécɑɑ Nsímɛ́ nɛ iwelɛ yɛ tíyɛsɛlɛ ɑi Uléécɑɑ inipɛɛ-i n nyɑḿ.

Yeesu ukɛikɔ́ kɛcirɛ
6Pɔn icélɑɑ nnyí pimɑ́rɛcɔ rintɔ́sɛ, pɔ pɛɛwɑ Kirisi Yeesu ukɛikɔ́ kɛcirɛ. Pɔ́ nyísɛ rɛ pɔ

ripɔ́cúruu tíyɛsɛlɛ nfɑtɛnɛ nsímɛ́ nn pɔ́ loni pɔn nsímɛ́ sɔnɛ mmɛ̃ kɑpi pɔ́ n céesi tikilɛ.̃
7 Amɑ́ ɑ mɛkpurɛ isímɛ́ kɛ síniyɑhɑ ɑsi yɛ n símisi yɑrɛ siwómɛ́ kɛpirɛ ritɔ. A riŋmɔ́ɔ́pú
ɑɑ yɛ Uléécɑɑ likɔ́ wɑisɛ. 8 Usoi un uipiŋɛ nɛ linyinɛ m mɑinsɛ, nkɑ́ripi kɑi kulɑ́ɑ mɑ́.
Amɑ́ usoi un tinŋmɔ́ɔ́pú uu Uléécɑɑ likɔ́ wɑisɛ, ḿpɑ́ yo kɛḿɛɛ kɑi yɛ yoriyɛ. Li yɛ nɛni
mɛweemmɛ-́i nfɑ́ɑ rɔ́ hɛlɛ nɛmɑsí kɛpirɛ-pɔ. 9Nsímɛ́mmɛ̃ yɛ ɑsei kɛcirɛ lɛ kɑi m pisɛ rɛ
ḿpɑ́ úye ukɛ́ ń yɔsí cɑ́kɑ́-cɑ́kɑ́. 10 Kɑrí nɛ Uléécɑɑ yɛɛ nfɑ́ɑ m mɑ́ n tɑ́lɛ̃ nnyɑ kɑri kɛisi
tɔn nɑ́ɑ́si kɛýu ɑ́kɛ we: Uyɛɛ yɛ pisoi nnɛí́ riyu lɔ, ɑí nɛ tɔ́su pɛpɛɛ nɛ kɛfɑ u n tɛnɛlɛ.̃

11A lɛ̃ nnɛí́ pi símisi ɑɑ pi céési rɛ pikɛ́ lɛ̃wɑ. 12Kɑpɛ riyɑ́ unyinɛ ukɛ́ pɔ́ lómiisɛ rɛ pɔ
kɛwɑ̃́ ŋmɑ́nɛpi nnyɑ, ɑmɑ́ ɑ tíyɛsɛ mɛpɔ́wee mɛkɛ́ pɔ́ wɑisɛ uyɛ̃ kɛ Kirisi pikɔ́ ɑpi yɛ ḿ
pɑílɛ̃mpɔ́símɛ́ nɛ ipɔ́soi nɛ ńlɑ kɑɑmmɑ́ nɛmpɔ́fɑtɛnɛ nɛmɛpɔ́kpɛrinkpɛ kucírɛ́ kɛḿɛɛ.
13 Kɛ́ kɛlenɛ ń hɑpɔ, ɑ nɛ Nléécɑɑsimɛ́ pikɛɛ̃ pisoi kɛcɔpɛ nɛ ikɑri pikpɑ́sɛ nɛ mpicélɑɑ
riŋmɔ́ɔ́pú. 14 Kɑpɛ ihɛɛ kɛ Nfɑ́ɑsɔnɛ nn pɔ́ n hɛ lómiisɛ. Li pɔ́ i hɛlɛ kumúŋɛ́ kpɛ-i kɛ
pɛpɛɛ nɛ Uléécɑɑ rinyiri n símisi ɑpi kɛpɔ́cɑ́ɑ́ nsímɛ́ n símisi, Uléécɑɑ icɑ́pinɛ piwɛɛ́śɛ
ɑpi ɑnípɛ kɛpɔ́cɑ́ɑ́ lɑ́ɑ. 15Amɛpɔ́círɛ kpísi ɑɑ pikɛi pɛ̃pɑ ɑɑ́ nɛ ńsɔnɛ pi wɑi ḿpɑ́ úye ukɛ́
kɛpɔ́yu pihɑpɛ yɛ.̃ 16 A ripɔ́cúruu nɛ ipɔ́célɑɑ kɛcɑ́ɑ́ m pɑílɛ.̃ A n ŋmɔ́ɔ́púlɛ̃ pɔn lɛ̃ nnɛí́
múílɛ̃ nɛ ɑsei, pɔn lɛ̃ n wɑ, pɔ pɛɛ ripɔ́cúruu nɛ pɛpɛɛ kutu pɔ́ n cɔ́lɛ̃ yoriyɛlɛ.

5
1 Kɑpɛ yɛ nɛ kɛsɑ́ɑyɑhɑ cɛśi, ɑmɑ́ ɑ yɛ nɛ kɛ n símisi yɑrɛ kɑɑ yɛ nɛ upɔ́sɑ́ɑ n símisi.

Aɑ yɛ pinɑ́ŋɛ-nɑŋɛ pɔ̃́ kpísi yɑrɛ pipɔ́mɑ́rɛcɔ. 2A yɛ síniyɑhɑ nɛ símisi yɑrɛ pipɔ́ni, ɑɑ́ nɛ
pikpérefɑɑ pɔ̃́ símisi yɑrɛ pipɔ́yɛí. Kɑpɛ yɛ úkɑ kɛcɑ́ɑ́ kɛmúŋɛ́ kópɛ kɛnyinɛmmɑ́.

Pikúmɑnnɔsi kɛcɑ́ɑ́ nsímɛ́
3Apikúmɑnnɔsi yíkíyiki kɛcɑ́ɑ́mpɑílɛ̃pɔn pi pɑkɑrɛlɛ.̃ 4Amɑ́ in tɛ ukúmɑnnɔsi úye yɛ

siwɑ̃́ nɛɛ́ siyɑ́sɛmɑ́, li pisɛ rɛ pɛ̃pikɛ́ pisiyɔ-i nyísɛ rɛ pi Uléécɑɑ pɑkɑrɛlɛnlɛ kɛlenɛ. Lɛlɛɛ
rɛ pɛ̃kɑí nɛ tu rɛ pikɛ́ pipikɔ́ kɛcɑ́ɑ́mpɑílɛ̃yɑrɛ kɛ pɛ̃ ɑpí pɛɛ pi n wɑmɛcɔ. Mɛẃeemɛ̃nɛ
yɛ Uléécɑɑ ripɔ́ɔ wɑlɛ. 5Unɔ́si nkó yɛɛ ukúmɑnnɔsi sei, úu kɔ pɛɛ úkɑmɑ́ rɛ ukɛ́ ukɛcɑ́ɑ́
ripɑí yɛɛ nɛ Uléécɑɑ n tɑ́lɛnlɛ, un kɛtúŋɛ́ nɛ kɛsinɛ nɛ Uléécɑɑ téni rɛ ukɛ́ u lɛ̃.́ 6 Amɑ́
ukúmɑnnɔsi uyɛɛmɛẃoo mɛẃoo n wɑi yɛ nkpɔmɑsilɛ, ḿpɑ́ un n fɑfɑi. 7 Lɛ̃ kɑi m pisɛ rɛ
ɑ pi léisɛ ɑ́pi kɑpɛ nɛ ncɑɑi ńkɑ pikɛcɑ́ɑ́ n yɛ̃́ yɛ lɛ.̃ 8Úye unsɑ́ ukumɑrɛ pikɔ́ kɛcɑ́ɑ́ rimpɑí,
ɑí nɛ tɔ́su ukɛyɔ pikɔ́, liute yɛ nfɑtɛnɛ kɛpirɛ ritɔlɛ, uncɑɑi yɛ kɔ pɛɛ uyómɛyɑ́hɑɑcirɛ́nkɔ́
tɔsilɛ.

9Pɔkɛ́ nɛ ukúmɑnnɔsi n kɛɛ́,̃ li pisɛ rɛ ukɛ́ ɑŋmɛ̃ kuwóó nɛ kɛfi n fe. Li pisɛ rɛ likɛ́ n we
rɛ mɛsɛ kuu sɔ́ɔnlɛ.̃ 10 Pikɛ́ kɔ u n nyu rɛ u usiwɑ̃ ńsɔnɛ múílɛnlɛ uu yɛ kɔ pisɑ́nɛ ńsɔnɛ
yɔ́su. Ukɛ́ kɔ Uléécɑɑ pikɔ́ ɑnɑ n hɛɛrɛlɛ,̃ uu pinɑ́rɛi n lɛńɑɑlɛ.̃ Ukɛ́mɛwɑi sɔnɛ ncɔpuri
n wɑilɛ.̃

11 Kɑpɛ ŋmurɛi rɛ pɔkɛ́ pikúmɑnnɔsi pɛɛ nɛ ńnɑŋɛ n tisɛlɛ,̃ pikúmɑnnɔsi kɛḿɛɛ kɛɛ́.̃
Insɑ́ lɛ,̃ pin píyei n kɑ́ipi rɛ pikɛ́ ulɑ féé sɔ́ɔ,̃ pilikɑ́ipi-kɑ́ipi yɛɛ tíyɛsɛlɛ ɑpi Kirisi nkɔ́
kɛpirɛ wɑisɛ, 12 ɑi pɛɛ wɑi rɛ kɑ́pi pirinɔɔ kɑpi mɛfoí n yekei rintíki nnyɑ, pi Kirisi nɛ
riwómɛ mɑ́lɛ. 13 Kɑi nní n wɑ rɛ ɑ́pi likɛi-kɛi mɑ́, pi pɛɛ kɛýu mɑ́lɛ pikɛ́ síyɔ síyɔ n
kɔ́ɔ́núlɛ̃ pin kusímɛ́ yɑ́rikɛɛ, pin picɔ isímɛ́ kɛḿɛɛ tɑ́hɑnkɛɛ, pin mmɛ mɛɛ ńn kusímɛ́
ń we símɑɑnkɛɛ. 14 Lɛ̃ nnyɑ kɑḿ lɑ rɛ pikpérefɑɑ kumɑnnɔsi pikɛ́ pilɑ sɔ́ɔnkɛɛ ɑpi siwɑ̃́
mɑ́rɛi ɑpi pisiyɔ kɛcɑ́ɑ́ m pɑílɛ,̃ pirɔ́lɑ́ɑrɔ ɑ́pi kɑpɛ nɛ kɛsímɛ́ ń yɛ̃́ pikɛ́ rɔ́ n lɑ́mɑɑnkɛɛ
nnyɑ. 15Pikúmɑnnɔsi picɔ yɛncée pitíki riyɑ́lɛ ɑpi Setɑni tiki. 16Amɑ́ unɔ́si Kirisi ukɔ́ úye
un ukɛyɔ-i pikúmɑnnɔsi m mɑ́, ukɛ́ pikɛcɑ́ɑ́ m pɑílɛ.̃ Úu kɑpɛ tíyɛ pikɛ́ Uléécɑɑ icɑ́pinɛ
pikɔ́ ncɔni, Uléécɑɑ icɑ́pinɛ pikɔ́ pikɛ́ nɛ n fe pikɛ́ pikúmɑnnɔsi pɛɛ pimɛcirɛ ń we kɛcɑ́ɑ́
riḿpɑí nnyɑ.

Pɔɔli yɛ icélɑɑ ncɔpuri Timotee pɑlɛ̃
17Uléécɑɑ icɑ́pinɛ piwɛɛ́śɛ pɛɛ ńsɔnɛ pipikɛi n wɑi yɛ nɛ sɑ́ rɛ pikɛ́ nɛ ńsɔnɛ kutu pi n

cɔlɛ,̃ ɑí nɛ tɔ́su pɛpɛɛ Nléécɑɑsimɛ́ pisoi n símisi pin kɔ n céési. 18Mmɛ̃ kɛcɑ́ɑ́, Uléécɑɑ
Nsímɛ́ ritɛlɛ́ yɛmɑɑ rɛ: Ái pisɛ rɛ nɔkɛ́ inɑ́ɑ iyɛɛmɛlukɛpipi n cɔpu nnɔɔ pɑɑsi. Li kɔ pisɛ
rɛ ukɛikɔ́ ukɛ́ uihɛɛ́́ m mɑ́. 19 Píseérɑkɔɔ́ pinsɑ́ pitɛ́ nɛ pitɑɑni n tu, kɑpɛ nsímɛ́ kɑpi yɛ́
nɛ Uléécɑɑ icɑ́pinɛ uwɛɛ́śɛ rinwɑ́ɑ́nɑ́ ŋmurɛi. 20A yɛ pisoi kɛcɔpɛ pɛpɛɛ ɑkópɛ n wɑ cɛśi
likɛ́ nɛ pitɔ́rɔɔ iwɑmɛ n wɑ nnyɑ.

21 Uléécɑɑ nɛ Kirisi Yeesu nɛ piléécɑɑtumɛ kɛ Uléécɑɑ uu n wɛɛ́ kɛyu-i kɑm pɔ́
ŋmɔ́ɔ́púsɛlɛ̃ tɛ ɑ inɛćélɑɑ nnyí ritiki ńsɔnɛ kɑpɛ úkɑ inipɛɛ wuri. Kɑpɛ yɛ lɛ̃ nnɛí́ kɑɑ
n wɑi kɛḿɛɛ pisoi n tɛśi pɔn nɛ li wɑi. 22Kɑpɛ yɛ pisoi kɛcɑ́ɑ́ ɑnípɛ pilɑ́ɑ nɛ yɔɔnɛ rɛ pikɛ́
Uléécɑɑ icɑ́pinɛ pikɛi kɛisi. Kɑpɛ píkɑ lɛ̃́ piɑkópɛ kɛḿɛɛ. A mɛpɔ́círɛ tĩ nɛ mɛḱpɛrinkpɛ
likɔ́.

23A lɛ̃míni ŋmɑnɛ pinírɛ́ tíyɛ, ɑmɑ́ ɑ yɛ pinyinɛ-i fɛɛ̃́ nkɑ́ripi riwuhú, kɛpɔ́fɑ itoi nnyɑ.
Tipɔ́cúruu yɛ yɛ̃ tɛmɛsɛŕɛ kɑɑ kɑ́hɑɑnkɛɛ.

24 Pinyinɛ ɑkópɛ yɛ nyɑ́nilɛ cɑ́kɑ́-cɑ́kɑ́ pikɛ́ kɛlenɛ n túhɑɑnɛ, ɑmɑ́ picɔ pɔ̃́ ɑkɔ́, kɛpirɛ
kɑɑ yɛ́ léemɛ ɑɑ ɑ céru. 25 Lɛ̃ cirɛ yɛ ni, mɛwɑi sɔnɛ ɑ́mɛ yɛ kɔ pesí, ḿpɑ́ mɛmɛɛ ɑ́mɛ
kɛkéripi kúyɛnɛ ń we, ɑ́mɛ yɛḿpɑ́ píyei m pékɑɑlɛ.̃

6
Pikɛikɔ́ nɛ pipiyɔsɑɑ

1 Li pisɛ rɛ pilɑ́si nnɛí́ pikɛ́ pipite wɑisɛ ɑpi pi m pɑkɑrɛlɛ̃ ńsɔnɛ, unyinɛ úu kɑpɛ nɛ
Uléécɑɑ nɛ irɔ́célɑɑ nkópɛ ḿ mɑ nnyɑ. 2 Ái pisɛ rɛ pilɑ́si pɛɛ pite m mɑ́ pin Kirisi pikɔ́
pikɛ́ pipite hɑ́ikusɛ rɛ pi pimɑ́rɛcɔ n-yómɛyɑ́hɑɑcee-i nnyɑ. Nkpéni kɑi mɛníŋɛ pisɛ rɛ
pikɛ́ ńsɔnɛ pi kɛisi rɛ pipite yɛ Kirisi pikɔ́ kɛ Uléécɑɑ uu ń lɑ nnyɑ.

Lɛ̃ kɑi m pisɛ rɛ pɔkɛ́ pisoi símisi ɑɑ́ nɛ pi n céési yɛ lɛ:̃

Icélɑɑ kópɛ nɛmɛmɑ́ kɛcirɛ

3 Úye un inɔ́ɔmɛcélɑɑ n céési un kɔ Urɔ́píimɑ Yeesu Kirisi ɑsei n yulu, un kɔ
pirɔ́yómɛyɑ́hɑɑ icélɑɑ n yulu, 4 tikɔ́kɔri tɛɛ liute we, úu kɔ líkɑ nyu. U nɑ́kíílɛnlɛ nɛ
inɔ́ɔsimɛ́ kɛcɑ́ɑ́ ikɛŋɛnɛ un pitele wɛɛ́śi. Lɛlɛɛ yɛ nɛ kufɑtoi nɛ íkɛŋɛnɛ nɛ ɑlɛ̃́nɛ piwɑɑnɑi
kɑ. 5Lɛlɛɛ yɛ kɔ nɛ íkɛŋɛnɛ tɛnɛcirɛ́ pɛpɛɛ nfɑsimɛ́ kópɛmmɑ́ nɛ pɛpɛɛ ɑ́pi kɔ ɑsei picére
ń lɑ kɛcɔpɛ kɑ. Pi músulɛ rɛ Uléécɑɑ ncee pitiki yɛmɛmɑ́ kɛyɛnɛ lɛ.

6Mɛsei yɛmɛ, Uléécɑɑ pitiki yɛ kɛsoipipi mɛmɑ́ píimɑ lɛ, in tɛ kɛ ŋmurɛi kɛkɛ́ lɛ̃ kɑkɛ
mmɑ́ ŋmɑnɛ nɛ n tɑ́lɛ.̃ 7Tɔkɛ́musí rɛ kɑpi rɔ́mmɑ́ri, ɑ́nɑ kɛfi, ɑnípɛ kɛfi kɑri kɛtẽ kɛcɑ́ɑ́
kɑ. Lɛ̃ cirɛ yɛ ni kɑri kɔ pɛlɛnɛ ɑ́ri nɛ líkɑ pɛńɛnɛ. 8 Kɑi nní lɛ,̃ tɔn lilukɛ-lukɛ nɛ lɛ̃ kɑri
yɛ́ n tɑ̃mmɑ́, li wɑlɛ. 9Amɑ́ píye pin n lɑ pikɛ́mɛmɑ́ yɛ̃,́ li yɛ pi peikɛɛlɛ ɑpi pikɑ́ipinkɛɛ
kópɛ kulúi kɛḿɛɛ lompɔ, ɑí nɛ kɛlólɛ-́mɛ̃ pi sĩ, pinkɔ́ nn tɛnɛ cɑ́kɑ́-cɑ́kɑ́. 10 Nwóónɑɑpí
píimɑ yɛ likópɛ nnɛí́ kɛleemɛ lɛ. Picɔ yɛ ripɔ́ɔ wɑlɛ rɛ pikɛ́ si yɛ,̃ ɑí nɛmpɔlɛcee-mɛ̃ pi sĩ
ɑpi Uléécɑɑ ncee pitíki pɔɔnɛ ɑpí nɛ piricuruu ntóósi mɛyɑ̃wɛɛ́śi.

Lɛ̃ kɛ Pɔɔli uu Timotee n céesi rɛ ukɛ́wɑ
11Amɑ́ pɔ̃́ Uléécɑɑ usoi, ɑ lɛ̃ nnɛí́ kɑ́ɑsɛ. A kɛcirɛ n sɔ́nɛ ɑɑ Uléécɑɑ n tikilɛ̃ ńsɔnɛ pɔn

kɔ nfɑtɛnɛ mɑ́. A usoicɔ nlɑ m mɑ́, ɑɑ kɔ isoi n niŋú pɔn kɔ lɑ́ɑ́rú. 12 A nfɑtɛnɛ ɑtɔpi
kɛcirɛ tɔ ɑɑ nfɑ́ɑ tɛnɛcirɛ́ yɛńu. Mmɛ̃ nnyɑ kɛ Uléécɑɑ uu pɔ́ sée ɑɑ píseérɑkɔɔ́ mɛyɑ̃
kɛyu-i símisi rɛ pɔ nɛ kɛfɑ u tɛnɛlɛ. 13Uléécɑɑ yɛɛ yɛ ḿpɑ́ yo nfɑ́ɑ n hɛ nɛ Kirisi Yeesu
yɛɛ Pɔnsi Pilɑti kɛyu-i ɑseérɑ kɛcirɛ n lésɛ kɛyu-i kɑm pikɛi mpí pɔ́ forii rɛ: 14A isé kɑɑ n
yɔsí rimúlú ńsɔnɛ ɑɑ́ nɛ mɛḱpɛrinkpɛ kɑɑsɛ, hɑ́i nɛ kɛyɑ́ɑ kɛ̃ kɛ Upíimɑ Yeesu Kirisi uu
m pɛɛrinɛ. 15 Kumúŋɛ́ kpɛ̃ kɛ Uléécɑɑ uu n kɑrii kun n tu, u yɛ́ tíyɛsɛ uu pɛɛri. Uléécɑɑ
mɛcirɛ kóŋ́ yɛɛ Uyɔ́ɔpi kɛcirɛ nɛ mpɔ́ɔnɑrɛ ute nɛ ńnɑŋɛ nnɛí́ ute. Uyɛɛ piyɔ́ɔpi nnɛí́
Uyɔɔpi, uyɛɛ kɔ pipíimɑ nnɛí́ Upiimɑ. 16 Umɛcirɛ yɛɛ úu píkɑi kpinɛ. U mɛtɛí́ mɑ́lɛ kɛ
úkɑ úu yɛ n fe ukɛ́ nɛ rińkɔ. Úkɑ úu u yɛnɑɑlɛ,̃ úkɑ úu kɔ u yɛnunɛ. Uyɛɛ ríyu nɛ ńnɑŋɛ
tɛnɛcirɛ.́ Amí.

17 A pɛpɛɛ kɛtẽ nkɛ́ kɛcɑ́ɑ́ likɔ́ m mɑ́ rinɔ́ɔ hɛ rɛ ɑ́pi kɑpɛ rikɔ́kɔri n wɑi. A pi mɑɑ rɛ
ɑ́pi kɑpɛ nɛmɛmɑ́mɛɛmɛẃoo n wɑinɛ n tɑ́lɛ.̃ Amɑ́ pikɛ́ nɛ Uléécɑɑ yɛɛ yɛḿpɑ́ yo mɛyɑ̃́
tɔ́ n hɛ rɛ likɛ́ rɔ́ n lɑ́ɑ́rú nɛ n tɑ́lɛ.̃ 18A pi mɑɑ rɛ pikɛ́ yɛ lisɔnɛwɑ, ɑpi mɛwɑi sɔnɛmmɑ́
mɛyɑ̃́, pikɛ́ kɛfɑ n lɑ́ɑ́rú ɑpi yɛ kɔ lɛ̃ kɑpi m mɑɑmɑɑlɛ̃ picɔ hɛ. 19 Pin lɛ̃ n wɑ, mɛmɑ́mɛɛ
ɑ́mɛ yɛ n cɑɑi kɑpi lɛ̃ pimɛcirɛ cɑ́pinɛ pin yekei kóso-pɔ nnyɑ. Lɛ̃ kɛḿɛɛ kɑpi yɛ́ kɔ nfɑ́ɑ
yíkíyiki yɛ.̃

20 Timotee, ɑ lɛ̃ kɛ Uléécɑɑ uu pɔ́ rimmúísɛ rimúlú ńsɔnɛ. Kɑpɛ isímɛ́ yɛɛ íi yɛ líkɑ n
yóriyɛ íi yɛ kɔ tíyɛsɛ usoi ukɛ́ Uléécɑɑ céri kɛḿɛɛ tɑhɑmpɔ. A íkɛŋɛnɛ kpɑ́rɑ́ kɛ pisoi ɑpi
m músu rɛ mɛnyuwɛ kɑɑsɛ. 21 Picɔ yɛ li kpísilɛ pipikɛi, ɑpi lɛ̃ nnyɑ nfɑtɛnɛ kɛpirɛ tɔ.
Uléécɑɑ ukɛ́ ípɛɛlɛɛ́ nɔ́ nyísɛ!



2 Timotee 1:1 256 2 Timotee 1:17

Títɛlɛ́ lírũ kɛ Pɔɔli uu Timotee n wɔ́i
Lɛlɛɛ rítɛlɛ́ ntí kɛḿɛɛ ń we

Pɔɔli yɛɛ rítɛlɛ́ lírũ ntí Timotee wɔi. Rɔm kuyu-i kɛ Pɔɔli uu kukpɑniilee-i we un nɛ
rítɛlɛ́ ntí wɔ́lu (1:8). Amɑ́ uɑkpɑnii yɛ nkpéni pɑ́ɑ́púlɛ ɑi tɔ́su mɛfoí (2:9). Ai u wɑi yɑrɛ
ḿpɑ́ úye yɛ u ŋmɛriyɛlɛ (1:15-4:10). Luki ŋmɑnɛ yɛɛ ukɛkúrí tónɛ (4:11). Pɔɔli uú nɛ
Timotee téni rɛ ukɛ́ mɛkɛɛ u lɛɛpɔ (4:9). Un n sɔ́nɛpɔ, ukɛ́ nɛ Mɑriki nɛ ilũ yɛɛ pɛɛ
Turowɑɑsi-pɔmmɛśũ tipɛńɛpɔ. U músu rɛ unkpɔ ituŋɛ yɛ tulɛ (4:6) ɑmɑ́ úu pɛɛ pɑkɑrɛ
rɛ u yɛ́ piyɛńɛ u rikpɑ́. Piwéékusɛ pɛɛ n tíyɛsɛ Pɔɔli uú nɛ kukpɑniilee loni nɛ icélɑɑ kópɛ
yɛɛ n nɑ́ɑ́si ikɛ́ Uléécɑɑ icɑ́pinɛ kpu nnyɑ, Pɔɔli uu Timotee itisi kpɑ́ rɛ ukɛ́ ɑsei ɑtɔpi n
tɔpu (2:14).

Ifɑɑci iyɛ̃mɛkériinɛ yɛmmɛ:́
1. Nsímɛ́ Kɛcirɛ kɑpi Timotee rimmúísɛ (1:6-2:13) Isoi sɔnɛ kɑi m pisɛ rɛ uyɛɛ Nsímɛ́

Kɛcirɛ nɛ n kɛisi ukɛ́mmɑ́: Pikɛi nlɑ nɛ ikɑri nɛ nŋmɔ́ɔ́pú (1:6-18). Lɛ̃ kɛ ukɛikɔ́
uu mɛwɑi m mɑ́, ɑí nɛ tɔ́su lɛ̃ kuu yɛ́ Nsímɛ́ Kɛcirɛ kɛcɑ́ɑ́ íwɛ n li (2:1-13).

2. Timotee pikɛi Uléécɑɑ icɑ́pinɛ kɛḿɛɛ (2:14-4:5) Lɛ̃ kuu yɛ́ picélɑɑ nɔɔmɛ kɛyu-i n wɑ
(2:14-26) Lɛ̃ kuu yɛ́ ɑmúŋɛ́ tɔrɔɔ kɛḿɛɛ n wɑ (3:1-17) Nléécɑɑsimɛ́ picélɑɑ (4:1-5)

3. Timotee nɛ Pɔɔli mɛtonɛ (4:6-18)
Iyɑ́hɑɑ

1Nɛ̃́ Pɔɔli yɛ Kirisi Yeesu utumɛ lɛUléécɑɑmɛlɑ kɛḿɛɛ. U nɛ́ forii rɛ kɛ́ nfɑ́ɑ kɑri Kirisi
Yeesu kupɛńɛcɔ kɛḿɛɛ n yɛ̃́ pisoi riyóó. Uléécɑɑ yɛɛ rinɔ́ɔ lɛ̃ tɔ́ yekei. 2 Nɛɛ́ kɛnɛṕipi
kɛcirɛ Timotee wɔipɔ: Urɔ́sɑ́ɑ Uléécɑɑ nɛ Urɔ́píimɑ Kirisi Yeesu pikɛ́ ípɛɛlɛɛ́ nɛ nfɑnɑrɛ
pɔ́ nyísɛ ɑpi nkíŋniŋɛ pɔ́ hɛ.

Pɔɔli yɛ Uléécɑɑ pɔɔnɛsɛ
3 Nɛ Uléécɑɑ kɑm n kɛisi nɛ kɛfɑ kɛsɛ yɑrɛ pinɛśɑ́ɑyɑhɑ mɛcɔ yɑ́ɑsi. Nɛ yɛ u yɑ́ɑsilɛ

ḿpɑ́ píyei kɑm yɛ kɛpɔ́cɑ́ɑ́ n welu kɛtúŋɛ́ nɛ kɛsinɛ. 4 Nɛ yɛ mɛpɔ́nini kɛcɑ́ɑ́ léisɛlɛ ɑi
pɛɛ mɛyɑ́nsei ripɔ́ɔ nɛ́ wɑi rɛ kɛ́ piyɛńɛ pɔ́ rikpɑ́, mpɔ́ɔnɑrɛ nkɛ́ pɛɛ mɛyɑ̃́ nɛ́ lõ. 5 Nɛ
mpɔ́fɑtɛnɛ mɛɛ ńn kɛcɑ́ɑ́ kɛcɑ́ɑ́ mɛwɑi m mɑ́ léisɛlɛ. Nfɑtɛnɛ mmɛ̃ kɛ upɔ́niyɑhɑ Loisi
nɛ upɔ́ni Enisi ɑpí pɛɛ mɑ́. Nɛ nɛ kɛfɑ tɛnɛlɛ̃ tɛ pɔ nfɑtɛnɛ mmɛ̃ ncɔ mɑ́lɛ. 6 Lɛ̃ nnyɑ
kɑm pɔ́ léisɛ rɛ ɑ ihɛɛ iyɛ̃ kɛ Uléécɑɑ uu pɔ́ n hɛ kumúŋɛ́ kpɛ-i kɑm ɑnípɛ kɛpɔ́cɑ́ɑ́ rinlɑ́ɑ
yóŋsɛ. 7 Likumúŋɛ́ rɛ Uléécɑɑ úu nfɑ́ɑ rɔ́ hɛ rɛ nkɛ́ tɔ́ rifúrɔ́ɔ́sɛ, ɑmɑ́ ńnɑŋɛ nɛ ńlɑ nɛ
mɛwɛɛ́śɛsɔhɔ knn yɛ rɔ́ hɛ.

8 Lɛ̃ nnyɑ, isɛi íi kɑpɛ pɔ́ wɑ nɛ Urɔ́píimɑ nsímɛ́ pikɔ́ɔ́nú. Nɛɛ́ kɔ nní kukpɑniilee-i ń
we Urɔ́píimɑ nnyɑ, nnɛḱɔ́ ńn kɑpɛ isɛi pɔ́ n we. Amɑ́ ɑ tíyɛsɛ tɔkɛ́ kɛsẽ́ Nsímɛ́ Kɛcirɛ
iwɛ li, pɔn nɛ ńnɑŋɛ mmɛ̃ kɛ Uléécɑɑ uu pɔ́ n hɛ tɑ́lɛ.̃ 9Uyɛɛ rɔ́ yóriyɛ uu rɔ́ séi rɛ tɔkɛ́
ripɔ́lɔ́ umpuri, ɑ́i rɛ lirɔ́wɑiwɑi linyinɛ nnyɑ, ɑmɑ́ ukɛ́ kɛlenɛ kɛtẽ n wɑ, u pɛɛ yekei rɛ
ukɛ́ nɛ Kirisi Yeesu ritiki ukɛ́ nɛ ípɛɛlɛɛ́ rɔ́ nyísɛ. 10Amɑ́ Urɔ́yulɑlɛ Yeesu Kirisi mɛkɑmɛ
kɛtẽ kɛcɑ́ɑ́ yɛ nkpéni ípɛɛlɛɛ́ iyɛ̃ tipérésɛlɛ lin nyɑ́ni. Li we rɛ u tíyɛsɛlɛ nkpɔ ńn nkpéni
ńnɑŋɛ ńkɑmɑ́, uu pɛɛ Nsímɛ́ Kɛcirɛ nɛ tiki uú nɛ nfɑ́ɑ kpɔcirɛ́ rɔ́ nyísɛ.

11 Kɛ́ nɛ Nsímɛ́ Kɛcirɛ mmɛ̃ tinkɔ́ɔ́nú nnyɑ kɛ Uléécɑɑ uu tíyɛsɛ ɑm utumɛ nɛ ucélɑɑ.
12 Liiwɛ kɑm kɔ nní le, ḿpɑ́ nɛ lɛ,̃ ɑ́i kɔ isɛi nɛ́we, likumúŋɛ́ rɛ nɛ nyulɛ uyɛ̃ kɑḿ nɛ kɛfɑ
n tɛnɛ. Nɛ kɔ nyu rɛ u yɛ́ fe uu lɛ̃ kuu nɛ́ rimmúísɛ kɛcɑ́ɑ́ pɑí hɑ́i nɛ kɛtúhɑɑnɛyɑɑ-pɔ.

13 A tíyɛsɛ ɑnɔ́ɔ kɛcirɛ nyɛ̃ kɑm pɔ́ n céesi nɛ ńlɑ mmɛ̃ kɑɑ nɔ́ nɛ Yeesu kupɛńɛcɔ
kɛḿɛɛ n yɛ̃́ likɛ́ mpɔ́cée kɑɑ nfɑtɛnɛ kɛḿɛɛ n tíkilɛ.̃ 14 A icélɑɑ sɔnɛ iyɛ̃ kɛ Uléécɑɑ uú
nɛ Nfɑ́ɑsɔnɛmɛɛ kɛpɔ́mɛɛ ń we rintíki uú nɛ pɔ́múísɛ ńsɔnɛ rimúlú.

15Yɑrɛ kɑɑ nní ń nyu, Asii kɛtẽ pikɔ́ nnɛí́ yɛ nɛ́ ŋmɛriyɛlɛ. Pɛ̃nɛ pɛ̃ pɛɛ kɛpirɛ nɛ́ rińtɔ
kɛḿɛɛ, Fisɛɛli nɛ Erimosɛɛni yɛ welɛ. 16Upíimɑ yɛ́ kusoi Onesifɔɔ kɛyɔ wɑ. U nnɔ́ɔ kulúi
itisi nɛ́ hɛlɛ, úu nkpɑ́ni nɛ̃́ ukpɑniikɔ́ isɛi wɑ. 17 Amɑ́ kuu Rɔm-i ń kɑ, u nɛ́ wɛĺɑɑnkɛɛlɛ

mɛyíkíyiki uú hɑ nɛ nɛ́ yɛńu. 18 Upíimɑ ukɛ́ tíyɛsɛ Uléécɑɑ ukɛ́ kɛtúhɑɑnɛyɑɑ kɛtúŋɛ́
kusoi u wɑ. Pɔ kɔ nyulɛ ńsɔnɛ rɛ pikɛi pɛ̃nnɛí́ kuu hɑ́i Efɛɛsi-pɔ nɛ́ n wɑ ɑ́pi kumúŋɛ́mɑ́.

2
Yeesu Kirisi usɔ́ɔ́cɑ kɛcirɛmɛwee

1 Pɔ̃́ kɛnɛṕipi, ɑ ípɛɛlɛɛ́ kɛ Uléécɑɑ uu tɔ́ nɛ Kirisi Yeesu kupɛńɛcɔ kɛḿɛɛ rɔ́ n nyísɛ nɛ
ritiki ɑɑ́ nɛ itisi mɛpɔ́círɛ n hɛɛlɛ.̃ 2Mmɛ̃nnɛí́ kɑɑ nnɛńɔ́ɔ-i n kṍ píseérɑkɔɔ́ kulúi kɛyu-i,
ɑ pisoi kɑɑ́ nɛ ripɔ́ɔ n lɑ́ɑ́rú pɛɛ yɛ́ n fe ɑpi picɔ céési ritɔ́sɛ.

3 Pɔ́ɔkɛ́ kɔ ŋmurɛi, tɔ́ nɛ mpɔ̃́ tɔkɛ́ íwɛ li yɑrɛ Kirisi Yeesu usɔ́ɔ́cɑ kɛcirɛ. 4Usɔ́ɔ́cɑ un
upikɛi-i n we, un n lɑ umɛwɑi mɛkɛ́ nɛ uuwɛɛ́śɛ n sɑ́, úu yɛ pɛpɛɛ ɑ́pi isɔ́ɔ́cɑ n wɑi likɔ́ nɛ
kutu n cɔlɛ.̃ 5Ukɑ́hɑmɛwurɛ ukɛ́ nɛ ń kpɑsi, li pisɛ rɛ ukɛ́ itóó isé rimúlú. 6Ulɑmɛ yɛɛ n
lɔ̃ ɑi u toru yɛɛ yɛ́ ufoíé uiwɛ pilukɛ li. 7A lɛ̃ kɑm nní pɔ́ n símisi kõ, Upíimɑ yɛ́ḿpɑ́ yo-i
mɛsɔhɔ pɔ́ hɛ.

8A Yeesu Kirisi yɛɛ nkpɔ-i n yisi uu nfɑ́ɑ yɛnu kɛcɑ́ɑ́ léisɛ. U Tɑfiti kɛyɑsɛ lɛ yɑrɛ lɛ̃ kɛ
Nsímɛ́ Kɛcirɛ kɑmnɔ́ n símisi nn n tee. 9Nsímɛ́ Kɛcirɛmmɛ̃nnyɑ kɑmnní íwɛ le, ticuruu
ɑpi ɑkpɑnii nɛ́wɑi yɑrɛ uwɑikópɛkɔɔ́. Amɑ́ ɑ́pi Uléécɑɑ nsímɛ́ pɔ̃́ ɑkpɑnii wɑ. 10 Lɛ̃nnyɑ
kɑm íwɛ iyɛ̃ nnɛí́ ŋmurɛi pɛ̃ kɛ Uléécɑɑ uu n wɛɛ́ nnyɑ, Kirisi Yeesu ukɛ́ nɛ pɛ̃ ticuruu
riyu n lɔ ɑpi kɔ umɛyɔɔpi tɛnɛcirɛ́ yɛńu. 11Nsímɛ́mmɛ̃ kɑm nní nɔ́ n símisi yɛ nsímɛśei
lɛ rɛ
tɔ́ nɛ uyɛ̃ tɔn kɛsẽ́ n kpu,
nɛ uyɛ̃ kɑri kɔ kɛsẽ́ nfɑ́ɑ yɛnunɛ.
12 Tɔn ikɑri n wɑ,
tɔ́ nɛ uyɛ̃ yɛ́ kɛsẽ́ iyɔ́ɔpi li.
Tɔn u n ŋmɛriyɛ, uyɛ̃ ticuruu yɛ́ rɔ́ ŋmɛriyɛ.
13 Tɔnsɑ́ ɑsei n tikilɛ,̃
uyɛ̃ nɛḿpɑ́ píyei ɑsei tikilɛnlɛ,
likumúŋɛ́ rɛ úu yɛ́ fe ukɛ́ umɛcirɛ kɛpirɛ ritɔ.

Ukɛikɔ́ sɔnɛ kɑpi m pɑkɑrɛntɛ
14Nɛ lɑ rɛ ɑ ńsɔnɛ pi léisɛ rɛ pikɛ́ Uléécɑɑ ripɑí ɑ́pi kɑpɛ inɔ́ɔsimɛ́ kɛcɑ́ɑ́ n cɛŋ́ɑɑnkɛɛ.

Pitele pɛ̃mpuri ɑ́pi yɛ líkɑ yoriyɛ, ɑmɑ́ pɛpɛɛ nní kutu n cɔ́lɛ̃kɑi yɛ cɑɑi. 15A riŋmɔ́ɔ́pú ɑɑ
wɑi Uléécɑɑ ukɛ́pɔ́ pɑkɑrɛ yɑrɛ ukɛikɔ́ uyɛ̃kɛ upikɛi ɑ́pi yɛ́ isɛi nwɑ, uyɛɛ ɑsei n símisi lin
kɛcírɛ we. 16A íkɛŋɛnɛ kpɑ́rɑ́ iyɛɛ íi líkɑ n yóriyɛ íi kɔ Uléécɑɑ kɛḿɛɛ léeri kɑɑsɛ. Pɛpɛɛ
íkɛŋɛnɛ iyɛ̃mpuri-i pimɛcirɛn tɑnɑɑlɛ̃yɛɛnɛUléécɑɑ kɛtɑɑnwɑilɛnnɑ́nnɑ́ri. 17Piicélɑɑ
yɛɛ n we yɑrɛ kúcɑpɑɑ́ kpɛɛ ipiŋɛ n le. Pisoi pɛ̃mpuri pɛɛ nní Imenee nɛ Filɛti. 18 Pi ɑsei
pitíki riyɑ́lɛ ɑpi pisoi n tee rɛ Uléécɑɑ yɛ nkpɔ-i piyukusɛ rɔ́mɑsilɛ. Lɛlɛɛ tíyɛsɛ kɛ pisoi
mɛyɑ̃ ɑpi nfɑtɛnɛ fóm. 19Ḿpɑ́ nɛ lɛ,̃ tikúi kɛcirɛ kɛUléécɑɑ uu n yekei yɛ nɛ kɑriilɛnlɛ. Li
rikɛcɑ́ɑ́ wɔ́lɑɑlɛ̃ tɛ: Upíimɑ yɛ upikɔ́ nyulɛ. Li kɔ wɔlɑɑlɛ̃ tɛ: Usoi nkó yɛɛ Upíimɑ rinyiri
n sélei, ukɛ́mɛwɑi kópɛ kɛpirɛ ritɔ.

20 Ái wurɑ ɑsɔ́ɔnlũ nɛ nwóóweni ɑsɔ́ɔnlũ ŋmɑnɛ nyɛɛ kɛýɔ mɑɑ kɛḿɛɛ́ we. Sihee nɛ
ɑpɛŕɛćɑripi pɔ̃́ yɛ kɔ welɛ. Kɛnyɑ̃́yɑɑ kɑpi yɛ nɛ ɑcɑ́ripi kɛcirɛ pikɛi wɑ. Ḿpɑ́ kɛyɑ́ɑ
kɛýe kɑpi yɛ nɛ ɑcɑ́ripi fɑkɛ-fɑkɛ pɔ̃́ pikɛi wɑ. 21 Limɛcɔ kɑi kɔ pisoi kɛḿɛɛ́ we: Úye un
mɛḱpɛrinkpɛmɛwɑi n tíyɛ, u yɛ́ nwe yɑrɛ kusɔ́ɔnlũ kpɛ̃kɑpí nɛ ɑnyɑ̃́ kɛḿɛɛ n kɛisi. Pi yɛ́
ilúkɛ́ u yekei uu pɑnsɛ ukɛikɔ́, uu yɛ uukɛisɑɑ yoriyɛ. Api yɛ pɛɛ́ nɛḿpɑ́ pikɛi sɔnɛ píye
u wɑi.

22 A iŋmɑ́nɛ likɑ́ipi-kɑ́ipi nɛ kɛtɑɑ wɑ, nɔ́ nɛ pɛ̃ nɔ́ɔ Upíimɑ n sélei nɛ kɛfɑ kɛsɛ, ɑni
mɛwɑi sɔnɛ ncee nɛ nfɑtɛnɛ nɛ ńlɑ nɛ nkíŋniŋɛ wɛɛ́śi. 23 Amɑ́ ɑ inírisimɛ́ yɛɛ íi kulɑ́ɑ
kúkɑmmɑ́ pipɑ́sɑinɛ kɛsi. Pɔ̃́ ticuruu yɛ nyu rɛ pitele kii yɛ nɛ tɛnɛ. 24Ái kɔ pɛɛ pisɛ rɛ
Upíimɑ ukɛikɔ́ ukɛ́ yɛ pitele wɛɛ́śi. Li pisɛ rɛ ukɛ́ḿpɑ́ úye n lɑ, un yɛ́ fe uu yɛ pisoi céési
un kɔ ísuúlu mɑ́. 25 Li kɔ pisɛ rɛ ukɛ́ yɛ pɛpɛɛ yɛ unsímɛ́ n kɛśi céési ńniŋɛ kɛḿɛɛ. In n

lɑ, Uléécɑɑ yɛ́ tíyɛsɛ ɑpi pimɛfinɛ consɛ ɑpi ɑsei ceru 26 ɑpi nfɑsimɛ́ sɔnɛ tiki, ɑpi kuníri
kpɛɛ pi n tĩ ́pin kumɛlɑ wɑi ripinɛ kɛḿɛɛ́ lelu.

3
Siyɑ́ɑ tɔrɔɔ

1A ceri rɛ ituŋɛ pɑpɛ-pɑpɛ inyinɛ yɛ sɔ́nti siyɑ́ɑ tɔrɔɔ kɛḿɛɛ. 2 Pisoi yɛ́mɑsí pimɛcirɛ
lisɔnɛnwɛɛ́śilɛ, pin siwóó tíkilɛ,̃ pin pimɛcirɛ tɑɑ́sɛlɛ,̃ pin tikɔ́kɔrimɑ́, pinUléécɑɑnkópɛ
símisi, ɑ́pi yɛɛ́́ pipimɑrɛ wɑisɛ, ɑ́pi yɛɛ́́ pɑkɑrɛ rɛ pi lisɔnɛ pi wɑ, ɑpi yɛ Uléécɑɑ lisɔnɛ
nnɛí́ hɑ́ikusɛ. 3Piɑkiŋ yɛ́ n tɑkɑ́, ɑ́pi usoicɔ iwɛmɑ́, pin iwɔ́hɔ́mɑ́, pin tikpɑ́kɑ́rɑ́mɑ́, ɑpi
yɛ pimɛcirɛ pimúlú pɔɔnɛ ɑpi kɔ lisɔnɛ pilɑɑrɔ. 4 Pi yɛɛ́́ picɔ kɛpirɛ le, pi yɛɛ́́ ḿpɑ́ yo-i
rinɑ́kíísɛ ɑpi kɔ rikɔ́kɔri nɛ n fulɑɑlɛ.̃ Pi yɛ́ pilikɑ́ipi-kɑ́ipi kɛcɑ́ɑ́mmúsu ɑi tɔ́su Uléécɑɑ
kɛcɑ́ɑ́. 5 Amɑ́ pɔn pi n yɛ,̃ pi yɛ n we yɑrɛ pi Uléécɑɑ likɔ́ pɑkɑrɛlɛnlɛ, ɑmɑ́ ɑpi pɛɛ lɛlɛɛ
nfɑtɛnɛ nnɑŋɛ n te n yulu. A pisoi pɛ̃mpuri kɑɑsɛ. 6 Pipinyinɛ yɛɛ síyɔ-i léerilɛ ɑpi yɛ
pinɔ́si soi kpɑ́rɑ́ pɛɛmɛẃoo mɛẃoo n wɑi túí-túísɛ. Ḿpɑ́ yo kɛ lipinɔsi pɛ̃ ɑpi kɑ́ipinkɛɛ.
7 Pinɔ́si pɛɛ nɑ́ɑ́silɛ pikɛ́ céri, ɑmɑ́ ɑ́pi yɛ́ píkɑi fe pikɛ́ ɑsei ceri. 8 Yɑrɛ kɛ Yɑnɛɛsi nɛ
Yɑmpirɛɛsi ɑpi Moisi rinkɑ́pɑ́ɑ́ mɛcɔ kɛ pisoi pɛ̃ ɑpi ɑsei kɑ́pɑ́ɑ́lɛ.̃ Pisoi pɛ̃ kɛmúŋɛ́ yɛ
cɑɑilɛnlɛ. Pi yɛ pin pi m peenu, pinfɑtɛnɛ ńn yɛ tɑsi. 9Amɑ́ pinŋmɔ́ɔ́pú ńn tíkɑ tuinɛ. Li
yɛ́ Yɑnɛɛsi nɛ Yɑmpirɛɛsi mɛcɔ pikɛpirɛ fénnɛ, ḿpɑ́ úye uu pincɑɑi ceru.

Lɛ̃ kɑi m pisɛ rɛ Timotee ukɛ́wɑ
10 Amɑ́ pɔ̃́ nɛ kɔ inɛćélɑɑ nɛ mɛnɛf́inɛ nɛ lɛ̃ kɑm piwɑi ń lɑ nɛ nnɛf́ɑtɛnɛ nɛ inɛśuúlu

nɛ nnɛĺɑ nɛ inɛḱɑri ritikilɛ. 11 Pi kɔ pɔ́ wéékusɛlɛ ɑɑ kɔ mɛnɛćɔ íwɛ le. Pɔ nyulɛ lɛ̃ nnɛí́
kɑm n yɛ̃́ Antiyɔɔsi nɛ Ikoniyɔm nɛ Lisitiri-pɔ. Pɔ íwɛ iyɛ̃ kɑm nfɑtɛnɛ ncee kɛḿɛɛ n li
yɛnlɛ. Amɑ́ Upíimɑ yɛ innɛí́ kɛḿɛɛ nɛ́ lésɛlɛ. 12 Ticuruu pɛpɛɛ ń lɑ pikɛ́ Kirisi Yeesu nɛ
kɛfɑ kɛsɛ ritiki yɛ piwéékusɛ yɛnunɛ. 13 Amɑ́ pisoi kópɛ nɛ pinɔ́ɔmɛ yɛ́ mɛwɑi kópɛ-i n
ŋmɔ́ɔ́púlɛ.̃ Pi yɛ́ picɔ fóm ɑpi kɔ pimɛcirɛ fómni. 14 Amɑ́ pɔ́ɔkɛ́ icélɑɑ kɑɑ ń yɔsí pɔn nɛ
kɛfɑ i tɛnɛlɛ̃mmúílɛ̃ ńsɔnɛ. Tipɔ́cúruu yɛ picélɑɑ pɛpɛɛ pɔ́ i n céesi nyulɛ. 15Hɑ́i ipɔ́wɑ̃́-
mɛ kɑɑ Uléécɑɑ ritɛlɛ́ nsímɛ́ nyu. N yɛ́ fe nn mɛsɔhɔ pɔ́ hɛ ɑɑ́ nɛ Kirisi Yeesu kɛfɑ tɛnɛ
uu ripɔ́yu lɔlu. 16 Uléécɑɑ Nsímɛ́ ɑtɛlɛ́ nnɛí́ yɛ Uléécɑɑ kɛḿɛɛ léerilɛ. N yɛ yoriyɛlɛ. N
yɛ céesilɛ, n yɛ usoi ɑkópɛ nyísɛlɛ nn kɔ tíyɛsɛ usoi uu uɑkópɛ nyɔ́ɔnsɛ, nn kɔ ɑsei ncee
kɛḿɛɛ usoi céési. 17 Li lɛ̃wɑlɛ rɛ Uléécɑɑ usoi ukɛ́ nɛ ńsɔnɛ m pi ukɛ́ kɔ nɛ ḿpɑ́ mɛwɑi
sɔnɛmɛýe mpuri n wɑi nnyɑ.

4
1Kirisi Yeesu yɛ sɔ́ntilɛ ukɛ́ pinyɑ́nnyɑ̃́ nɛ pikpɔkpɔ túhɑɑnɛ. Uyɛɛ kɔ sɔ́nti ukɛ́ iyɔ́ɔpi

tonɛ. Nɛ lɑ kɛ́ u nɛUléécɑɑ kɛyu-i pɔ́ símisi rɛ 2ɑNléécɑɑsimɛ́ riyóó nɛ nŋmɔ́ɔ́pú, ncée yɛ
wee ńn wee, ɑ n símisi, ɑɑ tíyɛsɛ pisoi pikɛ́ ŋmurɛi ɑɑ pincɑɑi pi nyísɛ ɑɑ itisi pi kpɑ́, pɔn
pi céési nɛ ísuúlu. 3Kumúŋɛ́ kunyinɛ yɛ sɔ́ntilɛ kɛ pisoi ɑ́pi yɛ́ ń lɑ pikɛ́ icélɑɑ sɔnɛ kutu
ricɔ, ɑmɑ́ pilipɔɔkɔ́ kɑpi yɛ́ n tikilɛ,̃ ɑpi lɛ̃nnyɑ picélɑɑ kulúi cɑ́pinɛ pɛɛ yɛ́ lɛ̃kɑpi pikómɛ
ń lɑ pi n símisi. 4 Ápi yɛ́ ɑsei kutu pícɔ rikpɑ́. Pi ɑsei kɛpirɛ tɔnɛ ɑpi pɛɛ inɔ́ɔmɛsimɛ́ nɛ
kutu n cɔlɛ.̃ 5 Amɑ́ pɔ́ɔkɛ́ mɛpɔ́círɛ m múílɛ̃ḿpɑ́ yo kɛḿɛɛ. A íwɛ ŋmurɛi ɑɑ́ nɛ Nsímɛ́
Kɛcirɛ pikɔ́ɔ́nú n ŋmɔ́ɔ́púlɛ,̃ ɑɑ pikɛi kɑi m pisɛ rɛ Uléécɑɑ ukɛikɔ́ ukɛ́ wɑ n wɑi nɛ kɛfɑ
kɛsɛ.

6 Amɑ́ in nɛɛ́, ituŋɛ yɛ tulɛ rɛ kɛ́ pɑnsɛ inyɔ́ɔnsɛsɛɛ. Nnɛḱpɔ ituŋɛ yɛ nyɑhɑimɛlɛ.
7 Atɔpi kɛcirɛ kɑm tɔ, nɛ tɔlɛ hɑ́i nɛ ɑtɔpi kɛtɔ-pɔ nɛn kɔ nfɑtɛnɛ múílɛ.̃ 8 Atɔpi kɑm
n feriyɛ ihɛɛ yɛ nɛ́ yekeilɛnlɛ: ihɛɛ iyɛɛ riyɔ́ɔpikɔŋ kɛ Upíimɑ uu pɛ̃ kuu n lɔ ḿ pɑnɛ.
Utúhɑɑnɛ kɛcirɛ, Upíimɑ yɛɛ nɛ́ ri pɑnɛ kɛtúhɑɑnɛyɑɑ tuŋɛ.́ Ái kɔ nkpɑ́ni nɛ̃́ ŋmɑnɛ kɑí
nɛ pɑ́nɛ. Amɑ́ pɛ̃ nnɛí́ pɛɛ umɛpɛɛmɛmmɛ̃́ nɛ ńlɑ yɛ yɛnunɛ.

Pɔɔli nkɔ́ cirɛ kuu Timotee rinkpɑ́
9A riŋmɔ́ɔ́pú ɑɑmɛkɛɛ nɛ́ lɛɛri. 10Temɑɑsi yɛ nɛ́ riyɑ́lɛ rɛ u kɛtẽ nté likɔ́mɛyɑ̃́ lɑ nnyɑ.

U Tɛsɑloniki tɔ́mpɔlɛ. Kiresɛnsi yɛ Kɑlɑsii hɑlɛ, Tiiti pɔ́ɔ Tɑlimɑsi simpɔ. 11 Luki mɛcirɛ

yɛɛ kɛnɛḿɛɛ́we. Nɔ́ nɛMɑriki ɑni nsẽ́ tipɛńɛmɛ, u yɛ́ kɑmuu Uléécɑɑ pikɛi kɛḿɛɛ ńsɔnɛ
nɛ́ lɛńi. 12Nɛ Tisiiki tunlɛ Efɛɛsi-pɔ. 13 Pɔn píyei n sɔ́nti, ɑɑ́ nɛ kunɛt́úkɑnkɑ cɑɑcɑɑ kɑm
Kɑripusi kɛyɔ-i Turowɑɑsi-pɔ n tíyɛ nɛ́ pɛńɛmɛ, ɑɑ kɔ nɛ Nléécɑɑsimɛ́ ɑtɛlɛ́ nɛ́ pɛńɛmɛ,
ɑí nɛ tɔ́su ɑsɛɛkonɛ ɑkɔ́.

14Úyu kɑpi yɛ n sée rɛ Alɛkisɑntiri yɛmɛwɑi kópɛ nɛ́ pínɛilɛ. Upíimɑ yɛɛ yɛ́ lɛ̃ kuu nní
nɛ́ nwɑ u hɛɛ́ĺɛ. 15Pɔ̃́ ticuruu, ɑ nɛmɛpɔ́círɛ u tĩ, ɑ́i líkɑ nnyɑ, u riŋmɔ́ɔ́púlɛ uummɛ̃nnɛí́
kɑri n símisi kósɛ.

16Kɛyɑ́ɑ foí kɑpi nɛ́ n túhɑɑnɛ úkɑ úu nɛ́ lɛ̃,́ pinnɛí́ kɑpi kɛnɛṕirɛ le. Uléécɑɑ úu kɑpɛ
pimɛwɑi mɛ̃ pi korí. 17Upíimɑ yɛ kɛnɛṕirɛ nyɛrɛlɛ uu ńnɑŋɛ nɛ́ hɛ ɑm fe ɑm unsímɛ́ yóó
mpuri sɑnɛ pikɔ́ nnɛí́ ɑpi kóm, uu kɔ kúkinɑɑ́ nnɔɔ-i nɛ́ lesɛ. 18Upíimɑ yɛ́ likópɛ nnɛí́-i nɛ́
lesɛ uumɛyíkíyiki tíyɛsɛ ɑmUléécɑɑ iyɔɔpi-i loni. Umɛyɔɔpi mɛkɛ́ n tɑɑ́lɛ̃ḿpɑ́ píyei-pɔ!
Amí.

Iyɑ́hɑɑ tɔrɔɔ
19 A Pirisili nɛ Akilɑsi nɛ́ yɑ́ɑ́si ɑɑ kɔ Onesifɔɔ kɛyɔ nɛ́ yɑ́ɑ́si. 20 Erɑsiti yɛ Korɛnti-i

mɛśunlɛ, ɑm Torofim Milɛti-pɔ yɑ́pɔ rɛ ɑ́i u lɑ́ɑ́rú nnyɑ. 21 A riŋmɔ́ɔ́pú ɑɑ́ weri nnyiyɛ
píimɑ kumúŋɛ́ kukɛ́ kɛlenɛ tu. Epulusi nɛ Putɛnsi nɛ Linusi nɛ Kulootiyɑ nɛ pimɑ́rɛcɔ
tɔrɔɔ nnɛí́ yɛ pɔ́ yɑ́hɑɑpɔ.

22Uléécɑɑ ukɛ́ kɛpɔ́pirɛ n we! Upíimɑ ukɛ́ ípɛɛlɛɛ́ nɔ́ nyísɛ! Amí.

Títɛlɛ́ kɛ Pɔɔli uu Tiiti n wɔ́i
Lɛlɛɛ rítɛlɛ́ ntí kɛḿɛɛ ń we

Tiiti yɛ pɛɛ Kirisi ukɔ́ lɛ yɛɛ úu Pisuifi mpuri kɛḿɛɛ n léeri. U pɛɛ Pɔɔli ukɛicɔ lɛ. U
pɛɛmɛyɑ̃́ nɑ́ɑ́silɛ kumúŋɛ́ kpɛ-i kɑí pɛɛ Pɔɔli nɛ Korɛnti pikɔ́ icɑ́pinɛ kɛcɔpɛ n cɑɑi. Míni
kɛpɑ́ɑ́pɑ́ɑ́ kɛtẽ kɑpi yɛ n sée rɛ Kirɛɛti-i kuú pɛɛ kumúŋɛ́ kpɛ-i kɛ Pɔɔli uu rítɛlɛ́ ntí u n
wɔ́ipɔ we. Kei kuú pɛɛ Uléécɑɑ icɑ́pinɛ yɛɛ kei ń we lɛńi, in nɛ imɛcirɛ nyɔ́ɔnsɛntɛ.

Ifɑɑci iyɛ̃mɛkériinɛ yɛmmɛ:́
1. Pɔɔli yɛmɛẃee sɔnɛ kɑimpisɛ rɛUléécɑɑ icɑ́pinɛpiwɛɛ́śɛpikɛ́mmɑ́Tiiti léisɛ (1:5-16).
2. U kɔ lɛ̃ kɛ u nɛ pisoi ɑnɑi mpehẽ mpehẽ nyɛɛ icɑ́pinɛ kɛḿɛɛ ń we ɑpi yɛ́ n tonɛ kɛcɑ́ɑ́

icélɑɑ u pɑ: piwɛɛ́śɛ nɛ pinɔ́si nɛ pitisi nɑŋɛ-nɑŋɛ nɛ pilɑ́si (2:1-15).
3. Utumɛ Pɔɔli yɛ pisoi ŋmɔ́ɔ́púsɛlɛ̃ tɛ pikɛ́ isoi fɑlɛ iyɛ̃ kɛ Yeesu Kirisi uu Kirisi pikɔ́ n hɛ

n le (3:1-11).

Iyɑ́hɑɑ
1Nɛ̃́ Pɔɔli, Uléécɑɑ ukɛikɔ́ nɛ Yeesu Kirisi utumɛ, nɛɛ́ rítɛlɛ́ ntí wɔ́lu.
Pi pikɛi nɛ́ rimúísɛ rɛ kɛ́pɛ̃kɛUléécɑɑ uunwɛɛ́ piyómɛyɑ́hɑɑ tɑ̃ ɑmkɔ pirɔ́yómɛyɑ́hɑɑ

ɑsei pi cereisɛ pikɛ́ nɛ kɛfɑ tɛnɛ ɑpi nfɑ́ɑ tɛnɛcirɛ́ yɛńu. 2 Ḿpɑ́ yo likɛ́ kɛlenɛ n kóri,
Uléécɑɑ yɛ pɛɛ rinɔ́ɔ yekei rɛ u unfɑɑsɔnɛ rɔ́ hɛnɛ. Uléécɑɑ úu kɔ unɔ́ɔmɛ. 3Kɛ likumúŋɛ́
ɑku n tu, uu n nyísɛ unsímɛ́ kuu nɛ́ rimúísɛ kɛḿɛɛ. Nsímɛ́ mmɛ̃ kɑm kɔ nní kɔ́ɔ́núsɛlɛ̃
yɑrɛ lɛ̃ kɛ Urɔ́yulɑlɛ Uléécɑɑ uu m pisɛ.

4Tiiti kɛnɛṕipi sei, nfɑtɛnɛmɛɛ rɔ́mpɛńɛlɛ̃kɛḿɛɛ kɑmtítɛlɛ́ntí pɔ́wɔ́ipɔ. Sɑ́ɑUléécɑɑ
nɛ Urɔ́yulɑlɛ Kirisi Yeesu pikɛ́ ípɛɛlɛɛ́ pɔ́ nyísɛ ɑpi kɔ nkíŋniŋɛ pɔ́ hɛ.

Pikɛi pɛ̃ kɛ Tiiti uu n wɑi Kirɛɛti-pɔ
5Nɛ Kirɛɛti-pɔ pɔ́ tíyɛlɛ rɛ ɑ lɛlɛɛ piwɑi n tisɛlɛ̃ pinyɔ́ɔnsɛ tɛnɛsɛ ɑɑḿpɑ́ kuyu kúye-i

Uléécɑɑ icɑ́pinɛ piwɛɛ́śɛ tonsɛntɛ yɑrɛ kɑmpɔ́mpisɛ. 6Li pisɛ rɛUléécɑɑ icɑ́pinɛ uwɛɛ́śɛ
ukɛ́ usoi uyɛ̃ kɑ́pi nɛ ncɑɑi ńkɑ nyu. Li pisɛ rɛ ukɛ́ unɔ́si usɛ ulɑ. Li kɔ pisɛ rɛ usiwɑ̃ sikɛ́
nfɑtɛnɛ m mɑ́, ɑ́pi kɑpɛ kɔ mɛẃoo mɛẃoo mɛwɑi nɛ si n wɔ́hɔsi, ɑ́si kɑpɛ kɔ ihɑ́ikusɛ
m mɑ́. 7Uléécɑɑ pikɛi kɛ uyɛɛ Uléécɑɑ icɑ́pinɛ kɛcɑ́ɑ́ ḿ pɑílɛ̃ uu múílɛ.̃ Lɛ̃ nnyɑ kɑ́i nɛ
mɛnyínɛ we rɛ pikɛ́ ncɑɑi nnyinɛ ukɛcɑ́ɑ́ yɛ̃.́ Ái pisɛ rɛ ukɛ́ utelewɛĺɑɑ nɛɛ́ ukɛ́ kuwɔ́i m
mɑ́ nɛɛ́ ukɛ́ útɑnirɛ́ nɛɛ́ uyɛɛ mɛkópɛ kɛwóó n wɛɛ́śi. 8 Li pisɛ rɛ ukɛ́ pisoi kusɑ́nɛ yɔsí
ńsɔnɛ uu yɛ lisɔnɛ n wɑi. Li pisɛ rɛ ukɛ́ mɛwɛɛ́śɛsɔhɔ m mɑ́ un ɑsei tikilɛ,̃ un Uléécɑɑ
tíkilɛ̃nɛ kɛfɑ kɛsɛ, uu yɛ kɔ umɛcirɛ pitínɛ fe. 9 Li pisɛ rɛ ukɛ́ Uléécɑɑ Nsímɛ́ rimúlú yɑrɛ
lɛ̃kɑpi n céesi. Lin lɛ̃nwɑ, u yɛ́ fe uu picɔ céési nɛ ɑsei icélɑɑ. U yɛ́ kɔ fe uu pɛpɛɛmɛkópɛ
n céési ncɑɑi pi nyísɛ.

10 Likumúŋɛ́ rɛ pi kulúi welɛ, ɑí nɛ tɔ́su Pisuifi pɛɛ Yeesu ncee rintíki kunɑi kɛḿɛɛ. Pi
pitucirɛ́ lɛ pɛɛ pisoi n kírɑɑsɛntɛ nɛ piiniricélɑɑ. 11 A pi risɛɛ́śɛ. Síyɔ nɛ siriyu kpɑ́rɑ́ɑ
kɑpi cɔ́kɔi, pin lɛ̃ kɑ́i m pisɛ céési pikɛ́ nɛmɛkópɛ siwóó n yɛ̃́ nnyɑ. 12Piutɑrɛ usɛ, Kirɛɛti
ukɔ́ yɛɛ mɑɑ rɛ: Kirɛɛti pikɔ́ yɛ mɛsɛŕɛ pinɔ́ɔmɛ lɛ, pi isɛɛ kpɑ́kpɑ́rɑ́ lɛ, pi pikɑ́nkɔ́ lɛ
pɛɛ pilukɛ ŋmɑnɛ nfɑsimɛ́ n wɑi. 13 Lɛ̃ kuu kɔ nní ḿ mɑ yɛ ɑsei lɛ. Lɛ̃ nnyɑ kɑi pisɛ
rɛ ɑ pi cɛśi ńsɔnɛ pikɛ́ nɛ nfɑtɛnɛ sɔnɛ n yɛ̃.́ 14 Pikɛ́ kɔ Pisuifi siwómɛ́ nɛ pisoi pɛɛ ɑsei
kɛpirɛ rińtɔ isé rin-yɑ́ nnyɑ. 15Píkpɛrinkpɛcirɛ́ yɛḿpɑ́ yo nyɑ́nilɛ rɛ ɑ́i mɛḱpɛrinkpɛmɑ́.
Píkpɛrinkpɛkɔɔ́nɛ pɛpɛɛ ɑ́pi Uléécɑɑmpɑkɑrɛlɛ̃pɔ́ɔnnnyɑ́ni rɛḿpɑ́ yo yɛmɛḱpɛrinkpɛ
mɑ́lɛ, kɛ pimɛsɔhɔ nɛ pikɛmúŋɛ́ ɑkɛ mɛḱpɛrinkpɛ m pɔ́riilɛnlɛ nnyɑ. 16 Pi símisilɛ yɑrɛ
pi Uléécɑɑ nyulɛ, ɑmɑ́ pimɛwɑi ɑ́mɛ pɛɛ lɛ̃nyísɛlɛ.̃ Pimɛwee yɛ kunĩ ́welɛ, ɑ́pi yɛ picɔ nɛ
nfɑsimɛ́ ripɛńɛ, ɑ́pi yɛ kɔ pikɛi sɔnɛ píkɑ wɑ.

2
Icélɑɑ kɛcirɛ

1 Amɑ́ pɔ́ɔkɛ́ lɛ̃ kɑi nɛ icélɑɑ kɛcirɛ mɛnyínɛ ń we céesi. 2 A pitisi wɛɛ́śɛ mɑɑ rɛ pikɛ́

pimɛcirɛ tĩ ɑpi isoi sɔnɛ m mɑ́ pin nfɑsimɛ́ sɔnɛ mɑ́, pin kɔ kɛyómɛ yɑ́ɑ́si nɛ kɛfɑ kɛsɛ,
pin pisoicɔ nlɑ nɛ ísuúlu mɑ́ ńsɔnɛ.

3A kɔ pinɔ́si wɛɛ́śɛ símisi rɛ pikɛ́ n sɔ́nɛ yɑrɛ lɛ̃ kɑi m pisɛ rɛ Uléécɑɑ pisoi pikɛ́ n sɔ́nɛ.
Ápi kɑpɛ iwɔ́hɔ́mmɑ́, ɑ́pi kɑpɛ kɔ pítɑnirɛ.́ Li pisɛ rɛ pikɛ́ yɛ pisoi ńsɔnɛmɛsɔhɔ rikpɑ́.
4Kei kɑpi yɛɛ́́ nɛ pikpérefɑɑ céési rɛ pikɛ́ pipilɑ nɛ pisiwɑ̃ n lɑ. 5Pikɛ́ kɔ nɛ pi céési rɛ pikɛ́
yɛ piriyu kɛcɑ́ɑ́ musí ɑpi yɛ kɛlenɛ linyinɛ wɑi, pikɛ́ kɔ isoi sɔnɛ m mɑ́, pikɛ́ piyɑlɛkɛi
ńsɔnɛ n wɑi pin pipilɑ pɑkɑrɛlɛ,̃ úkɑ úu kɑpɛ nɛ Uléécɑɑ nsímɛ́ kɛcɑ́ɑ́ nkópɛ ńkɑ ḿ mɑ
nnyɑ.

6Lɛ̃ cirɛ, ḿpɑ́ lin íye n we, ɑ yɛ pisoi riŋmɔ́ɔ́púsɛ rɛ pikɛ́ yɛmusí ɑpi kɛlenɛ linyinɛwɑi.
7 Li pisɛ rɛ pɔ̃́ ticuruu pɔkɛ́mɛwɑi sɔnɛ n wɑi pisoi pikɛ́ yɛ̃.́ Nnɔ́ɔmɛ ńn kɑpɛ ipɔ́célɑɑ-i n
we. Ái kɑpɛ kɛcɑ́ɑ́ kɛcɑ́ɑ́ ikɔ́. 8A yɛ ɑnɔ́ɔ kɛcirɛ nyɛɛ ɑ́ɑ kúkɛŋɛ ń we rihɑɑ pipɔ́lɑ́ɑrɔ pikɛ́
nɛ isɛi n li kɑ́pi kɛrɔ́cɑ́ɑ́ nkópɛ ńkɑ n yɛ̃́ pikɛ́ḿmɑlɛ nnyɑ.

9A pilɑ́si mɑɑ rɛ li pisɛ rɛ pikɛ́ yɛ pipikɛisɑɑ pɑkɑrɛ, pin pimɛlɑ pi wɑi ḿpɑ́ yo kɛḿɛɛ.
Ái pisɛ rɛ pikɛ́ yɛ pinkɔ́ kɛśi. 10 Ái kɔ pisɛ rɛ pikɛ́ yɛ pi yɑ́ɑ́i. Amɑ́ li pisɛ rɛ pikɛ́ yɛ ḿpɑ́
píyei piisoi sɔnɛ pi nyísɛ, pin pi tikilɛ̃ nɛ kɛfɑ kɛsɛ pikɛ́ nɛ ḿpɑ́ yo-i Urɔ́yulɑlɛ Uléécɑɑ
icélɑɑ ríyu wɑisɛ.

11 Likumúŋɛ́ rɛ Uléécɑɑ yɛɛ tíyɛsɛ kɛ pisoi nnɛí́ ɑpi yɛ̃́ tɛ u ípɛɛlɛɛ́ pi nyísɛlɛ. Kei kɛ
pisoi nnɛí́ piyulɑlɛ ɑpi yɛ́ fe ɑpi léeri. 12 Uipɛɛlɛɛ́ yɛ rɔ́ nyísɛ rɛ tɔkɛ́ lɛlɛɛ ɑ́i Uléécɑɑ ń
nyɑḿnɛ kɛtẽ nté likɑ́ipi-kɑ́ipi kɛpirɛ ritɔ ɑri mɛrɔ́círɛ kɛtẽ kɛcɑ́ɑ́mmúílɛ̃ tɔn ɑsei tikilɛ,̃
tɔn isoi sɔnɛ kɛUléécɑɑ uu ń lɑ le. 13 Lɛ̃ kɑi m pisɛ rɛ tɔkɛ́mpɔ́ɔnɑrɛ kɛyɑɑ kɛ̃mmɛ̃́ yɛ lɛ,̃
kɛyɑ́ɑ kɛ̃ kɛUrɔ́léécɑɑ píimɑ nɛUrɔ́yulɑlɛ, Kirisi Yeesu mɛyɔɔpi ɑmɛ nyísɛnɛ. 14Tɔ̃́ nnyɑ
kuu umɛcirɛ hɛ rɛ ukɛ́ likópɛ nnɛí́ ɑnipɛ-i rɔ́ ŋmɛh́ɛrɛɛsɛ uu rɔ́ pɔ́lɔ́sɛ umpuri kɛ uyɛ̃ uu
n te, nkɛ́ n cɑ́kɑ́-cɑ́kɑ́lɛ̃ nn kɔ nɛmɛwɑi sɔnɛ piwɑi ŋmɔ́ɔ́púlɛ.̃

15 Lɛ̃ kɑi m pisɛ rɛ pɔkɛ́ céési yɛ lɛ.̃ A yɛ kɛýu kóósi ɑɑ́ nɛ pisoi itisi kpɑ́sɛ ɑɑ yɛ kɔ
pincɑɑi pi nyísɛ. Kɑpɛ riyɑ́ unyinɛ ukɛ́ pɔ́ lómiisɛ.

3
Uléécɑɑ pisoi mɛfinɛ

1 A Uléécɑɑ pisoi léisɛ rɛ ɑ́i pisɛ rɛ pikɛ́ kuyu piwɛɛ́śɛ nɛ piyɔ́ɔpi pipɑkɑrɛ yɛ.̀ Li pisɛ
rɛ pikɛ́ pi m pɑkɑrɛlɛ,̃ pikɛ́ kɔmɛwɑi sɔnɛ piwɑi nɛ n ŋmɔ́ɔ́púlɛ.̃ 2Ápi kɑpɛ úkɑ nkópɛ n
símisi, pikɛ́ isoi niŋɛ-niŋɛ m mɑ́, pi nɛ picɔ pikɛ́ mɛsɛŕɛ n lɑ́ɑ́rúnɛ, ɑpi ḿpɑ́ úye nɛ isoi
sɔnɛ n le. 3 Tɔ̃́ ticuruu ɑ́ri pɛɛ nyu kɑrí nɛ wɑi. Tɔ pɛɛ kupɑkɑrɛcirɛ́ mɑ́lɛ, tɔ pɛɛ ncée
pɔlɛ. Lirɔ́kɑ́ipi-kɑ́ipi nɛ mɛrɔ́pɔ́ɔlɑ yɛ pɛɛ ilɑ́si rɔ́ tónsɛlɛnlɛ tɔn tikpɑ́kɑ́rɑ́ nɛ kufɑtoi
mɑ́. Ári pɛɛ́ nyɑḿ. Tɔ pɛɛ picɔ ipuri yululɛ, pɛ̃ pin kɔ irɔ́kɔ́ yúlu. 4 Amɑ́ kumúŋɛ́ kpɛ-i
kɛ Urɔ́yulɑlɛ Uléécɑɑ uu kusoi rɔ́ n wɑ uu kɔ unlɑ sisoipipi nyísɛ, 5 u rɔ́ yóriyɛlɛ, ɑ́i rɛ
kɑri mɛwɑi kɛcirɛ n wɑ nnyɑ, ɑmɑ́ kuu íwɛ rɔ́ n tẽ́ nnyɑ. Nfɑ́ɑsɔnɛ nnɑŋɛ kuú nɛ míni
piwolɛ ritiki uú nɛ tirɔ́yu lɔlu rɛ Nfɑ́ɑsɔnɛ nkɛ́ tíyɛsɛ tɔkɛ́ isoi fɑlɛ yɛ̃ ɑri kɔmɛfinɛ consɛ.
6 Likumúŋɛ́ rɛ Uléécɑɑ yɛ nɛ Urɔ́yulɑlɛ Yeesu Kirisi ritikilɛ uú nɛ Nfɑ́ɑsɔnɛ rɔ́ hɛ yɑrɛ u
kɛrɔ́cɑ́ɑ́n kɔɔnulɛ. 7Uipɛɛlɛɛ́ ikɛ́nɛ tɔ́ ripɔ́lɔ́sɛ ɑsei pite Uléécɑɑ kɛyu-i, ɑri pɛɛ fe ɑri nfɑ́ɑ
tɛnɛcirɛ́ kɑri m mɛ̃́ yɛnu. 8 Nsímɛśei yɛ mu. Nɛ lɑ rɛ ɑ nsímɛ́ mmú pisímɛ́ riŋmɔ́ɔ́púsɛ,
pɛpɛɛ nɛ Uléécɑɑ kɛfɑ n tɛnɛ pikɛ́ nɛmɛwɑi sɔnɛ piwɑi kɛýu mɑhɑ̃ ńsɔnɛ. Lɛlɛɛ ń nyɑḿ,
lin yɛ́ kɔ sisoipipi yoriyɛ yɛ lɛ.̃ 9 Amɑ́ ɑ inírikɛŋɛnɛ nɛ pikúlɑ̃ ɑkɛɛntɛlɛ́ nkɔ́ nɛ pitele nɛ
Moisi isé kɛcɑ́ɑ́ pipɑsɑinɛ kɑɑsɛ. Lɛ̃ nnɛí́ ɑ́i yɛ yoriyɛ, ɑ́i kɔ ríyu ríkɑmɑ́. 10A yɛ nɛ uyɛɛ
Uléécɑɑ icɑ́pinɛ-i pisoi n cɛŋ́sɛ cɛśi yɑrɛmɛpehẽ mɛtɛ.́ Liute unsɑ́ lɛ̃mɛmɑ́ɑ́ n kõ, ɑɑ́ nɛ
u tɔlu. 11 Ái líkɑ nnyɑ, pɔ nyulɛ ńsɔnɛ rɛ usoi un lɛ̃ n we, li nyísɛlɛnlɛ rɛ u ncée kɛcirɛ
pitíki yɛlɛ, ɑkópɛ nyɛ̃ kuu kɔ n wɑi ɑn nyísɛlɛ̃ tɛ u umɛcirɛ ɑkópɛ pɑlɛnlɛ.

Icélɑɑ tɔrɔɔ
12 Nɛn píyei Aritemɑsi nɛɛ́ Tisiiki kɛpɔ́mɛɛ n tumpɔ, ɑ riŋmɔ́ɔ́púmɛ ɑɑ́ weri ɑɑ

Nikopolisi-i nɛ́ lɛɛri, likumúŋɛ́ rɛ nɛ rihɔ́ rɛ kei kɑm nnyiyɛ píimɑ kumúŋɛ́ tonɛnɛ. 13 A

isé unyuwɛ Senɑsi nɛ Apoloosi kɛcɑ́ɑ́ ripɑí ńsɔnɛ líkɑ ɑ́i kɑpɛ pi ripɑ́rí kumúŋɛ́ kpɛ-i kɑpi
pincee n tɔ́su. 14 Li pisɛ rɛ pirɔ́kɔ́ ricuruu pikɛ́ mɛwɑi sɔnɛ piwɑi pinlɑ nɛ pinnɑŋɛ tɑ,̃
ḿpɑ́ píyei lin yɛ úye mɛyíkíyiki rincɔ́ŋ, ɑpi liute yoriyɛ, ɑ́pi kɑpɛmɛẃoo n we.

15Pɛ̃nnɛí́ pɛɛ kɛnɛḿɛɛ ń we yɛ piiyɑ́hɑɑ nɔ́ pɑ́ɑipɔ. A pɛpɛɛ Kirisi nɛ kɛfɑ n tɛnɛlɛ̃ pin
kɔ pirɔ́sɑ́nɛ yɑ́ɑ́si.

Uléécɑɑ ukɛ́ nɔ́nnɛńɛí́ ípɛɛlɛɛ́ nyísɛ!

Títɛlɛ́ kɛ Pɔɔli uu Filemɔɔ n wɔ́i
Lɛlɛɛ rítɛlɛ́ ntí kɛḿɛɛ ń we

Filemɔɔ yɛ utumɛ Pɔɔli usɑnɛ lɛ. Pɔɔli uu Nsímɛ́ Kɛcirɛ u yóó uu pɑnsɛ Kirisi ukɔ́ un
Uléécɑɑ icɑ́pinɛ yɛɛ Kolɔɔsi-i ń we kɛḿɛɛ́ we. U pɛɛ ulɑ́si mɑ́lɛ kɑpi yɛ n sée rɛ Onesim.
Onesim uu u yɑ́ uu wuru uú hɑ pɛɛ Pɔɔli yɛɛ likumúŋɛ́ kpɛ-i kukpɑniilee-i ń we nɛ sɑ́nɛ.
Onesim uu pɑnsɛ Kirisi ukɔ́, Pɔɔli uu pɛɛ rɛ u yɛ́ uuyɔsɑɑ kɛḿɛɛ u pɛsɛpɔ. Úyɔsɑɑ uyɛ̃
kuu rítɛlɛ́ ntí wɔ́lu ukɛ́ u pisɛ rɛ ukɛ́ Onesim yɔsí yɑrɛ uumɑrɛcɔ Kirisi kupɛńɛcɔ kɛḿɛɛ.
Amɑ́ ɑ́i rinɔ́ɔ kɛ Pɔɔli uu Filemɔɔ hɛ. U lɑlɛ Filemɔɔ ricuruu ukɛ́wɛɛ́ lɛ̃ kuu ń lɑ ukɛ́wɑ.

Ifɑɑci iyɛ̃mɛkériinɛ yɛmmɛ:́
1. Pɔɔli yɛ Filemɔɔ nɛ pɛpɛɛ ukɛyɔ-i ń we yɑ́hɑɑpɔ (1-3).
2. Pɔɔli yɛ Filemɔɔ nfɑtɛnɛ nɛ upikɛi nlɑ kuu m mɑ́ nnyɑ Uléécɑɑ pɔɔnɛsɛ (4-7).
3. Pɔɔli yɛ lɛ̃ kuú nɛ Onesim yɛɛ uuyɔsɑɑ kɛḿɛɛm pɛlɛnɛ ń lɑ pisɛ (8-22).

Iyɑ́hɑɑ
1Nɛ̃́ Pɔɔli, nɛ Kirisi Yeesu pikɛi kɑm n wɑi nnyɑ ɑkpɑnii kɛḿɛɛwelɛ. Tɔ́ nɛ urɔ́mɑ́rɛcɔ

Timotee tɔ́ɔ rítɛlɛ́ ntí urɔ́kɛicɔ nɛ urɔ́sɑ́nɛ lɑlɑ kɛcirɛ Filemɔɔ wɔlu. 2 Urɔ́yɛí Apiyɑ nɛ
Arikipu yɛɛ mɛrɔ́cɔ nɛ nfɑtɛnɛ ɑtɔpi n ŋmɔ́ɔ́púlɛ,̃ nɛ pɛpɛɛ yɛ kɛpɔ́yɔ-i n cɑ́pinɛ ɑpi
kɛyómɛ yɑ́ɑ́si kɑri kɔ rítɛlɛ́ntí wɔ́lu. 3Urɔ́sɑ́ɑUléécɑɑ nɛUpíimɑYeesu Kirisi pikɛ́ ípɛɛlɛɛ́
nɔ́ nyísɛ ɑpi kɔ nkíŋniŋɛ nɔ́ hɛ.

Ńlɑ nɛ nfɑtɛnɛ kɛ Filemɔɔ uu mmɑ́ nsímɛ́
4 Ḿpɑ́ píyei kɑm yɛ nɛn kɛyómɛ n yɑ́ɑ́si, ɑm kɛpɔ́cɑ́ɑ́ léisɛ, ɑm pɔ̃́ nnyɑ Uléécɑɑ

pɔɔnɛsɛ. 5Nɛ konlɛ pin lɛ̃kɑɑ Kirisi pikɔ́ nnɛí́ ń lɑ nɛ lɛ̃kɑɑUpíimɑYeesu nɛ kɛfɑ n tɛnɛlɛ̃
nsímɛ́ símisi. 6Nɛ yɛ Uléécɑɑ pisɛ rɛ ukɛ́ wɑ nfɑtɛnɛ mmɛ̃ kɑri kɛsẽ́ m mɑ́ nkɛ́ kɛpɔ́mɛɛ
pikɛi wɑ, nn tíyɛsɛ ɑɑ lisɔnɛ lɛ̃ nnɛí́ kɑri Kirisi kupɛńɛcɔ kɛḿɛɛ mmɑ́ céru. 7Ńlɑ kɑɑ m
mɑ́ yɛ rinɛṕɔ́ɔ lɑrukusɛlɛ hɑ́i rɛ pɔ̃́ unɛḿɑ́rɛcɔ nnyɑ, Uléécɑɑ pikɔ́ ɑkiŋ yɛ́ níŋɛsi.

Pɔɔli yɛ Onesim nnyɑ Filemɔɔ ísuúlu pisɛ
8 Lɛ̃ nnyɑ, ḿpɑ́ nɛn Kirisi kupɛńɛcɔ kɛḿɛɛ ńnɑŋɛmmɑ́ rɛ kɛ́ rinɔ́ɔ pɔ́ hɛ ɑɑ lɛ̃ kɑmm

pisɛ wɑi, 9 nɛ́ kutɔsi ńlɑ kɛḿɛɛ pɔ́ pisɛ rɛ ɑ linyinɛ nɛ́ wɑ. Kei kɛ nɛ̃́ Pɔɔli ɑm nní ń we,
nɛ kpurunlɛ, ɑm kɔ pɛɛ nkpéni Kirisi Yeesu nnyɑ ɑkpɑnii kɛḿɛɛ n we. 10Nɛ pɔ́ pisɛ rɛ ɑ
Onesim nfɑnɑrɛ nyísɛ. U nkpéni pɑnsɛlɛ kɛnɛṕipi, Yeesu Kirisi kuú nɛ kɛfɑ n tɛnɛ nnyɑ.
11 Úu pɛɛ mɛkɛɛ líkɑ pɔ́ yóriyɛ, ɑmɑ́ u yɛ́ nkpéni mɛyíkíyiki linyinɛ pɔ́ yóriyɛ uu kɔ nɛ̃́
linyinɛ yoriyɛ.

12Nɛ pɔ́ u pɛsɛpɔlɛ. Nɛ u lɑlɛ yɑrɛ tinɛćúruu. 13Nɛ́ pɛɛ́ n lɑ rɛ kɛ́ kumúŋɛ́ nkú-i kɑm
nní Nsímɛ́ Kɛcirɛ nnyɑ ɑkpɑnii kɛḿɛɛ ń we kɛnɛḱúrí u riyɑ́ ukɛ́ nɛ́ n lɛńi yɑrɛ kɑɑ yɛ́ pɛɛ
nɛ́ ń lɛ̃́mɛcɔ. 14 Amɑ́ ɑ́m lɑ kɛ́ linyinɛ wɑ lɛɛ ɑ́i nɛ pɔ́ n sɑ́. Ái pisɛ rɛ kɛ́ nɛ ńnɑŋɛ lisɔnɛ
nní pɔ́ wɑisɛ, ɑmɑ́ nɛ lɑ rɛ likɛ́mɛpɔ́lɑ kɛḿɛɛ́ kɑɑ́ nɛ wɑ.

15 In n lɑ, Onesim yɛ nɛ kumúŋɛ́ kunyinɛ nkɑ́ripi pɔ́ ripɑsɑlɛ rɛ ukɛ́ hɑ pɛɛmɛ nɔkɛ́ pɛɛ́
n we nɛḿpɑ́ píyei-pɔ. 16Úu kɔ nɛni nkpéni mɛsɑmɛ ulɑ́si. U ulɑ́si felɛ. U nɛni umɑ́rɛcɔ
lɑlɑ kɛcirɛ lɛ. Mɛyíkíyiki kɑm u lɑ. Pɔ̃́ ticuruu yɛ́ kɔ u n lɑ ɑi tɔ́su nɛ̃,́ tɛ u kɛsoipipi lɛ un
kɔ Upíimɑ kupɛńɛcɔ kɛḿɛɛ upɔ́mɑ́rɛcɔ nnyɑ.

17 In tɛ pɔ nɛ́ nyɑ́ni rɛ nɛ upɔ́sɑ́nɛ lɛ, ɑ kusɑ́nɛ u yɔsí yɑrɛ tinɛćúruu kɑɑ yɔ́su. 18Ḿpɑ́
un nɛ pɔ́ m púnnɛ nɛɛ́ riwómɛ rinyinɛ kuú nɛ pɔ́ mɑ́, ɑ kpísi ɑɑ wɑisɛ rɛ nɛɛ́ riwómɛ tɛ̃
nɛ pɔ́ mɑ́. 19Nɛ̃́ Pɔɔli, nɛɛ́ rinɛćúruu rítɛlɛ́ ntí wɔ́i: Nɛ rɛ nɛ́ pɔ́ hɛɛ́ĺɛ. Ám lɑ kɛ́ pɔ́ símisi
rɛ pɔ̃́ nɛ kɔ nɛ nɛ̃́ tiwómɛ mɑ́lɛ. Lɛlɛɛ nní ripɔ́cúruu nfɑɑ kɑɑ n yɛ̃.́ 20Hói unɛḿɑ́rɛcɔ, ɑ
Upíimɑ nnyɑ ŋmurɛi ɑɑ pikɛi mpí nɛ́wɑi. A Kirisi kupɛńɛcɔ kɛḿɛɛ rinɛḱíŋ niŋukusɛ.

21Nɛ tɑ́lɛ̃ tɛ pɔ́ lɛ̃ kɑm pɔ́ ḿ pisɛ wɑ nnyɑ kɑm títɛlɛ́ ntí pɔ́ wɔ́lu. Ticuruu pɔ́ wɑ ɑi lɛ̃

tɔ́su. 22Nɛ kɔ rɛ ɑ kulee nɛ́wɛɛ́śi. Nɛ tɑ́lɛ̃ tɛUléécɑɑ yɛ́ nɔ́inɛýɑ́hɑɑ kõ, ɑmncée yɛnu ɑm
nɔ́kɛnɛḿɛɛ́ hɑpɔ.

Iyɑ́hɑɑ tɔrɔɔ
23Tɔ́ nɛ unɛḱɛicɔ Epɑfirɑɑsi, tɔ́ɔ kɛsẽ́ Kirisi Yeesu nnyɑ kukpɑniilee-i ń we yɛ pɔ́ yɑ́ɑsi.

24 PinɛḱɛicɔMɑriki nɛ Arisitɑriki nɛ Temɑɑsi nɛ Luki pɔ̃́ nɛ kɔ pɔ́ yɑ́ɑsi.
25Urɔ́píimɑ Yeesu Kirisi ukɛ́ ípɛɛlɛɛ́ nɔ́ nyísɛ.

Títɛlɛ́ kɑpi Epireeyɛ n wɔ́i
Lɛlɛɛ rítɛlɛ́ ntí kɛḿɛɛ ń we

Uyɛɛ rítɛlɛ́ ntí n wɔ́i nɛ pɛ̃ kuu ri n wɔ́i nkɔ́ ńkɑ ńn tikɛmɛɛ́we. In n lɑ, li yɛ́ Itɑlii kɛtẽ-
pɔ kɑpi rítɛlɛ́ ntí pɑ́ɑ́imɛ. Pisuifi pɛɛ Kirisi pikɔ́ m pɑnsɛ pin kɔ Nléécɑɑsimɛ́ ritɛlɛ́ nyu
kɛ útɛlɛẃɔlɛ nkɔ́ uu ri wɔlu. Kirisi pikɔ́ pɛ̃ kuu nní ń wɔ́lu ɑpɔɔ yɛ cɑɑilɛnlɛ, picɔ ricuruu
pin lɑ pikɛ́ nfɑtɛnɛ kɛpirɛ ritɔ. Uyɛɛ rítɛlɛ́ ntí ń wɔ́i yɛ ri wɔilɛ rɛ ukɛ́ Kirisi nɛ umɛwɑi pi
nyísɛ ukɛ́ nɛ ikɑri pi rikpɑ́sɛ pikɛ́ nfɑtɛnɛ kɛḿɛɛ́ tɑsi. Títɛlɛ́ ntí yɛ símisi rɛ Yeesu Kirisi
yɛɛ tíyɛsɛ kɛ pisoi ɑpi Uléécɑɑ céri (1:1-3). Lɛ̃ nnyɑ kɛ Yeesu uu ḿpɑ́ yo fe.

Ifɑɑci iyɛ̃mɛkériinɛ yɛmmɛ:́
1. Kirisi yɛḿpɑ́ yo felɛ ɑ́i kumúŋɛ́mɑ́ (1:4-10:18): U ɑntepuyɛ felɛ ɑ́i kumúŋɛ́mɑ́ (1:1-3) U

piléécɑɑtumɛ felɛ ɑ́i kumúŋɛ́mɑ́ (1:4-2:18) U pikpurɛ felɛ ɑ́i kumúŋɛ́mɑ́ (3:1-4:13)
Kuu nní Nkómɛinɛ Fɑlɛ kɛḿɛɛUléécɑɑ usinɑ nnyɑ, u Nkómɛinɛ Kpurɛ pisinɑ felɛ
ɑ́i kumúŋɛ́mɑ́ (4:14-7:28) U kɔ pɛɛmɛkɛɛ Isirɑyɛɛli pikɔ́ inyɔ́ɔnsɛ felɛ ɑ́i kumúŋɛ́
mɑ́ (8:1-10:18)

2. Li pisɛ rɛ pisoi pikɛ́ nfɑtɛnɛ kɛḿɛɛ n sɔ́nɛ (10:19-13:25): Útɛlɛẃɔlɛ yɛ pisoi
ŋmɔ́ɔ́púsɛlɛnlɛ rɛ pikɛ́ nfɑtɛnɛ kɛḿɛɛ́ n sɔ́nɛ (10:19-39). Pɛpɛɛ pɛɛ Nkómɛinɛ
Kpurɛ kɛḿɛɛ nfɑtɛnɛ m mɑ́ isoi kɑi nté nyísɛlɛ̃ (11). Li pisɛ rɛ pisoi pikɛ́ Yeesu
Kirisi inípɛɛ n tɑpɑɑlɛ̃ (12:1-11). Lɛ̃ kɛ pisoi ɑpi yɛ́ n sɔ́nɛ nɛ lɛ̃ kɑpi yɛ́ pimɛcirɛ
mmúílɛ̃ nkɔ́ (12:12-13:19). Tinɔ́ɔ sɔnɛ pitikisɛ nɛ iyɑ́hɑɑ (13:20-25).

Uléécɑɑ yɛ Ukɛpipi nɛ ritiki uú nɛ nsímɛ́ pisoi símisi
1Uléécɑɑ yɛ pɛɛ hɑ́i mɛkɛɛ-mɛ nɛ ɑntepuyɛ ritikilɛ uú nɛmɛẃeempehẽmpehẽ kɛḿɛɛ

nsímɛ́ pirɔ́sɑ́ɑyɑhɑmɛsɛŕɛ símisi. 2Ukɛpipi kuú nɛ siyɑ́ɑ tɔrɔɔ nsí kɛḿɛɛ ritiki uú nɛ rɔ́
símisi. Uyɛ̃ kuu kɔ nɛ ritiki uú nɛḿpɑ́ yo wɑi. Lɛ̃ nnyɑ kuu kɔ u wɛɛ́ uu ḿpɑ́ yo uɑnipɛ-i
wɑi rɛ ukɛ́ n te. 3Uléécɑɑ Kɛpipi kɛḿɛɛ́ kɛ Uléécɑɑmɛyɔɔpi ɑmɛ léemɛlɛ̃ lin tɛĺu. Kɛkɛɛ
mɛyíkíyiki lɛ̃ kɛ Uléécɑɑ uu ń we nyísɛlɛ.̃ Kɛkɛɛ kɛnsímɛ́mɛɛ ńnɑŋɛ m mɑ́ nɛ kɛtẽ nnɛí́
múílɛ̃ḿpɑ́ yo lin nɛmɛsɛŕɛwe. Kɑkɛ pisoi ɑkópɛ pihɛɛrɛḿmɑsí, ɑkɛ pɛɛ́ hɑ kɛyómɛcɑɑ-
pɔ uyɛɛ n-yɔ́ɔpinɑŋɛ píimɑmmɑ́ kulukɛ-lukɛ-mɛ̃ kɛýukɔɔ́tonɛ-i tonɛ.

Uléécɑɑ Kɛpipi yɛ piléécɑɑtumɛ ríyu felɛ
4 Uléécɑɑ Kɛpipi yɛ piléécɑɑtumɛ nnɛí́ ríyu felɛ. Lɛ̃ nnyɑ kuu rinyíri tɛɛ pinnɛí́ ɑkɔ́

mɛyɑ̃́ n fe kɛ hɛ. 5 Pikɛcɔpɛ úye kuu kɛtumɛmɑɑlɛ̃ tɛ:
Pɔ Kɛnɛṕipi lɛ,
kɑí nɛ nɛni n kpísi, nɛɛ́ pɔ́mɑ́ri? Pikɛcɔpɛ úye kuu kɛtumɛ símɑɑlɛ̃ uú nɛmɑɑ rɛ:
Nɛɛ́ yɛ́ hɑ Uusɑɑ
uyɛ̃ ukɛ́ kɔ Kɛnɛṕipi? 6 Amɑ́ kumúŋɛ́ kpɛ-i kɛ Uléécɑɑ uú pɛɛ Ukɛpipi foí kɛtẽ kɛcɑ́ɑ́ ń

tummɛ, u pɛɛ́mɑɑ rɛ:
Piléécɑɑtumɛ nnɛí́ pikɛ́ riwulɑ pikɛ́ kɛ yɑ́ɑ́si. 7U pɛɛ piléécɑɑtumɛ pɔ̃́ nkɔ́mɑɑ rɛ:
Uléécɑɑ yɛ piléécɑɑtumɛ pɑnsɛsɛlɛ kuyɔ
uu upikɛikɔ́ wɑisɛ yɑrɛ inɑlempi. 8Amɑ́ u Ukɛpipi pɔ̃́ nkɔ́mɑɑ rɛ:
Hói Uléécɑɑ, tipɔ́yɔ́ɔpitũ nɛ welɛ nɛḿpɑ́ píyei-pɔ.
Pɔ ɑsei pɑnsɛsɛlɛ kupɔ́yɔ́ɔpinɑɑpi.
9 Pɔ lɛlɛɛ ɑsei m mɑ́ lɑlɛ, pɔn mɛwɑi kópɛ kɛsu.
Hói Uléécɑɑ, lɛ̃ nnyɑ kɛ nɛ̃́ Upɔ́léécɑɑ ɑm pɔ́ wɛɛ́
ɑmmpɔ́ɔnɑrɛmɛkpɔ ripɔ́yu kɛcɑ́ɑ́ kɔɔni *
ɑm kɔ pipɔ́sɑ́cɔ kɛcɔpɛ pɔ́ wɛɛ́. 10Uu kɔ kpɑ́ rɛ:
Pɔ̃́ Upíimɑ, pɔ́ɔ hɑ́i kɛḱorɑɑnɛ-mɛ kɛtẽ wɑ

* 1:9 Luki 7:46

ɑɑ kɔ nɛ ɑpɔ́nípɛ cirɛ kɛyómɛcɑɑ yóóni.
11 Lɛ̃ nnɛí́ yɛ tɛnɛnɛ tɔkɛ́ li pɑɑ.
Amɑ́mɛsɛŕɛ kɛ pɔ́ɔ yɛ́ n we.
Kɛtẽ nɛ kɛyómɛcɑɑ yɛ kpuruninɛ kɔ́ti-kɔ́ti yɑrɛmɛlɑpɛ.
12 Pɔ́ kɑm ɑɑ li pílɛsi yɑrɛ kɑpi yɛ kutúkɑnkɑ cɑɑcɑɑm pílɛsi mɛcɔ.
Pɔ́ kɑm ɑɑ pi consɛ yɑrɛ kɑpi yɛ kɛtúkɑnkɑ n consɛmɛcɔ.
Amɑ́mɛsɛŕɛ kɛ pɔ́ɔ yɛ́mɛsɛmmɛ́ n we.
Mpɔ́fɑ́ɑ ɑŋmɛ̃ ɑ́ɑ yɛ́ kutɛnɛ wɑ. 13Uléécɑɑtumɛ úye kɛcirɛ kuu kɛtumɛmɑɑlɛ̃ tɛ:
A kunɛĺukɛ-lukɛ-mɛ̃ kɛýukɔɔ́tonɛ-i tonɛ.
Likɛ́ hɑ nɛ tu pɛɛ́ uyɛ-i kɑm yɛ́ pipɔ́lɑ́ɑrɔ kɛpɔ́nyɑ́lɛ-i rinwúlɑsɛ. 14 Piléécɑɑtumɛ yɛ yo

lɛ? Pi ifɑ́ɑ inyinɛ lɛ yɛɛ Uléécɑɑ pikɛi n wɑi. U pi tummɛlɛ rɛ pikɛ́ pɛ̃ ɑyu kɑi yɛ́ ń
lɔ lɛ̃.́

2
1Lɛ̃nnyɑ kɑi pisɛ rɛ tɔkɛ́mɛyɑ́nsei mmɛ̃kɑri n kṍ nɛ kutu n cɔlɛ,̃ ɑ́ri kɑpɛ nɛ ncéem pɔ

nnyɑ. 2Nsímɛ́ kɛ Uléécɑɑ uú nɛ piléécɑɑtumɛ nnɔɔ n símisi yɛmpikɛi wɑlɛ. Nkó yɛɛ úu
kutu n tińcɔ nɛɛ́ úu mm pɑkɑrɛ, yɛ ɑkpɑnii nyɛɛ nɛ u n sɑ́ yɛńlɛ. 3 In lɛ,̃ íye kɑri yɛ́ fe ɑri
ŋmɛh́ɛrɛɛ, in tɛ ɑ́ri ń-yulɑlɛsimɛ́ píimɑ mmú kpísi tɔkɛ́ wɑisɛ linyinɛ? Upíimɑ ricuruu
yɛɛ ń-yulɑlɛsimɛ́ mmɛ̃ pisímɛ́ kórɑɑnɛ, pɛpɛɛ n kṍ un símisi ɑpi rɔ́ mɑɑ rɛ ɑsei yɛ nyɛ.
4Uléécɑɑ pɔ́ɔ kɔmɛwɑisɑŋɑ nɛmɛwɑi píimɑmpehẽmpehẽ wɑpisi uú nɛ nyísɛ rɛ lɛ̃ kɑpi
ḿ mɑ yɛ ɑsei lɛ. Uu kɔ Unfɑɑsɔnɛ lihɛɛhɛɛ pi hɔɔnɛ yɑrɛ kuu ń lɑ uú nɛ lɛ̃ pi símisi.

Uyɛɛ yɛ sisoipipi ɑyu n lɔ
5 Asei kɛcɑ́ɑ́, ɑ́i piléécɑɑtumɛ kɛ Uléécɑɑ uu kɛtẽ kɛɛ mɑsí kɛpirɛ n wemɛ pɑ rɛ pikɛ́

kɛkɛcɑ́ɑ́ m pɑílɛ.̃ Kɛnsímɛ́ kɑri nní we tɔn símisi. 6 Amɑ́ unyinɛ yɛ Nléécɑɑsimɛ́ kɛlõ
kɛnyinɛ-i mɑɑ rɛ:
Yo kɑpi yɛ sée rɛ usoi pɔkɛ́ nɛ ukɛcɑ́ɑ́ n léisɛ?
Yo kɑpi yɛ sée rɛ kɛsoipipi pɔkɛ́ nɛ kɛkɛcɑ́ɑ́ḿ pɑílɛ?̃
7 Pɔ u wɑlɛ ɑɑ tíyɛsɛ un ituŋɛ keri inyinɛ kɛḿɛɛ piléécɑɑtumɛmɛtene we nkɑ́ripi.
Pɔ ripɔ́yɔ́ɔpikɔŋ u rikipisɛlɛ ɑɑ ríyu u wɑisɛ.
[Pɔ u tonsɛlɛ rɛ ukɛ́ lɛ̃ kɑɑ n wɑ kɛcɑ́ɑ́m pɑílɛ.̃]
8 Pɔḿpɑ́ yo uɑnipɛ-i wɑlɛ.
Uléécɑɑ yɛ́ ḿpɑ́ yo uɑnipɛ-i n wɑilɛ,̃ líkɑ mpuri ɑ́i kɔ we kúu uɑnipɛ-i m múílɛ.̃ Ḿpɑ́

nɛ lɛ,̃ ɑ́ri kɑhɑnɛ n yɛ̃ tɛ pi ḿpɑ́ yo uɑnipɛ-i wɑ. 9 Amɑ́ tɔ nkpéni yɛńlɛ rɛ Yeesu
kɛ Uléécɑɑ uu ituŋɛ keri inyinɛ kɛḿɛɛ n tíyɛsɛ un piléécɑɑtumɛ mɛtene we yɛ
nkpéni riyɔ́ɔpikɔŋ tikipilɛ uu kɔ ríyu yɛnu, nkpɔ kuú nɛ íwɛ n li uú nɛ kpi nnyɑ.
Kɛfɑ kɛ Uléécɑɑ uú nɛ u n fénnɛ nnyɑ kuu lɛ̃ pisoi nnɛí́ riyu kɛcɑ́ɑ́ kpu.

10 Asei kɛcɑ́ɑ́, Uléécɑɑ yɛɛ ḿpɑ́ yo wɑ lin uɑnipɛ-i we. U kɔ lɑ rɛ sisoipipi kulúi sikɛ́
uiyɔɔpi kɛḿɛɛ lompɔ. Kɑi nní rɛ Yeesu yɛɛ yɛ siriyu lɔ nnyɑ, li nɛ risɑ́ rɛUléécɑɑ ukɛ́ íwɛ
u lukɛisɛ ukɛ́ n nyɑḿ nɛ kɛt́ɔ-pɔ ukɛ́ nɛ sisoipipi kulúi uiyɔɔpi kɛḿɛɛ ń hɑpɔ nnyɑ.

11Uyɛ̃Yeesu yɛɛ yɛ pisoi ɑkópɛ n hɛɛrɛ nɛ pɛ̃ ɑkópɛ kuu n hɛɛrɛ yɛ usɑ́ɑ usɛ pikɔ́ lɛ. Lɛ̃
nnyɑ kɑ́i isɛi u we ukɛ́ pi sée rɛ upimɑrɛcɔ. 12 Ticuruu u Uléécɑɑmɑɑ rɛ:
Hói Uléécɑɑ! Nɛ́ ripɔ́nyíri pinɛḿɑ́rɛcɔ símisi.
Nɛ́ piicɑ́pinɛ kɛḿɛɛ pɔ́ pɑkɑrɛntɛ. 13Uu kɔ pimɑ́ɑ kpɑ́ rɛ:
Nɛ́ Uléécɑɑ nɛ ritɑ́.
Uu kɔ kpɑ́ rɛ:
Nɛɛ́ nkó nté nɛ siwɑ̃́ sɛ̃ kɛ Uléécɑɑ uu nɛ́ḿ pɑ.

14 Siwɑ̃́ sɛɛ sisoipipi lɛ nɛ isoipiŋɛ nɛ mɛsoinyɛ. Lɛ̃ nnyɑ kɛ Yeesu pɔ́ɔ kɔ isoipiŋɛ nɛ
mɛsoinyɛ kpísi uu pimɛcɔ umɛcirɛ pɑnsɛsɛ kɛsoipipi, uu kpi uú nɛ unkpɔmmɛ̃Setɑni yɛɛ
nkpɔ nnɑŋɛ m múílɛ̃ tɛḱɛɛ́.́ 15 Lɛ̃ kuú nɛ pɛpɛɛ pɛɛ nkpɔ iwɑmɛ nnyɑ piisoi nnɛí́ kɛḿɛɛ
ilɑ́si n tṹ ɑkpɑnii tɔ. 16Asei kɛcɑ́ɑ́, ɑ́i piléécɑɑtumɛ kuu pilɛ̃́ kɑ, ɑmɑ́ Apirɑhɑm sipirɛ̃kuu
pilɛ̃́ kɑ. 17 Lɛ̃ nnyɑ kɑi pisɛ rɛ ukɛ́mɛyíkíyiki nɛ upimɑrɛcɔmɛnyínɛ n we. Lɛ̃ kuu wɑ uú

nɛ pɑnsɛ Uléécɑɑ usinɑ yɛɛ yɛ íwɛ n tẽ́ un kɔ Uléécɑɑ pikɛi nɛ ɑsei wɑi rɛ Uléécɑɑ ukɛ́ nɛ
pisoi ɑkópɛ n sɑ́rɛi nnyɑ. 18 Li uricuruu peikɛɛlɛ uu íwɛ le. Lɛ̃nnyɑ kuu yɛ́ kɔ fe uu pɛ̃ kɑi
umɛcɔm peikɛɛ pin íwɛ le comɛ.

3
Yeesu yɛMoisi felɛ

1 Lɛ̃ nnyɑ pinɛḿɑ́rɛcɔ, nɔ̃́ nɛ Uléécɑɑ yɛɛ nɔ́ n sée pikɔ́ lɛ. Lɛ̃ nnyɑ, ɑni Yeesu n nyɑ́ni.
Uyɛ̃ kɑri nyu rɛ utumɛ nɛ Uléécɑɑ usinɑ. Uyɛɛ nfɑtɛnɛ nsímɛ́ kɑri n yóólɛ.̃ 2 Pi Moisi
kɛcɑ́ɑ́ wɔ́i rɛ: Moisi yɛ pɛɛ Uléécɑɑ kɛyɔ nnɛí́ kɛḿɛɛ ɑsei ute lɛ. Limɛcɔ kɛ Yeesu pɔ́ɔ kɔ
pɛɛ Uléécɑɑ kɛḿɛɛ ɑsei ute, uu u pɑnsɛsɛ usínɑ. 3 Nkó yɛɛ kɛýɔ m mɔ̃́ yɛ ríyu mɑ́lɛ ɑi
kɛýɔ kɛ̃ feriyɛ. Lɛ̃nnyɑ kɛ Yeesu uu ríyu yɛ̃ ɑi Moisi rikɔ́ feriyɛ. 4Unyinɛ yɛɛ yɛ kɛýɔmɔ.̃
Amɑ́ Uléécɑɑ yɛɛ yɛḿpɑ́ yo mɔ.̃ 5Moisi yɛ pɛɛ Uléécɑɑ kɛyɔ pikɔ́ nnɛí́ kɛcɔpɛ ukɛikɔ́ nɛ
ɑsei ute lɛ yɛɛ yɛ́mmɛ̃ kɛ Uléécɑɑ uu ḿ mɑɑnɛ kɛcɑ́ɑ́ ń símisi. 6Amɑ́ Kirisi pɔ̃́ nɛ Kɛpipi
lɛ kɛɛ Uléécɑɑ pikɔ́ kɛcɑ́ɑ́ḿ pɑílɛ̃ńsɔnɛ. Lɛ̃ kɛḿɛɛ kuu ɑsei ute. Tɔ́ɔ nní lɛ̃ukɛyɔ pikɔ́, in
tɛ ɑ́ri iwɑmɛmɑ́, tɔn kɔ tɑ́lɛ̃ in kɔ rɔ́ lɑ́ɑ́rú.

Uléécɑɑ pikɔ́ yɛ́ kɑm ɑpi wéntɛ
7 Lɛ̃ nnyɑ kɛ Uléécɑɑ Nfɑɑsɔnɛ nń mɑɑ rɛ:

Nɔn nɛni kɛyɑɑ nkɛ́ urinɔɔ n kõ,
8 ɑ́ni kɑpɛ nɔ́ɑnɛḱíŋ tɑkɑɑsɛ yɑrɛ kumúŋɛ́ kpɛ-i kɛ nɔ́pinɛśɑ́ɑyɑhɑ ɑpí pɛɛ u n kɛśi ɑpi kɔ

kucɛsi kóimɑ-i u peikɛɛmɛcɔ.
9Likumúŋɛ́ kpɛ-i kɛ nɔ́pinɛśɑ́ɑyɑhɑ ɑpi rinɔ́ɔ nɛ́wɛɛ́si ɑpi kucɛsi kóimɑ kɛḿɛɛ nɛ́ peikɛɛ.
Pin kɔ nɛ pikɛi pɛ̃ kɑm ɑŋmɛ̃ ɑfɛɛnɑ kɛḿɛɛ n wɑ yɛ.̃
10 Lɛ̃ nnyɑ kɑḿ pɛɛ́ nɛ kunɑi kpɛ̃ pikɔ́ wɔ́ɔsi ɑm tɛ
pi pikɛmúŋɛ́ kɛḿɛɛ pɔlulɛ, ɑ́pi nnɛćée nyu.
11Kei kɑi kuwɔ́i nɛ́wɑ ɑmwééri rɛ ɑsei kɛcɑ́ɑ́, ɑ́pi píkɑi kɛwéntɛ kɛ̃ kɑm n yekeilɛ̃ kɛḿɛɛ

loninɛ.
12 Lɛ̃ nnyɑ, ɑni nɔ́mɛnɛćírɛ tĩ, pimɑ́rɛcɔ, ɑ́i kɑpɛ wɑ rɛ nɔ́ unyinɛ yɛ rikíŋ kópɛmɑ́ úu

yɛ kɔ Uléécɑɑ pɑkɑrɛ, ɑi tíyɛsɛ uú nɛ Uléécɑɑ yɛɛ nfɑ́ɑ n te kɛpirɛ tɔ. 13 Lɛ̃ nnyɑ, ɑni
ikɑri n kpɑriisɛnɛ ḿpɑ́ kɛyɑ́ɑ kɛýe kɑpi yɛ́ n fe ɑpi séi rɛ: Nɛni kɛkɔ́, ɑkópɛ ɑ́ɑ kɑpɛ nɛ
nɔ́kɛnɛćɔpɛ úkɑ rintíkíí urikiŋ tikɛ́ tɑ́kɑsi nnyɑ. 14 Asei kɛcɑ́ɑ́, in tɛ tɔ nfɑtɛnɛ kɑri hɑ́i
kɛḱorɑɑnɛ-mɛ m mɑ́ ńsɔnɛ múílɛ̃ nɛ kɛyɑ́ɑ tɔrɔɔ-pɔ, tɔ́ nɛ Kirisi yɛ pɛɛ lɛ̃ pɛńɛlɛnlɛ tɔn
nɛ we.

15 Li wɔlɑɑlɛ̃ tɛ:
Nɔn nɛni kɛyɑɑ nkɛ́ urinɔɔ n kõ, ɑ́ni kɑpɛ nɔ́ɑnɛḱíŋ tɑkɑɑsɛ yɑrɛ
kumúŋɛ́ kpɛ-i kɛ nɔ́pinɛśɑ́ɑyɑhɑ ɑpí pɛɛ u n kɛśi ɑpi kucɛsi kóimɑ-i u peikɛɛmɛcɔ. 16Píye

pɛɛ Uléécɑɑ rinɔɔ kõ ɑpi kɔ pɛɛ rinɔ́ɔ u wɛɛ́śi? Píye picɔ, insɑ́ pɛ̃ nnɛí́ kɛ Moisi
uú nɛ Esipiti kɛtẽ-pɔ n léemɛ? 17 Píye kɛ Uléécɑɑ uú nɛ wɔ́ɔsi ɑŋmɛ̃ ɑfɛɛnɑ? Píye
picɔ, insɑ́ pɛpɛɛ ɑkópɛ n wɑ ɑpi kucɛsi kóimɑ-i kpíni? 18 Píye kuú nɛ wéeri rɛ:
Asei kɛcɑ́ɑ́, ɑ́pi píkɑi kɛwéntɛ kɛ̃ kɑm n yekeilɛ̃ kɛḿɛɛ loninɛ? Píye picɔ, insɑ́
pɛpɛɛ kupɑkɑrɛcirɛ́ u n nyísɛ. 19 Lɛ̃ nnyɑ, tɔ yɛ̃ tɛ nfɑtɛnɛ kɑ́pi m mɑ́ nnyɑ kɑ́pi
fe pikɛ́ kɛwéntɛ kɛ-i lompɔ.

4
1Uléécɑɑ yɛ piyekei mɑsilɛ rɛ u yɛ́ tíyɛsɛ ɑri kɛwéntɛ kɛ̃kuu rɔ́ n yekeilɛ̃kɛḿɛɛ lompɔ.

Lɛ̃ nnyɑ, ɑni nɔ́mɛnɛćírɛ tĩ ńsɔnɛ, ɑ́i kɑpɛ wɑ rɛ li nɔ́ unyinɛ púnɛisɛ uu pilompɔ pɔɔnɛ.
2Pi Nsímɛ́Kɛcirɛ rɔ́ símisilɛ yɑrɛ kɑpí pɛɛ pirɔ́kpurɛ n símisi mɛcɔ. Amɑ́ nsímɛ́mmɛ̃kɑpi
n kṍ ńn líkɑ pi yoriyɛ. Pɛpɛɛ pɛɛ n n kṍ ɑ́pi nɛ kɛfɑ n tɛnɛ. 3Tɔ́mpí tɔ́ɔ nní nɛ nsímɛ́mmɛ̃
kɛfɑ n tɛnɛ, tɔ̃́ nɛ kɛwéntɛ kɛ̃ kɛḿɛɛ loninɛ. Uléécɑɑ yɛ kɛkɛcɑ́ɑ́mɑɑ rɛ:
Li kuwɔ́i nɛ́wɑlɛ ɑmwééri rɛ ɑsei kɛcɑ́ɑ́,
ɑ́pi píkɑi kɛwéntɛ kɛ̃ kɑm n yekeilɛ̃ kɛḿɛɛ loninɛ. Uléécɑɑ pikɛi yɛ kɔ pɛɛ hɑ́i kɛtẽ

kɛkorɑɑnɛ-mɛ tɛnɛlɛnlɛ uu kɔ pɛɛ́ nɛ lɛ̃mɑlɛ. 4U kɛlõ Nléécɑɑsimɛ́ kɛḿɛɛ kɛyɑ́ɑ
sɛɛ́í-sɛɛ́í nkɔ́mɑɑ rɛ:



Epireeyɛ 4:5 268 Epireeyɛ 5:13
Kɛ Uléécɑɑ uu upikɛi nnɛí́ ḿ mɑsí,
uu pɛɛ kɛyɑ́ɑ sɛɛ́í-sɛɛ́í tuŋɛ́wéntɛ. 5 Li kɔ kɛlõ kɛ-i wɔ́lɑɑlɛ̃ tɛ:
Asei kɛcɑ́ɑ́, ɑ́pi píkɑi kɛwéntɛ kɛ̃ kɑm n yekeilɛ̃ kɛḿɛɛ loninɛ. 6 Pɛpɛɛ pɛɛ mɛfoí Nsímɛ́

Kɛcirɛ n kṍ ɑ́pi nɛ kɛfɑ n tɛnɛ. Lɛ̃ nnyɑ kɑ́pi kɛwéntɛ kɛ Uléécɑɑ uu n yekeilɛ̃
kɛḿɛɛ lompɔ. Picɔ yɛ́ nkpéni fe ɑpi kɛkɛmɛɛ lompɔ. 7 Lɛ̃ nnyɑ kɛ Uléécɑɑ uu kɔ
kɛyɑ́ɑ féé piyekei rikpɑ́ uu kɛ séi rɛ “Nɛni”. Kɛpirɛ-pɔ kuu pɛɛ limɛmɑ́ɑ́ nɛ Tɑfiti
ritiki uú nɛmɑlɛ yɑrɛ kɑri kɛlõ pikómɛḿmɑsí rɛ:

Nɔn nɛni kɛyɑɑ nkɛ́ Uléécɑɑ rinɔɔ n kõ,
ɑ́ni kɑpɛ nɔ́ɑnɛḱíŋ tɑkɑɑsɛ.

8Asei kɛcɑ́ɑ́, Yosuwee unpɛɛ́nɛ kɛwéntɛ kɛ-i pisoi n lompɔ, Uléécɑɑúu yɛ́pɛɛ kɔ kɛyɑ́ɑ
féé kɛcɔ nsímɛ́ n símisi. 9Lɛ̃nnyɑ, kɛwéntɛ kɛnyinɛ yɛwelɛ kɛUléécɑɑ pikɔ́ ɑpi n yɛńunɛ
yɑrɛ kɛUléécɑɑ uu kɛyɑ́ɑ sɛɛ́í-sɛɛ́í kɛtúŋɛ́nwéntɛmɛcɔ. 10Nkó yɛɛ kɛwéntɛ kɛ-i n lompɔ
yɛ wéntɛnɛ. U yɛ́ kɑm uu wéntɛ yɑrɛ kɛ Uléécɑɑ uu n wéntɛ mɛcɔ. 11 Lɛ̃ nnyɑ, tɔkɛ́ nɛ
kɛwéntɛ kɛ-i pilonɛ n yɔɔnɛ. Ári kɑpɛ tíyɛ tɔ́ unyinɛ ukɛ́ kupɑkɑrɛcirɛ́ kpɛ̃kucɔ nnyɑ loó.

12Uléécɑɑ rinɔɔ yɛ nfɑ́ɑ mɑ́lɛ tin kɔ pikɛi wɑi. Ti lɑ́ɑ́rúlɛ ɑi mɛyele mɛtɛ́ ritɛh́ɛ tɔ́su.
Ti yɛ usoi lonlɛ nɛ uisoi nnɛí́ kɛmɛɛ-pɔ, ɑri ḿpɑ́ yo kóólɛnɛ, ɑri kɔ ɑkɔhɔ sitɑŋɛnɛ nɛ
ɑmɛkpɛŕɛ́ kóólɛnɛ. Ti yɛ kɔ usoi mɛlɑ nɛ usimúŋɛ́ cérilɛ ɑri kóólɛnɛ. 13 Líkɑ mpuri ɑ́i
kɛtẽ kɛcɑ́ɑ́ we kɛ Uléécɑɑ úu n nyɑ́ni. Ḿpɑ́ yo yɛ ukɛyu-i yɑ́nɑɑlɛnlɛ lin nyɑ́ni cɑ́í. Uyɛ̃
kɑi pisɛ rɛ tɔkɛ́ ntɔ́nɛí́, lɛ̃ kɑri n wɑ kɛɛ.̃

Yeesu yɛɛ Uléécɑɑ usinɑ
14Tɔ Uléécɑɑ usinɑmɑ́lɛ. Uyɛɛ nní Uléécɑɑ Kɛpipi Yeesu. Uyɛɛ Uléécɑɑ kɛkúrí hɑ. Lɛ̃

nnyɑ, tɔkɛ́ lɛ̃ kɑrí nɛ nní kɛfɑ u n tɛnɛlɛ̃ ńsɔnɛmmúílɛ.̃ 15Uléécɑɑ usinɑ uyɛ̃ kɑri m mɑ́
úu usínɑ yɛɛ úu yɛ́ n fe ukɛ́ tirɔ́nɑ́rɛi kɛḿɛɛ rɔ́ lɛ̃.́ Amɑ́ li mɛníŋɛ ḿpɑ́ yo kɛḿɛɛ mɛrɔ́cɔ
u peikɛɛlɛ, uyɛ̃ úu pɛɛ ɑkópɛ ɑ́kɑ wɑ. 16 Lɛ̃ nnyɑ, li pisɛ rɛ tɔkɛ́ kɛfɑ kɛsɛ nɛ Uléécɑɑ
riyɔɔpitũ tikɔ. Kei kuu yɛ́ íwɛ rɔ́ tẽ́ uu kɔ ípɛɛlɛɛ́ rɔ́ nyísɛ uu pɛɛ kumúŋɛ́ kpɛ-i kɑí nɛ n
sɑ́ rɔ́ comɛ.

5
1 Sisoipipi kɛcɔpɛ kɑpi yɛ ḿpɑ́ Uléécɑɑ usinɑ úye wɛɛ́ ɑpi pikɛi u pɑ rɛ ukɛ́ pisoi

lihɛɛhɛɛ Uléécɑɑ m pɑsii un kɔ piɑyu kɛcɑ́ɑ́ nɛ inyɔ́ɔnsɛ wɑi rɛ Uléécɑɑ ukɛ́ piɑkópɛ pi
sɑ́rɛi. 2Uricuruu yɛ kɔ urinɑrɛi cirɛmɑ́lɛ. Lɛ̃nnyɑ, u yɛ́ fe uu pinyuwɛcirɛ́ nɛ pɛpɛɛ yɛm
púnnɛ nkɔ́ kóm. 3Kɛ uricuruu uu nní rinɑ́rɛi m mɑ́ nnyɑ kɑi pisɛ rɛ ukɛ́ yɛ uɑkópɛ kɛcɑ́ɑ́
inyɔ́ɔnsɛ wɑ uu kɔ umpuri pikɔ́ ɑkɔ́ kɛcɑ́ɑ́ wɑi. 4Úkɑ úu yɛ umɛcirɛ ríyu tɛ̃wɑisɛ. Amɑ́
Uléécɑɑ yɛɛ yɛ usoi sée yɑrɛ kuu Arɔɔ n sée mɛcɔ.

5Limɛcɔ, ɑ́i Kirisi yɛɛ umɛcirɛ ríyuwɑisɛ ukɛ́Uléécɑɑ usinɑ. Amɑ́Uléécɑɑ yɛɛ kumúŋɛ́
kunyinɛ-i u mɑɑ rɛ:
Pɔ́ɔ Kɛnɛṕipi.
Kɑí nɛ nɛni rimpɑ́, nɛɛ́ upɔ́sɑ́ɑ. 6U kɔ kɛlõ kɛcɔmɑɑ rɛ:
PɔMɛlikisetɛɛki mɛcɔ usínɑ lɛḿpɑ́ píyei.

7Kɛ Kirisi uú pɛɛ kɛtẽ nkɛ́ kɛcɑ́ɑ́ ń we, u yɛ pɛɛ sipupɛilɑ nɛmɛńini nɛUléécɑɑ yɑ́ɑsilɛ.
U pɛɛ Uléécɑɑ nɛ ténilɛ rɛ uyɛɛ yɛ́ fe uu nkpɔ kɛḿɛɛ u lesɛ. Kuu ɑsei nɛ Uléécɑɑ n tíkilɛ̃
nnyɑ, Uléécɑɑ pɔ́ɔ kɔ nɛ kutu u cɔ. 8Ḿpɑ́ kuu nní Uléécɑɑ Kɛpipi, íwɛ kuu n li yɛɛ tíyɛsɛ
kuu ipɑkɑrɛ ceri. 9Uléécɑɑ yɛ tíyɛsɛlɛ uú n nyɑḿnɛ kɛt́ɔ-pɔ. Lɛ̃nnyɑ kuú nɛ pɛ̃nnɛí́ pɛɛ
nɛ kɛfɑ u n tɛnɛlɛ̃ piyóriyɛ tɛnɛcirɛ́ kɑ. 10Uléécɑɑ yɛɛ u wɛɛ́ rɛ ukɛ́ usínɑ Mɛlikisetɛɛki
mɛcɔ.

Pisoi pikɛ́ pimɛcirɛ tĩ, ɑ́pi kɑpɛ nfɑtɛnɛ kɑpi m mɑ́ fóm
11Tɔ likɛcɑ́ɑ́ nsímɛ́ kulúi mɑ́lɛ tɔkɛ́mɑlɛ. Kɑ́ni yɛmɛkɛɛ n kṍ nnyɑ, li nɛ rɔ́ pɑ́ɑ́púlɛ rɛ

tɔkɛ́ liɑsei nɔ́ símisi. 12Kei kɑi nní ń tu, li pɛɛ́we yɑrɛ nɔkɛ́ pɛɛ nkpéni picélɑɑ. Amɑ́ li kɔ
pɛɛ hɑ́i nɛ nkpéni-mɛ pisɛlɛ rɛ pikɛ́ Nléécɑɑsimɛ́ kɛkorɑɑnɛ-mɛ picélɑɑ nɔ́ rikpɑ́mɛ. Lɛ̃
nnyɑ, mɛpɛ kɑi pisɛ rɛ nɔkɛ́ nyɛ,̃ ɑ́i nkpɑ́ni ilukɛ mulɛ-mulɛ kɑni yɛ́ li. 13Nkó yɛɛ mɛpɛ
n nyɛni yɛ kɛwɑ̃́ lɛ. Úu kɑhɑnɛ mɛwɛɛ́śɛyu mɛ̃ kɛḿɛɛ kɑpi yɛ lisɔnɛ nɛ likópɛ n céri n



Epireeyɛ 5:14 269 Epireeyɛ 7:5
kõ. 14 Ilukɛmulɛ-mulɛ kɛ piwɛɛ́śɛ pɔ́ɔ yɛ li. Pɛ̃ nɛmɛnyuwɛmɑ́lɛ, pin kɔ lisɔnɛ nɛ likópɛ
picere kɛḿɛɛ pelɑɑlɛ̃ ńsɔnɛ.

6
1 Lɛ̃ nnyɑ, tɔkɛ́ Kirisi kɛcɑ́ɑ́ icélɑɑ nɛ kɛýu n sĩ, ɑ́ri kɑpɛ ikɛkorɑɑnɛ kɛ-i ŋmɑnɛ n we.

Tɔkɛ́ icélɑɑ yɔsí yɑrɛ pɛpɛɛ nfɑtɛnɛ kɛḿɛɛ m pelɑɑlɛ.̃ Ári lɑ tɔkɛ́ kɔ kɛḱorɑɑnɛ icélɑɑ
kɛḿɛɛ́ n we yɑrɛ nní mɛwɑi mɛɛ ɑ́mɛ líkɑ n yóriyɛ piyɑ́ nɛ Uléécɑɑ kɛfɑ pitɛnɛ nsímɛ́
2 nɛ píniwolɛ mpehẽ mpehẽ kulúi nsímɛ́ nɛ pisoi kɛcɑ́ɑ́ ɑnípɛ pilɑɑ nɛ pikpɔkpɔ mɛyisɛ
nɛ kɛtúhɑɑnɛyɑɑ tɔrɔɔ kɛcɑ́ɑ́ nsímɛ.́ 3 Tɔkɛ́ nɛ kɛýu n sĩ. Uléécɑɑ un ncée n hɛ, lɛ̃ kɑri
sɔ́nti tɔkɛ́wɑ. 4 Pinyinɛ yɛ welɛ kɛ Uléécɑɑmɛtɛí́ ɑmɛ rinkpɑ̃́ii, ɑpi ihɛɛ yɛɛ kɛyómɛcɑɑ-
pɔ n léeri lélé, Nfɑ́ɑsɔnɛ nn kɔ pikɛmɛɛ́we ɑpi kɔ nɛ piisoi kpurɛ kɛḿɛɛ pɛɛpɔ. 5Pi kɔ pɛɛ
picére mɑsilɛ rɛ Uléécɑɑ nsímɛ́ yɛ lɑ́ɑ́rúlɛ, ɑpi kɔ kom tɛ kɛtẽ fɑlɛ kɛɛ n wemɛ yɛ ńnɑŋɛ
mɑ́lɛ. 6Ḿpɑ́ nɛ lɛ,̃ ɑpi pɛɛ kɔ Uléécɑɑ fómni. Lipite pɛ̃ ɑ́pi yɛ fe pikɛ́ piɑkópɛ kɛpirɛ pítɔ
rikpɑ́ pikɛ́ isoi consɛ. Liriyíkí rɛ pi Uléécɑɑ Kɛpipi kunɑpɛɛ́ḱɔɔ́ kɛcɑ́ɑ́ pikɑrii kpɑ́lɛnlɛ pin
kɔ pisoi kɛyu-i kɛriyu kopu.

7 Asei kɛcɑ́ɑ́, ikónɛ in kɛcɑrɛ kɛnyinɛ kɛḿɛɛ́ n cuunkɛɛ, ilukɛ in ńsɔnɛ n wɑ, li yɛ pɛ̃
nnyɑ kɑpi kɛ n lum kulɑ́ɑwɑlɛ. Uléécɑɑ yɛɛ̀ ̀kɛ rikpɑ́lɛ. 8Amɑ́ in tɛ sinípɛleépi nɛmɛwéé
mɛɛ kei lɛ, ɑ́kɛ pɛɛ líkɑ yoriyɛ, Uléécɑɑ yɛ́ ɑnɔ́ɔ kɛwɑ, ɑpi pɛɛmɛsɛ nnɑ kɛ sɛ.́ 9Pinɛśɑ́nɛ
lɑlɑ kɛcirɛ, ḿpɑ́ kɑri nní n símisi, tɔ tɑ́lɛ̃ tɛ ncée sɔnɛmmɛ-i kɛ Uléécɑɑ uu yɛ́ nɔ́ɑnɛýu n
lɔ kɑni tíkilɛ.̃ 10Uléécɑɑ yɛ ɑsei tikilɛnlɛ un nɛ túhɑɑnɛ. Úu nɔ́mɛnɛẃɑi sɔnɛ pɑlɛinɛ. Úu
kɔ pɑlɛinɛ rɛ nɔ ńlɑ u nyísɛ ɑni ńlɑ mmɛ̃ nɛ tiki ɑní nɛ upikɔ́ lɛńi. Nɔ kɔ nɛ welɛ nɔn pi
lɛńi. 11 Tɔ lɑ rɛḿpɑ́ nɔ́ úye ukɛ́ lɛ̃ n ŋmɔ́ɔ́púlɛ̃ hɑ́i nɛ kɛt́ɔ-pɔ, nɔkɛ́ nɛ lɛ̃ nnɛí́ kɑni m mɛ̃́
n yɛ̃́ nnyɑ. 12Ári lɑ nɔkɛ́ sikɑ̃́mmɑ́, ɑmɑ́ ɑni pɛpɛɛ Uléécɑɑ nɛ kɛfɑ n tɛnɛ pin nɛ piripɔɔ
we mɛcɔ n we. Pɛpɛɛ yɛ lɛ̃ kɛ Uléécɑɑ uú nɛ pi m mɛ̃́ ukɛ́ pi hɛ yɛ.̃

Tinɔ́ɔ kɛ Uléécɑɑ uu n yekei ɑ́ri mɛẃoo wɑinɛ
13Kɛ Uléécɑɑ uu Apirɑhɑm tinɔ́ɔ n yekei, u pɛɛ wéerilɛ. Líkɑ ɑ́i we lɛɛ u n fe kuu yɛ́ rɛ

u yɛ́ lirinyiri sée uú nɛwééri. Lɛ̃nnyɑ kuú pɛɛmɛsɛ urinyiri cirɛ sée uú nɛwééri. 14U pɛɛ
rɛ: Asei kɛcɑ́ɑ́, nɛ́mɛyɑ̃́ kunípɛ pɔ́múlukusɛ, ɑmkɔ pipɔ́pírɛ̃kulúi wɑisɛ. 15Apirɑhɑmuu
mɛsei nɛ uripɔɔ nwe un lɛ̃kɛUléécɑɑ uu n yekei rɛ u yɛ́ u wɑmɛ̃́ uú hɑ nɛ li yɛnu. 16Usoi
yɛɛ̀ ̀ lɛlɛɛ u n fe rinyiri séelɛ uú nɛ wééri ɑi nyísɛ rɛ ɑsei kuu símisi, ncée ńn we rɛ pikɛ́ u
kɛsi. 17Uléécɑɑ yɛ pɛɛ lɑlɛ ukɛ́ pɛpɛɛ urinɔɔ kuu n yekei m mɛ̃́ ńsɔnɛ nyísɛ rɛ urinɔɔ kuu
ḿ mɑ ɑ́ri kuconsɛ we. Lɛ̃ nnyɑ kuu rinɔ́ɔ yekei uu kɔ wééri uu rikɛcɑ́ɑ́ kpɑ́pɔ. 18Mɛwɑi
mɛ̃kɛtɛ́ ɑ́mɛ kuconsɛwe. Uléécɑɑ úu yɛ́ fe ukɛ́mɛkɛmɛɛ nnɔ́ɔmɛwɑ. Lɛ̃nɛ tɔ́mpí tɔ́ɔ nní
ukɛmɛɛ kɛpéké ń yɛ̃́mɛyɑ̃́ ikɑri kpɑ́sɛlɛnlɛ tɔn nɛ rinɔ́ɔ kuu n yekei mɛ̃.́ 19 Lɛ̃ kɑri n tɑ́lɛ̃
tɔn nɛmɛ̃́ kɛ ntɔ́fɑ́ɑ nń nɛ sɑulɛ̃ tɔn nɛwe. Kɛsɑ́u kɛɛ pɑ́ɑ́púlɛ yɑrɛ kúninɔi kɛsɑu kɛɛ ku
mmúílɛ̃kun nɛ ńsɔnɛ nyɛnu. Kɛsɑ́u kɛɛ kɛnírípi kɑpi kɛlõ sɔnɛ nɛ kɛlõ sɔnɛ riyíkí kɛcɔpɛ
rinkénɛ lurilɛ ɑkɛ léepɔ. 20 Kei kɛ Yeesu uú nɛ kɛkpéẽ tɔ́ wɑ uu tɔ̃́ nnyɑ mɛfoí lompɔ uu
pɛɛMɛlikisetɛɛki mɛcɔ pɑnsɛḿpɑ́ píyei Uléécɑɑ usinɑ.

7
Mɛlikisetɛɛki yɛ uyɔ́ɔpi lɛ un kɔ Uléécɑɑ inyɔ́ɔnsɛ uwɑi

1Mɛlikisetɛɛki uyɛɛ pɛɛ Sɑlɛmuyɔɔpi lɛ un kɔUléécɑɑ yɛɛḿpɑ́ yo kɛcɑ́ɑ́ n tṹ inyɔ́ɔnsɛ
wɑi. Kɛ Apirɑhɑm uu piyɔ́ɔpi piferiyɛḿmɑsí un kulu, Mɛlikisetɛɛki yɛ nɛ u risɑ́nɛlɛ uu
rinɔ́ɔ sɔnɛ u tikisɛ. 2Apirɑhɑmuu pɛɛ lɛ̃nnɛí́ kuummɑ́ curii ɑwɛĺɛ́ kɛfi, uu kuwɛĺɛ́ kusɛ u
pɑ. Mɛlikisetɛɛki ɑsei nyɛɛ nsímɛśei uyɔɔpi. U kɔ pɛɛ Sɑlɛmuyɔɔpi lɛ. Liɑsei rɛ nkíŋniŋɛ
uyɔɔpi. 3Úu nɛ usɑ́ɑ, úu nɛ úni, úu kɔ kumɑ́rɛ kúkɑ kɛḿɛɛ léeri. Ápi ríkɑ ukɛmɑrɛyɑɑ
nɛɛ́ unkpɔ nkɔ́ ńkɑ símisi. Uléécɑɑ Kɛpipi mɛcɔ kuú we. Uléécɑɑ inyɔ́ɔnsɛ uwɑi lo ḿpɑ́
píyei-pɔ.

4Ani yɛ̃ tɛ úu kusɑ ríyu mɑ́! Uyɛ̃ kɛ urɔ́kpurɛ Apirɑhɑm uu lɛ̃ nnɛí́ kuu ɑtɔpi kɛḿɛɛ n
kpíikɛɛ curii ɑwɛĺɛ́ kɛfi, uu kuwɛĺɛ́ kusɛ u pɑ. 5 Isé yɛ ncée hɛlɛ rɛ Lefi kumɑrɛ pikɔ́ pɛɛ

Uléécɑɑ inyɔ́ɔnsɛ n wɑi pikɛ́ yɛ Isirɑyɛɛli pikɔ́ picɔ pisɛ pikɛ́ pilikɔ́ nnɛí́ curii ɑwɛĺɛ́ kɛfi,
ɑpi kusɛ pi pɑ. Pipiyucɔ kɑpi lɛ̃wɑi, pin kɔ nɛ kɛsẽ́ Apirɑhɑm sipirɛ.̃ 6Mɛlikisetɛɛki uyɛ̃
úu kɔ pɛɛ Lefi kumɑrɛ ukɔ́, ɑmɑ́Apirɑhɑmyɛ pɛɛ ulikɔ́nnɛí́ curii ɑwɛĺɛ́ kɛfi,Mɛlikisetɛɛki
uu kusɛ kpísi uu kɔ pɛɛ Apirɑhɑm kɛ Uléécɑɑ uu ɑnɔ́ɔ n yekei rɛ u yɛ́ linyinɛ u wɑ, rinɔ́ɔ
sɔnɛ tikisɛ. 7 Ái céreisɛ rɛ ḿpɑ́ úye yɛ nyulɛ rɛ uwɛɛ́śɛ yɛɛ yɛ usíńsɑ́ rinɔ́ɔ sɔnɛ ritikisɛ.
8 Lefi sipirɛ̃ sɛɛ yɛ ɑwɛĺɛ́ kɛfi kɛḿɛɛ kusɛ n kpísi pɔ̃́ nɛ sisoipipi lɛ sɛɛ yɛ n kpu. Amɑ́
Uléécɑɑ Nsímɛ́ ɑtɛlɛ́ yɛ mɑɑ rɛ Mɛlikisetɛɛki pɔ̃́ nɛ usoi lɛ yɛɛ úu yɛ n kpu. 9 Lefi sipirɛ̃
kɛ Isirɑyɛɛli pikɔ́ ɑpi yɛ nɛni nní ḿpɑ́ yo curii ɑwɛĺɛ́ kɛfi, ɑsi kuwɛĺɛ́ kusɛ kpísi. Lɛ̃ nnyɑ,
pi yɛ́ fe ɑpí mɑɑ rɛ Lefi pɔ̃́ nɛ kɔ pɛɛ Apirɑhɑm nɛ ritikilɛ uú nɛ ulikɔ́ curii ɑwɛĺɛ́ kɛfi, uu
kusɛ pɑ. 10Ḿpɑ́ kɑ́pi pɛɛ kɑhɑnɛ nní Lefi m mɑ́ri, u pɛɛ Apirɑhɑm mɛnyɛ kɛḿɛɛ welɛ,
Apirɑhɑm nɛMɛlikisetɛɛki ɑpí nɛ sɑ́nɛ.

11Uléécɑɑ yɛ pɛɛ Lefi sipirɛ̃ isínɑ tonsɛlɛ uu kei nɛ Isirɑyɛɛli pikɔ́ isé pɑ, uu pi kúrúrúsɛ.
In pɛɛ rɛ Lefi sipirɛ̃ sɛ̃ yɛ pɛɛ isínɑ tonɛ lin nyɑḿnɛ kɛt́ɔ-pɔ, ɑ́i yɛ́ pɛɛwɑ rɛ usínɑ féé ukɛ́
Mɛlikisetɛɛki isinɑ icɔ tonɛ. Arɔɔ isinɑ mɛtonɛ mɛcɔ mɛɛ yɛ́ pɛɛ́ nɛ risɑ́. 12 Pi yɛ pin
kumɑ́rɛ féé kunyinɛ-i usínɑ n tĩ, li pisɛ rɛ isé pɔ́ɔkɛ́ kɔ consɛ. 13Asei kɛcɑ́ɑ́, uyɛ̃ kɛ nsímɛ́
mmúnńnɛntéḿmɑ́nɛ yɛmpuri féé ukɔ́ lɛ. Mpurimmɛ̃ukɔ́ úkɑ úu píkɑi isínɑ tonɛlɛ̃ukɛ́
kɛnyɔ́ɔnsɛ kɛḿɛɛ pikɛi wɑ. 14Yutɑ pikɔ́mpuri kɛḿɛɛ́ kɑpi Urɔ́píimɑmɑri. Ḿpɑ́ úye yɛ lɛ̃
nyulɛ. Kɛ Moisi uú pɛɛ pɛpɛɛ yɛ Uléécɑɑ inyɔ́ɔnsɛ n wɑ nsímɛ́ n símisi, úu pɛɛ pimpuri
kɛḿɛɛ́ pɛpɛɛ yɛ inyɔ́ɔnsɛ n wɑ nkɔ́ ńkɑmɑ.

Usínɑ yɛɛMɛlikisetɛɛki mɛcɔ ń we
15 Tɔ nkpéni nsímɛ́mmɛ̃ kɑpi ḿ mɑ ɑsei ńsɔnɛ konlɛ rɛ usínɑ yɛɛ Mɛlikisetɛɛki mɛcɔ

ń we yɛ leemɛlɛ. 16Ái isé kɛ pisoi ɑpi n wɑ yɛɛ ncée u hɛ rɛ ukɛ́ isínɑ tonɛ. Amɑ́ nfɑ́ɑmɛɛ
ńn yɛ píkɑi n nyɛrɛ nnɑŋɛ kuú nɛ isínɑ tonɛ. 17 Li Nléécɑɑsimɛ́ kɛḿɛɛ ukɛcɑ́ɑ́wɔ́lɑɑlɛ̃ tɛ:
Pɔḿpɑ́ píyei-pɔMɛlikisetɛɛki mɛcɔ usínɑ lɛ. 18 Isé foí íi pɛɛ́ nyɑḿ nɛ ikɛtɔ-pɔ, íi kɔ líkɑ

yoriyɛ. Lɛ̃nnyɑ kɑpi i kpu. 19Asei kɛcɑ́ɑ́, Moisi isé íi fe ikɛ́Uléécɑɑ inipɛɛ-i linyinɛ
sɔnukusɛ nɛ likɛtɔ-pɔ. Amɑ́ tɔ nkpéni ncée sɔnɛ kɑri yɛ́ nɛ n tɑ́lɛ̃yɛnlɛ. Ncée sɔnɛ
mmɛ̃ yɛ kɔ tíyɛsɛlɛ ɑrí nɛmɛyɑ̃́ Uléécɑɑ kɔ.

20 Limɛmɑ́ɑ́, Yeesu isinɑ yɛ kɔ nɛ impehẽ lɛ. Uléécɑɑ yɛɛ símisi uu wééri kuú nɛ isínɑ
tonɛ. Ái pisínɑ picɔ kɛḿɛɛ lɛ̃wɑ. 21Amɑ́ Uléécɑɑ yɛ Yeesu kɛḿɛɛ símisilɛ uu wééri, uu u
mɑɑ rɛ:
Upíimɑ úu rinɔ́ɔ tɛ̃mɛḱɛŋɛmɑ́.
Pɔḿpɑ́píyei-pɔusínɑ lɛ. 22Lɛ̃nnyɑ kɛYeesu uupɑnsɛnkómɛinɛ fɑlɛmɛɛnfoí n fe umúlɛ.́

23 Ai kɔ yɑ́, pisínɑ picɔ pɔ̃́ nɛ pɛɛ kulúi welɛ rɛ nkpɔ ńn yɛ́ tíyɛ pikɛ́ mɛsɛŕɛ isínɑ n tũ
nnyɑ. 24 Amɑ́ Yeesu pɔ̃́ nɛ mɛsɛŕɛ welɛ. Lɛ̃ nnyɑ, isínɑ kuu n tṹ íi unyinɛ ucɔ kúpɑ we.
25 Lɛ̃nnyɑ kuu yɛ́ fe uu pɛpɛɛ yɛ nɛ u rintíki ɑpí nɛ Uléécɑɑ kɛḿɛɛ sĩ ́ɑyu mɛyíkíyiki lɔlu.
Kuu nní mɛsɛŕɛ nfɑ́ɑmmɑ́ nnyɑ, u yɛ́ fe uu pikɛcɑ́ɑ́ Uléécɑɑ n welu.

26Usínɑ uyɛ̃mpuri kɑí nɛ sɑ́ rɛ tɔkɛ́mmɑ́, úu mɛḱpɛrinkpɛ pɔ́riilɛ,̃ úu ncɑɑi ńkɑ wɑ,
úu ɑkópɛ ɑ́kɑ wɑ, u nɛ pikópɛkɔɔ́ ɑ́pi líkɑ pɛńɛlɛ.̃ Uléécɑɑ yɛ kɛtonɛ cɑ́cɑ́ kɛɛ sicɔ n fe
kɛcɑ́ɑ́ u tonsɛlɛ. 27 Ái pisɛ rɛ uyɛ̃ ukɛ́ yɛ pisínɑ picɔ mɛcɔ ḿpɑ́ kɛyɑ́ɑ kɛýe uɑkópɛ cirɛ
kɛcɑ́ɑ́ inyɔ́ɔnsɛ wɑ uu pɛɛ lɛ̃mɛmɑ́ɑ́ kuyu pikɔ́ ɑkɔ́ kɛcɑ́ɑ́ wɑi. Mɛcírɛníŋɛ kuu inyɔ́ɔnsɛ
iyɛ̃wɑ uu mɑ́su, pɛɛ́ uyɛ-i kuú pɛɛ umɛcirɛ n kpísi uu pisoi ɑkópɛ nnyɑ hɛ. 28Pɛ̃ kɛMoisi
isé ii isínɑ n tónsɛ yɛ pɛɛ pisoi picɔ mɛcɔ ntɔ́hɔ mɑ́lɛ. Amɑ́ rinɔ́ɔ tɛ̃ kɛ Uléécɑɑ uu isé
iyɛ̃ kɛpirɛ ḿ mɑ uu wééri yɛ Ukɛpipi kɛɛ ń nyɑḿ nɛ kɛt́ɔ-pɔ isínɑ tonsɛlɛ hɑ́i nɛ ḿpɑ́
píyei-pɔ.

8
Yeesu yɛɛ Urɔ́léécɑɑ usinɑ

1 Nsímɛ́ mmɛ̃ kɑri pisímɛ́ ń lɑ kɛfírírí yɛ nkpéni nkɛ:́ Tɔ Usínɑ mɑ́lɛ yɛɛ kɛyómɛcɑɑ-
pɔ Uléécɑɑ yɛɛ ńnɑŋɛ nnɛí́ n te riyɔɔpitũ kulukɛ-lukɛ-mɛ̃ kɛýukɔɔ́tonɛ-i n tṹ. 2 Uyɛɛ

kunyɔ́ɔnsɛcɑ́ŋíí kɛḿɛɛ́ kɛlõ sɔnɛ riyíkí-i isínɑ pikɛi wɑi. Ái kɛsoipipi kɛɛ kucɑ́ŋíí kpɛ̃wɑ,
ɑmɑ́ kucɑ́ŋíí yíkíyiki yɛ ku kɛ Upíimɑ uu n wɑ.

3Asei kɛcɑ́ɑ́, ḿpɑ́ usínɑ úye pikɛi pɛɛ ukɛ́ yɛ lihɛɛhɛɛ nɛ lɛ̃ kɑpí nɛ n nyɔ́ɔnsɛ Uléécɑɑ
pɑ. Lɛ̃nnyɑ kɑi pisɛ rɛ Yeesu pɔ́ɔkɛ́ kɔ linyinɛ nɛ hɑpɔ ukɛ́ hɛ. 4Un pɛɛ kɛtẽ nté n we, úu
yɛ́ pɛɛ fe ricuruu ukɛ́ isínɑ tonɛ. Pisoi pɛɛ isé kɛcɑ́ɑ́ isínɑ pikɛi n wɑi yɛ piwée mɑ́ɑ́lɛnlɛ.
5Pikɛi pɛ̃kɑpi kei nwɑi yɛ lɛlɛɛ kɛyómɛcɑɑ-pɔmɛyíkíyiki ńwe iyírɑɑnɛ lɛ lin kɔ likumííri.
Pi wɑilɛ yɑrɛ pɛɛ́ uyɛ-i kɛ Uléécɑɑ uú pɛɛ Moisi n nyísɛ lɛ̃ kuu yɛ́ kucɑ́ŋíí n wɑ mɛcɔ. U
pɛɛ u mɑɑ rɛ:
A ripɑí, ɑɑ pikɛi pɛ̃ wɑi yɑrɛ kɑm nní riyɔ́pɛ kɛcɑ́ɑ́ pɔ́ n nyísɛ mɛcɔ. 6 Amɑ́ Yeesu isinɑ

kuu n tṹ yɛ kɛtẽ kɛcɑ́ɑ́ pikɔ́ ikɔ́ felɛ. Uyɛɛ tíyɛsɛlɛ̃ kɛ Uléécɑɑ uú nɛ nkómɛinɛ
yíkíyiki pisoi sée un kɔ pikɛcɔpɛ nsímɛ́ nyɔ́ɔnsɛ. Lɛ̃ kɛ Uléécɑɑ uu n yekei rɛ ukɛ́
nkómɛinɛmmɛ̃ kɛcɔpɛ wɑ yɛ felɛ.

7Asei kɛcɑ́ɑ́, nkómɛinɛ foí nn pɛɛ́ n nyɑḿ nɛ kɛt́ɔ-pɔ, ɑ́i yɛ́ pɛɛ nkpɑ́ni pisɛ rɛ pikɛ́ kɔ
mɛlírũ pikómɛinɛ rikpɑ́. 8Uléécɑɑ yɛ pɛɛ́ nɛ upikɔ́ cɛśilɛ kuú nɛmɑɑ rɛ:
Nɛ̃́ Upíimɑ, nɛmɑɑ rɛ siyɑ́ɑ yɛ wemɛ,
kɑm yɛ́ nɛ nkómɛinɛ fɑlɛ nɛ Isirɑyɛɛli pikɔ́
nɛ Yutɑ pikɔ́ n sée.
9Nkómɛinɛmmɛ̃ ńn wenɛ yɑrɛmmɛ̃ kɑḿ nɛ pipisɑɑ n sée
kɛyɑ́ɑ kɛ̃ kɑm kunípɛ pi n tĩ ́ɑḿ nɛ Esipiti kɛteni-i pi lesɛ.
Upíimɑ uu kɔ kpɑ́ rɛ:
Kɛ piricuruu ɑ́pi n fe pikɛ́ nkómɛinɛmmɛ̃ kɛcɑ́ɑ́ ń sɔ́nɛ nnyɑ
kɛ nɛ̃́ ɑ́m kɔ nɛ kutu pi ricɔ.
10Áni nyɑ́nii, nkómɛinɛmmɛ̃ kɑḿ nɛ Isirɑyɛɛli pikɔ́ n séinɛ siyɑ́ɑ sɛ̃ kɛpirɛ yɛmmú:
Nɛ́ inɛśé pikɛmúŋɛ́ kɛḿɛɛ wɑ,
ɑm kɔ pisifɑ kɛḿɛɛ i wɔlu.
Am pɛɛ piuleecɑɑ,
ɑpi pɛɛ pɑnsɛ pinɛḱɔ́.
11 Piukɑ úu yɛ́ pɛɛ uuyucɔ céési.
Piukɑ úu yɛ́ kɔ uumɑrɛcɔ símisi rɛ:
A Upíimɑ ceri!
Asei kɛcɑ́ɑ́, pinnɛí́ yɛ́ nɛ́ céri.
Kɑi n kpísi pikɛcɔpɛ kɛwɑ̃́ síńsɑ́pi hɑ́i nɛ uwɛɛ́śɛ kɛḿɛɛ-́pɔ.
12 Liriyíkí rɛ nɛ sɔ́ntilɛ kɛ́ pincɑɑi pi sɑ́rɛi,
ɑ́m yɛ́ kɔ lɛ̃ kɑpí nɛ nɛ́ḿ púnnɛ léisɛntɛ.

13 Kɛ Uléécɑɑ uu nní nkómɛinɛ mmú n sée rɛ nfɑ́lɛ, li nyísɛ rɛ nfoí mmɛ̃ nɛ pikpurũ
mɑsilɛ. Yo in n kpurũ, linkɔ́ nn n tɛnɛ, li welɛ lin tɔ́su.

9
Kɛtẽ nté nɛ kɛyómɛcɑɑ-pɔ piyomɛyɑ́hɑɑ

1 Nkómɛinɛ foí pɔ̃́ nɛ kɔ pɛɛ inyɛḱii mɑ́lɛ kɑpi yɛ n wɑ ɑpí nɛ kɛtẽ nté Uléécɑɑ Kɛyɔ
kɛḿɛɛ u yɑ́ɑ́si. 2 Pi pɛɛ kunyɔ́ɔnsɛcɑ́ŋíí kɑriilɛ ɑpi ku kénɛ mɛtɛ.́ Kɛlõ foí kɑpi yɛ sée rɛ
kɛlõ sɔnɛ. Kei kɛ sífirɑ́ɑ kɛtɔsi nɛ kutɑɑpili nɛ ɑkpɔ́nɔ́ kɑpi Uléécɑɑ n hɛ ɑɑ́we. 3Kɛnírípi
lírũ kɛpirɛ kɛ kɛlõ kɛcɔ ɑkɛ́we ɑpi yɛ kɛ̃ séi rɛ kɛlõ sɔnɛ riyíkí. 4Kei kɛwurɑ kɛtunipi kɛ-i
kɑpi yɛ tulɑɑli n ŋmɑɑsi ɑkɛ́ pɛɛ́ we nɛ nkómɛinɛ kutɑkɑi kpɛɛ kunnɛí́ wurɑ m pɔ́riilɛ.̃
Kukɛmɛɛ́ kɛ wurɑ kulũ kunyinɛ ɑkú pɛɛ́we. Arɔɔ kunɑɑpi kpɛɛ pɛɛ n fɛlɛsi nɛ nkómɛinɛ
ɑkpɑ́ncúkú yɛ kɔ pɛɛ kpɛ̃ kɛḿɛɛ́ welɛ. Nkómɛinɛ ɑnɔɔ nyɛɛ pɛɛ ɑkpɑ́ncúkú nyɛ̃ kɛcɑ́ɑ́
wɔ́lɑɑlɛ.̃ 5 Nkómɛinɛ kutɑkɑi kpɛ̃ kɛcɑ́ɑ́ kɑpi piléécɑɑtumɛ pɛɛ yɛ ḿ mɛrí ɑmííri sɛrí
ɑpi nyɛrɛsɛ, lin nyísɛlɛ̃ tɛ kei kɛ Uléécɑɑ uú we. Piɑmɛŋ́́ ɑmííri yɛ pɛɛ kutɑ́kɑi iwúkí
yɑ́riilɛnlɛ. Ái nkpéni kɑri yɛ́mmɛ̃ símisi nɛ nkɛtɔ-pɔ.

6Kɑpi lɛ̃ḿpɑ́ yo n nyɔ́ɔnsɛntɛ ɑpi yikikɛɛ, pɛpɛɛ yɛ Uléécɑɑ inyɔ́ɔnsɛ n wɑ ɑpi yɛ pɛɛ
ḿpɑ́ kɛyɑ́ɑ kɛýe kunyɔ́ɔnsɛcɑ́ŋíí kɛlõ foí kɛḿɛɛ lompɔ ɑpi inyɔ́ɔnsɛ wɑi. 7Amɑ́ Uléécɑɑ

Usinɑmɛcirɛ yɛɛ yɛ kuŋmɛ̃kɛḿɛɛmɛsɛ kóló kɛlõ lírũ kɛḿɛɛ lompɔ uu inyɔ́ɔnsɛwɑi. Isɛɛ
kuú nɛ uricuruu ɑkópɛ kɛcɑ́ɑ́ n nyɔ́ɔnsɛmɛnyɛ nɛ iyɛ̃ kuú nɛ kuyu pikɔ́ ɑkópɛ kɑpi n wɑ
ɑ́pi lɑ kɛcɑ́ɑ́ n nyɔ́ɔnsɛ mɛnyɛ kuu yɛ nɛ kei lompɔ. 8 Lɛ̃ kɛ Nfɑ́ɑsɔnɛ nń nɛ nyísɛ rɛ kɛ
kunyɔ́ɔnsɛcɑ́ŋíí kɛlõ foí ɑkɛ kɔ nɛ nní piwée n kpɑ́lɛ̃ nnyɑ, úkɑ úu yɛ́ fe ukɛ́ kɛlõ sɔnɛ
riyíkí-i lompɔ. 9Kumúŋɛ́ nkú kɛḿɛɛ́ kɑri nní ń we kumííri kɑi lɛ̃nyísɛ. Liɑsei rɛ lihɛɛhɛɛ
kɑpi Uléécɑɑ m pɑ́sii nɛ isɛɛ kɑpí nɛ n nyɔ́ɔnsɛntɛ ɑ́i yɛ fe likɛ́ pɛpɛɛ lɛ̃ n wɑi simúŋɛ́
kɛḿɛɛ nyísɛ rɛ pi Uléécɑɑ inipɛɛ-i nyɑmlɛ nɛ kɛt́ɔ-pɔ. 10 Lɛ̃ nnɛí́ yɛ sisoipipi ricuruu isé
lɛ yɛɛ ilukɛ nɛ pítɑ nɛ píniwolɛ kɛ usoi uu yɛ nɛ uɑkópɛ n hɛɛrɛ kɛḿɛɛ ń we. Isé iyɛɛ pɛɛ
ńnɑŋɛmɑ́lɛ hɑ́i nɛ kumúŋɛ́ kpɛi-pɔ kɛ Uléécɑɑ uu ḿpɑ́ yo n consɛ.

11 Amɑ́ Kirisi pɔ̃́ nɛ Uléécɑɑ Usinɑ lɛ yɛɛ ń kɑ ukɛ́ mɛmɑ́ mɛɛ n wemɛ rɔ́ nyísɛ. U
kunyɔ́ɔnsɛcɑ́ŋíí kunyinɛ kɛḿɛɛ lompɔlɛ kpɛɛ ríyu píimɑ mmɑ́ kun kɔ nyɑḿ nɛ kukɛtɔ-
pɔ. Ái pisoi pɛɛ ku kɑrii. Lɛlɛɛ rɛ ɑ́ku kɛtẽ nté kukɔ́. 12Mɛcírɛníŋɛ kɛ Kirisi uu kɛlõ sɔnɛ
riyíkí-i lompɔ. Ái ɑpoilɑ nɛ inɑ́ɑmɛnyɛ kuú nɛ lompɔ, ɑmɑ́ uricuruumɛnyɛ kuu hɛ uú nɛ
hɑ́i nɛḿpɑ́ píyei-pɔ tirɔ́yu lɔlu. 13Pi yɛ ɑpoilɑ nɛ ɑnɑ́ɑlɑmɛnyɛ kpísilɛ ɑpí nɛ kunɑ́ɑyɑhɑ
kɑpi n tóroisɛ nfurɔ̃pɛńɛ ɑpí nɛ usoi yɛɛmɛḱpɛrinkpɛmpɔ́riilɛ̃níŋɛsi, uipiŋɛ ii funi. 14 In
mɛsei lɛ,̃ Kirisi mɛnyɛ pɔ̃́ yɛ ńnɑŋɛmɑ́nɛ ɑi lɛ̃ tɔ́su. Nfɑ́ɑ tɛnɛcirɛ́mɛɛ tíyɛsɛ kuu umɛcirɛ
kpísi uu Uléécɑɑ hɛ yɑrɛ inyɔ́ɔnsɛsɛɛ yɛɛ íi ncɑɑi ńkɑm pɔ́riilɛ.̃ Inyɔ́ɔnsɛ iyɛɛ sirɔ́múŋɛ́
kópɛ hɛɛrɛlɛ tɔkɛ́ nɛ Uléécɑɑ yɛɛ yɛ nfɑ́ɑ n hɛ pikɛi n wɑi.

15 Lɛ̃ nnyɑ, Kirisi yɛɛ we un Uléécɑɑ nɛ sisoipipi kɛcɔpɛ nkómɛinɛ fɑlɛ wɑi.
Pisímɛńyɔ́ɔnsɛ pɛ̃ nnyɑ kɛ sisoipipi sɛ̃ kɛ Uléécɑɑ uu n sée ɑsi yɛ́ kɛyómɛcɑɑ-pɔ nfɑɑ
yɛ.̃ Kirisi yɛ sisoipipi ɑkópɛ kɑsi nkómɛinɛ foí kɛḿɛɛ n wɑ nnyɑ kpulɛ uú nɛ ɑkpɑnii kɑsi
yɛ́ pɛɛ sikupɑkɑrɛcirɛ́ nnyɑ n yɛ̃́ kɛḿɛɛ si lesɛ.

16 Usoi un n lɑ pikɛ́ umɛkpɔ-mɑɑ́ linyinɛ wɑ, li pisɛ rɛ pikɛ́ yɛ̃́ tɛ u pikpɔ mɑsilɛ ɑpi
kɛlenɛ li wɑi. Pikɛ́ kɛlenɛ rítɛlɛ́ tɛ̃ n wúkulɛ, li pisɛ rɛ pikɛ́ nyísɛ rɛ uyɛɛ ri n wɔ́i yɛ pikpɔ
mɑsilɛ. 17 Uyɛɛ rinɔ́ɔ n yekei un nfɑ́ɑ m mɑ́, usoi úu yɛ́ fe ukɛ́ urinɔɔ tɛ̃ nɛ pikɛi wɑ.
Umɛkpɔ-mɑɑ́ ŋmɑnɛ kɛ urinɔɔ ɑri yɛ́ pikɛi wɑ. 18 Lɛ̃ nnyɑ kɑpi isɛɛ kpu ɑpí nɛ nyɔ́ɔnsɛ
ɑpimɛńyɛ kɔɔni nkómɛinɛ foí kɛUléécɑɑ uú nɛ pisoi n sée nn kɛlenɛ korɑɑnɛ. 19Moisi yɛ
pɛɛ likumúŋɛ́ kpɛ-i ḿpɑ́ isé íye kɛɛ́ńlɛ pisoi nnɛí́ kɛyu-i yɑrɛ kɑi rítɛlɛ́ kɛḿɛɛ n wɔ́lɑɑlɛ.̃
Uu pɛɛ limɛmɑ́ɑ́ inɑ́ɑ mɛnyɛ nɛ ipoi mɛnyɛ kpísi uú nɛ míni cɔ́hɔnɛ uu kɔ mɛŋ́mɛ wɛɛ́
nɛ kɛhííhíípi kɛ̃ kɑpi yɛ n sée rɛ isɔɔpi kpísi uú nɛ isé ritɛlɛ́ tɛ̃ kɛcɑ́ɑ́ nɛ sisoipipi kɛcɑ́ɑ́
mɛpɛi. 20Uu pɛɛ rɛ: Mɛńyɛmmɛ́mɛɛ yɛ́ nyísɛ rɛUléécɑɑ yɛ nɛ nkómɛinɛ nɔ́ séelɛ rɛ nɔkɛ́
n titiki. 21Uu kɔ limɛcɔ kunyɔ́ɔnsɛcɑ́ŋíí nɛ ilũ iyɛ̃ nnɛí́ kɑpi yɛ nɛ kɛnyɔ́ɔnsɛ-i pikɛi n wɑ
kɛcɑ́ɑ́mɛńyɛmɛpɛi. 22 Li isé kɛḿɛɛ́ we rɛmɛńyɛ kɑpi yɛ nɛ likɛi mɛyɑ̃ hɛɛrɛ cɑ́kɑ́-cɑ́kɑ́.
Mɛńyɛmɛnsɑ́ ɑkópɛ nnyɑ n kɔɔnu, ɑ́ɑ yɛ kusɑ́rɛi wɑ.

Kirisi mɛnyɛ yɛ ɑkópɛ hɛɛrɛ
23 Lɛ̃ kɑi pisɛ rɛ pikɛ́ lɛlɛɛ kɛyómɛcɑɑ-pɔ likɔ́ kumííri n nyísɛlɛ̃ hɛɛrɛ. Amɑ́ li kɔ pisɛ

rɛ pikɛ́ kɛyómɛcɑɑ-pɔ likɔ́ ricuruu pɔ̃́ kɔ nɛ inyɔ́ɔnsɛ yɛɛ ńsɔnɛ n fe hɛɛrɛ. 24 Lɛ̃ nnyɑ,
ɑ́i kunyɔ́ɔnsɛcɑ́ŋíí kɛ pisoi ɑpi n kɑrii kɛḿɛɛ́ kɛ Kirisi uu lompɔ. Ku kɛyómɛcɑɑ-pɔ kukɔ́
kuyírɑɑnɛ-yírɑɑnɛ lɛ. Amɑ́ kɛyómɛcɑɑ ricuruu kɛḿɛɛ́ kuu lompɔ rɛ ukɛ́ Uléécɑɑ kɛyu-i
tɔ̃́ nnyɑ nyɛrɛ likɛ́ rɔ́ lɛ̃.́ 25Úu kei lompɔ rɛ ukɛ́ umɛcirɛ kpísi ukɛ́ nɛ nnɔ́ɔ kulúi nyɔ́ɔnsɛ
yɑrɛ kɛ Uléécɑɑ usinɑ uu yɛḿpɑ́ kuŋmɛ̃ kúye nɛ isɛɛmɛnyɛ n lompɔmɛcɔ. 26 In pɛɛ lɛ̃n
we, hɑ́i kɛUléécɑɑ uú nɛ kɛtẽ nɛ kɛyómɛ nwɑ, li yɛ́ pɛɛ pisɛ rɛKirisi ukɛ́ íwɛ li nnɔ́ɔ kulúi.
Amɑ́mɛsɛ kóló kuu nfɑ́ɑni kɛtẽ nkɛ-́i léemɛ, uu umɛcirɛ kpísi uú nɛmɛcírɛníŋɛ nyɔ́ɔnsɛ
uú nɛ ɑkópɛ lesɛ. 27Mɛcírɛníŋɛ kɛ usoi uu mɑ́ rɛ ukɛ́ kpu, Uléécɑɑ uu pɛɛ limɛmɑ́ɑ́ nɛ u
túhɑɑnɛ. 28 Limɛcɔ kɛ Kirisi uu umɛcirɛ kpísi uu mɛcírɛníŋɛ hɛ ɑpí nɛ pisoi kulúi ɑkópɛ
kɛcɑ́ɑ́ u nyɔ́ɔnsɛ. Amɑ́ u hɑ mɛlírũ pɛɛrilɛ, ɑ́i pɛɛ ɑkópɛ pilesɛ nnyɑ. U hɑ pɛɛrilɛ ukɛ́
pɛpɛɛ u mmɛ̃́ ɑyu lɔ.

1 Asei kɛcɑ́ɑ́, lisɔnɛ lɛɛ kɛpirɛ n wemɛ kumííri kɛ isé ii lésɛ ii nyísɛ, ɑ́i liricuruu kii
nyísɛlɛ.̃ Lɛ̃nnyɑ, ḿpɑ́ likɛ́ íye wɑ, íi yɛ́ fe ikɛ́ḿpɑ́ píyei inyɔ́ɔnsɛ isɛ iyɛ̃ kɑpi ḿpɑ́ kuŋmɛ̃
kúye mɛsɛŕɛ n wɑi nɛ tíyɛsɛ pɛpɛɛ lɛ̃Uléécɑɑ n yɑ́ɑ́si pikɛ́ n nyɑḿ nɛ kɛt́ɔ-pɔ. 2 In pɛɛ lɛ,̃
ɑ́i yɛ́ pɛɛ nní n we pin inyɔ́ɔnsɛ iyɛ̃piwɑi tíyɛɛ? Li yɛ́ pɛɛ nní n welɛ pɛpɛɛ inyɔ́ɔnsɛ iyɛ̃n
wɑi pin mɛcírɛníŋɛ pisɔnɑɑmɑsí, ɑkópɛ ɑ́ɑ yɛ́ pɛɛ pikɛmúŋɛ-́i pi pɛkɛsi. 3Amɑ́ inyɔ́ɔnsɛ
iyɛɛmɛníŋɛ pisoi ɑkópɛḿpɑ́ kuŋmɛ̃ kúye pi léisɛntɛ. 4 Li we rɛ ɑnɑ́ɑlɑmɛnyɛ nɛ ɑpoilɑ
mɛnyɛ ɑ́mɛ yɛ́ fe mɛkɛ́ ɑkópɛ hɛɛrɛ.

5 Lɛ̃ nnyɑ kɛ Kirisi uu kɛtẽ kɛcɑ́ɑ́ kɑ uu Uléécɑɑmɑɑ rɛ:
Áɑ inyɔ́ɔnsɛ nɛɛ́ lihɛɛhɛɛ lɑ.
Amɑ́ ipiŋɛ kɑɑ nɛ́mɔ̃́.
6Ái isɛɛ kɑpi n tóroisɛmúkú-múkú nɛɛ́ inyɔ́ɔnsɛ kɑpi yɛ n wɑ
ɑpí nɛ usoi ɑkópɛ u sɑ́rɛi kɑɑ́ yɔsí.
7Kei kɑm pɛɛ́mɑɑ rɛ: Nɛɛ́ nkó. Nɛ sɔ́nɛpɔlɛ, Uléécɑɑ,
kɛ́mɛpɔ́lɑwɑ yɑrɛ lɛ̃kɑpi Isé ritɛlɛ́ kɛḿɛɛ kɛnɛćɑ́ɑ́ nwɔ́i mɛcɔ. 8Kirisi yɛ ntémɑlɛ kɛlenɛ

rɛ:
Áɑ inyɔ́ɔnsɛ nɛɛ́ lihɛɛhɛɛ lɑ, ɑ́ɑ kɔ ŋmurɛi pɔkɛ́ inyɔ́ɔnsɛ kɑpi yɛ n wɑ ɑpí nɛ usoi ɑkópɛ

sɑ́rɛi yɔsí, in kɔ nɛ isé kɛcɑ́ɑ́ kɑpi lɛ̃ wɑ. 9 Uu kɔ kpɑ́ rɛ: Nɛ sɔ́nɛpɔlɛ kɛ́ mɛpɔ́lɑ
wɑ. Inyɔ́ɔnsɛ kpurɛ kuu lɛ̃kpu uu iféé kpísi uu iripɔhɔwɑi. 10Uléécɑɑmɛlɑmɛ̃kɛ
Yeesu Kirisi uu n wɑ uu umɛcirɛ kpísi uú nɛmɛcírɛníŋɛ nyɔ́ɔnsɛ nnyɑ kɑri ɑkópɛ
kɛḿɛɛ́ le.

11Ḿpɑ́Uléécɑɑ inyɔ́ɔnsɛuwɑi úye yɛɛ̀ ̀ḿpɑ́ kɛweesi kɛýe ukɛkɛi kɛḿɛɛ́nwelɛunupikɛi
wɑi, un mɛsɛŕɛ inyɔ́ɔnsɛ isɛ iyɛ̃wɑi, liinyɔ́ɔnsɛ iyɛ̃ íi yɛ kɔ píkɑi fe ikɛ́ ɑkópɛ lesɛ. 12Amɑ́
kɛ Kirisi pɔ́ɔ mɛsɛ ŋmɑnɛ inyɔ́ɔnsɛ kɑpi yɛ n wɑ ɑpí nɛ usoi ɑkópɛ sɑ́rɛi n wɑ, uu pɛɛ
limɛmɑ́ɑ́ Uléécɑɑ kulukɛ-lukɛ-mɛ̃ kɛýukɔɔ́tonɛ-i ḿpɑ́ píyei n tũ. 13 Kei kuu nkpéni nɛni
mɛ̃́ Uléécɑɑ ukɛ́ upilɑɑrɔ ukɛnyɑlɛ-i riwulɑsɛ. 14 Inyɔ́ɔnsɛ isɛ kuu mɛcírɛníŋɛ wɑ uú nɛ
Uléécɑɑ pikɔ́ pɑnsɛsɛ pisoi pɛɛḿpɑ́ píyei-pɔ ɑkópɛ kɛḿɛɛ n lélɑɑlɛ.̃

15 Lɛ̃ kɛ Nfɑ́ɑsɔnɛ pɔ́ɔ kɔ tíyɛsɛ ɑri céru. Li we rɛ Nfɑ́ɑsɔnɛ yɛ pɛɛ́mɑɑ rɛ: 16Upíimɑ yɛ
mɑɑ rɛ:
Áni yɛɛ̃, nkómɛinɛ kɑḿ nɛ pi n sée yɛmmú:
Siyɑ́ɑ sɛ̃mɛtɔ́mpɔ-mɑɑ́, nɛ́ inɛśé piɑkiŋ kɛḿɛɛ wɑ.
Am kɔ pimɛsɔhɔ kɛḿɛɛ i wɔlu ɑḿmɛɛlúsɛ.
17Uu kɔ kpɑ́ rɛ:
Ám yɛ́ kɔ píkɑi piɑkópɛ nɛ pincɑɑi kɛcɑ́ɑ́ léisɛ.

18 Asei kɛcɑ́ɑ́, in tɛ pi kɛlõ pisoi ɑkópɛ sɑ́rɛi, inyɔ́ɔnsɛ kɑpi yɛ n wɑ ɑpí nɛ usoi ɑkópɛ
sɑ́rɛi íi kɔ kei piwée kpɑ́lɛ.̃

Tɔkɛ́ nɛ Uléécɑɑ rikɔ
19 Lɛ̃ nnyɑ pimɑ́rɛcɔ, tɔ tɑ́lɛnlɛ rɛ Yeesu mɛnyɛ yɛ ncée rɔ́ hɛlɛ tɔkɛ́ yɛ nɛ tirɔ́pɔ́ɔ kɛlõ

sɔnɛ riyíkí-i lompɔ. 20Uipiŋɛ yɛɛ kusɑ́ŋɑ́ɑ́ kɑpi kɛnyɔ́ɔnsɛ-i rinkénɛ. Iyɛ̃ kuú nɛ ritiki uú
nɛ ncée fɑlɛmɛɛ yɛ nfɑ́ɑ n hɛ rɔ́ yɛú. 21 Lɛ̃nnyɑ, tɔ Uléécɑɑ usinɑmɑ́lɛ yɛɛ Uléécɑɑ kɛyɔ
iwɛɛ́śɛ n tṹ. 22 Lɛ̃ nnyɑ, tɔkɛ́ kɛfɑ kɛsɛ nɛ Uléécɑɑ rikɔ ɑri kɔ nfɑtɛnɛ mɛyɑ̃́ m mɑ́ nkɛ́
iníŋí m mɑ́. Simúŋɛ́ kópɛ sɛɛ sirɔ́fɑ kɛḿɛɛ ń we sikɛ́ n hɛɛrɛlɛ̃ ɑsí lelu, tɔkɛ́ kɔ irɔ́piŋɛ nɛ
míni sɔnɛ n wolɛlɛ.̃ 23Tɔkɛ́ lɛ̃ kɑrí nɛ n tɑ́lɛ̃ ɑnípɛ kɛtɛ́ rimúlú, irɔ́piŋɛ íi kɑpɛ riyɔɔ. Li we
rɛ uyɛɛ rinɔ́ɔ n yekei yɛ ɑsei ute lɛ. 24Ani tíyɛ tɔkɛ́ n lɛńɑɑnɛ tɔkɛ́ nɛ ńlɑ nɛmɛwɑi sɔnɛ
piwɑi kɛḿɛɛ́ n ŋmɔ́ɔ́púsɛnɛlɛ̃ nnyɑ. 25Ári kɑpɛ yɛ tɔ́ nɛ pɛ̃ tɔ́ɔ yɛ n cɑ́pinɛ riyɑ́ tɔkɛ́ iyɑɑ
n we yɑrɛ kɑi picɔ kɛḿɛɛ inyɛḱii m pɑnsɛmɛcɔ. Amɑ́ tɔkɛ́ yɛmɛníŋɛ ikɑri n kpɑriisɛnɛ,
kɑni nní mɛyíkíyiki n yɛ̃́ tɛ kɛyɑ́ɑ tɔrɔɔ yɛ nyɑhɑimɛlɛ nnyɑ.

26 Li we rɛ kɑri nní nsímɛśei picére ḿ mɑsí nnyɑ, tɔn kɔ nɛ n we tɔn nɛmɛrɔ́lɑ kɛḿɛɛ
ɑkópɛ n wɑi, inyɔ́ɔnsɛ íkɑ íi pɛɛ́ we kɑri yɛ́ n wɑ pikɛ́ nɛ ɑkópɛ rɔ́ n sɑ́rɛi. 27 Amɑ́ ńtɛrii
kɛ usoi uu yɛ́ pɛɛ́ nɛ n tũ un nɛ Uléécɑɑ kɛtɑhɑi kuú nɛ pisoi n túhɑɑnɛnɛ nɛ nnɑ mɛɛ
pipɑkɑrɛcirɛ́ ń torɛnɛ kutoi mɛ̃.́ 28Usoi un Moisi isé rinlɔ́ɔ́, pisoi pitɛ́ nɛɛ́ pitɑɑni pin m

mɑɑ rɛmɛsei yɛmɛ, pi yɛ u kpulɛ, ɑ́i pisɛ rɛ pikɛ́ íwɛ u tẽ.́ 29Nɔ yɛ̃ tɛ uyɛɛUléécɑɑ Kɛpipi
rińtɑkɑ́ri uu fómpɔ yɛ nɛ ɑkpɑnii nyɛ̃ ɑtɔ́ŋɛ-́tɔŋɛ́ sɑ́lɛ rɛ u nkómɛinɛ mɛnyɛ mɛɛ u m
pɑnsɛsɛ Uléécɑɑ ukɔ́ wɑisɛ likpɑ́rɑ́kɔɔ́, uu kɔ Uléécɑɑ Nfɑɑsɔnɛmɛɛ yɛ Uléécɑɑ nfɑnɑrɛ
usoi n nyísɛ lɑ́mɑɑnkɛɛ nnyɑ. 30 Li we rɛ tɔ nyulɛ uyɛɛ ḿ mɑɑ rɛ: Nɛ̃́ kɑí nɛ sɑ́ rɛ kɛ́ yɛ
pisoi mɛwɑi pi cɛɛi, nɛɛ́ yɛɛ́́ pisoi ihɛɛ́́ pi pɑ. U kɔmɑɑ rɛ: Nɛ̃́Upíimɑ, nɛɛ́ nɛ nnɛṕuri pikɔ́
túhɑɑnɛnɛ. 31Ái kukɑhɑ we rɛ usoi ukɛ́ Uléécɑɑ yɛɛ nfɑ́ɑ n te ɑnipɛ-i lóipɔ.

32Amɑ́ ɑni siyɑ́ɑ foí sɛ-i kɛmɛtɛí́ ɑmɛ nɔ́ rinkpɑ̃́ii léisɛ. Kɑi pikpɑ̃́ii nɔ́ḿmɑsí, nɔ pɛɛ
likumúŋɛ́ kpɛ-i íwɛ píimɑ kɛḿɛɛ nɛ pinɑ́ɑ mɛyɑ̃ tiŋmɔ́ɔ́púlɛ: 33 Api yɛ pinyinɛ-i ɑlɛ̃́ nɛ
risoiwuí kɛḿɛɛ isɛi nɔ́ n wɑpɑɑsɛ pin kɔ nɔ́wéékusɛlɛ.̃ Ani kɔ pinyinɛ-i pɛpɛɛ íwɛ iyɛ̃ icɔ
kɛḿɛɛ ń we kɛcɑ́ɑ́ kpɑ́ ɑni pi lɛńi. 34 Asei kɛcɑ́ɑ́, nɔ yɛ pɛɛ pikpɑniikɔ́ íwɛ ténlɛ, ɑni yɛ
kɔ nɛ mpɔ́ɔnɑrɛ ŋmurɛi rɛ pisoi pikɛ́ nɔ́linɛḱɔ́ nɔ́ yɔsí, nɔn nyu rɛ nɔ mɛmɑ́ píimɑ mɑ́lɛ
mɛɛ lɛ̃ n fe mɛn kɔ ḿpɑ́ píyei we. 35 Lɛ̃ nnyɑ, ɑ́ni kɑpɛ lɛ̃ kɑní nɛ n tɑ́lɛ̃ fóm. Ihɛɛ́́ píimɑ
inyinɛ yɛ likɛmɛɛ́ welɛ. 36 Asei kɛcɑ́ɑ́, li nɔ́ pisɛlɛ rɛ nɔkɛ́ nŋmɔ́ɔ́pú m mɑ́, nɔn Uléécɑɑ
mɛlɑ piwɑi m mɑsí, nɔkɛ́ pɛɛ́ nɛ lɛ̃ kɑni m mɛ̃́ n yɛ̃.́ 37Nléécɑɑsimɛ́ ɑtɛlɛ́ yɛmɑɑ rɛ:
Asei kɛcɑ́ɑ́, li tisɛ nkɑ́ripi, nkɑ́ripi fíí ŋmɑɑ,
uyɛɛ n sɔ́nti ukɛ́ nɛ n tuinɛ. Úu yɛ́ nɑ́ŋɑipɔ.
38Unɛḱɔ́ yɛɛ inɛńípɛɛ-i ɑsei n tíkilɛ̃
yɛ́ unfɑtɛnɛ nnyɑ nfɑ́ɑ wɑ.
Amɑ́ un kɛpirɛ-mɛ̃ tintɔpi, ɑ́m yɛ́ pɛɛ uipuri n lɑ. 39 Amɑ́ in tɔ́ɔ, ɑ́i tɔ́ɔ pɛpɛɛ yɛ rintɔ́pi

ɑpí nɛ pɔlu. Amɑ́ tɔ̃́ nɛ pɛpɛɛ yɛ nɛ kɛfɑ n tɛnɛ ɑi piriyu lɔlu lɛ.
11

Pirɔ́kpurɛ Isirɑyɛɛli pikɔ́ nfɑtɛnɛ
1Nfɑtɛnɛ yɛ piŋmurɛi lɛ rɛ lɛ̃ kɛ usoi uu n tɑ́lɛ̃ yɛ piwɑi mɑsilɛ, tɛ lɛ̃ kɛ usoi úu n nyɑ́ni

yɛ kɔ welɛ. 2 Pikpurɛ nfɑtɛnɛ nnyɑ kɑpí pɛɛ ipɑkɑrɛ yɛ.̃
3 Nfɑtɛnɛ mɛɛ tíyɛsɛ kɑri nyu rɛ rinɔ́ɔ kɛ Uléécɑɑ uú nɛ ḿpɑ́ yo wɑ. Ai pɛɛ wɑi rɛ lɛ̃

kɑri nní n nyɑ́ni ɑ́i lɛlɛɛ kúyɛnɛ ń we kɛḿɛɛ léeri.
4Nfɑtɛnɛ mɛɛ tíyɛsɛ kɛ Apɛɛli uu Uléécɑɑ inyɔ́ɔnsɛ wɑ ii Kɑyɛɛ ikɔ́ ńsɔnɛ tɔ́su. Mmɛ̃

nnyɑ kɑpi u sée rɛ ɑsei ute. Uléécɑɑ ricuruu yɛɛ uinyɔ́ɔnsɛ iyɛ̃ pɑkɑrɛ rɛ i nyɑmlɛ.
Inyɔ́ɔnsɛ iyɛ̃ nnyɑ, ḿpɑ́ kuu nní ń kpu, ukɛcɑ́ɑ́ nsímɛ́ yɛ nɛ welɛ tɔn n kómɛi.

5 Nfɑtɛnɛ mɛɛ tíyɛsɛ kɛ Uléécɑɑ uu Enɔki kpíipɔ úu pɛɛ nkpɔ yɛ.̃ Kɛ Uléécɑɑ uu u n
kpíipɔ nnyɑ kúu nkpɔ yɛ.̃ Uléécɑɑ ukɛ́ kɛlenɛ u n kpíípɔ, Nléécɑɑsimɛ́ yɛ pɛɛ́ mɑɑ rɛ
uisoi yɛ nɛ Uléécɑɑ sɑ́lɛ. 6Nfɑtɛnɛ nnsɑ́ n we, úkɑ isoi íi yɛ́ fe ikɛ́ nɛ Uléécɑɑ n sɑ́. Li we
rɛ nkó yɛɛUléécɑɑ n yɑ́ɑ́si ukɛ́ nɛ kɛfɑ tɛnɛ rɛUléécɑɑ yɛwelɛ. U yɛ pɛpɛɛ u n wɛɛ́śi ihɛɛ́́
pɑlɛ.

7Nfɑtɛnɛmɛɛ tíyɛsɛ kɛ Nowee uu lɛ̃ kɛ Uléécɑɑ uu u n símisi rɛ li yɛ́wɑ ŋmurɛi úu kɔ
pɛɛ kɑhɑnɛ li n yɛ.̃ Kuu Uléécɑɑ riwurɛ m mɑ́ nnyɑ, uu kutɑ́kɑi kɑrii uú nɛ ukɛyɔ pikɔ́
ɑyu lɔlu. Nfɑtɛnɛmmɛ̃nnyɑ kuú nɛ kɛtẽ nnɛí́ pisoi ɑkópɛ pɑ, uu pɛɛ kɔmmɛ̃nnyɑ pɑnsɛ
ɑsei ute.

8Nfɑtɛnɛmɛɛ tíyɛsɛ kɛ Apirɑhɑm uu Uléécɑɑ iséi ŋmurɛi uu kɛtẽ kɛ̃ kɑpi n yekeilɛ̃ tɛ
ukɛ́mɑsí n te kɛḿɛɛ sĩ.́ U pɛɛ tɔ́sulɛ úu kɔ nyu yei kuu sĩ.́ 9Nfɑtɛnɛmɛɛ tíyɛsɛ kuú kɑ yɑrɛ
usɑ́nɛ uu kɛtẽ kɛ̃ kɑpi n yekeilɛ̃ tɛ ukɛ́mɑsí n te kɛḿɛɛ́ tonɛ un ɑcɑ́ŋíí kɛḿɛɛ sói. Isɑɑki
nɛ Yɑkupu kɑpi umɛcɔ kɛtẽ kɛ̃n yekeilɛ̃yɛ kɔ pɛɛ kei sóilɛ. 10Apirɑhɑmyɛ pɛɛ kuyu kpɛɛ
ɑkúi pɑpɛ-pɑpɛ kɛcɑ́ɑ́ḿmɔ́mɑɑlɛ̃mɛńlɛ. Uléécɑɑ ricuruu yɛɛ kuyu kpɛ̃ umúŋɛ,́ uyɛɛ kɔ
kuumɔmɛ.

11Nfɑtɛnɛmɛɛ kɔ tíyɛsɛ kɛ Sɑrɑ ricuruu uu kɛwɑ̃́mɑri, ɑŋmɛ̃nyɛ-i kuu yɛ́ pɛɛmmɑ́ri
ɑn kɔ pitɔ́mpɔmɑsí. U pɛɛ nyulɛ rɛ uyɛɛ rinɔ́ɔ n yekei yɛ ɑsei ute lɛ. 12 Lɛ̃ nnyɑ kɛ sipírɛ̃
ɑsi usoi usɛ yɛɛ kɛkpɔ nɛ nnyɑ́ɑ̃ piwɑi ḿ mɑsí kɛḿɛɛ léemɛ, sin kulúi we yɑrɛ kɛléécɑɑ
ɑwɑrɛpi nɛmínimɑɑ ritimɛ nnyɛnɛmɛɛ ńn kúkɛɛ̃ ń we.

13Pinnɛí́ yɛ pɛɛ nfɑtɛnɛmúílɛnlɛ ɑpí weri ɑpí nɛ kpíni ɑ́pi lɛ̃kɑpi pi n yekeilɛ̃yɔsí, ɑmɑ́
kɛtɑɑ-pɔ kɑpi mɛnípɛɛ li kpɑsi, ɑi pi lɑrisi ɑpi hɑ́ɑ rɛ pi pisɑ́nɛ nɛ picéetɔŋɛ́ lɛ pɛɛ kɛtẽ



Epireeyɛ 11:14 275 Epireeyɛ 11:40
kɛcɑ́ɑ́ ń cɛmɛĺɛ.̃ 14 Pɛpɛɛ nní lɛ̃ n símisi yɛmɛyíkíyiki nyísɛlɛnlɛ rɛ kɛtẽ kɑpi wɛɛ́śi. 15 In
pɛɛ kei kɑpi n léeri kɛ pikumííri ɑkú wepɔ, pi yɛ́ ncée yɛ̃ ɑpi kei pɛlɛ. 16Asei kɛcɑ́ɑ́, kɛtẽ
kɛɛ nkɛ́ ń fe kɑpí nɛ nɑ́ɑ́pɔ. Lɛlɛɛ kɛyómɛcɑɑ-pɔ kɛkɔ́. Lɛ̃ nnyɑ kɛ isɛi íi Uléécɑɑ we rɛ
pikɛ́ u sée rɛ Piuleecɑɑ, kuu nní kuyu n yekeilɛ̃ ukɛ́ pi pɑ nnyɑ.

17 Nfɑtɛnɛ mɛɛ tíyɛsɛ kɛ Apirɑhɑm uu Isɑɑki kpísi rɛ ukɛ́ nɛ nyɔ́ɔnsɛ pɛɛ́ uyɛ-i kɑi u
m peikɛɛ. Ukɛpipi cirɛníŋɛ kuú pɛɛ lɛ̃ pɑlɛ̃ pikɛ́ nɛ nyɔ́ɔnsɛ, Uléécɑɑ un kɔ pɛɛ́ nɛ ɑnɔ́ɔ
u yekei 18 uu u mɑɑ rɛ: Isɑɑki kɛḿɛɛ́ kɑɑ siyɑ́sɛ yɛnunɛ ɑpi yɛ ripɔ́nyíri si séi. 19 U pɛɛ
tɑ́lɛ̃ tɛ Uléécɑɑ yɛ ńnɑŋɛ mɑ́lɛ hɑ́i un yɛ́ fe uu usoi pikpɔkpɔ kɛḿɛɛ yukusɛ. Lɛ̃ nnyɑ kɛ
Uléécɑɑ uu ukɛpipi u pɛsɛ ɑi wɑi yɑrɛ nkpɔ kɛḿɛɛ kuu kɛ yukusɛ.

20Nfɑtɛnɛmɛɛ tíyɛsɛ kɛ Isɑɑki uu Yɑkupu nɛ Esɑu rinɔ́ɔ sɔnɛ ritikisɛ un tɑ́lɛ̃ tɛ li kóso-
pɔ lɛ̃wɑinɛ.

21 Nfɑtɛnɛ mɛɛ tíyɛsɛ kɛ ituŋɛ ii tu rɛ Yɑkupu ukɛ́ kpu, uu Yosɛfi piŋmɑ́nɛ kɛtɛ́ ḿpɑ́
úye rinɔ́ɔ sɔnɛ tíkisɛ, uu ukusɛlɛ kɛcɑ́ɑ́ nyíki uú nɛ Uléécɑɑ ríyu wɑisɛ.

22Nfɑtɛnɛmɛɛ tíyɛsɛ kɛ Yosɛfi uú pɛɛ kɛkpɔ nyɑhɑi, uu símisi rɛ Isirɑyɛɛli pikɔ́ yɛ́ kɑm
ɑpi Esipiti kɛteni-i lelu, uu kɔ símisi lɛ̃ kɑpi yɛ́mɑsí uɑkɔhɔ n wɑ.

23Nfɑtɛnɛmɛɛ tíyɛsɛ kɛMoisi usɑɑ nɛ uuni ɑpi u mɑri ɑpi u pésu iwɑrɛ itɑɑni. Kɑpi n
yɛ̃́ tɛ kɛwɑ̃́ yɛ pinyɑ́nɛi nyɑḿ nnyɑ, ɑ́pi isé kɛ uyɔ́ɔpi uu ḿ pɑ iwɑmɛ wɑ.

24Nfɑtɛnɛmɛɛ tíyɛsɛ kɛMoisi uu pɑpisi, uu yúlu rɛ ɑ́pi kɑpɛ yɛ u sée rɛ Esipiti Uyɔɔpi
ukpére kɛpipi. 25 Uu wɛɛ́ rɛ pikɛ́ u nɛ Uléécɑɑ pikɔ́ kɛsẽ́ íwɛ n wɑi nɛ kuu yɛ́ ituŋɛ keri
inyinɛ-i ɑkópɛ kɛḿɛɛ ńnɑrɛ n kómɛi. 26U pɛɛ yɛ̃́ tɛ ɑsei kɛcɑ́ɑ́, un Kirisi mɛcɔ ɑlɛ̃́ kɛḿɛɛ́ n
we, li mɛmɑ́ píimɑ lɛ ɑi tɔ́su Esipiti kɛtẽ kɛcɑ́ɑ́ lisɔnɛ nnɛí́. Liriyíkí rɛ ihɛɛ́́ yɛɛ ummɛḿpɔ
kuú pɛɛ nyɑ́nɛipɔ.

27 Nfɑtɛnɛ mɛɛ tíyɛsɛ kuu Esipiti kɛteni-i yisi úu kɔ uyɔ́ɔpi kuwɔi wuri. Liriyíkí rɛ u
pɛɛ tɑ́silɛ yɑrɛ u pɛɛ uyɛɛ úu kúyɛnɛ ń we mɛyíkíyiki nyɑ́nilɛ. 28Nfɑtɛnɛmɛɛ tíyɛsɛ kuu
nkpɔmɛlɔ́ɔ́ ɑnyɑ̃́ li, uu ɑnɔnɔɔmɛńyɛ pɔ́riinkɛɛ rɛ uyɛɛ n kóni úu kɑpɛ kɑ ukɛ́ Isirɑyɛɛli
pikɔ́ sipipi foí ricɑ.

29Nfɑtɛnɛmɛɛ tíyɛsɛ kɛ Isirɑyɛɛli pikɔ́ ɑpi Míni-Wɛɛ-́Nkoi ritɛŋ́́ yɑrɛ kɛtẽ kóimɑ. Amɑ́
ɑi Esipiti pikɔ́ pɛɛ pitɛŋ́́ ḿ peenu pɔ̃́muuni.

30 Nfɑtɛnɛ mɛɛ tíyɛsɛ kɛ Isirɑyɛɛli pikɔ́ ɑpi Yeriko imɛlɛ siyɑ́ɑ sisɛɛi pikɔ́ɔ́nú mɑsí, ii
lólɛsi. 31Nfɑtɛnɛmɛɛ tíyɛsɛ kɛ unɔ́si wɑ́sɑ́nkɑí Rɑhɑpi uu ńsɔnɛ pɛpɛɛ pimúŋɑɑ n hɑ́pɔ
yɔsí. Lɛ̃ nnyɑ kɑ́pi u nɛ pɛpɛɛ ɑ́pi Uléécɑɑm pɑkɑrɛlɛ̃ ripɛńɛ pikɛ́ kṍ.

32Ń-ye kɑm yɛ́ kɔ pisímɛ́ rikpɑ́? Nɛn tɛ kɛ́ Seteyɔɔ nɛ Pɑrɑɑki nɛ Sɑmsɔɔ nɛ Yɛfutee
nɛ Tɑfiti nɛ Sɑmuyɛɛli nɛ ɑntepuyɛ nkɔ́ símisi kɛ́ tɑ́ŋɛnɛ, ituŋɛ yɛ́ nɛ́ ripɑ́rí. 33Nfɑtɛnɛ yɛ
tíyɛsɛlɛ picɔ ɑpi ɑtɔpi wɑi ɑpi siyɔ́ɔpitẽ feriyɛntɛ ɑpi kɔ lɛlɛɛ ɑsei n tíkilɛ̃wɑi, ɑpi Uléécɑɑ
rinɔɔ kuu n yekei yɛnu, ɑpi kɔ ɑ́kinɑɑ́ inɔɔmɔ́ŋnisɛ, 34 ɑpi nnɑ kutoi kopu, ɑpi ŋmɛh́ɛrɛɛ
ɑ́pi pi yɛ̃ pikɛ́ nɛ ɑtɛh́ɛ pi pɑrii, ɑpi kufɔ́ŋ finɛ ɑpi limɛmɑ́ɑ́ ɑtɔpi kɛḿɛɛ rikɔhɔ yɛnu ɑpi
kɔ ɑtɔpilee sɑnɛ feriyɛ ɑpi lɑ́kɑsɛ. 35 Pinɔ́si pinyinɛ pikɔ́ pɛɛ n kpí, ɑpi pikpɔkpɔ kɛḿɛɛ
yisi ɑpi nfɑ́ɑ kpɑ́.

Api pisoi picɔ pɔ̃́ íwɛ píimɑ lukɛisɛ, ɑpi yúlu rɛ ɑ́pi ikɛmɛɛ́ lelu. Pikpɔkpɔ kɛḿɛɛmɛyisɛ
kɑpi lɛ̃ lɑ pikɛ́ hɑmɛyíkíyiki yisi nnyɑ. 36Api picɔ pɔ̃́ kɔ nnyei nɑm, ɑpi isɛí́ pi súúkɛɛ, hɑ́i
ricuruu ɑpi pi pɑhɑɑnkɛɛ ɑpi kukpɑniilee pi tɑni. 37 Api ɑpɑrɛ pi tɑpisi ɑpi kóni, ɑpi pi
peikɛɛ, ɑpi pi sɛkɛrɛntɛ ɑpi kériinɛ, ɑpi ɑtɛh́ɛ nɛ pi kóni. Pi pɛɛ tóórinkɛɛlɛ pin ɑsɑ́ŋkonɛ
nɛ ɑpoikonɛ tɑ́ntilɛ,̃ ɑ́pi líkɑmɑ́, pisoi pin pi wéékusɛlɛ̃pin íwɛ pi wɑi. 38Kɛtẽ ɑ́kɛ nɛ sɑ́ rɛ
pɛ̃ pikɛ́ kɛkɛmɛɛ́ n we. Pi pɛɛ ɑcɛsi kóimɑ-i nɛ ɑyɔ́pɛ kɛcɑ́ɑ́ nɛ ɑpɑrɛpoo-i nɛ ɑtenhorɛ-i
tóórinkɛɛlɛ.

39Pinnɛí́ mmɛ̃nfɑtɛnɛ yɛ tíyɛsɛlɛ ɑpi pikɛcɑ́ɑ́ nsímɛ́ sɔnɛ símisi, ɑmɑ́ ɑ́pi lɛ̃kɛUléécɑɑ
uú pɛɛ n yekei yɛ.̃ 40Ái líkɑ nnyɑ, Uléécɑɑ yɛ pɛɛ lisɔnɛ lɛɛ lɛ̃ n fe nɛ rɔ́ lɑlɛ, úu pɛɛ́ lɑ pɛ̃
ŋmɑnɛ pikɛ́ li yɛ,̃ tɔ̃́ ɑ́ri kɑpɛ kɛḿɛɛ n we.

Uléécɑɑ yɛ urɔ́sɑ́ɑ lɛ
1 Kɛ píseérɑkɔɔ́ kulúi píimɑ nkú ɑpi nní rɔ́ n kɑ́lɑɑlɛ,̃ tɔkɛ́ ncɔ́ŋ nɛ ɑkópɛ nyɛɛ yɛ

rɔ́ n kɑ́lisi kɛkéripi fómpɔ, ɑri pɛɛ itóó kɑi m pisɛ rɛ tɔkɛ́ wɑ kɛḿɛɛ nɛ kɛýu pihɑ́pɛ n
nɑ́ɑ́si, 2 tɔn Yeesu inípɛɛ tɑpɑɑlɛ.̃ Uyɛɛ nfɑtɛnɛ ute yɛɛ yɛ n tíyɛsɛ nn pelu ńsɔnɛ nɛ kɛt́ɔ-
pɔ. Kuu yɛ́ pɛɛ mpɔ́ɔnɑrɛ kɑpí nɛ u ń lɑ ń yɔsí, uu mɛníŋɛ ŋmurɛi rɛ u yɛ́ kunɑpɛɛ́ḱɔɔ́
kɛcɑ́ɑ́ nkpɔwɛɛ́, úu kɔ liisɛi nɛ kutu ricɔ, uú hɑ nkpéni Uléécɑɑ riyɔɔpitũ kulukɛ-lukɛ-mɛ̃
kɛýukɔɔ́tonɛ-i n tũ.

3Ani uyɛ̃ kɛ pikópɛkɔɔ́ ɑpi ntóósi píimɑ n wɑ úu kɔ pɛɛ́ nɛ lɛ̃ sɑ́ kɛcɑ́ɑ́musí. Lɛ̃ kɛḿɛɛ,́
ɑ́ni yɛ́ pɛɛ tíyɛ nɔ́inɛṕiŋɛ ikɛ́ riyɔɔ.

4Áni kɑhɑnɛ ɑkópɛ n nɑ́ɑsi likɛ́ nɛmɛńyɛ kɛleemɛ tu. 5Nɔ lɛ̃ kɛUléécɑɑ uú nɛUnsímɛ́
nɔ́ n ŋmɔ́ɔ́púsɛlɛ̃ yɑrɛ usipipi pɑlɛilɛɛ? U mɑɑ rɛ:
Kɛnɛṕipi, kutu kɛ Upíimɑ uu pɔ́m pɑ́sɑlɛ̃
ɑ́i kɑpɛ pɔ́ n we yɑrɛ ɑkpɛŕi.
Un yɛ kɔ nɛ pɔ́ n cɛśi,
kɑpɛ yɛ ipɔ́piŋɛ riwɛŕɛɛ́śɛ.
6 Li we rɛ nkó kɛ Upíimɑ uu ń lɑ kuu yɛ kutu ripɑsɑ.
Kɛpipi kɛ̃ kuu ń lɑ kuu yɛ nsɛí́ wɑ.

7Ani yɛ íwɛ kɛUléécɑɑ uu yɛ n kpísi uú nɛ nɔ́ n céési kɛḿɛɛ rikɑ́hɑ́-kɑ́hɑ́. Kɑni Usipipi
nnyɑ kuu lɛ̃ nɔ́ wɑi. Liriyíkí rɛ kɛpipi kɛýe kɛ usɑ́ɑ úu yɛ céesi? 8 Amɑ́ unsɑ́ yɛ usipipi
nnɛí́ icélɑɑ icɔ nɔ̃́ n céesi, ɑni ceri rɛ ɑ́ni usipipi yíkíyiki. 9Tɔ pɛɛ pisoi mɑ́lɛ pɛɛ pirɔ́sɑ́ɑ,
ɑpi yɛ rɔ́ céési ɑri pi pɑkɑrɛ. Íye nnyɑ kɑ́ri yɛ́ pɛɛ urɔ́sɑ́ɑ yɛɛ kɛyómɛcɑɑ-pɔ ń we pɑkɑrɛ
tɔkɛ́ nɛ nfɑ́ɑ n yɛ̃?́ 10 Pirɔ́sɑ́ɑ yɛɛ̀ ̀ pɛɛ rɔ́ céesilɛ lɛ̃ kɑpi ń lɑ, ɑí nɛ rinɑ̃ keri rinyinɛ-i pɑ́.
Amɑ́ likɛ́ nɛ mɛyíkíyiki rɔ́ n sɔnɛsi nnyɑ kɛ Uléécɑɑ uu yɛ rɔ́ céesi rɛ tɔkɛ́ nɛ umɛcɔ n
kpɑ̃́iilɛ̃nnyɑ. 11Asei kɛcɑ́ɑ́, icélɑɑ yɛmpɔ́ɔcɑɑi lɛmɛfoí, ɑ́i mpɔ́ɔnɑrɛ kɛlenɛ. Amɑ́ kɛpirɛ
kɛ pɛpɛɛ icélɑɑ iyɛ̃ n yɔsí ɑpi yɛ ikulɑɑ li. Pi yɛ ɑsei m mɑ́lɛ pin nkíŋniŋɛ kɛḿɛɛ́we.

Picélɑɑ nɛ linyinɛ kɛcɑ́ɑ́ piyɑkɑyɑkɑsɛ
12 Lɛ̃ nnyɑ, ɑni nɔ́ɑnɛńípɛ nyɛɛ rimmɛŋ́ɛlɛ nɛ nɔ́ɑnɛńui nyɛɛ n tɔ́ŋnɛntɛ pɑpukusɛ.

13Ani yɛ ncée cirɛ-cirɛ nɔ́ɑnɛńɑ lɔ.̃ In lɛ̃n wɑ, uyɛɛ n kɔ́sɔi úu yɛ́ n kpɛŋ́ɛinkɛɛ, ɑmɑ́ u yɛ́
peí.

14Ani n wɛɛ́śi rɛ likɛ́ nɔ́ nɛḿpɑ́ úye kɛcɔpɛ n niŋú, ɑni kɔ isoi yɛɛ nɛ Uléécɑɑ n sɑ́ n le.
Isoi iyɛ̃ insɑ́ n we, úkɑ úu yɛ́ Upíimɑ yɛ.̃ 15Ani wɑ úkɑ úu kɑpɛ ípɛɛlɛɛ́ kɛ Uléécɑɑ uu u n
nyísɛ likɔ́ pɑɑ. Úkɑ úu kɑpɛ n we yɑrɛ nníŋí lonkɔ́mɛɛ n fepe nn tíyɛsɛ ɑí n cɔ́ŋlɛ̃ likɛ́ nɛ
pisoi kulúi ritɛŋ́́. 16 Ani wɑ úkɑ úu kɑpɛ iwɑ́sɑ́nkɑí n wɑi, úkɑ úu kɑpɛ yɛ kɔ Esɑu mɛcɔ
Uléécɑɑ likɔ́ hɑ́ikusɛ. U pɛɛ ilukɛ isɛ kóló nnyɑ uipipi foí kɛlukɛ ŋmɛriyɛlɛ. 17Nɔ yɛ̃ tɛ u
pɛɛ kɛpirɛ kɑlɛ un lɑ rɛ pikɛ́ rinɔ́ɔ sɔnɛ u ritikisɛ, ɑ́pi nɛ kutu u ricɔ. Ḿpɑ́ kuu n wɛɛ́śi un
nɛ téni, úu fe ukɛ́wɑ usɑ́ɑ ukɛ́ lɛ̃ kuu pimɑ́ɑḿmɑsí consɛ.

18 Kɑni Uléécɑɑ kɛkúrí rinnyɔsɔ́pɔ, ɑ́i riyɔ́pɛ kɛ usoi uu yɛ́ n fe uú cɑ kɑní nɛ rikɔ.
Nnɑ píimɑ ńn pɛɛ́ we, kuŋmɑhɑ ɑ́ku pɛɛ́ we, kɛsinɛ ɑ́kɛ pɛɛ́ we, mɛyɔ ɑ́mɛ pɛɛ́ we. 19 Ái
rinɑ́ɑtɔ́ŋ itu nɛɛ́ inɔ́ɔsimɛ́ nnɛ̃́ kɑni kṍ. Isirɑyɛɛli pikɔ́ pɛɛ nnɛ̃́ mmɛ̃ n kṍ yɛ pɛɛ́ yɛlɛ rɛ
ɑ́pi lɑ pikɛ́ ńkɑ ncɔ pikómɛ rikpɑ́. 20 Liriyíkí rɛ rinɔ́ɔ tɛ̃ kɑpi pi n hɛ yɛ nɛḿpɑpɛ pi tɔsilɛ.
Pi ricɔ pimɑ́ɑ rikpɑ́ rɛ: Ḿpɑ́ isɛɛ, in tiyɔ́pɛ tɛ̃ tincɑ, pi yɛ́ ɑpɑrɛ i tɑpisi ɑpi kópu. 21Mɛwɑi
mɛmɛɛ kei n wɑ yɛ pɛɛ iwɑmɛ welɛ hɑ́i, Moisi uú nɛmɑɑ rɛ: Iwɑmɛ yɛ nɛ́ sóólɛlɛnlɛ nɛn
tɛrii.

22Amɑ́ Siyɔɔ riyɔpɛ nɛ Uléécɑɑ, nfɑ́ɑ ute kuyu kɑní nɛ rikɔ. Kɛyómɛcɑɑ-pɔ Yerusɑlɛm
kɛḿɛɛ́ kɛ piléécɑɑtumɛ kulúi kulúi ɑpi ń we. 23Uléécɑɑ sipipi foí ɑnyɑ̃́ icɑ́pinɛ kɑní nɛ
rikɔ. Piɑnyiri nyɛɛ kɛyómɛcɑɑ-pɔ wɔlɑɑlɛ.̃ Uléécɑɑ yɛɛ yɛ nɛ ḿpɑ́ úye n túhɑɑnɛ pisoi
nnɛí́ pɛɛ ɑsei mmɑ́ pin nyɑḿnɛ kɛt́ɔ-pɔ kɑní nɛ rikɔ. 24Yeesu yɛɛ nkómɛinɛ fɑlɛ nɛ ń kɑ
nɛ umɛnyɛmɛɛ n kɔɔnu kɑní nɛ rikɔ. Mɛńyɛmɛɛ pikɛi mɑ́lɛ ɑi Apɛɛli mɛkɔ́ tɔ́su.

25 Lɛ̃ nnyɑ, ɑni nɔ́mɛnɛćírɛ tĩ! Áni kɑpɛ yɛ n yulu rɛ ɑ́ni yɛ́ uyɛɛ nɛ nɔ́ n símisi kutu

ricɔ. Pɛpɛɛ pɛɛ n yúlu rɛ ɑ́pi yɛ́ uyɛɛ nɛ kɛtẽ kɛcɑ́ɑ́ pi n símisi rɛ pikɛ́ pinsẽ ceri kutu
ricɔ ɑ́pi pɛɛ ŋmɛh́ɛrɛɛ, pi pɛɛ kutu pi ripɑsɑlɛ. Li nyísɛlɛ rɛ tɔn uyɛɛ hɑ́i kɛyómɛcɑɑ-pɔ
rɔ́ n símɑɑri rɛ tɔkɛ́ nsẽ́ ceri kutu pícɔ n yulu, ɑ́ri yɛ́ fe tɔkɛ́ ŋmɛh́ɛrɛɛ. 26Uléécɑɑ mɛtẽ
yɛ pɛɛ kɛtẽ yeŋɑɑsɛlɛ. U kɔ nkpéni rinɔ́ɔ ntí rɔ́ yekeilɛ uu rɛ: Ái kɔ kɛtẽ ŋmɑnɛ, ɑmɑ́ nɛ
kɛyómɛcɑɑ pɔ̃́ kɔ yeŋɑɑsɛnɛ. 27 Anɔ́ɔ nnyɛ́ kuu nní ḿ mɑ yɛ nyísɛ rɛ lɛ̃ kɛ Uléécɑɑ uu n
wɑ lin yeŋesi yɛ tɛnɛnɛ likɛ́ pɛɛ lɛlɛɛ ɑ́i kúyeŋɑɑ ń we riyɑ́ likɛ́ n we.

28Lɛ̃nnyɑ, kɑi nní rɛ kɛyɔ́ɔpitẽ kɛ̃kɑrí hɑmmɑ́nɛ ɑ́kɛ kúyeŋɑɑwe, tɔkɛ́Uléécɑɑ yɑ́ɑ́si
yɑrɛ kuu ń lɑ, ɑri kɔ upikɛi n wɑi tɔn nɛ u tɑ́lɛ̃ tɔn kɔ u pɑkɑrɛlɛ.̃ 29 Liriyíkí rɛ Urɔ́léécɑɑ
yɛ kɔ nnɑ lɛmɛɛ yɛ n tórɛmúkú-múkú.

13
Lɛ̃ kɛ usoi uu yɛ nɛ Uléécɑɑ rinsɑ́

1Ani pimɑ́rɛcɔ nlɑ nɛ n ŋmɔ́ɔ́púlɛ.̃ 2Áni kɑpɛ yɛ pisɑ́nɛyɔɔ́ kɛcɑ́ɑ́ pɑlɛi, li we rɛ pinyinɛ
yɛpikɛmɛɛpiléécɑɑtumɛpisiyɔ-i yɔsilɛ ɑ́pi nyu. 3Ani pikpɑniikɔ́ kɛcɑ́ɑ́n léisɛlɛ̃yɑrɛ kɛsẽ́
kɑni ɑkpɑnii kɛḿɛɛwe. Ani kɔ pɛ̃ kɑpi íwɛ n wɑi kɛcɑ́ɑ́ n léisɛlɛ̃ tɛ nɔ̃́ nɛ kɔ pimɛcɔ ipiŋɛ
mɑ́lɛ nnyɑ.

4Ḿpɑ́ úye ukɛ́ pisɔ́ɔnnɛ ríyu n wɑisɛ, mɛḱpɛrinkpɛwɑi ɑ́mɛ kɑpɛ kulee mɛpɛńɛ kɛḿɛɛ
n we. Uléécɑɑ yɛ nɛ píkpɛrinkpɛkɔɔ́ nɛ piwɑ́sɑ́nkɑí túhɑɑnɛnɛ.

5Nwóónɑɑpí ńn kɑpɛ nɔ́inɛśoi kɛḿɛɛ́ n we. Lɛ̃ kɑni nní ḿ mɑ́ likɛ́ nɔ́ n tulu, li we rɛ
Uléécɑɑ ricuruu yɛ mɑɑ rɛ: Ám pɔ́ fómninɛ, ɑ́m kɔ kɛpirɛ pɔ́ tɔnɛ. 6 Lɛ̃ nnyɑ kɑri yɛ́ fe
ɑrí nɛ ikɑri mɑɑ rɛ:
Upíimɑ yɛɛ unɛćomɛ, iwɑmɛ íi nɛ́wɑinɛ.
Yo kɛ kɛsoipipi ɑkɛ yɛ́ nɛ́wɑ?

7Ani yɛnɔ́pinɛẃɛɛ́śɛpɛɛnléécɑɑsimɛ́nɔ́ rin-yóó kɛcɑ́ɑ́ léisɛ. Ani lɛ̃kɛpiisoi ií nɛ kɛt́ɔn
tɛnɛm pɑílɛ̃ ɑni pimɛcɔ nfɑtɛnɛmmɑ́. 8Yeesu Kirisi yɛ sé-mɛ nɛ nɛni-mɛ nɛḿpɑ́ píyei-
pɔ usɛ uyɛ̃ lɛ. 9 Áni kɑpɛ tíyɛ simúŋɛ́ sɑnɛ mpehẽ mpehẽ sikɛ́ ncée nɔ́ pɔisɛ. Uléécɑɑ
nfɑnɑrɛ mɛɛ yɛ́ nɔ́inɛśoi kɛmɛɛ-pɔ tíyɛsɛ ɑni pɑpisi, ɑ́i ilukɛ kɛḿɛɛ ikɔ́hɔ́ yɛɛ yɛ́ tíyɛsɛ
ɑni pɑpisi.

10Tɔ kɛnyɔ́ɔnsɛtunipi mɑ́lɛ, pɛpɛɛ kunyɔ́ɔnsɛcɑ́ŋíí kɛḿɛɛ inyɔ́ɔnsɛ n wɑi ɑ́pi ncée mɑ́
pikɛ́ yɛ kei piilukɛ li. 11 Li we rɛ pi yɛ isɛɛ iyɛ̃ kɑpí nɛ n nyɔ́ɔnsɛ kɛkɑ́lɛ iyɑɑ-pɔ toroisɛlɛ.
Imɛnyɛ kɛ Uléécɑɑ usinɑ uu yɛ nɛ kɛnyɔ́ɔnsɛ riyíkí-i ɑkópɛ pihɛɛrɛ kɛcɑ́ɑ́ inyɔ́ɔnsɛ wɑ.
12 Lɛ̃nnyɑ kɛ Yeesu pɔ́ɔ kɔ kuyu iyɑɑ-pɔ íwɛ li uú nɛ umɛnyɛ cirɛ pisoi ɑkópɛ hɛɛrɛ. 13 Lɛ̃
nnyɑ, tɔkɛ́ kɛkɑ́lɛ-i léepɔ tɔkɛ́ hɑ u lɛɛpɔ, tɔn uisɛi topori. 14 Liriyíkí rɛ ɑ́ri nté kuyu mɑ́
kpɛɛ yɛ́mɛsɛŕɛ ń we, ɑmɑ́ kpɛkpɛɛmɑsí kɛpirɛ n wemɛ kɑri wɛɛ́śi. 15Tɔkɛ́ nɛ Yeesu ritiki
ɑrí nɛmɛsɛŕɛ ipɑkɑrɛ siyomɛ nɛ Uléécɑɑ inyɔ́ɔnsɛ n wɑi, liɑsei rɛ lɛlɛɛ ntɔ́nɔ́ɔ-i n léenti
lin urinyiri tɑɑ́sɛlɛ̃kɑri yɛ́nɛ inyɔ́ɔnsɛ uwɑ. 16Amɑ́ ɑ́ni kɑpɛmɛwɑi sɔnɛ nɛ nfɑnɑrɛ ihɛɛ
pɑlɛi, li we rɛ inyɔ́ɔnsɛ iyɛ̃mpuri yɛɛ yɛ nɛ Uléécɑɑ risɑ́.

17 Ani nɔ́pinɛẃɛɛ́śɛ m pɑkɑrɛlɛ,̃ ɑni nɔ́mɛnɛćírɛ cɛpisɛ ɑni pimɛtene n we. Li we rɛ
pɛpɛɛ nɔ́nnɛf́ɑtɛnɛ kɛcɑ́ɑ́ pɑílɛ̃ pikɛ́ kɔ símisi lɛ̃ kɑpi pipikɛi pɛ̃ n wɑ. Ani tíyɛsɛ pikɛ́
mpɔ́ɔnɑrɛ nɛ n kɛisi, ɑ́i kɑpɛ nɛ iŋmɔpi. In iŋmɔpi kɑpí nɛ wɑi, ɑ́i yɛ́ pɛɛ nɔ̃́ tilɑɑ.

18 Ani kɛrɔ́cɑ́ɑ́ kɛyómɛ yɑ́ɑ́si. Tɔ yɛ̃ tɛ tɔ kɛfɑ kpɑ̃́iilɛnlɛ tɔn kɔ lɑ rɛ tɔkɛ́ḿpɑ́ yei isoi
sɔnɛ n le. 19Nɛ nɔ́ welu rɛ ɑni lɛ̃wɑ kɛ́ ncée yɛ̃ kɛ́mɛkɛɛ nɔ́kɛnɛḿɛɛ pɛɛpɔ.

Nsímɛ́ tɔrɔɔ nɛ iyɑ́hɑɑ
20Uléécɑɑ yɛɛnkíŋniŋɛ te. UyɛɛUrɔ́píimɑYeesu, usɑ́ŋsẽ́wɛɛ́śɛ yɛɛumɛnyɛnkɔɔnuuú

nɛ nkómɛinɛ tɛnɛcirɛ́ weri pikpɔkpɔ kɛḿɛɛ yukusɛ. 21Ukɛ́ tíyɛsɛ nɔkɛ́ lɛ̃ nnɛí́ lɛɛ umɛlɑ
kɛḿɛɛ ń nyɑḿ wɑ. Ukɛ́ nɛ Yeesu Kirisi ritiki uú nɛ kɛrɔ́mɛɛ lɛlɛɛ nɛ u n sɑ́ wɑi. Yeesu
Kirisi yɛɛḿpɑ́ píyei-pɔmɛyɔ́ɔpi te. Amí.

22Pimɑ́rɛcɔ, nɛ nɔ́welu rɛ ɑni nsímɛ́ kɑḿnɛ nní nɔ́ n ŋmɔ́ɔ́púsɛlɛ̃yɔsí nɛ suúlu. Nsímɛ́
kɛkéripi yɛ kɛ kɑmnɔ́wɔ́ipɔ. 23Ani n nyu rɛ pi urɔ́mɑ́rɛcɔ Timotee ɑkpɑnii kɛḿɛɛ lésɛlɛ.

Un mɛkɛɛ n tuimɛ, nɛ́ nɛ u ripɛńɛpɔ ɑḿ nɛ nɔ́ lóólú. 24Ani nɔ́pinɛẃɛɛ́śɛ nnɛí́ nɛ Uléécɑɑ
pikɔ́ nnɛí́ yɑ́ɑ́si. Itɑlii pikɔ́ yɛ nɔ́ yɑ́ɑ́si.

25Uléécɑɑ ukɛ́ nɔ́nnɛńɛí́ ípɛɛlɛɛ́ nyísɛ!

Títɛlɛ́ kɛ Yɑkupu uu n wɔ́i
Lɛlɛɛ rítɛlɛ́ ntí kɛḿɛɛ ń we

Títɛlɛ́ ntí uwɔlɛ kɑpi yɛ sée rɛ Yɑkupu, Uléécɑɑ nɛ Yeesu Kirisi ukɛikɔ́. Pisoi mɛyɑ̃ yɛ
músu rɛ li yɛ́Yeesu uwɑ̃ (Mɑtiyee 13:35). U pɛɛYerusɑlɛm-pɔUléécɑɑ pikɔ́ icɑ́pinɛ kɛḿɛɛ
uwɛɛ́śɛ unyinɛ lɛ. Uléécɑɑ pikɔ́mpuri mɛɛ kɛtẽ kɛcɑ́ɑ́ n yɛkɑɑlɛ̃ kuú nɛmɑ́nɛ.

Nsímɛ́mɛɛ rítɛlɛ́ ntí kɛḿɛɛ ń we riyíkí yɛɛ nfɑtɛnɛ. Ái kɛsoipipi mɛwɑi sɔnɛ. Ái rɛ usoi
ukɛ́kɛfɑŋmɑnɛnɛYeesuNsímɛ́Kɛcirɛn tɛnɛlɛ,̃ ɑmɑ́ukɛ́kɔuisoi kɛḿɛɛnwɑi likɛ́nnyɑ́ni
rɛ u n tikilɛnlɛ ńsɔnɛ. Likumúŋɛ́ rɛ "nfɑtɛnɛ nnsɑ́ mɛwɑi sɔnɛ m mɑ́, n kpuwɑɑlɛnlɛ"
(2:26). Pipeikɛɛ yɛɛ nyísɛlɛ rɛ li nfɑtɛnɛ yíkíyiki nɛɛ́ ɑ́i mmɛ.̃

Ifɑɑci iyɛ̃mɛkériinɛ yɛmmɛ:́
1. Lɛ̃ kɛ pipeikɛɛ ɑpi yɛ n wɑ (1:1-12).
2. Li pisɛ rɛ pikɛ́ nfɑtɛnɛ pipeikɛɛ kɛḿɛɛmusí pikɛ́ yɛ̃́ (1:13-18).
3. Lɛ̃ kɑpi yɛ Nléécɑɑsimɛ́ rintíki ɑpí nɛ nfɑtɛnɛ kɛḿɛɛ n sɔ́nɛ (1:19-27).
4. Ápi kɑpɛ yɛ nfɑtɛnɛ kɛḿɛɛ úkɑ lómiisɛ (2:1-13).
5. Li pisɛ rɛ nfɑtɛnɛ nkɛ́mmɛwɑi nɛmmɛcirɛ nyísɛ (2:14-26).
6. Nkɛ́mmɛcirɛ pitínɛ fe (3:1-18).
7. Lɛ̃ knn yɛ́ kɛtẽ kɛcɑ́ɑ́ likɔ́ nɛ n sɔ́nɛ (4:1-5:12).
8. Lɛ̃ knn mmɛcirɛ piyómɛyɑ́hɑɑ kɛḿɛɛm pɑ́lɛ̃ (5:13-20).

Iyɑ́hɑɑ
1 Nɛɛ́ Yɑkupu. Nɛ Uléécɑɑ nɛ Upíimɑ Yeesu Kirisi ukɛikɔ́ lɛ. Nɛɛ́ nɔ̃́ Uléécɑɑ pikɔ́

isoipuri kɛfi nɛ itɛ́ iyɛɛ nní kɛtẽ nkɛ́ nnɛí́ kɛcɑ́ɑ́ n yɛkɑɑlɛ̃ rítɛlɛ́ ntí wɔ́lu. Nɛ nɔ́ yɑ́ɑsi!
Nfɑtɛnɛ nɛmɛwɛɛ́śɛsɔhɔ nkɔ́

2 Pinɛḿɑ́rɛcɔ, ɑni n kpíilɛ̃ tɛmpɔ́ɔnɑrɛ píimɑ yɛmu, in tɛ li yɛ fe ɑi yɛmɛẃee mpehẽ
mpehẽ kɛḿɛɛ nɔ́ peikɛɛ. 3Nɔ pinyuwɛ mɑ́ɑ́lɛnlɛ rɛ lin nɔ́ m peikɛɛ rɛ likɛ́ nɔ́nnɛf́ɑtɛnɛ
yɛ,̃ nɔn tinkɑ́hɑ́-kɑ́hɑ́ nɛ kɛt́ɔ-pɔ, li yɛ tíyɛsɛlɛ ɑní n ŋmɔ́ɔ́púlɛ.̃ 4 Amɑ́ ɑni pɛɛ tíyɛsɛ
nɔ́nnɛŋ́mɔ́ɔ́pú kɑni m mɑ́ nkɛ́ nɔ́inɛśoi kɛḿɛɛ mɛyɑ̃́ wɑ nɛ nkɛtɔ-pɔ, ɑni pɛɛ mɛyíkíyiki
m pelɑɑlɛ̃ líkɑ ɑ́i yɛ́ pɛɛ kɔ nɔ́mpɑ́rílɛ.̃ 5Mɛwɛɛ́śɛsɔhɔmɛn nɔ́kɛnɛćɔpɛ úye m pɑ́rílɛ̃ukɛ́
Uléécɑɑ mɛ we, ukɛ́ u hɛ. Nfɑnɑrɛ kuu yɛ nɛ ḿpɑ́ úye hɛ. Úu yɛ cɛśi. Un mɛ u n we, u
yɛ hɛlɛ. 6Amɑ́ li pisɛ rɛ ukɛ́ nfɑtɛnɛmmɑ́ uú nɛ welu, úu kɑpɛ n tíru. Nkó yɛɛ n tíru yɛ
we yɑrɛ ɑ́niwɑlɛ́ kɛ kuyɔ ɑku n síkɑi lin tɑ́ŋɑi. 7 Liute úu kɑpɛmusí rɛ u yɛ́ fe uu Upíimɑ
kɛḿɛɛ linyinɛ yɛnu. 8Usoi unyinɛ lo, ukɛmúŋɛ́ ɑ́kɛ kɛlõ kɛsɛ tũ. Kɛýu nɛ kɛpirɛ kuu uicee
nnɛí́ kɛḿɛɛ sɔ́nɛ.

Íwɛ nɛmɛmɑ́ kɛcɑ́ɑ́ nsímɛ́
9Nɔ́kɛnɛćɔpɛ unyinɛ un íwɛmmɑ́, ukɛ́mpɔ́ɔnɑrɛ-i n we kɛ Uléécɑɑ uú nɛ u ń tɑɑ́sɛnɛ

nnyɑ. 10Amɑ́Kirisi ukɔ́nkó yɛɛmmɑ́, ukɛ́mpɔ́ɔnɑrɛ-i nwe kɛUléécɑɑ uúnɛ un cɛṕisɛnɛ
nnyɑ. Asei kɛcɑ́ɑ́, umɑ́mɑ́ isoi yɛ tɛnɛnɛ kɛkéripi nní yɑrɛ kuyúi mɛfɛlɛ. 11 Ntuŋɛ yɛ
leemɛlɛ nn ŋmɑ́kɑsi, nn mɛyúi kólɑɑsɛ, mɛfɛlɛ ɑmɛ lólu, mɛnsɔnɛ nn tɛnɛ. Limɛcɔ kɛ
umɑ́mɑ́ isoi ii yɛmɛkɑ́ikɑi tɛnɛ, lɛ̃ kuu ń we un wɑi ɑí nɛ kei pɑ́.

Pipeikɛɛ nkɔ́
12Nkó kɑi yɛm peikɛɛ un kɑhɑri yɛ únɑrɛkomɛ lɛ. Lin pipeikɛɛ u mmɑsí, kuu n feriyɛ

nnyɑ, Uléécɑɑ yɛ́ nfɑ́ɑ u pɑ rɛ ihɛɛ́.́ Mmɛ̃ kuu yekeilɛ̃ tɛ ukɛ́ pɛpɛɛ u ń lɑ pɑ.
13 Lin yɛ úye m peikɛɛ rɛ likɛ́ ɑkópɛ kɛḿɛɛ u ritépɔ, úu kɑpɛ yɛ mɑɑ rɛ: “Uléécɑɑ yɛɛ

nɛ́ peikɛɛ.” Mɛwɑi kópɛ ɑ́mɛ yɛ́ fe mɛkɛ́ Uléécɑɑ peikɛɛ. Uricuruu úu yɛ kɔ úkɑ peikɛɛ
rɛ ukɛ́mɛwɑi kópɛ wɑ. 14 Amɑ́ ḿpɑ́ úye likɑ́ipi-kɑ́ipi cirɛ lɛɛ yɛ u pɑsɑi ɑi ɑkópɛ kɛḿɛɛ
u tépɔ. 15 Likɑ́ipi-kɑ́ipi lɛ̃ lin m pi, lin mɛyɑ̃ n wɑ, ɑi pɛɛ u pɑsɑi ɑi ɑkópɛ kɛḿɛɛ tépɔ,
ɑkópɛ pɔ́ɔ pelu ɑɑ pɛɛ́ nɛ nkpɔ weri. 16 Áni kɑpɛ nɔ́mɛnɛćírɛ n kirɑɑsɛntɛ, pinɛḿɑ́rɛcɔ

lɑlɑ kɛcirɛ. 17 Lɛ̃ nnɛí́ lɛɛ ɑ́i kusɑ ń nyɑḿ kɑi yɛ usoi n hɛ yɛ Uléécɑɑ yɛɛ kɛyómɛcɑɑ-pɔ
ń we kɛḿɛɛ léerilɛ. Uyɛɛ kɛyómɛcɑɑ-pɔmɛtɛí́ likɔ́ nnɛí́ wɑ. Úu yɛ consɛ. Kuŋmɑhɑ ɑ́ku
ukɛmɛɛ́we. 18Uricuruu yɛɛ lɑ ukɛ́ nɛ unsímɛ́ ritiki ukɛ́ nɛ nfɑ́ɑ rɔ́ hɛ tɔkɛ́ nɛ lɛ̃ nnɛí́ kuu
n wɑpisi kɛcɔpɛ lifoí nnyɑ. Unsímɛ́mmɛɛ ɑsei lɛ.

Uléécɑɑ nsímɛ́ kutu pícɔ nɛmpitiki
19 Pinɛḿɑ́rɛcɔ lɑlɑ kɛcirɛ, ɑni kõ tɛ ḿpɑ́ úye ukɛ́ yɛ n welu rɛ ukɛ́ uucɔ kutu ricɔ, úu

kɑpɛ yɛ nɛ nsímɛ́ n yɔɔnɛ, úu kɑpɛ yɛ kɔ kuwɔ́i n wɛĺú. 20Usoi kuwɔi ɑ́ku yɛ lɛlɛɛUléécɑɑ
inipɛɛ-i ɑsei n tíkilɛ̃ wɑ. 21 Lɛ̃ nnyɑ, ɑni lɛ̃ nnɛí́ lɛɛ yɛ usoi mɛḱpɛrinkpɛ n wɑisɛ riyɑ́,
ɑni kɔ rikpɑ́kɑ́rɑ́ píimɑ yɑ́, ɑni kɔ nɔ́mɛnɛćírɛ cɛpisɛ ɑní nɛ nsímɛ́ mmɛ̃ kɛ Uléécɑɑ uu
nɔ́sinɛf́ɑ-i n wɑ yɔ́su. N yɛ́ fe nn nɔ́ɑnɛýu lɔlu.

22 Áni kɑpɛ nɔ́mɛnɛćírɛ n kirɑɑsɛntɛ nɛ Uléécɑɑ nsímɛ́ kutu pícɔ ŋmɑnɛ. Amɑ́ ɑni yɛ
kɔ lɛ̃ knn ḿmɑ ritiki. 23Úye un yɛ nsímɛ́ kutu rincɔ, unsɑ́ yɛ kɔ pɛɛ lɛ̃ knn ḿmɑ rintiki,
u we yɑrɛ usoi nkó yɛɛ yɛ kɛnípɛɛnyɑ́nɛi kɛḿɛɛ lɛ̃ ŋmɑɑ kɛ ukɛyu ɑkɛ ń we n yɛ̃.́ 24Un
umɛcirɛ pinyɑ́nɛi m mɑsí, uu tɔ́mpɔ uu mɛsɛ nɛmɛsɛ pɑlɛipɔ lɛ̃ kuu ń we. 25Uléécɑɑ isé
yɛ nyɑmlɛ nɛ ikɛtɔ-pɔ, ii yɛ kɔ usoi ilɑ́si kɛḿɛɛ lesɛ. Nkó yɛɛ i n kɛɛ́ńi un mɛsɛŕɛ ikɛcɑ́ɑ́
ukɛmúŋɛ́ wɑilɛ̃ yɛ nɛ umpehẽ lɛ. Úu yɛ kutu i ricɔ uu mɛsɛ nɛmɛsɛ i pɑlɛipɔ, ɑmɑ́ lɛ̃ kii
ḿ mɑ kuu yɛ pitíki nɛ kɛýu m mɑhɑnlɛ.̃ Uléécɑɑ yɛ liute uyɛ̃ kpɑ́lɛnlɛ un lɛ̃ kuu n wɑi
kɛḿɛɛmpɔ́ɔnɑrɛ-i we.

26 Úye un m músu rɛ u uyómɛyɑ́hɑɑ lɛ kúu pɛɛ unnɔɔ pitínɛ nyu, un umɛcirɛ
kirɑɑsɛntɛ, upiyomɛyɑ́hɑɑ yɛ mɛẃoo lɛ. 27 Piyómɛyɑ́hɑɑ kɛcirɛ pɛɛ ɑ́pi ncɑɑi ńkɑ m
pɔ́riilɛ̃ kɛ Uléécɑɑ uu yɛ n ŋmurɛi yɛ mpí: Usoi ukɛ́ yɛ sikúmɑmpipi nɛ pikúmɑnnɔsi
ncɔ́ŋ kɛḿɛɛ picomɛ hɑ, uu kɔ kɛtẽ nkɛ́ kɛcɑ́ɑ́mɛḱpɛrinkpɛ likɔ́ nɛ umɛcirɛ kɑɑsɛ.

2
Ái pisɛ rɛ pikɛ́ pisoi nɛ picɔ kɛcɔpɛ n tɛśi

1 Pinɛḿɑ́rɛcɔ, nɔ́ɔ nní Urɔ́píimɑ Yeesu Kirisi yɛɛ Uléécɑɑ mɛyɔɔpi m mɑ́ nɛ kɛfɑ n
tɛnɛlɛ,̃ ɑ́i nɛ sɑ́ rɛ nɔkɛ́ pisoi nɛ picɔ kɛcɔpɛ n tɛśi. 2 Tɔkɛ́ kpísi rɛ Uléécɑɑ icɑ́pinɛ-i kɑrí
we, umɑ́mɑ́ unyinɛ uu lompɔ, un wurɑ kɛpɑlɛ nɛmɛlɑpɛ nɛí́kɔɔ́ tɑnɑɑlɛ,̃ úwɛkɔɔ́ unyinɛ
pɔ́ɔ kɔ lompɔ, un ilũ kópɛ tɑnɑɑlɛ.̃ 3Nɔn uyɛɛmɛlɑpɛ nɛí́kɔɔ́ n tɑnɑɑlɛ̃ ríyu n wɑisɛ, ɑni
u mɑɑ rɛ: Pɔ́ɔkɛ́ kɑm ɑ kɛýukɔɔ́tonɛ nkɛ-́i tonɛ, ɑni kɔ úwɛkɔɔ́ mɑɑ rɛ: Pɔ́ɔkɛ́ nyɛrɛ nɛɛ́
ɑ kɑm ɑ kɛteni-i ɑrɔ́nɑmɛtene nté tonɛ, 4 ɑ́i pitɛŋ́ɛ́ kɛmúŋɛ́ kɛɛ lɛ̃ nɔ́ wee? Ái nɔ lɛ̃wɑlɛ
yɑrɛ pɛpɛɛ yɛ pisoi siyu-i riḿpɑí ɑpi kɛlenɛ nsímɛ́ túhɑɑnɛɛ?

5 Pinɛḿɑ́rɛcɔ lɑlɑ kɛcirɛ, ɑni kutu ricɔ ɑni kóm: Uléécɑɑ úu pɛ̃ kɛ pisoi ɑpi kɛtẽ nté ń
nyɑ́ni rɛ píwɛkɔɔ́wɛɛ́ uu pinfɑtɛnɛ nnyɑ pi pɑnsɛsɛ pimɑ́mɑ́ɑ? Pi Uléécɑɑ iyɔɔpi kuú nɛ
pɛpɛɛ u ń lɑmmɛ̃́ kɛḿɛɛ loninɛ. 6Amɑ́ nɔ̃́ ɑ́ni yɛ pɛɛ úwɛkɔɔ́ wɑisɛ! Ái pimɑ́mɑ́ pɛɛ íwɛ
nɔ́ wɑi pin kɔ sitɑhɑi nɔ́ séleii? 7Ái pɛpɛɛ rinyíri sɔnɛ tɛ̃ kɛ Uléécɑɑ uu nɔ́ ń sélei cɑɑii?

8Uléécɑɑ Nsímɛ́ ritɛlɛ́ yɛmɑɑ rɛ: A upɔ́cɔ n lɑ yɑrɛ kɑɑ ripɔ́cúruu ń lɑ. Uléécɑɑ iyɔɔpi
isé yɛ iyɛ.̃ Asei kɛcɑ́ɑ́, nɔn i n tikilɛ,̃ li nyɑmlɛ. 9Amɑ́ nɔn pisoi siyu-i m pɑílɛ̃ nɔkɛ́ nɛ pi
n tɛśi, ɑkópɛ kɑni lɛ̃wɑi. Li nyísɛlɛ rɛ ɑ́ni lɛ̃ kɛ isé ii ḿmɑ ritiki. 10Usoi un mmúsu rɛ isé
nnɛí́ kuu tíkilɛ̃ kuu pɛɛ isɛ rilɔ́ɔ́, isé nnɛí́ kuu lɛ̃ tilɔ́ɔ́. 11Uyɛɛ ḿ mɑɑ rɛ: kɑpɛ iwɑ́sɑ́ wɑ,
uyɛ̃ cirɛ yɛɛ kɔ mɑɑ rɛ: kɑpɛ usoi kpu. Lɛ̃ nnyɑ pɔnsɑ́ iwɑ́sɑ́ n wɑ, kɑɑ pɛɛ usoi kpu, isé
nnɛí́ kɑɑ lɛ̃ tilɔ́ɔ́. 12 Ani n símisi nɔn kɔ wɑi yɑrɛ pisoi pɛɛ n nyu rɛ Uléécɑɑ yɛ́ kɛyɑ́ɑ nɛ
uisé pi túhɑɑnɛnɛ. Isé yɛɛ íi yɛ usoi ɑkópɛ ḿ pɑ yɛ nyi. 13 Kɛtɑhɑi kɛ̃ kɛtúhɑɑnɛ kɛḿɛɛ,
Uléécɑɑ úu úkɑ íwɛ téninɛ yɛɛ úu yɛ ucɔ íwɛ n tẽ.́ Lɛ̃ nnyɑ, nkó yɛɛ yɛ ucɔ íwɛ n tẽ́ yɛ́
nsímɛ́ kɛḿɛɛ le.

Usoi nfɑtɛnɛ nɛ uliwɑiwɑi kɛcɑ́ɑ́ nsímɛ́
14 Pinɛḿɑ́rɛcɔ, usoi un n kpɑ́rɑ́lɛ̃ tɛ u nfɑtɛnɛmɑ́lɛ, kɛ uliwɑiwɑi ɑ́li kɔ pɛɛ lɛ̃ nyísɛlɛ,̃

nfɑtɛnɛ mmɛ̃mpuri yɛ́ fe nn usoi riyu lɔluu? 15 In tɛ nɔ́unɛḿɑ́rɛcɔ Kirisi ukɔ́, utisi nɛɛ́
unɔ́si unyinɛ yɛwe, úu yɛḿpɑ́ kɛyɑ́ɑ kɛýe yɛ̃ukɛ́ tɑ̃ nɛɛ́ ukɛ́ li, 16nɔ́ unyinɛ uu pɛɛ umɑɑ
rɛ: A nɛ ripɔ́pɔ́ɔ n ŋme ɑ hɑ ilũ tɑ̃ ɑɑ kɔ le, kúu pɛɛ lɛlɛɛ u m pɑ́rílɛ̃ u pɑ, likulɑɑ yɛ pɛɛ

kúye? 17 Limɛcɔ kɑi nfɑtɛnɛ kɛḿɛɛ́we. Usoi un n kpɑ́rɑ́lɛ̃ tɛ u nfɑtɛnɛmɑ́lɛ kɛ uliwɑiwɑi
ɑ́li pɛɛ kɔ lɛ̃ nyísɛlɛ,̃ unfɑtɛnɛ yɛ kpuwɑɑlɛnlɛ.

18 Amɑ́ in n lɑ, unyinɛ pɔ̃́ nɛ́ mɑɑ rɛ: Pɔ̃́ nɛ nfɑtɛnɛ mɑ́lɛ, nɛɛ́n mɛwɑi sɔnɛ mɑ́. Nɛ́
u pɛsɛ rɛ: Íye kɑɑ yɛ́ nfɑtɛnɛ m mɑ́, lipɔ́wɑiwɑi ɑli kɔ pɛɛ lɛ̃ nyísɛlɛ!̃ Nɛ̃́ nɛ́ linɛẃɑiwɑi
nɛ pɔ́ nyísɛ rɛ nɛ nfɑtɛnɛ mɑ́lɛ. 19 Pɔ nɛ kɛfɑ tɛnɛlɛnlɛ rɛ Uléécɑɑ yɛ ucírɛníŋɛ lɛ, nɛɛ́
yo? Pɔ ɑlɑri mɑ́lɛ. Aníri pɔ̃́ nɛ kɔ lɛ̃ nyulɛ, ɑɑ yɛ n tɛrii nɛ iwɑmɛ mɛpehẽ. 20 Pɔ́ uníri
nkó! Áɑ lɑ pɔkɛ́ kṍ tɛ usoi unsɑ́ nɛ uliwɑiwɑi n nyísɛlɛ̃ tɛ u nfɑtɛnɛ mɑ́lɛ, unfɑtɛnɛ ńn
kulɑ́ɑ kúkɑ mɑ́ɑ? 21 Kɛ urɔ́sɑ́ɑyɑhɑ Apirɑhɑm uu uliwɑiwɑi nɛ n nyísɛ rɛ u nɛ Uléécɑɑ
kɛfɑ tɛnɛlɛnlɛ uu ukɛpipi Isɑɑki kpísi rɛ ukɛ́ nɛ nyɔ́ɔnsɛ nnyɑ kɛ Uléécɑɑ uu u sée rɛ ɑsei
ute. 22 Áɑ yɛ̃ tɛ unfɑtɛnɛ nɛ uliwɑiwɑi yɛ pɛɛ pɛńɛlɛnlɛ lin nɛ kɛsẽ́ kɛisi ɑí nɛ nyísɛ rɛ u
mɛyíkíyiki Uléécɑɑ nɛ kɛfɑ tɛnɛlɛnlɛɛ? Uliwɑiwɑi yɛ tíyɛsɛlɛ unfɑtɛnɛ nn pelu. 23 Lɛlɛɛ
Uléécɑɑ Nsímɛ́ ritɛlɛ́ kɛḿɛɛ n wɔ́lɑɑlɛ̃ kɑi lɛ̃wɑ rɛ: Apirɑhɑm yɛ Uléécɑɑ nɛ kɛfɑ tɛnɛlɛ,
Uléécɑɑ uu lɛ̃ nnyɑ u séi rɛ ɑsei ute, uu kɔ uu séi rɛ uusɑnɛ. 24 Nɔ yɛ̃ tɛ usoi liwɑiwɑi
kɛḿɛɛ kɛ Uléécɑɑ uu yɛ nɛ yɛ̃ tɛ ɑsei ute lo, ɑ́i unfɑtɛnɛ kɛḿɛɛ ŋmɑnɛ.

25Uléécɑɑ yɛ limɛcɔ unɔ́si wɑ́sɑ́nkɑí Rɑhɑpi pɑnsɛsɛlɛ ɑsei ute uliwɑiwɑi nnyɑ. U pɛɛ
Isirɑyɛɛli pikɔ́ pitumɛ yɔsilɛ, uuwɑi uu pi lɛńi ɑpi nwɑhɑcee tiki ɑpí nɛ tɔ́mpɔ. Mɛwɑi mɛ̃
kɛḿɛɛ kɛUléécɑɑ uu yɛ̃́ tɛ u ɑsei ute lɛ. 26Yɑrɛ kɛ ipiŋɛ yɛɛ íi nfɑ́ɑmmɑ́ ii n kpuwɑɑlɛnlɛ
mɛcɔ kɛ nfɑtɛnɛmɛɛ ńn yɛ nliwɑiwɑi nɛ n nyísɛ rɛ n welɛ pɔ́ɔ kɔ kpuwɑɑlɛ.̃

3
Tilémpi pitinɛ

1Pinɛḿɑ́rɛcɔ, ɑ́ni kɑpɛ n lɑ nɔkɛ́ nɔ́nnɛńɛí́ Nléécɑɑsimɛ́ n céési. Nɔ nyulɛ ńsɔnɛ ŋmɑɑ
rɛ Uléécɑɑ yɛ́ kɑm uú nɛ tɔ́mpí tɔ́ɔ nní ń céési túhɑɑnɛ ɑi picɔ tɔ́su. 2Tɔ yɛ ntɔ́nɛí́ mmú
mɛẃee kulúi kɛḿɛɛmɛyɑ̃́ púnnɛlɛ. In tɛ unyinɛ yɛ fe úu yɛmɛḿɑɑ púnnɛ, liute yɛ pipele
mɑsilɛ. U yɛ́ fe uu umɛcirɛ tini. 3Tɔ yɛ isɑ̃ nnɔɔ-i ɑ́kpɑlɑ́ɑwɑlɛ ií nɛ kom ii rɔ́mpɑkɑrɛlɛ̃
in tɔ́ tíkilɛ.̃ 4 Ani kɔ ɑ́ninɔi ripɑí nkɛ̃:́ Ḿpɑ́ nɛ ɑmpiyɛ mmú, kuyɔ pɑpɛ-pɑpɛ kun ɑ n
kpɑ́úlɛ̃ kun nɛ n tɔ́su, kɛtíkíí síńsɑ́pi kɛnyinɛ kɛ ɑutíkíí uu yɛ n cɑrii un nɛ ncée ɑ tikisɛlɛ.̃
5 Limɛcɔ kɛ rilémpi ɑrí we. Isoipiŋɛ kɛlõ síńsɑ́pi kɛnyinɛ yɛ kɛ, ɑmɑ́ kɛ yɛ pɛɛ mɛwɑi
píimɑ wɑlɛ.

Ani ripɑí lɛ̃kɛ kɛnɑkpɛŕɛɛ́́ ɑkɛ yɛ n fe ɑkɛ kuhópɛ píimɑ ŋmɑɑsi! 6Tilémpi pɔ̃́ nɛ kɔ nnɑ
ncɔ lɛ. Kei yɛmɛwɑi kópɛ kɛlõ kɛɛ irɔ́piŋɛ kɛḿɛɛ ń we. Nnɑ tɛnɛcirɛ́ kɛḿɛɛ-pɔ kɑkɛ léeri
kɛn irɔ́soi nnɛí́ kɛḿɛɛ irɔ́piŋɛ silõ tɔrɔɔ mɛḱpɛrinkpɛ pɔ́rii nɛ ntɔ́kpɔ kɛyɑɑ-pɔ. 7 Asei
yɛ nyɛ rɛ iyúisɛɛ nɛ sinúipi nɛ liyúikɔ́ lɛɛ m múŋui nɛ míni kɛḿɛɛ ikpintomɛ́ nnɛí́ kɛ
kɛsoipipi ɑkɛ feriyɛ ɑkɛ́ tini. 8 Amɑ́ usoi úkɑ úu rilémpi feriyɛ ukɛ́ tĩ.́ Likópɛ linyinɛ yɛ
ni lɛɛ ɑ́i kútinɛ ń we. Mɛlõ mɛɛ yɛ ń kpu mɛɛ rikɛmɛɛ yipɑɑlɛ.̃ 9 Tɛ̃ kɑri yɛ nɛ Urɔ́sɑ́ɑ
Upíimɑ rinɔ́ɔ sɔnɛ ritikisɛ, tɛ̃ cirɛ kɑri yɛ kɔ nɛ sisoipipi kuu n wɑ sin umɛcɔwe ɑnɔ́ɔwɑ.
10 Nnɔ́ɔ nsɛ mmɛ-i kɛ rinɔ́ɔ sɔnɛ nɛ ɑnɔ́ɔ kópɛ ɑɑ yɛ leemɛ. Pinɛḿɑ́rɛcɔ, ɑ́ni kɑpɛ yɛ lɛ̃
wɑ. 11Míni lɑri-lɑri nɛ mɛtulɛ-tulɛ yɛ́ fe ɑmɛ ripiyɛ nhɔi nsɛ-i n léentii? 12 Pinɛḿɑ́rɛcɔ,
kúfikiyee yɛ́ fe ɑku Olifiyee ɑpipi mɑruu? Fiinyi kuléé yɛ́ fe ɑku ɑfiiki mɑruu? Kɛnyɑ́silõ
nnihɔi ńn yɛ́ kɔ fe nkɛ́míni lɑri lesɛmɛ.

Mɛwɛɛ́śɛsɔhɔmɛɛ Uléécɑɑ kɛḿɛɛ n léeri
13 In tɛ nɔ́kɛnɛćɔpɛ unyinɛ yɛ nyɑ́ni rɛ u mɛwɛɛ́śɛsɔhɔ nɛ mɛnyuwɛ mɑ́, ukɛ́ tíyɛsɛ

pikɛ́ uisoi sɔnɛ nɛ umɛwɑi sɔnɛ kɛḿɛɛ lɛ̃ yɛ.̃ Uliwɑiwɑi likɛ́ n nyísɛlɛ̃ tɛ uisoi yɛ niŋulɛ
un kɔ mɛwɛɛ́śɛsɔhɔ mɑ́. 14 Amɑ́ in tɛ nɔ́sinɛf́ɑ yɛ túlúlɛ, nɔn íkɛŋɛnɛ nɔ́sinɛf́ɑ-i wɑilɛ,̃
ɑ́ni kɑpɛ nkpɑ́ni nɔ́mɛnɛćírɛ n tɑɑ́sɛlɛ̃ nɔn nɔ́mɛnɛćírɛ kirɑɑsɛntɛ, nɔn nsímɛśei yɑ́lɛ.̃
15Mɛwɛɛ́śɛsɔhɔ mɛ̃ ɑ́mɛ kɛyómɛcɑɑ-pɔ léeri. Kɛtẽ nté mɛkɔ́ yɛ mɛ. Kuníri kɛḿɛɛ kɑmɛ
léeri. 16Kei kɛ kufɑtoi nɛ íkɛŋɛnɛ ii ń we, mɛẃoo mɛẃoo mɛwɑi nɛmɛwɑi kópɛ ncɔpuri
yɛɛ̀ ̀ kɔ kei n welɛ. 17Mɛwɛɛ́śɛsɔhɔ mɛɛ Uléécɑɑ kɛḿɛɛ-pɔ n léeri mɛwee foí yɛɛ mɛkɛ́ n
nyɑḿ nɛmɛkɛtɔ-pɔ. Lɛ̃mɛmɑ́ɑ́, ɑ́mɛ kɔ pitele mɑ́. Mɛ yɛ kɔḿpɑ́ yo n wɑilɛ nɛ kɛmúŋɛ.́
Mɛ yɛ kɔ tíyɛsɛlɛ usoi nɛ ucɔ ɑpi kómɛinɛ, ɑmɛ kɔ ucɔ mɛyɑ̃́ íwɛ téni ɑmɛ kɔ mɛwɑi

sɔnɛ wɑi. Ámɛ pikóólɛntɛnɛ nɛ kɛcɑ́ɑ́ kɛcɑ́ɑ́ mɛwɑi mɑ́. 18 Pɛpɛɛ rinɔ́ɔ risɛ n wɛɛ́śi yɛɛ̀ ̀
nkíŋniŋɛ kɛḿɛɛ nɛ picɔ nkíŋniŋɛ kɑlɛ. Pikulɑɑ yɛɛ rɛ pi yɛ pɑnsɛlɛ ɑsei pite.

4
Usoi un kɛtẽ nté likɔ́ usɑnɛ, u Uléécɑɑ ulɑɑrɔ lɛ

1Yei kɛ pitele nɛ pinɑ́kɑɑnkɛɛ ɑpí nɛ nɔ́kɛnɛḿɛɛ leeri, insɑ́ nɔ́linɛḱɑ́ipi-kɑ́ipi lɛɛ nɔ́ ń
lémɑɑlɛ̃ kɛḿɛɛ? 2Nɔ yɛ linyinɛ kɑ́ipilɛ, ɑmɑ́ ɑ́ni yɛ fe nɔkɛ́ li yɛ.̃ Ani yɛ picɔ likɔ́ inípɛɛ
n tɑpɑɑlɛ̃ yɑrɛ nɔkɛ́ pi kṍ, ɑmɑ́ ɑ́ni yɛ kɔ líkɑ yɛ.̃ Nɔ pitele wɑilɛ nɔn kɔ nɑ́kɑɑnkɛɛ, ɑmɑ́
kɑ́ni yɛ Uléécɑɑ m pisɛ rɛ ukɛ́ nɔ́ hɛ nnyɑ, ɑ́ni líkɑ mɑ́. 3Ḿpɑ́ nɔn kɔ Uléécɑɑ m pisɛ rɛ
ukɛ́ nɔ́ hɛ, kɑ́ni pipisɛ n nyu nnyɑ, úu yɛ nɔ́ hɛ. Lɛ̃ kɑni ń lɑ nɔkɛ́ nɛ nɔ́linɛḱɑ́ipi-kɑ́ipi n
wɑ kɑni yɛ pisɛ. 4 Nɔ́ mpí nɔ́ɔ ɑ́ni nní Uléécɑɑ ŋmɑnɛ nɛ kɛfɑ n tɛnɛlɛ,̃ ɑ́ni nyu rɛ usoi
un kɛtẽ nté likɔ́ n lɑ, u Uléécɑɑ ulɑɑrɔ lɛɛ? Nkó yɛɛ kɛtẽ nté likɔ́ ń lɑ yɛ pɑnsɛlɛ Uléécɑɑ
ulɑɑrɔ. 5Nɔ nyu rɛ nsímɛ́mɛɛUléécɑɑNsímɛ́ ritɛlɛ́ kɛḿɛɛ ńwe yɛmɛẃoo nkɔ́ lɛɛ? Mmɛɛ
mmú rɛ: Uléécɑɑ yɛ nfɑ́ɑ kuu kɛrɔ́mɛɛ n wɑ lɑlɛ nɛ kɛfɑ kɛsɛ, hɑ́i un nkɛcɑ́ɑ́ ilɑ́ɑrɔ wɑi.
6U kɔ ípɛɛlɛɛ́ píimɑ rɔ́ nyísɛlɛ. N yɛmɑɑ rɛ: Uléécɑɑ yɛɛ̀ ̀ píyuwɛĺɑɑ ncée tɑ́pisilɛ uu mpí
pɛɛ yɛ pimɛcirɛ rincɛṕisɛ ípɛɛlɛɛ́ nyísɛ. 7 Lɛ̃ nnyɑ, ɑni nɔ́mɛnɛćírɛ ricɛpisɛ ɑni Uléécɑɑ
mɛtene n we, ɑni tɑsi ɑni kuníri ncée tɑ́pisi, ku yɛ́ wuri nɛ kɛtɑɑ-pɔ ɑku nɔ́ yɑ́. 8 Ani nɛ
Uléécɑɑ rikɔ, uyɛ̃ ukɛ́ kɔ nɛ nɔ̃́ tikɔ. Nɔ́ pikópɛkɔɔ́mpí, ɑni nɔ́ɑnɛńípɛ nɑlɛ ɑkɛ́ fũ, ɑni kɔ
nɔ́sinɛf́ɑ hɛɛrɛ, nɔ́ inɔ́ɔ itɛ́ itɛ́ pikɔ́mpí! 9Ani yɛ̃ tɛ íwɛ kɛḿɛɛ kɑní we, ɑni n téni nɔn nkpɔ
tũ. Ani nnyei riyɑ́ ɑni ikpɔtu téni, nɔ́nnɛṕɔ́ɔnɑrɛ nkɛ́ pɑnsɛmpɔ́ɔcɑɑi. 10Ani nɔ́mɛnɛćírɛ
Upíimɑ kɛyu-i ricɛpisɛ, u yɛ́ pɛɛ nɔ́ ritɑɑ́sɛ.

Áni kɑpɛ yɛ picɔ ɑkópɛm pɑlɛ̃
11Pimɑ́rɛcɔ, ɑ́ni kɑpɛnɔ́mɛnɛćɔpɛcirɛ kɛcɑ́ɑ́nkópɛn símɑɑnɛ. Nkó yɛɛ umɑ́rɛcɔ kɛcɑ́ɑ́

nkópɛn símisi nɛɛ́nkóyɛɛ ɑkópɛumpɑ́lɛ̃yɛ kɔ isé ɑkópɛpɑlɛnlɛ. In tɛpɔ́ isé kɛcɑ́ɑ́nkópɛ
símisi ɑ́ɑ kɔ pɛɛ i tikilɛ,̃ pɔ pɛɛ lɛ̃ iutúhɑɑnɛ lɛ. 12 In kɔ nɛUléécɑɑmɛcirɛ kóló yɛɛ isé wɑ.
Uyɛɛ yɛ́ kɔ fe uu itúhɑɑnɛ i le. Umɛcirɛ yɛɛ yɛ́ fe uu usoi riyu lɔlu nɛɛ́ uu tíyɛsɛ usoi uu
pɔlu. Amɑ́ pɔ́ɔ nní picɔ ɑkópɛm pɑ́lɛ,̃ pɔmúsu rɛ pɔ́ɔ úye?

Áni kɑpɛ ɑ́yu n wɛɛ́śi
13Nɔ́mpí kɑḿ nɛmɑ́nɛ, nɔ́ɔ yɛ nní ḿ mɑɑ rɛ: Tɔ́ nɛni nɛɛ́ kóso kuyu nkú-i hɑ ɑri kei

kuŋmɛ̃ kusɛ tonɛ ɑri kpéénsɛ ɑri kulɑ́ɑ yɛnu. 14Nɔ́ɔ yɛ ɑ́ni n nyu ricuruu rɛ íye kɑi kóso
nɔ́ weesinɛ. Nɔ we yɑrɛ mɛléné mɛɛ n léemɛ ɑ́mɛ yɛ kɔ nɑ́ŋɑi ɑmɛ́ nɛ tɛnɛpɔ ɑpi mɛ
pɑɑpɔ. 15 Li nɛ sɑ́ rɛ nɔkɛ́ yɛ mɑɑ rɛ: Upíimɑ un n lɑ, tɔ́ nfɑ́ɑ m mɑ́ ɑri nní nɛɛ́ licɔ nní
wɑi. 16 Pɛɛ́ kɛ nɔ́ɔ we nɔn ɑ́yu wɛɛ́śi nɔn nɔ́mɛnɛćírɛ tɑɑ́sɛlɛ.̃ Lipiyuwɛĺɑɑ pɛ̃mpuri ɑ́pi
nyɑḿ. 17Usoi un lɛlɛɛ nɛ n sɑ́ rɛ ukɛ́ n wɑ n nyu, unsɑ́ li n wɑ, ɑkópɛ kuu wɑ.

5
Pimɑ́mɑ́ pikɛ́ pimɛcirɛ tĩ

1Nɔ̃́ pimɑ́mɑ́ kɑm nkpéni nɛmɑ́nɛ: Ani ntóósi mɛɛ nɔ́ n lɛɛrinɛ nnyɑ tẽ́ ɑni sipupɛilɑ
kɔ́ni. 2 Nɔ́linɛḱɔ́ yɛ fɔnilɛ, nsɛpi nn nɔ́mɛnɛĺɑpɛ fulu. 3 Ncɑ́mɛ́ yɛ nɔ́unɛẃurɑ nɛ
nɔ́nnɛẃóóweni lonlɛ. Ncɑ́mɛ́ mmɛ mɛɛ nyísɛ rɛ nɔ́linɛẃɑiwɑi ɑ́i nyɑḿ, nkɛ́ pɛɛ kɔ
nɔ́ li yɑrɛ nnɑ mɛɛ torɛ. Nɔ mɛmɑ́ kɔ́ɔ́ilɛ ɑni curii, in kɔ nɛ siyɑ́ɑ tɔrɔɔ kɛḿɛɛ kɑrí
we. 4 Nɔ pikɛikɔ́ pɛɛ nɔ́sinɛćɑrɛ-i n kɛisi ńsɔnɛ pihɛɛ́ĺɛ yɛlɛ, liitu ii kɛyómɛcɑɑ-pɔ tulu.
Nɔ́pinɛḱɛikɔ́ yɛ ténilɛ, piitu ii Upíimɑ, ńnɑŋɛ nnɛí́ ute ɑtu-i lompɔ. 5Nɔ nɔ́inɛśoi kɛḿɛɛ
kɛtẽ nkɛ́ kɛcɑ́ɑ́ ńnɑrɛ konlɛ ɑni kɔ nɔ́mɛnɛĺɑ wɑi, ɑni le ɑni mɛḱpɔ wɑi yɑrɛ isɛɛ kɑpí nɛ
kɛyɑ́ɑ pikópɛ n sĩ.́ 6Nɔ yɛ ɑsei ute ɑkópɛ pɑlɛ ɑni kɔ u kopu úu yɛ nɛ nɔ́ nɑ́ɑsi.

Isoi niŋɛ-niŋɛ pilukɛ nɛ piyómɛyɑ́hɑɑ kɛcɑ́ɑ́ nsímɛ́
7 Lɛ̃ nnyɑ pimɑ́rɛcɔ, ɑni n kɑhɑri nɔn nɛ mɛ̃́ Upíimɑ ukɛ́ hɑ nɛ pɛɛmɛ. Ani yɛ̃ lɛ̃ kɛ

ulɑmɛ uu yɛ n kɑhɑri ikónɛ foí nɛ itɔ́rɔɔ ií nɛ cuuni, unmɛ̃́ tɛ u yɛ́ kɑmuu ukɛcɑrɛ-i ilukɛ
sɔnɛ kpɑsi. 8Nɔ́ɔkɛ́ kɔ limɛcɔ n kɑhɑri nɔn tɑɑlɛ,̃ Upíimɑmɛkɑmɛ yɛ nnyɑ́ɑ̃wɑlɛ.

9 Pimɑ́rɛcɔ, ɑ́ni kɑpɛ nɛ nɔ́mɛnɛćɔpɛcirɛ n ténɑɑnɛ, insɑ́ lɛ̃Uléécɑɑ yɛ́ nɛ nɔ́ túhɑɑnɛ

uu ɑkópɛ nɔ́ pɑ. Utúhɑɑnɛ yɛ rinɔnɔɔ-i pinyɛrɛmɑsilɛ. 10 Pinɛḿɑ́rɛcɔ, ɑni ɑntepuyɛ pɛɛ
nɛ Upíimɑ rinyiri n símisi iwɛ nɛ pinniŋɛ m pɑílɛ,̃ ɑní n niŋú nɔn nɛ pimɛcɔ íwɛ kɛḿɛɛ́
we. 11Ani yɛ̃ tɛ tɔ yɛ pɛpɛɛ pimɛcirɛ pimúlɛ́ń femɑɑ rɛ pi pínɑrɛkomɛ lɛ. NɔYɔɔpu kɛcɑ́ɑ́
nsímɛ́ kónlɛ rɛ u pɛɛ ikɑri wɑlɛ, ɑni kɔ yɛnu lɛ̃ kɛ Upíimɑ uu kɛt́ɔ-pɔ u n hɛ. Upíimɑ yɛɛ̀ ̀
pisoi íwɛ píimɑ ténlɛ uú nɛ kɛfɑ pi fénnɛ.

12 Pinɛḿɑ́rɛcɔ, ḿpɑ́ lin íye n we, ɑ́ni kɑpɛ yɛ nɛ kɛyómɛcɑɑ nɛɛ́ kɛtẽ nɛɛ́ líkɑ mpuri
ritɑ́ nɔkɛ́ nɛwéeri. Nɔn tɛ “ɛɛɛ”, likɛ́ “ɛɛɛ” nɔn tɛ “eehei”, likɛ́ “eehei”. Uléécɑɑ úu kɑpɛ
nɛ nɔ́ n túhɑɑnɛ ukɛ́ ɑkópɛ nɔ́ḿ pɑ nnyɑ.

Pitóikɔ́ kɛcɑ́ɑ́ piyomɛyɑ́hɑɑ
13Nɔ́ unyinɛ yɛ íwɛ kɛḿɛɛwe, nɛɛ́ yo? Liute ukɛ́ kɛyómɛ yɑ́ɑ́si. Nɔ́ unyinɛ yɛmpɔ́ɔnɑrɛ

kɛḿɛɛ we, nɛɛ́ yo? Liute ukɛ́ ipɑkɑrɛ siyomɛ nɛ Upíimɑ pɑkɑrɛ. 14 Nɔ́ unyinɛ yɛ pɔ́ɔ́lú,
nɛɛ́ yo? Liute ukɛ́ Uléécɑɑ icɑ́pinɛ piwɛɛ́śɛ sée ɑpi Upíimɑ rinyiri nɛ mɛḱpɔ u n níŋɛsi
pin ukɛcɑ́ɑ́ Uléécɑɑ yɑ́ɑ́si. 15Nfɑtɛnɛ piyomɛyɑ́hɑɑ yɛ́ utóikɔ́ riyu lɔ, Upíimɑ uu u pɔisɛ.
In tɛ ɑkópɛ ɑnyinɛ kuu wɑ, Upíimɑ uu u sɑ́rɛi. 16 Lɛ̃ nnyɑ, ḿpɑ́ úye ukɛ́ yɛ uɑkópɛ uucɔ
yɑ́mnɛ, ḿpɑ́ úye uu yɛ kɔ uucɔ kɛcɑ́ɑ́Uléécɑɑ yɑ́ɑ́si nɔkɛ́nɛḿpeí nnyɑ. Nkó yɛɛUléécɑɑ
kɛyu-i ɑsei n tíkilɛ̃ piyomɛyɑ́hɑɑ yɛɛ̀ ̀ pikɛi píimɑ wɑlɛ. 17 Elii yɛ pɛɛ kɛsoipipi lɛ mɛrɔ́cɔ
mmɛ.́ Uú nɛ Uléécɑɑ téni rɛ ikónɛ íi kɑpɛ cuũ. Ikónɛ ii mɛsei picuũ yɑ́ ɑŋmɛ̃ ɑtɑɑni nɛ
iwɑ́rɛ ikpuulũ. 18Uu kɔ limɛmɑ́ɑ́ yɑ́ɑ́si rɛ ikɛ́ cuũ, Uléécɑɑ uu ikónɛ cuunsɛ, ilukɛ ii kɛtẽ
kɛcɑ́ɑ́ wɑi.

19 Pinɛḿɑ́rɛcɔ, nɔ́ úye un ɑsei ncee n tíyɛ un m pɔ, nɔ́ unyinɛ un kei u m pɛsɛpɔ, 20 ɑni
n nyu rɛ nkó yɛɛ ukópɛkɔɔ́ ncée mmɛ̃ kuu n tíyɛ uu pɔlu kɛḿɛɛm pɛsɛpɔ, yɛ usoi nkpɔ-i
lésɛlɛ Uléécɑɑ uu kɔ lɛ̃ nnyɑ ɑkópɛmɛyɑ̃ tinnɛ.

Títɛlɛ́ foí kɛ Piyɛɛ uu n wɔ́i
Lɛlɛɛ rítɛlɛ́ ntí kɛḿɛɛ ń we

Yeesu Kirisi utumɛ kɑpi yɛ n sée rɛ Piyɛɛ yɛɛ rítɛlɛ́ ntí wɔ́i. Kirisi pikɔ́ pɛɛ pɛɛ mɛkɛɛ
Asii ɑwɛĺɛ́ ɑnupũ ɑnyinɛ kɛḿɛɛ n yɛkɑɑlɛ̃kɛ Piyɛɛ uu rítɛlɛ́ ntí wɔ́lu. Piyɛɛ yɛ rɔ́ símisi rɛ
Silɑsi kuú nɛ ritiki uú nɛ rítɛlɛ́ ntí wɔ́lu (5:12). U ri wɔi rɛ pikɛ́ nɛ ti rikɔ́ɔ́nú. Pɑpilɔɔni-i
kuu ri wɔi, lɛlɛɛ rɛ Rɔm-pɔ. Kirisi pikɔ́ fɑlɛ pɛɛ Asii kɛtẽ kɛcɑ́ɑ́ ń we kuu ri wɔipɔ (2:2).
Kɑpi Kirisi pikɔ́ nnyɑ kɑpi kei we yɑrɛ pisɑ́nɛ. Pi yɛ nɛ isímɛ́ pi kpɑrɑilɛ, pin kɔ piwéékusɛ
nɛ pi lémɑɑlɛ.̃ Lɛ̃ nnyɑ kɛ Pɔɔli uu pi ŋmɔ́ɔ́púsɛlɛ̃ tɛ pikɛ́ ikɑri nɛ kɛýu mɑhɑ̃ pin Yeesu
Kirisi inípɛɛ tɑpɑɑlɛ.̃ Pi nɛ uyɛ̃ pɛɛ nkpéni kɛsẽ́ íwɛ isɛ le.

Ifɑɑci iyɛ̃mɛkériinɛ yɛmmɛ:́
1. Piyɛɛ yɛ ipɑkɑrɛ nɛ iwelɛwɑlɛ uú nɛ pɛpɛɛ uritɛlɛ́ ntí ń kɛɛ́̃ léisɛ lɛ̃kɛUléécɑɑ uu piɑyu

n lɔ uu kɔ nɛ Yeesu Kirisi nkpɔ nɛ umɛyisɛ tiki uú nɛ tíyɛsɛ ɑpí n tɑ́lɛ̃ (1:3-12).
2. U pi ŋmɔ́ɔ́púsɛlɛnlɛ rɛ ɑ́pi kɑpɛ lɔpilɛ, pikɛ́ isoi yɛɛ n kpɑ̃́iilɛ̃ Kirisi kupɛńɛcɔ kɛḿɛɛ́ n

le (1:13-2:10).
3. Pikɛ́ nɛ Kirisi m pɑílɛ,̃ ɑpi pɛɛ piisoi kɑpi yɛ́ pipeikɛɛ kɛḿɛɛ n le nɛ nyísɛ rɛ pi unsímɛ́

nɛ ɑsei tikilɛnlɛ. Uu kɔ icélɑɑ pi pɑsii yɛɛ yɛ́ pipiyupipikɛi kɑpi yɛ́ n wɑi kɛḿɛɛ
pi n yóriyɛ. Uu kɔ pisihúú kɛḿɛɛ mɛtonɛ nɛ piicɑ́pinɛ kɛḿɛɛ́ nɛ pi nɛ pɛpɛɛ ɑ́pi
Uléécɑɑ n nyu mɛtonɛ kɛḿɛɛ icélɑɑ pi pɑsii (2:11-4:19).

4. Títɛlɛ́ ntí uwɔlɛ yɛ nté Kirisi pikɔ́ icélɑɑ pɑlɛnlɛ rɛ pikɛ́ yɛ píwɛlukɛ kɛḿɛɛ ikɑri m mɑ́
pin nɛ lɛ̃ kɛ Uléécɑɑ uu pi n yekeilɛ̃ tɑ́lɛ̃ (5).

Iyɑ́hɑɑ
1Nɛɛ́ Piyɛɛ. Nɛ Yeesu Kirisi utumɛ lɛ. Nɛɛ́ nɔ̃́ kɛ Uléécɑɑ uu n wɛɛ́ rɛ ɑni pɑnsɛ upikɔ́

rítɛlɛ́ ntí wɔ́lu. Nɔ pisɑ́nɛ lɛ nɔn Pɔnti nɛ Kɑlɑsii nɛ Kɑpɑtɔɔsi nɛ Asii nɛ Pitinii sitẽ kɛcɑ́ɑ́
yɛkɑɑlɛ.̃ 2 Sɑ́ɑ Uléécɑɑ yɛ nɔ́wɛɛ́ yɑrɛ kuu mɛkɛɛ-mɛḿmɑ. U Nfɑ́ɑsɔnɛ nɛ ritikilɛ uú nɛ
nɔ́ wɛĺɛ uu iyɑɑ yekei rɛ ɑni Yeesu Kirisi m pɑkɑrɛlɛ̃ ɑni kɔ umɛnyɛ wolɛ ɑni funi.

Uléécɑɑ ukɛ́ ípɛɛlɛɛ́ nɛ nkíŋniŋɛmɛyɑ̃́ nɔ́ hɛ.
Tɔkɛ́mɛyíkíyiki n tɑ́lɛ̃ tɛ Uléécɑɑ lisɔnɛ yɛ wemɛlɛ

3 Tɔ Urɔ́píimɑ Yeesu Kirisi usɑɑ Uléécɑɑ pɑkɑrɛ. U íwɛ mɛyɑ̃́ tɔ́ ténlɛ uu Yeesu Kirisi
mɛyisɛ pikpɔkpɔ kɛḿɛɛ nɛ tiki uú nɛ nfɑ́ɑ fɑlɛ rɔ́ hɛ. Lɛ̃nnyɑ kɑri tɑ́lɛ̃ tɛ tɔ nfɑ́ɑ yɛ.̃ 4U kɔ
nfɑ́ɑ fɑlɛ rɔ́ hɛlɛ rɛ tɔkɛ́ lisɔnɛ lɛ̃ yɛ.̃ Ái yɛ fɔni, ɑ́i yɛmɛḱpɛrinkpɛ wɑ, ɑ́i yɛ kɔ cɑɑi. 5Nɔ̃́
kɛcɑ́ɑ́ kɛUléécɑɑ uú nɛ unnɑŋɛḿpɑílɛ,̃ un nɔ́múílɛ̃ tɛ nɔ nɛ kɛfɑ u tɛnɛ ukɛ́ nɛ nɔ́rinɛýu
lɔ nnyɑ. Siyɑ́ɑ tɔrɔɔ kɛḿɛɛ kuu lɛ̃wɑinɛ likɛ́ nyísɛ.

6Ḿpɑ́ kɑi nɛni nní m pisɛ rɛ likɛ́ ncɔ́ŋ mpehẽ mpehẽ kɛḿɛɛ nɔ́m peikɛɛ rɛ nɔ́ɑnɛṕɔ́ɔ
ɑkɛ́ n cɑɑilɛ,̃ ɑni nɛmpɔ́ɔnɑrɛ n cɔpisi. 7 Li lɛ̃wɑlɛ rɛ likɛ́ yɛ̃́ tɛ íye kɛ nɔ́nnɛf́ɑtɛnɛ nsɔnɛ
nn sɑ́. Wurɑ yɛɛ̀ ̀ cɑɑilɛ. Ḿpɑ́ nɛ lɛ,̃ pi yɛ uyɛ̃ ticuruu nnɑ kɛḿɛɛ wɑlɛ pikɛ́ unsɔnɛ yɛ.̃
Nɔ́nnɛf́ɑtɛnɛ yɛ wurɑ ríyu felɛ. Limɛcɔ kɛ Uléécɑɑ uu yɛ nɔ́nnɛf́ɑtɛnɛ musí ukɛ́ nnsɔnɛ
yɛ.̃ Lɛlɛɛ yɛ́ tíyɛsɛ ɑní hɑ kɛyɑ́ɑ kɛ̃ kɛ Yeesu Kirisi uu umɛcirɛ ń lesɛnɛ ukɛ́ nɔ́ n nyísɛ,
pisoi iyɑ́hɑɑ nɛ ipɑkɑrɛ nɛ ríyu yɛnu. 8 Nɔ u lɑlɛ ɑ́ni kɑhɑnɛ u n yɛ.̃ Nɛ nkpéni-mɛ ɑ́ni
kɑhɑnɛ u n yɛ,̃ ɑmɑ́ nɔ kɔ pɛɛ́ nɛ kɛfɑ u tɛnɛlɛnlɛ, nɔn kɔmpɔ́ɔnɑrɛ nɛ cɔpisi ɑ́i kumúŋɛ́
mɑ́, lin kɔ ríyu mɑ́. 9Kɛ Uléécɑɑ uu nɔ́ɑnɛýu n lɔ nnyɑ kɑni lɛ̃ nɛmpɔ́ɔnɑrɛ cɔpisi. Kɑni
Yeesu nɛ kɛfɑ n tɛnɛ kulɑɑ yɛ kpɛ̃ kɑni n yɛ̃.́

10 Antepuyɛ yɛ pɛɛ mɛkɛɛ wɛɛ́silɛ pikɛ́ píyulɑlɛ pɛ̃ kumúŋɛ́ yɛ̃.́ Pi pɛɛ mɛkɛɛ-mɛ
lihɛɛhɛɛ lɛ̃ kɑni n yɔ́sunɛ nsímɛ́ símisilɛ. 11 Kirisi Nfɑɑsɔnɛ yɛ pɛɛ pikɛmɛɛ́ welɛ nn hɑ́i
mɛkɛɛ-mɛ pi símisi íwɛ iyɛ̃ kɛ Kirisi uu mɛlukɛmmɑ́ nɛ ríyu tɛ̃ kuu n sɔ́nti ukɛ́ ń yɛ̃.́ Lɛ̃
nnyɑ kɑpi wɛɛ́si ɑpi perei ńsɔnɛ pikɛ́ yɛ̃́ tɛ kumúŋɛ́ kúye-i nɛ íye kɑi sɔ́nti likɛ́ lɛ̃wɑ. 12Ai

pi nyísɛ ɑpi yɛnu rɛ ɑ́i piricuruu kɛ nsímɛ́ mmɛ̃ kɑpi n símisi nń nɛ mɑ́nɛ, ɑmɑ́ nɔ̃́ knń
nɛ mɑ́nɛ. Mmɛ̃ kɛ pɛpɛɛ Nsímɛ́ Kɛcirɛ nɔ́ n yóólɛ̃ ɑpi kɔ nɛni nní nɔ́ símisi. Nfɑ́ɑsɔnɛ
mɛɛ kɛyómɛcɑɑ n léeri nnɑŋɛ kɑpí nɛ nɔ́ símisi. Piléécɑɑtumɛ ricuruu yɛ lɑlɛ pikɛ́ nsímɛ́
mmɛ̃ ceri.

Mɛfinɛmɛɛ nɛ Uléécɑɑ n sɑ́
13Lɛ̃nnyɑ, ɑni lɛ̃kɑni yɛ́nwɑ kɛcɑ́ɑ́nɔ́kɛnɛḿúŋɛ́nwɑilɛ.̃ Aniḿpɑ́ yonwɑi nɛ kɛmúŋɛ,́

ɑni mɛyíkíyiki n tɑ́lɛ̃ tɛ Uléécɑɑ yɛ́ nɛ kɛfɑ nɔ́ fénnɛ uu Yeesu Kirisi mɛkɑmɛ kɛḿɛɛ ihɛɛ
nɔ́ pɑ. 14 Nɔ siwɑ̃́ lɛ sɛɛ yɛ m pɑkɑrɛ. Lɛ̃ nnyɑ, ɑ́ni kɑpɛ nɔ́mɛnɛĺɑ n tikilɛ̃ yɑrɛ kɑní
pɛɛ ń we ɑ́ni mɛḱɑ nyu. 15 Ani Uléécɑɑ mɛcɔ n we nɔn likópɛ kɑɑsɛ. Uyɛɛ nɔ́ sée. Ani
nɔ́mɛnɛẃee nnɛí́ kɛḿɛɛ n kpɑ̃́iilɛ̃ yɑrɛ kɛ Uléécɑɑ yɛɛ nɔ́ ń sée uu n kpɑ̃́iilɛ̃mɛcɔ. 16 Li
wɔlɑɑlɛ̃ tɛ: Ani n kpɑ̃́iilɛ̃ yɑrɛ kɛ nɛɛ́ n kpɑ̃́iilɛ̃mɛcɔ.

17 Nɔ yɛ nɔn Uléécɑɑ n yɑ́ɑ́si, nɔ yɛ u sée rɛ Sɑ́ɑ. Úu yɛ úkɑ kɛyu ripɑí ukɛ́ kɛlenɛ
umɛwɑi kɛcɑ́ɑ́ u túhɑɑnɛ. Lɛ̃ nnyɑ, li nɛ sɑ́ rɛ nɔkɛ́ lɛ̃ nnɛí́ kɑni nɔ́inɛśoi kɛḿɛɛ n wɑi
kɛḿɛɛ u n wuru. 18Nɔ kɔmɛyíkíyiki nyulɛ rɛ ɑ́i linyinɛ lɛɛ yɛ n cɑɑi yɑrɛ nní nwóóweni
nɛɛ́wurɑ kɑpi kpísi ɑpí nɛ nɔ́ɑnɛýu lɔlu ɑpí nɛ nɔ́pinɛḱpurɛmɛwee mɛɛ ɑ́mɛ kulɑ́ɑ kúkɑ
mmɑ́ kɑpi nɔ́ rintɛŋ́́sɛ kɛḿɛɛ nɔ́ lesɛ. 19Amɑ́ Kirisi mɛnyɛ sɔnɛmɛɛ ríyummɑ́ kɑpí nɛ rɔ́
lésɛ. U we yɑrɛ inyɔ́ɔnsɛsɑŋ yɛɛ íi ríkɑ n cɑɑilɛ,̃ íi kɔ ríkɑ tɛŋ́lɛ̃ kɑpí nɛ rɔ́ nyɔ́ɔnsɛ. 20Uyɛ̃
kɛ Uléécɑɑ uu hɑ́i mɛkɛɛ-mɛwɛɛ́ uu kɛlenɛḿpɑ́ yo wɑi rɛ ukɛ́ pisoi ɑyu lɔ. Uu kɔ nkpéni
nɔ̃́ nnyɑ siyɑ́ɑ tɔrɔɔ nsí-i u lesɛri rɛ likɛ́ nɔ́ yóriyɛ. 21Uyɛ̃ kɑni ritiki ɑní nɛ Uléécɑɑ kɛfɑ
tɛnɛ. Uléécɑɑ uyɛɛ pikpɔkpɔ kɛḿɛɛ u yukusɛ uu ríyu u wɑisɛ rɛ nɔkɛ́ nɛ Uléécɑɑ kɛfɑ
tɛnɛ ɑni kɔ nɛ u n tɑ́lɛ̃ nnyɑ.

22Nɔ nkpéni nsímɛśei mɛɛ yɛ usoi riyu n lɔ pɑkɑrɛlɛnlɛ ɑni pɛɛ́ nɛ fe ɑni mɛyíkíyiki n
lɑkɑɑnɛ ńsɔnɛ. Lɛ̃ nnyɑ, ɑni nɛ nɔ́sinɛf́ɑ nnɛí́ n lɑkɑɑnɛ, ɑ́i kɑpɛ kɛcɑ́ɑ́ kɛcɑ́ɑ́. 23Uléécɑɑ
Nsímɛ́ yɛ tíyɛsɛlɛ ɑni nfɑ́ɑ fɑlɛ yɛnu. Áni nfɑ́ɑ fɑlɛ yɛ̃ yɑrɛ kɑpi yɛ kɛsoipipi kɛɛ yɛ n kpu
mmɑ́ri. Uléécɑɑ Nsímɛ́ ńn we yɑrɛ nlukɛpuri mɛɛ yɛ n cɑɑi. Ńn yɛ cɑɑi. Mɛsɛŕɛ knń we
nɛ nnfɑɑ.
24Kɛsoipipi yɛ we yɑrɛmɛyúi.
Kɛriyu kɑkɛ yɛ n yɛ̃́ yɑrɛmɛyúi mɛfɛlɛ.
Mɛyúi yɛɛ kóósilɛmɛfɛlɛ ɑmɛ súrii.
25Amɑ́mɛsɛŕɛ kɛ Upíimɑ Nsímɛ́ Kɛcirɛ pɔ́ɔ yɛ n we.

Nsímɛ́mmɛ̃ kɑpi nní Nsímɛ́ Kɛcirɛ kɛḿɛɛ nɔ́ riyóó.
2

1 Lɛ̃ nnyɑ, ɑni rikpɑ́kɑ́rɑ́ nnɛí́ mpuri nɛ nnɔ́ɔmɛ nɛ kɛcɑ́ɑ́ kɛcɑ́ɑ́ mɛwɑi nɛ kufɑtoi nɛ
iwɔ́hɔ́ riyɑ́. 2 Ani Uléécɑɑ nsímɛ́ n lɑ yɑrɛ kɛ siwɑ̃́ fɛnfɛí̃ ɑsi yɛ nní mɛpɛ sɔnɛ ń lɑ, likɛ́
tíyɛsɛ nɔkɛ́ ńsɔnɛ pɑpisi, likɛ́ kɔ nɔ́ɑnɛýu lɔ nnyɑ. 3Nɔ Upíimɑ isoi sɔnɛ pilélé mɑsilɛ.

Kirisi pikɔ́ yɛ Uléécɑɑmpuri pikɔ́ lɛ
4 Ani nɛ u rikɔ, uyɛɛ ripɑrɛ kɛcirɛ tɛɛ yɛ nfɑ́ɑ n hɛ kɛ pisoi ɑpi n kɛśi, Uléécɑɑ pɔ́ɔ ri

wɛɛ́ rɛ tɛtɛɛ uinipɛɛ-i rinɛí́kɔɔ́. 5Nɔ̃́ ticuruu, nɔ́ɔkɛ́ kɔ n we yɑrɛ ɑpɑrɛ nyɛɛ nfɑ́ɑmmɑ́.
Nyɛ̃ kɛ Uléécɑɑ uu kpísi, uu tíyɛsɛ Unfɑɑsɔnɛ nń nɛ ukɛyɔ u mɔm. Kei kɑní yɛ́ piléékɔɔ́
icɑ́pinɛ nwɑi, piléékɔɔ́ pɛɛ pinfɑɑ n kpísi pin nɛ inyɔ́ɔnsɛ kuu ń lɑ uwɑi, uyɛ̃un kɔ Yeesu
Kirisi nnyɑ i pɑkɑrɛntɛ. Uléécɑɑ Nfɑɑsɔnɛ kɛḿɛɛ kɛ liinyɔ́ɔnsɛ iyɛ̃ ii léeri. 6 Li Uléécɑɑ
Nsímɛ́ ritɛlɛ́ kɛḿɛɛ wɔ́lɑɑlɛ̃ tɛ:
Nɛ ripɑrɛ kɛ Uléécɑɑ uu n wɛɛ́ tin nnɛí́ mɑ́ kpísilɛ
kɛ́ Siyɔɔ-pɔ kɑrii rikɛ́ pɑnsɛ kɛnui ripɑrɛ.
Úye un nɛ ri n tɑ́lɛ,̃ úu isɛi mɛlukɛmɑ́. 7Tipɑrɛ tɛɛ nɔ́mpí nɔ́ɔ nní nɛ kɛfɑ n tɛnɛlɛ̃ kɛḿɛɛ

kulɑ́ɑ píimɑmɑ́lɛ. Amɑ́ ri pɛpɛɛ ɑ́pi Uléécɑɑ nɛ kɛfɑ n tɛnɛlɛ̃ kɛḿɛɛ́ welɛ yɑrɛ lɛ̃
kɑpi nní Uléécɑɑ Nsímɛ́ ritɛlɛ-́i n wɔ́i rɛ:

Tipɑrɛ kɛ pimɔ́mɛ ɑpi n fómpɔ tɛɛ nkpéni pɑnsɛ
tikɛcirɛ tɛɛ kɛnui-i ń we. Li kɔ wɔlɑɑlɛ̃ tɛ:
Tipɑrɛ rinyinɛ yɛ ri kɛ pisoi ɑpi yɛ rinkpɔ́u,

kupɑrɛcɑŋɑɑ kunyinɛ yɛ ku kpɛɛ yɛ pisoi n lóisɛ. 8Kɛ pisoi pɛ̃ ɑpi Uléécɑɑnsímɛ́pipɑkɑrɛ

ń yɛ nnyɑ kɑpi ti rikpɔu. Lɛ̃ kɑi kɔ hɑ́i mɛkɛɛ-mɛ we rɛ likɛ́ pi wɑ.
9 Amɑ́ nɔ̃́ nɛ mpuri mmɛ̃ kɛ Uléécɑɑ uu n wɛɛ́ lɛ. Nɔ piléékɔɔ́ icɑ́pinɛ lɛ pɛɛ uyɔ́ɔpi

inyɔ́ɔnsɛnwɑ. NɔUléécɑɑpikɔ́ lɛ. U nɔ́ɑnɛýu lɔlɛ uumɛtɛí́ kɛḿɛɛnɔ́ yekei rɛ ɑni umɛwɑi
píimɑ pisoi riyóó. 10Áni pɛɛmɛkɛɛ Uléécɑɑmpuri pikɔ́, ɑmɑ́ nɔ nkpéni umpuri pikɔ́ lɛ.
Uléécɑɑ úu pɛɛmɛkɛɛ íwɛ nɔ́ tẽ,́ ɑmɑ́ u nkpéni íwɛ nɔ́ ténlɛ.

Isoi kɑi m pisɛ rɛ Uléécɑɑ ukɛikɔ́ ukɛ́ li
11Pinɛśɑ́nɛ lɑlɑ kɛcirɛ, nɔ kɛtẽ nté pisɑ́nɛ lɛ pɛɛ pincee n tɔ́su. Nɛ lɑ kɛ́ nɔ́ riŋmɔ́ɔ́púsɛ

rɛ ɑni nɔ́mɛnɛćírɛ tĩ, ɑ́ni kɑpɛ likɑ́ipi-kɑ́ipi lɛɛ nɛ nɔ́ n tɔpu n tikilɛ.̃ 12 Nɔ́inɛśoi kɑni n
le nɔn nɛ pɛpɛɛ ɑ́pi Uléécɑɑ n wuru kɛḿɛɛ́ we ikɛ́ n nyɑḿ. Lin lɛ̃ n wɑ, kei kɑpi yɛ́ pɛɛ
nɔ́ ń wɔ́hɔsi rɛ nɔmɛwɑi kópɛ wɑi, ɑpi kei nɔ́mɛnɛẃɑi sɔnɛ yɛnu ɑpi Uléécɑɑ ríyu wɑisɛ
kɛyɑ́ɑ kɛ̃ kuu n sɔ́nti.

13 Ani Upíimɑ nnyɑ sisoipipi iyɔɔpi nnɛí́ yɛɛ kɛtẽ kɛcɑ́ɑ́ ń we m pɑkɑrɛlɛ.̃ Ufoí yɛɛ
uyɔ́ɔpi yɛɛ kɛtẽ nnɛí́ kɛcɑ́ɑ́ ńnɑŋɛ n te. 14Ani kɔ pɛpɛɛ umɛtene ń wem pɑkɑrɛlɛ.̃ Pɛ̃ kuu
túmɛi rɛ pikɛ́ yɛ piwɑikópɛkɔɔ́ kutu ripɑsɑ, pikɛ́ kɔ pɛpɛɛ lisɔnɛ n wɑi ríyu wɑisɛ. 15 Lɛ̃
kɛ Uléécɑɑ uu ń lɑ lɛɛ rɛ ɑni lisɔnɛ n wɑi, piníri pɛɛ nɛ nɔ́ n kɛŋ́ɛnɛ pikɛ́ nɛ rinsɛɛ́́ nnyɑ.
16Ani n we yɑrɛ pisoi pɛɛ ɑ́pi úkɑ kɛcɑ́ɑ́ n tṹ, ɑmɑ́ ɑ́ni kɑpɛ pɛɛ rɛ kɑ́ni nní úkɑ kɛcɑ́ɑ́ ń
tṹ nnyɑ, nɔ́ rikpɑ́kɑ́rɑ́mɛwɑi m mɑ́ nɔnmɛkɛcɑ́ɑ́ yɑ́riilɛ.̃ Ani n we yɑrɛ Uléécɑɑ pikɛikɔ́.
17Ani yɛḿpɑ́ úyem pɑkɑrɛlɛ.̃ Ani nɔ́pinɛḿɑ́rɛcɔ n lɑ, ɑni Uléécɑɑ n wuru, ɑni kɔ uyɔ́ɔpi
ríyu n wɑisɛlɛ.̃

Kirisi iwɛ kɑri yɛ́m pɑílɛ̃ tɔn nɛ irɔ́kɔ́ le
18Nɔ̃́ pikɛikɔ́, li pisɛ rɛ nɔkɛ́ nɔ́mɛnɛćírɛ ricɛpisɛ ɑni nɔ́pinɛḱɛisɑɑ n wuru. Ái pɛ̃ isoi

yɛɛ ń nyɑḿ pin kɛfɑ lɑ́ɑ́rú ŋmɑnɛ, ɑmɑ́ nɛ pɛ̃mɛkɔ́ mɛɛ m pɑ́ɑ́pú kɑni yɛ́ m pɑkɑrɛlɛ.̃
19 Li nyɑmlɛ rɛ ḿpɑ́ pin usoi íwɛ n lukɛisɛ kɑ́i pɛɛ́ nɛ n sɑ́ rɛ ukɛ́ n le, li ríyu mɑ́lɛ rɛ
ukɛ́ Uléécɑɑ kuú nɛ ɑsei n tíkilɛ̃ nnyɑ n kɑhɑri. 20 Asei kɛcɑ́ɑ́, tíyu ríye kɑi mɑ́ rɛ usoi
ukɛ́ uncɑɑi nnyɑ íwɛ n yɛnɑɑlɛ.̃ Amɑ́ in tɛ usoi yɛ lisɔnɛ wɑi un kɔ pɛɛ́ nɛ íwɛ kɑhɑri,
li Uléécɑɑ inipɛɛ-i lisɔnɛ lɛ. 21 Lɛ̃ kɛ Uléécɑɑ uú nɛ nɔ́ n sée rɛ ɑni yɛ wɑ yɛ lɛ.̃ Kirisi pɔ̃́
nɛ kɔ nɔ́kɛnɛćɑ́ɑ́ íwɛ lilɛ uú nɛ nɔ́ nyísɛ rɛ ɑni uncee n tikilɛ.̃ 22Uyɛ̃ úu ɑkópɛ ɑ́kɑ wɑilɛ,̃
nnɔ́ɔmɛ ńkɑ ńn kɛtumɛ unnɔɔ-i léemɛ. 23 Pi u lɑ́mɑɑnkɛɛlɛ, ɑmɑ́ úu úkɑ ɑlɛ̃́ cɛɛi, ɑpi íwɛ
u lukɛisɛ, ɑmɑ́ úu úkɑ sisikɛɛ, ɑmɑ́ umɛcirɛ kuu kpísi uu Uléécɑɑ yɛɛ ɑsei nɛ n túhɑɑnɛ
ɑnipɛ-i wɑi. 24Arɔ́kópɛ kuu kpísi uu ukɛcɑ́ɑ́wɑi ɑpí nɛ kunɑpɛɛ́ḱɔɔ́ kɛcɑ́ɑ́ u kɑrii rɛ ɑkópɛ
ɑkɛ́ kɛrɔ́cɑ́ɑ́ le, tɔkɛ́ pɛɛ lɛlɛɛ ń nyɑḿ Uléécɑɑ inipɛɛ-i n wɑi nnyɑ. Uɑkpɛ̃ nyɛɛ tíyɛsɛ kɛ
tɔ́ɔ nɛ peí. 25Nɔ pɛɛ mɛkɛɛ-mɛ nyɛŕɛilɛ yɑrɛ sipoipipi sɛɛ m pɔ. Amɑ́ nɔ nkpéni usɛɛsẽ́
nɛ uyɛɛ nɔ́kɛnɛćɑ́ɑ́ḿ pɑílɛ̃ kɛḿɛɛ pɛlɛlɛ.

3
Pinɔ́si nɛ pipilɑ kɛcɑ́ɑ́ nsímɛ́

1 Limɛcɔ kɑí we nɛ nɔ̃́ pinɔ́si kɛḿɛɛ, ɑni nɔ́mɛnɛćírɛ ricɛpisɛ, ḿpɑ́ nɔ́ úye ukɛ́ uulɑ m
pɑkɑrɛlɛ.̃ Lɛlɛɛ yɛ́ tíyɛsɛ pɛ̃ pilɑ pɛɛ ɑ́pi nɔ́kɛnɛćɔpɛ Uléécɑɑ nsímɛ́ nɛ kɛfɑ n tɛnɛlɛ̃ ɑpi
nɔ́inɛśoi sɔnɛ yɛnu. Ḿpɑ́ nɔnsɑ́ nsímɛ́mmɛ̃n símisi, pi yɛ́ pɛɛ́ nɛUléécɑɑ kɛfɑ tɛnɛ 2 rɛ pi
nɔ́inɛśoi sɔnɛ kɑni n le nyɑ́ni nnyɑ. 3Áni kɑpɛ nɛ ipiŋɛ kɛcɑ́ɑ́mɛlɑpɛ lɛkɑɑ-lɛkɑɑ kutu n
cɔlɛ,̃ yɑrɛ nní pinyúpipɑhɑɑ nɛwurɑ ikólɛ́ nɛ ilũ sɔnɛ pitɑ́nti. 4Amɑ́ lɛlɛɛUléécɑɑ kɛḿɛɛ
ríyu m mɑ́ lɛɛ nní mɛlɑpɛ lɛkɑɑ-lɛkɑɑ mɛɛ usoi kɛfɑ-i m pékɑɑlɛ.̃ Ámɛ yɛ cɑɑi, ɑ́mɛ yɛ
kɔ fɔni. Lɛlɛɛ nɔ́nnɛf́ɑnɑrɛ nɛ nɔ́inɛśoi niŋɛ-niŋɛ kɑni n le. 5 Limɛcɔ kɛ pɛɛmɛkɛɛ pinɔ́si
pɛɛ Uléécɑɑ nɛ kɛfɑ n tɛnɛlɛ̃ pin pipilɑ pɑkɑrɛlɛ̃ pin kɔ nɛ Uléécɑɑ tɑ́lɛ̃ ɑpi yɛ pɛɛ lɑpisi.
6 Piusɛ yɛɛ nní Sɑrɑ yɛɛ pɛɛ ulɑ Apirɑhɑm m pɑkɑrɛlɛ̃ hɑ́i uu yɛ nɛ u séi rɛ uusɑɑ. Nɔn
lisɔnɛ n wɑi, nɔnsɑ́ líkɑ n wuru, nɔ pɑnsɛlɛ ukɛpirɛ pikɔ́.

7 Limɛcɔ nɔ̃́ pitisi, ɑni nɛ nɔ́pinɛńɔ́si n we nɔn ńsɔnɛ pi nɑrɛsi rɛ ɑ́pi pɑ́ɑ́pú nnyɑ. Nfɑ́ɑ

mmɛ̃kɛUléécɑɑ uu nɔ́ n hɛ fɑɑlɑɑ, nɔ́ nɛ pɛ̃kuu kɛsẽ́ n hɛ. Lɛ̃nnyɑ, ɑni ríyu pi n wɑisɛlɛ.̃
Lin lɛ̃ n we, líkɑ ɑ́i yɛ́ pɛɛ nɔ́pinɛýómɛyɑ́hɑɑ kɛḿɛɛ nɔ́ púnɛisɛ.

Li pisɛ rɛ Kirisi pikɔ́ pikɛ́ n lɑkɑɑnɛ
8Ntɔ́rɔɔ kɑmnɔ́n símisinɛ yɛmmúrɛ ɑni kɛmúŋɛ́kɛsɛmmɑ́nɔnkɛfɑpɛńɛlɛ.̃ Umɑ́rɛcɔ

nlɑnkɛ́nɔ́kɛnɛḿɛɛ́nwe, ɑni yɛ kɔucɔ íwɛ téni ɑni kɔnɔ́mɛnɛćírɛn cɛpisɛlɛ.̃ 9Áni kɑpɛ yɛ
mɛwɑi kópɛ n cɛikɛɛnɛ, ɑ́ni kɑpɛ yɛ kɔ ɑlɛ̃́ n cɛikɛɛnɛ, ɑmɑ́ ɑni yɛ rinɔ́ɔ sɔnɛ usoi ritikisɛ.
Lɛ̃ nnyɑ kuu nɔ́ sée rɛ ɑni yɛ lɛ̃wɑ, rinɔ́ɔ sɔnɛ rikɛ́ kɔ nɛ nɔ̃́ n tikilɛ̃ yɑrɛ kuu ḿ mɑ. 10 Li
Uléécɑɑ Nsímɛ́ ritɛlɛ́ kɛḿɛɛ wɔ́lɑɑlɛ̃ tɛ:
Usoi un mɛyíkíyiki n lɑ ukɛ́ isoi sɔnɛ li likɛ́ kɔ siyɑ́ɑ nnɛí́ u n lɑ́ɑ́rú,
li pisɛ rɛ ukɛ́ urilempi nɛ nsímɛ́ kópɛ tĩ.
Uu kɔ unnɔɔ nɛ nnɔ́ɔmɛsimɛ́ kɑ́ɑ́sɛ.
11Ukɛ́ umɛcirɛ nɛmɛwɑi kópɛ tɔ. Uu lisɔnɛ n wɑi.
Ukɛ́ nkíŋniŋɛ piwɛĺɑɑ nɛ kɛýu m mɑhɑnlɛ.̃
12Upíimɑ yɛ pɛpɛɛ ɑsei n tíkilɛ̃ inípɛɛ tɑpɑɑlɛnlɛ.
Un kɔ pipiyomɛyɑ́hɑɑ kutu cɔlɛ.̃
Amɑ́ u yɛ pɛpɛɛmɛwɑi kópɛ n wɑi kɛpirɛ ritɔlɛ.

13 In tɛ lisɔnɛ piwɑi kɑní nɛ kɛýu mɑhɑnlɛ,̃ wóo yɛ́ pɛɛ íwɛ nɔ́ n wɑi? 14 Ticuruu in tɛ
lisɔnɛ kɑni wɑi nnyɑ kɑni íwɛ le, likɛ́ nɔ́ n lɑ́ɑ́rú. Áni kɑpɛ pisoi n wuru, líkɑ ɑ́i kɑpɛ yɛ
kɔ nfɑsimɛ́ nɔ́ tɑ.̃ 15Amɑ́ ɑni nɔ́sinɛf́ɑ-i n nyu rɛ Kirisi yɛɛ Upíimɑ, ɑni kɔ ríyu u n wɑisɛ.
Ani yɛ nɔ́mɛnɛćírɛ n cɑ́pinɛlɛ̃ nɔn nɛ mɛ̃́ tɛ pin nɔ́ m pisɛ rɛ yo nnyɑ kɑni nní mɛyɑ̃́ nɛ
u tɑ́lɛ̃ 16 nɔkɛ́ rinɔ́ɔ ńsɔnɛ yɔsí nɛ ipɑkɑrɛ. Ani kɛfɑ n kpɑ̃́iilɛ,̃ pɛpɛɛ nɛ nɔ́ n nɑ́ɑ́si rɛ
pikɛ́ nɔ́rinɛýu kpu pin nɔ́ lɑ́misi rɛ nɔ Kirisi tikilɛ̃ nnyɑ, pikɛ́ isɛi li. 17 In Uléécɑɑmɛlɑ, li
kutɔsi we nɔkɛ́ lisɔnɛ nwɑi nɔn nɛ íwɛ le nɛ kɑni yɛ́nɔ́mɛnɛẃɑi kópɛ kɛcɑ́ɑ́ nnyɑ íwɛ n le.
18Asei kɛcɑ́ɑ́, nkpɔ cirɛníŋɛ kóló kɛ Kirisi uu pisoi ɑkópɛ kɛcɑ́ɑ́ kpu. Uricuruu úu ɑkópɛ
ɑ́kɑ mɑ́, ɑmɑ́ uu pikópɛkɔɔ́ kɛcɑ́ɑ́ kpi rɛ ukɛ́ nɛ Uléécɑɑ kɛḿɛɛ pi hɑ nnyɑ. Pi u kpulɛ
uu kpi yɑrɛ kɛ kɛsoipipi ɑkɛ yɛ n kpu mɛcɔ, ɑmɑ́ Uléécɑɑ Nfɑɑsɔnɛ nn u yukusɛ, 19 hɑ́i
uú nɛ pɛpɛɛ nkpɔ kuhorɛ-i n kpɑniilɛ̃ Nléécɑɑsimɛ́ yóó. 20 Pɛ̃ ɑ́pi pɛɛ Uléécɑɑ pɑkɑrɛ
kumúŋɛ́ kpɛ-i kuú pɛɛ́ nɛ pi n kɑhɑri úu lɑ ukɛ́ ukuwɔi yukusɛ. Pɛɛ́ uyɛ-i kɛ Nowee uú
pɛɛ ukutɑkɑi kɑrii. Pisoi nkɑ́ripi, pipɑhɑ ŋmɑnɛ pɛɛ kukɛmɛɛ lompɔ, ɑku míni kɛcɑ́ɑ́ n
tɔsilɛ̃Uléécɑɑ uú nɛ piɑyu lɔlu. 21 Limɛni mɛ̃ yɛmíni kɑni yɛ nɛni nní ń wólɛ ɑi nɔ́ɑnɛýu
lɔlu kumííri lɛ. Ápi míni nɔ́ wólɛ rɛ likɛ́ nɔ́inɛṕiŋɛ kɛcɑ́ɑ́mɛḱpɛrinkpɛ hɛɛrɛ. Pi míni nɔ́
wólɛ rɛ likɛ́ nyísɛ rɛ nɔ nɛ Uléécɑɑ ténilɛ rɛ ukɛ́ nɛ Yeesu Kirisi mɛyisɛ pikpɔkpɔ kɛḿɛɛ
ritiki ukɛ́ nɛ nɔ́kɛnɛḿúŋɛ́ sɔnukusɛ. 22 Uyɛɛ kɛyómɛcɑɑ ritɑɑ́ uú hɑ Uléécɑɑ kulukɛ-
lukɛ-i kɛýukɔɔ́tonɛ-i tonɛ. Uɑnipɛ-i kɛ Uléécɑɑ uu piléécɑɑtumɛ nɛ lɛ̃ nnɛí́ lɛɛ kei ríyu
nɛ ńnɑŋɛmmɑ́ wɑ un likɛcɑ́ɑ́ tṹ.

4
Lɛ̃ kɑpi yɛ Kirisi kɛḿɛɛ isoi fɑlɛ n li

1 Kirisi yɛ uipiŋɛ kɛḿɛɛ ntóósi konlɛ. Lɛ̃ nnyɑ, ɑni ukɛmúŋɛ́ kɛ̃ kɛcɔ m múílɛ̃ nɔn nɛ
mɛ̃́ tɛ nɔkɛ́ íwɛ li. Nkó yɛɛ uipiŋɛ kɛḿɛɛ ntóósi n kṍ yɛɛ̀ ̀ felɛ uu ɑkópɛ piwɑi yɑ́. 2Lɛ̃nnyɑ,
kɑí nɛ nɛni n kpísi, ɑ́i pisɛ rɛ nɔkɛ́ Uléécɑɑ mɛlɑ n tikilɛ̃ nɔn kɔ nɛ ituŋɛ tɔrɔɔ nnyí kɑi
nní kɛtẽ kɛcɑ́ɑ́ nɔ́ n tisɛ nɔ́inɛśoi le. Áni kɑpɛ lɛ̃kɛ nɔ́inɛṕiŋɛ ii n kɑ́ipinkɛɛ n tikilɛ.̃ 3Asei
kɛcɑ́ɑ́, nɔ pɛɛmɛkɛɛ pɛpɛɛ ɑ́pi Uléécɑɑ n wurumɛlɑmɛyɑ̃́wɑlɛ, nɔnmɛḱpɛrinkpɛwɑi nɛ
pikɑ́ipinkɛɛ nɛ pítɑnirɛ́ nɛ ilukɛ picɑɑinkɛɛ nɛ pítɑnirɛ́ ikɛŋɛnɛ wɑi nɔn piléé nyɔ́ɔnsɛ.
4 Li nkpéni lipite pɛ̃ nnɔ́ɔ yilɛ rɛ ɑ́ni yɛ kɔ mɛwɑi kópɛ mɛ̃ piwɑi rikpɑ́ pimɛcɔ. Lɛ̃ nnyɑ
kɑpi nɔ́ lɑ́misi. 5 Pi yɛ́ kɑm ɑpi pimɛwɑi Uléécɑɑ kɛɛ́ńkɛɛ. Uyɛɛ umɛcirɛ cɑ́pinɛlɛnlɛ ukɛ́
nɛ pinyɑ́nnyɑ̃́ nɛ pikpɔkpɔ nnɛí́ túhɑɑnɛ. 6 Lɛ̃nnyɑ kɛ Kirisi uu Nsímɛ́ Kɛcirɛ riyóó uú nɛ
pikpɔkpɔ ricuruu pɛńɛ. Pi pimɛwɑi kɛcɑ́ɑ́ nɛ pi túhɑɑnɛlɛ yɑrɛḿpɑ́ kɛsoipipi kɛýe mɛcɔ.
Amɑ́ Nfɑ́ɑsɔnɛ nnyɑ, pi yɛ́ nkpéni fe ɑpi Uléécɑɑ kɛḿɛɛ nfɑ́ɑmmɑ́.

7Ḿpɑ́ yo kɛtɔ yɛ nnyɑ́ɑ̃wɑlɛ. Lɛ̃ nnyɑ, ɑni mɛsɔhɔmmɑ́ nɔn ḿpɑ́ yo wɑi nɛ kɛmúŋɛ,́
nɔkɛ́ nɛ piyómɛyɑ́hɑɑ n fe nnyɑ. 8 Lɛ̃ nnyɑ, lɛ̃ kɑni yɛ́ n wɑ lɛɛ rɛ ɑni mɛsɛŕɛ ńsɔnɛ n
lɑkɑɑnɛ. Ńlɑ yɛɛ̀ ̀ ɑkópɛ mɛyɑ̃ tinnɛlɛ. 9 Ani kusɑ́nɛ n wɑpɑɑnɛ. Áni kɑpɛ yɛ kɛfɑ-i n
ŋmɔpu nɔn nɛ pisɑ́nɛ yɔ́su. 10Uléécɑɑ yɛḿpɑ́ nɔ́ úye linyinɛ hɛlɛ nɛ limpehẽ. Lɛ̃ nnyɑ,
ḿpɑ́ úye ukɛ́ ulihɛɛhɛɛ kpísi uú nɛ picɔ n lɛńi. Nɔn lɛ̃n wɑi, nɔ pɛɛ lɛ̃pisoi lɛ pɛɛUléécɑɑ
lihɛɛhɛɛ ńsɔnɛ m múílɛ.̃ 11 Lin úye n hɛ rɛ ukɛ́ yɛ nsímɛ́ riyóó, liute ukɛ́ yɛ nɛ Uléécɑɑ
nnɔɔ símisi. Lin úye n hɛ rɛ ukɛ́ yɛ picɔ lɛ̃,́ liute ukɛ́ ńnɑŋɛmmɛ̃ kɛ Uléécɑɑ uu u n hɛ nɛ
picɔ n lɛńi Uléécɑɑ ukɛ́ nɛ ḿpɑ́ yo kɛḿɛɛ Yeesu Kirisi rinyiri nnyɑ ríyu yɛ.̃ Yeesu Kirisi
uyɛɛḿpɑ́ píyei-pɔmɛyɔ́ɔpi nɛ ńnɑŋɛ te! Amí.

Kirisi iwɛ icɔ pilukɛ
12Pinɛśɑ́nɛ lɑlɑ kɛcirɛ, nɔ́kɛnɛẃuu ɑ́kɛ kɑpɛ tɔ nɛ lɛ̃kɑi nní nɛḿpɑpɛ nɔ́mpeikɛɛ yɑrɛ

nnɑ mɛɛ nɔ́kɛnɛćɑ́ɑ́ kɔɔnu. Ái kɑpɛ nɔ́ n we yɑrɛ lisɑ́ŋɑ linyinɛ yɛ ni. 13 Amɑ́ likɛ́mɛyɑ̃́
nɔ́ n lɑ́ɑ́rú rɛ Kirisi iwɛ icɔ kɑni le nnyɑ. Limɛcɔ kɑi sɔ́nti likɛ́ nɔ́ n lɑ́ɑ́rú, kumúŋɛ́ kpɛ-i
kuú hɑ umɛyɔɔpi ń lesɛnɛ ukɛ́ pisoi nyísɛ. 14 Pisoi pin Kirisi nnyɑ nɔ́ n lɑ́misi, likɛ́ nɔ́ n
lɑ́ɑ́rú rɛ Uléécɑɑ Nfɑɑsɔnɛ, Nfɑ́ɑyukɔɔ́ yɛ nɔ́kɛnɛḿɛɛ́ welɛ. 15 Nɔ́ úkɑ úu kɑpɛ íwɛ n le
rɛ u usoi kpu nɛɛ́ u linyinɛ yɑ́ɑi nɛɛ́ u mɛwɑi kópɛmɛnyinɛ wɑ nɛɛ́ u picɔ nsímɛ́ nnyinɛ
kɛḿɛɛ tɑ́hɑnkɛɛ nnyɑ. 16 Amɑ́ in tɛ unyinɛ yɛ íwɛ le rɛ u Kirisi ukɔ́ nnyɑ, ɑ́i kɑpɛ isɛi u
n we. Amɑ́ ukɛ́ mɛníŋɛ rinyíri tɛ̃ nnyɑ Uléécɑɑ ríyu wɑisɛ. 17 Ituŋɛ yɛ tulɛ rɛ Uléécɑɑ
ukɛ́ nɛ pisoi túhɑɑnɛ. Upikɔ́ kuú nɛ korɑɑnɛnɛ. In tɛ tɔ̃́ kɑi nɛ korɑɑnɛnɛ, íye kɑi yɛ́ hɑ
pɛɛ kɛt́ɔ-pɔ pɛpɛɛ ɑ́pi ń lɑ pikɛ́Uléécɑɑ Nsímɛ́ Kɛcirɛ kutu rińcɔwɑ? 18 Li Uléécɑɑ Nsímɛ́
ritɛlɛ́ kɛḿɛɛ wɔ́lɑɑlɛ̃ tɛ:
In tɛ ɑsei ute riyu pilɑlɛ yɛ pɑpisi,
íye kɑi yɛ́ hɑ pɛɛ kɛt́ɔ-pɔ pɛpɛɛ ɑ́pi Uléécɑɑ m pɑkɑrɛlɛ̃ nɛ pikópɛkɔɔ́ wɑ? 19 Lɛ̃ nnyɑ,

pɛpɛɛUléécɑɑmɛlɑ kɛḿɛɛ íwɛ n le pikɛ́ nɛ lisɔnɛ piwɑi n nɔŋ́lɛ,̃ ɑpi Uléécɑɑ, ɑsei
ute yɛɛ pi n wɑ ɑnipɛ-i pimɛcirɛ wɑi.

5
Lɛ̃ kɛ Uléécɑɑ icɑ́pinɛ piwɛɛ́śɛ ɑpi yɛ́ Kirisi pikɔ́ kɛcɑ́ɑ́ riḿpɑí

1 Lɛ̃ nnyɑ, Uléécɑɑ icɑ́pinɛ piwɛɛ́śɛ kɑm nkpéni nɛ símisi. Nɛ̃́ nɛ kɔ pimɛcɔ Uléécɑɑ
icɑ́pinɛ uwɛɛ́śɛ lɛ. Nɛ Kirisi iwɛ kuu n li nɛ inɛńípɛɛ yɛnlɛ. Nɛ kɔ mɛyɔ́ɔpi mɛɛ nfɑ́ɑni n
léerinɛ kɛḿɛɛ kɛtónɛ mɑ́lɛ. 2 Lɛ̃ nnyɑ, nɛ lɑ kɛ́ nɔ́ riŋmɔ́ɔ́púsɛ rɛ ɑni pisɛɛsẽ́ mɛcɔ pisoi
kɛ Uléécɑɑ uu nɔ́ rimmúísɛ kɛcɑ́ɑ́ ńsɔnɛ m pɑílɛ.̃ Ái kɑpɛ tílɑsi, ɑmɑ́ likɛ́ nɛ nɔ́rinɛṕɔ́ɔ
yɑrɛ kɛ Uléécɑɑ uu ń lɑ. Ái kɑpɛ kɔ rɛ pilukɛ tɔ́ŋɛ-́tɔŋɛ́ pinyinɛ kɑni kɛḿɛɛ wɛɛ́śi, ɑmɑ́
ɑni pikɛcɑ́ɑ́m pɑílɛ̃nɛ kɛfɑ kɛsɛ. 3Ái rɛ nɔkɛ́ pɛ̃ kɛ Uléécɑɑ uu nɔ́ɑnɛńípɛ-i n wɑ nɛ kɛýu
m pɑ́ɑ́pú, ɑmɑ́ ɑni ńsɔnɛ n wɑi pikɛ́ nɔ́ n nyɑ́ni pin nɔ́mɛnɛćɔwɑi. 4Nɔn lɛ̃n wɑ, uwɛɛ́śɛ
yɛɛ pisoi kɛcɑ́ɑ́ḿ pɑílɛ̃ yɑrɛ usɛɛsẽ́ un hɑ n kɑ, u yɛ́ riyɔ́ɔpikɔŋ tɛɛ ɑ́ri yɛ píkɑi n cɑɑi nɔ́
rikipisɛ ɑni pɛɛ ríyu m mɑ́.

5 Limɛcɔ, nɔ̃́ pikpére nɛ piŋmɑ́nɛ, ɑni nɔ́mɛnɛćírɛ ricɛpisɛ ɑni piwɛɛ́śɛ mɛtene n we.
Nɔ́nnɛńɛí́, úkɑ úu kɑpɛ yɛ u nɛ picɔ kusencɔ kɛḿɛɛ umɛcirɛ n tɑɑ́sɛlɛ.̃ Li Uléécɑɑ Nsímɛ́
ritɛlɛ́ kɛḿɛɛ wɔ́lɑɑlɛ̃ tɛ: Uléécɑɑ yɛɛ̀ ̀ píyuwɛĺɑɑ ncée tɑ́pisilɛ uu mpí pɛɛ yɛ pimɛcirɛ
rincɛṕisɛ nɛ kɛfɑ fénnɛ. 6 Lɛ̃ nnyɑ, ɑni nɔ́mɛnɛćírɛ ricɛpisɛ ɑni Uléécɑɑ ńnɑŋɛ nnɛí́ ute
mɛtene n we ukɛ́ ituŋɛ iyɛ̃ kuu n yekei kɛḿɛɛ nɔ́ ritɑɑ́sɛ. 7 Ani nɔ́nnɛćɔ́ŋ nnɛí́ ukɛcɑ́ɑ́
topilɛ. U nɔ́kɛnɛćɑ́ɑ́ pɑílɛnlɛ.

8 Ani ḿpɑ́ yo n wɑi nɛ kɛmúŋɛ.́ Áni kɑpɛ lɔpilɛ! Nɔ́unɛĺɑ́ɑrɔ Setɑni yɛ kɔɔniilɛ yɑrɛ
kúkinɑɑ́ kpɛɛ n sɛnkɛɛ, un wɛɛ́śi ukɛ́ unyinɛ cɛɛ́ŕiinɛ. 9 Ani ncée u tɑ́pisi ɑni kɔ nfɑtɛnɛ
kɛḿɛɛ n tɑɑlɛ.̃ Ani n nyu rɛ íwɛ kɑni nní n le icɔ kɛ nɔ́pinɛḿɑ́rɛcɔ ɑpi kɛtẽ nnɛí́ kɛcɑ́ɑ́
le. 10 Uléécɑɑ yɛ riyɑ́lɛ rɛ nɔkɛ́ nkpéni íwɛ li ɑ́i kɑpɛ nɑ́ŋɑi. Amɑ́ u Kirisi nɛ ritikilɛ uú
nɛ nɔ́ séi rɛ ɑni mɛsɛŕɛ umɛyɔɔpi kɛḿɛɛ́ n we. U yɛ́ unfɑnɑrɛ píimɑ kɛḿɛɛ ńnɑŋɛ nɔ́ hɛ

nɔ́nnɛf́ɑtɛnɛ nn pɑpisi líkɑ ɑ́i yɛ́ pɛɛ nɔ́ ritiŋɑ-tiŋɑ nɔkɛ́ loó. 11 Uyɛɛ ḿpɑ́ píyei ńnɑŋɛ
ute! Amí!

Iyɑ́hɑɑ tɔrɔɔ
12 Silɑsi kɑm n nyu rɛ u ɑsei tikilɛnlɛ yɛɛ nɛ́ lɛ̃́ ɑḿ nɛ kɛt́ɛlɛṕi nkɛ́ nɔ́ wɔ́lu kɛ́ nɛ nɔ́

riŋmɔ́ɔ́púsɛ, kɛ́ kɔ nɛ nɔ́ nyísɛ rɛUléécɑɑ yɛmɛyíkíyiki ípɛɛlɛɛ́ nɔ́ nyísɛlɛ. Nɔ ípɛɛlɛɛ́ kuu
nɔ́ ń nyísɛ kɛḿɛɛ ńsɔnɛ welɛ. 13Kirisi pikɔ́ kɛ Uléécɑɑ uu nɔ́mɛnɛćɔ n wɛɛ́ pin Pɑpilɔɔni
nté we nɛ unɛŋ́mɑ́nɛMɑriki yɛ nɔ́ yɑ́hɑɑpɔ. 14Ani ripirɑnɛ ɑni yɑ́hɑɑnɛ likɛ́ nyísɛ rɛ nɔ́
lɑkɑɑnɛlɛ.

Nɔ́mpí nnɛí́ nɔ́ɔ Kirisi pikɔ́, Uléécɑɑ ukɛ́ nkíŋniŋɛ nɔ́ hɛ!

Títɛlɛ́ lírũ kɛ Piyɛɛ uu n wɔ́i
Lɛlɛɛ rítɛlɛ́ ntí kɛḿɛɛ ń we

Ḿpɑ́ Kirisi pikɔ́ píye kɑpi rítɛlɛ́ ntí wɔ́ipɔ. Timɛwee yɛ nkpɑ́ni yɑrɛ rinɔ́ɔ kɛ usoi uu
yɛ ḿ mɑ uu kɛlenɛ ncée kpísi uu kɛlõ tɔ́mpɔ. Útɛlɛẃɔlɛ nkó yɛ mɑɑ rɛ unkpɔ ituŋɛ yɛ
nyɑhɑimɛlɛ. U ri wɔilɛ rɛ Kirisi pikɔ́ pikɛ́ yɛ nɛ uicélɑɑ léisɛ (1:13).

Ifɑɑci iyɛ̃mɛkériinɛ yɛmmɛ:́
1. Útɛlɛẃɔlɛ nkó yɛ nsímɛ́ kɛcɑ́ɑ́ nyɛrɛlɛ uu símisi rɛ pikɛ́ mɛẃee sɔnɛ mɛɛ pinfɑtɛnɛ

kɛḿɛɛ ń we mmúílɛ,̃ pikɛ́ kɔ icélɑɑ kɑpi ń yɔsí nɛ ɑsei n tikilɛ̃ (1).
2. Uu kɔ lɛ̃mɛmɑ́ɑ́ picélɑɑ nɔɔmɛ pɛɛ nnɔ́ɔmɛsimɛ́ n céési pin kɔmɛẃoo mɛẃoo wɑpisi

nɛ tɔpu (2).
3. Uu kɔ lɛ̃mɛmɑ́ɑ́Upíimɑ Yeesu kɛpɛɛmɛyɑɑ nkɔ́ símisi. Títɛlɛ́ ntí yɛ ripérésɛ rɛUpíimɑ

mɛpɛɛmɛ mɛn n nɑ́ŋɑisɛ, Uléécɑɑ nniŋɛ kuú nɛ rɔ́ n niŋú kɛḿɛɛ kɑi léeri. Pisoi
mɛyɑ̃ kuu kɔ lɑ pikɛ́ ncée piyɛńɛ rikpɑ́ pikɛ́ píyulɑlɛ ŋmurɛi (3).

Iyɑ́hɑɑ
1 Nɛɛ́ Simɔɔ Piyɛɛ. Nɛ Yeesu Kirisi ukɛikɔ́ lɛ nɛn kɔ uutumɛ. Pɛ̃ nnɛí́ pɛɛ mɛrɔ́cɔ

Urɔ́léécɑɑ nɛ Urɔ́yulɑlɛ Yeesu Kirisi nfɑnɑrɛ nnyɑ nfɑtɛnɛ kɛcirɛ m mɑ́ kɑm títɛlɛ́ ntí
wɔ́lu. 2Nɛ nɔ́ yɑ́ɑsi. Uléécɑɑ ukɛ́ lɛ̃ kɑni nní mɛyíkíyiki u nɛ Urɔ́píimɑ n nyu nnyɑmɛyɑ̃́
ípɛɛlɛɛ́ nɔ́ nyísɛ uu kɔ nkíŋniŋɛmɛyɑ̃́ nɔ́ hɛ.

Pɛpɛɛ Yeesu Kirisi nɛ kɛfɑ n tɛnɛ pikɛ́ Uléécɑɑmɛlɑ n wɑi
3Uléécɑɑ nnɑŋɛ kɛYeesu Kirisi uummɑ́ kuú nɛḿpɑ́ yo kɑi rɔ́mpisɛ rɔ́ hɛ tɔkɛ́nɛ nfɑ́ɑ

mmɑ́ tɔn nɛUléécɑɑmɛlɑwɑi. Uyɛɛ tíyɛsɛ kɑri céri rɛ u nɛ umɛyɔɔpi nɛ unnɑŋɛ rɔ́ séelɛ.
4 Lɛlɛɛ tíyɛsɛ kɛUléécɑɑ uu lisɔnɛ píimɑ lɛ̃ kuu n yekei rɛ ukɛ́ rɔ́ hɛ rɔ́ pɑ, likɛ́ kei nɛ ritiki
tɔkɛ́ pɛɛUléécɑɑ sipipi, tɔn kɛtẽ kɛcɑ́ɑ́ likɑ́ipi-kɑ́ipi lɛɛ yɛ nɛ ncɑɑi ń kɑ kɑɑsɛ. 5 Lɛ̃nnyɑ,
ɑni riŋmɔ́ɔ́púɑni nɔ́nnɛf́ɑtɛnɛ kɛcɑ́ɑ́ isoi sɔnɛ kpɑ́pɔ, ɑni isoi sɔnɛ kɛcɑ́ɑ́mɛnyuwɛ kpɑ́pɔ,
6 ɑni mɛnyuwɛ kɛcɑ́ɑ́ nɔ́mɛnɛćírɛ pimúlɛ́ kpɑ́pɔ, ɑni nɔ́mɛnɛćírɛ pimúlɛ́ kɛcɑ́ɑ́ nŋmɔ́ɔ́pú
kpɑ́pɔ, ɑni nŋmɔ́ɔ́pú kɛcɑ́ɑ́ Uléécɑɑ likɔ́ nlɑ kpɑ́pɔ, 7 ɑni Uléécɑɑ likɔ́ nlɑ kɛcɑ́ɑ́ kumɑ́rɛ
piwɑi kpɑ́pɔ, ɑni kumɑ́rɛ piwɑi kɛcɑ́ɑ́ ńlɑ kpɑ́pɔ. 8 Asei kɛcɑ́ɑ́, lɛ̃ nnɛí́ lin nɔ́kɛnɛḿɛɛ́ n
we, lin kɔmɛyɑ̃́ n wɑi, ɑ́i yɛ́ ŋmurɛi nɔkɛ́mɛẃoo n we ɑ́ni líkɑ wɑi. Nɔ́pinɛḱɛi ɑ́pi yɛ́ pɛɛ
kulɑ́ɑ pɑɑ. Li yɛ́ kɔ tíyɛsɛ ɑni Urɔ́píimɑ Yeesu Kirisi ńsɔnɛ ceru. 9Amɑ́ nkó yɛɛ úu lilikɑ
m mɑ́, úu ńsɔnɛ nyɑ́ni, u we yɑrɛ unyíyɛ. U pɑlɛilɛ rɛ pi ɑkópɛ kuú pɛɛ mɛkɛɛ n wɑi u
tinnɛlɛ.

10 Lɛ̃ nnyɑ pimɑ́rɛcɔ, Yeesu Kirisi yɛ nɔ́ wɛɛ́lɛ uu kɔ nɛ pikɛi nɔ́ séi. Ani riŋmɔ́ɔ́pú ɑni
pikɛwɑi kɛḿɛɛ nyísɛ rɛ nɔ nɛ sɑ́ rɛ nɔkɛ́ pi wɑ. Áni yɛ́ pɛɛ lɛ̃ kɛḿɛɛ píkɑi rikpɔu. 11 Kei
kɑni yɛ́ pɛɛ ńsɔnɛ ncée yɛ̃ ɑní nɛ nɔ́rinɛṕɔ́ɔ Urɔ́píimɑ nɛ Urɔ́yulɑlɛ Yeesu Kirisi iyɔɔpi
tɛnɛcirɛ́ kɛḿɛɛ lompɔ.

12Lɛ̃nnyɑ kɑḿlɑ kɛ́ isímɛ́ iyɛ̃nɔ́n léisɛntɛ, ḿpɑ́ kɑni nní nsímɛśei n nyunɔnkɔnkɛmɛɛ
iníŋí kɑriilɛ.̃ 13Nɛ yɛ̃ tɛ li nyɑm tɛ kɛ́ kumúŋɛ́ nkú-i kɑm nní nfɑ́ɑmmɑ́ kɛḿɛɛ isímɛ́ iyɛ̃
nɔ́ n léisɛntɛ, ɑ́ni kɑpɛ nɛmpɑlɛi nnyɑ. 14Urɔ́píimɑ yɛ nɛ́ símisilɛ nɛn nyu rɛ ɑ́mnkpéni
kɛtẽ nkɛ́ kɛcɑ́ɑ́ siyɑ́ɑ kulúi kpɑ́nɛ. Kɛnɛt́ɔ́ŋɛýɑɑ yɛ nnyɑ́ɑ̃wɑlɛ. 15Lɛ̃nnyɑ kɑmŋmɔ́ɔ́púlɛ̃
tɛ nɔkɛ́mɑsí mɛnɛt́ɔ́ŋɛ-́mɑɑ́ nsímɛ́mmɛ̃ n léisɛlɛ,̃ ḿpɑ́ lin íye n we.

Pɛpɛɛ Kirisi mɛyɔɔpi n yɛ̃́ nsímɛ́
16 Ái siwómɛ́ kɛ pisoi ɑpi ḿ musí ɑpí nɛ pimɛsɔhɔ wɑi kɑri ritiki ɑrí nɛ nɔ́ símisi rɛ

Urɔ́píimɑ nɛ Urɔ́yulɑlɛ Yeesu Kirisi yɛ ńnɑŋɛ nɛ wemɛlɛ. Amɑ́ irɔ́nípɛɛ kɑrí nɛ ummulɛ
yɛ.̃ 17 U Sɑ́ɑ Uléécɑɑ kɛḿɛɛ ríyu nɛ ńnɑŋɛ yɛnlɛ. Likumúŋɛ́ kpɛ-i kɛ Uléécɑɑ, ḿmulɛ
nɛ ńnɑŋɛ píimɑ ute uu símɑɑmɛ rɛ: Nkó yɛɛ Kɛnɛṕipi lɑlɑ kɛɛ nnɛṕɔ́ɔnɑrɛ nnɛí́ n te.

18Pɛɛ́ uyɛ-i kɑrí pɛɛ kɛsẽ́ Uléécɑɑ riyɔpɛ kɛcɑ́ɑ́ n we nɛ Yeesu, tɔ pɛɛmɛtẽ mɛ̃ konlɛmɛn
kɛyómɛcɑɑ-pɔ leeri.

19 Lɛ̃ kɑri nní n yɛ̃́ yɛ tíyɛsɛlɛ ɑri mɛyíkíyiki n tɑ́lɛ̃ tɛ lɛ̃ kɛ ɑntepuyɛ ɑpi n símisi yɛ ɑsei
lɛ. Nɔ ɑlɑri mɑ́lɛ nɔkɛ́ n n wɑisɛlɛ.̃ Pinsímɛ́ yɛ nɔ́ we yɑrɛ kɛf́irɑ́ɑ kɛɛ kuŋmɑhɑ kɛḿɛɛ ń
torɛ likɛ́ hɑ nɛ weesi, Kirisi yɛɛ ń we yɑrɛ rimɑrɛwɑrɛpi ukɛ́ pɛɛ léemɛ ukɛ́ nɔ́ n kpɑ̃́iilɛ̃
nɛ nɔ́sinɛf́ɑ kɛḿɛɛ-pɔ. 20 Li pisɛ rɛ nɔkɛ́ ńsɔnɛ kõ tɛ úkɑ úu yɛ fe ukɛ́ mmɛ̃ kɛ ɑntepuyɛ
ɑpi Nléécɑɑsimɛ́ kɛḿɛɛ ḿ mɑ nɛ ukɛmúŋɛ́ cirɛ fe ukɛ́ kṍ. 21 Ái pisoi pɛɛ piricuruu musí
ɑpí nɛ n símisi, ɑmɑ́ Uléécɑɑ Nfɑɑsɔnɛmɛɛ yɛ pi lõ, ɑpi pɛɛ́ nɛ Uléécɑɑ rinyiri n símisi.

2
Picélɑɑ nɔɔmɛ

1 Antepuyɛ nɔɔmɛ yɛ pɛɛ mɛkɛɛ Isirɑyɛɛli pikɔ́ kɛcɔpɛ leemɛlɛ. Limɛcɔ kɛ picélɑɑ
nɔɔmɛ pɔ́ɔ kɔmɛyɑɑ nɔ́kɛnɛćɔpɛ lontinɛ. Inɔ́ɔmɛcélɑɑ yɛɛ yɛ nɛ ncɑɑi ń kɑ kɑpi tɑntinɛ
ɑpi kɔ Ucélɑɑ yɛɛ piriyu n lɔ fómni ɑi pɛɛ ɑ́sɑ́lɑ́ú kɑikɑi ɑnyinɛ pi wɑi. 2 Pisoi mɛyɑ̃ yɛ́
mɛẃoo mɛẃoo piwɑi kɛḿɛɛ pi ritiki, pɛ̃ nnyɑ ɑsei ncee riyu ɑri kpi. 3 Pi yɛ́ nwóónɑɑpí
nnyɑ nnɔ́ɔlɑri kɛḿɛɛ nnɔ́ɔmɛ wɑ ɑpí nɛ nɔ́ fe ɑpi le. Amɑ́ hɑ́i mɛkɛɛ-mɛ kɛ Uléécɑɑ uú
nɛ pi túhɑɑnɛ ɑpi ɑkópɛ yɛnu. Pikɛlólɛ́ ɑ́kɛ nɛni kɛtɑɑ wepɔ.

4Uléécɑɑ úu piléécɑɑtumɛ pɛɛ nɛ u m púnnɛ kɑŋnɛ. Amɑ́ kuŋmɑhɑ kuhorɛ-i kuu pi
rilɑ́upɔ rɛ pikɛ́ kei m pɑhɑɑlɛ̃ likɛ́ hɑ nɛ kɛtúhɑɑnɛyɑɑ tu. 5 Úu kɔ pɛɛ kɛkpurɛtẽ pisoi
kɑŋnɛ. Amɑ́ u pɛɛ tíyɛsɛlɛmíni ɑmɛ yipu ɑmɛ pikópɛkɔɔ́ nnɛí́ kɔ́ɔ́i. Pisoi pipɑhɑ ŋmɑnɛ
kuú pɛɛ kɑŋnɛ. Nowee yɛɛ pɛɛ n yóólɛ̃ tɛ pisoi pikɛ́ ɑsei ritiki yɛ pikɛcɔpɛ welɛ. 6Uu kɔ
Sotɔm nɛ Komɔɔri ɑyu nɛ túhɑɑnɛ uu ɑ tɛḱɛɛ́́ ɑɑ pɑnsɛ nfúrɔ.̃ Lɛ̃ kuú nɛ pɛpɛɛ ɑ́pi u m
pɑkɑrɛlɛ̃ nyísɛ rɛ limɛcɔ kɑi kɔ pɛ̃wɑinɛ. 7 Amɑ́ usoi usɛ riyu kuu lɔ. Uyɛɛ nní Lɔti yɛɛ
ɑsei m mɑ́. Unfɑɑ kɛḿɛɛ pikɔ́ yɛ pɛɛ mɛẃoo mɛẃoo wɑpisilɛ lin mɛyíkíyiki mpɔ́ɔcɑɑi
u tɑnɑɑlɛ̃ hɑ́i. 8 Uyɛɛ pɛɛ ɑsei tikilɛnlɛ un nɛ pikɛcɔpɛ we. Ḿpɑ́ kɛyɑ́ɑ kɛýe kuú pɛɛ
pimɛwɑi kópɛ nyɑ́ni un kɔ kómɛi, lin pɛɛ ukumííri yóókusɛlɛ.̃ 9 Li nyísɛlɛ rɛ Upíimɑ yɛ
nyulɛ lɛ̃ kuu yɛ́ pipeikɛɛ kɛḿɛɛ pɛpɛɛ u m pɑkɑrɛlɛ̃ń lesɛ nɛ lɛ̃ kuu yɛ́ kɔ pipɑkɑrɛcirɛ́ pɔ̃́
kɔ kɛtúhɑɑnɛyɑɑ kutu rimpɑ́sɑ. 10Pɛpɛɛmɛḱpɛrinkpɛwɑi nɛ piripɔɔ nwɑi ɑ́pi kɔUpíimɑ
nnɑŋɛ wɑisɛlɛ̃ kuu mɛyɑ̃́ kutu pɑsɑnɛ.

Picélɑɑ nɔɔmɛ pɛ̃yɛ ɑkíŋ kópɛ nɛ píyuwɛĺɑɑmɑ́lɛ. Ápi yɛ pimɛcirɛ tĩ nɛ kɛyómɛcɑɑ-pɔ
linɑ́ŋɛ-nɑŋɛ pihɑ́ikusɛ. 11 Piléécɑɑtumɛ ricuruu pɛɛ ńnɑŋɛmmɑ́ pin lɛ̃ fe ɑ́pi yɛ Upíimɑ
kɛyu-i kɛyómɛcɑɑ-pɔ linɑ́ŋɛ-nɑŋɛ lɛ̃ nkópɛ ńkɑ símisi. 12 Amɑ́ picélɑɑ nɔɔmɛ pɛ̃ ɑ́pi yɛ
musí, pi we yɑrɛ isɛɛ kɛ pisoi ɑpi n cɔ́pii pikɛ́ kɛyɑ́ɑ kṍ. Lɛ̃ kɑ́pi n nyu kɑpi yɛ lɑ́mɑɑnkɛɛ.
Isɛɛ mɛcɔ kɑi kɔ pi kóninɛ. 13 Pi kɔ pɛ̃ tikpɑ́kɑ́rɑ́ wɑinɛ likɛ́ nɛ pirikpɑ́kɑ́rɑ́ kɑpi picɔ n
wɑi pi cɛɛi. Pimɛlɑ mɛɛ rɛ pikɛ́ yɛ mɛtuŋɛtɛí nɛ mɛwɑi kópɛ kɑpi n kɑ́ipinkɛɛ n wɑi.
Mɛḱpɛrinkpɛ nɛ nsɛicirɛ́ yɛ pi pɔ́riilɛnlɛ. Nɔ́ nɛ pɛ̃ nɔn n tũ nɔn kɛsẽ́ n le, ɑi pi n lɑ́ɑ́rú
rɛ pi yɛ nnɔ́ɔmɛ nɔ́ wɑ. 14 Iwɑ́sɑ́nkɑí yɛ piinipɛɛ-i welɛ, ɑ́pi yɛ kɔ ɑkópɛ piwɑi kɛcɑ́ɑ́ kṍ.
Pɛpɛɛ ɑ́pi Uléécɑɑ ncee kɛḿɛɛ iníŋí m mɑ́ kɑpi yɛ kɛýu rikérɑɑsɛ. Mɛmɑ́ nnɑ́ɑ́pí yɛ nɛ
pi mɑinulɛ. Uléécɑɑ yɛ ɑnɔ́ɔ pi wɑlɛ. 15 Pi ncée sɔnɛ tíyɛlɛ ɑpi ncée kópɛ tiki ɑpi pɔlu.
Ncée mmɛ̃ kɛ Peyɔɔ uŋmɑ́nɛ Pɑlɑm uú pɛɛ rintíki kɑpi tíkilɛ.̃ U yɛ pɛɛmɛwɑi kópɛ wɑlɛ
ɑpi u hɛɛ́ĺɛ. 16Amɑ́ Uléécɑɑ yɛ pɛɛ́ nɛ umɛwɑi kópɛ kɛcɑ́ɑ́ u cɛśilɛ. Isɛɛ íi yɛ símisi, ɑmɑ́
kɛminɑɑyɑhɑ yɛ pɛɛ́ nɛmɛsoitẽ símisilɛ ɑkɛ tíyɛsɛ ɑntepu Pɑlɑm úu pɛɛ pinírikɛi rikpɑ́.

17 Pisoi pɛɛ welɛ yɑrɛ ńnihɔi mɛɛ ńn míni m mɑ́ nɛɛ́ ɑhopɛ kɛ kuyɔ ɑku yɛ rinkpíisɛ.
Kɛsinɛ píimɑ kuŋmɑhɑ-i kɛ Uléécɑɑ uu kɛtónɛ pi hɛ. 18 Pi nsímɛ́ nyulɛ hɑ́i, ɑmɑ́ ɑ́pi pɛɛ
ɑsei mɑ́. Pisoi pinyinɛ yɛ pɛpɛɛ nní ncée kópɛ n tíkilɛ̃ ɑnipɛ-i ŋmɛh́ɛrɛɛlɛ ɑ́i kɑhɑnɛ n
nɑ́ŋɑi. Pinɔ́ɔmɛ pɛ̃ nɛ yɛ felɛ ɑpi mɛẃoo mɛẃoo isoi kɑpi n le nɛ lipite pɛ̃ kɛýu kérɑɑsɛ.
19Pi yɛ pi mɑɑ rɛ pi yɛ́ tíyɛsɛ ɑpi ilɑ́si kɛḿɛɛ́ lelu, ɑmɑ́ pɛ̃ŋmɑɑ ricuruu pin pɛɛ kɔmɛwɑi
mɛɛyɛnɛnkpɔńkɑ ilɑsi le. Lɛlɛɛ rɛḿpɑ́úye yɛ lɛlɛɛun feriyɛ ilɑsi tunlɛ. 20UpíimɑYeesu
Kirisi yɛɛ Urɔ́yulɑlɛ. Asei kɛcɑ́ɑ́, in tɛ pinyinɛ yɛ u ceri ɑpi kɛtẽ nté mɛḱpɛrinkpɛ piwɑi
nɛ pimɛcirɛ tɔlu, ɑpi kɔ limɛmɑ́ɑ́mɛkɛmɛɛ pɛɛpɔ, lipite pɛ̃mɛwee fɑlɛmɛɛ cɑɑilɛnlɛ ɑmɛ

mɛfoí tɔ́su. 21 Li pɛɛ kutɔsi we rɛ ɑ́pi kɑpɛ píkɑi nsímɛśei n cerɑɑlɛ̃nɛ kɑpi yɛ́ n n céri ɑpi
pɛɛ kɔ isé kɛUléécɑɑ uú pɛɛ pi ḿ pɑ pitíki yɑ́. 22 Lɛ̃ kɑi nní pi n wɑ yɛ nyísɛ rɛmɛyummɛ́
kɑpi ḿ mɑ yɛ ɑsei lɛ rɛ: Kɛpɔpi yɛ kúukɛɛ ɑkɛ pɑnsɛ ɑkɛ le nɛɛ́ kúfɔŋ yɛ mɛwólɛ-mɑɑ́
ɑpɛŕɛ-́i píŋiri.

3
Upíimɑmɛpɛɛmɛ nsímɛ́

1 Pinɛśɑ́nɛ kɛcirɛ, títɛlɛ́ lírũ yɛ ntí kɑm nní nɔ́ wɔ́lu. Nɛ ɑkɛtɛ́ kɛḿɛɛ lɑlɛ kɛ́ lɛ̃ kɑni
pinyuwɛ m mɑ́ɑ́lɛ̃ nɔ́ léisɛntɛ nɔkɛ́ nɛ kɛmúŋɛ́ sɔnɛ n wɑilɛ̃ nnyɑ. 2 Nɛ lɑ rɛ ɑni nsímɛ́
kɛ ɑntepuyɛ pɛɛ Uléécɑɑ rinyiri nɛ n símisi ɑpí pɛɛmɛkɛɛ-mɛḿmɑ nɛ isé kɛ Urɔ́píimɑ
nɛ Urɔ́yulɑlɛ uu ḿ pɑ, pitumɛ ɑpi tɔ́ n tɛŋ́́sɛ kɛcɑ́ɑ́ léisɛ. 3 Ani kõ tɛ pisoi yɛ siyɑ́ɑ tɔrɔɔ
kɛḿɛɛ sɔ́ntilɛ pikɛ́ pilipɔɔkɔ́ n wɑi pin nɔ́ sɛńnyi 4ɑpi yɛ rɛ: U mɑɑ rɛ u sɔ́nti, yei kuu pɛɛ́
we? Hɑ́i kɛ pirɔ́sɑ́ɑ ɑpí nɛ n kpí, ḿpɑ́ yo yɛ welɛ yɑrɛ kɑí pɛɛ kɛtẽ kɛkorɑɑnɛ-mɛ ń we.
5Amɑ́ pi nyulɛ pin nɛ kɛsu rɛ hɑ́i ɑ́i nɛni-mɛ kɛUléécɑɑ uu urinɔɔ nɛ kɛtẽ nɛ kɛyómɛwɑ.
Míni kɛḿɛɛ kuu kɛtẽ lesɛmɛ uu kɔ míni nɛ kɛ wɑi. 6 Limɛcɔ kuu kɔ pɛɛ tíyɛsɛ míni ɑmɛ
yipu ɑmɛ kɛtẽ fɛ uú nɛ kɛkɛcɑ́ɑ́ likɔ́ nnɛí́ tɛḱɛɛ́.́ 7Uléécɑɑ rinɔɔ tɛ̃ cirɛ tɛɛ kɔ nfɑ́ɑni kɛtẽ
nɛ kɛyómɛcɑɑmúílɛ̃ ukɛ́ hɑ nɛ nnɑ kɛḿɛɛ si ritɛḱɛɛ́.́ Kɛyɑ́ɑ kɛ̃ kuu pɛpɛɛ ɑ́pi yɛ Uléécɑɑ
m pɑkɑrɛ nɛ túhɑɑnɛnɛ ukɛ́ kɛsẽ́ pi ritɛḱɛɛ́.́

8Amɑ́ pinɛśɑ́nɛ kɛcirɛ, nsímɛ́ nsɛ yɛwe kɑ́i nɛ n sɑ́ rɛ nɔkɛ́ pɑlɛi. Mmɛɛmmú rɛ: Kɛyɑ́ɑ
kɛsɛ yɛUléécɑɑ inipɛɛ-i ɑŋmɛ̃kúkotokú kusɛ lɛ. Aŋmɛ̃kúkotokú kusɛ pɔ̃́ nɛ kɔ kɛyɑ́ɑ kɛsɛ
lɛ. 9Upíimɑ úu nɑ́ŋɑisɛ ukɛ́ kɛlenɛ lɛ̃ kuu ḿ mɑ wɑ yɑrɛ kɛ pinyinɛ ɑpi m músu. Nɔ̃́ kuú
nɛ lɛ̃niŋú rɛ úu lɑ nɔ́ unyinɛ nfɑɑ nkɛ́ pɔ nnyɑ. Amɑ́ u lɑ rɛ ɑni nɔ́nnɛńɛí́ fe ɑni isoi consɛ.

10Upíimɑ kɛkɑmɛyɑɑ yɛ hɑ sɔ́ntilɛ yɑrɛ uyɑɑ. Nnɛ̃́ píimɑ nnyinɛ nn wɑi kɛyómɛcɑɑ
ɑkɛ pɔlupɔ. Nnɑ nn kɛyómɛcɑɑ-pɔ likɔ́ nnɛí́ torɛ, kɛtẽ nɛ kɛlikɔ́ nnɛí́ ɑí torɛ. 11Kɑi nní ń
we rɛ lɛ̃kɛḿpɑ́ yo ɑi sɛɛ́ńɛ nnyɑ, li pisɛ rɛ nɔ́nnɛśẽ ́ nɛ nɔ́inɛśoi kɑni n le ikɛ́ ɑsei n tikilɛ̃ in
kɔ nɛ Uléécɑɑ sɑ́! 12 Lɛ̃nnyɑ, ɑni nɔ́mɛnɛćírɛ nyɔ́ɔnsɛ ɑní nɛmmɛ̃́ tɛ Uléécɑɑ ukɛ́mɛkɛɛ
kɑm. Kɛyɑ́ɑ kɛ̃ kɛ kɛyómɛcɑɑ ɑkɛ nnɑ yɔ́sunɛ kɛkɛ́ torɛmúkú-múkú, lɛ̃nnɛí́ lɛɛ kɛkɛmɛɛ
ń we ɑi nnɑ kutoi kɛḿɛɛ wólɛntɛ. 13 Amɑ́ Uléécɑɑ yɛ rɔ́ mɑɑ rɛ u yɛ́ kɛyómɛcɑɑ fɑlɛ nɛ
kɛtẽ fɑlɛ wɑ. Nsímɛśei mɛɛ yɛ́ hɑ kei n we. Kɛtẽ kɛ̃ kɑri mɛ̃.́

14 Lɛ̃ nnyɑ pinɛśɑ́nɛ kɛcirɛ, lɛ̃ kɑni nní m mɛ̃́ nnyɑ, ɑni riŋmɔ́ɔ́pú ɑni uinipɛɛ-i n we
ɑ́ni ncɑɑi ńkɑ mɑ́, nkópɛ ńkɑ ńn kɔ nɔ́ tɛŋ́lɛ.̃ Ani kɔ nkíŋniŋɛ kɛḿɛɛ́ n we. 15 Ani kõ tɛ
Urɔ́píimɑ nniŋɛ yɛ tirɔ́yu lɔlɛ, yɑrɛ kɛ urɔ́sɑ́nɛ lɑlɑ nɛ urɔ́mɑ́rɛcɔ Pɔɔli uu n wɔ́i. Uléécɑɑ
yɛɛ likɛmɛɛ mɛwɛɛ́śɛsɔhɔ u hɛ. 16 Átɛlɛ́ nyɛ̃ nnɛí́ kɛḿɛɛ kuu linsímɛ́ ń wɔ́lu kuu yɛ lɛ̃
símisi. Pisoi ɑ́pi yɛ nsímɛ́mmɛ̃ silõ sinyinɛ ɑsei fe pikɛ́ kṍ. Pɛpɛɛ ɑ́pi líkɑ kumúŋɛ́ ń nyu
ɑ́pi kɔ pelɑɑlɛ̃ ɑpi yɛ pɛɛ n kɛŋ́ɛɛ́śɛ, ɑsei ɑɑ́ nɛ pi pɔlu. Ticuruu lɛ̃ kɑpi kɔ Uléécɑɑ Nsímɛ́
ɑtɛlɛ́ tɔrɔɔ nnɛí́ kɛḿɛɛ wɑi. Pimɛcirɛ kɑpí nɛ nkpɔ wɛɛ́śi.

17 Lɛ̃nnyɑ, nɔ̃́ pinɛśɑ́nɛ lɑlɑmpí, nɔ́ɔ nní lɛ̃ pinyuwɛmmɑ́ɑ́lɛ,̃ ɑni nɔ́mɛnɛćírɛ tĩ. Insɑ́
lɛ,̃ pɛpɛɛ ɑ́pi Uléécɑɑ n wuru mɛwɑi kópɛ yɛ́ tíyɛsɛ ɑni pi tiki ɑi nɔ́ lóisɛ. 18Amɑ́ li pisɛ rɛ
nɔ́ɔkɛ́ncéemmɛ-i kɛUléécɑɑuu ípɛɛlɛɛ́nɔ́nnyísɛn tikilɛ̃nɔnnɛ kɛýu sĩ, ɑni kɔUrɔ́píimɑ
nɛ Urɔ́yulɑlɛ Yeesu Kirisi ceru. Uyɛɛ nɛni nɛḿpɑ́ píyei-pɔmɛyɔ́ɔpi te! Amí.

Títɛlɛ́ foí kɛ Yohɑni uu n wɔ́i
Lɛlɛɛ rítɛlɛ́ ntí kɛḿɛɛ ń we

Kirisi pikɔ́ pɛ̃ nfɑsimɛ́ kɑpí nɛ icélɑɑ kópɛ n cɔ́kɔi kɛ Yohɑni uu rítɛlɛ́ foí ntí wɔ́ipɔ. U
icélɑɑ kópɛ pikɔ́ pɛ̃ tinyíri hɛ rɛ Kirisi pilɑɑrɔ. Pi kɛsilɛ rɛ Kirisi úu kɛsoipipi, ɑ́pi ɑkópɛ
ncɑɑi kpíilɛ̃ tɛ linyinɛ, ɑ́pi lɛ̃ kɛ ɑkópɛ ɑɑ yɛ tɔ́ nɛ Uléécɑɑ kɛcɔpɛ n cɑɑi kpíilɛ̃ tɛ linyinɛ.
Ai pɛɛwɑi rɛ ɑ́i cɔ́ŋlɛ̃ tɛ Kirisi ukɔ́ ukɛ́ isoi sɔnɛ n le. Piyómɛyɑ́hɑɑ féé pinyinɛ pɛɛ icélɑɑ
iyɛ̃ céesi.

Lɛ̃ nnyɑ kɛ Yohɑni uu n wɔ́i yɛ nní: U lɑlɛ icélɑɑ ikɛ́ kɛcírɛ n we ukɛ́ kɔ ɑsei ripérésɛ.
Lɛ̃ nnyɑ kuu pi léisɛ rɛ pikɛ́ icélɑɑ iyɛ̃ kɑpi kɛḱorɑɑnɛ-mɛ̃ n kṍ timúlú ńsɔnɛ (2:24).

Ifɑɑci iyɛ̃mɛkériinɛ yɛmmɛ:́
1. Útɛlɛẃɔlɛ yɛ nyísɛlɛ rɛ u Yeesu useérɑkɔɔ́ lɛ (1:1-4).
2. Yohɑni yɛ rɛ pisoi pikɛ́ mɛtɛí́ kɛḿɛɛ isoi n le. Likumúŋɛ́ rɛ Uléécɑɑ yɛ mɛtɛí́ lɛ. Lɛ̃

kɛḿɛɛ, li pisɛ rɛ Kirisi pikɔ́ pikɛ́ ńlɑ isé n tikilɛ̃ (1:5-2:17).
3. Kirisi pilɑɑrɔ píimɑmɛkɑmɛ nkɔ́ kɛ útɛlɛẃɔlɛ uu nté símisi (2:18-29).
4. Uu kɔ Kirisi ukɔ́mɛwee léisɛ (3:1-24).
5. Íye kɑpi yɛ nnɔ́ɔmɛsimɛ́ nɛ nsímɛśei ceri ɑpi kóólɛnɛ (4:1-6).
6. Nɑlɑ kɛ usoi uu yɛ nɛ nyísɛ rɛ u Kirisi ukɔ́ lɛ (4:7-21).
7. Tɔ́ fe ɑri nfɑtɛnɛ kpísi ɑrí nɛ ɑkópɛ feriyɛ (5:1-21).

Nsímɛ́mɛɛ yɛ nfɑ́ɑ n hɛ
1 Lɛlɛɛ pɛɛḿpɑ́ yo kɛ Uléécɑɑ uu n wɑ kɛkorɑɑnɛ-mɛ ń we, ɑri linsímɛ́ kóm, ɑri kɔ nɛ

irɔ́nípɛɛ li yɛnu ɑri li nyɑ́nɛi, ɑri kɔ nɛ ɑrɔ́nípɛ li cɑ, lɛɛ nní rinɔ́ɔ tɛɛ yɛ nfɑ́ɑ n hɛ. 2 Sɑ́ɑ
kɛḿɛɛ kɑrí pɛɛ́wepɔ. Li nfɑ́ɑmmɛ̃ tɔ́ nyísɛlɛ ɑri n yɛnu. Lɛ̃nnyɑ kɑri nfɑ́ɑ tɛnɛcirɛ́mmɛ̃
nsímɛ́ símisi, tɔn kɔ nɔ́ n yóólɛ.̃ 3 Lɛ̃ kɑri n yɛ̃́ ɑri kɔ kom kɑri kɔ nɔ̃́ yóólɛ̃ tɛ tɔ́ nɛ nnɔ̃́
tɔkɛ́ ripɛńɛ tɔn nɛ kɛsẽ́ tɔ́ nɛ Sɑ́ɑ nɛ Ukɛpipi Yeesu Kirisi kupɛńɛcɔ kɛḿɛɛ́ we. 4 Tɔkɛ́ nɛ
mpɔ́ɔnɑrɛmmɑ́ nɛ kɛt́ɔ-pɔ nnyɑ kɑri tirɔ́cúruu lɛ̃wɔi.

Uléécɑɑ yɛmɛtɛí́ lɛ
5Nsímɛ́ kɛ Yeesu Kirisi uu ḿmɑ ɑri n kóm tɔn kɔ n yóólɛ̃yɛmmú rɛ: Uléécɑɑ yɛmɛtɛí́

lɛ, kuŋmɑhɑ kúkɑ ɑ́ku ukɛmɛɛ́ we. 6 Tɔn m mɑɑ rɛ tɔ́ nɛ Uléécɑɑ yɛ pɛńɛlɛ,̃ tɔn kɔ pɛɛ
kuŋmɑhɑ pikɛi wɑi, tɔ pinɔ́ɔmɛ lɛ, ɑ́ri nsímɛśei tikilɛ.̃ 7Amɑ́ in tɛmɛtɛí́ kɛḿɛɛ kɑri sɔ́nɛ,
yɑrɛ kɛ Uléécɑɑ uu nní mɛtɛí́ kɛḿɛɛ ń we, li yɛ́ tíyɛsɛ tɔ́ nɛ pirɔ́cɔ ɑrí m pɛńɛlɛ,̃ Ukɛpipi
Yeesu mɛnyɛ ɑmɛ pɛɛḿpɑ́ ɑrɔ́kópɛ ɑ́ye rɔ́ hɛɛrɛ.

8 Tɔn yɛmmɑɑ rɛ ɑ́ri ɑkópɛmɑ́, mɛrɔ́círɛ kɑri fómni, nsímɛśei ńn kɛrɔ́mɛɛ́ we. 9 Tɔn
yɛ ɑrɔ́kópɛ n yɑ́mnɛ, u yɛ́ rɔ́ ɑ sɑ́rɛi, uu kɔ ntɔ́cɑɑi nnɛí́ rɔ́ hɛɛrɛ. Likumúŋɛ́ rɛ Uléécɑɑ
yɛ ɑsei ute lɛ. U yɛḿpɑ́ yo wɑlɛ lin kɛcírɛ we. 10 Tɔn yɛ n kɛsi rɛ ɑ́ri ɑkópɛ ɑ́kɑ wɑilɛ,̃ tɔ
Uléécɑɑ kpísilɛ yɑrɛ unɔ́ɔmɛ, ɑi pɛɛ nyísɛ rɛ unsímɛ́ ńn kɛrɔ́mɛɛ́we.

2
1 Sinɛẃɑ̃́! Nɛ rítɛlɛ́ ntí nɔ́ wɔ́lulɛ rɛ ɑ́ni kɑpɛ ɑkópɛ n wɑi. Amɑ́ in tɛ unyinɛ yɛ ɑkópɛ

wɑ, ukɛ́ n nyu rɛ tɔ Sɑ́ɑ Uléécɑɑ kɛḿɛɛ-pɔ usímɛýɔɔ́ mɑ́lɛ. Uyɛɛ ɑsei ute Yeesu Kirisi.
2 Uyɛɛ uricuruu kpísi uu ɑrɔ́kópɛ kɛcɑ́ɑ́ hɛ yɑrɛ inyɔ́ɔnsɛsɛɛ rɛ Uléécɑɑ ukɛ́ ɑrɔ́kópɛ rɔ́
sɑ́rɛi uú nɛ kɛtẽ nnɛí́ pisoi ɑkɔ́ pɛńɛ uu sɑ́rɛi.

Isé fɑlɛ
3Tɔn Uléécɑɑ isé ńsɔnɛmmúílɛ,̃ li nyísɛ rɛ tɔ u nyulɛ. 4Usoi nkó yɛɛ yɛḿmɑɑ rɛ: “Nɛ

u cerilɛ” úu yɛ kɔ pɛɛ uisé rimúlú yɛ unɔ́ɔmɛ lɛ, nsímɛśei ńn ukɛmɛɛ́we. 5Amɑ́ usoi nkó
yɛɛ unsímɛ́ḿmúílɛ̃ yɛ nyísɛlɛ rɛ u u lɑlɛ nɛ kɛfɑ kɛsɛ. Lɛlɛɛ yɛ nyísɛ rɛ tɔ́ nɛ Uléécɑɑ yɛ
pɛńɛlɛnlɛ. 6 Li pisɛ rɛ usoi nkó yɛɛ yɛḿmɑɑ rɛ tɔ́ nɛ Uléécɑɑ yɛ pɛńɛlɛnlɛ, unsẽ nkɛ́ kɔ
n nyɑḿ yɑrɛ kɛ Yeesu nsẽ nń pɛɛ ń nyɑḿmɛcɔ.

7Pinɛśɑ́nɛ lɑlɑ kɛcirɛ, ɑ́i isé fɑlɛ kɑmnɔ́wɔ́lu, ɑmɑ́ isé kpurɛ yɛ nyi kɑni kɛḱorɑɑnɛ-mɛ

ń yɔsí. Isé kpurɛ iyɛɛ nní rinɔ́ɔ kɑni pikómɛḿmɑsí. 8Ḿpɑ́ nɛ lɛ,̃ li kɔ pɛɛ isé fɑlɛ lɛ yɛɛ
Kirisi kɛḿɛɛ nɛ nɔ́kɛnɛḿɛɛ n nyísɛlɛ̃ tɛ ɑsei yɛ nyɛ. Lɛlɛɛ rɛ kuŋmɑhɑ yɛ tɔ́mpɔlɛ, mɛtɛí́
sei pɔ̃́ nɛ kɔ pilommɛmɑsilɛ.

9 Nkó yɛɛ m músu rɛ mɛtɛí́ kɛḿɛɛ́ kuú we, un kɔ pɛɛ uucɔ ipuri yulu yɛ kɔ kuŋmɑhɑ
kɛḿɛɛ́ welɛ. 10Nkó yɛɛ uucɔ ń lɑ yɛmɛtɛí́ kɛḿɛɛ́ welɛ, líkɑ ɑ́i yɛ u lóisɛ. 11Amɑ́ nkó yɛɛ
uucɔ ipuri n yúlu yɛ kuŋmɑhɑ kɛḿɛɛ́ welɛ. Kuŋmɑhɑ kɛḿɛɛ́ kuu sɔ́nɛ ɑku u nyiinsɛ úu
pɛɛ nyu mɛýe kuu sĩ.́

12Nɔ̃́ sinɛẃɑ̃́! Nɛ rítɛlɛ́ ntí nɔ́wɔ́lulɛ kɛ́ nɔ́ léisɛ rɛ Uléécɑɑ yɛ Yeesu Kirisi rinyiri nnyɑ
nɔ́ɑnɛḱópɛ nɔ́ sɑ́rɛilɛ. 13 Nɔ̃́ pinɛśɑ́ɑ! Nɛ nɔ́ léisɛlɛ rɛ nɔ uyɛɛ hɑ́i kɛḱorɑɑnɛ-mɛ ń we
nyulɛ. Nɔ̃́ pikpére nɛ piŋmɑ́nɛ, nɛnɔ̃́ léisɛlɛ rɛnɔ ukpɑ́ɑ́ree Setɑni feriyɛlɛ. 14Nɔ̃́ sinɛṕipi!
Nɛ nɔ́ léisɛlɛ rɛ nɔ́ Sɑ́ɑ nyulɛ. Nɔ̃́ pinɛśɑ́ɑ, nɛ nɔ́ léisɛlɛ rɛ nɔ uyɛɛ hɑ́i kɛḱorɑɑnɛ-mɛ ń we
nyulɛ. Nɔ̃́ pikpére nɛ piŋmɑ́nɛ, nɛ nɔ́ léisɛlɛ rɛ nɔ pɑ́ɑ́púlɛ. UléécɑɑNsímɛ́ yɛ nɔ́kɛnɛḿɛɛ́
welɛ, ɑni kɔ ukpɑ́ɑ́ree Setɑni feriyɛ.

15Áni kɑpɛ kɛtẽ nkɛ́ nɛɛ́ kɛlikɔ́ n lɑ. Úye un kɛ n lɑ, úu yɛ́ kɔ fe ukɛ́ pɛɛ Sɑ́ɑ n lɑ. 16Kɛtẽ
kɛcɑ́ɑ́ likɔ́ yɛ nní: pikɑ́ipinkɛɛ kɛ usoi uu m mɑ́ nɛ lɛ̃ kɛ uinipɛɛ ii n nyɑ́ni kuu ń lɑ ukɛ́
m mɑ́, nɛɛ́ lɛ̃ kuu m mɑ́ un nɛ rikɔ́kɔri wɑi. Lɛ̃ nnɛí́ yɛ kɛtẽ nté likɔ́ lɛ, ɑ́i Sɑ́ɑ kɛḿɛɛ kɑi
léeri. 17Kɛtẽ yɛ tɔ́sulɛ, limɛcɔ kɛ kɛlikɔ́ kɛ pisoi ɑpi n kɑ́ipinkɛɛ pɔ́ɔ kɔ tɔ́su. Amɑ́ nkó yɛɛ
Uléécɑɑmɛlɑ n wɑi yɛḿpɑ́ píyei nfɑ́ɑmɑ́lɛ.

Kirisi ulɑɑrɔ
18Nɔ̃́ sinɛṕipi! Ituŋɛ tɔrɔɔ yɛ tulɛ. Nɔ kõ tɛ Kirisi ulɑɑrɔ yɛ wemɛlɛ. Kirisi pilɑɑrɔ yɛ

nkpéni kulúi leemɛlɛ, nɔn kɔ nyu rɛ ituŋɛ tɔrɔɔ yɛ tulɛ. 19Kɛrɔ́cɔpɛ kɛ lipite pɛ̃ ɑpi léemɛ,
ɑmɑ́ ɑ́pi pɛɛ pirɔ́kɔ́. Pin pɛɛ pirɔ́kɔ́, pi yɛ́ pɛɛ kɛrɔ́mɛɛ́ tonɛ. Amɑ́ kɑpi nní ń tɔ́mpɔ nnyɑ,
li nyísɛlɛ rɛ pinnɛí́ mmɛ̃ kɛḿɛɛ úkɑ úu pɛɛ urɔ́kɔ́.

20 Amɑ́ Uléécɑɑ yɛ nɔ̃́ Nfɑ́ɑsɔnɛ hɛlɛ yɑrɛ kɑpi yɛ usoi riyu kɛcɑ́ɑ́ mɛḱpɔ n kɔɔnu *,
ɑni pɛɛ nɔ́nnɛńɛí́ nsímɛśei n nyu. 21 Lɛ̃nnyɑ, ɑ́i rɛ nsímɛśei kɑ́ni nyu nnyɑ kɑm nɔ́wɔ́lu,
ɑmɑ́ nɛ mɛyíkíyiki nɔ́ wɔ́lu rɛ nɔ nsímɛśei nyu nnyɑ. Nɔ kɔ nyulɛ rɛ nnɔ́ɔmɛ ńkɑ ńn yɛ
nsímɛśei kɛḿɛɛ léemɛ.

22Wóounɔ́ɔmɛ, kɑ́i pɛɛ uyɛɛn kɛśu rɛ ɑ́i Yeesu kɛUléécɑɑ uuwɛɛ́? Kirisi ulɑɑrɔ lo. Sɑ́ɑ
nɛ Ukɛpipi kɛtɛ́ kuu yúlu. 23 Asei kɛcɑ́ɑ́, nkó yɛɛ Uléécɑɑ Kɛpipi ń yɛ̀ úu kɔ Sɑ́ɑ Uléécɑɑ
nyu. Nkó yɛɛ Uléécɑɑ Kɛpipi n ŋmurɛi yɛ kɔ Sɑ́ɑ Uléécɑɑ ŋmurɛilɛ.

24 Lɛ̃ nnyɑ, ɑni tíyɛ nsímɛ́mmɛ̃ kɑni hɑ́i kɛḱorɑɑnɛ-mɛ n kṍ nkɛ́ nɔ́kɛnɛḿɛɛ n we. In
tɛ nsímɛ́ mmɛ̃ kɑni hɑ́i kɛḱorɑɑnɛ-mɛ n kṍ yɛ nɔ́kɛnɛḿɛɛ́ we, nɔ́ nɛ Uléécɑɑ Kɛpipi nɛ
Sɑ́ɑ Uléécɑɑ yɛ́ ripɛńɛ ɑní n we pisɛ. 25 Lɛ̃ kɛ Kirisi uu n yekei rɛ u yɛ́ rɔ́ hɛ lɛɛ nní nfɑ́ɑ
tɛnɛcirɛ.́ 26 Pɛpɛɛ n nɑ́ɑ́si pikɛ́ nɔ́ fóm kɛcɑ́ɑ́ nsímɛ́ kɑm nɔ́ wɔ́lu. 27 Nfɑ́ɑsɔnɛ mmɛ̃ kɛ
Uléécɑɑ uu nɔ̃́ n hɛ yɛ nɔ́kɛnɛḿɛɛ welɛ. Lɛ̃ nnyɑ, ɑ́i nkpɑ́ni pisɛ rɛ pikɛ́ kɔ nɔ̃́ picélɑɑ
rikpɑ́. N yɛ́ ḿpɑ́ yo nɔ́ céési yɑrɛ kɑi m pisɛ, nnɔ́ɔmɛ ńn kɛmɛɛ́ we. Lɛ̃ nnyɑ, ɑni lɛ̃ kɛ
Nfɑ́ɑsɔnɛ nn nɔ́ n céesi wɑ, lɛlɛɛ rɛ ɑni Kirisi kupɛńɛcɔ kɛḿɛɛ́ n we. 28Nɔ̃́ sinɛṕipi! Ani
Kirisi kupɛńɛcɔ kɛḿɛɛ́ n we. Un píyei n kɑ ɑri pɛɛ́ nɛ tirɔ́pɔ́ɔ n we, isɛi íi yɛ́ rɔ́wɑ. 29Nɔn
n nyu rɛ Kirisi yɛ ɑsei ute lɛ, ɑni kɔ n nyu rɛ nkó yɛɛ nsímɛśei n tíkilɛ̃ yɛ Uléécɑɑ kɛpipi
lɛ.

3
Uléécɑɑ sipipi kɛcɑ́ɑ́ nsímɛ́

1Ani yɛ̃ lɛ̃ kɛ Sɑ́ɑ Uléécɑɑ uu mɛyíkíyiki rɔ́ ń lɑ ɑpi yɛ nɛ rɔ́ séi rɛ Uléécɑɑ sipipi! Tɔ kɔ
mɛsei lɛ̃ lɛ. Kɛtẽ nté pikɔ́ ɑ́pi Uléécɑɑ céri. Lɛ̃nnyɑ kɑ́pi kɔ tɔ̃́ nyu. 2Pinɛśɑ́nɛ lɑlɑ kɛcirɛ!
Tɔ nkpéni Uléécɑɑ sipipi lɛ. Ái kɑhɑnɛ isoi iyɛ̃ kɑrí mɑsí kɛpirɛ ń wenɛ n nyísɛ. Amɑ́ nsɛ
kɑri pɛɛ nyu rɛ Yeesu Kirisi un píyei m pɛɛmɛ, tɔ́ hɑ nɛ mɛnyínɛ u n we ɑri pɛɛ u yɛnu
* 2:20 Luki 7:46

yɑrɛ kuu mɛyíkíyiki ń we. 3Nkó yɛɛ lɛ̃nɛ kɛfɑ kɛsɛ n tɑ́lɛ̃ yɛɛ̀ ̀umɛcirɛ n cɑ́pinɛlɛ uú wolɛ
cɑ́kɑ́-cɑ́kɑ́ yɑrɛ kɛ uyɛ̃Upíimɑ uu ń we cɑ́kɑ́-cɑ́kɑ́mɛcɔ.

4Nkó yɛɛ ɑkópɛ n wɑi úu Uléécɑɑ isé tíkilɛ.̃ Lɛ̃ nnyɑ, ɑkópɛ piwɑi yɛ isé pilɔ́ɔ́ lɛ. 5Nɔ
kɔ pɛɛ nyu rɛ Yeesu Kirisi yɛ kɑ rɛ ukɛ́ pisoi ɑkópɛ-i lesɛ, uricuruu úu ɑkópɛ ɑ́kɑmɑ́. 6 Lɛ̃
nnyɑ, nkó nɛ Yeesu Kirisi pɛɛ m pɛńɛlɛ̃ úu yɛ ɑkópɛ n wɑi. Nkó yɛɛ ɑkópɛ n wɑi úu u
yɛnɑɑlɛ,̃ úu kɔ u nyu.

7Nɔ̃́ sinɛṕipi, ɑ́ni kɑpɛ tíyɛ unyinɛ ukɛ́ nɔ́ fóm. Nkó yɛɛ n wɑi yɑrɛ kɑi m pisɛ yɛ ɑsei
tikilɛnlɛ yɑrɛ kɛ Yeesu Kirisi pɔ́ɔ kɔ ɑsei n tíkilɛ̃mɛcɔ. 8Nkó yɛɛ ɑkópɛ piwɑi nɛ kɛýu m
mɑhɑni yɛ kuníri ukɔ́ lɛ. Kuníri kpɛɛ hɑ́i kɛḱorɑɑnɛ-mɛ ɑkópɛwɑiri. Lɛ̃nnyɑ kɛ Uléécɑɑ
Kɛpipi ɑkɛ kɛtẽ kɛcɑ́ɑ́ kɑ rɛ kɛkɛ́ kuníri liwɑi-wɑi ritɛḱɛɛ́.́

9Nkó yɛɛ m pɑnsɛ Uléécɑɑ kɛpipi yɛɛ̀ ̀ ɑkópɛ piwɑi riyɑ́lɛ rɛ Uléécɑɑ Nfɑɑ yɛ ukɛmɛɛ́
we nnyɑ. KuuUléécɑɑ kɛpipi nnyɑ, úu yɛ́ fe ukɛ́ ɑkópɛ piwɑi n nɔŋ́lɛ.̃ 10Nkó yɛɛ úu ɑsei n
tíkilɛ̃nɛɛ́ úu umɑ́rɛcɔ ń lɑ úu Uléécɑɑ ukɔ́. Kei kɑpi yɛ nɛUléécɑɑ kɛpipi nɛ kuníri kɛpipi
ceri ɑpi kóólɛnɛ.

Uléécɑɑ sipipi mɛcɔpɛcirɛ pilɑkɑɑnɛ nsímɛ́
11 Tinɔ́ɔ tɛ̃ kɑni hɑ́i kɛḱorɑɑnɛ-mɛ n kṍ yɛ ntí rɛ: Tɔkɛ́mɛrɔ́cɔpɛcirɛ n lɑkɑɑnɛ. 12Ári

kɑpɛ Kɑyɛɛ mɛcɔ n we. U pɛɛ ukpɑ́ɑ́ree Setɑni ukɔ́ lɛ, uu uumɑrɛcɔ pɑ́. Yo nnyɑ kuu u
ripɑ́? Kɑyɛɛ ricuruu liwɑi-wɑi ɑ́i pɛɛ́ nyɑḿ, ɑmɑ́ uumɑrɛcɔ likɔ́ pɔ́ɔn n nyɑḿ.

13Pimɑ́rɛcɔ, ɑ́i kɑpɛ pírí nɔ́wɑ rɛ kɛtẽ nté pisoi yɛ nɔ́inɛṕuri yulu nnyɑ. 14Tɔ nyulɛ rɛ
tɔ pɛɛ kpuwɑɑlɛnlɛ, ɑri nkpéni nfɑ́ɑ yɛnu. Kɑri pirɔ́mɑ́rɛcɔ ń lɑ nnyɑ kɑri lɛ̃ nyu. Nkó
yɛɛ úu umɑ́rɛcɔ ń lɑ yɛ kpuwɑɑlɛnlɛ. 15Usoi nkó yɛɛ umɑ́rɛcɔ ipuri n yúlu yɛ usoikṍ lɛ.
Nɔ kɔ pɛɛ nyu rɛ usoikṍ úkɑ úu uisoi kɛḿɛɛ kɛtónɛmɑ́ ukɛ́ nɛ nfɑ́ɑ tɛnɛcirɛ́ yɛ̃.́ 16Yeesu
Kirisi yɛ unfɑɑ kpísilɛ uu tɔ̃́ nnyɑ hɛ ɑrí nɛ ceru rɛ lɛ̃ kɑpi yɛ sée rɛ ńlɑ. Li pisɛ rɛ tɔ́ɔkɛ́
kɔ ntɔ́fɑ́ɑ kpísi ɑri pirɔ́mɑ́rɛcɔ nnyɑ hɛ. 17Usoi nkó yɛɛ m mɑ́, un nkpéni umɑ́rɛcɔ n yɛ̃
úu líkɑmɑ́, uú nɛ ukɛfɑ u pésu, íye kuu yɛ́ pɛɛ́mɑɑ rɛ uyɛ̃ yɛ Uléécɑɑ lɑlɛ? 18Nɔ̃́ sinɛẃɑ̃́,
ɑ́ri kɑpɛ yɛ nnɔ́ɔsimɛ́ ŋmɑnɛ nɛ ńlɑ nyísɛ. Amɑ́ tɔkɛ́ yɛmɛyíkíyiki mɛwɑi wɑ nɛ ɑsei likɛ́
nyísɛ rɛ tɔ ńlɑmɑ́lɛ.

Tɔkɛ́ nɛ nkíŋniŋɛ Uléécɑɑ kɛyu-i n we
19 Kei kɑri yɛ́ nɛ n céri rɛ tɔ nsímɛśei pite lɛ yɛ lɛ.̃ Lɛlɛɛ yɛ́ kɔ tíyɛsɛ ɑrí nɛ tirɔ́pɔ́ɔ

Uléécɑɑ kɛyu-i n we. 20 Asei kɛcɑ́ɑ́, ḿpɑ́ lin nɛ sirɔ́fɑ kɛḿɛɛ rɔ́ n túhɑɑnɛ rɛ tɔ ɑkópɛ
wɑlɛ, Uléécɑɑ yɛ sirɔ́fɑ felɛ un kɔ ḿpɑ́ yo nyu. 21 Pinɛśɑ́nɛ, in tɛ líkɑ ɑ́i nɛ sirɔ́fɑ kɛḿɛɛ
rɔ́ túhɑɑnɛ rɛ tɔ ɑkópɛ wɑ, tirɔ́pɔ́ɔ kɑrí nɛ Uléécɑɑ kɛyu-i we. 22 Kɑri uisé ḿ múílɛ̃ tɔn
kɔ lɛlɛɛ nɛ u n sɑ́ wɑi nnyɑ, tɔ yɛ tɔn yo mpuri u m pisɛ, tɔ yɛ ukɛmɛɛ li yɛnlɛ. 23 Uisé
iyɛɛ nnyí rɛ tɔkɛ́ nɛ Ukɛpipi Yeesu Kirisi kɛfɑ tɛnɛ ɑri kɔ n lɑkɑɑnɛ yɑrɛ kuu isé rɔ́ḿ pɑ.
24 Nkó yɛɛ uisé iyɛ̃ n tíkilɛ̃ nɛ Uléécɑɑ yɛ pɛńɛlɛnlɛ un nɛ we, Uléécɑɑ pɔ́ɔn kɔ ukɛmɛɛ́
we. Unfɑɑsɔnɛ kuu rɔ́ ń hɛmɛɛ rɔ́ nyísɛlɛ̃ tɛ tɔ pɛńɛlɛnlɛ tɔn nɛ we.

4
Íye kɑpi yɛ nɛ Uléécɑɑ Nfɑɑsɔnɛ ceri?

1 Pinɛśɑ́nɛ lɑlɑ kɛcirɛ, ɑ́ni kɑpɛ yɛ mɛsɛ nɛ mɛsɛ pɛ̃ nnɛí́ pɛɛ yɛ m pɔ́lɔ́lɛ̃ tɛ Uléécɑɑ
Nfɑɑsɔnɛ yɛ pikɛmɛɛ́ welɛ nkɔ́ ŋmurɛi. Amɑ́ ɑni yɛ pi peẽ kɛlenɛ ɑni yɛnu rɛ li nsímɛśei
nɛɛ́ ɑ́i nsímɛśei. Asei kɛcɑ́ɑ́, ɑntepuyɛ nɔɔmɛ yɛ kɛtẽ kɛcɑ́ɑ́ kulúi leemɛlɛ. 2 Lɛ̃ kɑni yɛɛ́́
nɛ n céri rɛ Uléécɑɑ Nfɑɑsɔnɛ yɛ unyinɛ kɛḿɛɛ́we yɛ nní: Úye un tinhɑɑ rɛ Yeesu Kirisi
yɛ pɑnsɛlɛ kɛsoipipi uú nɛ kɛtẽ nté weri, li nyísɛ rɛ Nfɑ́ɑsɔnɛ yɛ ukɛmɛɛ́ welɛ. 3Nkó yɛɛ
úu yɛ lɛ̃ tinhɑɑ yɛ nyísɛlɛ rɛ Nfɑ́ɑsɔnɛ ńn ukɛmɛɛ́ we, ɑmɑ́ Kirisi ulɑɑrɔ yɛɛ u te. Nɔ kõ
tɛ u wemɛ. Ticuruu u kɛtẽ kɛcɑ́ɑ́ pikɑ́mɛmɑsilɛ.

4Amɑ́ nɔ̃́ sinɛẃɑ̃́, nɔ̃́ nɛ Uléécɑɑ pikɔ́ lɛ, nɔ kɔ ɑntepuyɛ nɔɔmɛ feriyɛlɛ. Nfɑ́ɑsɔnɛmɛɛ
nɔ́kɛnɛḿɛɛ ń we yɛ Kirisi ulɑɑrɔ felɛ. 5 Pinɔ́ɔmɛ pɛɛ kɛtẽ nté pikɔ́ lɛ. Lɛ̃ nnyɑ kɑpi kɛtẽ
nté pikɔ́mɛcɔ símisi, pɛ̃pin kɔ kutu pi cɔlɛ.̃ 6Amɑ́ tɔ̃́ nɛUléécɑɑ pikɔ́ lɛ. Nkó yɛɛUléécɑɑ

n nyu yɛɛ yɛ kutu tɔ́ ricɔ. Amɑ́ nkó yɛɛ úu Uléécɑɑ ukɔ́, úu yɛ kutu tɔ́ ricɔ. Lɛ̃ kɑri yɛ nɛ
ceri kei kɛ nsímɛśei Nfɑɑsɔnɛ nn ń we nɛ kei kɛ nnɔ́ɔmɛ nn ń we.

Uléécɑɑ yɛ ńlɑ lɛ
7Pinɛśɑ́nɛ lɑlɑ kɛcirɛ, Uléécɑɑ kɛḿɛɛ kɛ ńlɑ nn léeri. Lɛ̃nnyɑ, li pisɛ rɛ tɔkɛ́ n lɑkɑɑnɛ.

Usoi nkó yɛɛ uucɔ ń lɑ yɛ Uléécɑɑ ukɔ́ lɛ un kɔ Uléécɑɑ nyu. 8Uléécɑɑ yɛ ńlɑ lɛ. Nkó yɛɛ
úu uucɔ ń lɑ úu Uléécɑɑ céri. 9Uléécɑɑ yɛ Ukɛpipi cirɛníŋɛ kɛtẽ kɛcɑ́ɑ́ tummɛlɛ rɛ kɛkɛ́
nfɑ́ɑ fɑlɛ rɔ́ hɛ. Lɛ̃ kuú nɛ nyísɛ rɛ u rɔ́ lɑlɛ. 10Ńlɑmmɛ̃ nɛ nɛmmpehẽ lɛ. Ái tɔ́ɔ Uléécɑɑ
lɑ, ɑmɑ́ uyɛɛ tɔ̃́ lɑ uu pɛɛ Ukɛpipi tumti ɑkɛ kɛmɛcirɛ kpísi ɑkɛ ɑrɔ́kópɛ kɛcɑ́ɑ́ hɛ yɑrɛ
inyɔ́ɔnsɛsɛɛ ɑkɛ́ nɛ ɑrɔ́kópɛ rɔ́ sɑ́rɛi.

11 Pinɛśɑ́nɛ lɑlɑ kɛcirɛ, in tɛ lɛ̃ kɛ Uléécɑɑ uu rɔ́ lɑ, li pisɛ rɛ tɔ́ɔkɛ́ kɔ n lɑkɑɑnɛ. 12Úkɑ
úu Uléécɑɑ yɛńɑɑlɛ.̃ Amɑ́ tɔn n lɑkɑɑnɛ, tɔ́ nɛUléécɑɑ yɛ pɛńɛlɛnlɛ un kɛrɔ́mɛɛ́we, unlɑ
nn kɔ kɛrɔ́mɛɛ yipɑɑlɛ.̃

13Uléécɑɑ yɛ Unfɑɑsɔnɛ rɔ́ hɛlɛ. Lɛlɛɛ yɛ nyísɛ rɛ tɔ ukɛmɛɛ́ welɛ uyɛ̃ un kɔ tɔ̃́ kɛḿɛɛ́
we. 14Tɔ̃́ nɛ yɛnlɛ ɑri kɔ n símisi rɛ Sɑ́ɑ yɛ Kɛpipi kɛtẽ kɛcɑ́ɑ́ tummɛlɛ rɛ kɛkɛ́ pisoi ɑyu lɔ.
15Úye un n ceri un tinhɑɑ rɛ Yeesu yɛUléécɑɑ Kɛpipi lɛ, li nyísɛlɛ rɛ liute uyɛ̃nɛUléécɑɑ
yɛ pɛńɛlɛnlɛ un nɛUléécɑɑ kɛḿɛɛ́weUléécɑɑ pɔ́ɔn kɔ ukɛmɛɛ́we. 16Tɔ̃́ nɛ yɛnlɛ ɑri céru
rɛ Uléécɑɑ yɛ rɔ́ lɑlɛ ɑrí nɛ kɛfɑ tɛnɛ.

Uléécɑɑ yɛ ńlɑ lɛ. Nkó yɛɛ ńlɑ m mɑ́ nɛ Uléécɑɑ yɛ pɛńɛlɛnlɛ pin nɛ we, Uléécɑɑ un
ukɛmɛɛ́we, uyɛ̃un kɔUléécɑɑ kɛḿɛɛ́we. 17Tɔn ńlɑmmɑ́ nɛ nkɛtɔ-pɔ, tɔ́ fe ɑrí hɑ kɛyɑ́ɑ
kɛ̃ kɛ Uléécɑɑ uú nɛ rɔ́ ń túhɑɑnɛnɛ nɛ tirɔ́pɔ́ɔ n we, kɛ irɔ́soi kɑri kɛtẽ nté ń le ii Kirisi
ikɔ́mɛcɔ ń we nnyɑ. 18Nkó yɛɛ ńlɑmmɑ́ úu yɛ iwɑmɛ n wɑi. Ńlɑmɛɛ ń we nɛ nkɛtɔ-pɔ
yɛɛ̀ ̀ iwɑmɛ lɑkɑsɛlɛ. Iwɑmɛ yɛɛ̀ ̀ nyísɛlɛ rɛ usoi kɛwuu yɛ túúni rɛ pi yɛ́ kutu u ripɑsɑ. Lɛ̃
nnyɑ, nkó kɛ iwɑmɛ ii ń we nlɑ ńn nyɑḿ nɛ nkɛtɔ-pɔ.

19Amɑ́ in tɔ́ɔ, tɔUléécɑɑ lɑlɛ rɛuyɛɛmɛfoí rɔ́ lɑnnyɑ. 20Úye unmmɑɑ rɛ: “NɛUléécɑɑ
lɑlɛ”, un kɔ pɛɛ uusoicɔ ipuri yulu, liute yɛ unɔ́ɔmɛ lɛ. Nkó yɛɛ úu usoicɔ kuu n nyɑ́ni ń
lɑ úu yɛ́ fe ukɛ́Uléécɑɑ kúu n nyɑ́ni n lɑ. 21Kirisi yɛ kɔ pɛɛ isé rɔ́ hɛlɛ rɛ nkó yɛɛ Uléécɑɑ
ń lɑ ukɛ́ kɔ uusoicɔ n lɑ.

5
Nfɑtɛnɛmɛɛ ńnɑŋɛ kɑpi yɛ nɛ n feriyɛ

1Nkó yɛɛ nɛ kɛfɑ n tɛnɛ rɛ Yeesu kɛUléécɑɑ uu wɛɛ́ yɛUléécɑɑ kɛpipi lɛ. Nkó yɛɛ usɑ́ɑ
ń lɑ yɛɛ̀ ̀ kɔ usɑ́ɑ siwɑ̃ n lɑlɛ. 2 Tɔn Uléécɑɑ n lɑ, tɔn kɔ uisé n tikilɛ̃ kɑi yɛ́ nyísɛ rɛ tɔ
Uléécɑɑ siwɑ̃ lɑlɛ. 3Uléécɑɑ isé pimúlɛ́ kɛḿɛɛ kɑi yɛ nyísɛ rɛ usoi yɛ Uléécɑɑ lɑlɛ. Uisé
íi kɔ pɛɛ pɑ́ɑ́pú. 4Ḿpɑ́ Uléécɑɑ kɛpipi kɛýe yɛ kɛtẽ kɛcɑ́ɑ́ likɔ́ ńnɑŋɛ feriyɛlɛ. Ntɔ́fɑtɛnɛ
nnyɑ kɑkɛ yɛ feriyɛ. 5Wóo yɛ fe uu kɛtẽ kɛcɑ́ɑ́ likɔ́ feriyɛ, insɑ́ uyɛɛ nɛ kɛfɑ n tɛnɛ rɛ
Yeesu yɛɛ Uléécɑɑ Kɛpipi?

Yeesu kɛcɑ́ɑ́ ɑseérɑ pilesɛ nsímɛ́
6 Yeesu Kirisi yɛɛ kɛtẽ kɛcɑ́ɑ́ kɑ nɛ míni nɛ mɛńyɛ. Ái míni ŋmɑnɛ kuú nɛ kɑ, ɑmɑ́

míni nɛ mɛńyɛ kuú nɛ kɑ. Nfɑ́ɑsɔnɛ mɛɛ lɛ̃ símisi. Nfɑ́ɑsɔnɛ mɛɛ nsímɛśei ute. 7 Lɛ̃
nnyɑ, píseérɑkɔɔ́ yɛ pitɑɑni lɛ: 8 Pɛpɛɛ nní Nfɑ́ɑsɔnɛ nɛ míni nɛ mɛńyɛ. Pikɛtɑɑni yɛ
kɔ ŋmurɛilɛ rɛ nsímɛśei yɛ mu. 9 Pisoi yɛɛ̀ ̀ ɑseérɑ lesɛlɛ ɑri ŋmurɛi. Uléécɑɑ rinɔɔ kuu
rinhɑ́ɑ yɛ kɔ pɛɛ lɛ̃ felɛ. Uyɛɛ Ukɛpipi kɛcɑ́ɑ́ ɑseérɑ lesɛ. 10 Nkó yɛɛ Uléécɑɑ Kɛpipi nɛ
kɛfɑ n tɛnɛlɛ̃ yɛ ɑseérɑ nyɛ̃ ukɛfɑ-i yekeilɛnlɛ. Nkó yɛɛ úu nɛ kɛfɑ n tɛnɛ yɛ wɑisɛ rɛ
Uléécɑɑ yɛ unɔ́ɔmɛ lɛ, kúu rinɔ́ɔ tɛ̃ kɛ Uléécɑɑ uu Ukɛpipi kɛcɑ́ɑ́ rinhɑ́ɑ nɛ kɛfɑ n tɛnɛ
nnyɑ. 11Uléécɑɑ yɛ nfɑ́ɑ tɛnɛcirɛ́ rɔ́ hɛlɛ. Ukɛpipi kɛḿɛɛ kɛ nfɑ́ɑmmɛ̃nń we. 12Nkó yɛɛ
Uléécɑɑ Kɛpipi kɛ̃ n nyu yɛ nfɑ́ɑ tɛnɛcirɛ́ mɑ́lɛ. Nkó yɛɛ úu Kɛpipi kɛ̃m mɑ́ úu kɔ nfɑ́ɑ
tɛnɛcirɛ́mɑ́.

Nfɑ́ɑ tɛnɛcirɛ́ kɛcɑ́ɑ́ nsímɛ́
13Nɔ́mpí nɔ́ɔ nní Uléécɑɑ Kɛpipi nɛ kɛfɑ n tɛnɛlɛ,̃ nɔ̃́ kɑm títɛlɛ́ tɛ̃wɔipɔ rɛ ɑni ceri rɛ

nɔ́ nfɑ́ɑ tɛnɛcirɛ́mɑ́lɛ. 14 Tɔn nɛ Uléécɑɑ n tɑ́lɛ,̃ tɔn yo umɛlɑ kɛḿɛɛ u m pisɛ, u yɛ nɛ rɔ́

kónlɛ. 15 Tɔn n nyu rɛ ḿpɑ́ yo kɑri u pisɛ u yɛ nɛ rɔ́ kónlɛ, tɔ kɔ nyulɛ rɛ tɔ lɛ̃ kɑri u m
pisɛ piyɛńɛmɑsilɛ.

16Usoi un umɑ́rɛcɔ n yɛ̃ un ɑkópɛ nyɛɛ ɑ́ɑ yɛ nɛ nkpɔ ń kɑ n wɑi, ukɛ́ ukɛcɑ́ɑ́ Uléécɑɑ
yɑ́ɑ́si ukɛ́ nfɑ́ɑ u hɛ. Pɛpɛɛ yɛ ɑkópɛ nyɛɛ ɑ́ɑ yɛ nɛ nkpɔ ń kɑ n wɑ ŋmɑnɛ kɛcɑ́ɑ́ kɑm tɛ
pikɛ́ yɛUléécɑɑ yɑ́ɑ́si. Akópɛ ɑnyinɛ yɛɛ̀ ̀nɛ nkpɔ kɑlɛ. Ái pɛpɛɛ yɛ ɑkópɛ nyɛɛ yɛ nɛ nkpɔ
ń kɑ n wɑ kɛcɑ́ɑ́ kɑm tɛ ɑni yɛ yɑ́ɑ́si.

17Ḿpɑ́mɛwɑi kópɛmɛýe yɛ ɑkópɛ lɛ. Amɑ́ ɑ́i ɑkópɛ nnɛí́ nyɛɛ yɛ nɛ nkpɔ kɑ.
18 Tɔ nyulɛ rɛ usoi nkó yɛɛ Uléécɑɑ kɛwɑ̃ úu yɛ ɑkópɛ n wɑi. Uléécɑɑ Kɛpipi yɛɛ̀ ̀

kɛricuruu kɛcɑ́ɑ́ m pɑílɛnlɛ, ukpɑ́ɑ́ree Setɑni úu yɛ kɛ ricɑ. 19 Tɔ nyulɛ rɛ tɔ̃́ nɛ Uléécɑɑ
pikɔ́ lɛ, kɛtẽ nnɛí́ pikɔ́ pɔ́ɔn ukpɑ́ɑ́ree Setɑni nnɑŋɛ-i pɑnsɛntɛ.

20 Tɔ kɔ nyulɛ rɛ Uléécɑɑ Kɛpipi yɛ kɑlɛ ɑkɛ mɛsɔhɔ rɔ́ hɛ tɔkɛ́ yɛ nɛ Uléécɑɑ yíkíyiki
céri. Ukɛpipi Yeesu Kirisi kɛɛ tɔ́ nɛ Uléécɑɑ yíkíyiki uyɛ̃ tipɛńɛ tɔn nɛ we. Yeesu Kirisi
uyɛɛ Uléécɑɑ yíkíyiki. Uyɛɛ nfɑ́ɑ tɛnɛcirɛ.́ 21Nɔ̃́ sinɛẃɑ̃́, ɑni nɔ́mɛnɛćírɛ nɛ piléé tĩ.́

Títɛlɛ́ lírũ kɛ Yohɑni uu n wɔ́i
Lɛlɛɛ rítɛlɛ́ ntí kɛḿɛɛ ń we

Títɛlɛ́ lírũ kɛ Yohɑni uu n wɔ́i yɛ rítɛlɛ́ lɛ kɛ Yohɑni uu "Unɔ́si" kɛ Uléécɑɑ uu n wɛɛ́
nɛ usipipi n wɔ́lu. Picɔ yɛmúsu rɛ li yɛ́ Uléécɑɑ icɑ́pinɛ nɛ ikɛmɛɛ pikɔ́ kuú nɛmɑ́nɛ. Li
rikɛmɛɛ nyísɛlɛ lɛ̃ kɑpi yɛ́ nɛ picélɑɑ nɔɔmɛ n sɔ́nɛ.

Ifɑɑci iyɛ̃mɛkériinɛ yɛmmɛ:́
1. Útɛlɛẃɔlɛ yɛ pɛpɛɛ rítɛlɛ́ ntí n kɛɛ́ńi símisilɛ rɛ pikɛ́ nsímɛśei nɛ ńlɑ kɛḿɛɛ isoi n le

(1-6).
2. U rɛ pisoi pikɛ́ nɛ pɛpɛɛ Uléécɑɑ icélɑɑmɛmíi n céesi pimɛcirɛ tĩ (7-11).
3. Uléécɑɑ icɑ́pinɛ inyinɛ pikɔ́ iyɑ́hɑɑ kuu pɛ̃ kuu nté n wɔ́lu pɑlɛ̃ (12-13).

Iyɑ́hɑɑ
1Nɛ̃́ Yeesu Uléécɑɑ icɑ́pinɛ uwɛɛ́śɛ, nɛɛ́ pɔ̃́ Kiriyɑ kɛUléécɑɑ uu n wɛɛ́ nɛ sipɔ́pipi kɑm

ń lɑ nɛ kɛfɑ kɛsɛ rítɛlɛ́ ntí wɔ́lu. Ái mɛnɛćírɛ nɛɛ́ nɔ́ lɑ, ɑmɑ́ mpí nnɛí́ pɛɛ nnɛśímɛśei n
nyu yɛ kɔ nɔ́ lɑlɛ. 2Tɔ nɔ́ lɑlɛ rɛ nsímɛśei yɛ kɛrɔ́mɛɛ́we nnyɑ. Mɛsɛŕɛ knn yɛ́ kɔ kɛrɔ́mɛɛ́
n we. Nɛ nɔ́ yɑ́ɑsi!

3 Sɑ́ɑ Uléécɑɑ nɛ Ukɛpipi Yeesu Kirisi yɛ́ ípɛɛlɛɛ́ rɔ́ nyísɛ, ɑpi nfɑnɑrɛ rɔ́ nyísɛ ɑpi kɔ
nkíŋniŋɛ rɔ́ hɛ tɔkɛ́ nɛ ɑsei nɛ ńlɑ kɛḿɛɛm pɛńɛlɛ.̃

Nsímɛśei nɛ ńlɑ kɛcɑ́ɑ́ nsímɛ́
4Kɑmn yɛ̃́ tɛ sipɔ́wɑ̃́ kɛcɔpɛ sinyinɛ yɛ nsímɛśei tikilɛnlɛ yɑrɛ kɛ Sɑ́ɑUléécɑɑ uu rinɔ́ɔ

rɔ́ n hɛmɛcɔ, li mɛyɑ́nsei nɛ́ lɑrisilɛ. 5Nɛ nkpéni pɔ̃́ Kiriyɑ pisɛ rɛ tɔkɛ́ n lɑkɑɑnɛ. Ái isé
fɑlɛ kɑm wɔ́lu nɛn pɔ́ pɑ́pɔlɛ.̃ Isé iyɛ̃ kɑri hɑ́i kɛḱorɑɑnɛ-mɛ ń yɔsí yɛ nyi. 6Ńlɑ yɛ pisɛ
rɛ tɔkɛ́ Uléécɑɑ isé n tikilɛ̃ tɔn nɛ sɔ́nɛ. Kei yɛ isé iyɛ̃ kɑri yɛ́ n tíkilɛ̃ tɔn nɛ sɔ́nɛ yɑrɛ
kuu kɛḱorɑɑnɛ-mɛ rɔ́ n céesi. 7Pinɔ́ɔmɛ kulúi yɛ kɛtẽ kɛcɑ́ɑ́ lonɑɑlɛnlɛ pin kɛsu rɛ Yeesu
Kirisi úu pɑnsɛ kɛsoipipi yíkíyiki uú nɛ kɛtẽ kɛcɑ́ɑ́ weri. Kei kɑpi yɛ nɛ ceri rɛ uyɛɛ lɛ̃
n wɑi yɛ unɔ́ɔmɛ lɛ un kɔ Kirisi ulɑɑrɔ. 8 Lɛ̃ nnyɑ, ɑni nɔ́mɛnɛćírɛ tĩ ńsɔnɛ, ɑ́ni kɑpɛ nɛ
pirɔ́kɛi nnɛí́ kɑri n wɑ kulɑɑm pɑɑ nnyɑ. Amɑ́ ɑni liihɛɛ nnɛí́ yɔsí.

9 Nkó yɛɛ úu Kirisi icélɑɑ m múílɛ̃ ukɛ́ ikɛtɔ ŋmɑnɛ nɛ m pɑ́lɛ,̃ un pɛɛ fɑ́ɑusɛlɛ,̃ úu
Uléécɑɑ kupɛńɛcɔ kɛḿɛɛ́ we. Nkó yɛɛ Kirisi icélɑɑ m múílɛ̃ yɛ Sɑ́ɑ Uléécɑɑ nɛ Ukɛpipi
ŋmurɛilɛ. 10Úyeunnɔ́kɛnɛḿɛɛ́nkɑunsɑ́ icélɑɑ iyɛ̃nɛnhɑpɔ, ɑ́ni kɑpɛnɔ́kɛnɛýɔ-i u yɔsí,
ɑ́ni kɑpɛ kɔ u yɑ́ɑsi ricuruu. 11 Úye un u n yɑ́ɑsi, li wɑ yɑrɛ u nɛ uyɛ̃ pɛɛ kɛsẽ́ umɛwɑi
kópɛmɛ̃ kɛḿɛɛ́we.

Nsímɛ́ tɔrɔɔ
12Nɛ nsímɛ́ mɛyɑ̃́ mɑ́lɛ kɛ́ nɔ́ símisi, ɑmɑ́ ɑ́m lɑ kɛ́ nɛni rítɛlɛ́ nɛ kɛẃɔlɛ nɛ lɛ̃wɑ. Nɛ

lɑlɛ kɛ́ nɔ́kɛnɛḿɛɛ́ hɑpɔ ɑri pɛɛ́ n nyɑ́nɛinɛ nɛn nɛ nɔ́ símisi tɔkɛ́ nɛmpɔ́ɔnɑrɛmmɑ́ nɛ
kɛt́ɔ-pɔ nnyɑ.

13Upɔ́yɛínɔsi kɛ Uléécɑɑ uu n wɛɛ́ siwɑ̃ pɔ̃́ nɛ kɔ pɔ́ yɑ́hɑɑpɔ.

Títɛlɛ́ tɑ́ɑ́nũ kɛ Yohɑni uu n wɔ́i
Lɛlɛɛ rítɛlɛ́ ntí kɛḿɛɛ ń we

Utisi unyinɛ kɑpi yɛn sée rɛKɑyusi kɛYohɑni uu rítɛlɛ́ntíwɔ́i. Ári ukɛcɑ́ɑ́nkɔ́ńkɑnyu,
insɑ́ kuu Nléécɑɑsimɛ́ nɛ ɑsei n tíkilɛ̃ ŋmɑnɛ. Umɛwee yɛ nɛ Tiyotirɛfu mɛkɔ́ kóólɛlɛnlɛ.
Tiyotirɛfu yɛ icɑ́pinɛ kɛḿɛɛ úyukɔɔ́ unyinɛ lɛ kɛ Yohɑni uu n kɛśi.

Ifɑɑci iyɛ̃mɛkériinɛ yɛmmɛ:́
1. Útɛlɛẃɔlɛ yɛ Kɑyusi pɑkɑrɛntɛ, ɑsei kuu n tíkilɛ̃nɛ pikɛi kuu Kirisi pikɔ́ n wɑpisi nnyɑ

(1-8).
2. Tiyotirɛfu nsẽ yɛ nfɑsimɛ́ u tɑnɑɑlɛnlɛ (9-10).
3. U Temetiriisi isoi sɔnɛ nkɔ́ símisilɛ (11-12).
4. U símɑɑpɔ rɛ u yɛ́ pi rilóólú uu kɔ iyɑ́hɑɑ pi pɑpɔ (13-15).

Iyɑ́hɑɑ
1Nɛ̃́ Uléécɑɑ icɑ́pinɛ uwɛɛ́śɛ, nɛɛ́ pɔ̃́ Kɑyusi kɑm ń lɑ nɛ kɛfɑ kɛsɛ rítɛlɛ́ ntí wɔ́lu.
2Unɛśɑ́nɛ lɑlɑ kɛcirɛ, nɛwelu rɛpɔkɛ́ḿpɑ́ yo kɛḿɛɛ kɛýu n sĩ pɔkɛ́kɔ isɑrɛn lɑ́ɑ́rú yɑrɛ

kɑɑnníUléécɑɑncee kɛḿɛɛ kɛýu n sĩ ́mɛcɔ. 3Pirɔ́mɑ́rɛcɔpinyinɛ yɛnté kɑlɛ ɑpi nɛ́ símisi
rɛ nsímɛśei yɛ kɛpɔ́mɛɛ́ welɛ, pɔn kɔ ńsɔnɛ n tikilɛ.̃ Li rinɛḱíŋ niŋukusɛlɛ mɛyíkíyiki.
4 Líkɑ ɑ́i yɛ rinɛḱíŋ niŋukusɛ ɑi tɔ́su kɑm yɛ́ ń kṍ tɛ sinɛẃɑ̃́ yɛ ɑsei tikilɛ.̃

Kɑyusi yɛ ɑsei tikilɛnlɛ
5Unɛśɑ́nɛ lɑlɑ kɛcirɛ, pɔ yɛ pɔn yo n yekei rɛ pɔ́wɑ, pɔ yɛ nyísɛlɛ rɛ pɔ ɑsei ute lɛ ɑɑ́ nɛ

Kirisi pikɔ́ li wɑi, ḿpɑ́ pin kucɔỹu pikɔ́. 6Pi Uléécɑɑ icɑ́pinɛ pikɔ́ kɛyu-i ńlɑ kɑɑ pi n nyísɛ
kɛcɑ́ɑ́ símisilɛ. Pɔn n fe pɔn pi n lɛ̃́ yɑrɛ kɑi Uléécɑɑ kɛḿɛɛm pisɛ pikɛ́ nɛ pincee rinɔŋ́,
li nyɑmlɛ. 7Upíimɑ pikɛi nnyɑ kɑpi ncée tikilɛ.̃ Ápi pɛpɛɛ ɑ́pi Uléécɑɑ n nyu ɑnipɛ-i líkɑ
yɔsí. 8 Lɛ̃ nnyɑ kɑi pisɛ rɛ tɔkɛ́ lipite pɛ̃ lɛ̃,́ tɔ́ nɛ pɛ̃ tɔkɛ́ nɛ kɛsẽ́ nsímɛśei n yóólɛ̃ nnyɑ.

Tiyotirɛfu nɛ Temetiriisi
9 Nɛ Uléécɑɑ icɑ́pinɛ pikɔ́ kɛt́ɛlɛṕi wɔilɛ. Amɑ́ Tiyotirɛfu yɛɛ íyukɔɔ́ picɔ kɛcɔpɛ ń lɑ

úu rɔ́ yɔsí. 10 Lɛ̃ nnyɑ, nɛn hɑ píyei n hɑpɔ, nɛmɛwɑi kuu n wɑpisi un kɔ kɛrɔ́cɑ́ɑ́ nsímɛ́
kópɛ símɑɑnkɛɛ kɛɛnkɛɛnɛ. Lɛ̃ ɑ́i nkpɑ́ni u tu. Úu yɛ kusɑ́nɛ pimɑ́rɛcɔ pɛɛ n sɔ́nɑɑpɔwɑ,
úu yɛ kɔ ŋmurɛi rɛ pɛpɛɛ piwɑi ń lɑ pikɛ́wɑ, uu kɔ pɛɛ Uléécɑɑ icɑ́pinɛ-i pi lesɛ.

11 Unɛśɑ́nɛ lɑlɑ kɛcirɛ, kɑpɛ yɛ nɛ likópɛ piwɑi yírɑɑnɛ, ɑmɑ́ ɑ yɛ nɛ lisɔnɛ yírɑɑnɛ.
Nkó yɛɛ lisɔnɛ n wɑi yɛ Uléécɑɑ ukɔ́ lɛ, nkó yɛɛ ɑkópɛ n wɑi úu Uléécɑɑ nyu.

12Ḿpɑ́ úye yɛ símisi rɛ Temetiriisi yɛ isoi sɔnɛ lelɛ, hɑ́i ricuruu nsímɛśei mɛɛ ukɛmɛɛ́
ń we yɛ nyísɛlɛ rɛ u isoi sɔnɛ lelɛ. Tɔ̃́ nɛ kɔ ukɛcɑ́ɑ́ lɛ̃ símisilɛ. Pɔ kɔ nyu rɛ lɛ̃ kɑri ukɛcɑ́ɑ́
ń símisi yɛ ɑsei lɛ.

Iyɑ́hɑɑ tɔrɔɔ
13Nɛ nsímɛ́mɛyɑ̃́ mɑ́lɛ kɛ́ pɔ́ wɔ́ipɔ, ɑmɑ́ ɑ́m lɑ kɛ́ rítɛlɛ́ nɛ kɛẃɔlɛ nɛ lɛ̃wɑ. 14Nɛ lɑlɛ

kɛ́ nfɑ́ɑni pɔ́ yɛ̃,́ ɑri pɛɛ́ n nyɑ́nɛinɛ tɔn nɛ símisi.
15A nɛ nkíŋniŋɛ n we.
Pipɔ́sɑ́nɛ rɛ kɛ́ pɔ́ yɑ́ɑ́si. A pirɔ́sɑ́nɛ yɑ́ɑ́si, ɑɑ pinnɛí́ ḿpɑ́ úye uiyɑ́hɑɑ u pɑ.

Títɛlɛ́ kɛ Yuuti uu n wɔ́i
Lɛlɛɛ rítɛlɛ́ ntí kɛḿɛɛ ń we

Kirisi pikɔ́ nnɛí́ kɛ Yuuti ritɛlɛ́ ntí ɑrí nɛmɑ́nɛ. Tinsímɛ́ nɛ Piyɛɛ ritɛlɛ́ lírũ nkɔ́ yɛ lɑlɛ
nkɛ́ nsɛ. Pɛpɛɛ icélɑɑ nɔɔmɛ n céési pin nsẽ́ kópɛ sɔ́nɛ kuú nɛ ɑtɔpi wɑi.

Ifɑɑci iyɛ̃mɛkériinɛ yɛmmɛ:́
1. Lɛlɛɛ rítɛlɛ́ ntí kɛḿɛɛ ń we (1-2).
2. Pɛpɛɛ icélɑɑ nɔɔmɛm pɑ́sii nkɔ́ (3-16).
3. U Kirisi pikɔ́ ikɑri kpɑ́sɛlɛnlɛ rɛ pikɛ́ ńlɑ nɛ nfɑtɛnɛ kɛḿɛɛ́ n ŋmɔ́ɔ́púlɛ̃ (17-23).
4. Uléécɑɑ yɛɛ ipɑkɑrɛ te (24-25).

Iyɑ́hɑɑ
1Nɛɛ́ Yeesu Kirisi ukɛikɔ́ nɛ Yɑkupu uwɑ̃ kɑpi yɛ n sée rɛ Yuuti. Nɔ́mpí kɛ Sɑ́ɑUléécɑɑ

uu nní ń sée kɑm títɛlɛ́ wɔ́lu. U nɔ́ lɑlɛ uu Yeesu Kirisi ɑnipɛ-i nɔ́ wɑi rɛ ukɛ́ nɔ́kɛnɛćɑ́ɑ́
m pɑílɛ.̃ 2Uléécɑɑ ukɛ́ nfɑnɑrɛ nɔ́ nyísɛ uu kɔ nkíŋniŋɛ nɔ́ hɛ uu kɔmɛyɑ̃́ nɔ́ n lɑ.

Pɛpɛɛ nnɔ́ɔmɛsimɛ́ n céési kɛcɑ́ɑ́ nkɔ́
3 Pinɛśɑ́nɛ lɑlɑ kɛcirɛ, nɛ pɛɛ́ lɑlɛ kɛ́ lɛ̃ kɛ Uléécɑɑ uu kɛsẽ́ tɔ́ nɛ nnɔ̃́ ɑyu n lɔ kɛcɑ́ɑ́

rítɛlɛ́ nɔ́ wɔ́ipɔ. Nɛ nkpéni yɛ̃́ tɛ li mɛyíkíyiki pisɛ rɛ kɛ́ nní nɔ́ wɔ́i kɛ́ nɛ nfɑtɛnɛ ɑtɔpi
kɛḿɛɛ nɔ́ n ŋmɔ́ɔ́púsɛlɛ.̃ Uléécɑɑ yɛmɛcírɛníŋɛ nsímɛ́mmɛ̃ kɛ upikɔ́ ɑpí nɛ kɛfɑ n tɛnɛ
pɑmɛlɛ.

4 Ái líkɑ nnyɑ kɑm lɛ̃ símisi, simúŋɛ́ kópɛ pisoi pinyinɛ yɛ risɛɛ́́ nɛ nɔ́ cɔ́hɔnɛlɛnlɛ.
Pi Uléécɑɑ ipɛɛlɛɛ́ wɑisɛlɛ yɑrɛ ncée kuu pi hɛ rɛ pikɛ́ mɛwɑi kópɛ nɛ piripɔɔ n wɑi.
Urɔ́célɑɑ cirɛníŋɛ nɛ Urɔ́píimɑ Yeesu Kirisi kɑpi lɛ̃ yulu. Hɑ́i mɛkɛɛ-mɛ kɑi wɔ́lɑɑlɛ̃ tɛ
ɑkpɑnii nyɛɛ pilikɔ́.

5Ḿpɑ́ kɑni nní pinyuwɛ m mɑ́ɑ́lɛ,̃ nɛ lɑ kɛ́ nɔ́ léisɛ rɛ Upíimɑ yɛ pɛɛ mɛkɛɛ Isirɑyɛɛli
pikɔ́ riyu lɔlɛ Esipiti kɛtẽ kɛcɑ́ɑ́, ɑmɑ́ uu pɛɛ limɛmɑ́ɑ́ tíyɛsɛ pɛpɛɛ ɑ́pi pikɛcɔpɛ nɛ kɛfɑ
u n tɛnɛlɛ̃ ɑpi kpíni. 6 Piléécɑɑtumɛ pinyinɛ yɛ pɛɛ́ nɛ Uléécɑɑ wɔ́ɔsilɛ rɛ kɛtónɛ kɛ-i
kuu pi n tónsɛ ɑ́kɛ nɛ pi risɑ́, ɑpi pɛɛ pimɛcirɛ kɛtónɛ consɛ. U kɔ pɛ̃ kuŋmɑhɑ kɛmɛɛ-
pɔ tonsɛlɛnlɛ pin mɛsɛŕɛ pɑhɑɑlɛ̃ likɛ́ hɑ nɛ kɛyɑ́ɑ kɛ̃ kuu pitúhɑɑnɛ pi n sɔ́nti tu. 7 Ani
Sotɔm kuyu nɛ Komɔɔri kukɔ́ nɛ ɑyu nyɛɛ nɛ ɑ n kɔ́lɛ̃nkɔ́ léisɛ. Piléécɑɑtumɛmɛcɔmmɛ́
kɛ kei pikɔ́ ɑpí pɛɛ mɛẃoo mɛẃoo wɑi. Apí n lɑ pitisi nɛ pitisicɔ pikɛ́ n sói. Lɛ̃ nnyɑ kɛ
Uléécɑɑ uu kutu pi ripɑsɑ uu nnɑ tɛnɛcirɛ́ kɛḿɛɛ pi sɑ́pɔ. U lɛ̃wɑlɛ rɛ ḿpɑ́ úye ukɛ́ kei
yɛ̃ ukɛ́ nɛ umɛcirɛ tĩ.

8Lɛ̃kɛpɛpɛɛnní nɛnɔ́n cɔ́hɔnɛlɛ̃pɔ́ɔ kɔwe. Simúŋɛ́kópɛ sin pi n lɛɛmɛ, ɑpi pɛɛpiipiŋɛ
lilɑlɑ nɛ pimɛcirɛ mɛḱpɛrinkpɛ n wɑi, ɑ́pi kɔ Upíimɑ nnɑŋɛ wɑisɛlɛ,̃ pin kɛyómɛcɑɑ-pɔ
linɑŋɛ-nɑŋɛ lɑ́mɑɑnkɛɛ. 9Moisi yɛ pɛɛ kpulɛ, Uléécɑɑtumɛ wɛɛ́śɛ Misɛɛli nɛ Setɑni ɑpi
ukɛcɑ́ɑ́ cɛŋ́ɛsi. Pi pɛɛ pɑ́sɑinɛlɛ rɛ wóo yɛ́ u kpísi. Ḿpɑ́ nɛ lɛ,̃ Uléécɑɑtumɛ wɛɛ́śɛMisɛɛli
ricuruu úu kɑhɑ ukɛ́ Setɑni lɑ́mɑɑnkɛɛ. Amɑ́ nsɛ kuu u mɑɑ rɛ: Upíimɑ ukɛ́ kutu pɔ́
ripɑsɑ. 10 Amɑ́ pisoi pɛ̃ pɔ́ɔ, lɛ̃ ɑsei kɑ́pi n nyu kɑpi yɛ lɑ́mɑɑnkɛɛ. Lɛ̃ kɑpi isɛɛ mɛcɔ
mɛẃoo n nyu lɛɛ pi kopɑɑlɛ.̃ 11 Íwɛ kɑpi topori! Kɑyɛɛ ncee ncɔ kɑpi tíkilɛ.̃ Siwóó nnyɑ
kɑpi pimɛcirɛ kpísi ɑpi mpɔlɛcee tikisɛ Pɑlɑm mɛcɔ. Kɑpí nɛ Uléécɑɑ n kɛŋ́ɛnɛ yɑrɛ kɛ
Koree uu n wɑmɛcɔ nnyɑ kɑi pi ritɛḱɛɛ́.́ 12Kei kɑni yɛ n cɑ́pinɛ rɛ nɔkɛ́mɛmɑ́rɛcɔ ilukɛ
li, pɛpɛɛ yɛ nɔ́rinɛýu kpu. Kei kɛ pɛ̃ ɑpi yɛ pimɛlɑ ɑnyɑ̃́ súkɛi, ɑ́pi nɛ úkɑ kutu cɔlɛ.̃ Pi we
yɑrɛ ɑhopɛ kɛ kuyɔ ɑku n kpɑ́úlɛ.̃ Pi kɔ welɛ yɑrɛ kuléé nkú kpɛɛ ɑ́ku yɛ m mɑ́ri, ḿpɑ́
lin kuimɑrɛtuŋɛ n tu. Pin ku n wɛhɛ, mɛtɛ́ kɑku pɛɛ lɛ̃ kpu. 13Mínimɑɑ kɛḿɛɛ ɑ́niwɑlɛ́
pɑpɛ-pɑpɛ kɑpí nɛ mɛnyínɛ we. Pi yɛ pimɛwɑi kópɛ lesɛlɛ ɑpi yɑ́nɛsi yɑrɛ kɛ ɑ́niwɑlɛ́
ɑɑ yɛ míni kuwɑ́lɛ́ ń yɑ́nɛsi. Pi kɔ welɛ yɑrɛ ɑwɑ́rɛpi nyɛɛ mɛẃoo n sɔ́nɛsi. Lɛ̃ nnyɑ kɛ
Uléécɑɑ uu kuŋmɑhɑ píimɑ-i kɛtónɛ pi hɛ rɛ pikɛ́ kei mɛsɛŕɛ n tũ.

14 Pirɔ́kpurɛ kɛḿɛɛ, Enɔki yɛ Atɑm siyɑsɛ kɛḿɛɛ kunɑi sɛɛ́í-sɛɛ́í ukɔ́ lɛ. U hɑ́i mɛkɛɛ-

mɛ pisoi pɛ̃ kɛcɑ́ɑ́ mɑɑ rɛ: Upíimɑ yɛ wemɛlɛ nɛ upileecɑɑtumɛ kulúi 15 pikɛ́ nɛ pisoi
nnɛí́ túhɑɑnɛ. U yɛ́ piwɑikópɛkɔɔ́ ɑkópɛ pɑ, mɛwɑi kópɛ nnɛí́ kɑpi n wɑ nnyɑ. U yɛ́ kɔ
pikópɛkɔɔ́pɛɛ ɑ́yunwɛɛ́śi ɑlɛ̃kɑpi u n lɑ́mɑɑnkɛɛ kɛcɑ́ɑ́ ɑkópɛpi pɑ. 16Pisoi pinyinɛ yɛpi
pɛɛmɛsɛŕɛnŋmúlɑɑnkɛɛ. Ái píkɑi pi lɑ́ɑ́rú. Pilikɑ́ipi-kɑ́ipi kɑpi yɛwɑ. Pi ń-yuwɛĺɑɑsimɛ́
símɑɑnkɛɛlɛ pin nɛ pisoi kɑhɑɑnkɛɛ rɛ pikɛ́ linyinɛ pikɛmɛɛ yɛ̃́ nnyɑ.

Kirisi pikɔ́ nsẽ kɛcɑ́ɑ́ nsímɛ́
17 Amɑ́ nɔ̃́ pinɛśɑ́nɛ lɑlɑ kɛcirɛ, nɔ́ɔkɛ́ yɛ nsímɛ́ kɛ Urɔ́píimɑ Yeesu Kirisi pitumɛ ɑpi

mɛkɛɛ-mɛ nɔ́ rin-yóó léisɛ. 18 Pi yɛ pɛɛ nɔ́ n yóólɛ̃ tɛ: Ituŋɛ tɔrɔɔ kumúŋɛ́ kun n tu,
pinyinɛ pɛɛ pisoi n sɛńnyi yɛ́ kɑm, ɑ́pi yɛɛ́́ pilikɑ́ipi-kɑ́ipi nnyɑ Uléécɑɑ wuri. 19 Pɛpɛɛ
pikóólɛntɛnɛ pisoi kɛcɔpɛ tɑnɑɑlɛ.̃ Lɛ̃kɛ piricuruu ɑpi mmúsu ŋmɑnɛ kɑpi wɑi. Uléécɑɑ
Nfɑɑńnpikɛmɛɛ́we. 20Amɑ́nɔ̃́ pinɛśɑ́nɛ lɑlɑ kɛcirɛ, nɔ́ɔkɛ́nɔ́mɛnɛćírɛnŋmɔ́ɔ́púsɛlɛ̃nɔn
nfɑtɛnɛ sɔnɛ kɛ Nfɑ́ɑsɔnɛ nn nɔ́ ń hɛ nnɑŋɛ nɛ kɛyómɛ yɑ́ɑ́si. 21 Ani Uléécɑɑ nlɑ kɛḿɛɛ́
n we nɔn mɛ̃́ tɛ Urɔ́píimɑ Yeesu Kirisi yɛ́ unfɑnɑrɛ nnyɑ nfɑ́ɑ tɛnɛcirɛ́ nɔ́ hɛ.

22Ani yɛ pɛpɛɛ nɛ ń we pin tíru íwɛ tẽ.́ 23Ani piɑyu lɔ ɑni nnɑ tɛnɛcirɛ-́i pi lesɛ. Ani yɛ
kɔ picɔ íwɛ tẽ.́ Amɑ́ ɑni nɔ́mɛnɛćírɛ tĩ, ɑ́ni kɑpɛ yɛ pilikɔ́ líkɑ nɛ rikɔ, ɑí nɛ pimɛlɑpɛ kɛ
pimɛwɑi kópɛ ɑmɛm pɔ́riinkɛɛ pɛńɛ.

Ipɑkɑrɛ tɔrɔɔ
24Uléécɑɑ yɛ ńnɑŋɛmɑ́lɛ ukɛ́ nɛ nɔ́ n lérɑɑlɛ̃ ɑ́ni yɛ́ píkɑi loó, ukɛ́ kɔ nɛ kei kɑ́ni yɛ́ hɑ

ɑkópɛ m mɑ́ nɔ́ hɑ, ɑi kɔ nɔ́ n lɑ́ɑ́rú ɑní hɑ nɛ umɛyɔɔpi kɛḿɛɛ u yɛnu. 25Uyɛɛ Uléécɑɑ
Cirɛníŋɛ, uyɛɛ nɛ Urɔ́píimɑ Yeesu Kirisi ritiki uú nɛ ɑrɔ́yu lɔlu. Kɑí nɛ ḿpɑ́ píyei-mɛ n
kpíimɛ nɛ nɛni-mɛ nɛḿpɑ́ píyei-pɔ, uyɛɛḿmulɛ nɛ ríyu nɛ ńnɑŋɛ nɛmɛyɔ́ɔpi mɛsɛŕɛ te!
Amí!

Yohɑni Mɛyɛnɛ
Lɛlɛɛ rítɛlɛ́ ntí kɛḿɛɛ ń we

Yohɑni yɛɛ rítɛlɛ́ ntí wɔ́i. Kumúŋɛ́ kpɛ-i kuu rítɛlɛ́ ntí ń wɔ́lu, míni kɛpɑ́ɑ́pɑ́ɑ́ kɛtẽ kɛ̃
kɑpi yɛ n sée rɛ Pɑtimɔsi-i kuú pɛɛ́ we. Pɛɛ mɛkɛɛ Asii kɛteni-i, kuwɛĺɛ́ kunyinɛ-i kɑkɛ
kɛtuŋɛleemɛ-mɛ̃we. Kumúŋɛ́ kpɛ-i kɛ Rɔmuyɔɔpi uú pɛɛ Kirisi pikɔ́wéékusɛlɛ.̃ Uléécɑɑ
icɑ́pinɛ isɛɛi inyinɛ kuu rítɛlɛ́wɔ́lu. Mɛýɛnɛ kulúi kɛ Yohɑni uu n yɛńti tɛ Yeesu nɛ upikɔ́
yɛmɛwɑi kópɛ linɑŋɛ-nɑŋɛ feriyɛ nɛ kɛt́ɔ-pɔ nkɔ́ kɛmɛýɛnɛmɛ̃ ɑmɛ símisi.

Ifɑɑci iyɛ̃mɛkériinɛ yɛmmɛ:́
1. Yohɑni yɛ umɛcirɛ lesɛ uu nyísɛ rɛ u Kirisi yɛɛ nkpɔ kɛḿɛɛ n yisi utumɛ lɛ (1:1-8).
2. Átɛlɛ́ ɑsɛɛi kɑpi Uléécɑɑ icɑ́pinɛ yɛɛ pɛɛmɛkɛɛ Asii kɛteni-i ń we n wɔ́i (1-3).
3. Yeesu yɛmɛwɑi kópɛ linɑŋɛ-nɑŋɛ feriyɛ (4-20).
4. Kɛtẽ fɑlɛ kɛ Uléécɑɑ uu pilésɛmɛ ń lɑ kɑi ɑ́yu tɔrɔɔ kɛḿɛɛ́ nɛ mɑ́nɛ: lɛlɛɛ kɛyómɛcɑɑ

fɑlɛ nɛ kɛtẽ fɑlɛ nɛ Yerusɑlɛm fɑlɛ (21-22).

Yeesu yɛ umɛcirɛ Yohɑni nyísɛ
1Mɛýɛnɛ kɛUléécɑɑ uuYeesu Kirisi n yɛńɛisɛ rɛ ukɛ́upikɛikɔ́ lɛlɛɛnfɑ́ɑni n sɔ́nti nyísɛ.

Lɛ̃ kuú nɛ uutumɛ n tummɛ rɛ ukɛ́ uukɛikɔ́ Yohɑni nyísɛ. 2 Yohɑni yɛ lɛ̃ nnɛí́ kɛ Yeesu
Kirisi uu u n nyísɛ yɛnlɛ uu kɔ yóó rɛ Uléécɑɑ Nsímɛ́ yɛ mu. 3Uyɛɛ nsímɛ́mmú ń kɛɛ́ńi
nɛ pɛpɛɛ ɑnɔ́ɔ nnyɛ́nyɛɛ lɛlɛɛmɑsí kɛpirɛ-pɔ nwɑinɛ nkɔ́ kutu n cɔ́lɛ̃pin kɔ lɛlɛɛ nkɛmɛɛ
n wɔ́lɑɑlɛ̃múílɛ̃ yɛ pínɑrɛkomɛ lɛ! Li we rɛ ituŋɛ yɛ tulɛ.

Pi Uléécɑɑ icɑ́pinɛ isɛɛi yɑ́ɑsi
4Nɛ̃́ Yohɑni, nɛɛ́ Uléécɑɑ icɑ́pinɛ isɛɛi iyɛɛ Asii kuwɛɛ́-́mɛ̃ń we wɔlu nɛn i yɑ́ɑ́si. Uyɛɛ

ń we, un kɔ pɛɛmɛkɛɛ-mɛ we, un kɔ wemɛ, nɛ ifɑ́ɑ isɛɛi iyɛɛ uriyɔɔpitũ kɛyu-i n tṹ pikɛ́
ípɛɛlɛɛ́ nɛ nkíŋniŋɛ nɔ́ nyísɛ. 5 Yeesu Kirisi yɛ úseérɑkɔɔ́ lɛ yɛɛ nsímɛśei m mɑ́. Uyɛɛ
pikpɔkpɔ kɛcɔpɛmɛfoí nfɑ́ɑ yɛ.̃ Uyɛɛ kɛtẽ nté piyɔɔpi uwɛɛ́śɛ.

Uyɛɛ rɔ́ lɑ uu umɛnyɛ nɛ ɑrɔ́kópɛ hɛɛrɛ. 6Uu tíyɛsɛ ɑri pɑnsɛmpuri mɛɛUsɑ́ɑUléécɑɑ
inyɔ́ɔnsɛ n wɑi. Uyɛɛ ríyu nɛ n-yɔ́ɔpinɑŋɛ te ḿpɑ́ píyei-pɔ. Amí.

7Uyɛɛ nkó ɑhopɛ kɛḿɛɛ́ wemɛ. Ḿpɑ́ úye yɛ u yɛnunɛ, ɑí nɛ pɛpɛɛ uilúkɛ́ n luri pɛńɛ.
Kɛtẽ nnɛí́ isoipuri yɛ́ uyɛ̃ nnyɑ nkpɔ tonɛ. Ɛɛɛ, lɛɛ ni, ɑmí!

8Upíimɑ, Uléécɑɑ yɛmɑɑ rɛ:
Nɛɛ́ Ufoí nɛ Utɔ́rɔɔ, uyɛɛ ń we un kɔ pɛɛmɛkɛɛ-mɛ we, un kɔ wemɛ,
ńnɑŋɛ nnɛí́ Ute.

Lɛ̃ kɛ Kirisi uu Yohɑni n nyísɛ
9 Nɛ̃,́ nɔ́unɛḿɑ́rɛcɔ Yohɑni, tɔ́ nɛ nnɔ̃́ tɔ́ɔ kɛsẽ́ Uléécɑɑ iyɔɔpi kɛḿɛɛ ń we, tɔ́ nɛ nnɔ̃́

yɛ íwɛ lelɛ tɔn nɛ Kirisi kupɛńɛcɔ kɛḿɛɛ́ ŋmɔ́ɔ́púlɛ.̃ Míni kɛpɑ́ɑ́pɑ́ɑ́ kɛtẽ kɑpi yɛ n sée
rɛ Pɑtimɔsi kɛḿɛɛ kɑpí nɛ ńnɑŋɛ nɛ́ hɑ rɛ nɛ Nléécɑɑsimɛ́ yóólɛ̃ nɛn kɔ Yeesu kɛcɑ́ɑ́
ɑseérɑ lesɛ nnyɑ. 10Nfɑ́ɑsɔnɛ nn Upíimɑ kɛyɑɑ kɛtúŋɛ́ kɛnɛćɑ́ɑ́ súiri, ɑm pɛɛ kɛnɛṕirɛ-
mɛ̃mɛtẽ mɛnyinɛ kom mɛn cɑ́lɛ̃ yɑrɛ rinɑ́ɑtɔ́ŋ mɛtẽ, 11mɛn tee rɛ: A lɛ̃ kɑɑ nní ń nyɑ́ni
rítɛlɛ́ rinyinɛ kɛḿɛɛ wɔ́i ɑɑ Uléécɑɑ icɑ́pinɛ isɛɛi iyɛ̃ pɑpɔ. Iyɛɛ nní Efɛɛsi nɛ Simirini nɛ
Pɛrikɑm nɛ Tiyɑtiiri nɛ Sɑritɛɛsi nɛ Filɑtɛlifii nɛ Lɑwutisee ikɔ́.

12Aḿ ŋmɛɛlú kɛ́ uyɛɛ nɛ nɛ́ n símisi yɛ.̃ Kɑm tińŋmɛɛlú, ɑm sífirɑ́ɑ sitɔsi sisɛɛi kɑpí nɛ
wurɑ n wɑ yɛnu. 13Unyinɛ yɛɛ kɛsoipipi nɛmɛnyínɛ ń we un sífirɑ́ɑ sitɔsi sɛ̃ kɛcɔpɛ we.
Kutúkɑnkɑ cɑɑcɑɑ kuú pɛɛ tɑnɑɑlɛ̃ un tikíŋ kɛcɑ́ɑ́ kútɑmpɑ́lɑ́ kɑpi nɛ wurɑ n wɑ télɛ.̃
14 Uriyu nɛ unnyúpi yɛ wɑriyɛlɛ yɑrɛ nkumɛ tomɛ,́ nɛɛ́ yɑrɛ mpɑ́hɑmɛ. Uinipɛɛ yɛ we
yɑrɛ inɑlempi, 15 uɑnɑ ɑn we yɑrɛ nweni ŋmɔhɔmɛɛ n wɑ yɑrɛ n nnɑ kɛḿɛɛ riwɔ́ŋɔɔlɛ,
umɛtẽ pɔ́ɔn we yɑrɛ míni píimɑ mɛnyinɛ iwɔɔ. 16 U pɛɛ ukunipɛ lukɛ-lukɛ nɛ ɑwɑ́rɛpi
ɑsɛɛi múílɛnlɛ, titɛh́ɛ nɛ kɛnɔ́ɔpi píŋ́-píŋ́ nɛmɛyele mɛtɛ́ tin unnɔɔ-i léeri. Ukɛyu yɛ pɛɛ́

welɛ yɑrɛ ntuŋɛ mɛɛ torɛ. 17 Kɑm u n yɛ̃,́ ɑm uɑnɑ mɛtene lólu yɑrɛ nɛ kpulɛ. Uu pɛɛ
ukunipɛ lukɛ-lukɛ kɛnɛćɑ́ɑ́ lɑ́ɑ uu rɛ: Iwɑmɛ íi kɑpɛ pɔ́ wɑ! Nɛɛ́ Ufoí nɛ Utɔ́rɔɔ, 18nɛn kɔ
nfɑ́ɑmɑ́. Nɛ pɛɛ kpulɛ, ɑmɑ́ nɛɛ́ nkó nɛ nnɛf́ɑ́ɑḿpɑ́ píyei-pɔ. Nɛ nkpɔ nɛ pikpɔkpɔ kɛlõ
kɛhɑ́nnɛ múílɛnlɛ. 19 Lɛ̃ nnyɑ, ɑ lɛ̃ kɑɑ n yɛ̃́ wɔi, lɛlɛɛ ń we nɛ lɛlɛɛ mɑsí kɛpirɛ n sɔ́nti.
20Awɑ́rɛpi ɑsɛɛi nyɛ̃ kɑɑ kunɛńípɛ lukɛ-lukɛ kɛḿɛɛ n yɛ̃́ nɛ sífirɑ́ɑ sisɛɛi sitɔsi sɛ̃ kɑpí nɛ
wurɑ nwɑ ɑsei nyɛɛmpékɑɑlɛ̃yɛ nnyɛ:́ Awɑ́rɛpi ɑsɛɛi nyɛɛ piléécɑɑtumɛ lɛ pɛɛUléécɑɑ
icɑ́pinɛ isɛɛi iyɛ̃ kɛcɑ́ɑ́ḿ pɑílɛ.̃ Sífirɑ́ɑ sisɛɛi sitɔsi sɛ̃ pɔ̃́ nɛ Uléécɑɑ icɑ́pinɛ isɛɛi lɛ.

2
Nsímɛ́ kɑpi Uléécɑɑ icɑ́pinɛ iyɛɛ Efɛɛsi-pɔ ń we n wɔ́ipɔ

1 A uléécɑɑtumɛ yɛɛ Efɛɛsi-pɔ Uléécɑɑ icɑ́pinɛ kɛcɑ́ɑ́ ḿ pɑílɛ̃ wɔipɔ rɛ uyɛɛ ɑwɑ́rɛpi
ɑsɛɛi ukunipɛ lukɛ-lukɛ kɛḿɛɛ m múílɛ,̃ uyɛɛ sífirɑ́ɑ sitɔsi sisɛɛi sɛ̃ kɑpí nɛ wurɑ n wɑ
kɛcɔpɛ n sɔ́nɛ yɛmɑɑ rɛ: 2Nɛmɛpɔ́wɑi nɛ pipɔ́kɛi nɛ pipɔ́ŋmɔ́ɔ́pú nyulɛ. Nɛ nyulɛ rɛ ɑ́ɑ
yɛ pikpɑ́ɑ́ree kɛcɑ́ɑ́ rikpɑ́. Pɔ pɛpɛɛ n tee rɛ pi pitumɛ lɛ ɑ́pi kɔ pɛɛ pitumɛ peenulɛ ɑɑ
yɛńu rɛ pinɔ́ɔmɛ yɛ pi. 3 Pɔ ŋmɔ́ɔ́púlɛnlɛ. Pɔ rinɛńyíri nnyɑ íwɛ lilɛ ɑ́i kɔ pɛɛ pɔ́ feriyɛ.
4Amɑ́mmɛ̃ kɑḿnɛ pɔ́ n cɛśi yɛɛ rɛ ɑ́ɑ nkpéni ńlɑ foí kɑɑ́ pɛɛmmɑ́ kɛńɛćɑ́ɑ́mɑ́. 5A léisɛ
kei kɑɑ n loó, ɑɑ ɑpɔ́kópɛ kɛpirɛ tɔ, ɑɑmɛpɔ́wɑi foí piwɑi pɛlɛ. Insɑ́ lɛ,̃ nɛ́ kɛpɔ́mɛɛ́ kɑm
ɑm kɛṕɔ́firɑ́ɑ kɛtɔsi kɛkɛtonɛ-i yukusɛ, in tɛ ɑ́ɑ ɑpɔ́kópɛ kɛpirɛ ritɔ. 6Amɑ́ lɛlɛɛ kɛpɔ́mɛɛ
ń nyɑḿ yɛɛ rɛ pɔ Nikolɑyitiyɛmɛwɑi kɛsulɛ yɑrɛ kɛ nɛɛ́ kɔmɛ n kɛśu mɛcɔ.

7Úye un ukómɛ, ukɛ́ lɛ̃ kɛ Nfɑ́ɑsɔnɛ nn Uléécɑɑ icɑ́pinɛ n símisi kutu ricɔ. Nkó yɛɛ n
feriyɛ kɑm kuléé kpɛɛ yɛ nfɑ́ɑ n hɛ kun Uléécɑɑ kɛḿɛɛ-pɔ we ɑpipi pɑnɛ ukɛ́ li.

Nsímɛ́ kɑpi Uléécɑɑ icɑ́pinɛ iyɛɛ Simirini-pɔ ń we n wɔ́ipɔ
8Auléécɑɑtumɛyɛɛ Simirini-pɔUléécɑɑ icɑ́pinɛ kɛcɑ́ɑ́ḿpɑílɛ̃wɔipɔ rɛUfoí nɛUtɔ́rɔɔ,

uyɛɛ pɛɛ n kpu uu nkpéni pɛɛri un nfɑ́ɑmɑ́ yɛmɑɑ rɛ: 9Nɛmpɔ́tóósi píimɑ-i kɑɑ ń we nɛ
ipɔ́wɛ kɑɑmmɑ́ nyulɛ, pɔn kɔ nɛ umɑ́mɑ́. Nɛ kɔ nkópɛ kɛ pɛpɛɛ n tee rɛ pi Pisuifi lɛ ɑpi
kɛpɔ́cɑ́ɑ́ n símɑɑnkɛɛ nyulɛ. Pi kɔ pɛɛ Setɑni icɑ́pinɛ pikɔ́ lɛ. 10 Kɑpɛ íwɛ iyɛ̃ kɑɑ n lenɛ
kɛwuu n túúni. A kõ tɛ kuníri yɛ́ nɔ́kɛnɛćɔpɛ pinyinɛ kukpɑniilee tɑ̃ kukɛ́ nɛ nɔ́mpeikɛɛ
nnyɑ. Li yɛ́ kɔ siyɑ́ɑ kɛfi kɛḿɛɛ nɔ́wéékusɛ. A ɑsei ritiki, ḿpɑ́ lin nkpɔ yɛmu, kɛ́ pɛɛ nfɑ́ɑ
pɔ́ hɛ rɛ pɔ feriyɛ nnyɑ. 11Úye un ukómɛ, ukɛ́ lɛ̃ kɛ Nfɑ́ɑsɔnɛ nn Uléécɑɑ icɑ́pinɛ n símisi
kutu ricɔ. Nkpɔ lírũ ńn uyɛɛ n feriyɛ líkɑ wɑinɛ.

Nsímɛ́ kɑpi Uléécɑɑ icɑ́pinɛ iyɛɛ Pɛrikɑm-pɔ ń we n wɔ́ipɔ
12A uléécɑɑtumɛ yɛɛ Pɛrikɑm-pɔ Uléécɑɑ icɑ́pinɛ kɛcɑ́ɑ́ḿ pɑílɛ̃wɔipɔ rɛ uyɛɛ ritɛh́ɛ

nɛ kɛnɔ́ɔpi píŋ́-píŋ́ nɛ mɛyele mɛtɛ́ m mɑ́ yɛ mɑɑ rɛ: 13 Nɛ nyulɛ kei kɑɑ ń we. Kei kɛ
Setɑni riyɔɔpitũ pɔ́ɔ kɔ we. Áɑ rinɛńyíri kɛsi, ɑ́ɑ kɔ kɛfɑ kɑɑ́ nɛ nɛ́ n tɛnɛlɛ̃ fóm, ḿpɑ́
siyɑ́ɑ sɛ-i kɑpi unɛḱɛikɔ́Antipɑɑsi yɛɛ ɑsei n tíkilɛ̃nɔ́kɛnɛḿɛɛ kei kɛ Setɑni uuńweń kpu.
14Amɑ́mmɛ̃ kɑḿ nɛ pɔ́ n cɛśi yɛ kɔ pɛɛmmú rɛ: Pisoi yɛ kei we, pin Pɑlɑm icélɑɑmúílɛ.̃
U Pɑlɑki céesi rɛ ukɛ́ ripinɛ wɑ Isirɑyɛɛli sipipi sikɛ́ inyɔ́ɔnsɛsɑrɛ li sikɛ́ kɔ iwɑ́sɑ́nkɑí n
wɑi likɛ́ nɛ kɛlólɛ-́mɛ̃ si hɑ. 15 Limɛcɔ kɛ pɔ́ɔ kɔ pisoi mɑ́ pɛɛ Nikolɑyitiyɛ icélɑɑ n tíkilɛ.̃
16 Lɛ̃ nnyɑ, ɑ ɑpɔ́kópɛ kɛpirɛ ritɔ, insɑ́ lɛ̃ nɛ́ kɛpɔ́mɛɛ hɑpɔ ɑm titɛh́ɛ kɑm nnɔ́ɔ-i n wɑilɛ̃
nɛ ɑtɔpi pɔ́ wɑi. 17Úye un ukómɛ, ukɛ́ lɛ̃ kɛ Nfɑ́ɑsɔnɛ nn Uléécɑɑ icɑ́pinɛ n símisi kutu
ricɔ!

Nkó yɛɛ n feriyɛ kɑm Uléécɑɑ ilukɛ * yɛɛm pékɑɑlɛ̃ nɛ ripɑrɛ tomɛ́ hɛnɛ. Tinyíri fɑlɛ
rinyinɛ tɛɛ ripɑrɛ tɛ̃ kɛcɑ́ɑ́ wɔ́lɑɑlɛ.̃ Úkɑ úu ri nyu, insɑ́ uyɛ̃ kɑpi ri n hɛ.

Nsímɛ́ kɑpi Uléécɑɑ icɑ́pinɛ iyɛɛ Tiyɑtiiri-pɔ ń we n wɔ́ipɔ
18 A uléécɑɑtumɛ yɛɛ Tiyɑtiiri-pɔ Uléécɑɑ icɑ́pinɛ kɛcɑ́ɑ́ ḿ pɑílɛ̃ wɔipɔ rɛ Uléécɑɑ

Kɛpipi inipɛɛ yɛɛ ń we yɑrɛ inɑlempi, kɛɑnɑ ɑn kɔwe yɑrɛ nweni ŋmɔhɔ sɔnɛ yɛmɑɑ rɛ:
19Nɛmɛpɔ́wɑi nɛmpɔ́lɑ nɛmpɔ́fɑtɛnɛ nɛ pipɔ́kɛi nɛ pipɔ́ŋmɔ́ɔ́pú nɛmɛpɔ́wɑi tɔrɔɔmɛɛ
mɛfoí kulúi n fe nyulɛ. 20Amɑ́mmɛ̃kɑḿnɛ pɔ́ n cɛśi yɛɛ rɛ pɔ unɔ́si Yesɑpɛɛli yɛɛ n tee rɛ
* 2:17 Uléécɑɑ ilukɛ: Iyɛ̃ kɑpi yɛ pɛɛ sée rɛmɑɑni Mɛĺeepɔ ritɛlɛ́ kɛḿɛɛ: Mɛĺeepɔ 16:32-34.

u ɑntepu lɛ riyɑ́ un pinɛḱɛikɔ́ kírɑɑsɛntɛ rɛ pikɛ́mɛẃoomɛẃoo nwɑi pin kɔ inyɔ́ɔnsɛsɑrɛ
le. 21Nɛ u yɑ́lɛnlɛ kɛlenɛ rɛ ukɛ́ uɑkópɛ kɛpirɛ ritɔ, ɑmɑ́ úu lɑ ukɛ́ uiwɑ́sɑ́nkɑí mɛwɑi mɛ̃
kɛpirɛ ritɔ. 22 Áɑ yɛɛ̃! Nɛ nní lɛ̃ u nɛ pɛpɛɛ kɛsẽ́ iwɑ́sɑ́ n wɑi kɛfinɛ kɛcɑ́ɑ́ sɑ́nɛ pikɛ́ íwɛ
píimɑ li, in tɛ ɑ́pi pimɛwɑi mɛ̃ kɛpirɛ ritɔ. 23 Nɛ́ tíyɛsɛ ɑpi usiwɑ̃ kóni. Uléécɑɑ icɑ́pinɛ
nnɛí́ yɛ́ pɛɛ céri rɛ nɛɛ́ yɛ usoi kɛmúŋɛ́ nɛ ulilɑlɑ lɛɛmpékɑɑlɛ̃perei ɑm céru. Nɛ kɔḿpɑ́
úye mɛwɑi kɛcɑ́ɑ́ ulikɔ́ u pɑnɛ.

24Amɑ́ nɔ̃́ Tiyɑtiiri pikɔ́ picɔmpí, nɔ́ɔ yɛ ɑ́ni nní icélɑɑ iyɛ̃ n tíkilɛ,̃ ɑ́ni kɔ lɛ̃ kɑpi n tee
rɛ Setɑni likɔ́ lɛɛm pékɑɑlɛ̃ ceri, nɛmɑɑ rɛ ɑ́m nɔ̃́ ncɔni ńkɑ ncɔ cɔnsɛnɛ. 25Amɑ́ ɑni lɛ̃
kɑni nní ḿ mɑ́ ɑnípɛ kɛtɛ́mmúílɛ̃ kɛ́ hɑ nɛ pɛɛmɛ.

26 Uyɛɛ n feriyɛ, uyɛɛ mɛnɛẃɑi rimmúlú nɛ kɛt́ɔ-pɔ kɑm ńnɑŋɛ kɑm unɛśɑ́ɑ kɛḿɛɛ
m mɑ́ pɑnɛ. Uyɛ̃ kɑm isoipuri kɛcɑ́ɑ́ ńnɑŋɛ pɑnɛ. 27 Uyɛɛ kɛweninɑɑpi nɛ isoipuri iyɛ̃
séninɛ, uu kɔ i forɛsi yɑrɛ sipɛŕɛt́úhu. 28Nɛ́ kɔ rimɑrɛwɑrɛpi u hɛ. 29Úye un ukómɛ, ukɛ́
lɛ̃ kɛ Nfɑ́ɑsɔnɛ nn Uléécɑɑ icɑ́pinɛ n símisi kutu ricɔ!

3
Nsímɛ́ kɑpi Uléécɑɑ icɑ́pinɛ iyɛɛ Sɑritɛɛsi-pɔ ń we n wɔ́ipɔ

1A uléécɑɑtumɛ yɛɛ Sɑritɛɛsi-pɔUléécɑɑ icɑ́pinɛ kɛcɑ́ɑ́ḿpɑílɛ̃wɔipɔ rɛ uyɛɛUléécɑɑ
yɛɛ ifɑ́ɑ isɛɛi nɛ ɑwɑ́rɛpi ɑsɛɛi n te yɛ mɑɑ rɛ: Nɛ mɛpɔ́wɑi nyulɛ. Pɔ rinyíri yɛnlɛ rɛ pɔ
nfɑ́ɑ mɑ́, nɛḿ́pɑ́kɑnɛ pɔ kpuwɑɑlɛnlɛ. 2 A nnɔni kɛḿɛɛ yisi ɑɑ pɛpɛɛ ń we pin kpi ikɑri
wɑisɛ ɑ́pi kɑpɛ nɛ n kpí nnyɑ. Ámmɛpɔ́wɑi yɛ̃mɛn Unɛĺéécɑɑ inipɛɛ-i nyɑḿ nɛmɛkɛtɔ-
pɔ. 3 Lɛ̃nnyɑ, ɑ lɛ̃ kɑɑ nsímɛ́ ń yɔsí nɛ lɛ̃ kɑɑ n kṍ léisɛ ɑɑ ɑkópɛ kɛpirɛ tɔ. Pɔnsɑ́ n nyɑ́ni,
nɛ sɔ́ntilɛ yɑrɛ uyɑɑ, ɑ́ɑ yɛ́ pɛɛ céri ituŋɛ iyɛ-i kɑm yɛ́ pɔ́ rinkɑ́ikɑi. 4Ḿpɑ́ nɛ lɛ,̃ pɔ kɔ pɛɛ
Sɑritɛɛsi kei pisoi mɑ́lɛ pɛɛ ɑ́pi piilũ mɛḱpɛrinkpɛm pɔ́riinkɛɛ. Pi yɛ́ ilũ tomɛ́ tɑ,̃ tɔ́ nɛ pɛ̃
ɑrí nɛ n sɔ́nɛ rɛ pi nɛ lɛ̃ sɑ́ nnyɑ.

5 Lɛ̃ nnyɑ, uyɛɛ n feriyɛ yɛ́ ilũ tomɛ́ tɑ,̃ ɑ́m yɛ́ urinyiri nfɑ́ɑ ritɛlɛ́ * kɛḿɛɛ tínnɛ. Nɛ́
Unɛśɑ́ɑ nɛ piléécɑɑtumɛ kɛyu-i u ceri rɛ u unɛḱɔ́ lɛ. 6Úye un ukómɛ, ukɛ́ lɛ̃ kɛ Nfɑ́ɑsɔnɛ
nn Uléécɑɑ icɑ́pinɛ n símisi kutu ricɔ!

Nsímɛ́ kɑpi Uléécɑɑ icɑ́pinɛ iyɛɛ Filɑtɛlifii-pɔ ń we n wɔ́ipɔ
7A uléécɑɑtumɛ yɛɛ Filɑtɛlifii-pɔ Uléécɑɑ icɑ́pinɛ kɛcɑ́ɑ́m pɑílɛ̃wɔipɔ rɛ Uléécɑɑ ukɔ́

nɛUyíkíyiki yɛɛ Tɑfiti kɛhɑ́nnɛmmúílɛ,̃ Uyɛɛ yɛ n hɑ́nnɛ úkɑ úu yɛ́hɑ pɛɛn hɑ́nɛsi, Uyɛɛ
yɛ n hɑ́nɛsi úkɑ úu yɛ́ hɑ pɛɛ n hɑ́nnɛ yɛmɑɑ rɛ: 8Nɛmɛpɔ́wɑi nyulɛ. Áɑ yɛɛ̃, nɛ kɛpɔ́yu-i
ihɑ́nɑɑ hɑ́nnɛlɛ kɛ úkɑ úu yɛ́ n fe ukɛ́ hɑ́nɛsi. Li we rɛmpɔ́nɑŋɛ ńn piyɛ. Pɔ kɔ nnɛśímɛ́
rimúlúlɛ ɑ́ɑ kɔ rinɛńyíri kɛsi. 9Áɑ yɛɛ̃, nɛ Setɑni icɑ́pinɛ pikɔ́ ɑpɔ́nípɛ-i wɑinɛ. Pi yɛmɑɑ
rɛ pi Pisuifi lɛ, ɑ́i kɔ pɛɛ lɛ.̃ Pi kirɑɑsɛlɛ. Áɑ yɛɛ̃, nɛ́ tíyɛsɛ ɑpí weri ɑpi kɛpɔ́nyɑ́lɛ-i wúlɑ
ɑpi céru rɛ nɛ pɛɛ pɔ́ lɑlɛ. 10Kɑɑ nní nnɛśímɛ́mɛɛ yɛ rinŋmɔ́ɔ́púsɛ rimmúlú nnyɑ, nɛ̃́ nɛ́
kɔ ipeikɛɛtuŋɛ iyɛɛ kɛtẽ nnɛí́ kɛcɑ́ɑ́ n sɔ́nti ikɛ́ kɛtẽ pikɔ́ peikɛɛ kɛḿɛɛ pɔ́ rimúlú. 11 Nɛ
nfɑ́ɑni sɔ́ntilɛ. A lɛ̃ kɑɑmmɑ́ ɑnípɛ kɛtɛ́ rimúlú úkɑ úu kɑpɛ nɛ lɛ̃ kɑɑ n feriyɛ ɑpi pɔ́ hɛ
pɔ́ ń yɔsí nnyɑ.

12 Nɛ́ tíyɛsɛ Uyɛɛ n feriyɛɛ uu Unɛĺéécɑɑ Kɛyɔ kɛḿɛɛ pɑnsɛ nlɛŕi cirɛ-cirɛ, úu yɛ́ pɛɛ
píkɑi kei le. Nɛ́ ukɛcɑ́ɑ́ Unɛĺéécɑɑ rinyiri nɛ Unɛĺéécɑɑ kuyu rinyiri, Yerusɑlɛm fɑlɛ yɛɛ
kɛyómɛcɑɑ-pɔ Unɛĺéécɑɑ kɛḿɛɛ n léeri wɔi, ɑm kɔ rinɛńyíri fɑlɛwɔlu. 13Úye un ukómɛ,
ukɛ́ lɛ̃ kɛ Nfɑ́ɑsɔnɛ nn Uléécɑɑ icɑ́pinɛ n símisi kutu ricɔ!

Nsímɛ́ kɑpi Uléécɑɑ icɑ́pinɛ iyɛɛ Lɑwutisee-pɔ ń we n wɔ́ipɔ
14 A uléécɑɑtumɛ yɛɛ Lɑwutisee-pɔ Uléécɑɑ icɑ́pinɛ kɛcɑ́ɑ́ ḿ pɑílɛ̃ wɔipɔ rɛ Amí,

úseérɑkɔɔ́ yɛɛ ɑsei m mɑ́ un kɔ uyíkíyiki, un kɔ lɛ̃ nnɛí́ kɛ Uléécɑɑ uu n wɑ kɛkorɑɑnɛ
yɛ mɑɑ rɛ: 15Nɛ mɛpɔ́wɑi nyulɛ. Áɑ niŋú ɑ́ɑ kɔ tolú. Amɑ́ pɔn pɛɛ́ n fe pɔkɛ́ n niŋú nɛɛ́
pɔkɛ́ n tolú! 16 Lɛ̃ nnyɑ, kɑɑ nní ḿ pɑ́ipɑilɛ,̃ ɑ́ɑ kɔ niŋú ɑ́ɑ kɔ tolú nnyɑ, nɛ́ kúúkɛɛ ɑm
nnɛńɔ́ɔ-i pɔ́ lésɛri. 17 Pɔ yɛ mɑɑ rɛ: Nɛ umɑ́mɑ́ lɛ, nɛ mɛmɑ́ yɛńlɛ, líkɑ ɑ́i nɛ́ pɑ́rílɛ,̃ ɑ́ɑ
* 3:5 Filipu 4.3

kɔ pɛɛ nyu rɛ ipɔ́cɔ yɛ íwɛ welɛ, pɔn wɑriyɛ, pɔn íwɛ mɑ́ pɔn nyiinlɛ̃ pɔn kɔ mɛŋmɑnɛ
we. 18 Lɛ̃ nnyɑ kɑmmɛsɔhɔ pɔ́ kpɑ́lɛ̃ tɛ ɑ kɛnɛḿɛɛ wurɑ kɑpi n sɑ́ɑsi ɑpí lolɛ cɑ́kɑ́-cɑ́kɑ́
lɔ ɑɑ pɛɛ pɑnsɛ umɑ́mɑ́, ɑɑ kɔ ilũ tomɛ́ lɔlu ɑɑ pɛɛ n lɑpɑɑlɛ,̃ isɛi íi kɑpɛ nɛ pɔ́ ń wɑ rɛ
pɔ mɛŋmɑnɛ sɔ́nɛ nnyɑ. Aɑ kɔ pitɛ kɑpi yɛ inípɛɛ rińkeḿ lɔlu ɑɑ ipɔ́nípɛɛ keḿ pɔkɛ́ nɛ
n nyɑ́ni nnyɑ. 19Nɛ̃,́ nɛ yɛ nɛ pɛ̃ nnɛí́ kɑm ń lɑ cɛśilɛ ɑm kɔ kutu pi pɑsɑ. Lɛ̃ nnyɑ, kɑpɛ
sikɑ̃́ wɑ, ɑ ɑpɔ́kópɛ kɛpirɛ ritɔ. 20Áɑ yɛɛ̃, nɛ rinɔnɔɔ-i nyɛnulɛ nɛn ihɑ́nɑɑ pepu. Úye un
mɛnɛt́ẽ n kõ, un tinɔnɔɔ n hɑ́nnɛ, nɛ́ ukɛyɔ-i lompɔ tɔ́ nɛ uyɛ̃ ɑri kɛsẽ́ ilukɛ le.

21Uyɛɛ n feriyɛ kɑm tíyɛsɛnɛ ɑri tinɛýɔ́ɔpitũ kɛcɑ́ɑ́ kɛsẽ́ tonɛ yɑrɛ kɛ nɛɛ́ n feriyɛ tɔ́ nɛ
Unɛśɑ́ɑ tɔn kɛsẽ́ uriyɔɔpitũ kɛcɑ́ɑ́ tṹ mɛcɔ.

22Úye un ukómɛ, ukɛ́ lɛ̃ kɛ Nfɑ́ɑsɔnɛ nn Uléécɑɑ icɑ́pinɛ n símisi kutu ricɔ!
4

Uléécɑɑmɛyɔɔpi kɛ kɛyómɛcɑɑ-pɔ pikɔ́ ɑpi yóm
1Lɛ̃mɛmɑ́ɑ́, ɑmpɛɛ́pɑí, ɑmihɑ́nɑɑ inyinɛ kɛyómɛcɑɑ-pɔ yɛnu inhɑ́nnɛlɛ.̃ Ammɛtẽ foí

mɛmɛɛ pɛɛ́ nɛ nɛ́ n símisi kommɛn tee rɛ: A nté ritɑɑ́mɛ kɛ́ lɛlɛɛmɑsí kɛpirɛ n wɑinɛ pɔ́
nyísɛ. 2Mɛsɛ nɛmɛsɛ, Nfɑ́ɑsɔnɛ nn kɛnɛćɑ́ɑ́ súiri ɑmpɛɛ riyɔ́ɔpitũ tinyinɛ kɛyómɛcɑɑ-pɔ
yɛnu, unyinɛun tikɛcɑ́ɑ́ tṹ. 3Uyɛɛn tṹmɛweeyɛnkpɑ́ni yɑrɛ ripɑrɛŋmɛí́-ŋmɛi nɛɛ́ ríwɛɛ́
mɛcɔ, kuwɑmɛnirí pɔ́ɔn riyɔ́ɔpitũ tɛ̃ kɔ́ɔ́núlɛ.̃ Kumɛwee yɛ nkpɑ́ni yɑrɛ mɛhɔ́lɛ ripɑrɛ.
4Ayɔ́ɔpitũ ɑfɛɛrɛ́ nɛ ɑnɑ nyɛɛ pɛɛ riyɔ́ɔpitũ tɛ̃kɔ́ɔ́núlɛ,̃ piwɛɛ́śɛ ɑfɛɛrɛ́ nɛ pinɑ pin ɑkɛcɑ́ɑ́
tṹ, pin ilũ tomɛ́ tɑ́ntilɛ,̃ pin ɑyɔ́ɔpikɔŋkɑpí nɛwurɑnwɑpiɑyu kɛcɑ́ɑ́ kípiilɛ.̃ 5Sikónɛtɛh́ɛ
nɛ mɛtẽ mɛnyinɛ nɛ ikónɛ pisɛnkɛɛ yɛ pɛɛ riyɔ́ɔpitũ tɛ̃ kɛḿɛɛ léentilɛ. Sífirɑ́ɑ sisɛɛi yɛ
pɛɛ riyɔ́ɔpitũ tɛ̃ kɛyu-mɛ̃ torɛlɛ nyɑii. Si Uléécɑɑ ifɑɑ isɛɛi lɛ. 6 Linyinɛ yɛ pɛɛ riyɔ́ɔpitũ
tɛ̃mɛtene welɛ yɑrɛ sinípɛɛnyɑ́nɛi-yɛlɛṕi sɛɛmínimɑɑmɛcɔ tɑŋɛlɛ.̃

Lifɑ́ɑkɔ́ linɑ linyinɛ lɛɛ kɛýu-mɛ̃ nɛ kɛpirɛ-mɛ̃ inípɛɛ ḿpɑ́ yei n tórɑɑnkɛɛlɛ̃ yɛ pɛɛ
riyɔ́ɔpitũ tɛ̃ kɛcɔpɛ nɛ rimɛkɑnɛi welɛ. 7 Lifɑ́ɑkɔ́ foí yɛ welɛ yɑrɛ kúkinɑɑ́. Lifɑ́ɑkɔ́ lírũ
yɛ kɔ welɛ yɑrɛ rinɑ́ɑpipi, lifɑ́ɑkɔ́ tɑ́ɑ́nũ pɔ̃́ nɛ nkpɑ́ni yɑrɛ li kɛsoiyu mɑ́lɛ. Lifɑ́ɑkɔ́ nɑ̃́ii
pɔ̃́ nɛ mɛtukɛ mɑɑmɑɑ mɛɛ n yóósilɛ̃ nɛ mɛnyínɛ welɛ. 8 Lifɑ́ɑkɔ́ lɛ̃ kɛnɑ yɛ mɑ́lɛ ɑmɛŋ́́
ɑkpuulũ ɑkpuulũ, inípɛɛ in ḿpɑ́ yei tórɑɑnkɛɛlɛ.̃ Ápi kɛýu mɑ́ nɛ pimɑ́ikɛɛ kɛtúŋɛ́ nɛ
kɛsinɛ rɛ:
Usɔnɛ círícírí, círícírí, círícírí yɛɛ Upíimɑ, Uléécɑɑ, Ńnɑŋɛ nnɛí́ Ute.
Uyɛɛ pɛɛ́we, Uyɛɛwe, Uyɛɛ kɔmɑsí sɔ́nti. 9Ḿpɑ́ píyei kɛ lifɑ́ɑkɔ́ lɛ̃ ɑi yɛ́hɑ uyɛɛ riyɔ́ɔpitũ

kɛcɑ́ɑ́ ń tṹ un kɔḿpɑ́ píyei we ríyu n wɑisɛ, ɑpi yɛ urinyiri tɑɑ́sɛ ɑpi kɔ u pɔɔnɛsɛ
10piwɛɛ́śɛ ɑfɛɛrɛ́ nɛ pinɑ pɛ̃pɔ̃́ nɛ́ yɛ pɛɛ uyɛɛ riyɔ́ɔpitũ kɛcɑ́ɑ́ ń tṹmɛtene riwulɑ
ɑpi uyɛɛ ḿpɑ́ píyei ń we yɑ́ɑ́si ɑpi pɛɛ riyɔ́ɔpitũ kɛyu-i piɑyɔɔpikɔŋ sɑ́ ɑpi rɛ:
11Urɔ́píimɑ nɛUrɔ́léécɑɑ, pɔ nɛ sɑ́ rɛ pɔkɛ́ ríyu nɛ rinyíri nɛ ńnɑŋɛmmɑ́. Liriyíkí
rɛ pɔ́ɔḿpɑ́ yo wɑ, pɔ lɑlɛ likɛ́ n we. Lɛ̃ nnyɑ kɑi kɔ we.

5
Kɛsɑ́ŋpipi yɛ rítɛlɛ́wúkulɛ

1 Am pɛɛ́ uyɛɛ riyɔ́ɔpitũ kɛcɑ́ɑ́ ń tṹ kunipɛ lukɛ-lukɛ kɛḿɛɛ rítɛlɛ́ rinyinɛ yɛnu tin
kɛpirɛ nɛ kɛýu-mɛ̃wɔ́lɑɑlɛ,̃ ɑpi kɔ ɑtɔ́pi ɑsɛɛi rikɛcɑ́ɑ́ wɑi ɑpí nɛ wúkɛsi rɛ úkɑ úu kɑpɛ
ricɑ. 2 Am kɔ uléécɑɑtumɛ nɑŋɛ-nɑŋɛ unyinɛ yɛnu un yóólɛ̃ lin cɑ́lɛ̃ tɛ: Wóo tu rɛ ukɛ́
rítɛlɛ́ tɛ̃wúkulɛ ukɛ́ kɔ tiɑtɔpi nyɛ̃ fori?

3 Amɑ́ úkɑ úu we kɛyómɛcɑɑ-pɔ nɛɛ́ kɛtẽ nté kɛcɑ́ɑ́ nɛɛ́ kɛtẽ mɛtene yɛɛ yɛ́ n fe uu ri
wúkulɛ nɛɛ́ uu ri nyɑ́nɛi. 4 Kei kɑm pɛɛ mɛyɑ̃́ tẽ́ ŋmɑɑ rɛ úkɑ úu tulɑɑlɛ̃ tɛ ukɛ́ rítɛlɛ́ tɛ̃
wúkulɛ nɛɛ́ ukɛ́ ri nyɑ́nɛi nnyɑ. 5Uwɛɛ́śɛ usɛ uu pɛɛ nɛ́mɑɑ rɛ: Kɑpɛ n téni, ɑ yɛ̃ tɛ Yutɑ
pikɔ́mpuri kɛḿɛɛ kukinɑɑ́, Tɑfiti kɛpirɛ̃ yɛ feriyɛlɛ. Kɛ yɛ́ fe ɑkɛ rítɛlɛ́ tɛ̃wúkulɛ ɑkɛ kɔ
ɑtɔ́pi ɑsɛɛi nyɛ̃ foru.

6 Am kɔ riyɔ́ɔpitũ tɛ̃ kɛcɔpɛ nɛ lifɑ́ɑkɔ́ linɑ lɛ̃ kɛcɔpɛ nɛ piwɛɛ́śɛ pɛ̃ kɛcɔpɛ Risɑ́ŋpipi
yɛnu tin nyɛnu yɑrɛ pi nɛ ri nyɔ́ɔnsɛlɛ. Akólɛ ɑsɛɛi nɛ inípɛɛ isɛɛi kɑrí pɛɛ mɑ́. Lɛlɛɛ

Uléécɑɑ ifɑɑ isɛɛi iyɛ̃ kuu kɛtẽ nnɛí́ kɛcɑ́ɑ́ ń túmɛi. 7 Arí hɑpɔ ɑri uyɛɛ riyɔ́ɔpitũ kɛcɑ́ɑ́
ń tṹ kunipɛ lukɛ-lukɛ kɛḿɛɛ rítɛlɛ́ tɛ̃ yɔ́su. 8 Kuu rítɛlɛ́ tɛ̃ piyɔ́ɔ́ ḿ mɑsí, lifɑ́ɑkɔ́ linɑ lɛ̃
nɛ piwɛɛ́śɛ ɑfɛɛrɛ́ nɛ pinɑ pɛ̃ ɑpi sĩ ́ɑpí hɑ Risɑ́ŋpipi kɛyu-i wúlɑ, ḿpɑ́ úye un kɛkéŋé nɛ
sinúḿpi kɑpí nɛ wurɑ n wɑ nɛ tulɑɑli mɛyipɛ múílɛ.̃ Uléécɑɑ pikɔ́ kɛyomɛ kɑpi n yɑ́ɑ́si
yɛ kɛ.̃ 9Api kɛyómɛ fɑlɛ kɛnyinɛ n yom tɛ:
Pɔ tulɛ rɛ pɔkɛ́ rítɛlɛ́ tɛ̃ yɔsí pɔkɛ́ ɑtɔ́pi nyɛ̃ fori, liriyíkí rɛ
pi nɛ pɔ́ nyɔ́ɔnsɛlɛ ɑɑmɛpɔ́nyɛ nɛḿpɑ́ kumɑ́rɛ kúye nɛḿpɑ́mɛyu mɛýe
nɛḿpɑ́ ɑyu ɑ́ye pisoi nɛḿpɑ́ nsoipuri ń-ye ɑyu lɔlu ɑɑ Uléécɑɑ pɑ.
10 Pɔ pi pɑnsɛsɛlɛ n-yɔ́ɔpipuri pikɔ́ nɛ inyɔ́ɔnsɛ piwɑi pɛɛ
Uléécɑɑ pikɛi n wɑi. Pi sɔ́ntilɛ pikɛ́ kɛtẽ kɛcɑ́ɑ́ iyɔ́ɔpi n tũ.
11 Am pɛɛ́ weri ɑm piléécɑɑtumɛ kulúi pɛɛ riyɔ́ɔpitũ nɛ lifɑ́ɑkɔ́ lɛ̃ nɛ pikpurɛ n kɑ́nɛilɛ̃

mɛtẽ kom. Pinnɛí́ yɛ lelɛ pílɛ pílɛ nɛ kuwóó kuwóó ɑ́i kúkɛɛntɛnɛ we.
12 Pi pɛɛ cɑ́ɑ́ilɛ rɛ:
Tisɑ́ŋpipi kɑpí nɛ n nyɔ́ɔnsɛ tɛɛ tulɑɑlɛ̃ tɛ tikɛ́ ńnɑŋɛ
nɛmɛmɑ́ nɛmɛwɛɛ́śɛsɔhɔ nɛ rikɔhɔ
nɛ ríyu nɛ ɑkɛh́ɛ nɛ ipɑkɑrɛ yɔsí!
13Am pɛɛ lɛ̃ nnɛí́ kɛ Uléécɑɑ uu n wɑ lin kɛyómɛcɑɑ-pɔ nɛ kɛtẽ kɛcɑ́ɑ́ nɛ kɛtẽ mɛtene nɛ

mínimɑɑ kɛḿɛɛ́we kom lin tee rɛ:
Uyɛɛ riyɔ́ɔpitũ kɛcɑ́ɑ́ ń tṹ nɛ Risɑ́ŋpipi pɛɛ ɑkɛh́ɛ nɛ ipɑkɑrɛ nɛ
ríyu nɛ n-yɔ́ɔpinɑŋɛ te ḿpɑ́ píyei-pɔ!
14 Lifɑ́ɑkɔ́ linɑ lɛ̃ ɑi yɛ pɛɛ rɛ: Amí! Piwɛɛ́śɛ pɛ̃ ɑpi yɛ pɛɛ wúlɑ ɑpi yɑ́ɑ́si.

6
Atɔpi ɑkpuulũ foí nyɛ̃mɛwúkulɛ

1Aḿ pɑí, ɑmyɛńu kɛ Risɑ́ŋpipi ɑri ɑtɔ́pi ɑsɛɛi nyɛ̃kɛḿɛɛ risɛ n wúkulɛ, ɑmpɛɛ lifɑ́ɑkɔ́
linɑ lɛ̃ lisɛ kom, lin mɛtẽ nɛ símisi yɑrɛ ikónɛ pisɛnkɛɛ rɛ: A kɑm. 2Aḿ pɑí ɑm isɑ̃ tomɛ́
yɛńu. Uyɛɛ i n tṹ yɛ pɛɛ pitɛpɛmúílɛnlɛ. Api piferiyɛ ihɛɛ u pɑ, uu yisi uú n tɔ́su yɑrɛ uyɛɛ
n feriyɛ un kɔ tɔ́su ukɛ́ hɑ kɔ piferiyɛ rikpɑ́mɛcɔ. 3Kɛ Risɑ́ŋpipi ɑri ritɔ́pi lírũ n wúkulɛ,
ɑm lifɑ́ɑkɔ́ lírũ kom ɑi sɛmni rɛ: A kɑm! 4 Isɑ̃ icɔ yɛɛ n wɔŋnɛ yɑrɛ nnɑ ii pɛɛ léeri. Uyɛɛ i
n tṹ uu ńnɑŋɛ yɛnu rɛ ukɛ́ kɛtẽ kɛcɑ́ɑ́ nkíŋniŋɛ lesɛ pisoi pikɛ́ nɛ n kónɑɑnɛ nnyɑ. Api kɔ
kutɛh́ɛ cɑɑcɑɑ kunyinɛ u pɑ. 5Kɑri ritɔ́pi tɑ́ɑ́nũ nwúkulɛ, ɑm lifɑ́ɑkɔ́ tɑ́ɑ́nũ kom ɑi sɛmni
rɛ: A kɑm! Aḿ pɑí, ɑm isɑ̃ ŋmɔhɔ yɛnu. Uyɛɛ i n tṹ yɛ pɛɛ kɛmúŋɛ́múílɛnlɛ. 6Am lifɑ́ɑkɔ́
linɑ lɛ̃ kɛcɔpɛ mɛtẽ mɛnyinɛ kom, mɛn tee rɛ: Pi yɛ́ mɛsírɛṕipi mɛnyinɛ kɛmúŋɛćɑripi
kɛsɛ nɛ kɛkɛiyɑɑ kɛsɛ ihɛɛ́́ lɔ, ɑpi kɔ mɛmúípipi simúŋɛćɑripi sitɑɑni nɛ kɛkɛiyɑɑ kɛsɛ
ihɛɛ́́ lɔlu. Amɑ́ ɑ́ni kɑpɛmɛḱpɔ nɛ pítɑ pɔ̃́ ticɑ.

7Kɑri ritɔ́pi nɑ̃́ii n wúkulɛ, ɑm lifɑ́ɑkɔ́ nɑ̃́ii mɛtẽ kom tɛ: A kɑm! 8Aḿ pɑí ɑm isɑ̃ inyinɛ
yɛnu nɛmɛhɔ́lɛ ntɔnɛ ipiŋɛ. Pi yɛ uyɛɛ i n tṹ sée rɛ nkpɔ. Nkpɔ kuhorɛ yɛ pɛɛ u tikilɛnlɛ.
Api kɛtẽ ɑwɛĺɛ́ ɑnɑ kɛḿɛɛ kusɛ kɛcɑ́ɑ́ ńnɑŋɛ yɛnu ɑpí nɛ ɑtɛh́ɛ nɛ nkṹ nɛ itói nɛ licɔ́pii-
cɔ́pii sisoipipi tɛḱɛɛ́.́

9 Kɑri ritɔ́pi núpũ n wúkulɛ, ɑm kɛnyɔ́ɔnsɛtunipi mɛtene pɛ̃ kɑpi Nléécɑɑsimɛ́ nɛ
ɑseérɑ kɑpi n lésɛ nnyɑmpɑrii ɑmííri yɛnu, 10pin pupukɛɛ lin cɑ́lɛ̃ tɛ: Sɑ́ɑ sɔnɛ círícírí nɛ
uyíkíyiki, hɑ́i nɛ kɛyo-pɔ kɑɑ yɛ́ lɛ̃ n nɑ́ŋɑisɛ pɔkɛ́ kɛlenɛ túhɑɑnɛ pɔkɛ́ nsímɛśei yɛ̃ pɔkɛ́
pɛɛ kɛtẽ nkɛ́pisoi ntɔ́kpɔ kɛcɑ́ɑ́ kutu ripɑsɑ? 11Api pinnɛí́ mmɛ̃ḿpɑ́ úye kɛtúkɑnkɑ tomɛ́
pɑ, ɑpi kɔ pi mɑɑ rɛ pikɛ́ pɛɛ kɔ nkɑ́ripi n wéntɛlɛ,̃ pipikɛicɔ nɛ pipimɑrɛcɔ kɑpi pimɛcɔ
n kóninɛ pikɛ́ hɑ pinnɛí́ cɑ́pinɛpɔ.

12 Kɑri ritɔ́pi kpúúlũ n wúkulɛ, ɑḿ pɑí kɛtẽ ɑkɛ yéŋesi nɛ rikɔhɔ. Ituŋɛ ii pɑnsɛ
riŋmɔ́hɔ yɑrɛ kukpɔsɑŋɑɑ́, iwɑ́rɛ ii innɛí́ pɑnsɛ yɑrɛmɛńyɛ. 13Kɛléécɑɑ ɑwɑrɛpi ɑɑ pɛɛ
kɛteni-i póroiri yɑrɛ kɛ kúfikiyee ɑku yɛ kuyɔ píimɑ kɛḿɛɛ kuɑpipi n tíyɛ ɑɑ póroi mɛcɔ.
14 Kɛléécɑɑ ɑkɛ wúkɑɑpɔ yɑrɛ rítɛlɛ́ kɑpi riwɛṕí, ɑyɔ́pɛ nnɛí́ nɛmíni kɛpɑ́ɑ́pɑ́ɑ́ sitẽ nnɛí́
ɑsi sikɛtonɛ-i yisikɛɛ. 15 Kɛtẽ nté piyɔɔpi nɛ piwɛɛ́śɛ nɛ ɑtɔpi piwɛɛ́śɛ nɛ pimɑ́mɑ́ nɛ
pinɑ́ŋɛ-nɑŋɛ nɛ pilɑ́si nnɛí́ nɛ pɛpɛɛ pimɛcirɛ n te ɑpi ɑyɔ́pɛ kɛcɑ́ɑ́ ɑpɑrɛpoo kɛḿɛɛ nɛ

ɑpɑrɛcɑŋɑɑ sipɑ́ɑ́pɑ́ɑ́ pékesi. 16 Api yɛ pɛɛ ɑyɔ́pɛ nɛ ɑpɑrɛcɑŋɑɑ mɑɑ rɛ: Ani kɛrɔ́cɑ́ɑ́
lóimɛ ɑni rɔ́ yɑ́rii tɔkɛ́ uyɛɛ riyɔ́ɔpitũ kɛcɑ́ɑ́ ń tṹ nɛ Risɑ́ŋpipi kuwɔi nɛ kɛtɑɑwɑ. 17 Li we
rɛ pikuwɔi kɛyɑɑ píimɑ yɛ tuimɛlɛ. Wóo yɛ́ fe uú lelu?

7
Uléécɑɑ pisoi yɛ ritii kɛcɑ́ɑ́ Uléécɑɑ nwɔi yɔsí

1Lɛ̃mɛmɑ́ɑ́, ɑmpɛɛpiléécɑɑtumɛpinɑpinyinɛ yɛnupin kɛtẽ ɑwɛĺɛ́kɛnɑ kɛḿɛɛnyɛnu.
Kɛtẽ kɛcɑ́ɑ́ ɑyɔ ɑnɑ kɑpí pɛɛ múílɛ̃ tɛ kuyɔ kúkɑ ɑ́ku kɑpɛ nɛ kɛtẽ kɛcɑ́ɑ́ nɛɛ́ mínimɑɑ-i
nɛɛ́ kuléé kunyinɛ kɛcɑ́ɑ́ ḿ pi nnyɑ. 2 Am kɔ uléécɑɑtumɛ ucɔ yɛnu un kɛtuŋɛleemɛ-
mɛ̃ tɑɑ́mɛlɛ̃ un Uléécɑɑ yɛɛ nfɑ́ɑ n te nwɔi múílɛ.̃ Uu cɑ́ɑ́i ɑi cɑ́, uu piléécɑɑtumɛ pinɑ
pɛpɛɛ ncée n yɛ̃́ tɛ pikɛ́ kɛtẽ nɛ mínimɑɑ íwɛ wɑ mɑɑ rɛ: 3 Áni kɑpɛ kɛtẽ nɛɛ́ mínimɑɑ
nɛɛ́ ɑléé ricɑ hɑ́i nɛ kumúŋɛ́ kpɛ-i kɑri yɛ́ Urɔ́léécɑɑ pikɛikɔ́ ɑtii nwɔ́i n wɑ. 4Am pɛɛ pɛ̃
kɑpi nwɔ́i n wɑ nnɛí́ kóm. Pi lelɛ pisoi ɑ́kotokú pílɛ nɛ ɑfɛɛnɑ nɛ ɑnɑ (144.000) Isirɑyɛɛli
pikɔ́ ɑmɑrɛ nnɛí́ kɛḿɛɛ. 5Yutɑ kumɑrɛ kɛḿɛɛ, pisoi ɑ́kotokú kɛfi nɛ ɑtɛ́ (12.000). Rupɛni
kumɑrɛ kɛḿɛɛ, pisoi ɑ́kotokú kɛfinɛ ɑtɛ́ (12.000). Kɑɑti kumɑrɛ kɛḿɛɛ, pisoi ɑ́kotokú kɛfi
nɛ ɑtɛ́ (12.000). 6Asɛɛ kumɑrɛ kɛḿɛɛ, pisoi ɑ́kotokú kɛfi nɛ ɑtɛ́ (12.000). Nɛfitɑlii kumɑrɛ
kɛḿɛɛ, pisoi ɑ́kotokú kɛfi nɛ ɑtɛ́ (12.000). Mɑnɑsee kumɑrɛ kɛḿɛɛ, pisoi ɑ́kotokú kɛfi
nɛ ɑtɛ́ (12.000). 7 Simeyɔɔ kumɑrɛ kɛḿɛɛ, pisoi ɑ́kotokú kɛfi nɛ ɑtɛ́ (12.000) Lefi kumɑrɛ
kɛḿɛɛ, pisoi ɑ́kotokú kɛfi nɛ ɑtɛ́ (12.000). Isɑkɑɑ kumɑrɛ kɛḿɛɛ, pisoi ɑ́kotokú kɛfi nɛ
ɑtɛ́ (12.000). 8 Sɑpilɔɔ kumɑrɛ kɛḿɛɛ, pisoi ɑ́kotokú kɛfi nɛ ɑtɛ́ (12.000) Yosɛfi kumɑrɛ
kɛḿɛɛ, pisoi ɑ́kotokú kɛfi nɛ ɑtɛ́ (12.000) Pɛnyɑmɛɛ kumɑrɛ kɛḿɛɛ, pisoi ɑ́kotokú kɛfi nɛ
ɑtɛ́ (12.000) kɑpi nwɔ́i wɑ.

Tisoiwuí píimɑ tɛɛ Uléécɑɑ kɛyúrí n cɑ́pinɛlɛ̃
9 Lɛ̃mɛmɑ́ɑ́ ɑḿ pɑí, ɑm tisoiwuí píimɑ rinyinɛ yɛnu, tipisoi ɑ́pi kúkɛɛntɛnɛ we. Ḿpɑ́

nsoipuri ń-ye nɛ ḿpɑ́ kumɑ́rɛ kúye nɛ ḿpɑ́ ɑyu ɑ́ye nɛ ḿpɑ́ mɛyu mɛýe pikɔ́ yɛ pi.
Tiyɔ́ɔpitũ nɛ Risɑ́ŋpipi kɛyu-i kɑpí pɛɛ nyɛnu pin sitúkɑnkɑ cɑɑcɑɑ tomɛ́ tɑ́ntilɛ̃ pin
ɑtɛnɛpɑi mulɛilɛ.̃ 10 Pi pɛɛ cɑ́ɑ́ilɛ lin cɑ́lɛ̃ tɛ: Urɔ́léécɑɑ yɛɛ riyɔ́ɔpitũ kɛcɑ́ɑ́ ń tṹ nɛ
Risɑ́ŋpipi pɛɛ tirɔ́yu lɔ. 11 Piléécɑɑtumɛ nnɛí́ yɛ pɛɛ riyɔ́ɔpitũ nɛ piwɛɛ́śɛ nɛ lifɑ́ɑkɔ́ linɑ
kɛyu nyɛnulɛ. Api wúlɑ ɑpi kɛtẽ kɛýu tuhu ɑpi Uléécɑɑ yɑ́ɑ́si 12 pin tee rɛ:
Amí, Urɔ́léécɑɑ yɛɛ ipɑkɑrɛ nɛ ɑkɛh́ɛ nɛmɛwɛɛ́śɛsɔhɔ nɛ ipɔɔnɛsɛ
nɛ ríyu nɛ ńnɑŋɛ nɛ rikɔhɔḿpɑ́ píyei-pɔ te. Amí!

13Kei kɛ piwɛɛ́śɛ pɛ̃usɛ uu rinɔ́ɔ yɔsí uu nɛ́mɑɑ rɛ: Píye yɛmpí pɛɛ nní sitúkɑnkɑ tomɛ́
tɑ́ntilɛ̃ pin nɛmɛýe leeri? 14Am u pɛsɛ rɛ: Unɛṕíimɑ, pɔ́ɔ nyu. Uu pɛɛ nɛ́mɑɑ rɛ: Pɛpɛɛ
íwɛ píimɑ kɛḿɛɛ n léeri yɛ pi. Pi pisitukɑnkɑ cɑɑcɑɑ hɛɛrɛlɛ ɑpi risɑ́ŋpipi mɛnyɛ kɛḿɛɛ
si wɑ́rɑrɑsɛ. 15 Lɛ̃ nnyɑ kɑpi Uléécɑɑ riyɔɔpitũ kɛyu-i we pin ukɛyɔ-i kɛtúŋɛ́ nɛ kɛsinɛ
u yɑ́ɑ́si. Uyɛɛ riyɔ́ɔpitũ kɛcɑ́ɑ́ ń tṹ yɛ́ pikɛcɑ́ɑ́ m pɑílɛ.̃ 16 Nkṹ ńn yɛ́ kɔ piwɑi pi rikpɑ́,
nnírɛ́ ńn yɛ́ kɔ piwɑi pi rikpɑ́, ntuŋɛ ńn yɛ́ kɔ piŋmɑ́kɑɑ pi rikpɑ́, kutói ɑ́ku yɛ́ kɔ piwɑi
pi rikpɑ́. 17 Li we rɛ Risɑ́ŋpipi tɛɛ riyɔ́ɔpitũ kɛcɔpɛ ń we yɛ́ nɛ pilúkɛi pi hɑ ɑri pi kpísi ɑrí
nɛmíni mɛɛ yɛ nfɑ́ɑ n hɛ ihɔi kɛḿɛɛ pi sĩ, Uléécɑɑ uu pɛɛ pimɛnini nnɛí́ tínnɛ.

8
Titɔ́pi sɛɛ́í-sɛɛ́í mɛwúkulɛ

1 Kɛ Risɑ́ŋpipi ɑri ritɔ́pi sɛɛ́í-sɛɛ́í tɛ̃ n wúkulɛ, ɑi kɛyómɛcɑɑ-pɔ sɛɛ́́ lɛḱɛ-́lɛḱɛ́ yɑrɛ
ituŋɛ nwɔi mɛkɔ́ɔ́nú wɛlɛ́ kumúŋɛ.́ 2Am piléécɑɑtumɛ pisɛɛi pɛ̃ yɛnu pin Uléécɑɑ kɛyu-i
nyɛnu. Api ɑnɑ́ɑtɔ́ŋ ɑsɛɛi pi pɑ.

3Uléécɑɑtumɛ usɛ uu pɛɛ́ weri uu kɛnyɔ́ɔnsɛhúúpi kɛcɑ́ɑ́ nyɛrɛ. U pɛɛ wurɑ kɛcɑripi
kɛ-i kɑpi yɛ tulɑɑli n ŋmɑɑsi múílɛnlɛ. Api tulɑɑli kulúi nɛ Uléécɑɑ pikɔ́ nnɛí́ iyɑ́hɑɑ
u pɑ rɛ ukɛ́ wurɑ kɛnyɔ́ɔnsɛhúúpi kɛɛ riyɔ́ɔpitũ kɛyu-i ń we kɛcɑ́ɑ́ hɛ. 4 Tulɑɑli ɑnyɔ nɛ
Uléécɑɑ pikɔ́ iyɑ́hɑɑ ii uléécɑɑtumɛ ɑnipɛ-i léeri ii Uléécɑɑ kɛyu-i tɑɑ́. 5Uléécɑɑtumɛ uu
pɛɛ kɛcɑ́ripi kɛ-i kɑpi yɛ tulɑɑli n ŋmɑɑsi kpísi uu kɛnyɔ́ɔnsɛhúúpi kɛḿɛɛ nnɑ toru uu

súúni mɛyipɛ uú nɛ kɛtẽ kɛcɑ́ɑ́ sɑ́pɔ, ikónɛ ii sɛnkɛɛ, mɛtẽ ɑmɛ léenti, ikónɛ ii yékurɛntɛ,
kɛtẽ ɑkɛ yéŋesi.

Anɑ́ɑtɔ́ŋ foí ɑnɑ nyɛɛ n tẽ́
6 Piléécɑɑtumɛ pisɛɛi pɛɛ ɑnɑ́ɑtɔ́ŋ ɑsɛɛi m múílɛ̃ ɑpi pɛɛ pimɛcirɛ cɑ́pinɛ pikɛ́ ɑ ténsɛ.
7Ufoí uu rinɑ́ɑtɔ́ŋ ténsɛ, ɑkónɛpɑrɛpi nɛ nnɑ ɑí nɛmɛńyɛ cɔ́hɔnɛ ɑí nɛ kɛtẽ kɛcɑ́ɑ́ lóiri.

Ai kɛtẽ hɔɔnɛnɛ mɛtɑɑni, ɑi kuwɛĺɛ́ kusɛ torɛ múkú-múkú, ɑi kɔ ɑléé hɔ́ɔ́nɛnɛ mɛtɑɑni,
ɑi kuwɛĺɛ́ kusɛ torɛmúkú-múkú, ɑi kɔmɛyúi ŋmṹ nnɛí́ torɛmúkú-múkú.

8Uléécɑɑtumɛ lírũ uu rinɑ́ɑtɔ́ŋ ténsɛ. Ai riyɔ́pɛ ntɔnɛ rinyinɛ tɛɛ nnɑ ń torɛmínimɑɑ
kɛḿɛɛ sɑ́pɔ. Ai mínimɑɑ hɔɔnɛnɛmɛtɑɑni, kuwɛĺɛ́ kusɛ ɑku pɑnsɛmɛńyɛ. 9Ai liwɑiwɑi
nnɛí́ lɛɛmínimɑɑ kɛḿɛɛ ń we lin fɑfɑi hɔɔnɛnɛ ɑwɛĺɛ́ ɑtɑɑni, ɑi kuwɛĺɛ́ kusɛ nɑm. Ai kɔ
ɑ́ninɔi hɔɔnɛnɛ ɑwɛĺɛ́ ɑtɑɑni, ɑi kuwɛĺɛ́ kusɛ nɑm.

10Uléécɑɑtumɛ tɑ́ɑ́nũ uu rinɑ́ɑtɔ́ŋ ténsɛ. Tiwɑ́rɛpi mɑɑmɑɑ tɛɛ iyúipukɛmɛcɔ ń torɛ
ɑri kɛyómɛcɑɑ-pɔ lóiri. Ikói nɛ ínihɔi kɑi hɔ́ɔ́nɛnɛ ɑwɛĺɛ́ ɑtɑɑni, ɑri kuwɛĺɛ́ kusɛ kɛcɑ́ɑ́
lólu. 11 Pi yɛ riwɑ́rɛpi tɛ̃ sée rɛ ɑpisɛnti. Ai míni hɔɔnɛnɛ ɑwɛĺɛ́ ɑtɑɑni, kuwɛĺɛ́ kusɛ ɑku
pɑnsɛ ɑpisɛnti, pisoi kulúi ɑpi míni mɛɛ n tulɛsi nnyɑ kpíni.

12 Uléécɑɑtumɛ nɑ̃́ii uu rinɑ́ɑtɔ́ŋ ténsɛ. Ai ituŋɛ nɛ iwɑ́rɛ nɛ ɑwɑ́rɛpi hɔɔnɛ ɑwɛĺɛ́
ɑtɑɑni ɑtɑɑni, ɑi ḿpɑ́ yo kuwɛĺɛ́ kusɛ pepu rɛ ɑwɛĺɛ́ ɑtɑɑni nyɛ̃ kɛḿɛɛ kusɛ kukɛ́
kuŋmɑhɑ-i n we nnyɑ, kɛyɑ́ɑ kɛkɛ́ kɛmɛtɛí́ ɑwɛĺɛ́ ɑtɑɑni kɛḿɛɛ kusɛ pɑɑ, kɛsinɛ kɛkɛ́
kɔ kɛmɛtɛí́ ɑwɛĺɛ́ ɑtɑɑni kɛḿɛɛ kusɛ pɑɑ nnyɑ.

13Aḿ weríí, ɑmmɛtukɛmɑɑmɑɑmɛnyinɛ yɛnu mɛn kɛléécɑɑ-pɔ yóósilɛ,̃ mɛn símisi
lin cɑ́lɛ̃ tɛ: Íwɛ, íwɛ, íwɛ kɛ kɛtẽ kɛcɑ́ɑ́ pikɔ́ ɑpi ɑnɑ́ɑtɔ́ŋ kɛ piléécɑɑtumɛ pitɑɑni tɔrɔɔ
mpí ɑpi n ténsɛnɛ nnyɑ topori!

9
Anɑ́ɑtɔ́ŋ ɑtɑɑni tɔrɔɔmɛténsɛ

1Uléécɑɑtumɛ núpũ uu rinɑ́ɑtɔ́ŋ ténsɛ. Am pɛɛ riwɑ́rɛpi rinyinɛ tɛɛ pɛɛ kɛléécɑɑ-pɔ n
lóimɛ kɛteni-i yɛńu. Api mɛhórɛmɛnyinɛ kɛhɑ́nnɛ u pɑ. 2Uu mɛhórɛmɛ̃wúkulɛ. Ányɔ
ɑnyinɛ yɑrɛ kɛhúú mɑɑmɑɑ ɑnyɔ ɑɑmɛhórɛmɛ̃ kɛḿɛɛ́ léeri, ituŋɛ nɛ kuyɔ ɑku mɛhórɛ
ɑnyɔ nyɛ̃nnyɑ kuŋmɑhɑ cɔni. 3Apɑ́ɑ́ni ɑɑ ɑ́nyɔ nyɛ-i léeri ɑɑ kɛteni-i n we, ɑi kɛtẽ kɛcɑ́ɑ́
inɑ̃ nnɑŋɛ ncɔ ɑ hɛ. 4 Ai pɛɛ ɑ mɑɑ rɛ ɑ́ɑ kɑpɛ mɛyúi nɛɛ́ mɛpɛí nɛɛ́ kuléé kunyinɛ ricɑ,
ɑmɑ́ pisoi pɛɛ ɑ́pi ɑtii kɛcɑ́ɑ́ Uléécɑɑ nwɔi m mɑ́ ŋmɑnɛ kɑɑ yɛ́ ricɑ. 5 Ápi ncée ɑ hɛ rɛ
ɑkɛ́ pi kṍ. Amɑ́ pi rɛ ɑkɛ́ pi fíkiisɛ iwɑ́rɛ inupũ. Pifíkiisɛ pɛ̃mpɔlɛ yɛ we yɑrɛ kɛ inɑ̃ ii yɛ
nní usoi n tori mpɔlɛ ncɔ. 6Pisoi yɛ́ lisiyɑɑ sɛ-i nkpɔwɛɛ́śi, ɑ́pi yɛ́ pɛɛ n yɛ.̃ Pi yɛ́ n lɑ pikɛ́
kpí, ɑmɑ́ nkpɔ nn wuru nń nɛ kɛtɑɑ pi wɑi.

7 Apɑ́ɑ́ni nyɛɛ welɛ yɑrɛ isɑ̃ kɑpi n nyɔ́ɔnsɛ pikɛ́ nɛ ɑtɔpi hɑ. Linyinɛ yɑrɛ ɑyɔ́ɔpikɔŋ
kɑpí nɛ wurɑ n wɑ yɛ pɛɛ ɑɑyu kɛcɑ́ɑ́ welɛ, ɑsiyu pɔ́ɔn sisoipipi nɛ mɛnyínɛ we.
8 Annyúpi yɛ pɛɛ welɛ yɑrɛ nnɔ́sinyúpi, ɑɑnĩ yɑrɛ ɑ́kinɑɑ́ ɑkɔ́. 9 Aɑkiŋ yɛ pɛɛ́ welɛ yɑrɛ
siwenitukɑnkɑ kɑɑ tɑnɑɑlɛ,̃ ɑɑmɛŋ́́ iwɔɔ pɔ́ɔn we yɑrɛ sinɔ́ipi kɛ isɑ̃ kulúi ii n tɔ́rɔi in nɛ
itóó nɛ ɑtɔpi sĩ. 10 Aɑsele yɛ pɛɛ sinɔ́ɔpi mɑ́lɛ yɑrɛ ɑnɑnsele. Asele nyɛ-i kɛ ɑnnɑŋɛ nń
pɛɛ́we ɑkɛ́ nɛ pisoi iwɑ́rɛ inupũ kɛḿɛɛ n fíkiisɛ. 11Auyɔɔpi yɛɛ ɑkɛkpeẽ ń we yɛɛmɛhórɛ
mɛ̃utumɛ. Urinyiri yɛɛMɛ-epiree kɛḿɛɛ Apɑtɔɔ. Pi yɛMɛḱirɛki kɛḿɛɛ u sée rɛ Apolɔɔ *

12 Íwɛmɛlukɛ foí mɛɛ lɛ̃ tɔ́mpɔ. Íwɛmɛlukɛmɛtɛ́mɛɛ kɔ lɛ̃mɛmɑ́ɑ́ pikɑ́mɛ kpɑ́nɛ.
13 Uléécɑɑtumɛ kpúúlũ uu rinɑ́ɑtɔ́ŋ ténsɛ. Am mɛtẽ mɛnyinɛ kom mɛn ɑkólɛ ɑnɑ

nyɛɛ kɛnyɔ́ɔnsɛhúúpi kɑpí nɛ wurɑ n wɑ kɛn Uléécɑɑ kɛyu-i we kɛḿɛɛ-pɔ leeri. 14 Amɛ
uléécɑɑtumɛ kpúúlũ uyɛɛ rinɑ́ɑtɔ́ŋ m mɑ́mɑɑ rɛ: A piléécɑɑtumɛ pinɑ pɛpɛɛ nkói mɑɑ
kɑpi yɛn sée rɛ Efirɑɑti kɛcɑ́ɑ́mpɑhɑɑlɛ̃ fénnɛ. 15Api pɛɛ piléécɑɑtumɛ pinɑ pɛ̃ fénnɛ. Pi
pɛɛ ituŋɛ iyɛ-i nɛ kɛyɑ́ɑ kɛ-i nɛ iwɑ́rɛ iyɛ-i nɛ kuŋmɛ̃kpɛ-i pimɛcirɛ cɑ́pinɛlɛnlɛ pikɛ́ kɛtẽ
hɔɔnɛnɛmɛtɑɑni pikɛ́kuwɛĺɛ́kusɛ kpu. 16Pisɑntonɛ kutɔpilee yɛpɛɛ́ lelɛpisoiɑfínɑ́ŋ́ pílɛ
pílɛmɛtɛ́ (200.000.000). Nɛ linnɛí́ mmɛ̃ konlɛ. 17Nɛ pɛɛmɛnɛýɛnɛ kɛḿɛɛ isɑ̃ nɛ pɛpɛɛ i n
* 9:11 Apɑtɔɔ nɛ Apolɔɔ ɑsei rɛ ucɔ́kɔi, nɛɛ́ ucɑɑinkɛɛ

túntilɛ̃yɛnlɛ. Pi pɛɛ siwenitukɑnkɑ tɑ́ntilɛnlɛ sinwɔŋnɛ yɑrɛnnɑnɛɛ́ yɑrɛ rihúúhúúpɑrɛ
nɛɛ́ yɑrɛ mɛtuhutɑ. Isɑ̃ ɑyu yɛ pɛɛ́ welɛ yɑrɛ ɑkinɑɑ́ ɑyu. Nnɑ nɛ ɑ́nyɔ nɛ linyinɛ yɑrɛ
nfúrɔ̃ toi yɛpɛɛpiinɔɔ-i léentilɛ. 18Ai sisoipipi hɔɔnɛnɛmɛtɑɑni, ɑ́sɑ́lɑ́ú ɑtɑɑni ɑɑ kuwɛĺɛ́
kusɛ kóni. Ásɑ́lɑ́ú ɑtɑɑni nyɛ nyɛɛ nní nnɑ nɛ ɑ́nyɔ nɛ nfúrɔ̃ toi mɛɛ pɛɛ piinɔɔ-i n léenti.
19 Isɑ̃ iyɛ̃nnɑŋɛ yɛ iinɔɔ-i nɛ iɑsele-i welɛ. Iɑsele yɛ iwɑ́ɑmɛcɔwelɛ. A ɑ́yu mɑ́lɛ ɑɑ yɛ nɛ
nkópɛ wɑi.

20 Pisoi tɔrɔɔ pɛ̃ kɛ ɑ́sɑ́lɑ́ú nyɛ̃ ɑ́ɑ n kṍ ɑ́pi pimɛwɑi kópɛ kɛpirɛ ritɔ. Ápi ɑníri nɛ piléé
kɑpí nɛ wurɑ nɛ nwóóweni nɛ nweni ŋmɔhɔ nɛ ɑpɑrɛ nɛ ɑnɑ ń sɛrí ɑ́i yɛ kɔ fe likɛ́ yɛ̃,́ ɑ́i
yɛ kɔ kõ ɑi yɛ kɔ sɔ́nɛ piyɑ́hɑɑ tíyɛ. 21Ápi pipisoikṍ nɛ pimɛsepewɑi nɛ pimɛsoikpɑ́rɑ́wɑi
nɛ pipiyɑɑ kɛpirɛ ritɔ.

10
Kɛt́ɛlɛṕi kɑpi Yohɑni ḿ pɑ

1 Am pɛɛ uléécɑɑtumɛ ucɔ yɛnu un ńnɑŋɛ mɑ́, un kɛyómɛcɑɑ-pɔ cɛpimɛlɛ̃ ɑhɔ́ɔ ɑn u
yɑriilɛ.̃ Kuwɑmɛnirí yɛpɛɛuriyu kɛcɑ́ɑ́welɛ, ukɛyu kɛnweyɑrɛ ituŋɛ, uɑnɑpɔ́ɔnweyɑrɛ
inɑlempi. 2 U pɛɛ kɛt́ɛlɛṕi kɛnyinɛ kunípɛ-i múílɛnlɛ kɛn wúkulɛlɛ.̃ Uu kúnɑ lukɛ-lukɛ
mínimɑɑ kɛcɑ́ɑ́ cɔpu uu kumíi ntɑɑi kɛcɑ́ɑ́ cɔpu. 3Uu pɛɛmɛyɑ̃́ cɑ́ɑ́i ɑi cɑ́ yɑrɛ kúkinɑɑ́
kpɛɛ sɛnkɛɛ. Kuu rincɑ́ɑ́i, ikónɛ ii sɛmni mɛsɛɛi, nnɛ̃́ nn kóm. 4 Kɛ ikónɛ ii mɛsɛɛi mɛ̃
tinɔ́ɔḿmɑ, ɑḿ n lɑ kɛ́ wɔ́i, ɑm kɛyómɛcɑɑ-pɔ rinɔ́ɔ rinyinɛ komti rɛ: A ikónɛmɛsɛmni
mɛsɛɛi mɛ̃ tinɔɔ kɛfɑ-i rinyiki tikɛ́m pékɑɑlɛ,̃ kɑpɛ ri wɔi.

5Uléécɑɑtumɛ uyɛ̃ kɑḿ pɛɛ n yɛ̃́ un míni kɛcɑ́ɑ́ nɛ kɛtẽ kɛcɑ́ɑ́ nyɛnu uu kɛyómɛcɑɑ-
mɛ̃ kunípɛ lukɛ-lukɛ síkɑ. 6Uu Uléécɑɑ yɛɛ kɛyómɛcɑɑ nɛ lɛlɛɛ kɛkɛmɛɛ ń we nɛ kɛtẽ nɛ
lɛlɛɛ kɛkɛmɛɛ ń we nɛ mínimɑɑ nɛ lɛlɛɛ mɛkɛmɛɛ ń we n wɑpisi rinyiri séi uú nɛ wééri
rɛ ituŋɛ íi kɔ nkpéni we. 7Kɛyɑ́ɑ kɛ̃ kɛ uléécɑɑtumɛ sɛɛ́í-sɛɛ́í uú hɑ urinɑɑtɔ́ŋ n ténsɛnɛ,
Uléécɑɑ kɛmúŋɛ́nnɛí́ kɛɛmpékɑɑlɛ̃yɛhɑwɑinɛ yɑrɛ kuúpɛɛmɛkɛɛ-mɛ linsímɛ́upikɛikɔ́
ɑntepuyɛ n símisi.

8Mɛtẽ mɛ̃ kɑḿ pɛɛ n kṍ mɛn kɛyómɛcɑɑ-pɔ nɛ́ símɑɑri, ɑmɛ kɔ pimɑ́ɑ nɛ́ kpɑ́ rɛ: A n
ŋme ɑ hɑ kɛt́ɛlɛṕi kɛɛ nwúkulɛlɛ̃uléécɑɑtumɛ yɛɛmínimɑɑ kɛcɑ́ɑ́ nɛ kɛtẽ kɛcɑ́ɑ́ n nyɛnu
ɑnipɛ-i yɔsí.

9 Am pɛɛ uléécɑɑtumɛ uyɛ̃ kuwɛɛ́-́mɛ̃ n sĩ, nɛn u tee rɛ ukɛ́ kɛt́ɛlɛṕi kɛ̃ nɛ́ pɑ. Uu nɛ́
mɑɑ rɛ: A kɛ kpísi ɑɑ muuni. Kɛ yɛ́ ńtulɛ kɛfɑ súúnu, ɑmɑ́ kɛ yɛ́ mpɔ́nɔ́ɔ-i n lɑ́ɑ́rú yɑrɛ
mɛtɛ̃.́

10Amuléécɑɑtumɛ kunipɛ-i kɛt́ɛlɛṕi kɛ̃yɔ́su ɑmmuuni. Akɛ nnɛńɔ́ɔ-i lɑrisi yɑrɛmɛtɛ̃,́
ɑmɑ́ kɑm pilukɛ kɛḿmɑsí, ɑkɛ ńtulɛ kɛnɛf́ɑ súúni.

11Unyinɛ uu pɛɛ nɛ́mɑɑ rɛ: Li pisɛ rɛ pɔkɛ́ hɑ kɔ nɛ Uléécɑɑ rinyiri lɛ̃ kuu ɑyu mɛyɑ̃
nɛ isoipuri nɛmɛyu nɛ piyɔ́ɔpi kɛcɑ́ɑ́ n símisi pi ritɛŋ́́sɛ.

11
Píseérɑkɔɔ́ pitɛ́ pɛ̃ kɛcɑ́ɑ́ nsímɛ́

1Api pɛɛ kɛkpɑ́pi kɛnyinɛ nɛ́múísɛ yɑrɛ kɛmúŋɛńɑɑpi ɑpi nɛ́mɑɑ rɛ: A yisi ɑ Uléécɑɑ
kɛyɔ nɛ kɛnyɔ́ɔnsɛhúúpi musí, ɑɑ pɛpɛɛ kei n yɑ́ɑsi kɛɛni. 2 Amɑ́ ɑ kɛýɑɑ́lɑ kɛɛ Uléécɑɑ
kɛyɔ kɛtɑhɑi-mɛ̃ ń we riyɑ́, kɑpɛ kɛ̃musí. Pi kɛ̃ nɛ pɛpɛɛ ɑ́pi yɛ Uléécɑɑm pɑkɑrɛ riyɑ́lɛ
rɛ pikɛ́Uléécɑɑ kuyu tɛlɛisɛ iwɑ́rɛ ɑfɛɛnɑ nɛ itɛ.́ 3Nɛ́ pinɛśeérɑkɔɔ́ pitɛ́ pɛ̃hɛ ɑpi Uléécɑɑ
rinyiri nɛ pisoi símisi pin ikpɔlũ tɑ́ntilɛ̃ siyɑ́ɑ kúkotokú nɛ pílɛ pílɛmɛtɛ́ nɛ kuwóó nɛ kɛfi
(1.260). 4 Píseérɑkɔɔ́ pitɛ́ pɛpɛɛ nní Olifiyee ɑléé ɑtɛ́ nyɛ̃ nɛ sífirɑ́ɑ sitɔsi sitɛ́ sɛsɛɛ kɛtẽ
Upiimɑ kɛyu-i n nyɛnu. 5Unyinɛ un n lɑ ukɛ́ pi cɑɑi, nnɑ nn piinɔɔ-i léeri nn pipilɑɑrɔ
torɛ. Ɛɛɛ, unyinɛ un n lɑ ukɛ́ pi cɑɑi, li pisɛ rɛ pikɛ́ lɛ̃ u kpu. 6 Pi ńnɑŋɛ mɑ́lɛ pin yɛ́
kɛyómɛcɑɑ tɑ́pisi rɛ ikónɛ íi kɑpɛ kumúŋɛ́kpɛ̃nnɛí́ kɛḿɛɛ kɑpí nɛUléécɑɑ rinyiri n símisi
cuunu. Pi kɔ ńnɑŋɛmɑ́lɛ pin yɛ́míni ripɔ́lɔ́sɛmɛńyɛ, pin yɛ́ kɔ tíyɛsɛ itói ncɔpuri ii kɛtẽ
kɛcɑ́ɑ́ léeri kumúŋɛ́ kpɛ-i kɑpi ń lɑ.

7Pin píyei piɑseérɑ pilésɛmmɑsí, inɑ́mɛ iyɛɛmɛhórɛ-i n léeri yɛ́ ɑtɔpi pi wɑ ii pi feriyɛ

ii pi kóni. 8 Sisoikópɛ ɑsi pɛɛ kuyu mɑɑ kɛcɔpɛ kɛýɑɑ́lɑ-i n lɑikɛɛlɛ.̃ Pi múŋɛisɛnɛlɛ ɑpi
yɛńu ɑpí nɛ kuyu kpɛ̃ séi rɛ Sotɔm nɛɛ́ Esipiti. Kei kɑpí pɛɛ Piupiimɑ kunɑpɛɛ́ḱɔɔ́ kɛcɑ́ɑ́
kɑrii. 9 Ayu nnɛí́ kɛḿɛɛ pisoi nɛ ɑmɑ́rɛ nnɛí́ kɛḿɛɛ pisoi nɛ mɛyu nnɛí́ kɛḿɛɛ pisoi nɛ
isoipuri nnɛí́ kɛḿɛɛ pisoi yɛ́ siyɑ́ɑ sitɑɑni nɛ kuwɛĺɛ́ kɛḿɛɛ pi yɛ̃ pin kpuwɑɑlɛ,̃ ɑmɑ́ ɑ́pi
yɛ́ ncée hɛ pikɛ́ nhórɛ nnyinɛ kɛḿɛɛ pi wɑ. 10 Lɛ̃ kɑi nní pi n wɑ nnyɑ, li yɛ́ kɛtẽ kɛcɑ́ɑ́
pisoi n lɑ́ɑ́rú pin mpɔ́ɔnɑrɛ-i we, pin lihɛɛhɛɛ pɑsiinɛ rɛ ɑntepuyɛ pɛ̃ kɛtɛ́ yɛ pɛɛ kɛtẽ
kɛcɑ́ɑ́ pisoi fíkiisɛlɛ nnyɑ.

11 Siyɑ́ɑ sitɑɑni nɛ kɛwɛĺɛ́ kɛ̃mɛmɑ́ɑ́, nfɑ́ɑ mɛɛ Uléécɑɑ kɛḿɛɛ n léeri nń weri nn pi
loni, ɑpi yisi ɑpi piɑnɑ kɛcɑ́ɑ́ nyɛrɛ. Iwɑmɛ píimɑ inyinɛ ii pɛɛ pɛpɛɛ pɛɛ pi n nyɑ́ni loni.
12 Antepuyɛ pitɛ́ pɛ̃ ɑpi pɛɛ rinɔ́ɔ cɑ́cɑ́ rinyinɛ kɛyómɛcɑɑ-pɔ komti tin pi tee rɛ: Ani
nté ritɑɑ́mɛ! Api pɛɛ ɑhɔ́ɔ kɛḿɛɛ kɛyómɛcɑɑ n tɑɑ́lɛ,̃ pipilɑɑrɔ ɑpi pi yɛnu. 13 Kɛtẽ ɑkɛ
liituŋɛ iyɛ-i mɛyɑ̃́ yeŋesi, ɑi kuyu hɔɔnɛnɛ ɑwɛĺɛ́ kɛfi, kuwɛĺɛ́ kusɛ ɑku foru ɑku lólu, ɑi
kɛtẽ piyeŋɑɑ pɛ̃ kɛḿɛɛ pisoi ɑ́kotokú ɑsɛɛi (7.000) kopu, ɑi picɔ kɛwuu tɔisɛ ɑpi Uléécɑɑ
yɛɛ kɛyómɛcɑɑ-pɔ ń we ríyu wɑisɛ. 14 Íwɛmɛlukɛ lírũ mɛɛ lɛ̃ tɔ́mpɔ. Mɛtɑ́ɑ́nũ yɛ nfɑ́ɑni
sɔ́ntilɛ.

Tinɑ́ɑtɔ́ŋ sɛɛ́í-sɛɛ́í
15Uléécɑɑtumɛ sɛɛ́í-sɛɛ́í uu rinɑ́ɑtɔ́ŋ ténsɛ. Mɛtẽ cɑ́cɑ́mɛnyinɛ kulúi ɑmɛ kɛyómɛcɑɑ-

pɔmɑɑri rɛ: Kɛtẽ kɛcɑ́ɑ́ iyɔɔpi yɛ Urɔ́píimɑ nɛ uyɛ̃ kuu n wɛɛ́ ɑnipɛ-i lõ. Ḿpɑ́ nɛ píyei-pɔ
kuu yɛ́ iyɔ́ɔpi n tũ! 16 Piwɛɛ́śɛ ɑfɛɛrɛ́ nɛ pinɑ pɛpɛɛ Uléécɑɑ kɛyu-i piɑyɔɔpitũ kɛcɑ́ɑ́ ń tṹ
ɑpi wúlɑ ɑpí kpɑrɑ́ ɑpi Uléécɑɑ ríyu wɑisɛ, 17Pin tee rɛ: UpíimɑUléécɑɑ, ńnɑŋɛ nnɛí́ ute
yɛɛ nɛni ń we un kɔmɛkɛɛ-mɛ we, tɔ pɔ́ pɔɔnɛsɛ rɛ pɔmpɔ́nɑŋɛ píimɑ nɛ ipɔ́yɔ́ɔpi tonɛ
nnyɑ. 18 Isoipuri yɛ pɛɛ́ nɛ kuwɔ́i yisilɛ ii nyɛrɛ. Amɑ́ kupɔ́wɔ́i yɛ nkpéni yisilɛ. Ituŋɛ
iyɛ-i kɑɑ pikpɔkpɔ nnɛí́ ń túhɑɑnɛnɛ yɛ nkpéni tulɛ. Pipɔ́kɛikɔ́ ɑntepuyɛ, pɛ̃ nnɛí́ kɑɑ n
te, pɛ̃nnɛí́ pɛɛ yɛ rinwúlɑ ɑpi ríyu pɔ́wɑisɛ, piwɛɛ́śɛ nɛɛ́ siwɑ̃́ yɛ́ nkpéni piihɛɛ yɔsí. Li kɔ
nkpéni tulɛ rɛ pɔkɛ́ pɛpɛɛ kɛtẽ n kópu pɔ̃́ kɔ kṍ. 19Uléécɑɑ kɛyɔ kɛɛ kɛyómɛcɑɑ-pɔ ń we
ɑkɛ hɑ́nnɛ, nkómɛinɛ kuú nɛ pisoi n sée kutɑkɑi ɑku ukɛyɔ-i léeri. Sikónɛtɛh́ɛ nɛ mɛtẽ
nɛ pikónɛsɛnkɛɛ nɛ kɛtẽ piyeŋɑɑ nɛ ɑkónɛpɑrɛpi mɑɑmɑɑ ɑɑ léeri.

12
Unɔ́si unyinɛ nɛ kúconcó

1Ai limɑ́ɑmɑɑ linyinɛ kɛyómɛcɑɑ-pɔ lesɛ ɑi nyísɛ. Unɔ́si unyinɛ lo yɛɛ ntuŋɛ n tɑnɑɑlɛ̃
un iwɑ́rɛ uɑnɑmɛtene wɑilɛ,̃ un kɔ riyɔ́ɔpikɔŋ rinyinɛ ríyu kɛcɑ́ɑ́ kípilɛ,̃ ɑwɑ́rɛpi kɛfi nɛ
ɑtɛ́ ɑn tikɛcɑ́ɑ́ we. 2U pɛɛ kɛfɑmɑ́lɛ, un pɛɛ kɛḿɑrɛ-i mɛmɑ́rɛnlõ nɛ pupukɛɛ.

3Ai kɔ linyinɛ licɔ kɛyómɛcɑɑ-pɔ lesɛ ɑi nyísɛ. Lɛ̃nɛ kúconcó mɑɑmɑɑwɛɛ́ kunyinɛ lɛ
yɑrɛ nnɑ. Áyu ɑsɛɛi nɛ ɑkólɛ́ kɛfi kɑku mɑ́. Ayɔ́ɔpikɔŋ ɑsɛɛi nyɛɛ ɑ́yu nyɛ̃ kɛcɑ́ɑ́ we.
4 Kurisele ɑri kɛyómɛcɑɑ-pɔ ɑwɑ́rɛpi hɔɔnɛ mɛtɑɑni, ɑri kuwɛĺɛ́ kusɛ kɛteni-i lɑ́umɛ.
Kúconcó ɑku unɔ́si yɛɛ pimɑ́rɛ ń lɑ kɛyu-i nyɛrɛ, kun lɑ rɛ un kɛwɑ̃́ m mɑri, kukɛ́ kɛ
muumpɔ. 5Unɔ́si uu kɛwɑ́ntisi mɑru. Kɛtisi yɛ kɛ kɛɛ isoipuri nnɛí́ nɛ n-yɔ́ɔpinɑŋɛ yɑrɛ
nweni m múínɛ. Ai ukɛwɑ̃ kɛ̃Uléécɑɑ nɛ uriyɔɔpitũ-mɛ̃ kpíípɔ. 6Unɔ́si uyɛ̃ uu pɛɛ wuru
uu kucɛsi kóimɑ-i kɛUléécɑɑ uu kɛtónɛ n nyɔ́ɔnsɛ uu u yekei sĩ tɛ pikɛ́ kei u n kpínii siyɑ́ɑ
kúkotokú nɛ pílɛ pílɛmɛtɛ́ nɛ kuwóó nɛ kɛfi (1.260).

7 Atɔpi ɑɑ kɛyómɛcɑɑ-pɔ wɑi, Misɛɛli nɛ piléécɑɑtumɛ picɔ ɑpi kúconcó ɑtɔpi wɑi,
kúconcó nɛ kupitumɛ pɔ́ɔ kɔ ɑtɔpi leeri. 8Amɑ́ ɑ́i kpɛkpɛɛ pɛɛ feriyɛ, ɑpi pɛɛ kɛyómɛcɑɑ-
pɔ pikɛtonɛ pɑɑ. 9Api kɛtẽ mmɛ́ ku lɑ́umɛ. Kúconcó píimɑ kpɛkpɛɛ iwɑ́ɑ kpurɛ kɑpi yɛ
n sée rɛ kunírilɑ̃ nɛ Setɑni. Kpɛkpɛɛ kɛtẽ nnɛí́ kɛcɑ́ɑ́ pisoi kirɑɑsɛntɛ. Api kɛtẽ mmɛ́ ku
lɑ́umɛ ɑpi kupitumɛ pɔ̃́ kɔ lɑ́uliri.

10Am pɛɛ kɛyómɛcɑɑ-pɔmɛtẽ cɑ́cɑ́mɛnyinɛ komti, mɛn tee rɛ: Píyulɑlɛ nɛ Urɔ́léécɑɑ
nnɑŋɛ nɛ Uiyɔɔpi ituŋɛ yɛ kɔ nkpéni tulɛ. Uyɛ̃ kuu n wɛɛ́ n-yɔɔpinɑŋɛ ituŋɛ pɔ̃́ nɛ kɔ
nkpéni tulɛ. Li we rɛ pi unɔ́ɔmɛ yɛɛ kɛtúŋɛ́ nɛ kɛsinɛ Urɔ́léécɑɑ kɛyu-i pirɔ́mɑ́rɛcɔ kɛcɑ́ɑ́

nnɔ́ɔmɛ n wɑ pilɑ́umɛ mɑsilɛ. 11 Tisɑ́ŋpipi mɛnyɛ nɛ pinsímɛ́ kɑpí nɛ rikɛcɑ́ɑ́ ɑseérɑ ń
lesɛmɛɛ tíyɛsɛ kɑpi u feriyɛ. Ai kɔ kpɑ́, ɑ́pi pɛɛ pinfɑɑ nɛ kutu cɔlɛ̃ likɛ́ nɛ wɑ rɛ pi nkpɔ
wuru. 12 Lɛ̃ nnyɑ likɛ́ pɔ́ n lɑ́ɑ́rú, kɛyómɛcɑɑ. Likɛ́ kɔ nɔ́ɔ nní kɛkɛmɛɛ ń we n lɑ́ɑ́rú! Íwɛ
kɛ pɔ̃́ kɛtẽ nɛ pɔ̃́ mínimɑɑ ɑni topori! Li we rɛ nɔ́kunɛẃɛɛ́-́mɛ̃ kɛ kuníri ɑku kuwɔ́i nɛ
wɛhɛpɔlɛ,̃ kun nyu rɛ ituŋɛ kɑi ku n tisɛ íi piyɛ.

13Kɛ kúconcó ɑku n yɛ̃́ tɛ pi kɛteni-i pilɑ́umɛ kumɑsilɛ, ɑku pɛɛ unɔ́si uyɛɛ kɛwɑ́ntisim
mɑ́ri n lɑkɑsɛntɛ. 14Kei kɑi pɛɛmɛtukɛmɑɑmɑɑmɛnyinɛ ɑmɛŋ́́ kɛtɛ́ unɔ́si uyɛ̃pɑ rɛ ukɛ́
nɛ yóósi ukɛ́ kucɛsi kóimɑ-i hɑ, kei kɑpi yɛ́ hɑ kumúŋɛ́ kusɛ nɛ ɑmúŋɛ́ ɑnyinɛ nɛ kumúŋɛ́
wɛlɛ́ * kɛḿɛɛ u kpínii un iwɑ́ɑ nɛ kɛtɑɑwe. 15 Iwɑ́ɑ ii innɔɔ-i míni lesɛri yɑrɛ nkói, ii unɔ́si
uyɛ̃ kɛpirɛ tikisɛ rɛ nkói mmɛ̃ nkɛ́ u rikpɑ́ú nkɛ́ nɛ tɔ́mpɔ. 16 Kɛtẽ ɑkɛ unɔ́si uyɛ̃ comɛ.
Akɛ nnɔ́ɔ hɑɑ ɑkɛ nkói kɛ kúconcó ɑku kunnɔɔ-i n lésɛmɛ muumpɔ. 17 Kúconcó ɑkú nɛ
unɔ́si uyɛ̃wɔ́ɔsi ɑku pɛɛ yisi ɑkú hɑ upipirɛ̃ nnɛí́ nɛ pɛ̃ nnɛí́ pɛɛ Uléécɑɑ isé ḿ múílɛ̃ pin
kɔ ɑseérɑ kɛ Yeesu uu n lésɛ tikilɛ̃ ɑtɔpi wɑi.

18Aku pɛɛ́ hɑmínimɑɑ ritimɛ nnyɛnɛ kɛcɑ́ɑ́ tɑsi.
13

Inɑ́mɛ itɛ́ inyinɛ nkɔ́
1 Lɛ̃mɛmɑ́ɑ́, ɑmpɛɛ inɑ́mɛ inyinɛ yɛnu nɛ ɑkólɛ kɛfi nɛ ɑ́yu ɑsɛɛi in mínimɑɑ-i léeri in

tɑɑ́mɛlɛ.̃ Akóópipi kɛfi nyɛɛ ɑkólɛ nyɛ̃ kɛcɑ́ɑ́ we, Uléécɑɑ ɑlɛ̃ pɔ́ɔn pɛɛ ɑ́yu nyɛ̃ kɛcɑ́ɑ́
wɔ́lɑɑlɛ̃ tɛ ɑnyíri. 2 Inɑ́mɛ iyɛ̃ kɑm n yɛ̃́ yɛ pɛɛ́ nɛ kútoroó mɛnyínɛ welɛ, iipɑ́i yɑrɛ
kɛyúipɔpi ikɔ́, innɔɔ yɑrɛ kúkinɑɑ́ nnɔɔ. Kúconcó ɑku pɛɛ kunnɑŋɛ nɛ kuriyɔɔpitũ nɛ
ńnɑŋɛ píimɑ ncɔ i pɑ. 3 Kei kɑm pɛɛ iriyu risɛ yɛ̃ yɑrɛ pi ti rifɑpilɛ ɑpi kópu. Amɑ́ tiitoi
iyɛ̃ kɑrí pɛɛ́ nɛ n kpinɛ ii pélu. Lɛ̃ nnyɑ, kɛtẽ nnɛí́ pikɔ́ ɑpi pɛɛ́ n kɑ́ipi pin kɑhɑɑnkɛɛ ɑpí
nɛ inɑ́mɛ iyɛ̃ tiki. 4 Api kúconcó yɑ́ɑ́si ɑpi wúlɑ rɛ ku inɑ́mɛ iyɛ̃ ńnɑŋɛ hɛ nnyɑ. Api kɔ
inɑ́mɛ iyɛ̃ yɑ́ɑ́si ɑpi wúlɑ, ɑpi rɛ: Wóo inɑ́mɛmɛcɔ we, wóo yɛ́ kɔ fe uú nɛ i tɔpu?

5 Ai nnɔ́ɔ i hɛ ii yɛ nɛ n tɑnkɛɛ in kɔ Uléécɑɑ lɑ́mɑɑnkɛɛ. Ai kɔ ńnɑŋɛ i hɛ rɛ ikɛ́ nɛ
iwɑ́rɛ ɑfɛɛnɑ nɛ itɛ́ kɛḿɛɛ ipikɛi wɑ. 6 Ii nnɔ́ɔwúkulɛ ii Uléécɑɑ lɑ́mɑɑnkɛɛ. Ii kɔUléécɑɑ
rinyiri nɛ ukɛyɔ nɛ pɛpɛɛ kɛyómɛcɑɑ-pɔ ń we lɑ́mɑɑnkɛɛ. 7Ai kɔ ncée i hɛ ricuruu rɛ ikɛ́
Uléécɑɑ pisoi ɑtɔpi wɑ ikɛ́ pi feriyɛ. Ai kɔḿpɑ́ nsoipuri ń-ye nɛḿpɑ́ kuyu kúye nɛḿpɑ́
mɛyu mɛýe nɛ ḿpɑ́ kumɑ́rɛ kúye kɛcɑ́ɑ́ ńnɑŋɛ i hɛ. 8 Kɛtẽ nnɛí́ pisoi pɛ̃ ɑnyiri nyɛɛ ɑ́ɑ
hɑ́i kɛtẽ kɛkorɑɑnɛ-mɛ Risɑ́ŋpipi kɑpí nɛ n nyɔ́ɔnsɛ nfɑɑ ritɛlɛ́ kɛḿɛɛ nwɔ́lɑɑlɛ̃yɛ́ i yɑ́ɑ́si
ɑpi wúlɑ.

9Úye un ukómɛ, ukɛ́ kṍ! 10 Lin úye n wɑimɛ rɛ ukɛ́ ɑkpɑnii kɛḿɛɛ́ n we, ɑkpɑnii kɛḿɛɛ́
kuu yɛ́ hɑ. Lin úye n wɑinɛ rɛ pikɛ́ nɛ ritɛh́ɛ u kpu, ritɛh́ɛ kɑpí nɛ u kopunɛ. Lɛ̃ nnyɑ kɛ
Uléécɑɑ pikɔ́ ɑpi yɛ́ piŋmɔ́ɔ́pú nɛ nfɑtɛnɛ kɛýu m mɑhɑni.

11 Lɛ̃mɛmɑ́ɑ́, ɑm kɔ inɑ́mɛ icɔ yɛnu in kɛtẽ-mɛ̃ leeri. Akólɛ ɑtɛ́ kií pɛɛ mɑ́. Iyɛ̃ ɑkolɛ
yɛ welɛ yɑrɛ isɑ́ŋ ɑkɔ́ in kɔ símisi yɑrɛ kúconcó. 12 Iyɛɛ pɛɛ inɑ́mɛ foí iyɛɛ mínimɑɑ-i n
léemɛ n-yɔɔpinɑŋɛ mɑ́lɛ. Inɑ́mɛ foí yɛ́ n welɛ, ilírũ nnyí in kɔ nɛ innɑŋɛ kɛisi. Ii yɛ pɛɛ
tíyɛsɛ kɛtẽ nɛ kɛpisoi ɑpi yɛ inɑ́mɛ foí iyɛ̃ yɑ́ɑ́si ɑpi wúlɑ. Iyɛɛ pɛɛ itói yɔsí in yɛ́ pɛɛ́ nɛ
i kpu, ɑmɑ́ ii pélu. 13 I mɛwɑi píimɑ wɑilɛ hɑ́i ií nɛ kɛyómɛcɑɑ-pɔ kɛtẽ kɛcɑ́ɑ́ nnɑ súisɛri
pisoi nnɛí́ inipɛɛ-i. 14 I mɛwɑi píimɑ kɑi i n hɛ rɛ ikɛ́ wɑ wɑlɛ ií nɛ inɑ́mɛ foí iyɛ̃ pikɛi
kɛḿɛɛ fe ii kɛtẽ kɛcɑ́ɑ́ pisoi nnɛí́ kuyu-i tɑni. I yɛ pi mɑɑ rɛ pikɛ́ inɑ́mɛ iyɛɛ pɛɛ itói n yɔsí
in yɛ́ pɛɛ́ nɛ kpu, ɑmɑ́ in kɔ nɛ nfɑ́ɑmɑ́ kɛyu sɛrí pikɛ́ nɛ ríyu i wɑisɛ. 15Ai kɔ ńnɑŋɛ i hɛ
rɛ ikɛ́ inɑ́mɛ kɛyu kɑpi ń sɛrí kɛḿɛɛ nfɑ́ɑ wɑ kɛkɛ́ nɛ n símisi, kɛkɛ́ kɔ tíyɛsɛ pikɛ́ pɛpɛɛ
piyɑ́hɑɑ kɛ n yúlu kṍ. 16 Iyɛɛ wɑ kɛ pisoi nnɛí́, siwɑ̃́ nɛ piwɛɛ́śɛ nɛ pimɑ́mɑ́ nɛ píwɛkɔɔ́
nɛ pɛpɛɛ pimɛcirɛ n te nɛ pilɑ́si ɑpi kunípɛ nɛɛ́ ritii kɛcɑ́ɑ́ nwɔ́i mɑ́. 17Úkɑ úu yɛ fe ukɛ́
linyinɛ lɔ nɛɛ́ ukɛ́ yɑ́ɑ́, unsɑ́ linwɔi mmɛ̃ ukɛcɑ́ɑ́ m mɑ́. Li yɛ́ fe ɑi inɑ́mɛ iyɛ̃ tinyiri nɛɛ́
nnɛí́ mmɛ̃ kɑpi yɛ rinyíri tɛ̃ n sée.
* 12:14 Kumúŋɛ́ kusɛ nɛ ɑmúŋɛ́ ɑnyinɛ nɛ kumúŋɛ́wɛlɛ:́ Li we yɑrɛ nnɛí́ mmɛ̃ kɑpi nté nní
lɛ̃ n sée yɛ lelɛ ɑŋmɛ̃ ɑtɑɑni nɛ kuwɛĺɛ.́

18 Nté kɑi mɛwɛɛ́śɛsɔhɔ pisɛ. Uyɛɛ mɛsɔhɔ m mɑ́ ukɛ́ kɛɛ́̃ uu nnɛí́ kɑpi yɛ nɛ inɑ́mɛ

iyɛ̃ n sée ceru. Li we rɛ nnɛí́ mmɛ̃ yɛ usoi rinyiri lɛ. Mmɛmɛɛ nní pílɛ pílɛmɛkpuulũ nɛ
kuwóó nɛ kɛfi nɛmɛkpuulũ (666).

14
Pɛ̃ ɑyu kɛ Uléécɑɑ uu n lɔ kɛyomɛ

1 Am pɛɛ́ pɑí, ɑm Tisɑ́ŋpipi yɛnu tin Siyɔɔ riyɔpɛ kɛcɑ́ɑ́ nyɛnu, pisoi ɑ́kotokú pílɛ
nɛ ɑfɛɛnɑ nɛ ɑnɑ (144.000) nyɛ̃ nɛ pɛ̃ nnɛí́ ɑtii kɛcɑ́ɑ́ kɛ tirinyiri nɛ Tiusɑɑ rinyiri ɑri
n wɔ́lɑɑlɛ̃ pɔ́ɔn kɔ kei we. 2 Am kɛyómɛcɑɑ-pɔ mɛtẽ mɛnyinɛ komti yɑrɛ míni píimɑ
mɛnyinɛ mɛɛ wɔ́lu nɛɛ́ yɑrɛ ikónɛ yɛɛ mɛyɑ̃́ sɛmni. Nnɛ̃́ mmɛ̃ kɑm n kṍ yɛ we yɑrɛ kɛ
pikéŋépepɛ ɑpi yɛ sikéŋé ḿ pépu nnɛ̃́ ncɔ. 3Pi pɛɛ riyɔ́ɔpitũ nɛ lifɑ́ɑkɔ́ linɑ lɛ̃nɛ piwɛɛ́śɛ
pɛ̃ kɛyu-i kɛyómɛ fɑlɛ kɛnyinɛ yomlɛ. Úkɑ úu yɛ pɛɛ fe ukɛ́ kɛyómɛ kɛ̃ peikɛɛ, insɑ́ pisoi
ɑ́kotokú pílɛ nɛ ɑfɛɛnɑ nɛ pinɑ (144.000) pɛ̃ ɑyu kɛUléécɑɑ uu kɛtẽ kɛcɑ́ɑ́ ń lɔmɛcirɛ pɛɛ
yɛ fe.

4 Pisoi pinyinɛ yɛ pi pɛɛ ɑ́pi pinɔ́siwɛĺɑɑ nɛ pimɛcirɛ mɛḱpɛrinkpɛ m pɔ́riinkɛɛ. Ápi
pinɔ́si nyu. Tisɑ́ŋpipi kɑpi yɛ n tikilɛ̃ḿpɑ́ yei kɑri sĩ.́ Li pisoi kɛcɔpɛ piɑyu lɔlɛ rɛ pikɛ́ n
we yɑrɛ mɛlukɛpipi foí kɑpi yɛ Uléécɑɑ nɛ Risɑ́ŋpipi n lɑɑnsɛ mɛcɔ. 5Nnɔ́ɔmɛsimɛ́ ńkɑ
ńn kɔ piinɔɔ-i we. Ńkɑ ńn we kɑpi yɛ́ nɛ pi n cɛśi.

Piléécɑɑtumɛ pitɑɑni yɛ yóólɛ̃ tɛ Uléécɑɑ yɛ nɛ pisoi túhɑɑnɛnɛ
6Am kɔ uléécɑɑtumɛ ucɔ yɛnu un kɛléécɑɑ-pɔ yóósilɛ.̃ Nsímɛ́ Kɛcirɛ tɛnɛcirɛ́ kuú pɛɛ

mɑ́ ukɛ́ kɛtẽ kɛcɑ́ɑ́ pisoi nɛḿpɑ́ isoipuri íye nɛḿpɑ́ kumɑ́rɛ kúye nɛḿpɑ́mɛyu mɛýe nɛ
ḿpɑ́ ɑyu ɑ́ye riyóó. 7U yɛ pɛɛ́mɑlɛ ɑi cɑ́ rɛ: Ani Uléécɑɑ n wuru ɑni yɛ kɔ ríyu u wɑisɛ
rɛ ituŋɛ yɛ tulɛ ukɛ́ nɛ pisoi túhɑɑnɛ nnyɑ. Lɛ̃ nnyɑ, ɑni yɛ uyɛɛ kɛyómɛcɑɑ nɛ kɛtẽ nɛ
mínimɑɑ nɛ ínihɔi n wɑ yɑ́ɑ́si ɑni wúlɑ!

8Uléécɑɑtumɛucɔuumɛlírũ tiki, uu rɛ: Ku loolɛ, kuyumɑɑPɑpilɔɔni yɛ loolɛ. Kpɛkpɛɛ
ɑyu nnɛí́ kupitɑ nírisɛ. Kupitɑ pinírɛ́ pɛɛ kuiwɑ́sɑ́nkɑí píimɑ kɑku pisoi n tɑ.̃

9Uléécɑɑtumɛ ucɔ uu mɛtɑ́ɑ́nũ pi tiki, uú mɑlɛ ɑi cɑ́ rɛ: Úye un inɑ́mɛ nɛ ikɛyu kɑpi ń
sɛrí n yɑ́ɑsi uu wúlɑ, ɑpi nwɔ́i uritii kɛcɑ́ɑ́ nɛɛ́ kunípɛ kɛcɑ́ɑ́ uwɑi, 10pi yɛ́ kɔ uyɛ̃Uléécɑɑ
kuwɔi pitɑ pɛɛ ɑ́pi líkɑ n cɔ́hɔnɛlɛ̃ kɛpóripi-i u súúnu uu níru ɑí hɑ pɛɛ nnɑ kɛḿɛɛ nɛ
linyinɛ yɑrɛ nfúrɔ̃ toi kɛḿɛɛ piléécɑɑtumɛ pɛɛ n cɑ́kɑ́-cɑ́kɑ́lɛ̃ nɛ Risɑ́ŋpipi kɛyu-i u n
wukɛi. 11Nnɑmɛɛ pi n wúkɛi ɑnyɔ ɑɑ pɛɛḿpɑ́ píyei mɛsɛŕɛ n likirɛlɛ,̃ pɛpɛɛ inɑ́mɛ kɛyu-
i nɛ ikɛyu kɑpi ń sɛrí n yɑ́ɑsi ɑpi wúlɑ nɛ nkó yɛɛ ritii nɛɛ́ kunípɛ kɛcɑ́ɑ́ irinyiri nwɔi m
mɑ́, ɑ́pi pɛɛ kɛtúŋɛ́ nɛ kɛsinɛmɛwéntɛmɑ́.

12 Lɛ̃ nnyɑ kɛ Uléécɑɑ pikɔ́ pɛɛ Uléécɑɑ isé ḿ múílɛ̃ pin kɔ Yeesu nɛ kɛfɑ tɛnɛlɛ̃ ɑpi yɛ́
n ŋmɔ́ɔ́púlɛ.̃

13 Am pɛɛ kɛyómɛcɑɑ-pɔ mɛtẽ mɛnyinɛ komti mɛn nɛ́ tee rɛ: A wɔi rɛ: Kɑí nɛ nɛni n
kpísi, pɛpɛɛ Upíimɑ kupɛńɛcɔ kɛḿɛɛ n kpíni yɛ pínɑrɛkomɛ lɛ. Uléécɑɑ Nfɑɑsɔnɛ yɛ rɛ
lɛɛ ni mɛsei, li we rɛ piiwɛ nnɛí́ kɑpí nɛ nkpéni wéntɛ rɛ pikɛ́ pimɛwɑi ihɛɛ́́ yɔsí nnyɑ.

Pikpɑ́ɑ nɛ picɑ́ɑ nsímɛ́ kɛtẽ kɛcɑ́ɑ́
14Aḿ pɑí, ɑm ɑhɔ́ɔ tomɛ́ ɑnyinɛ yɛnu, unyinɛ un ɑhɔ́ɔ nyɛ̃ kɛcɑ́ɑ́ tṹ un nɛ Usoi kɛpipi

mɛnyínɛ we. U pɛɛ ríyu kɛcɑ́ɑ́ wurɑ riyɔɔpikɔŋ kipilɛnlɛ un kɔ kɛńyɑlɛ yelekɔ́ kunípɛ-i
múílɛ.̃ 15Uléécɑɑtumɛ ucɔ uu Uléécɑɑ kɛyɔ-i léeri uu uyɛɛ ɑhɔ́ɔ kɛcɑ́ɑ́ ń tṹ mɑɑpɔ ɑi cɑ́
rɛ: A kɛpɔ́nyɑlɛ fõ ɑɑ́ kpɑsi. Ikpɑ́ɑtuŋɛ yɛ tulɛ, li we rɛ ilukɛ yɛ kɛtẽ kɛcɑ́ɑ́ pipele mɑsilɛ.
16Uyɛɛ pɛɛ ɑhɔ́ɔ kɛcɑ́ɑ́ ń tṹ uu pɛɛ kɛńyɑlɛ fom, ɑi kɛtẽ kɛcɑ́ɑ́ ilukɛ kpɑsi.

17Uléécɑɑtumɛ ucɔ uu Uléécɑɑ kɛyɔ kɛɛ kɛyómɛcɑɑ-pɔ ń we kɛḿɛɛ léeri. Uyɛ̃ nɛ pɛɛ
kɔ kɛńyɑlɛ lɑri-lɑri múílɛnlɛ.

18 Uléécɑɑtumɛ ucɔ yɛɛ nnɑ kɛcɑ́ɑ́ ńnɑŋɛ m mɑ́ pɔ́ɔ kɛnyɔ́ɔnsɛ-i léeri uú nɛ uyɛɛ
kɛńyɑlɛ lɑri-lɑri m mɑ́ símisi ɑi cɑ́ rɛ: A kɛpɔ́nyɑlɛ yelekɔ́ kɛ̃ fõ ɑɑ kɛtẽ kɛcɑ́ɑ́ rɛɛsɛɛ
sipúkípi túúni rɛ rɛɛsɛɛ yɛ pipele mɑsí nnyɑ. 19 Uléécɑɑtumɛ uu ukɛnyɑlɛ kɛtẽ kɛcɑ́ɑ́
fóm, uu kɛtẽ kɛcɑ́ɑ́ rɛɛsɛɛ kɛcɑrɛ ɑpipi túúni uu kupɔ́ri mɑɑmɑɑ kpɛ-i kɛ Uléécɑɑ kuwɔi

ɑku ń we súúni. 20Ai kupɔ́ri kpɛ̃nɛ kuyu iyɑɑ leepɔ ɑi ku pulu ɑi cɛŕii, mɛńyɛ ɑmɛ kupɔ́ri
kpɛ-i léeri ɑmɛ́ tɑɑ́ hɑ́i nɛ isɑ̃ ɑkpɑlɑ́ɑ kɛcɑ́ɑ́-pɔ, ɑmɛmɛcɑ́ɑ tɔ́ɔ́ri yɑrɛ kilomɛtiri pílɛ pílɛ
mɛtɑɑni (300).

15
Piléécɑɑtumɛ nɛ ɑ́sɑ́lɑ́ú tɔrɔɔ

1Am pɛɛ limɛmɑ́ɑ́ kɛyómɛcɑɑ-pɔ limɑ́ɑmɑɑ linyinɛ kɑi n lésɛ ɑi nyísɛ yɛnu ɑ́i kusímɛ́
we. Lɛlɛɛ piléécɑɑtumɛ pisɛɛi pɛɛ ɑ́sɑ́lɑ́ú ɑsɛɛi tɔrɔɔ m múílɛ.̃ Liriyíkí rɛ lɛlɛɛ mɑ́sunɛ
Uléécɑɑ kuwɔi ɑku pɛɛ níŋɛsi. 2 Am kɔ linyinɛ yɛnu yɑrɛ sikɑ́lɑ́úwɛlɛṕi, lin tɑŋɛlɛ̃ yɑrɛ
mínimɑɑ, nnɑ nn kɔ kɛḿɛɛ cɔ́hɔnɛlɛ.̃ Pɛpɛɛ inɑ́mɛ nɛ ikɛyu kɑpi ń sɛrí nɛ irinyiri
nkɛɛnwɔi n feriyɛ ɑpi pɛɛ sikɑ́lɑ́úwɛlɛṕi sɛɛ n tɑ́ŋɛlɛ̃ yɑrɛ mínimɑɑ kɛcɑ́ɑ́ n nyɛnu, pin
Uléécɑɑ kɛkéŋé múílɛ.̃ 3 Uléécɑɑ ukɛikɔ́ Moisi kɛyomɛ kuú nɛ Uléécɑɑ ríyu n wɑisɛ nɛ
Risɑ́ŋpipi kɛyomɛ kɑpí pɛɛ yóm tɛ:
Upíimɑ Uléécɑɑ, ńnɑŋɛ nnɛí́ ute,
Lɛ̃ nnɛí́ kɑɑ n wɑ yɛ piyɛlɛ, ɑ́i kɔ kusímɛ́we.
Isoipuri nnɛí́ uyɔɔpi,
Kɛpɔ́múŋɛ́ yɛ kɛcírɛ welɛ
Kɛn kɔ nsímɛśei tikilɛ!̃
4Upíimɑ, wóo yɛ́ fe uu yúlu rɛ úu yɛ́ pɔ́ wuri,
Úu yɛ́ kɔ ripɔ́nyíri ritɑɑ́sɛ? Li we rɛmɛpɔ́círɛ pɔ́ɔ cɑ́kɑ́-cɑ́kɑ́lɛ.̃
Isoipuri nnɛí́ pisoi yɛ sɔ́ntilɛ pikɛ́ kɛpɔ́yu-i riwulɑ pikɛ́ pɔ́ yɑ́ɑ́si,
Li we rɛ li sɔ́ntilɛ likɛ́ nyísɛ rɛmɛpɔ́wɑi yɛ kɛcírɛ welɛ.

5Am pɛɛ lɛ̃mɛmɑ́ɑ́ pɑí, ɑm yɛńu Uléécɑɑ kɛyɔ kɛḿɛɛ kɛ kunyɔ́ɔnsɛcɑ́ŋíí ɑku ń we kɛn
kɛyómɛcɑɑ-pɔ hɑ́nnɛlɛ.̃ 6Piléécɑɑtumɛ pisɛɛi pɛpɛɛ ɑ́sɑ́lɑ́ú ɑsɛɛi mmúílɛ̃ ɑpi kɛnyɔ́ɔnsɛ-
i léeri. Asɑ́ŋɑ́ɑ́ tomɛ́ sɔnɛ yíkíyiki nyɛɛ n tɛĺu kɑpí pɛɛ lɑpɑɑlɛ,̃ pin kɔ rikíŋ kɛcɑ́ɑ́ wurɑ
ɑtɑmpɑ́lɑ teriilɛ.̃ 7 Lifɑ́ɑkɔ́ linɑ lɛ̃ lisɛ ɑli piléécɑɑtumɛ pisɛɛi pɛ̃wurɑ siporipi sisɛɛi pɑ,
Uléécɑɑ yɛɛḿpɑ́ píyei-pɔ ń we kuwɔi píimɑ kun sikɛmɛɛ yipɑɑlɛ.̃ 8Uléécɑɑmɛyɔɔpi nɛ
unnɑŋɛ nnyɑ, ɑ́nyɔ ɑɑ kɛnyɔ́ɔnsɛ yɑrii, piléécɑɑtumɛ pisɛɛi pɛ̃ ɑ́sɑ́lɑ́ú ɑsɛɛi nyɛ̃ ɑɑ́ hɑ nɛ
piwɑi mɑ́su, úkɑ úu fe ukɛ́ kɛnyɔ́ɔnsɛ-i lompɔ.

16
Uléécɑɑ kuwɔi píimɑ siporipi sisɛɛi

1 Am pɛɛ mɛtẽ cɑ́cɑ́ mɛnyinɛ kom mɛn kɛnyɔ́ɔnsɛ-i léeri mɛn piléécɑɑtumɛ pisɛɛi pɛ̃
tee rɛ: Ani n ŋme ɑni hɑ Uléécɑɑ kuwɔi píimɑ siporipi sisɛɛi sɛ̃ kɛtẽ kɛcɑ́ɑ́ kɔɔnu.

2 Ufoí uu tɔ́mpɔ uú hɑ ukɛporipi kɛtẽ kɛcɑ́ɑ́ kɔɔni. Kúcɑpɑɑ́ kópɛ nɛ kupɔlɛ-pɔlɛ
kunyinɛ ɑku pisoi pɛɛ inɑ́mɛ nwɔi pikɛcɑ́ɑ́ḿmɑ́ pin kɔ ikɛyu kɑpi ń sɛrí yɑ́ɑ́si wɑi.

3Ulírũ uú hɑ ukɛporipimínimɑɑ kɛḿɛɛ kɔɔni, ɑmɛ pɑnsɛ yɑrɛ ukpɔkpɔmɛnyɛ, lifɑ́ɑkɔ́
nnɛí́ lɛɛmínimɑɑ kɛḿɛɛ ń we ɑi kpíni.

4Utɑ́ɑ́nũ uú hɑ ukɛporipi ikói kɛḿɛɛ nɛ ínihɔi kɛḿɛɛ kɔikɛɛ. Linnɛí́ ɑi pɑnsɛ mɛńyɛ.
5 Kei kɑm pɛɛ kṍ uléécɑɑtumɛ yɛɛ míni kɛcɑ́ɑ́ ńnɑŋɛ m mɑ́ un tee rɛ: Pɔ ɑsei tikilɛnlɛ,
pɔ́ɔ nní ń we, pɔn kɔ pɛɛmɛkɛɛ-mɛ we, pɔ́ɔ nní n cɑ́kɑ́-cɑ́kɑ́lɛ,̃ kɑɑ nní n túhɑɑnɛ nnyɑ,
pɔ ɑsei ute lɛ. 6Kɑpi pipɔ́kɔ́ nɛ ɑntepuyɛmɛnyɛ n kɔikɛɛ nnyɑ kɛ pɔ́ɔ kɔmɛńyɛ pi pɑ rɛ
pikɛ́ n ntí. Lɛ̃ kɑí nɛ sɑ́ rɛ pikɛ́ pi wɑ!

7Am pɛɛ kóm lin kɛnyɔ́ɔnsɛ-i tee rɛ: Pɔ̃́ Upíimɑ, Uléécɑɑ ńnɑŋɛ nnɛí́ ute, pipɔ́túhɑɑnɛ
yɛ nyɑmlɛ pin kɔ ɑsei tikilɛ!̃ 8Uléécɑɑtumɛ nɑ̃́ii uu ukɛporipi ituŋɛ kɛcɑ́ɑ́ kɔɔni, ɑi ncée
i hɛ rɛ ikɛ́ nnɑ wɑ ikɛ́ nɛ pisoi torɛ. 9Kutói píimɑ kunyinɛ ɑku pisoi torɛ ɑpi Uléécɑɑ yɛɛ
ɑ́sɑ́lɑ́ú nyɛ̃ kɛcɑ́ɑ́ ńnɑŋɛ m mɑ́ lɑ́mɑɑnkɛɛ, ɑmɑ́ ɑpi yúlu rɛ ɑ́pi yɛ́ ŋmurɛi pikɛ́ mɛfinɛ
consɛ pikɛ́ ríyu u wɑisɛ.

10Unúpũ uu ukɛporipi inɑ́mɛ iyɛ̃ tiyɔɔpitũ kɛcɑ́ɑ́ kɔɔni, ukɛyɔɔpitẽ ɑkɛ kuŋmɑhɑ cɔni.
Pisoi ɑpi pɛɛ ntóósi nɛ ɑnĩ ́ n tɑkɑi. 11 Api pɛɛ íwɛ kɑpi n le nɛ ɑ́cɑpɑɑ́ kɑpi n yɛ̃́ nnyɑ
Uléécɑɑ yɛɛ kɛyómɛcɑɑ-pɔ ń we n lɑ́mɑɑnkɛɛ, ɑmɑ́ ɑ́pi pimɛwɑi kópɛ riyɑ́.

12Ukpúúlũ uu ukɛporipi nkói mɑɑ kɑpi yɛ n sée rɛ Efirɑɑti kɛḿɛɛ kɔɔni. Mmɛni ɑmɛ

hɔ́su likɛ́ nɛ kɛtuŋɛleemɛ-mɛ̃piyɔɔpi pɛɛ n wemɛ ncée n tɑ́pilɛ nnyɑ. 13Am pɛɛ kúconcó
nnɔɔ-i nɛ inɑ́mɛ nnɔɔ-i nɛ ɑntepu nɔɔmɛ nnɔɔ-i yɛńu, ɑníri kpɛrinkpɛkɔɔ́ ɑtɑɑni ɑnyinɛ
nyɛɛ ń we yɑrɛ ɑsɑhɑ̃ ɑn léenti. 14 Aníri ɑnyinɛ nyɛɛ mɛwɑi píimɑ n wɑpisi yɛ nyɛ kɛ
Setɑni uu tumpɔ. Kɛtẽ nnɛí́ kɛcɑ́ɑ́ piyɔɔpi kɛḿɛɛ kɑɑ sɔ́nɛsi rɛ ɑkɛ́ pi cɑ́pinɛ pikɛ́ hɑ nɛ
Uléécɑɑ, ńnɑŋɛ nnɛí́ ute kɛyɑɑmɑɑ kɛtúŋɛ́ ɑtɔpi wɑ.

15Ani yɛ̃ tɛ nɛ̃́ Upíimɑ nɛ sɔ́nɛpɔlɛ yɑrɛ uyɑɑ. Uyɛɛ n tṹ un nyɑ́ni un umɛlɑpɛ ukɛcɑ́ɑ́
wɑilɛ̃ tɛ úu kɑpɛmɛŋmɑnɛ sɔ́nɛ pikɛ́ uisɛi yɛ̃ yɛ únɑrɛkomɛ lɛ!

16Aníri nyɛ̃ ɑɑ piyɔ́ɔpi pɛ̃cɑ́pinɛ kɛlõ kɛ̃kɑpi yɛMɛ-́epiree kɛḿɛɛ n sée rɛHɑrimɑketɔɔ
kɛḿɛɛ.

17Usɛɛ́í-sɛɛ́í uu ukɛporipi kɛléécɑɑ yɑ́ɑ́. Mɛtẽ cɑ́cɑ́mɛnyinɛ ɑmɛ kɛnyɔ́ɔnsɛ-i riyɔ́ɔpitũ
kɛḿɛɛ léeri, mɛn tee rɛ: Li piwɑi mɑsilɛ! 18 Ikónɛ ii yékurɛntɛ, mɛtẽ mɛnyinɛ ɑmɛ léenti
nɛ pikónɛsɛnkɛɛ. Kɛtẽ ɑkɛ yéŋesi. Hɑ́i kɛ pisoi ɑpí nɛ kɛtẽ kɛcɑ́ɑ́ ń wemɛ, kɛtẽ ɑ́kɛ píkɑi
limɛcɔ mɛyɑ̃́ yeŋɑɑlɛ.̃ 19 Ai kuyu mɑɑ hɔɔnɛnɛ mɛtɑɑni, kɛtẽ kɛcɑ́ɑ́ ɑyu nnɛí́ pɔ́ɔ lólɛsi,
Uléécɑɑ uu pɛɛ kuyu mɑɑ Pɑpilɔɔni kɛcɑ́ɑ́ léisɛ uu ukuwɔi píimɑ pitɑ kɛporipi ku pɑ.
20Míni kɛpɑ́ɑ́pɑ́ɑ́ sitẽ nnɛí́ ɑsi wúrunkɛɛ, ɑ́pi ɑyɔ́pɛ pɔ̃́ piyɛńɛ rikpɑ́. 21Akónɛpɑrɛpi konɛ-
konɛ ɑɑ kɛyómɛcɑɑ-pɔ leeri ɑɑ pisoi kɛcɑ́ɑ́ lólɑɑri, ɑn mulú yɑrɛ ɑpɑrɛcɑŋɑɑ. Pisoi ɑpi
pɛɛ ɑ́sɑ́lɑ́ú kɛ ɑkónɛpɑrɛpi ɑɑ pi n wɑi nnyɑ Uléécɑɑ lɑ́mɑɑnkɛɛ kɛ ntóósi nn mɛyíkíyiki
ń tɔsí nnyɑ.

17
Kɛtɑhɑi kɑpí nɛ Pɑpilɔɔni n túhɑɑnɛnɛ nkɔ́

1 Lɛ̃mɛmɑ́ɑ́, piléécɑɑtumɛ pisɛɛi pɛpɛɛ sipóripi sisɛɛi m múílɛ̃ usɛ uú weri uú nɛ nɛ́
símisi, uu rɛ: A kɑm kɛ́ kɛtɑhɑi kɑpí nɛ uwɑ́sɑ́nkɑí píimɑ n túhɑɑnɛnɛ pɔ́ nyísɛ. Kuyu
píimɑ kunyinɛ yɛ ku kpɛɛ míni píimɑ ritimɛ ń we. 2 Uyɛ̃ kɛ kɛtẽ kɛcɑ́ɑ́ piyɔɔpi ɑpí nɛ
iwɑ́sɑ́nkɑí wɑpisi, kɛtẽ kɛcɑ́ɑ́ pikɔ́ pɔ́ɔ kɔ umɛmɑrɛ kpɑ́ɑ́ree mɛ̃ pitɑ pomɛsi.

3Uléécɑɑnfɑɑnnnɛ́ loni, uléécɑɑtumɛuunɛ́ kpísi uú nɛ kucɛsi kóimɑ-i sĩ.́ Kei kɑmpɛɛ
unɔ́si unyinɛ yɛ,̃ un inɑ́mɛwɛɛ́ yɛɛmpéirɛntɛ kɛcɑ́ɑ́ tṹ. Uléécɑɑ ɑlɛ̃nyɛɛ ikɛcɑ́ɑ́ pɔkɔrɛlɛ̃
tɛ ɑnyíri, in kɔ ɑ́yu ɑsɛɛi nɛ ɑkólɛ kɛfi mɑ́. 4Unɔ́si uyɛ̃ ilũ kuu n tɑnɑɑlɛ̃ yɛ íwɛɛ́ nyɑii lɛ
in kɔ peirɛntɛ. U kɔ pɛɛ wurɑ nɛ ɑpɑrɛ sɔnɛ nɛ ikólɛ́ nɛí́kɔɔ́ wɑilɛnlɛ. U pɛɛ kɔ wurɑ
kɛporipi kunípɛ-i múílɛnlɛ, ncɑɑi riyíkí nɛ mɛḱpɛrinkpɛ ncɔpuri mɛɛ umɛwɑi kpɑ́ɑ́ree
kɛḿɛɛ n léeri mɛn kɛ yipɑɑlɛ.̃ 5 Tinyíri rinyinɛ ɑsei nyɛɛ m pékɑɑlɛ̃ yɛ pɛɛ uritii kɛcɑ́ɑ́
wɔ́lɑɑlɛnlɛ rɛ: Pɑpilɔɔni, kuyu mɑɑ píimɑ, piwɑ́sɑ́nkɑí nɛ kɛtẽ kɛcɑ́ɑ́ mɛwɑi kpɑ́ɑ́ree
riyíkí uni. 6Am unɔ́si uyɛ̃ yɛnu kuu Uléécɑɑ pikɔ́mɛnyɛ nɛ pɛpɛɛ Yeesu kɛcɑ́ɑ́ ɑseérɑ n
lésɛmɛnyɛ ń ntí un pomɑɑlɛ.̃ Kɑm u n yɛ̃,́ ɑi mɛyɑ́nsei nnɔ́ɔ nɛ́ yipu.

7Uléécɑɑtumɛ uu pɛɛ nɛ́mɑɑ rɛ: Yo nnyɑ kɑi yɛ́ nnɔ́ɔ pɔ́ yi? Nɛ́ unɔ́si uyɛ̃nɛ inɑ́mɛ iyɛ̃
kɛcɑ́ɑ́ kuu nní ń tṹ in ɑ́yu ɑsɛɛi nɛ ɑkólɛ kɛfi mɑ́ ɑsei nyɛɛm pékɑɑlɛ̃ pɔ́ símisi. 8 Inɑ́mɛ
iyɛ̃ kɑɑ nní ń yɛ̃́ yɛ pɛɛ́ welɛ, ɑmɑ́ íi nkpéni we. I yɛ́ nfɑ́ɑni nkpɔ kuhorɛ-i rikpɑ́fúmɛ ií
hɑ nɛ mɛẃoo sɛɛ́.́ Kɛtẽ kɛcɑ́ɑ́ pisoi pɛ̃ ɑnyiri nyɛɛ ɑ́ɑ hɑ́i kɛtẽ kɛkorɑɑnɛ-mɛ nfɑ́ɑ ritɛlɛ́
kɛḿɛɛ n wɔ́lɑɑlɛ̃ ɑpi inɑ́mɛ iyɛ̃ yɛnu, ɑi nnɔ́ɔ pi yipu rɛ inɑ́mɛ iyɛɛ pɛɛ́ we íi kɔ nkpéni
we, in kɔmɑsí kpɑ́fúmɛnɛ nnyɑ.

9Nté kɑi nkpéni pisɛ rɛ usoi ukɛ́mɛsɔhɔ nɛ mɛwɛɛ́śɛsɔhɔ m pɛńɛlɛ̃ un mɑ́: Áyu ɑsɛɛi
nyɛɛ ɑyɔ́pɛ ɑsɛɛi kɛcɑ́ɑ́ kɛ unɔ́si uyɛ̃ uu n tṹ lɛ. A kɔ piyɔ́ɔpi pisɛɛi lɛ. 10 Pi pinupũ iyɔ́ɔpi
pilɑpilɛ mɑsilɛ. Usɛ yɛ nɛ iyɔ́ɔpi tunlɛ. Ucɔ úu kɑhɑnɛ n kɑ. U sɔ́ntilɛ úu tonɛnɛ likɛ́
nɑ́ŋɑi. 11 Inɑ́mɛ iyɛɛ pɛɛ ń we íi kɔ pɛɛ nkpéni ń we pɔ̃́ ticuruu yɛ kɔ uyɔ́ɔpi pɑ́hɑ-pɑhɑ
lɛ. Iyɛ̃ nɛ kɔ pisɛɛi pɛ̃ kɛḿɛɛ́ welɛ, in tɔ́su ikɛ́ hɑmɛẃoo risɛɛ́.́ 12Akólɛ kɛfi nyɛ̃ kɑɑ n yɛ̃́
yɛ piyɔ́ɔpi kɛfi lɛ, pɛɛ ɑ́pi kɑhɑnɛ kɛyɔ́ɔpitẽ timmúlú. Amɑ́ ituŋɛmɛkɔ́ɔ́nú mɛsɛ kumúŋɛ́
kɛ ɑkólɛ nyɛ̃ ɑɑ́ hɑ nɛ inɑ́mɛ iyɛ̃ kɛsẽ́ iyɔ́ɔpi tonɛnɛ. 13 Likɛi lisɛ kɑpi pinnɛí́ lɑ́kɑsɛpɔ, pin
pinnɑŋɛ nɛ pin-yɔɔpinɑŋɛ kpísi pin inɑ́mɛ pɑlɛ.̃ 14 Pi yɛ́ Risɑ́ŋpipi ɑtɔpi wɑ, Tisɑ́ŋpipi

ɑri pi feriyɛ rɛ ti pipíimɑ Upiimɑ lɛ, tin kɔ piyɔ́ɔpi Uyɔɔpi nnyɑ. Tisɑ́ŋpipi nɛ tipikɔ́ kɛ
Uléécɑɑ uu n sée uu kɔ pi wɛɛ́ pin nɛ ɑsei ri tikilɛ̃ pɔ̃́ nɛ́ kɔ pi feriyɛ.

15 Uléécɑɑtumɛ uu kɔ pimɑ́ɑ nɛ́ kpɑ́ rɛ: Míni mɛ̃ kɑɑ nní ń yɛ̃,́ uwɑ́sɑ́nkɑí uyɛ̃ un
mɛritimɛ tũ yɛ ɑyu nɛ ɑsoiwuí nɛ isoipuri nɛ mɛyu lɛ. 16 Akólɛ kɛfi nyɛ̃ kɑɑ nní ń yɛ̃́
nɛ inɑ́mɛ iyɛ̃ yɛ́ uwɑ́sɑ́nkɑí uyɛ̃ ipuri yɛ,̀ ɑi ulikɔ́ nnɛí́ u yɔ́ɔi ɑi mɛŋmɑnɛ u yɑ́. Ai uisɑrɛ
tɑkɑi ɑi kɔ nnɑ u toroisɛ múkú-múkú. 17 Li we rɛ Uléécɑɑ yɛ piɑkiŋ kɛḿɛɛ wɑ rɛ pikɛ́
umɛlɑ wɑ pikɛ́ kɛsẽ́ likɛi lisɛ n lɑkɑsɛpɔ pikɛ́ kɔ pin-yɔɔpinɑŋɛ inɑ́mɛ pɑ, Uléécɑɑ ɑnɔɔ
kuu ḿ mɑ ɑɑ́ hɑ nɛ wɑi.

18Unɔ́si uyɛ̃kɑɑ nní ń yɛ̃́ yɛɛ kuyumɑɑ kpɛkpɛɛ kɛtẽ kɛcɑ́ɑ́ piyɔɔpi kɛcɑ́ɑ́ n-yɔ́ɔpinɑŋɛ
mmɑ́.

18
Pɑpilɔɔni mɛlólɛ́

1Lɛ̃mɛmɑ́ɑ́, ɑmuléécɑɑtumɛ ucɔ yɛɛ ńnɑŋɛ píimɑmmɑ́ yɛńu un kɛyómɛcɑɑ-pɔ súiri.
Uriyu kuu m mɑ́ mɛtɛí́ ɑmɛ kɛtẽ kɛcɑ́ɑ́ kpɑ̃́ii. 2 Uu mɛyɑ̃́ cɑ́ɑ́i ɑi cɑ́ rɛ: Ku loolɛ, kuyu
mɑɑ Pɑpilɔɔni yɛ loolɛ! Ku pɑnsɛlɛ ɑníri kɛtonɛ nɛḿpɑ́ nfɑ́ɑ kpɛrinkpɛkɔɔ́ ń-ye nɛḿpɑ́
kɛnúipi kpɛrinkpɛkɔɔ́ kɛýe kɛ pisoi ɑ́pi ń lɑ ripɔhɔ. 3 Li we rɛ kɛtẽ kɛcɑ́ɑ́ isoipuri nnɛí́
yɛ kumɛmɑrɛ kpɑ́ɑ́ree mɛ̃ pitɑ n ntílɛ. Ku nɛ kɛtẽ kɛcɑ́ɑ́ piyɔɔpi yɛ kɛsẽ́ mɛwɑi kpɑ́ɑ́ree
wɑpisilɛ, pikpéensɛ pɔ́ɔ kɔ kulimɑ́mɑ́kɔɔ́ píimɑ kɛḿɛɛmɛmɑ́ yɛńu.

4 Kei kɑm kɔ kɛyómɛcɑɑ-pɔ mɛtẽ mɛcɔ kommɛ rɛ: Pinɛśoi, ɑni kukɛmɛɛ́ le, ɑ́ni kɑpɛ
nɛ kɛsẽ́ kuɑkópɛ kɛḿɛɛ n lonɑɑlɛ̃ nɔkɛ́ nɛ ɑ́sɑ́lɑ́ú yɛ̃́ nnyɑ. 5 Kuɑkópɛ yɛ ricúlɛ ɑɑ́ hɑ nɛ
kɛyómɛcɑɑ kɑ́m, Uléécɑɑ uu pɛɛ kumɛwɑi nnɛí́ mɛɛ ɑ́mɛ ɑsei m mɑ́ kɛcɑ́ɑ́ léisɛ. 6 Ani
ku wɑ yɑrɛ kɑku yɛ picɔ n wɑ mɛcɔ. Ani kɔ kumɛwɑi kópɛ ku hɛɛ́ĺɛ mɛtɛ.́ Ani kɔ pítɑ
pɑpɛ-pɑpɛ kɛporipi kɑku yɛ picɔ n nírisɛ ɑpi pom mpɑpɛ mmɛ̃mɛtɛ́ ku pɑ. 7 Yɑrɛ kɑku
ríyu n wɛɛ́śi ɑku kumɛcirɛ likɔ́kɔrikɔ́ kɛḿɛɛ pɔlɔ mɛcɔ kɑni yɛ́ mpɔ́ɔcɑɑi nɛ íwɛ kɛḿɛɛ
ku ripɔlɔ. Ku yɛ́ kukɛfɑ-i mɑɑ rɛ: Inɔ́siyɔɔpi kɑm nté le, ɑ́m ukúmɑnnɔsi. Kɑ́ii, ɑ́m píkɑi
nkpɔ yɛnunɛ! 8 Lɛ̃ ŋmɑɑ nnyɑ kɛ ɑ́sɑ́lɑ́ú ɑsɛ ɑsɛ ɑɑ yɛ́ kɛyɑ́ɑ kɛsɛ kukɛcɑ́ɑ́ súimɛ: Lɛlɛɛ
itói nɛ nkpɔ nɛ nkṹ, nnɑ nn kɔ ku torɛmúkú-múkú. Li we rɛ Upíimɑ, Uléécɑɑ yɛɛ nɛ ku
n túhɑɑnɛ yɛ unɑŋɛ-nɑŋɛ lɛ.

9 Ku nɛ kɛtẽ kɛcɑ́ɑ́ piyɔɔpi nnɛí́ pɛɛ kɛsẽ́ kumɛwɑi kpɑ́ɑ́ree nɛ kulikɔkɔrikɔɔ́ kɛḿɛɛ n
lonɑɑlɛ̃yɛ́ kuitu tẽ,́ pin hɑ n yɛ̃ tɛ kpɛkpɛɛ torɛ kɛ ɑ́nyɔ ɑɑ nní léeri. 10Kumpɔɔcɑɑi píimɑ
yɛ́ iwɑmɛ pi wɑ, ɑpi kɛtɑɑ-pɔ nyɛrɛ ɑpi yɛ pɛɛ téni rɛ: Íwɛ! Íwɛ! Kuyu mɑɑ Pɑpilɔɔni,
kuyu nɑŋɛ-nɑŋɛ, ituŋɛmɛkɔ́ɔ́nú mɛsɛ kɛḿɛɛ kɑpí nɛ pɔ́ túhɑɑnɛ ɑi mɑ́ɑ́pɔ.

11 Kɛtẽ kɛcɑ́ɑ́ pikpéensɛ pɔ̃́ nɛ kɔ ténilɛ pin kɔ kpɛ̃ nnyɑ nkpɔ tũ tɛ úkɑ úu kɔ we yɛɛ
yɛ́ piiyɑɑlũ ɑpehe n lɔ nnyɑ. 12 Iyɑ́ɑlũ ɑpehe nyɛ nyɛɛ nní wurɑ nɛ nwóóweni nɛ ɑpɑrɛ
sɔnɛ nɛ ikólɛ́ nɛ ɑsɑ́ŋɑ́ɑ́ kɛcirɛ nɛ ɑsɑ́ŋɑ́ɑ́wɛɛ́ nyɑii nɛ ɑsɑ́ŋɑ́ɑ́ nyɛɛ n tɛĺu nɛ ɑ́wɛɛ́ nyɛɛm
péirɛntɛ nɛ ɑléé nyɛɛ kɛkpɑ́hɑ́pi mmɑ́ nɛḿpɑ́ yo kɑpí nɛ ɑ́sunĩ n wɑpisi nɛḿpɑ́ yo kɑpí
nɛ ɑnɑ kɛcirɛ nɛɛ́ nɛ nweni ŋmɔhɔ nɛɛ́ nɛ ɑpɑrɛ tomɛ́ n wɑpisi 13 nɛ likɑlɛi-kɑlɛi lɛɛ m
mílú nɛ kɛkpɑ́hɑ́pi likɔ́ nɛ tulɑɑli nɛ tulɑɑli kɑpi yɛ n sée rɛmiiri nɛ tulɑɑli ŋmɑɑ-ŋmɑɑ
nɛ pítɑ nɛmɛḱpɔ nɛ ntɔ sɔnɛ nɛmɛlukɛpipi nɛ inɑ́ɑ nɛ isɑ́ŋ nɛ isɑ̃ nɛ sisɑnnɔipi nɛ pilɑ́si
nɛ sisoipipi sicɔ. 14 Lɛ̃ kɑɑ n kɑ́ipinkɛɛ yɛ nɛ kɛtɑɑ pɔ́ wɑlɛ. Likɔ́kɔrikɔɔ́ nɛ lɛ̃ nnɛí́ lɛɛ n
tɛĺu yɛ nɛ pɔ́ pɔlɛ. Ai nkpéni kúyɛnɛ we! 15 Pikpéensɛ pɛɛ kpɛ̃ nnyɑmɛmɑ́ ń yɛ̃́ yɛ́ kuiwɛ
píimɑ iwɑmɛ n wɑi ɑpi yɛ pɛɛ kɛtɑɑ-pɔ nyɛrɛ ɑpi téni, pin nɛ nkpɔ tũ. 16 Pi yɛ́ mɑɑ rɛ:
Íwɛ! Íwɛ! Kuyu mɑɑ kpɛɛ ɑsɑ́ŋɑ́ɑ́ kɛcirɛ ilũ nɛ ilũ wɛɛ́ nyɑii in kɔ peirɛntɛ n lɑpɑɑlɛ,̃ kun
kɔ wurɑ nɛ ɑpɑrɛ sɔnɛ nɛ ikólɛ́ wɑilɛ̃ yɛ íwɛ we kpɑ! 17 Ituŋɛ mɛkɔ́ɔ́nú mɛsɛ kɛḿɛɛ kɛ
mɛmɑ́ píimɑmɛ̃ nnɛí́ ɑmɛ risɛɛ́.́

Áninɔi pitíkíí nnɛí́ nɛ picéetɔŋɛ́ nnɛí́ nɛ ɑ́ninɔi pikɛikɔ́ nnɛí́ nɛ pɛpɛɛ míni kɛḿɛɛ n
kɛisi nnɛí́ ɑpi pɛɛ kɛtɑɑ-pɔ n nyɛnu 18pin pupukɛɛ, pin kumɛtorɛ ɑnyɔ nyɑ́nɛi, ɑpi yɛ pɛɛ
rɛ: Kuyu mɑɑ kúye kɛcirɛ kpɛɛ pɛɛ nkú tulɑɑlɛ?̃ 19 Api yɛ ntɑɑi piɑyu kɛcɑ́ɑ́ kɔɔni pin
téni, pin nkpɔ tũ pin cɑ́ɑ́i rɛ: Íwɛ! Íwɛ! Kuyu mɑɑ kpɛ̃ likɔ́kɔrikɔɔ́ píimɑ kɛḿɛɛ kɛ ɑ́ninɔi

pite nnɛí́ pɛɛmínimɑɑ kɛḿɛɛ ɑ́ninɔi mmɑ́ ɑpi mɛmɑ́ ń yɛ̃́ yɛ ituŋɛmɛkɔ́ɔ́númɛsɛ kɛḿɛɛ
pɑnsɛlɛ kucɛsi kóimɑ!

20Lɛ̃nnyɑ, likɛ́kɛyómɛcɑɑpikɔ́n lɑ́ɑ́rú. Likɛ́kɔnɔ̃́Uléécɑɑpikɔ́nɛpitumɛnɛ ɑntepuyɛ
n lɑ́ɑ́rú rɛ Uléécɑɑ yɛ nɛ ku túhɑɑnɛlɛ ɑni ɑlɑri yɛnu nnyɑ. 21Kei kɛ uléécɑɑtumɛ nɑŋɛ-
nɑŋɛ unyinɛ uu ripɑrɛ rinyinɛ kpísi yɑrɛ rinɑ́ipɑrɛ uu mínimɑɑ kɛḿɛɛ ri sɑ́pɔ, un tee rɛ:
Nní mɛcɔ kɑi kuyu mɑɑ Pɑpilɔɔni mɛsɔ́ri lɑ́upɔnɛ, ɑ́ri yɛ́ kɔ piyɛńɛ ku rikpɑ́. 22Ápi yɛ́ kɔ
kɛtumɛ kɛpɔ́yɔ-i pikéŋépepɛ nɛ inyɑ́nlũ ncɔpuri pikɔ́ nɛ pisunsímɑɑ nɛ pinɑ́ɑtɔ́ŋsímɑɑ
pikómɛ rikpɑ́. Ápi yɛ́ kɔ kei unyinɛ piyɛńɛ rikpɑ́ un pinípɛkɛi pinyinɛ wɑi, ɑ́pi yɛ́ kɔ
unyinɛ pikómɛ rikpɑ́ un nɑm. 23 Kɛf́irɑ́ɑ mɛtɛí́ ɑ́mɛ kɔ kei pikpɑ̃́ii kpɑ́nɛ, ɑ́pi yɛ́ kɔ ulɑ
nɛ unɔ́si úkɑ mɛtẽ kõ. Lɛ̃ nnyɑ kɑ́pi yɛ́ ńkɑ kɛpɔ́yɔ-i pikómɛ rinkpɑ́ yɛɛ rɛ pipɔ́kɔ́ pɛɛ
n kpéénsɛ pɛɛ pɛɛ kɛtẽ nnɛí́ kɛcɑ́ɑ́ pinɑ́ŋɛ-nɑŋɛ, ɑɑ kɔ nɛ mɛpɔ́sepewɑi isoipuri nnɛí́
kírɑɑsɛntɛ nnyɑ.

24 Ai kɔ yɑ́, pi kɔ ɑntepuyɛ nɛ Uléécɑɑ pikɔ́ nɛ pɛ̃ nnɛí́ kɑpi kɛtẽ kɛcɑ́ɑ́ n kṍ mɛnyɛ
kɛpɔ́mɛɛ yɛńlɛ.

19
Uléécɑɑ yɛɛ ipɑkɑrɛ te

1 Lɛ̃mɛmɑ́ɑ́, ɑm pɛɛ linyinɛ kɛyómɛcɑɑ-pɔ komti lin cɑ́lɛ̃ yɑrɛ riwúí mɛtẽ tɛ: Alelúyɑ!
Urɔ́léécɑɑ yɛɛ píyulɑlɛ nɛ ríyu nɛ ńnɑŋɛ Ute! 2Upitúhɑɑnɛ yɛ nyɑmlɛ pin kɔ ɑsei tikilɛ.̃
Lɛ̃ kɑi m pisɛ rɛ pikɛ́ túhɑɑnɛ kuu yɛ túhɑɑnɛ. U uwɑ́sɑ́nkɑí píimɑ yɛɛ pɛɛ mɛḿɑrɛ
kpɑ́ɑ́ree nɛ kɛtẽ n kópu túhɑɑnɛlɛ uú nɛ ukunipɛ upikɛikɔ́ mɛnyɛ mɛɛ n kɔɔnu riwomɛ
hɛɛ́ĺɛ. 3 Api kɔ mɛlírũ pimɑ́ɑ kpɑ́ rɛ: Alelúyɑ! Kuyu mɑɑ kpɛɛ ń torɛ ɑnyɔ ɑɑ yisi ɑɑ́ n
tɑɑ́lɛ̃ nɛ ḿpɑ́ píyei-pɔ. 4 Piwɛɛ́śɛ ɑfɛɛrɛ́ nɛ pinɑ pɛ̃ nɛ lifɑ́ɑkɔ́ linɑ lɛ̃ ɑi yisi ɑi wúlɑ ɑi
Uléécɑɑ yɛɛ riyɔ́ɔpitũ kɛcɑ́ɑ́ ń tṹ yɑ́ɑ́si ɑi rɛ: Amí! Alelúyɑ!

5Mɛtẽ mɛnyinɛ ɑmɛ riyɔ́ɔpitũ kɛḿɛɛ léeri rɛ: Ani Urɔ́léécɑɑ pɑkɑrɛ, nɔ̃́ upikɛikɔ́ nnɛí́
nɛ nɔ́ɔ u n wuru, siwɑ̃́ nɛ piwɛɛ́śɛ! 6 Am pɛɛ linyinɛ kom yɑrɛ risoiwuí mɛtẽ, yɑrɛ nkói
mɑɑ nnyinɛ mɛɛ wɔ́lu nɛɛ́ yɑrɛ ikónɛ yɛɛ mɛsɔ́ri sɛnkɛɛ, lin tee rɛ: Alelúyɑ! Upíimɑ
Uléécɑɑ, ńnɑŋɛ nnɛí́ ute yɛ uiyɔɔpi tunlɛ. 7 Likɛ́ rɔ́ n lɑ́ɑ́rú tɔkɛ́mpɔ́ɔnɑrɛ píimɑ-i n we
tɔkɛ́ nɛ ipɑkɑrɛ píimɑ u pɑ. Tisɑ́ŋpipi pinɔsikpikɛ́ ɑnyɑ̃́ yɛ tuimɛlɛ, tiunɔsi uu umɛcirɛ
cɑ́pinɛ. 8Asɑ́ŋɑ́ɑ́ sɔnɛmɛlɑpɛmɛɛ n tɛĺu ɑ́mɛ líkɑ cɔ́hɔnɛlɛ̃ kɑpi u pɑ rɛ ukɛ́ tɑ.̃ Asɑ́ŋɑ́ɑ́
sɔnɛmɛlɑpɛmɛmɛɛ nní mɛwɑi sɔnɛ kɛ Uléécɑɑ pikɔ́ ɑpi n wɑpisi.

9Uléécɑɑtumɛ uu pɛɛ nɛ́mɑɑ rɛ: A wɔi rɛ pɛ̃ kɑpi Risɑ́ŋpipi pinɔsikpikɛ́ ɑnyɑ̃́ n sée yɛ
pínɑrɛkomɛ lɛ! Uu pɛɛ kɔ lɛ̃mɛmɑ́ɑ́ nɛ́mɑɑ rɛ: Uléécɑɑ ricuruu ɑnɔɔ yɛ nyɛ!

10Kei kɑmpɛɛ uɑnɑmɛtene loó kɛ́ nɛ u yɑ́ɑ́si, ɑmɑ́ uu nɛ́mɑɑ rɛ: Amɛpɔ́círɛ tĩ, kɑpɛ lɛ̃
wɑ! Nɛ upɔ́kɛicɔ lɛ nɛn kɔ pipɔ́mɑ́rɛcɔ pɛɛ Yeesu iseérɑkɔɔ́ n le ukɛicɔ. A Uléécɑɑ yɑ́ɑ́si
ɑɑ wúlɑ. Yeesu kɛcɑ́ɑ́ ɑseérɑ pilesɛ yɛɛ rɛ ɑntepuyɛ yɛ ɑsei símisilɛ.

Usɑntonɛ yɛɛ isɑ̃ tomɛ́ kɛcɑ́ɑ́ ń tṹ
11Kei kɑm pɛɛ kɛyómɛcɑɑ yɛ̃́ kɛn wúkulɛlɛ,̃ isɑ̃ tomɛ́ inyinɛ in nyɛnu. Pi yɛ Uyɛɛ i n tṹ

sée rɛ Asei nɛ Uyíkíyiki. Upitúhɑɑnɛ nɛ ɑtɔpi kuu n wɑi yɛ ɑsei tikilɛnlɛ. 12 Uinipɛɛ
yɛ inɑlempi lɛ. Ayɔ́ɔpikɔŋ kulúi nyɛɛ Uriyu kɛcɑ́ɑ́ we. U rinyíri mɑ́lɛ tɛɛ n wɔ́lɑɑlɛ,̃
ɑmɑ́ umɛmɑ́ɑ́ úkɑ ucɔ úu ri nyu. 13 Kutúkɑnkɑ cɑɑcɑɑ kɑpi mɛńyɛ rińfɛ kuu tɑnɑɑlɛ.̃
Urinyiri tɛɛNléécɑɑsimɛ.́ 14Atɔpilee nyɛɛ kɛyómɛcɑɑ-pɔ ń we yɛ pɛɛ isɑ̃ tomɛ́ túntilɛnlɛ
ɑn nɛ u tikilɛ̃ ɑn kɔ ɑsɑ́ŋɑ́ɑ́ sɔnɛ tomɛ́mɛlɑpɛ tɑ́ntilɛ̃ ɑ́mɛ líkɑ cɔ́hɔnɛlɛ.̃ 15Titɛh́ɛ rinyinɛ
nɛ mɛyele píŋ́-píŋ́ yɛ unnɔɔ-i léemɛlɛnlɛ ukɛ́ nɛ kɛtẽ kɛcɑ́ɑ́ pisoi kṍ. N-yɔ́ɔpinɑŋɛ yɑrɛ
nweni kuú nɛ pi múínɛ uu kupɔ́ri mɑɑmɑɑ kɛḿɛɛ Uléécɑɑ, ńnɑŋɛ nnɛí́ Ute kuwɔi píimɑ
pitɑ pulu. 16 Tinyíri rinyinɛ yɛ ukutukɑnkɑ cɑɑcɑɑ kɛcɑ́ɑ́ nɛ uritɑɑ kɛcɑ́ɑ́ wɔ́lɑɑlɛnlɛ rɛ:
Piyɔ́ɔpi Uyɔɔpi nɛ pipíimɑ Upiimɑ.

17Am pɛɛ uléécɑɑtumɛ unyinɛ yɛnu un ntuŋɛ kɛḿɛɛ nyɛnu. Uu cɑ́ɑ́i ɑi cɑ́, uu sinúipi
nnɛí́ sɛɛ kɛléécɑɑ-pɔ n yóósinkɛɛ séi rɛ: Ani kɑm ɑni Uléécɑɑ ɑnyɑ̃́ píimɑ kɛḿɛɛ cɑ́pinɛ,

18 ɑni piyɔ́ɔpi isɑrɛ nɛ pitɔpiwɛɛ́śɛ isɑrɛ nɛ píyukɔɔ́ isɑrɛ nɛ isɑnsɑrɛ nɛ pisɑntonɛ isɑrɛ
le, ɑni kɔḿpɑ́ píye, piyupipi nɛ pilɑ́si nɛ siwɑ̃́ nɛ piwɛɛ́śɛ isɑrɛ le.

19Am pɛɛ inɑ́mɛ nɛ kɛtẽ kɛcɑ́ɑ́ piyɔɔpi nɛ piɑtɔpilee yɛnu pin cɑ́pinɛlɛ̃ tɛ pikɛ́ hɑ uyɛɛ
isɑ̃ kɛcɑ́ɑ́ ń tṹ nɛ ukutɔpilee ɑtɔpi wɑ. 20 Kei kɛ pɛ̃ ɑpi pɛɛ inɑ́mɛ nɛ ɑntepu nɔɔmɛ tĩ.
U yɛ pɛɛ inɑ́mɛ kɛyu-i mɛwɑi píimɑ n wɑpisilɛ ɑpí nɛ pɛpɛɛ inwɔi pikɛcɑ́ɑ́ ḿ mɑ́ pin kɔ
ikɛyu kɑpi ń sɛrí yɑ́ɑ́si pin wulɑi kirɑɑsɛntɛ. Api pikɛtɛ́ kpísi nɛ pinfɑɑ ɑpi nnɑ kuhorɛ
kpɛ-i kɛ linyinɛ ɑi ń we yɑrɛ nfúrɔ̃ toi kɛḿɛɛ sɑ́pɔ. 21 Api pitɔ́rɔɔ nɛ ritɛh́ɛ tɛɛ pɛɛ uyɛɛ
isɑ̃ n tṹ nnɔɔ-i n léemɛlɛ̃ kóni. Sinúipi nnɛí́ ɑsi pɛɛ piisɑrɛ le ɑi si toru.

20
Aŋmɛ̃ kúkotokú kusɛ iyɔɔpi mɛtonɛ

1 Kei kɑm pɛɛ uléécɑɑtumɛ unyinɛ yɛ̃ un kɛyómɛcɑɑ-pɔ súiri un mɛhórɛ kɛhɑ́nnɛ nɛ
ɑkpɑnii mɑɑmɑɑ ɑnyinɛ kunípɛ-i mulɛilɛ.̃ 2Uu kúconcó, iwɑ́ɑ kpurɛ iyɛ̃ kɑpi yɛ n sée rɛ
kuníri nɛ Setɑni tini uu pɑɑsi, ɑku lɛ̃mpɑhɑɑlɛ̃ ɑŋmɛ̃kúkotokú kusɛ kɛḿɛɛ. 3Uumɛhórɛ
kɛḿɛɛ ku sɑ́pɔ uu kukɛcɑ́ɑ́ kɑ́ ɑ́ku kɑpɛ kɔ nɛ pisoi n kirɑɑsɛntɛ hɑ́i nɛ ɑŋmɛ̃ kúkotokú
kusɛ kpɛ̃ kukɛ́ hɑ nɛ tɛnɛ nnyɑ. Lɛ̃mɛmɑ́ɑ́, li pisɛ rɛ ukɛ́ pɛɛ nkɑ́ripi ku fénnɛ.

4Am pɛɛ ɑyɔ́ɔpitũ yɛnu. Ai pɛpɛɛ ɑkɛcɑ́ɑ́ ń tṹ ńnɑŋɛ hɛ rɛ pikɛ́ yɛ nɛ túhɑɑnɛ. Am kɔ
pɛ̃ kɑpi isɔ n corii rɛ pi Yeesu nɛ nléécɑɑsimɛ́ kɛcɑ́ɑ́ ɑseérɑ lesɛ nnyɑ ɑmííri yɛnu. Am
kɔ pɛpɛɛ ɑ́pi rinwúlɑ pikɛ́ inɑ́mɛ yɑ́ɑ́si, ɑ́pi kɔ inwɔi piɑtii nɛɛ́ piɑnipɛ-i mɑ́ ɑkɔ́ yɛńu.
Api nfɑ́ɑ pɛɛri, pi nɛ Kirisi ɑpi kɛsẽ́ iyɔ́ɔpi tonɛ ɑŋmɛ̃ kúkotokú kusɛ. 5 Pikpɔkpɔ picɔ ɑ́pi
nfɑ́ɑ pɛɛmɛ hɑ́i ɑŋmɛ̃ kúkotokú kusɛ kpɛ̃ ɑkú hɑ nɛ tɛnɛ. Pikpɔkpɔ kɛḿɛɛ mɛyisɛ foí yɛ
mɛ.̃ 6Pɛpɛɛ pikpɔkpɔmɛyisɛ foí mɛ̃ kɛḿɛɛ n yisi yɛ nkíŋniŋɛ-i welɛ, pin kɔUléécɑɑ pikɔ́!
Nkpɔ lírũ ńn pikɛcɑ́ɑ́ ńnɑŋɛ ńkɑmɑ́. Amɑ́ pi pɑnsɛnɛ pɛpɛɛ yɛUléécɑɑ nɛ Kirisi inyɔ́ɔnsɛ
n wɑ. U nɛ pɛ̃ ɑpi ɑŋmɛ̃ kúkotokú kusɛ kpɛ̃ kɛḿɛɛ kɛsẽ́ iyɔ́ɔpi tonɛ.

Pi Setɑni feriyɛ
7Aŋmɛ̃ kúkotokú kusɛ kpɛ̃ kun hɑ píyei n tɔ́mpɔ, ɑpi pɛɛ Setɑni ukukpɑniilee-i lésɛri.

8Uupɛɛ léeri uu isoipuri nnyí nnɛí́ yɛɛḿpɑ́ kɛtẽ kuwɛĺɛ́ kúye-i ńwe cɑ́pinɛ, lɛlɛɛKɔɔki nɛ
Mɑkɔɔki rɛ ikɛ́ ukɛcɑ́ɑ́ rikpɑ́ ukɛ́ nɛ ɑtɔpi wɑ. I kulúi welɛ yɑrɛmínimɑɑ nnyɛnɛ. 9 Ii kɛtẽ
nnɛí́ kɛcɑ́ɑ́ yipu ii Uléécɑɑ pikɔ́ kɛtɔpikɑlɛ nɛ ukuyu lɑlɑ kɛkɑ́lɛ wɑi. Amɑ́ nnɑ nnyinɛ
nn kɛyómɛcɑɑ-pɔ súiri nn i torɛ. 10 Ai Setɑni yɛɛ pɛɛ i n kírɑɑsɛntɛ nnɑ nɛ linyinɛ yɑrɛ
nfúrɔ̃ toi kupɔrɛ-i sɑ́pɔ. Kei kɛ inɑ́mɛ nɛ ɑntepu nɔɔmɛ ɑpí we. Ai pɛɛ i n fíkiisɛ kɛtúŋɛ́
nɛ kɛsinɛ hɑ́i nɛḿpɑ́ píyei-pɔ.

Kɛtɑhɑi tɔrɔɔ pitúhɑɑnɛ
11 Am pɛɛ riyɔ́ɔpitũ nɛ uyɛɛ rikɛcɑ́ɑ́ ń tṹ yɛnu. Kɛtẽ nɛ kɛyómɛ ɑsi ukɛyu-i wuru ɑsi

pékesi ɑ́pi siɑnɑ yɛ.̃ 12 Am pɛɛ pikpɔkpɔ yɛnu, piwɛɛ́śɛ nɛ siwɑ̃́, pin tiyɔ́ɔpitũ kɛyu-i
nyɛŕɛilɛ.̃ Ai ɑ́tɛlɛ́ perei ɑi kɔ rítɛlɛ́ ricɔ péré. Tɛrɛɛ nfɑ́ɑ ritɛlɛ.́ Pikpɔkpɔmɛwɑi yɛ ɑ́tɛlɛ́
nyɛ̃kɛḿɛɛwɔ́lɑɑlɛnlɛ. Ai ḿpɑ́ úyemɛwɑi kɛcɑ́ɑ́ nɛ u túhɑɑnɛ. 13Mínimɑɑ ɑmɛ pikpɔkpɔ
pɛɛmɛkɛmɛɛ ń we lesɛri. Nkpɔ nɛ pikpɔkpɔ kɛlõ pɔ́ɔ kɔ pikpɔkpɔ pɛɛ kei ń we lesɛri ɑpi
ḿpɑ́ úye mɛwɑi pɑí ɑpí nɛmɛkɛcɑ́ɑ́ u túhɑɑnɛ. 14Ai nkpɔ nɛ pikpɔkpɔ kɛlõ kpísi ɑi nnɑ
kupɔrɛ-i sɑ́pɔ. Nnɑ kupɔrɛ kpɛ,̃ nkpɔ lírũ yɛmmɛ.̃ 15Aiḿpɑ́ úye rinyiri tɛɛ ɑ́ri nfɑ́ɑ ritɛlɛ́
kɛḿɛɛ ń we kpísi ɑi nnɑ kupɔrɛ-i sɑ́pɔ.

21
Kɛyómɛcɑɑ fɑlɛ nɛ kɛtẽ fɑlɛ

1Am pɛɛ kɛyómɛcɑɑ fɑlɛ nɛ kɛtẽ fɑlɛ yɛnu, kɛyómɛcɑɑ foí nɛ kɛtẽ foí yɛ pitɔ́ŋɛ́mɑsilɛ
lɛ,̃ mínimɑɑ ɑ́mɛ kɔwe. 2Am kɔ Uléécɑɑ kuyu, Yerusɑlɛm fɑlɛ yɛnu kun Uléécɑɑ kɛḿɛɛ-
pɔ leeri kun súiri, kun kumɛcirɛ cɑ́pinɛlɛ̃ yɑrɛ unɔ́si fɑlɛ yɛɛ ulɑ m mɛ̃.́ 3 Am tiyɔ́ɔpitũ
kɛḿɛɛ mɛtẽ cɑ́cɑ́ mɛnyinɛ komti, mɛn tee rɛ: Uléécɑɑ kunyɔ́ɔnsɛcɑ́ŋíí yɛ nkpéni nkú
sisoipipi kɛḿɛɛ. U yɛ́ pikɛmɛɛ́ n we, ɑpi pɑnsɛ upisoi, pi nɛ Uléécɑɑ ricuruu ɑpi pɛɛ kɛsẽ́

n we. 4U yɛ́ pimɛnini nnɛí́ pi tinnɛntɛ, nkpɔ ńn yɛ́ kɔ piwée rikpɑ́, nkpɔ pitonɛ nɛ itu nɛ
ntóósi ńn yɛ́ kɔ n we, kɛmɛkɛɛ-mɛ likɔ́ ɑi pitɔ́ŋɛ́ḿmɑsí nnyɑ.

5Uyɛɛ pɛɛ riyɔ́ɔpitũ kɛcɑ́ɑ́ ń tṹ uu pɛɛ nɛ́ mɑɑ rɛ: Pɔ yɛɛ̃, nɛ ḿpɑ́ yo pɑnsɛsɛlɛ lifɑ́lɛ.
Uu kɔ kpɑ́ rɛ: A wɔi! Anɔ́ɔ nyɛ̃ yɛ nsímɛśei lɛ, lɛ̃ kɑi kɔ lenɛ.

6Uu kɔ pimɑ́ɑ nɛ́ kpɑ́ rɛ: Li piwɑi mɑsilɛ! Nɛɛ́ Ufoí nɛ Utɔ́rɔɔ, Kɛḱorɑɑnɛ nɛ Kɛt́ɔ. Nɛ́
nkó kɛ nnírɛ́ nn ń we míni mɛɛ yɛ nfɑ́ɑ n hɛ nhɔi pɑ fɑɑlɑɑ. 7Uyɛɛ n feriyɛ likɔ́ yɛ nní
kuu n yɛńunɛ: Nɛɛ́ yɛ́ Uuleecɑɑ, uyɛ̃ uu kɔ kɛnɛṕipi. 8Amɑ́ piwɑmɛi nɛ pɛpɛɛ ɑ́pi ɑsei n
tíkilɛ̃ nɛ pɛpɛɛ icírí n wɑi nɛ pisoikṍ nɛ pɛpɛɛ mɛẃoo mɛẃoo n wɑi nɛ mɛnírihélɑɑwɑi
pikɔ́ nɛ pɛpɛɛ piléé n nyɔ́ɔnsɛ nɛ pinɔ́ɔmɛ nnɛí́ ncɔpuri pɔ̃́ kɛtonɛ yɛ nnɑ nɛ linyinɛ yɑrɛ
nfúrɔ̃ toi kupɔrɛ kɛḿɛɛ́welɛ. Nkpɔ lírũ yɛmmɛ.̃

Yerusɑlɛm fɑlɛ
9 Lɛ̃mɛmɑ́ɑ́, piléécɑɑtumɛ pisɛɛi pɛpɛɛ pɛɛ sipóripi sisɛɛi m múílɛ̃ usɛ uú weri uu nɛ́

mɑɑ rɛ: A kɑm kɛ́ unɔ́si fɑlɛ pɔ́ nyísɛ, uyɛɛ Risɑ́ŋpipi unɔsi.
10 Kei kɛ Nfɑ́ɑsɔnɛ nn kɛnɛćɑ́ɑ́ súimɛ, Uléécɑɑtumɛ uyɛ̃ uu nɛ́ kpísi uú nɛ riyɔ́pɛ

mɑɑmɑɑnɛ ricɑ́cɑ́ rinyinɛ tɑɑ́. Uu pɛɛUléécɑɑ kuyu, Yerusɑlɛmyɛnu kun kɛyómɛcɑɑ-pɔ
Uléécɑɑ kɛḿɛɛ léeri kun súiri. 11Uléécɑɑmmulɛ yɛ pɛɛ kukɛmɛɛ́welɛ, ku pɛɛ tɛĺulɛ yɑrɛ
ripɑrɛ sɔnɛ kɛcirɛ nɛɛ́ yɑrɛ ripɑrɛ ŋmɛí́-ŋmɛi kɛḿɛɛ kɛ usoi uu yɛ umɛcirɛ n nyɑ́nɛi yɑrɛ
kɛnípɛɛnyɑ́nɛi yɛlɛṕi kɛḿɛɛ. 12Mmɛlɛ mɑɑmɑɑ nɛ ncɑ́cɑ́ nnyinɛ yɛ pɛɛ ku kɔ́ɔ́núlɛnlɛ,
sipoo kɛfinɛ sitɛ́ kɑpi n luri, piléécɑɑtumɛ kɛfinɛ pitɛ́pin simɛ̃.́ Isirɑyɛɛli pikɔ́ imɑrɛpuri
kɛfi nɛ itɛ́ iyɛ̃ ɑnyiri yɛ sikɛcɑ́ɑ́ wɔ́lɑɑlɛnlɛ. 13 Sipoo sitɑɑni sɛɛ kɛtuŋɛleemɛ-mɛ̃ nyɑ́nɛi,
sitɑɑni ituŋɛ kulukɛ-lukɛ-mɛ,̃ sitɑɑni ituŋɛ kumii-mɛ,̃ sitɑɑni kɛcɔpɛ, sitɑɑni kɛtuŋɛlolɛ-́
mɛ.̃ 14 Akúipɑrɛ kɛfi nɛ ɑtɛ́ kɛcɑ́ɑ́ kɛ kuyu mmɛlɛ mmɛ̃ nń pɛɛ tɔ́silɛ,̃ Tisɑ́ŋpipi pitumɛ
kɛfi nɛ pitɛ́ pɛ̃ ɑnyiri kɛfi nɛ ɑtɛ́ ɑn ɑpɑrɛ nyɛ̃ kɛcɑ́ɑ́ wɔ́lɑɑlɛ.̃

15 Uyɛɛ lɛ̃ nɛ́ n símisi yɛ wurɑ kɛkpɑ́pi kɑpi yɛ nɛ ḿ musí múílɛnlɛ ukɛ́ nɛ kuyu nɛ
kusipoo nɛ kummɛlɛ múŋɛsi. 16 Kuyu ɑwɛĺɛ́ kɛnɑ yɛ pɛɛ mɛcɑ́ɑ sɑ́lɛ. Kumɛcɑɑ nɛ
kumɛpɛŕɛ́ yɛ pɛɛ sɑ́lɛ. Uu kɛkpɑ́pi kɛ̃ nɛ kuyu músu ɑí lelu kilomɛtiri ɑ́kotokú ɑtɛ.́
Kumɛcɑɑ nɛ kumɛpɛŕɛ́ nɛ kumɛcɑ́ yɛ pɛɛ sɑ́lɛ. 17 Uu mmɛlɛ pɔ̃́ kɔ músu, ɑi lelu ɑpɑ́hɑ
kuwóó nɛ ɑfɛɛrɛ́ nɛ ɑtɛ́ kumúŋɛ.́ Sisoipipi mɛmúŋɛ́ nɛ uléécɑɑtumɛ mɛmúŋɛ́ yɛ mɛ.
18Apɑrɛ ŋmɛí́-ŋmɛi kɑpi nɛmmɛlɛmɔ̃ ɑpi kuyu pɔ̃́ nɛwurɑ yíkíyiki ŋmɑnɛmɔm, lin pɛɛ́
we yɑrɛ sinípɛɛnyɑ́nɛi. 19 Apɑrɛ sɔnɛ nnɛí́ ncɔpuri kɑpi mmɛlɛ ɑkuipɑrɛ kɛcɑ́ɑ́ kɑrikɛɛ
rɛ likɛ́ pinyɑ́nɛi n nyɑḿ. Tipɑrɛ ŋmɛí́-ŋmɛi kɑpi rikúipɑrɛ foí kɛcɑ́ɑ́ wɑ, ɑpi kusópɛ rikɔ́
rilírũ kɛcɑ́ɑ́ wɑi, ɑpi míni kulúi rikɔ́ ritɑ́ɑ́nũ kɛcɑ́ɑ́ wɑi ɑpi kɔ mɛhɔ́lɛ rikɔ́ rinɑ̃́ii kɛcɑ́ɑ́
wɑi. 20 Api ríwɛɛ́ yɑrɛ mɛńyɛ rinúpũ kɛcɑ́ɑ́ wɑi, ɑpi kɔ ríwɛɛ́ rikpúúlũ kɛcɑ́ɑ́ wɑi, ɑpi
wurɑ rikɔ́ risɛɛ́í-sɛɛ́í kɛcɑ́ɑ́wɑi ɑpi risɑnnyɛ ntɔnɛ ripɑ́hɑ-pɑhɑ kɛcɑ́ɑ́wɑi, ɑpi mɛtuhutɑ
rikɔ́ rílɛɛ-́lɛɛ́ kɛcɑ́ɑ́ wɑi, ɑpi mɛtuhutɑ nɛ mɛhɔ́lɛ cɔ́hɔnɛ rikɔ́ rififi kɛcɑ́ɑ́ wɑi, ɑpi ríwɛɛ́
ntɔnɛ yɑrɛ rihúúhúúpɑrɛ kɛfi nɛ mɛsɛ rikɔ́ kɛcɑ́ɑ́ wɑi, ɑpi mɛḱɔlɔ́ɔtɑ rikɔ́ kɛfi nɛ rilírũ
kɛcɑ́ɑ́ wɑi. 21 Sipoo kɛfi nɛ sitɛ́ sɛ̃ pɔ̃́ nɛ ikólɛ́ kɛfi nɛ itɛ́ lɛ. Nkólɛ́ nsɛ nsɛ kɑpí nɛ ḿpɑ́
ihɑ́nɑɑ íye wɑ. Kuyu ripɔhɔ pɔ̃́ nɛ wurɑ ŋmɑnɛ lɛ, lin peirɛntɛ yɑrɛ kɛnípɛɛnyɑ́nɛi.

22 Ám kei kunyɔ́ɔnsɛcɑ́ŋíí yɛ̃.́ Upíimɑ, Uléécɑɑ, ńnɑŋɛ nnɛí́ ute ricuruu nɛ Risɑ́ŋpipi
pɛɛ kuyu kpɛ̃ kunyɔ́ɔnsɛcɑ́ŋíí. 23Ái nkpɑ́ni pisɛ rɛ ituŋɛ nɛɛ́ iwɑ́rɛ ikɛ́ kei mɛtɛí́ n wɑi. Li
we rɛ Uléécɑɑmɛyɔɔpi mɛtɛí́ yɛ ku kpɑ̃́iilɛnlɛ, kuiyuipukɛ yɛɛ Risɑ́ŋpipi. 24Ayu pisoi yɛ́
kumɛtɛí́ kɛḿɛɛ sɔ́nɛ, kɛtẽ kɛcɑ́ɑ́ piyɔɔpi ɑpi kei nɛ pimɛyɔɔpi hɑpɔ. 25 Kɛ kɛsinɛ ɑ́kɛ yɛɛ́́
kei píkɑi n wɑ nnyɑ kɛ kusipoo ɑ́si yɛɛ́́ kɔ píkɑi n hɑ́nɑɑlɛ.̃ 26 Lɛ̃ nnɛí́ lɛɛ isoipuri kɛḿɛɛ
mɛyɔ́ɔpi nɛ ríyu m mɑ́ kɑpí nɛ kei sɔ́nɛpɔ. 27 Líkpɛrinkpɛkɔɔ́ líkɑ nɛɛ́ usoi nkó yɛɛ ncɑɑi
riyíkí n wɑi un kɔ nnɔ́ɔmɛ mɑ́ úu kei mɛlonɛ mɑ́. Pɛ̃ ɑnyiri nyɛɛ Risɑ́ŋpipi nfɑɑ ritɛlɛ́
kɛḿɛɛ n wɔ́lɑɑlɛ̃mɛcirɛ pɛɛ yɛ́ kei lompɔ.

22
1 Uléécɑɑtumɛ uu kɔ nkói mmɛ-̃i kɛ nfɑ́ɑ nn ń we nɛ́ nyísɛ, nn we cɑ́ícɑ́í yɑrɛ

kɛnípɛɛnyɑ́nɛi yɛlɛṕi, nn Uléécɑɑ riyɔɔpitũ nɛ Risɑ́ŋpipi kɛḿɛɛ-pɔ leeri. 2 Kuyu kɛcɔpɛ

knń pɛɛ wɔ́lu nn nɛ ncée mɑɑ tikilɛ,̃ kuléé kpɛɛ yɛ nfɑ́ɑ n hɛ kun nsipɛɛ́́ kɛcɔpɛ nyɛnu.
Kɛfi nɛ mɛtɛ́ kɑku yɛ mɑri, ɑku yɛ ḿpɑ́ iwɑ́rɛ íye kɛḿɛɛ ɑpipi torɛsi. Kuɑpɛi yɛɛ̀ ̀ pisoi
itói pɔisɛlɛ. 3 Anɔ́ɔ ɑ́ɑ kei líkɑ kɛcɑ́ɑ́ we. Kuyu kɛḿɛɛ kɛ Uléécɑɑ riyɔɔpitũ nɛ Risɑ́ŋpipi
riyɔɔpitũ ɑri yɛ́ nwe upikɛikɔ́ pin kei u yɑ́ɑ́si. 4Pi yɛ́ ukɛyu yɛ,̃ Urinyiri ɑri kɔ piɑtii kɛcɑ́ɑ́
n wɔ́lɑɑlɛ.̃ 5 Kɛsinɛ ɑ́kɛ wenɛ, ɑ́i yɛ́ kɔ kei kɛf́irɑ́ɑ mɛtɛí́ nɛɛ́ ituŋɛ mɛtɛí́ pisɛ, kɛ Upíimɑ
Uléécɑɑ uu pi n kpɑ̃́iilɛ̃ nnyɑ. Api pɛɛ iyɔ́ɔpi n tũ nɛḿpɑ́ píyei-pɔ.

Yeesu mɛkɑmɛ
6Uléécɑɑtumɛ uu pɛɛ nɛ́mɑɑ rɛ: Inɔ́ɔsimɛ́ iyɛ̃ yɛ nsímɛśei lɛ. Lɛ̃ kɑi kɔ lenɛ. Upíimɑ

Uléécɑɑ yɛɛ yɛ n tíyɛsɛ ɑntepuyɛ ɑpi símisi yɛ uuleecɑɑtumɛ tummɛlɛ rɛ ukɛ́ upikɛikɔ́
lɛlɛɛ nfɑ́ɑni n wɑinɛ nyísɛ. 7 Yeesu uu rɛ: Nɔ yɛɛ̃, nɛ nfɑ́ɑni sɔ́nɛpɔlɛ. Nkó yɛɛ kóso-pɔ
nsímɛ́mɛɛ rítɛlɛ́ ntí-i ń we m múílɛ̃ yɛ únɑrɛkomɛ lɛ.

8 Nɛ̃́ Yohɑni, nɛɛ́ mɛwɑi mɛ̃ kõ ɑm kɔ yɛnu. Kɑm n yɛ̃́ ɑm kɔ kom, ɑm uléécɑɑtumɛ
uyɛɛ mɛwɑi nɛ́ n nyísɛntɛ ɑnɑ-i lólu rɛ kɛ́ u yɑ́ɑ́si. 9 Amɑ́ uu pɛɛ nɛ́mɑɑ rɛ: A mɛpɔ́círɛ
tĩ, kɑpɛ lɛ̃wɑ! Nɛ upɔ́kɛicɔ lɛ nɛn kɔ pipɔ́mɑ́rɛcɔ ɑntepuyɛ nɛ pɛpɛɛ rítɛlɛ́ ntí nsímɛ́ ḿ
múílɛ̃ ukɛicɔ! A Uléécɑɑ yɑ́ɑ́si ɑɑ wúlɑ!

10Uu kɔ pimɑ́ɑ nɛ́ kpɑ́ rɛ: Kɑpɛ lɛlɛɛ kóso-pɔ n wɑinɛ nsímɛ́ ritɛlɛ́ ntí m pékɑɑlɛ!̃ Ituŋɛ
yɛ tulɛ rɛ tinsímɛ́ mmɛ̃ nkɛ́ wɑ. 11 Nkó yɛɛ úu lisɔnɛ n wɑi ukɛ́ n nɔŋ́lɛ̃ úu kɑpɛ lisɔnɛ
n wɑi. Nkó yɛɛ mɛḱpɛrinkpɛ m pɔ́riilɛ̃ ukɛ́ umɛcirɛ mɛḱpɛrinkpɛ pipɔ́rii n kpɑ́sɛlɛ.̃ Nkó
yɛɛ lisɔnɛ n wɑi ukɛ́ lisɔnɛ piwɑi nɛ kɛýu n sĩ, nkó yɛɛ ń nyɑḿ cɑ́kɑ́-cɑ́kɑ́ ukɛ́ n nyɑḿ
cɑ́kɑ́-cɑ́kɑ́ un nɛ kɛýu sĩ.

12 Yeesu uu rɛ: Pɔ yɛɛ̃, nɛ nfɑ́ɑni sɔ́nɛpɔlɛ. Inɛh́ɛɛ́́ kɑḿ nɛ wepɔ kɛ́ ḿpɑ́ úye mɛwɑi
kulɑɑ u pɑ. 13Nɛɛ́ Ufoí nɛ Utɔ́rɔɔ, Ukpéẽ nɛ Upírɛ,̃ nɛɛ́ kɔ Kɛḱorɑɑnɛ nɛ Kɛt́ɔ.

14Mpí pɛɛ pisitukɑnkɑ cɑɑcɑɑ n hɛɛrɛ pikɛ́ nɛ kuléé kpɛɛ yɛ nfɑ́ɑ n hɛ ɑpipi n yɛ̃́ pikɛ́
kɔ nɛ sipoo-mɛ̃ tintíki pikɛ́nɛ kuyu-i lompɔ nnyɑ yɛ pínɑrɛkomɛ lɛ! 15Amɑ́ pɛpɛɛmɛpɔpi
ń we nɛ mɛnírihélɑɑwɑi pikɔ́ nɛ mɛẃoo mɛẃoo mɛwɑi pikɔ́ nɛ pisoikṍ nɛ pɛpɛɛ piléé n
nyɔ́ɔnsɛ nɛḿpɑ́ úye yɛɛ nnɔ́ɔmɛ ń lɑ un kɔ n wɑi pikɛ́ léepɔ!

16Nɛ̃́ Yeesu, nɛ unɛĺéécɑɑtumɛ tumpɔlɛ rɛ ukɛ́Uléécɑɑ icɑ́pinɛ kɛḿɛɛ nɔ́ símisi rɛ ɑsei
yɛ nyɛ. Nɛ Tɑfiti kumɑrɛ kɛḿɛɛ kɛwɑ̃ pírɛ̃ lɛ. Nɛɛ́ rimɑrɛwɑrɛpi tɛɛ n tɛĺu.

17Nfɑ́ɑsɔnɛ nɛ unɔ́si fɑlɛ yɛ mɑɑ rɛ: A kɑm. Nkó yɛɛ lɛ̃ n kṍ pɔ́ɔkɛ́ kɔ mɑɑ rɛ: A kɑm.
Nkó kɛ nnírɛ́ nn ń we ukɛ́ kɑm. Nkó yɛɛmíni mɛɛ yɛ nfɑ́ɑ n hɛ ń lɑ ukɛ́mɛ yɔsí fɑɑlɑɑ.

Tinɔ́ɔ tɔrɔɔ
18Ḿpɑ́ úye yɛɛ kóso-pɔ nsímɛ́mɛɛ rítɛlɛ́ ntí-i ń we n kṍ kɑm símisi rɛ ɑsei yɛ nyɛ. Úye

un kei linyinɛ rinkpɑ́pɔ, Uléécɑɑ yɛ́ ɑ́sɑ́lɑ́ú nyɛ̃ kɛcɑ́ɑ́ kɑpi rítɛlɛ́ ntí-i n símisi liute uyɛ̃
isoi kɛḿɛɛ rikpɑ́pɔ. 19 Úye un kɔ kóso-pɔ nsímɛ́ mɛɛ rítɛlɛ́ ntí-i ń we kɛḿɛɛ inɔ́ɔsimɛ́
inyinɛ n lesɛ, Uléécɑɑ yɛ́ liute uyɛ̃ likɔ́ lɛɛ kuléé kpɛɛ yɛ nfɑ́ɑ n hɛ kɛḿɛɛ nɛ kuyu kɛḿɛɛ
ń we lesɛ. Pi linsímɛ́ rítɛlɛ́ ntí-i símisilɛ.

20 Uyɛɛ n símisi rɛ likɛi lɛɛ ɑsei lɛ yɛ mɑɑ rɛ: Ɛɛɛ, nɛ nfɑ́ɑni sɔ́nɛpɔlɛ. Amí! A kɑm,
Upíimɑ Yeesu!

21Upíimɑ Yeesu ukɛ́ḿpɑ́ úye ípɛɛlɛɛ́ nyísɛ!

